
In plaid sin via
El center stattan las brevs, las varga treitschien, dils emigrants tuatschins. 
Ellas raquentan e dattan perdetga dall’aventura curaschusa e dalla hi-
storia dils auturs ed auturas dallas brevs. E cun quei stattan las persunas  
purtretadas el center dil cudisch « Brevs ord l’America ». Aschia il Giachen 
Martin Hendry, il Giachen Martin Muggli e sia sora Josefina, il Giachen An-
toni Pally, il Gion Fidel Muggli e sia feglia Catrina Baer-Muggli, ils Derungs, 
il Plazi Hendry, las soras Deplaz, il Martin e la Margreta Werth ed ils Monn’s 
Tiuters cun aunc entgins auters.

Il Gion Fidel Muggli ei staus il pli diligent enten scriver, ni forsa auter detg, 
el ha giu il pli da basegns da communicar alla patria il siu sesanflar e siu 
avegnir ella nova tiara. Forsa ha era l’encarschadetgna ugliau da scriver. En 
scadin cass, sias ver 70 brevs ein stadas il scazi per scriver quella lavur davart 
l’emigraziun tuatschina ell’America. Els ein engrazieivels – ses scrivers. El ei 
communicativs davart ils fatgs da sia famiglia, mo era davart ils Tuatschins e 
Romontschs leu ell’America. Sias brevs ein in maletg da sia entira veta ame-
ricana cun tut sias undas aultas e bassas. Denton, e quei sco tut ils auters 
protagonists en questa lavur, el ei cuntents da ver fatg quei pass sur mar. E sco 
pressapauc tut ils auters di el era ch’el seigi buca s’enriclaus e turnassi mai pli 
anora.

Las brevs emprovan da communicar a moda zun verdeivla ils fatgs davart 
la decisiun dils emigrants, lur bandunar la val e lur avegnir e svilup ella nova 
tiara. Las brevs plaidan in lungatg clar e dattan all’emigraziun tuatschina in 
maletg verdeivel. La situaziun dils emigrants daventa palpabla. L’historia sur-
vegn veta ed igl emigrant viva en ins enten leger sias communicaziuns alla 
patria ch’ei lunsch naven el lontan, denton ferm ragischada egl intern entras 
l’affonza vivida en Tujetsch.

L’emprema brev publicada datescha digl onn 1856 e la davosa brev ei digl 
onn 1984. Il Florentin Monn scriva en quella, e siu scriver savess valer per 
quasi mintga emigrant/a da Tujetsch els Stadis Uni: 
Jeu hai giu bien cletg en quella nova patria. Luvrau e spargnau ed aschia laschel 
fegls e feglias en bien stan. Ussa per varga 25 onns sundel vivius sco pensiunari. 
Spetgel ussa mo sin ina buna fin. Quei vegn ad esser la davosa ga che sundel aunc 
en stan da scriver. Ussa stai cun Diu e salidei nos vegls amitgs che seregordan 
aunc da Florin e Maria Biala.

Ei vegn senza dubi ad esser stau la davosa brev romontscha d’in emigrant 
ella èra dall’emigraziun tuatschina che ha cuzzau ses otgonta onns. Rodund 
300 persunas ein emigradas ord Tujetsch vi sur mar. Ils pli biars han fatg ven-
tira, enqualin naufragi e paucs ein turnai anora – ord l’America!



6

Per levgiar la lectura hai jeu sapientivamein buca luvrau cun annotaziuns. Davostier 
ein las fontaunas enumeradas. Tuttas fontaunas duvradas, sco era tuts documents, 
fotografias e las brevs ein archivadas egl Archiv communal da Tujetsch e plazzadas el 
sectur 21. Cultura en las scatlas nr. 16.86, 16.86A, 16.86B e 16.86C.

 Il balcun da vart seniastra indichescha mintgamai ina survesta geneologica.

Texts screts en scartira pli pintga structureschan il cudisch e varieschan la lectura. 
Quels texts ein infomaziuns supplementaras ord cudischs, gasettas ed ord archivs.
Las brevs originalas ein medemamein presentadas en ina scartira pli pintga, quei per 
visualisar ellas autruisa e per motivs da spargnar plaz.

Tujetsch
La vischnaunca da Tujetsch ei 
la vischnaunca situada il pli 
el vest dil cantun Grischun. 
Ella cunfinescha el vest culs 
cantuns Tessin ed Uri ed egl 
ost cun las duas vischnaun-
cas da Medel e Mustér. La 
vischnaunca fuorma ina val 
ch’ei la tgina dil Rein Ante-
riur. Ella ei largia, sulegliva 
e sesiara empau viers ost. 
La colligiaziun principala cul-
la val ei quella egl ost viers 
Mustér, Glion e Cuera. Il Pass 
Alpsu ei l’autra direcziun fetg 
impurtonta per la val, ina di-
recziun che ha survegniu da-
pli muntada dapi la construc- 
ziun dalla via igl onn 1864 e 

dalla viafier igl onn 1926. Quella impurtonza ei carschida ils davos decennis 
muort il turissem d’unviern e la collaboraziun cun Ursera. La Svizra Centrala 
ei in dils gronds potenzials pil sport da skis. Duront tschentaners ha era il Pass 
las Cruschs giu ina certa muntada en direcziun nord. La direcziun viers il sid, 
sur Stagias e Lucmagn, ei stada oravontut quella dil hanletg da stiarls e dalla 
cumpra da cauras. Cun l’avertura duront il temps d’unviern munta il Pass 
Lucmagn ina ulteriura resursa pil turissem d’unviern. La stad fuorma el ina 
attractiva communicaziun pils indigens viers il sid e pils Talians in emperneivel 
refugi dallas caliras si en nos cuolms.

La val ha cun sia situaziun geografica formau duront tschentaners ina val-
lada isolada, quei oravontut igl unviern. Aschia ei era il lungatg seformaus 
ad in dialect, il patua da Tujetsch. Il dialect tuatschin ei aunc il rest dil vegl 
lungatg romontsch discurrius ella Surselva. Muort l’isolaziun eis el semante-
nius ed ei oz l’atgnadad essenziala dils Tuatschins.

La val ha adina formau ina vischnaunca, ina unitad. Aunc el 16avel tschen-
taner formavan varga sissonta vitgs, uclauns e beins la val e presentavan il 
maletg d’ina colonisaziun tradiziunala el Grischun. Susteniu quella han ils 
Gualsers el 13 e 14avel tschentaner cun l’urbarisaziun e la colonisaziun dils 
beins egl ault.

Oz fuorman aunc endisch vitgs ed uclauns la val: Tschamut, Selva, Dieni, 
Rueras, Zarcuns, Camischolas, Gonda, Sedrun, Bugnei, Surrein e Cavorgia.

La colonisaziun dalla val ha entschiet suenter la fundaziun dalla claustra 
monastica a Mustér. Il territori dalla val s’udeva alla claustra. Entgins tschen-
taners han ils signurs de Putnengia administrau la val. Sia sedia han els giu el 

Cantun Uri

Disentis/Mustér

Tujetsch

Medel 
(Lucmagn)

Cantun Tessin

casti da Putnengia sut Dieni. Tochen el 19avel tschentaner ein las possessiuns 
dalla claustra semantenidas. La vischnaunca ei tec a tec sedeliberada da quellas 
grevezias. 

Las murias e pestilenzas han era purtau miserias e tristezia ella val. El 16 e 
17avel tschentaner han quellas epidemias furiau ella val a caschunau bia mor-
toris. Il clima migeivel ch’ils emprems colonists savevan aunc guder cun uauls 
entochen sil Pass Alpsu ei semidaus. La veta ed il viver ella val ein daventai pli 
crius. Consequenzas veseivlas ein stadas la stuschada dil cunfin digl uaul pli a 
bass ed il sforz da bandunar pliras uclivas sillas spundas ed els aults dalla val. 
Ils glatschers creschan. Igl onn 1749, igl onn dalla gronda lavina da Rueras, 
muossa la natira sia forza e las consequenzas dallas midadas climaticas dil 
temps denterglazial ch’ha entschiet el 16avel tschentaner e cuntinuau entochen 
el 19avel. Las lavinas daventan in prighel permanent per la populaziun e las 
stads bletschas ein bovas in prighel. Era gronds barschaments tuccan ils vi-
schins dalla val. La pli gronda catastrofa ei la disgraziada resistenza encunter 
l’invasiun franzosa. Ina caussa che vess mai astgau schabegiar. Ils menaders 
han surduvrau il pievel e la baselgia ha fatg ord ils Franzos vers demunis. Il 
resultat da quei ein las miserias suenter l’entschatta dil 19avel tschentaner.

Ina gronda rolla ha la baselgia giugau el svilup dalla val. La claustra da 
Mustér ei stada la possessura dil terren ed ils habitonts han giu da furnir la 
dieschma. Dapi igl onn 1205 ha Tujetsch sia baselgia e sia pleiv. La retscha 
da plevons d’ordeifer vegn a ver purtau bia bien ella val ed ha aviert ils egls e 
purtau novaziuns. Il sesentir bein dependeva fetg dil pastur dallas olmas, sco 
el vegneva pil pli numnaus dil pievel. Il 17avel tschentaner ei il tschentaner dils 
embrugls grischuns. Ils Tuatschins han strusch sentiu quei moviment, schegie 
che Gieri Genatsch ei fugius entochen sisum la Cadi. Ils plevons vegnan ad 
haver fatg il lur e perdegau ton pli fetg il stan catolic cun sias obligaziuns. Il 
moviment, ni il success dils plevons, ei semussaus ella nova construcziun dalla 
baselgia da sogn Vigeli e l’erecziun da pliras capluttas sigl intschess dalla val. 
In enorm engaschi ed ina prestaziun admirabla dalla populaziun che dumbra-
va lu ses 700–800 habitonts. La populaziun tuatschina ei stada fetg religiusa. 
Quei ei era semussau el grond diember d’agens spirituals, paders e muniessas. 
La luschezia da bia famiglias dalla val! Aunc oz semuossa ina profunda reli-
giusadad ella populaziun dalla val.

La val ha buca schendrau officiers, buca renomai politichers, denton per-
sunas clericalas cun grondiusas habilitads. Buns survetschs alla val e specials 
merets ha pader Placi a Spescha. Cun sia speciala preferenza per la val e sia 
grondiusa descripziun da 1806 ha el semnau bia ideas e svegliau la populaziun, 
mussau cul det, fatg valer e ludau. Cun el ha l’entschatta d’ina immensa docu-
mentaziun sur dalla val entschiet, pader Baseli Berther e Vic Hendry han cun-
tinuau ed oz posseda la val ina vasta documentaziun da sia historia e cultura.

Cun il 19avel tschentaner entscheivan las grondas midadas. La populaziun 
crescha ad in crescher. La baselgia meina il pievel. La Confederaziun svizra 
pren sia entschatta. Ei dat midadas politicas cun novas leschas e directivas. Il 
Grischun baghegia las vias ellas vals allontanadas, aschia era quella dil Pass 
Alpsu denter 1861–1864. Il diember grond d’habitonts, cun 1116 persunas 
igl onn 1835, pretenda da tschercar lavur ord la val e quei meina a paupradad 
ed ad in sforz d’emigraziun.

Aunc pli grondas midadas caschuna il 20avel tschentaner. Malgrad 
l’emprema uiara sefan patratgs per la promoziun dil turissem e quel flurescha 
ils anno 1920. L’erecziun dalla viafier, oravontut previda sco attracziun pil 
turissem, ei in impuls essenzial per quella nova sparta. La secunda uiara mun-
diala freina e suenter quella drova ei entgins onns avon ch’il moviment mondi 
ensiviars. Ils onns 1960 entscheivan las grondas midadas ed il svilup enviers 
ina vallada cun ina gronda purschida turistica e petga principala economica 
dalla val. 

Tujetsch ha senza dubi giu cletg. Sia posiziun geografica cun sias bellezias 
naturalas ha purschiu ad ella in svilup ch’auters san mo semiar. Las ovras hi-
draulicas han tschentau il fundament essenzial per quei svilup. Ils anno 1990 
porta la construcziun dalla NEAT all’entira vallada novs aspects e la pussei-
vladad da tschentar novas vias pigl avegnir e per il futur dalla vischnaunca. 

Con fetg ni con bein ei il carstgaun ella val vegnius a ste cun quei horrent 
svilup en ina spertadad nundetga? Ord ina val spirontamein purila ei en cuort 
temps daventau ina val turistica. La populaziun ei carschida, ils vitgs cun casa-
ments ed edifecis novs ein carschi, vitgs ein s’uni, vias sco teilas falien colligian 
e levgeschan il moviment ella val. In legreivel svilup economic! E tgei process 
ha il carstgaun fatg enteifer quei moviment rasant?

Emigraziun
Il carstgaun ei emigraus el vargau e fa quei era el temps dad oz e quei en tuttas 
parts dil mund. Entirs pievels ein emigrai d’ina tiara a l’autra, savens fuv’ei era 
moviments guerrils e da rapina. Era el Grischun han emigraziuns adina puspei 
giu liug, enteifer las scheinas cantunalas e sur quellas ora viado egl entir mund. 
El temps modern ei denton l’emigraziun ell’America, succedida oravontut el 
19avel tschentaner, da muntada essenziala per igl entir Grischun.

Las vals dil Rein Anteriur e Posteriur han furniu la gronda part d’emigrants 
grischuns ell’America dil Nord. In grond diember ha era la Surselva giu e 
quei oravontut culs cumins dalla Cadi, Lumnezia e Foppa. Quellas cuntradas, 
ensemen cun ina intensiva emigraziun ord la Val Schons, han dau la tempra 
romontscha ellas colonias svizras els Stadis Uni. Secapescha ch’era las au-
tras regiuns romontschas han giu lur emigrants americans, aschia il Surmir, la 
Tumliasca e las autras cuntradas romontschas el Grischun, denton buca cun 
la medema intensivitad. L’emigraziun ladina ell’America dil Nord ei plitost 
minima. Ils Engiadines han preferiu l’emigraziun ed il commerci viers il sid 
cun l’Italia e las tiaras digl Orient.

Era ils Gualsers dallas Vals Renanas, da Tavau, dalla Portenza, dil Scanvetg e 
da Valrein han preferiu l’emigraziun el nord dall’America. Dalla part dil sid da nies 
cantun han ils da Mesauc e Calanca preferiu la colonisaziun tessinesa en California.

L’entschatta
El 18avel tschentaner dat ei ina emprema mudesta emigraziun grischuna ame-
ricana e quei gia avon la fundaziun dils Stadis Uni igl onn 1776. En a Pennsil-
vania, Carolina e Georgia ein Svizzers ed era Grischuns emigrai gia dapi 1690. 
Ord il territori romontsch ei l’enconuschientscha d’emigraziun da quei temps 
buca documentada e duvrass pli grondas retschercas.

La dretga emigraziun americana entscheiva ils onns 1820–1830 ed ha siu 
punct culminont ils onns 1880–1890. Sin fundament da dumbraziuns arriv’ins 
sil diember approximativ da 30’000 emigrants grischuns per ils onns denter 
1820–1910. Suenter l’emprema uiara mundiala ha l’emigraziun ella America 
priu ina anetga digren ord nossas vals.

Ils motivs
La miseria, la paupradad, la libertad, l’independenza ed era l’aventura han pil 
pli furniu las raschuns d’emigrar per encurir ina nova patria e novas resursas 
per nova veta. Co steva ei ils onns 1850 el Grischun ed en tgei situaziun viveva 
la gronda part dils habitonts? Il Grischun fuva aunc buca diltut serevegnius 
dall’invasiun da Napoleon cun tut sias consequenzas e dallas occupaziuns e 
traversadas entras las armadas austriacas e russas. La Svizra veva gest termi-
nau ses cumbats culs embrugls dil Sonderbund. L’Europa fuva enzugliada en 
moviments revoluziunars.

La pusseivladad da survetsch en armadas jastras fuva pli u meins a fin. Plirs 
onns cun unviarns da fomaz vevan mudergiau la populaziun grischuna. La 
populaziun fuva purila e l’industria muncava aunc. 

Entras raubas jastras entscheiva il Grischun a piarder l’atgna forza econo-
mica e la valeta dalla atgna producziun sesminuescha. Era quei promova ni ei 
cuolpa dall’emigraziun. Aschia eis ei da capir bein che bia famiglias, oravontut 
ellas muntognas, han anflau la suletta soluziun da lur problems ell’emigraziun. 

Ils emprems emigrants cun lur spért curaschus ed iniziativ e d’aventura ein 
lu semess en moviment sur mar. Lur brevs e rapports dalla nova patria, magari 
era surfatgs, han susteniu e carmalau lur parents ed amitgs da suandar. Quei 
sustegn moral e magari era finanzial ei staus la basa per la gronda emigraziun 
grischuna ell’America dil Nord. Aschia ein las colonias grischunas vegnidas 
fundadas vi sur mar.

Maschina da scuder a Badus da J. Martin Muggli

Ils Tuatschins van egl jester
L’emigraziun ei in dils temas preferius dalla historia da Tujetsch. Surtut als 
« Americaners » ein numerusas lavurs vegnidas dedicadas. Tenor quellas ei 
l’emigraziun adina stada sfurzada, in’emigraziun professiunala sco quella 
dall’Engiadina ha ei buca dau. 

Ina retscherca muossa denton che mo ina tiarza dils circa 550 emigrants 
ella perioda da 1835–1880 ein emigrai ell’America. Duas tiarzas denton re-
stavan el Grischun ed en Svizra ni mavan en Tiaratudestga per in per onns – 
tochen ch’ei deva plaz a casa. Cons che han bandunau la val voluntariamein, 
ei grev d’eruir. En tuttacass muossa surtut igl exempel dils Americaners che 
motivs fetg persunals e la constituziun psichica giugavan ina rolla impurtonta, 
cura ch’ei tuccava da sedecider. 

Il plaid « emigrar » vegn duvraus per tut quels che han bandunau val e pa-
tria per adina, « ir naven » per quels ch’han bandunau « mo » la val e quei sa-
vens cun l’intenziun da turnar. Secapescha ch’igl ei buc adina lev da distinguer. 
Da principi san ins denton dir ch’ils Tuatschins, oravontut ils Americaners, 
ein emigrai el 19avel tschentaner, el 20avel denton, surtut suenter 1950, sem-
plamein i naven.

L’emprema enconuschenta e gronda emigraziun tuatschina datescha dil 17avel 
tschentaner. Ils 19 da settember 1628 veva purtau ina sgarscheivla purgina e 
ruinau tutta raccolta. Sinquei han ver 200 persunas bandunau la val per buca 
stuer murir dalla fom. Igl urbari da 1456 noda sut igl onn 1628: ...vil thusen 
personen sind allein in diesem jar in Niderland, gen Wien oder Venedig gan-
gen, schier zwey hunder personen klein und gross allein hie von Dawetsch. 
Nudau dil plevon Bartolomeus Derungs.

Per propi ha l’historia dall’emigraziun tuatschina entschiet amiez il 19avel 
tschentaner. Cuort avon l’entschatta da quei tschentaner succeda l’invasiun 
franzosa che lai anavos bia pupira. Naven dils 6 da mars 1799 e plirs onns 
suenter ei la val suttaposta a traversadas d’armadas. In cudisch egl archiv 
communal da Tujetsch enumerescha las contribuziuns sfurzadas als Franzos, 
als Austrics ed als Russ. Ils habitonts dalla val, che stevan atgnamein buca mal 
avon l’invasiun, vegnan en gronda pupira e miseria. Pliras famiglias vegnan 
era tuccadas da gronda tristezia entras sperditas d’agens affons e babs en las 
battaglias encunter ils Franzos.

Il gerau Duri Battesta Monn da Tujetsch ha resumau il furniu ed igl engu-
lau dils Franzos, dils Russers ed Austriacs. Per la Cadi vegn el sil suandont 
resultat:

Furniu rauba ella summa da 63’000.– flurins e vegniu engulau per la sum-
ma da 962’936.– flurins. Il quen detagliau muossa ora la sperdita da 442 vac-
cas, 2300 tiers manedels, 30’000 pauns, 17’300 stèra truffels, 11’000 centners 
fein, 12’000 stèra graun, 33’000 crenas caschiel ed auter bia e la finala aunc 
la contribuziun als Franzos da 23’000.– flurins.

Quei ha tuccau diramein la Cadi ed era Tujetsch ha pitiu bravamein da 
quellas contribuziuns ed enguladetschs. Mira tabella pagina 912.

El decuors dils 18 e 19avel tschentaner succeda era ina emigraziun enteifer 
la val e quei en ina depopulaziun radicala da plirs uclauns ed uclivas dalla val, 
aschia da Giuv, Salins, Canadal, Nacla, Nislas e d’auters. El vonn dalla val, 
egl iral fritgeivel, ein els sesenti pli segirs e pli da cuminonza.

Gia tschentaners avon succeda in deplazzament ord ils biars beins, ils 
« hofs » dalla val, en las numerusas uclivas. Igl urbari da 1456 ed il rodel da 
1555 affirmeschan 66 beins u hofs ella Val Tujetsch. 

Las raschuns da quella emigraziun enteifer las scheinas dalla val vegnan 
ad esser stadas ton differentas. Denter auter era las midadas climaticas dils 
tschentaners precendents ed autramein eran ils uclauns ed uclivas per gronda 
part exponi a lavinas. Ils prighels fuvan promovi entras l’intensiva urbarisa-
ziun per terren agricol ed era muort il grond diember d’animals armentivs e 
manedels. La communicaziun ellas uclivas lontanas fuva schliata ed ei regeva 
savens ina isolaziun radicala per temps d’unviern. Mo era giu el funs dalla val 
deva ei buca dapli lavur e dapli daners. L’emigraziun entscheiva.

Ils onns denter 1800 e 1850 ed era suenter ein caracterisai da bia eveniments 
da disgrazias ed auter.

Da miserias e disgrazias el 19avel tschentaner
Quei tschentaner entscheiva cun las grondas miserias e consequenzas dall’invasiun 
franzosa e dalla occupaziun entras armadas jastras, dils Austriacs e Russ.

Era la natira en nossas muntognas alpinas mudregia la populaziun cun eve-
niments e disgrazias entras la natira. Vitier quei vegnan aunc onns miserabels 
da fretg.

1808 destruescha ina lavina ina gronda part dil vitg da Selva e caschuna 
gronda miseria e tristezia. 25 persunas anflan la criua mort ella neiv.

Igl onn 1817 vegn numnaus igl onn dalla fom. L’erupziun dil vulcan en Indo-
nesia sill’insla Sumbawa igl onn 1815, ils 10 – 15 d’avrel ei stada la cuolpa da 
quella miseria. Entras sia enorma explosiun e fiersa da tschendra ella atmosfera 
vegn la forza dil sulegl sminuida tondanavon ch’igl onn 1816 vegn numnaus igl 
onn senza stad, era ell’Europa. 

Pader Baseli Berther (1858–1931) scriva: In sto dasperas buc emblidar, che 
1817 ei stau igl onn dalla fom e che quei onn ha era purtau sias atgnas miserias 
en Tujetsch. Ins fagevi paun cun borlas; vegnev’ei ora in truffel d’arar la prima-
vera, sche furschav’ins giu il tratsch e magliava criu. Ina femna da Selva mavi 
la primavera ora si Davet per urteis mangiauns, per haver enzatgei da magliar.

Rueras il fevrer 1817. Las lavinas dalla Pulanera e Val Milà sederschan a val 
e destrueschan ina gronda part dil vitg da Rueras. 27 persunas piardan lur veta 
e 19 persunas vegnan spindradas.

Il vitg da Camischolas daventa in’unfrenda dil fiug. Da Sogn Placi, ils 11 da 
fenadur 1822, rumpa il fiug ora el vest dil vitg e sederasa cun gronda spertadad 
viers ost, aschia che tuttas casas vegnan arsentadas. Duas persunas piardan lur 
veta ellas flommas.  

Las malauras da 1834 e 1868 devasteschan era parts da cultira ella val. Ella 
malaura da 1834 procura il Drun da Sedrun per sgarschur e tema. Cuort avon 

la sempla punt da Sedrun semeina el viers il vitg e fila suenter la baselgia ed il 
santeri giu. In stemprau dils 7 da fenadur 1875 disfa tut il fretg dado igl Uaul 
da S.Brida. Ultra da quei era il pavel ellas alps e sin pastiras. Il donn vegn cal-
culaus sin 40 tochen 50’000.– frs.

Ils onns 1840 ein caracterisai da scartezias da garnezi, oravontut 1847 e lu 
vegnan en quei decenni aunc vitier ils embrugls dil Sonderbund igl onn 1847.
Da 1846 tochen 1847 destruescha la malsogna da truffels la raccolta ed ils onns 
suandonts ein caracterisai da miserablas raccoltas da garnezi.

Igl onn 1840 ha la vischnaunca da segidar cun 140 persunas basignusas (126 
indigens e 14 jasters), 15% dalla populaziun. Da quei fuvan 45 persunas sut 10 
onns, pia affons. 19 persunas fuvan nunhablas da luvrar muort vegliadetgna ed 
impediment. 35 persunas mavan a betlegiar da vischnaunca tier vischnaunca. 
Las indicaziuns derivan d’ina statistica fatga egl entir cantun igl onn 1840.

Igl onn 1852 schliata raccolta! Biars ston serender el Voralberg e luvrar en 
fabricas. Entginas giuvnas retuornan en in auter stan e portan als geniturs autras 
miserias ella val. Igl unviern 1851/52 ei dirs e crius. Ils onns 1850–1854 portan 
primaveras e stads bletschas e freidas. Quels schliats onns han consequenzas. In 
manco da vivonda sefa valer, ils prezis creschan. Pertuccai ein ils purs pigns, ils 
luvrers e mistergners.

Tonta miseria e tonta pupira promovan il patratg digl emigrar. Ils giuvens e 
las giuvnas, la schuldada en tiaras jastras retuornan e rapportan als da casa 
d’in auter maletg dil mund. En quels onns da tonta pupira auda il pievel era a 
raquintar dall’America en tuns ch’ins sa mo s’imaginar. Quei ein stadas las ra-
schuns principalas per biars da bandunar la patria per adina. Buca mo la mise-
ria, oravontut la speronza d’anflar ina pli fritgeivla tiara, in pli grond gudogn, 
dapli segirtad ed avegnir pils affons, quei ein stadas las raschuns dominontas.

La val era pulitamein populada igl onn 1850 cun quasi 1000 persunas, dapli 
pudeva ei strusch valer lezs onns. Senza dubi semussava ina surpopulaziun. 
Dapli glieud pudeva la tiara buca spisgentar. Perquei ei la populaziun ella val 
mai carschida tochen igl onn 1930 sur ils 900 habitonts.

Il moviment dalla populaziun
Il maletg demografic dil 18avel tschentaner presenta in svilup da carschen en la 
populaziun tuatschina. Da 1718 entochen 1796, pia enteifer 80 onns, crescha 
la populaziun per 195 persunas sin 1027. La gestadad dalla dumbraziun da 
1796 ei da dubitar. La populaziun sa struschamein esser carschida da quei 
temps, en diesch onns, da 1786–1796, per 123 persunas.

Las cefras dallas dumbraziuns d’avon 1850 ein buca adina da prender diltut 
gestas e seriusas. Ellas ein bein directivas, mo buca dapli. Ellas ein fatgas da 
mauns privats ni da plevons jasters. Da quei temps ei sulettamein la dumbra-
ziun da 1835 ufficiala e valeivla. Ella enumerescha mintga persuna dalla val ed 
ei vegnida nudada ils 18 da mars da plevon Giusep Hitz e president communal 
Christian Wenzin. Ella plaida d’in diember da 1116 habitonts. Oravontut inte-
ressanta ei la situaziun demografica cun  in diember da persunas sut vegn onns 
da 43%.

Situaziun demografica digl onn 1835
Vegliadetgna 

La dumbraziun da 1835 cuntegn ils absents en autras parts dalla Svizra ed egl 
exteriur. Quei ein en tut 182 persunas. Aschia ei il diember dalla populaziun in-
digena 934 persunas. Quei muossa per da dretg la situaziun dalla populaziun e 
contas persunas stuevan quels onns leu bandunar la val per gudignar il paun da 
mintgadi ordeifer la val e suls cunfins naziunals.

Tier tuts moviments d’emigraziun ed immigraziun ell’emprema mesadad dil 
19avel tschentaner ei la populaziun carschida levamein tochen 1850. Las fami-
glias fuvan fetg grondas cun intragliauter 6–7 affons e dapli. Directamein suen-
ter 1799 ed aunc plitard ein era aunc entginas famiglias da Mustér e dalla Cadi 
secasadas en Tujetsch. 

Da 1850 naven ein las cefras ufficialas e las dumbraziuns ordinadas dil stadi. 
Enteifer ils proxims otgonta onns succeda l’emigraziun americana e quella en 
Tiaratudestga. Igl onn 1880 ei la populaziun sil pli bass stan dil 19avel tschen-
taner: 782 persunas, in minus da 197 persunas naven da 1850. Quella sminua-
ziun ei la consequenza digl emigrar. Oravontut ils onns 1850, 1854 e 1872 cun 
total 107 emigrants, han sminuiu anetgamein la populaziun. Silsuenter suondan 
mo pli onns cun ina leva emigraziun e cun ina mudesta carschen d’emigrants ils 
onns 1920. 

En tut crescha la populaziun plaunet ed igl onn 1930 contonscha ella puspei 
il diember digl onn 1850. Da lu naven pren la populaziun tier entochen al di 
dad oz cun ina tendenza da digren igl onn 2010.

Survesta dil moviment dalla populaziun tuatschina

18avel tschentaner
1718 832
1768 888
1786 904 
1791 994
1796 1027  
19avel tschentaner
1803  900
1835 1116
1838 850
1848 879
1850 979
1860 863
1870 847
1880 782
1888 768

20avel e 21avel tschentaner
1900 1 810
1910 828
1920 867
1930 920
1941 1176
1950 1122
1960 21855
1970 1273
1980 1329
1990 1337
2000 1525
2010 1355
2011 1261

Naven da 1850 ein las indicaziuns digl Uffeci federal da statistica e dalla canzlia communala igl onn 
2010 e 2011.
1 tuttas cefras senza ils luvrers jasters, priu ora igl onn 1960
2 cumpriu ils luvrers vid l’erecziun dallas ovras hidraulicas

Da vegnir rehs era ei pils biars insumma buc, schegie ch’ei seclamava era lezs 
onns: En Tujetsch stat in pur bein cun nuot rauba. Quei era oravontut da 
capir muort las vastas alps e las numerusas pastiras ella val. Denton fuva era 
la devisa en Tujetsch la medema sco empau dapertut: Vegnir rehs e quei ton 
pli spert. En Tujetsch fuva quei strusch pusseivel – la surpopulaziun sfrenava 
e possibilitava buca quei. Denton, la devisa da far midadas en quella miseria 
ei era stada pli ferma tier biars Tuatschins. 

Igl ei denton memia sempel da reducir ils motivs d’ina emigraziun mo sin 
la paupradad, miseria e surpopulaziun. Las aspectativas favoreivlas ed attrac-
tivas, sco per semeglia aur, bunas pagas e terren fritgeivel han stimulau ed era 
dominau il patratg d’emigrar. 

Era motivs fetg persunals motivavan a quei pass. Per las duas Tuatschinas 
en purtonza ch’ein idas ell’America ei l’emigraziun segiramein stada ina fuigia 
d’oppressiuns moralas. 

Ina disgrazia, auas grondas, discletg cun l’amur, barschaments ni lavinas 
savevan promover la decisiun dad ir. Aschia haveva mintga tetg sias cruschs 
ed ils Tuatschins ein bein seriscudi, denton mo cun proponer e schar disponer 
fuva ei gidau nuot.

Cu la lavina mava cun casa e clavau, han biars puspei refatg lur baghegts 
el medem liug, sil carezau terren artaus dil bab e tat.

Adina dapli artavels vegnevan pli e pli vegls ed adina dapli affons eran dan-
vonz. Entras las partizuns fuvan bia beins purils vegni pigns e buca pli renta-
bels, nundir existenzials per ina famiglia. Il maridar fuva daventau in lottaria, 
ei mava mo cun mirar silla economia e buca silla carezia e quei saveva buca 
purtar cuntentientscha a liunga vesta.

Igl ei era clar ch’ei ha adina giu vischins en Tujetsch che han duvrau dapli 
plaz ch’auters: ils gronds magliavan si ils pigns.

Aschia ha l’emigraziun ella America priu si’entschatta. Quels che vevan pau-
ca perspectiva d’in avegnir prospereivel per els e lur affons, ein stai sfurzai 
d’anflar in niev aspect da viver. L’America fuva in’opziun attractiva, schegie 
ch’els vevan pauca idea da quella tiara e carteivel negina imaginaziun dalla 
distanza d’ir ell’America.

Ei ha secapescha duvrau ina detga purziun curascha. Pupira denton dat 
curascha e lai nescher visiuns! Quels curaschus e visiunaris, forsa era d’ina 
egliada pli vasta viers il futur e da fina malezia, han ughegiau bia pli tgunsch 
l’emigraziun.

Cun l’emigraziun han carstgauns bandunau la val. Ina depopulaziun giavi-
schada ei sefatga valer. Ils parents e vischins stai ella val han profitau cun la 
cumpra dil possess dils emigrants. Meinsvart han entgins profitau ed auters 
ein seprofitai. Auters ein era vegni aunc pli fetg en deivets e  miseria cun la 
cumpra.

Ils biars dils emigrants han fatg meglier ell’America, fatg carriera, ed ein 
daventai beinstonts ed ein stai enzatgi. Han mo las novas cundiziuns da 
viver possibilitau quei? Ni, han cun l’emigraziun era ils pli svegliai e d’ina 
brava purziun malezia ed intelligenza bandunau la val. Ha la val la finfinala 
spiars?

Ir giul Schuob
Las casadas eran tgembladas cun affons. Ord spir miseria vegnevan quels tar-
mess en plazza giul Schuob. In criu destin per biars da quels. Ils geniturs fuvan 
leds da buca stuer nutrir els duront il temps dil Schuob. Biars sesentevan bein 
leugiu e vevan bien en tuts graus, mo savens capitava ei era ch’els stevan mal 
e pitevan da tgierp ed olma. Ord quei motiv ei igl onn 1839 vegniu decidiu 
dil cantun Grischun che negins affons sut 15 onns astgien ir giul Schuob, ni 
vegnien accumpignai d’ina persuna pli veglia cun buna conduita. 

Igl ira giul Schuob ei vegnius cumbattius, cunzun dalla pressa grischuna. 
L’emigraziun ei tschessada. Avon 1850 mavan denter 1800 – 2000 affons gri-
schuns giul Schuob. Igl onn 1851 ein aunc 1144 affons serendi sco Schuo-
bacheclers en plazza giul Schuob e gia 1858 mo pli 349. La pressa grischuna, 
la Nova Gasetta Grischuna fa la suandonta proposta e la gasetta Romontscha 
publichescha quella el nr. 5 digl onn 1861:

Il cussegl d’educaziun duessi procurar che negins affons obligai d’ir a scola, 
bandunien quella avon temps e la polizia cantunala duessi mirar sissu pli rigu-
rusamein da schar passar negins affons sut 12 onns e senza 5.– frs. daner en sac. 
Denton seigi ei consoleivel, che quella deplorabla emigraziun seigi tschessada 
empau ils davos onns, sco ins vesa ord sequenta tabella da 1850–1859:

Onn 1850 1851 1852 1853 1854 1855 1856 1857 1858 1859
Affons: 856 1144 1012 849 741 609 406 443 349 378

Vegn la fabrica a Trun baghegiada, sche vegn il diember aunc a sesminuir pli 
fetg.

Quella midada e retenida dalla emigraziun ha era giu sias consequenzas.  
Aschia deva ei ellas vischnauncas bia pli bia paupras famiglias ed ina gronda 
grevezia finanziala per las instituziuns dil pauperesser. Quels mavan pil pli 
era casa per casa a betlegiar. Aschia stuevan biaras vischnauncas, era Tujetsch 
intervegnir cun perscripziuns e scamonds dad ir per l’escha. Il pauperesser car-
scheva e mudergiava la cassa communala. Buca adina eran ins en quels graus 
penetrai dil patertgar cristian.
Il cudisch davart ils Schuobacheclers « Die Schwabengänger aus Graubünden » 
da Loretta Seglias, presenta entginas survestas e tabellas. En quellas vegnan 
era Tuatschins numnai. Deplorablamein ein biaras da quellas controllas da 
passadi da quels onn vegnidas dismessas.

Ils Schuobacheclers
Foto ord il til festiv da 500 onns 
Ligia Grischa a Trun 1924

1802 Hans Jacob Decurtins Augsburg

Alexius Hitz Memmingen

1803 Joseph Anton Siewi cun in buob (14) Augsburg

Jakob Anton Berther (18) cun in buob (13) Augsburg

1804 Vigeli Joseph Schmidt cun auters affons Schwaben

1849 37 da Tujetsch

1877 Johann Jacob Soliva (16)
 

Il diember da 1849 cun 37 affons tuatschins giul Schuob muossa carteivlamein 
la realitad dils onns denter 1830 e 1850. Quei confirmescha era la dumbraziun 
da 1835:

Baviera  17  sco fumegls/fumitgasas 
Schwaben  35  sco fumegls/fumitgasas 

Buca mo affons fuvan quei onn, dumbraziun dils 18 da mars 1835, en Tiara-
tudestga. Ina survesta dils nums e vegliadetgna dils Tuatschins a « Schwaben » 
muossa ora sco suonda:

Num onns Num onns

Gieriet Joseph Antoni 10 Riedi Johann Cristian 22
Gieriet Agnes 12 Riedi Johann Baptista 26
Monn Vigeli Joseph 12 Deflorin Cristian Joseph 30
Deragisch Gion Battesta 13 Giossi Johan Anton 32
Gieriet Vigeli Giusep 13 Balzart Maria Cecilia 35
Jacomet Thomas 13 Würth Anton Fidel 39
Monn Stephan Fidel 13 Peder Mathias 40
Beer Sigisbert 14 Balzart Joseph Antoni 40
Beer Jakob Antoni 15 Pally Carl Anton 45
Siewi Maria Catrina 17 Peder Josef Antoni 46
Beer Jakob Martin 17 Pally Luzius 47
Beer Jakob Antoni 17 Pally Sebastian 50 
Monn Vigeli Joseph 18 Gieriet Jakob Andreas 50
Venzin Vigeli Giusep 19 Peder Rosa 54 
Siewi Scholastika 19 Pally Joseph Maria 55
Riedi Johann Fidel 19 Peder Josef Maria 64 
Beer Jakob Martin 20 
Beer Joseph Antoni 20 
Muggli Joseph Maria 20 

 

Ils onns ell’emprema mesadad dil 19avel tschentaner eran oravontut quels 
onns d’encurir lavur el sid dalla Tiaratudestga. 57 Tuatschins dallas pli diffe-
rentas vegliadetgnas fuvan il mars digl onn 1835 en quei territori. Il diember 
vegn aunc ad esser carschius el decuors dalla stad, mavan gie ils biars suenter 
il temps da scola. Buca mo affons anflavan leu occupaziun, mobein era fetg 

bia giuvens e schizun pli passai. Segiramein han numerus Schuobacheclers giu 
bunas plazzas ed ein vinavon serendi en quei territori per luvrar. Plirs da quels 
ein era restai ni secasai leu per adina e quei principalmein ella Baviera.

Survetsch sut crunas 
Era igl ir schuldau fuva ina pusseivladad d’emigrar. Oravontut ils giuvens 
fagevan diever da quella opziun e serendevan en survetschs jasters. Aschia 
documentescha la dumbraziun da 1835 ils suandonts en survetsch militar e 
quei  malgrad che la giustificaziun morala dil survetsch sut crunas vegneva 
discutada e dubitada pli e pli en l’entira Svizra:

Sis en Hollandia:  e sis a Ruma: 
Condrau Martin Giossi Johan Anton
Maculin Johan Anton Beer Luzi Anton
Riedi Vigeli Giusep  Degonda Vigil
Riedi Giusep Mudest  Maculin Jakob
Wallier Giusep Antoni  Riedi Joseph Maria
Wenzin Felix  Riedi Joseph Anton

diesch a Neapel: 
Degonda Jakob Antoni 
Giossi Joseph Anton 
Schmed Johann Anton 
Wenzin Ulrich Baptist
Albin Michael Anton 
Beer Joseph Anton 
Beer Caspar 
Beer Vigil Barclamiu 
Beer Caspar Antoni 
Condrau Gaudios 

En tut fuvan 22 giuvens en survetsch jester.

Tredisch onns pli tard, in onn avon ch’il survetsch sut crunas vegni scuman-
daus, igl onn 1848, stevan aunc adina 12 Tuatschins sut general de Latour en 
survetsch papal a Bologna. Enconuschents ein ils suandonts Tuatschins: 

Beer Johan Baptista a Napoli dapi 1837, 
Riedi Wigilius a Ruma dapi 1847, 
Maculin Ulrich a Ruma dapi 1844 ed 
Albin Michael Anton a Napoli dapi 1820. 

Igl onn 1849 ein ils biars puspei turnai e sedecidi da far il pur enstagl dil 
schuldau e buca pli semetter en prighels ed embrugls guerrils ed uiaras cun la 
consequenza da piarder la veta ni daventar impedius. 

Ei sedi ch’il schuldau spiardi mintga uiara! Da pli grondas historias han 
ins en tuttacass mai udiu dils mercenaris tuatschins. Els ein insumma buca 
s’avanzai ella hierarchia militara. La suletta excepziun ei carteivel il litinent 
Duri Battesta Wenzin (1808–1855) da Rueras, staus en survetsch a Neapel. Ils 
exponents dalla aristocrazia sursilvana ein turnai beinstonts e honoreivels, ils 

biars dils Tuatschins denton sco ruinas. En quei connex eis ei interessant da 
saver ch’in sempel mercenari fadigiava varga 150 ga pli pauc che per exempel 
in colonel. 

En tiaras europeicas
Bia giuventetgna fuva en plazza sco fumegls e fumitgasas. Aschia plaida la 
dumbraziun dil mars 1835 da gissiat persunas giu la Baviera e 36 persunas 
giul Schuob. Plinavon fuvan tenor quella dumbraziun aunc dudisch persunas 
en ulteriuras tiaras vischinontas, aschia quater a Paris, ina a Toulouse, treis a 
Minca e mintgamai in en Tiaratudestga ed Italia e lu aunc dus en Frontscha. 

La dumbraziun da 1850 cun la gliesta dils absents ord la Svizra muos-
sa il suandont. Quater persunas s’engaschan sco « Zuckerbäckers », patissiers 
ell’Italia ni en Frontscha. 

Ils dus giuvens Giusep Antoni e Tumaisch Giusep Jagmet e la Maria Moni-
ka Darms fuvan a Toulouse en quei mistregn da patissiers. Il Giachen Martin 
Degonda praticava quei dultsch mistregn a Madrid. 

Sco fumegls e fumitgasas, il bia tier purs, ein 92 persunas sepladidas egl 
jester. Ei deva era da quels engaschai sco carrotschier, giuvna da combras, 
vendider, survient ed auter. Il signun fan 25 dels e quei en Tiaratudestga, Bavie-
ra ni Württemberg. Dils 165 absents dat ei denter auter aunc in veidrer, dus 
caffetiers e dus vegnan indicai sco possessurs da terren (Grundbesitzer), in a 
Vienna e l’auter a Napoli.

Il document confirma il survetsch da quater onns da Vigeli Giusep Beer el battagliun 
von Planta Stephan ed ella cumpignia dil Balletta

Igl emigrar ell’America
Igl onn 1840 scriva la Nova Gasetta Romontscha, cugl intent da tementar, 
ch’ei drovi lu per cass 15’000.– frs. per emigrar ell’America. Buca tuts eran 
numnadamein incantai dalla febra da quels onns e l’emigraziun buca da tuts 
beinvesida. Ins temeva oravontut la sperdita da forzas da lavur e la baselgia 
temeva pil beinstar spirtal ed empruava da retener cun la stgisa ch’ei hagi me-
mia paucs prers ell’America.

La pressa romontscha sco tudestga ha adina puspei purtau artechels ch’han 
fatg attents sils prighels ed auter. Denton gidau ha ei pauc ni nuot, il basegns 
d’anflar in meglier daviver era bia pli gronds e la miseria pli gronda che tuttas 
admoniziuns. Igl Amitg dil pievel nr. 7 1849:

Emigraziun.« Ins ha tgunsch pudiu concluder, ch’igl aur da California vegni a 
trer bunamein entirs pievels ord l’Europa ell’America, mo che perfin ils Ro-
montschs survegnessien quella febra, vess’ins strusch cartiu (cun excepziun dils 
d’Engiadina, ils quals van pertut il mund) e tonaton eis ei vegniu aschi lunsch, 
che cura ch’ei sesanfla enzanua 4 e 5 persunas ensemen, cunzun en in’ustria, 
sch’ein tuts gleiti ell’America, tgi sco possessur da mellis e mellis talers, tgi sco 
grond econom ect., mo guess negin ei lu in pauper um! – Nus essan era buca 
grad encunter l’emigraziun, sche quella vegn ranschada en adequatamein. In che 
vul emigrar per far sia ventira, sto pigl emprem esser in um che sa, po e vul 
luvrar. Negin duei emigrar per saver far il smarschener.

Secundo sto el cheu posseder ton ch’el sappi far il viadi e ch’ei resti ad el, cura 
ch’el vegn ell’America, circa 1000 fl. per cumprar tiara. In che ha quellas qua-
litads, fa segir sia ventira, era sch’el fuss bab d’ina gronda famiglia. – Aber 
pertgei vulan ils Grischuns bandunar lur tiara?, damonda la Gasetta Grischuna. 
Ella di, ch’il motiv general seigi el carstgaun sez, il qual sesprovi adina da me-
gliurar sia situaziun. Il Grischun hagi aunc auters motivs che augmenteschien il 
tschaffen d’emigrar, sco per exempel pintga fritgeivladad dil funs, in clima sel-
vadi; grondas lavurs per pintga rendita, schliata giustia, gronds abus, ils quals 
impedeschan ils habitonts da far in liber diever da lur dretgs e da lur facultads; 
fetg maladequatas e malgestas leschas sur la gudida dils beins communabels, 
tenor las qualas ils rehs gaudan en bia loghens tut, engraschan cun quels lur 
biestga ed empleneschan lur clavaus, duront ch’il pauper ha da quei tut nuot, 
schegie ch’el ei aschibein possessur sco il reh, sin tuts mauns mo miserablas e 
dependentas relaziuns, en biars loghens roschas magnats, che squetschan sut tut 
tgei ch’ei pon, e dapertut ina buca fetg emperneivla aristocrazia. Nus cartein che 
quei seigi gartiau la guota sil tgau, e tgi ch’ei encunter l’emigraziun, deigi luvrar 
per dismetter las raschuns, per las qualas ei vegn emigrau, e lu vegn el tier siu 
intent. »

Gasetta Romontscha nr. 21 digl onn 1866 scriva: In avis per emigrants. Ils temps 
ein fetg schliats e da tuttas sorts luvrers ein senza paun, cunzun els marcaus, sco 
jeu mez hai giu caschun da savens seperschuader. Tras agents tudestgs a New 
York vegnan paupers schanis en contract exportai els stadis dil sid, enstagl da 
Ners, nua ch’els vesan gleiti en per lur gronda passadetgna, ch’els seigien vegni 
cuglienai tuccont tier habitaziun, spisa e lavur. 
. . . In che ha daners avunda per serender el vest e cumprar leu ina farma, sa  
schon vegnir independents, mo sch’el ei cheu, sesanflond ord tutta civilisaziun 

ventireivels, ei in’autra damonda e cun tons daners savess el carteivel era far 
enzatgei a casa ell’Europa. Sch’il guvern protegess scosauda ils emigrants, fussel 
jeu era seprius en pli fetg per l’emigraziun, mo aschia secugliuna la gronda part 
ed a biars vegnan tut lur daners cuglienai giu. Mira bein a tgi che ti fidas! (Cor-
respondenza dall’ambassada svizra a Washington.)

GR 1866/nr. 35: Il davos Fegl ufficial cuntegn ina admoniziun allas vischnaun-
cas da buca tarmetter paupra glieud ell’America per cheutras vegnir libers da 
quella.

GR 1867/nr. 9: Malgrad tuttas schliatas novas ord l’America e nunditgond il 
repetiu serius avis da nies generalconsul svizzer a Washington da perinaga buca 
vegnir els Stadis Uni, essend che bia mellis seigien cheu senza lavur, il viver cars, 
la scartezia da daners gronda e las contribuziuns zun grevas, ein schon puspei 
pliras famiglias en Portenza ed in per da Tujetsch semptgadas d’encurir lur for-
tuna da tschei maun dalla mar.

GR 1875/nr. 39: En ina brev vegnida ord l’America era ei da leger: Tertgei mo 
buc, che quels ell’America hagien avunda; nus stuein luvrar tgei che nus pudein 
e culs emigrants tscheu va ei gl’emprem sco culs Israelits sin viadi ella tiara 
dall’empermischun, che savevan buca emblidar vi las vanauns dall’Egipta e ve-
van beinduras grond desideri suenter quellas. Gl’ei iu ditg avon ch’ei seigien stai 
cuntents.

GR 1877/nr. 16: America. Els Stadis Uni dueien depresent 2 milliuns luvrers 
esser senza occupaziun. Quei duess prender il tschaffen d’emigrar en quella 
supponida tiara dalla cucagna.

GR 1877/nr. 30: Sillas schliatas novas dall’America ha l’emigraziun priu giu ils 
davos onns. Da Baltimore vegn ei puspei scret: Nus stuein advertir ils basignus 
da buca bandunar l’Europa per setrer ell’America. In grond diember mistergners 
e luvrers da fabrica ein tscheu senza lavur e las pagaglias ein sbassadas fetg, 
aschia che scadin carschament da quella classa vegn mo ad augmentar la mise-
ria. Gl’ei era buca da spitgar ch’ei vegni meglier cun quellas relaziuns.

Gasetta Romontscha 1881, nr. 21: America. In Tudestg a New York ha scret in 
liung e lad artechel ella Germania, l’emprema gasetta catolica dalla Tiaratude-
stga, per admonir ses cumpatriots ell’Europa da sepertgirar d’emigrar, sch’els 
veglien buca vegnir en miseria. Quasi tuts emigrants tudetgs d’onn ed uonn 
seigien malcuntents d’haver bandunau lur veglia patria. L’America hagi grond 
gudogn cull’emigraziun e perquei enqueri ella da promover quella entras agents 
e gasettas, gie perfin emigrai scrivien anavos brevs a lur parents ed enconu-
schents ell’Europa per giavinar quels ell’America e prender giu lur daners. Il 
correspondent fa ina tresta descripziun dalla schliata moralitad e con mal che 
las fatschentas mondien. Biars che seigien vegni ell’America, turnassien bugen 
anavos, sch’els vessien il necessari daner da viadi. Jeu dundel ad Els miu plaid 
d’honur, che denter 100 emigrants seigien 99 sventireivels!

Gasetta Romontscha 1881, nr. 22: Sin nossas novas sur dall’emigraziun, cun-
tenidas el davos numer, ha in savieivel ed experimentau um da Tujetsch diluci-
dau a nus tgei donn che quella porti per bia cuntradas da nies cantun. Ord la 
vischnanunca da Tujetsch seigien circa 40 famiglias emigradas els davos 45 onns 
ed ins possi quintar che quellas hagien runau naven leu 120’000.– frs. Cun 

cumprar giu caramein ils beins da quels emigrants, seigi vegniu fatg si ina mas-
sa deivets; ei maunchi ussa leu mistergners e pasturs e per aquistar quels mondi 
mintg’onn in grond daner ord vischnaunca, il qual fussi tuttavia buc il cass, sche 
la febra d’emigraziun vessi buca giu infectau tonta glieud etc.

Las duas davosas correspondenzas ein stravagadas. Ei ha bein dau da quels 
che han giu la miseria ell’America, mo carteivel vessen ils medems era giu 
gronda miseria cun star ell’Europa. E dil reminent, ell’America ein ils onns 
era buca adina stai buns, sco ell’Europa era. Il correspondent tuatschin numa 
cefras buca verdeivlas. Buca circa 40 famiglias ein emigradas ell’America, na 
igl ei quei 22 famiglias ed il diember da persunas munta total 180 entochen 
igl onn 1881.

Empau en quei senn sco las sura correspondenzas scriva era il pader tuatschin 
Lucas Caveng en sia brev d’anno 1856 ord l’America. Mira pagina 52. El 
admonescha e fa oravontut attents sin la munconza da plevons romontschs 
ell’America, sin la munconza da baselgias e la munglusa pastoraziun. Da 
l’autra vart lauda el era l’America e di era che las pusseivladads d’anflar bunas 
e prospereivlas existenzas seigien senza dubi avon maun.

Ils piuniers dall’emigraziun tuatschina ell’America ein parti 1850. Il Rest An-
toni Decurtins cun dunna e siat affons, il Gion Battesta Albin cun dunna e siat 
affons, il Giachen Martin Fidel Bearth cun dunna ed in affon, tuts da Cavorgia 
ed il Giusep Antoni Quinter cun dunna e treis affons da Sedrun. E sco biars 
dils emprems Romontschs ein els secasai tier il pader Salesius Brunner en ad 
Ohio, quei confirma era il plevon cun scriver el cudisch da famiglias da 1848:

Quella famiglia (Albin) ei emigrada ell’America, el Stadi Ohio, igl onn 1850 
ils 10 da mars, entras promoziun dil revendissim pader missiunari Salesi. Sco 
era las sut nudadas famiglias (manegiau ils Bearths e Decurtins) e quella ella 
Cuort da Sedrun. (Cheu ein ils Quinters stai da casa.) Il Segner detti ad els ina 
ventireivla e buna patria. 

In’autra notizia secloma: 
I naven da casa ils 11 da mars, semess sill’aua ils 18 ni 19 da mars ed arrivai 
giud l’aua en 25 dis tuts sauns, secolocai el Stadi Ohio a New Marienstein.

Amitg dil Pievel, 1850, nr. 13: « Avon 15 dis ein 28 persunas (e zuar la tiarza 
part pigns affons!) dalla vischnaunca da Tujetsch emigradas ell’America; el Sta-
di Ohio tiegl enconuschent pader Salesius che ha leu gia baghegiau si treis clau-
stras. Quei ein ils emprems Tuatschins; che passan la mar atlantica, ed ins havess 
pudiu crer, ch’els havessen en lur biala ed en bunas alps e pastiras schi reha val 
giu ina schi emperneivla existenza sco ella nova tiara d’empermischun, els uauls 
americans, nua ch’els vegnan forsa suenter ils strapazs e prighels d’in schi liung 
viadi aunc a patertgar bia gadas vid lur bandunada patria, nua che mèl e latg 
flessegia en abundonza ».

Amitg dil Pievel, 1850, nr. 37: « Las vischnauncas da Tujetsch, Mustér e Me-
del vegnan smanatschadas d’ina grondiusa depopulaziun. Ils quest mars emigrai 
Tuatschins san en lur brevs buca ludar avunda lur tiara dalla cucagna e far lur 
gomias suls magliatruffels e peis e miulas dalla Surselva. Ei maunchi ad els nuot 
auter che…. pipas e raischa per lur calgiè (?). Mo vegli Dieus, ch’els hagien 
suenter in per onns aunc il medem meini. Sin talas legreivlas novas eis ei buca 
da sesmarvegliar, che bia glieud vulan uss ir ell’America, denton enqueran quels 
da vender caramein lur funs e cargar lur sacs cun brav daners – segiramein in 
pign gudogn per nossa tiara.

Il Giachen Martin Muggli cun dunna ed in affon, emigrai 1851, ein mede-
mamein secasai ad Ohio, sco era il Gion Antoni Balzart cun dunna ed in affon 
e la Barla Catrina Riedi da Selva cun sia feglia. Cun igl onn 1852 semida la 
destinaziun dils emigrants. Preferius vegn da lu naven oravontut il Stadi Min-
nesota. Dapli mira sut: Nua ein ils Tuatschins secasai? Pagina 35.

Gia naven da 1840 sustenevan pliras vischnauncas famiglias che levan emi-
grar. Denton buca Tujetsch. Cura che Gion Paul Riedi ha giu dumandau 1880 
il spiendi da 500.– frs. pil viadi per sias duas feglias, ha la vischnaunca rispun-
diu che sias feglias seigien memia giuvnas e la summa memia gronda e che 
quei savessi dil reminent provocar auters da dumandar il medem. Per 10 onns 
pli tard ha la vischnaunca concediu 100.– frs. da viadi per Giachen Giusep 
Jacomet, ad el cun ses tschun affons. L’argumentaziun per quella summa era 
sco dapertut: quei agid unic descarghi la cassa dil pauperesser a liunga vesta. 

In cass tragic ed unic ei l’emigraziun ton sco sfurzada dil Gion Battesta 
Monn e da siu fegl Franz anno 1923. La vischnaunca ha susteniu e mede-
mamein il pievel cun ina collecta ella val. Davart l’emigraziun tragica dil Gion 
Battesta e da siu fegl Franz mira pagina 745.

Il viadi
Il viadi sur igl ocean, gie, da quel savessen ils emigrai raquintar il meglier. 
Mintgin ha carteivel giu sia aventura persunala. Ils biars han descret lur via-

di en ina dallas em-
premas brevs a casa. 
Aschia descrivan ils 
dus Tuatschins Gia-
chen Antoni Pally e 
Gion Fidel Muggli en 
lur emprema brev las 
aventuras da viadi.

Reclama el Calender 
Romontsch 1910

Bugen vegneva ei formau gruppas d’interessai per emigrar. Lu suandavan tut-
tas preparativas da viadi. Tier l’organisaziun da viadi s’udeva in contract da 
viadi cun ina agentura. Quel secloma igl onn 1909 suandontamein:

Zwilchenbart
Schweizerische Actiengesellschaft für Auswanderung
Vertreter: Moriz Maggi, Ilanz

Reise-Vertrag 
Zwischen obiger Agentur und den nachstehend verzeichneten Personen ist fol-
gender Vertrag abgeschlossen worden:
1879 Hendry Plazi Sigisbert  30 J. verheiratet, Tavetsch, Sedrun, Landwirt
1881 Monn Margaretha  28 J.
Dessen Kinder
1904 Rosa Martina  5 J.
1905 Sep Antoni  3 ½ J.
1907 Anna Maria  2 J.
1908 Carmelia  11 M.

 §1.  Die Agentur übernimmt die sichere Beförderung der obengenannten Perso-
nen 

 –  von Basel, den 16. Dez. in der III. Klasse nach den Einschiffungshafen 
 –  von Havre den 18. Dez. in II. Klasse des Dampfers Tourraine der Comp. 

general transatlantique nach New York und 
 –  von da nach St.Paul, Minnesota via Schnellzug ab New York und es haben 

sich die Reisenden den 16. Dez. in Basel bei der Agentur einzufinden.
§2.  Die Reisenden erhalten auf Kosten der Agentur:

 a)  genügende, gesunde und reinliche Verpflegung während der Seereise, auf 
welche Selbstbeköstigung nicht stattfinden darf. Während der übersee-
ischen Inlandfahrt haben sich die Reisenden selbst zu verköstigen.

 b)  unentgeltliche ärztliche Behandlung
 c)  anständige Bestattung bei Tod auf der Reise
 §3.  Das nötige Geschirr und Bettzeug für die Schiffe liefert die Companie.
 §4.  Die Reisenden haben von der Station Basel bis zum Einschiffungshafen per 

Erwachsene 30 Kilos, auf dem Schiffe 100 Kilos, auf den amerikanischen 
Bahnen 110 Kilos Gepäck frei.

 §8.  Die Reisenden haben Anspruch auf gehörigen Raum im Schiffe.
 §9.  Der Übernahmepreis beträgt:
  für 2 Erwachsene 615.–
  Für 1 Kind 155.–
  für 2 Kinder 290.–
  für 1 Kind 37.50
  das überseeische Inlandfahrtbillet für die Reise  
  von New York nach St.Paul 337.50
  Zusammen Fr. 1435.–
 §15 Hiermit werden bei Unterzeichnung des Vertrags bezahlt 750.–
  Verbleiben 685.–

Also geschehen, doppelt ausgefertigt und jedem Teil ein Exemplar zugestellt.
Ilanz den 2. Dezember 1909

Die Kontrahenten     Die Agentur
Hendri Plazi      Moriz Maggi

Ausweis:  Heimatschein Nr. 580 ausgestellt in Tavetsch den 1. Dez. 1909
  Militärdienstbüchlein Nr. 551
Sonstiger Ausweis:  Amtliche Auswanderungsbewilligung des Vorstandes
g Die amerikanischen Gesetze bestrafen diejenigen Kapitäne, welche den 
Auswanderern nicht die gesetzlich vorgeschriebene Kost verarbeiten . . .

Il di fixau haveva ei num da prender cumiau definitiv. Cumiau da parents ed 
enconuschents, da vischins e vischinas – dalla patria. Ils emprems onns, da 
1850 tochen 1857, mava il viadi per gronda part a pei ni cun carr e cavagl 
entochen a Basilea. Mintgin veva in pulit fagot si dies. Ei era lubiu entochen 
100 kg per emigrant.

Da leu naven fuva ei pusseivel da prender la viafier tochen al port da mar. 
Quei viadi cuzzava aschi 20 tochen 25 uras, senza quintar in di da ruaus a 
Paris. Leu deva ei ton da mirar e sesmarvegliar. Ils vaguns havevan neginas 
commoditads. Ei era ina specia da camons cun ina suletta finiastra. Tualettas 
gnanc existevan, denton aria currenta en abundonza. En mintga cass dulava 
la membra aunc ditg suenter il viadi. 

Le Havre fuva il port principal da partenza sur mar. Auters emigrants fa-
gevan era il viadi sur la Tiaratudestga e da Hamburg ni sur la Belgia dad 
Antwerpen anora. Meinsvart vegnevan era ils ports da mar da Marseille e 
Boulogne-Sur-Mer duvrai. Ei dependeva dall’organisaziun da viadi. Dapi 1847 
existeva l’emprema viafier da Turitg a Baden – la Spanisch Brötli Bahn. Tgei 
emigrants han fatg diever da quella viafier historica? Per da 1858 naven ei il 
viadi da Cuera alla mar pusseivels cun la viafier.
Igl onn 1884 cuzzava in viadi naven da Cuera a Le Havre circa 72 uras. Vitier 
vegnevan aunc dus dis naven da Tujetsch. Cun la viafier vesevan las uras da 
viadi ora sco suonda: Cuera – Turitg 5 uras, Turitg – Basel 3 uras, Basel – Paris 
18 uras e Paris – Le Havre 9 uras.

A Le Havre veva ei num da spitgar sil di da partenza e lu s’embarcar. Quei 
temps deva la pusseivladad da cumprar vivonda, pertgei la provisiun da casa 
era daditg a fin ed ella tiarza classa sil bastiment stuevan ils emigrants sezs 
mirar pil nutriment.

Cul clom da s’embarcar ascendeva mintgin per l’emprema gada in ba- 
stiment e tuts encurevan il plaz destinau. Il viadi da Le Havre a New York 
cuzzava per semeglia igl onn 1870 entuorn treis jamnas. Il temps da viadi cun 
bastiment dependeva secapescha era fetg dall’aura: igl onn 1854 ha in basti-
ment cun Tuatschins duvrau 59 dis, 1859: 36 dis; 1884 cun in da vapur: 12 
dis ed igl onn 1903 mo pli 8 dis.

Il bastiment parta e l’Europa svanescha pli e pli el lontan. L’egliada anavon 
porscha mo aua aschi lunsch sco igl egl po tscharner.
Ils emigrants entochen igl onn 1870 han aunc fatg il viadi cun bastiments da 
tenda. Suenter han ils bastiments a vapur traversau las mars. 

Viagiar cun bastiment da gliez temps era buca grond luxus, oravontut en 
la tiarza classa: ils tuffians humans, il tuffien d’ieli, la fimera, la malcuma-
deivladad, il stretg, il moviment restrenschiu e lu il moviment dil bastiment 
che fageva als pli biars fastedi. Aschia ein era biars passagiers vegni surpri dil 
mal dalla mar ed han fatg atras grevs dis. Ins s’imagini: Muntagnards sin in 
bastiment plein moviment cun ina mar senza fin, vitier vegnevan savens aunc 
stempraus. La vieua Onna Maria Degonda-Muggli ha fatg 1866 il viadi cun 
siat affons, il giuven da quels mo 2 meins vegls.

Cuntents e beai fuvan ils biars tier l’arrivada a New York. Da leu anora 
mava il viadi el liug da destinaziun. Ils emprems onns fuva era quei viadi fetg 
stentus. Cul temps han ils Stadis giu ina gronda reit da viasfier e tut ei daven-
tau pli sempel. Igl onn 1869 cursava la viafier digl ost al vest atras ils Stadis 
Uni da New York a San Francisco.

Bein enconuschents ei il viadi da Gion Benedetg Deragisch e sia famiglia digl 
onn 1860. Il viadi fa Gion Benedetg cun auters Sursilvans, denter auter era cun 
Ludivic Cathomen (1826–1906) da Breil. Quel ha descret detagliadamein quei 
viadi sur la mar, aschia ch’il viadi dils Deragischs ei a nus fetg enconuschents. 
Ils auters Romontschs ein stai: Joseph Anton Tenner (1839–1902), Barclamiu 
Fidel Cargiet (1829–1872) e treis famiglias da Falera, duas Casutt ed ina Tu-
jetsch, Tuidsche han ils ufficials americans registrau.

Da Tujetsch a Cuera ei il viadi vegnius fatgs cun carr e cavagl. Dapi igl onn 
1858 menava la viafier gia da Cuera a Basilea. Ils 11 da mars allas tschun dalla 
damaun parta il tren. Da Basel cuntinuescha il viadi ils 13 da mars. A Paris ein 
els seteni si duront in entir di e l’autra damaun allas 9 ei il tren partius viers 
Le Havre. Ils 19 da mars ha ei giu num da s’embarcar. La gruppa d’emigrants 
culs Deragischs dumbrava 300 persunas. Dapli dil Gion Benedetg e sia fami-
glia mira sin pagina 145.

Bastiment 
d’emigraziun dils anno 1853

Ludivic Cathomen descriva detagliadamein il viadi culla famiglia Deragisch 
sur igl Ocean Atlantic. Lur viadi meina buca sco usitau a New York, na els 
fan il viadi sil bastiment tochen a New Orleans e da leu dil Mississippi siado 
tochen a Stillwater.

Ussa essan nus silla mar! O mar stermentusa e terribla! – Mo quel che ha navi-
gau sur tei enconuscha tia forza e tia rabia, cun la quala ti smanatschas beindu-
ras il pauper navadur. Al cor il pli dir, gie al nuncartent sforzas ti cun ramur 
stermentusa l’oraziun en bucca!

L’emprema damaun, cura che nus essan sedestadai, sesanflavan nus sper il 
pign port da mar Manchester. L’aura era gia schi disfavoreivla, che nus havein 
stuiu star cheu in per dis. Aschiprest che l’aura ei sequietada, havein nus cunti-
nuau nies viadi. Mo paucs dis havein nus giu dalla biala e favoreivl’aura. Mo 
memia gleiti han burasclas e malas e stempradas auras visitau nus. Mo malgrad 
auras fetg burasclusas e cuntrarias era il vent a nus favoreivels e nies bastiment 
sefrictava via tras undas e vellas cun forza stermentusa.

Suenter quella burascla e malaura ei la mar sequietada, mo l’aura favoreivla 
ha cuzzau paucs dis. In di ed ina notg cun tut las sgarschurs d’ina mar en revo-
luziun ein suandai. Nus sesanflavan si suren sil bastiment, nua ch’ins gudeva in 
prospect sur las auas dalla mar aschilunsch sco egls pon tscharner. Nunspitga-
damein cattein nus adagur utschals grischs dalla grondezia da quacs. Cura che 
quels cumparan ei l’aura stemprada buca dalunsch. Anetgamein essan nus sco 
zugliai en brentina e neblas stgiras sco la notg, da maniera ch’ins havess buc viu 
siu agen pugn avon ses egls. La mar entscheiva a tschallatar e ramurar, ch’ei 
fageva tema. Per completar quella scena vegnin nus aunc beneventai d’ina furiu-
sa garniala, ils products dalla quala curdavan giu per nossas testas sco grossas 
nuschs. Beinprest vegn ei dau camond da seretrer els cumpartiments suten dil 
bastiment; cheu silla punt seigi buc nies plaz duront che garniala crodi. Bugen 
e senza far repeter havein nus obediu a quell’ordra.

 Avon che cuntinuar culla descripziun dil viadi, stoi jeu far cheu ina cuorta 
remarca. Il cumpartiment u stanza, nua che nus fuvan seretratgs, sesanflava 
immediat sut la punt, era ualti liungs, mo empau da stretgs. Da mintga vart 
ellas preits sesanflavan spezias da treglias, treis ina sur l’autra, che survevan per 
letgs. Amiez, nua ch’il bastiment era pli lads sesanflavan mintgamai duas tre-
glias a pèr, medemamein en treis alzadas. Quei cumpartiment surveva per tut, 
el fuva el medem temps: sala da magliar, dormitori, sala da recreaziun, sala da 
saltar etc. etc. Da notg vegneva quei cumpartiment sclarius entras quater am-
plas; sil di penetrava la clarezia tras finiastras rodundas ellas preits da circa siat 
zols diameter. Il glas da quellas finiastras era grischs e gross d’in zol e miez, 
tschinclaus e fermaus tras ina ferma rama da masch. Quellas finiastras stevan 
pauc pli ault, che la surfatscha dalla mar e vegnevan da malaura adina tenidas 
serradas.

 Strusch arrivai en nies cumpartiment suten, udev’ins nuot auter, che la ter-
ribla rueida dalla garniala, il camond dils offiziers ed il furius siglir vi e neu dils 
matros sil camond dils offiziers. La tempiasta vegnent mintga mument pli vehe-
menta, era accumpignada dad in stermentus suffel, taluisa ch’en pign mument 
entscheiva il bastiment a ballontschar sc’ina tgina d’affons. Mo buca ditg, sche 
aulzan las undas rabiadas quel a grad si, bettan el da l’autra vart giu, sco da 
manischar cun ina crosa dad ovs. Tut quei ch’era buc engutau e fermau, ruclava 

d’in cantun a l’auter; negin da nus saveva setener sidretg; tuts temevan e trem-
blavan e sche pusseivel era, sepegliavan vid las petgas dils letgs, ni auters objects, 
ch’eran fermai. Mo tut quei gidava pauc. Il pli segir er’ei da scher giun plaun e 
sepegliar vid enzatgei stabel. Las undas carschevan ad in crescher; l’aura 
stemprada pli e pli vehementa, la mar pli e pli nauscha e rabiada caschunava 
ina schi stermentusa ramur, ch’il camond dils offiziers vegneva buc udius pli ed 
ha stuiu vegnir remplazzaus tras il camond culla trumbetta. En nies cumparti-
ment udev’ins mo bargir e suspirar, principalmein las femnas – ed ils affons. 
Udir quei penetrava tochen sil maguol dall’ossa. Enconuschents schischevan 
giun plaun e prendevan cumiau in da l’auter per questa veta cun la speronza da 
seveser ton pli gleiti ella perpetnadad. 

Tut veva dau si la speronza da spindrament ord tal prighel e seresignava 
d’encuort vegnir laguttius dallas rabiadas undas dalla mar. – Tgi vul bein descri-
ver las horurs e sgraschurs d’ina mar furiusa en revoluziun! Gnanc quel che ha 
fatg atras quei, anfla plaids avunda ed expressiuns adattadas per dar in fideivel 
maletg d’in tal eveniment.

Ferton che tuts havevan dau si la speronza sin salvament, udin nus tut ane-
tgamein la ferma vusch dad in grond e ferm um ord Lotringa. Cun aulta vusch 
clom’el da prender nies refugi tier Niessegner e rugar el e Nossadunna, ch’ei 
spendrien nus ord tala snueivla situaziun. Cun vusch sonora e clara entscheiva 
quel il rusari. Miraculusa caussa! Mond el vinavon en sia oraziun, sche steva 
tut entuorn el cun bratscha suppliconta encunter tschiel. Arrivaus tier la litania, 
recitescha el quella en tudestg; mo tuts senza destincziun da religiun, gedius, 
protestants, catolics rispundan unisono: «Bitt für uns« . Suenter 24 uras da te-
mas e sgarschur ha l’aura stemprada entschiet a schar suenter; las undas ein 
plaun e plaun s’ulivadas, ed il barcun, che menava si suren ed era staus fermaus 
duront la malaura, ei vegnius aviarts. Tuts sestuschavan e sesquitschavan per 
esser ils emprems ord quella perschun; tuts vesevan ora sco la mort; gie schizun 
dudisch persunas buca veglias han duront quellas 24 uras da tema e sgarschurs 
survegniu ils cavels grischs. – Cun legherment e plascher tuccav’ins maun ad 
officiers e matros. Nies capitani, in um da circa 50 onns, che era disaus silla mar 
da giuven ensi, ha sincerau d’aunc mai haver fatg atras in tal stemprau aschi 
prigulus e schi smanatschont dad ir sutsura. Biars seigien ils prighels en tala 
situaziun. Bastiment possi s’entupar cun bastiment senza pusseivladad d’untgir; 
ni il bastiment savessi vegnir fiers encunter in grep, ni destruius tras cuolms da 
glatsch, che sedestaccan dalla mar glaciala e senodan lunsch per las autras mars 
entuorn en tuttas direcziuns. El era buc pauc loschs giud la fermezia dil basti-
ment e sesmarvegliava co quel hagi pudiu resister allas undas, che rebattevan 
neu encunter las costas cun forza e vehemenza indescrivibla. Veseivlamein hagi 
il maun dil Segner protegiu nus. Mo 200 uras seigien nus tras quell’aura vegni 
bess anavos sin nies viadi. Aunc duas ga ha l’aura stemprada surpriu nus silla 
mar, mo ha mintgamai cuzzau mo ina tochen duas uras, buca pli ditg. 

Partent da Le Havre fuv’ei detg leu a nus, ch’il viadi tochen New-Orleans 
cuzassi quater jamnas, in meins, u sil pli tschun jamnas. Mo entras las auras 
stempradas eran nus vegni fiers lunsch anavos u sin autras direcziuns; quei era 
mintga ga sperdita da temps. Era ils vents disfavoreivels impedevan nies avanzar. 
Las tschun jamnas eran spiradas, mo New-Orleans aunc negliu en vesta. Nossas 
provisiuns da vivondas ed aua eran malamein sminuidas. Aua dev’ei ussa ina 
scadiola da caffe per persuna per beiber e cuschinar. La carnpiertg era quasi 

marscha, il zwieback verds e plein giatas. Tuttas provisiuns fuvan tenidas si en 
in cumpartiment humid e maladattau sut nossa habitaziun. Beinduras, dis da 
bialaura, era l’aria schi quieta e ruasseivla, ch’il bastiment pareva sco rentaus 
sil plaz, e s’avanzava mo paucs meters. Dasperas caliras insuportablas, che aug-
mentavan nossa seit. Esser sin l’aua e stuer endirar seit, ei peina nunexprimibla. 
L’aua dalla mar ei buc gudeivla, muort siu gust ferm da sal. Ditg bialaura! Mo 
finalmein cumparan ina damaun neblas sil horizont. Cun malpazienzia spetgein 
nus silla schi desiderada plievgia. Arrivond quella finalmein, sebettan tuts en 
dies e laian plover en bucca. Oh! aua benedida! Mo quel che ha zacu endirau 
ina vera seit, sa tgei quei vul dir. Dils effects d’ina vera fom sai jeu buc plidar; 
pertgei mai hai jeu stuiu far enconoschientscha cun quella, mobein duas ga cun 
stermentusa seit. Senza retard vegn ei dau camond als matros d’emplenir tut la 
vischala disponibla cun aua che curreva dallas canals dallas cajuttas giu. Quella 
provisiun d’aua ei stada sufizienta per il rest da nies viadi.

Ussa descriva Ludivic Cathomen aunc detagliadamein la pescada d’in pesch 
glimari e co quel ei vegnius gudius d’in e scadin e lu cuntinuescha el cun la 
descripziun dil viadi.

Suenter paucs dis havein nus finalmein viu tiara. O tgei legherment. O tgei con-
solaziun! suenter esser stai 65 dis sin l’aua, exponi a melli prighels, a fom e seit, 
a tuttas lunas dallas auras. Igl emprem havein nus pudiu tscharner las gigantas 
muntognas da Mexico, suenter l’insla Cuba ed il Stadi Florida.

Per passar ils dus davos numnai, havein nus stuiu navigar tras in stretg canal. 
Il di fuva pluschignus e dallas tendas dil bastiment era mo ina stendid’ora, da 
maniera ch’il vent fultscheva nus mo plaun vinavon. Quei canal era fetg prigu-
lus per la navigaziun, essend bia greppa, che vargava si ord l’aua, bia autra 
strusch a flur dall’aua. Cumadeivlamein havein nus cheu saviu contemplar co 
peschs pigns e gronds, gie dalla grondezia da cavals sedivertevan sin tuttas mo-
das e manieras. Passai quei prigulus canal, essan nus entrai el golf da Mexico. 
Las provinzias meridionalas dil Mexico cun quella stretga sdrema tiara, che 
uneschan l’America septentrionala culla meridionala, e nua ch’il canal da Pana-
ma duei vegnir construius, separeschan igl Ocean Atlantic digl Ocean Pacific. 
Arrivai tochen leu, s’approximescha in vapur a nies bastiment. Ils officiers sco-
mian zacons plaids en engles denter els; nies bastiment vegn rentaus vid il vapur 
ed en pintg’uriala tratgs sper la sbuccada d’in grond river, che menava aua tut 
ner-melna. Nus fuvan uss all’entschatta dils Stadis Uni, sils confins dil Stadi 
Luisiana. Scadin bastiment a vels, che vul navigar dil Mississippi-River si, sa far 
quei mo cun agid d’in vapur, che runa el ensi. En certs loghens ei quei flum 
stretgs ed ha zun aultas rivas; puspei en auters eis el fetg lads e las rivas ein 
bassas. Suenter enzacontas uras viadi dil flum si, vegnan pliras femnas neras 
neutier cun gronds canasters e supplicheschan da retener in mument il basti-
ment. Quellas fan a mogna da vender a nus fretgs bienmarcau. Ordavon han 
nos offiziers cumprau, suenter era nus. Ei fuva stupentas oranschas, citronas, 
bananas, differentas qualitads nuschs ed auters fretgs marveglius, che cre-
schan quasi mo ell’America. Finida la cumpra, vegn il viadi cuntinuaus. Den-
ter auter navighein nus sper ina plontaziun da zucher ora. En quella luvravan 
umens e femnas, Ners, tut nius. 

Quels udevan probablamein ad in tiran da patrun. Patruns da quella sort 
dev’ei tschiens els Stadis dil Sid.  

Arrivai a New-Orleans, essan nus beinspert passai ord nossa perschun, fa-
gend attenziun che tut nos effects vegnien descargai. Ils Grischuns, che havevan 
serrau giu accord cugl agent a Cuera, han survegniu ina stupenta tscheina ed in 
bien letg. Cun quei act ha igl accord priu sia fin. Il di sequent essan nus s’entelgi 
cul patrun d’in vapur, da spedir nus a nossa destinaziun.

New-Orleans ei in grond e bi marcau che apparteneva antruras alla Fron-
tscha; ussa fa el part dils Stadis Uni. Co quei marcau ei vegnius ord possess 
dalla Frontscha en possess dils Stadis Uni, ei a mi buc pli en memoria. Il Stadi 
Louisiana, el qual New-Orleans ei situaus, ei duront la stad fetg malsauns; 
principalmein regia cheu la febra melna. La glieud beinstonta bandunan el da 
quei temps e setilan el nord. 

Arrivai il meins da matg, anflavan nus el marcau New-Orleans gronds pul-
tauns; las gassas eran verdas e fladavan in tarladiu fried. Ina gassa suletta ei 
d’ina bellezia rara. Cheu vesa ins gronds e bials palasts, eregi en biala simetria. 
En quella gassa ei postada ina statua da Napoleon I. a cavagl, smanond sia 
spada e partent ora ses camonds ella battaglia d’Austerliz. Dil septentriun enneu 
flessegia il Mississippi-River viers New-Orleans; mo pauca distanza dil marcau 
sedivida quel en tschun bratschs, dils quals scadin ei ferms avunda per purtar 
ils pli gronds bastiments. La tenda naven dil golf da Mexico a New-Orleans 
mesira 50 uras. Sin nies viadi dil Mississippi si havein nus per ventira buc giu 
da batter cun undas prigulusas ni cun auras stempradas; il vapur targeva nus 
vinavon cun gronda velocitad, per nies grond plascher. A Memphis, in grond 
marcau, 700 uras distanza da New-Orleans, han biars, principalmein Gedius, 
bandunau nies bastiment cun tut lur bagascha. Per igl ulteriur viadi ei vegniu 
fatg cheu grondas provisiuns da lenna, essend quella cheu bia pli bienmarcau 
che la cotgla crap.  

Da cheu tochen a Stillwater el Stadi Minnesota, nossa destinaziun finala, 
fuv’ei buc lunsch pli. Cordiala beneventaziun da vart dils Romontschs en quei 
marcau ha buca muncau a nus. Sco novs arrivai vegn Barclamiu Fidel Cargiet 
envidaus en tier siu cusrin, scarvon Muggli; jeu e Toni Tenner havein da cor 
bugen acceptau l’invitaziun da Plasch Zoller, ch’era gia da plirs onns secolocaus 
leu e teneva ina stizun da comestibels e da liqueurs.

Suenter haver seprofitau dalla beinvulientscha da nos buns cumpatriots ed 
essend ruassai ora da nies liung e malemperneivel viadi, havein nus encuretg la-
vur. Negina munconza da lavur a Stillwater per nossa ventira. Duas resgias exi-
stevan da quei temps leu e scadina duvrava circa 50 umens per esser deservida. 
Ultra da quei vegnev’ei fabricau leu grondas punteras cun aissas u blocca, che 
vegneva transportada pli lunsch sils flums. Quei duvrava puspei massa luvrers. 

Ils biars emigrants preferevan denton sco destinaziun il port da mar a New 
York. Leu stuevan tuts emigrants passentar la quarantena obligatoria sin 
l’insletta Ellis Island situada avon il port.

Suenter il stentus viadi sur mar fuva quei ina lungurusa caussa, denton 
impurtonta per zavrar ils sauns dils portamalsognas. Magari cuzzava quei 
ditg, dis e notgs, avon che finalmein saver metter pei sin tiara franca – la tiara 
americana.

Ussa entschaveva ina nova veta! El port da mar regeva ina gronda activitad. 
Ils emigrants vegnevan scochemai cunfrontai cun in tut auter mund. Els, cun 
tut lur possess sut bratsch, innocents e senza experientscha, forsa cun dunna 
e plirs affons ed en buorsa pauc auter ch’entgins francs pil bigliet per cunti-
nuar il viadi, vegnevan ussa a mauns da hermers, speculants, laders e cugliuns. 
Senza il lungatg dalla tiara fuvan els exponi a prighels nunenconuschents e cu-
gliunarias. In Tuatschin hagi en quella situaziun ligiau e menau ses affons en in 
sughet per buca piarder els en quei smugl ed embrugl ellas vias da New York.

Suenter haver viu il niev mund, il marcau da New York cun tut sia novas 
caussas ed havend passentau in per dis da seruassar en in mudesta pensiun, ha 
ei giu num da cuntinuar. Sco emprem ei vegniu procurau per proviant pil liung 
viadi, mirar pil transport e lu anflar il liug da partenza. Ussa entschaveva il 
stentus viadi viaden ella tiara nunenconuschenta, misteriusa, vasta e gigantica.

Ils emprems emigrants han giu bravamein grev da vegnir a frida cun tut il 
niev e beinenqualin ha gia fatg cheu naufragi. Ils suandonts han empriu ord 
las brevs dils emigrants. Mo ils temps ein semidai. La tecnica da transport ha 
fatg in horrent svilup ed il viadi ei adina vegnius pli sempels. Ils emigrants 
dall’entschatta dil 20avel tschentaner han giu tut autras cundiziuns da viadi, 
sur mar e silla tiara.

L’insla Ellis Island avon New York

Nua ein ils Tuatschins secasai?
Il miezvest dils Stadis Uni era dil temps dalla gronda emigraziun grischuna 
ell’America il territori preferiu pigl emigrant cun ragischs purilas per il piunier 
agricol. Aschia ils stadis Ohio, Wisconsin, Minnesota ed ils dus Dacotas. Igl 
emigrant survegneva pil pli in bein gratuit per runcar e cultivar. Quellas farmas 
havevan generalmein la mesira da 160 – 320 acres (1 acre = 40 aras).

Ils emigrants da 1850 arrivavan mintgamai cun lur bastiments a New York, 
prendevan ina nav sul Hudson siado tochen ad Albany, la capitala dil Stadi 
New York. Leu vegneva cuntinuau sillas barcas dil liung Canal digl Erie e lu 
a Buffalo finalmein sils Gronds Lags. 

Ils emigrants digl onn dils biars, da 1854, han tschentau pei sin tiara per el 
marcau da Toledo ad Ohio. Ina gruppa ei ida el sid ella regiun da Wapakone-
ta e dalla claustra da New Marienstein. Auters ein vargai Chicago ed arrivai 
tochen si a Stillwater el Stadi da Minnesota al flum da St. Croix. Da leu anora 
han ei populau St. Paul, oz la capitala da Minnesota. Els han fundau gia en- 
tuorn 1855 la colonia romontscha a St. Henry e lu 1878 la colonia al Lake 
Badus el Dacota dil Sid en ina preria denter ils gronds flums Missouri e Mis-
sissippi.  

1. Ohio
Ils piuniers dall’emigraziun tuatschina ell’America ein secasai el Stadi Ohio. 
Las admoniziuns ord vesta religiusa vevan para purtau fretg els tgaus tua-
tschins, suandond pia il cussegl dad ir tier pader Salesius. Aschia ein ils da 
1850, 1851 e 1852 quasi tuts ensemen serendi en quei territori. Sco liug vegn 
indicau New Marienstein. Cunquei che paders missiunaris dalla congregaziun 
da Schluein havevan fundau en quei contuorn ina claustra e pliras pleivs, han 
quels Tuatschins gudiu pastoraziun e priedi en lur lungatg mumma.

America dil Nord culs stadis preferi per l’emigraziun 
tuatschina ell’America: Ohio, Minnesota, Wisconsin e Dacota dil Sid

2. Stillwater en Minnesota
Gia da 1853 naven entochen circa 1880 serenda la gronda part dils Tuatschins 
a Stillwater el Stadi Minnesota. Quei marcau al flum da St. Croix, cunfin denter 
Minnesota e Wisconsin, era ina metropola da lenna. Sco lennaris e resgiaders 
han biars Tuatschins cun biars Sursilvans luvrau e barhau leu da 1850–1880. Cu 
quella conjunctura ei ida alla fin, ein entgins dils Romontschs i ella nova capitala 
da Minnesota a St. Paul ni serendi ora silla tiara e fatg il pur.

3. St. Paul, Minnesota
Quei marcau ha adina puspei giavinau novs emigrants dil Grischun per pliras 
generaziuns da 1880 tochen igl onn 1930. Oravontut ils emigrants tuatschins 
dil 20avel tschentaner han anflau lavur ed occupaziun el marcau ni ora silla 
tiara ella vischinonza dil grond marcau e capitala da Minnesota. Per quella 
raschun vivan aunc oz fetg biars descendents d’emigrants tuatschins a St.Paul 
e contuorn. 

4. St. Henry, Minnesota
Gia igl onn dall’emigraziun dils biars, 1854, secasan entginas famiglias el ter-
ritori da St. Henry el vest da Le Sueur Center e fan ils farmers. La dumbraziun 
da 1860 enumerescha suandonts derivonts romontschs: 
Frank (1828–1892) e Maria Agnes Tambornino-Wolf (1826–1907), John e 
Mary Allick-Muggli, J. Anthony ed Elizabeth Wolf, Joseph e Barbara Casa-
nova, Joseph Michael (1809) e Barbara Simonet-Decurtins (1809), John B. 
(1836) e Mary Ursula Simonet-Wolf. 
1860 daventa St. Henry ina pleiv fundada da Romontschs. 

Diesch onns suenter, igl onn 1870, vesa ei ora sco suonda cun las schlat-
tas romontschas: Jacob Friberg (1821–1885) ed affons, Anthony e Christina 
Simonet-Casanova, Louis e Rose Simonet-Degonda, Christian (1821–1885) e 
Mary Anna Huonder-Cajacob (1835–1907), Louis e Veronica Tambornino-
Genelin, John e Mary Allick-Schmed, Felix e Louis Beer, Joseph M. e Bridget 
Loretta Wieland, Joe e Mary Trussoni-Degonda-Muggli, Joseph (1831–1905) 
e Mary Huonder-Levi (1834–1902), Louis e Mary Beer-Venzin.

Schizun il cau diocesan da Cuera, monsignur uestg Georgius Schmid de 
Grüneck, ha giu visitau la pleiv romontscha americana da St. Henry.

Cun l’entschatta dalla digren dalla metropola da lenna Stillwater, han ils Ro-
montschs e denter quels entgins Tuatschins, encuretg nova lavur e novas pus-
seivladads da viver. Als biars ei la derivonza purila stada en quei mument 
decisiva. Ina part ei era serendida lezs onns a St.Henry e carschentau quella 
colonia romontscha ni el Dacota dil Sid. 

Il Stadi Minnesota culs contadis preferi dils Tuatschins e Romontschs:
Stearns, Hennepin, Anoka, Ramsey, Washington e Le Sueur

5. La « Colonia Ligia Grischa » al Lag Badus e Ramona
Igl onn 1875 ei vegniu fundau a Stillwater ina societad cul num « Ligia Gri-
scha ». 1877 cumpran els cun las entradas dalla societad terren el Dacota dil 
Sid. Il lag en quella bellezia planira numnan els Lake Badus, seregurdond da 
lur patria. Entuorn quei lag ein ils emprems Romontschs secasai 1878 ed han 
runcau ed urbarisau la cuntrada.

Il menader dils Badusians ellas planiras dil Stadi Dacota dil Sid ei era stau 
in Tuatschin, Sep Antoni Muggli (1841–1923). La baselgia erigida beinspert ei 
vegnida dedicada a s.Anna. Auters piuniers da quei territori ein stai: Tuor, Ten-
ner, Fazendin, Burkler, Giossi, Pally, Janet, Bass, DeCurtins, Cajacob, Rensch, 
Wolf, Jacomet, DeRagisch, Casutt, Derungs, e pli tard aunc auters. Dapli dalla 
colonia Badus mira pagina 203.

Ils loghens preferi els Stadis Wisconsin, Minnesota e Dacota dil Sid

La nova patria 
La patria era diltuttafatg nova e quei en ad Ohio, a Minnesota ni Dacota dil 
Sid. La cuntrada era autra, buca muntognas, mobein grondas e vastas plani-
ras oravontut en a Dacota dil Sid. Ils emprems emigrants savevan da nuot, ni 
dalla geografia ni dil lungatg jester. Ei ha dau nuot auter che surtut setener 
ensemen, purtar e segidar in l’auter. Quels che han praticau quella cuminonza 
han giu bia pli lev, ein secumprovai ed han giu success. Quellas qualitads vevan 
els priu cun els neu dalla patria, damai che era tier nus fuvan quei cundiziuns 
d’existenza. 

Ils emprems emigrants ein segidai culs proxims ed aschia ha quei cunti-
nuau. Els han possibilitau per els plazzas e plazzau els en loghens cun Ro-
montschs. Organisaziuns per segidar in l’auter ein vegnidas fundadas. L’Uniun 

da s.Giusep ei per semeglia 
ina da quellas che Gion Fidel 
Muggli menziunescha en ina 
da sias brevs. Quella veva ina 
funcziun sociala da segidar 
en cass da malsogna e mort 
e lu l’enconuschenta Ligia 
Grischa cun finamiras econo-
micas.

Economicamein ha ei dau 
nuot auter che s’adattar alla 
tiara, allas relaziuns ed alla 
mentalitad per contonscher 
enzatgei e vegnir enzatgei ella 

nova patria. Las premissas eran pli che bunas e favoreivlas. Il bia lavur avunda 
e tiara per urbarisar en abundonza. Quel ch’ei staus el cass dad acceptar la 
nova maniera da viver, ha giu las pli grondas schanzas da vegnir tier enzatgei.

Ord la nova patria vegn era rapportau. Igl onn 1868 cumpara ella Gasetta 
Romontscha nr. 40 in artechel cul num: Ina pintga memoria dad in emigrant 
per dar in’idea dall’America (Correspondenza americana). Quei artechel dat 
ina maletg interessant d’in emigrant tuatschin, suttascriva el igl artechel cun 
« In nativ dal piz Badus ».

Schon ein quendisch onns vargai dapi che jeu vai fatg il pass per traversar la 
mar ed ir encunter l’aschi numnada buna tiara dall’America. Ventireivlamein 
sun jeu arrivaus, giuvens, taffers, curaschus, cullas necessarias scolas e tut quei 
ch’in giuven sa desiderar per encurir da fadigiar siu paun. Sco ils biars auters 
che fan il meini dad ir ell’America, tertgavel era jeu che tscheu duvrass ei buca 
da luvrar aschi fetg, sco leu ora per vegnir bein atras e far daners. Mo buca 
grond temps tscheu, sche hai jeu anflau che quei era tut mo in figurem d’enqual 
scharlatan e vagabund, che u per ina uisa ni l’autra laghegian da trer nossa 
glieud da leu ora en tscheu cun dar da crer, che cura ch’ei seigien tscheu, dro-
vien ei nuota da luvrar per star bein.

La cuntrada a Badus el Dacota dil Sid

Cars cumpatriots romontschs! Vus pudeis forsa tertgar che jeu scrivi quellas 
paucas lingias per ina finamira ni l’autra, aber sin quei sai jeu a vus sincerar che 
mia finamira ei sulet da metter avon, mes cars, la vera situaziun da tscheu, si-
naquei che mintgin che vul vegnir en, sappi tgei ch’el hagi da spitgar dall’America. 
Jeu plaidel mo en general e ditgel, primo: Tut tgi ch’emigrescha ell’America 
dueigi per igl emprem far giu siu meini, da cura ch’el ei tscheu arrivaus, seigi el 
giuvens ni vegls, mirar da survegnir cuninaga lavur e quei seigi lura tgei ch’ei 
vegli, hagi el aunc daners en buorsa ni buc. Entras la lavur empren el en il me-
dem temps las manieras ed il lungatg da tscheu, il qual ei la megliera caussa per 
mintgin che vul vegnir enzatgei en l’America. Jeu hai schon fatg atras, viu ed 
experimentau ualti bia dapi che jeu sundel tscheu, hai aber aunc mai viu ni udiu 
enzatgi a selamentont, ch’ei seigi buc iu bein, sch’ei han fatg sco sura detg, bein 
aber hai jeu schon entupau biars ed era bein enquala, che ein vegni tscheu ed 
han fatg negin cass da quei ch’ei vegniu cussegliau! Els eran en l’America ed eran 
perderts avunda, mo co eis ei iu cun quels? Els stattan oz il mender che quei di 
ch’els ein arrivai ell’America, van d’in liug a l’auter, han ni daners ni calzers e 
sch’ei vegnan malsauns, ston els spitgar sin igl agid dils auters. E pertgei auter 
che per lur cuolpa e cun tertgar, cura che jeu sun en l’America drovel nuota 
luvrar! Pauper quels che fan da quels quens per l’America, jeu cussegliass a tuts 
quels da star el Grischun, da far fein a pastg sils cuolms e filar stuppa gl’unviern, 
sche silmeins truffels vessen ei da magliar. Cheu denton stueis luvrar da forza, 
sche vus leis era bein magliar, vegnir tier enzatgei ed anflar la cucagna ell’America. 
Gl’ei zuar tscheu biars che fan bien e lavuran buca fetg culs mauns, aber sche 
ston ei luvrar cul tgau. Lavuran ins brav, sch’ei tscheu buna caschun da far 
daners e vegnir vinavon. Mo tut quels e quellas che vegnan ell’America per far 
biala veta, duessen star leu ora, era duessen parents ed enconuschents buca se-
fidar e tertgar memia bia: «O, jeu hai quels ed jeu hai tschels ell’America, jeu 
seprendel buc en fetg, cura che jeu sundel mo en, sche gidan quels schon mei» . 
Quei ei tut endretg, quels pon schon gidar, ed igl ei fetg bien da ver enzatgi en 
in liug aschi dalunsch, mo prendei bein a pèz, mes cars, che quei cuoza buca 
ditg, suenter treis ni quater jamnas entscheivan ils parents a dir: «Gie, tgei ma-
negias da luvrar, ni tgei fagesses il pli bugen, enzatgei stos era far ni pigliar 
amauns, sche ti vuls vegnir vinavon» . Lura entscheiva la perdanonza a calar si, 
ei tucca halt da metter giu la manutta tier enzatgei, aschia che vus veseis che 
tscheu ei buca gidau mo cun parents ed enconuschents.

Quei ei sulettamein per dar ina pintga idea co nus stuein tscheu far per vegnir 
tier enzatgei, jeu vi cheutras ni cussegliar ni discussegliar ad enzatgi d’emigrar 
ell’America, mo sulettamein dueigi mintgin che vegn tscheu far siu meini avon 
che vegnir, ponderar bein ed esser prompts e paregiaus da luvrar, lura sa el mo 
vegnir e vegn nuota a fallir.

Cun grond plascher retschevein nus la Gasetta Romontscha per endriescher 
empau co ei va leuora cun nos cars patriots; ei legra nus ch’ei vegn aunc adina 
luvrau brav per il Lucmagn. Tscheu dat la politica bia da far. Republicans e de-
mocrats lavuran cun peis e mauns per las proximas elecziuns per il niev president. 
D’atun va ei ruh tier, schon ussa van las radunonzas buc ora senza sedar brav, 
aschizun ch’enqualin piarda la veta. Speronza ch’ils republicans vegnien suten, 
quels van cun lur present regiment tondanavon a cavagl sil pauper luvrer ch’ins 
ei unfis da schar reger els. Nus Romontschs fagein nies pusseivel per il candiadat 
dalla partida democrata, sgr. Blair.

Nus havein cheu in bien onn, fretg ha ei dau detgavunda e las fatschentas van 
ussa bein.

Co ei va tscheu pervia dad autras caussas, sco per exempel ariguard la reli-
giun, vi jeu a vus notificar in’autra gada, sulettamein stoi jeu dir, che nus vein 
bein enqual um vegl e bia veglias, che dattan si biars e buns suspirs per ils bials 
uffecis ch’ei vevan leuora en baselgia. La principala raschun ch’ils uffecis ve-
gnien cheu buca fatgs aschi solemns sco leuora, ei che tscheu per pauc vegn ei 
fatg pauc, tscheu fa il Dollar (taler) la fatschenta.

Cun speronza dad aunc veser inaga la biala Surselva tarmetta dalunsch – buca 
mo da tschei maun dalla mar atlantica, sondern aunc 2300 miglias naven da 
New York – ord il flurent Stadi Minnesota in cordial salid a tuts Sursilvans ed 
en particular alla Cadi.

La correspondenza digl American dil Péz Badus cuntinuescha ed el scriva en 
la gasetta digl onn 1869 nr. 11:

 « Jeu sai buca far cunmeins ch’entras in per lingias schar saver nos cars cumpa-
triots el Grischun, ch’ils emigrants romontschs emblidien buca via las isonzas 
romontschas ed hagien perquei era celebrau il tscheiver da purs e da signurs, mo 
culla differenza che quel ei vegnius celebraus en in di. Nunhavend en disposziun 
il fravi da Medel, han ins stuiu sesurvir d’ina musica americana, che fageva 
alzar las combas, schegie ch’enqualina ein ussa empau da veglias. In brav 
puschegn ha ei buca muncau e cun enqualin eis ei iu cheu sco cun il fumegl 
dalla claustra da Mustér, ch’era ius a mises e magliau memia digl emprem, ch’el 
ha buca pudiu schigiar diltut. Ils Romontschs eran tier quella biala stiva repre-
sentai bein da Tujetsch tochen Cazas.

Appartenet tier ils Romontschs tscheu, va ei bein ed ei ha legrau els da puder 
beneventar in niev emigrau sursilvan, sgr. scarvon Wieland da Sumvitg cun sia 
biala e numerusa famiglia. Speronza che l’America plagi ad els! Culla dretga cu-
rascha e bunaveglia sa ei tscheu nuota fallir. Il da viver ei dapresent empau da 
cars, mo en in per meins semida quei grad entuorn, nua che tut fadigia 7 – 15 fr. 
a di. – Culla religiun vegn ei era mintga di meglier e meglier. Nus cheu el pign 
marcau da Stillwater havein duas baselgias catolicas, ina irlandesa ed ina tude-
stga, ed omisduas ein mintga dumengia pli che pleinas. Nus Romontschs mein el 
survetsch divin tudestg, mo desiderassen zun fetg in Romontsch. Jeu sai da dir 
che la schlatteina romontscha va cheu zun bein vinavon, aschia ch’ins vesa, ch’ils 
vents americans ein tuttavia buca schliats per ils Romontschs, gie in spiritual 
romontsch vess tscheu gleiti ina biala caplania.

Nus havein in stupent unviern, grad neiv avunda per ina buna via da schlet-
ta e buca freid, mesjamna dalla tschendra mavan stellas sco da mesa stad. – Cun 
grond plascher retschevein nus la Gasetta Romontscha, sulet che nus deplorein 
ch’ella ei buca pli gronda. Nus recumendassen grondamein a mintgin egl jester 
e dumiesti da prender quella, lura speronza ch’ella vegness gleiti a s’engrondir 
ed aunc purtar pli bia novitads da nossa veglia patria. Bein enqual caussa tertga-
vel menziunar, mo essend cureisma e temps d’urar e giginar vi schar tochen 
in’autraga.

Denton salidein nus l’entira Surselva» .

Sil sura artechel suonda ella gasetta nr. 23 dil medem onn la suandonta notizia 
dil redactur:

Ord l’America havein nus retschiert da Stillwater, el Stadi Minnesota, ina cor-
respondenza anonima, che setegn si cugl artechel dil schinumnau « American dal 
Piz Badus » cumparius en nr. 11 da nossa gasetta. Correspondenzas, nua ch’ils 
inserents astgan buca dar en lur num alla redacziun, prendein nus da principi 
buca si en nies fegl e stuein aschia era renviar anavos quella correspondenza 
americana. Nus savein denton segirar al tschelau correspondent, ch’igl Ameri-
can dil Péz Badus hagi tuttavia buca manegiau aschi mal cun sia humoristica 
descripziun dil tscheiver e biala stiva dils Romontschs, e cunzun buca vuliu 
renfatschar, ch’els seigien cheu buca secunteni « galantamein ».

America. (GR nr. 52/1873) Da Stillwater ha in emigrau cumpatriot tarmess tier a 
nies fegl sequenta correspondenza: « Jeu prendel la libertad da far enconuschent 
ina caussa, tras la quala jeu hai speronza da legrar parents ed amitgs e tuts amitgs 
da scola el Grischun. Vesend il grond basegns da procurar per ina scola, sche han 
ils numerus Romontschs cun aunc enzacons Tudestgs priu la curascha ed han la 
stad vargada baghegiau ina casa da scola per 60’000.– frs. Igl auctur da quella 
caussa ei stau principalmein signur Gieri Wolf, il qual ha luvrau senza vegnir 
staunchels, entochen ch’el ei arrivaus tier siu intent. Quella scola ei vegnida mes-
sa sut direcziun da monsignur uestg, ed ei para che la caussa hagi bien success. 
Ella ei vegnida aviarta cugl 1. da settember cun in diember da varga 100 affons, 
il qual crescha aunc mintga di. Igl uestg ha tarmess quater muniessas per schar 
instruir ils affons era en fatgs religius, tonpli ch’ei stat fetg mal culla religiun. Cheu 
vegn ei mussu il lungatg tudestg, il qual ei fetg survius ell’America, sco era igl 
engles. Ussa setractescha ei co pagar quella gronda summa e perquei ei vegniu 
tratg si ina collecta, nua che Gieri Wolf e ses dus frars Sep Antoni e Martin Wolf 
da Trun han suttascret igl emprem da pagar ina biala summa per in, medemamein 
Toni Tuor e Caplazi da Surrein, Tenner da Breil, Disch da Mustér, sechelmeister 
Deragisch e siu frar Vigeli Deragisch da Tujetsch, Simonet da Medel e Rizzi da 
Cazas, ils quals ein tuts semussai fetg generus. Aunc auters han gidau tenor forzas, 
aschia che quei deivet ei ussa gleiti pagaus. – Jeu hai la honur da salidar tut mes 
parents, amitgs e cumpatriots el Grischun. J.A.Rensch

America. (GR nr. 12/1875) . . . Pervia dalla religiun havein nus tscheu fetg bien, 
essend ina lescha en tut l’America che sustegn mintga religiun, quei era ch’ins 
sto schar quella en ruaus. Mintgin sa viver dalla sia e negin ha da dir nuot sur 
la confessiun d’in auter. La religiun catolica fa tscheu fetg bien progress, ins po 
dir, ch’en mintga marcau ein las baselgias catolicas las pli grondas e bialas e quei 
dattan perfin ils reformai tier.

Cun plascher hai jeu era legiu en lur gasetta, che la via dil Lucmagn mondi 
vinavon e ch’ils Talians catschien vinavon sin primavera cun tutta forza, speronza 
ch’era ils Grischuns fetschien il medem e stettien buca anavos als Tessines. Ari-
sguard nus tscheu, sche havein nus generalmein giu in fetg bien onn da fretg, da 
tuttas uisas detgavunda, la frina ei schon biars onns buca stada schi bienmarcau 
sco uonn. Mo ils daners ein denter la glieud da lavur fetg scarts e dapresent eis ei 
era pauc da fadigiar e las pagas ein buca grondas, aschia che la glieud da lavur 
han in fetg schliet temps. Denton seigien salidai els e mia cara patria, la quala jeu 
laschel aunc savens vegnir endamen e che jeu vegnel mai ad emblidar vi.

Las brevs
Ils Americaners fuvan naven, ils biars per mai pli seveser. Perquei spetgavan 
ils restai anavos cun desideri sin novitads neu da sur mar. Mo era ils emigrai 
selegravan da novitads neu dalla patria. Brevs ein carteivel vegnidas screttas 
biaras – envi ed enneu sur mar. Ina biala retscha da quellas sesanflan oz ella 
Biblioteca romontscha dalla claustra da Mustér, rimnadas dils paders tua-
tschins, pader Baseli e pader Vigeli Berther. Biaras autras sesanflan egl archiv 
communal dalla vischnaunca da Tujetsch – en tut ensemen varga treitschien. 
Mo las pli biaras vegnan ad esser svanidas entras il desinteress dils vegnent-
suenter. Plascheivlamein dattan las brevs cheu publicadas in vast maletg dalla 
emigraziun tuatschina ord vesta dils pertuccai emigrants tuatschins e per part 
era ord vesta dils restai a casa.

Las brevs dils curaschus emigrants dalla val ein nuot auter ch’in sincer e 
verdeivel pareri da lur situaziun. Ei duvrava gnanc ton bia da scriver. Las 
perspectivas ell’America, en vesta dalla situaziun e paupradad bandunada, 
eran all’entschatta en tuts graus jastras, buca mendras, anzi, las pusseivladads 
fuvan senza dubi bia meglieras. Ei deva segir era da quels che levan era buca 
palesar la miseria ell’America ed han derasau optimissem. Bia ga fuva quei 
era cheu per encuraschar da prender la decisiun d’era far il fagot e bandunar 
la miseria e paupradad muntagnarda tuatschina e vegnir vi sur mar. Biars han 
schau perschuader ed ein daventai colonists dil niev mund.

Il cuntegn dallas brevs
Quasi tuttas brevs han la medema fuorma. La fuorma da scriver ei emprida 
en scola, ni copiada d’auters, ni semplamein la moda da scriver dil 19avel 
tschentaner, entschatta 20avel.
Ellas entscheivan sco per semeglia culs plaids: 
« Carissims geniturs e fargliuns ». 
Lu suonda ina introducziun che sedistingua fetg minimal d’ina a l’autra brev. 
Per exempel aschia: 

« Vi buca tardar pli ditg de a Vus turnar a scriver in per lingas per a Vus 
far de saver il nies senflar. Depresent essen tuts seuns e vein era speronza che 
questtas paucas afflien vus il madem. » 

Lu suonda ina part, nua ch’ei vegn raquintau tgei ch’ei curriu e passau. 
Aschia: sur dall’aura, dalla raccolta, dils affons, dils vischins, dils Tuatschins 
e Romontschs, dils novs emigrants, sur da schabetgs extraordinaris, sur da 
disgrazias e discletgs, sur dalla lavur, sur da malsognas e schizun sur dalla 
politica americana. La fin ei dedicada al salidar tuts parents e quella secloma 
pil pli aschia: 

« Cun speronza che Vus prendeies buca si per mal e deies era a mei ina 
gada ina spertta risposta, fineschel cun cordialmein salidar Vus tuts jeu e mia 
familia. Salidei era londa Culastia e schei saver che veien in bebi. Salidei era 
parens et amitg e tut tgi cha marveglias. »

Il lungatg
Il lungatg sedifferenziescha fetg da persuna tier persuna. Plaids tudestgs vegnan 
adina puspei avon. Dad onn tier onn surprendan era ils plaids engles. Era cheu 
tiels ins pli intensiv e tier auters mo tier expressiuns novas e nuneconuschentas 
el lungatg romontsch. Las brevs dalla secunda generaziun, per semeglia dils 
affons da Gion Fidel Muggli, ein fetg tudestgas ed americanisadas. Perquei 
dat ei era ton sco neginas brevs da quella generaziun ed ella tiarza generaziun 
americana ei il romontsch svanius.

La fuorma dall’ediziun dallas brevs
Las brevs ein tier mintga emigrant edidas en duas fuormas, ina scursanida e 
l’autra en fuorma originala. Il lungatg ella versiun scursanida hai jeu adattau 
a quel dad oz, en ortografia, grammatica ed interpuncziun. Per mei eisi era 
stau impurtont da mantener il caracter e stil da scriver da mintga scribent e 
scribenta. Aschia hai jeu beinmanegiond fatg concessiuns ella formulaziun 
per en tuttacass mantener ils tratgs originals. L’introducziun e la finiziun che 
serepettan pli u meins adina a moda eguala, hai jeu il pli savens schau naven. 
Tuttas remarcas e cumpletaziuns d’annadas e prenums ein en in’autra scartira. 
Las brevs englesas ein translatadas en romontsch. Avon las brevs d’ina persuna 
secattan notizias davart la schlatteina, dalla famiglia, derivonza ed informa-
ziuns biograficas davart la persuna. La scripziun dils nums ei adattada. Ils 
nums geografics ein en romontsch ni engles. Las brevs ein enumeradas per 
levgiar d’anflar la brev originala corrispundenta. Meinsvart mauncan datums 
precis dallas brevs e sin fundament dil cuntegn hai jeu plazzau ellas el dretg 
liug. La fuorma da curtesia, il Vus ni Ti, hai jeu dapertut scret pign.

Alla fin da mintga emigrant suondan las brevs originalas. Per levgiar il le-
ger ein sulettamein mudestas correcturas dall’interpuncziun vegnidas fatgas. 
Nums da persunas e nums geografics hai jeu scret grond. Parts nunlegiblas ni 
donnegiaziuns ein marcadas cun parentesas cantunusas [. . .].

Emigrants, emigrantas e lur brevs

Pader Lucas Caveng SJ (1805–1862) 
serendius igl onn 1847 sco missiunari ell’America

Derivonza
Ils Cavegns da Tujetsch ein deri-
vonts da Dardin. Cuort avon 1790 
arriva Cristian Luregn Lucas Ca-
veing (1769–1840) a Rueras e ma-
rida ina feglia ord la beinstonza 
tuatschina, la Maria Margrita Beer 
(1766–1842) da gerau Tumaisch 
Giusep Antoni Beer-a Castelberg 
(1735–1782). Ton che Cristian Lu-

regn Caveing daventa il bab dalla lingia « Cavegniana » en Tujetsch. La scrip-
ziun dil num Cavegn sesviluppescha atras ils tschentaners, entschavend cun 
Caveing, Caveign, Caveng, alla scripziun ufficiala e derasada dad oz Cavegn.

Igl uoppen dils Cavegns, el scut in ner, ei ferm ligiaus cul-
la activitad principala da quella schlatta, numnadamein 
il hanletg. Els possedan in bien spért per l’economia. 
Ils Cavegns tuatschins promovan il hanletg sco marca-
donts ed era igl encurir cristallas ella val, plinavon ein 
els activs el promover il turissem cun ereger pliras casas 
d’albiert. Digl emprem affon, igl assistent Gion Antoni 
(1790–1837) deriva la lingia d’ustiers ed ustieras ed ils 
capocavacristallas. Il Giachen Fidel Maria Cavegn, il giu-
ven dalla famiglia da Rest Luregn, veva fatg sensaziun 
cun l’anflada digl emprem Milarit en Val Giuv.

Il pader
Pader gesuit Lucas ei il siatavel dils 
otg affons da scarvon Rest Lurenz 
Lucas Cavegn e Maria Margreta 
Beer. El ei naschius ils 24 da mars 
1805 a Rueras. Ses studis ha el fatg 
a Brig e Friburg. Ils 5 d’october 
1830 entra el egl Uorden dils Ge-
suits. Ils 21 d’avrel 1840 daventa el 
sacerdot e ses davos vuts ha el fatg 
ils 2 da fevrer 1844.
Igl onn 1847 ei pader Lucas seren-

dius ell’America, ella missiun da Canada dil Nord. Leu ha el operau quater 
onns ed ha en quei temps construiu duas baselgias ed ina casa pervenda. Sil-
suenter ei pader Lucas vegnius ella missiun dalla provincia tudestga da Buffalo 
el Stadi New York ed ei daventaus superiur da quella missiun. Sin giavisch 

Casa dils Cavegns a Rueras



48

d’uestg John Timon da Buffalo ha pader Lucas 
surpriu leu la pleiv tudestga «Sogn Ludivic»  e 
fundau 1852 ina scola e l’Uniun da s.Michael. 
Carschend la populaziun catolica a Buffalo, 
ha pader Lucas Caveng baghegiau leu duas 
grondas e bialas baselgias, ina en honur da s. 
Michael e l’autra en honur da s. Onna.

Pader Lucas Caveng ha publicau differen-
tas brevs sur sia missiun en las scartiras pe-
riodicas: «Lettres des nouvelles missions du 
Canada»,« tom 4», ed «Annales de la Propa-
gation de la foi»,«tom 21». Pader Lucas ei 
morts cun mo 57 onns ils 27 da schaner 1862 
a Buffalo en fama da sontgadad.

Sia suletta brev ord l’America
Per suenter esser staus nov onns ella America vegn el da scriver als da casa a 
Rueras. La brev ei adressada a siu frar giuven Giachen Fidel Maria Cavegn 
(1811–1872). La brev datescha dils 8 da settember 1856.

1856, Buffalo – brev 01
Cars fargliuns,
Igl ei ussa gleiti nov onns e miez che jeu sun ius naven dall’Europa per vegnir 
ell’America. En quei liung temps hai jeu buca scret ina brev a vus e dau negina  
notizia. Gia duas gadas hai jeu entschiet, mo mai terminau. Aschia haveis vus 
senza dubi gronda raschun da crer, che jeu hagi emblidau vus. Quei ei tutta-
via buca il cass. Jeu sai buca s’excusar da mia gronda negligientscha e quella 
pesava savens grevamein sin miu cor fraternal. Mo silmeins hai jeu mintga 
di giu memoria da vus en la sontga messa ed en mias fleivlas oraziuns ed jeu 
cumpartel mintga sera la benedicziun spirituala a vus.

Duas brevs hai jeu retschiert da vus cun grond plascher, ina en a Canada e 
l’autra a Buffalo. Jeu vevel era adina l’intenziun da prestamein scriver a vus. 
Mo mintga di impediments e novas fatschentas. Jeu hai la speronza che questa 
brev vegni ad anflar vus tuts en veta e buna sanadad. Jeu vi a vus dar notizia 
da miu sesanflar etc.

Bunamein quater onns sun jeu staus en Canada e quei circa 130 miglias ni 
50 uras da Buffalo. Jeu sun staus leu cun in auter prer ed eran fetg necessaris, 
essend leu in grond diember da catolics. Quels eran senza spiritual e vessen 
gleiti piars la cardientscha da lur olmas. En quels quater onns vein nus baghe-
giau leu duas baselgias ed ina biala casa per nossa habitaziun. Nus vein fundau 
treis grondas e quater pli pintgas farias ni congregaziuns. Quellas fuvan lura 
fetg ferventas e fagevan a nus gronda consolaziun e quels vessen dau la veta 
per nus. Quei ha custau a nus grondas lavurs e strapazs, damai che la plipart 
habitavan lunsch naven dalla baselgia, da 4 –10 uras ed ina part curonta uras 
naven da nossa casa e baselgia. Aschia stuevan nus stad ed unviern ed enqualga 

Crap fossa da pader 
Lucas Caveng (1805-1862)

esser dis ed entiras notgs sin 
viadi per visitar in malsaun e 
ministrar ils sacraments. Mo 
ei eran aschi fervents, che da 
treis e quater uras dalunsch, 
vegnevan bunamein tuts min- 
tga firau e dumengia a mes-
sa e savens era alla confes-
siun. Nus vein era giu la 
consolaziun da converter in 
grond diember da luterans e 
d’autras religiuns. Jeu hai era 
battegiau glieud da 12–40 

onns. Quels fuvan aunc mai stai battegiai. Tut mava bein, mo ton pli trest eis 
ei stau per quels buns fideivels, cura che jeu hai stuiu annunziar, che jeu hagi 
retschiert il camond d’ira naven e vegnir a Buffalo. La baselgia era pleina e tuts 
bargevan cun aulta vusch, affons e geniturs, giuvens e vegls.

Ussa essan nus dus gia tschun onns e miez a Buffalo. Igl ei in marcau che 
crescha rapidamein. Avon 40 onns era quei aunc uaul ed ussa vivan en quei 
marcau gia circa tschien melli habitonts e da quei circa 50’000 catolics. Cheu 
han ils catolics gia diesch baselgias, mo era da tuttas sorts heretichers han in 
grond diember da baselgias. Cheu a Buffalo vein nus giu da sufrir bia sma-
natschas ch’ei veglien mazzar nus etc. Mo Dieus ha schurmegiau nus ed ussa 
va ei fetg bein.

Cheu hai jeu entschiet a luvrar cun nuot, circumdaus d’inimitgs e cun pu-
pira. L’emprema gada che jeu hai legiu messa per entscheiver ina congrega-
ziun, vevan nus ina scola sut tiara ed igl ei vegniu 17 persunas. Mo di per di 
vegnevan dapli ed alla fin dils emprems diesch meins, igl emprem da schaner 
1852, vevel jeu gia finiu da baghegiar nossa baselgia, la baselgia en honur da 
Sogn Michael. Igl ei ina fetg biala e bein ornada e suenter quella hai jeu aunc 
baghegiau duas scolas ed ina gronda casa da habitar per nus.

Las contribuziuns dil pievel ein stadas aschi generusas, che jeu hai spendiu 
fetg bia per igl agid da lur olmas en quels tschun onns. Nus essan treis paders, 
dus dalla Baviera e vein ina ferventa e biala pervenda da circa 2000 olmas e 
circa 200 affons en duas scolas. Mintga dumengia e fiasta vein nus 130–150 
e fetg savens 200–300 confessiuns. Da tuttas varts vegnan mintg’onn tschiens 
per far confessiun generala da tut lur veta. Suenter entscheivan ei lura ina veta 
ferventa e veramein perfetga e quei suenter haver menau biars onns ina veta 
scandalusa da perdiziun senza cardientscha.

Mintg’onn vein nus d’instruir in cert diember da differentas sectas che vulan 
vegnir catolics e generalmein daventan quels buns catolics. Dapi che jeu sun a 
Buffalo vein nus duas stads giu cheu la colera. L’emprema gada avon quater onns 
e quella ha cusatau la veta a 3000 persunas cheu el marcau. La secunda ei stada 
avon paucs meins. Pliras gadas ein 100 persunas mortas en in di e nus eran di e 
notg occupai cun visitar ils moribunds e purtar ils sacraments ni a satrar ils morts.

Baselgia, scola e casa, 
baghegiadas entras pader Lucas

Fetg bia schliats carstgauns, ch’eran gronds inimitgs da nus e vevan fatg e 
detg tut mal encunter nus, ein seconverti entras quella terribla malsogna ed 
ein daventai fetg buns e nos gronds amitgs. Alla fin ha quella malsogna era 
attaccau mei, mo buca zun fetg. Mo quei temps leu erel jeu buca fetg sauns 
ed haiel savens stuiu suffrir. Mo tonaton, e Dieus seigi ludaus, poss jeu aunc 
adina luvrar per il salit dallas olmas e far mias fatschentas.

Aschiditg sco jeu hai la forza, lavurel jeu cun grond legherment e consola-
ziun per il salit dallas olmas. Jeu vesel che tons mellis han da basegns da quei 
agid e ch’ei dat ton biars che profiteschan aschi bein e cun tonta fervur nies 
agid.

America ei ina tiara veramein admirabla: mellis e mellis che vessen piars 
lur salit ell’Europa ed ein ils pli buns catolics ell’America ed han anflau cheu 
lur salit. Mo deplorablamein era bia mellis che han piars e piardan lur reli-
giun e cardientscha e salit ell’America. Ei dat paucas famiglias ell’America che 
han buca da deplorar, u affons ni fargliuns e parents, ch’han piars la religiun 
e cardientscha. Mellis retscheivan ni sacraments ni van en ina baselgia! Per 
exempel: Buca lunsch naven ei ina pintga pervenda ni congregaziun catolica. 
Leu han varga tschien famiglias piars la cardientscha. Aschia eis ei en biars 
loghens. Ils buns ein denton veramein buns e fervents. 

America ei generalmein ina tiara fetg prigulusa per ils catolics, cunzun per 
la giuventetgna e per ils affons. Jeu hai gia giu in diember da confessiuns da 
glieud che vevan buca fatg ina confessiun dapi 10 – 20 ed era 30 onns. Auters 
che vevan mai ina suleta gada pervergiau en lur entira veta.

Per ils Romontschs fuss ei tuttavia prigulus, pertgei ch’en tut l’America ei 
forsa il sulet che sa romontsch, il pader Franz Salesius. Jeu hai aunc viu negin 
fideivel romontsch ell’America. Jeu possel era generalmein cussegliar a negin 
da vegnir ell’America e quei per las raschuns remarcadas, schegie che nus vein 
biars mellis buns fideivels catolics, mo ils prighels ein memia gronds. Mellis en 
questa tiara van en loghens e habiteschan leu, nua ch’ei vesan entirs onns buca 
in sulet spiritual. Els ein 15 – 30 uras naven d’ina baselgia catolica. Ei vivan 
bunamein sco tiers en quels uauls e lura tgei vegn ei ord’els e cunzun ord lur 
paupers affons. Senza scola, senza spiritual, senza instrucziun e religiun vivan e 
mieran ei e vegnan savens satrai en in uaul sco ils selvadis ni sco ils tiers. Biars 
mieran sin viadi, biars mieran cura ch’els ein arrivai. Biars fan denton lur for-
tuna per quest mund, mo buca per l’autra veta! Biars ein zuar pli ventireivels 
e fan lur ventira temporala e perpetna. Mo ils prighels ein gronds! 

Jeu vi terminar. Mo aunc quest: Sche Dieus pertgira nus, sche vein nus spe-
ronza da gleiti baghegiar ina scola a Buffalo e suenter quei aunc ina gronda 
baselgia. Jeu sun schon varga  50 onns vegls e carteivlamein buca lunsch dalla 
fossa. Dapi che jeu sun ius naven da casa da mes cars geniturs anno 1823 per 
entscheiver ad emprender tudestg e studegiar, sun jeu restaus negliu aschiditg 
sco a Buffalo. Cheu sun jeu ussa tschun ed in miez onn. Carteivlamein vegn 
mia ossa era a ruassar cheu. Rughei tier Diu per mei, ussa e suenter mia mort, 
sinaquei che jeu vegni buca sez reprobaus, suenter haver perdegau ton als au-
ters e luvrau ton per lur salit.

Jeu vi era buca emblidar vus, mobein savens rugar Diu per vus cars fargliuns, 
che vus veies oravontut quitau e premura da nossas olmas e survies cun fervur, 
carezia e gronda fidonza sut la protecziun dalla Mumma dalla misericordia, 
Nossadunna. E baul vegn il di, nua che nus vein speronza da seveser e selegrar 
tuts ensemen en il reginavel da Diu, en la perpetna beadadad. Amen! 

Jeu salidel vus cordialmein, benefacturs, amitgs ed enconschents, cunzun ils 
spirituals. Scrivi a mi ton pli gleiti e liungamein. Tut vegn ad interessar mei, 
cunzun quels ch’ein morts en quels onns. Jeu vegnel lu era aschiditg sco jeu 
restel en veta a scriver a vus silmeins inagada ad onn. Sche vus fageis si endretg 
l’adressa, sche vegnel jeu a retscheiver la brev en 3–4 jamnas. L’adressa ei aber 
aschia: Dem Herrn Lucas Caveng, ni Revd Lucas Caveng Buffalo America N.Y.
Dieus seigi pia adina cun nus tuts cars fargliuns.
Vies sincer frar
Lucas Caveng SJ

Historia 
dalla baselgia e pleiv da Sogn Michael dil temps da pader gesuit Lucas Caveng. 

Igl ei la dumengia dils 18 da matg 1851. Pader Lucas celebrescha per 
l’emprema gada in survetsch divin per la nova pleiv da Sogn Michael ella 
baselgia da Sogn Pieder. L’entira pleiv consista mo ord scheniv famiglias. Ella 
crescha ad in crescher ed entras las donaziuns dils commembers san ins gleiti 
patertgar vid l’erecziun d’ina atgna e nova baselgia. Ils 20 d’uost 1851 vegn 
igl emprem crap tschentaus e gia igl emprem da schaner 1852 vegn la nova 
baselgia consecrada entras monsignur uestg Timon.

La pleiv prosperescha spert entras 
l’activitad da pader Lucas. Igl onn 
1852, ils 8 da fevrer, ei ina scola ve-
gnida aviarta ed ils 18 d’avrel vegnan 
scheniv affons pervergiai. Il medem 
di ei l’Uniun da Sogn Michael vegni-
da fundada. Ils 9 da settember ha giu 
liug ella baselgia la beatificaziun da 
Petrus Claver, apostel dils Ners. Ils 11 
da settember ein 55 affons vegni con-
firmai. L’emprema missiun ha giu liug 
dils 5 entochen ils 12 da mars 1854 
entras pader gesuit Weninger. 1857 
ei la Confraternitad dalla buna mort 
vegnida fundada e 172 commembers 
ein vegni pri si. La pleiv vegn tucca-
da d’ina nauscha frida. Pader Lucas 
Caveng miera ils 27 da schaner 1862 
suenter ina fritgeivla e benedida acti-
vitad ella pleiv.Baselgia da S.Michael a Buffalo

La brev dil pader gesuit Lucas Caveng
Brev 01

Buffalo, ils 8 de Sett. 1856
Chars fergliuns!
Ei glei ussa gleiti nof onns e mietz che jau sun jus naven della Europa per vignier en Ame-
rica, e vai en quai liung temps eung buca scret ina bref a Vus e dau nigina notitia. Schon 
duas gadas vai jau entschiet aber mai terminau. Aschia vais Vus, senza dubi, gronda 
rischun de crer, che jau hagi Vus tutavia emblidau; aber quei ei tutavia buca il cas. Bain 
sa jau buca excusar la mia gronda negligentscha, la qualla pesava gref savens sin miu 
cor fraternal; aber silmeins vai jau mintgia di memoria de Vus en la S. Messa e en mias 
schvachas oratiuns, u compartescha mintgia sera la benedictiun spirituala a Vus.

Jau vai bain ritschiert cun grond plischer duas brefs de Vus: ina en Canada e lautra 
a Buffalo e vevel era adina l’intentiun de Vus scriver prestameng; aber mintgia di noss 
impediments, novas fitschentas. Jau vai aber speronza che questa bref vegni Vus eung 
tuts enflar en veta e buna sanadat! E vi Vus dar ina cuorta notitia dilg miu senflar etc.

Jau sun staus bunameng 4 onns en Canada, circa 130 Meilas u 50 uras de Buffalo, 
jau cun in auter Pader, nua che nus eran fetg necessaris, essen che quei gron number de 
Catholics leu, eran senza spirituals, e la pli part vessen gleiti perdiu la cardientscha e lur 
olmas. Aber en quels 4 onns vai nus bagiau leu duas baselgias e ina biala casa per nossa 
habitaziun, e vain rimnau ensemen treis grondas e quater pli pintgias Pharias u Congre-
gatiuns, las quallas lura eran fetg ferventas, figievan a nus gronda consolatiun e vessen 
dau lur veta per nus. Aber quei ha custau a nus grondas lavurs e strapatz, ton pli che la 
plipart habitavan luntsch daven de la baselgia; 4, 5, 6, 8 u 10 uras, e ina part 40 uras 
de nossa casa e baselgia. Et aschia stueven nus stat e unviern, e enqualgadas esser dis e 
entiras notgs sin viadi per visitar in malsaun e ministrar ils sacramens, aber ei eran schi 
fervents, che de treis e quater uras luntsch, vinieven ei bunameng tuts mintgia firau e du-
mengia a la messa, e savents a confessiun. Nus vain era giu la consolatiun de convertir in 
gron number de lutheraners e dautras religiuns. Jau vai era baptizau gliaut de 12–20–40 
onns, ils quals fuven eung mai stai batigiai. Tut mava bein. Aber ton pli trest eis ei stau 
per quels buns fideivels, cura che jau vai stoviu anuntiar, che jau hagi ritschiert l’order de 
ira lau naven e vignir a Buffalo! La basilgia era pleina e tuts bargieven cun aulta vusch, 
affons e giniturs, giuvens e velgs.

Ussa essen nus dus schon 5 onns e mietz a Buffalo, ei in marcau che encrescha rapi-
dameng. Avon 40 onns era quei eung in uaul, e ussa conteng quei marcau schon circa 
tschien meli (100’000) habitons; e circa 50’000 en catholics. Cheu han ils Catholics 
schon diesch baselgias, et aber era de tutas sorts de heretichers han in grond number de 
baselgias. Cheu a Buffalo vain nus giu a suffrir biaras schmanatschas chei veglen nus 
matzar etc. Aber Diaus ha nus conservau, et ussa va ei fetg bein. Jau vai entschirt tscheu 
a luvrar senza mettels, circumdaus de enemitgs e cun pupira. Lenprema gada che jau vai 
detg messa per entscheiver ina congregatiun, eran nus ina schola, sut tiara, et vai giu 17 
persunas, aber de di en di vignieven plirs e plirs, e a la fin dils diesch (10) emprems mains 
(1 Januar 1851) vevel jau schon finiu de bagigiar nossa propria baselgia :St. Michaels = 
Kirche: ina fetg biala e bein ornada baselgia; suenter quei vei jau eung bagiau duas scho-
las e ina gronda casa de habitatiun per nus. Aschia generusas en stadas las contributiuns 
dils dieivels, che jau vai schon spendiu (per lur profit de lur olmas) en quels 5 onns enna 
va tut fetg bein: Nus essen ussa treis Paders (dus aus Bajern), vain ina ferventa e biala 
congregatiun de circa 2000 olmas, e circa 200 affons en duas scholas. Mintgia dumen-
gia e fiasta vein nus 130–150 e fetg savens 200–250–300 confessiuns. De tutas parts 

vegnen mintg onn biars tschiens far confessiuns generalas de tut lur veta; e entscheiven 
lura ina veta ferventa e verameng perfetgia, suenter haver manau biars onns ina veta 
scandalusa de perditiun, u era haver bets giu lur cardientscha. Mintgia onn vain nus in 
certen number de differntas sectas a instruir, che sefan catholics e generalmeng vegnen 
quels fetg buns catholics. 

Depli che jau sun a Buffalo vein nus giu schon duas stats la cholera tscheu; lemprema 
gada avon quater onns ha ei custau circa 3000 vetas en quei marcau; la secunda gada 
buca bia meins. Pliras gadas murevan 100 persunas en in di, e nus eran di e notg ocupai 
a visitar ils moribunds e a ministrar ils sacraments u a satrar ils morts. Fetg biars schliats 
christgeuns, che nus eran gronds enemitgs e vevan detg tut mal encunter nus, en secon-
verti entras quella terribla malsognia, devegni fetg buns, e nos gronds amitgs. Alla fin ha 
quella malsognia era attachau mei, aber buca zum ferm; aber de quei temps ennau era 
jau buca fetg sauns e vai savens de suffrir; tonaton, Diaus sei ludaus, poss jau eung adina 
luvrar per il salit dellas olmas e far mias continuas fitschentas.

Schi ditg sco jau vai la forza lavurel jau cun gron legermen e consolatiun per il salit 
Dellas olmas, vesent ch’ilg a tons melis che han schi basengs de quei agit, e ch’ilg a ton 
biars che profiteschan schi bain e cun tonta fervur de nies agit.

America ei ina tiara verameng admiralla: melis e melis, che vessen perdiu lur salit 
en Europa, en devigni ils pli buns catholics en America e han enflau lur salit tscheu. 
Aber leider era biars melis che han perdiu e piarden lur religiun e cardientscha et salit 
en America. Ei dat paucas familias en America, che han buca a deplorar u lur affons, u 
lurs fergliuns, u lur parents, ils quals han perdiu lur religiun e cardientscha. Melis che 
ritscheiven ni sacraments ni van en ina baselgia! Per exempel: buca luntsch de nus ei ina 
pintgia Pharia u congregatiun catholica, e leu han varga tschien familias perdiu lur car-
dientscha. Aschia eis ei en biars logs; ils buns en aber generalmeng era verameng buns e 
fervents. America ei aber generalmeng ina tiara fetg perculusa per ils Catholics, cunzun 
per la giuventetgna e per ils affons. Jau vai schon giu in bien number de confessiuns de 
gliaut che vevan buca fatg ina confessiun depli 10–14–20, era 30 onns; auters che vevan 
pervergiau, u mai, u ina suleta gada en lur entira veta. Per ils Ramonsch fuss ei tutavia 
periculus; pertgei che enten tut la America, ei forza il sulet Franz Salesius, che sa empau 
rumonsch. Jau vai eung viu nigin fidel rumonsch en America. Jau poss era generalmeng 
cusigliar a nigin de vignir en America, per las rischuns dadas; schi gie che nus vain biars 
melis buns fidels catholics; aber ils prigels en memi gronds. E melis en questa tiara, van 
en locs e habiteschen leu, nua ch’ei vesen entirs onns buca in sulet spiritual, 15–20–30 
uras ded ina catholica baselgia per puder viver. Ei viven aber bunameng sco ils thiers en 
quels uauls e lura tgei devignen els setz e cunzun lur paupers affons?! Senza schola, senza 
spiritual, senz instructiun e religiun viven e mieren ei e vegnen savents satrai en in uaul 
sco ils salvadis, u sco ils tiers. Biars mieren sin viadi, biars mieren cura chei en arivai; 
biars aber fan zvar lur fortuna per quest mund, aber per lautra veta?!
Biars en zvar pli ventireivels, e fan lur ventira temporala e perpetna. Mo ils prigels en gronds! 

Jau vi aber terminar; aung quest: Sche Diaus nus conservescha, sche vain nus speronza 
de bagiar gleiti in Collegium a Buffalo, e suenter quai ina pli gronda baselgia. Aber jau 
sun schon varga 50 onns velgs, carteivlameng buca lunsch della fossa. Depli che jau sun 
jus naven de casa de mes chars geniturs per m. anno 1823 per entscheiver emprender 
tudestg e studiar, sun jau ristaus nigliu schi ditg sco a Buffalo: 5 ½  onns. Carteivlameng 
veng mia ossa era ruassar cheu. Rugei Diu per mei, ussa e suenter mia mort, sinaquei 
che jau (sco di s.Paul) vegni buca setz reprobaus, suenter haber ton perdegau als auters, 
e ton luvrau per lur salit. Jau vi era Vus buca emblidar, sonder savents rugar Diu per Vus 
Veigien pia avon tut, chars fergliuns! quitau e premura de nossas olmas, survien Diu cun 

fervur, charezia e gronda confidonza sut la protectiun della Muma de misericordia Nossa 
Duna; e baula veng il  Di, nua che nus vein speronza de nus ver e selegrar tuts ensemen 
en il regienavel de Diu, en la perpetna Beadadat. Amen. Jau vus salidel tuts cordialmeng, 
benefacturs, amitgs e encunischents, cunzun ils spirituals.

 Scarvi a mi ton pli gleiti e liungameng, tut veng mi enteressar, cunzun quals en morts 
en en quels onns. Jau veng lura Vus era scriver silmeins ina gada per onn, schiditg sco jau 
resta en veta. Sche Vus figieis si endretg la Adressa, sche poss jau obtener la bref en 3 u 
4 jamnas. La Adressa ei aber aschia: Dem Herrn Lucas Caveng, ne Revd Lucas Caveng 
Buffalo America N.Y.
Diaus seigi pia adina cun nus tuts char fergliuns! Vies sinzer fra
Lucas Caveng S.J.

Adressa: Dem Herrn Jacob Fidel M. Caveng, Tavetsch Schweiz-Graubünden.

Giachen Martin Hendry (1832 – 1871) 
emigraus 1852

Derivonza
Il Giachen Martin ei da Surrein, igl uclaun dretg dalla val ed ei naschius il 3 da 
schaner 1832. Ses geniturs ein stai Duri Vigeli Hendry (1796–1860) e Maria 
Ursula Curschellas (1803–1873). La famiglia ha giu treis buobs: 
– il Giachen Martin da 1832, igl emigrant
–  il Sep Antoni, (1835–1903), maridaus cun la cusrina Maria Ottilia Hendry 

(1839–1909)
–  igl Aluis (1839–1899), maridaus cun Anna Maria Schmed (1844–1903). 

Ils Hendrys ein derivonts da Breil e secasai en nossa val el decuors dil 17avel 
tschentaner. Els ein Gualsers vegnents neu da Sursaissa e leu ei documentau el 
13avel tschentaner in Anricus de Sursaxa, Sursaissa. Tenor perscrutaders duess 
quei num esser sesviluppaus da Anricus, Henricus  alla schlatteina Hendry. Ils 
paucs Hendrys da naziunalitad svizra ein ils pli biars derivonts da Tujetsch e 
portan ell’arma in pegn. Dil reminent dat ei bia Hendrys buca da derivonza 
tuatschina, ils biars sesents els Stadis Uni, ell’Engheltiara ed ell’Australia.

Igl emprem ch’ei nudaus els cudischs da batten dalla Val Tujetsch, che pren-
dan sia entschatta igl onn 1664, ei Giachen Hendry (1660–1711) maridaus 
cun Anna Maria da Val S.Pieder. Igl empremnaschiu da Giachen ei Franciscus 
Hendry naschius 1694  e morts 1756. Da quei Francestg derivan tut ils Hen-
drys che vivan en Tujetsch ni ein descendents da leu. Igl emigrant Giachen 
Martin ei il sutbeadi da Franciscus Hendry.

Emigraziun
La famiglia dil Duri Vigeli Hendry e dalla Mariuschla habitava a Surrein. Las 
relaziuns da viver vegnan ad esser stadas sco tier tut ils auters. La vart dretga 
dalla val ei autra, las cundiziuns per l’agricultura buca egualas a quellas dal-
la vart seniastra. In liung temps ell’umbriva e la primavera vegn cun retard. 
Quels che vevan la caschun da bandunar l’umbriva prendevan ella. Els fage-
van lu pil pli plaz per nova glieud che levan secasar en Tujetsch. Ils biars dils 
emprems emigrants ell’America ein derivonts da Cavorgia e suenter ein aunc 
auters dils vischins al pei dil Cuolm Cavorgia suandai quels.

Gia 1850 ein ils emprems vischins da Cavorgia serendi ell’America. Denter 
quels era il Gion Battesta Albin che vegn numnaus igl aug. Aug fuva el dil bab 
da Giachen Martin e quel vegn ad haver scret neu dall’ America e stimulau 
ils fegls dil Duri da vegnir sur mar. In dils treis buobs, il Giachen Martin, il 
vegl dalla famiglia, semetta igl onn 1852 sin viadi sur mar. Cun el ein aunc il 
Giachen Martin Giacumet da Surrein cun dunna e dus affons ed ils dus ledis 
Gion Antoni Beer da Surrein e Sep Ludivic Beer da Gonda. Da lur viadi, sco 
era nua ch’els ein secasai gl’emprem ei buca enconuschent. Per l’entschatta pon 
els esser serendi el Stadi Ohio, sco quei ch’ils biars fagevan lezs onns. Leu fuva 
era igl aug Gion Battesta secasaus. 

Il Giachen Martin ei denton secasaus el marcau da Toledo el Stadi Ohio. 
Igl onn 1857 serenda el a Stillwater. Leu anfla el gia ina gronda cuminonza da 
Svizzers e bia Romontschs. El lavura sco vitturin. Tenor dumbraziun digl onn 
1857 eis el en ina bieraria dado il marcau.

Survesta dils emigrants da 1852:
Giachen Martin Jacomet da Surrein 1817–1853 
Dunna:  Maria Culastia Maculin 1820 
Affons:  Gion Antoni Jacomet 1849 
 Giachen Martin Jacomet 1851–1853 4

 Gion Antoni Beer da Surrein 1822–1855 1
 Giachen Martin Hendry da Surrein 1832–1871 1
 Giusep Ludivic Beer da Gonda 1830  1
Total    7

Il Giachen Martin ell’America
Ils 29 d’avrel 1861 sedecida el cun aunc auters Romontschs d’ira schuldau. 
El s’engascha per treis onns sco schuldau dil Stadi Minnesota. El sid furiava 
l’Uiara da secessiun (1861–1865), l’uiara burgheisa denter ils stadis dil nord e 
sid. Sia emprema brev tarmetta el ord il camp d’uiara. Las treis brevs screttas 
duront l’uiara als ses da casa paleisan da ses strapazs duront quels treis onns. 
Numerusas battaglias fa el atras e metscha la finala cun la veta atras 21 da 
quellas. Ils 2 da fenadur 1863 vegn el blessaus ella battaglia da Gettysburg. 
Entgin temps eis el staus el South Street Hospital ed ha lu suenter cuntinuau 
cul survetsch militar.

Suenter quei engaschi, ch’el ei leds da ver finiu, secasa el a Stillwater. Leu 
veva el ses enconuschents romontschs e sias ragischs. El lavura el medem liug 
sco avon l’uiara en ina fatschenta che producescha bubrondas alcoholicas ed el 
fa ils transports da quellas el marcau. Ord l’uiara veva el empermess da vegnir 
suenter il survetsch a casa. Ussa vul el buca far quei, pertgei ch’el sperdess 
memia bia dollars mess a mantun duront ils onns da survetsch. Siu intent fuss 
staus da mo far ina viseta, el savessi buca pli secasar e habitar en Tujetsch. 
Sia mira ei era da maridar e fundar famiglia. Plinavon stimulescha el ils ses da 
vegnir ell’America. 

Igl onn 1865 eis el trumpaus dil dafar da ses frars pertuccont la partiziun 
dil fatg. El sesenta totalmein sclaus dalla famiglia ed el piarda larmas enten 
formular quella brev. Ils 23 da fenadur 1865 marida il Giachen Martin la Ma-
ria Barla Lucia Deragisch (1844), feglia dil sechelmeister Gion Benedetg De-
ragisch (1811–1901). Ella fuva emigrada cun in frar ell’America igl onn 1854 
cun mo diesch onns e ses geniturs e fargliuns ein suandai 1860. Il Giachen 
Martin posseda ussa in salon ed in’ustria ensemen cul Vigeli Monn emigraus 
1853. El e sia dunna meinan ina veta fetg biala e cuntenteivla. El habitescha 
e paga tscheins persuenter. Siu intent ei da baghegiar casa. Davart la ierta vul 
el buca vegnir malperina e surlai ella als frars a Surrein. En dus onns, priu ora 
che tut mondi bein, vul el visitar ils dacasa.

La primavera digl onn 1871 cumpra il Giachen Martin ina casa ed ils co-
njugals prendan dimora en quella. El e la Maria san selegrar dalla naschien-
tscha dalla feglia Mary Flerence Henry naschida ils 22 da zercladur digl onn 
1871 a Stillwater. La legria e plascher dalla giuvna famiglia cuoza mo cuort. 
Il bab Giachen Martin miera quei onn, ils 28 da settember 1871, ella veglia-
detgna da mo 39 onns.

La Maria Barla Lucia, la vieua Hendry, s’annunzia cun brev digl uost 1872. 
Ella selamenta dalla construcziun dalla viafier sper sia casa ora che ruineschi e 
disvaleteschi la casa. Plinavon, e quei oravontut per la feglia ed igl ierfen dad 
in onn, fa ella valer enviers ils quinai a Cavorgia siu dretg dalla ierta da siu 
um Giachen Martin. Ella surdat l’incumbensa agl assistent Schmed da Gonda 
da mirar en caussa. 

Cun quella brev finescha la correspondenza, ni che ulteriuras brevs ein idas 
a piarder, il destin dallas biaras autras brevs americanas. 

La vieua Maria Barla Lucia Hendry-Deragisch marida 1876 igl Albert Wil-
son (1850– ) naschius a Maryland e vegnend neu dalla Suezia. La feglia Mary 
F., numnada Flora, vegn adoptada e retscheiva il num dil bab padraster. Cun 
igl Albert ha ella aunc tschun affons:
– Cora Wilson  (1877– 1955)
– Ernest Wilson  (1878– )
– Inez Wilson  (1880– )
– Louis Wilson  (1882– )
– Lulu Wilson  (1886– )

Igl onn 1880 habitescha la famiglia a Lake City, Ward 2, Wabasha County, 
Minnesota, 1895 a Stillwater e 1900 era a Stillwater el Stadi Washington e la 
Flora luvrava en ina libraria sco emploiada.

Igl onn 1910 habitescha la Mary (Barla Lucia) a Stillwater, Ward 2, Wa-
shington Minnesota cun siu um ed affons. La Flora lavura sco emploiada en 
ina papetaria.

Igl onn 1923 scriva il Plazi Hendry, emigraus 1909, ord l’America: Vein era 
tscheu cun nus la cusrina Flora. Ti has forsa mai udiu da quella. Quei fuss ina 
feglia d’in frar da nies bab. Ella ei tafra, legra e da buna veglia e lai salidar fetg. 

Cun quellas notizias sespiardan tuts fastitgs dalla feglia, numnada Flora.

Las brevs dil Giachen Martin
En tut ein sis brevs dad el avon maun (1862 – 1868) ed ina (1872) da sia 
dunna Maria Barla Lucia, naschida Deragisch. La scartira da Giachen Martin 
ei fetg biala e bein legibla. Il lungatg ei bials, il bia denton senza gronda inter-
puncziun. La fuorma ei sco tuttas brevs da gliez temps: l’introducziun davart 
la sanadad, lu ils eveniments essenzials, lu davart ils emigrants romontschs ed 
enconuschents e la finiziun cun ils salids e giavischs. 

Sia descripziun dils schabetgs d’uiara ein identics culs fatgs historics. Quei 
che ha fatg ad el impressiun dat el neu fetg visual. Cun siu sempel lungatg, 
mintgaton semudregia el da s’exprimer, damogna el da descriver siu sesentir 
en quella sgarscheivla uiara e con vess el spetga la finiziun. 

Ils onns entuorn 1860 el contuorn da Stillwater
Suenter l’emprema fasa d’emigraziun che veva menau ils pli biars el Stadi 
Ohio, daventa Stillwater e contuorn ina dallas impurtontas destinaziuns per 
biars Romontschs. Tier lur sentupadas vegneva lezs onns tschintschau dalla 
politica americana e dalla uiara che smanatschava la tiara. Biars cartevan ch’ei 
detti negina uiara e la caussa vegni rugalada dils responsabels politichers. 
Las preparaziuns per l’uiara prendan denton tuttina in’entschatta cun recrutar 
schuldada. Il guvern offerescha a mintgin che s’empermetta per treis onns 100 
dollars e 160 acres tiara. Quella offerta ha era carmalau il Giachen Martin ed 
el s’engascha cun biars auters dil contuorn da Stillwater sco schuldau american 
dil nord ils 29 d’avrel 1861.

L’uiara ei rutta ora. Il motiv dall’uiara ei stau la sclavaria dils Ners els sta-
dis dil sid. Tschentaners ha quei patertgar davart ils Ners cuzzau ed els ein 
vegni tractai sco selvadis ed animals. Quei ha cuzzau entochen che Abraham 
Lincoln ei vegnius president. Sia finamira fuva claramein quella da dismetter 
quella tenuta inhumana enviers ils Ners. Ils stadis dil sid ed oravontut ils 
gronds possessurs da farmas han cumbattiu quei patratg human. Ils stadis 
ein sedestaccai dil nord. Ils Unionists dil sid han priu possess dallas fortezias 
e dil possess public e cun l’attacca silla fortezia Sumster igl avrel 1861 ha 
l’uiara entschiet. L’uiara va ella historia dils Stadis Uni cul num Uiara da se-
cessiun. Ella cuozza da 1861–1865, ei sgarscheivla e cuosta la veta a 558’052 
umens e 412’175 ein vegni blessai.

L’emprema brev 1862, il fevrer – brev 01
L’emprema brev dil Giachen Martin datescha dils 13 da fevrer 1862. Siu regi-
ment ei ussa sil camp dall’Uiara da secessiun. 
Mes patratgs ein adina mulestai 
che jeu duessi scriver a mes cars 
da casa ed ussa sai jeu far nuot 
auter che scriver a vus in per lin-
gias. Dapresent sun jeu sauns ed 
hai la speronza che quellas lin-
gias anflien vus era el medem 
stan da sanadad e vai la speron-
za che Dieus vegli mantener nus 
aschia vinavon.

Vossa brev, scretta ils 25 da 
matg, hai jeu retschiert ils 15 
da fenadur 1861. Gia lu erel jeu 
sauns ed el medem stan che sun-
del uss, in schuldau dall’America.

Cura che jeu haiel survegniu vossa brev, erel jeu circa treis uras naven da 
Washington el Stadi Virginia, nua che nus essan lu en paucs dis marschai na-
ven da leu ils 17 da fenadur 1861. Ils 21 dil medem meins ei stau la battaglia 
da Bull Run. Nus essan vegni rebatti anavos e piars bia glieud e quei circa 

380 morts e blessai e circa in per tschien ein vegni pigliai e fatg perschuniers. 
Quels ein plitard vegni scumiai ora. La gronda part da nies regiment ha stuiu 
ir alla fin ella battaglia ed ha aschia piars biars. Ei fuva negina pusseivladad 
da gudignar la battaglia. Nus eran circa 20’000 ed ils rebels fuvan 40’000. Els 
han denton tuttina piars pli bia schuldada che nus. Sco ins auda han ei piars 
entuorn 2000. Aschia essan nus seretratgs.

La battaglia ei stada ils 21 da fenadur, ina dumengia. Entuorn las treis ni 
las quater havein nus cediu ed essan seretratgs. Il viadi ei staus diesch uras 
entochen el marcau da Washington e quei senza star eri ni magliar enzatgei. 
Ei fuss aunc dabia da scriver, mo jeu vi schar per quella gada da dir tgei che 
nus havein viu e stuiu star ora sin quei viadi ed en quella battaglia. Vus haveis 
carteivel gia udiu e legiu ellas gasettas da quell’uiara ni entras brevs screttas 
dad auters Romontschs.

Vossa brev ei igl emprem ve-
gnida a Stillwater tier igl Anton 
Zoller (1827–1866) da Breil, 
che ha maridau la Barbla De-
curtins (1834–1922), la feglia 
dil Rest Antoni (1795–1865). 
La Barla Decurtins ei emigra-
da cun siu bab Rest Decurtins 
da Cavorgia e famiglia. Ils 11 
da mars 1850 ein els semess 
sin l’aua, en tut 26 persunas 
da Tujetsch. Ils 13 d’avrel ein 
els arrivai el niev continent, 
tuts sauns e lu priu domicil el 
stadi american dil nord Ohio 
a New Mariastein.

Leu, a Stillwater, erel jeu avon che jeu sun ius schuldau. El ha tarmess la brev. 
El ei miu cumpar, al qual jeu hai schau sura miu fatg el Minnesota. Il da niev 
da cheu ei il suandont: en nies regiment essan nus mo otg Romontschs, tuts en 
ina cumpignia, treis da Breil, dus da Glion, bab e fegl e dus da Surrein/Sumvitg. 
In ei il Luis Miller, fegl dalla Carolina, naschida Schmid, ch’ei vegnius anen 
cun mei 1852. El ei empremlitinent ed ei da tuts fetg stimaus. Ina cumpignia 
cumpeglia 100 umens e diesch cumpignias ein in regiment. Per quels che nus 
havein piars ella battaglia a Bull Run vein nus survegniu novs recruts ed il 
regiment ei ussa puspei cumplets.

Ils otg Romontschs fuvan egl emprem regiment dil Stadi Minnesota ella cum-
pignia B. Lur nums ein:

Num Ell’armada Remarcas
Darms John Martin 29-04-1861 – 02-02-1863 blessaus a Fredericks- 

  burg, relaschaus
Cathomen Louis 20-05-1861 – 29-06-1863 blessaus a Bull Run

Punt destruida sur il Bull Run, 
fotografia dil mars 1862

Miller Louis 29-04-1861 – 02-07-1863 morts a Gettysburg
Tenner Joseph A. 23-05-1861 – 05-05-1864  blessaus a Gettysburg
Henry Martin J. 29-04-1861 – 05-05-1864 blessaus a Gettysburg
Caplazi Albert 29-04-1861 – 05-05-1864 blessaus a Gettysburg
Cargiet Bartolomeus 29-04-1861 – 05-05-1864 blessaus a Gettysburg
Darms John Nicolaus 29-04-1861 – 05-05-1864

Ord la registraziun militara

Suenter che nus essan vegni anavos dalla battaglia a Washington, essan nus 
stai leu enzacons dis. Lu essan nus marschai naven da leu circa 30 miglias, in 
viadi da diesch uras.

Naven digl uost essan nus cheu el medem liug e stuein pertgirar suenter il 
flum si e giu, ch’igl inimitg vegni ussa buca suravi. Il flum vegn numnaus cheu 
« river » e senumna Potomac. Il flum sparta ils dus Stadis Virginia e Maryland. 
Nus essan el Stadi Maryland e nies camp ei treis miglias naven dil flum. Per far 
guardia prendein nus per quater dis maglia e mein giu sper il flum, scumiein 
quels ch’ein leu ed els van anavos el camp ed aschia vegn ei adina scumiau 
giu. Mintga quendisch dis ha ina dad ir e quei duas cumpignias per regiment. 
Nus vesein igl inimitg da tschei maun dil flum. Nus sittein buca sin els ed els 
ein leds da buca stuer sittar, sche nus sittein buc. Mo cu ei vulan baghegiar si 
fortezias, sche sietan ils nos cun canuns e fan ir els.

La raschun che jeu hai buca scret avon ei quella, che jeu level buca schar 
saver, che jeu sun ius schuldau. Mo ussa hai jeu tertgau, che vus saveies nua 
che jeu sun entras brevs da Romontschs a Stillwater ed hai scret. Il motiv che 
jeu sun ius schuldau ei che jeu hai tertgau, ch’ei seigi nuot auter che endretg 
da gidar la patria encunter quels rebels. Quels han entschiet e levan buca pli 
viver tenor las leschas dalla tiara. Ei levan sez far las leschas e quei mava buc. 
Els levan sesparter dils auters stadis, els cumandar e surtut levan els metter il 
president. Ei levan buca quel ch’ei vegnius eligius dil pievel.

Ussa ei gia midau fetg bia dapi la battaglia da Bull Run. Dapertut ein els 
serrai en. Suenter ein gia bia battaglias vegnidas battidas. Avon paucs dis ei 
stau ina battaglia el Stadi Tennessee, ils 8 da fevrer 1862, che la truppa dil 
nord, quei ei nossa part, ha gudignau e fatg perschuniers: in general e dus 
colonels, treis capitanis e tschien schuldaus e varga melli buis. Els han stuiu 
schar anavos vegn canuns, 19 bumbas ed era ina fortezia che senumnava Fort 
Henry. La valeta tenor las gasettas munta 200’000 dollars cun aunc ina gronda 
quantitad da varga melli cavals.

Avon cuort temps ei stau ina battaglia el Stadi Kentucky, nua ch’ei han maz-
zau in general dils rebels, ei eran 10’000 ed han schau anavos tut las tendas. 
Quei ein tendas da lenziel e tuts regiments han da quellas. Ina part ein per otg 
umens ed autras per quendisch. Ei han era stuiu schar anavos 17 canuns e tut 
ils carrs e cavals, las raubas e maglias. Ussa han ei mal far cun tons deivets ed 
igl ei da sperar ch’ei calan.

Jeu savess aunc raquintar bia, mo jeu vi trer alla fin. Cheu ei tut che ha la 
speronza, ch’en treis ni quater meins hagi l’uiara ina fin e seigi finida. Ils rebels 
confessan sezs ch’ei seigien serrai en e sappien far nuot. L’armada dil nord 
consista ord 700’000 umens sin tiara e sin l’aua. Suenter la mar ein els serrai 
giu e neginas raubas san vegnir tier ad els dad autras tiaras.

Cheu ein grad novitads arrivadas, che la flotta da Burnside el Stadi Nord 
Carolina hagi giu ina battaglia ed hagi custau la mort a melli rebels e duamelli 
ein vegni pigliai. En in auter liug han ei serrau en 8000 rebels en ina fortezia e 
nossa truppa ei postada entuorn quella cun otg battarias. Sch’ei sesuttamettien 
buc, sche vegnien ei a bumbardar la fortezia.

Ei fuss aunc da scriver bia, mo per quella gada vi jeu calar, schegie che jeu 
savess aunc dir a vus bia nums da marcaus, mo quels ein a vus nunenconu-
schents. Nies regiment vegn numnaus in dils megliers. Ella battaglia da Bull 
Run havein nus battiu taframein, mo ei ha tuttina gidau nuot, pertgei che 
nossa part era memia fleivla. Naven dils 29 d’avrel 1861 sun jeu ella armada 
ed ei vegn prest in onn. Il nies da viver ei pulits, avunda da magliar. Sch’ils 
bia paupers leu havessen quei che nus frin naven, sche vivessen ei pilver fetg 
bein. Nossa pagaglia munta 13 dollars il meins e per la vestgadira vegn ei dau 
40 dollars per onn a mintgin e sch’ins drova dapli, sto mintgin pagar cun ses 
daners. Mo in che vul far sco carstgaun ha avunda. La vestgadira vegn dada 
dil guvernament ton sco ins vul ni drova ed ei vegn quintau in prezi bass. Cura 
ch’in onn ei vargaus, vegn fatg il quen, han ins giu per dapli che 40 dollars, 
ston ins pagar. La truppa vegn pagada mintga dus meins. Jeu hai legiu ellas ga-
settas romontschas ch’ein vegnidas tarmessas a Stillwater ed jeu hai retschiert 
cheu ellas dil Giachen Martin Muggli, che scrivevan che la schuldada vegni 
maltractada e vegni buca pagada ora. Quei era scret en quella pietusa gasetta 
da Mustér che sa buca metter en auter, che ch’ils aviuls da Medel fetschien 
bien mèl. Il Giachen Martin Muggli (1818–1901), numnaus ell’America il Ner 
ei emigraus 1851 cun dunna ed ina affon e fuva oriunds da Rueras. Mira era 
pagina 95.

Ils Romontschs a Stillwater ein dapresent tuts sauns. Jeu hai survegniu 
mintga 15 dis posta da leu. Naven da cheu entochen a Stillwater eis ei 1900 
miglias, treis miglias vegnan quintadas in’ura. Digl aug Gion Battesta Albin 
(1805– ), emigraus 1850, hai jeu in grond temps udiu nuot. En cuort vegnel 
jeu a scriver ad el.

Mia intenziun ei da vegnir a casa cu la revoluziun ei finida. Jeu hai fetg buna 
speronza ch’ei seigi finiu en quater meins. Jeu vessel bugen sche vus scrivesses 
aschi spert sco pusseivel e fagei buca sco jeu hai fatg, schau vargar in aschi 
grond temps. Scrivi a mi co ei passa leu e tgei danievs ei dat leu e tgei che las 
mattauns da Tujetsch fan.
Jeu restel cun ils mes pli cordials salids a tut ils parents ed enconuschents ed 
a vus mes cars da casa.
Il vies sincer fegl
Jacob M. Henry

1863, il mars – brev 02
Da novas dall’uiara e dils quitaus pils da casa relata la brev scretta ils 17 da 
mars 1863 da Virginia Chemp near, damaneivel da Falmouth. Igl ei la risposta 
sin ina brev dils da casa ed el medem mument in engraziament che Dieus hagi 
pertgirau el ils 22 meins e miez da sia veta da schuldau.

Jeu hai aunc da survir 13 meins e miez, duess quella revoluziun insumma 
cuzzar aschi ditg ed jeu hai la ferma speronza ch’ei seigi finiu avon. Gia 14 
battaglias hai jeu fatg atras senza vegnir blessaus. Dieus ha pertgirau mei ed 
jeu hai la speronza ch’el vegni a pertgirar mei vinavon. Vus pudeis tertgar che 
quei seigi buca la verdad, che jeu hai fatg atras quitordisch battaglias – mo 
quei ei la verdad! Buca tuttas eran grondas, mo ei ha dau da 9000 entochen 
15’000 mazzai e blessai, quei vul dir mo da nies maun. Denton, igl inimitg ha 
savens giu la sperdita, la mesadad pli gronda che la nossa.

La battaglia dils 17 da settember 1862, igl atun vargau, ei stada ina dallas 
pli grondas. Quella battaglia ha giu liug suenter il flum Antantiem ella vischi-
nonza da Sharpsburg, Maryland. La truppa da Giachen Martin, sut general 
McClellan, ha malgrad dubel surmaun buca reussiu da dumignar e quei muort 
schliata coordinaziun. President Lincoln camonda igl october da persequitar 
igl inimitg: «Give battle to the enemy».  Alla fin dil meins traversa la truppa 
il Potomac.

Dus dis suenter la battaglia sun jeu ius atras il camp da battaglia. En bia 
loghens hai jeu dumbrau entochen 100, sulettamein en in liug e quei senza far 

in pass anavon, mo cun menar ils egls e dumbrar in ad in. Tut quels eran morts, 
pertgei ils blessai fuvan gia transportai naven. La sperdita digl inimitg ei stada 
in bien ton pli gronda che la nossa. La victoria ei stada nossa ed igl inimitg ha 
stuiu retirar e tut lur blessai e morts ein curdai en nos mauns.

Confederai curdai spegl Antantiem.

Ei sto esser ch’il regiment da Giachen Martin hagi giu pli bia success, forsa in 
success parzial, enviers la realitad historica gia sura menziunada.

Jeu savess aunc scriver dapli da quellas caussas ed ils nums dils loghens 
dallas battaglias, mo quei ei a vus tut nunenconuschent. Uss aunc enzatgei dil 
temps present. Igl unviern ei staus levs. Neiv ha ei mai dau pli che quater zols 
ed ella ei era buca stada ditg – mo paucs dis. Entras ina bunaura e plievgia ei 
la neiv spert svanida. Era freids dis e notgs havein nus giu, cura ch’ins fuva 
sin guardia ni pichet.

En quei liug cheu essan nus gia treis meins ed en quei temps havein nus giu 
ina battaglia. Quella ei stada senza success e cun gronda sperdita e nus vein 
stuiu seretrer. Da quella battaglia haveis vus forsa udiu leu, pertgei las gasettas 
dalla Europa han scret fetg bia sur dalla battaglia da Fredericksburg (11–15 
da december 1862). Virginia ei il stadi, nua che la battaglia ei stada. Il marcau 
da Fredericksburg dumbra circa 15’000 habitonts ed ei vegnius bumberdaus 
da nus. La situaziun ei aschia: Nus essan dad in maun dil flum ed igl inimitg 
da l’auter maun. Il marcau ei era da l’auter maun. Il flum ei buca gronds,  
aschia dalla grondezia dil Rein sut Cuera. Il marcau ei sper il flum ed ei vegnius 
bumberdaus da nossas battarias. 

Duront ch’il marcau ei vegnius bumberdaus ei vegniu fatg punts sur il flum, 
punts da navs. La sera e tutta notg essan nus i sur las punts vi ed il marcau ei 
vegnius sblundergiaus. Il di sissu ei lu la battaglia stada.

La descripziun da Giachen Martin constat cun la realitad historica, pertgei 
che quella noda il suandont: circa 30’000 umens dalla Right Grand Division 
cun generalcolonel Sumner ein serendidas el marcau. Silsuenter ei il marcau 
vegnius sblundergiaus dallas truppas.

Las fortezias digl inimitg eran davos il marcau, sin pintga distanza, mo fetg 
fermas. La tiara sesalzava ed ei havevan lur rempars e nus stuevan ir encunter 

Construcziun dallas punts sur il Rappahannock

els ed essan vegni rebatti anavos cun gronda sperdita, mo buca aschi fetg sco 
las gasettas dall’Europa han scret. Il tierz di essan nus seretratgs anavos en ina 
pintga distanza dil flum.

Nossas habitaziuns cheu, ni il quatier d’unviern, ein pintgas hettas da lenn. 
Il tetg ei da lenziel ner. Nossas tendas havein nus baghegiau. Ellas dattan plaz 
per dus, quater e tochen otg per hetta e cuntegnan ina pintga furnascha da far 
fiug e per scaldar. La vivonda dil schuldau ei carnpiertg salada en bréls, avunda 
caffè, zucher e fava. In per gadas per jamna dat ei era carn frestga. Dapresent 
vein nus era truffels ed auters legums ed avunda biscotg. Ussa havein nus era 
paun ed ei varga aschia vinavon. Mintga cumpignia ha in cuschinier. Las cum-
pignias ein pintgas. Nossa cumpignia ha mo pli 40 umens ed essan stai 100. 
Paucs ein curdai en battaglias, denton entras malsognas ein els vegni hospitals 
e suenter ein els vegni relaschai ed ein i a casa.

Nus essan sis Romontschs. Il Luis Miller 
(1835–1863) ei capitani, denton en in’autra 
cumpignia, cumpignia E. El ei il fegl da mie-
di Joseph Müller e Carolina Schmid (1803– ) 
da Russwil/Lucerna. Igl onn 1835 fuvan els 
a Surrein/Sumvitg  tiel sir mistral Gion An-
toni Schmid-Contrin (1768–1845) en fatgs 
da partiziun. Cun quella caschun sedecida el 
da secasar e praticar a Surrein. Cun ils 10 da 
matg 1835 scriva el al Cussegl da sanitad dil 
cantun per la lubientscha da menar ina prati-
ca. El miera cuort suenter 1840, pertgei 1844 
marida la Carolina Schmid il veterinari can-
tunal Johann Anton Jacomet (1807– ). El era 
empremlitinent en nossa cumpignia. Ils auters 
ein dus da Breil, in Tenner ed in Cargiet ed 
in Darms da Glion. Il Darms vegl ei avon in 
meins ius a casa ed il fegl ei cheu. El ha sia 
feglia ch’ei maridada el Minnesota. Il Gion 
Martin Darms (1817–1864)  ei emigraus da 

Glion igl onn 1857 cun dunna e treis affons. Il fegl Gion Nicolaus (1842–1889) 
ei ius cun 19 onns ensemen cul bab ell’armada. In Albert Caplazi (1830–1893) 
da Surrein/Sumvitg ei era cheu e cun mei ei quei tuts.

Josef Anton Tenner ei naschius a Breil ils 28-8-1839, emigraus 1860 ed ei 
morts ils 13 da schaner 1902 a St.Paul, America. El cudisch da batten da Breil 
ein aunc sequents burgheis da Breil indicai ch’ein morts ell’America: Gion 
Crisost Ballet, maridaus, morts ella America ils 7 da zercladur 1887; Gion 
Battesta Derungs, naschius 1894, staus bia onns ella America, lu returnaus e 
sco bien fegl dalla mumma baselgia eis el morts ils 19 da fenadur 1923. 

Negins da nus ein curdai – buna ventira e pazienzia e tut varga. Pazienzia 
avunda ei ina buna caussa per in schuldau e quella ha mai muncau a mi.  

Il capitani Luis Miller 
(1835-1863)

Vestgadira e vivonda havein en abundonza ed ei varga tut. L’uiara da siat onns 
ha era cuzzau ditg ed ha era giu ina fin.

Bugen lessel jeu rispunder a vossa damonda che vus veis fatg a mi. Fuss jeu 
en in auter stan, sche savess jeu dir cun in plaid: Gie, jeu vegnel! Mo stimai 
da casa, ei fa a mi mal da buca puder esser ussa leu. Mia intenziun ei quella: 
aschigleiti sco jeu sun libers dil militar e sundel sauns, sch’ei mia intenziun da 
vegnir senz’auter a casa. Mes cars, il cuoz ei aunc 13 meins e diesch dis. Jeu 
haiel denton la speronza ch’ei vegni buca a cuzzar aschi ditg. Nies regiment 
ha dapresent buna speronza da saver ir a casa, quei vul dir returnar el Stadi 
Minnesota ed in auter regiment vegn enstagl da nus cheu en nies plaz. Duess 
quei daventar, sche vegn ei dau a nus in meins vacanzas per puder engaschar 
e turnar ad emplenir nies regiment. Nies regiment ei in dils pli vegls ch’ei en 
survetsch dils Stadis Uni e vala per in dils megliers. Perquei han ils da Minne-
sota luvrau per survegnir quei regiment anavos e ver el leu, pertgei ei han leu 
uiara cun ils Selvadis, sco vus haveis forsa gia udiu dil Zoller. Gl’ei aunc buca 
segir, cu nus duessen ir a casa, jeu vegnel spert a scriver a vus.

Pervia da quels dollars ei tut endretg, pertgei igl aur era 40% da quei temps 
ed havess jeu tarmess cun in « Wechsel », fuss ei buca restau dapli. Fagei leu 
vinavon vossas fatschentas suenter vies plascher e schei muncar nuot pervia da 
mei, mo vinavon sco jeu fuss leu ni buc, a mi ei tut endretg sco vus fageis. Plai 
ei ad in ni l’auter da maridar, sche mo vinavon, la mumma ei ussa veglia ed 
ella ha fatg sia lavur. Vus duesses schanegiar ella ton sco gl’ei pusseivel a vus.

O, cars frars, teni car la mumma, sinaquei che vus vegnies buca in di a 
s’enriclar. Ei vegn a purtar a vus bien fretg. Aschigleiti sco nies regiment ei 
libers, sche essan nus plirs cheu che havein el senn da vegnir a casa, era il Luis 
Miller. Duess jeu ver il discletg da curdar en ina ni l’autra battaglia, sche vegn 
jeu a rugalar che vus saveis survegnir miu fatg cun s’adressar tier miu bien 
amitg Gieri Giusep Wolf a Stillwater. El ha zuar buca enta maun, mo jeu vi 
drizzar che vus survegnies entras el. El ha maridau la feglia dalla Babatina da 
Mumpé Medel. Miu fatg ei tier il banchier C.Scheffer, in Tudestg.

Stimai da casa, jeu vi pia trer alla fin cun miu scriver e vess ton pli spert 
bugen ina risposta sin quellas lingias ed era tgei ch’ei dat daniev leu e tgei 
temps igl ei leu, tgei ch’il Gieriet fa leu e tgei ch’el ha detg dall’America. Era 
tgei mes parents ed amitgs da leu fan. Jeu creiel che la religiun tier nus vegni 
leu buca grad ludada fetg.
Salids a tuts amitgs e parents da leu. Jeu restel cun il mes pli cordials salids a 
vus tuts mes cars da casa, mumma e frars – entochen la mort.
Jacob M. Henry

1863, il fenadur – brev 03
Ils 7 da matg 1863 ha el retschiert novas da casa ed ils 19 da fenadur dil me-
dem onn rispunda el s’exculpond sia negligientscha ch’el rispundi per ussa. La 
brev vegn ord in spital ella vischinonza da Gettysburg.

Pilver, il matg ei staus stregns, dus gronds marschs e caliras havein nus stuiu 
star ora – mo ver pazienzia e lu varga tut.

Ina dallas pli grondas battaglias ei stada igl emprem da quei meins ed ha 
cuzzau treis dis, ils in, ils dus e treis da fenadur. La victoria ei stada gronda per 
nus. Igl inimitg ha stuiu retirar e schar anavos 10’000 blessai e 5000 morts sil 
plaz. Tut quels ch’eran blessai lev han ei priu cun els ed ils emprems dus dis han 
ei satrau lur morts, biars ed aunc 5000 fuvan restai sil plaz da battaglia. Dapi 
lur vegnida el Stadi Pennsylvania e Maryland, in temps da circa treis meins, 
han els piars 35’000 umens. Uss ein els puspei serendi en lur Stadi Virginia e 
van encunter Pithsmunt. Nossa armada va suenter.

Quei meins ei staus emperneivels, nossa armada ha giu grondas victorias. Igl 
entir Mississippi ei ussa aviarts, naven da New Orleans entochen alla fontauna 
dil flum, in dils pli liungs flums. Il marcau da Vicksburg ei curdaus ils 4 da 
fenadur 1863. Nossa armada haveva serrau en igl inimitg, entuorn entuorn. 
Davon fuvan ils bastiments d’uiara. Quei plaz era gest sper il Mississippi. 
Davos e da mintga maun fuva l’infantaria ed il davos han ei stuiu sesurdar. 
32’000 perschuniers ein curdai en nos mauns. 2500 ein vegni mazzai en quei 
temps dil bumbardament che ha cuzzau treis meins. 160 canuns ein curdai tier 
a nus, 50’000 buis ed autras caussas. Ei vevan il davos neginas provisiuns pli, 
han stuiu magliar carn cavagl e da méls. Els ein ferms da natira ed han giu 
construiu stermentusas fortezias.

In auter liug, pli el sid encunter New Orleans, ei stau in liug che ha stuiu 
sesurdar ils 14 da fenadur cun 7000 umens e 36 canuns. Quei ei stau il davos 
liug sper il Mississippi. Ussa eis el aviarts dall’entschatta entochen alla fin. 
Quel ha spartiu la tiara digl inimitg.
Fort Sumther, che sesanfla sper il marcau da Charleston el Stadi Carolina, ei 
vegnius acquistaus cun agid da nossa flotta e truppa. Leu ei in dils pli gronds 

ports ch’il sid ha. Nossa pli 
ferma flotta fuva leu. Ils ba-
stiments ein surtratgs cun 
fier, entuorn entuorn e daper-
tut cun ina grossezia da 15 e 
18 zols gries che tegn ora las 
ballas digl inimitg. Ils canuns 
ch’els portan ein stermentus. 
Las ballas peisan 200 funs, 
ina part schizun 400 funs. 
Els tilan ina distanza da treis 
tochen sis miglias. Quels ba-
stiments ein bass e van cun 
vapur e cura ch’ei van en ina 
battaglia, sche vargan ei mo 
pauc ord l’aua, mo circa in 
bratsch e miez e quei ei ina 
schliata noda per igl inimitg. 
Buc in reginavel ni cruna 
dall’Europa ha ina flotta che Schuldada curdada sil camp d’uiara a Gettysburg

stat a per cun quella dils Stadis Uni, ni aschi gronda ni aschi ferma. Quels 
bastiments da fier ni « monitors », sco nus numnein, cuostan entochen in miez 
milliun dollars, ei in bi prezi, mo daners ein avunda avon maun.

Puspei vegn el pli persunals e raquenta dalla davosa battaglia stada a Get-
tysburg. La davosa battaglia, 1.–3 da fenadur 1863 ei stada el Stadi Pennsyl-
vania sper Gettysburg. Nies regiment ha piars grevamein, 50 morts ein restai 
sil plaz. En tut ein stai 233 morts e blessai da nies pign regiment e nus fuvan 
aunc 94 umens. Biars ein aunc morts dallas blessuras. Pilver, quei ei stau grev 
per nus. 

Cun nus Romontschs eis ei era iu empau grob. Capitani Luis Miller ei cur-
daus sil plaz (02-07-1863) ed ei buca vivius pli che tschun minutas. Ina balla 
ei ida atras il tgau ed atras il tschurvi. Igl Albert Caplazi da Surrein/Sumvitg 
ei blessaus atras ina queissa, mo buca rut igl ies. Il Barclamiu Fidel Cargiet 
(1829–1872) da Breil il blessaus semegliontamein. Igl Joseph Antoni Tenner 
(1839–1902) da Breil ei blessaus en in bratsch d’in toc d’ina bumba, mo buca 
rut il bratsch.

Jeu hai per ventira mo survegniu in pign sgreffel. La balla ei ida igl emprem 
atras la tastga da patronas ed ha buca pli giu la forza d’ira pli lunsch. Ella 
ei ida strusch in miez zol ella carn en in calun da maun dretg dadora. Dieus 
ha adina pertgirau bein mei ed jeu hai speronza ch’el vegni aschia a pertgirar  
vinavon. Jeu vi rugar el ed haiel speronza che vus seregurdeies da mei en vossas 
oraziuns.
La Gasetta Romontscha nr. 32 da 1863 rapporta sut correspondenza americana: 

Da Stillwater en Minnesota vegn ei scret a nus sut ils 9 da fenadur: « Ual quei 
mument survegnin nus tral telegraf la tresta nova, che nies car patriot capitani 
Müller da Surrein seigi vegnius pella veta ella sanguinusa battaglia da Gettys-
burg, ch’ha cuzzau 3 dis. Digl emprem regiment da Minnesota, nua ch’el surve-
va, ei restau mo 100 umens; quasi tut ils officiers ein morts ni grevamein blessai. 
Ils officiers morts ein numnai, ils cumins schuldai aber buc, aschia che jeu sai 
buca notoficar, sch’ei seigi aunc curdau plirs auters Romontschs che survevan 
en quei regiment. Ils nos deien haver piars morts ni blessai 10’000, ed ils rebels 
denton 35’000, ultra da quei han ils nos fatg 24’000 perschuniers; da maniera 
ch’els pon schon figurar tgei sgarscheivla battaglia che quei ei stau. Cura ch’ils 
officiers vegnan aschia sittai giu, sch’eis ei ina clara enzenna, ch’els hagien cura-
schusamein menau lur glieud el fiug e sez i ordavon per dar curascha. Nus vein 
purtau ina biala victoria mo tuttina tresta per nus Romontschs. Speronza che 
Dieus hagi fatg grazia culs curdai e fetschi inaga era cun nus. Els vegnan ad 
haver legiu, che nossa truppa ha finalmein priu en la fortezia da Vicksburg. Nus 
vein speronza ch’ei mondi ussa sut niev commando pli spert vinavon cull’uiara, 
aschia ch’ei vegn lu gleiti tiella pasch. »

Jeu sun cheu el hospital. Cu l’armada ei ida naven da cheu, gest suenter la 
battaglia, ein ei dai suenter agl inimitg ed ein aunc adina suenter. Jeu sun staus 
ordinaus da star cheu e gidar el spital en in uaul. Mintga corp ei dapersei e 
mintgin ha stuiu prender en siu spital ils blessai digl inimitg da quei tschancun, 
nua che mintga corp ha battiu e quei ei stau in grond diember per nus.

La gronda part ein gia vegni transportai naven da cheu en auters spitals els 
marcaus da Baltimore, Washington e Philadelphia ed auters loghens. Da nies 
corp ein aunc entuorn 800 umens cheu. Els ein tuts en tendas e bein ruglai, 
siat ed otg en mintga tenda e dus umens han da far il survigilar, miez in di per 
in e mesa la notg. Era jeu hai da far il medem. Haiel da survir ils blessai miez 
di e mesa la notg e quei ei ina lavur stuffia, ins sto ver in bien magun. Basta, 
quei varga tut, mo ver avunda pazienzia e quella ha mai muncau a mi, quei 
ei ina buna caussa. Gest suenter la battaglia ei stau ina stermentusa plievgia 
che ha cuzzau plirs dis. Ei ha pariu fetg grev, mo quei ei buca stau bien per ils 
blessai. Per treis tochen sis dis han la pli part stuiu star sut tschiel aviert, di e 
notg, bletschs atras e biars han stuiu pitir entras lur blessuras. Entras il grond 
diember, pudevan ils miedis buca dar il damogn da ligiar si las plagas als nos ed 
a quels digl inimitg. Negin sa crer co ei va tier en in spital sil camp gest suenter 
ina battaglia, sch’el ha sez buca viu. Pilver, ei va tier ruh, bratscha e combas 
vegnan pridas giu senza fin. Jeu hai viu plunas d’in bratsch ault sper ina meisa 
e tier la pli part vegn ei dau en la dierma entochen ch’ei lavuran vi dad el.

Jeu hai ferma speronza che questa stad fineschi quella revoluziun. Miu temps 
ei passaus igl emprem d’avrel 1864, sch’ei vegn a cuzzar aschi ditg. Igl emprem 
da matg hai jeu retschiert ina brev digl aug Gion Battesta Albin, els ein tuts 
sauns. El ei buca pli ad Ohio, el ei el Stadi Indiana. Era il Pieder Giger ei leu 
dasperas. La dunna dil Pieder ei morta igl unviern vargau. Il Gion Battesta Albin 
(1805) ei emigraus cun sia famiglia, dunna e siat affons culs emprems Tuatschins 
igl onn 1850. Dretg aug fuva el dil bab da Giachen Martin, il Duri Vigeli Hen-
dry (1796–1860). Il Pieder Giger, sesents a Bugnei, ei emigraus 1854 cun sia 
famiglia, dunna Barbla Catrina Giossi (1810–1862) e treis affons.

Ils dus Giossis da Bugnei ein en ils regiments da Minnesota ed ein sil cunfin 
e pertgiran ils Selvadis. Ils frars Giossi da Bugnei, il Giusep Antoni (1831) ed 
il Vigeli Giusep (1836) ein emigrai igl onn 1854. Els miran ch’ils Selvadis ve-
gnien buca giu e mazzien ils Alvs che lavuran sil prau. La stad vargada han ei rut 
en e comess grondas mazzadas, mazzau femnas ed affons e priu giu la perucca, 
il scalp, ch’ei il plascher, cura ch’ei pon tier in Alv. Ei prendan in grond cunti 
e van cun quel entuorn il tgau e tilan giu la pial cun ils cavels e pendan en ina 
tschenta ch’ei han entuorn veta e portan quellas cun els per plascher e victoria.

Avon in per dis hai jeu scret agl aug Gion Battesta Albin. In grond temps hai 
jeu spitgau sin ina brev dad el, denton entras adina esser en moviment, havein 
nus survegniu negina posta e perquei hai jeu spitgau schi ditg da scriver a vus. 
Jeu level retscheiver avon risposta digl aug, pertgei che jeu hai scret che jeu 
hagi survegniu brev da vus e tuorni gleiti a scriver. Saiel buca con ditg ch’ei 
vegn da star cheu, avon che tut ils blessai vegnan en auters spitals. Biars san 
il mument buca midar, haiel denton la speronza ch’en treis ni quater jamnas 
vegnien ei transportai naven tuts ed jeu pos ira tier miu regiment.

Jeu vi pia trer alla fin e spetgel ton pli spert ina risposta da vus cun in bienton 
danievs e co ei passa leu cun vus. Pren in’entira boga e buca mo ina mesa! Sch’il 
pupi ei scarts, sche vi jeu tarmetter in per bogas. Quei plai buca a mi, cura che jeu 
vesel ina brev cun ina mesa boga, cunzun cura ch’ins tarmetta d’aschi dalunsch.

Cars da casa, vus stueis buca prender si per mal quellas lingias, pertgei che jeu 
hai scret cun bien e sincer cor ed hai la speronza che quellas lingias anflien vus 
tuts en in bien stan da sanadad.
Jacob M. Henry

1864, il mars – brev 04
Otg meins ein vargai dapi la davosa brev e neginas novas ha el retschiert dapi 
il fenadur 1863. El manegia che quella brev seigi ida a piarder, havend el re-
tschiert negina risposta da casa ed ei en grondas marveglias, co ei passi leu a 
casa. Cun el eisi era capitau dabia. La brev datescha dils 24 da mars 1864 ed 
ei scretta ord il Fort Snelling.

Ils sis da fevrer 1864 havein nus la damaun dau pietigot a nossa armada. La 
sera eran nus gia a Washington. Dus dis essan nus stai leu. Ina sera allas nov 
ha ei dau ina tscheina a nies regiment en in dils gronds hotels. Igl ei stau ina 
gronda sentupada da quels dil cussegl grond e pign ed auters gronds signurs. 
Igl ei vegniu dau gronda honur e vegniu fatg bials plaids. Otg dis pli tard erel 
jeu a Stillwater. Sin igl entir viadi han ei retschiert nus cun gronda pumpa. 
Naven dils 17 da fevrer havein uss giu trenta dis vacanzas ed jeu sun staus a 
Stillwater tier ils Romontschs. 

Ussa ein ils trenta dis vargai e nus essan cheu el Fort Snelling, sis miglias 
naven da St.Paul. Nies temps ei cuorts, ils 29 d’avrel sun jeu libers. Biars 
tuornan ad ira puspei per treis onns. Ei survegnan in bi daner da maun, 400 
– 500 dollars ed aunc varga. Quei ei in bi daner, mo buca per mei, jeu hai giu 
schuldau avunda!

Jeu haiel ferma speronza che questa stad fetschi ei ina fin cun quella uiara 
e lura dat ei buns temps cheu en l’America, ch’igl ei mai stau meglier. Basta, 
cheu el nord ein ils temps dapresent buns avunda. Avon entgin temps hai jeu 
retschiert la davosa brev digl aug Gion Battesta Albin. Els ein tuts sauns. 
L’Onna Maria (1842) ei maridada avon in meins cun in Tudestg. Ei fan salidar 
vus tuts ed els hagien buns dis.
Legia per tetez in ton da questa brev!

Car frar, ti sas cura che jeu hai scret a ti la davosa brev, sche hai jeu scret 
che jeu vegni a casa, cu miu temps seigi sparius. Ei fa pilver mal a mi da 

scriver a vus che quei sa buca 
daventar pil mument. Igl aur 
ei ton aults che jeu sperdess 
la mesadad sin mintga dollar 
da pupi per brattar en per 
aur. Quei sai jeu buca far. Jeu 
pos forsa rabitschar ensemen 
entuorn 700 dollars, mo buca 
en aur. Jeu sai buca ir a spiar-
der la mesadad. Pilver, ei fuss 
a mi in dils gronds legher-
ments da puder esser leu tier Fort Snelling, 1810

vus in miez onn. Dapli vegness jeu buca a star leu, quei sai jeu ordavon ch’ei 
mass buca, pertgei che jeu sun buca pli igl um dad ira per la greppa entuorn e 
pils rovens cun carpialas a far fein, quei mass buc.

Cheu ei tonta tiara che negin ei sissu, tut ei planira e bien tratsch. Jeu sai ir 
e prender 160 acres tiara per nuot e cultivar. Quei vul dir nua ch’ella ei aunc 
buca prida. Era san ins cumprar in bein da 160 acres cun casa sissu ed ina 
stalla, 40 acres cun seiv e cultivaziun per 800 dollars en ina distanza da sis uras 
dil marcau da St.Paul. Quei marcau ei il pli grond ch’ei el Stadi Minnesota ed 
ei la residenza dil guvernament. Sissonta miglias da cheu ein circa 15 purs , tuts 
Romontschs ed il prau sepeglia. Da tgi ch’ins auda ch’ei restaus ell’America, a 
quels plai il Grischun buca pli!

Cars frars, vus saveis che jeu sundel ussa sils onns (32 onns) ed hai a memez 
priu avon da midar miu stan da libertad en in auter. Per mei fuss ei stau in 
grond avantatg, sche jeu fuss maridaus avon sis onns, sche fuss jeu en meglier 
pei. Aschiditg ch’ins ei libers dat ins pauc per ir sco farmer ni tener ils daners 
da quen. Car frar, ti stos buca tertgar che jeu hagi emblidau vi vus da casa. 
Miu cor ei aunc buca endirius aschizun, schegie che jeu hai fatg atras quels 
treis onns gronds strapazs. Mintgadi essas vus stai en mes patratgs.

Jeu hai scret che jeu vegni a midar miu stan. Dapresent hai jeu aunc negina 
enconuschientscha – cun neginas giuvnas. Cheu ein pliras Romontschas, pu-
litas giuvnas. Cheu ein avunda femnas da bien num che maridassen pli bugen 
oz che damaun.

Cars da casa, jeu vegnel a spitgar da vus vossa sperta risposta sin quella 
brev e vegnel era buca a maridar entochen che jeu hai buca la risposta da vus. 
Vus stueis buca prender si mal che jeu vegnel buc a casa. Ei fuss miu pli grond 
plascher, mo spiarder vi tut ils daners per vegnir anora ed anen e lu ver nuot e 
stuer entscheiver danovamein, quei vi jeu buc. Da plirs onns enneu fuss ei stau 
miu pli grond plascher che vus fusses era stai cheu. Ed jeu saiel pilver dir che 
vus lesses mai turnar anora. Jeu hai mai menziunau a vus sur da quei, pertgei 
che jeu secreiel che la mumma less saver nuotzun da quei. Dai part a mi vies 
meini. Sche vus vesses baul ni tard l’intensiun da setrer en questa tiara, sche 
lessel jeu metter il miu maun e far tut il miu pusseivel per metter vus sin in 
bien toc prau e lessel aunc star per in onn senza maridar.

Denton, dai il tiu sincer meini sur da quellas varts! L’autra ga vi jeu scriver 
a ti pli bia sur da nossa gronda tiara, era sur dalla religiun.

Per ina nova tiara ei la religiun cheu en buna fluriziun. Jeu audel bein avun-
da dall’Europa, schegie ch’igl ei 3000 miglias, diltut tgei ch’ei passa leuora. Ils 
Romontschs ein tuts sauns e fan bien – tut ils Mugglis. Il scarvon ei a St.Paul 
e meina ustria e fa bien e lai salidar leu tuts. Leci Antoni Muggli (1819) scar-
von, da Sedrun. Emigraus 1854 cun l’entira famiglia, la dunna Cristgina Beer 
(1817) e tschun affons.

Era vess jeu bugen, sche vus savesses dar l’adressa dil Giachen Martin Beer 
ch’ei ell’America. Jeu hai udiu ch’el hagi scret al Lucas. Il Giachen Martin 
Beer (1814–1891) da Surrein, ei emigraus 1854. Igl onn 1856, ils 5 da fevrer 

marida el l’Anna Maria Josepha Amman (1837–1900) da Küssnacht, cantun 
Sviz ed han giu nov affons. Giachen Martin e sia dunna ein morts a Highland, 
Madison County, Illinois.

Cars da casa, jeu stoi trer per quella gada miu scriver alla fin e tratgel che 
vus prendeies buca si mal, mo vus stueis buca dir quei alla mumma. Salidei 
tut ils parents ed amitgs da leu che han aunc regurdientscha da mei. Jeu hai 
speronza che questas lingias vegnien ad anflar vus tuts en buna sanadad. Lein 
rugar Dieus, ch’el vegni a mantener aschia vinavon. Dieus ha pertgirau quels 
treis onns da biars prighels, en 21 battaglia sundel staus, enzatgi sto ver detg 
pli biars paternos per mei, pli biars che jeu hai detg, schegie che jeu hai schau 
ora buc in di senza far silmeins ina pintga oraziun.

Scriva tut ils danievs da leu e la vossa intenziun sur da quei che jeu hai scret, 
che jeu sappi co jeu haiel da secuntener.

Seigies pia da mei salidai cun ils mes pli cordials salids, vus mes cars da 
casa, mumma e frar.
Il vies sincer frar entochen la mort
Jacob M. Hendry

Adressescha la brev a Stillwater e fai si miu num, en sis jamnas vegnel jeu ad 
esser leu e miu temps a fin.
Jacob M. Hendry
Stillwater
Minnesota
United States of America

1865, il mars a Stillwater – brev 05
Ei para a mi ch’in liung temps seigi vargaus, dapi che jeu hai dau risposta sin 
vossa brev, scretta ils 5 da matg 1864 ed jeu vi turnar a scriver in per lingias. 
Dapresent sundel jeu en buna sanadad ed hai speronza che vus seigies il me-
dem. Jeu haiel aunc adina il stan da libertad, mo haiel el senn da midar vid 
stad. Ti lesses forsa saver cun tgei giuvna! Quei sai jeu strusch dir. Jeu creiel 
ch’ella seigi da Tujetsch e da buna religiun.

La davosa brev ha fatg pign plascher a mi. Sco jeu haiel legiu ord vossa brev, 
sche havess jeu giu pign profit da vegnir tier vus, pertgei che jeu hai negina 
part da vies fatg da casa. Jeu secreiel che jeu hagi aunc uss garegiau zun nuot 
da vus. Ei para che jeu seigi sclaus ord vossa famiglia. Denton, cu jeu hai nuot, 
sche tier vus a rugar, vegnel jeu tuttina buc. A mi ei tut enconuschent, schegie 
ch’igl ei in liung temps che jeu sundel naven.

Digl aug Gion Battesta Albin hai jeu retschiert ina brev avon paucs dis. Els 
ein tuts sauns e fan salidar vus tuts. Era cheu ein ils Romontschs tuts sauns e 
fan bravamein cureisma. Ei van mintgadi a messa. Igl uestg ha tarmess cheu 
in prer tudestg. Jeu hai zuar era buca peda ils luverdis d’ir a messa. Jeu sundel 
in quart ura ord il marcau tier il medem patrun che jeu haiel luvrau avon che 
ira schuldau. El fa gervosa ed jeu meinel ella mintga di el marcau e visetel era 
mintga gada il Monn e sia dunna. Els ein mes megliers amitgs. Da quei temps 

era in sulet Monn emigraus da Tujetsch ell’America ed igl ei quei il Vigeli 
Monn (1827) da Zarcuns, emigraus 1853.

Uonn han ils Romontschs fatg in tscheiver tuts ensemen, vegls e giuvens. 
Igl ei stau in grond plascher da veser ensemen tons patriots, entuorn sisonta 
persunas. Era quels da St.Paul ein vegni neu, il scarvon Muggli cun ina da sias 
feglias e plirs auters ed Onna Maria Schmed. L’Onna Maria Schmed (1830) 
fuva emigrada da Sedrun igl onn 1854. L’aura ei dapresent in per dis freida 
ed ei ha 14 zols neiv. 

Cars da casa, jeu spetgel sin ina ton pli sperta risposta da tei, era co ei passa 
cun vus ed ils auters da leu. Jeu roghel, scriva a mi aunc ina brev e dapli. Sche 
vus leis saver nuot da mei, sche vi jeu era buca tribular pli cun scriver. Ei fa a 
mi grond mal che jeu vegnel tenius da tala maniera. Jeu sundel da negliu da 
casa! Basta, ei varga tut, ins ha da viver mo in per dis e quels vargan enzaco, 
schegie che jeu sundel en cheu.

Jeu havess bugen, sche ti desses a mi ina sperta risposta co ei passa leu cun 
vus ed auters. Sur da nossa revoluziun sai jeu pauc tgei scriver, pertgei che 
quei prendess memia bia temps da declarar tut. Jeu creiel che questa primavera 
fetschi ei ina fin cul sid. Ei han cheu in temps piars lur megliers marcaus ed 
ein en schliata cundiziun ed ins auda che la fin seigi damaneivel. Ei ha cuzzau 
ditg avunda. Quei ei ina gronda tiara da menar uiara.

Ti stos perdunar sur dil malscriver. Jeu haiel fatg tolcas ed era spundiu 
larmas entochen che jeu hai scret. Di alla mumma, che jeu serecamondi per 
enqual paternies ed hagi mai emblidau vi vus, schegie che vus ……..

Salidel ils parents ed amitgs. Cheu ein ils Romontschs dapresent tuts sauns. 
Sin primavera hai jeu el senn da maridar, pertgei jeu sun sils onns ed hai fatg 
il miu meini da star ell’America e buca metter ora quels paucs daners per il 
mund entuorn ed alla fin haver nuot. Cheu tarmettel jeu mia figura, purtret. 
Ella ei gartegiada mal!
Jeu vi calar per quella gada e restel cun ils mes pli cordials salids a vus tuts.
Il tiu sincer frar
Jacob M. Hendry

1868, igl avrel – brev 06
La brev datescha dils 5 d’avrel 1868 ed ei drizzada alla cara mumma ed als 
frars. Da cuort ha el retschiert ina brev da Cavorgia e dat ussa risposta. Jeu e 
mia dunna essan sauns ed affons havein negins. Cheu ei stau in freid unviern 
e vein fatg pintgas fatschentas ed ussa entscheivan ei ad arar e semnar ed ils 
flums ein aviarts ed il commerci entscheiva. Sur da mias fatschentas sai jeu dir 
il suandont: La stad va ei pulit. Igl onn vargau hai jeu priu en 1000 dollars 
en in meins per gervosa e vinars – mo ei dat era bia expensas. Tut ei car. Jeu 
e mia dunna havein il bien dil mund, da beiber e da magliar – avunda diltut, 
senza spargnar e da sevestgir undreivlamein e buna pasch e carezia ed aunc 
melli dollars en sac. In giuven che vul maridar, duei saver tgei il stan da letg 
vul dir. Maridar senza carezia, ni mo per la rauba, ni per la bellezia, ni per 
la voluntad dils geniturs, lu ei la pasch buca en casa e la carezia aunc meins. 

Adina maridar per plascher, pertgei ils giuvens ston star ensemen e buca ils 
geniturs. Nua che la pasch ei, ei buca uffiern.

Ils Gion Benedetg Deragischs ein tuts sauns, resalvond la buoba gronda, 
quei ei la Maria Giuseppa, naschida 1845 ch’era vegnida igl onn 1860 culs 
geniturs ell’America. Quella ha il cancer el culiez. Tuts fan bien ed il resti ei 
arrivaus senza disturbi e senza urentar. Jeu lessel che vus havesses giu cumprau 
ponn per quels daners, enstagl tarmetter ils daners. Basta, quei ei vargau e 
materia per far dua pèra caultschas e dus librocs hai jeu dau ier 24 dollars e 
per in per stivlas diesch dollars. Il resti fa mia dunna ed ella taglia aschi bein 
sco ina cusunza. Mia dunna ha fadigiau en ina jamna otg dollars cun cuser e 
lavar. Ella sa luvrar ed ei adina sauna. Sia dunna ei la Maria Barla Lucia De-
ragisch da Cavorgia. Ella ei naschida igl onn 1844 ed ei feglia da sechelmeister 
Gion Benedetg Deragisch (1811–1901) ed Onna Maria Monn (1814–1880). 
La Lucia ei emigrada igl onn dils biars, 1854 ensemen cun siu frar Giachen 
Antoni (1843). Quei onn ein 54 persunas da Tujetsch emigradas. Ella veva 
mo diesch onns e siu frar endisch. Igl onn 1860 ei l’entira famiglia dil Gion 
Benedetg emigrada ell’America, dunna e tschun affons. Davart quella famiglia 
mira pagina 145.

El raquenta dil Monn permiert. Quei sto esser siu amitg Vigeli Monn emi-
graus 1853. Sia dunna ha vendiu ora avon in onn sia part dil salon ch’ella 
veva cun mei al Giusep Antoni Tenner da Breil, quei ei quel che ha maridau 
la Genoveva Deragisch, ina sora da mia dunna. Quella Genoveva ei naschida 
igl onn 1850 a Cavorgia. Siu bab, il sechelmeister, ei emigraus cun tut la fami-
glia, dunna e tschun affons igl onn 1860. La casa ha ella buca vendiu, mo quei 
ch’era endadens. El paga tscheins. Il temps da stad metta el en in per gidar mei 
e paga 50 dollars per meins. Igl unviern vegn in dils frars da mia dunna e gida 
mei, pertgei lu ha ei pauca lavur. Lu ein ils umens tuts egl uaul e fan buoras 
per flessegiar la primavera. Quei ei cheu a Stillwater il grond commerci e quel 
porta ils daners. Buoras ed aissas van viers il sid entochen 1500 miglias ed 
han in bien prezi.

Ils Romontschs ein dapresent tuts sauns e digl aug Gion Battesta Albin hai 
jeu neginas novas. Ils da cheu fan tuts bien. Lessel jeu numnar in per in, lu mass 
quei memia ditg. Aunc enzatgei sur dalla baselgia: Ils Romontschs ed ils paucs 
Tudestgs han ina baselgia buca gronda, aschi sco quella da Zarcuns. Nus havein 
baghegiau la stad vargada gest dasperas ina casa pil plevon per 3000 dollars. 
All’entschatta havein nus cumprau il plaz dalla baselgia per 1500 ed ei ha custau 
sin aschi paucs da 100 tochen 200 dollars e 600 dollars per il prer ed onn d’atun 
eis el morts ed uss havein negin prer. Igl uestg di ch’el vegli dar in sin Pastgas. 
Ussa stuein nus ir ella baselgia dils acrists. Cheu vegnan ils bauns schai vi per in 
ton per onn per persuna cun pagar per onn tschun dollars. Quei ei per mantener 
il prer, pertgei cheu dat ei negin fondo da baselgia e mintga famiglia ha siu plaz.

Nua che jeu habiteschel stoi jeu pagar per meins tscheins casa. Jeu e mia 
dunna sis dollars per meins, pertgei mia ustria ei buca per habitar. Jeu haiel 
el senn da baghegiar si ina casa da crap da duas alzadas e quei cuosta 4000 
dollars, quei senza igl uorden endadens.

Ti menziuneschas la ierta. Jeu sai dir pauc sur da quei. Ti sas tgei che jeu 
hai retschiert e sas tgei quei era valeta cura che jeu sun ius naven da leu. 
Jeu secartevel ch’ei veva la valeta da 3000 renschs, denton laschel jeu sura a 
vus. Perquei vegnin nus buca malperina. Fagei ora denter vus e la mumma, 
il meglier sco vus manegeis. Jeu vegnel buca a metter ugau, schegie che jeu 
havess saviu far quei, mo jeu remettel a vus. Sche vus leis aunc dar enztagei, 
sche prendel jeu e sai bien grau. Jeu garegel era buca daners. Raubas ein a mi 
gest aschi bunas, quei vul dir, sch’enzatgi vegness anen d’in temps ni l’auter.

Ei sa era schabegiar che en dus onns, sche las fatschentas van pulit, che jeu 
fagess in viadi tier vus per far ina viseta. Jeu havess grond plascher. Basta, sur 
da quei ei aunc adina temps avon che dus onns ein vargai.

Era vess jeu bugen che ti scrivesses tgei ils parents ed amitgs fan leu e co 
Tujetsch vesa ora e tgei ch’ei tratgan leu dall’America e sch’igl ei negin che ha 
el senn da vegnir anen uss ed en in  onn, sche vegnel jeu anora.

Scrivi tgei traffic vus veis leu, tgei muvel e co ei va cun ils ins e l’auters e tgi 
ch’ei maridau da cuort. Leuora han ei la moda da maridar mo per la rauba, 
mo cheu eis ei buca aschia, maridar suenter plascher ed ina femna da patratg 
e che sa luvrar e tenercasa ed ha tema da Diu. Igl auter varga e Dieus gida.

Cars frars, vus essas el temps da maridar, quei vul dir, sche vus haveis el 
senn, pertgei la mumma duvrass agid da quei temps. Ella ei veglia, gia 68 onns 
ed jeu sun els 36 onns.
Per miu plascher, scriva aschi gleiti sco ti has peda!
Cara mumma e frars, jeu restel cun ils mes pli cordials salids, jeu e mia dunna 
entochen la mort.
Il vies sincer fegl e frar
Jacob M. Hendry

1872, la brev ei da sia dunna Maria Lucia – brev 07
Ils 28 da settember 1871 ei Giachen Martin morts. Sia dunna, Maria Barla 
Lucia, scriva ils 16 d’uost 1872 da Stillwater a siu quinau, al Luis ni al Gion 
Antoni. Igl emprem s’exculpescha ella da buca ver scret silla brev tarmessa 
cun siu cusrin. Quei ei il Gion Antoni Hendry emigraus ils 5 d’avrel 1872 ed 
arrivaus a New York ils 26 d’avrel e da leu serendius a Stillwater. 

Jeu sundel gleiti sissu vegnida fetg malsauna entochen ussa. Dapresent sun-
del jeu ton che jeu pos turnar ad ir aschi malamein entuorn. 

Mia malsogna ei stada in cert reumatissem d’inflimaziun. Dolurs vai jeu giu 
en inaga e senza fin per igl entir tgierp entuorn, naven da tgau entochen pei. Jeu 
savevel buca semuentar e muentar las giugadiras digl entir tgierp, gnanc in det, ni 
bratscha ni combas, detta ni mauns ed era gnanc il tgau. Sulettamein ils egls sa-
vevel jeu volver empau mo cun grondas dolurs. Pigl auter erel jeu sco in toc lenn.

Il Sep Antoni Muggli, ch’ei vegnius anen questa primavera, ei staus duront 
jamnas, di e notg e vegliau mei e muentau mei vi e neu cura ch’ei fageva ba-
segns. Il Sep Antoni Muggli (1841–1923), oriunds da Cavorgia, ei emigraus 
cun dunna e dus affons 1872 cun ina gruppa da 27 persunas. Davart quei 
emigrant mira pagina 103.

Dapi che jeu hai scret la davosa gada eis ei vegniu eregiu ina viafier che va 
gest sper nossa casa ora che nus vein cumprau la primavera avon in onn. Ella 
ruinescha totalmein nies plaz. Perfin la cumpignia d’assicuranza che nus vevan 
segirau la casa ha tratg anavos la segirada per la raschun, ch’ei seigi ussa me-
mia grond prighel da fiug e per quella raschun vegnel jeu era mai pli a saver 
vender la casa, num spiarder bunamein tut.

Ti pos tertgar che quei donn fatgs sin tala moda stoppi vegnir bonificaus. 
Quei vegn ei era, denton co! Ell’America han las viasfier ualti gronds dretgs. 
Sch’ei vegn baghegiau ina viafier, sche vegn ei confiscau ton tiara e baghetgs 
ch’ein en peis nua ch’ei van atras. Dil guvernament vegn eligiu ina cumissiun 
che sto urentar il fatg e schazegiar il donn da mintgin ch’ei tucca. A mi ha la 
cumissiun fatg ora 175 dollars donn, ni da bonificar. Il plaz ha denton custau 
1700 dollars ed ei ussa ruinaus, sco jeu hai scret sura.

Cun quei sundel jeu buca sesanflada cuntenza ed hai ussa da dertgar cun 
quella cumpignia. Quei sa cuzzar bia onns, avon ch’igl ei rugalau e vegn a 
custar in grond daner ed ei po esser che jeu gudognel per lura aunc nuot. To-
naton sai jeu buca secuntentar cun quei, la differenza ei memia gronda.

Jeu haiel mess igl assistent Giachen Antoni Schmed (1815–1909), num-
naus Sten alv, ugau dil fatg da leu da miu um e giavischel da saver tut il bien 
e schliet, tgei che vegn a curdar tier a mi tenor lescha e tschentaments da leu. 
Jeu haiel giavischau dad el ina gliesta cun mintga caussa e la valeta. Cura che 
jeu mezza saiel co igl ei, sai jeu era co jeu haiel da secuntener.

Vegnel jeu lura a veser che jeu sai far enzatgei per tei, sche vi jeu buca schar 
muncar e ti vegnas a veser pli bein co ins ei secuntenius cun tei. Fuss miu um 
restaus en veta, sche vessen nus nuota giu basegns dad enzatgei da leu, era 
buca sche jeu restavel anavos persula. Mo igl affon ei aschi giuvens, bandu-
naus dil bab e quei ei tonaton enzatgei auter.

Denton vi jeu per quella gada schar ruassar quella caussa sco ella ei, tochen 
che las dretgas uras ein cheu.

Stillwater 1912

Novitads porta ei buca neu da scriver. Ti eis aschinavon buca enconuschents 
dall’America. Ils mes da casa ein dapresent tuts sauns, salidan tei fetg, sco era 
tut tgi che vegn a ver marveglias d’els.

Tiu cusrin Gion Antoni Hendry lavura ella medema resgia nua ch’il bab 
Gion Benedetg Deragisch ed il Vigeli lavuran ed ei van a spisa tier mes ge-
niturs. Quei ei il Gion Antoni Hendry (1834) emigraus ils 5 d’avrel 1872. Il 
Vigeli ei negin auter che Vigeli Giusep Deragisch (1819–1892), emigraus cun 
sia dunna Catrina Monn e siat affons igl onn 1867.

Il Sep Antoni Muggli da Cavorgia ed il Muggli da Rueras ein era omisdus ella 
medema resgia. Tiel Muggli da Rueras setracta ei tgunsch dil Gion Fidel Muggli 
(1839–1916), naschius a Rueras, ch’ei serendius igl avrel 1872 ell’America.
Jeu stoi era aunc engraziar a ti zun fetg per il schenghetg tarmess cun il Gion 
Antoni Hendry e cun cordials salids restel jeu
tia quinada
Maria Barla Lucia Hendry

Liquidaziun dil fatg en Tujetsch
Ils 20 da december 1875 liquidescha igl assistent Schmed il fatg da Giachen 
Martin Hendry en favur e tenor giavisch dalla dunna Barla Lucia Hendry-
Deragisch. Il contract da vendita e brat dils 20 da december plaida sco suonda: 

Dat e venda gerau Giachen Antoni Schmed en num dalla vieua Maria Lucia De-
ragisch, maridada Hendry, tutta facultad ch’ella havess pudiu artar cheu en Tu-
jetsch, ton dil bab sco dalla massa Mariuschla e Duri Hendry, e quei tut schischent 
e movent, fein, tiers, tuttas maglias ed iseglia, tuts davers, insumma ei vegn dau 
tut segi col nom coka ei vegli als dus cumpraders Luis e Sep Antoni Hendry.
Per quei sura meldigiau tut, han ils dus sura numnai cumpraders empermess da 
pagar alla sia quinada Maria Lucia Hendry sco cheu suonda:

 a)  per igl emprem laian els tuts daners e vestgadira ch’els han ina gada u l’autra 
giu tarmess duront che siu frar era vivs. Segi stau col nom coka ei vegli.

 b)  Surprendan els tier sesez tuts deivets da bab e mumma che havess pudiu 
tuccar, seigien els da tgei natira ch’ei vegli.

 c)  pagan els leu daner blut il meins december per tarmetter via ella Merica frs. 
2200.– ed ultra da quei aunc francs 200.– da positar tier gerau Schmed ord 
ils quals ei vegn priu ora per tuttas spesas e temps impundiu da gerau Schmed, 
seigi quellas spesas schon occurridas ni vegnan ad ira per entochen ch’ella 
ha retschiert ils primitifs frs. 2200.–, il rest aber che vonza da quels francs 
200.– ha lura il dretg gerau Schmed da disponer a siu plascher e tarmetter 
quels via ella Merica ni dar als cumpraders anavos, e quei aschi gleiti sco igl 
ei vegniu anavos dalla Merica ch’ei hagien retschiert ils primitifs daners ni 
capital.
Che quei seigi aschia fatg e marcadau attestan las parts sezzas
Cumpraders   Il cumissiunau sco vendider da
Luis e Sep Antoni Hendry  Maria Lucia Hendry

La descendenza dil Giachen Martin Hendry
Giachen Martin Hendry (1832–1871) OO1865 Maria Lucia Deragisch (1844–)
Affon: Mary Flerence, Flora, Henry (1871–)

Remarcas ed annexas
1. Ils 23 da fenadur 1865 ein Jacob M. Hen-
dry e Mary Deragisch maridai a Stillwater 
ella provinzia da Washington el Stadi Minne-
sota, en preschientscha da Joseph Antoni Ten-
ner (1839–1902) e Maria Josepha Deragisch 
(1845– ).

St. Mary a Stillwater
Ils 23 da fenadur 1865 han liug las empremas nozzas en la baselgia nova. En-
zinnai en ein vegni James Henry e Mary Deragisch 
State of Minnesota 
District Court for the County of Washington 

I hereby certify that an the 23rd day of July in the year of our Lord thousand 
eight hundred and sixty five, at Stillwater in said County, I the undersigned a 
Catholic Priest did join in the holy bonds of matrimony according to the laws 
of this State, Jacob. M. Henry of the County of Washington and State of Min-
nesota, and Mary Deregisch of the County of Washington and State of Minne-
sota in (the) presence of
Joseph A. Tenner Alois Plut
Marie Josephine Deregisch witnesses (Seal/sigil)
A copy of my credentials of ordination is recorded in the Clerks Office of then 
District Court for then County of Washington, State of Minnesota.
Alois Plut

2. Scret da batten: ils 22 da zercladur 1871: Mary F. Henry a Stillwater. Bab: 
Jacob (Switzerland), mumma: Mary (Switzerland). Registrau ils 6 da schaner 
1872.
3. Certificat da mort: Ils 28 da settember 1871 ei Jacob M. Henry da Stillwater 
morts. El ei satraus sin santeri da St.Michael a Stillwater ed il crap fossa porta 
l’inscripziun Jacob M Henry. Vegliadetgna: 37. Num dil bab: Rudolph, dalla 
mumma: Mary. Registrau ils 2 da schaner 1872 alle provinzia Washington el 
stadi Minnesota.

Pareglian ins ils sura attestats cun las indicaziuns e caussas gia enconuschentas, 
crodan in per caussas secundaras en egl. Hendry semida en Henry. La Maria 

La baselgia St. Mary a Stillwater

Barla Lucia lai naven Barla e Lucia. Lur poppa surpren il num dalla mumma. 
Ual gest treis meins suenter la naschientscha digl affon miera il bab. Ina greva 
frida per la mumma en tiara jastra. Il scret da mort indichescha la vegliadetg-
na cun 37 onns, en realitad veva Giachen Martin Hendry 39 onns e 9 meins. 

Document dil First Minnesota Volunteer Infantry Regiment
Martin Jacob Henry was born 
near Disentis Canton Griscon 
Switzerland in 1835. His family 
emigrated to America in 1852. 
They settled first in Toledo, 
Ohio. They relocated to Stillwa-
ter, Minnesota, in 1857. There 
they found a good size commu-
nity of Swiss people. He found 
work as a teamster. When the 
war broke out the 26 year old, 
Jacob, enlisted with many of the 
other men from Stillwater on 
April 29, 1861. They were all 
put into Company B. His name 
was put on the rolls as Martin 
Jacob Henry, though later in life 
he stated that his name was Ja-
cob Martin Henry.

He apparently went by his second name, Jacob, rather than Martin. He was 
wounded in the back during the charge at Gettysburg on July 2, 1863. He was 
sent to the South Street Hospital to recover. He served out his term and was 
mustered out with the regiment on May 5, 1864.

He worked for a while as ateamster after te war. He got married on July 23, 
1865, at Stillwater, to Mary Deragisch. They had one child, a daughter. Jacob 
died in Stillwater on Sept 28, 1871. He is buried in the St Michael’s Cemetery 
in town. His headstone reads Jacob M Henry.

 

Martin J Henry

Company B

Enlisted 04/29/61

Discharged 05/05/64

Rank Private

Wounds wounded

Battle Wounded Gettysburg 7/2-back

Nativity Switzerland

Born 01/01/35

Died 09/28/71

Died Where MN,Stillwater

Hometown Stillwater

Vocation teamster

Las brevs dil Giachen Martin Hendry

Brev 01 

Chemp Ston, ils 13 de Februar 1862
Chars De Chasa!
Esent che mes partraitg ein adina molestai che ieu doves schriver ames chars de chasa, 
sche sai ieu  bucca far auter che avus schriver in per lingias per far de saver che ieu sun de 
present sauns. Et hai speronza che quellas lingias afflien vus era el madem stan de sanadat 
et ver speronza che Dieus vegli a nus mantener aschi vinavon.

La vosa bref schreta dil Farer, ils 25 de Maitg 1861, et hai ritschiert ils 15 de Fanadur che 
ieu erel sauns et el madem stan che ieu sundel usa schuldau della Mericha.

Chora che ieu hai survegniu la vosa bref erel ieu en chircha 3 uras daven de Waschin-
ton el Stat Virginia. Nua che nus esen lu en paugs dis marschai daven da tscheu ils 17 
de Fanadur et ils 21 deil madem ei stau la Bataglia de Buls Ron, nua che nus esen vegni 
rabati anavos et piars bia glaut, encirika 380 morts et blasai et enzirka in per tschien vigni 
pigliei pruschaniers, ils quals ein sil suenter vigni schomia giu. La pli part il nies regiment 
ei staus en il pli davos et ha piars dabiars. Ei era nagina poseivladat de poder godigniar la 
bataglia, per tgei che nus eren en chircha 20 meli et ils rebels eren 40 meli. Aber els han 
tutina piars pli bia gliaut che nus, scho ins auda han ei piars entuorn dua meli. Et aschia 
esen nus seretraitgs  anavos. 

La bataglia ei stada ils 21 de Fanadur sin domengia, en tuorn las 3 ner las 4 havein nus 
cediu et seretraitgs anavos et il viadi ei staus 10 uras entochen el marchau de Waschinton, 
senza star ieri ner enzitgei de migliar.

Ei fus eunc de bia, aber ieu vi schar per quella gada tgei che nus havein viu et stai ora 
en quei viadi et quella Bataglia. Scho vus haveis schon udiu leu de quella uiara entras las 
chasetas ner brefs chein vegnidas schretas de auters ramonsch. 

Lavosa bref ei vignida ilg emprin a Stillwater, nua che ieu erel avon che ieu sun ius 
schuldau et il Anton Zoler de Breil, che ha maridau Barbla Decurtins, feglia dil Rest. Et 
el ha ami tarmes la bref. El ei zavar il miu conpar, il qual ieu hai schau sura mes faitgs 
el Menisota. Daniefs da tscheu: en nies regiment esen nus mo 8 ramonsch, tuts en ina 
conpagnia, 3 de Breil, 2 de Glion, Bab et feilg et 2 de Surein Sunvitg. In ei il Lui Miler, 
chei vegnius anen cun mei, feilg della Carlina. Et el ei enprim Letinem et ei de tuts feitg 
stimaus. Ina chonpagnia ei tschien umens et 10 conpagnias ein in regiment et per quels 
che nus havein piars ela bataglia de Buls Ron havein nus survegniu puspei nofs recruts 
et il regement ei us scho pleins puspei.

Suenter che nus eren vegni anavos della bataglia a Waschinton et stai leu enzaconts 
dis, sche esen nus marschei daven da leu enzercha 30 meillas, chei il viadi de 10 uras.

Nua che nus esen tscheu daven dil Uost el madem plaz et stovein pertgirar suenter il 
rein si et giu ilg inamitg, chei vegnien bucca neu. Il Rein ei il num tscheu Reiver Potomoc, 
che sparta ils dus Stats Virginia et Meirland. Nus esen el Statt Marland et il nies chenp 
ner lager ei daven dil rever treis meillas. De far il vatch prendain nus lura 4 dis maglia et 
mein giu sper il rever, schomiein giu ils quals ein leu et els van lu anavos el lager et aschia 
veing ei schomiau giu. Mintgia 15 dis veing ei de ina ira et quei duas conpagnias per 
regiment. Nus vesein ilg inamitg da tschei maun il rever. Nus sitein bucc sin els et els ein 
lets de bucca sitar sche nus sitein bucc, aber chura chei vulen bagigiar si fortezias, sche 
tilen ils nos via chanuns et fan ira els.

La rischun che ieu hai bucca schret avon ei quella che ieu level bucca schar saver che 
ieu fus ius schuldau. Aber us hai ieu tartgiau che vus saveigies nua che ieu segi entras 
brefs de ramonschs de Stillwaser et hai schret. Il motif il qual ieu sun ius schuldau ei che 
ieu hai tartgiau chei segi nuot auter che endreitg de gidar la patria et meter quels rebels, 
ils quals han entschiet et levan bucca viver pli dellas leschas della tiara. Ei levan far sez 
leschas et quei mava bucc et levan separar dils auters Stats ner els comendar, sur tuts els 
meter president. Ei levan bucca quel che era vignius ligius ora dil pievel. 

Aber usa ei sei schon midau feitg bia mo daven della bataglia de Buls Ron. Ei en sarai 
en us da per tut. Schon bia bataglias ei vegnidas batidas suenter. Avon paugs dis eis ei stau 
ina bataglia el Stat Tenase che la trupa dil nort, quei vul dir nosa part ha godagniau et 
survegniu in Gieneral et dus oberst et treis chapitanis et tschien schuldaus cun varga meli 
buis han ei stoviu schar davos, 20 chanuns, 19 bunbas et era ina fortezia che vegnieva 
nomnada fort Henry. La valeta ei tscheu ellas chasetas che di dua tschien meli talers, era 
ina quantitat chavals, varga meli. 

Avon pintg temps ei sei stau ina bataglia el Stat Kentochi, nua chei han mazau in Gie-
neral dils rebels et ei eran 10 meli et han schau davos tutas las tendas. Quei ei chelttas de 
lenziel che tuts ils regiments han de quellas. Ina part ein per 8 umens et per 15. Era han 
ei stoviu schar 17 chanuns et tuts ils chars et chavals et las raubas et maglias. Et ei han 
us mal de far, schei havesen buca tons melis deivets sche et tut la tiara ruinada ei chalen.

Jeu saves eunc raquintar da bia, aber vi trer tier la fin. Tscheu ei sei tutt che ha speronza 
che en treis ner quater meins hagi la uiara fin et segi finida, per tgei chei confesan setz chei 
segien sarai en et sapien far nuot. La armada dil Nort ei entuorn siat tschien meli umens 
sin tiara ner sil aua. Ei en sarai en suenter la mar, naginas raubas san vegnir pli tier els 
da autras tiaras ei glei. Novitats ein grad arivadas tscheu, che la flota de Burnside el Stat 
Nort Carolena ha giu ina bataglia et ei ha custau meli dils rebels mazai et dua meli piglei 
et in auter liug han ei sarau en 8 meli dils rebels en ina fortezia et nosa trupa ei entuorn la 
fortezia cun 8 Batarias et schei sutametian buc, sche vegnian ei a bunberdar la fortezia. 
Ei fus eunc bia de schriver, aber ieu vi chalar per quella gada et jeu saves eunc dir avus 
bia nums et marchaus aber ei en avus non inchonoschents.

Il nies regiment veing numnaus in dils megliers. Nus havein giu batiu ella bataglia de 
Buls Ron taframein, aber ei ha tutina gidau nuot, per tgei nosa part era memia fleivia. 
Daven dils 29 de Avrel che ieu sun ella arma, ils 29 de Avrel che veing esen nus in on. Il 
nies daviver ei pulits, avunda da migliar, che sche biars paupers leu havesen quei che nus 
batin daven, sche vivesen ei pilver fetg bein. Lanosa pagaglia ei 13 talers il meins et per 
la vistgiadira veing ei dau 40 talers per onn per mintgin et sche el drova dapli sche sto 
el pagar cun ses daners. Aber in che vul far scho in christgeiun, sche ha el avunda. La 
vistgiadira veing dada dil govermen ton scho in vul ner drova et quintada in bas prezi. 
Cura che ilg onn ei ora, sche veing faitg il quen. Han ins dapli che per 40 talers, sche sto 
ins pagar. La trupa veing pagada mintgia dus meins. 

Jeu hai era schon ligiu ellas chasetas ramonschas chein vignidas tarmezas a Stillwater 
et jeu hai ritschiert tscheu ellas dil Giachen Martin Mugli, che mateva che la schulldada 
vegni aschi maltragtada et vegni bucca pagada ora et quei era en quella pietusa chaseta de 
Mustér, che sa bucca meter en auter chils aviuls de Medel fetschien bien mel. Ils ramonsch 
a Stillwater ei de present tuts sauns. Jau survegniel bref de leu mintgia 15 dis. Daven de 
tscheu entochen a Stillwater ei sei 19 tschien meilas, treis meilas vegnien quintadas ina 
ura. Dilg Aug Albin hai ieu avon in gron temps udiu nuot. Jeu vegniel a schriver ad el 
da quort.

La mia intenziun ei de vignir achasa chura che la revoluziun ei finida, feitg buna 
speronza chei seigi finiu en 4 meins. Jeu ves bugien sche vus schrivesas aschi spert scho 

puseivel ei, figei bucca scho ieu hai faitg, schau ira in aschi gron temps et schrivi ami co 
ei pasa leu et tgei daniefs ei dat leu et tgei che las mateuns de Tujetsch fan. E restel cun 
ils mes pli cordials salids tuts ils parents et enchonuschents et vus mes chars de chasa il 
vies sinzer feilg
Jacob M. Henry

Brev 02

Virginia Chemp, nier Folmaut, Marz ils 17, 1863
Stimai De Chasa!
Avon in per dis hai ieu ritschiert la vosa bref. Et ord quella enflau che vus gudeis buna 
sanadat, che ha mi faitg in gron plischer de poder udir ina gada suenter in gron temps 
de mes Chars de chasa en vita et sanadat. Era ieu gaudel buna sanadat per grazia de Diu 
et lein rogar chel vegli mantaner aschi vinavon. Dieus ha mei pertgirau sco schuldau 22 
meins et miez et hai eunc de survir 13 meins et miez. 

Doves questa revoluziun quzar aschi ditg. Aber ieu hai ferma speronza chei vegni finiu 
avon. Schon 14 Bataglias hai ieu faitg atras senza vegnir blasaus, ha Dieus pertgirau mei 
et hai speronza chel vegli pertgirar aschi vinavon. Vus podeis forza tertgiar che quei segi 
bucca la verdat, ch’ieu hagi faitg atras 14 bataglias, quei ei la verdat. Era bucca tutas 
eran grondas de 9 entochen 15 meli mazai et blasai, en elas stadas ina ad ina, quei vul 
dir mo danies maun. Aber ilg inimitg ha savens giu lur sperdida, la mesadat pli gronda 
che la nosa.

La bataglia dils 17 de settember ilg atun vargau ei stau ina dellas pli grondas. Dus dis 
suenter la bataglia sun ieu ius atras il felt, nua che la bataglia ei stada et en plirs plaz hai 
ieu dunbrau entochen 100 en in plaz, senza far in pas anavon, mo cun manar ils eilgs et 
dunbrar in ad in. Et tuts quels eran morts, pertgei ils blasai eran schon tuts pri daven. 
Aber la sperdida dilg inimitg ei stada in bien ton pli gronda che la nosa. Pertgei la vig-
toria ei stada nosa et ilg inimitg ha stoviu retirar anavos et tuts ils lur blasai et morts ein 
curdei en nos meuns.

Jeu saves eunc scriver pli sur de quellas chausas et ils nums dils plaz dellas bataglias, 
aber quei ei avus tut non enconoschent. Dil temps present in lef unviern ei sei stau, neif 
ei sei mai stau pli che 4 sols et ei bucca stada ditg, mo paugs dis. Entras buna aura ner 
tras ina pliefgia ei la neif spert svanida. Era freits dis havein nus giu et noitgs, chura chins 
fufa sil vah ner sil piket. 

En quei plaz tscheu esen nus schon varga treis meins et en quei temps havein nus giu 
ina bataglia et ei stada senza succes cun gronda sperdida et havein stoviu retirar anavos. 
Quella bataglia haveis forsa vus schon udiu leu, pertgei las chasetas della Europa han 
schret feitg bia sur quella bataglia de Fridrisburg, Virginia ei il plaz nua che la bataglia ei 
stada. Il marchau de Fridrisburg ei zircha 15 meli in habitons et ei vegnius bunberdaus de 
nus. La situaziun ei aschi: nus esen din maun dil rein et ilg inimitg de lauter. Il marchau 
ei era de lauter maun. Il rever ner rein, sch’ins numna ei zvar bucca ton grons. El ei della 
grondezia scho nies rein leu ora sut Cuera. 

El marchau ei sper il rein et ei vegnius bonberdaus de nosas baterias. Entochen che il 
marchau ei vegnius bunberdaus ei vegniu faitg ina pun sur il rein, eine schif bricke. Et la 
sera esen nus i sur la pun vi et tutta la noitg et il marchau ei vegnius sbundergliaus. Il di 
suenter ei stau la bataglia. Las fortifikaziuns dilg inimitg eren davos il marchau, ina pintgia 
distanza et eran zun fermas. La tiara sesalzava et ei havevan lur schanzas et nus stoevan 
ira encunter els et esen vigni rabati anavos cun gronda sperdida, aber bucc aschi scho las 

Europas chasetas han schret. Il tierz di esen nus retirai anavos ina pintgia distanza dil revar.
Nosas habitaziuns tscheu ner venter quatier ein pintgias hetas de len, il teitg de lenziel 

ner. Nosas tendas, las quallas nus havein bagigiau mintgin las sias. 2 et 4 et tochen 8 
en ina heta, ina pintgia furneischa de far fiug per sescaldar. La vivonda ei de schuldau, 
Charnpiertg salada en berls, avunda chafe et zucher et fava. In per gadas per iamna charn 
frestgia era. Depresent era trufels et auters gemies et avunda zuiback. Et de present havein 
nus era paun et ei varga aschi vinavon. Et mintgia conpagnia ha in Koh. Aber las conpa-
gnias ein pintgias. Nosa conpagnia ha mo 40 umens pli et esen stai 100, aber paugs ein 
curdai en bataglia, aber entras malsognias ein els vegni hospitals et suenter ein els vigni 
faitgs il discacks et ein i a chasa. 

Ramonschs esen nus tscheu 6. Il Lui Miler ei Chapitani, aber en ina autra conpagnia. 
El era ilg enprin Lutenan en nosa Conpagnia. Ils auters ein dus de Breil, Tener et Gargiet 
et in de Glion Darms. Il Bab ei ius achasa avon in meins, il Darms veilg et il feilg ei tscheu. 
El ha sia feglia chei maridada el Minnesota. Et in de Surein Sumvitg, Chaplazi ei era 
tscheu et ieu, quei ei tuts. Nagins ein curdai, buna ventira, mo pazienzia et ei varga tut. 
Pazienzia avunda ei ina buna chausa per in schuldau et quella ha ami eunc mai muncau. 
Era ei abuldonza nosa vestgadira et la vivonda, ei varga tut. La uiara de 7 onns ha era 
cuzau ditg et ha era giu fin.

Notb. Jeu les bugien avus rispunder sin vosa damonda che vus haveis faitg ami. Aber 
ei glei ami pli che quei che ieu sun el stan de schriver avus. Fus ieu en in auter stan, sche 
saves ieu dir cun in plait, gie ieu vegniel. Aber – Stimai de chasa, ei fa ami mal che ieu pos 
bucca eser us leu. Mia intenziun ei quella, aschi gleiti scho ieu sun libers dil maliter et 
sundel sauns, schei mia intenziun de vegnir a chasa senza auter. Aber mes chars de chasa, 
il temps ei eunc 13 meins et 10 dis. Hai aber speronza chei vegni bucca a quzar aschi ditg. 
Era ha nies Regiment de present buna speronza de poder ira a chasa, quei vul dir returnar 
tier il stat Minnesota et in auter regiment veing en nies plaz tscheu. Doves quei davontar, 
sche veing ei dau in meins anus vachanza et per poder engischar et turnar enplanir si il 
regiment. Nies regiment ei in dils pli veilgs regiments chein el servas dil U.S. et veing prius 
per in dils megliers. Et perquei han quels dil Stat Mennisota luvrau per spindrar giu quei 
regiment et ver el leu si, per tgei ei han era uiara leusi cun ils Salvadis. Scho vus haveis 
forza schon udiu dil Zoler. Aber ei glei bucca frang cun tgei, ner co dovesen nus ira ensi, 
sche veing ieu a schriver avus spert. 

Per via de quells talers ei sei tut endreitg, pertgei ilg aur era 40 per tschien de quei temps 
et haves ieu tarmes cun in vexel, fus ei bucca ristau de pli. Pli anavon figei vinavon vosas 
fitschentas leu suenter vies plischer et schai muntar nuot per via de mei, mo vinavon, scho 
ieu fus leu ner bucc, ami ei tut endreitg, scho vus figieis. Plai ad in ner lauter de maridar, 
sche mo vinavon, pertgei la muma ei usa veglia et ella ha faitg sia lavur. Et vus dovesas 
schanegiar ella ton scho avus ei pusivel. 

O Chars frars, tani char la muma, sinaquei che vus vegnies bucc ina gada ad sendriclar. 
Ei veintg avus a purtar bien freitg. Aschi gleiti scho nies regiment ei libers, sche esen nus 
plirs tscheu che havein el sen de vignir achasa et era il Lui Miler.

Aber doves ieu ver la dischletgia de curdar en ina ner lautra bataglias sche veing ieu 
ad regular che vus saveis survegnir il miu faitg cun sedresar tier in miu bien amitg Gieri 
Joseph Volf a Stillwater. El ha zvar bucc entamaun, aber ieu vi ragischar che entras el 
saveis vus survegnir. El ha maridau feglia della Babatina de Munpe de Medel. Il miu faitg 
ei tier il Bankier C. Scheffer, era in tudeischg.

Stimai de Chasa, ieu vi pia trer la fin cun il miu schriver et ves bugien ina risposta ton 
pli spert sin quellas lingias et era tgei chei dat daniefs leu et tgei temps ei glei leu et tgei 
il Gieriet fa leu et tgei el ha deitg della Mericha. Era tgei ils mes parens et amitgs de leu 

fan. Ieu cregiel chei vegni era bucca ludau feitg sur della religiun de tscheu.  Salits atuts 
amitgs a parents de leu.
Jeu restel cun ils mes pli cordials salits, vus tuts mes chars de casa, muma et frars, ento-
chen mort.
Jacob M. Henry

Brev 03 

2. Corps 2. Divisions
Pelsiloonie A. Hospital neir Gettysburg, Fanadur ils 19, 1863

Chars De Chasa!
Esent ieu giu ritschiert la vosa bref ils 7 de Maitg, et entras schliata peda schau trer ento-
chen de present. Pilver ei glei stau in hefti temps dilg Maitg, entochen dus grons marschs 
et chaliras, han ins stoviu star ora, aber mo ver pazienzia et lu vargei tut. 

Ina dellas pli grondas bataglias ei stada tscheu ilg enprin de quest meins che ha quzau 
treis dis; ilg emprin et il secunt et il tiers. Et gronda victoria ei stada per nus. Ilg inimitg 
ha stoviu retirar et schar davos 10 meli blasai et 5 meli morts sil plaz. Da pli tuts quels 
cheran blasai lef han ei priu cun els et ils dus emprins dis han ei satrau de lur morts, quei 
biars et eunc 5 meli eran ristai silplaz. Lur sperdida dil temps che han intrau el Stat Pen-
silvania et Marland, chei stau zircha 3 iamnas, ei 35 meli et us ein ei puspei tutschei en 
lur Stat Virginia et van encunter Pitsmunht. Et nosa arma ei suenter. 

Quest meins ei stau in enperneivel temps, nosa armada grondas vigtorias. Ilg entir 
Missisipi ei us aviart daven de Niu Orlians si entochen nua chil river ha lur entschata, 
varga 3 meli mailas, in dils pli liungs rivers. Vicksburg ha stoviu curdar il davos. Nosa 
armada haveva sarau en ilg inimitg entuorn entuorn. Davon eran ils tschefs de uiara. 
Quei plaz era grad sper il Missisipi et davos et damintgia meun la infantri et il davos han 
ei stoviu far il surender. 32 meli prisneis ein curdei en nos mauns. Et 2500 ein vigni mazai 
enquei temps dil bunbarmen chei stau varga 3 meins. 160 chanuns ein curdai tier anosa 
part, 50 meli buis et autras chausas. Ei eran ord de provisiun, ils davos dis han ei stoviu 
migliar charn de chavailg et de mels. Ei glei ina ferma posiziun de natira et stermentusas 
fortifichaziuns han ei giu faitg. 

Eunc in plaz pli den giu encunter Niu Orlins eis ei eunc stau in plaz che ha stoviu far 
il surender ils 14 de quest cun 7 meli umens et 36 chanuns et quei ei stau il davos plaz 
sper il Missisipi. Et us eis el aviarts della entschata entochen la fin. Et quei ha spartiu la 
tiara dilg inimitg. Era ei il report che nosa flota et land forza hagi priu Fort Sumther chei 
sper il Marchau de Chalston, Stat Carleina. Leu ei in dils pli grons havers ner si posts chil 
Saut ha. Nosa pli ferma flota era leu. Ils monitors chein tut surtraitgs cun fier entuorn 
edapertut la grosezia de 15 et 18 sols gries che teing ora las balas dilg inimitg. Et ils cha-
nuns chei porten ein stermentus. Las balas che paisen 200 funs et ina part de 400 funts. 
Et tilen la distanza 3 entochen 6 meilas. Et quels tschefs ein bas et van cun stem et chura 
chein van en bataglia, sche vargen ei ora della aua mo paug, mo zircha in bratsch et miez, 
chein schliata noda per ilg inimitg. Ei glei bucca ina Cruna ella Europa che ha ina flota 
che stat a per cun quella dilg Uneita Stats, ni aschi gronda ner aschi ferma. Quels tschefs 
de fier, ne monitors scho nus nomnein, cuostan entochen in miez miliun Dolars, ei in bi 
prezi, aber Daners avonda.

La davosa bataglia tscheu ei stada en Stat Pensilvania sper Gettisburg, nua che nies 
Regiment ha piars gref. 50 morts ein ristai sil plaz. En tut blasai e morts ei sei stau 233 de 

nies pintg regiment et ei eunc ristau in number 94. Dapli ein eunc miert de biars entras 
las blasuras. Pilver quei ei stau gref per nus. Cun nus ramonschs ei sei era iu enpau grob. 
Capitani Lui Miller ei curdaus sil plaz et ei bucca vivius pli che 5 minutas. Ina bala ei ida 
atras il tgiau et atras il tschurvi. Dapli il Caplazi de Surein Sunvitg ei blasaus atras ina 
queisa et ha bucca rut ilg ies. Da pli ilg Cargiet de Breil ei blasaus il madem. Dapli il Tener 
de Breil ei blasaus en in bratsch din tog dina bunba et era bucca rut il bratsch. 

Et jeu per ventira hai survegniu mo in pintg sgreffel. La bala ei ida ilg enprin etras la 
patron tascha et ha bucca giu pli la forsa de ira lunsch pli. Ei ida en strus in miez sol ella 
charn en in chalun de maun dreitg dadora. Dieus ha mei adina pertgirau mei bein et hai 
speronza chel vegli aschi pertgirar et vi rogar El et hai era speronza che vus seregordeies 
de mei en vosas oraziuns. 

Jeu sun tscheu en Hospital. Cura che la armada ei ida daven datscheu grad suenter la 
bataglia, ein ei dai suenter igl inimitg et ein eunc adina suenter. Et ieu sun staus ordinaus 
de star tscheu et gidar el Hospital, ei en in uaul. Mintgia Corp de persei, nies Corps ha 
giu entuorn 4 meli blasai, la pli gronda sperdida dils auters, il nies Corps ei ils 2. Dapli 
mintgia Corps ha stoviu prender tier lur Hospital quels dilg inimitg de quei tog nua che 
mintgia Corps ha batiu, chei stau gron diember per nus.

La pli part ein schon rabitschei daven datscheu tier auters Hospitals en marchaus 
Baltimor et Waschington, Faladellfia et auters plaz. Tscheu ei eunc de nies Corps entuorn 
800. Et ein tuts en celtas et bien ruglament, 7 et 8 en mintgia celta et dus umens de far igl 
auf varten, miez in di per in et mesa la noitg. Era ieu hai de far il madem. Hai de survir 
si als blasai miez il di et mesa la noitg et quei ei stufia lavur, ins stover in bien magun. 
Basta, quei varga tut, mo ver avunda pazienzia et quella ha mei muncau ami, quei ei ina 
buna chausa. Grad suenter la bataglia ei sei stau ina stermentusa plieftgia che ha chuzau 
plirs dis. Et ei ha pariu gref aber stau zun bien per ils blasai. Per treis et 6 dis han la pli 
part stoviu star ord sut tschiel aviert, di et noitg bletsch sut et sura et biars han stoviu 
pitir entras lur blasuras. 

Entras in aschi grond diember podevan ils Doctors bucca dar ilg damoing de ligiar si 
lur plagas dels nos et quells dil inimitg. Nagin sa crer co ei va tier en in Hospital el felt 
grad suenter ina bataglia, in che ha bucca viu sez. Pilver ei va rugh tier, bratscha et conbas 
vegnien pri giu senza fin. Jeu hai viu plunas sper ina meisa din bratsch ault et tier la pli 
part veing ei dau en la dierma entochen chei lavuren vidad el.

Jeu hai ferma speronza che questa stat finescha questa revoluziun. Miu temps ei ora ilg 
enprim de avril 1864, schei veing a quzar aschi ditg. Era ilg enprim de Maitg hai ieu giu 
ina bref dilg Aug Albin et ei eran tuts sauns. El ei bucca pli el Ohaia, el ei el Stat Iandiana. 
Era il Pieder Giger ei leu speras. La duna dil Pieder ei morta ilg unviern vargau. Era ein 
ils dus Giosis de Bugniai en ils 8 regiments de Minesota et ein si el fruntier et pertgiren ils 
salvadis, chei vegnien bucca giu et mazien ils alfs chen sil prau. La stat vargada han ei giu 
rut ora et comes grondas masacrias, mazau femnas et affons et priu giu la barucha, chei 
il lur plischer chura chei pon tier in alf de pernder in gron cunti et ira cun quel entuorn il 
tgiau et lu trer giu pial cun ils chaveilgs et pender en ina tschenta chei han entuorn els et 
portar cun els per plischer et vigtoria. 

Avon in per dis hai ieu schret agli Aug Batista. Jeu hai schon spitgiau in gron temps 
sin ina bref de el, aber entras adina esar stai sin martsch, havein nus survegniu naginas 
postas et perquei hai ieu spitgiau aschi ditg de schriver avus. Ieu level survegnir risposta 
dilg aug avon, per tgei ieu hei giu schret che ieu hagi survegniu bref de vus et tuorni gleiti 
a schriver. Aber sai bucca con ditg ei veing de star tscheu, avon che tuts ils blasai vegnien 
pri tier auters Hospitals. Biars san grad il moment bucca vigni midai, aber hai speronza 
chen treis ner 4 iamnas vegnien ei midai daven tuts et ieu posi ira tier il regiment.



86

Jeu vi pia trer ala fin et spetgiel sin ina ton pli sperta risposta de vus cun in bien ton 
daniefs et co ei pasa leu cun vus. Et pren ina entira boga et bucca mo mesa et lu eunc 
miez plein et schil pupi ei scharts, sche vi jeu termeter in per bogas. Quei plai bucca ami, 
chura che ieu vesel ina bref cun ina mesa boga, cunzun chura chins tarmeta aschi lunsch.

Cars de chasa, vus stoveis bucca prender si per mal quellas lingias, pertgei jeu hai 
schret cun bien et sinzer Cor et speronza che quellas lingias aflien vus tuts en bien stan 
de sanadat.

Brev 04 

Fort Snelling, ils 14 de Marz 1864
Cara Mumma et Frars,
Jeu hai priu avon mamez de avus schriver in per lingias et schar saver che ieu segi sauns 
de present. Et hai era speronza che quellas lingias afflien vus el madem stan. Sin mia bref 
schreta il tons de fanadur la stat vargada, chura che ieu erel el Hospital, hai ieu bucca 
ritschiert risposta. Ella ei ida a piarder et sun en grondas marveglias, co ei pasa leu cun 
vus mes chars de casa. 

Ils 6 de favrer havein nus dau pietigot anosa armada la dameun et la sera eren nus 
schon a Waschington. Dus dis esen nus stai leu. Ina sera alas 9 han ei dau ina tscheina a 
nies regiment en in dils pli gronds gast Haus et ei stau ina gronda rimnada de quels dil 
quseilg gron et il ping et auters grons signiurs. Gronda anur ei vigniu dau et bials plaits 
ein vigni faitgs. En 8 dis pli tart erel jeu a Stillwater. Sin tut nies viadi han ei ritschiert nus 
cun gronda punpa. Daven dils 17 de favrer havein nus giu 30 dis vacanza, et sun staus a 
Stillwater tier ils ramonschs. Us de present ein ils 30 dis vargai et esen us tscheu el Fort 
Schnelling, 6 meilas da S. Paul.

Nies temps ei us pintgs, ils 29 de avril sun ieu libers. Biars tuornen ed ira per treis onns 
puspei. Ei survegnien in gron hand gielt, 4 et 5 tschien talers et aunc varga. Quei ei in bi 
dane, aber bucc per mei, jeu hai giu schuldau avunda.

Jeu hai ferma speronza che questa stat fetschi fin cun questa uiara et lura dat ei buns 
temps tscheu ella Americha chei mai stau megliers. Basta, tscheu el nort ein ils temps 
buns avunda de present. Avon pintg temps hai ieu ritschiert la davosa bref dil Aug Albin 
et ein tuts sauns. La Onnamaria ei maridada avon in meins cun in tudeistg. Ei fan salidar 
vus tuts de leu et han buns dis.
Legia mo per tatez in ton de questa bref.

Car frar, ti sas chura che ieu hai schret ati la davosa bref, sche hai ieu schret che ieu vegni 
achasa chura che miu temps segi spiraus. Ei fa pilver mal ami de schriver avus che quei 
sa bucca daventar per il moment. Pertgei ilg aur ei us ton aults chins stoves piarder la 
mesadat sin mintgia taler de pupi per bratar en per aur. Et quei sei ieu buca far. Jeu pos 
forsa rabitschar ensemen entuorn 7 tschien talers, aber bucc en aur. Sche sai ieu bucc ira 
a spiarder la mesadat. Pilver fus ei ami in dils pli gronds legerments de poder eser leu tier 
vus in miez onn. Dapli che ieu vigniesi astar leu, quei sai ordavon che mas bucc, pertgei 
ieu sun bucc ilg um per ira per la grepa entuorn pli et ils ruvans cun charpialas si afar 
fein, quei mas bucc.

Nua che tscheu ei tonta tiara chei nagin si su, tut en planira et bien tratsch. Jeu sai ira a 
prender 160 achers tiara per nuot et cultivar. Quei vul dir nua chella ei eunc buca prida si. Era 
sa ins cunprar in Hof de 160 achers cun chasa si su et ina stala, 40 achers en saif en cultivaziun 
per 8 tschien talers en ina distanza de 6 uras dil marchau de S. Paul, chei il pli gron chei el 

Minesota et ei la residenza dil goverment. 60 meilas dat cheu ei circha 15 purs, tuts ramontsch 
et il prau sepeglia. Datgi chins auda chei stau ella Mericha, sche plai buc el Grischun pli.

Cars frars, vus saveis che ieu sun us sils ons et hai priu avon mamez de midar il miu 
stan de libertat en in auter. – Ei fus per mei stau in gron avantaitg, sche ieu fus staus 
maridaus avon 6 onns, sche fus ieu en meglier pei. Aschiditg chins ei da libertat sche dat 
ins paug per ira sin prau ner taner ils daners daquen. Car frar, ti stos buca tartgiar che 
ieu hagi enblidau vi vus de Casa. Miu cor ei eunc bucc endirius aschizun, schegie che jeu 
hai faitg atras quels treis onns grons strapats, sche hai ieu buc in di che vus eses bucc stai 
en mes partraitgs.

Jeu hai schret che ieu vegni amidar il miu stan. Jeu hai zvar eunc de present nagina 
enchonoschiescha cun naginas giufnas. Tscheu ei pliras ramonschas, pulitas giufnas. Ei 
glei femnas avunda tscheu che maridasen pli bugien oz che dameun, de bien num. Cars 
de casa, ieu veing a spitgar sin ina sperta risposta de vus sin questa bref et vegniel era 
bucc amaridar entochen che ieu hai risposta de vus. Vus stoeis bucca prender si per mal 
per ieu bucca vignir a chasa. Ei fus il miu pli gron plischer, aber spender vi tuts ils daners 
per vignir anora et anen et lu ver nuot et stover entscheiver denovamein, quei vul bucc. – 
Schon daplirs onns ennau fus ei stau il miu pli gron plischer, che vus fuses era stai tscheu. 
Et ieu sai pilver de dir, che vus lesas bucca turnar pli ano. – Aber hai mai menzionau avus 
sur de quei, per tgei che ieu secregiel che la mumma les saver de quei nuot zun. – Dai ami 
il vies meini. Sche vus vesas baul ni tart la intenziun de setrer en questa tiara, sche les ieu 
meter il miu meun vitier tut quei che ei il miu puseivel per meter vus sin in bien tog prau et 
lesel eunc star senza maridar per in onn. Denton dai il tiu sinzer meini sur de quellas varts 
et lautra gada vi ieu ati schriver pli bia sur de nosa gronda tiara, era sur della religiun. 

La religiun ei tscheu en buna flur per ina tiara nova. Jeu audel bein avunda della Au-
ropa, sche gie che ei glei 3 meli meilas, dil tut tgei ei pasa leuora. Ils ramonschs ein tuts 
sauns et fan bein, tuts ils Mugglis. Ilg Scharvon ei a S. Paul et fa ustria et fa bein et fan 
salidar leu tuts. Era ves jeu bugien sche vus savesas dar la dresa dil Giachen Martin Ber 
chei ella Merica. Jeu hai udiu chel hagi schret agli Lucas.

Cars de Casa, ieu stoi trer ala fin il miu schriver per quella gada et tratgiel che vus legies 
bucca prender si per mal, aber vus mungleis bucca dir alla muma […] – . Salidai tuts ils 
parents et amitgs de leu chan eunc regordienscha de mei. Jeu hai speronza che questas 
lingias vegnien ad enflar vus tuts en buna sanadat. Et lein rogar Dieus chel vegli aschi 
mantaner vinavon. Dieus ha partgirau quels treis onns de biars prigels, 21 bataglia esen 
nus stai lien, enzatgi sto ver deitg pli biars paternos per mei che ieu hai deitg et hai darar 
sau ora in di senza far sil meins ina pintgia oraziun. –

 Schriva tuts ils daniefs de leu et la vosa intenziun sur de quei che ieu hai schret che ieu 
sapi co ieu hai de secontaner.
Tanir quei che ieu hai schret per vus.
Segies pia damei salidai cun il mes pli cordials salits, vus mes cars de chasa, Mumma et 
frar, il vies sinzer frar entochen la mort
Jacob M. Hendry

Fort Snelling, ils 24 de Marz 1864
dresa la bref a Stillwater et fai si il miu num, pertgei en 6 iamnas vegniel ieu ad eser leu, ei 
miu temps ora tscheu. La mia dresa: Jacob M. Hendry in Stillwater, Minnesota, United 
States of America
ina ton pli sperta risposta

Brev 05

Stilwater, ils 7 de Marz 1865
Cars de chasa,
Ei para ami in liung temps da pi che ieu hai dau risposta sin la vosa davosa bref schreta ils 
5 de Maitg 1864. Sche vi ieu turnar a schriver in per lingias. De present sun ieu en buna 
sanadat et hai speronza che vus segies el madem. Jeu hai eunc adina il stan de libertat, 
aber hai el sen de midar sin vid stat. Ti lesas forsa saver cun tgei giufna. Quei sai ieu ati 
strus dir. Jeu secregiel chella seigi de Tujetsch et de buna religiun. 

La vosa davosa  bref ha mi faitg pintg legerment. Scho ieu hai ligiu ord vosa bref, sche 
haves ieu giu pintg profit de vignir tier vus, pertgei ieu hai nagina part de vies faitg de 
chasa. Jeu secregiel che ieu hagi eunc us garigiau zun nuot de vus. Eipara che ieu segi 
schlaus ord vosa familia. Aber chura chieu hai nuot, sche tier vus arugar veing ieu tutina 
bucc. Ami ei tut enconoschent, schegie chei glei in gron temps, che ieu sun daven. 

Dilg Aug Batista hai ieu ritschiert ina bref avon paugs dis et ein tuts sauns et fan sali-
dar leu tuts. Era tscheu ein ils ramonsch tuts sauns et fan braf qureisma. Ei van a mesa 
mintgia di. Il ueistg ha termes tscheu in prer tudeisg. Jeu hai zvar bucca peda ils luverdis 
de ira amesa. Jeu sun in quart ura ord dil marcau tier il madem patrun che ieu hai giu 
luvrau avon che ira schuldau. El fa Bieer et ieu meinel el mintgia di el marchau et visetel 
era mintgia gada il Monn et sia duna, chei ils mes megliers amitgs. Quest scheiver han 
ils ramonschs tscheu faitg in tscheiver tuts ensemen, veilgs et giuvens et ei stau in gron 
plischer de ver tons patriots ensemen, entuorn 60 persunas. Era quels de St. Paul ein vegni 
neu, il Scharvon Muggli cun sias feglias et plirs auters et Onna Maria Smet.

Aura eis ei tscheu de present freit in per dis et 14 sols neif eis ei de present. –
Chars de casa, ieu spetgiel sin ina ton pli sperta risposta de tei, era co ei pasa leu cun 

vus et auters de leu. Jeu rogel, schriva ami eunc ina bref et dapli. Sche vus leis saver damei 
nuot, sche vi ieu vus era bucca tribular pli cun schriver. Ei fa ami in gron mal, che ieu 
vegniel tanius de tala maniera. Jeu sundel de negliur de chasa. Basta, ei varga tut, ins ha 
de viver mo in per dis et quels vargan enzaco, sche gie che ieu sun entscheu. –

Jeu haves bugien, sche ti desas ami ina sperta risposta co ei pasa leu cun vus et auters. 
Sur de nosa revoluziun sai ieu paug tgei schriver, pertgei ei prendes memia bia temps 
declarar tut. Jeu secregiel che questa primavera fetschi ina fin cul Saut. Ei han piars cheu 
in temps ils lurs megliers marcaus et ein en schliata condiziun et ins auda ei la fin da 
maneivel. Ei ha cuzau ditg avunda. Quei ei ina gronda tiara de manar uiara.

Ti stos perdonar sur il miu mal schriver, ieu hai fatg tolchas et era spondiu larmas 
entochen chieu hai schret. Di ala muma che ieu rechamondel per en qual paternies et hai 
mai enblidau vi vus, sche gie che vus – .

Salidel ils parents et amitgs. Tscheu ein ils ramonschs tuts sauns de present. Sin pri-
mavera hai ieu el sen maridar, per tgei ieu sun sils ons et hai faitg si il miu meini de star 
ella Mericha et bucca meter ora quels paugs daners per il mun entuorn et ala finala ver 
nuot. Cau tarmetel ieu mia figura, ella ei gartigiada mal – .
Jeu vi pia calar per quella gada et restel cun ils mes pli cordials salits avus tuts. Il tiu 
sinzer frar
Jacob M. Hendry



89 

Brev 06 

Stilwater, ils 5 de avril 1868
Charissima Mumma et Frars,
Essent jeu ritschiert la vosa bref avon in pintg temps cun gron plischer, sche vi jeu dar ina 
risposta. Jeu et mia duna ein sauns et affons vain nagins. Tscheu ei stau in freit unviern 
et pintgias fitschentas et us entscheiven ei at arar et semnar et ils revers ein aviarts et il 
comers entscheiva. 

Sur de mias fitschentas vi jeu dir quei. La stat vai pulit, ilg on vargau vai ieu priu en 
daners en in mains meli talers per Beerr et vinars, aber ei glei era bia expensas. Ei glei 
era tut car. Jeu et mia duna havein il bien dil mun, de beiber et de migliar avunda dil 
tut, senza sparng et sevistgir undrevlamein et buna pasch et charezia et aunc adina meli 
talers en sag. 

Din giuven che vul maridar, dei prender bein avon sezez tgei ei vul dir il stan de leitg. 
Maridar senza charezia, ner mo per rauba, ner mo per balezia, ner mo per voler dils 
veilgs. Lu ei la pasch bucc en chasa et la charezia eunc meins. Adina maridar per lur 
plischer, per tgei ils giuvens ston star enseman et bucc ils veils. Nua che la pasch ei bucc, 
ei auffiern.

Ils Deragisch ein tuts sauns, resalvon la buoba gronda. Quella ha el cugliez ils Kreps 
et ei fan bain tuts et il resti ei vegnius atras pulit senza disturbi et senza urentar et jeu les 
che vus havesas giu cunprau pon per quels daners, stalg tarmerter ils daners. Basta, quei 
ei vargau, per materia de far dua pera chaulschas et dus librogs, vai jeu dau ier 24 talers 
et in per stifflas 10 talers. Il far il resti fa mia duna et taglia aschi bein sco il schnider. Mia 
duna ha eunc fadigiau en ina iamna 8 talers cun chuser et lavar. Ella sa aber era luvrar 
et ei adina sauna.

La duna dil Monn per miert ha vendiu ora avon in on sia part dil Salon chella veva 
cun mei, agli Taner de Breil, quel che ha maridau Genoveva Deragisch, sora de mia duna. 
Aber buca la chasa, mo quei chera endadens. El paga tscheins. Il temps de stat meta el en 
in de gidar mei et paga 50 talers per meins et il unviern veing in dils frars della mia duna 
et giden mei, pertgei lu ei paug. Lu ein ils umens tuts si elg uaul et fan buoras per far il 
flesen la primavera. Quei ei tscheu il pli gron comers et quei che porta ils daners. Buoras 
et aisas van engiu entochen 15 tschien meilas et han in bi prezi. –

Ils ramonschs tscheu ein de present tuts sauns et dilg aug hai jeu naginas novas. Ils 
de tscheu fan tuts bein. Les jeu numnar in per in, ei mas mema ditg. Sur della Baselgia: 
ils ramonschs et paugs tudeisgs havein ina baselgia bucca gronda, aschi scho quella de 
Zarcuns et havein bagigiau ina chasa per il prer speras la stat vargada per 3 meli talers 
et alla entschata cunprau il plaz et la Baselgia 15 tschien et ei ha custau a sin aschi paug 
in bien ton daven da 1 tschien entochen 2 tschien, dapli 6 tschien talers per il prer et on 
datun eis el mors et us havein nagin. Il Uistg di chel vegli dar in sin Pastgias. Usa stovein 
nus ira ella Baselgia dils acrischs. Tscheu veing ils bauns schai vi per in ton per onn per 
ina persuna, per in on 5 talers. Quei ei mantener il prer, pertgei tscheu ei nagins fundus 
de Baselgias et mintgia familia ha siu plaz. 

Jeu sto pagar tscheins chasa per meins nua che jeu habiteschel. Jeu, mia duna 6 talers 
per meins, pertgei miu Salon ei bucc per habitar, entochen che ieu sai bagigiar si ina chasa 
de crap de duas alzadas et quei cuosta 4 meli talers, bein senza ils uordens endadens. –

Ti fas menziun de la ierta. Jeu sai dir paug sur de quei. Ti sas tgei ieu hai vi et sas tgei ei 
era valeta chura che ieu sun ius daven de leu. Jeu secartevel chei fus valeta 3 meli rentsch, 
denton las ieu sura avus. Per quei vegnin nus bucc malperina. Figei ora denter vus et la 
muma sco vus manigias il meglier. Jeu vegniel bucca ameter ugau, sche gie che ieu haves 

saviu far quei, aber ieu remetel avus. Lais vus eunc dar enzitgei, sche prendel et sai bien 
grau. Ieu garegiel era bucca daners. Raubas ein ami grad aschi bien, quei vul dir sche 
enzitgi vegnes anen in temps ner lauter. –

Ei podes ami schabiegiar chen dus onns, schei mas pulit las fitschentas, che jeu figies 
in viadi tier vus per ina viseta. Plischer ves ieu in gron. Basta, sur de quei ei eunc adina 
temps avon dus ons ein vargai.

Era ves ieu bugien che ti schrivesas tgei ils parents et amitgs fan leu et co il Tujetsch 
vesa ora et tgei ei tratgien della Amerika leu et schei glei nagin che ha el sen de vignir anen 
sin us ad in on, sche ieu vignies ora.

Et tgei traffig che vus veis e tgei muvel et co ei va con ins et lauters et tgi ei maridau de 
quort. Lau ora an ei la moda mo de maridar mo per la rauba, aber tscheu ei buca aschia, 
maridar suenter plischer et ina femna de ferstan et che sa luvra et taner chasa et tema de 
Diu. Il auter varga et Diaus gida.

Cars frars, vus eses sil temps de midar vies stan, quei vul dir, sche vus haveis el sen, 
pertgei la mumma duvras agit de quei temps. Ella ei veglia, schon 68 onns et jeu sun els 
36 ons.

Schriva aschi gleiti scho ti has peda per miu plischer.
Cara mumma et frars, jeu restel cun ils mes ils pli cordials salits, ieu et mia duna entochen 
la mort, il vies sinzer feilg e frar
Jacob M. Hendry

Stilwater, ils 5 de avrel 1868

Brev 07 

Stilvater, Minnesota, il 16 d’Uost 1872
Car Quinau!

Tia brev termessa anen cun Tiu cusrin vei jeu ritschiert e la rischun che jeu hai bucca pli 
gleiti dau risposta ei che jeu sundel gleiti sisu vignida fetg malseuna e stada tochen ussa.

Ussa sun jeu puspei ton che jeu pos turnar ad ira entuorn aschi malamein. Mia mal-
sogna ei stada in zert rematismus d’inflamaziun, dolurs vei jeu giu senza fin per tut la 
persuna entuorn en ina ga daven de tgeu entochen pei, savevel semuentar bucca d’engena 
e muentar naginas giugadiras el’entira persuna, gnanc in det pei ni bratscha, ni combas, 
detta, meuns ed era gnanc il tgeu, sulet ils egls savevel jeu volver empeu cun grondas 
dolurs, euter erel jeu sco in toc len.

Il Sep Antoni Muggli chei vignius anen questa primavera ei staus in per jamnas di e 
notg e viglieu mei e muentar mei vi e neu, cura chei figieva basegns.

De pi che jeu hai scret la davos gada eis ei vigniu fatg ina via fier che va grad vitier la 
nossa casa ora, che nus vein cumprau questa primavera avon in on e ruinescha totalmein 
il plaz. Perfin la cumpagnia d’assicuranza che nus veven segirau la casa, ha retratg anavos 
la segironza per rischun, chei seigi ussa memia grond prigel de fiug e per quella rischun 
vegn jeu era mai pli a saver vender, num spiarder bunamein tut.

Ti pos tertgar quei don fatgs sin talla moda sto bein vignir bonificaus e quei vegn ei 
era, aber co ? Ell’America han las vias fier ualti gronds dretgs, per exempel, vegn ei fatg 
ina via fier sche vegn ei condemnau ton tiara e bagetgs chein enpeis, nua chei vegn ded ira 
atras e vegn digl obercheit anora legiu ora ina commissiun che sto ira a tras et urentar il 
fatg e schazigiar il don de mintgin chei tucca. A mi ha la commissiun fatg ora 175 thalers 
don, ne de bonificar, il plaz ha custau 1700 thalers ed ei vignius ruinaus sco sura scret.

Cun quei sun jeu bucca sesenflada cuntenza e hai ussa de dertgar cun quella cumpa-
gnia, il qual po cuzar biars ons avon che vignir rugalau ora e custar in grond daner e 
po esser che jeu gudognel per lura nuot, tonaton sai jeu bucca secuntentar cun quei, la 
differenza ei memia gronda.

Jeu hai camondau igl Assisten Schmet ugau sil fatg leu de miu um e garegiel de saver 
tut bien e schliet tgei ei vegn a cordar tier ami tenor leschas e tschentamens de leu, hai 
garigieu ded el ina gliesta cun mintga artechel per scret cun lur valetta e cura che jeu sai 
meza tgei e co ei gliei, sche sai jeu era co jeu hai de secontaner.

Vegn jeu lura a ver en che jeu sai far enzitgei per Tei, sche vi jeu buca schar ira surora 
e Ti vegnes lura era a veser pli bein co in ei secontanius cun Tei. Fus miu um restaus en 
vetta, sche vessen nus nuota giu basegns de enzitgei de leu, era buca sche jeu restavel 
anavos persulla, aber igl affon aschi giuvens schon deprimius de siu bab ei tonaton avon 
che enzatgi auter. Denton lein nus per quella ga schar ruasar quella caussa sco ella ei, 
tochen che las dretgas uras vegnen neutier.

Novitats port’ei buca neu de scriver aschinavon sco Ti eis buc enconoschents 
del’America. Ils mes de casa ein de present tuts seuns, saliden Tei fetg sco era tut tgi che 
vegn a ver marveglias ded els.

Tiu cusrin Hendri lavura ella madema resgia chil bab ed auc Vigieli lavuren ed ei a 
spisa tier mes geniturs.
Il Sep Antoni Muggli de Cavorgia e Muggli de Rueras ein era domsidus ella madema 
resgia. Era stoi jeu aunc a Ti engraziar zun fetg per il schengetg termes cun Hendri e cun 
cordials salids restel jeu
Tia Quinada
Maria Barla Luzia Hendri

Ils fargliuns Giachen Martin Muggli (1848 – 1922) 
e Maria Giuseppa Muggli (1852 – 1916) emigrai 1854

Ils Mugglis en Tujetsch
Ils embrugls grischuns cuozan da 1618–1639. Ei va oravontut per la controlla sur 
dils pass grischuns denter las coaliziuns Frontscha-Venezia e Spagna-Austria ed 
igl uorden religius el cantun. En quei temps bandunan ils Mugglis Trimmis ella 
Val dil Rein e serendan e secasan, forsa era sfurzadamein, sisum la Surselva en 
Tujetsch. Els, sco ferms catolics, prefereschan ina cuntrada spirontamein catolica. 

Els cudischs da baselgia dalla pleiv Tujetsch 
ch’entscheivan tuts igl onn 1664 figurescha igl 
emprem naschiu Muggli per igl onn 1693 ed igl 
emprem el cudisch da morts gl’onn 1716. Quei 
muossa ch’ils Mugglis erien buca ton numerus 
en Tujetsch. Enteifer 52 onns veva ei dau negin 
mortori cul num Muggli. Denter 1664 e 1906 
neschan 125 Mugglis e 40 mieran en Tujetsch. 
Las dumbraziuns da famiglias en Tujetsch con-
firmeschan quei fatg: 
1768  vivan mo sis Mugglis a Sedrun, existend ord 

duas famiglias. 
1791  dus Mugglis a Sedrun e sis a Surrein. 
1835  27 persunas cul num Muggli e quei a Cavor-

gia, Surrein, Gonda, Sedrun e Rueras. 
Damai buca derivonts da Tujetsch fuvan els 

carteivlamein era buca ton beinstonts. Carschend las famiglias, ein els seca-
sai agl ur dalla val, a Surrein e Cavorgia. En quels dus uclauns deva ei adina 
puspei la pusseivladad da survegnir tiara e casa. 

La miseria e paupradad fuvan era lur destin, forsa pli fetg che per ils Tua-
tschins che fuvan da vegl enneu ella val. Dasperas possedevan els oravontut 
diligenza ed ina brava purziun malezia e curascha. Els s’engaschan pli e pli fetg 
ella politica dalla val e dil cumin dalla Cadi. Carteivel sesentevan els sutdu-
mandai e destinai per pli gronds pensums. Quei ha motivau els da bandunar 
tec a tec la val. Gia 1835 fuvan nov Mugglis sin lavur ord la val. El decuors dils 
onns emigreschan ils Mugglis, ils ins en Baviera ed ils pli biars els Stadis Uni, 
aschia che 1972 miera la davosa persuna cul num Muggli en Tujetsch: Maria 
Culastia Riedi-Muggli 29-10-1886 – 11-10-1972. Als Mugglis ha l’emigraziun 
purschiu novas pusseivladads. Ils biars d’els, en Baviera sco ell’America, han 
fatg stupentas carrieras ed han mess enzatgei en moviment. 

Ina tipica famiglia d’emigrants
La famiglia da Sep Antoni Liberat Muggli (1791–1867) da Cavorgia ei stada 
ina tipica famiglia d’emigrants. El ei staus maridaus duas gadas. Cull’emprema 
dunna Maria Margareta Jacomet (1793–) da Cavorgia ha el giu quater affons 
e da quels ein dus vivi:

Ella Cuort Ligia Grischa a 
Trun secatta ella sala da 
dertgira l’arma dils Mugglis 
cun l’indicaziun « Stiafen 
Muggli 1665 ». 

Leci Muggli  (1823–1888), emigraus ell’America. 
 Maridaus cun Maria Barla Monn (1824–1900).
Maria Barla Muggli  (1825–1894) ha maridau il Gion Battesta Albin 

(1815–1892) da Mumpé Tujetsch e giu siat affons.
Maria Margareta Muggli  (1827– )
Giusep Antoni Muggli  (1829– )

Cun la secunda dunna Maria Agatha Riedi (1811–1862) ha el giu ils sequents 
diesch affons: 
Sep Mathias Muggli  (1840– ), emigraus en Baviera. Maridau 1873 Wal-

burga Meier (1851– )
Sep Antoni Muggli  (1841–1923), America, numnaus «Retg dil Badus»  

american. Maridau Onna Maria Caduff (1843–1933). 
Mira pagina 103.

Giachen Martin Muggli (1842–1867), scolast, Glaruna; maridau Catharina 
Rochs (1841– ); ha giu in fegl.

Maria Gada Muggli  (1844), emigrada en Frontscha e maridada leu cun 
Julien Varnay (1840– )  

Aluis Muggli  (1846–1846)
Luis Muggli  (1847–1876). El ei emigraus en Baviera e da leu en 

Russia, possessur d’ina gronda brassaria. Ei vegnius 
assassinaus e satraus a St.Petersburg.

Onna Maria Muggli  (1848–1848)
Vigeli Muggli  (1849– ), Bad-Aibling, Baviera, maridau Catharina 

Schöpfer (1854–1902) e giu treis fegls. 
Gion Rest Muggli (1853–1935), emigraus en Baviera e maridau Catha-

rina Aumer (1854–1894) e giu quater affons. En se-
cunda letg cun Helena Dobmaier (1859–) ha el aunc 
giu treis affons.

Maria Genoveva Muggli (1857– ), setratga en Baviera e maridau leu 1884 Leci 
Antoni Aluis Monn (1853–1889) da Tujetsch. Els han 
giu treis affons.

Ella Merica
Ell’America ein ils suandonts Mugglis da Tujetsch emigrai:

1851 Giachen Martin Muggli da Rueras 1818–1901 
 dunna Margreta Cristgina Schmed 1825–1904 
 affons: Giachen Martin 1849 3
    
1854 Leci Antoni Muggli da Sedrun, scarvon 1819–1876 
 dunna: Cristgina Beer 1817 
 affons: Barbla Catrina 1846 
  Rosa Martina 1847 
  Josephus Antonius 1848 

  Lucius Antoni 1850–1855 
  Maria Fausta 1851–1854 
  Gienoveva 1853–1854 8
    
1854 Anselm Muggli da Gonda/Sedrun 1827–1901 1
    
1854 Giachen Antoni Muggli da Rueras 1808–1856 
 dunna: Onna Maria Schmed 1819–1900 
 affons: Giachen Martin 1848–1922 
  Margreta Cristgina 1850–1954 
  Maria Josepha 1852–1916 5
    
1854 Maria Barla Muggli da Rueras 1811–1855 1
    
1854 Leci Antoni Muggli da Cavorgia 1823–1888 
 dunna: Maria Barbla Monn 1824–1900 
 affons: Joseph Antoni 1849–1907 
  Barla   
  Leci Antoni 1852–1924 
  Susanna  
  Vigeli Giusep 1853–1944 7
    
1854 Rosa Martina Muggli da Surrein 1834–1878 1
    
1872 Gion Fidel Muggli da Sedrun 1839–1916 
 dunna: Onna Maria Muggli 1838–1920 
 affons: Maria Scolastica 1867–1959 
  Anna Maria Catarina 1869–1950 
  Leci Antoni 1870 5
    
1872 Onna Maria Ursula Muggli da Sedrun 1841–1913 1
    
1872 Sep Antoni Muggli da Cavorgia 1841–1923 
 dunna: Anna Maria Caduff 1843–1933 
 affons: Giachen Martin 1869–1937 
  Maria Turtè 1871–1932 4
    

 Total   36

Il Giachen Martin Muggli (1818–1901), il Ner, emigraus 1851
Il Giachen Martin ei oriunds da Rueras e fegl da statalter Martin Antoni 
Muggli (1777–1853) e Maria Cristina Degonda (1788–1848). El ei emigraus 
ils 26 da fevrer 1851 cun l’entira famiglia, dunna Margreta Cristgina Schmed 
(1825–1904) ed il fegl Giachen Martin (1849). Ils emigrants da quels onns ein 
secasai el Stadi Ohio e quei ha carteivel era il Giachen Martin fatg. 

La veta americana dil Giachen Martin ei mo stada pusseivla da reconstruir 
cun indicaziuns en las brevs da ses nevs Gion Fidel e Giachen Martin Muggli 

e dalla niaza Josefina Muggli. La veta ei stada empau senza paus e ruaus ed 
era culs affons ha el buca grad giu grond cletg. La finala eis el era morts leu-
suenter, paupers sc’ina miur baselgia e dependents dil sustegn dil marcau da 
Minneapolis, bandunaus da ses affons, cun excepziun dalla feglia Fausta.

Igl onn 1856 ei il Giachen Martin a Stillwater cun sia famiglia. Il frar Gia-
chen Antoni ch’era emigraus 1854 e secasaus en ad Ohio ei morts 1856. El 
envida la vieua e quinada Anna Maria Muggli-Schmed (1819–1900), sora da 
sia dunna da vegnir a Stillwater.

1857 lavura el a Stillwater sco « Salon Keeper ». Cun el la dunna ed ils affons 
Giachen Martin ed Julius.

Tenor indicaziuns en ina brev dil nevs Giachen Martin Muggli (1848–1922) 
digl onn 1866 ei il Giachen Martin en in auter stadi american ed hagi spiars 
bia daners cun cumprar e vender. 

1870 ad Eau Claire, Wisconsin: Il Giachen Martin sco « Salon Keeper », la 
dunna sco « Keeping House » ed il fegl vegl ei Hotel Clerk.

Igl onn 1871 scriva il nevs ch’igl aug Giachen Martin seigi staus questa stad 
in temps en California. Carteivel ha igl aur carmalau el en leu! Ussa seigi el 
turnaus anavos e secasaus el liug ch’el eri avon, numnadamein ad Eau Claire 
el Stadi Wisconsin. Ei seigien tuts sauns ed il fegl Julius studegi teologia ed ils 
auters affons mondien a scola tier muniessas.

La niaza Josefina Muggli (1852–1916) che viva a St.Henry scriva 1879: Igl 
aug Giachen Martin ei staus tier nus sin viseta cun l’entira famiglia duront sis 
jamnas. El ha tschun fegls ed ina feglia. Il giuven ha quitordisch onns. Els han 
midau liug e meinan ina stizun ed ei mondi fetg bein. 

1880, tenor dumbraziun ei la famiglia a Crookston, Polk, Minnesota ed il 
mistregn ni l’occupaziun ei indicada cun « Confectioner ». Cun el aunc quater 
affons, la Faustina ed ils buobs Christopher, Jacob e Henry che lavuran sco 
Store Clerk, emploiai en stizun.

1881 scriva la niaza puspei digl aug Giachen Martin ed annunzia ch’in fegl 
digl aug seigi fetg malsauns. Ils miedis hagien dau si el ed el hagi num Giachen 
Antoni e seigi 18 onns vegls.

Igl onn 1890 scriva il nevs Gion Fidel Muggli davart siu aug: Oz saiel era 
dar sclariment sur digl aug Giachen Martin. El ei quasi traversaus per tut 
l’America entuorn. Questa stad eis el serabitschaus a Minneapolis cun sia 
dunna e dus affons, in mat ed ina matta. Il fegl che leva vegnir plevon ei fu-
gius d’els, sco quei ch’ils auters han era fatg. La paupra Fausta, ella ei adina 
stada la megliera, ei leu e va pil marcau entuorn per encurir lavur per trer vi 
ils geniturs. Quels ein leu paupers sco ina miur, vegls e pon far nuot. Tier tut 
quei han els en cuort temps gia midau treis gadas casa.

1891: Cun quella caschun hai jeu era visitau igl aug Giachen Martin. Igl aug 
e l’onda han fatg tutta curtesia cun mei e dumandau suenter da tuttas caussas 
da Tujetsch. Igl aug ha era detg ch’el scrivi ton pli gleiti ina brev al bab.

1892: Igl aug Muggli, il Ner sco ei dian, ei era aunc adina a Minneapolis. 
Els dus ed ina feglia ein stai fetg malsauns quest’unviern ed ils miedis devan 

buca gronda speronza. Mo ussa ein els puspei meglier. Igl aug sa buca tschin-
tschar in plaid dad ault ed ils miedis dian ch’ei vegni buca meglier.

1893: Sundel staus a Minneapolis e vai visitau igl aug Giachen Martin cun 
dunna e feglia Fausta. Els ein tut persuls. Ils fegls cun buna scolaziun savessen 
gidar els, mo dattan pauc persuenter.

1893: Igl aug Giachen Martin ei era aunc a Minneapolis, ei miserabels ed 
ha gia dus onns buca pudiu tschintschar in plaid dad ault. L’onda seigi ina 
purziun pli tafra e possi ira mintga di a messa.

1893: Aug Giachen Martin, sia dunna e feglia Fausta ein aunc adina a 
Minneapolis. Els ein sauns, mo aschi paupers sco ils apostels, ston prender 
dalla bratscha da sia feglia e quella ha tut unviern giu negina lavur. Ils fegls ein 
tuts in tscheu ed in leu ed han neginas marveglias dils vegls ed ein secunteni 
sin ina moda che jeu fetschel meglier da quescher tgeu.

1898: Quest atun sundel staus a St.Paul. Sundel cun quella caschun era ius 
a Minneapolis e visitau ils augs Giachen Martin Muggli. Vai anflau els fetg 
miserabels, tuttavia igl aug. El po buca tschintschar in plaid dad ault ed ei il 
bia enta letg. El seigi ussa 82 onns vegls ed el manegia ch’el possi buca vegnir 
aschi vegls sco il frar Leci Antoni roder (1805–1893). L’onda, tia madretscha, 
pareva aunc ualti tafra, mo sia feglia ch’ei leu cun els, ei era ina pupratscha 
sco mias paupras soras. Ella ei era bunamein tschocca. Ella veseva buca con 
tard ch’igl ei sin l’ura, pia treis pupratschs, dus vegls ed ina tschocca. Els han 
giu snueivel bugen che jeu hai visitau els ed han detg, che sche jeu scrivi anora, 
sche dueigi jeu salidar vus tuts zun fetg. Sundel staus leu in’uriala e vai dau in 
dollar ed ina botta pischada che vevel purtau da casa. Cu jeu sundel ius, sche 
han tuts treis bargiu sco affons. Ussa sto il marcau gidar els empau.

1899: Ils augs Giachen Martin Muggli ein era aunc vivs, quei che jeu sai. 
La Fausta, sia feglia ei stada quest atun cheu sin viseta. Ella ei ina pupratscha 
che vegn gleiti senza vesida.

1900: Igl aug Giachen Martin a Minneapolis ei era aunc vivs, mo era ualti 
miserabels. Igl aug va tut en fanzegna ed ha sco canzer en in egl che vesa ora 
ualti mitgiert. Il marcau sto ussa trer vi els. Ei fan era salidar vus e dueigies 
ver memoria d’els cun enqual paternies.

1901: Per igl emprem eis ei mia obligaziun d’annunziar ch’ei hagi plaschiu 
a Niessegner da clamar tier el nies aug Giachen Martin Muggli (1818), il Ner, 
emigraus 1851, sco el vegneva cuminamein numnaus ell’America. El ei morts 
Tschuncheismas las sis dalla sera e vegnius satraus per la gievgia sissu. Ei han 
refretg aschi ditg, per schar vegnir neutier ses affons e parents. Da St. Henry 
essan nus stai negin, damai che nus vevan aschi gronda fuola cun la lavur. Il di 
dalla mort eis el aunc levaus ed ius davos meisa per gentar. El ha giu ils reps el 
magun. Gia igl atun, cu jeu sun staus leu, hai jeu tertgau che quei cuozi buca 
ditg. Lein sperar che Dieus hagi mirau ora ina bunura.

1907: Auter stat ei culs affons digl aug Giachen Martin Muggli, il Ner. 
Il grond ei fugius che negin sa nua ed igl augsegner ei per veta duronta en 
perschun. El veva maridau ina da quellas bialas dil marcau. En buca ditg ein 
els vegni malperina ed el ha sittau giu ella. Aschia sa el ussa far penetenzia 

persuenter. Il tierz cun num Christ fuva era maridaus ed ha era mo in buob. 
Mo sco nus vein enderschiu, eis el fugius dalla dunna e dil fegl. In auter ha 
maridau ina Gediua ed ei ius che negin sa nua. 

Giachen Martin Muggli (1818–1901) oo Margreta Cristgina Schmed (1825–1904) 

Affons:  Giachen Martin Muggli (1849– )
  Julius Muggli (1857– )
  Faustina Muggli (1859– )
  Christ Muggli (1861– )
  Giachen Antoni Muggli (1863– )
  Henry Muggli (1866– )

La Faustina Muggli (1859– ) dil Giachen Martin, il Ner
Ella ei la feglia dil Giachen Martin Muggli, il Ner (1818–1901) da Rueras. 
Quel ei emigraus 1851 ell’America cun dunna Margreta Cristgina Schmed 
(1825–1904) ed in fegl Giachen Martin (1849). La Fausta ei naschida 1859 
els Stadis Uni.
Davart la Faustina ni Fausta remarcan entginas brevs il suandont sur dad ella:

1890: La paupra Fausta, ella ei adina stada la megliera, ei leu e va pil mar-
cau entuorn per encurir lavur per trer vi ils geniturs.

1893: Giachen Martin cun dunna e feglia Fausta. Els ein tut persuls. Ils fegls 
cun buna scolaziun savessen gidar els, mo dattan pauc persuenter. 

1899: La Fausta, sia feglia ei stada quest atun cheu sin viseta. Ella ei ina 
pupratscha che vegn gleiti senza vesida.

1907: Ussa ei aunc la paupra Fausta. Quella ei adina stada ina fetg buna 
buoba, donn ch’ella ei bunamein tschocca. Ella ei adina stada culs geniturs e 
mirau dad els, schiditg sco els han viviu. Quest atun eis ella maridada cun in 
vieu, in fetg beinstont, denton da priedi. Cun quei basta ei!

1909: La cusrina Fausta, feglia da Giachen Martin Muggli, seigi maridada. 
Ella vessi buca saviu far il da viver, sch’ella vess stuiu luvrar, damai ch’ella 
hagi schliats egls.

Il cuntegn da sia brev da 1904, il settember – brev 20
Ella arriva da Minneapolis ed ei per il car cusrin. Essend ch’ei ha plaschiu agl 
Altissim da prender tier el nossa cara mumma Margreta Cristgina Muggli, 
naschida 1825 e che ti eis figliol dad ella, vi jeu buca negligir da notificar tei 
da quella tresta nova. Ella ei morta ils 12 d’uost vargau (1904) suenter ina 
liunga e dolorusa malsogna, provedida cun ils sontgissims sacraments dils 
moribunds. Speronza che Dieus hagi priu ella sin ina bunura.
Dil rest essan nus tuts sauns e havessen era bugen da saver co ei va cun tei e 
tia famiglia. Scriva era a mi co ei va!
Cun ils pli cordials salids
Tia sincera cusrina
Faustina Muggli

Anselm Muggli (1827–1901) da Sedrun, emigraus 1854
Anselm Muggli (1827–1901) ei il fegl da Rest Antoni (1795–1856) e Maria 
Catrina Elisabeth Caviezel (1805–1854). Suenter sia arrivada ell’America eis 
el staus entgins onns a St. Paul. Pli tard serenda el en California. Carteivel 
pervia digl aur! Da vegnir anora sin l’aua eis el  vegnius a mauns da pirats che 
han sblundergiau tut e la finala eis el mitschaus sulettamein culla veta. Anselm 
Muggli ei vegnius anora igl onn 1867 e morts 1901 a Sedrun. 

Suenter quella aventura americana fuva el vegnius  empau in curios. Tenor 
la tradiziun raquintada veva el l’idea ch’il vischin zepli fein dad el. Quei save-
van ils stuccadurs e lu dumandavan ei el: «Ha quei Toni aunc fein?»  «Schiditg 
sco jeu hai, ha il Toni era» , fuvi la risposta. 

Sur dalla disfortuna digl Anselm scriva la Gasetta Romontscha ils 17 da scha-
ner 1868:

« In pauper giuven da Tujetsch, Anselm Muggli, ei avon plirs onns emigraus 
ell’America per encurir sia fortuna. Suenter esser staus ditg e liung a St.Paul e 
fadiau giu ils daners pil viadi, eis el ius cun in auter camerat en California, e 
para leu duront entgins onns d’haver fatg bunas fatschentas. Siu camerat ei avon 
dus onns arrivaus ventireivlamein a casa; el che ha buca saviu vender sia pos-
sessiun suenter giavisch, ei perquei restaus anavos. Il settember vargau eis el 
s’embarcaus per vegnir a casa, ei aber sil viadi per mar ord California cumpatg 
fruntaus sin in bastiment da pirats e vegnius sblundergiaus totalmein; aschia 
ch’el ei ussa in pauper um, ed ha a New York stuiu serender el spital dils pau-
pers. Tenor las smanatschas, las qualas tuts matros e passagiers dalla nav fagie-
van si per el, sco tons liuns e tighers, cun vuler mazzar, pender, fierer ell’aua el 
ect. eis ei aunc ina miracla, ch’el ei mo mitschaus culla veta. – Quella sventira 
ei ton pli da deplorar, essend che duas soras dil sventirau – spitgavan el cun 
gronda legria, e tuts treis fargliuns fussen forsa per adina stai ord tuttas mise-
rias. Aber il carstgaun propona e Dieus dispona.» 

Las duas soras ein l’Onna Maria Ursula (1841–1913) e l’Onna Maria 
(1838–1920). Ellas ein omisduas serendidas 1872 ell’America, han giu bien 
ed ein buca tec s’enricladas d’esser ell’America. Il frar Anselm ei restaus tut 
persuls e sulets dalla famiglia en Tujetsch e staus ledis.

Entginas jamnas pli tard rapporta la Gasetta Romontscha dils 19 da mars 
1868 il suandont davart igl Anselm Muggli e sia disfortuna:

« Nus havein tscheidi fatg menziun d’in cert Anselm Mucli da Tujetsch, ch’ei 
sin siu viadi marin da California a New York vegnius sblundergiaus e maltrac-
taus. Havend el scret als ses, ch’ei segi denter auter vegniu priu ad el in «wech-
sel»  da 3200.– frs sin ina casa mercantila dalla Svizra, ha nossa regenza sinfor-
mau a Basel e Genevra, ed el davos liug ha ina casa respondiu, ch’ella hagi da 
S.Francisco survegniu gl’avis ch’ella dei sin in wechsel mess ora si Anselm Mu-
cli pagar al presentader de quel, 3200.– frs. La casa a Genevra ha aschia aunc 
a dretg temps saviu vegnir visada da buca pagar ora, entochen ch’ei arrivi buca 
in niev wechsel. Mucli survegn ses 3200.– frs. anavos, ed ins vesa ord quei ex-
empel, ch’ei gliei sin in liung viadi pli segir d’haver in wechsel che daners».

Il Leci Antoni Muggli (1852–1924), il Reh, emigraus 1854
Il Leci Anton Muggli ei naschius ils 6 d’ avrel 1852 a Cavor-
gia, fegl da Leci Anton (1823–1888) e Maria Barbla Monn 
(1824–1900), cun ils quals el ei arrivaus en Minnesota igl 
onn 1854. La famiglia ha fatg il pur en in liug isolau da 
tschels Romontschs, numnadamein el Contadi da Stearns, 
Minnesota, 150 km el nordvest da St. Paul. En quella cun-
trada han missiunaris svizzers prestau gronda lavur. Ils bene-
dictins, priur Othmar Wirz e pader Clemens Staub, ein stai 

confundaturs digl edifeci ch’ei oz ina dallas pli bialas claustras ed universitad 
da St. John-Collegeville. Ils monsignurs Martin Marty OSB ed Otto Zardetti 
ein stai uestgs da St. Cloud, capitala da « Stearns County ». 

En quei contuorn ha Leci Antoni Muggli frequentau las scolas e silsuenter 
luvrau dalla damaun tochen la sera, spargnau sco’l pudeva e cul temps acqui-
stau gronda prosperitad. Cun la famiglia en carschen ha el cumprau pli e pli 
bia terren. Entuorn 1884 manischav’el treis farmas.

Cun 1897 entscheivan ses interess commercials. El venda las farmas e secasa 
a Cold Spring. Sia emprema cumpra ei il mulin, « Cold Spring Roller Mill ». 
Igl onn 1905 surpren el 177 dallas 250 aczias dalla « First National Bank » 
a Cold Spring e cunquei era il presidi. Capital d’entschatta: 25’000 dollars. 
Dus onns pli tard fa el part dalla fundaziun e daventa president dalla « First 
State Bank » a Roscoe, in vitg vischin. El daventa fundatur e directur dalla 
« Merchant’s State Bank » a Richardton el stadi confinont il Dacota dil Nord. 
Sur dil banchier Muggli di la biografia: « El fuvi fetg stimaus dalla cuminonza, 
eri spargnus, undreivels e gests en tut sias fatschentas e demussavi interess zun 
activ en tuttas caussas che pertuccavan Cold Spring ed il Contadi da Stearns. »

Aunc pli impressiunont ch’il success finanzial da quei Tuatschin en Minnesota 
ei la gronda famiglia ch’el ha fundau: 18 affons! « Ei vegn supponiu che Mr. e 
Mrs. Muggli hagien giu la pli gronda famiglia egl entir nordvest dall’America ».

Elizabeth Weniger, naschida ils 6 da settember 1858 en 
Tiaratudestga, morta ils 31 mars 1924 a Stearns Minnesota

Leci Anton Muggli, il farmer, muliner e banchier, ha giu maridau ils 13 da no-
vember, 1877, Miss Elizabeth Weniger (1858–1924), d’origin luxemburgesa, 
naschida, ils 6 de settember 1858. Ils nums dils fegls e dallas feglias cun las 
indicaziuns da professiun ed occupaziun entuorn 1912 secloman:
1) Anton E. (1878– ), president da Glen Ullin Roller Mills, Dacota dil Nord, 
 siat affons
2)  John (1879– ), cassier, Marchant’s Bank Richardton, Dacota dil Nord, 
 treis affons
3)  Susan (1881– ), dunna da Math Britz, sis affons
4)  Lucas (1882– ), secretari e cassier, Glen Ullin Roller Mills, Dacota dil Nord, 

quater affons
5)  Margaret 18.11.1883 – 03.02.1982, sora Renilda, OSB, St. Joseph, Minnesota
6)  Barbara (1885– ), dunna da Fred V. Stein, sis affons
7)  Louise (1886– ), cassiera assistenta, First State Bank, Roscoe, Minnesota 
8)  Agnes (1887– ), cassiera assistenta, First Nat. Bank, Cold Spring, Minnesota
9)  Vincent (1889– ), inschignier e muliner, Glen Ullin R. Mills, Dacota dil Nord
10)  Joseph (1890– ), cassier assistent, Merchant’s State Bank, Richardton, 
  Dacota dil Nord 
11)  Zitta (1892– ), studenta, St. Joseph’s College, St. Joseph, Minnesota
12)  Ida (1893– ), a casa
13)  Zeno (1894– ), student, St. John’s University, Collegeville, Minnesota
14)  Isidor (1896– ), contabilist, Glenn Ullin R. Mills
15)  Gerhard (1898– ), student, St. John’s University
16)  Ernest (1900– ), scolar a Cold Spring
17)  Clara (1902– ), scolara
18)  Stephen (1905– ), scolar   

Leci Anton Muggli, dunna Elisabeth cun ses 18 affons, 1912

Leci Antoni Muggli  (1823– 1888) oo 1848 cun Maria  Barbla Monn (1824–1900):

Giusep Antoni Muggli (1849–1907) oo Wieseckel Mary (1871–1947)
Affons:
Lawrence Muggli (1900–1977)

Leci Antoni Muggli (1852–1924) oo 1877 Elizabeth Weniger (1858–1924) 
Affons: 
Anton Lucius Muggli (1878–1859) oo 1904 Susie Theisen (1882–1952)
John Muggli (1879–1960) oo 1906 Anna Rain (1881–1913)
   oo 1915 Elinor Pallansch (1888–1953)
Susan Muggli (1881–1917) oo 1903 Math Britz (1873–1917)
Lucas Muggli (1882–1968) oo 1907 Mary Thrisen (1883–1947)
Margaret Muggli (1883–1982) sora Renilda, OSB, St. Joseph, Minnesota 
Barbara Muggli (1885– 1925) oo 1904 Fred Vincent Stein (1876–1959)
Louise Elizabeth Muggli (1886–1989) 
Agnes Muggli (1887–1975) oo 1904 Fred Vincent Stein (1876–1959)
Vincent Muggli (1889–1982) oo 1917 Elizabeth Mary Soring (1897–1973)
Joseph Muggli (1890–1977) oo 1913 Barbara Schmidt (1893–1982)
Zitta Muggli (1892–1984) sora Alexine OSB, morta a St.Cloud, Benton, MN
Ida Muggli (1893–1975)
Zeno Muggli (1894–1979)
Isidor Joseph Muggli (1896–1982) oo 1931 Anna Elizabethz Fleck (1910–1983)
Gerhard Lucius Muggli (1898–1968) oo Angelica Rose Hoerner (1898–1973)
Ernest Bernard Muggli (1900–1995) oo Anna Josephine Muench (1902–1979)
Clara Anna Muggli (1902–1962)
Stephen John Muggli (1905–1990)

Vigeli Giusep Muggli (1853–1944) oo 1892 Maria Bertha Fischer (1872–1907)
Affons:  
Clara Albina Muggli (1893–1962)
Edward Muggli (1894–1983) oo Anna Bechtold (1895–1987)
Martina Muggli (1896–1971)
Alfred Anton Muggli (1898–1971) oo Emma Katherine Heauser (1901–1967)
Alma Muggli (1902–2003)

Franz Edward Muggli (1855–1894)

Maria Benedicta Muggli (1857 a Stillwater – 1924)
oo Kasper Klostermann ( – 1890)
oo 1869 Martin Anthony Pauley (1858–)

Maria Anna Louise Muggli (1858–1935) oo John King (–1926)

Elizabeth Muggli (1860–1938

Maria Anna Muggli (1862–1953) oo Roeder Peter (1865–1956)

Margaretha Muggli (1865–1920)

Marie Bardle Louise Muggli (1869–1930)

Il Sep Antoni Muggli (1841–1923), 
numnaus il Grond ni Retg dil Badus, emigraus 1872

Sep Antoni Muggli ei naschius ils 14 
d’avrel 1841 a Cavorgia sco fegl da sta-
talter Sep Antoni Muggli (1791–1867) e 
Maria Agatha Riedi (1811–1862). Il Sep 
Antoni marida 1869 l’Onna Maria Ca-
duff (1843–1933) e treis onns suenter, se-
cartend da saver migliurar sia situaziun, eis 
el emigraus els Stadis Uni en cumpignia da 
sia dunna Anna Maria e dus affons. 

A Stillwater ha el priu part dalla fundaziun dalla societad « Ligia Grischa ». 
Aschia eis el staus in dils gronds piuniers dalla colonia da Badus el Stadi 
da Dacota dil Sid. Igl onn 1878 ha el entschiet leu culla stizun, « settlement 
store », ella casa communabla dalla colonia. Ils piuniers han en lavur cumina 
construiu lur empremas casas da tschespet, « sod houses ». Culla lubientscha 
da Washington dils 15 da matg 1879, eis el daventaus igl emprem pot, « post 
master » a Badus. El ha giu la biala missiun da purtar las brevs e novitads dils 
da casa en Surselva allas farmas entuorn il Lag Badus.

Deplorablamein ei quella casa historica dalla colonia barschada giu igl onn 
1884 duront in da quels prigulus fiugs dalla Preria. Ils affons e las femnas 
han stuiu ir sil lag per anflar schurmetg, ferton ch’ils umens cumbattevan las 
flommas. Tut ils baghetgs, dano las casettas fatgas cun tschespet, ein vegni 
destrui. Era las provisiuns ed il fein eran barschai. Ils commembers dalla Ligia 
Grischa han en quei mument mussau l’unitad e la forza d’ina cuminonza. En 
tals muments ei Sep Antoni Muggli adina staus in dils menaders che ha rendiu 
bia survetschs en favur dalla colonia carschenta.

La farma dils Mugglis era ina dallas pli grondas da Badus cun 320 « acres » 
(1 acre = 4041 m2). Sep Antoni Muggli ha cultivau siu bein entochen 1910 e 
lu eis el seretratgs per ina veta pli pacifica el niev marcau vischin da Ramona. 
Da 1891–94 han ils votants dil Contadi dils Lags (Lake County) eligiu Sep 

Antoni Muggli per « County 
Treasurer », cassier dil contadi. 
Sia lavur ei vegnida citada per 
promta e capavla. « Siu num 
ei inseparablamein ligiaus cun 
la historia dalla colonia da 
Badus ». Dapli mira: Il Badus 
american, pagina 203.

Il fegl Giachen Martin 
Muggli, naschius 1869 a Ca-
vorgia, ha giu bandunau 1872 
sia val nativa cu el haveva 
mo treis onns. Las scolas ha el 

frequentau a Badus e lu gidau il bab el puresser. Havend sco emprem intro-
duciu la nova maschinaria agricola en quella cuntrada solitaria, ha el plaun e 
plaun surpriu empau representanzas e finalmein entschiet a far igl impressari. 
Igl onn 1886 ei il tren arrivaus e quei ha dau il stausch alla fundaziun da Ra-
mona, il center commercial. Giachen Martin Muggli ei daventaus proprietari 
d’ina cumpignia da maschinas, mobilias e lennas. Plinavon eis el staus directur 
dalla « Citizen’s Light Power Company », ovra d’electricitad e president dalla 
« Woodmen Opera House Company », il teater da Ramona.

Ils 27 da zercladur 1906 ha el maridau Frances Lawless. Da lur letg derivan 
tschun affons: Marcella, Gerald Joseph, Celestina, Jacob Martin e Reginald 
Franklin. Denter lur feglialonza sesanflan miedis, scolastas e muniessas.

Sep Antoni Muggli (1841–1923) oo 1869 Anna Maria Caduff (1843–1933)

Affons: 
Giachen Martin Muggli (1869–1937 oo 1906 Frances Lawless (1877–1957)
 Affons: Marcella Muggli (1907–1994)
  Gerald Joseph Muggli (1910–1975)
  Celestina Muggli (1914–1974)
  Jacob Martin Muggli (1916–1988)
  Reginald Franklin Muggli (1918–1983)

Maria Turtè Muggli (1871–1932) 
Joseph Muggli (1876–1876) 
Hieronimus, Jerome Muggli (1877–1887), 
Anthony Edward Muggli (1881–1950) oo 1908 Anna Genevieve Palli (1881–1941)
   oo 1946 Carrie Bennett ( –1966)
 Affons:  Joseph Anthony Muggli (1909–1981)   

  oo Gallagher Lucile Katherine (1909–1947)

Thresa Agata Muggli (1884–1887)
Anna Maria Muggli (1886–1968)

Il Giachen Antoni Muggli (1808–1856), emigraus 1854
Igl onn 1854 ein varga 150 persunas ord la Surselva, da quei 54 persunas mo 
da Tujetsch, emigradas ell’America. Igl ei igl onn dils biars. 

Suvesta dils emigrants dalla Surselva da 1854
Vischnaunca Famiglias Total San luvrar Buca luvrar Affons Vegls
Tujetsch 5 54 31 22 22 1
Mustér 1 8 5 3 3
Medel 3 3
Sumvitg 2 50 45 5 5
Trun 2 36 27 9 9
Schlans 1 1
Andiast 1 2 2
Breil 2 2
8 vischnauncas 11 156 116 39 39 1

Denter quels fuva era Giachen Antoni Muggli (1808–1856) da Rueras cun 
dunna Anna Maria Schmed (1819–1900) e treis affons, il buob Giachen 
Martin (1848–1922), las buobas Margreta Cristgina (1850–1854) e Maria 
Giuseppa (1852–1916). Cun els emigrescha era Maria Barla Catrina Muggli 
(1811–), sora da Giachen Antoni. A Rueras habitavan els en la casa Via Vitg 
nr. 5. Ils fegls da Martin Antoni Muggli (1777–1823) da Surrein, han baghe-
giau igl onn 1831 la casa orasisum il vitg, Via Vitg 1. Il Leci Antoni, il frar 
vegl, (1805–1893) ha maridau Onna Maria Maculin (1805–1890) da Crestas 
ed ei secasaus en casa nova.

Survesta dils Tuatschins digl onn dils biars, 1854:
1854 Leci Antoni Muggli da Sedrun, scarvon  1819–1876 
 dunna:  Cristgina Beer  1817 
 affons:  Barbla Catrina Muggli  1846 
  Rosa Martina Muggli  1847 
  Josephus Antonius Muggli  1848 
  Lucius Antoni Muggli  1850–1855 
  Maria Fausta Muggli  1851–1854 
  Gienoveva Muggli  1853–1854 8
    

 Vigeli Giusep Beer da Sedrun, quinau dil scarvon Muggli 1808  1
    

 Toni Riedi da Sedrun  1773–1855 1
    

 Onna Maria Schmed da Sedrun, feglia da Rest Schmed 1830  1
    

 Barbara Cresenzia Schmed da Sedrun, sora dalla sura 1832  1
    

 Giusep Antoni Maculin da Sedrun  1821  1
    

 Anselm Muggli da Gonda/Sedrun  1827–1901 1
    

 Maria Dumenia, Mengia Schmed da Gonda 1820–1855 1
    

 Giachen Antoni Muggli da Rueras  1808–1856 
 dunna:  Onna Maria Schmed  1819–1900 
 affons: Giachen Martin Muggli  1848–1922 
  Margreta Cristgina Muggli  1850–1854 
  Maria Josepha Muggli  1852–1916 5
    

 Giachen Andriu Schmed da Rueras  1793–1854 1
    

 Maria Barla Muggli da Rueras  1811–1855 1
    

 Gion Antoni Schmed da Cavorgia, fegl da Toni Schmed 1831  1
    

 Gion Bistgaun Schmed da Cavorgia, frar dil sura 1839  1
    

 Giachen Antoni Deragisch da Cavorgia, da Gion Benedetg 1843–1896 1
    

 Maria Barla Lucia Deragisch da Cavorgia, sora dil sura 1844  1
    

 Giachen Antoni Jacomet da Cavorgia  1818–1893 
 dunna:  Maria Gada Manetsch  1826–1919 
 affons: Giachen Antoni Jacomet  1848–1911 
  Maria Gada Brida Jacomet  1850 
  Giusep Antoni Jacomet  1853  5

 Gion Battesta Balzart da Cavorgia  1825 
 dunna:  Onna Maria Ursula Jacomet  1824 
 affons: Maria Barbara Balzart  1852 
  Rosa Martina Balzart  1853  4
    

 Leci Antoni Muggli da Cavorgia  1823–1888 
 dunna:  Maria Barbla Monn  1824–1900 
 affons: Joseph Antoni Muggli  1849–1907 
  Barla Muggli  
  Leci Antoni Muggli  1852–1924 
  Susanna Muggli  
  Vigeli Giusep Muggli  1853–1944 7
    

 Pieder Giger da Bugnei  1814 
 dunna:  Barla Catrina Giossi  1810–1862 
 affons: Sep Maria Giger  1841 
  Maria Giuseppa Giger  1842 
  Giusep Antoni Aluis Giger  1848  5
    

 Giusep Antoni Giossi da Bugnei  1831  1
    

 Vigeli Giusep Giossi da Bugnei  1836–1920 1
    

 Rosa Martina Muggli da Surrein  1834–1878 1
    

 Friberg-Schmed Barbara Catarina  1822–1861 1
    

 Giachen Antoni Beer da Gonda, fegl da fravi Vigeli Beer 1821  1
    

 Aluis Fidel Beer da Camischolas  1804  1
    

 Giachen Martin Beer da Surrein  1814–1891 1
    

 Total 1854    54

Ils 6 d’avrel 1854 ei la famiglia da Giachen Antoni Muggli semessa sin via. Il 
viadi ei staus stentus muort la schliat’aura e veva cuzzau varga sissonta dis. 
Exactamein veva il viadi cuzzau dus meins ed otg dis sil bastiment franzos « St.
Paul » ch’ei partius da Le Havre ed arrivaus el port da mar a New York igl 1. 
da zercladur 1854. 

La famiglia dil Giachen Antoni Muggli ei serendida el Stadi Ohio ed ha 
giu leu pauc success, plitost miserias. Beingleiti ei la feglia Margreta Cristgina 
morta cun mo 4 onns. Giachen Antoni ha stuiu far il cavafossa, caluster e 
plevon. Suenter bara ed alla sepultura fuvan sulettamein sia dunna ed ils dus 
affons Giachen Martin e Giuseppa. Cuort suenter, igl onn 1856, ei era Giachen 
Antoni morts. La paupra vieua Anna Maria resta anavos en ina tiara jastra 
cun ses dus affons pigns, senza grondas enconuschientschas dil lungatg ed en 
miseria.

Quinau Giachen Martin Muggli (1818–1901), emigraus 1851 cun dunna ed in 
affon, numnaus il Ner, veva maridau sia sora, la Margreta Cristgina. El envida 
en ella da vegnir a Stillwater en Minnesota. El possi atgnamein gidar nuot ella, 
el sez hagi era nuot, mo el marcau anfli ella plitost lavur, occupaziun e fadigia. 

La vieua Onna Maria ei serendida a Stillwater e lu anflau leu in cumpogn per 
la veta en la persuna da Gion Alig (1826–1902) oriunds da Trun. 

Suenter la maridaglia han els intervegniu ch’ins possi cumprar prau per cul-
tivar e runcar a St. Henry. Essend els omisdus derivonts da purs e nuntemend 
la lavur e sperond sin in’autra pusseivladad da saver far la veta, peglian els 
curascha e serendan avon igl onn 1860 a St. Henry, Minnesota, circa 140 km 
el sidvest da Stillwater. Leu cumpran els prau e fan per l’entschatta ina paupra 
veta. Tut era aunc vit e primitiv. Per igl emprem han els stuiu baghegiar in 
habitadi, meglier detg ina tegia fatga si cun lenna rodunda, las ruosnas stuppa-
das cun tschespets ed arschella. Quella tegia, semeglionta a nossas anteriuras 
tegias d’alp, ha surviu per liung temps sco stiva, cuschina e dormitori senza 
illuminaziun, sulettamein la furnascha sclareva igl intern.

Varga in onn vivan els senza sal e stuevan pia magliar tut fad. Ina famiglia 
Tambornino, Frank, Franz (1828–1892), da Trun ch’era gia dapi in temps ella 
vischinonza hagi in di schenghegiau ad els in purschi pign. Raps da cumprar 
eran aunc buca avon maun. Quei purschi hagien els tratg si gronds e lu vendiu 
per vegnir tier ils emprems raps. Il tgau denton han els salvau e quei ha dau ina 
perdanonza da vaglia per l’entira famiglia el selvadi da St.Henry. La miseria 
veva schau esser il tgau dil piertg ina vera perdanonza.

Pli tard mavien ils umens, il Frank Tambornino ed il Gion Alig, giu el marcau 
e cumpravien empau frina, sal e schiglioc il necessari. Ei eri in viadi da plirs dis 
e fetg stentus e neginas vias. Il cumprau purtavien ei sin ina grat, mo essend 
ch’ei mavi ensi havevi quel davon pli stregn, perquei sebrattavien ei lu giu. Con 
ditg quella veta aschia ha cuzzau ei nunenconuschent e deplorablamein buca 
da dir. Ei ha lu dau ina viulta. Giu ella Bassa han ins entschiet cun baghegiar 
las viasfier. Da quella occasiun ei era il bien Alig seprofitaus. El fadigiava e la 
dunna luvrava la tiara ed aschia han els fatg fatschentas; la lavur carscheva ed 
era la famiglia. Tier ils dus affons, il Giachen Martin e la Giuseppa da Giachen 
Antoni per miert, ei aunc vegniu duas atgnas mattauns, l’Anna Maria e l’Anna 
Margareta.

Las brevs plaidan e raquentan
Il Giachen Martin Muggli ei emigraus cun sis onns. Staus carschius ha el dau 
scola gia cun sedisch onns e lu maridau 1882 la Mary Widmer e fatg 25 onns 
il pur a St.Henry. Silsuenter eis el serendius a Minneapolis per schar studegiar 
las feglias all’universitad. 

La Giuseppa Muggli veva mo dus onns tier l’emigraziun ell’America. Ella 
ha maridau il Gion Venzin (1851– ), emigraus 1872, da S.Roc/Medel ed ha 
giu treis feglias. 

Da lur veta ed aunc dapli plaidan las brevs dils dus fargliuns, Giachen Mar-
tin e Giuseppa, screttas alla parentella a Rueras, agl aug Leci Antoni Muggli, 
roder ed als affons da quel, als cusrins. Il lungatg mumma, il romontsch, ei 
vegnius cultivaus vinavon ell’America, aschia che omisdus scrivan in stupent 
lungatg romontsch e quei matei senza speciala scolaziun el lungatg.

1866, Sharon, Minnesota  – brev 01
La brev ei scretta dil Giachen Martin ed adressada alla famiglia da Leci Antoni 
Muggli a Rueras. Carissima cusrina e famiglia. Tia brev vein nus retschiert ils 
25 da settember e nus vein giu grond legherment, aschia che nus lein era buca 
schar muncar da dar novas da nies sesanflar. Grad il present essan nus tuts 
sauns e vein era buna speronza che questas lingias anflien vus per grazia da 
Diu cun la medema sanadad.

Jeu vess schon saviu dar risposta avon, mo jeu hai tertgau spitgar entochen 
che jeu sappi dar pli bein notizia digl onn che nus vein giu cheu. Digl onn sai 
jeu scriver pauc bien. Sco ti scrivas, sche ha ei fatg cheu la medema aura sco 
leu. La primavera ha ei fatg cauld e schetg e la stad aschi bletsch e pluiu da tala 
maniera, ch’igl ei diesch onns buca stau aschi bletsch. Ils 25 da settember ei 
stau ina purgina ch’igl ei era mai stau ina aschi gronda da quei temps. Quella 
ha schelentau tut il furmantun. Nus vessen pudiu survegnir 350 buschels fur-
mantun, sch’ei vess dau sco auters onns. In buschel ei ton sco in stèr da leu. La 
salin ha ei era buca dau aschi bein sco auters onns. Ils tiers han ualti bien prezi, 
dano ils pors, quels ha il schliet furmantun d’uonn buca fatg vegnir fetg grass.

Tonaton, cun quei ch’igl ei buca stau in fetg bien onn, sche eisi aunc buca 
da selamentar, pertgei che sch’ei dess mo buns onns, sche vegnessen nus memia 
garmadis ed emblidassen vi Diu e perquei sa el schon tgei ch’el ha da far cun nus.

Denton sco ti scrivas, sche para ei che Dieus clomi, aschi bein sco cheu, era 
leu la glieud tier il ruaus dalla fossa. Denton, salida era il Gion Fidel Muggli 
(1839–1916) e di che nus augureien ventira tier siu matrimoni. Ti damondas 
sche jeu vessi plascher da vegnir leu ed emprender da ruder. Mo per far gliez 
eis ei per mei ualti lunsch. Jeu hai buca tschaffen da vegnir leu a star, perquei 
che cheu, sco la glieud dian, eis ei meglier far da vegnir atras che leu.

Nus vessen era grond plascher, sche vus vegnesses en cheu ed jeu savess da 
dir e remarcar che, sche vus vegnesses en, sche turnasses vus buca pli anora. E 
grad il Gion Fidel fagess meglier sch’el vegness en cheu, pertgei che da luvrar 
cheu vegness el pli tgunsch tier enzatgei che leu. Igl emprem cu nus vein en- 
tschiet vevan nus era nuot. Pertgei cheu, da luvrar per la pagaglia dil di, sur-
vegn in cumin luvrer in dollar e miez ed in um da mistregn 2½ dollars entochen 
treis dollars per di. In fumegl sut patrun survegn 20 dollars per meins ed ina 
fumitgasa 8 dollars il meins.

In che vess tschaffen da luvrar prau sco nus, sche prau survegn el era da 
cumprar per tschun ni tschun e miez igl acre e la tiara ei buna e lenna eis ei 
era avunda.

Ti lessas novas digl aug Giachen Martin (1818–1901) emigraus 1851. Mo 
grad il present temps sai jeu dar paucas novas d’el e da sia famiglia. Sco nus 
vein udiu d’autra glieud, sche eis el enzanua en in auter stadi. Sco la glieud 
han detg, sche ha el spiars bia cun vender e turnar a cumprar. Dad el vein nus 
schon dus onns buca novas.

Era lessas ti far tarmetter ora miu purtret ed jeu sun staus per schar prender 
giu, mo quels che prendevan giu ein naven. Cura ch’ei vegnan lu in’autra ga, 
sche vi jeu tarmetter ora.

Denton novitads sai jeu pauc tgei scriver auter quei, che l’Onna Maria seigi era 
serabitschada tochen a Stillwater e dus affons ha ella dau cheu enta parvis. Cheu 
tschontscha el dalla vieua Onna Maria Degonda-Muggli ch’ei emigrada 1866 
cun siat affons pigns. Dil rest eis ella consolada d’esser en cheu. Denton ha jeu 
era speronza che vus vegnies suenter a miu giavisch e scrivies aunc pli e tarmettei 
era sche vus veis survegniu la brev che jeu hai tarmess a vus questa stad ni buca.

Dil rest restein nus cun salidar vus tuts cordialmein ed jeu salidel era il Duri 
Battesta cordialmein ed il bab padraster e la mumma fan era salidar vus tuts 
cordialmein e ludaus seigi Jesus Cristus.

NB L’adressa fagei si sco ella ei cheu, sche vegn ei schon a mauns, sche vus 
fageis ils bustabs sco igl ei cheu. E fagei salidar tut nos enconuschents e parents 
e tut tgi ch’empiara suenter e serecumandein per enqual paternies. Dieus seigi 
cun nus ed era cun vus.

Ina caussa vess jeu gleiti giu emblidau, numnadamein in salid al Cristian 
Muggli (1851–1907) e ses fargliuns. El dueigi far vinavon cun ses studis e far 
buns progress, sche sappi el vegnir en cheu e cheu seigien bunas pervendas.

1869, Sharon, Le Sueur County, Minnesota el meins d’uost – brev 02
La brev scriva il Giachen Martin agl aug Leci Antoni Muggli-Maculin (1805–
1893) a Rueras: Carissim aug e famiglia, essend gia entuorn dus onns vargai 
che jeu hai retschiert vossa brev, sco era entuorn quitordisch onns che nus 
essan emigrai ell’America, sche stoi jeu turnar a scriver a vus in per lingias. 
Nus essan tuts sauns. Jeu hai era la speronza che questas malscrettas lingias 
anflien vus ella medema situaziun. Dieus seigi ludaus!

Sche jeu lessel dar a vus notizia dil temps, numnadamein dil temps vargau, 
dil present e dil futur, sche dess ei bia da scriver. Considerond il temps vargau, 
suenter che la tiara ei sedestadada dalla sien da quella sanguinusa uiara ni 
revoluziun, eis ei iu cheu pulit. Uiara da secessiun 1861–1865. Il fretg ni pro-
ducts sco era ils tiers, han giu mintg’onn in bien prezi. La salin ha pagau 1866 
in entochen 2 ½ dollars il buschel en pupi che fa circa nov francs en aur. Il 
buschel da cheu ei ton sco in stèr da leu. Ils tiers pagan bein, las vaccas da cu-
ronta entochen tschunconta dollars ina. Era ils auters tiers han giu bien prezi. 

Igl onn vargau ein ils prezis dils fretgs stai sbassai empau. Quei probabla-
mein perquei ch’igl ei stau dapertut in ualti bien onn. Mo particularmein cheu 
ein ils prezis stai sbassai, suenter nies manegiar, pervia dalla gronda campagna 
digl atun. 

Vus pudeis schon saver tgei che jeu manegel. La campagna, quei ei l’elecziun 
generala els Stadis Uni dall’America, dil tscharner ora il president. La partida 
democrata sperava da metter en lur candidats, ils signurs Seymour e Blair. Mo 
la finala eis ei iu tenor il motto ni il proverbi « la majoritad regia la tiara », 
cun schar vegnir en ils candidats dalla partida republicana, ils signurs Grant 
e Colfan. Vegnius eligius ei veramein il republican Ulysses S.Grant, president 
da 1869–1877. Uonn fa il graun aunc ussa ina biala pareta. Il furmantun ei 
empau anavos, pertgei che l’aura ei buca stada fetg favoreivla per el. Ei fa ualti 
freid ed en plirs loghens ha ei fatg fetg bletsch. 

Mo tonaton, sch’ei va vinavon aschia e Dieus lai la sanadad, sche lein nus 
esser cuntents. Nus havein era legiu en vossa davosa brev, che la Maria Cula-
stia (1836–1911) seigi maridada cul Giusep Aluis Brugger (1839–1911). Nus 
augurein ventira tier siu matrimoni, sco era che Dieus detti ad els la benedic-
ziun. Nus essan era stai consolai ch’ei mondi bein cun els. Dil scarvon Venzin 
Tumaisch, emigraus 1859, sai jeu dapresent dar paucas novas. Il davos che 
nus vein udiu era el giu el contuorn da Cincinnati el Stadi Ohio e suenter vein 
nus nuota novas d’el. Quei ei in fegl da mistral Cristian Venzin (1793–1848), 
naschius 1827.

Sche vus veis ussa piars la Culastia, sche lein nus tonaton ver la speronza 
ch’ils affons emblidien buca ils geniturs en lur vegliadetgna. Era sch’els ein 
empau dalunsch da casa, sche han ei vus geniturs tonaton en lur memoria. Per 
maridar ston ins schar a mintgin la libertad. Nus lein ver speronza ch’il Duri 
Battesta (1849–1922) e la Barla Catrina (1833–1911) seigien vies fumegl e 
vossa fumitgasa entochen la mort, ni silmeins damaneivel. Cun l’Onna Maria 
(1843–1910) hagies po la sontga pazienzia ed ils fargliuns dueigien ver cumpas-
siun cun ella. Dieus sa tut, pertgei ch’el fa e fa tut per il salit da nossas olmas.

Denton vess jeu era bugen saviu co ei va cun igl aug giul « Schuobaland », 
igl aug Gion Antoni Muggli (1823– ) giu ella Baviera. El veva giu maridau 
igl emprem l’Onna Maria Monn (1823– ) e giu sco secunda dunna la Rosa 
Martina Muggli (1848– ) e cun ella siat affons. Nus vein udiu ch’el seigi ma-
ridaus e salidein era el fetg sco era sia massera. El dueigi salidar sia quinada 
ed emparar, sch’ella seregordi aunc che jeu schevi che quella dunna vessi num 
Tschuora. Ed el dueigi scriver co ei mondi cun el, pertgei che nus vessen mar-
veglias co ei va cun el. Tarmetta l’adressa ad el!

Dil rest salidein nus vus cordialmein, il bab padraster Gion Alig, la mum-
ma, sco era mias treis soras, ina cul num Maria Josefina Muggli e las autras 
cul num Anna Maria Alig ed Anna Margareta Alig. Salidei era l’onda Maria 
Margarita Fausta Venzin (1829–1898) che veva maridau igl aug Gion Cristian, 
assistent, (1821–1860) e tut nos parents.

Jeu fineschel cun miu malscriver ed hagies pazienzia da leger mia schliata 
scartira romontscha, era sche vus anfleis enqual errur. Jeu restel vies sincer 
nevs e tarmettel era cheu a vus aug miu purtret sco schenghetg da schar mirar, 
considerar e reflectar sche jeu semegliel mes perdavons ni buca. Jeu sperel che 
vus tarmetties era ils vos purtrets cura ch’ei dat caschun.

1869, el meins d’uost a Sharon, Le Sueur County – brev 03
La secunda brev dil Giachen Martin da quei onn ei adressada al cusrin Cristian 
Martin Muggli (1851–1907): Carissim cusrin, ti has giu la carezia da scriver 
a mi e da far da saver da tiu sesanflar. Quei ha fatg a mi grond plascher, era 
vesend tia buna sanadad. Jeu hai la speronza che ti hagies era ussa quella ed 
ei ha consolau mei, vesend che ti hagies tiu emperneivel tgau en scola. Jeu vi 
scriver a ti in per lingias e schar saver sur da miu sesanflar.

Tochen ussa sun jeu per grazia da Diu era adina staus sauns. Sche jeu pa-
tratgel anavos el passau, sche vess jeu era grond plascher, sche nus savessen 

aunc vegnir ensemen ina ga e far nos spass sco en nossa veta giuvenila. Ussa 
denton essan nus ualti dalunsch in da l’auter. Igl unviern vargau hai jeu treis 
meins dau scola ed hai giu 55 scolars.

Dapi che nus essan sesparti, ha ei dau bein enqual midada. Mo tonaton ei 
Dieus adina staus nies bab e sch’ei va vinavon sco ei va ussa, sche vi jeu esser 
cuntents. Jeu sai pauc tgei novitads scriver. L’Onna Maria Degonda-Muggli 
(1828–1890) ei ussa arrivada cheu tier nus e sia feglia Rosa ei maridada avon 
in onn. La Rosa Martina (1853– ) ha maridau ils 2 d’uost 1868 igl Aluis Simo-
net, naschius a Mustér igl onn 1845. Il scarvon Wieland da Sumvitg, Giusep 
M. Wieland (1822–1872), emigraus 1868, ei era arrivaus cheu la primavera 
cun sia famiglia da nov affons. El veva maridau la Brida, naschida Bertossa. 
Dil rest restel jeu cun salidar e salidei il Cristian cun ses fargliuns!
Tarmettei era co ei va ussa cun vus, pertgei la mumma vess era bugen 
d’endriescher co ei va leu cun vus. Fagei ils bustabs sco els ein en cheu, sche 
vegn ei schon en.

1871, igl october – brev 04
La brev ei scretta da St.Henry, Minnesota. El seperstgisa pertuccont il retard 
da scriver cun la tradiziunala introducziun: Carissim cusrin, aug e famiglia! Jeu 
hai daditg entardau da dar risposta sin tia brev dil schaner 1870. Quella havein 
nus retschiert cun grond legherment e legiu en quella da vossa buna sanadad 
che vus gudevas. Jeu hai la speronza che vus seigies aunc oz tuts sauns. Jeu stoi 
scriver e dar novas che nus seigien era tuts per grazia da Diu en buna sanadad.

Ti stos perdunar a mi da buca haver dau spert risposta. Jeu quintavel 
scriver pli spert, mo jeu sun staus in temps naven da casa a St.Cloud, Stadi 
Wisconsin, e perquei hai jeu buca saviu scriver avon. La mumma ei era gleiti 
tschunconta onns veglia e cun tut fatg atras sesanfla ella ussa en fetg buna 
sanadad.

Salidei il Gion Fidel Muggli-Muggli (1839–1916) e sia famiglia e schei che 
nus augureien ventira cun sias mattauns. Era alla Culastia e sia famiglia augu-
rein nus medemamein ventira cun siu mat, ni mats. Ils fegls dalla Culastia ed 
igl Aluis Brugger-Muggli ein il Leci Antoni (1868–1946) ed il sur Giusep Aluis 
(1871–1953) da pli tard. Jeu havessel plascher, sch’ei fussen cheu ell’America. 
Ti scrivas che l’onda havessi bugen quei paun « Sac dela maica ». Di ad ella 
che jeu havessi gleiti giu piars la memoria da quei. Jeu savess schon tarmetter, 
mo il stuer ira sin quei liung til dall’aulta e stendida mar, savess ei vegnir si 
ina barba grischa empau da liunga, aschia ch’el vess forsa buca in fetg em-
perneivel gust, cura ch’el vegness leu. Perquei manegel jeu ch’ei fussi meglier 
da vegnir en cheu e lu savesses vus magliar el grad frestgs. Cheu vegn el buca 
mischedaus cun segal.

Da cuort hai jeu survegniu ina brev digl aug Giachen Martin, (1818–1901), il 
Ner, emigraus 1851. Questa stad eis el staus in temps en California. Ussa eis el tur-
naus anavos ed ei secasaus el liug nua ch’el era avon, numnadamein ad Eau Claire el 
Stadi Wisconsin. El scriva ch’els seigien tuts sauns ed ei mondi bein. In da ses fegls, igl 
Julius, studegi per vegnir plevon ed ils auters affons mondien a scola tier muniessas.

Uonn ei stau cheu in fetg bien onn. Il fretg ei fetg bials, resalvond la salin. 
Quella ei buca grad aschi biala sco ils auters onns. Mo tonaton eis ei buca da 
selamentar. Ils animals han entochen ussa era in bien prezi. Avon in onn (1870) 
han ei cheu tier nus baghegiau ina baselgia nova en honur da Sogn Heinric. 
Ord l’America vegn en cuort in patriot cul num Placi Bass sin viseta e quel 
vegn a saver dir pli bein las novitads che jeu scriver. Vus stueis mo emparar el 
suenter ils Americaners.

Jeu restel cun salidar cordialmein tei, igl aug e l’onda e tuts fargliuns. Salidei 
era igl aug Gion Antoni Muggli (1823– ) ch’ei en Tiaratudestga.

1872, il schaner a St.Henry – brev 05
La brev dils 21 da schaner va a Gion Fidel Muggli-Muggli (1839–1916) che 
vul saver empau sur dil vegnir ell’America. Giachen Martin scriva: Carissim 
cusrin, cun grond legherment hai jeu retschiert tia brev dils 17 da settember 
1871. Jeu hai legiu da vossa buna sanadad ella quala vus sesanfleis. Quei 
sai jeu era notificar da nus. Nus vein era legiu da tia resoluziun da vegnir 
ell’America per cheutras bandunar tias miserias.

Ti damondas mei per plaid e cussegl sur da quella resoluziun. Jeu dueigi dar 
da quei il pli bien cussegl cun dar ina descripziun dall’America. Quei vi jeu far 
cun plascher ed aschi bein sco mia pintga capacitad lai tier.

Il vegnir ei in grond pass. Mo ei vul curascha e lura varga ei schon. Igl 
emprem cu ins vegn en ein ins buca enconuschents cun la tiara e ses habitonts. 
Aschia para ei igl emprem pli schliet che quei ch’igl ei naturalmein. Mo tona-
ton, cura ch’ins ei empau enconuschents cun la tiara, sche va ei lura meglier. 
E particularmein in che ha pauc ni nuot, sa aunc adina far il quen da vegnir 
ch’el survegn dil siu e quei sch’el ei diligents e vul luvrar. Leu en Tujetsch sto 
in ch’ei paupers far il quen da restar en sia paupradad. Denton, ad in che vegn 
en, tucca ei igl emprem schon da metter giu la manuta vid la lavur. Quei tut-
tavia ad in che ha pauc dil siu cu el arriva cheu. Denton, sco jeu hai gia detg 
sisura, sa el cun esser nizeivels e luvrus, far d’haver enzatgei tier aunc nutrir 
ina gronda famiglia. En special la glieud da mistregn fa tenor miu manegiar 
meglier cheu che leu. Jeu hai la speronza che ti hagies empriu il mistregn da 
tiu bab. La pagaglia dils meisters ei cheu dad in dollar e miez entochen treis 
dollars per di il temps da stad. Per ils auters mistregns ei la pagaglia la mede-
ma sco quella dils meisters e quei sco els ein ni era buca pratics el mistregn. 
Auters luvrers che han buca mistregn survegnan dad in dollar tochen dus per 
di ed aunc dapli. Quei variescha dil temps ed onns e co ins ei luvrus ni buca. 
Ils luvrers han la megliera paga il temps da far ils èrs. Lu drovan ils purs fetg 
bia luvrers.

In che ha aber pli grond tschaffen da luvrar tiara ed ha buca dil siu, sche 
survegn el da prender si prau d’auters cun dar dils treis muns in al patrun ed 
el ha dus per luvrar. En plirs loghens survegn ins dils quaters muns treis per 
luvrar. Quei dependa dalla situaziun dil prau. Il patrun metta aber si pil tierz 
ni quart neginas spesas ni cun sem ni auter, resalvond ch’ei seigi da reparar 
classianas ni baghetgs.

In dollar da cheu ei ton sco tschun francs. Ti stos aber considerar che ti ve-
gnesses pli lunsch leu cun tschun francs che cheu cun in dollar, resalvond rauba 
da provisiun ni maglia. Jeu tratgel ch’ei seigi pli bienmarcau cheu che leu.

Denton pia, sco cusrin manegel jeu che ti fas meglier sche ti eis cheu. Cheu 
vegnas pli tgunsch da schar enzatgei a tes affons che leu. Pertuccont ils daners 
havess jeu gidau tei, sche jeu havess saviu avon. Lu havess jeu saviu rugalar 
leusuenter. Gest ussa eis ei a mi buca pusseivel da far quei. Il temps ei memia 
cuorts ed jeu survegnel buca daners entochen primavera ni la stad. Ti duesses 
aber rabitschar ensemen tons daners sco ti sas e rugar il bab da dar tia ierta e 
sch’ei maunca mo empau, sche mira ch’ils Beers che vegnan era anen dessan a 
ti. Igl ei quei il Vigeli Giusep Beer cun dunna e sis affons, il Giachen Martin 
Beer cun dunna e treis affons e Giachen Antoni Beer, tuts da Gonda, emigrai 
ils 5 d’avrel 1872. Els vegnan era cheu tier nus e nus lessen lura schon far dretg 
cun els, cura che vus essas cheu, sche ti eis veramein sedecidius da vegnir en. 
Pigl auter sas ti mo vegnir. Nus lein gidar tei sco nus savein.

Jeu restel pia cun salidar cordialmein tei e tia famiglia. Scriva ton pli spert, 
sche ti sas dar uorden da vegnir ni buca.

Cun la medema posta scriva il Giachen Martin aunc ina brev agl aug Leci 
Antoni, il bab da Gion Fidel cun la supplica: 
Lai era leger las suandontas lingias tiu bab! 

1872, il schaner a St.Henry – brev 06
Carissim aug! Jeu vi era scriver a vus in per lingias e notificar che nus seigien 
sauns, sco jeu hai era cun grond plascher las novas entras la brev digl Gion 
Fidel, che vus seigies en la medema situaziun. 

Il Gion Fidel scriva ch’el vegnessi ell’America, sch’el savessi co far. Jeu 
manegel era ch’el fagessi meglier cun sias miserias, sco quei ch’el sesanfla leu, 
sco el scriva.

Jeu havess era gidau da vegnir en el, sche jeu savess co far e sche jeu havess 
mo giu saviu avon. Lu havess jeu schon saviu serugalar. Grad ussa eis ei a mi 
buca pusseivel, pertgei ch’il temps ei memia cuorts. Perquei recamondel jeu a 
vus era en siu num, sco bab da gidar e dar sia ierta e schar vegnir el. Vus fageis 
meglier da schar vegnir el e dar ora sia purziun che ver el leu en sias miserias. 
Cheu, sch’el vul esser luvrus e nizeivels, sche sa el pli tgunsch vegnir d’haver 
dil siu che leu, pertgei tut quels ch’ein luvrus ein destinai per l’America.

Restel cun salidar dacormein vus tuts ensemen.

1872, il matg – brev 07
Ils 16 da matg scriva Giachen Martin agl aug Leci. La brev ei ina part 
dall’emprema brev da Gion Fidel Muggli ord l’America. Jeu vi prender la 
libertad e scriver a vus in per lingias e dar novas da nies sesanflar. Dapresent 
essan nus tuts sauns, sco quei che jeu hai era speronza che vus seigies il medem.

Il Gion Fidel cun sia famiglia ei arrivaus cheu saunamein sco vus veseis 
schon en sia brev. Mira brev pagina 228. Quei ha fatg a mi grond plascher da 



114

puder veser in cusrin. Il Gion havevel jeu schon aschi biars onns buca viu ed 
havevel pauca speronza da puder aunc ina gada veser el. Speronza ch’el sesan-
fli era bein cuntents en sia novamein adoptada patria e nus lein era empruar 
da gidar el aschi bein sco nus savein.

L’ aura ei buca stada fetg favoreivla entochen ussa. Igl unviern ei uonn staus 
fetg ruhs e la primavera ha ei l’entschatta fatg bletsch ed ualti freid.

1877, St. Henry, il schaner – brev 08
Cun la brev dils 6 da schaner giavischa il Giachen Martin in bien niev onn al 
cusrin Duri Battesta (1849–1922), agl aug ed ondas e cusrinas. Quei fa el cun 
duas liungas construcziuns ed ei tuna suandontamein: 

 «Essent che nus essen pia entrai en in nief onn saunameng, speronza, ton 
de vossa vard, sco de nossa, vi jau pia era scriver in per lingias a Ti e cautras 
agurar in legreivel Nief Onn, ton a Ti, sco agli Aug e l’Onda e tias soras, tuts 
enzemen et havend Diaus, entras sia nunmisereivla carezia, conzediu de schar 
puspei viver e far atras in onn, lein nus pia ver speronza e vi plinavon agurar 
che el conzedi vinavon ventira e benedictiun e la grazia che nus podeien tuts 
complenir sia sontgia veglia sin quest mun, per cautras meritar la veta per-
petna. Plinavon agli Aug a l’Onda en lur venerabla vegliadetgna chel compar-
tgieschi ad els milsanavon, sia grazia e benetictiun che possien eung viver bia 
dyss et ons, e silsuenter la Gloria Celestiala. »

PS La mumma tarmetta era in salid a sia madretscha Barbara Catrina Decur-
tins e sco figliola auguresch’ella in bien onn cun ventira e benedicziun e che 
Dieus concedi liunga veta e la grazia da far vinavon sia sontga veglia e sil-
suenter la veta perpetna.

1877, St. Henry, il schaner – brev 09
Pli bia scriva sia sora la Maria Giuseppa ella medema brev, denton drizzada 
specialmein al cusrin Duri Battesta.

Carissim cusrin, jeu vi buca s’entardar pli ditg da dar a vus novas co ei va 
cheu cun nus. Per grazia da Diu essan nus tuts sauns e nus vein la speronza 
che questas lingias anflien era vus tuts en buna sanadad.

Jeu e las soras, mesas soras, la Mary Anna (1862) e la Margaret (1864), 
mein a scola ed il frar dat scola buca lunsch naven da casa. Aschia sa el vegnir 
a casa mintga di. Il Gion Fidel Muggli e la feglia Maria Catrina ein cheu tier 
nus. La Maria Catrina va a scola ed empren bravamein e stat fetg bugen.

Sco ti scrivas sche veis vus igl onn vargau giu in ruh unviern. Cheu vein nus 
giu in migeivel ed uonn para ei era da far il medem entochen ussa. La stad eis 
ei era stau pulit’aura e dau da mintga uisa pulit fretg.

Nus augurein a vus tuts in bien onn e liunga veta e silsuenter la veta perpet-
na enta parvis, nua che nus lein ver speronza da tuts s’entupar.

Il Duri vul saver sur dall’America e Giuseppa scriva: Ti vuls saver da tgei 
buns fretgs l’America porta per in che vul bandunar sia patria. Quei vi jeu 
rispunder sco suonda: L’America ei ina buna tiara per tgi ch’ha detgavunda 

daners. Spiarder els san ins schon ed in che sto fadigiar sa era vegnir atras bein 
avunda. Aber ei tucca da luvrar e lura va ei schon e suenter il miu manegiar, 
san ins vegnir pli lunsch cheu che leu, tuttavia in giuven persul, quel sa vegnir 
atras nua ch’el va e tgei che el fa.

Nus vessen in fetg grond legherment da ver tei cheu, pli gleiti e pli bugen. 
Jeu mirassel era bugen igl aug. Jeu hai tochen ussa mai viu negins dils mes augs 
paterns da mia regurdientscha, mobein enqual gada udiu d’els.

La mumma fa era salidar vus tuts dacormein. Ella ei aunc adina ualti sauna 
e discuora fetg savens da Tujetsch e da nos parents che habiteschan leu. Mo 
da turnar leu vul ella nuota saver. Ella lai plascher l’America fetg bein, sco 
nus era. 

Jeu sai pauc tgei scriver per quella gada, il qual fuss interessant a ti. Jeu vi 
pia trer alla fin. Jeu vai era speronza che ti hagies buca per mal che jeu vai 
buca scret pli spert, pertgei il temps va fetg dabot. Ils dis han mo 24 uras ed 
ins po buca adina en cun tut.

Pren pia buca si en mal il miu malscriver, pertgei romontsch scrivel jeu fetg 
darar.

Jeu restel pia cun ils pli cordials salids. Salida era igl aug e l’onda e las cu-
srinas en num da nus tuts e salida era tut tgi ch’empiara suenter.

1879, igl uost a St.Henry – brev 10
La brev scriva la Giuseppina agl aug Leci Antoni a Rueras ed ella suttascriva 
cun Josaphina Muckley. Miu carissim aug, essend ch’igl ei gia vargau in liung 
temps che nus vein udiu da vus, sche stoi jeu prender la plema enta maun e 
scriver a vus per far da saver che nus seigien aunc adina denter ils vivs. Nus 
essan tuts sauns e nus vein era la speronza che questas lingias anflien vus tuts 
en bien stan da sanadad.

A mi fa ei adina in grond legherment d’udir da nos parents, schegie che jeu 
enconuschel buca els. Perquei vegnis vus tuttina fetg savens endamen a mi ed 
jeu giavischel da veser vus ina gada. 

Aber gliez ei schon tut adumbatten, pertgei vus essas vegls e patertgeis nuota 
da bandunar per ussa vossa patria. Mintga utschi lai plascher il meglier en siu 
igniv e cun mei fuss ei era il medem. Da stuer bandunar mia patria less jeu 
era mai schar dar el tgau. Mo sin ina viseta vegness jeu fetg bugen, sch’ei fuss 
buca aschi lunsch. Vus savesses bein far ina spassegiada e vegnir ell’America 
sin viseta. Vus veis gie vies fegl cheu. Quei fuss era in grond legherment per 
lez sco per nus ed igl aug Giachen Martin che vus veis schon daditg buca viu. 
Quel mirasses vus guess fetg bugen. El ei staus onn primavera sin viseta tier 
nus cun tut la famiglia, dano dus fegls. Els ein stai sis jamnas. El ha tschun 
fegls ed ina feglia ed ein tuts carschi. Il pli giuven ei quitordisch onns vegls. Ei 
han midau liug. Ussa ein els aunc ina gada pli lunsch naven da nus che avon. 
Ei han ina stizun ed ei scrivan ch’ei mondi ualti bein.

Ussa veis vus carteivel fuolas cun las lavurs dil prau, sco igl ei era cheu il 
medem. Nus vein fatg fein e graun ed ussa tilan ei ensemen il graun. Uonn ei 
il graun ualti bials ed el fuss aunc staus megliers, sch’ei fuss buca stau aschi 

cauld e madirau schi dabot. Il furmantun e truffels ein fetg bials e daried e 
puma dat ei era avunda. Basta, nus lein esser cuntents ed engraziar a Diu per 
tut quei ch’el ha dau e lein ver speronza che vus veies era in bien onn.

Dapresent essan nus tuts a casa. Temps da scola dat il frar scola. Il bia naven 
da casa e las soras van a scola, ton che jeu sun las uras da scola tut persula 
culla mumma. Jeu hai dau si igl ir a scola. Salidei ils affons digl aug Gion Rest 
e schei ad els, che jeu hagi detg, che sch’ei scrivien, sche vegli jeu era tarmetter 
ad els in purtret. Aunc ussa hagi jeu mai giu la honur d’ina brev d’els.

Quei purtret tarmettel jeu a vus aug e salvai el per ina memoria da mei, la 
suletta feglia da vies frar Giachen Antoni. La mumma fa salidar vus tuts ense-
men e tut tgi ch’empiara e che vus dueies scriver manedlamein tut tgi che vivi 
ni seigi morts, parents ed enconuschents e vischins vegls. Ils novs di ella ch’ella 
enconuschi nuota. Tgei fa il aug Gion Antoni (1823– )? Cons affons ha el cun 
sia secunda consorta? En secunda letg ha el maridau la Rosa Martina Muggli 
(1848– ) e giu siat affons. Ella ei ina feglia dil capitani Sep Antoni Muggli 
(1821– ) ed Onna Cresenzia Condrau (1812–1898).

La feglia dil Vigeli Deragisch (1819–1892), la Maria Barbla Deragisch ei 
morta ils 22 de fenadur 1879. Ella era maridada e lai anavos il mariu cun in 
affon.

Il bab e la mumma, frar e soras fan era salidar vus tuts cordialmein. Fine-
schel cun miu malscriver romontsch cun cordialmein salidar.

Scrivi ton pli gleiti! La mumma di che l’onda dueigi dir enqual paternies 
per ella.

1881, il mars a St.Henry – brev 11
Carissim cusrin e tuts! La Josefina scriva suenter liung temps al cusrin Duri 
Battesta. Igl ei aschi daditg che jeu hai scret romontsch. Jeu sai strusch co 
entscheiver. Denton, pren buca si per mal mes numerus sbagls cun bustabar e 
maltschintschar.

Uonn vein nus fetg bia neiv. Per varga otg onns vein nus buca giu aschi bia 
ed era fetg freid. Dils Romontschs a Badus havein nus schon daditg udiu nuot. 
La viafier po buca atras pervia dalla gronda nevada. Tgi ch’ei cheu sto star 
cheu e tgi ch’ei leusi po buca giuadora entochen che las vias ein buca aviartas. 
Sin quei spetgan quels che vulan ir ensi fetg vess. 

Il Gion Fidel ei era vegnius nunspitgadamein si tier nus e cumprau prau. Els 
ein tuts cheu tier nus. Oz han ei entschiet a drizzar en sia casa. El era ius per ira 
a Badus ed ha buca pudiu atras. El ei vegnius tier nus e lu midau meini. Ussa 
ein els nos vischins. Ei stattan fetg bugen e senza dubi meglier che a Badus el 
Stadi dil Dacota dil Sid. Davart il Badus american mira pagina 203.

Quest unviern sun jeu per treis meins stada sin viseta a Stillwater. Leu hai 
jeu fatg enconuschientscha cun plirs Romontschs che jeu vevel avon aunc mai 
viu. Leu hai jeu era viu ils Derungs e giu enqual spass cun l’Emilia ed il Gion 
Michel. Ils dus Derungs, fegl e feglia d’Anton Cundrau Derungs, ein emigrai 
ils 5 d’avrel 1879 ell’America. Il Gion Michel ei pli tard returnaus. Dapli dils 
Derungs mira pagina 369. Jeu sundel era stada tiel Vigeli Deragisch cu la 

Benedicta ei morta. Ella fuva naschida 1859 a Sedrun ed emigrada 1867 culs 
geniturs. Ella era ina fetg buna matta e tut che ha schau encrescher per ella. Jeu 
stoi era notificar, ch’ il Hendry pign, manegiau ei cheu il Gion Antoni Hendry 
emigraus 1872, hagi giu la ventira da daventar bab dad in fegl.

Il frar Giachen Martin dat puspei scola naven da casa. Ussa vegn el gleiti 
a casa. Onn ha el giu baghegiau si, ensemen cun siu padraster Gion Valentin 
Alig, ina resgia e lu vendiu ella igl atun. Ussa tuorna el carteivel a cumprar 
anavos ella e sch’el fa quei, sche mondel jeu a far il tenercasa per el.

Il bab lavura aunc adina il prau ed ei aunc ualti taffers. La mumma ei era 
adina pulit e lavura era adina enzatgei en casa. Cu ella vesa vos purtrets, vegnis 
vus endamen, sco sche vus fusses tuts avon ils egls. Fetg savens lai ella vegnir 
endamen, co l’onda Barbla Christina vegneva cun la rucca tier ella. Vus duei-
gies schar vegnir endamen nus en vossas oraziuns. Dapresent essan nus treis 
soras tuttas a casa. Ussa essan nus tuttas carschidas. La giuvna ei la gronda 
ed jeu sun la pintga.

Nus tuts mirassen tei fetg bugen ell’America. Mo matei eis ei schliet d’ira e 
schar leu tes geniturs en ses vegls dis senza agid, ni ch’els lessen era vegnir cun 
tei. Sche lu curascha, cheu ei aunc bia plaz!

Jeu vessel fetg bugen sche ti tarmettesses tiu purtret a mi. Fai quei a tia 
nunenconuschenta cusrina! Fetg bugen lessel jeu mirar tei inaga.

La secunda matta dil Vigeli Beer (1827–1912), la Barla Catrina (1861–
1944), ei uonn il tscheiver maridada cun in giuven tudestg, Sigmund Traxler 
(1854–1939).

Scriva gleiti e buca fai stem da mei. Sche jeu savess scriver meglier, scrivess 
jeu schon pli savens e scriva empau las novitads da leu.

In fegl digl aug Giachen Martin Muggli, il Ner, (1818–1901) ei era fetg 
malsauns. Ils miedis han dau si el per nuncurrabels. El ha num Giachen Antoni 
(1863– ) ed ei schotg onns. El ei in fetg bien giuven, il meglier da tuts. Schei 
enqual paternies per el!

Jeu restel cun salidar tuts parents, particularmein il Cristian Muggli e sias 
soras. Els dueien era tarmetter a mi ils purtrets.
Tia cusrina ell’America
Josephina Muckley
St. Henry, Le Sueur County 
Minnesota N.A.

1881, St.Henry – brev 12
Ussa scriva ella aunc en la sura brev specialmein al cusrin Duri Battesta. Quel-
la gada stoi jeu buca schar mitschar, senza metter en quella brev in per plaids 
per tei. Schegie che jeu hai mai viu tei, para ei a mi tuttina buca aschia. Jeu 
hai la speronza d’ina gada veser tei e saver conversar cun tei da fatscha tier 
fatscha. Ier hai jeu viu e legiu las brevs che ti has scret al Gion Fidel. Jeu hai giu 
grond plascher d’udir che ti portas il tetel da spus. Quei ei buca in aschi pign 
tetel e che la spusa hagi gia cavels grischs, havevel gia udiu avon ed era cartiu 
senza dubi. Jeu ed il Gion Fidel essan sedecidi da vegnir ora sin tias nozzas, 

sche ti dattas vin als mats e laias saltar las mattauns. Sche nus essan buca leu 
sil di, sche refrin nus per in per dis – quei schabegia schon!

L’Emilia Derungs (1861–1943) ha fatg a nus ina viseta da treis jamnas. Ella 
era fetg da buna veglia ed ha raschunau da vus leu, da tei principlamein ualti 
bein. Quei temps vein nus nezegiau bia cun raschunar ed jeu tedlavel fetg bu-
gen. Aschinavon sco jeu sun buca in poet, vi jeu buca trer aschi alla liunga. Jeu 
hai la speronza che ti prendies buca si quei per mal, pertgei che jeu manegel 
negin. Nus tuts mirassen tei bugen cheu. Quei sas ti schon, sco era ils tes leu.

Il frar dat scola. El ei aunc adina senza dunna. Mo ina muronza ha el senza 
dubi era matei. Nus treis soras essan tuttas a casa e fetg da buna veglia. Nus 
duvrein il temps cun far la lavur da casa e cun sunar e cantar. Bein ina legra 
veta! Sche mo ei cuzzass adina aschia. Mo jeu temel ch’ei vegni schon a midar 
baul ni tard cun nus. 

Jeu stoi era cattar biemaun a ti ed augurar in bien niev onn, liunga veta e 
success en tut quei che ti prendas enta maun. Dieus vegli benedir tei! 

Novitads dat ei cheu paucas che fussen interessantas per tei. Jeu vi trer alla 
fin cun mias pulaccas e vai speronza che ti perdunies ils sbagls. Quels ein fetg 
numerus, mo sai far nuot auter. Pren buca si en mal quei!

Culs mes pli cordials salids a ti ed era a tut mes parents ed enconuschents 
leu. Salida tut tgi ch’empiara suenter mei. Jeu roghel per ina sperta risposta da 
tei avon che schar enzinar en. Suenter has ti buca peda.
In salid dil frar Giachen Martin, dalla mumma e da tut ils mes.
Restel tia sincera cusrina Josephina Muggli ell’America.

1882, il schaner a St.Henry – brev 13
Ell’introducziun dalla brev da Daniev 1882 al car aug, onda e cusrins, resorta 
la ferma cardientscha dalla Josephina e dalla famiglia Alig-Muggli a St.Henry: 
Essend che nus essan arrivai all’entschatta digl onn otgontadus, sche vi jeu 
el num da tuts augurar in bien niev onn, liunga veta e suenter questa la veta 
perpetna el sogn parvis. Nus essan era obligai da render laud, honur ed en-
graziament agl Altissim per tuts beins, igl emprem ch’el ha nus tuts manteniu 
en stan da buna sanadad e menau nus tuts tier l’entschatta da quest niev onn 
e silsuenter ch’el ha a nus provediu tuts auters beins temporals e benediu nus 
mintgadi cun nundumbreivlas grazias.

Per igl emprem stoi jeu annunziar che nus seigien tuts sauns e vein era spe-
ronza che questas lingias vegnien ad anflar vus tuts el medem stan da buna 
sanadad. La mumma ei aunc ussa ualti sauna e tafra e resda savens da vus 
leu. Ella giavischa era bein enqual ga da turnar a veser vus tuts leu ensemen.

Il frar dat scola. Era jeu e las soras essan a casa e prendein bien entochen 
che nus survegnin. Il bab padraster ei era ualti sauns e fatschentaus cun sias 
lavurs e ses traffics. Il cusrin Gion Fidel e sia famiglia ein era tuts sauns. Nus 
vein augurau ier Daniev tier els tuts ensemen. Vossa brev han ei era retschiert 
ier e nus vein legiu ella tuts da cuminonza.

Uonn havein nus era giu in fetg bletsch onn, tutta stad e particularmein  
igl atun. Lu ha ei pluiu bunamein adina, ton ch’ins tertgava che nus vegnien 

neghentai. Mo igl ei buca succediu ed ussa vein nus fetg biala e buna aura. 
Fretgs ha ei era dau ulati bein, denton buca aschi abundontamein sco auters 
onns, mo tuttina d’engraziar a Diu. El vegli mo buca schar dar menders. 

La primavera ei l’Emilia Derungs stada treis jamnas tier nus e quei ha pla-
schiu fetg bein a nus. Ella ha raschunau da vus tuts e quei era fetg interessant 
per nus. Quei temps vein nus fatg fetg legher. Ella ei ina fetg brava matta.

Il frar fa era salidar vus tuts e vus dueies perdunar ch’el prendi buca temps 
da scriver. El ei fetg fatschentaus cun siu dar scola. El ha pauca peda, mo per-
quei ha el tuttina aunc mai emblidau vi vus e vegn era mai ad emblidar. Era 
cordials salids dil Gion Fidel e sia famiglia. In salid particular agl aug da mei 
Josefina ed el num da tut vos parents vida tschei maun dalla mar.

Aunc in salid dalla mumma. Ella serecamonda en vossas oraziuns. Salidei 
era tut tgi che empiara suenter!

1884, il settember – brev 14
Denter quellas duas brevs ei il frar Giachen Martin maridaus e la Josefina rap-
porta: Car cusrin, oz prendel jeu la libertad da scriver a ti questas lingias per 
notificar a vus tuts il nies sesanflar. Nus essan tuts sauns per grazia da Diu, sco 
nus lein era ver speronza che questas lingias anflien vus tuts en il medem stan.

Igl emprem vi jeu metter giu ils salids dalla mumma. Ella fa salidar ordavon 
vus tuts e suenter tut ils nos parents e tut tgi ch’empiara suenter ella ed ils ses 
e salidei era vies plevon ed il caplon. Ella ha enconuschiu els omisdus ed ella 
serecamondi en sias oraziuns per ella e tut ils ses.

Il frar ei era sauns cun sia famiglia. Niessegner ha puspei benediu els cun ina 
matta cul num Rosa Maria (1884–1969). Ei fan salidar vus tuts e vus stueis 
buca ver per mal ch’ei scrivan buca, pertgei cu ins ei maridaus, sche dat ei era 
bia da far per viver ell’America.

Cheu tarmettel jeu era in purtret dalla mumma. Jeu vevel giu el senn da 
tarmetter quel la davosa gada che jeu hai giu scret, aber enzaco eis el daus 
speras giu e restaus anavos. Aschia manegel jeu, pertgei che ti has nuota fatg 
menziun dad el en tia brev.

Sch’ei fuss aber aschia che jeu vevel schon giu tarmess in a vus, sche sas ti 
dar quel al Cristian e sche vus veis buca el sche salvei quel. El ei per vus tuts. 
Jeu tertgavel era tarmetter il miu, aber jeu vevel aunc buca schau prender giu 
el. Cu jeu laschel prender giu, sche vi jeu tarmetter immediat che vus saveies 
mirar tgeinina Americana che jeu sun. Jeu tuornel a dar scola leu nua che jeu 
hai dau igl unviern vargau. Ella entscheiva miez da l’auter meins, ton che jeu 
sun puspei naven da casa per in temps.

Las soras ein ussa a casa. Ellas ein da buna veglia e fan salidar vus tuts, 
principalmein tei Duri e ti duesses vegnir en ina viseta quest unviern il tscheiver 
e lura turnass jeu era a casa e lura lessen nus schon far legher, neve ti.

Enqual ga ditgel jeu che jeu vegni ell’Europa sin ina viseta. Jeu vegness 
fetg bugen a mirar mes parents sco era la patria da mes geniturs e quei sa tut 
schabegiar cul temps. L’emprema liunga spassegiada che jeu fetschel vegn ella 
Svizra. Mo teni edamen quei!

Il bab di adina ch’el vegni era ora ina gada, aber cu quei schabegia sai jeu 
buca dir. La mumma vul nuota saver d’ira sur mar.

Il Gion Fidel e sia famiglia ein era tuts sauns. La Culastia ei tutta stad stada 
naven a St. Paul. Ussa ha ella el senn d’emprender da cuser e la Maria Ursula 
ei cheu sin ina viseta tier els. L’Onna Maria Ursula (1841–1913) ei sora dalla 
dunna da Gion Fidel Muggli ed ei emigrada cun els ensemen ell’America igl 
onn 1872.

Nus vein scudiu il graun. Ei ha dau in fetg bien onn cun da tuts fretgs. Nus 
vein schau vi a mesas nossa farma, pertgei il bab ei ussa ualti vegls da ver aschi 
bia traffic e lavur e femnas ein pauca valeta da luvrar farma. Mo sche ti scri-
vevas pli baul, sche levan nus schon vegnir ora e gidar a zerclar tei. Nus levan 
vegnir bienmarcau, mo cu nus vein survegniu la brev, fuva tut vargau e sche 
nus vessen buca capiu co far quella lavur, sche savevan nus schon emprender. 
Jeu crei che nus dessen tuttas bunas zerclunzas.

Novitads vai jeu nuot. Sche restel jeu cun salidar vus tuts, particularmein 
igl aug e l’onda e tei per sesez Duri. Da tia damonda sai jeu dir che ti hagies 
schon supponiu endretg e buca tgunsch che jeu seigi fetg ditg pli ledia, sch’ei 
va tut endretg. Quei hai jeu aunc confidau a negin auter che a ti, ton che tier 
mei drovas ti nuota mirar suenter. Per da quei fuss ei buca aschia, sche less 
jeu tonaton buca maridar cun in cusrin. Aber jeu vai tonaton speronza che ti 
calies buca si la correpondenza cun mei, pertgei nus essan e lein restar cusrins 
entochen la mort e sche jeu sai far per tei enzatgei enzacu, sche vi jeu da cor 
bugen. Jeu augurel a ti buna ventira en tut tgei che ti prendas a mauns e restel 
tia cusrina Josephina Muggli.

Scriva ton pli gleiti e perduna il miu malscriver e pren si tut en pasch, il 
dultsch sco igl asch.

1909 – brev 15
La brev dils 22 da fevrer arriva da Minneapolis ed ei scretta dalla Josefina.
Carissim cusrin e famiglia, jeu hai schon daditg tertgau da scriver ina brev a 
ti, mo ei vegn adina denteren enzatgei. Sin quest mund da fuolas ei il temps 
adina memia cuorts e pli vegls ch’ins vegn e pli spert ch’el va. Quei vegnas ti 
tez a ver experimentau.

Jeu e mia famiglia essan tuts sauns. Las feglias van tuttas treis aunc a scola. 
La gronda finescha sias scolas questa primavera e lu vul ella dar scola. L’autra 
ei tschun onns pli giuvna e va aunc a scola. Ella ha aunc buca decidiu tgei far. 
La pintga ei endisch onns ed ha aunc bia temps da midar meini.

Nus essan adina en las medemas fatschentas. Igl ei buca in ton bien onn. 
Tut ei car e paucas fatschentas, mo cu ins ha il da viver, sche ston ins esser 
cuntents.

Jeu sundel stada mal d’udir dalla mort dil cusrin Cristian Muggli (1851–
1907). Ei para che la schlatteina Muggli mieri ora. Miu frar ha era mo quater 
feglias. Il frar ei ussa el marcau, cheu a Minneapolis. El ei buca aschi ferms 
e las buobas vulan nuota luvrar prau. Ellas han bunas scolas e san far pli 
tgunsch il da viver el marcau.

Ina da mias soras, la Mary Anna Allick (1862– ), ei era cheu. Ella fa la 
cusunza. La sora giuvna ei a casa. Ella ei maridada, mo ha negins affons. Els 
han adoptau ina buoba.

Jeu manegel che tiu frar Gion Fidel hagi schon scret las novitads da St.Henry. 
Sia dunna ei era buca ton sauna. Gia varga in onn eis ella miserabla. Igl Alfons 
Muggli (1882–1965) stat cun els ed ha era duas feglias. Il Gion Fidel vesa ora 
vegls e grischs ed ei buca ton ferms pli. La Maria Ursula (1841–1913) ei pu-
lit. Ella stat a St.Paul cun la niaza Catrina (1869–1950). La dunna dil Vigeli 
Beer (1827–1912), la Maria Barla Margreta Cristgina Schmed (1836–1908) ei 
morta quest unviern.

La cusrina Fausta Muggli (1859– ), feglia dil Giachen Martin Muggli (1818–
1901), ei era maridada. Ella ha fatg bien ed ha in bien um. Ella fuss buca stada 
el cass da far siu da viver, sch’ella vess stuiu, pertgei ch’ella ha schliats egls.

Ils vegls Romontschs van sco il graun avon la faultsch, tuts in suenter l’auter. 
Cu ins patratga suenter ils onns vargai, sche fa ei mal da veser che tons han 
brattau questa tiara cun speronza sin ina megliera. Mo quei ei la roda dil mund 
e gleiti vegn ei nies tur.

Il risti che ti fas menziun sin il purtret da nossa baselgia ei ina petga da telefon. 
Ella s’auda buca tier la baselgia, mo ei en lingia cun quella e perquei eis ella prida 
sil purtret. Quei ei ina fetg biala baselgia. Ella auda alla claustra dils paders domi-
nicans. Igl ei la baselgia dil Sogn Rusari. Nus essan adina s’udi tier quella baselgia.

Quest unviern vein nus bia neiv. Quei ei buca savens il cass el Stadi Minne-
sota. Cheu cala la brev ed il rest maunca ….

1911 – brev 16
Igl onn 1885 ha la Josefina maridau il Gion Venzin (1851–) 
emigraus 1872 da S. Roc, Medel. La brev da 1911 ei buca 
entira, l’entschatta maunca. Cheu scriva ella: … ina dallas 
feglias ei 22 onns e l’autra ei 17 e la pintga ei 14 onns. Las 
feglias dil Gion e dalla Josefina senumnan: Inez (1889), 
Margaret (1894) e Hellen (1897). 

Igl um ei adina vid sia lavur. La stad vargada ei buca 
grad stada buna per las fatschentas. Tut ei stau car. Igl 
onn ei staus memia schetgs. Uonn vein nus la speronza 
ch’ei detti ora meglier. Ussa vein nus fetg freid. Aschi 
freid vein nus per onns buca giu. 

Matei che nus savein buca sperar da seveser. Nus vegnin vegls. Jeu sun varga 
tschunconta onns veglia e ti eis era ualti sils onns. Matei che ti vesas nuota pli 
l’America ed jeu hai negina speronza da veser la Svizra. Jeu mirass bugen ella 
inagada e la casa da mes geniturs.

Lein scriver enqual gada. La famiglia dil frar ein tuts sauns e laian salidar. 
Ils affons dil Gion Fidel, il Toni Muggli e la Catrina ein era sauns. Els stattan a 
St. Paul. Il Gion Fidel e sia dunna vegnan era vegls. Els stattan cul fegl giuven, 
igl Alfons. Leu crescha la famiglia vinavon.
Josephine Wenzin

Josefina Wenzin-Muggli

1911, il matg a Minneapolis – brev 17
Il Giachen Martin s’annunzia puspei cun ina brev suenter varga 40 onns. Igl 
ei ina brev sco in decuors da sia veta ell’America. L’introducziun ei liunga:

Car cusrin e famiglia, ti vegnas carteivlamein ad esser grondamein surprius, 
da suenter in silenzi da gleiti curonta onns, obtener ina communicaziun scretta 
a maun da tiu cusrin ord la allontanada tiara dils Stadis Uni dall’America. Ba-
sta, sco il proverbi: Il nunspitgau daventa! Aschia sas ti era applicar il proverbi 
e clamar: Il nunspitgau ei daventau! Sco siemis enqualga serealiseschan, san ins 
era enqual gadas survegnir nunspitgadamein novas da parents ch’ein separai 
gia d’affonza cun il grond e lad Ocean Atlantic.

La raschun che jeu hai buca scret aschi biars onns ei buca la munconza da 
carezia per tei, mobein la culponta negligientscha da refierer dad in temps 
sin l’auter, onn per onn. Aschia va il temps tuttina vinavon, sch’il carstgaun 
cumplenescha enzatgei ni buc. Dasperas survegnevas vus novas dil Gion Fi-
del sco era enqual ga da mia sora Josefina. Aschia vevas tonaton la caschun 
d’endriescher sur da mei, il negligent cusrin ed Americaner. En mes giuvens 
onns hai jeu fatg il scolast da quei d’entuorn sedisch onns. Sin quella moda 
hai jeu schon giu empau experienza co direger ed entruidar las ideas giuvnas.

Igl onn 1882 sun jeu entraus el stan matrimonial, ni cun auters plaids, jeu 
hai priu ina dunna. Lu sun jeu semess en e fatg il pur duront 25 onns. Aschia 
che jeu hai schon empau experienza en la pli honoreivla ed impurtonta oc-
cupaziun pil carstgaun vid l’agricultura. Da quella industria dependan tuttas 
buccas. Avon dus onns hai jeu schau vi la farma ed jeu e mia famiglia essan i 
a Minneapolis e dapresent essan nus domiciliai leu.

Mia famiglia consista ord mei, mia consorta e quater feglias. Las feglias 
senumnan: Maria Augustina, Rosa Maria, Elisabetha Maria e Maria Margre-
ta. Dils fegls vi jeu scriver nuot, pertgei cun lez hai jeu neginas spesas, ni per 
caultschas ni per calzers e van era buca a mattauns las seras. Las duas empre-
mas feglias han quater onns dau scola. Lu han ellas giavischau da far scolastas 
dall’universitad. Quei studi ha cuzzau quater onns. Quei ei stau la caschun che 
nus essan seretratgs a Minneapolis e per tener ensemen la famiglia. La tiarza 
feglia ha empriu da cusunza ed ussa vul ella ir ad emprender la stenografia e 
menar cudischs. La quarta feglia, ussa scheniv onns veglia ei en in spital tier 
muniessas ed empren da mirar e survir ils malsauns. Ella sto aunc star in onn 
e miez  avon ch’ella survegni il diplom. Ussa essan nus pli fetg fatschentai che 
cu la famiglia era giuvna.

Gie, car cusrin! Co igl ei iu cun nossa famiglia ils emprems onns ell’America 
ei a ti schon enconuschent. Mia sora ed jeu essan restai anavos senza bab el 
valzen da dus onns suenter esser arrivai ell’America. Quei ei stau per nus e 
particularmein per nossa mumma ina gronda sperdita. Stuer restar anavos 
senza um en ina tiara, senza mettels temporals e la mumma senza lungatg, ei 
stau per ella fetg trest e stregn. Jeu e la sora eran memia giuvens da realisar la 
sperdita. Mo Dieus ei adina vegnius en agid. Cu ils munglaments eran gronds 
eis el vegnius il pli spert.

Ils 4 d’uost 1900 ei nossa mumma spartida da questa tiara. Anno 1902, ils 
4 da fevrer, ei il padraster morts. Aschia essan nus ussa aunc jeu e treis soras 
dalla famiglia paterna.

Basta, aschia ei la cuorsa dil mund. Nus stuein tuts ir e far plaz pils au-
ters. Ord la Gasetta Romontscha hai jeu viu ch’ei ha plaschiu agl Altissim da 
prender tier el avon in per onns il cusrin Cristian Muggli en buca ton aulta 
vegliadetgna. Requiescat in pace.

Igl uost vargau havein il Gion Fidel ed jeu fatg ina viseta a Badus, Dacota. 
Leu hai jeu empriu d’enconuscher plirs cumpatriots tuatschins che vevel aunc 
mai viu avon. Badus ei ina biala cuntrada ed ils cumpatriots stattan tuts ualti 
bein en pei, quei che pertucca ils beins temporals. Il Giusep Antoni Muggli, 
(1841–1923), emigraus 1872 e piunier dil Badus, ha menau nus tier tuts. Tuts 
han gronds possess e sesanflan bein cuntents. La gronda part han buca meins 
che 320 acres prau. Ina acre cuntegn 160 fests quadrats. Il fest da cheu ei 16 ½ 
peis liungs. Aschia che 320 acres ei ina bufatga scrottetta e dat schon plaz da 
far enqual tgaubriechel. Basta, il mund ei gronds e tonaton eis el in dils pigns 
denter ils planets. Ni sco il Spagnol di: Grandas y sublimes son las obras del 
Eterno.

Igl aug Giachen Martin Muggli, frar da nos babs, ei era morts avon diesch 
onns. Quei ei carteivel schon enconuschent a ti. L’onda ei vivida aunc treis 
onns suenter el. Sco ins endriescha, sche emprovan ei era da star a per cun au-
tras tiaras en la Surselva en las commoditads e facilitads modernas. Il meglier 
ei ch’ei construeschan la viafier entochen a Rueras: The world keepr a moving. 
Ed ussa cun ils aviuns eis ei buca pli aschi difficultus da mirar inagada nua 
la tgina ei stada collocada. Da quei vess jeu schon plascher, mo sche jeu vegn 
aunc da far ni buc, sai jeu buca empermetter.

Jeu seregordel aunc sco in siemi, co nus dus fagevan termagls ensemen. Saiel 
era aunc empau en la fantasia co ei veseva ora leu: cuolms, pezzas e vals. Jeu 
hai mo pli ina survesta en general, negins detagls co ei era en quei ni en tschei 
plaz dil vitg, sco Rueras ni Sedrun.

Salida tia onda Culastia e sia famiglia ed en particular igl augsegner. Co el 
ha num sai jeu buca. El dueigi seregurdar da nus en la sontga messa. Di ad 
ella che jeu seregordi aunc d’ella, cura ch’ella hagi priu cumiau da nus cu nus 
essan parti da leu. La Culastia (1836–1911) veva maridau il Giusep Aluis 
Brugger (1839–1911). Cun augsegner manegia el il sur canoni Aluis Brugger 
(1871–1953), fegl dalla Culastia e dil Giusep Aluis. Digl aug, tiu bab, sere-
gordel era aunc co el ha accumpignau nus la damaun da nossa partenza per 
l’America. Dils auters da nossa famiglia seregordel buca aschi bein.

Denton vi jeu per questa gada trer alla fin cun miu buca pli entelgeivel scri-
ver. Spetgel ton pli gleiti da tei ina risposta co ei va leu cun vus tuts. Jeu restel 
cun ils pli cordials salids a tuts. Salida era la dunna dil Cristian sco era sia sora 
sch’ella ei aunc en veta. Salida tias soras e tuts parents che han marveglias.

PS Excuse errors, for my instructions in the maternal language have not been 
many nor very elaborate. Your J.M M.

1912, il december da Merriam Park, Minnesota – brev 18
La brev dil Giachen Martin arriva da Merriam Park, Minnesota ed ei drizzada 
al cusrin Duri Battesta a Rueras. Car cusrin e famiglia, essend gia vargau in 
onn che jeu hai retschiert tia preziada brev ed essend il temps dallas legreivlas 
fiastas da Nadal e Daniev puspei arrivaus, sche vi jeu prender a scriver a ti 
enzacontas lingias e cheutras dar part sur dil nies sesanflar.

Dapresent essan nus tuts sauns. Era il Gion Fidel e famiglia, schi lunsch sco 
jeu hai novas, gaudan lur ordinaria sanadad. Nus havein la speronza che ti e 
tia famiglia, sco era tuts parents, seigies per grazia da Diu il medem.

Avon treis meins essan nus serendi a Merriam Park. Leu havein nus cumprau 
domicil. Merriam Park ei ina aglomeraziun denter St.Paul e Minneapolis. Igl ei 
tschun miglias distanza dils dus numnai marcaus. Ei drova aschia vegn minu-
tas d’ira culs carrs en quei marcau ch’ins vul ir, seigi quei St.Paul ni Minnea-
polis. En quei grau eis ei fetg cumadeivel ed igl ei pli plascheivel che da star el 
marcau, buca tonta canera e craval.

Cheu vein nus giu in ualti bien onn. Da tuts fretgs en abundonza, aschia 
ch’igl ei buca prighel ch’ils Americans mierien dalla fom per igl onn present. 
Ils prezis ein zuar buca grad dils pli aults, mo tonaton buca da selamentar. 
Jeu seregordel da plirs onns ch’ils prezis dils products eran aunc pli bass che 
uonn. Aschia han ils farmers uonn buca grad gronda caschun da semetter en 
lamentaschuns ed aunc meins ils habitonts urbans, pertgei quels san era pro-
curar per lur mettels pli bienmarcau.

Cheu havein nus entochen ussa in ualti migeivel unviern. Per avon ina jam-
na ei l’emprema neiv curdada. Quella smanatscha da puspei stulir. Quei ei bien 
per glieud che ston cumprar il da scaldar pegna. Sch’igl unviern ei levs, sche 
ston ei buca stender las buoras per las ureglias aschi fetg per cumprar lenna.

La sora Josefina e sia famiglia ein era tuts sauns e tarmettan salids. La gron-
da da sias feglias fa gia treis onns la scolasta. La Josefina ha la stad vargada 
giu empau discletg. Ella ei dada giu e rut in bratsch. Ussa eis ei puspei ualti 
megliurau.

Igl october vargau ei il Vigeli Beer (1827–1912), il qual ti has aunc en-
conuschiu, emigraus ella veta perpetna en la vegliadetgna da circa 86 onns. 
Requiescat in pace.

Co stat ei leu? Schula la locomotiva ussa tras la Val Tujetsch? Ni eis ei mo 
fauls rapports?

Denton restel cun ils pli cordials salids a ti e tia famiglia. Augurel a tuts 
legreivlas fiastas ed in bien niev onn e che Dieus detti ventira e benedicziun 
sco era liunga veta e sanadad sin quest mund e che nus pudeien ademplir sia 
sontga veglia sin quest mund e sin l’auter obtener ils plaschers, legherments e 
la gloria dalla veta perpetna.

1916 – brev 19
Dils 25 da fenadur datescha la davosa brev dils fargliuns Muggli scretta dil 
Giachen Martin ed arriva da St.Paul. Car cusrin e famiglia, vi buca tardar pli 
fetg da dar risposta sin tia brev dils 7 da schaner digl onn current e cheutras 

dar novas dil nies sesanflar. Dapresent essan jeu e mia famiglia per grazia da 
Diu en ualti buna sanadad, sco hai era observau ord tia brev che vus tuts gudis 
ualti buna sanadad. Dieus seigi ludaus.

Denton stoi jeu cun gronda tristezia dar part a vus ch’ei hagi plaschiu agl 
Altissim da prender tier el mia sora Josephina. Ella ei spartida da questa veta 
ils 20 dil meins current e zuar nunspitgadamein. Aunc quei di eis ella ida en-
tuorn e gidau a far tudi il percasa. La sera allas sis e mesa, cu ella e sia famiglia 
sepreparavan da seser a meisa eis ella, sesend sin in sessel, dada anavos e dau 
duas targidas e stada naven. Dieus detti ad ella il ruaus perpeten.

Ella haveva entuorn dus onns pitiu d’in fleivel cor. La primavera vargada 
eis ella stada empau miserabla. Tuttina eis ei puspei vegniu meglier, ton ch’ella 
pudeva puspei far sia lavur. Il Segner ha dau e priu, siu num seigi ludaus. 

Cun tiu frar Gion Fidel stat ei era buca dil meglier davart la sanadad. El ei 
staus tut unviern empau miserabels ed ei vegn mo mender enstagl meglier. Co 
ei vegn ad ira, sa il Segner. Lein denton sperar il meglier.

Davart l’aura sai jeu dir ch’igl unviern ei staus fetg ruhs e freids, biara 
neiv e beinenqual cufla. La primavera ei era buca stada megliera, mobein fetg 
bletscha e freida. Igl ei stau freid e bletsch entochen igl emprem fenadur. Lura 
ei vegniu ina calira taluisa ch’il graun, cunzun la salin, pitescha fetg ed ella 
ei en bia loghens cargada cun ruina. Il furmantun ha ulati biala pareta. Ils 
truffels vegn ei era rapportau ch’ei seigien buca dil meglier. Basta, per dustar 
la fom tonscha ei puspei e nus cheu essan meglier en pei che pliras naziuns 
dall’Europa che seglian in a l’auter els cavels e sacrificheschan la flur dalla 
populaziun per cuntentar l’ambiziun da lur guverns. Els valan tuts buca bia. 
Ils innocents ston pitir per ils culpeivels.

Denton restel cun ils pli cordials salids a tuts. Salida era tuts parents e tut 
tgi che ha marveglias. 

Co eisi iu vinavon culs descendents ed il contact cun la patria?
Igl onn 1927 ei la biadia da Giachen Antoni Muggli (1808–1856), la Rosa 
(1884–1969), feglia da Giachen Martin Muggli (1848–1922) stada sin viseta 
a Rueras. Ella ha fotografau la casa paterna e visitau la parentella. Ella fuva 
scolasta a Minneapolis. 

Il Stadi Minnesota haveva dau ora in premi che quels scolasts che fetschien 
la megliera lavur sur da quei e quei tema, sappien far in viadi ell’Europa ed 
era girar l’Europa e far studis per la scola americana. Denter quels favorisai 
haveva era la Rosa giu il cletg. Ella veva visitau Paris, haveva encuretg Verdun 
ed era anflau la fossa da siu spus curdaus ell’uiara 1914–1918. Ella haveva 
visitau Athen ed auters gronds marcaus europeics. Suenter quels bials viadis ha 
la Rosa aunc vuliu encurir il liug nativ da siu bab sco era dils restonts parents.

L’autra feglia cul num Margheta ei era stada a Rueras suenter la Rosa. Ella 
fuva responsabla per uniuns samaritanas e per quei intent ha ella stuiu girar 
bia per la tiara entuorn.

Il Giachen Martin e siu cusrin Gion Fidel havevan adina planisau da far 
ensemen in viadi ella patria. Schizun ils daners stevan dad in maun. L’uiara 

ella Europa 1914–1918 dismetta ils plans dils dus Tuatschins americans e gest 
quels onns ein els morts. Il bab Giachen Martin hagi lura supplicau sia feglia 
Rosa da far la viseta a Rueras ch’el sez seigi mai vegnius da far.

Ina mudesta correspondenza ha aunc cuzzau entgins onns cun la parentella 
a Rueras. Deplorablamein ein quellas brevs idas a piarder, ni sco igl ei iu cun 
las biaras, ellas ein setschentadas en pegna!

Survesta dils descendents

Giachen Antoni Muggli (1808–1856) oo Onna Maria Schmed (1819–1900)
Affons:  
Giachen Martin Muggli (1848 – 1922) oo 1882 Mary Widmer (1856– )
  Affons:  Maria Augustina Muggli (1883– )
       Rosa Maria Muggli (1884–1969)  

   Elisabeth Maria Muggli (1888– )
      Maria Margareta Muggli (1892– )

Margreta Cristgina Muggli (1850–1854)

Maria Josepha Muggli (1852–1916) oo 1885 Gion Wenzin (1851– )
      Affons: Inez Wenzin (1889), 
       Margaret Wenzin (1894)
       Hellen Wenzin (1897). 

Secunda letg d’Onna Maria:
Gion Valentin Alig (1826–1902) oo Onna Maria Schmed (1819–1900)
    Affons: Anna Maria Alig (1862– )
     Anna Margareta Alig (1864– )

Las brevs dils fargliuns Giachen Martin 
e Maria Giuseppa Muggli

Brev 01

Sharon, Minn. Dec. 9th A.D. 1866
Charissima Cusrina et famiglia.
Dapia che nus vein ritschiert la tia bref, la quala nus vein ritschiert igls 25 de Sep., gun 
la quala nus vein giu gron legermen, sche lein nus era bucca moncar de dar novas de 
nies sesenflar, grat igl present essen nus tuts sauns e vein era buna Speronza, che questas 
lingias anflien era vus cun la medema sanadat; per gracia de Diu!

Jau ves schon giu saviu dar risposta avon, aber jau hai tertgiau schar, entochen che jau 
sapi pli bein dar notizia digl onn che nus vein giu tschau. Digl onn sai scriver pauc bien, 
sco ti scrivas, sche ha ei fatg tschau la medema aura sco lau, la primavera ha ei fatg caul 
e schetg, e la stat aschi bletsch, e ploviu de tala maniera, chei ei 10 ons bucca stau aschi 
bletsch, et igls 25 de Sep. ei stau ina purgina chei glei era mai stau ina aschi gronda de quei 
tems, che ha schalentau tut igl fermentun, nus vesen giu podiu survegnir 350 buschels 
fermentun schei ves dau sco auters onn, in buschel ei ton sco in steer de lau, e la selin ha 
era bucca dau aschi bein sco auters ons. Igls thiers han ualti bien prezi, deno igls pors, 
quels ha igl schliet fermentun d’uon bucca fatg vignir fetg gras.

Tonaton cun tut ch’ei ha dau bucca fetg bien onn, sche ei sei eung bucca de selamentar, 
pertgei che schei des adina mo buns ons, sche vegniesen ins memia garmadis, et emblidas 
via Diaus e perquei sa el schon tgei el ha defar cun nus.

Denton sco ti scrivas, sche parei che Diaus clomi era lau la gliaut tier igl ruaus dela 
fossa, aschi bein sco tschau. Denton salida era igl Gion Fidel e di che nus gurein ventira 
tier siu matrimoni. Ti termetas sche jau ves plischer de vignir lau et emprender de rude, 
aber de far lietz, eisei per mei ualti lunsch. Pertgei che jau hai bucca tschafen de vignir lau 
e star, pertgei che tschau sco la gliautt dien, sche ei sei meglier far de vignir atras che lau.

Nus vessen era gron plischer, sche vus vignesas en tschau, et jau saves dedir e remarcar, 
che, sche vus vignesas en, sche turnasas vus bucca anora pli. E grat igl Gion Fidel fagies 
meglier schel vignes entschau, pertgei che tschau de luvrar vignes pli tgiunsch tier enzitgei 
che lau, nus veven era nuot igl emprem che nus vein entschiet. Pertgei tschau de luvrar per 
la paglia digl di surveng in cumin luvrer thaler e miez $ 1 50/100 et in um de mistregn $ 2 
50/100 tochen $ 3.00 ner dus a miez ner tocken treis thalers per dy, et fumelg sut patrun 
survegn $ 20.00 ner veing thalers per meins, et ina fumitgasa $ 8.00 igl meins.

Et in che ves tschafen de luvrar prau sco nus, sche prau survegnel era de cumprar per 
$ 5.00 ner $ 5 50/100 ner tschun ner tschun e mietz igl Acre e la tiara ei buna e lena ei 
sei era avonda.

Era lesas ti far dar novas digl Aug Giachen Martin, aber grat igl present tems sai jau 
dar paucas novas d’el e sia famiglia, sco nus vein udiu d’autra gliaut, sch’eis el enzanu en 
in auter Stat. Sco la gliaut han detg, sche ha el spiars bia cun vender e turnar a comprar, 
d’el vein nus schon 2. ons bucca novas.

Era lesas ti far termeter ora igl miu portret et jau sun staus per schar prender giu, 
aber quels che perneven giu en daven, cura chei veng lura in auter, sche vi jau termeter 
ora.

Denton novitats sai pauc tgei scriver auter, che la Ona Maria segi era saribitschada 
tocken a Stillwater, e dus afons ha ela era dau en parvis tschau, digl rest eisela bein conso-
lada d’eser en tschau. Denton hai jau era speronza che vus vignias suenter a miu giavisch 

e corispondeis eung pli, e termetei era sche vus veis survignu la bref che jau hai termes 
avus questa stat ner bucca.
Digl rest ristein nus cun salidar vus tuts cordialmeng, et jau salidel era igl Duri Batesta 
cordialmeng et igl Bab e la muma fan era Salidar vus tuts cordialmeng e « Ludaus seigi 
Jesus Christus ».
Vies sincer Cusrin e nefs
Giachen Martin Muggly

La dressa termetei tier
Gion Allig Ottawa
Le Sueur County
Minnesota
North America

N.B. la dressa fagei si sco el ei cau, sche vegn ei schon a mauns. Sche fageis vus igls 
buchstab sco ei ein cau. E fagiein salidar tuts nos enconischents e parents, a tuts tgi che 
empiara suenter e serecomendein per enqual paternies.
Diaus segi cun nus et era cun vus.
Ina causa ves jau gleiti giu emblidau, nomnadameng in salit agli Christian e ses fergliuns. 
Et el degi ira vinavon cun ses studis et far buns progres, sche sapi el vignir en tschau, seigi 
bunas pervendas.

Brev 02

Sharon, Le Sueur County, Aug. 16/1869
Charissim Aug et famiglia,
Essent schon entuorn dus onns che jau hai ritschiert la vossa bref sco era entuorn qui-
tordisch ons che nus essen emigrei el’America, sche sto jau turnar a scriver a vus in per 
lingias e far de saver igl nies sesanflar. De present essen nus tuts sauns, igl qual jau hai 
era speronza che questas malschretas lingias anflien era vus ela medema situazin, Diaus 
seigi Lodaus.

Dent denton era ina notizia digl tems, nomnadameng igl vergau, igl present et igl futur, 
sche des ei de bia de scriver. Consideront igl tems vergau, suenter che la tiara ei stada 
distadada si digl sien de quela sanguinusa Ujara, ner per aschia de dir Revolutiun, eisei 
ju tschau pulit, igl fretg ner products sco era igls thiers ha giu bien prezi, mintgon. La 
selin ha pagau A.D. 1866 = 1 entochen dus e miez Dollars ($ 2 50/00) igl bushel en pupi 
che fa incirka 9 Francs en aur, in buschel de tschau ei ton sco in steer de lau. Igls thiers 
han pagau bein, las vacas da curonta entochen tschunconta Dollars ina, sco era auters 
thiers han giu bien prezi. Igl onn vargau ein igls prezis digls fretgs stai sbasai empau, igl 
qual ei probablameng per quei chei stau per tut ign ulati bien onn. Mo perticularmeng 
tschau ein igls prezis stai sbasai per via dela gronda Campagnia digl atun, suenter nies 
manegiar. Vus podeis schon saver tgei jau manegiel entras la « Campagnia », quei ei la 
electiun generala digls Stats Uni del’America, digl tscharner ora igl president. La partida 
Democrata sperava de meter en igls lur Candidats, Sgrs. Seymour e Blair. Mo ala finala 
ei sei ju sco igl motto, ner igl proverbi « la majoritad regia la tiara », con schar vignir en 
igls Candidats dela partida Republicana, Sgrs. Grant e Colfan.

Tucont tier igl fretg d’uon, igl graun ha biala pareta eung usa, mo igl fermentun ei empau 
anavos pervia che l’aura ei bucca stada per el fetg favoreivla, pertgei chei fa ulati freatg et 
en plirs logs ha ei sco in auda fatg bletsch. Mo tonaton, schei va vinavon aschia e Diaus 

lai la sanadad, sche lein nus esser contens. Nus havein era ligiu en la vossa bref digl davos, 
che la Colastia seigi maridada cul Luis Prucher, sche agurein nus era ventira tier igl siu 
Matrimoni, sco era che Diaus compartgiesi at els ina benedictiun et essen era stai consolai 
chei vondi bein cun els, digl Scrivon Wenzin sai  jau de present dar paucas novas, igl davos 
che nus vein udiu, erel giu el contuorn de Cincinnati e suenter vein nus nuota novas de el.

Sche vus gie veis piars per la Colastia, sche lein nus gie tonaton haver speronza chils 
affons emblidien bucca via igls lur gieniturs en lur vegliadetgna, pertgei schei en gie enpau 
de lunsch de casa, sche han ei tonaton en memoria igls lur gieniturs, et igl maridar sto ins 
schar a mintgin la libertat, nus lein ver speronza chil Duri Batesta e la Barbla Christgina 
seigien vies fumelg e vosa fumetgiasa de vus entocen la mort, ner silmeins demaneivel e 
cun la Ona Maria vais la sontgia pazienzia et igls fergliuns deigien haver compisiun cun 
ela, pertgei che Diaus sa tut, pertgei el fa e fa tut per igl salid de nossas Olmas.

Denton ves jau era bugien de saver, co ei va cun igl Aug giu Schuobaland, sco nus vein 
udiu chel seigi maridaus e salidain era el fetg, sco era sia massera et el deigi era salidar 
sia quinada e emperar, sche ela seregordi eung, che jau schevi che quela duna vesi num 
tschura. Et el deigi era termeter, co ei va cun el, pertgei nus vessen merveglias co ei va cun 
el, la dressa duesas termeter agli el.

Digl rest ristein nus jau, sco era igl bab e la muma, sco era mias treis soras, ina cul num 
Maria Giosepafina Mucly e lautra cul num Ana Maria Alig e la tiarza Ana Margareta 
Alig, cun vus cordialmeng salidar e salidein era la Ond. Fausta e tuts nos parents.

Fineschel cun miu mal scriver e veis pazienzia de legier mia schliata scartira Ramon-
scha, sche enfleis enqual errur e restel vies  sinzer neffs e tarmetel era cau a vus Aug igl 
miu portret per schengetg per schar mirar, considerar e reflactar, sco jau samegliel mes 
perdavons ner bucca cun speronza che vus termeteis era igls vos cura chei dat cischun.
Jacob Martin Muccly

Brev 03

Sharon, Le Sueur County, Aug. 16 1869
Charissim Cusrin,
Depia che ti has giu la carezia de scriver e far de saver igl tiu sesanflar, igl qual ha fatg 
ami gron legermen vesent la tia buna sanadat, la quala jau hai speronza che ti hagies era 
usa, sco era ha ei fatg a mi gronda consolatiun vesent che ti hagies giu Tiu emperveivel 
tgiau en schola. Sche vi jau era scriver a ti in per lingias, far de saver igl miu sesanflar.

Eung usa sun jau era adina staus sauns per grazia de Diu. Patertgiont anavos sil passau, 
sche ves jau era gron plascher, sche nus savessen eung vignir enzemen e far nos spas sco 
en nossa veta giuvenila, usa aber nus essen ualti de lunsch in de lauter. Igl unviern vargau 
hai jau dau scola 3 meins e hai giu 55 scolars.

Depia che nus essen sesparti, ha ei dau bein enqual midada, mo tonaton ei Diaus adina 
staus Bab e schei va vinavon sco ei va usa, sche vi jau eser cuntens. Novitats sai jau pauc 
scriver per quela gada, auter che la Ona Maria Degonda ei arivada tschau tier nus ussa e 
sia filgia, la Rosa, ei maridada avon in on, sco era igl Scrivon Wieland de Somvitg ei era 
arivaus schau la primavera con sia famiglia.
Digl rest restel jau cun salidar e salidei igl Chrsitian cun ses fergliuns.
Jacob Martin Muccly

Termetei era co ei va cun vus usa, pertgei la muma ves era bugien de endriescher co ei 
va lau cun vus, fagei igls buchstabs sco ei en cau, sche vegn ei schon en.
Address Jacob Martin Muckly
Le Sueur

Le Sueur County
Minnesota
N. America

Brev 04

St. Henry, October ils 15 1871
Charissim Cusrin, Aug e Familia!
Havend jau ditg tardau de dar risposta sin tia bref digl Jener 1870, la quala nus havein 
ritschiert cun gron legermen, vesent vossa buna sanadat che vus gudevas, sco jau hai buna 
speronza, che vus seigies eung oz il dy tuts sauns, sche sto jau scriver e dar novas che nus 
seigien era tuts en buna sanadat per Grizia de Diu.

Ti stos perdunar ami per bucca haver dau risposta pli gleiti. Jau quintavel schon scriver 
pli spert, aber jau sun staus in tems naven de casa a St. Cloud et hai perquei bucca saviu 
scriver avon. La muma ei era gleiti tschunconta ons de veliadetgnia e cun tut haver giu 
biar de far atras, sasanfla ela usa en fetg buna sanadat.

Salidai igl Gion Fidel e sia famiglia e schei che nus agurein ventira cun sias matauns. 
Et era la  Colastia e sia famiglia et agurein medemameng era ventira de siu mat, ner mats. 
Jau havesel gron plischer schei fussen tschau el’America. Ti scrivas che l’Onda havesi 
bugien quei paun Sac dela maica! Di ad  ela, che jau havesi gleiti giu piars la memoria de 
quei. Jau saves schon termeter, aber igl stover ira sin quei liung till del’aulta e stendida 
maar, saves ei vignir si ina barba grüscha, empau de liunga, aschia ch’el ves forsa bucca 
in fetg enperneivel gust, cura che el vignies lau. Jau manegias perquei, che vus fagiesas 
meglier de vignir, tschau savesses vus migliar el grat frescts, pertgei ch’el veng bucca 
mischedaus cun Segel.

Digl Aug Giachen Martin hai jau survigniu bref de cuort. Questa stat eis el cun sia 
famiglia staus in tems en California, usa eis el puspei turnaus anavos e secasaus el liug 
chel era avon, nomnadameng at Eau Claire el Stat Wisconsin. El scriva chei seigien tuts 
sauns e mondi bein. In de ses filgs, igl Julius studegi per vignir Prer et ils auters affons 
mondien a schola tier moniesas.

Uon ei tschau in fetg bien onn. Igl fretg ei fetg bials, resalvont la salin, quela ei bucca 
grat aschi biala sco auters ons, aber tonaton bucca de lamentar. Igls thiers han era giu 
bien prezi entochen ussa. Avon in onn han ei tschau tier nus bagegiau ina Baselgia nova 
en honur de Song Heinrich. 

Digl rest veng ei in patriot cul num Plazi Bass ina cuorsa ord l’America de cuort e quel 
veng a saver dir pli bein las novitats che jau scriver, vus stoveis mo emperar el suenter 
igls Americaners.

Restel pia cun Salidar tei, igl Aug e l’Onda e tuts tes ferliuns cordialmeng. Salidai era 
igl Aug Gion Antoni chei en tiara Tudesca.
Vies Sincer Cusrin e Neffs
J. Martin Mucly

Mia Dressa
St. Henry
Le Sueuer County
Minnesota
North America

St. Henry, Jan. 21   1872
Charisim Cusrin!
Cun gron legermen hai jau ritschiert, tia bref digls 17 Sett., vesent la buna sanadat, en la 
quala vus sesanfleis, igl qual jau sai era notificar de nus igl medem, sco era tia resolutiun 
de vignir ell’America per cautras bandonar tias miserias.

Ti damondas mei per plait e cusselg sur de quela resoluziun. Jau, sur de quei, dai dar 
igl pli bein cusselg cun dar ina discriptiun del’America, igl qual, jau vi far aschi bein sco 
mia pintgia capicitat lai tier; cun plischer.

Igl vignir ei zvar schon in gron pass, aber ei vul curascha, e lura vargei  schon. Pertgei 
che igl emprem chin veng en, en ins bucca enconischens cun la tiara e ses habitons, aschia 
chei para igl emprem pli schliet che quei che ei naturalmeng. Aber tonaton, cura chin 
ei enconischens empau cun la tiara, sche va ei lura meglier. E perticularmeng in che ha 
pauc ner nuot sa eung adina far igls quens de vignir che el surveng digl siu, quei ei sche 
el ei huslis e vul luvrar, che lau in chei paupers po far quens de ristar en sia paupradat.

Denton, at in che veng en igl emprem, tucei schon de meter giu la manuta vit la lavur, tu-
tavia at in che ha pauc digl siu, cura che ariva tschau. Tonaton, sco jau sura hai schon detg, 
sa el cun esser nizeivels e luvrus, far de haver enzitgei tier eung nutrir ina gronda famiglia.

E gliaut de mistreng enparticular, sco quei jau hai spronza che ti hagies empriu igl 
mistreng digl tiu bab, fan meglier tschau che lau, suenter miu maginar. La pagalia digls 
meisters ei tschau de Dollar e miez entocen treis Dollars per dy igl tems de stat. Et era 
auters mistrengs tuts ei la pagalia igl medem, sco quela digls meisters e quei ei secun sco 
ei en pratis el mistreng ni er bucca. Auters luvrers che han bucca mistreng, survegnen 
dad in Dollar tochen dus Dollars per dy et eung depli, igl qual veriescha suenter igl tems 
et ons sche ei en fritgeivels ner bucca. Cunins luvrers han la megliera pagaglia igl tems de 
far igls ers, lura chils purs droven bia luvrers.

In che ha aber pli gron tschafen de luvrar tiara et ha bucca digl siu, sche survegnel de 
prender si prau ded auters cun dar digls treis muns in agli patrun e el ha dus per luvrar. 
Et en plirs logs survign ins digls quaters muns treis per luvrar, igl qual dependa dela situa-
tiun chil prau ei. Igl patrun meta aber si pil tierz, ner quart naginas spesas, ni cun sem ner 
auter, resalvond  chei seigi de reperar clesianas ner bagetgs.

In Dollar de tschau ei ton sco tschun franks. Ti stos aber considerar, che ti vegnesas 
pli lunsch lau cun tschun fr. che tschau cun in Dollar, resalvont rauba de provisiun ner 
maglia, igl jau tratgel che seigi pli bien marcau tschau, che lau.

Denton pia, sco Cusrin manegias jau che ti fagiesas meglier, sche ti fussas tschau. Tschau 
vignesas pli tgiunsch de schar enzitgei a tes affons che lau. Davart igls daners haves jau 
giedau en Tei cun gronda carezia, sche jau haves saviu avon, che jau haves giu saviu sere-
gular lausuenter. Grad usa ei sei ami bucca posseivel de far quei, pertgei chil tems ei memia 
cuorts et jau survegnel buca daners usa entochen la primavera ner la stat. Ti dovesas aber 
rabitschar enzemen tons daners sco ti sas e rogar sche tiu bab des tia jerta e schei moncas 
mo empau, mira chils Beers, che vegnen enen dessen, igls quals vegnen era tschau tier nus, 
sche lessen nus lura schon far dretg cun els, cura che vus fusses en, sche ti eis verameng 
seresolvius de vignir. Liauter sas ti mo vignir, lein nus giedar tei sco nus savein.

Restel pei cun salidar Tei e tia familia cordialmeng, scriva ton pli spert, sche ti sas dar 
uorden de vignir ner bucca.
Tiu Sincer Cusrin
J. Martin Mucly
Lai era legier las suandontas ligias tiu bab

St. Henry, Jan. 21   1872
Charisim Aug!
Jau vi era scriver avus in per lingias, notificar che nus seigien sauns, sco jau hai era cun 
gron plischer novas che seigies en la medema situatiun, entras la bref digl Gion Fidel. 

El scriva che el vignesi ell’America sche el savessi co far. Jau manegias era che el fagies 
meglier cun sias miserias sco quei che el sesanfla lau, sco el scriva.

Jau haves era giedau de conneng en el, sche jau saves co far e sche jau haves mo giu 
saviu avon, haves jau schon saviu seregular, aber grad ussa eisei ami bucca posseivel, 
pertgei ei glei memia cuort tems. Perquei recamondel jau avus era en siu num, sco bab 
de giedar e dar sia jerta de schar vignir el, pertgei vus fagiesas meglier de schar vignir 
el e dar ora sia porziun, che ver el lau en sias miserias. Tschau, sche el vul esser luvrus e 
nizeivels, sche sa el pli tgiunsch vignir de haver digl siu che lau, pertgei tuts quels chen 
husilis en gartigai per l’America.
Restel cun salidar decormeng tuts enzemen
Vies Sincer Neffs
J. Martin Mucly

Brev 07 

St Henry, May 16 1872
Charissim Aug e Ondas,
Jeu vi prender la libertat e scriver a vus in per lingias e dar novas de nies sesenflar. De 
present essen nus tuts sauns, sco quei che jau hai era speronza che vus seigies igl madem.

Igl Gion Fidel cun sia famiglia ei arrivaus tschau saunameng, sco vus veseis schon en 
sia bref, igl qual ha fatg a mi gron plischer, de poder vaser in Cusrin, igl Gion havevel 
schon aschi biars onns aunc bucca viu et haver pauca speronza de poder aung ina gada 
ver. Speronza ch’el sesanfli era bein cuntens en sia novameng adoptada patria e nus lein 
era sesprova de [. . .] glai aschi bia [. . .] savein.

Igl tempramen della aura ei bucca staus fetg favoreivels entochen usa. Igl unviern ei 
staus uon fetg ruchs e la primavera ha ei lentschata fatg bletsch e ualti freit.
Jacob Martin Muccly
Il rest dalla brev ei tagliaus naven, matei pervia dall’adressa. La brev ei ina part 
dall’emprema brev da Gion Fidel Muggli ord l’America dils 16 da matg 1872.

Brev 08

St. Henry, Minn., Jan. 6th  1877
Char Cusrin!
Essent che nus essen pia entrai en in nief onn saunameng, speronza, ton de vossa vard, 
sco de nossa, vi jau pia era scriver in per lingias a Ti e cautras agurar in legreivel Nief 
Onn, ton a Ti, sco agli Aug e l’Onda e tias soras, tuts enzemen – et havend Diaus, entras 
sia nunmisereivla carezia, conzediu de schar puspei viver e far atras in onn, lein nus pia 
ver speronza e vi plinavon agurar, che el conzedi vinavon ventira e benedictiun e la grazia 
che nus podeien tuts complenir sia sontgia veglia sin quest mun, per cautras meritar la 
veta perpetna. Plinavon agli Aug e l’Onda en lur venerabla vegliadetgnia chel compar-
tgieschi ad els milsanavon, sia grazia e benetictiun che possien eung viver bia dyss et ons 
e silsuenter la Gloria Celestiala.

Novitats veng la sora schon ad haver scret, pia per questa gada fineschel cun cordialmeng 
tuts salidar e spetgel sin risposta de Tei.
Tiu Sincer Cusrin
Jacob M. Muggly

P.S. La muma termeta era in salit a sia Madretscha Barbara Catrina Decurtins, et sco 
figliola auguresch’ela in bien Onn, ventira e benedictiun e che Diaus conzedi liunga veta 
e la grazia de far vinavon sia sontgia veglia e silsuenter la veta perpetna.

Brev 09 

St. Henry, Minn., Jan. 6th  1877
Carisim Cusrin,
Jeu vi bucca dentardar pli dig de a vus dar novas co ei va cun nus tschau. Nus essen 
tuts sauns per Grazia de Diu e vain era sparonza, che questas lingas anflian vus tuts en 
sanadat.

Jeu e las soras main a scola e il frar dad scola buca lunch daven de cassa, a schia cha el 
sa vagnir acassa mintga di. Ilg Gion Fidel e la Maria Catrina ein tschau tier nus, la Maria 
Catrina va a schola et enpren brav e stat fetg bugen. 

Sco ti scriva sche vai vus giu in ruch unviern il on vargau. A tschau vain nus giu in 
miaivel et uon para ei era de far il maden entocan ussa. La stat asai era stau pulita aura 
e dau pulit fretg de mintga uisa.  

Nus agurain in bein on avus tuts e liunga veta e sil suenter la veta parpetna enten 
Parvis, nua che nus lain ver sparonza de tuts sentupar.

Ti vul savir da tgai buns fretgs la America porta per in che vul bundanar sia patria. Igl 
qual jeu vi respander il sequent. La America ei ina buna tiara per tgi che ha dega vonda 
daners, spender els sanins schoun et in che sto fadigar sa era vagnir atras bain avunda. 
Aber ei tuca da luvrar e lura vai schun e suenter il miu manegar, sanins vanir ple lunch 
tschau che lau. Tuta via in guvan persul, quel sa vagnir atras nua che el va e tgai che el fa.

Nus vesen in fetg gron legermen de ver tai tschau, pli glaiti e pli bugen. Jeu mirasel era 
bugen il aug. Jeu hai aung usa mai viu nagins dils mes augs paterns de mia regordiancha, 
mo bain en qual gada udiu ded els.

La mumma fa era vus tuts de cormain salidar. Ela ei aung adina ualti sauna e disquora 
fetg savens de Tuiech et ils nos parens che habiteschen lau, aber de turnar lau, vula ela 
nuota saver. Ela lai plischer la America fetg bain, sco nus era. 

Jeu sai pauc auter tgai scriver per quela gada il qual fus entrasant a ti. Vi pia trer ala fin, 
vai era sparonza che ti veglias bucca ver per mal che jeu vai bucca scret ple gleiti, prtgai 
il temps va fetg dabot, il dis han mo 24 uras et in po bucca en cun tut adina.

Veglias pia bucca prender si en mal il miu malscriver, pertgai Ramonch scrivel jeu fetg 
darar.

Restel Pia Cun il pli cordial salits. Salida era il aug e londa elas cusrinas en num de nus 
tuts e salida era tut tgi che empiara suenter.

Spetgel sin ina ton ple sperta resposta.
Scret de Tia Sincera Cusrina 
Mary Josephina Muckley
St. Henry Minn

St. Henry, Minnesota, Aug. 5th  1879
Mieu Carisim Aug,
Essent che eglai schun in grun temps che nus vain udiu de vus, sche sto jau prender la 
plema en maun e scriver per far de saver, che nus sesenflain aung adina denter ils vivs. 
Nus essen tuts sauns, sco nus vain era sparonza che questa lingas afflian vus tuts en stan 
de sanadat.

Ei fa ami adina in gron legermen de udir de nos parents, sche gie che jau enconoschar 
buca els, per quai vegnis vus tutina fetg savens endamen ami e jau gevischal, sche miu 
gevisch vales setgai, de vus ver ina gada. Aber letz ei schun tut adumbaten, pertgai vus 
esses velgs e tertgais nuota de bandunar vosa patria per usa. Mintga utschi lai plischer il 
meglier il siu anif e cun mai fus ei era il madem. De stuer bundanar mia patria les jau era 
mai schar dar el tgau, aber sin ina veseta vegnies jau fetg bugen, sche ei fus bucca schi 
lunsch. Vus savesas bain far ina spazagiada e vegnir ela America ina viseta; vus vais gie 
vies felg tschau, quai fus era in gron legermen per lez, sco per nus e il Aug Jacan Martin, 
che vus vais schon dadig buca viu, merasas vus gues fetg bugen. El ei staus on parmavera 
sin veseta tier nus cun tuta la familia, deno dus felgs (ei en stai sis iarmas). El ha tschun 
felgs e ina feglia, ei en tuts carschi. Il pli giuven ei quetordisch ons velgs. Ei han midau 
platz, usa  esenai aung ina gada pli lunsch che avon, ei tegnien stor e ei scriven che ei 
mondi ualti bain.

Ussa vais vus cartaivel fuola cun las lavurs dil feld, sco ei era tschau el madem. Nus 
vain fatg fain e graun et ussa tilia ai ensemen il graun. Uon ei il graun ualti bials e el fus 
aung staus meglier, sche ei fus buca stau schi caul e madirau schi dabot el, il farmantun 
e trufels ei fetg bi e dariet e puma dad ei era avunda. Basta, nus lain esser cuntens et 
engraziar a Diu per tut quai che el ha dau e lain ver sparonza che vus vais era in bien on.

De prasent esen nus tuts a cassa. Temps de scola dadt il frar scola, deven de cassa il 
bia e las soras van a scola, ton che jau sun tut persula cula mumma uras de scola. Jau hai 
dau si il ira a scola. Salidai ils affons dil Aug Gion Rest e schai adels, che jau hagi deg, 
che schi ei scrivian, sche veglia jau era termeter ad els in portret; aung ussa hagi jau mai 
giu la honur de ina bref de els.

Quest portret termetel jau a vus Aug, ex[. . .]eptai el per ina memoria de mai, soleta 
feglia de vies frar Giacan Antoni. La mumma fa salidar vus tuts enzemen e tut tgi che en-
piara e di che vus dais scriver manedlamein tut tgi vivi ne miert, parents et enconuschents 
e vaschins velgs, ils novs di ela che ela enconoschi nuota. Tgai fa il Aug Gion Antoni? 
cons maidels ha el tier sia sacunda conzorta.

La Maria Babla Deragisch ei era morta (feglia dil Vagili Deragisch) ils 22 de Fanadur. 
Ela era maridada e lai da vos il muriu cun in affon.

Il Bab e la mumma, frar e soras fan era vus tuts Cordialmain Salidar. Fineschel cun 
miu malscriver Ramonsch cun cordialmain salidar.
Vossa Niaza
Josaphina Muckley

Scrivi tonpli glaiti. La muma di che la onda degi dir enqual paternies per ella.

St. Henry, Minn., Mars 8th  1881
Carissim Cusrin e tuts,   
Jau sto tutina turnar e mirar, sche ei dat temps de a ti scriver in per lingas per far de saver 
che nus sain aung adina tuts denter ils vifs e gudain era fetg buna sanadat per Grazia de Diu.

Ei schun sche da dig dapli che jau hai scret Ramons, che jau sai strusch co enschaiver, 
denton sche pren buca si per mal mes numarus falems cun bustiar e mal tschinscar.

Per il remprem vi jau agurar a vus in bien on, buna sanadat e cletg e liunga veta e sil 
suenter il S.Parvis, nua nus lain tuts ver sparonza de sentupar baul ni tard.

Uon vain nus fetg biara naif, pli biara che nus vain giu per varga otg ons et era giu 
fetg frait. Dils Ramonschs de Badus schun dagig nuota udiu, per via che las vias fier pon 
buca a tras per la gronda naif, ton che tgi che ei tschau giu, sto star tschau e lausi pon 
era nuota gudora, tocen las vias ein buca aviartas; ei spetgen fetg ves sin quai, quels che 
volten ira ensi.

Il Gion Fedel ei era vegnius tut nunspitgadamain si tier nus e cumprau prau; ei en tuts 
tschau tier nus, oz han ei enschiet e far il moving en sia casa, el era ius per ira sil Badus e 
ha buca pudiu atras, sche ei el vegnius en tier nus e lura midau maini, ton che usa en ei 
nos vaschins, ei staten tuts fetg bugien e senza dubi meglier che a Badus.

Jau sundel stada quest unviern ina veseta a Stillwater per trais mains e vai lau fatg 
enconasceinca cun plirs Ramonschs, che jau vevel mai viu avon. Jau hai era viu lau els 
Daruns e giu bain in qual spas cun la Milia et il Gion Mihel, jau sundel era stada tier il 
Vegeli Deragisch cura la Benadicta ei morta. Ela era ina fetg buna mata e tut che han 
schau encrescher per ela. Sto era notificar, che il Hendri ping, hagi giu la ventira de da-
ventar bab de in felg.

Il frar Giacan Martin dad puspai scola daven de casa. Usa ven el glaiti a casa. El ha giu 
bagiau si ina resga on e vendiu ela il atun. Aber usa tuornel cartaivel a prender anavos 
ela e sche el fa quai, sche mondel jau e taner casa per el.

Il bab lavura aung adina il prau et ei aung ualti tafers. La muma ei era adina pulit e 
lavura era adina tgai che ela po en casa. Ela di cura vezi de vos portrets, sche vagnins vus 
endamen, scho vus fusias tuts avons elgs. Ela lai fetg savens vegnir endamen cola Barbla 
Christina vegnieva cun roca tier ela. Et vus dais tuts schar vagnir andamen nus en vosas 
oriziuns. E nus trais soras esen era de prasent tutas a casa; nus esen usa tutas carschidas, 
la giufna ei la gronda e jau sun la pintga.

Nus mirasan tuts tai fetg bugen ela America, aber matai che ei schun schliet de ira e sa 
lau ils tes Geniturs en ses velgs dis senza agit, nun che els lesen vagnir cun tai, sche lura 
curasa, tschau ei aung bia plaz.

Jau ves fetg bugen, sche ti tarmetesas il tiu portret a mi. Quai fai a tia nunencunucenta 
cusrina, che les fetg bugen mirar tai ina gada.

La sacunda mata dil Vegeli Beer cun num Barla Catrina ei maridada cun in guven tu-
desg uon il Tschaiver. Scriva glaiti e buca fai stem de mai, sche jau saves scriver meglier, 
scrives jau schun pli savens, e scriva enpau las novitats de lau.

In felg dil aug Giacan Martin ei era fetg malsauns, ils Docters han dau si el per icura-
bels. El ha num Giacan Antoni, ei 18 ons velgs e in fetg bien giuven, il meglier de tuts, 
schai inqual paternies per el.

Restain pia cun salidar tuts parenzs, particularmain il Cristian e las sias soras, e ei 
dain era tarmeter ami ils ses portrets aschi anavon che ei hagian tarmetzs a li Gion Fedel.

Salidil pia aung ina gada tuts e vai sparonza che questas lingas aflian vus tuts en sa-
nadat. Scriva glaiti.

Tia Cusrina ela America
Josephine Muckley
St. Henry Le Sueur County 
Minnesota N.A.

Brev 12

St. Henry, Minn., 1881
Ali Duri B.,
Jau sto era bucca schar mitschar questa gada senza meter in per plaits en qusta brefs per 
tai, schi gie che jau hai mai viu tai, parai tutina bucca a mi a sia e vai era fetg buna spa-
ronza, de ina gada ver e cunvarsar cun tai de fatscha. Jau hai Ier viu e ligiu las brefs che 
ti has scret li Gion Fidel e vai geu gron plischer de udir che vus e che ti portias il tetel de 
spus, quai ei buca in schi pentg tetel, che la spusa hagi schun ils cavelgs grischs, havevel 
schun udiu avon at era cartiu senza dube. Jau at il Gion Fidel vain fatg si il maini de vagnir 
ora sin tias nozas, sche ti das vin a lis mats e las sutar las matauns. Sche nus essen buca 
lau sil di, sche refiera in per dis, quai schabega schun.

La Milia Daruns ha a nus fatg ina vesita de trais iarmas. Ela era fetg da buna veglia e 
ha ruschanau de vus lau, prenzepalmain tai ualti bain. Quai temps vain nus spendiu bia 
cun rasunar de lau, il qual jau tetlavel fetg bugen. Sche enavon che jau sun buca in poet, 
sche vi jau buca trer schi a liunga.
Vai aber sparonza che ti prendias buca si quai in mal, pertgai jau manegel nagin.
Che nus mirasan tuts bugen tai tschau, quai sas ti schun, sco era ils tes lau.  
Il frar dad scola. El ei aung adina senza duna, mo ina muronza ha el matai schon era 
senza dubi. Nus trais soras essen tuts a casa e fetg de buna veglia, spandain il temps cun 
far la lavur de casa e cun sunar e cantar, sular e cantar. Bein ina legra veta, sche mo ei 
cuzas adina asia, aber jau temel, che ei vegni schon a midar temps cun nus baul e tart.

Sto era Catar a ti bienmaun e agurar in bien nief onn, liunga vita e suces en tut tgai che 
ti prendas a mauns e vegli Diaus tai benadir.

Novitats dati paucs tschau che fusen entrasantas a ti. Sche vi pia trar ala fin cun mias 
pulacas e vai sparonza che ti purdunias ils felers, ils quals en fetg numarus, aber sai nuot 
far auter, pren buca si en mal quai.

Cun ils mes pli cordials salits a ti et a tuts mes parens et enconuschents lau, salida tut 
tgi che enpiara suenter mai, rogel per ina sperta resposta de a ti avon che schar inzinar, 
suenter has buca peda.
In salit dil frar Giachen Martin, dela muma e tuts ils mes.

Restel tia sinzera cusrina Josephina Muggli ella America. Spetgel sin sperta resposta!

Brev 13

St. Henry, Minn., Jan 1th  1882
Car Aug, onda e cusrins,
Essent che nus essen puspai arivai tier la encata dil on Otgonta dus, sche vi jau el num 
de tuts agurar in bien nief onn, liunga veta e suenter questa la veta perpetna el S. Parvis. 
Nus essen era ubligai de render Laud Honur et Engraziamen li Altisim per tuts bains, 
igl emprem che El ha nus tuts mantaniu en stan de buna sanadat e manau nus tuts tier la 
encata de qust nief onn e sil suenter che El ha a nus pruvadiu tuts auters bains temporals 
e Benadiu nus mintgadi cun nundumbraivlas Grazias.

Ussa per il empriem stoi notificar che nus sain tuts sauns e vain era sparonza che 
questas lingas vegnien era ad anflar vus tuts el madem stan de buna sanadat. La muma 
ei aung ussa ualti sauna e tafra e reisda fetg savens de vus lau e giavisas era bain enqual 
gada de turnar e vaser vus lau tuts ensemen; sco era sen onns vargai. 

Il frar dad scola. Erjau e las soras essen a cassa e pernain bien tocen che nus survagnien. 
Il Bab (padraster) ei era ulti sauns e fatschintaus cun sias lavurs  e ses trafics. Il cusrin Gion 
Fidel e sia familia en era tuts sauns; nus vain spandiu Jer (Danief) tier els tuts ensemen. 
Vossa bref han ei era rechiert Jer e vain ligiu ella tuts de cominonza e ei ha nus sco era els 
de udir de vossa sanadat, Diaus segi ludaus.

Uonn havein nus era giu in fetg bletsch onn tuta stat e particularmain il Atun, lu ha 
ei pluviu bunamain adina, ton che in tertgava, che in vegnies nagantai ora, aber leitg ei 
bucca sucadiu et usa vain nus fetg biala e buna aura (matai che ei vul cuncar en). Fretgs 
hai era dau ualti bain suenter la aura, bucca schi abuldontamain cunter onns, aber tutina 
de engraziar Diu. El vegli mo buca sar dar menders.

La Milia Daruns ei stada trais Jarmas tier nus la Parmavera e cuai ha plisiu fetg bain ad 
nus, ella rusnau de vus tuts, il qual era fetg entrasant per nus. E nus vain faitg fetg leger 
quai temps, ella ei ina fetg brava mata.

Il frar fa era vus era tuts salidar e vus dais purdarnar, che el pren bucca temps de scriver. El 
ei fetg fitschintaus cun siu dar scola, ha pauca peda, aber per quai hagel tutina aung mai em-
blidau via vus e vegni era mai ad emblidar. Era ils pli cordials salits de Gion Fedel e sia familia.

Augarain pia a vus eung ina gada in bien nief onn e sanadat e vantira. Restain pia cun 
vus tuts cordialmain salidar.
In salit particularmain a li aug de mai Josephina.
De vos parenzs vida tschai maun la mar, el num de tuts.
Scret de mai 
Josephina Muggli

Spetgain sin sperta resposta. Aung in salit dela muma, ella seracamonda en vosas ori-
ziuns, salidai era tut tgi che en piara suenter.

Brev 14

St. Henry, Minn., Sept 26, 1884
Car Cusrin,
Oz prendel jau la libartat de scriver a ti questes lingas per notificar a vus tuts il nies se-
senflar. Nus essen tuts sauns per grazia de Diu, sco nus lain era ver sparonza che questas 
lingas aflien vus tuts en il madem stan.

Il emprem vi jau meter giu ils salits della muma. Ella fa salidar ordavon vus tuts e 
suenter tuts els nos parens e tut tgi che enpiara suenter de ella et ils ses e salidai era il vies 
farar e il caplon; ella ha enconuschiu els domadus e ella seracamondi en sias oriziuns per 
ella et ils ses tuts.

Il frar ei era sauns cun sia familia. Niesegner ha puspai benadiu els cun ina mata cul 
num Rosa Maria. Ei fan salidar tuts vus e vus stuais buca ver per mal, che ei scrivan bucca, 
pertgai cun in ei maridaus sche dat ei bia de far per viver, era ella America.

Cau termetel jau era in portret dela muma. Jau vevel giu el sen de termeter quel schun 
la gada avon che jau hai giu scret, aber in saco esel daus speras giu e restaus a navos, a 
schia manegel jau, pertgai chi ti has nuota fatg menziun en tia bref ded ell.

Sche il fus aber, che jau vevel schun giu termess in a vus, sche sas ti dar quel a li Cri-
stian e sche vus vais buca el, sche salvai quel, el ai per vus tuts. Jau tertgavel era tarmeter 

il miu, aber jau vevel aung buca sau prender giu els. Cura jau lasch prender giu, sche vi 
jau termeter emidiat che vus savais mirar tgi ina Americanera jau sun. Jau tuornel e dar 
scola nua che jau hai dau il unviern vargau. Ella enchaiva il mitz de lauter mains, ton che 
jau sun puspai daven de casa per en tems.

Las soras en usa a casa. Ellas en de buna veglia e fan vus tuts salidar, prencipalmain 
tai Duri e ti dueses vagnir en ina veseta quest unviern il schaiver e lura turnas jau era a 
casa e lura lessen nus schun far leger, neve ti.

In qual gada degel jau, che jau vegni ella Europa sin ina veseta. Jau ves fetg bugen de vegnir 
e mirar ils mes parens, sco era la Patria dils mes geniturs e quai schi sa tut sabiar cul temps. La 
emprema liunga spaziada che jau fetgel, veng ella Switzra, mo teni en damen quai.

Il bab di a dina che el vegni era ora ina gada, aber cu quai sabega sai jau bucca dir, aber 
la muma vul nuota saver de ira sur mar pli.

Il Gion Fidel e sia familia en era tuts sauns, la Culastia ei daven a St. Paul, stada tuta 
stat. Usa ha ella el sen de enprender de cuser e la Mariuslla ei tschau sin ina veseta tier els.

Nus vain scudiu il graun. Ei ha dau in fetg bien Onn per da tuts fretgs. Nus vain sau 
via a mesas ila nosa farma, partgai il bab veng usa ualti vetgs de ver schi bia trafic a lavur 
e femnas en pauc valeta de luvrar farma, aber schi ti scrivevas pli baul, sche leven nus 
schun vagnir ora e gidar e sarclar tai. Nus leven vagnir bien marcau a aber cura nus vain 
survagniu la bref, fuva tut vargau il sarclar e sche nus vesen buca capiu co far quella 
lavur, sche saveven nus schun enprender. Jau creg che nus dessen tutas bunas sarclonzas.

Novitats sai jau nuot; sche restel jau cun salidar vus tuts, perticularmein il aug e la 
Onda e tai per sasez Duri. De tia damonda sai jau dir che ti hagies schun suponiu endreg 
e bucca tgiunsch che jau segi fetg dig pli ledia, sche ei va tut endreg, chuei hai jau aber 
bucca cunfidau a nagin auter che a ti, ton che tier mai maunglas ti nuota mirar suenter; 
per de quai fus ei buca a schia, sche les jau tona ton buca maridar cun in cusrin. Aber jau 
vai tonaton sparonza che ti calias buca si la corispondenca cun mai, per quai nus essen e 
lain restar cusrins en tocan la mort, e sche jau sai far per tai encatgai encacu, sche vi jau 
de cor bugen. Jau augureschel a ti buna ventira en tut tgai che ti prendes a mauns e restel 
tia Cusrina Josephina Muggli

Scriva ton pli glaiti e parduna il miu malscriver e pren si tut en paisch el dulsch sco il aisch.
Josephina Muggley

Brev 15

Minneapolis, Minn., Feb - 22-1909
Carisim Cusrin e familia,
Jau vai schun dadig tartgau de scriver ina bref ati, aber ei dat adina encitgai denter en. 
Sin quest mund de fuolas ei il temps adina memi quorts e pli velgs in vengs e pli spert el 
va, scho ti vegnes tez a ver expermentau.

Jau e mia familia essen tuts sauns. Las feglias van tutas trais aung a schola, la gronda 
finescha questa Permavera sias scolas e lura vol ella da schola. Lautra ei 5 ons pli giufna 
e va aung era a schola, ha bucca aung decediu tgei far. La pintga ei 11 ons e ha aung bia 
temps de midar maini. Nus esen adina en las mademas fitschentas. Ei stau bucca in ton 
bien onn, tut car e pauc fichentas, mo cu in fa il viver, schi sto ins esser contens.

Jau sun stada fetg mal de udir dilla mort dil Cusrin Christian Muggli. Ei para che la 
schlateina Muggli mondi glaiti giu. Miu frar ha era mo feglias, quater. Il frar ei ussa el 
marcau, tschau a Minneapolis. El ei bucca ton ferms e las buobas volen nuota luvrar 
prau, ellas han bunas scholas e san far il viver pli tschunsch el marcau.

Ina de mias soras ei era tschau. Ella fa la snadrina. E la gufna sora ei sil plaz de cassa. 
Ella ei maridada, aber ha naginas affons siu, han priu ina pintga per agien. Jau  tragel 
che il tiu frar Gion Fedel hagi schun scret a ti las novitats de St. Henry. La sia dunna ai 
era bucca ton sauna, ella ei schun varga in onn miserabla. Il Alphons stat cun els, les ha 
era duas feglias. Il Gion Fidel veza era ora velgs e grischs, ei era bucca ton ferms pli. La 
Mariosla ei pulit, leza stat a St. Paul cula Catrina, sia niaza. La dunna dil Vageli Beer ei 
era morta quest unviern. La cusrina Fausta ei era maridada. Ella ha fatg pulit bain, ha 
in bien um. Ella fus bucca stada el cas de far siu viver, sche ella ves staviu luvrar, pertgai 
ella ha schliats elgs. 

Ils Ramonschs velgs van scho il graun avon la faulsch, tuts in suenter lauter. Cu in 
patraga suenter els ons vargau, sche fa ei mal de ver che tons han bratau questa veta per 
sparonza ina megliera. Aber quai ei ila roda dil mund e glaiti vegn ei il nies tur.

Il rasti che ti fas mentziun sil portret de nossa baselga ei ina petga dils telefons. Ella 
auda bucca tier la baselga, aber ei en linga cun ella, per cuai sela prida sil portret. Quai 
ei ina fetg biala baselga, ella auda tier la claustra dils paders Domenicaners, la baselga 
dil Song Rosari; nus essen adina udi tier quella baselga.

Quest unviern vain nus bia naif, il qual ei bucca savens il cas el stat Minnesota.

Brev 16

1911

[. . .] Ina de las feglias ei 22 onns e lautra ei 17 e la pintga ei 14 onns.
Il um ei adina vid sia lavur, la stat varda ei buca stada grat buna per fichentas, tut ei stau 
car. Il Onn ei stau memi schetg. Uon vain nus sparonza che ei deti ora meglier. Usa vain 
nus fetg frait, pli frait che nus vain giu per Onns. Matei che ei liai nuota de spirar de sa-
veser per nus, nus vanien velgs. Jau sun varga tschunconta ons e ti stas era ulti si els ons. 
Matai co ti veses nuota la America, jau vai nagina sparonza de ver la Svitzera, jau veses 
schi liog bugen ella ina gada, la casa de mes geniturs.

Sche lain corisponder en qual gada. La familia dil frar en tuts sauns e lain salidar. Il 
Tonie Muggli e la Catrina en era sauns, els stan a St. Paul. Il Join Fedel e sia donna ven- 
gnen era velgs, els staten cul felg giuven (Alphons per num), lau crescha la familia vina-
von.
Cun ils ple cordials Salits de nus tuts, essen vos cusrins.
Josephine Wenzin
2617 Riverside Ave
Minnesota
U.A.

P.S. Quai ei miu portret e mia feglia veglia 22 onns.
Josephina

Brev 17

Minneapolis, Minn., May 8-1911
Car Cusrin e Familia!
Ti vegnias carteivlameng ad esser grondameng surprius, de suenter in silenzi de gleiti 
quaronta ons, obtener ina communicatiun, screta per maun de tiu cusrin ord la alonta-
nada tiarra dils Stats Uni del’America. Basta, sco il proverbi di: « Il nonspitgiau daventa », 

aschia sas Ti era applicar il sura detg proverbi e clamar si. Il nonspitiau ei daventau. Sco 
ils siemis en qual gadas serealiseschen, sans ins era enqual gadas survignir novas non 
spitgadameng de parens che en seperei schon de affon cun il gron e lat ocian Atlantic.

La rischun che hai bucca scret aschi biars ons, ei bucca tier munconza de carezia, son-
der la culpabla negligienscha de refierer ad in tems sin lauter, on per on, aschia il tems 
va vinavon tutina, complenescha il christgaun enzitgei ner buc: – desperas survignevas 
vus novas dil Gion Fidel, sco era enqual gada de mia sora Josephina, aschia che vevas 
tonaton cischun de endrescher co ei [. . .] il neligent e ditg seperau cusrin American. En 
mes giuvens on, hai jau fatg il scolast, entuorn sedisch ons. Talmeng che hai schon giu 
empau expereienza, co derigier e entruidar las ideias giufnas.

Anno 1882 sun jau entraus el stan matrrimonial, ner cun auters plaids, priu ina duna. 
E lura semmes en e fatg il pur e suondau quell’occupatiun 25 ons. Aschia che hai schon 
era empau experienza en la pli honoreivla et impurtonta occupatiun per il christgaun viz 
la agricultura – la industria dela quala tutas bucas dependen per lur sustinameng. Avon 
dus ons hai jau schau vi la miria e jau cun mia familia essen serendi a Minniapolis et essen 
usa domiciliai lau per il present.

Mia familia consista ord jau, mia consorta e quater figlias. (Dils filgs vi jau scriver 
nuot, pertgei cu lez hai jau naginas spesas, ni per caulschas ni per calzers e van era bucca 
a matauns las seras.) Las duas empremas figlias ha era dau scola quater ons. – E lura han 
giavischau de far la cuorsa de scolast el’Universitat; ina cuorsa che pren quater ons de 
complenir. Il qual ei stau la cischun che nus essen seretratgs a Minniapolis per saver tener 
la familia enzemen. La tiarsa ha empriu de snedrina et usa vul ira a emprender la steno-
grafia e tener cudisch. La quarta, usa 19 ons veglia ei en Spital tier moniesas et enpren 
de mirar tier e survir si a malzauns. Ela sto eung star in on e miez avon che survignir la 
Deploma. Talmeng che nus essen usa pli fitschentai che cura la familia era pintga.

Gie! car cusrin! Co ei glei ju cun nossa familia igls emprems ons el’America ei a Ti 
schon enconischent. Che jau e mia sora esen ristai anavos senza bab en valzen de dus 
ons, suenter arivar en la America sas Ti era. Il qual ei stau per nus e particularmeng per 
nosa muma ina gronda sperdida. Stover restar anavos, dil bab, en ina tiarra nova, senza 
metels temporals, e la muma senza lungatg, ei stau per ela fetg trest e hefti. Jau e la sora 
fuven memia giuvens de realizar la sperdida. Aber Diaus ei adina vignius en agit. Cura 
ils munglamens eren ils grons eis El vignius il pli spert.

Il ano 1900 ils 4 de Uost ei la nossa muma spartida de questa veta. E ano 1902 ils 4 
de Favre ei il padraster era morts. Aschi che usa essen nus eung jau e treis soras venzau 
dela familia paterna.

« Basta» , aschi ei la cuorsa dil mun. Stovein tuts ira e dar plaz ad auters. Era hai jau viu 
ord la « Gasetta Romonscha» , chei hagi plaschiu agli Altisim de prender tier El il cusrin 
Chrsitian avon in per ons en bucca ton aulta vegliadetgna. Requiescat in pace.

Il Uost vargau hai jau cun il Gion Fidel fatg ina viseta a Badus Dekota. Lau hai empriu 
de encanoscher plirs compatriots Tavetschiners, che vevel bucca viu avon. A Badus ei 
ina biala contrada, et ils compatriots lau en tuts ualti bein e pei, a quei che pertegn tier 
beins temporals. Il aug Giusep Anton Muggli ha manau nus tier tuts. Tuts han grondas 
possessiuns e sesanflen bein contens. La pli part han bucca meins che 320 Acres prau. 
In acre contegn 160 fists quadrats. Il fist de tschau ei 16 ½ peis liungs.– Aschia che 320 
acres ei ina bufatgia scrotata e dat schon plaz de far enqual tgiau briekel. Basta, il mun 
ei grons e tonaton eis’l in dils pigns denter ils plenets. Ner sco il Spaniol di « Grandas y 
sublimes son las obras del Eterno.»  –

Il aug Giachen Martin, frar de nos babs, ei era mors avon 10 ons, il qual ei a Ti cartei-
vel schon enconischent. L’onda ei vivida eung 3 ons suenter el. Sco in endrescha, sche 

emproven ei era de star a per en la Surselva cun autras tiaras, en las commoditats e faci-
letats modernas. Il pli suenter ei, che construeschen la via fier entochen a Rueras: (« The 
world keepr a moving» ) et usa, cura ei han perfectau els « Areoplanes, sche ei sei bucca 
pli aschi dificultus de mirar ina gada naua la tgina e stada colocada, il qual jau vessel 
schon plischer, aber schei veng nau tier ner bucca, sai bucca empermeter.

Jau regordel eung sco in siemi, co nus dus fagieven termails enzemen. Seiel era eung 
figura en la fatesia empau co ei veseva ora lau. Cuolms, pezas e vals. – La survista en 
general, detagls en particular, co ei era en quei ner tschei plaz ner vitg, sco Rueras ner 
Sedrun, savesel jau bucca dar.

Salida Tia sora Colastia e sia familia, en particular il Sr. Farrer. Co el ha num saiel buca. 
El degi regordar de nus en la S.messa. Di ad ela che jau seregordel eung de ela cura ela 
ha priu comiau de nus, cura nus essen parti de lau. Dil aug, Tiu bab, regordel era eung, 
che el ha compiniau nus la damaun de nossa partida per l’America. Dils auters de vossa 
familia regordel bucca aschi bein.

Denton vi per questa gada trer ala fin cun miu bucca il pli entelgentau scriver. Spere-
schel era ina risposta de Tei ton pli gleiti, co ei va lau cun vus tuts. Restel pia cun ils pli 
cordials salids a tuts. Salida era la duna dil Chrsitian, sco era sia sora, sche ella ei eung 
en veta. Tias soras e tuts parens, che han marveglias. Spitgiont sin risposta Tiu pli sincer 
Cusrin.
Jacob Martin Muggli
810-21 Ave. So.
Minneapolis
Minn.
N. America

P.S. Excuse errors, for my instructions in the maternal language have not been many nor 
very elaborate. Your J.M M.

Brev 18 

Merriam Park, Minn., December 3/-1912
Car Cusrin e Familia,
Essent schon passa in on, che jau hai ritschiert tia preziada bref, et essent il temps de las 
legreivlas fiastas de Nadal e Danief puspei arivaus, sche vi prender nez de entgins mo-
ments et a Ti scriver enzacontas lingias, per cautras dar part dil nies sesanflar.

Tschau de present, essen tuts sauns, sco era il Gion Fidel e sia familia, aschi lunsch sco 
hai novas, gauden era lur ordinaria sanadad et havein speronza che Ti e tia familia, sco 
era tuts parents seigies il madem; per Grazia de Diu.

Nus essen avon treis meins serendi a Merriam Park e lau comprau domicil. Merriam 
Park ei in suburb denter St. Paul e Minneapolis. Ei 5 milias distanza dils sura nomnai 
marcaus. Ei pren aschi 20 minutas de ira culs cars en qual marcau chin vul ira, seigi St. 
Paul ner Minneapolis. Ei en quei grau fetg commodeivel e biar pli plischeivel de star ch’el 
marcau, bucca ton canera e craval.

Tschau vein nus giu in ualti bien on. De tuts fretgs en abundonza; aschia chei glei bucca 
prigel ch’ils Americans mierian de la fom per il on present. Ils prezis en zvar bucca grad 
dils pli aults, mo tonaton bucca de lamentar. Jau regordel de plirs ons, chils prezis dils 
products eren eung pli sbassai che uon; aschia ch’ils farmers han uon bucca grat gronda 
cischun de meter en lamentaschuns. Eung meins ils habitons urbans, pertgei ils quals san 
era procurar lur mettels pli bien marcau.

Tschau vein nus entocen usa in ualti mieivel unviern. L’emprema neif ei curdada per 
avon in jamna e quela smanatscha de puspei stulir. Quei ei bien per gliaut che ston com-
prar il de scaldar pegna. Sch’il unviern ei lefs, sche ston ei bucca stender la buora per las 
ureglias aschi fetg per comprar lena.

La sora Josephina e sia familia en era tuts sauns e termeten lur salids. La gronda de sias 
feglias fa la scolasta schon 3 ons. La Josephina ha giu empau discletg la stat vargada. Ha 
enschinau de dar giu e rumper in bratsch. Ussa ei sei puspei ualti megliarau.

Il October vergau ei il Vigieli Beer, il qual Ti has schon enconoschiu, emigraus en la 
veta perpetna; en vegliadetgna de circa 86 ons. « Requiescat in pace» .

Co stat ei? Schula la Locomotiva usa per la val Tuietsch en? ner ei sei mo fauls reports? 
Denton restel cun ils pli cordials salids a Ti e tia familia, sco era a tuts parens « enco-
nischents»  vi jau schar ora, pertgei jau encanuschel paucs. Agureschel a tuts legreivlas 
fiastas et in bien nief on e che Diaus deti ventira e benedictiun sco era liunga veta e sana-
dat en quest mun e che nus podein complenir sia sontga velia sin quest mun e sin lauter 
obtener ils plischers, legerments e gloria dela veta perpetna, ei il miu pli gron giavisch et 
ei quei il qual nus tuts vessen de esperar.
Con speronza de obtener novas de Tei restel Tiu

Cusrin
Jacob Martin Muggli
1916 Laurel Ave.
Merriam Park
St. Paul
Minnesota
N.A.

Brev 19

St. Paul, Minn., July 25 – 1916
Car Cusrin e Familia,
Vi bucca terdar pli ditg de dar risposta sin tia bref dils 7 de Gener dil onn current e cautras 
dar novas dil nies sesanflar. De present essen jau e mia familia en ualti buna sanadat per 
Grazia de Diu, sco hai era observau ord tia bref che vus tuts gudeis ualti buna sanadat. 
Diaus seigi ludaus.

Denton sto dar part a vus cun gronda tristezia, ch’ei hagi plaschiu al Altissim de pren-
der tier El mia sora Josephina. Ela ei spartida de questa veta ils 20 dil meins current e zvar 
nonspitgiadameng. Ei eung quei di ida entuorn e gidau a far percasa tudi, la sera alas 6 
e mesa, cu ela a sia familia perperaven de seser a meisa, ei ela, sesent sin in settee, dada 
anavos e dau 2 zugs e stada naven. « Diaus deti at ela il perpeten ruaus» .

Ela haveva entuorn 2 onns pitiu dil cor fleivel e la primavera vergada ei stada empau 
meserabla. Tutina puspei vegniu melier, ton ch’ela podeva puspei far sia lavur. « Il Segner 
ha dau e priu, siu num seigi ludaus» . Cun Tiu frar Gion Fidel stat ei era bucca dil melier 
davard la sanadat. El ei staus empau miserabels tut unviern e veng mo mender, enstail 
melier. Co ei veng ad ira sa il Segner. Lein denton sperar il melier.

Davard l’aura sai dir ch’il unviern ei stau fetg ruchs e freits, biara neif e bein enqual 
cufla. La primavera ei era bucca stada melier, sonder fetg bletsch e freit. Ei stau freit e 
bletsch entocen emprim Fanadur. E lura ei vigniu calira taluisa, ch’il graun, cunzun la 
salin, pitescha zun fetg et ei en bia logens cargada cun ruina, il fermentun ha ulati biala 
pareta. Ils trufels veng ei era reportau, seigien bucca dil melier, basta, per dostar la fom 

veng ei puspei e nus tschau essen melier en pei, che pliras naziuns de l’Europa, che sel- 
glien in a lauter els cavels e sacrificeschen la flur de la populaziun per contantar l’ambitiun 
de lur guverns, els valen tuts bucca biar. Ils inocents ston patir per ils culpeivels.

Denton restel cun ils pli cordials salids a tuts. Salida era tuts parens e tut tgi che ha 
marvelias. Speront de udir puspei de tei. 
Tiu cusrin 
J.M.Muggli

1916 Laurel Ave. St Paul Min

Brev 20

Minneapolis, Minn., Sept 12, 1904
Car Cusrin!
Essent chei ha plaschiu agli Altisim de prender tier El nossa cara mumma Margreta 
Christina Muggli, e de pia che Ti eis figliol de ella, sche vi jau bucca negligi de notificar 
Tei de quellas trestas novas. Ela ei morta igls 12 de August vargau, suenter ina liunga 
e dolorusa malzognia, providida cun igls S. sacraments digls moribuns. Speronza che 
Diaus hagi priu ella sin ina buna ura.
Digls rest essen tuts sauns e havesen era bugien de saver co ei va cun tei e Tia famiglia.
Scriva era a mi co ei va.
Cun igls pli cordials salids
Tia sincera cusrina

Faustina Muggli
No. 1339 Franklin Avenue
Minneapolis
Minn, 
N. 
America

Gion Benedetg Deragisch (1811–1901) emigraus 1860

Cuorta survesta
Gion Benedetg Deragisch (1811–1901), lennari e sechelmeister, da Sedrun, 
fegl da Giachen Mudest Deragisch (1781–1860) e Maria Lucia Berther (1787–
1851). Emigraus ils 27 da fevrer 1860 cun l’entira famiglia ed arrivaus neu da 
Le Havre el port da New Orleans sil bastiment Danube ils 23 da matg 1860. 
Da leu eis el serendius dil Mississippi siado tochen a Stillwater. Plitard setila 
el a St.Henry, Minnesota. 
Sia dunna ei stada l’Onna Maria Monn (1814–1880) ed ils affons: 
– Maria Giuseppa (1845– )
– Placi Sigisbert (1847– )
– Genoveva (1850– )
– Leci Antoni (1852–1919)
– Vigeli Giusep (1853– )
In fegl ed ina feglia eran gia emigrai ils 6 d’avrel 1854, 
– il Giachen Antoni (1843–1896) e la 
– Maria Barla Lucia Deragisch (1844– ). 
Suenter la mort da sia dunna, igl onn 1880, marida il Gion Benedetg gl’onn 
1884 la vieua Barla Turtè Livers-Beer (1835–1914) emigrada 1882. Ella veva 
giu maridau il Giachen Fidel Livers (1834–1865) da Segnas e fuva la feglia 
da Vigeli Giusep Beer (1796–1869) e Maria Barbara Schmed (1803–1867) 
da Tujetsch. Cun il Giachen Fidel Livers ha ella giu treis buobas. Suenter la 
mort prematura digl um marida ella il Gion Battesta Huonder (1832–1881) 
da Segnas. Cun el ha ella quater affons. Mira dapli indicaziuns sur dalla Barla 
pagina 842.

Notizias davart quella famiglia e l’emigraziun
Il Gion Benedetg, il davos « Sechelmeister » da Tujetsch, veva giu empau di-
scletg e fuva ils onns 1850 curdaus ella miseria e stueva vegnir sustenius dalla 
cassa dils paupers. Gion Benedetg habitava 1850 a Cavorgia ed avon che se-
render ell’America a Sedrun. Da mistregn fuva el scrinari e veva erigiu pliras 
casas en Tujetsch. Aschia la casa da Leci Muggli, roder, 1831 a Rueras, la 
casa da scarvon Beer e la casa da Tumaisch Huonder baghegiada 1829, tuttas 
a Rueras, denton era pliras casas a Sedrun. Sco sechelmeister da vischnaunca 
tgirava el la cassa communala, funcziunava pia sco cassier da vischnaunca.

Gia 1854 leva el ir. Denton pér quater onns pli tard ha el saviu sedecider, 
ha vendiu siu possess agl assistent Schmed – cun il dretg da far ir en nuot il 
contract, sche l’emigraziun vessi buca da reussir. Il contract plaida aschia: 

Denter ils dus suttascrets alla fin, numnadamein sechelmeister Gion Banadetg 
Deragisch e gerau assisten Giachen Antoni Schmed eisi daventau in recli e si-
dretg marcau en moda sco suonda: il sura menziunau Deragisch dat e venda la 
sia casa, iert ed il sulom dado casa sper quella, et il baun de dular cura che el 
va ella Merica. . . . areifer dudisch ni tredisch aissas che el drova per far chistas 
per emigrar ella Merica, las qualas ein schon dessignadas tgeininas. 

. . .retscheiva il cumprader il capital da 300.– frs.  Plinavon resalva il vendider 
da disfar quei marcau el cass ch’el savess buca ir ella Merica. 
Tujetsch, ils 4 d’uost 1858. 

Il Gion Benedetg veva pia sco tut ils « Americaners » stuiu vender siu fatg. Il 
viadi era liungs e cars. Tiara dalla cucagna era l’America per ordinari mo per 
quels che possedevan zatgei. Da rugalar e preparar deva ei bia, aschia era igl 
organisar il viadi cun in’organisaziun da viadi. Quella porscha il viadi sur mar 
tochen a New Orleans per 350.– frs per persuna.

Ils 27 da fevrer 1860 semetta sechelmeister Gion Benedetg Deragisch e sia 
famiglia sin viadi per l’America. 

Dus da ses affons fuvan gia emigrai 1854, il Giachen Antoni (1843–1896) 
e la Maria Barbla Lucia (1844– ) ella vegliadetgna da mo nov e diesch onns. 
La Maria Barla marida 1865 il Giachen Martin Hendry emigraus 1852. Mira 
sur dad ella sin pagina 55. Els han saviu emigrar cugl aug Leci Antoni Muggli 
(1823) che veva maridau la Maria Barbla Monn (1824) ina sora dalla mum-
ma. Il bab ellas miserias ha matei priu quella decisiun e tarmess els ell’America 
cun l’intenziun da schar fadigiar e tarmetter anora ils daners. El sez leva gie 
era ira quei onn, mo forsa han las finanzas buca lubiu. E la finala fuvan ils 
dus affons en buns mauns cugl aug e l’onda. Mo tuttina – la miseria fa magari 
prender decisiuns ualti riscadas e curaschusas.

Il viadi fa Gion Benedetg cun auters Sursilvans. Quels ein stai: Ludivic Ca-
thomen (1826–1906) da Breil, Joseph Anton Tenner (1839–1902), Barclamiu 
Fidel Cargiet (1829–1872) e treis famiglias da Falera, duas Casutt ed ina dalla 
schlatteina Tujetsch, Tuidsche han ils ufficials americans scret.

Da Tujetsch a Cuera ei il viadi vegnius fatgs cun carr e cavagl. Dapi igl onn 
1858 cursava la viafier gia da Cuera a Basilea. Ils 11 da mars allas tschun 
dalla damaun parta il tren. Da Basilea cuntinuescha il viadi ils 13 da mars. A 
Paris ein els sefermai duront in entir di e l’autra damaun allas nov ei il tren 
partius viers Le Havre. Ils 19 da mars ha ei giu num da s’embarcar. La gruppa 
d’emigrants dils Deragischs dumbrava 300 persunas.

La registraziun dils Deragisch sil bastiment Danube ch’ei arrivaus 
a New Orleans ils 23 da matg 1860

Co eisi iu cul sechelmeister Deragisch?
La famiglia Deragisch ei secasada a Stillwater, quei documentescha la dumbra-
ziun da 1860. Era la Maria Barla Lucia emigrada 1854 viva ussa ensemen culla 
famiglia. Il fegl Giachen Antoni emigraus 1854 ei medemamein a Stillwater 
e lavura sco cuschinier. Ina brev da Stillwater relata 1868 ch’ils Deragischs 
seigien tuts sauns, priu ora ina buoba. Igl onn 1870 ei la famiglia vinavon a 
Stillwater e lu era diesch onns pli tard, 1880, ei il Gion Benedetg a Stillwater 
e la dumbraziun indichescha sut occupaziun: Works in Saw Mill e quei cun 
69 onns.
Igl onn 1879 ha el fatg ensemen cun sia dunna Anna Maria ina viseta en sia 
patria tuatschina e returnaus sco burgheis american ils 23 d’avrel 1879 ana-
vos ell’America. El ha priu cun el anen la Dora Livers (1862–1919) ed ils dus 
giuvens Derungs, l’Emilia ed il Gion Michel.
Suenter 1880 ei il Gion Benedetg secasaus a St.Henry.
Ella brev digl onn 1882 relata Gion Fidel Muggli ch’il Gion Benedetg De-
ragisch seigi serendius sin viseta a Badus. 
Ina autra brev da 1884 annunzia davart il sechelmeister: Vulessel aunc noti-
ficar ch’il sechelmeister Deragisch hagi fatg nozzas cun ina vieua Livers da 
Segnas, (Barla Turte Huonder-Livers-Beer; 6-4-1835–1914) e fatg si ad ella 
5000 dollars, cara carn per suppa! El era ius ell’America 1860 e fatg fortuna. 

Ina brev da Gion Benedetg Deragisch scretta da sia secunda dunna, la Barla:

1887, ils 10 da schaner da St.Henry  – brev 01: 
Cara cusrina Carlina cun tut tia famiglia, 
entras questas lingias stoi jeu era schar saver, co ei passa cheu tier nus. Nus 
essan tuts sauns e da bunaveglia e vein speronza che vus seigies era tuts sauns 
e da bunaveglia. Ti sas forsa schon, mo tuttina vi jeu schar saver ch’il Cristian 
Caviezel (1823–1886) seigi morts questa primavera. El era staus diesch jamnas 
malsauns, denton mo treis dis enta letg. El fuva in bien um. Nus essan stai fetg 
mal, cu nus vein udiu ch’el seigi morts.

Nus essan lunsch naven. Jeu e miu um essan stai a St.Paul ed a Stillwater 
avon duas jamnas ed essan stai varga otg dis sin viseta e visitau parents ed 
amitgs ed essan stai tier onda «Mis»  Onna Maria Caviezel-Schmed (1830– ). 
Ti munglasses veser tgei casa quella ha baghegiau uonn. Il Cristian Caviezel 
ei gest morts, cu ei baghegiavan sia casa. Igl ei ina gronda e biala casa cun 
treis cussadents e mintgin ha treis alzadas e diesch combras perin. Il vegl dils 
buobs ei era maridaus questa stad. Quel ha gia daditg ina casa da siu persei e 
quest’atun ei era la matta maridada e survegniu in stupent brav um e l’onda 
ha dau la casa a sia feglia e l’onda stat ussa cun la feglia. Igl ei ina casa cun 
treis alzadas e tut da tievlas. En mintga alzada ha ei diesch stanzas. Igl ei ina 
gronda e biala casa e ranschau en ch’ei han l’aua en mintga alzada e quei 
caulda e freida ed in cumà en casa en mintga alzada cun in vischi e truc da far 
bogn. Ei san schar vegnir aua caulda e freida e far dretg sco ei drovan. Il séz 
da far ils da basegns, cu ins sesa giu, vegn ei en aua e lava naven tut e cu ins 

leva si, sche stat l’aua puspei eri. En cuschina han ei sias spinas ch’ei san ver 
aua frestga e caulda sco ei drovan e vulan. Ei drovan mai ina sadiala e mai 
ston ei ir per aua.

Quella Mary (1867– ), cu ella ha fatg nozzas, ha ella survegniu schenghetgs 
da gronda valeta: sessels, canapès, meisas, quater cazzolas da pender si ena-
miez las stivas, quei ein cazzolas che cuostan 10–15–20 dollars l’ina e dallas 
pli bialas e caras cozzas, teppis da metter e cuvierer ils plantschius e rugalau 
en sias stanzas trasatras en l’emprema alzada giufuns. La casa stat gest sper la 
baselgia tudestga. Quella ha dus clutgers in sper l’auter. Ei han la via che va 
speras ora e la casa stat da maun seniester.

Concludel quei pauc e malscret. Haiel l’honur da cordialmein salidar tei e 
tut tia famiglia e tgi ch’empiara suenter mei. Salidel era ils Deragischs, quina-
da, nevs e niazas e che jeu spetgi sin lur scriver.
Cun stema e salid
vies vischin e patriot 
Johan B. Deragisch
Jeu restel cun cordialmein salidar, tia carezonta Maria Barla Deragisch. Nos-
sa Dora, naschida Livers (1862–1919), maridau il Giachen Antoni Degonda 
(1858–1927) ha dus affons e fa salidar grondamein. Surdai quei cedel a Car-
lina Beer!

Igl onn 1898 scriva Gion Fidel Muggli en ina da sias brevs: «ed il sechelmeister 
Deragisch lai era entscheiver a pender las alas ualti bein. » 
1900 viva Gion Benedetg a Minnesota a Sharon Le Sueur ensemen cun sia se-
cunda dunna Barbara da 64 onns ed il Gion Battesta Huonder da 22 onns, fegl 
dalla secunda dunna en secunda letg cun Gion Battesta Huonder (1832–1881).
En ina brev da 1901 remarca il Gion Fidel il suandont: « Il sechelmeister De-
ragisch ei 90 onns vegls, aunc adina a strada, mo fleivels sin combas. » 
Quei onn ei il sechelmeister morts ella vegliadetgna da 90 onns. Sia veta ei 
stada enrihida cun tuttas varts che la veta dat. Cun tschunconta onns eis el ius 
ell’America e curonta onns ha el aunc saviu viver en quella e veser ses affons 
en in bien ambient cun in prospereivel futur.

Il fegl Giachen Antoni Deragisch (1843–1896)
A caschun da sia mort igl onn 1896 cumpara en ina gasetta locala l’annunzia 
da sia mort, translatada cheu digl engles en romontsch:

La mort da J.A. Deragisch
In enconuschent habitont ei morts questa damaun suenter ina liunga malsogna. 
El ei morts vid las otg questa damaun suenter ina liunga malsogna cun cumpli-
caziuns. Ina disdida dil cor caschuna la mort immediata. Ils davos dus onns eis 
el staus malsauns ed ha pitiu da difficultads dalla gnarva. Il matg digl onn var-
gau ha el fatg in viadi ell’Europa. Treis meins eis el staus naven per anflar mi-
gliurament en sia malsogna. El ei returnaus ch’el sesenteva meglier, mo avon 
entgins meins ei sia malsogna returnada e restada tochen alla fin.

Giachen Antoni Deragisch ei naschius ils 2 da fevrer 1843 en Svizra. Igl onn 
1854 eis el vegnius cun igl aug ell’America e suenter ch’el ei staus cuort temps 
a Toledo, Ohio, eis el ius a Stillwater. El ha fatg ina excellenta scolaziun. Igl 
unviern mava el a scola e la stad luvrava el en la resgia Schulenburg & Boecke-
ler. Igl uost 1857 ha el giu in accident da lavur, nua ch’el ha piars siu polisch ed 
ils emprems dus dets dil maun dretg.

Suenter quei accident eis el ius per schotg meins a scola ed ils 16 da mars 1859 
eis el entraus en la stizun da Schulenburg e Boeckeler Lumber Company, nua ch’el 
ei staus trenta onns e lu daventaus il cau da quella stizun. 1889 entra el ella fa-
tschenta dalla societad Minnesota Mercantile sco secretari e cassier ed ha luvrau 
leu tochen dus meins avon ch’el ha dau si da cumbatter sia malsogna. Il mument 
da sia mort fuva el president dall’associaziun St.Croix Savings & Loan.

J.A.Deragisch era ina persuna publica, religiusa e beinvesida en tuttas inter-
presas, el s’engaschava en tuts graus pil marcau e possedeva in excellent giudi-
cament ed ina buna intuiziun. Treis periodas ha el surviu al marcau el cussegl 
dil marcau e duront in temps ha el luvrau sco emploiau dil marcau duront 
l’absenza da W.S.Conrad. El fuva in republican activ ed entusiastic. Tochen sia 
mort eis el staus president d’in club dils republicans. El aparteneva alla baselgia 
roman-catolica e per entgins onns ha el administrau la baselgia St. Michael ed 
ei staus secretari e cassier dalla pleiv. El era ina persuna cordiala, simpatica e 
stimada, possedeva bunas qualitads, era honests e respectaus da tut quels 
ch’enconuschevan el.

Igl onn 1871 ha Giachen Antoni maridau Josephine McLean. Els han giu dus 
affons, in buob Alexander ed ina buoba Genovieve. Siu bab, Gion Benedetg Dera-
gisch viva aunc adina a Le Sueur, era dus frars, il Placi Sigisbert  a Stillwater e Leci 
Antoni el sid da Stillwater e treis soras, la dunna Albert Wilson ad Oak Park, la 
Josephine Tuor el Dacota dil Sid e la dunna Joseph A.Tenner da St.Paul.

Il Placi Sigisbert Deragisch (1847–1906)
El cudisch « History of Washington County and the St.Croix Valley, 1881 » 
vegn el presentaus sco suonda: 

Placi Sigisbert ei oriunds dalla Svizra ed ei naschius ils 11 da fenadur 1847. 
Cun 13 onns eis el vegnius cun ses geniturs ell’America. El ei arrivaus la prima-
vera 1860 a Stillwater. Igl emprem ha el luvrau sin in bein puril per 4 dollars il 
meins. Suenter lavura el en ina fatschenta da cigarettas e tubac per 8 dollars il 
meins. Tochen 1871 ha el lu luvrau ella scrinaria e resgia Schulenburg & Boe-
ckeler. Suenter eis el sez s’engaschaus ella New Idea, in restaurant da diverti-
ment, ustria e billard. El ha maridau a Stillwater l’Elizabeth McLean, la quala 
ha parturiu treis affons, dus da quels vivan, Jerome ed Emily.

Il Leci Antoni Deragisch (1852–1919)
Igl artechel d’ina gasetta digl onn 1919 translatada en romontsch secloma: 

Antoni L. Deragisch – morts. Antoni L.Deragisch, in dils vegls habitonts da 
Stillwater ei spartius baul questa damaun, ils 3 da zercladur 1919 suenter liun-
ga malsogna ella vegliadetgna da 67 onns. El ei vegnius 1860 cun ses geniturs 
dalla Svizra ell’America. Duront sia giuventetgna luvrava el cun biars auters 

giuvens tier Schulenburg & Boeckeler en la scrinaria e resgia. Cun 21 onns eis 
el daventaus emploiau dalla scrinaria St.Croix el sid da Stillwater, en la fatschen-
ta principala, la quala el ha menau dapli che trenta onns sco cumprovau, fidei-
vel, fidau, cunscienzius e luvrus emploiau.

Surviviu han el sia vieua, il fegl Ed e las treis feglias Mrs. Geo Burfiend ad 
Afton, Mrs. E.H.Johnson, Oak Park e Mrs. Paul Bahneman a Stillwater.

Davart la sepultura rapporta la gasetta sco suonda: 

L. Antoni Deragisch. La sepultura ha giu liug ella casa da sia feglia. 
La sepultura dad Antoni Deragisch ha giu liug gievgia suentermiezdi ella casa 
da sia feglia Mrs. Paul Bahneman, 920 South Second Street, allas duas. Plevon 
Gilbert L.Wilson. Dunna Louis Nelson ha cantau entginas canzuns. Il vischi han 
siu fegl Ed Deragisch, ils schienders Paul Bahneman, Edward Johnson da Still-
water e dr. Burfiend dad Afton purtau. El ei vegnius satraus el santeri Fairview. 
La sepultura ei stada privata.

Reflecziun
Cul Gion Benedetg, cun sia dunna e famiglia, eis ei iu bein ell’America. Cugl 
ir ell’America ei tut daventau meglier. Il Gion Benedetg fuva in um dalla la-
vur, intelligent ed iniziativ. Cun 69 onns lavura el aunc adina en ina resgia 
a Stillwater. La curascha ni forsa era il stuer far quei viadi d’emigraziun ha 
possibilitau ad el sco als affons bunas cundiziuns da viver. All’entschatta ha el 
inaga dapli profitau dalla parentella leuen. Aschia dil quinau e digl aug Leci 
Antoni Muggli (1823). Siat onns suenter sia arrivada, 1867, suonda era il frar 
Vigeli Giusep ed era cun el eis ei iu bein e ses affons han anflau fetg bunas 
cundiziuns ed han fatg bien. 

La parentella ha trasatras, quasi tier tuts emigrants giugau in gronda rolla. Il 
reussir ha dependiu fetg da quellas relaziuns e possibilitau ina segira partenza 
ella nova tiara. Leu nua che emigrants ein plitost buca seprofitai e sefutrai da 
quellas relaziuns eis ei buc adina gartegiau. La cuminonza ei stada decisiva!

La descendenza dil sechelmeister e lennari

Gion Benedetg Deragisch (1811–1901)  1. oo Onna Maria Monn (1814–1880)
    2. oo Barla Turte Beer (1835–1914)
Affons: Giachen Antoni Deragisch (1843–1896) oo 1871 Josephine C. McLean (1852–1927) 
 Affons: Alexander Deragisch
  Genovieve Deragisch     

 Maria Barla Lucia Deragisch (1844– ) oo Giachen Martin Hendry (1832–1871)
 Affon: Mary Flora Hendry (Henry) (1871– )
  Secunda letg:
 Maria Barla Lucia Deragisch (1844– )  oo Albert Wilson (1850– )
 Affons: Cora M. Wilson (1877– )
  Ernest A. Wilson (1878– )
  Inez C. Wilson (1880– )
  Louis E. Wilson (1882– )
  Lulu A. Wilson (1886– )

 Maria Giuseppa Deragisch (1845– ) oo Tuor Jacob A. (1833–1887)
 Affons: Lena Tuor (1869– )
  Albert Tuor (1871– )
  Anthony Tuor (1873)
  Olivia Tuor (1879– )
  Mathias Tuor (1883– )
  Annie Tuor (1887– )
  Rosena Tuor (1887– )

 Placi Sigisbert Deragisch (1847–1906) oo Elizabeth Jeanette McLean (1856–1941)
 Affons: Jerome Bennet Deragisch (1876–1929) oo Cecilia Miller (1876–1952)
  Emily Deragisch (1877–1938) oo Harry Wolfer ( –1936)
  
 Leci Antoni Deragisch (1849–1850)

 Genoveva Deragisch (1850– ) oo Joseph A.Tenner (1839–1902)
 Affons: Joseph A. Tenner (1868– )
  Mary A. Tenner
  Matt B. Tenner
  Alfons Tenner
  Edward Tenner
  Iraneis Tenner
  Roman E. Tenner
  Leroy W. Tenner

 Leci Antoni Deragisch (1852–1919) oo Jennie Secrest (1854–1943)
 Affons: Edward Deragisch (1875–1948) oo Mary Jacobson Lockhardt (1875–1961)
  Charles Milton Deragisch (1876–1891)
  Edith Clara Deragisch (1879–1950) oo George Herman Burfiend (1878–1939)
  Bessie May Deragisch (1881–1974) oo Edwin Herman Johnson (1879–1967)
  Grace Jennie Deragisch (1883–1967) oo Paul Gustave Bahnemann (1877–1947)
  Harry P. Deragisch (1885–1933)

 Vigeli Giusep Deragisch (1853– ) oo Rosena Rosche 
 Affon: Mary Elizabeth  Deragisch (1883–1952)

 Thomas Deragisch (1857–1857)

La brev dil sechelmeister Gion Benedetg Deragisch

Brev 01

St.Henry, 10 de Schaner 1887
Cara Cusarina Cun tuta tia Familia Carlina,
Entras questas lingias sto jeu era schar saver Co ei pasa tscheu tier nus, nus essen tuts 
sauns e da buna veglia e vein speronza che vus segies era tuts sauns e da buna veglia. 
Ti sas forsa schon, aber tutina vi jeu schar saver, che il Cristian Caviezel segi mors questa 
primavera e staus 10 iarmas malzauns, aber en letg mo treis dis. Ei fuva in bien um, nus 
essen stei fetg mal Co nus vein udiu chel segi mors. Nus essen lunsch daven. 

Jeu e miu um essen stei a St.Paul e a Stillwater avon duas jarmas et essen stei varga 8 
dis sin viseta e visitar ils parens et amitgs et essen stai tier tia onda Mis Caviezel. Ti mun-
glasses vaser tgei casa quela ha bagegiau uon. Il Caviezel ei grat mors co ei bagegiavan 
sia casa. Glei gronda e biala casa cun treis cusadens e mintgin ha treis alzadas, 10 cemers 
parin. Il velg dils buots ei era maridaus questa stat. Quel ei schon daditg taniu casa de siu 
persei e questatun ei sela era la mata maridada a survigniu in stupen braf um e londa a 
dau la Casa agli seia feglia e londa stat usa cun la feglia. Ei glei ina casa cun treis alzadas 
tut de ziegels, en mintgia alzada a 10 cemers. Gronda e biala casa renschauen cei an laua 
en mintgia alzada, caulda e freida e il Cumah en casa en mintgia alzada cun in vischi u 
truc de far boing e san scha vignien aua caulda e freida fadreig sco ei droven. Aitg sez de 
far ils da baseings, aschi dei sco in sesagiu sche veing ei en aua e lava tut daven e cu in 
leva si sche stat laua puspei. E en cuschina anei era sias spinas chei san ve aua frestgia e 
caulda sco ei droven ni vulen, droven mai sadiala e mai ira per aua. 

Quela Mery cu la faig Nozas, sche a ella survigniu en tringels de gronda valeta: sesels, 
canabe, meisas, 4 cazolas de pender si enamietz las stivas, quei ei amplas che quosten 
10 – 15 – 20 tallers ina e dellas pli bialas e caras cazas de meter e cuvierer ils plintschius 
a rugalau en ses cemers trasatras, lemprema alzada giu funs e la casa stat grat sper la 
Baselgia tudestga, quella a dus Clutgies en sperlauter ei vain lanstros speras ora e la casa 
stat demaun saniester.

Concludel cun quei pauc e mal scret, aiel pia l’honur de Cordialmein salidar tei e tutta 
tia familia e tgi che enpiara suenter, salidel era ils Deragischs, Quinada e Nefs e Niazas e 
jeu spetgi sin siu scriver, cun Stema e salit 
vies vischin e patriot Johan B. Deragisch
Jeu restel Cun in Cordialmein Salidar Tia Carezonta Cusarina Maria Barla Deragisch, 
nossa Dora ha dus affons e fa era salidar grondamen.

Matei amauns quei Cedel a Carlina Ber

Vigeli Barclamiu Pally (1828–1918) 
e Martin Pally (1831–1915) emigrai 1853

Giachen Antoni Pally (1838 – 1888) emigraus 1870

Ils Pallys en Tujetsch
Igl emprem cudisch da batten dalla Pleiv da Tujetsch 
da 1664 annunzia la naschientscha d’Ursula Pally ils 
14 da mars 1664 sco affon da Duri de Pally ed Ursula 
de Perdé. La derivonza neu da Medel ei cun quei dada. 
Il cudisch da mortoris indichescha igl emprem Pally 
pér 1705, la mort dalla Maria «de pali» . La scripziun 
variescha da plevon tier plevon: de pali, de peli, de 
pelly, de Paly, Depalj (1835) e lu da circa 1850 naven 
mo pli Pally. Dalla sura lingia, Duri ed Ursula Pally, 
derivan tut ils Pallys en Tujetsch e da 1664 tochen 
1907 ein mo 95 Pallys naschi sigl intschess dalla val.

Ell’America
En l’America ein dils Pally’s en Tujetsch treis frars 
emigrai:

1853 Vigeli Barclamiu Pally (1828–1918) da Camischolas
1853 Martin Pally (1831–1915) da Camischolas
1870 Giachen Antoni Pally (1838–1888) da Camischolas

La famiglia Pally da Camischolas:

Martin Pally 1788 – 1844 
Dunna:  Maria Catrina Beer 1800 – 1869 
Affons: 
Anselm Pally 1824 – maridau Maria Lehner
Gion Ludivic Pally 1825 – 1912 maridau Margheta Cristgina Schmed (1837– )
Giachen Martin Pally 1826 – 
Vigeli Barclamiu Pally 1828 – 1918 maridau Rosa Martina Muggli 1834 
Maria Barbara Pally 1829 maridau Peter Anton Casanova (1828– )
Martin Pally 1831 – 1915 maridau Maria Giuseppa Deragisch (1857–1915)
Giachen Antoni Pally 1838 – 1888 maridau Paulina Wolf (1859–1906)

Da 1850 entochen 1852 fuvan gia 41 persunas serendidas ell’America, da quei 
18 carschi e 23 affons. Els vevan priu sin els ina brava resca. Ir ell’America 
saveva era muntar da disdir totalmein, da daventar paupers, da vegnir mal-
sauns e murir, piarder la veta entras in accident ni murir avoncaduras. Els 
vevan pintga idea, tgei che spitgava sin els. La miseria e la speronza eran las 
petgas da curascha.

Ils dus Pallys, il Vigeli Barclamiu e siu frar Martin ensemen cul Vigeli Monn 
(1827–) ein sedecidi da suandar ils piuniers dall’emigraziun americana. Els 
treis ein ils sulets emigrants digl onn 1853.

En num dils dus emigrants pren il frar vegl, il Gion Ludivic, si daners per 
saver far il viadi:

Obligaziun de Paly Gion
Jau alla fin sotascret Gion paly conffessel cautras de esser realmeing debituir als 
frars Giachen martin et Duri Berther per Daners enpristai per ils ses frars de dira 
en la Merica ina soma de 400 digiel quatertschien rensch che fa en Nossa mu-
neida 680 francs per ils cuil Daners il debitur meta il seguend Underfand . . .  
croda da Sonn Martin 1854 . . .
Tujetsch ils 14 de Dezember 1853
Gion Ludivig Paly

Ils 5 da december 1870 ei il deivet staus pagaus giu.

Da Camischolas serendan els ad Antwerpen en Belgia, 800 kilometers da Tu-
jetsch. Ils 15 da november 1853 arrivan els a New York sil bastiment New 
York. Per gl’emprem han els stuiu serender en quaratena el spital Sandy Hook 
sin Ellis Island. Avon che descender il bastiment vegnevan ils emigrants inter-
curri entras miedis suenter malsognas contigiusas, plugls, tiffus, colera, virola 
ed il mal da mar. En cass da malsognas vegneva il bastiment mess per trenta 
dis en quaratena. Bia capitanis untgevan quella resca per buca stuer metter ord 
funcziun lur bastiment. Perquei vegnevan emigrants era zuppai ni transportai 
illegal alla riva da New Jersey.

Da New York serendan els cul tren tochen a Chicago. Chicago fuva da 
gliez temps in marcau en cumpleina carschen e fluriziun. In ideal liug per piu-
niers. Da leu anora deva ei tschiens pusseivladads d’anflar in avegnir. Vigeli 
e Martin fuvan scrinaris. A Chicago han els luvrau sco mistergners, scrinaris 
da mobilias. Il siemi d’els dus fuva carteivel sco tier tut auters emigrants, da 
vegnir ton pli spert tier daners, per saver cumprar ina farma. Els fuvan buca 
ils sulets Tuatschins a Chicago ed els formavan ina cuminonza che segidava vi-
cendeivlamein. Oravontut cultivavan els era la cuminonza culs biars Tudestgs. 

Ils 30 d’avrel 1855 marida il Vigeli la Rosa Catrina Muggli (1834) feglia 
da Leci Antoni Muggli (1794–1857) e Rosa Martina Monn (1796–1875). La 
Rosa Martina fuva emigrada igl onn 1854. Entgins dils emigrants tuatschins 
da gliez onn, digl onn dils biars, eran pia serendi a Chicago, ils auters eran da 
leu anora serendi vinavon, tgi el Stadi Ohio ed auters vinavon en Minnesota. 
La Rosa Martina vegn ad esser stada leda da ver anflau leu in um tuatschin, 
garanteva quei ad ella in avegnir pli segir. Perdetgas ein stadas il cusrin Vigeli 
Giusep Beer (1808– ) ed il Leci Muggli (1819–1901), frar dalla spusa. 

Muort las bunas relaziuns culs Tudestgs, era pervia dil lungatg e religiun, 
vivevan els carteivel ella colonia tudestga el nord da Chicago. La primavera 
1856 nescha la feglia Rosa Catrina. Ella ei vegnida battegiada ils 9 da mars cul 
padrin Martin Pally e cun la madretscha l’onda Cristina Muggli-Beer (1817–). 
Chicago crescha ad in crescher. Martin e Vigeli siemian d’ina atgna farma. Els 
cun aunc autras famiglias tudestgas sedecidan da serender el Stadi Minnesota a 
Stillwater, ina metropola dalla elavuraziun da lenn cun grondas pusseivladads 
da survegnir lavur. 



157 

Igl onn 1856 ha numnadamein il Stadi da Minnesota dau liber ils uauls 
gigants per l’urbarisaziun ed aschia era possibilitau ina enorma industria 
dall’explotaziun da lenna. La pusseivladad da vegnir tier tiara e da ver lavur 
ein stadas las raschuns ch’ils pli biars Tuatschins ein ussa serendi da Chicago 
e dil Stadi Ohio a Stillwater en Minnesota. Ils proxims emigrants tuatschins 
ein da quei onn naven tuts serendi a Minnesota.

Il marcau da Chicago era gia lu in coloss nunsurveseivel cun in enorm 
svilup. 1850 dumbra la populazin gia 30’000 habitonts e 10 onns suenter 
120’000. Igl onn 1855 ha ei dau gronds embrugls el marcau. Ils Tudestgs ein 
serabalzai e cumbattiu il dretg da saver vender la dumengia gervosa, «Lager 
Beer Riot» . Era la criminalitad fuva gronda. 

Il viadi fan els culla viafier entochen a St.Loius, Illinois e da leu cul bastiment a 
vapur tochen a St.Paul e lu vinavon a Stillwater. La stad 1856 arrivan els, ils Pallys 
e Mugglis e bia auters a Stillwater, in marcau ella fluriziun dall’industria da lenn.
La dumbraziun digl october 1857 relata ch’els vivevan ensemen cun ina gron-
da part da Tudestgs ed Irlandes ed els vegnan sezs registrai sco Tudestgs:

Num vegliade.  sex colur naschius/da naturalisaus occupaziun
Virgoli Pauli  30 m a Germania gie scrinari
Rosa Pauli  23 f a Germania  
Rosa C. Pauli  2 f a Illinois  
Mary L. Pauli  6/12 f a Minnesota  
Martin Pauli  25 m a Germania gie scrinari

Tuts umens el circuit da dumbraziun fuvan luvrers d’uaul, ils Pallys denton 
cun aunc in fuvan scrinaris. Quels onns era ei fetg lev d’anflar lavur e forsa 
han els saviu luvrar da mistregn en ina fabrica da mobilias ni scrinaria. Ils 
Romontschs, ils Simonets e Tuors, eran ils piuniers sin quei sectur e forsa han 
els saviu luvrar tier quels. Ils Wolfs fuvan piuniers ella producziun da gervosa. 
Las pagas meinsilas svariavan denter sedisch e curonta dollars il meins.

Vigeli Barclamiu Pally
Numerus Tuatschins habitavan ella vischinonza dalla baselgia St.Mary e cartei-
vel era il Vigeli, ussa daventaus il Virgil. Ils 29 da matg 1860 cumpra el 133 
acres terren per 1330 dollars ella cuntrada da Baytown. Ei fuva aunc terren 
buca urbarisau ed il Vigeli semetta alla lavur per ton pli spert saver baghegiar 
casa. La cuntrada era plein selvaschinas e mo paucs vischins. El decuors dils 
proxims onns ha el runcau avunda surfatscha per construir ina casa ed igl onn 
1862 sa el bandunar cun la famiglia il marcau da Stillwater e serender ora sin 
la tiara. A Stillwater fuvan treis affons naschi. 

Ils 17 d’uost 1862 traversan ils Sioux a moda guerrila il Contadi da Wa-
shington mo cuorta distanza naven dil marcau. Els mazzacreschan, arsentan e 
spoglian. La pli bia schuldada fuvan el sid cumpigliada ell’uiara da secessiun. 
President Lincoln recrutescha voluntaris per tener a mistregn ils Indians. Vigeli 
sesenta moralmein obligaus d’era prender part, mo la lavur da raccolta e sia 

dunna che spetga in affon, tegnan anavos el. El sustegn denton l’armada cun 
contribuziuns.

Ella secunda mesadad dils onns 1860 arriva la viafier el Contadi da Wa-
shington. Duront il temps da construcziun meinan els in’ustria pils luvrers, 
damai che la viafier traversa la tiara dils Pauleys. Ina staziun ella vischinonza 
dalla farma retscheiva il num Stillwater Junction ed ins tschintschava era dalla 
« Junction Pauleys ». 

Vigeli valeva sco in um renconuschiu, adina alla lavur, persesez, fetg ferms 
e da pintga statura, beinvulents e diligents.

Sco emprem affon dalla famiglia marida la Rosa Catrina ils 3 da november 
1877 il Giachen Antoni Gieriet (1848–1922) ella baselgia catolica da St.Mary 
a Stillwater.

Ella « Stillwater Gazette » dils 25 da settember 1878 cumpara la suandonta 
tresta novitad: 

Eisi stau suicid? Venderdis endamaun sto igl inquisatur dil marcau serender alla 
riva dil flum. Dunna Pally ei vegnida anflada morta. Il suspect ch’ella seigi ne-
gada ei scochemai vegnius dubitaus. Negins fastitgs ord il flum ein vegni anflai. 
L’inquisaziun ei buca stada unita pertuccont la mort ed ins ha declarau la mort 
ina mort ord motivs nunenconuschents. Dunna Pally hagi giu gronds problems 
culla maridaglia da sia feglia. Ella fuva ina dunna en general fetg renconuschida. 
Ella ei vegnida satrada la dumengia vargada sil santeri da Baytown.

Rosa Martina haveva mo 43 onns. Per la feglia Rosa Catrina eis ei stau grev 
da leger quella remarca ella gasetta. Quei ha mudergiau ella zun fetg, las ren-
fatschas che sia maridaglia seigi la cuolpa dalla mort dalla mumma. Denton, 
gia las gasettas da lu preferevan e vevan la moda da far sensaziun e dramatisar 
tals eveniments e schabetgs.

4 da november 1877:
Antoine, Joe, Martin, 
Rosa Cathrina, 
Rosa e Vigeli Pauley,
Genevieve e Louisa

A casa restan tschun affons denter 
diesch e vegn onns senza mumma. 
Vigeli engascha ina fumitgasa, ina 
enconuschenta dalla famiglia che 
fuva dacuort arrivada dalla Svi-
zra. Igl ei quei la Louisa Berther 
(1837–1916), oriunda da Da-
nis. Ensemen cun siu frar Jacob 
fuva ella vegnida igl onn 1872 
ell’America.

Ils 28 d’avrel 1879 marida il 
Vigeli la Louisa. Louisa fuva ina 
fetg strentga mumma el tenercasa, 
dend gronda peisa sin schubradad 
ed exactadad.

Suenter la maridaglia cun Louisa baghegia il Vigeli ina nova casa. En casa 
ei l’aua vegnida menada ed en cuschina sesanflava ina pumpa. L’emprema 
casa ei vegnida schada vi a tscheins, mo ella ei cuort suenter barschada giu. La 
farma ha possibilitau empau beinstonza als Pallys, denton buca senza incaps. 
Igl unviern 1873 ha ei dau in stemprau cun temperaturas da 40° minus. Las 
vaccas ein scheladas en stalla e las gaglinas ein scheladas da star a mischun sin 
las lattas. La neiv veva ina tala altezia che farmers che levan perver lur muvel 
ein i a piarder e schelai en denter casa e nuegl. Ils onns denter 1873 e 1877 
han ils saleps destruiu la raccolta e 1878 ha la ruina da graun destruiu parts 
dalla raccolta. Igl onn 1894 ei staus fetg schetgs.

Forsa han era ils schabetgs dils onns 1870 sgurdinau las forzas dalla Rosa 
Martina. Onns ora quella mulesta culs saleps. Els vegnan en casa, van el resti, 
sillas persunas, els cavels, ella vivonda ed els letgs, insumma dapertut. Co ha 
quei mudergiau ina mumma e fatg tema?

Ils affons dil Vigeli maridan e bandunan tec a tec la farma, la feglia Genevie-
ve sco davosa. Louisa tegn aviuls ella vischinonza dalla casa. Vigeli ha preferiu 
da seser ella sutga silla veranda e guder la sera dalla veta.
Vigeli piarda sia dunna ils 19 da mars 1916 e la gasetta rapporta ils 23 da 
mars:

Morta – sonda notg. Dunna Louisa Pauley ei morta ella vegliadetgna da 78 onns 
el spital dil marcau. Ella fuva la dunna da V. Pauley, in farmer beinstont. La 
sepultura ha liug en casa dalla famiglia, mesjamna endamaun allas 09.00 ed en 
baselgia St.Mary allas 10.00 uras.

Vigeli veva il desideri da vegnir anavos en Svizra pervia dalla buna aua dalla 
patria, aschia vegn ei raquintau. Mo ei ha buca pudiu en. El ei morts ils 24 da 
schaner 1918.

Vigeli Pauley ei morts suenter duas jamnas esser malsauns sin sia farma. El fuva 
89 onns vegls. Ses fegls Martin e Giusep e sias feglias Rose, Jenny e Louisa fuvan 
spel letg. Cun Vigeli miera ina persuna dil temps vegl, in bien carstgaun, luvrus 

Secunda casa da Vigeli Pally

e diligents. El ha viu la tiara en siu enorm svilup. Cu el fuva vegnius a Baytown, 
fuva la tiara plitost in desiert. El ha viu a sesviluppar la tiara, a crescher daper-
tut farmas cultivadas e bia ventireivla glieud. La sepultura ha giu liug a casa e 
silsuenter ella baselgia da St.Mary. Portavischi ein stai: Martin, Joseph ed An-
toine Pauley, Adolph Mayer, Tony Wieland e Lee Gieriet. El ei vegnius satraus 
sil santeri St.Michael a Bayport.

La farma ei vegnida vendida a Martin e Stephanie Cahannes. Il Martin (1884–
1963) ei emigraus igl onn 1910 da Dardin. El ha maridau 1915 la Stefania 
Schlosser (1889– ) era da Dardin, emigrada 1913. Igl onn 1930 dumbrava 
quella famiglia endisch affons.

Ils descendents da
Vigeli Barclamiu Pally (Pauley) (1828–1918) oo Rosa Martina Muggli (1834–1878)

Affons:  
Rosa Cathrina Pauley (1856 a Chicago –1939) oo Jacob Antoni Gieriet (1848–1922); 
siat affons, dus morts d’affonza
Mary L. Pauley (1857 a Stillwater – 1860)
Martin Anthony Pauley (1858 a Stillwater – ) oo 1887 Catherine Rose Lehnen (1865–1893) 
 oo 1896 Maria Benedicta Muggli Kloster-
    mann (1857–1924)
Joseph Bernard Pauley (1860–1942) oo 1886 Anna Rensch (1868 a Zignau –1945); 
diesch affons
Lucius Anthony Pauley (1862–1934) oo Mary Oakes (1866–1956)
Genevieve, Jenny, Pauley (1864–1938) oo 1893 Adolph Mayer 
(1864 en Tiaratudestga –1959); quater affons
Louisa Pauley (1868–1939) oo 1892 Anthony Joseph Wieland 
(1865 a Sumvitg–1956); diesch affons 

Il Martin Pally
El emigrescha igl onn 1853 cul frar Vigeli ed 
ils emprems onns vivan els communablamein 
a Chicago. Els serendan ensemen a Stillwater 
e vivan tenor dumbraziun da 1857 era leu 
el medem tenercasa. Martin fuva scrinari e 
lavura sil mistregn. Igl onn 1860 anfla el la-
vur tier Isaac Staples. Martin gudogna 1.50 
dollar per di e lavura diesch uras, sis dis la 
jamna. La paga metta el silla banca da siu 
patrun.

Igl onn 1860 pren Martin habitaziun en 
ina casa el marcau e banduna la famiglia dil 
frar. Per l’uiara burgheisa s’annunzia il Mar-
tin sco voluntari. Tiegl otgavel Regiment Vo-
luntari da Minnesota, cumpignia C survescha 
el naven dils 12 d’october 1862 entochen ils 
11 da fenadur 1865. El fadigia 13 dollars per 

meins e sia buis, ina Springfield, ha custau ad el 13 dollars. Gl’emprem sto el 
serender el Fort Snelling per la scolaziun. Sin via enviers il sid vegn il regiment 
clamaus anavos muort las attaccas dils Indians. El sto ussa far survetsch als 
cunfins da Minnesota. Quei survetsch militar fan era ils dus frars Giossi da 
Bugnei. Ils frars Giossi da Bugnei ein il Giusep Antoni (1831) ed il Vigeli Giu-
sep (1836) ch’ein emigrai igl onn 1854. Sia truppa ei vegnida tarmessa sin ina 
expediziun el Dacota dil Nord e Montana. Ina gronda battaglia ha giu liug el 
Dacota ella vischinonza dil Heart River, l’enconuschenta battaglia da Killder 
Mountain. Suenter ina trottada da 1625 miglias enteifer quater meins retuorna 
la truppa a Stillwater e retscheiva il camond da serender el sid. Ils 26 d’october 
1864 semettan els sin viadi sin in vapurader a St.Paul. Il regiment 8 vegn num-
naus igl « Indian Regiment » ed els van ellas battaglias cun grius sco ils Indians.

Martin retuorna saunamein a Stillwater per plascher da siu frar, sia famiglia 
e da ses numerus enconuschents. Martin lavura danovamein tier Isaac Staples.

Igl onn 1870 ei igl onn dall’arrivada dil frar Giachen Antoni. Martin va en-
cunter ad el e meina el saunamein a Stillwater tiel frar Vigeli. Otgs onns pli 
tard marida il Martin, ils 24 da settember 1878, la Josefina Deragisch, na-
schida 1857, feglia da Vigeli Giusep Deragisch (1819–1892) e Maria Catrina 
Monn (1819–1898), emigrai 1867 da Zarcuns.

La primavera sissu, 1879, cumpra Martin la farma da Giusep Antoni Rensch 
(1821–1905) e sia dunna Francisca, naschida Berther e sora dalla secunda 
dunna dil frar Vigeli. Il bein sesanfla el sid da Stillwater e cunfinescha cul frar 
Vigeli. Per 80 acres paga Martin 3175 dollars. Joseph Rensch e sia famiglia 
serendan a Dacota dil Sid ella colonia Badus. Il Giusep Rensch ha schau ana-
vos siu fegl Mattias entochen la suandonta primavera per segidar culla farma 
ed instruir il Martin ella lavur ed el menaschi d’in farmer.

Igl onn 1881 cumpra el 40 acres da siu vischin ed il medem onn aunc inaga 
40 acres d’ina vischina vieua.

Il zercladur 1891 pretenda Martin dil stadi da survegnir ina renta per ses 
survetschs ell’uiara. Quella vegn renviada muort negins mussaments valeivels 
che siu impediment derivi dil survetsch militar. 1897 emprova el danovamein 
da survegnir renta. Sias perdetgas ein quella gada persunas che han enconu-
schiu el tier l’arrivada a Stillwater e camerats d’uiara. Ses impediments ein 
mals dils nirunchels e dil magun, schliata udida suenter l’uiara e problems 
cun la beglia.

Ina perdetga fuva era il Giusep Giossi da Bugnei. Siu caracter vegn descrets 
sco suonda: « . . . bien secuntener, negin consum d’alcohol e drogas e siu impedi-
ment ei buca il resultat da schliatas disas ed el seigi in um endretg cun isonzas 
moderadas. » Quella gada ei ina renta vegnida renconuschida.

Il bab da Josefina Pauley, il Vigeli Giusep Deragisch, miera 1892 en conse-
quenza da tuberculosa. La mumma Maria Catrina ch’era malsauna vegn tgi-
rada silla farma da Martin e Josefina. Ella miera en consequenza da malcostas 
ils 19 d’avrel 1898. La gasetta rapporta:

Mort da Katrina Deragisch
Dunna Katrina Deragisch dil Vigeli Deragisch ei morta ier suentermiezdi ella 
habitaziun da sia feglia, dunna da Martin Pauley. Ella haveva 79 onns. Ella lai 
anavos dus fegls e duas feglias. Ils fegls ein: Antoni, Jakob a Ramona Dacota 
dil Sid, las feglias dunna Palli da quella vischnaunca e Lucy. La sepultura ha liug 
ella baselgia tudestga catolica allas 10.00 uras.
Dunna Deragisch ei naschida en Svizra ed ei vegnida en la tiara avon 27 ni 28 
onns. Ils purtaders ein Joseph Wolf, Theodore Nolda, Frank Storekamp, An-
toine Drenz, August Arndt e Paul Caplazi. Katrina ei vegnida satrada sil sante-
ri da St.Michael sper siu um Vigeli Giusep.

Ils Pauleys han giu tschun fegls. Il fegl vegl, igl Julius, marida igl onn 1908 
l’Anna Wolf ed els restan sin la farma. Ils biadis fan grond plascher al tat Mar-
tin ed alla tatta Josefina. Il fegl Leo lavura per las treis resgias restontas al flum 
St.Croix a Stillwater. Igl unviern lavura el egl uaul e la stad scorsa el las plon-
tas per las resgias che furneschan lenna da baghegiar. Il tierz fegl, igl Edward 
Anthony, ha survegniu lavur tiel frisunz d’umens George Rogentime. El ha giu 
da lavar si il plantschiu e procurar per svaun e schigentamauns els bogns davos 
la stizun. Da gliez temps deva ei leu quater partiziuns, duas cun ina bognera 
d’email, ina cun ina duscha ed ina cun in grond tanc d’aua. Edward daventa 
frisunz d’umens. Per l’entschatta veva ella ina clientella tut speciala, quei vul 
dir buobs ed umens pli passai che savevan buca selubir da pagar 25 cents per 
in tagl. Cu Rogentime ei morts ha el acquistau il local. Inagada paradavan 75 
cups da far la barba sin siu regal. La cumissiun da sanitad ha fatg ina fin cun 
quella pratica.

Igl onn 1910 serendan ils fegls Martin ed Alfons en a Canada. Els secasan a 
Loomis, Saskatchewan. Omisdus han survegniu 160 acres tiara cun la cundi-
ziun da luvrar treis acres per onn enteifer tschun onns. Els han stuiu desister 
d’esser burgheis dils Stadis Uni, schegie ch’els ein igl unviern returnai el Dacota 
dil Nord e luvrau els camps da lenna.

Il Martin Pally e sia 
dunna Josefina Deragisch 

Josefina vegn tuccada d’ina attacca dil tschurvi e daventa schirada da vart se-
niastra. Ella sto star en letg e mintgin dalla famiglia surpren en roda la tgira. 
Dis ch’ella sesenta bein sesa ella ora silla veranda cun siu mariu Martin.

Ils 14 d’october 1915 vegn ella tuccada d’ina ulteriura attacca ed ella miera 
encunter sera. Mo pauc pli tard, suenter paucas uras, miera il Martin. La ga-
setta dils 15 d’october annunzia:

Mort ha buca spartiu
Mort da signur e signura Martin Pauli, enconuschent habitont en lur casa el sid 
dil marcau. Signur e signura Martin Pauli, ella vischinonza da Stillwater/Junc-
tion, ein morts la notg vargada enteifer entginas uras. Dunna Pauli ei morta 
allas 18.00 e siu um allas 21.30. Omisdus fuvan malsauns, dunna Pauli per duas 
jamnas e signur Pauli mo in tempset. Sgr. e sgra. Pauli fuvan enconuschents el 
marcau. Els vivevan dapi lur maridaglia sin lur farma e fuvan fetg schazegiai da 
tuts enconuschents. Dunna Pauli fuva 88 onns veglia e siu um fuva els otgonta. 
Els fuvan omisdus naschi en Svizra. Signur Pauli ei staus ell’uiara burgheisa 
commember dil regiment 8 da Minnesota. Dunna Pauli era commembra dalla 
Societad dalla Baselgia da S.Anna e Nossadunna.

Survivents dils Paulis ein lur tschun fegls: Julius, Lee, Edward, Alfred e Mar-
tin, ils dus davos vivan a Rawson SD, in frar da sgr. Pauli, il Vigeli viva ella 
vischinonza da Stillwater/Junction ed in frar dalla dunna Pauli, Jacob Deragisch.
La sepultura ha liug pli tard.

Era davart la sepultura vegn rapportau ella gasetta locala. Denter ils pur-
taders ei era il Tuatschin William, Vigeli Giossi da Bugnei. Davart lur mort 
ei era vegniu rapportau ella gasetta tudestga  «Tägliche Volkszeitung»  ils 18 
d’october 1915.

Ina carta da regurdientscha creada dalla famiglia dil Vigeli sin cartun grev cul 
funs ner e scripziun d’aur secloma:

IN LOVING REMEMBRANCE OF
Mr. Martin Pauli Born Dec. 8. 1832*
Died Oct. 14, 1915
Aged 82 years, 10 mo., 6 days

GONE BUT NOT FORGOTTEN
A precious one from us has gone
a voice we loved is stilled
A place is vacant in our home
Which can never be filled
God in his wisdom has recalled
The boon his love had given
And though the body slumbers here
The soul is safe in heaven.
* tenor il register civil eis el naschius igl onn 1831

La farma dil Martin surprendan ils dus fegls Julius e Leo. Julius lavura 80 
acres e Leo las autras 80 acres da l’auter maun dalla via. Leo surdat plitard 
sia part per luvrar al frar e Julius fa il pur entochen sia pensiun igl onn 1940. 
Silsuenter ei la farma vegnida schada vi e lu 1950 vendida. Leo venda ses 80 
acres entgins onns plitard.

Ils descendents da
Martin Pally (Pauley) (1831–1915 ) oo 1878 Josefina Deragisch (1857–1915)

Affons:  
Julius Pauley (1879–1954) oo 1908 Anna Dorothea Wolf (1885–1953), siat affons
Leo Joseph Pauley(1882–1962) oo 1917 Pauline Lucy Palli (1883– ), quater affons
Edward Anthony Pauley (1884–1975) oo 1910 Leah Muckenhausen; dus affons
Alphonse Joseph Pauley (1886–1932)
Martin Antone Pauley (1890–1981) oo 1917 Blanche della Sanford (1895–1962); 
treis affons

Il Giachen Antoni Pally
Il Giachen Antoni Pally ei naschius ils 23 da 
settember 1838 a Camischolas. El ei staus il sia-
tavel affon da Martin (1788–1844) e Maria Ca-
trina, naschida Beer (1800–1869). 

Las relaziuns da viver dils anno 30 e 40 dil 
19avel tschentaner fuvan pulitamein stretgas e 
magras. Il Giachen Antoni vegn a ver giu rela-
ziuns da paupradad sco pli u meins la gronda 
part dils vischins dalla Val Tujetsch. Ils affons 
vegnevan baul integrai el process da lavur cun 
segidar tenor forzas empau dapertut el menaschi 
puril. Tgunsch ha ei era tuccau ad el d’ir ad alp, 
en plazza ella val ed egl jester. Auters tuccava ei 
lezs onns d’ira giul Schuob. 

Il Giachen Antoni frequenta la scola. Quella vegneva aunc tenida en casa 
pervenda entras il plevon ed ils caplons ni en casas privatas entras persunas 
privatas, per semeglia en Tgès’Alva ni en Tgèsa dils Monns. Cun la nova scola 
da 1848 a Sedrun ei quei lu semidau. Ils plevons han surschau quei pensum 
cumpleinamein a laics. Il Giachen Antoni ha carteivel astgau guder la nova 
casa da scola sil plaz Cadruvi a Sedrun.

En la vegliadetgna da 15 onns pren el cumiau da ses dus frars, il Vigeli Bar-
clamiu e Martin, che serendan 1853 ell’America. Tgunschamein vegn il Giachen 
Antoni ad haver stuiu surprender dapli lavur ed engaschi el menaschi da fami- 
glia. Il bab fuva gia morts 1844 ed el cun siu frar pli vegl, il Gion Ludivic, mei-
nan il menaschi a Camischolas. 1868 marida il frar e 1869 miera la mumma.

Quellas midadas familiaras, lu ils aspects negativs per igl avegnir ed ils dus 
frars vegls ell’America, pon haver motivau il Giachen Antoni da far il sbargat 
sur la mar gronda els Stadis Uni.

El venda aunc buca siu menaschi artau dils geniturs ni la part casa ni il prau. 
Tut quei surdat el a siu parent Vigeli Giusep Berther (1850–1895) che duei 
funcziunar sco ugau da siu fatg. El veva plitost previu d’ir ell’America mo per 
fuffergnar, fadigiar e returnar a Camischolas.

Cun quella finamira semetta el igl onn 1870 sin viadi, il sulet Tuatschin da 
quei onn. Siu cumpogn da viadi ei il nevs Flurin Casanova. Il viadi descriva 
el ella brev digl onn 1870. El serenda a Stillwater tiels frars. Suenter 17 onns 
vegn quei ad esser stau in seveser tut special.

Stillwater fuva in marcau en pleina fluriziun. L’epoca dalla elavuraziun da 
lenna fuva sigl ault. Il moviment da lezs onns da serender silla tiara per far il 
farmer veva entschiet e veva tratg naven bia umens cun lur famiglias. Quels 
fuvan sedecidi da far il pur ed il stadi purscheva bunas cundiziuns da cumpra 
da terren.
Il Giachen Antoni lavura tier Isaac Staples, in resgiader. El, ledis, senza obliga-
ziuns e spargnus, metta ses daners d’ina vart e spargna. Quei fuva lev, duvrava 
el ils daners, sper il tscheins d’ina combra, per las spisas, per schar far la barba, 
mintgazacu niev resti ed ina bunamana alla baselgia.

Auters Svizzers e Tuatschins luvravan tier semegliontas firmas, oravontut 
ella industria da lenna. Biars luvravan era en ina dallas numerusas bierarias, 
en ustrias ni tier marcadonts. Giusep Decurtins (1829–1892) menava in re-
staurant ella «Main Street» . Il Placi Sigisbert Deragisch (1847–1906), fegl da 
Gion Benedetg Deragisch (1811–1901) ha aviert ina halla da bigliard, la «New 
Idea» . Billard valeva sco giug per la societad beinstonta ed umens intellectuals. 

Il Placi purscheva vins exclu-
sivs, bubrondas alcoholicas e 
cigaras. El inserescha: « Tuts 
adherents dil giug naziunal 
ein beinvegni da far ina vi-
seta». La «New Idea»  sesan-
flava ella Main Street ella vi-
schinonza dalla Nelson Street 
ed igl onn 1870 veva Antho-
ny Tuor in restaurant el can-
tun da quellas duas vias.

La lavur era strentga e 
dira. Duront la jamna deva 
ei pauca veta da cuminonza, 
persuenter la dumengia ella 
vischnaunca ni ella pleiv da A Stillwater: Staples Milles 1870

Registraziun a New York

St.Mary. La sonda sera vegneva schau tagliar cavels e barba e fatg bogn en 
endrizzaments sco tiel coiffeur George Rogentime. Silsuenter vegneva giugau 
cartas. Anton Wolf luvrava davos il buffet d’in restaurant, nua che biars Ro-
montschs serimnavan.

El decuors digl onn 1875, segiramein all’entschatta da 1876, sedecida Gia-
chen Antoni definitivamein da star vinavon ell’America. La raschun ei quella 
ch’el ha anflau dunna. El fuva commember dalla societad Ligia Grischa e veva 
aspects da cumprar ina farma culs daners recaltgai duront ussa sis onns. 

Ina giuvnetta da strusch 16 onns, la Paulina Wolf, daventa ils 22 da fevrer 
1876 sia dunna. Ella ei naschida ils 29 d’uost 1859 a St.Henry. Ils geniturs fu-
van emigrants oriunds da Trun, il bab Antoni Wolf naschius 1828 e la mumma 
Barbara naschida 1825. 

Tier las nozzas, ch’han giu liug a Stillwater ella baselgia St.Mary, fuva Gia-
chen Antoni gia 38 onns vegls. Sco perdetgas han funcziunau siu frar Martin 
e la sora dalla spusa, la Serafina. Suenter la maridaglia ein els secasai ella 
vischinonza dalla baselgia, in circuit cun bia Tudestgs e Svizzers.

Igl emprem affon, la Mary Elizabeth, ei naschida ils 24 da zercladur 1878. 
Entgins dis pli tard eis ella vegnida battegiada ella baselgia da St. Mary. Igl ei 
pusseivel ch’il bab Giachen Antoni fuvi gnanc presents tier la naschientscha, ni 
ch’el ei cuort suenter serendius en a Dacota dil Sid. Ils 28 da zercladur fuva el 
a Yankton per rugalar ils documents da cumpra da siu prau en quei contuorn. 
Ils 5 da fenadur dil medem onn fa el valer a Yankton sias pretensiuns sin lenna.

Ils 15 da mars 1879 scriva la gasetta locala da Stillwater: 

«In tschec diember da vischins romontschs serendan gliendisdis proxim, ils 
17 da mars, a Lake County en Dacota dil Sid, nua ch’els han cumprau commu-
nablamein terren.»  

La gliesta cuntegn: J.A.Muggli e famiglia, Joseph Bass e famiglia, J.Cajacob 
e famiglia, Julius Genet (Janet) e famiglia, famiglia Anthony Tuor e famiglia 
Jacob Tuor, William, Vigeli Giossi (ei suenter entgins onns puspei returnaus 
a Stillwater ed ei morts leu igl onn 1920) e Jacob Palli e famiglia. El decuors 
dils proxim meins suondan autras famiglias e denter quella era quella d’Anton 
Wolf.

Da Stillwater ein els viagiai cun la viafier tochen a Luverne, entgins kilo-
meters egl ost dil cunfin da Dacota dil Sid. Da leu tochen a Sioux Falls, lu 
a Madison e da leu aunc 10 miglias viers il nord al Lag Badus. Per il davos 
tschancun han els cumprau carrs, cavals e bos.

La gruppa da colonists dalla societad Ligia Grischa ha scochemai entschiet 
cun l’urbarisaziun  e cultivaziun dil terren aunc selvadi e novs. Ils umens sur 21 
onn han giu il dretg sin terren e dretg sin plontas en la dimensiun da 320 acres. 
Entuorn il lag veva mintga squadra la ladezia da 80 «rods»  e la lunghezia d’ina 
miglia. Il niev dacasa da Giachen Antoni sesanflava in tschancun naven di lag. 

Ils ins han erigiu ils baghetgs da cuminonza, ils auters han arau il terren e 
procurau la cultivaziun. Ei dat ina stizun ed ina scola che ha surviu entochen 

1884 sco baselgia. Lenna ei vegnida transportada cun la viafier tochen a Volga 
e da leu cun carr e cavagl tochen alla riva dil Lag Badus. La viafier ha conton-
schiu il contadi cun la vischnaunca Badus ils 2 da schaner 1881.

La casa communala senumnava« colony house» . Ella cunteneva buca mo 
ina stizun, mobein era in local da sesidas e divertiment e localitads per ils 
emprems colonists. La stizun ha Giusep Antoni Muggli menau dus onns ed el 
ei staus igl emprem posttenent cun la plenipotenza da Washington da menar 
quella naven dils 15 da matg 1879. All’entschatta vegn la posta furnida treis 
gadas per jamna cun carrotscha, da 1880 naven mintgadi. Antoni Tuor ha 
suandau Giusep Antoni Muggli egl uffeci postal.

Il dretg sin lenna da Giachen Antoni Pally ha cuzzau 13 onns e silsuenter 
ha el cun agid da ses vischins John Schuster e Joseph A. Jacomet (1858– ), 
emigraus 1877, plantau entginas acres diversas plontas, aschia paplas, ischals, 
salischs ed autras. Per circa 20 onns ei il dumiec staus il graun preferiu, denton, 
il dumiec mudregia la tiara cun prender dad ella intensivamein substanza per 
crescher, ton che la cultivaziun ei silsuenter daventada pli multifara.

Ils 6 d’october 1879 arsenta in fiug neu dalla Preria pliras casas da lenn, la 
raccolta da fein ed ils arcuns. Il fiug ei arrivaus anetgamein, affons e dunnas 
ein scappai ora sil lag, duront ch’ils umens cumbattevan las flommas. Cuort 
suenter quella catastrofa suonda la proxima cun in stermentus stemprau, cun 
ferdaglias e cuflas. Oravontut quei temps leu, ed insumma, ha il lag giu ina 
funcziun sco furnitur da vivonda, dallas uisas andas ed il pèsch. 

La colonia Badus daventa in center religius e commercial, denton era il liug 
da sentupada. La colonia consistenta ord Romontschs, bia Svizzers e Tudestgs 
prosperescha e flurescha. La « colony house » ei barschada giu 1884 ed ei buca 
pli vegnida erigida. La societad Ligia Grischa vegn sligiada si 1886, suenter 
che mintgin veva reussiu ella nova colonia. Center principal dalla vischnaunca 
Badus daventa ussa Ramona el sidvest dil Lag Badus.

Ils documents sil dretg da terren sesanflan egl archiv naziunal a Washington 
D.C. Siu dretg datescha dils 28 da zercladur 1878. Per las scartiras paga el 14 
dollars. Da gliez temps fuva el aunc buca burgheis dils Stadis Uni, denton ei 
quei, sco indicau els documents, sia intenziun.

Ils 17 da schaner 1880 nescha il secund affon da Giachen Antoni e Paulina 
Pally-Wolf, la Mary Barbara Cathrina. Igl ei in dils emprems affons naschius 
ella nova colonia. Ei suondan ils affons Anna Genevieve 1881, Pauline Lucy 
1883, Garce Josephine 1885 e Teresa Elisabeth 1887. Ils 27 da matg 1884 
daventa Giachen Antoni Pally burgheis dils Stadis Uni avon il derschader C.S. 
Palmer e las perdetgas ein Christ Rensch e Richard Lawless, dus burgheis 
americans e vischins.

Suenter sis onns esser staus permanent sin siu bein retscheiva il Giachen 
Antoni ils documents definitivs per siu bein ils 6 da matg 1885. Tochen lu fuva 
il bein carschius e migliuraus entras l’erecziun d’ina fontauna, d’in nuegl, d’in 
arcun pil graun, entras pumera e 100 acres pastira claussa en. 

Ina perioda fetg schetga suonda igl onn 1885 cun grondas consequenzas per 
la carschientscha e raccolta dil graun e cun strusch semenza pigl onn vegnent. 

Dus stregns unviarns, 1887 e 1888, caschunan la mort da mellis armauls. 
Suenter tut quellas miserias fuva Giachen Antoni in um spossau da lavur e 
quitau. El miera ils 18 da settember 1888 duront ina epidamia da diftaria, 
tschun dis avon che cumplenir tschunconta onns. Il medem onn miera era la 
feglia Teresa, Tressie. Pauline daventa ina giuvna vieua ella vegliadetgna da 
mo 29 onns e purtonza d’in affon.

Trest e deplorabel che Giachen Antoni ha buca viviu pli ditg per veser la na-
schientscha da siu sulet buob, il Giachen Antoni, naschius ils 22 da schaner 1889.

Paulina salva il bein ed il dretg sin plontas cun agid da ses affons, dalla 
famiglia Wolf, d’amitgs e da vischins. 

Il fenadur 1891 marida Paulina il John Florin Egger naschius 1862 en Svi-
zra. El luvrava sin ina farma ella vischinonza. Els dus cuntinueschan cun la 
lavur silla farma, culla cultivaziun da graun e pumera e cun il plantar plontas.

Ella vegliadetgna da 12 onns miera la feglia Mary B.C. igl onn 1892. Pauli-
na e John Egger han giu tschun affons: Joseph 1892, schumellins morts 1893, 
Mary Katherine 1896 e Seraphina 1900.

La feglia Elizabeth, naschida 1878, marida 1898 il Frank J. Tuor (1868) na-
schius a Stillwater. El fuva fegl dad Anthony Tuor da Sumvitg che fuva emigraus 
1854, igl onn dils biars. Mo da Sumvitg ein quei onn 50 persunas emigradas. 
Igl Anton Tuor veva maridau la Rosina Caprez. El ei staus denter ils piuniers 
dall’idea dalla Ligia Grischa. A Badus ha el contribuiu sias experienzas tier 
l’erecziun dalla baselgia da S.Onna. 1896 eis el morts entras in accident. 

Il Frank J., siu fegl ei staus in dils emprems scolars a Badus. Pli tard ha el 
surpriu la farma dil bab. El ei era s’engaschaus pil beinstar public. El ei staus 
president dil cussegl da scola e cassier da vischnaunca. Politicamein s’udeva el 
tiels democrats ed ellas activitads civicas in Cavalier da Columbus (Knights of 
Columbus). Ord la letg cun la Lisabeth Palli ein tschun affons sorti.

Entuorn 1900 ein ils Eggers secasai en ina nova casa ella vischinonza dil 
Lag Badus. Il bein dils Eggers s’extendeva tochen allas rivas dil lag. La farma 
primara da Giachen Antoni Pally ei vegnida schada vi per tscheins cu els ein 
serendi en lur niev dacasa spel lag.

La farma dils Eggers 
el vest dil Lag Badus

La farma dils Eggers 
el vest dil Lag Badus

John Egger cultivescha la farma tochen tier sia mort prematura, ils 28 da 
november 1902. El fuva aunc in um giuven ella vegliadetgna da mo 38 onns. 

Paulina fuva atgnamein ina dunna cun gronda forza spirtala e corporala. 
Ella ha denton giu da sbatter e supportar bia quitaus e destins. Cun mo 48 
onns, il settember 1906, miera ella. Ils affons daventan orfans denter 11 e 
24 onns. La feglia Genovieve surpren la responsabladad pils pigns e retschei-
va la plenipotenza. Il matg 1908 marida ella igl Anthony Edward Muggli 
(1881–1950), fegl da Giusep Antoni Muggli (1841–1923) ed Anna Maria Ca-
duff (1843–1933). Cun la maridaglia piarda ella la plenipotenza pils fargliuns 
giuvens. La feglia Paulina, naschida 1883, surpren la responsabladad pils far-
gliuns pli giuvens e viva silla farma entochen che tuts fargliuns ein maiorens, 
igl onn 1917. Lu marida ella Leo Joseph Pally (1882–1962), cusrin, in fegl da 
Martin (1831–1915) e Josephine Deragisch (1857–1915).

La suandonta brev ei in mussament da beinstonza e beneficienza dils descen-
dents dil Giachen Antoni Pally. Grazia a quella san els desister d’ina ierta en 
Tujetsch. Il scribent dalla brev ei Thomas Berther sco liquidatur dil fatg. La 
brev ei adressada alla Genoveva Muggli-Palli (1881–1941), feglia da Giachen 
Antoni Pally. Ella ha maridau 1908 igl Anthony Edward Muggli (1881–1950), 
fegl da Giusep Antoni Muggli (1841–1923) ed Anna Maria Caduff (1843–
1933). Els ein sesents a Ramona, Dacota dil Sid. 

Dil reminent han ils Pally’s a Badus midau il num e Palli, ils auters dus frars 
han americanisau lur schlatteina en Pauley.

Las duas farmas, seniester la farma cumprada 1878 da Giachen Antoni Pally e dretg la
secunda farma, quella dils Eggers.

1908, Camischolas – brev 17
Tujetsch, Camischolas, 31 d’october 1908

Alla signura Genoveva Muggli a Ramona, 
Entras questas lingias dundel jeu a vus part, ch’il cusrin da vies bab, Gion An-
toni Pally (1832–1908) da Rueras seigi morts ils 17 da fenadur digl onn cur-
rent e zuar senza artavels pli tier che vies bab cun ses fargliuns sillas medemas 
lingias. El ha schau anavos ina facultad da circa 4000.– frs. che ha da vegnir 
partiu igl emprem sin quaters muns. In da quels muns survegn la famiglia Pally 
che va sin sis muns. In da quels sis muns survegnan ils artavels da vies bab, 
respectiv vus cun vos fargliuns.

Pia vus cun vos fargliuns survegnis dils sis muns in da circa 1000.– frs. Lur 
aug Gion Pally (1825–1912) che habitescha en casa cun mei, ha detg che vus 
cun vos fargliuns desisties ni schenghegies a siu fegl Martin Paly (1872–1953) 
quella bagatella. Vus fageis cheutras ina bun’ovra da gidar quei brav e pauper 
um che fa tgei ch’el sa per vegnir atras undreivlamein. Jeu saiel mo recuman-
dar quei a vus. Era vos augs Martin (1832–1915) e Vigeli Barclamiu Pally 
(1828–1918) hagien tarmess il medem.

Pia, sche quei ei ver, supplicheschel da suttascriver e schar legalisar il notar 
ufficial vossa suttascripziun sin il cheu uniu attest da schenghetg e tarmetter 
quel anavos a mi. Jeu stoiel haver quei per mia satisfacziun. Ella sa era midar 
entuorn quel en favur da tgi ch’ella vul, a lur aug Gion Paly ni als paupers.

Il suttascret ei ufficialmein vegnius numnaus ugau dils absents artavels da 
quell’ierta. Era ils artavels cheu en Tujetsch han incumbensau il suttascret cun 
la realisaziun e partiziun da quell’ierta.

Pia spetgel en cuort novas dad ella, co rugalar quella caussa era per lur 
fargliuns. Supplicheschel d’admetter mes salids a lur sir Giusep Antoni Muggli 
(1841–1923), ch’era bein enconuschents cun miu bab per miert ed era cun mei.
Segnel cun perfetga stema cun salidar ella e tuts Romontschs.
Thomas Berther, fegl da Giachen Martin Berther

Las brevs dil Giachen Antoni
En sias quendisch brevs, tarmessas denter 1870 e 1878, descriva el siu temps 
ell’America avon sia maridaglia cun Paulina Wolf ed avon che serender a Ba-
dus. Ella davosa brev remarca el ch’el vegli raquintar dapli sur da Badus. De-
plorablamein ein suenter 1878 neginas brevs pli avon maun. L’emprema brev 
ei dedicada al viadi e sia arrivada ell’America cun las empremas impressiuns 
dalla nova patria.

1870, il viadi e l’arrivada – brev 01
Carissim ugau e parents,
jeu vi scriver a vus co igl ei passau sil viadi. Ils 28 d’avrel havein nus bandunau 
Cuera cun tema e snavur. Las tschun dalla sera essan nus arrivai a Basel. Leu ha 
in um menau nus dalla viafier en in’ustria. A Basel essan nus restai entochen ils 
29 a l’ina. Allura havein nus survegniu duas butteglias vin, paun ed andutgels. 
A Paris essan nus arrivai las sis dalla damaun, ils 30 d’avrel. Puspei ha in um 

menau nus en in’ustria, nua 
che nus vein survegniu bien 
da beiber e da magliar. Quei 
ha cuzzau entochen la sera. 
Cun in omnibus essan nus 
i alla staziun. Cura che nus 
essan i atras il marcau, era ei 
envidau si cazzolas. Quei era 
in ver plascher da mirar per 
il marcau entuorn. Naven da 
Paris essan nus parti allas en-
disch dalla notg. A Le Havre 
essan nus stai las siat dalla 
damaun e restai leu entochen 
ils 5 da matg. Nus eran mo 

dus dad ira sil bastiment, ils auters ein vegni neu da Hamburg. Quei eran mo 
Tudestgs dalla Prussia. Sil bastiment eran 500 persunas, auters han cargau 800 
tochen 900 persunas.

Ils emprems dis era ei plascheivel ira sin la mar. Igl ei denton vegniu empau 
mender suenter in per dis. Il bastiment mava vi e neu, aschia sco ei fan nanna 
ad in affon pign. L’ aua sprizzava sul bastiment en, ton ch’ei han stuiu serrar 
l’escha. Perquei vegneva ei denton fatg pauc cass. Igl ei schizun aunc vegniu 
saltau sil bastiment, pli bia che quei ch’ei saultan en Tujetsch. La spisa sil basti-
ment fuva aschia: la damaun havevan nus caffe ner, in fetg bien caffe, grad sco 
aua; da miezdi truffels cotgs e la sera empau tè ed empau zucher. Paun vevan 
nus all’entschatta detgavunda, mo il davos vessen nus aunc magliau bia. Silla 
mar eisi plascheivel, cu ins vesa a vegnend siado ils peschs, aschia sco il purtger 
vegn igl atun en Tujetsch dad alp. 

A New York essan arrivai ils 20 da matg. Cheu ei vegniu controllau las 
chistas. Suenter essan serendi alla staziun, nua ch’ei era fatg si dus claus. En 
in essan nus i ed en l’auter quels d’in auter bastiment. Cheu regeva la detga 
babilonia e tuts ein vegni dumandai, nua ch’ei mondien, con vegls ins seigi e 
nudau en in cudisch. Lu ei vegniu dau bigliets e vein pagau dad ira pli lunsch. 
Nus essan i culs Svizzers.

Naven da Cuera entochen Chicago havein nus viu buc in Romontsch. Leu 
havein nus anflau il Gamboni e quel ha fatg pulit cun nus. Il Gamboni Gion 
Benedetg era emigraus igl onn 1866 da Sedrun e fuva para setschentaus a 
Chicago. El ha in’ustria, ei sauns e lai salidar. Lu essan nus i entochen a Still-
water, puspei senza veser in Romontsch. A Stillwater vein nus viu fetg biars e 
quels han fatg bien, quei ch’ins vesa. Ils frars, Vigeli Barclamiu e Martin, han 
in stupent bi toc prau, ina brava casa e stallas ed in fetg bien uorden. 

Ussa vi jeu scriver empau tgei prau e tiers els han. Il prau mesira 320 tscha-
veras e quei tut vid in toc. Els han mess ora 70 stera carnun, aveina 40, fur-
mantun 4 e truffels 25. Ei han 5 vaccas, 4 cavals e 4 schetgs, 70 gaglinas, 18 
pors e 4 vadials. 

Dapresent sundel tier il frar. Il viadi ei ius fetg bein ed ei ha plaschiu a mi 
nuota mal. Mo duas caussas buca, inaga che jeu savevel buca tschintschar 
engles e l’autra perquei che la buorsa era vegnida fetg malsauna. Ussa saiel 
buca, sche jeu survegnel il dretg miedi. Davart il star bugen ni nuidis, sai jeu 
aunc buca dir. Tedlei vus femnas dil Péz Badus, tgei sort vus vesses! Cura che 
nus essan vegni a Stillwater, ei vegniu tier nus in Romontsch e detg: Sche vus 
entupeis mo femnas, sche fagei plaz, per in prer ni signur fagei buca plaz! Las 
femnas ston mai ira ora a luvrar, ellas pon star en stiva a « saditar », smarscha-
nar e far nuot.

 
1870, il november – brev 02
Jeu vi scriver co ei vegn luvrau cheu il funs. In um e dus cavals san arar si 
70–80 acres. Quei vegn fatg tut igl atun, denton semnau la primavera cun ina 
maschina. Ei drova negins « cunschuns », cuntschadurs che manezzan las travs 
e negin che dat bottas. Entochen igl atun ch’igl ei da meder, tuccan ei en nuot 
ils èrs. Lura vegn mediu cun ina maschina. Ei van entuorn igl èr e 4–6 umens 
ligian e cura ch’igl ei ligiau vegnan las monas messas agradsi. Quei vegn schau 
aschia enzacons dis. Lura vegn ei rimnau en e fatg si muns, sco ei fan si tier 
nus meidias. 

Suenter vegn ei scudiu. Gliez va spert cun la maschina. Ei scudan 900 bu-
schels per di e vid quella lavur drovan ins diesch cavals e quitordisch umens. 
Cul strom vegn fatg si meidias. Il fein vegn era fatgs cun maschinas. Cul perver 
ils animals vegn buca fatg gronda breigia. Quels vegnan schai ora tut unviern 
sco tier nus las cauras. Biars han gnanc nuegl e quels ch’han in, quels ein buca 
buns, mo fatgs cun aissas. Ils pors vegnan era mai mess en nuegl.

Uonn ha ei fatg stupenta aura ed ei ha dau bia fretg. Il graun ha buca bien 
prezi; ei pagan mo 80 cents il buschel, quei fuss aschia 4.– frs il stèr. Cheu 
el Stadi Minnesota vegn ei en mellis glieud per onn. Anno 1860 eran 18’000 

purs sil prau ed uonn 1870 46’000 farmers e quei senza quels che vegnan els 
marcaus.

Sco ins legia cheu ord las gasettas, veis vus giu in schliet onn ed ils tiers 
pagan pauc. Quei ei schliet per ils da Tujetsch. Jeu vess grondas marveglias co 
ei va leu. Tarmettei a mi manedel e bein las novitads! 

Il Flurin lai era salidar, particularmein ses camerats. El ei sauns e stat bein-
bugen. La stad eis el ius a scola cun quels dil frar ed igl unviern va el tier in 
Franzos. Leu sa el era ir a scola. El sto far nuot auter che purtar lenna da scaldar 
en cuschina e perveser treis ni quater pors. Igl ei mo ina femna ed in affon.

Jeu sundel ussa tier in Jenci, damaneivel dils frars e vai 20 dollars il meins. 
Jeu stundel beinbugen, sche mo jeu savess il lungatg.

Ils frars ein sauns e laian salidar. Il Vigeli Barclamiu ha treis mats e treis 
mattauns, tuts ein taffers, in pir che l’auter. El sa gleiti esser tat. Els han fatg 
600 buschels dumiec, 500 buschels aveina, 550 buschels furmantun e dabia 
truffels. Plinavon aunc 10 pors da maz. Cheu a Stillwater vegn ei baghegiau 
uonn ina viafier e primavera in’autra. Ei crescha mintg’onn. Il marcau ei aunc 
ussa buca gronds, mo ei vegn duvrau mellis e mellis per rugalar e far vegnir 
el pli bials.

1870, ils 14 da november – brev 03
Tia brev hai jeu retschiert cun grond legherment ed en quella era intervegniu 
dallas grondas miserias en Tujetsch.

Ti scrivas dalla vendita dil Salins. Cun quei sundel cuntents e sche mo vus 
veis vendiu bein. La vendita ei sefatga ils 25 da settember 1870 ed il fatg a Salins 
ei vegnius vendius a Vigeli Giusep Biart per 1181.72 frs. La facultad a Salins 
fuva derivonta dalla mumma dils Pallys, la Maria Catrina Beer (1800–1869). 

Jeu vi a vus engraziar per las breigias che vus veis cun miu fatg e per ils 
cuosts che veis stuiu far, mo saveis secuntentar leu sco vus leis. L’autra ga vi 
jeu scriver empau dapli sur dallas novitads americanas.

1871, Tujetsch, ils 7 da schaner – brev 04 
La brev ei scretta digl ugau da Giachen Antoni, il Giachen Martin Berther 
(1809–1872) da Camischolas. La mumma dil Giachen Martin, la Maria Tur-
tè Pally (1778–1830) fuva sora dil bab dil Giachen Antoni, il Martin Pally 
(1788–1844).
Stimau e car amitg,
jeu vai retschiert tia brev scretta ils 14 da november 1870. Orda quella has ti 
intervegniu ch’ils praus da Salins seigien vendi. Ei para ch’il Vigeli Giusep hagi 
buca giu scret clar. Igl ei schon vendiu, denton mo quels dil Peder, lezs han ei 
giu vendiu la primavera al Vigeli Bearth sco igl ei vegniu schazegiau, per ina 
bagatella. Igl ei stau da batter da puder far salvar, pertgei ch’el era s’enriclaus. 
Ussa sai jeu scriver a ti, che tiu cusrin Vigeli Beer hagi cumprau quels dus frusts 
cun la part baghetg ed il chischner a Salins Sut. Forsa vesses ti pli bugen brat-
tau cun in frust si sut l’aua da Salins. Sche ti eis cuntents da far quei marcau, 
sche sas ti scriver a mi. Jeu tratgel ch’ei fussi meglier da vender quels dus frusts, 

pertgei ch’igl ei da baghegiar. Quei vegn buca a cunvegnir a ti, pertgei che ti 
stos schar far glieud jastra e gliez cuosta bia. Basta, dai a mi gleiti risposta, per 
che jeu sappi co jeu hagi da far. Jeu sai era dir a ti la raschun. Si Salins vegn 
ussa carteivel bia prau venal. Quels dil Vigeli Monn vendan ils ses a Salins ed 
il Vigeli Giusep Valier (1834–1870) ch’ei maridaus questa primavera cun ina 
dil Giachen da Selva, l’Onna Catrina Venzin (1843–1922), ei morts la fiasta da 
Nadal e carteivel vegnan ses praus era vendi, silmeins quels da Salins e Surrein.

Era miu frar Giachen Antoni (1812–1870), tiu padrin, ha Dieus speronza 
clamau tier el. Jeu recamondel a ti da seregurdar per si’olma. 

Cheu ha ei dau uonn dudisch baras grondas. En tut ha ei 1870 dau 26 
mortoris e dau quei pia 14 affons ed el numna il Giusep Flurin Venzin (1792–
1870) da Selva, la Lisabet Venzin (1822–1870) e quella che steva cun il Caveng 
dil sechelmeister.

Cheu ei la miseria d’adina, ni aunc pli gronda. Il Huonder ha catschau 
ils stiarls a Ligiaun e survegniu per dus 60.– frs. en daner da pupi senza ver 
tratg giu las spesas. Vaccas tumprivas han ei vendiu l’entschatta atun per treis 
tochen sis marenghins. Suenter han ellas pagau meglier. Ussa sas ti patertgar 
co ei va cheu cun nus. Sur dall’uiara audas ti forsa ord las gasettas. Franzos e 
Tudestgs semazzacreschan in l’auter ed ei fa snavur da leger. Vitier vegn aunc 
devastau e ruinau.

Tiu fatg hai jeu vendiu ord casa. Il graun hai jeu buca vuliu dar sut la clama-
da ed a schliats pagadurs. Tiu resti da launa stat buca bein. El vegn magliaus 
dils mulauns. Quei da mintgadi desses ti dar per l’amur da Diu.

Arisguard tes quens vi jeu metter tier la gliesta davart il tratg en e dau ora 
e ti vesas co ei stat. Treis dis sundel jeu staus orasi cun il Gion Ludivic Pally 
(1825–1912) tier igl assistent Giachen Antoni Schmed (1815–1909) pervia 
dalla partiziun. Nus vein liquidau tut ed igl ei stau cun mintgin in grond 
strubistgem, il pli bia cun igl Anselm Pally (1824– ). La sort giu las Rueras 
ha negin vuliu, ni per tscheins ni per il fretg. Aschia vai jeu stuiu luvrar ella. 
Uonn ha ei dau fetg pauc fein. Graun ha ei dau empau, denton buca dil pli bi. 
Truffels ha ei dau daried. Tutta stad ha ei mai pluiu. Ils possessurs dils praus a 
Salins ein stai malcuntents da schar vender ils praus dil Peder. Els pretendevan 
d’haver per treis onns.

Il fegl hai jeu stuiu schar ir la primavera ed el sto star entochen ils 21 d’uost. 
El ei tiels canuns. Jeu hai giu in fumegl entochen S.Martin. Jeu vess stuiu luvrar 
sc’in giuven, enstagl da saver ruassar cu ins ei vegls.

Jeu sai ussa pauc tgei scriver. Jeu recamondel da ver tema da Diu e sefidar 
da quel. El ha adina gidau, nua ch’ins ei. Dil rest essan nus tuts sauns e schein 
era salidar tes frars. Jeu hai giu grond plascher ch’il Vigeli ha era schau vegnir 
endamen nus. 

1871 – brev 05
Davart la sanadad saiel dar bunas novas. Sundel adina staus sauns e da buna 
veglia e laschel ual suflar pils larischs. Jeu seprendel buca en, schegie ch’ei vegn 
suflau da tuttas varts. Ei va cheu pervia dil fatg ch’el veva aunc buca rugalau 

a Sedrun e surdau quei a siu ugau Giachen Martin Berther (1809–1872) e 
suenter la mort da quel ha il fegl Vigeli Giusep Berther (1850–1895) surpriu 
il fatg dil Giachen Antoni. Ils pli biars emigrants surdavan quella incumbensa 
al Sten alv da Gonda, il Giachen Antoni Schmed (1815–1909). Jeu recamon-
del da far il meglier cun miu fatg. Il Salins ei da vender, pertuccont igl auter 
sundel aunc buca sedecidius. Gie, ei vegn tschintschau pauc bien da Tujetsch 
ed ei seigi aunc mender che quei cu jeu sundel emigraus. Da tgei ch’ei setracta 
per propi di il Giachen Antoni nuot. Il prau da Camischolas vul el schar al 
frar Gion Ludivic. 

Jeu lavurel aunc adina en la resgia e fadigel 30 dollars il meins e la spisa. 
Uonn essan nus leu tschun Romontschs, da Tujetsch essan nus treis, il cusrin 
Beer, el veva leu treis cusrins Beer davart sia mumma, ed il Gion Fidel Muggli 
(1839–1916) in fegl da Leci Antoni Muggli. Cul lungatg haiel aunc adina buca 
propi bien, sundel era adina denter ils Romontschs. Primavera quentel jeu ir 
ordlunder.

La stad ei stada bletscha e freida. Ils biars Romontschs ein sauns. Ad ina 
part plai ei buca cheu ed ei sa dar ch’ei dat da quels che vegnan anora sin 
d’atun. Cun  questas lingias tarmettel in purtret e quel dil Flurin. El ei prius 
giu mo sempel, senza far gronda parada cun anials ed auter. Ord macorts sa 
ei buca dar bials purtrets, in’autra ga sin ina autra moda. Il Flurin ei sco el ei. 
El ha bien e tarmetta in bien ton daners.

Novitads saiel buca tgei scriver per quella gada. Il Vigeli Deragisch (1819–
1892), emigraus 1867, lai salidar ed ein era tuts sauns. Nus essan leu a cuost, 
tschun Romontschs che luvrein ensemen ella resgia.

Cun Flurin en las brevs precedentas ei manegiau il Flurin Casanova (1853– ) 
emigraus 1870 cun 17 onns, ensemen cugl aug Giachen Antoni Pally. Il Flurin 
ei il fegl da Peter Anton Casanova (1828– ) da Sursaissa, sesents a Schluein e 
Maria Barla Catrina Pally (1829– ). Els han giu diesch affons e da quels han 
otg surviviu ed il Flurin ei staus il sulet buob cun siat soras. El scriva 1871: 

1871 – brev 01
Jeu vi a vus scriver in per lingias e far da saver, co ei passa dapresent cheu 
cun mei. Jeu sundel dapresent sauns e da buna veglia, sco jeu haiel era spe-
ronza che questa brev vegni ad anflar vus tuts il medem. Jeu sundel staus duas 
jamnas malmalsauns enta letg. Quei temps sun jeu staus tier ils Deragischs, 
ils quals han mirau tier mei fetg bein, schiglioc fuss jeu buca vegnius siado 
aschi spert. Jeu sundel uss gleiti dus onns en l’America e saiel uss pulit engles, 
aber fadigiau aunc uss pauc ni nuot. Jeu stundel uss bein bugen cheu e laschel 
nuot encrescher per quels leuora. L’emprema stad sun staus tier ils [. . .] scola 
engles, nua ch’ei era igl emprem fetg curios. Igl unviern sun jeu staus tier ina 
Franzosa e mavel a scola e pervesevel ina vacca ed in per pors e purtar lenna 
e nuot pagaglia. La primavera sun jeu ius naven ed ius tier in « milchmann » e 
havevel la spisa e 9 dollars per meins. Jeu haiel tertgau far il vegl mistregn da 
pertgirar vaccas. Jeu savevel ir tard a letg e levar las duas, las treis e mulscher 

4–5 vaccas, las 5 erel jeu ora ellas caglias, leu nua che negin veseva mei. Il 
davos, cura che jeu erel leu in meins, sche han ils augs, Vigeli, Martin e Gia-
chen Antoni Pally, fatg vegnir mei a casa. Il fenadur sun jeu ius en ina casa 
d’ustria, nua ch’il Leci Antoni Deragisch (1852–1919) ei. Nus stuevan vender 
ora schnaps ed autras bubrondas. Sundel ussa schon cheu [. . .] e survegnel ina 
pulita paga. Vus havevas tarmess ella brev digl aug che jeu havevi empermess 
leu da scriver ina brev a vus ed alla mumma spirituala. Ussa hai jeu grad giu 
peda e haiel grad vuliu scriver a vus questas paucas lingias sco jeu haiel era 
speronza che vus vegnies era a scriver a mi ina ga. Jeu haiel era udiu ch’ei 
vegni en l’America bia Tuatschiners, principalmein da quels da Gonda. Jeu vi 
finir quest malscriver e restel cun ils pli cordials salids a vus tuts ed en parti-
cular alla mummma spirituala, ussa po ella dar si la speronza. Salidei igl aug 
Gion Ludivic Pally (1825–1912) ed il scolast Vigeli Giusep Berther, scolast a 
Camischolas da 1869–1870, ed il Paul Josef Schmed (1812–1880) e tut tgi che 
ha marveglias da mei.
Il vies sincer amitg
Flurin Casanova

1872, ils 12 d’uost – brev 02
Stimai amitgs ed amitgas!
Essend che jeu haiel fetg buna peda, vi jeu scriver a vus questas paucas lin-
gias e far da saver co ei passa cheu cun mei dapresent. Jeu sundel sauns e da 
buna veglia, sco jeu haiel era gronda speronza che vus vegnies a sesanflar. Jeu 
sundel aunc adina en la medema plazza d’ustria ed haiel 15 dollars il meins e 
la spisa ed haiel fetg bien e biala veta. Nus essan treis Romontschs en quella 
plazza. Ussa stundel jeu fetg bugen en la Merica ed haiel fetg bien e sundel era 
buca s’enriclaus che jeu sundel ius ord la mia patria. Cheu haveis vus ils nos 
purtrets, nua che vus saveis mirar co jeu sundel semidaus cheu en la Merica. 
Las novitads che dattan cheu a Stillwater, vegn igl aug schon a scriver a vus. 
Ei fa dapresent fetg schliata aura, ei plova mintga di ed ha fatg grond donn 
als purs. Per quella ga vi jeu finir il miu scriver ed haiel era speronza che vus 
vegnies a tarmetter ina brev a mi. Restel cun cordialmein salidar vus tuts, ils 
mats e la matta e tut tgi che ha marveglias da mei.
Il vies sincer amitg
Flurin Casanova

1872, ils 30 da schaner – brev 06
Las brevs suandontas ein puspei dil Giachen Antoni ed el scriva: Ti scrivas 
che las mattauns da Camischolas seigien leu aunc tuttas da maridar. Sco jeu 
haiel capiu han las vieuas meglier « til ». Cheu a Stillwater ein paucas mattauns 
romontschas carschidas, mo ei dat bein enzacontas ch’entscheivan a mirar sur 
la seiv ora. Mats romontschs dat ei buca biars, mo sin primavera vegnan forsa 
enzacons mats e mattauns che carschentan il diember.

Jeu vi aunc scriver co ei stat cheu culs patruns. Patruns sur onn dat ei buca 
daried. En las resgias lavuran ei mo sis, siat meins. Suenter van biars si egl 

uaul ed auters van adina in di tscheu ed in di leu cul sac da viadi si dies. In di 
han ei lavur ed in di buc. Jeu stundel pli bugen el liug, schegie che jeu haiel 
pli pintga paga, mo alla fin tuttina pli bia avanzament. Gie, jeu sundel buca 
s’enriclaus d’esser en l’America, pertgei sche jeu erel leu, sche erel jeu probabel 
ellas miserias sco aunc biars. 

Vus veis matei era marveglias co ei stat cun la cardientscha. Cun lezza eis 
ei sco cun la sguezia, tgi ha sguezia e tgi buca, la cardientscha ei era aschia. 
Ei dat biars ch’ein fetg buns e dapertutanavon dat ei baselgias ed in che vul 
far, sa far dil bien. Ei dat era da quels ch’ein catolics che creian che cu ins 
seigi morts, sche seigien ins sco in tier. Da quels dat ei fetg biars, gie da quels 
ch’ein dalla tiara grischuna, gie schizun Romontschs, nativs dalla aulta pezza 
e damaneivel dils glatschers.

Suenter tuts usitai salids scriva el: Jeu salidel era ils novs passagiers per 
l’America e mai en roschas. Igl ei nuota aschi mitgiert. Il viadi ei sempels, cu 
ins ha da quels menaders e buca sco jeu che sun ius senza lieunga en bucca ed 
ei era vargau.

Igl avrel 1872 ein 27 Tuatschins semess sin viadi ell’America culs menaders, Giusep 
Anton Wolf (1844– ) da Trun ed il Placi Bass da Surrein, che fuvan vegni ora sin viseta.

1872, ils 22 da november – brev 07
Ti scrivas che jeu dueigi midar ugau, in che jeu hagi pli gronda fidonza. Sin 
quei stoi jeu dir a ti che jeu hagi en negin aschi gronda fidonza sco en tei e 
recamondel a ti da far vinavon. Vess ei da dar memia bia difficultads per tei, 
sche recamondel jeu tiu aug Duri ch’el vegni a gidar tei cun enqual caussa. Lu 
damognas ti segir quei tec tier il tiu fatg. Cul Duri ei manegiau il Duri Batte-
sta Berther (1816–1882), bab da sur Tumaisch Berther (1853–1831) e pader 
Baseli Berther (1858–1932).

Jeu savess ver en negin tonta fidonza, pertgei jeu haiel leu il frar Gion che 
ha tochen oz astgau scriver duas sulettas brevs el temps da treis onns. Quei fa 
buca veser gronda premura.

Davart il vender sundel aunc buca sedecidius. Il Salins sas vender. Uonn 
ein matei ils onns da tscheins ora. Ti sas turnar a schar els per tscheins sco 
ti sas. Laias ti vi per treis onns, sche resalva la libertad che jeu savess vegnir 
sin l’idea da vender giu tut. Sche ti survegnas negina risposta tochen il mars, 
sche buca spetga vess, pertgei jeu mon naven da cheu si egl uaul. Jeu sundel 
170 miglias naven e sundel la fin mars da retuorn. Quei ei in bi toc d’ira e 
cheu san ins mirar ils selvadis ed era la tiara. Per Tujetsch fuss quei in bi 
toc da far viadi da vegnir neutier cun la lenna. Sch’ils da Tujetsch vessen ils 
milliuns peis buoras che vegnan pinadas cheu, sche savessen ei sesmarvegliar 
co quei va tier. 

Cun il Sten alv ha el aunc miserias pervia da daners tratgs en dil Muggli. 
Perquei tarmetta el in scriver agl ugau per ira tier il Sten. Quei scriver, ni scret 
sco el di, hagi dau bia da tschintschar. Gie, cheu ha la veglia uolp, il Sten alv, 
tertgau pigliar igl utschi, mo quella gada eis el buca mitschaus. Vegn ei buca a 
tonscher cun il scriver, sche vegn jeu a saver dar autras scartiras.

Sias novitads ein quella gada las suandontas: La matta da quel che ha giu 
il maun ei maridada da S.Martin cun in Wolf da Trun. Las autras mattauns e 
mats ein aunc da libertad e per biars plai l’America buca ton bein. Primavera 
savess ins turnar anora per miez prezi, mo ins sto puspei turnar anen. 

1873, ils 17 da fevrer – brev 08
La brev ch’el ha retschiert dil Vigeli Giusep Berther, siu ugau, ha giu in temps 
da viadi dad exact 60 dis. Il temps dall’arrivada dalla brev era el puspei si 
egl uaul. El ei buca segirs che la brev dil november 1872 seigi arrivada a 
Camischolas. Ti scrivas ch’il frar Gion hagi buca pagau ils 110.– frs ed jeu 
dueigi scriver, sche ti sappies quintar tscheins pil tscheins ni buc. Ti sas dir ch’el 
dueigi scriver en a mi, sche seigi ei endretg. Vegn el a scriver, sche vegnel jeu a 
schenghegiar. Vegn el a scriver nuot, sche vegnel era a far nuot.

Ils praus sundel cuntents da schar sco igl onn vargau. Pertuccont il Loretz 
porta ei buca neu d’ir avon dretg, schiglioc vess jeu buca tema da gudignar. Il 
Giachen Antoni ha en Tujetsch aunc in deivet da 2515.– frs.

Ussa descriva el aunc il viadi ch’el ha fatg igl unviern per ira ad uaul. 
Gl’emprem sundel ius in toc cun la viafier, lura havein nus aunc stuiu ir 95 
miglias a pei. Cura che nus essan arrivai sil plaz da lavur, han ei dau la sigir 
e fatg pinar tier sin l’auter di. Cheu en quei « camp », ni plitost baita, eran 
nus 40 umens. Cheu mava ei ruh tier cun la lavur. Nus vein tratg varga 235 
buoras per di sper l’aua. Quei ein buoras da 4 peis (80 cm) e dapli grossezia 
ed ina lunghezia da 18 peis (3.60 meters). Sin ina carga cargavan nus 9 – 10 
tocs per ga e vegneva tratg cun dus cavals. Quei era stermentusas cargas! Gie, 
ils uauls ein era stermentus. La spisa era fetg buna, mo era fetg strentga lavur. 
Quei temps hai jeu era giu caschun da mirar ils selvadis, ils Indians. Quels eran 
leu dapertut ed ein fetg bials. Quels vegnevan savens tier nus e vendevan da 
tuttas caussas ch’els fagevan. Ils 14 da fevrer sundel turnaus engiu. Jeu vessel 
saviu star entochen la fin mars, mo jeu erel buca fetg taffers e per buca vegnir 
malsauns, sundel vegnius engiu ed ussa sundel tiels frars el cuost. Ussa sundel 
sauns e da bunaveglia ed en quei temps digl uaul haiel fadigiau 325 dollars. 
Auters han en quei temps fadigiau nuot.

Ils aspects per ina buna stad ein buns. Ei vegn baghegiau fetg bia e lura 
dat ei era da tuttas sorts lavur. Jeu tuornel carteivel ella resgia che jeu sun 
staus avon, sche nus vegnin perina cun la paga. Ils Romontschs fan bravamein 
tscheiver, cunzun ils mats e las mattauns han teniu bein enqual bal, denton mo 
en casas privatas. Tuts ein leghers e da bunaveglia.

1873, il zercladur – brev 09
Presentamein gaudel buna sanadad e sperel ch’igl Altissim mantegni vinavon 
quella, quei ei il meglier scazi ch’ins sa ver sin quest mund. Igl unviern ei staus 
freids e la primavera buca megliera. Ussa fa ei bunaura e biala pareta. Il temps 
present ei fetg scarts da daners. Jeu lavurel en la resgia, nua che nus essan ina 
« banda » Romontschs. Cheu a Stillwater ein varga 200 Romontschs. Quels 

ein tuts da bunaveglia e stattan si legher, mattauns eis ei era biaras e bialas. Ils 
Romontschs vessen fetg bugen in prer romontsch. Els ein stai tier igl uestg da 
St.Paul e quel hagi scret agl uestg da Cuera da far tarmetter en in sin d’atun.

Il frar Martin (1831–1915) ha vendiu siu prau al frar Vigeli Barclamiu 
(1828–1918) per in capital da 4’300 dollars. Ussa lavura el cun mei ella resgia 
ed il Flurin Casanova ei ius sin in bastiment da vapur che va da cheu naven a 
St.Louis. El ei staus in toc engiu, lu turnaus ed ussa va el per la secunda gada 
e sch’el survegn plazza stat el leugiu. Sia lavur ei il survir a meisa e gidar en 
cuschina.

Ti has scret ch’ei seigi iu vess da dar anavos il scriver che jeu vevel tarmess 
ano pervia dils daners. Gie, cheu ha il Sten alv tertgau pegliar il schnup, mo 
quellaga ha el buca pudiu tier. Ussa suondan aunc caussas pertuccont siu me-
naschi en Tujetsch e ses daners e co ei seigi da far.

Per tias breigias sas ti quintar tgei che ti vuls. Jeu sai buca far far per nuot. 
Tut che fa pagar ed jeu sai buca pretender che ti fetschies tonta lavur e metties 
vi tia lavur pervia da mei. Ti scrivas che jeu dueigi vegnir anora. Sin quei sai 
jeu buca dar risposta. Ei sa forsa dar che nus sevesein aunc inaga. Aschiditg 
sco jeu sun persuls, sai jeu ira nua che jeu vi. Mo pli ditg ch’ins viva e pli bia 
ch’ins studegia. Treis onns ein passai via, dapi che essan sevesi, ed igl ei stau 
aschi cuort.

Il Hendry da Cavorgia lai salidar. Quei ei il Gion Antoni (1834) emigraus 
1872. El ei en la bieraria a Stillwater. Treis Romontschs da Danis ein vegni 
anen. Ei han retschiert els sco novs patriots ed els ein stai si legher quei di ed 
han schau plascher la biera.

Nus vein tarmess anora in da Zignau, quel vess fatg meglier da star leu. 
Quel vegn buca a saver raquintar bia dall’America. Quei era in pauperet.

Alla fin aschunta el aunc: Ils 22 da zercladur vein giu ina biala fiasta. Cheu 
ei vegniu baghegiau ina baselgia catolica e cura ch’ei han tschentau crap, sche 
ha igl uestg benediu. Quei di eran diesch carrs da viafier plein glieud vegni 
neutier e tschun musicas. Gie, quels dad autras cardientschas miravan buca 
mal, co ei era vegniu ensemen tons catolics.

1873, il november – brev 10
Il temps dad uonn ei buca ton buns. Ei vegn tschintschau ch’ei seigi mender 
che avon l’uiara. Ussa sigl unviern ein ils aspects megliers. Las pagaglias ein 
onz alzadas ed ei vegn encuretg luvrers. La stad ei stada frestga e fretg ha ei 
dau per miez ora. Il graun ei buca ton cars, ils cuosts denton tuttina, seigi buns 
ni schliats onns.

Dapresent sundel en cuost. Sch’ei dat buca ina buna caschun, sche prendel 
lev quest unviern. Forsa sa ei dar che jeu sai far si dunna quei temps. Quei fuss 
era uras per mei. Tgei vul ins far, la sort ei buca tier tuts tuttina, tgi empau 
baul ed auters tard.

Sco ins auda haveis vus in schliet onn e quei ei per vus ina gronda miseria. 
Il frar grond, il Gion Ludivic (1825–1912), ha scret e dumandau per da-
ners. Con, vegnel jeu a scriver ad el pli tard. Sco ei vegn scret, ha ei dau leu  

grondas midadas cun da tuttas sorts stans. Jeu stoi sesmarvegliar co il Tujetsch 
va vinavon, jeu creiel ch’ei vegness ad esser curios da vegnir leu. 

Dil Flurin Casanova hai jeu neginas novitads naven dil matg. El lai sgular 
ils daners ualti bugen. Vess jeu giu da quellas caschuns d’esser ell’America da 
quels onns sco el, lu vess jeu saviu dir: jeu sun ventireivels. Ils Romontschs 
ein sauns ed ils biars van igl unviern egl uaul, cunzun quels che han dunna ed 
han saviu fadigiar nuot questa stad.  Il Gion Antoni Hendry ei ius 200 miglias 
naven da cheu ed ha priu si ina bieraria cun in Tudestg. Jeu sundel era staus 
en quei liug ed jeu augurel ad el ch’ei mondi bein. 

1874 – brev 11
Dapi tschun jamnas ein ils daners sin via ell’America. Jeu vai buca survegniu 
ed hai neginas novas d’els. Perquei  scrivel jeu beinspert, per che ti sappies 
dar novas alla banca. Jeu hai empau tema. Miu frar Vigeli (1828–1918) ha 
survegniu anen enzatgei daners, ils quals fuvan mess sin via il medem temps 
sco ils mes.
Al Gion Antoni Jacomet, Tgavrè, (1808–1874) dai ils daners ch’els damondan! 

1876, il fevrer – brev 12
Ah, co las ideas dil carstgaun san semidar! Tgi 
vess era detg che jeu tuorni buca pli ano. Jeu 
hai fatg nozzas ils 22 da fevrer cun ina matta 
giuvna da mo 18 onns, ina niaza dil Wolf ch’ei 
staus leu avon quater onns, 1872. En verdad 
ha ella mo 16 onns, la Paulina Wolf, naschi-
da 1859 a St.Henry e feglia digl Anton Wolf, 
oriunds da Trun.

Ils da Tujetsch vegnan segir a far curvien da 
quei, mo jeu vai vuliu far alla moda america-
na. Ti vegnas ussa a vender tut miu fatg, bien 
e schliet, la casa vegnas ti a schar al frar Gion, 
sco ei stat ella cunvegnientscha. Has ti vendiu 
tut, sche scriva avon che tarmetter ils daners. 
Duess ei esser schliet da vender, sche sas ti 

spitgar. Quei en casa sas era vender per quei che ti survegnas. Jeu recamondel 
da far il meglier e trer ora quei ch’ei pusseivel. 

Salida e lai saver il frar Gion ed jeu spetgel sin ina risposta d’el ed jeu vegnel 
era a scriver. El dueigi schar saver ils da Schluein sur da mia maridaglia, la 
sora Maria Barla Catrina Casanova-Pally. Dil Flurin Casanova hai jeu neginas 
novitads e vai scret treis gadas ad el. Jeu laschi salidar tuts, sco era mia spusa 
lai salidar tuts, schegie ch’ella ei leu nunenconuschenta.

Il Giachen Antoni Gieriet ha priu si per tscheins la casa da miu sir Anton 
Wolf e paga 80 dollars il meins. Il sir ei ius sil prau. Il Giachen Antoni Gieriet 
(1848–1922) ei emigraus 1865 ed ei staus in fegl da mistral (1826–1828) Hans 
Giachen Gieriet (1795–1853) e Maria Barla Catrina Berther (1809–1851). 

El ha maridau la la Rosa Catrina Pauley (1856–1939) e secasaus plitard a 
Madelia.
Jeu stoi aunc scriver a ti che jeu hagi giu in bal da nozzas cun ver tschunconta 
mats e mattauns e quels han saltau e buiu tutta notg e stai da bunaveglia. Ils 
biars eran Romontschs.

1876, il matg – brev 13
Jeu hai retschiert tia brev cun l’annunzia che ti hagies vendiu tut miu fatg, sco 
jeu hai scret a ti che ti dueigies far. Vid la casa has ti bein schau quei, sco ei 
steva ella brev da marcau, giu fatga denter il frar Gion ed jeu? Sin d’atun mira 
da tarmetter anen tut quei che resta cu ti has pagau giu ils deivets. Alla sora 
dai 50.– frs. e per tias breigias, laschel jeu sura a tei. Lai leger treis messas, ina 
a S. Antoni, Surrein. 

Cu ti tarmettas sche fai dar in « Wechsel », ch’ei stoppien midar en aur, fas ti 
buca quei, survegnel en pupi e lu spiardel ina gronda part. Jeu vess era grond 
plascher da leger, tgi che ha cumprau miu prau e tgei che vegneva tschintschau. 
Siu administratur dil fatg en Tujetsch, il Vigeli Giusep Berther, ha vendiu en-
teifer ils emprems meins digl onn 1876 ed incassau 4378.– frs.

1877, il fevrer – brev 14
Ils daners ha el retschiert tut sco el leva. Il temps ei denton staus schliats da tar-
metter ils daners pervia dil cuors digl aur. Era culs quens e tut eis el cuntents. 
Pertuccont ils daners, che quels dil « Tgavrè », affons dil Gion Antoni Jacomet 
(1808–1874), han dumandau, sundel cuntents da dar ad els, sch’els vegnan en 
primavera. Siu quinau, cheu ell’America, ha empermess da dar a mi ils daners. 
Sch’il frar dil Gion Antoni Hendry, emigraus 1872, vul far dar enzatgei, lu ei 
quei en uorden. El ei staus tier mei e vegn a far bien quei cun mei. 

Sco ti has scret ei il prau da Salins ius anavos ella mesira. Quei sai jeu buca 
capir. Jeu secartevel che en partiziun vegness ei buca miserau aschi steri. Den-
ton seigi sco ei vegli, il miserader ha saviu volver sin siu maun sco el ha vuliu. 
Gia daditg ha el laghegiau da trer mei ella falla. Era cheu ell’America ei vegniu 
raquintau enqual caussa che ha fatg schliet saun sin quel.

Sche quels dil Tgavrè vegnan anen, hai jeu aunc ina supplica. Fai a mi in 
survetsch e cumpra ina rintga da det sco era in ani, omisdus d’aur en ina lar-
gezia d’endisch lingias caviertg. Sche ti cumpras, sche cumpra bufatgamein 
bials.

A Ti vi jeu pagar cumpleinamein quei che ti merettas per las breigias che ti 
has giu cun mei. Sche jeu duess buca saver pagar tei avunda, sche vegn Dieus 
a pagar il tschiendubel. Ils 5.39 frs. ch’il frar Gion (1825–1912) ha aunc buca 
pagau, sun jeu cuntents da schar ad el, buca per obligaziun, mobein ord care-
zia – el ei staus steris avunda cun mei!

Cheu tier nus eis ei il mument fetg schliet. Las pagas ein pintgas, il graun ei 
fetg cars e tut che spetga sin megliers temps. Tut ei spanegiau sin las novas dil 
niev president. Ei sa forsa era vegnir uiara, sch’ei vegn buca meglier. 
Jeu sundel sauns sco era mia dunna che ha aunc buca fatg prova.

1877, il settember – brev 15
Tia brev haiel retschiert cun ils emigrants tuatschins, la Rosa Martina (1861) 
ed il Sep Antoni Jacomet (1858) da Cavorgia, emigrai il matg 1877. Igl ani 
cun si ina flur e la rintga ein era arrivai e mia dunna ei stada bein cuntenta. 
Ils daners haiel era retschiert tut, priu ora 100 dollars e quels duessen vegnir 
alla fin november. 

Jeu vi aunc scriver che jeu seigi sauns, sco era mia dunna ed ils Romontschs 
enconuschents. Presentamein eis ei onz meglier. Graun ha ei dau daried. La 
primavera pagavan ei per ina sac frina da tschien funs 5 ½ dollars ed ussa 
dattan ei per 2 ½ dollars. Auters fretgs ein era buca cars, sco era ils animals 
ein bienmarcau. Actualmein bandunan tschiens ils marcaus e van sil prau. Il 
prau survegnan ins 160 acres per 14 dollars. Quei ei prau ch’ei runcaus nuot. 
Il pagament ei mo per las scartiras, il prau sez survegnan ins atgnamein per 
nuot. Mintga um che ha vargau 21 onn survegn in da quels clims da 160 acres. 
Tiara maunca ei buca, ei drova mo curascha per quels che fan quei pass. Ins sa 
survegnir prau ch’ei tut uaul ed era da quel senza lidinuot. Quei ein planiras 
quei ch’igl egl po tscharner senza gnanc in crap, denton ein ils loghens freids 
duront igl unviern. La stad ein quei bials loghens, denton avon che ver rugalau 
per viver, vegn ei a custar fetg bia – avon ch’ei hagien in « gut heimat ».  Ina 
partida Romontschs han tarmess per las scartiras. Els han aunc neginas novas 
ed ei savess schabegiar che jeu mon era, mo sundel denton buca ius.

Il Gion Antoni Hendry, il pign, ei sauns e lai salidar tei ed ei buca s’enriclaus 
ch’el ei vegnius en l’America. Jeu sai sincerar ch’ei dat buc in Romontsch, che 
ha fatg tons daners sco el. El ei in bien « brauer » ed ha ina buna pagaglia. Il 
Muggli da Cavorgia ei era sauns, mo sia dunna ei presentamein buca ton bein. 

Ils novs emigrants han dau bia da far. Vessen ei buca giu lur onda, sche fuss 
ei buca iu bein. La Rosa Martina Jacomet ha survegniu 80 dollars schenghetg 
e l’onda ha priu ella tier ella. Il giuven, il Sep Antoni Jacomet, lavura en la 
resgia cun mei.
Jeu savess aunc scriver bia da quei. Lai buca saver ils ses sur da quei!

1878 – brev 16
Il Giachen Antoni lai saver ch’el hagi retschiert ils daners. El ha danovamein 
giu in schliet temps da midar, pupi ed aur eran mo in cent letga! Ils quens 
manegia el che seigien endretg. El sedamonda sulettamein, daco el hagi buca 
survegniu tscheins per ils daners ch’el veva d’haver. Il Gion Antoni Hendry 
veva survegniu anen anials e quels parevan al Giachen Antoni d’esser stai fetg 
bienmarcau en cumparegliaziun culs ses e manegia ch’ei hagien forsa sbagliau 
da dar ils dretgs.

L’emprema ed impurtonta fasa da sia emigraziun ell’America ei ussa ter-
minada. Il fatg en Tujetsch ei liquidaus e la patria ei ussa per propi bandunada. 
Ton sco negins ni mo paucs ligioms restan pli cun Tujetsch.

Jeu vi a ti ver engraziau per tut tiu disturbi che ti has giu cun miu fatg. 
Duess jeu buca ver pagau avunda per tia lavur, sche vai jeu la speronza che 
Dieus paghi tei. Jeu vai era la speronza che ti vegnies buca a prender si mal 

sur da miu scriver d’ina ga ni l’autra. Duess ei esser schabegiau, sche sperel 
che ti perdunies. Jeu tratgel che ti resties vinavon miu bien amitg e parent ed 
hai la speronza che ti vegnies a scriver a mi enqual brev, co ei va leu. Sche ti 
scrivas buca, sche survegnel jeu paucas brevs. Da miu frar grond haiel gia dus 
onns retschiert neginas.

Cheu vein nus uonn negina neiv e quei ei schliet pils luvrers d’uaul. Aschia 
san ei trer pauca lenna e sin vid stad savess ei dar ch’ei vegness buca ton bien.

Novitads dat ei buca biaras. Cheu a Stillwater essan nus ina societad da 
Romontschs, che essan semess si da pagar in dollar il meins ed ussa vein nus 
en cassa in capital da varga melli dollars. Cun quels havein nus cumprau in toc 
tiara per far in marcau e baghegiar ina casa da hanletg e mintgin sa prender 
in toc prau da 160 acres. Sch’ei plai sa mintgin aunc prender dapli. Ina part 
ein gia stai leu e priu ora il prau ed ina part ha el senn d’ira primavera. Sch’ei 
schabegia nuot auter, e sco quei che quels ch’ein stai el liug dian, ei la tiara 
biala ed il liug fetg bials. La cuntrada ei 300 miglias naven da cheu. Piardan 
ei buca la curascha, sche van plirs primavera ed entscheivan en a baghegiar 
il marcau. Ei drova curascha, sche allura va ei schon vinavon. Il num da quei 
liug ei Dacota dil Sid ed il plaz da quei liug han ei dau num Lag Badus. Il num 
dalla societad, ni cumpignia, ei Ligia Grischa. Sch’il plan va vinavon, vi jeu 
scriver a ti pli tard, co ei fan fatschentas e co tut va vinavon ni buc, ni sch’ei 
tilan tut agradgiu. Sch’ei pon arar si quellas 160 acres, sche ord quei savessen 
ei far ses 40 buschels per acre e quei dess in bi magliac graun en in onn. Luvrau 
vegn ei tut cun maschinas.
L’autra ga vai jeu la speronza da saver scriver pli bia sur dil Lag Badus.

Ils descendents da Giachen Antoni Palli

Giachen Antoni Palli (1838–1888) oo 1876 Paulina Wolf (1859–1906)
Affons: Mary Elizabeth Palli (1878– ) oo 1898 Joseph Frank Tuor (1868–1957)
Affons:  Cora Genevieve Tuor (1899– 1945)
      Frank Anthony Tuor (1902–1977)
    Grace Mariam Tuor (1902–1974)
     Margaret Tuor (1903–1909)
    Lawrence James Tuor (1910–1980)

Mary B.C. Palli (1880–1892) 

Anne Genovieve Palli (1881–1941) oo 1908 Anthony Edward Muggli (1881–1950)
Affon: Joseph Anthony Muggli (1909–1981)

Pauline Lucy Palli (1883– ) oo 1917 Leo Joseph Pauley (1882–1962)
Affons: Mary Josephine Pauley (1918– )
   Joseph Martin Pauley (1919– )
   Geraldine Theresa Pauley (1921– )
    James Leo Pauley (1930– )
Grace Josephine Palli (1885–1939) oo 1909 Matthew Jos. Janett (1881–1967)
Affons: Earl Sylvester Janett (1912– )
   John Anthony Janett (1913–1979)
        Joseph Martin Janett (1915–1920)
    Alfred Henry Janett (1917–1920)
     Raymond James Janett (1920– )
    Mary Agnes Janett (1924– )
 Elaire Ann Janett (1927– )
 Elaine Grace Janett (1927– )

Teresa Elisabeth Palli (1887–1888)

Giachen Antoni Palli (1889–1969) oo 1917 Rosina Elizabeth Manthey (1891–1979)
Affons :  Bernard Anthony Palli (1919–1945)
    Maxine Marie Palli (1920– )
    Eugene Jacob Palli (1922– )
   Eileen Grace Palli (1925– )
    Mariliyn Mae Palli (1927– )
    Rosemary Ann Palli (1929– )
    Gerald Joseph Palli (1932– )

Secunda letg da Paulina Palli–Wolf
John Egger (1862–1902) oo 1891 Paulina Palli–Wolf (1859–1906)
Affons: Joseph Egger (1892–1898)
 Schumellins morts da baret (1893–1894)
 Mary Katherine Egger (1896– ) oo Anthony Manthey (1893–1942)
 Affons : Genovieve Manthey (1921– )
    Robert Anthony Manthey (1922– )
  Mary Jane Manthey (1923– )
     Pauline Rose Manthey (1924– )
      Caroline Manthey (1926– )
     Patricia Ann Manthey (1938– )
 Seraphine Egger (1900–morta da baret) 

Las brevs dil Giachen Antoni Pally

Brev 01

Stilvater, ils 28 de Matg 1870
Carissim ugau et parens !
Jeu vi finalmein scriver avus in per lingias, co ei glei pasau cun nus sin viadi. Nus vein 
bandunau Cuera cun tema e schavur ils 28 d’Avrel et essen sarabitschei las 5 della sera 
a Basel. Cura che nus essen vigni ort la via de fier, sche sai vignu in che ha manau nus 
ell’ustria et essen stai lau tocen ils 29 a lina. Lura vein nus sarvignu cun nus 2 buteglias 
vin, paun et endutgels et essen vigni a Paris las 6 della damaun ils 30. Cura che nus essen 
vigni ord la via fier, sch’eis ei vignu in che ha manau ell’ustria nus, nua che nus vein giu 
bien de baiber e de miglar e lau essen nus stai entocen la sera. Lu essen nus i sin in omnibus 
che ha menau nus sul banhof e cura che nus esen i tras il marcau sch’er ei envidau si las 
cazolas, ch’ei er in ver plischer de mirar per il marcau entuorn. Naven de Paris essen nus 
i las 11 della notg et esen vigni a Havr las 7 della damaun et essen stai lau entocen ils 5 
de Matg. Lau essen nus stai mo dus de ira sil tschef, ils auters en vigni nau d’et Hanburg. 
Ei er spir Tudestgs dalla Prusia. Nus eren sil tschef 500 persunas, biars han si entocen 
800–900. 

Ils emprens dis er ei plischer, ira sin la mar, aber ei glei schon vignu empau mender en 
in per dis. Il tschef mava vi e nau, grad sco quei ch’in fa nana ad in afon, ch’in siglenta la 
tgina ora sum ils ditguls, il lenn da far ninnananna. L’aua deva si suren, ch’ei han stoviu 
sarar si lescha, aber per quei vignev ei fatg pin cas, ei glei eung vegnu saltau sil tschef, 
pli bia che quei ch’ei sautan en Tujetsch. Davard la spisa sil tschef: la damaun veven nus 
cafe ner. Ei era hazer bien cafe, grad sco aua, de miezdi coi trufels, la sera teè et empau 
zucer, paun veven nus igl empren detg avunda, il davos vessen nus miglau aung bia. Sil 
la mar ei plischer cura ch’in veza a vignind si adora peschs, sco quei ch’il purtge vegn 
d’alp, lau igl atun. 

A Neior ch’essen nus vigni ils 20 d’Matg. Cau ei vegn vasitau las cittas e suenter essen 
nus i sil banhof, nu ch’ei era fatg si dus claus. En in essen nus i, en lauter quels ded in auter 
tschef. Cau er ei ina dretga babilonia. Cau ei vignu emparau ora tuts, nua ei mondien e 
nudau en in cudisch e con vegls ei seigien et dau beglets e pagau de ira pli lunsch. Suenter 
er ei de quels che emparaven suenter quels d’et in liug e lauter. Nus essen i cun quel dil 
Schvizers, quei della sozietat de [Pius]ei stau nuot et il Geriet vein nus era buca survignu.

Naven da Cuer entocen Cigago vein nus viu buc in romonsch. Cigago vein nus enflau 
il Ganboni, il qual ha fatg pulit cun nus. El ha ina brava ustria, el ei sauns e fa salidar. Lu 
essen nus i entocen Stilvater senza ver in in romonsch. Lau vein nus viu fetg biars, ils quals 
han fetg bien, quei ch’in veza. Ils Frars han in stupen bi toc prau et in brava casa et stalas 
et in stupen bien uorden. Jeu vi scriver empau tgei masera de prau ei an e tgei tier ei an. 
320 tschaveras prau, tut vid in toc, han mes ora 70 stera carnun, aveina 40, farmantun 
4, trufels 25; ei han 5 vacas, 4 cavals, 4 et schetgs, 70 gaglinas, pors 18, vadials 4. Nus 
esen de present tschau tier ils Frar.

Davard il nies viadi eis ei ju fetg bein e ver plischiu nuota mal, resalvont per duas 
causas, ina per quei che jeu savevel buca tschintschar e lautra per quei che la buorsa ei 
vignida fetg malsauna. Jeu sai aber buca, sche jeu sai survignir il dretg docter ner buc, 
davart il star bugien ner nuidis, sai jeu buca scriver aunc ussa. Tatlai vus femnas dil Péz 
Badus, tgei sort vus vesas, cura che nus essen vigni a Stilvater, sche ei vegnu in ramonsch 
tier nus et ha detg: sche vus entupeis mo femnas, sche figei plaz, aber per in prer ner in 

signur, figei nuota plaz. Ellas ston mai ira ora a luvrar, pon adina star en stiva a saditar.
Per quela ga fineschel jeu il miu mal scriver cun ils cordials salits, salidai tut tgi che ha 
marveglias de mei e spetgel sin ina risposta de vus e restel il vies sinser Client et amig.
Giachen Antoni Pali

la dresa figeies vus si quela dils frars, la quala jeu vei dau a vus.

Brev 02 

Stillvater, ils 7 de November 1870
Carissim Ugau et parens!
Spitgont de vus sin ina risposta, aber tut adunbaten, sche stoi jeu turnar a scriver in per 
lingias a vus per far de saver la mia sanadat, la quala jeu gaudel il temps present per grazia 
de Diu, sco era co ei pasi tschau il temps present.

Jeu vi scriver co ei vegn luvrau tschau sils funs, in um e dus cavals san arar si 70 – 80 
acers. Quei vegn arau tut glatun, aber samnau la parmavera cun ina maschina. Cau drova 
nagins cunschuns et nagnin che dat botas, entocen igl atun ch’ei glei de meder ston ei nuo-
ta tucar ils ers pli, lura madiu cun maschina, ch’ei van enturn igl er e 4–6 umens che ligin 
suenter, cura ch’ei glei ligiau vegn ei mes a grat si monas e schau en sacons dis, e lura vegn 
ei tratg en e fatg si muns, sco quei ch’ei fan sil lau maidias e suenter vegn ei scudiu. Gliez 
va spert tier cun la maschina, ei scuden ora 900 tsch puschels per di e vid quela drova ins 
10 cavals e quitordisch umens et il strom vegn fatg si maidias et il fein vegn era fatgs cun 
maschinas. Davart il parver ils tiers, gliez dat ei buca gronda bregia, quels vegnan schai 
ora tut unviern, sco quei ch’ei lan ora lau las cauras, gie biars han gniang nuegl e quels 
che han, ein bucca fetg buns, ein mo fatgs si cun aisas, ils pors vegnan era mai mez en.

Uon ha ei fatg ina stupenta aura. Ei ha dau de bia fretg, il graun, quel ei buca grat cars, 
ei pagen 80 sens il puschel, quei fus 4 fr il ster. Tschau vegn ei en glaut, da mellis per on, 
gie mo tschau el Stat Minesotta sei carschiu, ano 1860 erei 18’000 purs sin prau et ano 
1870 46’000 sensa quels chen vigni tier en ils marcaus.

Sco in auda en tras casetas, sche veis vus lau in trest on de pauc fretg et ils tiers pagien 
era pauc e quei ei per ils de Tujetsch schon schliet. Davart quei ch’jeu vegnel als Frars, glez 
figeis vus giu ils quens amintgin e lura tarmatais vus anen ils quens, sche vi jeu ragular 
tschau cun els per uon. Jeu ves grondas marveglias co ei va lau, tarmatai ami manedel e 
bein las novitats de Tujetsch, gie, quei ves jeu in grond plischer co glei pasau uon. Salidai 
igl Sten, emparei el, sch’il Mugli vagi buca tarmes ch’el hagi ritschiert ils daners e co ei 
segi iu; sche hagi buca novas, sche degiel schar saver, sche vegn jeu a schriver co ei segi, 
gie quels han dau bia de far. 

Il Flurin fa era salidar vus tuts, emparticular ils ses camarats. El ei sauns e stat bein 
bugien e la stat eis el ius a scola cun quels dil Fra et igl unviern va el tier in Fransos e lau 
sa el era ira a scola. El sto far nuot auter che purtar en cuschina lena per scaldar la pegna 
e parver treis ner quater pors. Ei glei mo ina femna et in affon. El vegn ascriver in brev 
avon ch’ei segi ora igl unviern. Jeu sundel usa tier in Jenci lau de maneivel dils frars e vei 
20 talers il meins e stundel beinbugien –  sche mo jeu savesel il lungatg. 

Ils Frars en suans e fan salidar et il Vigeli ha 3 matts e 3 matauns, tuts tafers in per 
che lauter, el sa glaiti esser tat. Els han fatg 600 puschels vaiza e 500 puschels aveina e 
550 puschels farmantun e de bia trufels et han en de mazar 10 pors. Tschau a Stilvater 
vegn ei fatg uon ina via fier e permavera vegn ei fatg ina autra. Gie, ei crescha mintgon. 
Il marcau, auncus fus el buca gronds, aber ei vegn spendiu melis e melis per ragular e 
far vegnir el pli bials. Salidai il Frar Gion et jeu vagel ritschiert la sia bref et jeu vegnel 

era a scriver avon ch’ei segi ora igl unviern et ils Frars fan era salidar el e els vevien scret 
ina brev il Matg al Sten et ad el ensemen. Per quela ga sai jeu pauc tgei scriver auter, cul 
temps vi jeu eung scriver pli.

Salidai la societat californesa et els degein taner si de frestg las matauns et jeu saves de 
scriver de bia – basta per quela. Fineschel il miu malscriver cun vus salidar emparticular 
il Vigeli Joseph, restel cun salit e stema il vies sinser client. 
Giachen Ant. Paly 

e spetgel ton pli gleiti sin ina risposta
NB il Vigeli fa salidar il padrin zun fetg et el degi salidar il Sten, et el spetgi sin ina brev 
de el, pernei buca si per questas lingias, il temps mi lubescha buc, lautra vi jeu scriver 
empau pli bein.

Brev 03

Stillvater, ils 14 de November 1870
Carissim Ugau et Parens!
Jeu vei ritschiert la tia brev cun  gron legermend et en quela vei jeu entelgiu las grondas 
misserias de Tujetsch ch’ei glei uon lau. 

 Ti scrivas ami che vus vegias vendiu il Salins, il miu e quei dil Peder. Quei sundel jeu 
schon cuntens, sche mo el ei vendius bein. Ti scrivas aber buca per con e buca de tgi. Ti 
scrivas ch’jeu degi scriver, co jeu vegi schau via il Salins. Quel ei schaus per 3 ons. Aber 
jeu vegi ils dretgs de vender el cura chei plagi e sche jeu vegi de vignir, sche vegi jeu era 
ils dretgs de  ver el anavos. Quei seragordel jeu bein avunda e quei tratgel jeu ch’il Sten 
sapi schon era. 

Quei ei stau en stebli, quei duesan ei saver bein avunda. Per buca perder temps sche las 
jeu mia brev screta ils 17 de November, la quala jeu jus per [. . .] sin la posta, sche vei jeu 
survegniu la tia, vei jeu rut si e legiu e lura bein prest scret questas paucas lingias, sin las 
qualas jeu spetgel ton pli glaiti ina risposta de tut il contegn de Tujetsch, schei deti braf 
daniefs en Tujetsch e schei dat brav nozas. 
Denton fineschel jeu il miu scriver cun ils mes cordials salits a vus tuts. 
Restel il vies sinser client
Giachen Antoni Pali

NB Jeu vi avus aver engraziau per vosas bregias, che vus veis cun il miu fatg e per las qau-
sas che vus veis stoviu far, saveis vus secuntentar lau sco vus leis, lautra ga vi jeu scriver 
empau de pli, sche jeu vei peda dellas novitats americanas.

Brev 04 

Tujetsch, ils 7 de Giener 1871
Stimau a car amitg
Jau vei ritschiert latia Bref screta ils 14 de November 70. Ord de quella has ti entalgiu che 
ils praus de Salins seigien vendi, ei para chil Vigieligiosep ha bucca giu scret clar. Ei glei 
schon vendiu, aber mo quels dil Peder han ei giu vendiu la permavera agli Vigieli Biart 
sco eigliei vigniu schaziau, ina Bagatella de pli en tut. Aber ei gliei stau de bater de poder 
far salvar, per tgei el era en riclaus, usa sai jau a ti scriver che tiu cuserin Vigieli Ber V[. . .] 
cronpa sur, ha conprau quels 2 fruschts con la part Bageit et il chisner a Salins Sut per la 
schaziada, ner sche ti vesses pli bugien Bratar cun in frust si sut laua de Salins. Sche ti ais 

contens defar quei Marcau, sche sas ti ami scriver. Jau tertgias che ei fus meglier de vender 
quels 2 frusts, pertgei ei glei de Bagiar, vol ti buca e conveng a ti buca, per tgei ti sas che 
chura chin sto far far tut cou jester cuos ei biar, basta dai ami ton pli gleiti rischposta 
che jau sapi co jau veigi da far, plinavon vi jau era a ti gir la rischun, Sisalins ven ei usa 
carteivel bia prau venal, quels dil Vigieli Mon venden ils ses a Salins et il Vigieli Valier 
ei Maridaus questa permavera con ina dil Giachen de Selva et ei schon Mors la fiasta de 
Nadal e cartaivel vegnien ils ses praus era vendi, selmains quels de Salins e giu Surein, era 
il miu frar Giachen Antoni, tiu padrin ha Diaus clamau speronza tier el, jau recamondel 
a ti de regordar per la sia Olma, ei glei tschau miert 12 Baras grondas en quellas il Florin 
de Selva, la Lisabet Venzin e cuella che steva cun il Caveng dil sechelmeister, tschau ei 
la miseria dedina, ner aunc pligronda, il Ber che ha conprau tier vacas leva survegnir 5 
marengins, il Huonder son chitschau la Ligiaun ils stiarls eper 2 hagiel sur vigniu 60 fr en 
daners de pupi et aung de trer giu las spesas, vacas han ei vendiu tumprivas per 3 tochen 
5 e 6 marengins il enprem atun, suenter han las vacas traig enpau megler. 

Usa pos ti considerar enpau co ei va tscheu. Davart la uiara audas ti forsa ort las casetas 
co ei stat denter la Frontscha et ils Prusers, semasacreschan in con lau ter che fa schnavur 
de legier, senza quei che ven dischvastau e ruinau, il tiu faig vai jau vendiu or cassa tut 
auter chil graun, quel vei jau buca voliu dar sut la clamada et era a sliats pagadurs e ver 
aung il bia, aber uon tratgiel jau che vegni plibien, davar il tiu resti de launa, stat buca 
bein, pertgei ei ven migliau dellas Mulauns, silmeins quei de mintgadi leses ti schar dar 
per amardiu ne schar grat ieri.

Ariguart ils tes cuen vi jau meter cau la liesta tgei ei glei traig en et dau ora e cau vezas 
ti co ei stat, jau sundel staus 3 gis orase tier il asisten cun il Gion pervia della partiziun 
e vein alura ventschiu dil tut, pertgei ei glei stau in gron strubastgiem con mintgin, il pli 
biar ei stau con il Anselm, la sort giu las Rueras ha nagin voliu ne per tscheins ni pil freig, 
vai jau stoviu luvrar gliez fain, as aung de vender il veder e nief, fain ha ei dau feig pauc, 
il greun ha ei dau enpau, aber buca dil pli bi, trufels ha ei dau dariet. Tut la stat ha ei may 
pluviu, era quels che han ils praus de Salins ein stai malcontens de vender ora ils praus 
dil Peder, pertgei els secarteven et pretendeven de ver per 3 ons. Tonaton han ei pagau 
vesamein. Ei glei era a mi stau malcomadeivel de stuer schar ira miu feigl la permavera e 
star entochen ils 21 duost tier ils canuns. Jau vai zvar giu in fumeigl entochen S.Martin, 
aber jau ves munglau  luvrar pli chin giuven enstaigl poder ruasar  cura in ai veigls.

Et aschia pos ti conprender con tgiunsch che [. . .], il sprivart aisai cura chin ai giuvens 
mungalsen ins ira a cassa et chura  in ai veigls fus ei baseins de ira a sparuns. Jau sai a ti 
pauc tgei scriver auter per quellaga. Jau recomondel de ver tema da Diu e sefidar de quel, 
sche ha el adina gidau nua chin ai, dil rest essen nus  tuts sauns e fagein era salidar zun 
fetg ils frars, jau vai giu in gron plischer che il Vigeli hagi era aung schau vignir endamen 
siu mal [. . .]

Giachen Martin Berther

Brev 05 
 

[. . .] 1871
[. . .] parens!
Essent ch’jeu ritschiert la vosa brev avon in grond temps cun grondissim plischer e vei 
legiu en quela las trestas novas che vus seges stai malsauns in grond temps, il qual ha 
fatg ami in grond mal, aber jeu vei speronza ch’il Segner hagi turnetau a vus la sanadat, 
e che vus podaies viver eung biars dis et ons en buna sanadat, e che vus podaies viver cun 

vosa familia e che vus podaies arivar sin aulta vegladetgna e che vosa familia fetschi a 
vus serains e lefs dis, et ela vegni a compignar vus tocen en la gloria dil S. parvis, il qual 
jeu vi agurar che quei daventi, il qual jeu agureschel de cor.

Davart la mia sanadat sai jeu avus dar las novas ch’jeu segi staus adina sauns e da buna 
veglia e laschal ual suflar ils larischs. Jeu seprendel nuot en, sche gie ch’ei vegn suflau sin 
tuts, sin tuts meuns e da tutas varts per meter [. . .] uorden, gie ei sa pera vegnir grondas 
malauras, sche cregel jeu ch’ei posi nuota dischruinar la nosa carezia et amicezia. 

Jeu recamondel che vus vegnias a far la miglur cun il miu fatg, il qual jeu tratgel che 
quei daventi, segi che jeu vegi de turnar lau, ne che jeu vegi de star tschau. Schei glei ton 
puseivel, sche il Salins, quel mo vandei, igl auter sundel jeu buca serasolvius eung usa 
aschi ditg sco jeu sundel aschia, ei sa forsa dar che jeu laschel forsa era vender igl auter 
en buca grond temps, denton sai jeu mez buca. Gie, ei vegn tschinschau pauc bien de 
Tujetsch, gie ei segi eung mender usa, che quei ch’jeu sundel vignus. 

Igl prau lau de Camischolas savais vus schar agli Gion, sche el vul luvrar sco ils auters, 
sche adual sa el luvrar. Jeu lavurel eung adina en la resgia e vaiel 30 talers il meins e la 
spisa. Uon essen nus en quela 5 romonsch, de Tujetsch esan nus 3, il cusarin Ber ed il Gion 
Fid[…] Mucli, fegl de Lezi Mucli [. . .] pervia dil lungatg eis ei buca [. . .] sundel adina era 
denter ils ramonschs e saiel [. . .] buca grat ton bia bein, aber che jeu vegnel atras, sin vit 
unviern mondel jeu probabel ort lunder. 

Uon eis ei stau ina bletscha stat et freida. Ils biars romonschs ein sauns, aber per ina 
part plai ei buca tschau. Ei sa dar forsa, che ei glei de quels che tuornan a nora sin datun, 
sco in auda della glaut. Cun questas lingas tarmetel jeu il miu cunterfeit e quel dil Flurin, 
il qual ei buca gartiaus ton bein. El ei prius giu mo sempla mein, senza haver gronda 
parada cun anials, gie cura chin sto luvrar sche meta ei en anials e gugas mintga di et 
quelas cuasas quostan talers et els sez vegnan buca tgunschs el sac. Denton vi jeu far sco 
tschel, per nei empasch sco el ei: ord macorts sa ei buca vegnir bials cunterfeict, in autra 
ga sin ina autra moda. 

Il Flurin lez ei tal e quel sco el ei. El ha bien e stat bein e tarmeta in bien ton danes usa 
ner sin [. . .] sche el ha peda de scriver in per lingias ner buc. Cura che jeu vei scret questas 
lingias, havev’el buca peda. 

Jeu fetschel salidar[. . .] grondamein aber sto ami perdunar, che jeu scrivel buca quela 
ga, pertgei sco jeu vei novas, sche han ei stoviu ira atun e per quei vei jeu buca scret  e 
ch’jeu vagi ritschert la sia brev per en in meins suenter et ella era ruta si. Schel scriva, sche 
degel meter sin la posta leutra ga. Ils frars fan era salidar vus tuts.

Novitats sai jeu pauc tgei scriver per quela ga. Jeu fineschel il miu mal scriver e pernei 
buca si en mal mias malscretas lingias e restel cun salidar vus tuts, in e scadin, pign e grond 
de vus e fetschel era salidar ils auters tuts tgi che ha marveglas de mei. 

Il Vigeli Deragisch fa era salidar et els en era sauns et nus esan lau el quost 15 ro-
monschs che luvrein ella resgia et el vegn pagaus per il quost dil patrun. 

Restel cun salit e stema il vies amitg e spetgel ton pli glaiti sin ina risposta
Jacob Pali

la Dresa figei si
Mr. Jacob A. Pali
in Stilvatter Stat Minnesotta Nort America
ei drova nuota de far si d [. . .]

Brev 06

Stilvater, ils 30 de Gener 1872
Bien Stimau Amitg!
Cun grondissim plischer vei jeu ritschert la tia brev, screta ils 16 December et ord quela 
legiu las novitats de lau, sco era la tia sanadat, la quala ti gaudas il temps present per 
grazia de Diu, sco quei ch’jeu sai era dar las mademas novas a ti, gie, Dieus segi ludaus.

Ti scrivas en tia brev, che las matauns de Camischolas segen aung tutas lau eung de 
maridar, sco ti scrivas, ni sco jeu vei capiu, sche han las viauas megler til, gie, sch’ei han 
omogna 1000 f per far il mulasier, sch’eis ei quei megler ch’in bura caur, gie, quei fus lu 
dau bein. Ei glei vigniu tarmes tschau ad in amitg de buna pasta, che las matauns, 6 de 
Camischolas, stopien mori cun tschupi, ina dellas autras vegn igl American Plazi Bas a far 
si per el. Cau pudais vus menders sel [egrar] et haver ina buna sera, gie schei buca sacar 
via vossas flurs, matei en vies jert in bien getner, che bogni en qual ga igl jert, schei seca 
enqual flur, sche mirai de meter en autras florentas flurs, che tegnan ora in bi e frestg jert. 
Schau a Stilvater ei paucas matauns ramonschas carschidas, aber de quellas ch’entschai-
van amirar sur la saiv ora, eis ei bein enzacontas. Mats eis ei buca biars ramonschs, aber 
sin parmavera vegn forsa era en enzaconts mats e matauns che carschenten il diember. 

Jeu vi ati scriver co ei va tschau cun ils patruns, patruns sur tut on dat ei buca dariet. 
En las resgias lavuran ei mo 6–7 meins, suenter von biars si gluaul e biars van adina in di 
tschau et in di lau cun siu reis sac si dies. In di han ei de lavur et in di buc, quei plai ami 
buc, jeu stun pli bugen en in liug, sche gie jeu vei pli pintga pagaglia, sche la fin vai jeu 
ton vansamen. Gie, jeu sundel buca enriclaus, che jeu sun en l’America, pertgei sche jeu 
erel lau, sche erel jeu probabel era en las miserias sco eung biars. Gie, tegn si de frestg las 
matauns, aber lai buca trer entuorn las ureglas las viauas, pertgei glez fa mal, et ei saves 
vignir materia e la marscha fa mal, aber quei vegn schon megler, cura ch’il funs dil letg ei 
puspei buns, sche vegn ei schon pli migeivels e pli carins e loms pleits, capito, schei mo 
sbater la mar.

Vus leu vesses matai era marveglas co ei stes cun la cardienscha. Sur de leza eis ei sco 
cun la sguezia, tgi a sguezia e tgi buc, la cardienscha ei era aschia. Ei glei biars chen fetg 
buns, gie, ei glei baselgias partut anavon et in che vul far, sche sa el schon era far dil bien. 
Ei dat era de quels che en catolis e cregen che qura ch’ei segen morts, sche segen ins sco in 
tier, de quels dat ei fetg biars, de quels dat ei ch’en stai della tiara grischuna, gie ramonschs 
[. . .] natifs della peza aulta e damaneivel dils glitschers. 

Per quela ga [. . .] tgei scriver, jeu vi agurar che vus pudeies venscher ora in legraivel 
tscheiver e che vus pudeies far crescher la casa dils mats cun megler riet. Schei dat tontas 
nozas e rehas matauns, sche vegn ella son a crescher. 

Per quella ga vi jeu calar de scriver praulas et jeu giavischeschel che ti vegnes a conti-
nuar vinavon il tiu scriver, pertgei jeu vei schon peda de leger la stat las dumengias. 

Veies buca permal ch’jeu vei buca scret pli bia novitats. De present sai jeu buca. Seges 
de mai salidaus e salidel tuts ils amitgs e parens che han marveglas de mei. Jeu salidel era 
ils novs pasagers per l’America e mei enroscha, ei glei nuota schi mitgiert, il viadi sco el 
vegn figuraus lau cura ch’in ha de quels manaders e buca sco quei ch’jeu sun jus senza 
liaunga en buca et ei era vargau. 

Buna notg e dormi bein e lei buca trer pli entuorn las ureglas. Jeu spetgel sin ina re-
sposta de tei, fetschel salidar la tia muma, il pupi ei pleins e la sien [. . .]. Restel cun salidar 
tiu amitg.
Jacob Pali

Brev 07

Stilvater, ils 22 de November 1872
Carissim Amitg!
Cun grondissima tristezia legel jeu la anunzia de mort dil tiu car bab ord la caseta. Mo 
treis dis suenter survegnel jeu la tia brev, la quala ha ami fatg gronda tristezia. Mo nus 
lein ver speronza ch’el hagi fatg ina meglra midada, che de esser sil mund e brahar. Il 
cristgaun ei nischius per morir, jeu sei nuota tgei far auter che dir enqual paternies per 
sia olma, il qual jeu sundel obligaus.

Ti scrivas che jeu duesi meter in ugau ch’jeu vagi pli gronda fidonza, che sin tei. Sin quei 
stoi jeu ati scriver, ch’jeu vagi sin negin pli gronda fidonza che sin tei e recamondel che ti 
vegnas a far vinavon. Dues ei dar memia trubel per tei, sche recamondel jeu il tiu aug Duri, 
chel vegni a gidar en qual causa, sche damognias ti schon quei tec eung tier il tiu fatg. Jeu 
saves ver sin nigin pli gronda fidonza, pertgei jeu vei lau il Gion, che ha astgau scriver 
2 suletas brevs el temps de 3 ons glait e quei fa ver en, chei segi buca gronda premura.

Davar il vender tut, sun jeu buca seresolvius eung usa, il Salins, quel sas ti mo vender, 
schei schabegia, ner caussas che stessan mal. Gie, uon ei matai ora ils ons per tscheins, ti 
sas turnar a schar els per tscheins sco ti sas, laies ti via per 3 ons, sche rasalvas ti la libertat 
sche jeu vegn sin la idea de vender els en quei temps, sche vagi jeu era il dretg de vender 
els. Dues jeu buca saver dar resposta sin tias brevs entocen odem il Mars, sche spetgei 
nuota ves, pertgei jeu vegnel ad ir daven de tschau sin igl uaul, il toc de 170 meilas e sin 
il mars tuornal jeu anavos, gie, quei ei bein in bi toc per ira egl uaul, gie cau sa ins mirar 
ils salvadis et era la tiara, per lau fus quei in bi toc per far viadi de vignir nau tier cun 
lena, sch’ils de Tujetsch vessen ils miliuns peis buoras che vegnan pinadas tschau, sche 
vegnessan ei sesmarviglar co quei va tier. Jeu vegnel cau a tarmeter in scret cun il qual ti 
vegnas ad ira tier il Sten e dumandar giu quei scret, il qual jeu vevel giu suttascret per via 
de quels daners ch’jeu vevel rabitschau en dil Mucli.

Sco jeu vei novas, sche sei quei scret staus lunsch entuorn. Quel ha dau bia de tschin-
tschar, gie cau ha la veglia uolp tartgau pigliar igl utschi, aber perquela ga eis el mitschaus, 
dues el buca vuler dar giu il scret cura che ti vas cun quel che jeu tarmetel cau, sche tar-
meta, sche vegn ins a saver dar autras scartiras.

Per far il survetsch ves jeu muglau meter dil miu fatg et ira a bater viadis e lura gnanc 
tanke Got. Il vegl proverbi di: cura che la masira ei pleina, sche va ei surora. Jeu ves eung bia 
de scriver sur de quei fatg, aber per quela ga vi jeu calar, schei fa de basegns, sche in autra ga.

Ti has scret en ina brev che ti hagies stoviu pagar per ina brev 70 rp, quei sei jeu buca 
co ei stat, pertgei jeu vei adina francau las brevs cura che jeu vei scret, quei sto esser che 
quels dela posta han buca mez si la tabla de franco.

Novitats dils ramonschs sai jeu pauc tgei scriver auter che la mata de quel che ha giu 
il maun ei maridada de S.Martin cun in Vuolv de Trun, las autras matauns e mats en 
eung tschau de libertat e per biars plai la America buca ton bein. Sin parmavera sco ei 
vegn detg, sche savessen ins vegnir ora per miez pagamen, aber in stoves turnar anavos.

Jeu stoi ati scriver, che ti vegnas a far far 2 mesas per las olmas dils mes geniturs. Per 
quela ga fineschel jeu il miu scriver, recamondont che vus vegnas a haver memoria de 
mei en vosas oraziuns. 

Jeu fetschel salidar il tiu aug Duri e recamondel chel vegni a far quei survetsch per mei, 
sche ti has de basegns per via de ragular il miu fatg. Jeu fetschel salidar vus tuts, empati-
cular la muma et ella vegni buca a saprender en, Diaus vegni a consolar ella.
Denton restel cun soli e stema il tiu amitg Giachen Antoni Pali

NB jeu spetgel sin resposta, salidai tut tgi che ha marveglias de mei.

Brev 08

Stilvater, ils 17 de Favrer 1873
Stimau Amitg!
Havent jeu ritschert la tia brev screta ils 26 de November, quela vei jeu ritschert ils 25 
de Ganer, dil temps ch’jeu erel buca tschau, jeu erel sigl uaul. Jeu vei giu scret ina brev il 
November ati. Jeu sei buca sche ti has survignu ella ner buc. Jeu cregel che ti hages sur-
vignu ella en Dezember, duesses ti buca ver survignu ella, sche notificescha. Jeu vegnel a 
responder sin la davosa, la quala ti has ami tarmes cun ils quens vitier. Jeu vegnel a scriver 
sur de tutas causas, che ti sapies co seragular cun il miu fatg. Ti scrivas ch’il Gion hagi 
schau muncar 110 fr et jeu degi scriver, che ti degas quintar tschains per tscheins ner buc. 
Ti damondas el, ti sas dir ch’el degi tarmeter en ami sco jeu fetschi, sche segi ei endretg. 
Vegn el a scriver, sche vegn jeu a schengigar. Vegn el a scriver nuot, sche vegn a far nuot.

Davart ils praus sun jeu cuntens de schar sco ils ons vargai, sur quei dil Lorez port 
ei buca nau det ira avon dretg e schiglioc ves jeu nuota tema de gudignar, pertgei jeu 
erel nuota jus en de gugigar las pagas ner el tier quel avisas stovessa ils macadons mei 
spearder, schel manga de far endretg, sche sa el salvar. Sur dil prau de Salins scrivas ti 
ch’el vessi 1 f 50, sch’jeu vegi vender, quei ei stau pauc il meins, 1 f 70 il fest munglasen ei 
pagar, sas ti buca vender els sche has ti schau per tscheins, il qual jeu sundel era cuntens.

Ti scrivas cau era ils quens tut bien e schliet. Ti has scret ch’il miu daivet segi eung 
2515:56, enquei eung de trer giu 1161:95. Jeu stoi ati eung far ina damonda, vages buca 
nuidis. Sche bein quei pil prau de Salins Sut, che vus veis, ei tratg giu dil miu daivet ni schei 
resta cun glez eung quei daver. Sche ei fus en qual causa che stes mal, sche sas ti mo vender.

Jeu vegn ati scriver cau il miu viadi de quest unviern, il qual jeu vei fatg. Jeu sun semes 
sin viadi ils 27 de November sin la via de fier in toc e lura vein nus stoviu ira eung 95 
meilas apei. Qura che nus essen arivai sel plaz, sche han ei dau amauns la sagir e fatg 
pina tier sin glauter di. Cau en quei cemp, ner pli bein detg baita, eran nus 40 umens, gie 
cau mava ruch tier cun la lavur, ei vigneva tratg varga 235 buoras per di sper la aua, gie 
buoras de 4 peis grosa ed eung de pli e liungas 18 pais, gie, de quelas cargeven ei si sin ina 
carga 9 – 10 per ga. Quei vigneva tratg con 2 cavals, quei era starmentusas cargas. Gie, 
ei glei era starmantus uauls, gie cura ch’in va en in uaul, sche samainins en tuorn ch’in 
sa buca nua in va. Davart la spisa vevan nus fetg bien, aber era fetg hefti de luvrar. Gie, 
quei temps hai jeu giu chischun de mirar giu ils salvadis, ils quals eran lau de pertut, gie 
quei ei bialas figuras. Quels vigneven lau tier nus bein savens e vandeven de tutas sorts 
causas ch’els figeven. 

Jeu sundel turnaus engiu ils 14 de Favrer. Jeu vessel saviu star entocen miez mars, aber 
jeu erel buca dil pli tafers e per buca vignir pli fetg malsauns, sun jeu vignius engiu et 
ussa sun jeu tier ils Fras el quost e sundel puspei sauns e da buna vegla et en quei temps 
vei jeu eung adina fadigau mes 325 f, entocen che biars han fadigau nuot. Sin vit stat 
eis ei aspects de vignir ina buna stat tschau, pertgei ei vegn bagigau fetg bia e cura ch’ei 
vegn bagigau, sche dat ei de tutas sorts lavurs. Jeu probabel tornel en la resgia ch’jeu sun 
staus, sche nus vignin perina cun la pagaglia. Ils ramonschs tschau en era sauns e fan 
brav tschaiver, cunzun ils mazs e matauns han teniu bein en qual bal, zavar mo en casas 
privatas, ei en legers e de buna veglia, jeu sundel era vignius giu sin la fin dil tschaiver, 
ch’jeu vei giu chischun.
…….

Brev 09

Stilvater, ils 11 de Juni 1873
Carissim Amitg!
La mia obligaziun fus stada schon daditg de dar risposta sin la tia brev screta il mars, mo 
la rischun ei stada, che jeu vei voliu mirar co ei mondi la primavera, mo jeu survegnel la 
sacunda brev de tei screta, en la quala ti scrivas de bia caussas che fan sesmarvigliar zun 
fetg sin enqual causa.

Jeu stoi ati notificar pigl emprem la mia sanadat, la quala jeu gaudel de presentamein, 
e veiel speronza ch’il Altisim Diu vegni a mantaner de cau envia, il qual ei il megler scazi 
ch’in sa ver sin quest mund. Jeu vei era speronza che questas mal scretas lingas anflian 
tei e tuts ils tes en stan de buna sanadat. 

Co ei glei pasau igl unviern vei jeu ati scret en la davosa brev, co ei pasa usa de present 
vi jeu ati scriver. Uon eis ei stau in freit unviern et era buca bia meglera primavera, usa 
aber fa ei bien buna aura et ei glei biala pareta, il temps present eis ei fetg scart de daners. 
Jeu lavurel en la resgia, nua che nus esen ina banda ramonsch, gie tschau a Stilvater ei 
pasa 200 ramonschs, ils quals en tuts de buna vegla e staten si leger, brav matauns eis 
ei era biaras e bialas. Ils ramonschs vesan fetg bugen in pre ramonsch. Ei en stai tier igl 
uestg de St. Paul e quel tarmeta ora agli uestg de Cuera per far tarmeter en in sin datun, 
schei glei pusaivel.

Il frar Martin ha vendiu siu prau agli frar Vigeli per il capital de 4300 talers et usa 
lavurel en la resgia cun mei et il Flurin ei ius sin tanschef, che va tschau naven a S. Luis. 
El ei staus giudora in toc et ai turnaus en si et quela ga va el per la sacunda ga e schei 
sabegia plaza, sche statel lau giu. La sia lavur ei survir a meisa e gidar en cuschina, el ei 
sauns e fa salidar vus tuts e ha buca peda de scriver.

Ti scrivas en tia brev il mars, ch’ei segi ju ves de dar anavos il scret, che jeu vevel giu 
fatg per via dils daners. Gie, cau ha il Sten tartgau piglar il schnup, mo el ha buca podiu 
tier quela ga. Sch’el leva buca turnar anavos el, sche savevel duvrar el cura ch’el mava 
en cuma. Gie, el ha lagigau de peglar mei pliras ga. Ei glei vignu purtau en la America, 
ch’el degi ver detg, ch’el segi staus buns mo de schar far il purtge, auter vaitg jeu buca 
schau far el.

Ti scrivas che jeu degi tameter il quen ch’il bab vevi tarmes en. Jeu vegnel cau tarmeter 
el en blog e buca posta per posta. Sch’ei ha de basegns sche vegn jeu era a tarmeter posta 
per posta tratg en 1870: 1423:15 dau 1945:20; 1871 fr 1156:64 po 1111:47. Cau has 
ti il tratg en e dau ora de quels 2 ons. Vegnas ti buca vid lunder quel’uisa, sche tarmeta, 
sche vi jeu ati scriver.

Jeu vei era survegniu [. . .] Gion il madem di ch’jeu vei survegniu la tia et el ha nuota 
fatg menziun dil tscheins, schel scriva en, che jeu degi far il tscheins, sche vegn jeu a 
schengigar el. Sch’el fa nuota menziun, sche vul el nuota e fa era nuota menziun de autras 
causas che ti has scret.

Per tias bregas sas ti quintar tgei che ti vul, jeu sai nuota far far per nuot, pertgei ei 
glei tut che fa pagar et jeu sei nuota pretender che ti fetschias tonta lavur e betias via tia 
lavur per via dil miu fatg. Jeu vei era ritschiert la caseta. Ti scrivas che jeu dessi vegnir 
anora, sinquei sai jeu pauc tgei scriver. Ei sa forsa dar ch’in savesa eung ina ga. Aschiditg 
sco in ei parsuls, sa ins ira nua ch’in vul, sche sto ins nuota ver quitau per quai. Gie, pli 
ditg in viva e pli bia in studegia et il vegl Sprivort di: pli bia in studegi e meins in gartegi. 
Treis ons en pasei via, che nus essen buca savesi, gie quei temps ei pasaus via bia ga aschi 
quort, sco quei ch’il sugl pasa tras il glas, sche gie bia ga in di era fetg liungs, avon ch’ei 
segi eung vi 3 ons sai forsa era midau pli bia, denton sto in prender sco ei vegn. 

Il Hendri de Cavorga fa salidar. El ei sauns et ei fumegl en ina brauaria de tschau. Ei 
puspei vegnu 3 ramonsch de Danis. Ei han ritschier els sco novs patriots et ei en stai si 
leger brav quei di ch’ei en vegni, ei han schau plischer il bier.

Nus vein era tarmes anora in ramonsch de Zignau ch’era vignus on anen, gie quel 
ves fatg megler de star lau, quel vegn a saver raquintar pauc della America, quei era in 
poveret.

Jeu vi pia finir il miu scriver cun ils mes cordials salits. Avus tuts recamondel che vus 
vages memoria de mai en vosas oraziuns. Jeu fetschel era salidar tut tgi che ha marveglas 
de mei, tuts vischins et enconuschents

Restel il tiu sinser amitg
Jacob Pali

Jeu spetgel sin risposta

NB Demei ch’ei gliei vignu fatg ina aschi biala fiasta ils 22 de Juni, sche sto jeu era far de 
saver: tschau ei vignu bagigau ina baselgia catolica e cura ch’ei han mes giu in crap, sche 
ha igl uestg benediu et quei di era ei vignu 10 cars dela via de fier plein glaut e 5 musicas. 
Gie, quels det autras cardenschas miraven buca bi co ei era saviu vignir ensemen tons 
catolics.

Brev 10

Stilvater, ils 27 de Novemb. 1873
Car Amitg!
Ei fus schon daditg stau la mia obligaziun de dar risposta sin tia brev screta ils 24 de Fa-
nadur. Il motif ch’jeu vei buca scret ei staus per saver scriver ati tgei stat ei fetschi tschau.

Pigl emprem vi jeu ati scriver ch’jeu segi sauns adina, il qual ei igl megler scazi ch’in 
ha sin quest mund. Il temps de uon ei era buca ton buns, ei vegn tschintschau, ch’ei segi 
mender che dil temps della ujara. Ussa sigl unviern eis ei aspects ch’ei vegni megler, las 
pagaglias en ons alsadas et ei vegn enquretg la glaut de lavur. Ei glei stau ina frestga stat, 
fretg eis ei dau per miez vi, il graun ei buca ton cars, ils quosts, quels en adina tutina, segi 
buns ons ner schliats, ei vegn pagau 3 ½–4–5 talers ad jamna.

Jeu ussa de present sundel el quost, schei schabega buca buna chischun, sche vi jeu 
prender si lev per quest unviern, sche sa ei forsa dar ch’in sa far si duna en quei temps, il 
qual fus era uras per mei. Aber tgei vul ins far, ei glei buca atuts tutina la sort, tgi empau 
pli baul et ad auters pli tart. Ti scrivas chei segi rut ora las fanestras. Quelas fai far en sil 
meins in dubel, buca che la casa mondi sut sura. La caseta lai lauora, dues jeu buca esser 
tschau dil temps che ella vegn lemprema ga, sche sai jeu buca tarmetter anavos ella. Sco 
in auda, sche haveis vus in schliet on, perquei vegn ei ad esser grondas miseria. Jeu vei era 
survegniu brev dil Far Gion, il qual ha scret, sche jeu vignessi a far enzitgei ad el, il qual 
jeu vegnel era a far en in de quels cas. Con vegnel jeu a tarmeter ad el pli tart. Sco ei vegn 
scret, sche ha ei dau grondas midadas lau cun de tutas sorts stans. Jeu stoi sesmerviglar 
co il Tujetsch va eung vinavon cun de quellas midadas, jeu cregel ch’ei vegnes ad esser 
qurios de vignir lau. Denton sa ins bein nua in ei, aber buca nua in vegn. Dil Flurin vei 
jeu naginas novas dil matg naven. Lura er el sauns e veva ina buna plaza. El lei sgolar ils 
danes ualti bugien, ves jeu giu de quellas chischuns ded esser en la Merica de quels ons 
sco el, lu ves jeu saviu dir: jeu sun ventiravels. Ils ramonschs tschau ens sauns quei ch’jeu 
sai, biars van en gluaut quest unviern, cunzun quels che han duna et han saviu fadiar 

pauc la stat. Il Hendri ei jeus 200 meilas naven de tschau et ha priu si ina pier brauari, el 
et in tudestg. Jeu sun era staus en quei liug, lein agurar chei mondi bein. Fai far 2 messas 
a S.Antoni per las olmas de mes geniturs. Scriva atgi ti has schau vi ils praus et era per 
con, il motiv che jeu fetschel quela damonda ei che jeu vei schau ira apearder la brev che 
ti has giu tarmes en. Vages nuota per mal, per tias bregas sas ti far dretg.

Demei che questas lingas vegnan avignir lau alla fin digl on, sche vi jeu agurar ati in 
legraivel niev on, ati sco era alla tia duna, sco era als tes de casa.

Jeu fineschel il miu scriver cun ils mes salits avus tuts, tut tgi che ha marveglias de mei 
spitgont de tei sin ina risposta de tei, restel il tiu amitg

Jacob Antoni Pali

Brev 11

Stilvater, ils 3 de Fabruar 1874
Stimau Amitg!
Sco ti has scret eis ei oz schon las 5 jamnas che ti has mez sin via ils daners e jeu vei buca 
survignu, naginas novas ded els e perquei vi jeu scriver bein prest, perquei che ti sapies dar 
novas agli banca. Jeu tratgel chei dues vignir questa jamna, jeu vei empau tema, pertgei 
il Frar Vigeli ha survignu anen enzitgei daners, ils quals en mez sin via il madem temps 
che ti has mez sin via ils mes.

Davart ils  daners che quels de Gion Ant Jacomet damonden tei, sche mo dei ad els 
quei chei damonden, sche ti has lau eung ton, ei vegn pagau ami tschau, chura che ti has 
pagau ils daivets e per tia lavur vi jeu tarmetar chura che jeu vei ritschert, sche ti vul buca 
dumandar tgei ti vul. Cura che jeu vi ils daners, sche vi jeu scriver bein prest tgei e co, 
sche quels vegnen en, sche lasch jeu cumpra enzitgei, il qual jeu vegn a termeter tgei lura 
pli bia. Per quela ga restel cun salidar tei, la tia duna e tut tgi che han marveglias de mei.

Jacob Ant. Pali

NB. dei quei zedel agli Vigeli Berther a Sedrun

Brev 12

Stilvater, ils 27 de Favrer 1876
Car Amitg!
Ah, co las ideas dils carstgauns son semidar. Tgi ves bein detg, cura ch’jeu sun ius naven 
ch’jeu turnas buca lau pli. Jeu vi ati scriver ch’jeu vagi fatg nozas ils 22 de Favrer cun 
ina mata giufna mo de 18 ons, ina niaza de quei Vulff chei staus lau avon 4 ons. Ils de 
Tujetsch vegnan schon afar curvin cun quei, aber jeu vei voliu far alla moda American. 
Ti has schon novas de mia maridaglia avon enzacons dis entras ina brev screta agli Gion 
Andriu dil Gion Antoni Geriet. Ti vegnas a vender tut il miu fatg, bien e schliet, la casa 
vegnas ti a schar agli Gion sco ei stat en la brev. Jeu tratgel ch’el vegni adar enzitgei per 
quei che jeu vei mez vid il far il tetg et tabligar il stebli, il qual jeu tratgel chei segi nuota 
enzitgei mal raschuneivel. Has ti vendiu tut, sche tarmeta avon che tarmeter ils daners. 
Dues ei esser megna schliet de vender, sche ti manegias ch’ei vegni megler, sche sas ti fa 
plaunsiu de vender ils praus, paga ei bufatgamein, sche mo venda. Il en casa sas ti vender 
per quei che ti survegnas e per tias bregas sas ti far sco ti manegias, jeu recamondel che ti 
vegnas afar la miglur de trer ora schi bein sco puseivel. Dues ei esser megna tart de vender 

per uon, sche sas ti tutina far vanal de vender cura ch’ei schabegia. Ils daners vegnas ti a 
tarmeter schi glaiti sco ti sas, pertgei tschau survegn jeu megler tscheins, il qual fus stau 
schon daditg megler per mei. Denton eis ei fatg, jeu vei nuota risposta de tei sin la davosa 
brev, jeu tratgel ch’jeu suvegnel en cuort.

Salida il Gion e lai saver et jeu spetgel sin ina risposta et jeu vegnel lura era a scriver ad 
el et el degi schar saver ils de Schluein sur de mia maridaglia, sco era ch’jeu vegi naginas 
novas dil Flurin e vei scret 3 brevs ad el, jeu fetschel salidar tuts, sco era la mia spusa fa 
salidar tuts, sche gie ella ei nonenconuschenta lau. 

 Novitats sai jeu pauc tgei scriver quela ga pli. Il Gion Antoni Geriet ha priu si per-
tscheins la casa dil miu sir e paga 80 talers il meins. Il sir ei ius sin in prau e quels daners 
sa el savonsar e quei fus de bia lau sin 3 affons, tscheins ed eung capitals. Per quela ga sai 
jeu pauc tgei scriver auter che jeu sun sauns sco era ils enconuschents ramonschs. 

Jeu vi ati eung scriver ch’jeu vegi giu in bal il di de nozas, nua ch’ei era ver 50 mazs et 
matauns et han saltau e bubiu tuta notg e stai de buna veglia, ei era la pli part ramonschs.
Jeu fetschel salidar ils tes sco era tuts tgi che empiara suenter de mei e recamondel en 
vosas oraziuns.

Restel il tiu carezau amitg entocen la mort, ual ves che nus sevaseien pli
Jacob Pali

Jeu spetgel de tei ton pli gleiti sin ina risposta de tei.

Brev 13

Stilvater, ils 7 de Matg 1876
Car Amitg!
Jeu vei ritschert la tia brev et or quella legiu che ti hages vendiu tut il miu fatg sco quei 
ch’jeu vevel scret che ti degas vender. Jeu stoi eung dumandar tei duas causas, il qual jeu 
sei buca co ei stat. Vid la casa has ti bein schau, mo sco quei chei steva scret en la brev 
de marcau che nus veven fatg denter jeu et il frar Gion e lautra ei quella bova via giusut 
la baselgia de Zarcuns, ei era buca meza en, ch’ella segi vendida. Ti scrivas che ti hages 
avisau giu sin datun el, il qual ei endretg. Sin lura vegnas ti a tarmeter anen tut quei ch’ei 
resta qura ch’ei glei pagau ils davets. Ti vegnas adar agli sora 50 fr e per tias bregas lasch 
jeu sura ati. Jeu vi ver engraziau per il dischturbis che ti has cun il miu fatg. Ti vegnas a 
far far 3 messas, ina a S.Antoni. Jeu tratgel che ti vegnas a scriver eung ina ga avon che 
tarmeter ils daners, pertgei ei glei eung tschau enzatgi che les dar tschau enzitgei danes 
e schar dar lau. Duesses ti buca saver tarmeter tut ensemen sch’en glez cas emporta ei 
nuot. Cura che ti tarmetas sche fai dar il vexel ch’ei stopien dar aur tschau, figessas ti 
nuota meziun, sche desen ei pupi tschau e lura stues jeu spiarder in gron fatg. Jeu ves giu 
in gron plischer de leger tgi ha cumprau il prau e tgei tschontschas ei mava sur de mei.

Jeu sundel sauns e da buna veglia, sco era la mia duna e fetschel salidar tei e la tia 
duna e vi agurar ch’ella segi sauna usa, jeu fetschel era salidar ils tes de casa, sco era il 
frar Gion. Jeu vegnel a scriver ina brev ad el, il qual ei fus stau mia obligaziun de scriver 
schon daditg.

Jeu spetgel sin ina risposta de tei

Restel il tiu amitg
Jacob Ant. Pali

Brev 14

Stilvater, ils 7 de Februar 1877
Car Amitg!
Aschinavon sco jeu vei ritschert la tia brev cun il vexzel vitier, sche vi jeu scriver ati, sina-
quei che ti sapies dar novas agli banca, che jeu vegi ritschert tut en uorden sco il vexzel era.

Ami eis ei gartigau in schliet temps de tarmeter ils daners, pertgei igl aur ei mo 11 sens 
letga, nua ch’el era ils ons vargai 10 – 15 per taler.

Davart ils quens sun jeu bein cuntens sco ti has tarmes, cregel jeu chei segi ualti clar 
causa per causa. Davart quels daners che quels dil cavrer han dumendau tei, sun jeu schon 
cuntens de schar dar ad els schei vegnen en parmavera. Schei vegn buca, sche tarmetas ti 
datun cun igl auter. Il siu quinau ha empermes de dar ami tscheu tut en uorden quei che 
ti dates lau. Sche il frar dil Hendri de Cavorgia vul far dar enzitgei daners, sche mo dei, 
il siu frar ei steus tier mei et ha emparau, sche jeu vegli dar lau, sche detiel ami tscheu et 
jeu sun cuntens de schar dar, sche sas ti taner quen e tarmeter ami con e sche quels dil 
cavre vegnen, sche suplicas jeu tei, che ti figesas aung ami in survetsch e cumprassas ami 
ina rintga de det sco era in ani, dus ded aur en ina largezia sco quei ceu mosa (     ), ne 11 
lingias caviertg dal sal stap, sche ti crumpas, sche crumpa bufatgamein bials, schei dat ati 
buca megna gron distubi. Sco ti has giu scret en la davosa brev, sche dues il prau de Salins 
esser ius anavos della masira. Quei sai jeu buca capi. Co ei era vigniu tratg giu mo miez 
viad. Jeu secatevel che empartziun vegnes ei buca masirau aschi steri, chei stes buc en ela 
masira, denton segi sco ei vegli, il masirader ha saviu volver la feglia sin quei maun ch’el 
ha voliu. Schon daditg ha el lagigau de trer mei en fala. Ei glei vignu detg tschau enqual 
causa, che ha ami fatg schliet saun sin quel. 

Davart las tias bregias e quitaus che ti has giu cun il miu fatg, sai jeu buca tgei jeu degi 
pagar. Jeu sei buca cons dis ti has stoviu beter via e tgei lavur quei ha dau. Jeu schasel pli 
bugien dir tei tgei ti vul, vul ti buca far quei, sche pren in um e mira tgei quel manegia, 
tgei ti maretias per far quella lavur. Vul ti buca far quei, sche tarmeta cons dis ti has stoviu 
beter via e cons dis ti has luvrau vid quei. Jeu les ati pagar quei che ti maritassas com-
pleinamein. Jeu vi ati ver engraziau per tut il disturbi che ti has giu cun il miu fatg. Sche 
jeu dues buca saver pagar tei avunda, sche vegn Dieus tei a pagar il tschindubel. Davart 
quels 5 fr 39 rp ch’il Gion ha buca pagau, sun jeu schon cuntens de schar ad el. Zavar 
buca per obligaziun, sunder per carezia, el ei staus steris avunda con mei.

Novitats de tschau sei jeu pauc tgei scriver. Ei glei de present fetg schliet, pintgas pa-
gaglias, il graun ei era fetg cars e tut che spetga sin megliers temps. Tut chei spanigau sin 
las novas dil niev President, ei saves forsa dar chei vignes ujara, schei vegn buca megler. 
Ils Democrats vulen vignir suren et ils Repuplics vulen buca star anavos.

Jeu sundel sauns sco era la mia duna ei era sauna e da buna veglia. Ella ha nuota fatg 
prova eun ussa.

Per quela ga vi jeu finir il miu scriver cun ils mes salits ati sco era ala tia Duna e tut tgi 
che ha marveglias de mei.
Restel il tiu Amitg Jacob Pali

NB Dues jeu ver emblidau de scriver enzitgei sche lai saver. Jeu vai empristau ils daners 
schon quei di ch’ei en vegni per 10 per tschien.



199 

Brev 15

Stilvater, ils 16 de Setem 1877
Car Amitg!
Ei fus stau la mia obligaziun schon daditg de dar risposta sin la tia brev screta cun ils 
emigrants, secartent ch’ei fetschi buca prescha. Jeu vi ati scriver ch’jeu vegi ritschert in 
ani che ha si ina flur sco era la rintga. La duna ei stada bein cuntenza, ils daners vei jeu 
retschert entochen 100 talers e quels cregel jeu de survegnir sin la fin de November. Ti 
scrivas che ti vegnas a prender nagina pagaglia, sche jeu vegni buca a spezificar con, sin 
quei sai jeu buca tgei scriver, pertgei jeu vei mai udiu tgei ei vegn pagau, ti vegnas a mi 
perdunar sche jeu vei amogna megna pauc, jeu sei buca sche 50 f ei paga avunda ner buca. 
Dues ei buca esser pagau avunda, sche lai saver, pertgei jeu sei buca tgei bregia ei ha dau. 
Igl emprem pagas ti ils daivets et il rest tarmeta cura chei glei cumadeivel. Ti vegnas eung 
a far far 3 messa per las olmas de mes geniturs. Ti vessas era bugen il portret de mei e la 
mia duna, il qual sa era daventar sin lautra ga ster suans. Jeu ves era bugen in de tei e la 
tia duna, schei saves daventar.

Jeu vi ati scriver che jeu seigi sauns, sco era la mia duna, sco era ils enconischents 
ramonschs. Davart il temps eis ei de present ons megler, il fretg ha ei dau dariet graun, 
cunzun questa parmavera pagavan per in sac frina de tschin funs 5 ½ talers et usa daten 
ei per 2 et ½ talers et auters fretgs en era buca grat cars et ils tiers en era bien marcau. 
De present eis ei de tschins che bandunan ils marcaus e van sin prau, il qual in survegn 
per 14 tales 160 acers, aber bein capiu, quei ei prau chei fatg nuot vit lunder, quei ei 
pagamen mo per las scartiras, il prau sez survegn ins per nuot. Mintga um che ha varga 
21 on survegn in de quels chlems de 160 achers. Tiara vegn ei buca muncar, mo curascha 
a quels che vulen ira sisura. In sa survegnir de quei chei si tut uaul et in sa era survignir 
de quei ch’ei si nuot uaul, gie planiras quei ch’ils egls pon tscharner senza buca in crap, 
aber quei ei logs freits per igl unviern, la stat eis ei quei ualti bials plazs, aber avon ch’ei 
segi rugalau en, vegn ei eung a custar fetg bia, avon chei vagen in gut heima. Ei glei ina 
partida ramonschs che han tarmess per las scartiras. Denton eis ei buca novas eung ussa, 
ei saves schabegar ch’jeu mas era cun quels, denton buca ius.

Il Hendri pign ei sauns e fa salidar tei et ei buca endriclaus ch’el ei vegnus en la Ame-
rica. Jeu sai ati scriver ch’ei glei buc in ramonsch che ha fatg tons daners sco lez. El ei in 
bien brauer et ha buna pagaglia. Il Mugli de Cavorga ei era sauns, mo la sia duna ei de 
present buca ton bein. Davart ils novs emigrants sei jeu scriver ati, chei ha schon dau 
bia de far davart els e sco sia sora, vesen ei buc giu la sia onda, sche fus ei buca bein, il 
pauper cura ch’el vegn tier enzitgei, sche les el far revarir e quei va buca tschau, la sia 
onda ha dau ad els in schangetg de 80 talers et ha priu la giufna tier ella, il giuven lavura 
en la resgia con mei. 

Jeu ves eung de scriver de bia sur de quei. Lei buca saver ch’jeu vegi scret enzitgei ils 
ses. Jeu fetschel salidar la tia muma sco era ils tes fargliuns e tut tgi che ha marveglias de 
mei, il qual vegn ad esser paucs. Salida il fra gron et jeu ves era bugen ina brev ded el. Jeu 
rogel che ti veges buca per mal, sche jeu vei buca scret enzitgei endretg e vi ver engraziau 
per tut il tiu trubel che ti has giu cun il miu fatg. 
Restel il tiu promt amitg e spetgel da tei sin ina resposta
Giachen Ant Pali

Stilvater, ils 30 de Januar 1878
Car Amitg!
Aschinavon sco jeu vei ritschert la tia brev cun il vexel vitier, sche vi jeu bein prest dar 
novas ati e far enconuschent, ch’jeu vagi era ritschert ils daners, aber jeu vei giu in schliet 
chletg cun bratar ora ils daners, pertgei ei era mo in sen letga aur ner pupi.

Davart ils quens cregel jeu chei segi ualti endretg. Ina causa stoi jeu dumendar tei, sche 
bein ti has buca survegnu tscheins per ils daners ch’jeu vevel daver. Davart ils anials dil 
Hendri, lasch jeu sameglar che quels segien fetg bien marcau, 3 pera rentgas e 4 anials 
mo per quei pagamen, pertgei ils anials en ina part pli bia valeta, che il miu ani, num chei 
vessan sbiglau de dar il dretg.

Vages perquei buca nuidis, che jeu vei dumendau quellas duas caussas. Jeu cregel che 
ti vegnas a scriver sur de quei, schei glei sco ti scrivas sche vegn jeu a pagar el siu fatg.

Jeu vi ati ver engraziau per tut tiu disturbi che ti has giu cun il miu fatg, sche jeu dues 
buca aver pagau avunda per tias bregas, sche hai jeu speronza che Diaus tei pagi. Jeu vei 
speronza che ti vegnas buca a prender si en mal sur dil miu scriver d’ina ga ner lautra. 
Dues jeu haver stridau tei ina ga ner lautra, sche vei jeu speronza che ti vegnas a perdunar. 
Jeu tratgel che ti vegnas a ristar il miu promt amitg e parens et hai speronza che ti vegnas 
era a scriver ami enqual brev co ei va lau, pertgei sche ti scrivas buca, sche survegn jeu 
paucas brevs pli. Dil frar gron vei jeu schon 2 onns buca brev.

Jeu cregel che ti hages ritschiert la mia brev cun il portret lien. Has ti buca retschiert, 
sche tarmeta, sche vi jeu tarmeter in auter.

Nus havein tschau nagina naiv uon e quei ei fetg schliet per quels digl uaul, pertgei 
ei san trer pauca lena e sin vit stat saves ei dar ch’ei vignes forsa buca ina ton buna stat.

Novitats de tscheu dat ei buca biaras. Ina causa, tschau essen nus ina compagnia de 
ramonschs ch’esen semes si de pagar en in taler il meins et ussa vein nus en cassa il capital 
de varga meli talers e cun quels vein nus priu in toc tiara de far in marcau e per bagiar 
si ina casa de hanletg e mintgin sa prender in toc prau de 160 acras, schei plei sa el eung 
prender de pli, ina part en schon stai et han priu ora siu prau et ina part han el sen ded ira 
parmavera schei schabegia nuot auter. Sco quels ch’en stai sil plaz dien, sch’eis ei in stu-
pen bi plaz e biala tiara ei glei 300 meilas naven de tschau, schei piarden buca la curascha, 
sche sin parmavera van ei ina part et entscheiven en il marcau. Ei vul curascha, alura va 
ei schon vinavon, il num de quei liug ei il Decota teritori et il plaz de quei liug han ei mez 
num Leg Badus, bein enconuschent lau, il num de quella compagnia ei la ligia Grischa 
de Trun, van ei vinavon cun il plan sche vi jeu tarmeter pli tart co ei fan fitschentas e co 
ei pasa con quei plan, schei vegnen vinavon ner buc, ner schei betan a grat giu. Jeu vi 
termeter tut co ei stat pli tart, sch’ei podesen arar si 160, sche ord da quels 160 savessan 
ei far ses 40 puschels per acre e quei figes in bi migliac graun en in on. Luvrau vegn ei tut 
con maschinas, quels ch’en lau han detg, ch’ei fetschien entocen 40 – 45 per acre.

Restel cun salidar tei e la tia Duna e tuts tgi che ha marveglas de mei e spetgel sin ina 
resposta de tei 
il Tiu amitg Jacob Pali

pren buca si en mal il miu scriver
lautra ga vei jeu speronza de saver scriver pli bia sur dil Lag Badus

Tujetsch, Camischolas, 31 d’Octobr 1908
Alla Signura Genoveva Muggli a Ramona 
Entras questas dundel a Vus part, che il cuserin de Vies bab, Gin Ant. Paly de Rueras 
seigi morts ils 17 de Fenadur onn corent, e zvar senza artavels pli tier che Vies bab cun 
ses fargliuns sin las mademas lingias. El ha schau anavos ina facultad de circa 4000 fr. 
che ha de vegnir partiu igl emprem sin 4 muns. In de quels muns survegn la familia Paly 
che va sin 6 muns. In de quels 6 muns survegnen ils artavels de Vies bab, respectiv Vus 
cun vos fargliuns.

Pia Vus cun vos fargliuns survegnis dils 6 muns in de circa 1000 fr. Lur aug Gion Pally 
che habitescha en casa cun mai, ha detg che Vus cun vos fargliuns desistias ni schenghe-
gias a siu fegl Martin Paly quella bagatella. Vus figeis cheutras ina bun ovra de gidar quei 
brav e pauper um, che fa tgai chel sa per vegnir atras undraivlamein. Jeu sajel a vus mo 
recomendar quel. Era vos augs Martin e Vigeli Paly hagen tarmes il madem.

Pia sche quei ei ver, suplicheschel de suttascriver e schar legalisar il notar official vossa 
suttascripziun, sin la cheu unida Zesiun ni attest de schanghetg e tarmetter quel a mi 
anavos. Jeu stojel quei haver per mia sattisfecziun. Ella sa era midar entuorn quei en favur 
de tgi ch’ella vul, a Lur aug Gion Paly ni als paupers.

Il suttascret ei officialmein vegnius numnaus ugau dils absents artavels de quell’jerta. 
Era ils artavels tscheu a Tujetsch han incombensau il suttascret cun la realisaziun, enca-
sament e partiziun de quell’jerta.

Pia spetgel en cuort novas dad Ella, co regular quella causa era per Lur fargliuns, su-
plicheschel de admeter mes salids a Lur Sir Jos. Ant. Muggli, chera bain enconuschents 
cun miu bab p.m. ed era cun mai; segnel cun perfetga stema e salid ad Ela e tuts romonsch

Thomas Berther, fegl de Giachen Martin Berther

Las brevs dil Flurin Casanova

Brev 01 

[1871]
[. . .] amitgs
Jeu vi avus scriver in per lingias e far de saver, co ei pasa de present tschau cun mai. Jeu 
sundel de pressent sauns e de buna veglia, sco jeu haiel era speronza che questa bref ve-
gni ad enflar vus tuts il madem. Jeu sundel staus 2 jarmas malmalsauns enta letg. Quei 
temps sun jeu staus tier ils Deragisch, ils quals han mirau tier mai fetg bein, schiglioc fus 
jeu bucca vignius siado aschi spert. Jeu sundel us gleiti 2 ons en la america e saiel us pulit 
englisch, aber fadigiau aunc us pauc ne nuot. Jeu stundel us bein bugien cau e laschel nuot 
encrescher per quels lau ora. La enprema stat sun staus tier ils [. . .] scola englisch, nua 
chei [. . .] igl emprem fetg curios. Igl unviern sun jeu jus tier ina franzosa e mavel a scola e 
parveseva ina vacca et in per pors e purtar lena e nuot pagaglia. La permavera sun jeu jus 
noven ed jus tier in milchmann e havevel la spisa e 9 talers per mains. Jeu haiel tertgiau 
far il vegl mistregn de pertgirar vaccas, jeu savevel ir tart a letg e lavar las duas, las trais e 
mungiar 4–5 vaccas, las 5 era jeu ora ellas calgas e locis tudi nua che nagin vesseva mei. 
Il davos, cur ch’jeu erel lau in mains, schan ils augs fatg vegnir mai a casa. Il fanadur sun 
jeu ius en ina casa de ustria, nua che il Lezi Antoni Deragisch ei. Nus stovein vender ora 
schnaps et autras bubronda. 

Sundel ussa schon cau [. . .] survegnel era ina pulita paga. Vus haveves termes ella bref 
digl aug, ch’jeu havevi enpermes lau de scriver ina bref avus et alla mumma spirituala. 
Usa hai jeu grad meglira peda e haiel grad voliu scriver avus questas paucas lingas sco jeu 
haiel era speronza che vus vegnias era a scriver ami ina ga. Jeu haiel era udiu chei vegni 
en lamerica bia Tuatschiners, prinzipalmain da quels a Gonda. Jau vi finir quest mal 
scriver e restel cun ils pli cordials salids vus tuts et enparticular la mummma spiritualla, 
usa po ella dar si la speronza. Salidai ilg aug Gion et il scolast Vigieli Berther et il Paul 
Jos. Schmet e tut tgi che ha marveglias da mai.
Il vies sinzer amitg
Flurin Casanova

Brev 02

[. . .], ils 12 de Uost 1872
Stimai amitgs et amitgas!
Essent ch’jeu haiel fetg buna peda, sche vi jeu scriver avus questas paucas lingas e far de 
saver co ei passa tschau cun mai de present. Jeu sundel sauns e de buna vegla, sco jeu 
haiel era gronda speronza che vus vegnias a sesenflar il madem. Jeu sundel aunc adina 
ella madema plaza de ustria et haiel 15 talers il mains e la spisa e haiel fetg bien e bialla 
veta. Nus essen 3 ramonschs en quela plaza. Usa stundel jeu fetg bugien en la Merica et 
haiel fetg bien e sundel era buca ericlaus ch’jeu sundel ius ord la mia patria. Chau haveis 
vus ils nos portrets, nua che vus savais mira co jeu sundel semidaus cau en la Merica. Las 
novitats che daten cau a Stilwater, vegn igl auc schon a scriver avus. Ei fa de present fetg 
schliata aura, ai plova mintga di et ha fatg grond don als purs. Perquella ga vi jeu finir 
il miu scriver et haiel era speronza che vus vegnias a termetter ina bref ami. Restel cun 
cordialmain salidar vus tuts, ils mats e la mata e tut tgi che ha marveglias de mai.
Il vies sincer Amitg
Fluri Casanova

Il Badus american

Egl jester. Badus, Dacota dil Sid, ils 12 da settember 1893.
Quei ei ussa il Badus, la tiara cultivada cun forza e perseveronza grischuna ella 
Preria dil Dacota dil Sid ell’America dil Nord e numnada tenor il Péz Badus. 
Cheu ei in bellezia lag, in’ura ella circumferenza, ils cuolms ed il giuven Rein 
mauncan, persuenter en tuttas direcziuns ina planira, leva e strusch veseivel 
undegionta, mo interrutta cun paucas caglias plantadas entuorn ils casaments. 
Silla stgira aua dil lag senodan tschiens andinas selvadias ed auters utschals 
che vegnan fetg savens spuentai dils catschadurs. Dalla vart sid-nord dil lag 
stat la baselgia che regorda agl engirament da Trun, dedicada da nos patriots a 
sontga Onna. Entuorn igl entir lag ein las farmas da Grischuns. Autras farmas 
grischnunas secattan el lontan dil lag, denter Tudestgs ed Engles. Mintga farma 
ei 2 – 4 clims gronda, in clim ei 160 acres. Mintga famiglia ha ses baghetgs 
sin siu prau, il pli savens leu, nua ch’ins ha anflau levamein aua. Fontaunas 
currentas dat ei cheu neginas. Ils casaments bein endrizzai ein da duas alzadas 
ed en quasi mintgin secatta in harmonium. Ton sco vegn pass naven dalla 
casa ein las stallas per ils armauls e cavals. Mintga farmer posseda siat tochen 
schotg cavals, era muort las distanzas ei igl ir a pei pauc derasau. Ins carrescha 
ni cavalchescha tiel vischin, en baselgia eav. 

Empau pli el lontan ei igl arcun, la provisiun da dumiec, pulenta e semglin. 
Igl onn dad uonn quenta muort la calira digl atun tier in onn mediocher. Lu 
dat ei aunc baghetgs per ils pors e gaglinas che vegnan cheu avon sco legiuns 
– dus tochen treitschien tocs sin ina farma ei negina raritad.

Tuttas lavurs vegnan fatgas cun maschinas. Vid in sempel criec tilan treis 
tochen quater cavals, vid in criec dubel tschun tochen sis cavals. Davostier sil 
criec sesa ni va igl empalader, sche pusseivel in mattatsch dad otg, ni diesch 
tochen quitordisch onns che sa duront jamnas far quella lavur tut persuls, ina 
lavur che fuva antruras fetg greva. La maschina da scuder va ussa cun vapur, 
avon cun cavals. Dus tochen quater umens fieran monas ella maschina ch’ha 
pendiu vidlunder sacs e quels vegnan cuntinuadamein empleni ed il strom 
setschenta sco ina lavina sin magliacs sco casas.

Il strom e glin vegnan per ordinari barschai, era il fein. Il farmer raccolta mo 
ton fein sco el drova pils animals. La tiara dil Badus dumbra tier la megliera 
el Dacota dil Sid.

Ina autra colonia da Sursilvans habitescha a St.Henry, Minnesota. Cheu 
ei la tiara nera sco la tiara da nos orts. Ils beins ein cheu buca aschi gronds, 
denton pli fritgeivels. Cheu creschan differents fretgs, per exempel era la me-
lassa che vegn pagada fetg bein. Mintga farma ha grondas scrottas d’uaul che 
mauncan totalmein a Badus.

Las empremas lavurs ein stadas ruhas e diras a Minnesota sco a Badus. La tiara 
fuva pli baul nuncultivada ed occupada d’Indians migronts. Ussa vivan a St.Henry 
sco era a Badus pliras bunas e ventireivlas famiglias. Mintgamai denter dus clims 
ei ina fetg lada via che percuora exactamein da nord-sid ed ost-vest.
R.  Translattau d’in artechel cumparius el Bündner Tagblatt nr. 238, 12-9-1893

La societad Ligia Grischa
Igl ei igl onn 1875. A Stillwater vivan gia fetg bia Romontschs. Ils biars ein 
engaschai sco resgiaders en las numerusas resgias sper il flum che furnescha 
la lenna pils marcaus dil contuorn e las cuntradas el sid. Ils temps denton se-
midan ed a cuorta vesta vegn ei a semussar che quella industria vegn a pigliar 
ualti spert ina fin. Ei dat nuot auter che d’anflar ina nova existenza egl avegnir. 
Tuts emigrants vegnevan ord famiglias purilas e tgei fuva il pli damaneivel che 
da far il pur. Tiara vegneva fatga venala dil stadi per nuot ni per pauc. 

Ils Romontschs e denter quels era entgins Tuatschins han en egl igl avegnir 
e s’organiseschan ad ina corporaziun. L’idea fundamentala ei quella da pro-
mover da cuminonza l’unitad e segirar l’existenza egl avegnir e pil futur ed era 
tener pass cul spért e las ideas dil temps modern.

Aschia ei la Societad Ligia Grischa vegnida fundada igl onn 1875. Sco idea 
fundamentala d’ina cuminonza han els priu igl exempel dalla Ligia Grischa eri-
gida da nos babuns a Trun igl onn 1424. Els han encurschiu ch’ei seigi in grond 
avantatg da s’unir per promover novas existenzas ed han aschia era imitau igl 
exempel da biaras autras societads. Igl emprem da matg 1875 ein las statutas 
cun ils 27 artechels vegni formulai. Sco capomenader dalla societad e confun-
datur vegn era Sep Antoni Muggli (1841–1923), emigraus 1872, numnaus.

Ils statuts dalla Ligia Grischa a Stillwater, Minnesota, dils 01-05-1875
All’entschatta stattan ils motivs e giavischs per l’organisaziun. « . . . e cun forzas 
unidas sespruar da tener pass cul spért dil temps modern, promover gl’interess 
d’in e scadin e cheutras metter la Ligia Grischa el futur sin in pei d’ina ferma 
existenza. Lein exprimer nies giavisch ch’ei regi ussa e per adina en quella so-
cietad il medem spért da simpatia, unitad e harmonia, sco han observau nos 
babuns che han fundau la Ligia Grischa a Trun igl onn 1424.» 

Silsuenter suondan 27 artechels. Cunquei ch’igl ei semussau necessari ein za-
cons da quels vegni midai culs onns. Quels ein nudai exactamein cun datum 
gest suenter ils 27 artechels. Alla fin suonda ina gliesta culs nums dils com-
members.

Las statutas en versiun originala
Ils statuts ein scret a maun. Entgins plaids ein cargai cun crutschs e cuas. 
Mintga bustab grond ha aunc enzanua sin ina vart ina dètga menada. Gl’entir 
maletg dalla scartira daventa aschia bunamein festivs e fa valer quell’uisa 
l’impurtonza dalla scartira e la muntada da quei document. Il lungatg ei screts 
sco tschintschaus e cargaus cun sbagls. Beinsavens semuossan difficultads da 
s’exprimer per dir gestamein quei ch’ins vuleva per propi. Ins capescha aschia 
buca adina bein tgei ch’ei manegiau.



205 

Stattutas Per la Ligia Grischa a Stillwater Minn. 
Seformada 1875 ilg emprem de Matg

Vesent la sura Numnada Ligia Grischa tras instradar d’entgins comembers ver-
sai en la veta pratica Americana con avantagius ei sei de seunir e seligiar tier 
corporatiuns ha ella era voliu imitar alg exempel a tontas societats dilg madem 
intent seformadas en La Merica e cun forzas unidas sesprovar de tener pas cul 
spert dils temps modern e promover ilg intres privat d’in e scadin e cheutras 
meter la Ligia Grischa sil Futur sin in pai dina franca existenza.
Lein nus exprimer nies giavisch ch’ei regi usa per adina en quella societat il 
madem spert da simpahtia, unitat e harmonia sco han observau nos Babuns che 
han formau la Ligia Grischa a Trun sut igl ischi 1424.
Stattutas aprobadas cun la atgna sutascriptiun ein las suandondas.

§ 1
La Ligia Grischa fixescha il temps de sia existenza sin 15 onns.

§ 2
En quella societat san vignir pri si mo tals personals de 12 tochen 60  ons, che 
semuosen en lur veta pratica cun buns Deportamens e seobligeschen era de 
suttameter a tutas Leschas della Ligia Grischa. Giuvens sut 18 ons han aber 
buca sez il dretg de votar, pon aber adina in combensar in auter en lur stalg aber 
ei sto esar in personal della Ligia.

§ 3
Scadin Comember paga per entra en la Ligia Grischa 5 $ cura ch’el sutascriva 
las statutas sco era mintga mains in taler e sin ils 5 de Fanadur 1875 10 talers.

§ 4
Scadin comember che intrescha en la Ligia Grischa suenter che quela ei sefor-
mada, sto seobligar de meter neu edual il madem capital cun aunc 5% sco quels 
comembers cheren pasai en al’entschata anfla la Ligia Grischa per avantalg d 
chreschentar il prozen sche ha ella ils dretgs mintg onn.

§ 5
Dues in ner l’auter Comember intrar ord la Ligia Grischa avon il tarmin de 5 
onns, sche opteng quel mo il Capital ch’el ha mes en mains per mains e zavar 
era quel senza tscheins.

§ 6
Duess in ner lauter comember morir sche han ils parents il dretg de mantaner il 
Dretg de tal, schei seobligeschan de vignir suenter allas stattutas fatgas. Prefa-
reschan aber ils artavels de trer ora siu mun, sche ston quels en quei risguard 
schon far menziun el termin de 3 mains suenter la mort curdada tier al qual cas 
ells optegnen tuts daners che crodan tier tenor la Bilanza fatga quei on de tal 
cun acceptiun dils 15 $ pagai a l’entschata. La Ligia Grischa resalva adina 3 
Mains termin de pagar ora tals Dretgs.

§ 7
Dues in comember buca vignir suenter allas Obligatiuns che las stattutas perscri-
ven sche dat la ligia Grischa ad el 6 mains tarmin e lura vengel sclaus ord siu 
miez e privescha el de tut ses dretgs.

§ 8
Malparinadats denter comembers della Ligia Grischa, dei ella seza regular giu 
aschia che nagin dei ver il dretg d’encurir autra giustia. En cas difficultus legia 

tal ord il miez della Ligia Grischa 3 Comembers sco era la Ligia tons, als quals 
ei veng dau totalmein lincompenza de disolver la dispeta.

§ 9
Mintga prem gliendisdis chei dil mains allas 8 della sera teng la Ligia Grischa 
sia sesiun. Absenzas senza stgisas surficientas paga 25 cts. e curdont tier savens 
35 cts. per ga. Sco stgisas surfficientas san mo vegnir risguardau igl eser absends 
dil Marcau, malsognias, persuls en fatschentas et auters cas che la societat an- 
fla per surficients e gustificai.

§ 10
Ils officials e lur Obligatiuns.
1. Presiden e Vize Presiden
2. Actuar e Vize Actuar
3. Casier
4. In comite de 3 Comembers

§ 11
Mintga official degi vignir elegius cun beglets e sto ver las 2/3  majoritat per 
esser elegius valeivel. Mintgin teng siu offeci per in onn. Quei sin igl emprem 
glendisdis Matg e pren plaz gl’emprem de zarcaldur.

§ 12
Ils officials en obligai de legier giu ils Quens spezificadamein avon la Ligia Gri-
scha che mintgin sapi co la causa stat e quei mintga 6 mains emprema redunon-
za de Matg e November mintg’onn.

§ 13
Il Presiden ei ilg emprem della Ligia Grischa et ha il dretg et ei obligaus de taner 
uorden en tutas radunonzas sco era obligaziuns generalas de Presiden etz. Tuttas 
Leschas fatgas ner che vegnen pli tart fatgas per eser valeivlas ston eser su-
tascretas dil Presiden. Sco era tutts Documents, Notas, scartiras della Ligia Gri-
scha. Las qualas ston era esar suttascretas dilg Actuar.

§ 14
Il Presiden ha il dretg de clamar ina extra redunonza sch’el anfla per intress 
della Ligia Grischa. Schei glei 5 comembers en scret che garegian il Presiden ina 
extra redunonza schei il Presiden obligaus de Clomar redunonza.

§ 15
Il Presiden sto esar responsabels per tut quei che la Ligia Grischa ad el confida 
sco sigil, Cudisch etz.

§ 16
Doves ei schabigiar ina votaziun fatga dus ga e de domisduas varts tutina diem-
ber sche ha il Presiden il dretg de dezider.

§ 17
Il Vize Presiden ha la Madema auctoritat ch’il Presiden ha cur ch’il Presiden ei 
absents.

§ 18
Ilg Actur ha de manischar tut ils Cudischs, Protogol, sco era tuts quens e dar 
corespondenza en tuts cas de Basegns della Ligia Grischa.

§ 19
En mintga redunonza sto ilg Actuar legier giu ils nums dils Comembers e notar 
ils absents. Sco era il Protogol ner Leschas fatgas la davosa Redunonza, sco era 

declarar ner legier avon alla Redunonza tuts raports Comisiuns e causas che 
auden tier la Redunonza, sco scriver Notas, Retscavidas, Segeronzas etz. Per sia 
bregia surveng igl Actuar in taler per Mains.

§ 20
Il Casier ha de Ritscheiver tuts ils Daners della Ligia Grischa. El sto era dar 
Segironza dus comembers della Ligia Grischa che segien mintgin 500 $ valeta. 
Il Casier sto dar ina retschavida de tuts ils daners ch’el ritscheiva della Ligia 
Grischa agli Actuar.

§ 21
Il Casier ha buc il dretg de salvar pli che 50 $ en Casa sonder meter ora en 
tscheins cun buna sigeronza sch’el sa. Cun cuselg dil Comite et officials ha el il 
dretg dempristar per aschi ditg sco quels anflan per avantatg della Ligia Grischa 
senza portar avon alla Ligia.

§ 22
Il comite ei obligaus de mirar suenter ils Cudischs et tuts quens de temps en 
temps cura ch’ei anflan per nezassari. Doves in dil Comite buca saver comparar 
sin ina ner l’autra redunonza sche degien ils dus presents ver la obligaziun e 
Dretg dilg absent.

§ 23
Reglas Generalas
Mintga comember en la Redunonza, sch’el vul purtar avon enzatgei, sto duman-
dar per il plaid il Presiden e cun aschi quorts plaits sco puseivel e mo sur della 
causa purtar avon.

§ 24
Doves in comember cura che la Redunonza ha priu sia entschatta vuler vignir 
neunavon cun causas che saudan buca tier quels fatgs e pudesan dar disturbis 
sco eivradats etz. Sche ei igl Presiden streng obligaus de mantaner uorden et en 
in cas de basegns puder avisar quels de ceder la Redunonza lesan tals lura ver 
zertas rischuns plinavon sche ston ei repurtar en scret la proxima Redunonza.

§ 25
Haves in ner lauter comember causas dimpurtonza sco per exempel midar Le-
schas, Lamentaschuns, Cuselgs, Recomendaziuns ner autras remarcas che en 
forsa per avantatgs della Ligia Grischa de purtar avon.
Sche degia mintgin purtar tut en scret e dar alg Actuar e quel degi leger avon la 
Radunonza senza schar ora puncts ner ver percialitat.

§ 26
Naginas de quellas stattutas san vegnir midadas ner schligiadas et era buca fatg 
novas senza ch’il Presiden laschi aver ils comembers che talla Redunonza segi 
d’impurtonza e lura per la secunda Redunonza suenter sa ina causa vegnir prida 
si el protogol et esar valeivla cura che la Majoritat e quarter encunter in. Tut 
quellas Condiziuns sa la Ligia Grischa far e disfar tgei stattutas e scartiras ch’ei 
anflan per avantatg.

§ 27
Tuts ils comembers della Ligia Grischa ston ira en sin quellas Leschas e stattutas 
cheu purtadas avon e pridas si, per esar complain valeivel comember della Ligia 
Grischa sto el suttascriver siu num cun siu agien Maun.

Jos. Anton Muggli, Actuar

1876, Mars ils 6
Ha la Ligia Grischa anflau per avantatg de remediar igl §§ 6 de la existenza 
lescha. Numnadamein dei in artavel vignir priu si en quella sco in comember 
che vul entrar en quella. Dues in artavel buca vegnir priu si sche hagel ils dretgs 
de tuts ils daners che crodan tier tenor Bilanza fatgia.
Che la sura lescha segi aprobada e pasada en vigur ils 6 de Mars 1876

Avrel 1. 1877
Ha la Ligia Grischa priu si et aprobau per Lescha, che de cheu denvia astgia 
Naginas redunonzas vignir aviartas Legalmein cun mein che siat Commembers. 
Dei il miting de cheu naven aschi ditg sco el vegn tenius las Dumengias vignir 
aviarts per Lescha allas treis uras e quendisch minutas suenter miez di.

1877 June ils 3
Ha la ligia Grischa remedia il palagraf §§ 9 visavi ils absents consugliada cun ils 
Strofs, deigi vignir teniu per lescha. Il Presiden ha absolut anflau per nesesari e 
avantagius per mantener uorden en nosa Ligia de Strofigiar tut quels che ein buca 
present mintgia meinz, sco nosa Lescha camonda, priu ora malsognias a sesez ner 
era a sia atgna Familia, ne quels che habiteschan ord il teritori dil marcau.

1877 June ils 3
Ha la Ligia Grischa purtau avon et aprobau per lescha, sche in Comember con-
para suenter che il miting ha dau sia entschata sche ha el tonaton il dretg de 
votar sura ils puncs e causas che vegnen fatgias e purtadas avon duront il tem 
che el ei leu presents.

Jos. Muggli Jos. Bürkler
Jos. Bass Chr. Fazendin
Wm. Giossi John Fazendin
Jos. A. Tenner Jos A. Decurtins
L. A. Deragisch Math. Fazendin
Ignazi Fazendin Lorenz Fetz
Jos. Wolf Jos. A. Rensch
Jos. Caplazi Antony Tuor
Jacob Wolf John Disch
Jacob Palli 
 

Ils paragrafs 25 tochen 27 cun la suttascripziun digl actuar Jos. Ant. Muggli

Resumaziun dil cuntegn
En gl’emprem artechel vegn il temps d’existenza per la Ligia Grischa fixaus: 
numnadamein sin 15 onns. El proxim artechel vegn detg che mo persunas 
denter 12 e 60 onns astgien daventar commember. Plinavon han giuvens sut 
18 onns aunc buc il dretg da votar, denton la pusseivladad d’incumbensar in 
auter commember en lur stagl. Per entrar en la ligia paga mintgin all’entschatta 
5 dollars e silsuenter tucca ei da pagar mintga meins in dollar.

Mintga emprem gliendisdis dil meins tegn la Ligia Grischa sia sesida. Com-
members ch’ein absents cun stgisas nunsufficientas pagan 25 cents e suenter 
pliras gadas 35 cents. Sco stgisas sufficientas vegn risguardau malsogna, per-
suls en fatschenta, absenza dil marcau ni auters cass che la societad anfla per 
sufficient.

Els artechels 10 tochen 23 vegnan las obligaziuns dils ufficials nudadas:
Il president ei gl’emprem ella ligia. El ei obligaus da tener uorden en tuttas 

radunonzas, da suttascriver tut las leschas novas, per ch’ellas 
daventien valeivlas. En cass d’absenza dil president, ha il vice-
president las medemas cumpetenzas.

Igl actuar ha da manischar ils cudischs da protocol sco era tuts quens ed en 
cass da basegns scriver la correspondenza per la Ligia Grischa. 
Plinavon eis ei siu pensum da leger giu ils nums dils commembers 
e nudar ils absents tier mintga radunonza ed autras caussas. Sia 
paga meinsila sebasa sin in dollar.

Il cassier ha da retscheiver tut ils daners dalla Ligia Grischa. Denton astga 
el buca salvar pli che 50 dollars en cassa, « sonder metter ora en 
tscheins cun buna segironza sch’el sa ».

Il comité da commembers che cumpeglia treis persunas ei obligaus da con-
trollar ils quens da temps en temps, sch’el anfla per necessari.

Els davos tschun artechels suondan aunc zacontas reglas generalas. Sch’in 
commember ha per exempel lamentaschuns encunter la Ligia Grischa ni ina 
proposta per ina nova lescha, lu sto el purtar quei en scret agl actuar. Quel 
vegn a leger avon quei alla proxima radunonza. Tut ils commembers ston 
observar las leschas purtadas avon per esser commembers valeivels dalla Ligia 
Grischa e suttascriver cun lur agen maun.

Impurtonza dalla Ligia Grischa
 «Igl ei sufficient da menziunar che quels piuniers formavan ina vigurusa e 
spargnusa societad, la quala ha fatg ord quella colonia ina dallas pli rehas dil 
contuorn. » Aschia scriva ina gasetta americana e manegia la Ligia Grischa.

Il pievel, en quei cass ils emigrants, era sfurzaus sez da mirar per l’existenza 
e quei aschi spert e segir sco pusseivel. Cheu saveva ina tala societad per gidar 
e sustener in l’auter, sco la Ligia Grischa, esser fetg d’engrau. 

Quei ei era beinspert semussau. La digren dalla lavur a Stillwater ha sfurzau 
d’encurir novas existenzas. Aschia ei naschida l’idea da cumprar cun il capital 

dalla Ligia terren per cultivar e far il farmer. Il plan per ina tala cumpra ei 
staus excellents ed ei era reussius e cun quei capital ei la colonia Badus vegnida 
fundada 1878. 

Il Giachen Antoni Pally scriva 1878: Cheu a Stillwater essan nus ina so-
cietad da Romontschs, che essan semess si da pagar in dollar il meins ed 
ussa vein nus en cassa in capital da varga melli dollars. Cun quels havein nus 
cumprau in toc tiara per far in marcau e baghegiar ina casa da hanletg e min-
tgin sa prender in toc prau da 160 acres. Sch’ei plai sa mintgin aunc prender 
dapli. Ina part ein gia stai leu e priu ora il prau ed ina part ha el senn d’ira 
primavera. Sch’ei schabegia nuot auter e sco quei che quels ch’ein stai el liug 
dian, ei la tiara biala ed il liug fetg bials. La cuntrada ei 300 miglias naven da 
cheu. Piardan ei buca la curascha, sche van plirs primavera ed entscheivan en 
a baghegiar il marcau. Ei drova curascha, sche allura va ei schon vinavon. Il 
num da quei liug ei Dacota ed il plaz da quei liug han ei dau num Lag Badus. 
Il num dalla societad ni cumpignia ei Ligia Grischa.

La colonia Badus
En la brev da Gion Fidel Muggli da 1878 scriva el dalla pintga gruppa d’umens 
serendida igl atun 1877 el territori da Dacota per explorar nova tiara: 

Ussa eran ils umens curaschus dalla Ligia Grischa arrivai el Dacota e Gion 
Fidel scriva ch’ei savevien schar vegnir dretg negliu. Il davos ei vegniu in agent 
da quella tiara. Quel ha detg ch’el vegli mussar ad els in liug niev cun buna 
tiara. Cun carr e cavals ha el menau els ora en ina biala planira da tschiens 
miglias quadrat. Enamiez quella cuntrada era in bi lag. Cheu han tuts griu: 
Viva il Lag Badus! Tuts ein vegni perina da far in « clim ». In « clim » sa mintgin 
far e quei cuosta 14 dollars ed ½ per las scartiras al Stadi. Ins sto ir sissu e star 
leu enteifer ils emprems sis meins ch’ins ha priu e luvrar e cultivar per tschun 
onns, avon ch’ins survegni il dretg e seigi siu. 

Ins sa era far in auter contract numnaus « tri ». Sin quel ein ins obligai da 
plantar 20 acres uaul. Las plontas ston esser quater peis ina da l’autra. Quei 
va lu mo treis onns, avon ch’ins survegn il dretg ed ei siu.

Ins sa era cumprar per 200 dollars e lu eis ei agen ed ins sa far tgei ch’ins 
vul cun tut ed ei possessur digl emprem mument naven.

Turnond ils umens a casa dil Badus levan tuts far in « clim ». Era jeu hai 
priu in e gia ussa ei vegniu fatg varga 40 clims. In clim ei 160 acres, quei ei 
aschia la squadra denter Rueras e Zarcuns, da sum tochen dem e cun quei 
tratgel jeu che quei seigi avunda per mei. Duas famiglias romontschas ein gia 
idas si la jamna vargada, ils auters van d’atun e lu la primavera. Pli ditg sa 
negin refierer, sch’el vul mantener il clim. Ils temps ein schliats en ils marcaus 
ed ussa ei tut che secatscha sil prau. El Dacota ei en in di vegniu vendiu 288 
clims, rapporteschan las gasettas.

Il stadi Dacota dil Sid cul contadi Lake County. El nord da quel sesanfla il territori dil 
Lake Badus

J.A.Trow ch’ha scret l’historia da quella cuntrada scriva: « Ei era ina frestga 
notg all’entschatta da primavera. Entuorn las endisch dalla sera ei in triep 
paterlus d’umens giuvens arrivaus el hotel « Law ». Els han dumandau per 
dunsena e proviant per um e cavagl. Quels jasters ein stai leu in dus dis ed han 
fatg in discussiunem sur dils loghens e quei tut per romontsch. Silsuenter ein 
els serendi alla riva occidentala dil lag ed han fundau leu la colonia « Badus ». 
Quels fundaturs eran umens curaschus, pli baul Svizzers e vegnevan ussa dil 
contuorn da Stillwater, Minnesota, 300 miglias allontanau. »

La Ligia Grischa ha culs daners ed ils tscheins da quels acquistau terren 
entuorn quei lag e veva ussa la pusseivladad da baghegiar si ina nova exi-
stenza per tuts ensemen. Ton il lag, sco era il liug culs baghetgs communals, 
ha survegniu il num Badus e fatg cumpleina honur als piuniers tuatschins cun 
lur Péz Badus sisum la Val Tujetsch. Il liug sesanflava denter duas novas lingias 
da viafier e las staziuns il pli damaneivel fuvan Volga e Luverne. 

La primavera 1878 ein ils emprems colonists dil Badus arrivai neu da Still-
water e secasai sper il lag. Quels ein stai la famiglia dil Giusep Mudest Burkler 
(1842–1908) da Surrein/Sumvitg, fegl da Sebastian Bürckli ed Onna Maria 
Tuor, da Sogn Gagl, cun sia dunna Veronica Burkler (1843–1921), naschida 
Fazendin, oriunda da Danis ed emigrada 1874; lu il Chris Fazendin (1840– ), 
emigraus 1873 e frar dalla Veronica Burkler-Fazendin; igl Antoni ed Jacob 
Tuor. Dunna Burkler ei stada per in onn la suletta dunna dalla colonia ed ha 
parturiu gl’emprem affon a Badus american. Quei ei stau la Cristine Burkler, 
naschida 1879. Pli tard ha ella maridau il Casper Giusep Derungs (1863–1922) 
emigraus 1882 cun ses geniturs e secasaus 1884 a Badus. 

Giusep Mudest Burkler e sia dunna Veronica, naschida Fazendin

Quels piuniers ed emprems colonists da Badus han entschiet a baghegiar si lur 
farmas ed urbarisar il terren. Il tschespet (l’arschella) ei staus all’entschatta in 
dils materials preferius e sulets, pertgei lenna stueva vegnir menada neutier da 
fetg dalunsch. Pér duront la stad ei empau lenna da baghegiar vegnida tran-
sportada neu da Luverne, 75 miglias lontan. Aschia han las casas communalas 
saviu vegnir baghegiadas ed ils colonists han saviu ereger lur casas cun lenn. 

Viers igl atun digl onn 1878 ein Joseph Antoni Tenner (1839–1902), emi-
graus 1860 e William Tuor arrivai ensemen cun Sep Antoni Muggli (1841–
1923) emigraus 1872 da Cavorgia, il grond organisatur dalla colonia, e cun-
quei ha ussa la gronda lavur d’urbarisaziun e colonisaziun entschiet per propi. 

Ils colonists dalla primavera 1879 ein stai:
Joseph Muggli, culla famiglia
William, Vigeli Giossi
Jacob Palli
Julius Janett
Anthony Tuor
Jose Bass
Joseph A. Decurtins
J.A. Cajacob

La stad 1879 arrivan:
J.A. Rensch
Joseph Tenner

Anthony Wolf
e Joe Jacomet

1880 secasan ils suandonts a Badus:
Nichoals Schnell
Joe Schnell
Jacob Deragisch
Matt Fazendin (1849– ), emigraus 1872
Jacob Tuor

Pli tard arrivan aunc:
Placi, John e Joe Derungs
Denter ils pli giuvens eran: J.C.Casutt, Joe, Chris e Matt Rensch.

La colonia ei vegnida incorporada conform agl uorden dil stadi, aschia ch’ins 
saveva baghegiar ils edifecis per la cuminonza: ina baselgia, ina scola, ina casa 
per la communitad, consistenta ord ina stizun, in spazi da divertiment, sco era 
in plaz parzial d’albiert per ils novs colonists.

Ils colonists, perschuadi dalla impurtonza dalla scolaziun da lur affons e 
fetg religius, han igl onn 1880 baghegiau ina scola cun ina stanza. Onns ed 
onns ora han ins manteniu leu quella scola ed ils scolasts ha la societad su-
steniu e procurau. All’entschatta ei la scola era vegnida duvrada sco baselgia. 
Pader Brogan da Sioux Falls ha celebrau ils 20 da matg 1880 gl’emprem sur-
vetsch divin a Badus. Regularmein ha el visitau la colonia entochen igl uost 
1881. Lu ei pader Thomas A. Flynn da Madison daventaus plevon ufficial 
dalla pleiv Badus. Duront siu temps d’uffeci ha uestg Marty cresmau igl onn 
1882 per l’emprema gada 25 affons en la casa da scola. Denter quels 25 ils 
suandonts Romontschs: 

Jacob Martin Muggli
Francis Tuor
William Frederic Giossi
Albert Joseph Tuor
Henry Wolf
Anna Frances Margaret Rensch
Mary Dorothy Muggli
Julia Agnes Giossi
Magdalena Elisabeth Tuor

La baselgia
Per igl emprem temps, tochen tier l’erecziun dalla baselgia, ei la scola, ba-
ghegiada 1880, vegnida duvrada sco baselgia. Il baghetg da scola ei vegnius 
destruius dil fiug igl onn 1949. Da gliez temps era quei baghetg aunc adina 
ina scola publica dalla colonia.

Il fenadur 1884 ein ils « artechels d’incorporaziun » dalla baselgia catolica S. 
Onna da Badus vegni registrai a Yankton el sid da Dacota. Aschia ei igl atun digl 

onn 1884 l’emprema baselgia 
vegnida benedida en honur 
da sontga Onna. Cundrau 
Anton Derungs (1821–1896) 
emigraus 1882 ha mess a di-
sposiziun il sulom per la ba-
selgia e per il santeri. Igl em- 
prem miert el santeri da Badus 
ei stau in Tuatschin, numna-
damein il Giachen Francestg 
Berther (1840–1881), ch’era 
emigraus 1880 e fuva per da-
cuort a Badus. El ei morts ella 
vegliadetgna da mo 41 onn e 

satraus ils 16 d’uost 1881. El ha schau anavos la vieua Barla Cresenzia cun 
tschun buobs. 

Igl ei interessant da dar ina egliada el santeri da Badus. Igl emprem fuva 
il santeri gest sper la baselgia, mo pli tard han ins dislocau el da l’autra vart 
dalla via alla riva dil Lag Badus. Buca mo davart ils satrai, mobein era davart 
las schlattas dil differents colonists dat el perdetga, ina sauna mischeida da 
differentas naziuns. Aschia ein morts:

 
1881: Berther Jacob,
1882: Casey Mary Ryan, Ryan Mary
1883: Theresa Fetz, Lawrence Murphy, Cassutt (affon), Croak Martin
1884: Croack Anna, Fetz Joseph
1885: Gillies Mary e Rensch Francis M.
1886: Rensch George, Dooley Anna e Patrick, Molumby Benjamin e Kearin Michael
1887: Wolf Antoni, Tuor Jacob, Schnell Katherine, Molumby William, Muggli 
 Theresa e Murphy Caroline
1888: Wolf Barbara, Palli Jacob A. e Horne William
1889: Donovan John
1890: Burkler Marie C., Schuster Bridgett
1891: Fazendin Florin, Molumby Walter, Fazendien Maggie, Sullivan William W., 

Schuster Katie
1892: DeCurtins Anton, Manthey Martin, Fetz Annie C.A., Palli Mary B.C.
1893: Flynn Maurice, Lyons Jeremiah J.
1895: Schuster Lena, Flipp Elizabeth, Muggli Elizabeth
1896: Daley J.M., Fazendine Lorenz, Fetz Anna C., DeRungs Conrad, 
 Tuor Anthony J., Mullaney Katie
1897: Molumby Julia, Tobin Catherine, O’Connell James, Deragisch Barla M., 
 Fleming John
1898. Jacomet Hieronimus, Jacomet Marie Irene, Sullivan Margaret, Egger Joseph, 

O’Connell Marie
1899: Sullivan Patrick, Burkler Dorothea U., DeRungs Plash J.
1900: Cassutt Anthony, Horne Rose, O’Connell Margaret A.
1901: Tuor Rosina

1902: Cassutt Dorothy M., Egger Johan Florin, Egger Seraphena, Flynn Ellen A.
1903: Donovan Agnes, DeRungs Barbara G., 
1904: Carmody James V.
1905: Anton Joseph A., Rensch James A., Malone John, Rensch Joseph Anton, 

Janett Agnes
1906: DeRungs Martha, Egger Pauline, Fetz Lorenzo
1907: Bart Johnnie F.
1908: Bart Grace Evelina, Flynn Regina E., Tuor Rosina G.
1910: Mullaney Catherine
1911: Tobina Edna, Horne John, Malone Lawrence, Habeger Edward, 
 Gillies Donald
1912: DeCurtins Anna C., Flöeming Willie, Tobien Willie, Lawless Anna, 
 Schnell Nicholas
1913: Habeger (baret)
1914: Tobien Marie, Mullaney Patrick
1915: DeCurtins David J., Tuor Alivea M., Lolumby John, Horne Patrick
1918: Schnell Raymond, Cassutt Barbara K.

Il successur da pader Flyn ei pader Donovan staus igl onn 1898. Tochen 1965 
ha quella baselgia surviu alla cuminonza e pleiv. Dapi lu vegn ella mantenida 
sco monument historic. Duront la stad vegn aunc oz celebrau leu occasiunal-
mein in ni l’auter survetsch divin.

La casa commuala dalla Ligia Grischa erigida 1878 ei stada in baghetg ch’ei 
vegnius erigius da cuminonza e sin cuost dalla colonia. La casa cunteneva era 
ina stizun da victualias che Sep Antoni Muggli ha menau duront dus onns. 
Avon che la stizun seigi stada en funcziun, stuevan ils colonists serender cun 
carr e cavagl tochen a Sioux-Falls ed a Volga per far las cumpras, pli tard mo 
tochen Madison, 15 miglias el sid. Enqualgadas vegneva in negoziant cun siu 
carr tras la tiara, ina ni duas gadas il meins. El vegneva cun las pli necessa-
rias victualias sco frina, zucher, caffè, floccas d’aveina, graun etc. La colonia 
era carschida e cumpigliava ussa entuorn 22 famiglias ed ils menders dis dils  

1976, la baselgia da S. Onna spel Lag Badus, seniester igl intern da quella

piuniers eran vargai. Ussa, cun la stizun el liug, era ei pusseivel da cumprar il 
pli necessari gest sper casa ni silmeins buca ton lunsch naven.

Era pil divertiment vegneva procurau. Ina stanza pli gronda surveva per 
quei intent e per las sedutas e radunonzas dalla Ligia Grischa. Ina tochen duas 
gadas il meins vegneva saltau e fatg empau fiasta. Saltau vegneva la « square 
dance » ed il « twostep ». 1887 e carteivel gia onns avon deva ei gia ina « Badus 
Band » che consisteva ord ils suandonts instruments: trumbettas, posaunas, 
corns e schumbers. Commembers dalla musica da 1887 ein denter auters era 
ils Romontschs: Jacob Muggli, Henry Wolf, Casper Berther, Joseph Cajacob, 
Antoni Tuor, Martin Berther, in Caviezel ed in Cavigeli. Ina buot gervosa 
purscheva a caschun dallas fiastas per sufficient da beiber e magliau vegnevan 
pischuttas dublas, « Sandwich’s ». Savens organisavan els era fiastas, « partys », 
nua ch’ei devan giugs da hartas e lu vegneva adina surviu in stupent puschegn.

Ella casa dalla colonia sesanflava era aunc ina habitaziun. Quella surveva 
per suttetg provisori per ils novs colonists. Deplorablamein ei quella casa gia 
barschada giu igl onn 1884 ed en quella fuorma buca pli vegnida erigida. 

Il Badus ha beinspert giu sia posta. Sep Antoni Muggli ei staus igl emprem 
posttenent. Suenter ch’el ha survegniu l’incumbensa ufficiala da Washington 
ils 15 da matg digl onn 1879, vegneva la posta treis gadas ad jamna e naven 
da 1880 vegneva la posta mintga di. Anthony Tuor ei staus il successur da Sep 
Antoni Muggli. 

Ils emprems onns ei la colonia carschida e s’engrondida onn per onn. La 
Ligia Grischa ei vegnida renconuschida sco corporaziun cul dretg da vender e 
cumprar terren. En tut ein ver trenta famiglias romontschas secasadas a Badus, 
da quellas in tschuppel tuatschinas.

Ils 6 d’october 1879 ei in fiug dalla Preria ruts ora. Ella brev da Gion Fidel 
Muggli da 1880 scriva el: Igl aug Muggli (il Sep Antoni Muggli 1841–1923) ei 
fetg cuntents dad esser sil prau (Badus), schegie ch’el ha giu quest atun grond 
discletg entras in fiug, in « parere feier », che ha caschunau in donn da varga 
300 dollars. El di denton, ch’el lessi tonaton buca esser el marcau per far siu 
da viver.

Il fiug ei ruts ora el sid dil Stadi Dacota ed ha devastau grondas parts dalla 
tiara ed era mess en prighel la giuvna colonia romontscha. Dunnas ed affons 
han per esser segirs priu las barcas ed ein navigai ora sil lag schurmegiont. Ils 
umens han giu da far ils mauns pleins da cumbatter las flommas. Igl ei reussiu 
da spindrar las casas d’arschella, mo las casas da lenn cul proviant e las pro-
visiuns da fein ein barschadas giu dil tuttafatg. Fein fuva il sulet material da 
barschar avon maun, ton ch’ins ha suenter igl incendi strusch giu material per 
far fiug, auter che fein per cuschinar las tschaveras. 

Igl unviern digl onn vegnent ei vegnius numnaus « igl unviern nausch ». 
Duront quei temps malguess han ils colonists dil Badus stuiu supportar bia 
miseria sco la gronda part dils habitonts dil territori da Dacota dil Sid. Els 
fagevan fiug cul fein e mulavan carnun en lur mulins da caffè per dar in tec 
variaziun a lur spisa. Malgrad las miserias ein ils colonists stai vinavon sper il 
Lag Badus, han giu buna sanadad e mai enconuschiu epidemias. 

Era la Gasetta Romontscha rapportescha 1880 en nr. 31 dil niev Badus ame-
rican. Aschia scriva ella: 

In Tuatschin emigrau, che sesanfla schon varga 10 onns ell’America ha dacuort 
notificau a nus, ch’ei seigi tras la Ligia Grischa da Stillwater vegniu fundau ina 
nova colonia cul num Badus el territori da Dacota dil Sid. Scadin commember 
dall’uniun grischnuna ha stuiu pagar 5 dollars daner d’entrada e lura aunc in 
dollar per meins pil cuoz da 15 onns. Cun quels mettels han ins acquistau in 
adattau plaz per secolocar leu tuts ensemen. Quel ei vegnius anflaus ellas pre-
rias da Dacota, 300 miglias el vest da Stillwater. Il mars 1879 ein lu setratgs leu 
ina gronda partida, ch’ha entschiet a baghiar casas enamiez ils praus entuorn in 
lag. Gl’ei cheu ranschau en in’ustria, ina stizun ed ina posta jamnila. Badus 
sesanfla denter duas novas viasfier en ella distanza da 3–5 uras. Las casas ein 
baghiadas si cun aissas e biaras mo da tschespets, ch’ein leu fetg qualificai per 
material da baghegiar. En munconza da lenna vegn ei barschau fein e cotgla da 
crap. Gl’ei vegniu construiu ina casa da scola, che survescha ad interim era per 
baselgia inaga per meins. Il Lag Badus s’ingrondescha di per di e la Ligia Grischa 
ei renconuschida sco corporaziun, ch’ha ils dretgs da vender e cumprar tiara. Ils 
gronds e bials ers han leu stupenta pareta.
Possi il Badus american crescher e flurir pli e pli!

Ils habitonts romontschs a Badus 1886
Bass Placi Giossi Wm.
Berther B. Janett Julius
Burkler Joseph Jacomet Joseph
Casutt J.C. Muggli Joseph
Cajacob Joseph Palli Jacob
Derungs Mary Rensch Christ
Derungs C.A. Rensch Matt.
Derungs Placi Rensch Joseph
Derungs John Tuor Josephina
Derungs Casper Tuor Jacob
Fazendin Matthias Tuor Anthony
Fazendin C. Wolf Henry
Fetz L. Wolf Jacob 

Il Badus dil schaner 1897
Tenor dumbraziunn da quei onn vivevan suandonts Romontschs ella colonia 
a Badus:
Bass Louis
Berther Mary, vieua, affons John ed Anthony
Berther Casper cun dunna Agnes, affons: Frances, Grace e Mary Irma
Bürkler Joseph, dunna Veronica cun affons: Dora, Christina, Josephina e Jo-
seph
Cajacob Joseph cun dunna Mary, affons: John, Theresa, Mary, Maggie, Alex, 
Julia, Anna, Franck e Stephan

Casutt Casper ed dunna Barbara, affons: Aloysius, Thomas, Christina, Corne-
lia, John A., Mathias, George, Veronica
Derungs Placi cun Barbara Gieriet, affons: Mary, Jos Ant., John M., Mary 
Martina, Aloys Conrad, Placi, Annie, Barbara, Theresa D.
Derungs Brothers, fargliuns, John e Joseph cun la mumma Josephina (da-
maneivel dalla baselgia).
Derungs Brothers, fargliuns, John e Joseph cun il bab (3 miglias el nord)
Decurtins Mary, vieua, affons: John, Aloysius, David
Deragisch Jacob e dunna Mary Bass, affons: Mathias, Mary, Julius, Carrie, 
Josephina, Jacob, John J.
Egger John e dunna Paulina Palli-Wolf, affons: Joseph e Mary ed affons cun 
igl emprem um Giachen Antoni Palli, morts 1888: Lizzie, Genevieve, Paulina, 
Grace, Theresa e Jacob.
Fazendin Christopher e dunna Bertha, affons: Theodor, Ernest, Walter, Mand, 
Christopher, Ervin e Francis
Fazendin Mathias cun dunna Laura, Affons: Flora, Antony, Rosa, Eduard, 
Frances, Mathias, John, Thomas ed Anne
Fetz Lorenz, vieu, affons emprema dunna: Mary; secunda dunna Catrina De-
rungs: Josephine, Amelia, Victoria, Maggie, Laurentia
Giossi William, dunna Elizabeth, Affons: Charles, Mary, Annie, Athelia, Jo-
seph, Frank, Clara, Julia away
Jacomet Joseph e dunna Josephina, affons: Joseph, Aloysius, Jerome, Mary 
Irma
Muggli Joseph e dunna Anna Maria, affons: Jacob, Rosa, Anthony, Annie
Rensch Joseph cun Amelia (Emilia Derungs) affons: Mary, Placi, George, Jo-
sepha, Conrad, Caspar, Maggie, Joseph, John
Tuor Rosina, vieua, affons: Franck ed Anthoy
Tuor Josephine, vieua, affons: Lena, Albert, Antony, Olivia, Mathias, Annie, 
Rosina
Tuor Frank 
Tuor William e dunna Mary, affons: Jos Anthony
Tuor Antony and Mamie, affon Andrey
Wolf Henry e dunna Rosa, affons: Anthony, August, Mary, Henry, Thomas, 
John, Baptista
Wolf Jacob e dunna Julia, affons: Christina, Leo, Eduard, Amelia, Julia, Aloys 
e Clara

Tabla commemorativa a Badus

Badus – Pioneer Swiss Colony
½ Mile West – ¼ Mile South

In 1877 a group of Swiss cho-
se a point on the shore of 
Lake Badus for a colony. In 
1878 Joseph Burkler, his fami-
ly and some single men, arri-
ved. In 1879 the colony was 
augmented by 11 other fami-
lies who came by rail of Lu-
verne, Minnesota, and thence 
overland. That fall they built 
a school, with Theresa Schnell 
as the first teatcher. A colony 

house was built. Joseph Muggli was the first storekeeper and appointed the first 
postmaster of Badus in May 1879. The colony continued as such until 1886. 
The names of Berther, CaJacob, Cassutt, DeCurtins, Deragisch, DeRungs, Gios-
si, Rensch, Schnell, Tuor and Wolf are well known in Lake County. Their 
ancestors being of the original colony.

Igl onn 1877 ha ina gruppa da Svizzers eligiu il plaz alla riva dil Lake Badus 
per ina colonia. Giusep Burkler ed entgins umens ledis ein arrivai igl onn 1878. 
1879 ei la colonia vegnida engrondida entras 11 autras famiglias. Els ein arrivai 
cun la viafier a Luverne e da leu naven sur la tiara. Gliez atun han els constru-
iu la scola e la Teresa Schnell ei stada l’emprema scolasta. Ina casa da colonia 
ei vegnida baghegiada. Joseph Muggli ei staus igl emprem possessur dalla stizun 
ed ei igl onn 1879 eis el daventaus gl’emprem posttenent dil Badus. La colonia 
sesviluppescha entochen 1886. Ils nums Berther, CaJacob, Cassutt, DeCurtins, 
Deragisch, DeRungs, Giossi, Rensch, Schnell, Tuor e Wolf ein bein enconu-
schents el Contadi Lake. Lur descendents derivan dall’emprema colonisaziun.

Ord il liug Badus, cun las casas da cuminonza, ei buca naschiu in vitg ni mar-
cau. Badus dat ei aunc oz ed ei ina dallas sedisch vischnauncas dil Contadi 
Lake County el Stadi da Dacota dil Sid. Gl’entir contadi ha ina populaziun da 
11’693 habitonts igl onn 2008. La vischnaunca Badus cun ses beins e farmas 
dumbrava gliez onn 117 habitonts.

La societad Ligia Grischa vegn sligiada si igl onn 1886, suenter che mintgin 
veva reussiu ella nova colonia. Center principal dalla vischnaunca Badus da-
venta ussa Ramona el sidvest dil Lag Badus. Ramona ei in marcau erigius 1886 
sper la viafier e sesanfla tschun miglias el sid da Badus. Biars dils cumpatriots 
romontschs, oravontut ils descendents che han buca vuliu far il pur, han anflau 
novas pusseivladads da viver ed existenza en quei marcau.

Il contadi Lake County, el nord la vischnaunca  Badus, 
cun la baselgia da s.Onna ed il marcau principal Ramona

Il marcau da Ramona

La vischnaunca Badus  (ca. 1900). Beinveseivels il Lag Badus ed el sidvest il marcau 
da Ramona, fundaus 1886.

Gion Fidel Muggli (1839 – 1916) emigraus 1872

Il di da naschientscha da Gion Fidel Muggli ei ils 16 da schaner 1839. Ses ge-
niturs, sesents a Rueras ella emprema casa dil vitg, fuvan Leci Antoni Muggli 
(1805–1893), roder ed Onna Maria Maculin (1805–1890) da sin Crestas. 
Per propi fuva quella lingia da Mugglis derivonta da Surrein/Tujetsch e ve-
van baghegiau 1831 la casa odem Rueras. Per gl’emprem vevan els gl’intent 
da construir ella vi Suloms, entadem il vitg dadens baselgia, mo cheu hagien 
ils augs da Surrein fatg sfracs, fagend attents els sil prighel da lavina e ch’els 
vegnien buc a segidar cul baghegiar. 

Cun 27 onns marida Gion Fidel l’Onna Maria Muggli naschida 1838 e 
feglia da Cristian Antoni Muggli (1795–1856) e Maria Catarina Elisabeth 
Caviezel (1805–1854) sesents a Gonda. Il medem onn cumpra el la casa odem 
il vitg Sedrun, da lezs onns per propi alla fin dil vitg. Quella casa fuva vegnida 
erigida da statalter Giachen Antoni Caviezel (1757– ) ed Anna Maria Venzin e 
perquei vegneva ella numnada aunc igl onn 1900 la casa Caviezel. Ils numerus 
Caviezels ein svani dalla val e la davosa da quella schlatteina en Tujetsch ei 
stada la Culastia Caviezel (1818–1892) che ha habitau quella casa tochen sia 
mort igl onn 1892. 

La relaziun da parentella ha matei fatg pusseivla la cumpra dalla casa. Il 
construider dalla casa, il Gion Antoni Caviezel fuva il tat e la cussadenta e 
vendidra, l’onda dalla dunna dil Gion Fidel. En scadin cass ei Gion Fidel se-
mess pulitamein els deivets e deivets fuvan da lezs onns magari grevezias senza 
ina fin.
Il contract da cumpra dils 29 da december 1866 plaida suandontamein:

Dat e venda Colastia Caviezel sia part casa ch’ella ha a Sedrun, sco era sia pur-
ziun iert, talina, nuegliet, part de fuorn. En casa dat ella aunc tuts bauns, sup-
pias, letgs, meisas, begls, cun in plaid detg ella lai tut quei che ella gauda e 
posseda priu ora maglias e mobilias. Ultra da quei dat la vendidra aunc tschun 
frusts prau ella squadra da Sedrun, primo frust giu Tgions, l’auter ora clavau 
dils Allis, tierz frust la Foppa, quart frust de Cortin, quinto frust Cortin dadens 
casa, sco era part ded in puoz giu las Vals. Dapli in ladretsch clavau e purziun 
nuegl el clavau dils Allis, sper quel aunc dretg de baghiar la mesadad dad in 
aiferpiest chischner.
Per la casa 250.– frs.
Prau cun baghetgs 1.50 il fest, miserau primavera cun il fest veder.
Plinavon resalva la vendidra per sia veta de guder sia purziun casa e praus e 
baghetg ….

1872, avon che serender ell’America, venda Gion Fidel tut siu possess, cun 
excepziun dalla casa, ch’el sto schar per diever alla Culastia Caviezel.

Cumprader da siu possess ei siu quinau, frar dalla dunna, Anselm Muggli, 
staus ell’America da 1854–1867, mira pagina 99. La cumpra cumpeglia tuts 
praus cun baghetgs, sco era fein e sternem. Per tut quei retscheiva el 1800.– frs. 
Il cumprader surpren ils deivets ed ei resta al Gion Fidel aunc 263.88 francs 
ch’el duei retscheiver per Sogn Martin 1872.

La liquidaziun dalla casa surdat el a Gion Antoni Soliva (1832–1915). La 
vendita definitiva dalla casa succeda per igl onn 1900, lu cu ella vegn vendida 
alla famiglia Venzin. Aschia secloma ei: Daten e vendan ils sura vendiders la 
entira mesa casa encunter la damaun, schischenta odem il vitg Sedrun, numna-
da la casa dils Caviezels cun il sulom leu sur e dado casa cun tuts dretgs e 
regress, sco quella ei tochen da cheu vignida gudida e possedida per libra e 
frya da scadina hipoteca a sgr. Sep Antoni Wenzin.
La summa munta 1200.– francs ed ei da pagar da S.Martin 1900.

Il fevrer 1872 scriva Gion Fidel a ses «Cumpars Fergliuns»  e fa paleis sia de-
cisiun d’ir ell’America. La brev va giu a Messina sin l’insla Sicilia tier la sora 
Maria Culastia Brugger-Muggli (1836–1911) che veva maridau leu 1866 il 
Giusep Aluis Brugger (1839–1911) da Rueras. Els eran serendi entuorn 1864 
giulla Sicilia e luvravan leu sco patissiers  « Zuckerbäcker ». Igl onn 1868 ne-
scha lur emprem fegl, il Leci Antoni Brugger (1868–1946) e lu 1871 il Giusep 
Aluis, plitard il sur canoni Brugger, dil qual il Gion Fidel, sco la brev plaida, 
daventa padrin. Igl onn 1872 ein els puspei returnai da Messina a Rueras. Il 
Gion Fidel scriva: 
1872 – brev 01

Jeu lessel buca sentardar pli ditg da dar a vus mes cars novas da nies sesan-
flar. Jeu vi era dar risposta sin vossa brev e sin la damonda a mi fatga d’esser 
vies cumpar e da schar scriver en sco padrin da vossa gronda e cara consola-
ziun. Quei hai jeu fatg cordialmein bugen. Tgei ei pils geniturs sigl entir mund 
la pli gronda consolaziun, che da schendrar in’olma pil sogn parvis.

Nus stein mal dad esser aschi da lunsch, che nus savein ni cun plaids ni 
nossas pintgas forzas gidar in l’auter. 

Cars fargliuns, il motiv dil qual jeu scrivel a vus mes cars, ei numnadamein, 
che jeu hai traso giu l’intenziun dad ir en l’America. Perquei vai jeu aschi da-
ditg buca scret, sinaquei che jeu sappi dar a vus novas sur da quei. Jeu hai giu 
scret en a miu cusrin digl aug Giachen Antoni Muggli (1808–1856), emigraus 
1854, per plaid e cussegl, tgei ch’el manegi ed el ha immediat dau risposta. Jeu 
dueigi mo ver speronza e calar da star leu en quellas miserias. Els veglien gidar 
mei cun daners ed auter sco ei sappien. Jeu manegel era, che vus fagesses forsa 
meglier da vegnir cun nus ell’America, che da star leu en vossas miserias ni 
forsa pli tard vuler setrer en la Val Tujetsch, ch’ei spir nauschadad e scuidonza.

El scriva, che tuts mistergners fadigien 2–3 dollars per di ed aunc dapli. 
Sch’ins vegli pli bugen luvrar prau, sche survegnien ins da prender si per la 
lavur ch’ins hagi treis muns, dus per luvrar ed en plirs loghens survegnien 
ins dils 4 muns treis per luvrar. Quei dependi dalla situaziun. El scriva era, 
ch’el manegi, che jeu fagessi meglier ni vegnessi pli tgunsch tier enzatgei en 
l’America che cheu. 

Nus essan pia veramein seresolvi dad ira. Sche jeu vess giu schi gronda cura-
scha sco mia dunna, fussen nus schon daditg en. Mo jeu vai mai giu ton gronda 
entochen uss. Mo la paupradad e las miserias fan studegiar diltut e megliera 
caschun e cumpignia che quella gada, schabegia ei buca dabot. Ord l’America 

ein dus vegni sin viseta, in cert Wolf da Trun, che ha famiglia leuen ed in Placi 
Bass da Surrein. Els tuornan era puspei anen. Quels dus han empermess dad 
esser nos babs. Jeu tratgel che vus hagies schon enderschiu ord la gasetta ch’il 
Sep Antoni Muggli (1841–1923) ed ils dus Beers da Gonda seigien America-
ners ed ussa essan nus aunc dus dapli, numnadamein siu frar Giachen Martin 
Beer ed jeu. Probabel vegnin nus ad ira naven da cheu igl emprem d’avrel.

Davart la sanadad sai jeu dar a vus las novas, che nus seigien tuts dapresent 
sauns e taffers, particularmein ils mes treis cars affons ein taffers, cotschens e 
grass. La Maria Culastia di, ch’ella lessi pli bugen ir giu Messina tier il padrin 
e l’onda Culastia, che ir ell’America. Leu, a Messina detti ei pli daried piziultas 
che en l’America. Basta, ils paupers affons ston matei ira leu nua ch’ils geniturs 
van.

Jeu sai era dar novas che nos cars geniturs e fargliuns seigien dapresent tuts 
ualti sauns. Els vegnan era a scriver a vus ton pli gleiti, pertgei ch’igl ei stau 
cheu in da quels dis in che ha priu giu purtrets ed els han era schau prender giu.

Era jeu tarmettel cheu a vus il purtret da mia famiglia sco pintga memoria 
da nus e da nos affons. Jeu hai d’engraziar a vus per il purtret da vies car 
pign Leci Antoni (1868–1946), il qual semeglia in ver bambin. Nus vessen era 
bugen, sche vus tarmettesses ils vos, sche vus veis aunc plirs d’anvonz. Aschia 
vessen nus ina memoria da vus tuts inaga che nus essan ell’America.

Spetgel per tonpli sin sperta e prompta risposta. Nus restein cun cordial-
mein salidar vus tuts e dai era in betsch per mei e per nus a vos cars affons, 
ils quals nus savein forsa buca far il quen da veser pli, ni vus ni els sin quest 
mund. Sche nus sevesein buca sin quest mund, sche lein nus ver speronza che 
nus seveseien sin l’auter mund.

Era la Librata Valier (1833–) ch’ei grad stada cheu, ha recumandau, che jeu 
metti en in salid cordial per ella. Tia cumar Lisabet cun sia famiglia ein era 
sauns e laian salidar vus cordialmein.
Mes cars, prendei pia buca si per mal miu malscriver, sche jeu fineschel quella 
ga. Tarmettei a mi ina franca adressa.
Vies car frar e cumpar cun famiglia
Gion Fidel Mucli

Ils 4 d’avrel 1872 parta la famiglia Muggli per l’America, il Gion Fidel, la 
dunna Onna Maria, lur affons, la feglia Maria Culastia (1867–1959), l’Anna 
Maria Catrina (1869–1950) ed il Leci Antoni (1870– ). Cun els semettan en tut 
27 Tuatschins sin via sur mar. Da Sedrun ein els parti ils 5 d’avrel e gia arrivai 
ils 29 d’avrel a New York. Lur port da mar per la partenza ei staus quel da Le 
Havre ed il bastiment Minnesota cun 1229 passagiers, Gion Fidel plaida da 
1700, ha menau els sur Liverpool saunamein ella nova patria.

Las indicaziuns pertuccont la famiglia Muggli sil bastiment « Minnesota« ,  
ils 29 d’avrel 1872

Cheu la survesta dils Americaners da 1872:

1872 Vigeli Giusep Beer da Gonda 1827–1912 
 dunna: Maria Barbara Margreta Cristgina Schmed 1836–1908 
 affons: Maria Josepha 1857–1936 
  Giachen Aluis 1859–1919 
  Barbara Catrina 1861–1944 
  Maria 1865 
  Fridolin 1868–1913 
  Vigeli Giusep 1871–1929 8

 Giachen Martin Schmed da Gonda 1802–1890 1

 Giachen Martin Beer da Gonda 1832 
 dunna: Margreta Cristgina Venzin 1837–1908 
 affons: Vigeli Giusep 1863 
  Margreta Nesa 1866 
  Maria Barla Turtè 1869 5

 Giachen Antoni Beer da Gonda 1843–1921 1

 Gion Fidel Muggli da Sedrun 1839–1916 
 dunna: Onna Maria Muggli 1838–1920 
 affons: Maria Scolastica, Culastia 1867–1959 
  Anna Maria Catrina 1869–1950 
  Leci Antoni 1870 5

 Onna Maria Ursula Muggli da Sedrun 1841–1913 1

 Maria Giulitta Jacomet da Sedrun 1853–1931 1

 Sep Antoni Muggli da Cavorgia 1841–1923 
 dunna: Anna Maria Caduff 1843–1933 
 affons: Giachen Martin 1869–1937 
  Maria Turtè 1871–1932 4

 Gion Antoni Hendry da Cavorgia 1834 1

 Total   27

La Gasetta Romontscha nr. 15/1872 annunzia:

Questa jamna han puspei circa 120 emigrants bandunau nies cantun per seren-
der ella tiara dalla cucagna americana. Per nies cantun ei quella sperdita da 
forzas e da facultad da donn, e che plirs dils emigrants anflan buca la gronda 
fortuna, ch’els spetgan da tschei maun dalla mar, ei era ualti probabel. Ei legra 
nus, cura che avon emigrai Grischuns vegnan puspei ord l’America sin viseta 
tier nus, mo ei displai grondamein, ch’els dattan caschun tier novas emigraziuns. 
El davos transport era ei 50 dalla Cadi, ed en quei 27 da Tujetsch cun in um da 
70 onns, ch’han intragliauter purtau naven quasi 1000.– frs. perin. En 20 onns 
ha quella vischnaunca, schegie ch’ei flessegia leu latg e mèl en abundonza, furniu 
160 emigrants.

Las organisaziuns da viadi vevan grond interess da reclama e meinsvart su-
andava ella gasetta in engraziament. Aschia era ella gasetta nr. 17/1872 dils 
emigrants digl avrel:

Act d’engraziament
Nus suttascrets passagiers da Brown e cumpignia a Basel e Le Havre, tuts ense-
men 117, secartein ch’ei seigi nossa obligaziun d’exprimer a signur J.Paul Balzer, 
agent a Cuera, che ha accordau e cumpignau nus entochen tier la mar, nies zun 
profund engraziament per il bien quitau ch’el ha giu per nus en scadin risguard, 
per siu ludeivel tractament e sias sacrificontas breigias duront igl entir viadi, 
cullas qualas el ha encuretg da levgiar a nus quel. Perquei recumandein nus 
grondamein sigr. Balzer a scadin, che vegn suenter nus ell’America.
Le Havre, ils 12 d’avrel 1872
Jacob Antoni Beer cun famiglia
Vigilius Josef Beer cun famiglia
Gion Venzin
Josef Antoni Muggli cun famiglia
Gion Fidel Muggli cun famiglia
Jacob Martin Beer cun famiglia
Gion Antoni Hendry
…………

Tenor ina cuorta notizia ella gasetta nr. 21/1872 ei il viadi sur mar buca gest 
staus aschi emperneivels:

Ils emigrants sursilvans ein arrivai ils 26 e 27 d’avrel a New York ed han giu da 
pitir sil viadi maritim.

Scochemai ell’America fa el enconuschent als da casa siu viadi e sia arrivada 
ella nova patria. Cun quell’emprema brev dat el l’entschatta d’ina correspon-
denza che cuoza tochen igl onn 1914. Il desideri per in contact cuntinuau cun 
la patria bandunada ei e resta per el sur tut quels onns ora fetg impurtonts. 
Igl ei encarschadetgna, denton, igl ei era responsabladad enviers ils geniturs 
e fargliuns da palesar siu reussir e viver ella nova patria. Sias brevs ein en-
grazieivlas, cuntegnan ellas gie tuttas spartas dalla veta. Ellas ein la biografia 
d’ina entira famiglia, d’ina tipica famiglia d’emigrants, d’ina da biaras autras 
tuatschinas. El paleisa da tut quei che sia famiglia sto far e fa atras, da ses 

mals, da ses vischins, da sia lavur, da ses affons e da sia davosa part dalla veta 
cun sias grevezias da vegliadetgna. Cun sias biaras brevs cumpletescha el era 
il maletg dils biars emigrants tuatschins, cun adina puspei raquintar da quels, 
da lur reussir, mo era dallas miserias e dil naufragi d’enqualin.

Emprema brev 1872 – brev 02
En l’emprema brev dils 16 da matg 1872 ord la nova patria, raquenta Gion 
Fidel co igl ei passau sin viadi. A St. Henry essan nus arrivai saunamein ils 9 
da matg tier igl aug Gion Alig  e l’onda Onna Maria; staunchels e senza da-
ners. L’onda Onna Maria Schmed (1819–1900) era stada maridada cun Gia-
chen Antoni Muggli (1808–1856), emigraus 1854 e morts dus onns suenter 
l’arrivada. Ella ha lu maridau il Gion Alig (1826–1902), che fuva a Stillwater 
e derivonts da Trun.

Semess sin l’ aua essan nus ils 12 d’avrel e stai silla mar 18 dis, pertgei che 
nus havein stuiu ira da Le Havre a Liverpool e leu stuiu spitgar treis dis sil 
bastiment a vapur. Sin quei bastiment fuvan nus melli e siattschien emigrants. 
Arrivai a New York haveva nies cumpogn  Giusep Anton (1844– ) Wolf da 
Trun che haveva saviu ira in di avon, procurau per quatier. Da leu a St.Henry 
tertgavan nus da far en quater dis e notgs e vein giu diesch dis, pertgei igl 
ei stau bia da star eri ed in di havein nus aunc stuiu spitgar sin las inslas. Il 
controllar las chistas ei iu bein, havein stuiu schar arver si mo duas ed ei han 
rugadau mo en in cantun. Nus havein fatg in contract da viadi entochen a 
St.Paul e quel ha custau per mintga carschiu 22 dollars, bunamein aschi bia 
sco da Rueras a New York. A St. Paul essan nus stai tiel scarvon Muggli, 
il Leci Antoni Muggli (1819–1876) da Sedrun. Da leu havein lu aunc stuiu 
pagar 3 dollars tochen a Le Sueur, Minnesota, aschia ch’ils daners ein i a fin. 
Per questa stad laschel jeu ils affons e la dunna tier igl aug Gion Alig ed jeu 
quentel luvrar tier igl Jacob Friberg (1821–1885) da Chischliun/Mustér. Quel 
fuva emigraus 1854 e veva maridau la Barbara Catrina Schmed (1822–1861) 
da Rueras. L’onda Maria Ursula ei era cheu cun nus, denton va ella gleiti en 
survetsch. Ei plai aschi bein sco a casa, aschi che per nus stueis vus buca schar 
encrescher. Nus essan fetg engrazieivels e consolai dad haver fatg il viadi cun 
la speronza da survegnir meglier ell’America.

1872
Ella proxima brev che arriva ussa da Stillwater raquenta el, tgei ch’el hagi 
luvrau entochen ussa. Igl emprem hai runcau ora circa in acre prau agl aug 
Gion Alig, quei cun temps e peda, havend jeu basegns da ruassar ora dil liung 
viadi. Suenter sundel jeu ius cun il Friberg a cavar fontaunas. Jeu stuevel star 
sin tiara e trer siado cun ina sadiala il material. Mo quei era per mei memia 
stregn, dalla damaun bein marvegl tochen la sera en tutta calira, staunchels sco 
jeu erel aunc. Suenter sundel ius cun il Michel da Cazis a luvrar da scrinari, 
mo en diesch dis havein giu finiu la lavur. 

Ils farmers fan pli bugen sez e laian stgisar starschau. Ina fontauna cavan 
ei tochen 60 –80 peis afuns. In pei ei trenta centimeters. Lura sundel semess 



229 

en e fatg encunter la casa ina cuschina agl aug Gion. Jeu hai fatg da ziaghels 
e tablegiau cun aissas. Suenter hai encuretg lavur a Stillwater ed era survegniu 
sco resgiader. Jeu mavel a cuost e pagavel quater dollars per jamna. Lura haiel 
tschercau e priu si duas combras e pagau quater dollars per meins e lu schau 
vegnir era la famiglia a Stillwater; aschi ch’ei tuccava per jamna buca ton sco 
jeu pagavel per mei persuls.

1873 – brev 03
Cheu maunca l’emprema part. El scriva: A mi ha ei custau bia daners da metter 
si il tenercasa. Aschia haiel paucs daners en sac, mo era negins deivets. Sche 
jeu haiel la sanadad, saiel trer vi mia famiglia meglier cheu che leu ed haiel 
aunc enqual rap en sac. Sche jeu vessel fadigiau empau dapli, vess jeu saviu 
tarmetter enzatgei a ti car bab. Jeu sperel sin in auter onn, sche stundel sauns 
e vi buca emblidar mias empermischuns.

Il Gion Fidel selamenta aunc en la brev da buca esser sentupaus cun sia 
sora Culastia che vegneva da Messina cun siu um Giusep Aluis Brugger ed 
in affon dad in onn ed in da pressapauc quater. Il discletg haveva vuliu ch’il 
frar era gia a Cuera, cura che la sora ei arrivada a Rehanau cun la posta sul 
Spligia. Aschi damaneivel e buca s’entupar, haveva fatg mal als fargliuns che 
setenevan aschi da car.

Tier nus varga buca in di senza patertgar e tschintschar da vus tuts, dil tat e 
dalla tatta. La feglia Maria Culastia di ch’ella lessi esser pli bugen leuora. Ella 
vessi pli bugen il paun ner da Rueras che adina il paun zart american.

La Culastia s’interessescha, sch’ei detti era « cucherpex », « Zuckerbäcker », 
patissiers a Stillwater. Ella veva luvrau sin quei mistregn giu Sicilia. Jeu sai dir 
a ti ch’ei seigi negins cheu. Quei fuss in bien liug per in che pudess entscheiver 
a metter si fatschenta, pertgei Stillwater ei in marcau che crescha mintga di. 
La Culastia cun famiglia ha denton preferiu da star a Rueras cun ses vegls 
geniturs e las duas soras tschoccas che havevan aschi basegns d’enzatgi che 
dess uorden. Ella mava dil di a cuser per il cuost e 60 raps schurnada. Igl um 
Giusep Aluis Brugger ei serendius giul Schuob per circa tschun onns e fatg il 
signun. Mo la paga era buca gest gronda e tratg giu enqual glas gervosa ed il 
fimar, restava ei buca aschi bia per a casa.

Igl aug Giachen Martin Muggli (1818–1901), numaus il Ner, emigraus 
1851, ei staus cheu questa stad ina ga. Quei avon che jeu vegni cheu, mo ha 
schau seveser paucs Romontschs. Ei hagien detg ad el ch’in nevs ed in cusrin 
seigien vegni, mo el hagi fatg pauca feda, el possi tuttina buca gidar.

1873 – brev 04
El ha retschiert ina brev dalla sora Barla Cristgina (1833–1911) ils 2 d’uost e 
pér il november dat el risposta. Il Gion Fidel ei trests d’intervegnir ch’il bab 
hagi rut en las costas. El sa era buca dar bunas novas da sanadad. Igl emprem 
ei l’onda Maria Ursula stada tschun jamnas malsauna. Ella ha giu febra, adina 
mo lev. Lu hai jeu pigliau la febra, sco ils Americaners dian. Per quels ein tuttas 
malsognas semplamein febra. Tier nus buca, jeu hai giu il sturnez, malcostas e 

la febra dils gnarvs. Jeu hai giu quei tuttenina. Il tgau hai jeu giu 15 dis ster-
mentus mal. Per temps vevel negin patratg e stuevel ver sper mei ina femna che 
metteva sin tgau in piez cun aua frestga ed ischiu. Jeu sundel staus aschi osum, 
che negin deva pli a mi la veta. Sulettamein a mi eis ei buca vegniu endamen 
da murir. Haiel era priu penetenzia e pervegiau, autras ceremonias hai jeu buca 
fatg, pertgei il prer ei era buca vegnius pli. Suenter quendisch dis han ei mirau 
per in miedi. Quel ei vegnius duront quendisch dis mintga di. Era schiglioc hai 
jeu giu bia visetas da Tudestgs e Romontschs. Oravontut ils Romontschs han 
fatg fetg bien. Sundel staus quater jamnas mo enta letg, sfraccaus sco in lenn. 
Suenter sundel levaus empau, mo ussa ein siat jamnas vargadas dapi che jeu 
level, mo possel aunc adina far nuot. Haiel negina forza en bratscha e combas. 
Mo igl appetit vegn ussa plaunsiu e jeu sperel che tut vegni meglier.

Era la Maria Catrina ha pigliau la malsogna paucs dis suenter. Ella ei stada 
pli spert libra dil mal, pertgei ella ha burgau bravamein e quei ei stau il meglier. 
Ella ha stuiu star mo quendisch dis enta letg. La Maria Culastia ed il Leci An-
toni ein cotschens e grass ed ein carschi bravamein. Denter els tschontschan els 
engles ni magari miez romontsch ed engles. L’onda Maria Alig ei stada uonn 
ualti tafra, schegie ch’ella ei en in auter stan.

Jeu havevel scret al cusrin Giachen Martin Muggli (1848–1922), emigraus 
1854, ch’el dueigi vegnir. Mo el ei era staus treis jamnas malsauns. In Fazen-
din, J.F. Fazendin, emigraus 1872, vegnius anen cun nus, ha era giu quella 
malsogna ed ei morts. Ils auters Romontschs ein tuts ualti sauns.

Jeu vi aunc scriver enzatgei dall’America. Uonn ei stau cheu en Minnesota 
in fetg bien onn cun da tuttas uisas fretg. Al bab a Rueras leva el tarmetter il 
tscheins pils daners ch’el veva stuiu prender si per far il viadi. Mo quei ei muort 
sia malsogna buca stau pusseivel. Jeu vessel aunc saviu duvrar bia tier quei 
che vevel, pertgei il miedi ha custau bia, mintgaga in dollar e quei ha custau a 
mi da quei da tschien dollars. Jeu roghel vus bab per pazienzia. El suppliche-
scha il bab da tarmetter il Calender Romontsch, sco el di, per saver nua ch’ei 
seigien. Mettei tier cun la gasetta dil Muggli e fagei si miu num! Quei muossa 
che la Gasetta Romontscha vegneva legida dils emigrants romontschs e dada 
vinavon in a l’auter, ton ch’els eran bein sil current cullas novitads dalla patria.

1874 – brev 05
Ils 5 d’avrel e suenter dus onns ell’America ha el aunc buca emblidau il di da 
partenza. Sche nus vivessen tschien onns ell’America, emblidassel jeu buca 
quei di. Ils 31 da schaner ha el retschiert la brev da Rueras e quei ha fatg ad 
el grondissim plascher. El sa annunziar che tuts seigien ussa sauns. Dieus ha 
dau a nus ils 24 da schaner 1874 in Gion Battesta. El ei in grass e grond, mo 
ussa fa el plaunsiu prova. Padrin havein giu il Gieri Wolf e madretscha l’onda 
Maria Ursula. Lein sperar ch’el semetti en bein per vegnir in bien Americaner. 
Ils auters ein grass e tschontschan adina engles denter els. Il Leci Antoni di 
ch’el hagi num sco’l tat da Rueras.

Ils 3 da mars hai jeu puspei entschiet a luvrar ella resgia, nua che luvravel 
avon. Jeu haiel 40 dollars per meins. Autras resgias lavuran aunc buca, pertgei 

il Lech che meina neutier la blocca ei aunc schelaus. Tochen ussa havein giu 
in lev unviern, mo ussa in per dis fa ei fetg freid.

Ils Romontschs ein tuts sauns. Il Vic pign, quei ei il Giachen Antoni Beer 
(1843–1921) emigraus 1872, ei maridaus il tscheiver, ils 17 da fevrer, cun ina 
da Medel, la Filomena Venzin (1853–1908) ch’ei vegnida anen cun nus 1872. 
Il pader Sigisbert Monn ha dau tier da vegnir e nus mirein el a vegnend cun 
plascher. Il pader Sigisbert Monn ei naschius 1820 a Mustér. 1839 fa el pro-
fess en claustra da Mustér e vegn ordinaus 1843. Igl onn 1851 survegn el la 
dispensa papala d’extrar ord il convent. Silsuenter pastorescha el en differents 
loghens en Surselva. Igl onn 1874 eis el emigraus els Stadis Uni. El Stadi da 
Minnesota ha el pastorau a Stillwater 1874–79, West-Newton 1879–1885, 
Shakopee 1885–1888, S.Walburg a Hennepin e Loreno 1888–1895 e lu staus 
resignat a New-Ulm. Udend dalla restauraziun dalla claustra, ha el vuliu ve-
gnir anora e turnar el convent. Il capetel ha corrispundiu 1898 al giavisch.  
Cuort sissu ei pader Sigisbert Monn vegnius malsauns e morts 1899 a New-Ulm.  

Nus havessen era basegns d’in musicant. Jeu vess plascher, sch’il Gion An-
toni Soliva (1832–1915) fuss cheu cun ses buobs. Jeu spetgel daditg ina brev 
dad el. Cheu savess el fadigiar tgunsch 5 –10 dollars per di.

L’onda Maria Ursula ei stada cun nus quest’unviern. Ella ei fumitgasa ed 
ha in bien patrun. Ussa eis ella fetg satisfatga dad esser ell’America ed ei mass 
vess da turnar anora.

En special scriva el als fargliuns. Cun tei frar tschintschass jeu ton bugen. 
El ha gronda speronza da seveser aunc inaga. Jeu roghel denton tei da star 
culs paupers geniturs aschiditg sco els vivan aunc e seigies buns cun las pau-
pras soras. Alla sora Maria Culastia giavischa el ch’ella fussi cugl um e buobs 
ell’America. Cheu stuesses buca sesparter ed in ira tscheu e l’auter leu. Quei ei 
era stau per mei il motiv da vegnir ell’America. Sche jeu savess vegnir ora ina 
notg, purtass jeu vus tuts ell’America.

La tatta Tuor di da schar salidar la sora Victoria a Mustér. Els seigien vegls 
e fleivels ed il bab il bia enta letg e possi far nuot. Els vivien bandunai ed ils 
biars hagien paucas marveglias dad els.

1875 – brev 06
Il frar vul saver, tgei ried ch’ins hagi da gudignar daners ell’America. Ton sai 
jeu dir, in giuven che vul spargnar, sa vegnir pli tgunsch tier enzatgei che leu. 

Davart la sanadad saiel buca selamentar. Naven dalla burascla dad onn 
essan nus adina stai ualti sauns. Ina burgada tucca ei matei als biars da far. 

Ti manegias che vus stueies buca vegnir sissu dalla midada che jeu haiel 
fatg. Mo quei hai jeu tertgau che vus sappies daditg. In bab da famiglia sa era 
cheu ell’America en treis onns buca sefar da grond. Mo tier tut mias miserias 
d’entschatta e malgrad mia malsogna vi jeu pli bugen esser cheu che leu. Sche 
jeu stundel sauns, sai jeu trer vi mia famiglia senza far deivets. Quei savevel 
jeu buca far leu. 

Il schar encrescher mudregia era il Gion Fidel, pertgei ch’el di adina puspei 
en sias brevs: Mes patratgs ein tudi leu tier vus e vus avon mes egls.

Il pot da Medel ch’ei vegnius en l’America sco mustregia ha schau il mi-
stregn enta Medel. Nus vein luvrau ensemen la stad en la resgia. Ti has mar-
veglias dallas vaccas americanas. Quellas vegnan schadas ora mintga di, era 
tuts auters tiers, da freid e cauld. Ils schetgs vegnan mai mess en nuegl. Quels 
vegnan schai ora sper in migliac strom che vegn fatgs si igl atun cu ei vegn 
scudiu. Il strom ei la vivonda da quels tiers duront igl unviern.

Jeu hai era giu ina vacca quest unviern en nuegl, vai denton stuiu prender 
mintga di il zappun e cavar si la grascha per metter ord nuegl.

Per munconza da plaz stoi jeu calar. Ils firaus ei l’onda Maria Ursula cheu 
cun nus. Igl unviern va ella a cuser e dapresent eis ella senza patrun. 

1876 – brev 07
L’emprema part dalla brev maunca. El scriva sur dall’aura, in tema preferiu en quasi 
mintga brev. Uonn havein giu in fetg lev e bien unviern. Aschia spitgein nus sin ina 
buna e fritgeivla primavera. Il Pally pign ha fatg nozzas mardis vargau. Il Pally ei il 
Giachen Antoni Pally (1838–1888) da Camischolas emigraus 1870. El ei maridaus 
ils 22 da fevrer 1876 cun ina giuvna da mo 16 onns, la Paulina Wolf, naschida 1859 
a St. Henry, feglia dad Anton Wolf, oriunds da Trun. Mira dapli pag. 164.

Il Leci Antoni Monn (1821– ) da Zarcuns ei staus tier nus sin viseta. El era 
sauns e fetg cuntents d’esser ell’America. Il Leci Antoni Monn era emigraus da 
Zarcuns igl onn 1867 cun la dunna Turtè Deflorin (1822–1895) e sis affons. 
Il pader Sigisbert Monn ei cheu a Stillwater, buca gest pil plascher da tuts, mo 
per mei e mia dunna eis el buns e per biars auters era.

El terminescha cun: « Salidei tuts parens, amitgs et enconischens cun 100, 
1000 salids de mei e de mia duna e affons, laschel avus adina per recomendau. »
Plinavon vul el era mussar engles als da Rueras cun signar cun John e metter 
tier: « Gut bei ol hentt. »

1876 – brev 08
Jeu hai stuiu spitgar sco las olmas dil purgatieri sin ina brev da casa. Ils treis 
d’uost eis ella arrivada suenter in temps da viadi da 38 dis. Jeu sai annunziar 
in bien stan da sanadad. Ils vegls Tuatschiners, quels ein tuts ualti sauns. Ils 
pigns han fetg bia mal ils dents. Els han tuts treis che smarscheschan e la pintga 
Culastia di, che sch’ella fussi ora tiel tat, savess quel trer ora els. Cheu eisi car 
da trer ora dents. Ei cuosta in dollar e quei ei bia tenor il calender.

Dieus veva puspei dau a nus ina Franzisca, ina cretta e tafra. Nus vein mai 
giu in da quels affons. Quei ha cuzzau entochen ils 4 d’uost e lu ha ella burgau 
ensi ed engiu ed en 2 ½ dis eis ella stada « seuna e morta ». Il meins uost ei in 
fetg malsaun per affons pigns ed ei miera biars da quella malsogna. Quei ei il 
tierz che nus vein dau quei meins. Ina bara pintga vegn cheu sin ina gronda 
expensa. Per in sempel vischi sto ins pagar 4 ½ tochen 5 dollars. Per cavar 
fossa treis dollars e per la gruppa « tim » da menar naven 7 dollars. Quei ei il 
pli sempel ch’ins sa far cheu el marcau.

Il scarvon Muggli a St.Paul ei morts. El ei staus dapli ch’in onn malsauns 
e veva reps el magun. Quei ha caschunau terriblas dolurs. Nus ed aunc plirs 

essan stai suenter bara. Quei ei aschia 18 miglias da Stillwater ed igl ei stau 
in numerus pievel. Scarvon Leci Antoni Muggli (1819–1876) da Sedrun era 
emigraus 1854 cun dunna e sis affons.

Dapresent ei cheu ina gronda scartezia da daners sco avon dus onns. La 
pagaglia dils luvrers ei sesminuida da 12–15 dollars per meins. Igl ei strusch 
pusseivel da far il da viver. Jeu stoi prender tutta rauba dalla stizun, « stor ». Jeu 
hai breigia da survegnir daners per pagar il tscheins casa. Tuts dian ch’ei stoppi 
vegnir meglier, schiglioc detti ei uiara. Avon l’uiara da secessiun (1861–1865) 
era ei era aschia. Igl ei dapertut massa glieud senza daners e lavur. Da 1874 
tochen 1880 regia els Stadis Uni ina gronda crisa d’economia e quater onns 
depressiun. Da quei seresulta fomaz, aults prezis, uiaras culs Indians e manco 
da lavur. Cheu semuossa inaga dapli la ferma cardientscha da Gion Fidel ch’el 
muossa quasi en mintga brev: Nus savein far nuot auter che sefidar da Nies-
segner e ver speronza ch’ei vegni meglier. 

Jeu hai luvrau e lavurel uonn puspei en la resgia, nua che jeu hai luvrau 
ils emprems treis onns. Jeu hai denton mo 36 dollars il meins, ils auters onns 
vevel 40. Cun quei saiel gest viver, sche vegnel buca malsauns, pertgei che 30 
dollars cheu ei buca pli bia che 30.– frs leu.

Igl onn ei cheu ualti buns da fretg ed ils Romontschs ein era tuts sauns, 
quei che jeu sai.

L’onda Maria Ursula lai salidar ed ei sauna. Tschun meins eis ella stada 
fumitgasa. Ussa vegn ella e stat puspei cun nus.

1877 – brev 09
Jeu sundel dapresent a St.Henry tier igl aug e l’onda, Gion Alig (1826–1902) 
ed Onna Maria (1819–1900). Sundel vegnius per visitar e mirar, sch’ei dess 
enzatgei lavur per igl unviern. El marcau eisi da far nuot. Ins po dir: glieud 
sco mustgas, negina lavur e negin commerci, aschia che tut stat eri. Tuts ein 
spanegiai sin las elecziuns. Sch’ils Democrats gudognan, sche vein nus spe-
ronza ch’ei vegni meglier. Cass ch’ils Republicans gudognan, vein nus pauca 
speronza, mobein da spitgar ch’ei vegni mender. Sedisch onns ei in Republican 
ed igl ei vegniu mintg’onn mender. Cheu sbaglia Gion Fidel, mo 8 onns ei in 
Republican alla testa dils Stadis Uni e quei ella persuna da Ulysses S. Grant. 
Ils 4 da mars ei Rutherford B. Hayes, in Republican, vegnius eligius che ha 
presidiau entochen 1881. Igl onn 1885 daventa lu puspei in Democrat presi-
dent per quater onns.

Avon in meins sundel vegnius a St.Henry. Cun mei hai jeu priu la Catrina 
per far semegliar cuort. Ella ei sauna e va a scola. Ella dat la bucca e conta tudi 
sco las nuorsas. Mia dunna, il pign Leci Antoni e la Culastia ein a Stillwater 
cun l’onda. Els ein tuts sauns.

Jeu stoiel remarcar che jeu sappi buca esser engrazieivels avunda agl aug 
Gion ed all’onda per lur nunstunclenteivla carezia ch’els han mussau e muos-
san aunc adina enviers nus. L’onda Margreta Cristgina (1825–1904), dunna 
digl aug Giachen Martin (1818–1901) ei era stada cheu, cu ei han satrau la 
dunna dil Gieriet. Quei ei la dunna dil Gion Antoni Gieriet (1829–) emigraus 

1859 e giu maridau 1859 la Maria Ursula Genelin da Sumvitg, morta ils 21 
d’october 1876 ella vegliadetgna da mo 35 onns e 10 meins. Tut ils ses seigien 
sauns, igl aug seigi aunc mai staus meglier che ussa.

1877, ils 6 da schaner – brev 10
Quels paucs plaids ha il Gion Fidel scret en ina brev dalla cusrina Josefina 
Muggli. Carissims geniturs e fargliuns, cun quella caschun vi jeu buca mun-
chentar da tarmetter a vus mes cordials salids ed auguris. Per igl emprem vi jeu 
augurar a vus tuts legreivlas fiastas ed in ventireivel bien niev onn.

Jeu vi era giavischar che vus pudeies aunc viver biars dis ed onns en buna 
pasch e carezia, vus tuts ensemen, geniturs e fargliuns e che nus pudeien tuts 
arrivar si en la gloria dil sogn parvis. Jeu lessel era cattar biemaun a miu pa-
drin, cumar e figliola, al cumpar Cristian ed onda Fausta ed a quels da Crestas.

1877, 26 d’uost – brev 11
Sundel sco igl ei a vus gia enconuschent staus igl unviern 3 ½ meins a St.Henry, 
il bia tier igl aug Gion. Vevel el senn da star vinavon cun far denteren il calu-
ster. Mo il plevon Friberg ei staus la raschun ch’igl ei iu ora en nuot. Vevel era 
priu la Catrina cun mei. Ella ei aunc leu. Ei han buca vuliu schar vegnir ella, 
oravontut las feglias digl aug Gion han marcadau perquei tut unviern ch’ella 
stoppi star tutta stad tier els. Unviern e stad eis ella lu ida a scola. Ella hagi 
empriu bein e la « schulmeistra » hagi schi bugen ella. Mo ussa igl atun sto ella 
tuttina vegnir engiu, schiglioc van la dunna e l’onda si per ella in di da bialaura.

Ils temps ein dapresent aunc schliats pils luvrers. En quels tschun onns che 
sundel ell’America ei mintg’onn stau in mender che l’auter, mintg’onn ein las 
pagas idas anavos. Igl emprem onn  hai jeu giu 45 dollars il meins. Suenter 
ei iu anavos sin 40 e 36 ed igl onn vargau mo 30 dollars. Uonn han ils biars 
survegniu mo 20 e 26 dollars. Cun quei ston ins saver viver, mo buca gest bein.

Varga treis meins ei stau negina plievgia, perencunter grondas caliras. Tona-
ton ein ils farmers cuntents cun la raccolta. La raccolta da salin seigi stada da 
regurdientscha enneu buca aschi buna. Ils secunds truffels han pitiu la calira e 
perquei vegn ei a dar paucs ed ils prezis vegnan ad esser aults. 

Ils Romontschs ein tuts sauns e fan salidar. L’onda Muclia ei puspei en buna 
speronza! Ella ei fetg miserabla e recamonda enqual paternies. 

1878 – brev 12
Cun quella caschun tarmettel nies purtret. Cheu saveis vus admirar nossa 
carschientscha e nossa vegliadetgna che havein fatg atras ils davos sis onns 
ell’America. 

El tarmetta aunc 10 dollars ch’ein da reparter aschia: in all’onda Culastia 
Caviezel (1818–1892) da Sedrun, in dollar alla sora Culastia Brugger-Muggli 
ed a ses dus buobs. Ils auters sis dollars, dus al frar ed in per in al bab ed alla 
mumma ed allas duas soras.

Quella gada laschel da scriver novitads. Il sechelmeister Gion Benedetg 
Deragisch (1811–1901) sa declarar pli bein che quei che jeu sai scriver. Igl onn 



235 

1879 ha il Gion Benedetg, 
ensemen cun sia dunna, visi-
tau la Val Tujetsch.

Gion Fidel supplichescha 
da tarmetter il cudisch dil 
pader Beat cun en las ora-
ziuns da s.Giusep. Quei ei 
il cudisch: Devotiuns per 
catholics fideivels, cumponi-
das da R.P.Beat Ludescher, 
pader benedictin a Mustér, 
stampaus 1842. Il miu hai 
jeu stuiu dar all’onda Anna 
Maria Alig. Sche jeu astgel, 
sche vessel jeu aunc bugen 
ina pipa cun spiel liung ed il 

plat aviert. Ord la brev dil frar ha el legiu dallas miserias che las soras da Rue-
ras, la Barla Cristgina (1833–1911) e l’Onna Maria (1843–1910) hagien cun 
ils egls. Era jeu piteschel fetg savens dil mal ils egls. Cu jeu pegliel freid vegnan 
mes egls tut cotschens ed hai grondas dolurs. Allas 10 dalla sera terminescha 
el la brev cun metter tier: « Miu meun ei grevs e steunzels dela lavur, pertgei 
che jeu vei ina fetg greva e heftia plaza. »

1878 – brev 13
Cheu maunca l’entschatta. Il Gion Fidel fuva carteivel era daventaus in com-
member dalla Ligia Grischa. Ella gliesta da fundaziun digl onn 1875 figu-
rescha el denton buca sco commember, mo forsa ei quei daventau pli tard. 
Entgins Romontschs ed era Tuatschins dalla corporaziun ein serendi giu el 
Dacota dil Sid, circa 300 miglias naven da Stillwater, direcziun sidvest per 
encurir nova tiara. 

A Stillwater, alla riva dil flum St.Croix, fuva ei baul ni tard finiu culla 
furniziun da lenna ord ils uauls vischinonts. Cunquei fuva la fin dallas biaras 
resgias predetga ed era ils numerus transports sil flum enviers il sid. Ils biars 
eran derivonts da purs ed il territori el Dacota dil Sid fuva vegnius libers ed 
aviarts per colonisar. Il Buffalo Bill veva mazzau ils davos bisons ed ils In-
dians, ils Sioux, ein vegni sfurzai da seretrer ella muntogna « Black Hills ». Ina 
immensa planira envidava ussa tut quels da curascha e che levan semetter en 
sco farmers.

Ussa eran ils umens curaschus dalla Ligia Grischa arrivai el Dacota dil Sid 
e Gion Fidel scriva ch’ei savevien schar vegnir dretg negliu. Il davos ei vegniu 
in agent da quella tiara. Quel ha detg ch’el vegli mussar ad els in liug niev 
cun buna tiara. Cun carr e cavals ha el menau els ora en ina biala planira da 
tschiens miglias quadrat. Enamiez quella cuntrada era in bi lag. Cheu han tuts 
griu: Viva il Lag Badus! Tuts ein vegni perina da far in « clim ». In « clim » sa 
mintgin far e quei cuosta 14 dollars ed ½ per las scartiras al stadi. Ins sto ir 

La famiglia Muggli; Maria Culastia, il bab Gion 
Fidel, il Leci Antoni, la mumma e la Catrina

sissu e star leu enteifer ils emprems sis meins ch’ins ha priu e luvrar e cultivar 
per tschun onns, avon ch’ins survegni il dretg e seigi siu. 

Ins sa era far in auter contract, numnaus « tri ». Sin quel ein ins obligai da 
plantar 20 acres uaul. Las plontas ston esser quater peis ina da l’autra. Quei 
va lu mo treis onns, avon ch’ins survegn il dretg ed ei siu.

Ins sa era cumprar per 200 dollars e lu eisi agen ed ins sa far tgei ch’ins vul 
cun tut ed ei possessur digl emprem mument naven.

Turnond ils umens a casa da Badus levan tuts far in « clim ». Era jeu hai priu 
in e gia ussa ei vegniu fatg varga 40 clims. Era igl aug Giachen Martin (1818–
1901) ha priu si in en ses vegls dis, 60 onns. Quei ei igl emigrant da 1851.

In clim ei 160 acres, quei ei aschia la squadra denter Rueras e Zarcuns, da 
sum tochen dem e cun quei tratgel jeu che quei seigi avunda per mei. Duas 
famiglias romontschas ein gia idas si la jamna vargada, ils auters van d’atun e 
lu la primavera. Pli ditg sa negin refierer, sch’el vul mantener il clim. Ils temps 
ein schliats en ils marcaus ed ussa ei tut che secatscha sil prau. El Dacota ei en 
in di vegniu vendiu 288 clims, rapportan las gasettas.

Igl unviern ei mai staus freids e forsa dau duas gadas ton sc’in zol neiv. Tut 
auter temps plitost bunaura e cauld sco la stad. Quest unviern ei stau pauc 
da gudignar. Igl emprem d’avrel haiel entschiet a luvrar en resgia, mo stoiel 
luvrar bienmarcau sco adina. El marcau sundel ussa gleiti sis onns e sundel 
aunc buca vegnius rehs.

Nadal 1878 – brev 14
Tuts ein dapresent en bien stan da sanadad, annunzia il Gion Fidel. L’Onna 
Maria ei stada in grond temps empau malsauna, mo ussa vegn ei meglier. Ils 
treis affons van uonn en scola englesa. Igl ei buca stau in diember avunda 
da tener la scola tudestga. Vessel bugen aunc schau ira vinavon in temps ella 
tudestga, pertgei che quei ch’ei han empriu tochen ussa ei pauc e gleiti em-
blidau. Els ein diligents ed emprendan bein. En treis meins han els empriu pli 
bia engles ch’en treis onns tudestg. Il Leci Antoni e la Catrina han detg ch’els 
laschien cattar biemaun cun in « bich chus » a tuts finadin, quei vul dir ina 
gronda buna. La Maria Culastia seregordi aunc, co ella mavi cul tat sin com-
bra per carnpiertg e co ella bargevi dad ir a rusari cun la tatta.

Il frar Duri Battesta s’interessescha da vegnir ell’America. Jeu vi dar rispo-
sta a tia damonda e descriver l’America aschi bein sco jeu sai. Mo igl emprem 
vi jeu descriver, co igl ei iu cun mei. Jeu sundel ius naven cun dunna e treis 
affons pigns. Sundel semess sin viadi cun aschi 1200.– frs. Da quels ha il bab 
stuiu dar 1000.– frs. A St. Henry vevel aunc 100.–. Per quels haiel cumprau 
ina vacca, aschia che vevel duvrau si tut. Sundel ius leu entuorn per gudignar, 
ton che haiel giu dad ir a Stillwater. Suenter in meins luvrar leu, haiel saviu 
schar vegnir suenter la famiglia. Haiel stuiu cumprar tut il tenercasa e lu aunc 
giu 50 dollars cu haiel calau da luvrar e quei ha tunschiu ora igl unviern. Il 
secund onn haiel saviu entscheiver a luvrar fetg baul e per la medema pagaglia. 
Sundel lu il settember vegnius malsauns, aschia ch’igl onn ei staus vargaus. 
Suenter ein las pagas adina idas anavos. Tier quei haiel giu mintg’onn in baret 



237 

ni empau malsognas. Mo tier tut quei, haiel pudiu setrer vinavon e quei cun 
meglier uorden, spisa e vestgadira che quei che jeu vessel giu leu. Sche jeu mirel 
entuorn tier ils Romontschs, sche fuss ei paucs che brattassen cun l’Europa. In 
giuven che vegn en, sa cun luvrar vegnir tier enzatgei cun spargnar, quei che 
fuss leu strusch il cass. Jeu lessel raquintar a ti dil Hendry da Cavorgia. Mane-
giau ei cheu il Gion Antoni Hendry (1834– ) emigraus 1872. Quel ei vegnius 
ell’America cun nus. El ha giu cletg da star adina sauns ed ha giu stedi lavur. 
Quel ha ussa ses 2000 dollars, schegie ch’el veva stuiu far deivets pil viadi.

Jeu dundel denton tier che tier tei mass quei buca aschi dabot da vegnir rehs. 
Mia dunna di ch’ils Mugglis seigien buca propi quels dil cletg. Cheu citescha el 
il hafner Deragisch da Bugnei che schevi: « La ventira ei ina mes’ura distanza 
dalla sventira ».

Ussa has ti udiu empau dall’America. Dir da vegnir, lessel jeu buca, pertgei 
sche ti vegnas en ed ei va bein, sche eisi bien per mei e per tei. Cass cuntrari 
lessel buca esser la cuolpa. Sche ti has tschaffen, sche neu ed emprova, sch’ei 
plai buca, sas aunc adina turnar anora.

Ti dias che sch’ei fussi leu mo empau meglier, fussi ei donn da far il viadi e 
dar ora tons daners. Vegnir ell’America, in bab da famiglia cun dus « reisacs » 
sin maun ed in affon sin bratsch sco jeu hai stuiu, ei stregn e semeglia liung. 
Mo per in cumpogn giuven che sa far il viadi culs mauns en sac e fimar ina 
cigara, ei quei in divertiment. Pertuccont ils daners, sche ti stattas sauns, sas 
ti gudignar quels anavos en in per meins. Quei che consolescha mei ei, che 
cu ti has luvrau tias endisch uras, sche has mintga meins tes raps en sac. Cun 
quei ei il muvel en uorden, il fein a pastg gartegiaus, senza ughegiar la veta ni 
duvrar carpialas.
Ussa car frar, jeu tratgel d’haver detg tut. Jeu hai tschintschau cun tei da care-
zia e sco miu cor ha dictau. Fai sco ti manegias!

Nadal 1878 – brev 15 
Gion Fidel scriva aunc tut specialmein al bab, alla mumma ed allas soras. 
Sch’il frar vess veramein da sedecider da vegnir ell’America, cussegliassel jeu 
a vus da buca tener anavos. Quei fuss grev, mo da star leu saveis vus era buca 
pretender. El ei biars onns cun vus ed jeu giavischass ch’el stessi vinavon cun 
vus, mo sch’el ei unfis e vul entscheiver enzatgei auter, sche eisi per el aunc 
temps. Per star leu e maridar cun ina cun pauc ni nuot sco jeu hai fatg e semet-
ter ellas miserias ed il davos aunc en pulits deivets, tratgel jeu ch’el sappi per 
vus esser pli gideivels ell’America. Sch’ei vegn adaquella, sche cussegliel jeu a 
vus da sesligiar empau da vossas fuolas, prendei si pli lev, vus veis fatg il vies. 
Sch’ei tonscha buca, vegnin nus buca a schar pitir vus.
Ils firaus da Nadal havein nus giu gronda ferdaglia, mo negina neiv. Il da viver 
ei uonn fetg bienmarcau. La carnpiertg san ins cumprar per 3 ½ cent.

1879 – brev 16
Ei va danovamein pervia dil frar Duri ed il vegnir ell’America. Quei vi jeu 
aunc dir, per star leu e maridar, lu neu anen, sche bunas partidas sas ti era 

far cheu. Matei ch’ei va vess da bandunar quels paupers geniturs. Eisi denton 
destinau che ti stetties leu, sche roghel jeu tei e recamondel che ti stetties culs 
paupers geniturs e fetschies il meglier cun els. Sche ti vegnas, sche mirel jeu tei 
a vegnend pli bugen oz che damaun. Ti vuls saver tgei resti prender. Jeu vi dir 
aschia, pli pauc ti prendas e meglier ch’igl ei. Camischas da lenziel pren buc 
ina, pertgei ti rumpas tuttina buca ora. Jeu hai giu 12 e rut buc’ina. Has ti in 
pèr « murselina », musselina, sche quellas sas ti duvrar per las dumengias. Vuls 
ti prender pliras, sche lai far in pèr da colur. Vestgadira da carpun vegn buca 
schazegiada. Sche ti vuls, sche lai far in vestgiu cun materia cumprada. Calzers 
pren buca pli ch’in pèr e lai spargnar da catschar en guotas. Resti da letg pren 
mo in tapet e plumatsch per sin la mar e cheu sas era duvrar quei. Mira d’haver 
bravamein caschiel e carn secca per sin la mar, pertgei dallas spisas dalla mar 
vegnas ti gleiti stuffientaus. Tut quei che ti prendas sper las chistas, metta en 
in sac da viadi e pertgira bein, buca ch’ei vegni engulau. Jeu ed il Gion Antoni 
Hendry vessen bugen, sche ti prendesses in per mesiras vinars d’ansauna. Sche 
ti vegnas, fai far il vischlè Leci Balzart (1820– ) da Cavorgia in vischi e metta 
en leu.  Mia dunna vess bugen, sche ti cumprasses per ella 14 –16 bratscha bien 
« marino » per far in vestgiu per ella. Lu era ina rintga d’aur sco la grondezia da 
quei rintg. La grondezia ha il Gion Fidel malegiau ella brev. Bugen vessel era il 
cudisch dalla bibla che vevel emblidau a Sedrun sil puffen cun en ils maletgs.

1879, ils 18 da zercladur – brev 17
Ils dus giuvens Derungs, la Milia ed il Gion Mihel, e la matta da Segnas, la Ma-
ria Dora Livers,  ein stai cheu l’emprema dumengia suenter sia vegnida a gentar 
cun nus. Nus vein giu grond plascher da saver discuorer ed udir ils d’affars e 
las miserias da Tujetsch. Fuss stau gronda legria, sche jeu vess quei mument era 
saviu tschintschar cun miu frar. Il Muggli Sep Antoni (1841–1923) e famiglia, 
il Giachen Antoni Pally (1838–1888) e famiglia ed il fegl dil Giossi da Bugnei, 
il William Vigeli Giossi (1836–1920) cun sia famiglia ed aunc otg famiglias 
romontschas ni tudestgas da Stillwater ein questa primavera i a Badus. Ils biars 
ein cuntents cul plaz. Las lavurs da primavera seigien quasi terminadas, denton 
detti ei leu neginas autras pusseivladads da luvrar. Aschia selamentan ei che la 
buorsa hagi il trer anavos, damai che tut stoppi vegnir cumprau. Quei ei era 
stau la raschun ch’ha teniu mei per uonn aunc a Stillwater.

Igl unviern vargau haiel luvrau per quels dalla perschun e lavurel ussa ste-
diamein dano quest unviern. Duas gadas haiel giu discletg. Inaga ei in quader 
da lenn dir daus giu sin ina queissa ed jeu haiel stuiu star otg dis a casa. Buca 
ditg suenter vai jeu stuiu ir en in local stgir e cheu sun jeu daus denter ina 
rema giuaden cun ina comba. Sundel staus pendius orembora. Quei ha dau ina 
sturschida en la schanuglia che jeu hai buca saviu semuentar sil palz. Hai stuiu 
clamar per agid e quei ha custau a mi treis jamnas senza lavur.

Ussa sundel puspei sauns, mo cu ei mida aura, sche piteschel jeu fetg quella 
schanuglia.

Il pader Sigisbert Monn ha avon 15 dis bandunau Stillwater. El veva cunton-
schiu che mo pli ina quarta mava en baselgia. Dapresent vein nus negin prer.

1879 – brev 18
Dieus veva puspei schenghegiau in auter Gion per la fiasta da Tschuncheismas, 
in grond e grass, che nus vein mai giu in tal. Mo ei ha buca cuzzau ditg ch’el 
ei vegnius malsauns e finalmein morts. Ils auters ein tuts sauns « nies gatti ». 
La Culastia va a scola tudestga tier muniessas ed ils dus pigns ein a casa cun 
la mumma. Il pign di aunc adina, sche zatgi damonda suenter siu num, ch’el 
hagi num Leci Antoni Muggli sco il tat da Rueras.

Cheu eis ei era stau in schliet onn per ils luvrers. Igl ei ina sgarscheivla 
scartezia da daners. Las pagaglias ein curdadas per ina tiarza muort pauca 
lavur e glieud sco mustgas. Uonn hai jeu luvrau en in’autra resgia, ina che 
mava di e notg, per survegnir dapli paga. Mo hai gudignau pauc, pertgei 
suenter mesa stad eis ella ida empaglia. Cun quei sundel vegnius senza lavur. 
Ussa mondel entuorn cun la maschina da scuder. Mo in temps ha ei fatg freid 
ch’ei savevan buca far vinavon. L’aura bletscha ha fatg donn als farmers ed ils 
prezis da frina ein i ad ault.

1879, ils 30 da november – brev 19
Dapresent essan tuts sauns, priu ora mia dunna, quella ei stada in liung temps 
buca tafra, empau si ed empau giu, negin appetit e gronda fleivlezia. Jeu hai 
giu gronda tema per ella. Igl ei il temps da midar natira e sche quei ei vargau, 
sche vegn ei meglier cun ella. Ils treis pigns van puspei a scola tudestga ed 
emprendan pulit. La Culastia era gia treis unviarns stada en scola tudestga ed 
ils dus pigns mo in onn. Mo cun quei viriveri dil pader Sigisbert Monn ha la 
scola dau si e suenter quei ein els stai dus onns en scola englesa ed ein buca 
vegni vinavon, sco quei ch’ei vess duiu. Il pader ei ius naven questa primavera 
ed igl uost havein nus survegniu in auter. Quel ha puspei drizzau en la scola 
tudestga. Jeu tratgel ch’ei seigi meglier da schar emprender igl emprem il tu-
destg, pertgei igl engles san ei aunc emprender pli tard. Suenter la vegnida dil 
niev prer havein nus giu ina entira jamna missiun. Quels han rugadau ora ils 
encardens dalla cunscienzia.

Nus essan dapresent aunc adina a Stillwater. Primavera fagein nus il quen 
d’ira a Badus sin nies prau, silmeins in tons. Jeu vai el senn da tarmetter si la 
dunna ed affons ed jeu star tscheu e fadigiar aunc ina stad. Sundel actualmein 
senza lavur, mo hai la speronza da survegnir ina buna plazza tier la viafier, 
numnadamein quella da schubergiar e pinar si carrs ensemen cun in Tudestg. 
Sche jeu survegnel buca quella plazza, lu mein nus tuts si Dacota sil prau e 
fagein ils farmers. Il Muggli ei fetg cuntents dad esser sil prau, schegie ch’el ha 
giu quest atun grond discletg entras in fiug, in « parere feier », che ha caschu-
nau in donn da varga 300 dollars. El di denton ch’el lessi tonaton buca esser 
el marcau per far siu da viver.

Novitads saiel buca tgei scriver. L’aura ei stada uonn stupenta. Ils fretgs ein 
gartegiai bein. Mo perquei creschan ils prezis tuttina. Ins auda era traso tunas 
d’uiara. In sac frina che nus cumpravan onn per 2 ½ dollars cuosta uonn 3 ½ 
dollars ed aschia en proporziun tuttas caussas.

1880, ils 13 da schaner – brev 20
Carissim frar! Quella brev ei drizzada mo al frar Duri Battesta. Igl ei grev 
d’anflar il meglier per tei. Che ti seigies unfis da star aschia, capeschel jeu. 
Sche tut la glieud dian che ti maridies, sche ditgel jeu era, marida e semetta 
ellas miserias sco jeu. Lura sas ti prender la spusa e vegnir ell’America ed has 
cumpignia. Sas ti denton far sco ti vuls, fuss ei meglier da vegnir persuls igl 
emprem, la spusa sas schar vegnir suenter e sche quei falless, mattauns dat ei 
era avunda a St.Henry. L’onda Anna Maria ha treis grondas e bialas e miras-
sen fetg bugen tei. Jeu haiel era tschintschau da quellas varts cun la Josefina 
Muggli (1852–1916). Las autras duas ein l’Anna Maria Alig (1862) e l’Anna 
Margreta Alig (1864).

L’America drovel buca descriver pli a ti. Fadigia ha ei adina dau per in che 
vul, stad ed unviern. Las pagaglias ein buca mal. Il meglier ei la sanadad, cu ins 
ha quella, sche lavur e maglia ha ei mai muncau cheu. Jeu vai giu ina dispeta 
cun mia dunna. Jeu vai detg che jeu lessi buca brattar cul Duri Venzin, cun sia 
rauba, cun mia farma, schegie ch’el ha summas ed jeu hai deivets.

Nus vein mintga gaglina, mintga purschi e mintga vadi che vegn adina sper 
casa, stad ed unviern e cu nus vein luvrau in frust, sche vein  nus luvrau tut. 
Mes affons ein era cun mei e sche jeu stevel leuora, stuevel tarmetter els pil 
mund entuorn e forsa era aunc ira mez.

Per la sora Culastia fuss ei stau meglier, sch’ella fuss vegnida ell’America 
che star leu e schar ira siu um pil mund entuorn. Il Gion Fidel para d’esser 
unfis e terminescha:  Ussa car frar, fai ina ga fin a tias fantasias. Jeu vi era buca 
dir: neu en la Merica, schegie che miu desideri fuss da ver cheu tei. Ina cuorta 
decisiun ei il meglier. Fuss ei veramein destinau che ti vesses da vegnir, sche 
tarmetta ton pli spert pervia dil spiendi. 

Il frar Duri Battesta veva priu la decisun d’emigrar ell’America cun commu-
nicar ils 14 da mars 1879 siu intent tenor directivas cantunalas el Fegl Ufficial 
dil Cantun Grischun. Denton ha el lu tuttina buca ughegiau il segl sur mar ed 
ei staus sia veta a Rueras.

Clom d’emigraziun
Il giuven Duri Baptista Muggli de Tujetsch-Rueras ein intentionaus d’emigrar 
ell’America; ils quens e pretensiuns vid tal retscheiva el termin tschentamental 
de treis jamnas a dato Sigr. Assistent Giachen Antoni Schmed de Tujetsch.
Trun, ils 11 da mars 1879     Igl Uffeci cirquital della Cadi: Igl actuar

1880 – brev 21
Gion Fidel annunzia puspei la naschientscha d’in pop cul num Joseph Fidel 
e sco adina ei quel in grass e grond da naschientscha. Mo ussa fa el plaunsiu 
prova, sco quei che tuts han fatg!

Jeu tertgavel aunc da scriver ch’il Derungs, il Placi (1855–1933) seigi ve-
gnius. Mo nus miravan era a vegnend glieud nova ed aschia haiel refretg. 
Quei ei era stau la raschun che sundel buca ius sin miu prau a Badus questa 
primavera ed hai ussa piars il dretg. Jeu savessel forsa aunc tener il prau cun 
pagar 200 dollars en sis meins. Ussa hai jeu patertgau da star a Stillwater aunc 

per in temps. Sche jeu vegnel inagada ella situaziun, cu mes buobs ein gronds, 
sche prau dat ei avunda a Badus. Dapresent lavurel jeu ella bieraria dil Gieri 
Wolf. Leu hai jeu luvrau tut unviern. Era il Plaisch Derungs ei leu cun nus. El 
ei sauns e da buna veglia ed ha fetg bia da far cun ils paupers e siu frar Mihel 
Derungs (1857–1917). Lez ei medemamein sauns e lai era salidar vus. Quella 
gada eis el staus miu cumpar cun l’onda Maria Ursula. Lezza ei sauna ed adina 
cheu tier nus.

La Maria Culastia ei avon sis jamnas ida si St.Henry tier l’onda sin viseta 
ed ei aunc buca anavos. Tenor novas dad in um ein tuts sauns ed igl aug Gion 
Alig ed il Giachen Martin Muggli han baghegiau ensemen ina resgia. Pigl auter 
vein udiu che l’onda Anna Maria Muggli-Caduff (1843–1933) a Badus seigi 
empau malsauna ed era la dunna dil sechelmeister Gion Benedetg Deragisch 
seigi dapi in temps buca bein.
 «Salidei era londa Culastia e schei saver che veien in « bebi ». Salidei era parens 
et amitgs e tut tgi cha marveglias. »

1880, ils 10 d’october – brev 22
Jeu stoi da mia vart annunziar la mort da nies car Joseph Fidel ch’ei ius tier 
Niessegner da mo tschun jamnas. Ils auters ein tuts sauns. La Maria Culastia 
ei aunc adina a St.Henry tier l’onda ed ils dus pigns van puspei a scola tude-
stga. Jeu lavurel ella bieraria sut il Gion Antoni Hendry, emigraus 1872, e quei 
gleiti in onn. La dunna fa las lavurs da casa e tier quei lava ella mintga jamna 
aunc bia resti per auters. Ella ei paupra e magra sco ina torta matutina, viva e 
sperta sco in utschi. L’onda Maria Ursula ei ida fumitgasa tier il prer che nus 
vein cheu. Igl ei in pader benedictin. Ei para in brav um, quei ch’ins vesa uss.

Jeu haiel fatg ina spassegiada a Badus questa stad, igl uost. Il viadi ha cuz-
zau dus dis cun la viafier e lu aunc 20 miglias cun carr e cavagl. Cu jeu sundel 
vegnius en quella nova tiara, sundel vegnius surprius dalla biala situaziun da 
quella tiara. Leu sundel staus 15 dis. Jeu hai gidau il Sep Antoni Muggli a trer 
ensemen il graun. Jeu haiel buca saviu far auter, vesend quels bials fretgs, e 
cunquei che miu prau era aunc libers, dad era empruar. Hai cavau ina fontau-
na, jeu ed il Giachen Francestg Berther (1840–1881). El era vegnius a Badus 
dus dis suenter mei neu da Chicago e cumprau prau. Il Giachen Francestg 
Berther ei emigraus 1880 da Rueras cun sia dunna Cresenzia e tschun affons. 
Dapli mira pagina 389.

Nus vein cavau aschi nov peis profund e survegniu stupenta aua. L’auter 
di levan nus aunc cavar pli afuns, mo ei era gia en 3 ½ peis aua. Quei ha dau 
curascha. Haiel fatg vegnir in vischin romontsch ad arar cun ses cavals sco 
emprova e cun quella intenziun haiel fatg il meini d’ira primavera entuorn igl 
emprem da mars a Badus. Jeu entscheivel era a vegnir unfis dad adina esser sut 
commando. Quei haiel fatg ussa varga otg onns. Sche jeu sundel ora sil prau e 
vegnel malsauns, sche lai Niessegner bein era crescher il miu sco quei dils auters.

Sche stundel el marcau e mia bratscha disdescha, sche stat tut. Haiel empruau 
avunda el marcau e vegnius tier nuot. Il metter si ina farma vegn all’entschatta 
ad esser ualti stregn, mo ei sto buca esser tut en in onn.

Bugen ditgel aunc enzatgei dil Giachen Francestg. El ha mai lamentau dad es-
ser ell’America. Tut quei ch’el di ei, sch’el fussi mo vegnius dalla bial’entschatta 
a Badus, enstagl dad ira a Chicago tier igl aug « stuorn ». El vessi lu giu enza-
cons daners dapli en sac, denton sto el buca seprender en. Cun ses tschun 
buobs fa el meglier cheu che a Rueras e far il calger e sch’el vess buc in rap. 
Il Gion Giusep Giossi da Bugnei, emigraus 1880, dundel tier, quel vess fatg il 
meglier da star leuo, pertgei quel ei bein memia eris per l’America. La Pedra 
ha per ussa detg in di a mi: « Na, na, anora mass’ju per de biè bétga plé! »

1881 – brev 23
La brev arriva da St.Henry ed il Gion Fidel sa communicar als ses da casa tut 
specialas ed interessantas novitads. Ils 13 da fevrer sundel semess sin via per 
ir a Badus per pagar miu prau che custava 200 dollars. Jeu havevel tema da 
buca puder atras muort il stermentus ruh unviern che vein giu uonn. Ora sin 
la preria ed ora el liber eis ei aunc bia pli freid. Cheu ves’ins tschiens e tschiens 
miglias neginas plontas. Naven da Nadal entochen ussa ei la viafier bloccada 
per ir a Badus. Ils cuflaus ein tochen 40 peis aults.

Quei haiel denton per anflau ora sin viadi ed aschia sundel vegnius mo tochen 
St.Henry tier nos parents. Leu hai jeu giu la caschun da cumprar 40 acres prau 
cun casa e stalla vitier, gest sper igl aug Gion Alig (1826–1902). Questa jamna 
essan nus vegni cun la bagascha. Nunspitgadamein sundel daventaus in farmer 
da St.Henry enstagl d’in Baduser. Il prau a Badus hai jeu vendiu per 100 dollars 
e quei cheu hai jeu cumprau per 700 dollars. Jeu sperel da ver fatg il meglier 
aschia. Dil freid stuein nus pil mument buca pitir, nus vein aunc 20 acres uaul.

Nus essan tuts sauns, nies gatti. La Culastia havein nus stuiu schar a Still-
water cun l’onda Maria Ursula per in per meins. All’onda semegliava ei memia 
liung da schar ira tuts enina. Nus sperein ch’ellas vegnien beingleiti omisduas a 
star cun nus. A mia quinada Maria Ursula sco era a mia dunna ha ei plaschiu 
meglier d’ira a St.Henry che a Badus.

1882 – brev 24
Nus vein giu in fetg lev unviern. Duas, treis gadas ha ei dau miez zol neiv e 
quella ei puspei naven. Schiglioc ei adina stau bialaura e bunaura ch’ins ha 
pudiu star ora el liber e luvrar senza tschiep.

Avon dus onns sundel jeu daventaus commember d’ina societad ni cumpi-
gnia che vegn numnada « St. Josep Frein », Uniun da s.Giusep. All’entschatta 
haiel stuiu pagar 10 dollars e suenter ston ins pagar ¼ dollar per meins. Per 
quella societad vegn ei fatg mintga meins ina sontga messa. Mintga commem-
ber ei obligaus d’ira treis gadas ad onn a prender penetenzia. Sch’in vegn mal-
sauns, sche vegn ei dau dus umens per mintga sera e 5 dollars per jamna sco 
agid pil malsaun. Tier mintga mortori sto mintga commember pagar in dollar 
ni aunc dapli, tut tenor vegliadetgna. Quei vegn lu surdau alla dunna ed affons 
dil miert. Nus essan ussa da quei da melli commembers.

Quei hai jeu scret per consolar la mumma, buca ch’ella tratgi che nus hagien 
piars diltut la cardientscha cheu en l’America. A mi vegn ei da pagar en ed 

hai pauc nez, mo « so matsch beter » di igl engles. Sche jeu survegnel buca, re-
tscheivan mes affons. Mia dunna flurescha puspei da forza dapi 7–8 meins e va 
mintgaton bravamein a plonschend. Aunc ina supplica a ti car bab. Sch’enzatgi 
vegn ell’America, sche vess jeu bugen in span e dus speuls per mia dunna. Nus 
vein survegniu ina roda da filar ch’il vegl Rest ha aunc giu fatg, mo senza span.

1882, ils 4 da zercladur – brev 25
Avon otg dis ei il sechelmeister Gion Benedetg Deragisch ius a Badus. Nus vein 
era giu novas ch’ils Derungs fussien arrivai a Stillwater. Mo cheu a St. Henry 
veva negin novas da Tujetsch. Ils spans e speuls ein era arrivai ell’America 
ensemen cun dus bials cudischs. 

Per l’entschatta mars ha Dieus schenghegiau in taffer mat. Ad el vein nus 
dau num Alfons Maria Legori. All’entschatta ei tut iu ualti bein, schegie che 
nus essan stai senza agid, auter che l’onda Anna Maria. Suenter treis dis mava 
ei mender cun la dunna e nus vein stuiu clamar il prer e miedi. Negin deva 
ina speronza da megliurament. Vein telegrafau e clamau l’onda Maria Ursula 
da vegnir. Ella ei stada in meins cun nus e quei ei stau il meglier. Ussa eis ella 
puspei tafra, ella ei aunc mai stada meglier ed il pign ei sauns e crets e fa buna 
prova. Ils auters ein adina stai fetg sauns cheu a St. Henry.

Nus vein giu in fetg lev unviern. Ils umens han saviu luvrar tut unviern egl 
uaul. Jeu mez hai runcau biabein treis acres uaul e fatg varga vegn « corts » 
lenna. La lenna ha in fetg bien prezi. Ils armauls han era giu in bien prezi. Ils 
bos vegnan cumprai e catschai silla preria ed igl ei strusch pli da survegnir da 
quels en nies contadi. Il da magliar ei plitost cars, quei carteivel pervia dil freid 
e dall’aura schetga ch’ei ha fatg tutta primavera.

Jeu hai l’incumbensa da tarmetter salids dall’onda Maria Ursula, dall’onda 
Anna Maria Alig e famiglia sco era dils Beers, oravontut dil tat Giachen Mar-
tin Schmed (1802–1890). El ei aunc adina sauns e fa salidar zun fetg ed el vessi 
bugen saviu, sche las da Crestas, las Maculinas, hagien retschiert siu purtret.

1882, ils 18 da december – brev 26
Nus essan particularmein tuts sauns « nies gatti », oravontut il pign Alfons ei 
cotschens e taffers. Igl ei in tut aparti, mai giu in da quels. Ils auters treis van 
a scola ed emprendan bein. La Catrina ei adina vid il leger. Il Leci e la Mary 
ein ils fumegls da casa, in dil bab e l’auter dalla mumma.

Nus vein giu uonn in fetg bien onn da fretg cun da tuttas uisas. Salin e du-
miec ha ei dau da 20 tochen 30 « buschels » per acre. Furmantun e truffels ha 
ei era dau en abundonza. Il furmantun ei buca vegnius diltut madirs, damai 
che vevan buca saviu semnar ad uras la primavera e pervia dall’aura bletscha 
digl atun. Jeu quentel tuttina da ver 500 buschels e quei tonscha alla mumma 
per far buglias da pulenta. Dumiec haiel 133 buschels, quei ei buca bia, mo la 
farma ei era pintga. Sche Niessegner lai guder quei cun sanadad, sche sundel 
cuntents, « dadeldu » di igl engles.

A St.Henry essan nus uonn vegni mulestai cun malsognas. Igl emprem ha 
ei tuccau ils Tudestgs cun il « teiffers fiber » e plirs ein morts. Suenter ha ei 

era tuccau plirs Romontschs. Dalla famiglia Beer ein tuts stai tuccai da quella 
malsogna e febra, priu ora il tat Giachen Martin Schmed cun ses 80 onns. Quel 
ei aunc adina sauns e vescals e lai salidar tuts.

La Josefina Muggli ha era giu quella malsogna ed ussa va ei meglier. Il Gia-
chen Martin Muggli ei maridaus quest atun cun ina Tudestga, ina tschecca, 
brava e reha matta. Ses geniturs ein derivonts digl Aargau. Ei setracta dal-
la Mary Widmer (1856). Ils auters dalla famiglia Alig-Muggli ein tuts sauns 
e laian salidar cordialmein. Il cumpar Degonda e famiglia laian era salidar. 
L’onda Maria Ursula ei aunc adina a Stillwater tier il prer. Il cusrin Muggli dil 
Badus, cusrin dil bab Leci roder, ei staus cheu sin viseta. Els ein tuts sauns e 
fan salidar. Mo il Badus fa buca aschi gronda parada sco avon dus treis onns.

Vus lessas aunc saver tgi nus vein giu parentella per nies « bebi », manegiu 
padrin e madretscha. Gliez hai jeu fatg sco il Hans Giachen scheva cu el veva 
da rischlar giu la Tgauma: « cun quei fetschel jeu cuortas ceremonias. » Jeu 
hai era fatg aschia e priu mes cusrins, il Giachen Martin e la Josefina Muggli.

La Josefina ha lamentau che Ti Duri hagies mai dau risposta a sia davosa 
brev. Sch’ei seigi aschia, vegli ella era buca scriver pli. Era jeu roghel e suppli-
cheschel da scriver empau pli savens.

1883 – brev 27
Uonn essan nus stai sauns e taffers malgrad il liung e ruh unviern. Era vus 
veis pressapauc giu sco nus. Igl ei stau ina nevada ch’ins ha saviu far nuot egl 
uaul cun runcar. Tier quei vein aunc giu bia suffels e cufla. Essan era stai fetg 
anavos cun metter il fretg. Il furmantun vein semnau il venderdis vargau, quei 
sem san ins buca metter ora avon ch’ei vegni bunaura.

Ils tiers han la primavera giu in bien prezi. Las vaccas pagavan 35 – 40 
dollars, stiarls e stiarlas dad in onn 12 – 15 dollars, bos da 5 e 6 onns han 
pagau tochen 150 dollars. Jeu vevel era in pèr che vessen pagau quei prezi, mo 
jeu sai buca vender quels. Els ein per mei memia custeivels e nizeivels. Jeu sai 
arar bia dis, trer la cuscha senza empalar, mo dar il camond « gi ni ha », quei 
ei american, neve!

Ina stiarla dad in onn haiel vendiu igl avrel per 15 dollars. Ussa vai jeu aunc 
dus bos e treis vaccas che dattan bravamein latg. Cun quel fa la dunna ca-
schiel. Duas han fatg vadi avon quendisch dis ed ina il fevrer. Quella vevel giu 
cumprau per 30 dollars. Tier quei vai jeu aunc quater liufas, duas han schotg 
purschals e duas fan gleiti. Las gaglinas, di la Catrina, ch’ei seigi 45 tocs senza 
ils dus cots, lu in tgaun e dus gats e dabia miurs!

Il sur pader Sigisbert Monn ei vegnius cheu tier nus e stat sursesez. Aschia 
vein nus farrer e caplon en cass da basegns.

L’onda Maria Ursula ha scret avon otg dis da Stillwater. Ella ei sauna e 
lai salidar vus zun fetg ed ha aunc mai scret ni detg ch’ella vegli turnar en 
Tujetsch. Per nus sa ella far tgei ch’ella vul, mo jeu temel ch’avon che quei 
daventi, dat ei aunc bia « luvst », suffels. Ils Aligs laian salidar e las mattauns 
mirassen bugen a vegnend anen bials mats da cuolm!

1884, Sogn Giusep – brev 28
Oz ei S.Giusep ed jeu sundel obligaus da far firau muort l’Uniun da s.Giusep. 
Nus vein giu in fetg ruh unviern, schegie ch’el ha entschiet per suenter Nadal. 
El ei buca staus rehs da cufla, denton bia neiv e freid senza calar. Ils vegls co-
lonists da St.Henry vulan buca seregurdar dad in da quels. Era oz per S.Giusep 
neiva e plova ei en abundonza.

Igl onn vargau havein giu in ualti bien onn da fretg, priu ora il furmantun 
ch’ei staus ualti anavos e quei muort duas nauschas purginas. Quei fretg drova 
in liung temps per semadirar. Ils animals han era in bien prezi, mo buca sco 
tier vus. Per ina vacca pagan ei 30 – 35 dollars e per animals giuvens dad in 
onn 12 – 15 dollars. Mender stat ei uonn cun ils engarschauns. Tschels onns 
vendevan nus per sis tochen siat cents il fun, uonn vein nus stuiu dar mo per 
4, 4 ½ ni 3.40 il fun. Aschia fa quei ora ina gronda differenza tiels farmers che 
han biaga da vender tochen 40 tocs. 

Saiel communicar ch’il sechelmeister Gion Benedetg Deragisch hagi fatg 
nozzas il tscheiver vargau. El ha maridau ina vieua Livers da Segnas. Igl onn 
1884 marida il Gion Benedetg (1811–1901) la vieua Barla Turtè Livers-Beer 
(1835–1914). Sco ins auda, hagi el fatg si 5000 dollars ad ella. Cumprau cara 
carn! Era la matta Derungs, la Catrina, ei quest unviern maridada a Badus. Sco 
um hagi ella in vieu da Cazis cun treis affons pigns. La Anna Catrina Derungs, 
naschida 1859 ed emigrada 1882, ha maridau il Lorenzo Fetz (1831–1906), 
ils 14 da fevrer 1884. Da quei temps fuvan tut ils Derungs secasai a Badus el 
Dacota dil Sid.

L’onda Maria Ursula ei quest unviern puspei stada a Stillwater. Ella ei sau-
na, lai salidar e tuorna la stad carteivel puspei tier nus. Ils augs Gions, ils 
Aligs, laian era salidar ed ein tuts sauns. L’onda Anna Maria ei in temps stada 
malsauna, ha giu mal las combas ch’ella saveva buca bandunar la stiva. Era 
tut ils Beers cul tat Giachen Martin Schmed ein sauns e fan salidar. 

1884, il mars – brev 29
Quella brev ei scretta dalla feglia Maria Culastia (1869–1959) als « Carissims 
cusrins e tuts »: Jeu vi era empruar da scriver in per lingias per dar risposta sin 
tia brev che jeu hai retschiert cun legherment. Quella ga hai jeu tertgau scriver 
romontsch. Sche jeu savessel scriver engles a vus, sche savess jeu forsa scriver 
empau meglier. Nus essan i a scola bunamein tut unviern, mo ussa havein mo 
pli ina jamna entochen il zercladur. Jeu tratgel che jeu sappi buca ir pli. Quest 
unviern hai jeu giu siat differents studis, mo en il scriver erel jeu il mender.

L’emprema gada cu ti has scret, has ti aunc dau empau speronza da vegnir 
ell’America. Mo la davosa gada has ti dau pli pauca. Sche jeu fuss matei o leu, 
sche mass ei era vess da bandunar la patria ed ils parents ed amitgs.

Cars cusrins, fagei bien cun il pauper tat e la tatta e las ondas che han negin 
auter che vus ed il padrin. Nus vessen bugen era fatg per els enzatgei, sche nus 
savessen. Mo vus saveis schon che nus essan memia dalunsch.

Nus vein bia gadas endamen, con bugen jeu mavel en tier il tat e co nus 
mavan sin combra e prendevan discusamein carn dalla tatta. Jeu saiel pauc 

pli tgei scriver per questa ga. Jeu vaiel la speronza che ti detties ton pli gleiti 
risposta sco era il padrin Aluis Brugger.
Jeu restel cun vus tuts cordialmein salidar
Vossa sincera cusrina e niaza
Maria Scolastica Muggli

1884, il november – brev 30
La Maria Culastia, ussa 17 onns, ei stada questa stad naven dil matg a St.Paul 
en survetsch. Avon in meins ha ella calau e va ad emprender da cusunza en 
ina gronda « falteria ». Igl emprem meins survegn ella 2 dollars per jamna. En 
l’America pagan ils meisters ils emprendists e buca ils emprendists ils meisters. 
Ses patruns dattan ad ella letg e spisa per empau gidar sera e damaun. Prima-
vera vulein nus puspei far vegnir ella a casa. L’onda Maria Ursula ei stada in 
temps la stad tier nus. Ussa eis ella ida a Minneapolis cun in pader.

Saiel dar part che haveien giu in bien onn da fretg cun da tuttas sorts. Sa-
lin, furmantun e truffels ha ei dau en abundonza. Sche mo ei pagass meglier! 
Basta, gl’ei buca mo il graun che ha pign prezi, mobein tuttas autras caussas. 
Actualmein han tuttas « facterias », fabricas da resti e tuttas resgias plirs meins 
calau si da luvrar. Quei ei buca da spitgar auter, cu igl ei elecziuns dil president. 
Forsa vegn ei meglier, sch’ei vegn in niev. Nus vein votau ils 4 da november e 
sco las gasettas dian, sche han ils Democrats gudignau per bia mellis. Matei 
ch’ils Republicans fan vess da dar si ses ignivs! Igl onn 1885 ei veramein in 
Democrat vegnius eligius, numnadamein Grover Cleveland che ha presidiau 
entochen 1889 ed ei lu vegnius suandaus d’in Republican.

1885 – brev 31
Gion Fidel selegra dalla brev ch’el ha retschiert ils 6 da schaner da siu frar 
Duri e constatescha ord quella la buna sanadad da tuts a Rueras. Era jeu saiel 
da mia vart communicar il medem bien stan da sanadad. Il pign Alfons, treis 
onns, ei cotschens, grass e taffers. El tschontscha engles ni romontsch, tgei 
ch’ins vul, aschi bein sco nus. El lai buca star in crap sin l’auter, el ei in ver 
Americaner.

Il Leci Antoni e la Catrina ein a casa ed ein quest unviern i a scola. La 
Catrina ei ussa aschi gronda sco la mumma e fa la fumitgasa per ella. Il Toni, 
sco nus schein al Leci Antoni ni sco el vegn clamaus per engles, fa pli plaun 
da crescher. El ei pigns e zaclins per sia vegliadetgna. Denton eis el fetg surve-
tscheivels, inschignus ed ei per mei in grond agid. La Mary, la Maria Culastia, 
ei aunc adina a St. Paul vid il mistregn da cusunza. Ella ei en ina « fettari », 
fabrica da resti, cun aunc 40 buobas. Mintgina ha sia lavur dapersei ed in um 
sco « boss », sco nus schein, che mira sissu. Il matg ha ella finiu e lura vein 
speronza ch’ella vegni a casa, silmeins sin viseta.

Nus vein giu in snueivel ruh unviern, buca cun cufla, mobein cun bia neiv 
e freid e quei varga treis meins cuntinuadamein. Ussa ei la neiv naven, mo ha 
stuiu ceder da freid e buca da cauld. La pli part dil temps hai jeu giu en trei 
pèra caultschas e treis camischas per seschurmegiar dil freid. 

Ussa eis ei in per dis meglier e nus essan pinai da semnar, aschigleiti sco il 
tratsch ei schetgs ora empau. Arau vevan nus gia igl atun.

Ils Romontschs da St. Henry ein tuts ualti sauns. Il tat Giachen Martin 
Schmed ei aunc ualti taffers, mo vesa ora ualti vegls e fa era buca pli tonta 
canera. Da Daniev ei igl Jacob Friberg (1821–1885) da Chischliun morts. Sia 
dunna fuva stada ina sora dall’onda Anna Maria, la Barla Catarina Schmed 
(1822–1861). 

Nozzas dat ei era da Pastgas, numnadamein cusrina e cumar Josefina Mug-
gli cun Gion Venzin (1851– ) da Medel. Quel ei vegnius anen cun nus 1872, 
in frar ed ina sora. 

La sora Filomena Venzin (1853–1908) veva maridau ils 17 da fevrer 1874 
il Beer pign, il Giachen Antoni Beer (1843–1921), emigraus 1872.

Igl um dalla Josefina ei in tschec e brav giuven. El ei actualmein a Minnea-
polis ed ha leu fatschentas. 

Mo perquei ston ils mats buca pigliar tema. L’onda Anna Maria ha aunc 
duas e quei senza quintar aunc schiglioc in tozzel bravas mattauns romon-
tschas a St. Henry. Basta, igl engles di « schedap uitt ded », quescha tgeu cun 
quei ed jeu vi calar e duvrar miu fleivel spért per enzatgei che schai a mi meglier 
a cor.

Numnadamein roghel jeu tei miu carissim frar cun las larmas giu per las 
vestas e per la petra passiun e mort da Niessegner: stai cun quels paupers 
vegls e buca banduna els en lur aulta vegliadetgna. Buca suonda mei, il fegl 
perdiu, che sun ius naven e pos buca pli veser els. Dieus vegn a remunerar tei 
il tschiendubel.

E ti mia cara sora Culastia, sai jeu era ch’ei ha tuccau da far bia bien per 
bab e mumma e las duas paupras soras. Jeu roghel tei, perseverescha ton sco 
tia forza lubescha. Jeu lessel era vegnir e tener cumpignia, sche jeu fussel el liug 
nua che fuvel ier avon 13 onns. Ils 4 d’avrel 1872 veva el bandunau Tujetsch, 
quei datum ei francaus fermamein en sia memoria!

Jeu sundel denton mai staus s’enriclaus da ver fatg quei pass, mo mes geni-
turs e mes cars fargliuns vegnan mintga di endamen. Con lev ei fuss a mi da 
saver tschintschar mo in’ura cun vus. Mo jeu vivel aunc adina dalla speronza: 
Ils cuolms stattan e la glieud s’entaupa.

Dapresent ei la feglia gronda, la Barla Catrina Gieriet (1835–1907), emigrada 
1884, dil mistral Hans Giachen Gieriet (1795–1853) e da Maria Barla Ca- 
trina Berther (1809–1851), mistral dalla Cadi ils onns 1826 e 1827, a St.Henry. 
Avon in onn eis ella vegnida dall’Italia tier ses frars. Ella ei sauna e lai salidar. 
L’onda Anna Maria cun famiglia ein medemamein tuts sauns e salidan. Il fegl 
Giachen Martin Muggli ei era sauns cun la famiglia che consista ord la dunna 
e duas mattauns. La cumar Degonda ei aunc adina tafra e sauna. Quei ei la 
vieua Onna Maria Degonda-Muggli, emigrada 1866 cun ses siat affons. Il pign 
havevi ella purtau si da Surrein el scussal per ir ell’America. Quella curascha 
dalla paupra vieua ei semantenida ditg ella bucca dil pievel e quella curascha 
hagi Dieus benediu. Ell’America ei iu bein cun ella e quei a St.Henry, nua 

ch’ella era secolocada sper 
auters Romontschs. Ella ei 
morta ils 8 d’uost 1890 ella 
vegliadetgna da 62 onns e 
siat meins. Ella ha aunc dus 
mats cun ella e quels sepei-
nan era gleiti da far nozzas, 
in carteivel cun ina Livers 
da Segnas. Quei ei il Gion 
« Jack » De Gonda (1858– 
) che ha maridau la Dora 
Livers (1862–1919) emigra-
da 1879, feglia da Giachen 
Fidel Livers (1834–1865) da 
Segnas e Maria Barla Turtè 
Beer (1835–1914) secunda 
dunna da Gion Benedetg Deragisch (1811–1901) ed han giu diesch affons. 
Il Jack ha fatg ina grondiusa carriera locala a St. Henry. El ei staus farmer, 
posttenent, gerau, cusseglier dalla scola districtuala, hotelier dil « Minnesota 
House ». Als curaschus e capavels emigrants ha l’America purschiu la via alla 
carriera. 

Jeu stoi aunc far ina remarca, scriva Gion Fidel, cu ti scrivas ni enzatgi auter 
e cu vus scrivis il rodel digl onn, sche scrivi buca mo cons, nus lessan saver per 
num, quei ch’ei glieud veglia ni che nus enconuschin.
Alla fin remarca el aunc. L’onda Maria Ursula ei sauna ed ei aunc a Minnea-
polis cun in prer.

1886 – brev 32
Per igl emprem lein nus ver gratulau al frar Duri Battesta ed augurau ventira 
ad el ed a sia consorta. Dieus detti la grazia da supportar cruschs e letezia 
entochen sin l’auter mund. Il Duri (1849–1922) ha maridau la Barla Catrina 
Monn (1852–1930) igl onn 1885. Els han giu duas feglias – las davosas dalla 
schlatteina Muggli en Tujetsch, mortas omisduas 1972. 

Mes affons ein ussa gleiti carschi. La Maria Culastia ei carschida ditg e tut-
tina restada pintga sco las ondas. Da quellas ha ella era artau siu natiral. La 
Catrina ei stada la stad ed ei aunc ussa a Minneapolis en survetsch damaneivel 
dall’onda.

La Josefina Muggli e siu um ein era a Minneapolis. Els han giu schliet 
cull’emprema naschientscha. Cun agid da dus miedis eisi en dus dis reussiu da 
rabitschar sil mund in mat. Mo el era gia morts ed alla mumma deva negin pli 
la veta. Ussa eis ella pulitamein tafra e nus mirein a vegnend ella en ina jamna 
a St.Henry. Ils auters digl aug Gion Alig ein sauns.

Nus vein giu ina fetg schetga stad cun negina plievgia duront dus ed in miez 
meins. Tut che lamentava ch’ei detti uonn negin fretg. Il fein e truffels han 
pitiu fetg. Graun e furmantun dat ei en abundonza, negin seregorda da tonta 

Il Minnesota House a Le Sueur Center



249 

raccolta. La gronda part da nos vischins han gia scudiu ed jeu mirel a vegnend 
gievgia la maschina. Tschella jamna sundel staus in di a scuder tier il Vigeli 
Beer e vein scudiu datier da 1100 buschels en in di. Ei vegn risdau da tochen 
30 buschels ed aunc dapli per acra. Donn che la salin ha buca in meglier prezi.  
Era ils tiers han giu uonn pign prezi. Ils pors paran dad ira meglier che onn.

Sin in auter onn hai jeu priu si ina part dalla farma digl aug Gion Alig. Da 
treis muns survegnel jeu dus. Aschia vegn ei probabel da dismetter ils bos e 
far si cavals, pertgei cun bos va ei plaun da luvrar tonta tiara. Quei ei aura pil 
Leci Antoni da survegnir cavals. Nus vevan denton bos ch’ei era buca d’anflar 
daried el Contadi da Le Sueur. Plinavon vai jeu aunc duas vaccas, ina stiarla, 
ina vadiala, tschun pors gronds e 26 purschals da questa primavera. Las ga-
glinas laschel jeu sura alla dunna da dumbrar. Ella vess avunda da dar in per 
sco schenghetg sin las nozzas dalla quinada Barla Catrina.

Jeu vi calar da scriver da quei che gida vus nuot, mo stoi aunc dumandar vus 
enzatgei, pertgei nus cheu da Tujetsch essan gia daditg stai en marveglias. Bia 
gadas vein nus giu endamen, tgei plevons ei han en Tujetsch e tgei ein stadas 
las raschuns ch’ils dus sur Tumaischs hagien bandunau vus aschi spert. Igl onn 
1885 han il plevon sur Tumaisch Beer (1861–1925) da Gonda ed il caplon 
sur Tumaisch Giusep Berther (1853–1931) da Dieni bandunau la farria da 
Sedrun. Ils mortoris a nus enconuschents vein nus era bugen da saver.

Plinavon hai jeu las marveglias, co igl ei iu da parter e tgi ha surpriu da 
mirar dil bab e dalla mumma.

1887 – brev 33
Gia avon tschun meins fuss ei stau l’obligaziun da scriver e dar risposta alla 
brev dil frar Duri Battesta, mo oz buc e damaun buc ed aschia varga il temps 
pli spert che quei ch’ins tratga e mes cars san star e plonscher cun la bucca 
schetga.
Car frar,
Per igl emprem stoi jeu dir ch’ei hagi legrau nus zun fetg d’udir che Dieus hagi 
benediu vus cun ina tafra matta. Igl ei la Culastia, naschida ils 24 d’october 
1886. Igl onn 1913 marida ella il Gion Giusep Riedi (1883–1965). Els han 
giu diesch affons e la Culastia ei morta ils 11 d’october 1972. Quei ei la con-
solaziun dils geniturs, sch’ei sedeportan bein e fan la veglia da Diu e che quei 
daventi lein nus rugar Niessegner.

Da l’autra vart ha ei contristau d’udir da tia liunga malsogna. Car frar, 
quel che ha scaffiu il mund, tschentau en ils sacraments, dat era mettels da 
supportar quels, el sto era ver giuvens e vegls, paupers e rehs. Sch’el savess 
duvrar mo paupers, fuss jeu era staus in. Perquei, hagies curascha e pren si lev 
e surtut buc emblidar da volver enasi las mongias avon che schar vargar en il 
cumbel. Nus stuein fidar da Diu, sche gida el nus e cun far aschia eisi vargau 
cun mei tochen uss.

Davart il temps ell’America saiel buca bia tgei scriver. Tuttas caussas, tiers 
e graun han prezis bass. Stiarlas e stiarls dad in onn han pagau sil pli bia otg 
tochen diesch dollars; vaccas cun vadi 20 e 25 dollars e mes dus bovs vein 

nus vendiu avon in meins per 115 dollars e cumprau in cavagl per 110 dol-
lars. Aschia vein stuiu dar dus per in. La salin vein nus vendiu tut unviern per 
65 –70 cents il buschel. Ils pors mazzai e schubergiai per 4 cents il stone, 1 st. 
= 14 Pound = 6,3502 kg. –  aschia va ei buca aschi spert da vegnir tier daners 
sco farmer.

Nus vein giu in fetg ruh unviern e cufla cuntinuadamein duront treis meins. 
Igl emprem avrel ha ei tuttenina dau ina marschauna che negin ha saviu se-
muentar per las vias. Mo malgrad tutta fuola dalla neiv havein nus giu ora il 
sem avon ils vegn d’avrel. Da lu naven ha ei buca pluiu tochen questa jamna 
e biars plunschevan e puplavan ch’ei detti uonn negin fretg. Mo malgrad la 
schitgira vein nus dapresent ina fetg buna pareta. Tgei lein ussa aunc dir dils 
« Mericaners ». Igl aug Giachen Martin (1818–1901) ei avon paucs dis staus a 
Minneapolis ed ha visitau il cusrin Giachen Martin Muggli (1848–1922). Lez 
ei leu sin fatschentas cun sias treis feglias. Il quinau Gion Venzin (1851– ), 
igl um dalla Josefina Muggli vesa ora fetg vegls, mo ei pli tempraus che quei 
ch’el era d’in temps. L’onda Maria Ursula ei era a Minneapolis tier in prer. Las 
feglias Culastia e Catrina ein sebrattadas giu. La Culastia ei ussa a Minnea-
polis e la Catrina a casa. Ella ei stada strusch in onn, mo ha tuttina purtau a 
casa varga 50 dollars e quei ei avunda per ina buoba da 17–18 onns. Ellas ein 
omisduas fetg spargnusas e diligentas e fan bien. Il Leci Antoni ei a casa e fa 
il fumegl dil bab ed ei bunamein aschi gronds sco il bab. El ei era fetg luvrus 
ed inschignus en tuttas lavurs.

Igl Alfons vi jeu tarmetter a vus sin pupi. Il sur Sigisbert Monn di ch’el seigi 
in balliester dall’emprema classa. Tochen che nus semenein inaga, semeina el 
diesch ga e mintga sera e damaun cloma el: « Mumma iu less latg! »

Per quella gada hai jeu aunc da metter giu in cordial salid dall’onda Anna 
Maria Alig e famiglia ed hagies era memoria en vossas sontgas oraziuns. Era la 
cumar Onna Maria Degonda (1828–1890) e la Barla Cristgina Gieriet (1835–
1907) laian salidar vus zun fetg. Ils Beers ein aunc adina tuts sauns e salidan. 

1888 – brev 34
Dapresent essan nus puspei sauns, nies gatti – Dieus seigi ludaus! Jeu haiel giu 
da supportar il mars e gia empau dil fevrer ina liunga e greva malsogna che ha 
cuzzau tschun jamnas, numnadamein in ferm malcostas. Pliras gadas havein 
stuiu ver il miedi e sundel era vegnius provedius cul sontg Ieli. Ussa sundel 
serestabilius ualti bein. Mo ils mauns ein aunc fetg grevs e tremblan. Basta, cu 
ins vegn vegls, sche vegnan da tuttas miserias.

Haiel retschiert la brev tarmessa cun ils treis patriots emigrants tuatschins. 
Ils treis emigrants da 1888 ein: Sep Antoni Bearth (1861–1935) cul frar Aluis 
Bearth (1863–1926) ed il Vigeli Giusep Schmed (1863– ), fegl dalla Madleina 
Schmed (1839– ). Els ein arrivai cheu il Venderdis sogn. Jeu hai giu l’honur 
d’entupar els sco emprem dils Romontschs. Ei vegnevan cun la posta e quei 
denter mia casa e la baselgia. Jeu hai buca enconuschiu els ed els han era buca 
enconuschiu mei. Mo cu els ein stai vargai in tschancun, sche ha il pign Bearth 
griu: « Sas te resda romontsch, sche reisda! » Lu sundel semenaus entuorn e 

detg: « Gie, romontsch sai ju schon! » Lu hai jeu detg sin engles a quel dalla 
posta, ch’el dueigi spitgar in mument e lu essan vegni ensemen e dau il maun 
e sedai d’enconuscher. Jeu haiel vuliu far vegnir els tier mei la sera, mo els ein 
i pli bugen tiel Vigeli Beer a maner. La dumengia ein els vegni tier nus ed han 
discurriu empau dallas novitads da Tujetsch. Els ein tuts sauns e taffers ed han 
tuts treis gia lavur. In stat tiel Vigeli Beer ed ils dus auters van tier ils fargliuns 
Degonda, mintgin tier in. Il Sep Antoni Berath, in luvrus e spargnus, ha fatg 
fortuna e daventaus fetg rehs. Ei vegn schizun detg milliunari. El vegneva era 
numnaus il bab dils Romontschs ed ha sco tal fatg bia bien cun biars emigrants 
da Tujetsch ed ord tiara romontscha. 

Laschel ussa en ruaus ils « grinhorns » e vi dar risposta sin la brev dils treis 
purtaders. Ord quella hai jeu intervegniu dalla buna sanadad da vus ed en 
special dils geniturs en sia aulta vegliadetgna. Da l’autra vart ha ei contristau 
mei d’udir dalla sora Cristgina ch’ei ina ton pupratscha. Mo tgei lein auter 
far che prender las cruschs e las miserias dil maun da Diu e rugar ch’el laschi 
purtar ellas cun pazienzia. Ussa che vus essas treis pupratschs veis vus peda da 
dir paternos per vus e speronza era per nus. La sera laschel jeu mai ora dad 
era dir in paternies per ils mes da casa duront il rusari.

Davart las miserias dalla sora Culastia eisi mal da far. Avon dus onns hai 
jeu vendiu miu mun al Gion Antoni Soliva (1832–1915) e quel vegn buca a 
schar vegnir anavos, era sche jeu lessel. Denton vegn ei bein buc ad esser aschi 
schliet. L’onda Maria Ursula ha era dau plirs onns biemaun ad ella da 20 – 25 
francs ad onn e sche jeu fuss aunc adina proprietari da miu mun, savess ella 
ver el. Cu ti vesas ella, sche lai salidar e di ch’avon che star mal, dueigi ella 
spluntar ell’America.

Nus vein era giu cheu in fetg ruh unviern, treis meins cuntinuadamein neiv, 
freid e cufla. La scartezia da fein era tier nus buca aschi gronda, pertgei tier nus 
vegn ei il bia pervesiu cun strom e furmantun e quel mettin nus ordaviert giun 
plaun e schein magliar sco ei vulan. Ussa in per dis ei rut en favugn ed aschia 
ha ei mudergiau la neiv e cun quei sepinein nus da semnar l’autra jamna. 

1889 – brev 35
Uonn essan nus in temps buca stai dil pli sauns. Quest unviern ei stau ina pesta 
ch’ei ida entuorn, enzatgei sco il vidruscal ni pli bein detg la scarlata cotschna. 
Sco emprem ha igl Alfons giu e quei ha cuzzau treis jamnas avon ch’el seigi 
puspei sauns. Suenter ha la Catrina pigliau. Ella ha buca giu fetg ferm ed ussa 
ei la Maria Culastia fetg malsauna. Nus vein stuiu ver duas ga il miedi. Mo 
ussa eis ella empau meglier ed ella serevegn mintgadi. Jeu, la dunna ed il Toni 
essan ualti sauns « nies gatti », particularmein la dunna. Ella ei adina sauna e 
vesa ora fetg bein.

In temps quest unviern essan nus tuts stai a casa. Avon quendisch dis ei quei 
semidau. La Catrina ei puspei a Minneapolis, damaneivel dall’onda Maria Ur-
sula en ina stizun a gidar il patrun a vender. Els marcaus drovan ei fetg biars 
da quels che gidan a vender ora e prender en raubas. Il Toni ei era ius avon 
ina jamna, mo d’ina autra vart, numnadamein a Madelia. Quei ei 60 miglias 

naven da cheu. El ei tier in Tudestg ch’ha maridau ina feglia dalla Onna Maria 
Degonda, igl ei la la Maria Luisia (1855– ) che ha maridau Henry Joerg. Leu 
empren el, sch’ei plai, il mistregn da « seller ». El ei pia ius mo sin emprova, mo 
sco el ha scret, eis el cuntents. El ha pli bugen vuliu ir ad emprender in mistregn 
che star a casa e luvrar tiara. Cun quei che nus vein buca giu in schi bien onn 
da fretg sco vus, sun jeu era buca staus encunter da schar ir ad emprender in 
mistregn.

Dil rest vein nus giu in bien unviern, ussa negina neiv e fetg buna aura. Oz 
ha ei per l’emprema gada forsa dau in zol ault neiv. Ils Romontschs ein aunc 
adina tuts sauns e fan salidar vus, oravontut ils augs Gions laian salidar vus 
cordialmein.

1890 – brev 36
Cun grondissim plascher havein retschiert vossa brev Daniev endamaun, inter-
vegnend ord quella vossa aunc adina ualti buna sanadad. Era jeu sai notificar 
in bien stan da sanadad, schegie che nus vein tuts giu da cumbatter entginas 
jamnas cun il « crup », las pelletschas. Igl ei buca ina malsogna ton prigulusa, 
sch’ins mira tier endretg. Mo tonaton ha ei custau a beinenqualin la veta. Igl 
emprem ha la mumma pigliau e suenter tuts in suenter l’auter. Ussa essan nus 
puspei tuts « olreit » e lein sperar che Dieus mantegni vinavon.

Jeu vi dar in’egliada sil temps vargau e present. Malgrad tutta schitgira e 
calira da questa stad ha ei dau da tuttas uisas fretg en abundonza. Vein mai 
giu ina plievgia che vess bugnau il tratsch tochen funs, mo mintgaton enzacons 
plievs che han teniu empau frestg il tratsch suravi ed aschi ei quei iu entochen 
igl atun. Lu ei vegniu la secunda miseria. Neginas enzennas da neiv e dapertut 
gronda miseria d’aua. Tuttas fontaunas eran generalmein schigiadas ora. Cheu 
han quasi tuts stuiu semetter en a cavar fontaunas.

Tgi cava cun maschinas tschien tochen duatschien peis ed aunc dapli pro-
fund. Auters cavavan cun pala cun prender ina surfatscha quadrata da quater 
peis. Quella miseria d’aua ei stada egl entir Contadi da Le Sueur. Ei era inte-
ressant, co ils umens serimanavan las dumengias  e tschintschavan sur dallas 
fontaunas. Era jeu haiel stuiu cavar quater, duas vevel jeu gia avon, ton che 
jeu vevel ussa sis e mo cun gronda breigia, d’ir empau en ina ed empau en 
in’autra, hai jeu giu aua avunda. Cheu tier nus dat ei buca fontaunas, nua che 
l’aua flessegia adina. Cheu damaneivel dat ei era buca reins e flums. Aschia 
ston tuttas auas vegnir pridas ord la tiara. Nus vein mai giu da quellas miserias 
entochen uonn ed igl ei da temer ch’ei vegni aunc mender, pertgei neiv vein 
nus aunc uss pauc ni nuot.

Il Leci Antoni ei staus sin viseta avon ina jamna. El ei sauns e taffers ed ha 
detg da schar salidar il tat e la tatta e dir ch’el seigi fetg cuntents cul mistregn. 
Era siu patrun ha detg il medem. La Catrina ei questa stad stada a Minneapolis 
ed igl unviern damaneivel dall’onda. L’onda ei gia plirs onns leu fumitgasa tier 
in plevon, mo ei buca propi sauna. Ella ha adina che betta en culiez, aschigleiti 
sco ella peglia freid. La Culastia ed igl Alfons ein a casa. La Culastia gida la 
mumma ed igl Alfons va a scola ed empren fetg bein. El ei gia el tierz cudisch 

e quen sa el meglier che jeu. Nus vein aunc in auter buob, in ierfan d’endisch 
onns, che la mumma ei vegnida neu da Minneapolis, cu ella era stada sin viseta 
tier l’onda. El va era a scola ed ei fetg gideivels per mei.

Oz saiel era dar sclariment sur digl aug Giachen Martin (1818–1901). El ei 
quasi traversaus per tut l’America entuorn. Questa stad eis el serabitschaus a 
Minneapolis cun sia dunna e dus affons, in mat ed ina matta. Il fegl che leva 
vegnir plevon ei fugius dad els, sco quei ch’ils auters han era fatg. La paupra 
Fausta, ella ei adina stada la megliera, ei leu e va pil marcau entuorn per en-
curir lavur per trer vi ils geniturs. Quels ein leu paupers sco ina miur, vegls e 
pon far nuot. Tier tut quei han els en cuort temps gia midau treis gadas casa.

Ils Romontschs a St.Henry ein tuts sauns, priu ora il Giusep Schmed, emi-
graus 1888, il fegl dalla Madalena. El ha giu discletg egl uaul. Cun pinar lenna 
ei in pegn daus giu sin in auter e siglius anavos en el ed ha rut ina comba. Ussa 
vegn ei puspei meglier. 

Il tat Giachen Martin Schmed ei era aunc vivs, mo fleivels e fa buca pli schi 
gronda canera sco d’auters temps. El, sco era tut ils Aligs fan salidar vus tuts.

Haiel era giu plascher d’udir ch’il figliel Giusep Aluis Brugger (1871–1953) 
mondi a scola e fetschi buns progress. Lein urar ch’el daventi in di prer e lu 
sa el vegnir cheu a St.Henry, pertgei ussa vein nus negin plevon. E ti, Duri 
Battesta, sch’ei vegn buca che tuna pli fetg, sche vess ei buca fatg basegns da 
star leu e mantener la schlatteina Muggli. Ussa mes cars, fagei bien cul bab e 
la mumma, quels paucs dis ch’els han aunc da viver.

1891 – brev 37
Il Leci Antoni ei aunc adina vid emprender siu mistregn. El ei fetg cuntents 
culs patruns ed ha aunc da star in onn. Las buobas ein stadas da Nadal a casa. 
Mo ussa ei la Mary turnada a Minneapolis per esser empau pli damaneivel 
dall’onda Maria Ursula. La Catrina ei a casa e fa fumitgasa per la mumma. Igl 
Alfons ed il Matias, miu fumegl, van a scola ed emprendan bein. Tochen ussa  
vein nus giu in lev e bi unviern senza neiv, mo ussa cheu quater tschun dis, ha 
ei neviu e cuflau da forza ed era vegniu vitier avunda freid. Aschia stev’ins pli 
segir en stiva sper la pegna.

La stad ei stada fetg schetga ed il fretg ha pitiu per ina tiarza, la salin ha 
pitiu il pli fetg. Ils animals han aunc ussa negin prezi. Avon in meins hai jeu 
cumprau per diesch dollars ina vacca gronda e greva, empau veglia, che ha 
ussa fatg vadi avon duas jamnas. Vus pudeis cumprender, sche quei ei buca 
bienmarcau, cumparegliau cun vus leu. Sch’ils animals vessen ils prezis sco 
tier vus, lu fussen nus « uoel of in e schort teim », rehs en cuort temps, sco igl 
engles di!

Quest atun sundel staus sin viseta a Minneapolis, quei ei aschia 50 miglias 
da cheu naven. Quei hai jeu fatg pervia da mias feglias e dall’onda ch’ein leu, 
mo era pervia d’ina exposiziun, quei vul dir nua ch’ei vegn mussau da tuttas 
caussas ch’ein vegnidas fatgas sil mund. Quei ein da tuttas maschinas ed in-
struments, co ei vegnan fatgs e co ei lavuran. Ins sa ir en in baghetg grond e 
mirar per 25 cents. Mo sch’ins tuorna anora e vul puspei ir anen, sche cuosta 

quei puspei 25 cents. Cheu hai jeu viu bia 
tschiens e mellis caussas che jeu vevel aunc 
mai viu.

Cun quella caschun hai jeu era visitau 
igl aug Giachen Martin e la cusrina Jose-
fina Muggli cun  sia matta e siu um. Els 
ein sauns e laian salidar. Igl aug e l’onda 
han fatg tutta curtesia cun mei e duman-
dau suenter da tuttas caussas da Tujetsch. 
Igl aug ha era detg ch’el scrivi ton pli gleiti 
ina brev al bab.

Cun quella caschun sundel era ius a Stillwater a visitar mes vegls amitgs, 
oravontut miu cumpar Gieri Wolf. El ha fatg curtesia e dau da beiber ch’in 
egl veseva buca l’auter ed aunc dau ina butteglia vinars sin viadi per l’auter di.

A St.Henry essan nus gleiti dus onns senza plevon. Igl uestg ha empermess 
da dar in quest’atun, mo ussa ha el detg ch’el hagi buc in.

1891 – brev 38
L’entschatta dalla brev maunca.
Malgrad tutta schitgira digl onn vargau vein nus la jamna vargada survegniu 
treis plievgias ina suenter l’autra. Quellas han mess a strada tuts fretgs ed igl ei 
uss fetg biala pareta. Aschia vein speronza che Dieus detti in bien onn. La salin 
paga il mument 84 cents il buschel, quei ch’ei in ualti bien prezi. Mender stat 
ei cun ils armauls, vaccas negin che vul. Questa primavera ei vegniu in marca-
dont e cumprau si enzacons stiarls d’in onn per 8 dollars l’in. Quei ei stau tut! 
Era ils cavals han negin prezi. Jeu hai dus bials puleins che han custau a mi il 
schar menar il mascal 18 dollars. Sche ti vuls vegnir per els, sche schenghegel 
jeu els a ti – mo il cavester stos prender.

Mia dunna plonscha e lamenta che negin possi scriver in per plaids sur digl 
Anselm Muggli (1827–1901) e dall’onda Culastia Caviezel (1818–1892). Jeu 
supplicheschel da l’autra ga che ti scrivas, da far empau menziun da quels dus.

Ussa mes cars fargliuns, fagei bien cun quei car bab vegl e sch’ei maunca 
mettels, sche laschei vegnir endamen il frar bandunau ell’America.

1892 – brev 39
Cunquei ch’ei dat buna caschun, supplicheschel da far a mi in plascher e tar-
metter a mi in per fivialas da vaccas dalla grondezia sco quellas che jeu vevel 
schau a ti – mo buca memia grevas. Quei san ins buca survegnir cheu. Fa era 
nuot sch’ellas ein melnas. Vessel era bugen, sche ti desses enta maun al frar 
dil Vigeli Giusep Schmed da cumprar in miez tozzel pipas sco ti vevas tarmess 
a mi.

La brev ei era suttascretta dil Vigeli Giusep Schmed (1863– ). La brev ei 
numnadamein era drizzada als dus emigrants, a sia mumma Madalena Schmed 
(1839– ) ed al frar Rest Antoni (1868–1900) ch’ein emigrai 1892 ed arrivai 
ils 4 da mars a St.Henry.

Stillwater 1888 cul flum St.Croix

1892, il mars – brev 40
Sco ti scrivas, sche essas vus vegni tier ina decisiun cun vies parter. Jeu tratgel 
ch’ei seigi per mintgin meglier aschia. E veies quitau dil bien e vegl bab! Cun 
las duas soras tschoccas haveies era la sontga pazienzia e fagei il meglier. 
Bugen alimentass jeu ina, sch’ella fuss cheu. Alla supplica dall’onda Cristgina 
sundel aunc ussa buca vegnius suenter, cunquei ch’igl ei stau uonn in grond 
malruaus en nossa vischnaunca, oravontut denter ils Romontschs. Igl ei stau 
muort il plevon e pervia d’in per buccas nauschas da femnas, ha el stuiu na-
ven.

Ils Schmeds e cumpignia ein arrivai saunamein cheu ils 4 da mars. Els han 
purtau a mi ina pipa, in cudisch e duas fivialas e las caussas ein tuttas endretg. 
Jeu engraziel fetg persuenter e vi buca emblidar.

Tier nus ha ei era dau ina midada. La Maria Culastia ei il meins december 
ida en claustra sut la regla da s.Benedetg. Carteivel ha ella fatg quei per star, 
sch’igl ei la veglia da Diu. Il Leci Antoni ha terminau siu mistregn. Quendisch 
dis eis el staus a casa ed uss eis el ius per in temps a Minneapolis e lavura leu 
en ina fabrica da sellers. Leu ein varga otgonta umens. El ei in tschentau e bien 
giuven e tuts han bugen el, perfin las mattauns dall’onda Onna Maria Alig. 
Quellas ein era aunc adina da maridar. Quest unviern ei la Catrina stada a casa 
e quei dapi che la Mary ei ida. La mumma stat buca bugen persula. Igl Alfons 
va a scola ed empren fetg bein, dasperas eis el in legher ed il pli viv da tuts. 

Il cusrin Giachen Martin Muggli e sia famiglia ein era tuts sauns ed avon 
dus meins han els survegniu la quarta feglia, la Maria Margareta. Buobs han 
els pia negins. La Josefina Muggli cun siu um ein aunc adina a Minneapolis e 
« brassan truffels ». Dapresent han els mo ina matta.

Igl aug Muggli, il Ner sco ei dian, ei era aunc adina a Minneapolis. Els 
dus ed ina feglia ein stai fetg malsauns quest’unviern ed ils miedis devan buca 
gronda speronza. Mo ussa ein els puspei meglier. Igl aug sa buca tschintschar 
in plaid dad ault ed ils miedis dian ch’ei vegni buca meglier. 

Il tscheiver vein nus giu treis visetas da Badus, dus Mugglis ed il Felici 
Berther. Quei ei il Martin Felici (1870–1971), fegl da Giachen Francestg Berther 
(1840–1881) ch’era emigraus 1880, ils 20 da fevrer cun dunna e tschun affons 
ed ei beingleiti serendius a Badus. Dapli mira pagina 389.

Els ein stai varga treis jamnas e teniu si frestg ils mats e las mattauns da 
St.Henry. Uonn ein els garmadis, damai ch’els han giu bia salin. Tier nus ei igl 
onn era staus buns. Mo jeu saiel buca sefar da grond cun mias 40 acres prau, 
schegie che jeu hai fatg 400 buschels graun e biabein 200 furmantun.  Tier 
quei stoi jeu aunc schar plaz per ils tiers. Jeu sundel cuntents cun quei pauc 
che jeu hai. Sche jeu fussel staus leu, sche vess jeu buca ton. Speculeschel il 
mument buca da cumprar prau, schegie che jeu vessel la caschun. Dapresent ei 
la tiara tier nus memia cara. Ei pagan tochen 50 dollars per acre. Miu vischin 
ha vendiu ora quest unviern 80 acres per 3100 dollars ed in auter per 3750 
dollars. Jeu savessel vender il miu per 2000 dollars da tut temps. Mo jeu vi 
buca entscheiver da niev en in auter liug. Jeu entscheivel a vegnir vegls e per 
mei e mia dunna tonscha quei.

Igl unviern ei staus fetg levs, senza neiv ed adina bunaura. Mo avon otg dis 
eisi vegniu ina neiv e cufla che negin seregorda. Bien che quei ha cuzzau mo 
in di ed ina notg. En bia loghens eran ils cuflaus da quei da sis peis aults. Mo 
ussa ei la neiv puspei naven, sulettamein ils cuflaus pli gronds.

Saiel buca emblidar da menziunar che nus veien giu grond plascher d’udir, 
ch’ei mondi aschi bein cul nevs Sep Antoni Brugger dalla Culastia.

1892, il zercladur – brev 41
Mardis vargau sun jeu staus a Le Sueur e vai mess 11 dollars sin la banca per 
tarmetter a vus. Jeu tratgel che vus hagies forsa gia retschiert quels avon quel-
las lingias. Prendei 5 dollars perin, ti e la Culastia e fagei bien cun il bab e per 
il rest fagei far messas per la mumma e nos perdavons dil maun da mia dunna.

Uonn havein nus giu ina fetg bletscha primavera, plievgia duas tochen treis 
gadas per jamna, aschia ch’ei ha buca muncau aua. Mo cun tutta aura ble-
tscha ed aunc freid fa ei buna pareta cun diltut. Ils èrs ed il fein ein surcargai 
e sch’ei fa l’aura ch’ins sa prender si endretg, sche pon ins sperar da survegnir 
in bien onn.

Il pli mal stein nus cheu cul plevon. Dapi Dumengia alva vein nus oz puspei 
giu messa. Nus vein il plevon che habitescha 14 miglias da cheu naven e vegn 
mintgaton. El empermetta bia e tegn pauc. Igl emprem veva el empermess da 
vegnir mintg’autra dumengia e star dus dis. Aschia veseis vus co ei fan cun il 
« paur pipel fauon » St. Henry.

Mintga di mirein nus a vegnend sin viseta la Mary e quei forsa per la davo-
sa gada. Ella ei sauna e stat fetg bugen. Il Leci ei era staus cheu la dumengia 
e gliendisdis per celebrar ils 4 da zercladur cun nus. Quei di ei fiasta publica 
per l’entira America. Perquei di ei l’America vegnida libra dall’Engheltiara. 
Perquei vegn ei festivau mintg’onn e las viasfier meinan entuorn per miez prezi.

La Catrina ei dapresent a Minneapolis per in meins, mo mirein era a ve-
gnend ella cun l’onda Maria Ursula. L’onda ha el senn da vegnir a star cun nus. 

1892 – brev 42
Cu la Madalena Tguinter, la Madalena Schmed (1839– ), il surnum Tguinter 
deriva neu dalla tatta Quinter davart da siu bab, ei vegnida 1892 ell’America, 
sche ha ella detg ch’il Gion Antoni Soliva (1832–1915) hagi tarmess cun ella 
enzatgei, mo ella hagi emblidau. El vegni sez era a scriver, mo jeu haiel re-
tschiert nuot dad el. Vai era mai survegniu novas, sche l’onda Culastia seigi 
morta ni viva. El manegia cheu la Culastia Caviezel che habitava la casa dil 
Gion Fidel a Sedrun. Ella ei morta igl onn 1892. La Culastia Caviezel (1818–
1892) ei dretga onda dalla dunna dil Gion Fidel, l’Onna Maria Muggli. Jeu 
supplicheschel tei ni il cumpar Cristian dad ir e mirar co ei stat, seigi lu bien 
ni schliet. Il Sten da Gonda, il Sten alv, tarmetta mintg’onn il quen a l’onda 
Maria Ursula. La casa ei leu vegn onns venala, jeu manegel, sch’ei san buca 
vender per bia, sche dueigien ei silmeins vender per pauc. Nus Americans ve-
gnin tuttina buca pli a guder ella.

1893  – brev 43
Quella brev scriva il fegl Leci Antoni sin giavisch e cumissiun dil bab. Jeu sundel 
ussa a casa per ina jamna. Sundel staus a Minneapolis e vai visitau l’onda Maria 
Ursula ed igl aug Giachen Martin cun dunna e feglia Fausta. Els ein tut persuls. 
Ils fegls cun buna scolaziun savessen gidar els, mo dattan pauc persuenter. 

Jeu hai era viu la Josefina e famiglia cun la feglia da treis onns. La sora 
Maria Culastia sesanfla a St.Paul e sundel era staus tier ella. Ella ei sauna e 
cuntenta e dat scola a 75 scolars sin engles e tudestg. Ella manegia da saver ir 
il zercladur en claustra e spetga vess. Aunc autras giuvnas Romontschas van 
en claustra. 

La Catrina ed igl Alfons ein a casa. Igl Alfons va a scola e vus saveis che jeu 
hai empriu da seller. Jeu haiel cumprau fatschenta d’in auter ed ussa lavurel sur 
sesez. Sche la sanadad ei cheu, sche savein nus forsa serefar empau meglier. Igl 
ei buca sempel vegnir rehs ell’America senza mistregn sco il bab. Igl ei era stau 
grev da schar ira mei ad emprender in mistregn, cu el duvrava mei per gidar. 
Haiel denton la speronza che jeu sappi era aschia far bia per els.

Nus vein puspei giu in bien onn da fretg, mo il dumiec paga pauc. Jeu vi era 
menziunar ch’il Vigeli Deragisch (1819–1892) seigi morts a Stillwater.

1893, il matg – brev 44
La brev retschevida da Rueras annunzia la mort dil bab Leci Antoni Muggli 
(1805–1893), numnaus il roder. Dieus hagi po fatg grazia cun si’olma. Jeu vai 
gia daditg spitgau quella nova. Per el eisi meglier ch’el ha pudiu murir, che da 
stuer star enta letg ed endirar sco in pauper marter.

L’onda Onna Maria Alig ei era stada in temps fetg malsauna. Negin deva 
pli ad ella speronza. Ella ha sin ina moda pigliau treis gadas ina suenter l’auter 
ina frida, mo ussa eis ella puspei meglier e va entuorn.

Ella secunda brev da tei hai jeu intervegniu che ti hagies giu da cumbatter 
cun duas nauschas e prigulusas malsognas. Sche ti vesses aunc pli da vegnir 
mulestaus ni has forsa miseria cun l’aua, sche vi jeu dar a ti in cussegl, il qual 
ha gidau igl aug Gion Alig ed aunc auters biars. Ti stos prender quels tgaus da 
bargers, quels che taccan vid il resti. Lai seccar els e smacca ora ils sems, fai 
moler quels cun in mulin da caffè e metta in pezzi per ga en ina scadiola aua 
e lai buglir si empau. Beiba mintga sera ina scadiola da quei, quei schubregia 
era il saung ed ei era buca schliet per tia secunda malsogna. Igl ei fetg peter, 
mo cun metter en empau zucher, pon ins schon beiber. Emprova ina ga e ti 
sesentas cuntents.

Davart la maridaglia dall’onda Maria Ursula vein nus stuiu sesmarvegliar, 
co il vieu Beer ha saviu tarmetter ora da quellas manzegnas. Igl ei la verdad 
ch’el ha fatg tut il pusseivel da survegnir ella. Ha tarmess « tolmetschers », 
mo igl ei buca reussiu. L’onda ei aunc adina a Minneapolis e fa la survienta 
dil plevon e fa era bien cun nus tuts. Alla Mary ha ella dau ils daners d’ir en 
claustra ed il Toni ha ella gidau a cumprar la stizun.

La Maria Culastia ei quest unviern stada a St.Paul a dar scola. Ella ha giu 
75 scolars. Il zercladur quenta ella ir en claustra.

Igl aug Giachen Martin ei era aunc a Minneapolis, ei miserabels ed ha gia 
dus onns buca pudiu tschintschar in plaid dad ault. L’onda seigi ina purziun 
pli tafra e possi ira mintga di a messa.

Questa sera essan nus stai tier l’onda Onna Maria Alig a dir rusari per il 
bab. Els ein pli amiez il liug. Tut ils Romontschs da cheu entuorn ein vegni. 
Perquei stoi jeu finir mia brev cun spieghel e da cazzola. Duront in onn hai jeu 
piars ualti fetg la vesida, aschia che jeu vesel buca da leger ni scriver la sera 
senza egliers. Mo pli fetg piteschel jeu aunc dil dies. Enqual di fa quel che jeu 
stoi ira tut dubel ed el fa mintgaton suar da manedel. Basta cun la vegliadetgna 
vegnan era ils fumegls dalla pazienzia!

Ti selamentas che vus hagies giu in schetg avrel. Tier nus eisi il cuntrari, nus 
vein giu tut il mars ed avrel neiv e plievgia, tut en in toc, aschia che la tiara ha 
mai pudiu schigiar ora. La tiara era il davos surtratga cun aua e nus vein en 
treis jamnas saviu semnar mo treis mezs dis e quei mintgamai otg dis in ord 
l’auter. Ils biars han pér questa jamna finiu da semnar il graun ed ussa stuein 
nus arar e pinar tier per il terc, schegie ch’ins va ella buglia dad arar ch’ins po 
strusch trer ora ils calcogns.

Il Leci Antoni ei sauns e fa bien cun siu mistregn e la Catrina ei ida sin viseta 
tier l’onda a Minneapolis. Ellas han giu sco oz leu igl uestg a cresmar. Suenter 
va ella a visitar la Mary ed il Toni, cu ella tuorna anavos.

1893, il december – brev 45
Per igl emprem stoi jeu annunziar a vus che nossa cara Maria Culastia sei-
gi vegnida prida si sco muniessa ed hagi priu il num Amanda. Aunc autras 
tschun Romontschas ein vegnidas pridas si cun ella e denter quellas aunc treis 
da St.Henry. Uonn ston ellas far penetenzia, astgan buca bandunar la claustra 
ed era buca scriver a casa, priu ora ina ni duas gadas. La mumma lai adina 
encrescher aschi fetg per ella. Ella ei stada presenta, cu ella ei vegnida prida si. 

Ils auters ein dapresent tuts a casa. Il Toni ei era per in temps cheu cun nus. 
El ha vendiu sia stizun. Uonn vein nus giu in miserabel onn, aschia ch’igl ei 
stau da far nuot. La mesadad dallas bancas ein bancrot. Era la nossa cheu a 
Le Sueur ei bancrot ed ha schau spiarder bia mellis. Denter tut quels ha ei era 
pigliau bravamein ils Romontschs.

Il graun, schegie ch’ei ha dau pauc, ha negin prezi, 48 tochen 50 cents per 
buschel ed aschia ruchegia ei buca dabot ils dollars en sac dil pur. Ils pors han 
tutta stad giu in bien prezi e furmantun ha ei dau daried e quei tut mantegn nus. 
Jeu vevel fatg il quen da tarmetter a vus enzatgei, mo uonn eisi buca pusseivel.

Quest atun ha sur Rensch visitau nus. Igl ei quei sur Christian Mathias 
Rensch (1845–1920). El ei staus cheu pli che ina jamna ed ei ius entuorn a 
visitar ils Romontschs. El ha enzinau en il Bearth grond cun ina feglia dil 
Beer pign. Igl ei la Sarah (1875–1942) che ha maridau il Sep Antoni Bearth 
(1861–1935). El ei era staus tier nus ed empermess da visitar miu nevs a Cuera 
cu el retuorni e purtar mes salids.

Aug Giachen Martin, sia dunna e feglia Fausta ein aunc adina a Minneapo-
lis. Els ein sauns, mo aschi paupers sco ils apostels, ston prender dalla bratscha 

da sia feglia e quella ha tut unviern giu negina lavur. Ils fegls ein tuts in tscheu 
ed in leu ed han neginas marveglias dils vegls ed ein secunteni sin ina moda 
che jeu fetschel meglier da quescher tgeu.

L’onda Maria Ursula ei aunc adina a Minneapolis tiel plevon. Ella ei sauna 
e spargna brav ensemen daners. La cusrina Josefina Muggli cun siu um ein era 
leu e fan bunas fatschentas. 

Il cusrin Giachen Martin Muggli e famiglia ein era tuts sauns. El fa il pur 
sco jeu, ha quater mattauns ed ils buobs ha el aunc da mirar a vegnend, sche 
la dunna ha buca « piars las scartiras » sco la mia. Ils Aligs ein era aunc adina 
tuts sauns « siu gatti » e laian salidar vus zun fetg. 
Il fegl Leci Antoni cuntinuescha cun la brev:
Cars augs ed ondas,
cun quei ch’igl ei aunc ton plaz, vi jeu empruar da scriver in per lingias ro-
montsch. Enqual ga hai jeu empruau da scriver a casa cu jeu erel naven. Jeu 
sun ussa 23 onns vegls ed hai empriu ualti bein miu mistregn. Per diesch meins 
hai jeu giu ina stizun, mo cunquei ch’igl ei stau in aschi schliet onn, hai jeu 
fatg pauc ni nuot fatschentas. Sundel lu staus leds da saver vender tut ed aunc 
inagada vegnir libers.

Jeu haiel speronza da survegnir lavur suenter Daniev en ina gronda fabrica. 
Leu hai jeu luvrau avon in onn e vevel ualti buna paga.

Nus vein cheu bia neiv. La mumma ed il bab recamondan che vus e las 
ondas hagies buna memoria da nus tuts avon quella Nossadunna dil cor da 
Maria. 

1895 – brev 46
Mes cars tuts ensemen. Ei fuss stau mia obligaziun da bia pli baul dar risposta 
sin tia brev. Jeu hai adina refretg, perquei che jeu tertgavel adina ch’ils temps 
semidien e che mes reumatissems calien si empau e che jeu possi far ina sur-
presa cun ina viesta a vus, che negin vess sminau. Mo ussa vesel jeu che nuot 
semida ed jeu sai far nuot auter che ver pazienzia. Mias forzas laian dapresent 
buca tier da far quei liung viadi e mia sanadad era buc. Mia dunna e mes af-
fons bragian e dian: Bab, sche ti fas quei liung viadi, sche vesein nus buca pli 
tei vivs. Jeu temel atgnamein era, schegie che mia carezia e miu desideri fussen 
aschi gronds da puder esser cun vus ed jeu dess tgei che jeu vess, sch’ei savess 
esser pusseivel.

Miu maun dretg ei malsauns ed jeu piteschel schizun da scriver quellas 
lingias. Grondas dolurs hai jeu cu ei dat urezis. Era mia comba seniastra ei da 
quei da quater tschun onns unflada sco in pal e catscha ora aveinas sco detta. 
Ils miedis dian ch’ina aveina seigi rutta entras sfurzar e quei seigi buca pli da 
gidar. Perquei tratgel jeu ch’in um cun tontas mendas fetschi meglier da star 
en siu igniv.

Oz ei Sogn Heinric ed jeu sundel per ina jamna vieus ed hai ussa peda da 
scriver empau sur da mia famiglia. La dunna ei sonda vargada ida a St.Paul 
sin viseta tier la Catrina. Ella ei il fevrer maridada cun in fegl dil Vigeli Beer. 
Quei ei il Fridolin, numnaus Fred, naschius 1868 e morts 1913, emigraus 1872 

ell’America cun ses geniturs Vigeli Giusep Beer (1827–1912) e Maria Barbara 
Cristgina Schmed (1836–1908) ed aunc tschun fargliuns. La Catrina ed il Fred 
ein a St.Paul e fan il « milchmann » ni vendan latg. Els fan bunas fatschentas, 
han ver vegn vaccas ed ina casa cun stalla. 

Cun quella caschun vegn la sora Amanda leu tier il miedi ed aschia sa la 
mumma far duas visetas. La pupratscha ha era schon miserias cun ils egls. Il 
Leci Antoni ei a Madelia, 60 miglias naven da cheu e lavura per il Gieriet. El 
ei sauns e fa salidar. El lavura tiel Tuatschin Giachen Antoni Gieriet (1848–
1922) da Rueras, emigraus 1865 ch’ei leu dapi igl onn 1875 e da mistregn 
« Harness Maker » e meina in luvratori da seller. El ha maridau la Rosa Catrina 
Pally (1856–1939).

1896 – brev 47
Sche jeu semettel buca en in di da bialaura, sche vegnel jeu mai da rispunder. 
Car nevs, tia brev havein retschiert cun grondissim legherment da Daniev. La 
brev ei drizzada a tuts, mo en special a

siu nevs Giusep Aluis Brugger (1871–1953), fegl digl Aluis 
Brugger (1839–1911) 

e sora Maria Culastia Muggli (1836–1911),

ch’ei vegnius ordinaus spiritual ils 14 da fenadur 1895. Legend la brev ha ei 
custau bia larmas da legherment e consolaziun, vesend en quella las grondas 
caussas ch’ein vegnidas fatgas per dar honur ed embellir l’emprema sontga 
messa da miu nevs e figliel. Jeu haiel speronza che sia emprema benedicziun 
hagi era tunschiu vi tier nus sur igl ocean. 

Jeu e mia dunna essan aunc adina ualti taffers e nos affons era. La sora 
Amanda ei sauna e fetg consolada en siu stan. Ella ha giu empau mal ils egls 
questa stad. Ella ha era detg ch’ella scrivi inagada al sur cusrin. La Catrina 
ei era fetg cuntenza cun sia midada e Niessegner ha benediu els cun in Gion 
Nicolaus ch’ei naschius per il di da s. Clau 1895.

Il Leci Antoni ei dapresent a St.Paul e lavura en ina fabrica ed igl Alfons 
ei a casa e fa il fumegl pil bab. Igl onn vargau havein giu in fetg bien onn, in 
onn cun da tuttas uisas. Salin e truffels ha ei dau daried. Il furmantun ha pitiu 

muort che nus vein giu treis purginas ina suenter l’autra. Quei ei in fretg che 
pitescha tgunsch, tuttavia tochen ch’el ei aunc pigns. Mo cun turnar a sem-
nar duas ni treis gadas, vein nus tuttina survegniu meglier che auters onns. Il 
mender ei che tut ha aschi pign prezi. La salin ei 45 cents il buschel ed ils pors 
3 dollars il tschien e quei ei il sulet product che savein far daners. Mo cun da 
quels prezis va ei buca dabot da far « si huffners ».

Ils Romontschs cheu ein adina ualti sauns, mo vegls, en special ils augs 
Gions Alig. Els ein sauns e fan salidar vus tuts.

 
1897 – brev 48
La brev da Rueras ei gest arrivada il di da Buania. Ils Treis Sogns Retgs han 
purtau a nus las legreivlas novas che vus seigies tuts sauns e quei ha consolau 
nus da cor. Car frar, cu jeu survegnel ina da tias brevs, sche fa quei sin mei 
ina gronda impressiun. Jeu quetel che jeu tschontschi cun tei, aschi da cor 
van ellas. Denton, denter nus ei in memia grond sbargat, ton che savein buca 
vegnir ensemen sin quest mund, lein pia rugar Niessegner ch’el detti la grazia 
da silmeins seveser sin l’auter. 

«Surpreis » ei stau per nus d’udir che Niessegner hagi puspei schenghegiau 
a vus ina matta. Naschida ei l’Onna Maria ils 23 da settember 1896. Igl onn 
1931 marida ella il Giusep Martin Beer (1881–1955). Ella ei morta 1972, 
tschun meins avon sia sora Maria Culastia ch’ei stada la davosa persuna da 
schlatteina Muggli en Tujetsch! Sche mo ei fan la veglia da Diu, lu ei tut endretg. 
Ti pos far sco il da Laax veva detg inaga che jeu erel presents: « Per buobs has ti 
ventrels memia satels. » Ni sco il cusrin dallas Tonias scheva: « Zitgei asei! » Igl 
emprem da schaner haiel scret al sur figliel Giusep Aluis Brugger (1871–1953) 
plevon a Trun da (1895–1912), sco era al Gion Antoni Soliva (1832–1915). 

La sora Amanda ei fetg consolada e roga per tuts, donn che la pupratscha ha 
aschi schliats egls. Nus havein giu la caschun da visitar ella questa primavera 
vargada, cunquei ch’ella ei stada damaneivel a dar scola per ina ch’era vegnida 
malsauna. Ella ei adina plein spass e da bunaveglia. Ussa sappi ella di ch’ella 
seigi ina spusa da Jesus.

Il Leci ei a St.Paul e lavura en ina « fectaria », fabrica da resti. El ei sauns, 
mo lamenta che las pagas seigien pintgas. El ei aunc persuls ed ei a cuost tier 
la Catrina. Ella ha in fegl, in taffer bi mat, che va sco ina perla e fa semegliar 
cuort a tuts.

Igl Alfons ei a casa cun nus vegls, va a scola ed empren bein. El ei adina in 
dils emprems, mo da luvrar prau ha el buca tschaffen. Sch’el po tier gasettas 
e historias da leger, sch’ei quei siu divertiment. Jeu vi buca dir, tgei ch’ei dat 
plaunsiu orda quel.

Jeu e mia cara dunna entschevein era a vegnir vegls. Mes cavels ein pli 
grischs che ners ed ils egls vulan era buca pli tarlischar senza spieghel. Tut 
auter eis ei cun mia dunna. Quella ha buc in cavegl grisch. Ils dents fan era 
buca pli mal, pertgei ch’ella ha negins pli. Ella ha fetg savens mal il magun e 
quei ei matei la raschun ch’ella ha buca dents. Dil rest eis ella aunc ualti tafra 
e nauscha era sco tuttas cumars.

Tgei duei jeu scriver dil temps. Ei para che la primavera hagi leuora las 
medemas malsognas. Schegie ch’ella ei vegnida baul, ha ei dau pliras grondas 
e ruhas plievgias. Suenter ha ei dau suffels e schitgira ch’ha bunamein cuzzau 
tutta stad. Il tratsch ei seserraus e fatg ina crusta dira sco in’aissa, aschia ch’ils 
sems han buca saviu catschar e vegnir madirs. Aschia ha ei dau mo ina tiarza 
fretg digl onn vargau. Ord il medem toc prau hai jeu giu onn 375 buschels 
salin ed uonn ha ei dau mo 140. Truffels ha ei era dau paucs e schliats. Il fein 
vegn buca savens scarts tier nus. Quel vegn il pli savens fatgs ord las palius 
per ils cavals e las vaccas ston magliar strom salin e strom furmantun e vegnan 
adina pervesidas ordaviert. Tier quei ei aunc rut ora quest atun la malsogna 
dils pors. Biars han piars biars ed auters han piars tuts ed auters negins. Jeu 
hai piars sedisch da ventgin. Ils pors ein nies meglier product che nus vein 
dapi enzacons onns per far daners. Da quels tschun ch’ein aunc vanzai, hai jeu 
vendiu dus e dus mazzau per nus, aschia ch’igl ei vanzau aunc in d’envernar. 
Quei gida buca bein da tener a casa, nua che jeu erel endisaus da ver otg tochen 
diesch per onn – adina denton pazienzia.

Quei ei tut rauba dil mund. Sche mo Dieus dat la grazia che nus pudeien 
salvar nossas olmas. Ils Romontschs cheu a St.Henry ein tuts ualti sauns. Il 
Beer pign, il Giachen Antoni Beer (1843–1921) emigraus 1872, ha schau per 
tscheins siu prau ed ei ius a St.Paul a habitar cun sia famiglia ed il Vigeli Beer ei 
dapresent buca ton taffers. Ils augs Gions Alig vesan era ora ualti vegls. L’onda 
va tut dubla. Essan era buca pli aschi buns amitgs e beinvegni pli, damai ch’il 
Leci Antoni ha dau canaster alla Anna Margareta (1864– ), sia feglia giuvna 
e quei schegie che nus sempudein da nuot – mintgin sto far sez sias « bisnas », 
fatschentas.

Il Giachen Martin Muggli (1848 – 1922) stat duas miglias naven da nus ed 
ha quater mattauns bunamein carschidas, tuts ein sauns e taffers, mo el en-
tscheivan era a veser ora bravamein grischs.

Il Giachen Antoni Deragisch (1843–1896), fegl dil sechelmeister Gion Be-
nedetg Deragisch (1811–1901) ch’ei staus leuora sin viseta ei morts quest atun 
a Stillwater. El ei mai pli staus taffers suenter vegnir anen. 

Vessen aunc marveglias, sch’enzatgi dallas cusrinas da Crestas vivan aunc ni 
buc, sco era sch’il Giachen Fidel Caduff (1811–1892) seigi aunc vivs. 

1898 – brev 49
Era jeu da mia vart, da nossa vart mes cars, sai notificar il medem che seigien 
aunc adina tuts ualti sauns. Lein pia tuts semetter sut la protecziun da Diu e 
rugar ch’el mantegni nus vinavon. Jeu sundel quest unviern zuar buca staus 
grad dil pli taffers, vai giu fetg mal il tgau ed il dies. Bia dis savevel strusch 
bandunar la stiva. Mo ussa cun metter si in brav pflaster, sche eis ei vegniu 
meglier. Pli tafra ei mia dunna, quella va adina entuorn a currend sco in utschi. 
La sora Amanda ei quest unviern stada a St. Paul sin ina cura ni operaziun 
cun ses egls ed igl ei vegniu ualti bien. Mo sco il Leci Antoni ha detg, ch’ei 
staus cheu sin viseta, sto ella aunc ir a schar urentar inaga. Ella di ch’ella senti 
negin mal, mo quei bischel digl egl ch’ella veva stuiu schar arver si, vul puspei 

crescher en. Jeu roghel per in paternies per quella pupratscha e buna olmetta 
che Niessegner laschi la vesida. Ella scriva mai ina brev a casa senza entschei-
ver culs dultschs plaids: « Jesus, Maria, Josef » e finescha era cun ils medems.

Il Toni ei aunc adina a St.Paul e lavura el medem liug. El di ch’el stetti « ol 
betschter », bia meglier, aschia schein nus en l’America, quels che stattan senza 
maridar. Forsa che l’onda va primavera  a St.Paul e metta si il tenercasa cun el. 
Ella entscheiva era a vegnir veglia e fleivla ed ei unfisa d’ir sut.

La Catrina ei tafra e da bunaveglia ed ha in brav mat, mo il meglier ei ch’ei 
vegnan fetg bein perina ed han buna pasch. Siu um ei staus cheu sin ina cuorta 
viseta, essend ch’el sesenteva buca propi ton bein. 

Igl Alfons ei a casa e fa il fumegl dil bab. El ei sauns e taffers ed ei era aschi 
gronds sco il bab. Uonn eis el puspei ius a scola, cunquei che nus vevan pauc da 
far igl unviern. Quest atun sundel staus a St.Paul per visitar inaga mes affons. 
Sundel cun quella caschun era ius a Minneapolis e visitau l’onda Maria Ursula 
Muggli ed ils augs Giachen Martin Muggli, (1818–1901). Vai anflau els fetg 
miserabels, tuttavia igl aug. El po buca tschintschar in plaid dad ault ed ei il 
bia enta letg. El seigi ussa 82 onns vegls ed el manegia ch’el possi buca vegnir 
aschi vegls sco il frar Leci. L’onda, tia madretscha, pareva aunc ualti tafra, mo 
sia feglia ch’ei leu cun els ei era ina pupratscha sco mias paupras soras. Ella ei 
era bunamein tschocca. Ella veseva buca con tard ch’igl ei sin l’ura, pia treis 
pupratschs, dus vegls ed ina tschocca. Els han giu snueivel bugen che jeu hai 
visitau els ed han detg, che sche jeu scrivi anora, sche dueigi jeu salidar vus tuts 
zun fetg. Sundel staus leu in’uriala e vai dau in dollar ed ina botta pischada che 
vevel purtau da casa. Cu jeu sundel ius, sche han tuts treis bargiu sco affons. 
Ussa sto il marcau gidar els empau.

L’onda Onna Maria Alig ei era miserabla, va tut dubla en baselgia e fa 
pauca feda da negin pli ed igl aug Gion ei era in pauper impediu cun combas 
erias sco in toc lenn. Cu el ei sesius, sa el buca levar si pli. Igl ei bien ch’ei 
han aunc duas mattas che vivan cun els. Il Giachen Martin Muggli ei era aunc 
adina sauns ed ha quater mattas bunamein carschidas. Ils Beers ch’ein cheu 
entuorn ein era tuts ualti sauns ed il sechelmesier Gion Benedetg Deragisch lai 
era entscheiver ualti bein a pender las alas.

Pigl auter vein nus giu in ualti bien onn da fretg cun da tuttas uisas, priu 
ora la salin, bunamein ina tiarza meins che onn, denton ha ella meglier prezi 
e perquei san ins buca selamentar. Onn vein nus stuiu vender per part per 45 
e 50 cents il buschel ed uonn vein vendiu aunc uss per 80, 85 e 90 cents il 
buschel. Era ils tiers han giu uonn meglier prezi, cunquei ch’igl ei ventschiu 
aschi bia pors dalla malsogna. Questa primavera hai jeu era puspei piars tuts 
dano treis. Quei gida buca tener bein casa. Mo denton vegn ei da far sco Job: 
« Dieus ha dau e Dieus ha priu e siu sogn num seigi benedius. »

Uonn vein giu in fetg lev unviern, bunaura e pauca neiv ed igl emprem da 
mars han gia plirs entschiet a semnar. Nus e la pli part havein entschiet fiasta 
Nossadunna suentermiezdi, ils 25 da mars, Annunziaziun da Maria. Mo la 
dumengia sissu ha ei dau ina garniala e neviu e cuflau tudi ed ei ha dau pli 
ch’in pei neiv ed ussa fa ella plaun da turnar ad ir o.

1899 – brev 50
In temps vein nus giu dad ir atras bien a grev. Igl Alfons ha igl emprem da 
november pigliau in ualti ferm malcostas, aschia che vein giu il plevon che 
ha rugalau tut cun Diu. Era il miedi ei staus tredisch gadas a casa. El ei staus 
varga sis jamnas enta letg. Negin che deva pli speronza, denton, cun igl agid 
da Niessegner, eis el ussa puspei ualti sauns. Il Toni e la Catrina ein era stai 
cheu cu el era aschi malsauns per gidar a consolar empau nus dus paupers 
vegls. La Catrina e siu um ein aunc adina a St.Paul e vivan saun e consolai. 
Els han aunc adina mo il Gion pign, in taffer e bi buob che beiba latg sco il 
signun da Culmatsch.

Il Leci Antoni e l’onda Maria Ursula Muggli han era fatg si in « mesch », 
menaschi, e tegnan ensemen casa a St.Paul. Con ditg ei cuoza sai jeu buc. 
L’onda era unfisa dad ira sut pli ditg. Perquei ha ella vuliu ch’il Toni vegni e 
stetti cun ella. Ella ha vuliu secavegliar damaneivel dalla baselgia ch’ella sappi 
dir paternos per tuts. 

Avon paucs dis vein survegniu ina brev dalla sora Amanda. Ella ei sauna 
e consolada e possi buca engraziar avunda ch’il Segner hagi puspei schau 
vegnir meglier cun ils egls. Ils augs Gions Alig ein era tuts vivs, mo buca 
dil pli sauns. Igl aug ha miseria cun l’aua e quei ei ina schliata malsogna e 
l’onda ha era tut unviern mai pudiu ir en baselgia. Ei vesan ora ualti vegls 
e miserabels.

Ils augs Giachen Martin Muggli ein era aunc vivs, quei che jeu sai. La Fau-
sta, sia feglia, ei stada quest atun cheu sin viseta. Ella ei ina pupratscha che 
vegn gleiti senza vesida.

Ils cusrins Giachen Martin Muggli e Josefina Venzin-Muggli ein era tuts 
sauns cun sias famiglias ed han mattauns ualti carschidas.

Il Vigeli Beer ha detg che jeu dueigi salidar vus ed il cumpar Cristian, cu 
jeu scrivi. 

Stoiel era remarcar ch’il bien pader Sigisbert Monn seigi ius enta parvis 
avon che vegnir ell’Europa.

1900, il fevrer – brev 51
Per igl emprem stoi jeu cun in per plaids far menziun da mes affons. Quels ein 
tuts sauns. Il Leci Antoni ei staus sin viseta da Nadal. El ei grass e taffers e da 
bunaveglia. Mo per spargnar e vegnir rehs, ha el in memia bien cor, schegie 
ch’el ha dus dollars per di sur onn. Il Gion pign ei era vegnius cun el e quei ei 
stau per nus in grond plascher. Igl ei in affon taffer e bi da quater onns e sperts 
sco in utschi. La Catrina e siu um ein aunc adina a St.Paul, sauns e cuntents e 
vegnan bein perina. Ei han calau da luvrar cun latgiras. El lavura ussa en ina 
stizun che furnescha pil marcau entuorn. El ha 42 dollars paga meinsila e la 
rauba ch’els drovan per il prezi sco ei cumpran en. Sch’ei restan sco ei para 
mo cun il Gion pign, sche san ei far siu da viver.

La cara buna Amanda ei adina a St.John en claustra. Ella ei sauna e tafra e 
beinvesida da tuts e cumpleinamein consolada da siu stan. Uonn ha ella stuiu 
surprender da mirar dallas malsaunas. Ella di ch’ella fetschi quei aschi bugen, 

pertgei ch’ella hagi artau dil bab da prender si lev e dad esser honzelia e da 
buna veglia.

Igl Alfons, stoi jeu dir sco il da Falera: « Veies adatg sin el, el ei in grond e bi 
cumpogn! » Il matg eis el schotg onns vegls, pli gronds e ferms che jeu ed era 
perderts detgavunda. Da luvrar la tiara ha el buca grond tschaffen.

Ils augs Gions Alig ein era aunc vivs, mo l’onda ei ualti miserabla ed ha pli 
ch’in onn buca pudiu ir en baselgia. Ella ei ussa varga otgonta onns veglia, 
va giuaden tut dubla sco in cani ed igl aug Gion ei aschi eris sco in toc lenn. 
Sias duas feglias ein cun els e fan ils fumegls. Quei ein l’Anna Maria (1862– ) 
e l’Anna Margareta Alig (1864– ).

Il Giachen Martin Muggli (1848–1922) cun sia famiglia ein era tuts sauns. 
El entscheiva era a vegnir bravamein grischs, ha quater mattauns, duas car-
schidas e duas pli pintgas, mo buca dil pli bialas, mo silmeins perdertas de-
tgavunda. Ellas sunan e contan tgei ch’ins vul. Las feglias dil Giachen Martin 
ein l’Augustina (1893–), la Rosa (1884– ), l’Elisabeth (1888–) e la Margareta 
(1892– ).

La Josefina ha era treis mattauns, Inez (1889– ), Margaret (1894– ) e 
Hellen Wenzin (1897– ). Siu um vegn carteivel vid stad sin viseta ell’Europa 
cun in auter ensemen, siu cusrin cul num Roc Venzin (1867– ) emigraus 
1892, da Medel. Quel ha in frar che ha messa nuviala vid stad. Forsa dat 
ei la caschun da veser els. Ils dus Medelins, il Gion Venzin e siu cusrin Roc 
ein stai igl onn 1900 a Medel ed ein returnai ils 14 d’october 1900. Messa 
nuviala ha il sur Giohen Benedetg Venzin (1872–1951) da Pardé giu ils 12 
d’uost 1900.

L’onda Maria Ursula ei era aunc adina ualti tafra e lai salidar. Ella ei puspei 
turnada quest atun tiel patrun vegl.

Igl aug Giachen Martin a Minneapolis ei era aunc vivs, mo era ualti mise-
rabels. Igl aug va tut en fanzegna ed ha sco cancer en in egl che vesa ora ualti 
mitgiert. Il marcau sto ussa trer vi els.

Dall’aura sai jeu buca bia tgei scriver. Vein giu ina fetg bletscha primavera e 
stad e quei tochen il temps da far graun e fein e quei ei la raschun d’ina tiarza 
pli pauc fretg. Pli schetgs ein igl atun ed unviern semussai. Nus vein ussa aunc 
adina terrein, mo dasperas fetg freid. Ils tiers ed auters products han giu in 
pign prezi. 

Cun quella caschun vi jeu era far menziun ch’il fegl dil Sep Antoni Bal-
zart (1850– ), emigraus 1893, seigi staus ell’uiara en las Filipinas. Ei setracta 
dall’uiara denter las Filipinas ed ils Stadis Uni da 1899–1912. El ei puspei 
turnaus anavos saunamein quest atun ed il vegl ei era aunc vivs e cuntscha 
calzers a St.Paul. Dil Pally da Medel sai jeu buca dar bia novas. Ils emprems 
onns vein nus luvrau ensemen en resgia a Stillwater. Igl atun ha el detg ch’el 
mondi a Chicago ed enqueri siu frar. Da lura naven vein mai, ni jeu ni negin, 
udiu pli dad el enzatgei.

Ch’il Toni Schmed, il fegl dalla Madalena, seigi morts, tratgel che seigi a vus 
enconuschent. El ei morts en nuegl denter las vaccas giu duront ch’el mulsche-
va. Per cletg veva el segirau sia veta per melli dollars e quei ei ussa surviu per 

la Madalena. Quei ei il Rest Antoni Schmed (1868–1900) da Gonda, emigraus 
ils 16 da fevrer 1892 cun sia mumma.

Ussa, per ver la pasch cun la dunna, sche hai jeu aunc ina supplica per tei 
miu frar. Suenter che ti has giu tschintschau cul Gion Antoni Soliva (1832–
1915) per mia cumissiun avon dus onns, ha el scret a mi e selamentau ch’el 
hagi stuiu pagar aschi bia deivets per mei pervia dall’onda visavi quellas da 
Mustér. Sinquei hai jeu scret ch’el sappi persuenter ver quellas buccadas prau 
ch’ein vegnidas dad ella e quei ei pli che sufficient. Sin quei hai jeu mai sur-
vegniu risposta. Ussa resta aunc la casa e cun quella va ei para era tuttina. 
Sco il fegl dil Sten ha scret all’onda, sche vess el vendiu ella, mo il Soliva vegli 
buca schar. Perquei supplicheschel e garegel che ti, ni il cumpar Cristian, sco 
vus vegnis perina, mireies suenter co ei stat. Jeu sundel ussa unfis cun quei 
slandriam da trenta onns. Tratgel ch’ei seigi era buca necessari da tener pli in 
ugau mo per far expensas. Mo sch’ei sto esser, sche prendei sura in da vus dus, 
pia vendi ella ni fagei ingant per tut prezi.

1900, igl uost – brev 52
Il motiv da miu scriver ei la mort da nossa cara buna onda Onna Maria Alig, 
naschida 1819, che Dieus ha speronza clamau tier el en ina bunura. Ella ei 
spartida ils 4 d’uost, oz avon otg dis las nov e mesa dalla sera e satrada il 
gliendisdis. Ella ha giu fetg stregn, mo era siu bien patratg entochen il davos 
mument.

Las buobas, las feglias, vessen bugen, sche ti masses tiel plevon ed anflasses 
ora igl exact datum da naschientscha. Sco ella scheva, fussi ella 81 onn e siu 
num Onna Maria Schmed. Ellas han aunc dau in dollar cun la supplica da dar 
al prer e far leger messas persuenter.

Novitads saiel buca tgei scriver, damai che vus veis giu tontas visetas. Il 
cusrin Gion Venzin (1851– ), um dalla cusrina Josefina (1852–1916), ha em-
permess da vegnir tochen enta Rueras e purtar nos salids. Speronza veis vus 
gia viu el! Uonn havein giu in fetg schetg onn, negina neiv e negina plievgia 
l’entira primavera e tutta stad. Nus vein tertgau che tut brischi. Il fein e pastg 
dils animals vesevan ora sco sch’ei fussen enta fiug. Mo Niessegner ei aunc 
seregurdaus da nus ed ils 4 da fenadur ha el tarmess ina buna e gronda pliev-
gia. Quella ha gidau a far crescher il graun e furmantun, aschia che nus vein 
gia daditg buca giu in aschi bien product sco quel. Gia avon duas jamnas vein 
terminau la raccolta da quel, il tagliar e metter ensemen ed auters han gia 
scudiu. Ei dian ch’ei detti uonn 20 tochen 25 buschels per acre e quei ei ualti 
bien. Mender stat ei uonn cun ils paupers a Badus e l’entira Dacota dil Sid. En 
generalmein ei la raccolta fallida. 

Stoiel aunc notificar ch’il pader, nua che l’onda Maria Ursula surveva a 
Minneapolis, seigi ius a Washington sco avat ed ella ei ida a St.John e surve-
scha per il prer dallas muniessas. Quei ei in biala viseta per la sora Amanda. 
Ella ei sauna e da bunaveglia e fa salidar vus tuts. Vai la speronza che vus 
laschies era saver la sora Culastia e siu nevs e tuts auters parents dalla mort 
dall’onda.

Alla fin remarca el aunc: La casa a Sedrun ei pia vendida. Mo dil Soliva, il 
vendider, hai neginas novas.

1901 – brev 53
Quella gada havesses vus maneivel saviu far ina viseta a St.Henry per anflar ora 
las novitads, enstagl da spitgar sin la risposta da vies frar. Vus stueis perdunar, 
mo jeu hai era stuiu spitgar ditg sin ina brev da vus. Cun adina refierer, vegn ei 
mai bien, mo quei duei esser la davosa gada da far spitgar aschi ditg, ton dad 
in maun sco da l’auter. Tia brev hai jeu retschiert cun grond legherment ils 13 
da fevrer ed anflau en quella che vus seigies tuts ualti sauns. Era jeu saiel da 
mia vart communicar il medem, che nus seigien ussa aunc adina tuts sauns.

Per igl emprem eis ei mia obligaziun d’annunziar ch’ei hagi plaschiu a Nies-
segner da clamar tier el nies aug Giachen Martin Muggli (1818), il Ner, emi-
graus 1851, sco el vegneva cuminamein numnaus ell’America. El ei morts 
Tschuncheismas las sis dalla sera e vegnius satraus per la gievgia sissu. Ei han 
refretg aschi ditg, per schar vegnir neutier ses affons e parents. Da St. Henry 
essan nus stai negin, damai che nus vevan aschi gronda fuola cun la lavur. Il di 
dalla mort eis el aunc levaus ed ius davos meisa per gentar. El ha giu ils reps el 
magun. Gia igl atun, cu jeu sun staus leu, hai jeu tertgau che quei cuozi buca 
ditg. Lein sperar che Dieus hagi mirau ora ina bunura.

Quest atun sundel jeu ius a spass e fatg biala veta e sundel staus per quater 
jamnas naven. Igl emprem a St. Paul tier la feglia Catrina e sia famiglia e tiel 
fegl Toni. Suenter sundel jeu ius a Minneapolis tier il Gion Venzin che jeu vevel 
empermess da visitar suenter sia viseta ell’Europa. El ha detg ch’el hagi maniu 
leu ina notg. Ei hagien giu bia legher e seigien dapertut stai fetg cuntents, dano 
en in liug e quei fuss a Mustér tier ils signurs. 

Da leu naven sundel ius a Stillwater e visitau enzacons da mes vegls amitgs. 
Ei fuss quasi stau decidiu da far in sbargat sul dutg vi, sch’ei muncass buca 
adina quels « smaledius daners », sco la Lita da Selva scheva, l’Itta Seppa Lo-
retz (1812–1880). Suenter sundel ius a St.John che schai tschien miglias naven 
e fatg il viadi cun la viafier. Jeu fuvel aunc mai staus leu per visitar nossa cara 
buna muniessa. L’onda Maria Ursula era era leu da quei temps.

O, mes cars fargliuns, jeu saiel buca descriver tgei impressiun quei ha fatg 
sin mei, cu ella ei vegnida clamada e siglida dad esch en e si entuorn culiez 
cun ils plaids: O, miu car bab! Larmas da carezia ha ei da mintga maun buca 
muncau. Cura che nus essan stai empau secalmai, sche vai jeu denter auter 
dumandau ella, co ei plagi e sch’ella lessi buca pli bugen esser ora el mund e 
buca en claustra. Cheu ha ella detg: O, na, bab, jeu lessel buca brattar miu 
stan per tut il mund. Aschia savein nus sperar ch’ei seigi stau la clamada da 
Diu. Jeu sundel staus leu treis dis, empau tier las muniessas ed empau tier 
l’onda che survescha leu tier in prer. Ussa eis ella puspei a Minneapolis tier 
siu patrun vegl.

Davart la lavur, « bisnas », far fatschentas, sco igl engles di, sai jeu buca 
bia tgei scriver. Igl onn vargau havein nus giu in bien onn da fretg, priu ora 
il fein. Uonn havein nus era biala pareta. La salin ha la spigia e flurescha da 

forza. Speronza pertgira Niessegner da stempraus, lu eis ella en 15 dis ni treis 
jamnas madira da tagliar. Era ils tiers han in ualti bien prezi, sco nus essan 
disai, 35 – 40 dollars per bunas vaccas da latg. Era ils pors da maz han bien 
prezi, 5 dollars e 50 cents il tschien vivs, il fun, ed aunc dapli. Il mender prezi 
ha la salin. Quella ha pagau uonn mo 65 – 68 ed ussa eis ella giu mo sin 60 
cents il buschel e quei ei memia pauc per il pauper farmer. Denton tucca ei da 
ver pazienzia e prender dafertontier sco ei tonscha. Sche mo Niessegner lai la 
sanadad, sche varga ei mintgadi.

Ils da St. Henry romontsch ein aunc ualti sauns. Il sechelmeister Gion Be-
nedetg Deragisch ei navonta onns vegls, ei aunc adina a strada, denton fleivels 
sin combas. Ils Vigeli Beers vesan ora vegls ed jeu e mia dunna vein era buca 
biars onns da far pli. Jeu sentel ch’ei va anavos cun ried. Dumengia vargada, 
il gliendisdis e S.Gion, vein nus fatg las curonta uras, sco era il giubileum 
cun prender penetenzia e sepervegiar, tuts, pign e grond. Igl ei stau treis prers 
jasters che han gidau il nies. Speronza ha Dieus priu si bein.

Sche ti, miu car frar, vesas in di il sur nevs Giusep Aluis Brugger, ni en-
taupas el, sche di ch’el dueigi buca ver nuidis che jeu hagi buca scret ni dau 
risposta sin sia brev. El hagi dumandau ruaus ed jeu hagi tertgau da buca 
mulestar el per in temps. Sch’ei vegn in di che plova, sche vi jeu scriver e far 
tut endretg.

1902 – brev 54
Igl ei ina brev dil fegl da Gion Fidel, il Leci Antoni. Jeu vi cun questa caschun 
empruar da scriver a vus in per lingias en romontsch. L’onda Maria Ursula 
ei stada in temps malsauna, mo ussa ha ella fatg sac e pac ed ei vegnida a 
St.Henry e nus lein ver la speronza ch’ella stetti ussa cun nus. Mes cars geniturs 
ein stai uonn ualti ventireivels cun celebrar las fiastas, pertgei la sora Amanda 
ed jeu essan stai a casa cun quella caschun. La sora ei stada quater dis ed jeu 
sundel forsa aunc cheu per in per jamnas. Jeu haiel calau per in temps da far 
seller e fetschel ussa agent. Cun las empremas emprovas hai jeu giu stupent 
cletg e speronza va ei aschia vinavon.

Igl aug Gion Alig ei fetg malsauns. Nus havein tertgau ch’el vesi buca igl 
onn niev. Mo el runa aunc ditg viadora, sco il bab di. Nus havein survegniu las 
novas dalla mort digl aug Anselm Muggli, staus ell’America da 1854 tochen 
1867. Sur dad el mira pagina 99.

La sora Catrina ed il fegl e mariu ein era fetg sauns e taffers e fan salidar. 
Jeu sundel staus a St. Paul la jamna vargada. Vus stueis perdunar a mi miu 
malscriver, pertgei a mi eis ei niev da scriver romontsch. Tonaton fagess ei 
grond plascher d’haver correspondenza cun vus leuora.

1904 – brev 55
Essend ch’igl ei gleiti vargau dus onns che nus vein buca scret in a l’auter, sche 
vi jeu puspei prender la libertad da turnar a scriver a vus. Nus essan per grazia 
da Diu tuts ualti sauns nies gatti e vein era tutta speronza che questas lingias 
anflien vus semegliontamein.

Cheu in per jamnas sundel jeu buca staus ton bein, damai che sundel se-
lischnaus e daus giu cun in bratsch aissas sin maun e quellas ein curdadas sin 
miu pèz e costas e smaccau ensemen bravamein. Aschia hai jeu per liung temps 
stuiu star enta letg. Mo ussa eis ei empau meglier, mo mal fa ei traso. Jeu hai 
tertgau che quei seigi in avis dalla mort e sch’ei duess esser aschia, sche sun 
jeu era pinaus, daventi tgei che Dieus vul.

La dunna ei per varga duas jamnas sin viseta a St. Paul e sa nuot da quei. 
Cun quei che l’onda Maria Ursula ei cheu, ha ella giu megliera caschun d’ira e 
la caschun ch’ella ei ida ei ch’ei ha puspei dau ina midada tier nus. Il bien Leci 
Antoni ei maridaus quest atun, ils 16 da settember cun ina feglia dil Beer pign 
da Gonda. Igl ei la Filomena (1877) dil Giachen Antoni Beer (1843–1921) da 
Gonda, emigraus 1872. Igl ei ina tschecca e biala matta che ha era spargnau 
ensemen in bien ton daners cun ira sut. Ussa lavura ella el marcau da cusunza 
e gudogna bia temps varga 12 dollars per jamna. Mo quei matei che cuoza 
buca ditg. Cun quei che la mumma ha buca saviu esser presenta allas nozzas, 
sche ha ella vuliu far quella viseta. Era tier la Catrina eis ella buca stada mal-
vegnida. Mo ussa mirein nus ella mintga di a vegnend a casa.

La sora Amanda ei aunc adina en claustra. Ella ei sauna e cuntenza e da 
bunaveglia sco in aunghel. O, mes cars, quei ei la pli gronda consolaziun che 
jeu hai sin quest mund, che jeu hai in aunghel en claustra che roga per mei 
cu jeu sun morts. Ella ha da mirar dallas buobas che van a scola en claustra e 
sch’ellas vegnan malsaunas, sche va ella beindabot cun sias medischinas. Ella 
ei gia ussa miez in miedi. La muniessa che fageva quei avon ei morta ed ussa 
ha la mumma-muniessa dau si ad ella quella lavur.

Igl Alfons ei dapresent a casa. Questa stad eis el staus naven, lunsch ora 
el Dacota e luvrau da meister cun l’auter Venzin, il Roc (1867– ) emigraus 
1892, ch’ei staus leuora. A casa ha el purtau buc in cent. Aschia sundel jeu 
staus persuls cun la dunna a casa questa stad. Il prau da graun vevel schau 
vi.

1904 – brev 56
Cun in tgau plein ed in maun tremblont vi jeu empruar da scriver a vus mes 
cars in per lingias. Jeu level gia daditg scriver, mo la grippa ei dada a dies e 
mudergiau mei gleiti dus meins. Aschia hai jeu pudiu far nuot, ni scriver ni far 
auter. Ussa in per dis sesentel jeu meglier ed jeu hai tertgau da scriver a vus.

Che vus veis gia udiu dalla midada en nossa casa, hai jeu enderschiu entras 
ina brev scretta dil Cristian Muggli (1851–1907) al Vigeli Giusep Beer (1827–
1912). Igl Alfons ha pia era en ses giuvens onns vuliu semetter en las miserias. 
El ha maridau ina vischina tudestga damaneivel da nus. Igl ei ina tschecca e 
biala ed il meglier eis ei ch’ella ha buna tema da Diu. Els stattan cun nus e 
maglian la suppa ensemen – aschiditg sco ella vegn buca freida. 

Mia cara e buna dunna ei per gleiti in onn buca tafra. Avon in onn, la 
primavera, ha ella giu la grippa e suenter quella ha ella adina giu ch’ei ve-
gniu siadora auas e « schlems ». Particularmein la sera e la damaun ha ella bia 
disturbis entras quei. Nus essan stai tier treis differents miedis, mo buc in ha 

saviu gidar bia. Ei dian che quei seigi enzatgei 
dil magun, mo vulan dir pauc dil saver gidar.

Nossa pli gronda consolaziun en nos vegls 
dis ei nossa cara feglia muniessa. Quella ha 
adina pinau in bien plaid che va atras il cor 
ch’ella svida. Ella ei sauna e consolada sco 
adina e lai salidar vus tuts. Era la Catrina ei 
sauna cun sia famiglia e l’onda Maria Ursula 
ei leu e stat cun ella. 

Nus vein giu uonn in fetg bien onn da fretg 
cun da tuttas uisas. Era il prezi ei staus ualti 
buns. Il dumiec ha pagau quest atun tochen 
in dollar e 17 cents il buschel. Quei ei stau il 
pli bia ch’el ha pagau dapi che jeu sun far-
mer. Mender eis ei stau cun ils pors. Ils prezis 
ein stai sbassai per treis cents il fun digl onn 
vargau.

Nus vein giu in fetg bien atun, entochen 
Nadal negina neiv e suenter ha ei neviu e cu-
flau en abundonza. Aschia vein nus survegniu 
neiv e freid avunda. Perfin la lenna avon casa 
selamenta.

Jeu vessel gleiti emblidau da scriver in plaid 
sur da nossa persuna principala, il Leci Antoni. El ei aunc adina a St.Paul, el ha 
calau si cul mistregn da seller ed ha cumprau ina stizun. Els han da tuttas uisas 
e fan ualti bunas fatschentas e sia dunna gudogna denteren aunc bia dollars 
cun cuser. Aschia san ei far il da viver, aschiditg sco ei . . .

1905 – brev 57
A St.Henry essan nus ussa aunc cheu treis vegls Romontschs, jeu ed il Vigeli 
Beer che ha gleiti otgonta onns ed in da Cumpadials cul num Joseph Fidel 
Seeli, Selly (1835– ), emigraus 1869 cun dunna Maria Paula Cajacob e treis 
affons, che ha era gleiti siatonta onns. In di avon baselgia hai jeu detg: Cu nus 
essan buca pli, sch’eis ei finiu cul lungatg romontsch. La secunda generaziun 
vul buca pli saver romontsch, schegie che cheu fussen aunc biars che savessen. 
Basta, aschia va la roda dil mund!

Uonn havein giu in ualti bien onn da fretg cun da tuttas uisas, schegie che 
la stad ei stada in temps fetg bletscha. Denton ha il bien atun gidau, adina 
bunaura e negina neiv entochen suenter Daniev. Lura ha ei entschiet a never e 
cuflar per in per dis, mo ussa eis ei dapertut terrein.

Quei Monn che ti has fatg menziun hai jeu giu la caschun da veser inagada 
a St.Paul questa primavera, cu jeu sundel staus leu sin viseta. Suenter hai jeu 
mai viu el. Hai era viu in Loretz cun siu fegl ed il fegl dalla Maculina, sco era 
il fegl dil Gamboni cun sia dunna. Quels ein tuts vegni leu la sera tier la Ca-
trina, cu ei han udiu che jeu seigi leu. Vein buiu gervosa e dau troccas, mo igl 

Igl Alfons (1882–1965) ha 
maridau ils 4 da settember 
1904 l’Anna Mary Germscheid 
(1883–1944). Els han giu treis 
affons: Amanda (1906), Rosella 
(1907) e John (1910).

emprem hai jeu enconuschiu buc in. Suenter vai jeu mai viu els entochen uss 
e las mattauns Jacomet vai jeu era mai viu.

Cun il Monn manegia el carteivel il Duri Vigeli Monn (1859–1932) ch’ei 
emigraus 1903 e puspei returnaus e morts 1932 en Tujetsch. Il Loretz e siu fegl 
ein il Sep Antoni (1845–1924) ed il fegl Mehel Loretz (1883–1953), emigrai 
1903 e returnai 1907 e lu il Sep Antoni Gamboni (1875– ) emigraus 1903 e sia 
dunna Mengia (1874–1906) naschida Solèr ch’ei arrivada tier el igl onn 1904. 
Cun las mattauns Jacomet manegia el l’Onna Maria (1880–1954) e la Rosa 
Martina (1882–1964) emigradas 1903 e returnadas 1908. Il fegl dalla Macu-
lina ei il Stiafen Schmed (1883), fegl pign da Gion Antoni Schmed-Maculin, 
emigraus 1903.

En quels 25 onns che jeu sundel cheu a St.Henry ha ei midau fetg bia. Cu 
jeu sundel vegnius cheu all’entschatta, sche vessen ins aunc saviu cumprar tia-
ra per 25 – 30 dollars igl acre ed ussa pagan ei 75 tochen 85 dollars igl acre. 
Cheu ein quater tschun che magliassen en tut sch’ei pudessen. Era per igl uaul 
ni la lenna agradsi pagassen ei 30 – 35 dollars igl acre. Nies Alfons ha ussa en 
treis onns cumprau duas acres per ga e pagau 35 dollars. Mintgin sto lu sez 
pinar la lenna. Il bia ein dus ensemen. Ei vegn fatg blocca ni buoras ed il rest 
vegn tagliau en quater peis per liung e duvrau per lenna da barschar. Cheu ha 
ei buca pli bia uaul e perquei vegn el era mintg’onn pli cars.

Jeu haiel ussa calau da trer latg e sche ti vuls vegnir en persuenter, sche vi 
jeu empristar a ti sin primavera in per cavals cun cumet e tut da semnar. Nus 
vein quater e duvrein mo dus, mo ti stos empermetter da tener schuber els.

1906, il fevrer – brev 58
Da mia vart sai jeu buca seludar fetg, pertgei che mia dunna ha aunc adina 
difficultads cun las auas che vegnan siado, oravontut la sera e damaun ha 
ella fetg stregn. Sil di, cu ella ei a strada, lavura ei buc aschi fetg. Ei sto esser 
enzatgei che lavura ni maglia vid il magun. Nus essan gia stai tier plirs miedis, 
mo ei para ch’ei gidi pauc ed jeu sundel uonn era mudergiaus cun fetg bia 
reumatissems en las combas ed en la bratscha. Il bia dil temps sundel strusch el 
stan da purtar ina sadiala vita. Matei che la mort entscheiva a vegnir neunavon 
cun ina stgisa. Jeu sundel ussa vargaus ils sisontasis e mia dunna ils sisontasiat 
naven da Daniev, aschia ch’igl ei buca da far bia quens pli. O, contas gadas hai 
jeu detg si per mia buna dunna, con bugen che jeu visitassi mia veglia patria 
e mes buns fargliuns. Per mei ei denton quella speronza vargada, pertgei che 
mias forzas ein sespiarsas memia fetg cheu in per onns. Lein pia sepinar da 
ver la speronza da seveser tuts ensemen el sogn parvis, speronza sper nos buns 
geniturs.

Sco ti scrivas, vess il Martin Jacomet queidas da far vi in segl ell’America. 
Quei ei buca gronda caussa per in ch’ei giuvens ed ha avunda daners e sche 
ti car frar vuls far cumpignia cun el, sche vi jeu metter miez il spiendi che ti 
drovas. Lura savein nus s’embratschar e ver buns temps per ditg ditg, neve.

Schiglioc essan nus adina tuts sauns e cuschinein la suppa en ina caz- 
zetta. Entochen uss ei tut iu endretg. Da speronzas ha ei aunc buca grondas  



272

enzennas! Mo cheu in temps eis ella ida a pusinond e clutschond e mirond 
mitgiert, tgisà sch’ei vegn forsa aunc gleiti neunavon in Barclamiu.

Ils auters affons ein era tuts sauns e fan pulit. Il Leci Antoni ha puspei 
vendiu sia stizun e lavura sil mistregn e sia dunna cusa di e notg per las bialas 
da St.Paul e gudogna persula 15 – 20 dollars per jamna. Aschia san ei far da 
viver, sch’ei restan mo els dus. La Catrina ha era aunc adina mo siu Gion pign. 
L’onda Ursula ei leu e stat cun ella ed igl um lavura en ina stizun ed ha era 
buna pagaglia. Vein era buca daditg retschiert ina brev da sora Amanda. Ella 
seigi sauna e laschi salidar tuts ed hagi era buna memoria da tuts. Ella seigi 
gia 14 onns en claustra ed ei hagi mai semegliau aschi cuort.

1906, il december – brev 59
La brev ei drizzada al sur figliel ed alla sora ed il Gion Fidel s’exculpescha 
dad in per onns buca haver scret. Jeu stoi rugar per perdun e puspei prender 
la libertad da turnar a scriver in per lingias per notificar nies sesanflar.

Nus essan grazia da Diu aunc tuts vivs, mo buca dil pli sauns. La dunna 
ha gleiti dus onns ina certa malsogna el magun. Ella sto traso better si auas e 
schlems. La notg eis ei mender. Nus essan stai tier plirs miedis, mo ei para ch’ei 
gidi pauc. Jeu hai reumatissems ella bratscha ed ellas combas che mudregian 
mei di e notg, mo avon che nus seigien aunc ina gada 68 vegn ei segir meglier.

La davosa jamna da fenadur havein nus giu ina cordiala viseta. La sora 
Amanda ei vegnida per visitar nus paupers vegls ed ei stada cheu in’entira 
jamna ed ha fatg semegliar cuort a nus ed a tuts Romontschs cheu entuorn. 
Ella ei sauna e da bunaveglia ed ha detg da schar salidar.

Igl Alfons e sia dunna ein adina stai cheu cun nus dapi ch’els ein maridai. 
Il di suenter che l’Amanda ei stada naven, ha Dieus benediu els cun ina autra 
Maria Amanda, mo buca ina muniessa, pertgei ch’ella ei memia nauscha.

Il Leci Antoni cun sia dunna ein a St.Paul e lavuran omisdus da siu mistregn, 
in da seller e l’autra da cusunza e gudognan 20 – 25 dollars per jamna.

La Catrina cun sia famiglia, cumpriu l’onda Maria Ursula, ein era a St. 
Paul. Siu um lavura en ina stizun ed ha ualti buna pagaglia. Ei han in affon 
cun num Gion sco il tat. El ei ussa diesch onns e va a scola tier las muniessas 
ed empren bein.

Autras novitads da mia famiglia hai jeu neginas. Nus vein puspei giu ina 
fetg bletscha stad, aschia ch’il graun ha calau dapli che la mesadad da crescher 
ch’auters onns. Tuttina savein nus esser cuntents ed engraziar a Diu persuenter, 
pertgei furmantun e truffels ha ei dau fetg daried. Era ils tiers han ualti bien 
prezi, particularmein ils pors pagan uonn fetg bein, tschun e tschun e miez 
tochen sis dollars il tschien vivs, il fun.

1907 – brev 60
Tia zun cara brev hai jeu cun grond plascher retschiert ils 29 da december 
1906. Nus gudin buna sanadad, schegie che nus essan fetg mulestai, jeu cun 
reumatissem e mal il tgau e la dunna cun ses schlems ed auas che lavuran si 
ord il magun. 

Sco emprem stoiel notificar a vus che nus veien giu ina cordiala ed emper-
neivla viseta il davos fenadur. La buna sora Amanda ei vegnida a visitar nus. 
Ei vegn dau lubientscha mintga tschun onns da visitar ils parents, sch’ellas 
vulan e sch’ils parents pagan il spiendi. In’entira jamna eis ella stada cheu ed 
ha fatg semegliar cuort a nus tuts. Quei che ha consolau nus zun fetg ei ch’ella 
ei cuntenza en siu stan. Nus vein fatg vess da sesparter, mo gia l’autra sera 
ha Niessegner tarmess ina autra Maria Amanda en siu plaz. Aschia havein 
nus saviu seconsolar cun lezza ed emblidar vi empau l’emprema. Igl Alfons ei 
aunc cheu cun nus, mo ei fan il quen da setrer primavera en il marcau. Cu ins 
ha memia bien, sche ston ins entscheiver cun enzatgei. El ei scrinari e quenta 
aschia da far pli bien el marcau. Cun caschun che l’Amanda ei stada cheu ein 
era il Toni e Catrina vegni per visitar nus e per esser aunc inaga tuts ensemen 
cun l’onda Maria Ursula e schar prender giu in purtret.

Da quels vein nus tarmess dus a Trun, in per il sur figliol ed in per vus. Dil 
rest ein tuts sauns e laian salidar vus tuts, oravontut la sora Amanda. Ella di 
che jeu dueigi salidar il padrin e tuts ed ella hagi era memoria da tuts en sias 
oraziuns. 

Entras la cuntinuada aura bletscha che nus vein giu tutta stad, vein nus buca 
grad giu in bien onn da fretg. Il graun ha pitiu e nus havessen saviu duvrar da 
vies memia cauld. Nus savein denton seconsolar cun la raccolta da truffels e 
terc ch’ei ha dau daried. Ils armauls e pors han bien prezi.

Vein giu negina neiv entochen suenter Daniev, mo ussa havein nus neiv e 
cufla e fetg freid. Ozendamaun fuva ei 37 sut nul, aschia ch’igl ei per glieud 
veglia meglier da star sper la pegna. 

Ussa miu car frar, jeu vi aunc scriver a ti enzatgei da nos cusrins ell’America, 
schegie che quei ei buca mia moda. Il Giachen Martin Muggli (1848–1922) ha 
quater feglias, ils buobs ha el aunc da mirar a vegnend sco ti era. La giuvna 

Toni, sora Amanda, Catrina ed Alfons; davontier da seniester: 
Onna Maria Muggli, Gion Fidel Muggli, onda Maria Ursula Muggli

ei sedisch onns veglia e las duas veglias ein scolastas, duas fetg perdertas. El-
las han fatg tuttas scolas ch’ins drova per dar scola e gudognan 45 dollars il 
meins, rabetschan quei a casa e dattan al bab, schegie ch’el vess buca basegns. 
El ei sez ualti beinstonts, ha 160 acres prau, cavals e tiers detgavunda e quei 
senza deivets.

Auter stat ei culs affons digl aug Giachen Martin Muggli, il Ner. Il grond 
ei fugius che negin sa nua ed igl augsegner ei per veta duronta en perschun. 
El veva maridau ina da quellas bialas dil marcau. En buca ditg ein els vegni 
malperina ed el ha sittau giu ella. Aschia sa el ussa far penetenzia persuenter. Il 
tierz cun num Christ fuva era maridaus ed ha era mo in buob. Mo sco nus vein 
enderschiu, eis el fugius dalla dunna e dil fegl. In auter ha maridau ina Gediua 
ed ei ius che negin sa nua. Ussa ha igl aug aunc la paupra Fausta. Quella ei adi-
na stada ina fetg buna buoba, donn ch’ella ei bunamein tschocca. Ella ei adina 
stada culs geniturs e mirau d’els, schiditg sco els han viviu. Quest atun eis ella 
maridada cun in vieu, in fetg beinstont, denton da priedi. Cun quei basta ei!

Jeu haiel aunc ina supplica e quella spargnass a mi da scriver e 5 cents. Igl 
ei vegniu midau giu ils portabrevs e nus stuein midar l’adressa. Perquei vess 
jeu bugen, che ti scrivesses al gasettist, da dacheudenvi d’enstagl scriver duas 
ga Le Sueur, metter si sco adressa Le Sueur Center. Salids tarmettel a ti dil 
Vigeli Giusep Beer e dil Giachen Martin Muggli. Salidei il Cristian Muggli e 
sia dunna e tut tgi che ha marveglias da nus.

1907, il december – brev 61
Matei che vus veis tertgau ch’il Hannes seigi buca pli. Cunquei che jeu haiel 
tschintschau cun il Monn e tarmess mes salids cun el, haiel tertgau ch’ei fe-
tschi buca prescha. 1907 ei il Duri Vigelli Monn (1859–1932) turnaus anora 
e restaus en Tujetsch. Novitads savevel era buca bia tgei scriver, aschia che 
haiel refretg tochen oz.

Oz vi jeu empruar da dar ina pintga descripziun da nies sesanflar. Nus essan 
per grazia da Diu aunc adina en pei, nies gatti. Las malsognas veglias ein aunc 
adina las medemas e quei vegn matei era buca meglier. 

Igl Alfons cun sia dunna ein aunc adina cun nus. Ei han puspei carschentau 
la famiglia cun in’autra matta per la dumengia dil rusari e perquei ha ella 
survegniu il num Maria Rosalia. Els ein tuts taffers e la suppa havein adina 
magliau ensemen. Il Leci Antoni e la Catrina ein aunc adina a St. Paul cun lur 
famiglias ed ein tuts sauns. Era la sora Amanda ei adina sauna e consolada. 

Avon in per jamnas han ei satrau a St.Paul la feglia da mistral Gieriet, la 
Barla Cristgina, naschida 1835. La pupratscha era il davos vegnida tschocca 
ed ei vevan stuiu metter ella el spital – Dieus hagi si’olma.

Nus vein giu in ualti pupratsch onn da fretg, il mender che jeu saiel seregur-
dar dapi che jeu sundel ell’America. Tutta primavera e tutta stad ei stau freid 
e bletsch ch’il graun e furmantun han buca pudiu madirar. Nus stuein denton 
tuttina engraziar a Diu, pertgei pil paun ha ei aunc adina tunschiu.

Questa primavera havein cumprau d’ina buoba dil Gion Alig 40 acres prau 
che cunfinescha gest cul nies per la biala summa da 2900 dollars e quei vegn 

a vegnir ualti dir per nus, sch’ils onns vegnan buca megliers. Gia bia onns 
hai jeu giu queida sin quei, mo mai giu la caschun entochen quella ga. Igl 
aug Gion Alig ha schau anavos a sias duas feglias 80 acres perina. La Maria 
Anna Alig, la veglia, ei aunc ledia ed ha vendiu siu prau, 40 acres al Giachen 
Martin Muggli e 40 acres alla sora Margreta ed ei lu setratga el marcau. La 
Margreta ei maridada ed ei aunc cheu ed ha negins affons. Igl um veva memia 
bia da luvrar e perquei ha el vendiu 40 acres a nus. La tiara ei ussa snueivel 
cara. Ei pagan 75 – 80 e cheu 90 dollars igl acre ed ils tgausgross survegnan 
aunc buca avunda. 

Tut atun havein nus giu stupenta aura ed aunc ussa negina neiv. Sch’ei vess 
fatg la stad da quell’aura, sche vessen nus giu meglier fretg. Lein ver speronza 
che Dieus seregordi da nus puspei in auter onn.

L’onda Maria Ursula ed il Gion pign ein puspei stai cheu tier nus questa stad 
per dus treis meins. Il Leci e sia dunna ein stai si e fatg padrin e madretscha 
alla buoba digl Alfons e da Nadal e Daniev vegnan els puspei, medemamein 
la Catrina e siu um. 

Ils paucs Romontschs che nus essan aunc cheu entscheivan tuts a vegnir 
vegls e fleivels, oravontut ils dus Vigeli Beers. Els ein sespiars ualti fetg. Jeu 
sun staus tier els suenter messa ed els han detg che jeu dueigi salidar, sche jeu 
scrivi. Era il Giachen Martin Muggli cun sias mattauns ei sauns e fa salidar. 

1908, il december – brev 62
Nus essan per grazia da Diu aunc tuts vivs, mo buca pli sauns. La dunna ei 
uonn miserabla. Ella ha quels schlems dil magun che lavuran siadora ed uonn 
bia pli fetg. Tier quei ha ella aunc survegniu reumatissems en la bratscha 
ch’ella po strusch alzar si ni storscher vi e neu. Mintga sera e damaun stoi jeu 
gidar a trer en ed ora il resti. Ella ei scurdada fetg ed ha piars il tgierp, aschia 
ch’igl ei da temer ch’ei seigi buca da far per biars onns pli. Jeu vai era miu 
bratsch dretg ch’ei bunamein miez schiraus. Hai giu il discletg da dar giud in 
«stech»  graun quest atun sin miu schui e vai per bia dis pudiu far nuot. Quei 
ha adina mudergiau e mudregia aunc uss. Duront scriver quellas lingias trem-
bla el sco sch’el vess la pleronza. Jeu vi calar cun quellas ranglas. La veglia da 
Diu daventi!

Questa primavera, igl avrel, vein nus satrau la Cristgina Venzin (1837), dun-
na dil Giachen Martin Beer (1832– ). Ella ei stada paucs dis malsauna cun 
malcostas ed avon duas jamnas vein satrau la Barbla Beer (1836) dunna dil 
Vigeli. Cun quella caschun ein la Catrina e siu um, sco era il Leci e sia dunna 
stai si per ir suenter bara. Il Leci e sia dunna ein stai cheu ina jamna cun nus. 
Els han ussa cumprau ina biala e gronda casa, bunamein amiez il marcau da 
St.Paul, per la biala summa da 4000 dollars. Quei fa schon siglientar in’uriala la 
maschina da far caltschiel dalla Mena, Filomena, schegie ch’ei han giu da pagar 
in bienton gia ordavon. Els ein sauns e da buna veglia e seprendan buca en fetg.

La sora Amanda ei era aunc adina sauna e da buna veglia. La dunna ha 
giu la caschun da tschintschar cun ella inagada questa stad, cunquei ch’ella 
ei ida cun in’autra atras St.Paul. Nus dus vegls strupiai essan aunc adina tuts  

ensemen cheu cun igl Alfons e sia famiglia. Ei fuss era buca pli bien da se-
sparter, cunquei che la dunna ei aschi miserabla. Els fan fetg bien cun nus. Ei 
han duas buobas sco dus aunghels, saunas e tafras ed il tat ei il meglier amitg.

Ussa vi jeu calar cun da quei e tschintschar empau dall’aura, schegie che miu 
padrin, statalter Leci Antoni Muggli,  scheva ch’in che vegli restar in galant 
um, dueigi tschintschar pauc dall’aura. Nus vein puspei giu ina fetg bletscha 
primavera e stad. En loghens bass ha ei neghentau ora il sem e carschiu mo 
zerclem. Savein denton tuttina buca selamentar, pertgei che sils loghens aults 
ha ei dau aunc pulit bien fretg. Dumiec ha ei aunc adina dau 15 –16 buschels 
per acre ed ha era giu in bien prezi e pagau in dollar tochen in dollar e tschun 
cents a quels che han giu il cletg da vender baul.

Igl Alfons ei aunc oz staus cun ina carga a marcau ed ha survegniu in dollar 
ed in cent il buschel. Aschia savein nus aunc buca selamentar. Perquei ch’ei ha 
dau pauc, sche ha el giu ton meglier prezi. Era furmantun ha ei dau fetg daried 
sils loghens aults. Nus vein gia per onns buca giu ton sco uonn. Era quel ha 
fetg bien prezi, ei pagan 70–75 cents il buschel e quei ei in prezi che negin 
sa seregurdar. Nus vein vendiu tschien buschels per quei prezi. Era ils pors ed 
auters tiers pagan ualti bein.

Ussa stoi jeu aunc menziunar nies cusrin Giachen Martin Muggli. El ha 
vendiu tut quest atun, dano la tiara. Quella ha el schau vi per siat onns per la 
valeta da 1500 dollars ed ei setratgs el marcau a Minneapolis. Las mattauns 
levan buca pli star sin la farma, pertgei ch’ellas ein memia perdertas per far 
da quellas lavurs. Era in fegl dil Degonda ch’era in dils megliers farmers cheu 
a St.Henry, ha vendiu tut e va si Le Sueur Center en nies marcau e meina in 
hotel. Speronza ch’ei hagien bien cletg! Igl ei quei il Giachen Antoni Degonda 
naschius ils 26 da fenadur 1858 e vegnius cun otg onns ell’America cun sia 
mumma vieua Onna Maria Degonda-Muggli, igl onn 1866. Ei setracta dil 
hotel Minnesota House.

Ussa aunc ina damonda: Nua ein ils milliunaris Derungs? Ni nua ein els 
secasai? Vein mai udiu dad els, nuot dapi ch’els ein i cheu naven. Vevel tarmess 
cun els mes pli cordials salids a vus e tratgel ch’ei hagien drizzau ora quels. 
Salida els, sch’ei dat ina caschun. Igl onn 1908 ein Gion Giusep (1854–1930) 
e Gion Michel (1857–1917) semess sin via, carteivel per visitar la patria, e 
buca pli returnai a Badus, nua ch’els possedevan communablamein ina farma 
Davart ils Derungs mira pagina 369.

Aunc ussa havein nus negina neiv, adina biala e buna aura dapi igl em-
prem settember. Cheu tarmettel dus dollars e supplicheschel che ti fetschies 
il plascher e tarmetties puspei il Calender Romontsch e la gasetta sco onn. 
Sch’ei vonza enzatgei, sche lai leger ina messa per las olmas da nos buns 
geniturs. 

1909, il december – brev 63
Cun legherment vein nus retschiert tia brev igl emprem da quei meins. Ei 
ha contristau nus d’udir, co vus essas vegni mudergiai cun diversas malso-
gnas. Mo tgei lein selamentar? Il temps ei ussa neutier per ils biars da nus da  

sepinar tier per il viadi en la perpetnadad. Perquei savein nus far nuot auter 
che prender cun pazienzia dil maun da Diu quei ch’el tarmetta.

Jeu stundel era mal che jeu sai buca gidar vus empau, il qual jeu fagessel 
bugen, sche jeu havessel ils mettels. Da mia vart saiel buca seludar fetg pervia 
dalla sanadad. Sundel per part staus ualti taffers, mo mender stat ei cun la 
dunna. Ella ha aunc adina sia malsogna che mudregia. In temps la stad eis ella 
stada pulit tafra, mo ussa dapi ch’igl ei vegniu freid, vegn ei era traso mender. 

Era igl Alfons e famiglia han quest unviern giu ina nauscha malsogna cun la 
virola. Las femnas han buca grad giu fetg, mo igl Alfons ha giu ina pesta per 
tut il tgierp entuorn che negin vess enconuschiu el. Ha stuiu star varga quater 
jamnas en casa ni enta letg. Ussa ein tuts puspei taffers e la dunna flurescha 
da forza. Nus essan aunc adina tuts ensemen e magliein la pulenta, schegie 
ch’ella ei mintgaton empau salada. Era ils auters affons ein tuts sauns, ton sco 
nus savein.

Nus vein giu in ualti bien onn da fretg cun da tuttas uisas fretg. Il dumiec 
ha ualti bien prezi, 95 – 98 cents il buschel. Era per pors grass pagan ei 7 
dollars e 50 per tschien vivs, il fun. Mo donn ch’ins ha paucs da vender. Stoiel 
menziunar ch’igl ei tut che ha « separeters », centrifugas, da separar il latg dalla 
groma. Quei ei ina maschina, sin ina moda sco in mulin. Aschigleiti sco il latg 
ei mulschs, mettan ei el sisum en in begl ni « baxca », sco nus schein. Lu vegn 
ei menau entuorn sco da trer panaglia. La maschina ha si dus corns, orda in 
vegn il latg ed orda l’auter la groma. Quei separescha aschi fin, che sch’ins 
schass star il latg otg dis, sch’encurschessen ins negina groma sissu. Quei fuss 
enqualga cumadeivel per ils da Mila e Mulinatsch.
Quels paucs Romontschs che nus essan aunc cheu, ein tuts ualti sauns.

1910, il december – brev 64
Jeu ed il Giachen Martin Muggli vein fatg ina liunga viseta si el Dacota dil 
Sid. Nus essan vegni tochen Badus. Il Sep Antoni Muggli (1841–1923) ei staus 
surprius da veser puspei ina gada ses dus parents. Els han quater affons, dus 
buobs, Giachen Martin (1869– ) ed Anthony (1881– ) e duas buobas, Maria 
Turte (1871– ) ed Anna Maria (1886– ), sco nus. Ils vegls stattan el marcau 
da Ramona. Las duas mattauns stattan leu cun els ed il fegl vegl ei era leu ed 
ha ina stizun da maschinas e fa bunas fatschentas. Il giuven lavura la tiara 
dil bab. Ils Badusers ein tuts ualti bein ed han giu fetg buna curtesia cun nus. 
Essan stai leu bunamein ina jamna, havein visitau tuts ed essan turnai a casa.

Ussa vi jeu aunc far menziun dall’aura che nus vein giu uonn. Igl unviern 
vargau havein giu fetg bia neiv, il mars ei vegnius cun bunaura e bialaura, 
aschia ch’ils pumers da meila e plogas flurevan aschi bein. Vein mai viu enza-
tgei semegliont! Las femnas selegravan gia ch’ei detti uonn da quella rauba en 
abundonza. Mo il cumpar avrel ei vegnius ed ei ha buca muncau in di da freid 
e purgina e quei ha mazzau las bialas speronzas dallas femnas. Aschia havein 
buca survegniu in pum!

La primavera e stad ein stadas fetg schetgas e freidas e vein era ussa aunc 
negina neiv. Malgrad la schitgira da tutta stad, ha Dieus tuttina benediu nus 

cun in fetg bien fretg. Graun e furmantun ha ei dau daried, sulettamein ils 
truffels han pitiu il schetg. Nus vein mai giu ina buna plievgia, ni primavera ni 
stad ed ussa vein nus la pli gronda miseria cun l’aua. Entras quella schitgira ein 
quasi tuts dutgs e tuttas fontaunas schigiadas ora. La plipart ston ira tschun 
gadas 6 miglias tier ils lags per aua per ils tiers e nus vein era gia daditg stuiu 
far quella veta e quei cuoza matei igl entir unviern.

Dil rest essan nus aunc adina cheu tuts ensemen. Niessegner ha benediu els 
questa primavera, igl avrel en tutta cufla, cun in Gion Antoni, in taffer e cret 
affon. Las duas buobas ein saunas e tafras ed ein adina en las combas dil tat. 
Jeu haiel fetg bia cuorturiala cun ellas.

Era il Leci e sia dunna, sco era l’onda Maria Ursula, ein stai si cheu ina 
viseta odem la stad. Buca daditg vein nus era novas dalla buna sora Amanda. 
Ella ei sauna e tafra e lai salidar ed ha memoria da tuts.

Autras novitads saiel buca bia tgei scriver. Jeu vi en num da nus tuts ver 
augurau da cor legreivlas fiastas ed in bien niev onn. Dieus detti a nus la grazia 
da puder far sia veglia quels paucs dis che vein aunc da viver.

1911, il december – brev 65
Numnasontga ha el retschiert ina brev da Rueras e quei cun grond legherment. 
Da l’autra vart ha ei contristau nus d’udir dalla mort da nossa cara e buna sora 
Barla Cristgina Muggli (1833–7.10.1911). Aschia eis ella morta: Ella haveva 
grad retschiert la sontga communiun. L’ onda Barla, la dunna dil frar Duri, 
che mirava d’ella ei suenter la communiun ida en cuschina per in « sluc » caffe. 
Returnond era la buna gia morta. Igl onn avon fuva l’autra sora, l’Onna Ma-
ria Muggli (1843–1910), numnada l’onda Meia tschocca, morta. Ella scheva 
adina paternos tiels Treis S.Retgs per ina buna mort ed ei morta la fiasta dils 
Treis S.Retgs 1910.

La pupratscha ha speronza lavau giu sin quest mund sias maclas cun ina 
aschi liunga e dolorusa malsogna. Jeu haiel detg a mia glieud che jeu sappi 
buca star mal per quella pupratscha, Niessegner hagi po fatg grazia cun sia 
olma e cun tuttas.

Haiel era legiu ella gasetta ch’il quinau Luis seigi morts, Giusep Aluis Brug-
ger (1839–1911), maridau la sora Maria Culastia Muggli (1836–1911). El era 
a Trun tier il sur fegl ch’haveva priu giu ils geniturs e  l’onda tschocca e giu 
quitau d’els. Quella famiglia ha aschia en biabein in onn giu quater baras.
Nus eran dil medem onn, Dieus detti il ruaus perpeten a tuts.

Da nossa vart saiel notificar che nus seigien questa stad stai tuts ualti sauns. 
Era la dunna ha buca giu aschi bia miseria cun sia malsogna. Mo ussa dapi 
ch’igl ei vegniu freid, entscheiva ei sco adina. Ella ei scuflentada si sco in 
schumber ed ha pauc appetit. Ella ei tuttina adina a strada e lavura enzatgei. 
Ussa ha ella da far caltscheuls e vons per ils « babys » ni per ils pigns sco ins 
di per romontsch. Jeu saiel dapresent buca selamentar da mia sanadad, sche 
jeu vess buca tonta miseria cun il passar dil tgierp. Quei mudregia mei il pli 
fetg. Jeu savess star otg dis ch’ei mass buc, sche jeu prendess buca medischinas 
mintga dus ni treis dis. Quella miseria vai jeu gia giu plirs onns. Denton, per 

ver miserias essan nus sin quest mund e sche nus prendein cun pazienzia, sche 
peglia quei tut ina fin.

Uonn vein nus giu pliras emperneivlas visetas. Igl emprem ei il Leci Antoni 
staus cheu cun sia dunna treis ni quater dis. Suenter ei la Catrina vegnida 
ed era stada aschi ditg. Igl emprem fenadur ei l’onda Maria Ursula vegnida 
e stada cheu cun nus treis meins. Odem il fenadur ei la sora Amanda, cun 
in’autra muniessa romontscha, vegnida a visitar ses geniturs. Ei era puspei 
vargau tschun onns dapi ch’ella era stada la davosa gada. Sappi Dieus contas 
gadas ella sa aunc visitar nus mintga tschun onns. Ella ei sauna e da bunave-
glia sco adina ed ha detg che jeu dueigi salidar, cu jeu scrivi ed ella hagi adina 
buna memoria da tuts.

Cheu a casa essan nus aunc adina tuts ensemen, schegie ch’ei dat enqual 
scarpetsch. Mo ei vegn lu puspei meglier. Sche nus vessen buca quels, sche 
vessen nus negin che mirass da nus vegls, pertgei ch’ils auters ein tuts memia 
lunsch naven. Ei han treis affons sco treis aunghels, sauns e taffers. Jeu temel 
ch’il Gion pign resti buca pli ditg il Gion pign, sch’ei va vinavon sco ei vesa 
ora. Sche mo ei va tut endretg, sche olmas per il sogn parvis ha Dieus mai 
avunda, sch’ei fan sia sontga veglia!

Nus vein puspei giu in fetg schetg onn. Tutta primavera e stad ha ei buca 
pluiu, aschia ch’ils sems han gnanc pudiu vegnir ord il tratsch e perquei ha ei 
era dau ordlunder in pauper onn da graun. Onn havein nus scudiu varga 800 
buschels ed uonn mo 400, pia pli che la mesadad meins che onn. Era fein ha 
ei dau pauc e schliet. Igl uost ha ei allura rut en ina malaura cun plievgia e 
fatg in slengargnem tut atun ora. Igl ei stau ina miseria da prender si il fretg 
e far las lavurs d’atun. Cun quei che la neiv ei lu aunc vegnida aschi baul, gia 
igl emprem november, sch’ei bia lavur digl atun restada anavos, arar e far ora 
furmantun. Quel sto vegnir tratgs a casa e fatgs ora leu empau per ga. 

Per cletg ei la plievgia aunc vegnida baul avunda per dar ina frestgentada 
als truffels ed al furmantun. Da quels dus fretgs ha ei aunc dau bufatgamein. 
Ils animals han era tier nus in ualti bien prezi, oravontut ils pors. Avon ina 
jamna ei igl Alfons ius cun treis liufas che han giu la primavera purschals ed 
ha survegniu 70 dollars per ellas. Generalmein vegn ei vendiu viv per in ton il 
fun e fatg il « sipen », transportau cun bastiment en ils marcaus gronds. Ussa 
vein nus aunc cheu 25 purschals dalla primavera e quels empruein nus da far 
vegnir grass, empau per nus ed empau pils auters. Forsa ch’ei tonscha era ina 
buccada per il Toni e la Catrina ed a vus lessel jeu era bugen dar in per sacs 
pulenta, sche vus fusses pli damaneivel, mo quei dutg grond ei adina enta peis.

Dapresent vein nus treis cavals da luvrar e dus puleins dalla primavera e 
sis vaccas ed ina vendiu questa stad. Perver, mulscher e far ora e purtar lenna 
per las femnas ei il bia mia lavur che jeu fetschel. Vessel gleiti emblidau da dir 
che jeu stoppi era perver las gaglinas ed encurir ensemen ils ovs, ils quals jeu 
survegnel buca mintga di in, schegie ch’igl ei da quei da tschien. U ch’ellas han 
pigliau cunauras ni ch’ellas han la pleronza. Mo quei vegn lu puspei meglier 
vid stad, cu jeu portel lu en casa quater tochen tschun tozzels per di. Tgei 
manegias Maria Culastia?

Ussa mes cars, jeu sai buca pli tgei scriver. Perquei prendei en pasch e stai 
cun Diu. Jeu supplicheschel che ti detties puspei uorden cun tarmetter a mi la 
Gasetta Romontscha, il Calender Romontsch ed il Pelegrin. Mia dunna vess 
bugen in da quels cudischs novs cun bustabs gronds ed ina carta da memoria 
dalla mort dalla buna sora Culastia, morta a Trun ils 28 da fevrer 1911.

Jeu haiel era da metter giu in cordial salid dil Vigeli Giusep Beer. El ei ualti 
vegls e miserabels, ha varga 85 onns. Schei buca varga memia ditg sco jeu da 
turnar a scriver, vus essas bia scarvons. Ludaus sei Jesus Cristus!

1912, december – brev 66
Gia ei in onn vargaus ed enteifer quel vein nus udiu nuot in da l’auter. Cun 
la grazia da Diu lein nus ver speronza da puspei vegnir silmeins ensemen cun 
ils patratgs. Nus essan sauns, nies gatti, schegie ch’enqual cunaura e che mal-
sognas veglias mudregian mintgaton. Jeu vai biaga tertgau da turnar a scriver 
in per lingias a vus mes cars, mo nus essan stai aschi fatschentai cun nies 
baghegiar ch’igl ei mai vegniu dretg. Nus vein baghegiau ina stalla nova, 40 
peis liunga, 24 peis lada e 14 peis aulta senza il tetg. Vein fatg tut persuls tier 
las autras lavurs dalla farma. Quei ha dau bia lavur. Sulet in di havein nus giu 
vegn umens da far il tetg e quels ein stai cuntents cun in gentar, ina tscheina 
e gervosa detgavunda.

Nus vein giu in onn pressapauc sco igl onn vargau. Truffels ha ei dau daried 
e furmantun vess ei era dau daried, sche la purgina fuss buca vegnida aschi 
baul e lavagau tut.

Nus essan aunc adina tuts ensemen ed ei tucca bia gadas da ver pazienzia 
cun quella buobanaglia che fa aschi bia canera. Per glieud veglia fuss ei meglier 
sin in maun persuls. Questa primavera han ei puspei carschentau la famiglia 
cun ina Maria Ursula Eirina. Igl ei in affon bi e taffer e va gleiti sez ed ils auters 
treis ein era sauns e taffers sco schuldada. Buca daditg vein era novas dalla 
sora Amanda. Ella ei adina tafra e sauna e fa salidar vus tuts. Il Leci Antoni e 
la Catrina ein era sauns cun lur famiglias. Il Giani, fegl dalla Catrina e l’onda 
Maria Ursula ein stai tier nus cheu in temps sin viseta. L’onda ei puspei turnada 
a St.Paul, cu igl ei vegniu freid ed il Giani quenta era ir avon Nadal. 

Novitads saiel buca tgei scriver. Ils 18 dil meins vargau vein nus mess a 
ruaus il bien tat Vigeli Giusep Beer (1827), varga 85 onns vegls. Il davos era 
el vegnius sco in affon. Dieus hagi fatg grazia cun sia olma.

Sco las gasettas dian, sche dat ei era enqual midada tier vus. Il sur figliel 
han ei rabitschau pli encunter casa. Giusep Aluis Brugger (1871–1953), ca-
noni, plevon a Mustér naven dils 2 da november 1912 tochen 1944, avon a 
Trun. Lein rugar ch’el possi vegnir suenter a sia aulta clamada. Salidei el da 
cor e schei ch’el dueigi ver memoria da nus, schegie che jeu sundel staus aschi 
negligents da scriver ad el.

Sco nus vein novas da St.Paul, entras dir dil Sep Antoni Loretz (1845–
1924) ch’ei puspei vegnius ell’America, sche vegn ei gleiti da metter ensemen 
ils presents da vegnir a nozzas. Pren si lev Maria Culastia, cu igl aug vegn a 
nozzas, sche carn gaglina dueigi buca muncar. Manegiau ein las nozzas igl 

onn 1913 dalla Maria Culastia Muggli (1886–1972) cun Gion Giusep Riedi 
(1883–1965), feglia dil Duri Battesta Muggli (1849–1922), frar dil Gion Fidel.

Jeu vessel marveglias sch’il grond Gion Fidel Berther « Hoieta » (1836–1914) 
sur baselgia e mia cumar, dunna da miu padrin, ein aunc vivs, sch’els ein, sche 
salidei els.

Ti has scret biaga che vus seigies tuts en la casa dil bab, tgei ha il Leci Antoni 
fatg cun sia casa nova?

1913, il december – brev 67
Quella gada saiel jeu buca scriver bunas novas da nies sesanflar. Ch’il pauper 
Fred, sco nus schein, seigi morts igl emprem da fenadur 1913, ei a vus gia 
enconuschent. El luvrava sil depot ed entuorn las quater dalla sera eis el daus 
entuorn dalla calira e staus senza schientscha. Cuninaga han ei priu el el spital 
e mess ad el entuorn glatscha. Mo il pupratsch ei buca pli vegnius neunavon. 
El veva in barschament da 115 F. El era vegnius tut ners e sch’ei tuccavan en 
enzanua, sche vegneva la pial naven. Quei ei stau ualti trest per nus tuts. Mo il 
mender eis ei per la paupra Catrina da vegnir aschi gleiti vieua. Denton vai jeu 
la speronza che Dieus gidi la pupratscha. Ella ha il Giani che fa bien cun ella. 
El lavura mintgadi e dat alla mumma quei ch’el fadigia. Il Fred era segiraus 
per 1000 dollars. Dieus fetschi grazia cun sia olma!

Quei ei il Fridolin, numnaus Fred, naschius 1868. El ei emigraus 1872 
ell’America cun ses geniturs Vigeli Giusep Beer (1827–1912) e Maria Barbara 
Cristgina Schmed (1836–1908) ed aunc tschun fargliuns.

Ussa stoi jeu aunc menziunar la buna onda Maria Ursula, naschida 1841. 
Ella havein nus era satrau ils 9 da quei meins. Suenter che nus essan vegni cul 
Fred si cheu a satrar, eis ella stada tutta stad cun nus. Ella ei adina stada tafra 
ed ida mintga di a messa. Ils dis dallas olmas ei era la Catrina vegnida si cheu, 
cunquei ch’il Fred era satraus cheu. Suenter ha l’onda vuliu ir a St.Paul, pertgei 
che leu seigi pli damaneivel d’ir a messa. Igl ei buca vargau in meins ch’il Leci 
ha tarmess che l’onda seigi malsauna e nus duessien vegnir giu. Jeu e la dunna 
essan i l’auter di, mo anflau ch’ei era ualti schliet. Ella ha enconuschiu nus, mo 
buca pudiu tschintschar bia. Ella ha pigliau malcostas ils 27 da november e 
vivida nov dis. Treis notgs eis ella stada en bara a St.Paul ed ina notg tier nus. 
Era la muniessa Amanda era stada dus dis a S.Paul sin la mort dall’onda sco 
engraziament pil bien, che l’ onda haveva fatg cun ella cun dar ils raps d’ir en 
claustra. Nus vein satrau ella sper il Fred. Dieus detti po il perpeten ruaus a tuts!

Da mia vart, mes cars, saiel era buca grad seludar ton fetg. La dunna ei 
tutta stad stada ualti tafra, entochen ch’igl ei vegniu freid. Lu ha ella puspei 
survegniu miseria cun sia veglia malsogna che mudregia ella ualti fetg. Cheu 
in per dis eis ella stada enta letg. La raschun eis ei era ch’ella sepren en per 
l’onda, sia sora. Perinaga eis ei buca da murir, mo da semudergiar. Jeu hai era 
giu questa primavera ina malsogna che ha mudergiau mei per varga dus meins. 
Vevel che rumpeva si e vegneva giu dil nas ed ensi ina buglia da schlems che 
negin deva pli la veta. Mo cu la bunaura ei vegnida, sch’eisi era vegniu meglier, 
mo bia possel jeu buca far pli.

Igl Alfons e sia famiglia ein tuts sauns e taffers e las buobas grondas van a 
scola. Il Toni e la Catrina ein era taffers e la sora Amanda ei era stada a St.Paul 
sin la mort dall’onda. Ella ei stada leu treis dis cun nus, ei sauna e tafra e fa 
salidar vus tuts ed ha buna memoria da tuts.

Nus vein giu in fetg bien onn da fretg cun da tuttas uisas. Vein scudiu 50 
buschels salin e 140 buschels aveina ed entuorn 100 buschels dumiec. Furman-
tun e truffels ha ei era dau daried. Tochen ussa vein giu stupenta bialaura, buca 
tec neiv e bunaura sco la stad. Autras novitads sai jeu buca.

1914, il december – la davosa brev dil Gion Fidel – brev 68
Jeu vi buca s’entardar pli ditg d’empruar da turnar a scriver in per lingias a 
vus mes cars e far da saver sur da nies sesanflar. Nus essan per grazia da Diu 
aunc vivs, mo ualti miserabels, in mender che l’auter. La dunna ei questa stad 
adina stada ualti tafra e quei entochen uss ch’ei ha entschiet a vegnir freid. 
Ussa ha ella puspei sia malsogna veglia che mudregia ed jeu sesentel aschi 
fleivels e miserabels, possel far pauc e vai negin appetit e mai fom. Sche jeu 
savessel brattar in toc carn piertg per ina spatla caura ni in calun nuorsa, sche 
forsa ch’ei gustass meglier. Lein pia prender dil maun da Diu cun pazienzia, 
tgei ch’el tarmetta. Biars onns cuoza ei buca pli, schiglioc stuessen nus aunc 
far las nozzas d’aur e quei dess memia bia lavur.

Uonn vein nus buca grad giu in fetg bien onn da graun. Ei ha fatg memia 
bletsch la primavera e stad. Il zercladur ha ei dau en ina calira ch’ha barschau 
e quei gest cu ei era sin flurir. Vein scudiu 200 buschels salin ed empau dumiec 
ed aveina, mo persuenter vein nus survegniu bia e bien furmantun. Quel gida 
ora d’engarschar nos pors, pertgei che quels han fetg bien prezi.

Novitads che pudessen interessar vus saiel buca tgei scriver. Vevel detg a 
quella buoba da tiu vischin leu, la quala ei damaneivel da nus ch’ella dueigi 
far salidar vus en miu num. Quella buoba ei la Margreta Deplaz (1897–1979) 
emigrada 1912. Mira pagina 511. Ella ha detg ch’ella hagi era fatg e l’autra 
ch’ei vegnida en per ussa ei ida a Badus, aschia che hai buca giu caschun da 
tschintschar cun ella. Quei ei la Marta Deplaz (1896–1956) emigrada 1914. 
Ils Deplaz habitavan la casa viers sera gest sper ils Mugglis. Mira dapli davart 
las duas soras Deplaz sin pagina 511.

Dil rest, nossa glieud cheu ein tuts sauns. Las buobas grondas van a scola 
ed emprendan ualti bein ed ils dus pigns ein a casa e fan semegliar cuort al 
tat ed alla tatta. Igl Alfons ei dapresent sin ina viseta a St. Paul tier il Toni e 
la Catrina. Oz mirein e vegnend el. Era la buna sora Amanda ei sauna e fa 
salidar vus tuts.

Ussa hai jeu aunc ina supplica pervia da mia adressa sin la gasetta ed il Pe-
legrin. Ils dus bustabs davos ston esser N.A. che vul dir Nord America e buca 
N.C. che vulan dir Nord Carolina. Aschia vai jeu piars pliras gasettas. Perquei 
supplicheschel ch’in ni l’auter fetschi quei plascher per mei.

Concludel quella scrotta da pupi e vai speronza che vus fetschies quei pla-
scher cun tarmetter il Calender Romontsch, il Pelegrin e la Gasetta Romon-
tscha.

Catrina Baer-Muggli, feglia da Gion Fidel Muggli, emigrada 1872

La Catrina ei naschida igl onn 1869 a Sedrun en casa odem il vitg e serendida 
igl onn 1872 cun ses geniturs e fargliuns cun treis onns ell’America. Il fevrer 
1895 marida ella il Fridolin Beer, numnaus Fred, naschius 1868 a Gonda ed 
emigraus 1872 ell’America cun ses geniturs Vigeli Giusep Beer (1827–1912) 
e Maria Barbara Cristgina Schmed (1836–1908) ed aunc tschun fargliuns. Ils 
Beers fuvan vischins dil Gion Fidel Muggli a St. Henry. Il di da Sontgaclau 1895 
nescha lur sulet affon, il Gion Nicolaus. Entras ina attacca miera il Fred igl 
onn 1913. Ils 27 da fevrer 1936 ei il fegl Gioni, John, sedisgraziaus mortalmein 
sin via. La Catrina ei morta igl onn 1950, ils 28 da matg, a Sharon Le Sueur.

Brev da 1908 – brev 01
L’introducziun maunca. … la mumma ei in temps pulit e lu puspei mender. 
Ussa lamenta ella da reumatissems els schuials ed era da sia menda che lai 
vegnir si bia aua en bucca. Il bab ei pulit, mo ch’el selamenta enqualga da 
sias combas e d’in bratsch. El ei daus giud ina scala la stad vargada e da lu 
naven fa quei bratsch bia ni pauc mal. Cu ins vegn matei vegls, maunca bugen 
enzatgei. L’onda Maria Ursula ei siu gatti pulit tafra. Ella ei cheu cun mei e 
va mintgadi a messa. Il frar Leci Antoni e la dunna stattan mo in per pass ni 
minutas naven da nus. El ei era puspei taffers. Il Leci era daus giud in carr e 
survegniu ina frida che ha teniu el plirs meins a casa.

Igl aug Giachen Martin e famiglia, sco era ils Bearths, Schmeds e tuts Ro-
montschs cheu entuorn e che nus enconuschein ein sauns. Veseis era enqualga 
las Jacometas? Semettan ellas gleiti puspei sin viadi da turnar ell’America ni 
han ellas midau meini da star cun ses geniturs aschiditg sco els vivan?

Jeu vessel fetg bugen tschintschau cun ellas avon ch’ellas ein idas naven. 
Mo ellas han giu memia grondas fuolas ils davos dis da schar seveser. Salidei 
ellas per mei!

Cheu en l’America en general ei il fretg nuota staus dil meglier. Il dumiec 
ei buns, mo terc, truffels ed aveina per ils animals ein scarts. Ei ha fatg pulit 
bunaura entochen ussa, mo ei vegn gia pli freid. Quei ei stregn per miu um. 
El sto esser ordaviert naven dalla damaun entochen la sera. Uonn ei tut aschi 
car ch’ei fa schon seduvrar da tener giu ils deivets. La lavur ei grad ussa fetg 
scarta, ussa avon las fiastas. Oz eis ei Sontgaclau, il di da natalezi da nies fegl. 
El ei oz tredisch onns vegls. Ei para strusch pusseivel d’esser aschi ditg ch’essan 
maridai.

Nossa cara sora Amanda ei stada cheu tier nus sin viseta, cu la mumma ei 
stada cheu. Ella ei sauna e da bunaveglia. Nossas ondas tschoccas vegnan bia-
ga endamen, schegie che jeu hai mai viu ellas. Nos pli cordials salids ad ellas ed 
a tuts nos cars parents che han marveglias da nus. Engraziel fetg per las bialas 
memorias che vus veis tarmess a nus. Sch’ei vegn puspei inaga la caschun, vi 
jeu era ver memoria da vus. Schei era ver part da quella brev las caras ondas 
e cusrinas Brugger e famiglias. Scrivess era ad els, mo scriver romontsch ei per 
mei mender che da trer dents. Jeu sai buca bustabar endretg ni anflar ils plaids. 

Perquei vi jeu e tuts nos cars buca emblidar d’aunc augurar a vus tuts ina fetg 
legreivla fiasta da Nadal ed in bien niev onn.

Speronza sevesein nus tuts ensemen sin l’auter mund, sche buca sin quest. 
Per nus eisi buca ina fetg legreivla fiasta, mobein ina tresta, pertgei Niessegner 
ha priu naven la cara mumma da miu um, la Barla Beer (1836–1908). Ella ei 
morta ils 22 da november. Schei enqual paternies per ella, Dieus hagi sia olma!

Restel cun serecumandar per enqual paternies per nus e per la sanadad da 
nossa cara mumma.

1910, il december – brev 02
Vus tuts cars dall’Europa. Jeu vi puspei empruar da scriver in per lingias, 
schegie ch’ei va vess, cu ins ha mai empriu ed ei vegn era buca savens tschin-
tschau romontsch denter l’onda Maria Ursula ed jeu e lu era buc adina. Il pli 
bia tschintschein nus tudestg, cunquei ch’ella ei stada aschi ditg cun ils prers 
ed en baselgia vegn era tschintschau tut « judisch ».

Tuttina, cu ins fa aschi bien sco ins sa e vegn buca pretendiu pli bia, stuein 
nus esser fetg engrazieivels d’haver tut quei, ils geniturs e fargliuns e nossa 
sanadad. La mumma ei stada in meins cheu tier nus sin viseta. Ella ei siu gatti 
fetg tafra enviers igl onn vargau sco era il bab e l’onda Maria Ursula. Il tat 
Vigeli Giusep Beer ei era tenor sia vegliadetgna pulit taffers. 

Nossa paupra onda tschocca ha ei plaschiu a Niessegner da spindrar ord 
questa val da larmas. Sche vus fusses cheu en quei grond marcau, sche mane-
giasses ch’ei massi gleiti ad ina buna fin. Ei varga strusch in di ch’ei van buca 
sper nossa casa ora cun treis ni quater baras.

Quella brev hai jeu entschiet avon Nadal mo buca finiu. Vein giu ina legreivla 
fiasta. Essan tuts ensemen stai tier igl aug Jack Beer (1843–1921). La damaun 
da fiasta essan nus stai tier treis messas. Ei han giu diesch ni dudisch. Nus vein 
quater prers.

Tochen ussa havein giu pauca neiv. Dus zols ha ei dau giu il di avon Nadal. 
Questa stad ei stau scart d’aua a St.Henry. Auters onns era ei adina memia 
bletsch. Il fretg ei denton buca staus leu aschi mal uonn. En enqual liug ei stau 
mender. Il sem da truffels ei fetg scarts.

Novitads che interessassen vus ein scartas. Vein speronza che questas lingias 
anflien vus tuts sauns, sco nus sesanflein il medem. Quei ei il meglier biemaun 
ch’ins sa ver.

Ah, ei va buca pli e perquei vi jeu calar per quella ga cun aunc ver augurau 
a vus, sco era a nossa onda Cristina Muggli-Beer (1846–1930) ed all’onda ed 
agl augsegner Brugger ed allas cusrinas ed als parents tuts ensemen.

1912 – brev 03
Sto esser ch’ella veva el senn da vegnir ell’Europa. Donn che l’entschatta dal-
la brev maunca, pertgei la cuntinuaziun secloma: … temel che quei schabegi 
buca sin quest mund. Per igl emprem vess jeu sterment dalla mar e per l’auter 
tunschess la buorsa buca.

Fretg ha ei dau ora bein, quei ch’ins auda ed ei paga era bein. Ei cuosta era 
ualti bia da viver, carn, ovs e pischada e tut ei fetg car uonn.

Oh, ei vegn gest endamen, veseis era enqualga il Paul Giusep Soliva (1855–
1922)? Tgei fa el leu? Nus vessen aunc da ver daners dad el, mo matei ch’ei 
vegn da scriver sil tgamin e sche vus veseis las Jacometas ni Derungs, salidei 
ellas per mei.

Ussa tratgel che jeu fetschi meglier da gleiti finir cun mes sbagls. Vi mo 
aunc recumandar da salidar fetg l’onda Cristina Muggli-Beer (1846–1930), la 
dunna da miu padrin Cristian Muggli (1851–1907). Schei era ver part ella sco 
tuts cars da quella brev!

Vi augurar a vus tuts ina fetg legreivla fiasta, sco era in bien niev onn e lu 
suenter il sogn parvis. Quei ein era ils auguris dall’onda Maria Ursula. Schei 
enqual paternies per nus!

1917, il schaner – brev 04
Vi puspei adressar a vus tuts ed en num da nus tuts. Mo quella ga cun tristezia, 
pertgei che nies car bab, il Gion Fidel Muggli-Muggli (1839) ei buca pli cun 
nus. Niessegner ha clamau el ord questa val da larmas ils 28 da december e 
satrau sin la fiasta da Daniev, il natalezi da nossa cara mumma.

Vus saveis cumprender, tgei greva fiasta ni fiastas igl ei stau per nus. Jeu 
sun bunamein stada treis jamnas a casa. Nus vesevan di per di che la fin seigi 
neutier, vegneva mintga di pli fleivels. Igl emprem cu jeu sun vegnida, ha el 
emprau, sche jeu hagi aunc nuota risposta dil frar. Jeu vai retschiert vossa brev 
per cu jeu sun turnada a casa.

La sora Amanda ha era giu la ventira d’esser cun nus dus dis avon ch’el ei 
morts. Cu ella ei vegnida, ha el detg: Ussa sundel jeu cun mes affons e mumma 
sper mei, pinaus cura che Niessegner vul. Cun sia liunga malsogna era el bein 
preparaus cun tut ils sacraments. El ha buca endirau ton fetg, mo cu el era 
pleins, stuevan ins clamar il miedi da schar ora l’aua. Quel ha stuiu vegnir sis 
gadas. El selamentava era savens da mal en ils calcogns.

El ha detg che nus dueigien dar giu la Gasetta Romontscha e cura che nus 
udin ch’ils daners vegnan a mauns, tarmettein per igl onn vargau, sco era per 
messas e serecumandei en vossas oraziuns. La sora Amanda ha detg ch’ella 
……..

1919, il fevrer – brev 05
Entras las presentas lingias vi jeu aunc inagada ver speronza, suenter tuttas 
miserias entras l’uiara e l’influenza, d’udir che vus essas aunc dumbrai denter 
ils vivs, sch’igl ei stau la veglia da Diu.

Nus cheu essan, nies gatti, aunc adina pulit. La mumma ei buca grad tafra, 
mo aunc adina en pei. Sia vesida ei fetg schliata, sa buca ir persula ordaviert, 
mo en casa va ei aunc pulit. Ella sa buca leger e quei fa semegliar liung il temps. 
Ella ei cheu cun mei.

Il frar Alfons e famiglia ein era puspei sauns. Els han giu l’influenza, mo ein 
mitschai. Haiel retschiert questa jamna ina brev dalla cara sora Amanda. Ella 

ha era dumandau, sche nus haveien buca novas dall’Europa. Ella ha era mi-
seria cun ils egls, mo ei empau meglier. Schiglioc eis ella legra e da bunaveglia 
e di sco jeu era che nus hagien fetg bia d’esser engrazieivels, per igl emprem 
per nossa sanadad e che miu fegl hagi buca stuiu ir en l’uiara ell’Europa sco 
schuldau ell’uiara mundiala 1914–1918. Sch’ei fuss cuzzau tut unviern, vess 
el stuiu ir. Ei han schau anavos el pli ditg, perquei ch’el veva da mantener la 
mumma ed el lavura per il guvernament dalla viafier. Quella plazza ha el gia 
sis onns e quei ei pulit per in giuven dall’America. Il bia midan ei bugen las 
plazzas. Savens manegian ei da far meglier aschia, mo ei daventa buca adina 
lezz’uisa. El ei ussa 23 onns e sis onns eis ei dapi che nies car bab ei morts e 
dus onns che nus vein satrau miu bab.

La mumma di adina ch’ella sappi buca tgei Niessegner vegli far cun quella 
glieud veglia. Ei fussi temps da far plaz per auters. Jeu ditgel ch’el hagi buca 
plaz, ussa stoppi el far gl’emprem plaz per la paupra schuldada ed ella stoppi 
aunc dir paternos. Quei ei tut quei ch’ella sa far e lavar la vischala enqualga.

Haveis matei era sentiu l’uiara entras ils aults prezis, schegie ch’essas buca 
stai en ella. Cheu era ei tut fetg car e lavur ei era fetg scarta, dapi che la schul-
dada tuorna anavos. Ins vesa fetg trests cass sin mintga maun tras l’influenza 
che ha schau bia orfens ed ils paupers giuvens che tuornan senza members e 
tschocs.

In da mes nevs ha piars ina comba ed ei cheu el hospital. Dus nevs ein aunc 
leuora enzanua. In dil Giachen Luis Beer (1859–1919) ed in dalla Barla Ca-
trina Traxler-Beer (1861–1944) ein aunc leuora e quel ch’ei el spital ei in fegl 
dalla Maria Beer ni Tarleper, surnum pils da Selva e Tschamut. 

Ils farmers han giu in bien onn e per tut gronds prezis e las pagaglias els 
marcaus eran bunas. Mo tut ei fetg car da cumprar, ovs eran 5 tochen 6 cents 
e la pischada 70 cents il fun. Carn ei era fetg cara.

Tochen ussa vein in fetg lev unviern, pauca neiv e buca ton freid. Quei ei 
bien per la paupra glieud, pertgei che la lenna ei cara.

Novitads sai jeu buca tgei scriver. Igl aug Jacob Beer (1843–1921) stat 
ussa cun sia feglia, dapi che l’onda ei morta. El ei staus persuls in onn, mo ei 
vegnius unfis. Speronza che il plevon Giusep Aluis Brugger seigi sauns ed hagi 
ina buna pervenda.

Sche vus veis caschun, lu hagies memoria da nus ad el, sco era al Brugger e 
famiglia ed alla Onna Maria Derungs ch’ei vegnida vieua. Jeu vesel fetg savens 
il Sep Monn, Pepi Monn (1883–1972). El varga la casa cun latg. Era igl Edu-
ard Deragisch (1866–1974) e famiglia ein taffers. La mumma ha marveglias, 
sche la dunna da miu padrin Cristian Muggli vivi aunc.

Ussa vi trer alla fin cun mes sbagls romontschs, mo forsa vegnis da leger 
cun pazienzia e schar ver part tuts nos cars che han marveglias.

Ils descendents dil Gion Fidel Muggli

Gion Fidel Muggli (1839–1916) oo Onna Maria Muggli (1838–1920)

Affons: 
Maria Culastia Muggli (1867–1959), sora Amanda
Anna Maria Catrina Muggli (1869–1950) oo Fridolin Beer, Baer, (1868–1913)
 Affon: Gion Nicolaus Baer (1895–1936)

Lezi Antoni Muggli (1870–) oo Filomena Beer (1877– )

Gion Battesta Muggli (1874–1874)
Franzisca Muggli (1876–1876)
Gion Muggli (1879–1879)
Joseph Fidel Muggli (1880–1880)
Alfons Maria Legori Muggli (1882–1965) oo 1904  Anna Mary Germscheid (1883–1944)
 Affons: 
 Amanda Margaret Muggli (1906–2000) oo 1929 John Barnett (1906–2005)
 Rosella Muggli (1907–1931) oo 1929 Edward Tresmer 
 John Edward Muggli (1910–1983) oo 1946 Lucille Warnemunde (1918– )
 Maria Ursula Eirina Muggli (1912–1995) oo John Leo Sullivan (1911–1978)
 Margaret Mary Muggli (1917–2006) oo Leo Eugene Sullivan (1917–1997)
 Catherine Muggli (1922– )

Las brevs dil Gion Fidel Muggli

Brev 01

Sedrun, ils […] de Favrer 1872
Caressims Cumpars Fergliuns,
Jeu vi pia buca tardar pli ditg de a vus mes cars dar novas dil nies sesenflar, sco era dar ri-
sposta sin la vossa brev e sin la vossa demonda da ami fatga de esser igl vies Cumpar e schar 
scriver en sco padrin della vossa puspei gronda e cara concolaziun, igl qual jeu cordialmein 
hei bugien fatg. Tgei ei sin igl munt a Geniturs pli gronda concolaziun, che de schendrar 
in olma pil Sogn Parvis.

Nus stein mo mal che nus essen aschi de luntsch, che nus savein ni cun pleits ni cun nossas 
pintgas forsas segidar in leuter. 

Cars fargliuns, il motif pil qual jeu vei aschi ditg bucca scret a vus mes cars ei numna-
damein, che jeu vei traso giu lintenziun ded ira en la Merica e per quei vei jeu aschi ditg 
bucca scret, sinaquei che jeu sapi era dar novas a vus sur de quei. Jeu vei giu scret en gli 
cusrin, igl auc Giachen per pleit e cuselg, tgei el manegi et el ha ami inmediat turnau a 
rispunder, che jeu degi mo ver curascha e calar de star leu en quellas miserias. Els veglien 
gidar mei cun danes et euter tgei chei sapien, jeu manigas era, che vus figesses forsa meglier 
de vegnir en la Merica cu nus, sche vus savesses dar uorden che de star leu en vossas miserias 
ni forsa pli tart voler setrer en la Val Tujetsch chei spir nauschadat e scuidonza. El scriva 
che tuts misstergnes fadigen 2 dolars tochen treis dollars per di et aunc de pli e sch’in vegli 
pli bugien luvrar preu, sche survegnen ins de prender si per la lavur chin hagi dils 3 muns 
dus per luvrar et en plirs logs survegnen ins dils 4 muns, treis per luvrar, igl qual dependi 
della situaziun. Era scriva el, chel menigassi che jeu fagessi meglier ne vegnessi pli tschuns 
tier encitgei en la Merica che tscheu. Nus essen pia veramein seresolvi ded ira. Sche jeu ves 
giu schi gronda churascha sco mia dunna, sche fussen nus schon daditg en, mo jeu vei mei 
giu ton gronda tochen us, mo la paupradat e las miserias fan studigiar dil tut et meglria 
chischun e conpagnia che quella gada, schebegei buca dabot. Aglei vigniu ord la Merica sin 
vaseta dus, in cert Vulv de Trun, chan familia leu en et in Bas de Surein, ils quals tuornen 
era anen. Quels dus han anus enpermes ded esser ils nos bab. Jeu tratgel che vus veies schon 
enderschiu ord la casetta chil Sep An Mucli et ils dus Bers de Gonda seien Mericaners et usa 
esen nus aunc dus de pli, numnadamein siu fra Giachen Martin et jeu. Nus vignin probabel 
ad ira tscheu naven igl enprem avrel.

Davart la sanadat sai jeu avus dar novas che nus seien tuts de present seuns e taffers 
particularmein ils mes treis cars affons ein taffers, cotschens e gras. La Mari Culastia di, che 
ella lessi pli bugien ira en a Messina tier igl padrin e londa Culastia, che ira en la Merica, 
en leu segiei pli dariet paziudas chen la Merica. Basta, ils peupers affons ston matei era ira 
nua chils geniturs van.

Era sei jeu dar novas ch’ils nos cars geniturs e fargliuns seien tuts depresent ualti seuns, 
ils quals jeu tratgel chei vegnien era a scriver avus ton pli gleiti, pertgei chei glei stau in de 
quels dis in cha priu giu portrets et els han era schau prender giu.

Era jeu termetel cau avus igl portret de mia familia per ina pintga memoria de nus e de nos 
affons. Veiel era dengraciar avus per igl portret dil vies car ping Lezi Ant, il qual semeglia ign 
ver banbin. Era vessen nus bugien, sche vus tarmatesses igls vos, sche vus vesses forsa aunc 
leu plirs davonz, che nus vessen ina memoria de vus tuts ina ga che nus essen en la Merica.

Spetgel per ton pli spert sin ina promta risposta. Ristein nus cun cordialmein salidar 
vus tuts e dei era in betsch a glis vos cars affons per mei e per nus, ils quals nus savein forsa 

bucca far igls quens de ver pli, ni vus ni els sin quest munt, sche nus sevesein buc sin ques 
munt, sche lein nus ver speronza che nus seveseien sin leuter munt. 

Era la Librata Valier ei grat stada tscheu et ha recomendau, che jeu meti en in salit per 
ella, sco era tia cumar Lisabet cun sia familia ein seuns e fan salidar vus cordialmein. Prendei 
bucca si per mal pia mes cars miu malscriver, sche fineschel jeu quella gada, termatei era 
ami ina franca adressa.
Vies sincer Frar e Cumpar cun familia
Gion Fidel Mucli 

Brev 02

St Henry, May 16. 1872
Charissims Gieniturs e Fargliuns,
Havent nus pia finiu quei liung e stentus viadi, sche vi jau bucca tardar de dar novas de nies 
sesanflar. Nus essen arivai tschau tier igl Aug e l’Onda igls 9 de Matg saunameng. Sil’aua 
essen nus semess igls 12 de Avrel et ha cuzau 18 dys, pertgei nus vein stoviu ira de Havre a 
Liverpool e havein stoviu star lau 3 dys eri. De lau essen nus lura i sil Tanf-Schef, igl qual 
ha portau nus a New York, meli e siat tschien emigrants.

 La compignia digl Wolf ei emigrada daven digl de Liverpool in dy avon che nus, aschia 
che nus essen bucca vigni sil medem Schef, aber tonaton spitgiau nus a New York e veven 
tschon mirau per quatier. Liauter dy essen alas 4 suentermiezdy, essen nus parti de New 
York e quei viadi che nus quintaven finir en 4 dys e 3 notgs, havein nus giu 10, pertgei ei 
glei iu a stau eri bia et in dy havein nus eung stoviu spitgiar sin las inslas.

Igl urentar las cistas ei sei iu bein cun nus, pertgei nus havein stoviu schar arver si mo 2 
sin tuts e quelas han ei mo rugadau si in cantun cun in maun. Ed de leu havein nus fatg igl 
accort, [...] pagar sur peisa sco entocen si lau, ei ha aber custau de lau bunameng ton sco 
daven da Rueras tochen New York, pertgei nus havein pagau 22 Dollars per persuna cun 
exceptiun digls affons, igls quals en i per nuot daven de New York tochen a St.Paul e lau 
essen nus stai tier igl Scrivon Mucli sur notg et ei han fatg bien cun nus. [...] essen aber stai 
lau [...] Mucly e de lau naven havein nus eung stoviu pagar 3 Dollars entocken Le Sueur, 
Minnesota, aschia chei glei vigniu sin 25 Dollars daven da New York [...] tier quei havein 
nus eung stoviu far a nus la spisa tras anen, daven de New York, ton che igls daners en i 
encunter la fin. Igl nos han ritschiert nus cun gron legermen. Per questa stat laschel jau igls 
affons e la duna tier igl Aug et jau quentel luvrar cun igl Friberg de Chisliun. De present ei 
l’Onda Mariuscha era tschau cun nus, probabel va ela gleiti en survetsch. Davart l’America 
sai jau pauc tgei scriver per quela gada; entochen de cau essen nus tuts sauns, deno igl pign, 
quel ei staus empau malzauns, aber usa veng ei puspei meglier, et ei plai aschibein sco de 
esser en Tuietsch, aschia cha per nus mungleis vus bucca schar encrescher, pertgei nus essen 
consolai de haver fatg quei viadi e havein speronza de survignir meglier el’America che lau.

Per quela gada sai jau pauc tgei scriver auter. Fineschel pia cun speronza che questas lin- 
gias anflien vus tuts en buna sanadat. Termetei era tonpli gleiti risposta, jau ves era marve-
glias, sche vus haveis novas della Sora Culastia, ner sche ela ei arivada lau ner bucca. Re- 
stein cun cordialmeng Salidar vus tuts, salidai era l’Onda Colastia et igl Scolast Soliva e 
schei che jeu vegni tonpli gleiti a scriver at el, salidai era tuts parents et amitgs e tut tgi che 
ha marveglias de nus, era eung in Salit agli Sign. Farer et igl Caplon e sercomendain en lur 
oraziuns.
Restel Vies Sincer Filg
Johan Fidel Mucly
Salidai igl Quinau Anselm cordialmein

Brev 03

1873
……
Ei ha aber custau a mi ign gron dane de meter si igl tenercasa. Vei aschia paucs danes en 
sac, mo vei era buca deivezs. Sche Dieus lei la sanadat, sche sei jeu trer vi mia familia pli 
tschiuns tscheu, che leu tier aunc ver enqual sen en sac. Mo ei fuss stau bien, sche vessel 
saviu fadia enpau depli, sche vessel jeu forsa saviu termeter avus car bab enpau danes. Mo 
quei ei ami bucca puseivel uon, perquei schuplichesschel che leies ver pacienzia per uon. 
Vi sperar sin in auter on, sche stundel sauns, de buca enblidar via mia enpermischuns. 

Aunc ina gada carissims tuts enzemen, qun grondissim legermen vei nus legiu vossas 
brevs, vesent en quella che vus veies giu en schi pin tems la concolaziun de ver nos cars 
fargliuns et affons tuts seuns, ha forsa consolau vus enpau della vossa tristecia per nossa 
partenza. Era nus ha ei concolau ded ina vart, de lautra vart aber fetg contristau, esser 
schi damaneivel in de leuter sin viadi e buca vignir enzemen, ston ins bunamein tartgar 
chei hagi buca doviu esser. Vus scrivis chei mondi buc ora in di, che nus vignien buc en 
memoria. Quei creigel jeu avus bugien. Era tier nus mes cars vei ei buc ora ina ura co nus 
essen enzemen, che nus vein de disquorer enzatgei dil tat e della tatta, sco era dils aucs 
et ondas, particularmein la Mariculastia di chella lessi pli bugien esser leuora. Ella vessi 
pli bugien de quei paun ner leu, che adina quei paun zart cau. 

Ti Culastia scrivas che ti vessies marveglias, schei segi era cucherpex tscheu a Stelvater. 
Quei sei jeu de dir a ti, chei segi nagins aunc us. Fus forsa era buca ign schliet liug per in 
che podess entscheiver a meter si, pertgei che Stelvater ei ign marcau che cresscha min-
tgon. Igl Deragisch dian chei segi carschiu mo de pli chels segen en pli che la tiarsa part. 
Igl auc Giachen Martin ei staus tscheu questta stat inagada avon che jeu vegni tscheu, 
mo ha scheu sevaser paucs ramontsch. Ei han era detg ad el, chei segi vigniu en in nevs et 
in cusrin, mo el hagi fatg paucca feda, el possi tuttina nuota gida els.

Novitats sei jeu pauc tgei scriver. Per quella gada tratgel che vus veies ligiu la brev digl 
Soliva, la qualla jeu vevel recomondau de schar leger vus.

Finesschel jeu pia per quella gada miu malscriver cun cordialmein salidar vus tuts mes 
cars geniturs e fargliuns cun aunc rogar vus mes cars fargliuns tuts, che vus leies far cun 
nos cars geniturs tut quei che vus saveis e podeis quels dis chei han aunc de viver. A vus 
car bab schuplichesschel era, che vus leies ami scriver enqual ga tochen vus podeis aunc. 
Vus cara muma e sora pintga recomendein nus per enqual paternies. Vinavon in cordial 
salit li miu padrin, in li onda Fausta e cumpa Cristian, sco era lis cusrins e cusrinas de 
Cresttas. Schuplichesschel era de leger avon londa Culastia questtas lingas cun dir chella 
degi buc seprender en schi fetg. Ela degi ver paciencia e dir paternos, sche vegni londa 
Mariusla puspei en in per ons. Jeu savessel era pauc tgei scriver de parsei ad ella.
Cun speronza che vus termeteies ami ina ton pli sperta risposta.
Restel vies car e sinzer fegl e fra
Gion Fi Mugli

Ladressa domendei igl Soliva Gion Antoni

Brev 04

Stelvater, ils 24 de Novenber 1873
Carissims Geniturs e Fargliuns,
Vi pia bucca tardar pli ditg de corispunder sin la brev scretta della sora Barbla Cristgina 
ils 2 Duost, la quala nus vein ritschiert cun grondissim leghermen. Ligent aber quella, 

sche ha ei dau anus gronda tristezia de udir, co igl nies car Bab ha puspei giu ign aschi 
gron dischletg de stuer per en ses veigls dis dar giu e rumper en las costas. Conzolaciun 
ha ei aber puspei dau anus de udir, chei vegni ussa mintgadi meglier. Vei pia buna spe-
ronza, che questtas ligas afflien vus tuts mes cars en buna sanadat, igl qual nus lessen 
ver agurau de cor. 

Ussa mes carissims, vi jeu era dar part dil nies sesenflar. Sei aber era de mia vart bucca 
grat dar novas de buna sanadat. Per igl emprem ei londa Mariussla stada 5 iamnas mal-
cauna. Ella ha giu la febra, aber adina mo lev, igl bia ei stau la schuahadat. Suenter chella 
ei stada en pau meglier, sche vei jeu pigliau la febra ni silmeins sco ils Mericaners dien. A 
quels ei tuttas malcognias febra. Tier nus leu ora fus ei aber buca tut febra, chur chin ha 
sturnezs e mal costas, tier quei aunc la febra dils niarfs. Quellas 3 malzognias vei jeu tuttas 
enina ga, particularmein el tgeu, vei jeu giu ils emprems 15 dis stermentusas dolurs, che 
jeu vevel igl bia tems nagin ferstan, stuevel ver sper mei ina femna che meteva sin tgeu a 
giu in piez cun aua frestga et ischiu. Quei quitavel jeu chei pren dergiu en pau las dolurs. 
Basta per dir pli quort, sche sundel staus a schiosum che nagin deva pli la veta. Tut che 
scheva aglei buca puseivel chel metschi pli. Soletamein ami asei mei vigniu endamen de 
morir. Vei era priu penatenzia e pervergiau, autras seramonias veg ei buca fatg biaras, 
chreggel jeu, pertgei igl pre ei mei vignius dentuorn pli. Suenter 15 dis han ei mirau per 
in auter docter. Cur che jeu vei giu medischinas de quel, sche haiel cuninaga sentiu pli lev. 
Quel ei vignius 15 dis mintga di inaga, era schigliog, schegie che erel en ign liug iester, 
sche veiel giu fetg bia visetas de tudestg e ramonsch. Particularmein igls ramonsch han 
fatg fetg bien cun mei, en letg sundel staus 4 iamnas sfracaus sco ign len. Suenter sundel 
zavar lavaus ina uriala per in di, mo glei ussa schon las 6 e gleiti las 7 iamnas, che jeu level, 
mo possel aunc us far nuot, vei nagin craft ni en las combas ni en la bratscha, aglei aunc 
us tut dormentau via, igl qual vus vignis ad encorscher vid quella schuahas lingas. Vai 
aber buna speronza chei vegni ussa meglier, pertgei chil apatit vegn era mintgadi meglier. 

Era la Mari Catrina ha pigliau la malcognia paucs dis suenter mei, mo ella ei stada 
pli gleiti libra che jeu, pertgei ad ella ha ei burgau brav e quei ei stau bien. Ella ha stoviu 
star mo 15 dis en letg. Us eis ella puspei taffra e po beiber e migliar brav. Pli taffra ei aber 
la Mari Culastia et igl Lezi Antoni. Quels ein cotschens e gras et ein era carschi brav, 
ei tschontschen englis adina denter els 3. Schin damonda ign pleid per ramonsch, sche 
rispunden ei magari miez ramontsch e miez englisch. Lona Maria ei uon adina sta ualti 
taffra, schegie chella ei puspei en in auter stan, vei aber speronza che Dieus lasschi ira 
meglier quella ga, pertgei chei va schon encunter ils 8 meins. Suplicheschel pia per enqual 
paternies che Niessegner meini ora en bein quella ga.

Nus veven era scret gli cusrin Giachen Martin chal duessi vignir giu ina quorsa, co jeu 
sundel staus malzauns. El veva detg tutta stat ch’el vigniessi giu ina quorsa, mo havein gleiti 
survigniu la risposta chel seigi era schon 3 iamnas malsauns. El ha giu de rumper ora 3 gadas, 
ina ga el culiez, lautra ga en bucca e la tiarsa ga en fatscha. Ussa vegnei aber puspei meglier.

Era in giuven Facendin ch’ei staus vignius anen on con nus, ha giu pigliau quella 
malcognia el madem tems sco jeu, mo quel en 3 iamnas ha el stoviu mori. El era zavar 
maridaus 7 iamnas avon quei giuven de Medel chei staus vignius anen con nus. Ei era 
staus bia malcauns et ei era depresent puspei malmalzauns. Ils auters ramonsch ein tuts 
ualti seuns quei che jeu sai.

Vipi aunc scriver in per pleizs della Merica. Aglei stau uon tscheu ella Minasuta ign 
fetg bien on cun de tuttas uisas. Ei era tut buca resarvont ils truffels, quels quosten 1 
taler igl puschel, quei ei aber per munconza chei en fali giu el Saut, perquei tilen ei tut 
leu encunter. Igl on vargau vei jeu cunprau 30 puschels per 25 sens igl puschel et uon in 
taler, aschia tucei grat de migliar dils 4 muns 3 meins, sche vegn ei ora igl madem quen. 

Ussa car bab, tgei dei jeu scriver avus. Erel tut led, che jeu savessi uon termeter avus 
igl entir tscheins, sche sundel vignius aschi paupramein mudergiaus, che jeu vessel aunc 
saviu duvrar bia tier quei pauc che jeu vevel davons, prendei mo las expensas dils docters, 
mintga vaseta 1 taler a miez, senza las medischinas. Tier quellas havei nus aung giu bia-
ras, jeu sei quintar che quei segi stau ami 100 talers dane, quei che ha custau ni quei che 
jeu ves saviu gudoniar en quei tems. Perquei car bab, sei jeu nuot tgei far auter che rogar 
vus per paciencia per uon. Lein ver speronza che Diaus lasschi ira en pau meglier in auter 
on. Vessel aunc bia de raquintar mo stoi trer ala fin per quella gada. Esent jeu uon aschi 
pupratsch, sche prendel tonaton la libertat de suplicar vus car bab per ign survetsch, sche 
vus termatessas ami ign calender, che nus savessen nua nus fussen. Haveis vus la carecia 
de termeter, sche metei el cun la caseta dil Mucli, figei si miu num.

Esent pia gleiti tier la fin din on et alentschata din niev, sche lein nus ver agurau da-
cormein in legreivel e bien niev on a vus tuts cun in pleid. 
Fineschel pia cun miu schuah e trenblont meun vies sincer 
Fegl Fra Gion Fidel Mugli

In cordial salit li onda Culastia in li Soliva, vevel scret ad el, sei aber buc schel ha ritschiert 
ne buc, londa Fausta et igl padrin, salidei tut tgi che ha marveglias.

Brev 05

Stilvater, ils 5 d’avrel 1874
Carissims Geniturs e fargliuns,
Esent pia grat oz 2 ons che nus vein bandunau la nossa cara patria de Tuietsch, igl qual 
di va a nus buc ord memoria sche nus vivessen aunc 100 ons en la Merica, sche vi jeu 
bucca tardar per ditg de vus dar risposta sin la vossa brev, la qualla jeu vei ritschiert ils 
31 de Schaner cun grondissim legermen vesent ord quella, che Dieus ha puspei restabiliu 
a vus tuts mes cars ualti bein la sanadat.

Dieus seigi ludaus, era jeu sei de mia vart a vus notificar quella che seien tuts seuns, sco 
era che Dieus hagi puspei dau a nus ign Gion Batesta ils 24 de schaner e zavar in gras e 
gron igl enprem, mo us fal era plaunsiu prova sco quei che tuts han fatg, vein giu padrin igl 
Geri Volf e madretscha londa Mariusla. Lein ver speronza chel semeti en meglier pli tart, 
sche el vul vignir in Mericaner. Ils auters ein gras e taffers e tschontschen adina englisch 
denter els. Igl pign di aunc adina, chel hagi num Lezi Antoni Mugli sco igl tat de Rueras.

Jeu vei puspei entschiet a luvrar en la resga ils 3 de mars, nua che jeu vei giu luvrau on, 
vei 40 talers per meins sco igl on vargau. Autras resgas va ei aunc us naginas, perquei chil 
Lech, che meina neutier las buoras, ei bucca sgarliaus aunc us e quella che jeu lavurel va 
main ton. Quei ei stau igl motiv, che jeu vei tardau enpau de scriver per saver notificar a 
vus, tgei jeu lavuri puspei uon. Nus havein giu ign lev e bi unviern entochen us, mo cheu 
dus meins ha ei fatg fetg freit. Ei dat bia igl seut vint, quei ei presapauc igl luft sco igl luft 
maza cauras della permavera de leu ora, perquei va ei schi plaun de sesarver silas lavurs. 
Novitats sei pauc tgei scriver. Ils ramonsch ein tuts seuns, quei che jeu sai, ton ils parens 
sco ils auters. Il pin Vic ei maridaus il davos de scheiver cun quella de Medel chei vignida 
anen conus. Stoiel aunc notificar che Pader Sicasbert Mon hagi dau pleid de vignir tscheu 
en la Merica, il qual nus mirein avignien cun plischer. Tier quel havessen aunc de baseins 
ded in bien musicant, il qual nus desiderassen de ver. Lessel agurar che nies bien Soliva 
fus tscheu cun ses buozs. Tscheu savess el gudogniar pli tschiunsch 5 tochen 10 $ en in 
di che leu 5 fr. Salidai el fetg e schei che hagi adunbaten schon daditg spitgau sin ina brev 
ded el. Seiel buc schel ha forsa scret et ei buca vigniu a meuns ni co aglei. 

Londa ei stada igl bia tscheu conus quest unviern. Us eis ella puspei fumitgasa et ha 
in bien patrun. Ella ei ussa enpau pli concolada ded esser en la Merica, tratgel chei mas 
ves de puspei turnar anora.

Ussa stoi jeu aunc scriver in per pleits avus mes cars fargliuns, particularmein ati car 
Frar. Ti scrivas che ti vessas il desideri de poder tschintschar puspei ina gada comei a buca. 
Quei chregel jeu schon ati miu car che nossa fraterna carezia segi buca sfardada ora aunc 
us. Era de mia vart fus ei ils madems sentimens de poder plidar a buca, buca mo con tei 
sunder cun vus tuts. Mo denton stoeinus prender dil meun de Diu, sche quei fus buca 
puseivel de daventar pli, vei aber adina speronza, che nus seveseien aunc ina gada. Den-
ton suplichesschel jeu tei e rogel che ti steties cun nos paupers e buns vegls quels dis chei 
han eunc de viver, sco era che ti seges paziens e conporteivels cun quellas 2 paupras soras. 

A ti cara sora Mari Culastia les jeu agurar, che ti fussas tscheu en la Merica cun tiu 
um e tes buozs. Tscheu stuesses buca sesparter et ira in sin in cantun et in sin leuter, il 
qual tratgel mez, chei mondi ves tier de sebandunar. Quei ei era stau tier mei igl motiv 
che sundel vignius en la Merica. Tratgel che tiu um saves era gudogniar igl vies de viver 
senza ira schi lunsch in ord leuter. Basta, sche jeu savessel vignir ora ina notg a purtar en 
sche purtas jeu en vus tuts.

Per comissiun della tata Tuora, stoi jeu suplicar vus, che leies salidar la sia sora Vi-
toria de Mustér e dir chels seigien vegls e fleivels et igl bab segi igl bia enta letg e possi 
far nuot. Els segen bandunei et ils biars hagen paucas marveglias ded els. Ei fan era 
salidar vus.

Suplicheschel de meter giu in cordial salit li onda Culastia e suplichein per enqual 
paternies. Ella possi forsa tertgar che nus veien enblidau vi ella, mo gliez segi igl contrari. 
Nus veien eunc en buna memoria, particularmein la figliola tschontscha bia de siu padrin 
e madretscha. Era in salit li auc Anselm et el degi scriver ina gada co ei mondi. 

In salit lis cusrinas Tonias, sco era in lis dil Chrest e sin Cresttas. In particular salit 
li cunpar Cristian e londas Venzinas e schei li cunpar, che schel fussi en la Merica, sche 
figessen nus era en qulaga igl triten ad el, aunc ign li miu padrin e cumar e figliola.

Cun speronza pia che questtas lingas afflien vus tuts mes cars en buna sanadat, fine-
schel per quellgada cun miu malscriver, vei speronza che vus prendeies buca si per mal 
mia liunga tardada.

Ristein nus tuts cun cordialmein salidar vus tuts sco era tut tgi che ha marveglias de mei.
Vies Carezont Fegl e frar
Gion Fidel Muggli

Vevel tut enblidau de notificar che hagi ritschiert igl calender igl madem di che vei ri-
tschiert la vossa brev, per igl qual jeu engraciel fetg per suenter. Spetgel pia sin ina promtta 
rispostta cun tuttas novitads de Tuietsch, gut bei

Brev 06

Stillvater 1875
... Schi navon sco jeu prendel grat puspei ign plat niev, sche stoi jeu plidar in per pleids 
cun tai miu car Frar. Aparti ti damondas mei, che jeu deigi scriver ina ga tgei riet ign 
vessi aspar si danes tscheu. Quei ei per mei ina fetg aulta damonda. Ei setractesscha era 
tgei asp in drova per aspar daners. Cun duvrar mo igl asp che bia giuvens han duvrau 
tscheu quest unviern cun ira mintgadi per las ustrias, han ins buca bien riet aspar danes. 
Mo ton sei jeu dir chin giuven, che vul spergniar quei che auda, sa vignir pli tguns tier 
enzitgei tscheu che leu. 

Davart igl clima seiel bucca lamenta. Naven della burascla ded on essen nus 
adina stei ualti seuns. Ina burgada tucei matei lis biars de far. Ti manegas che vus 
stueies bucca vignir sisura della midada che jeu vei fatg de leu naven per la Meri-
ca, mo quei vai jeu tartgau che vus seies schon sisura daditg, chin pauper Bab de 
familia sapi en treis ons sefar grons cun vignir en la Merica cun 1000 fr, meins che 
nuot sa mintgin, mo sche jeu stoi dir cun seun freid, sche stoiel dir, che jeu vegli pli 
bugen esser tscheu che leu, sche stundel seuns, sche seiel trer via mia familia senza 
far deivezs, igl qual jeu savevel buca far leu. Mes patertgamens aber, sche jeu astgel 
dir quels, ein pli savens leu che tscheu, gie, jeu possel dir, chei mondi buc ora ina 
ura, che hagi buca vus avon ils egls. Mo de leutra vart seiel era che quei gida nuota 
studiar suenter pli. 

Igl aschi numnau pot de Medel chei vignius en la Merica sco mustrega et ha schau 
leuora igl mistreng ei ami fetg bein enconischens. Nus vein luvrau la stat en ina resga. El 
ha era mez giu ils salits, che ti vevas termes. Ti vesses era marveglias dellas vacas ame-
ricanas. Quellas vegnien schadas ora mintgadi, bucca mo las vacas, sunder auters tiers 
tuts, segi caul ni freid. Tiers schetgs vegnien pon ins dir mei mes en nuegl. Quels vegnien 
schei ora sper igl mun strom che vegn fatgs si igl atun cu ei vegn scudiu. Igl strom ei la 
vivonda de quels tiers igl unviern.

Davart la natira vi jeu dir mo quella. Vei era giu ina vacca quest unviern en stalla, 
vai aber stoviu prender mintgadi igl zapun de cavar si la grascha schalada per beter ord 
nuegl. 

Stoiel trer ala fin per quela gada per munconza de plaz. Londa ei era tscheu ils firaus 
cun nus. Ils uvierns va la a cuser, ei depresent senza patrun. Ella ves bugen, sche vus se-
sasches li Sten, chel degi termeter schei segi pusseivel cun quella familia de Rabius, quei 
chella vevi scret. 

Cun speronza che vus prendeies buca si per mal igl miu tart e malscriver, risteinus 
cun meli salids, jeu mia duna et nos 3 affons. Era suplicheschel per ign paternies che 
Dieus deti letecia puspei. Salidei londa, il Soliva, londa Fausta e cunpars, tut tgi che ha 
marveglias de nus
Vies sincer e carecont fegl e frar 
John Fidel m

Brev 07

Fevrer 1876
...
Vi aunc scriver in per pleits de laura, sco era dellas novitats della Merica. Nus vein giu 
uon ign fetg lev e bien unviern, paucca neiv e fetg bunaura, chei glei schon daditg mei stau 
aschia. Sco in auda spitgein pia sin ina buna e fritgeivla primavera. Stoiel era notificar chil 
Pali pin hagi fatg nozcas mardis vargau cun ina feglia iastra della sora della Mariuscha. 
Era igl Lezi Ant Mon de Zarcuns ei staus tscheu avon 15 dis sin vaseta, per lemprema 
gada dapli chel ei en la Merica. El era seuns e de buna veglia e fetg concolaus ded esser 
en la Merica. Ha era recomendau che jeu degi salidar igls mes co jeu scrivi a casa. Era el 
S. pader Sicasbet ei eunc adina tscheu a Stilvater. El ei buca grat per plischer a tuts, mo 
per mei eis el buns e per mia duna era et aunc per biars.

Ussa finesschel pia per quella gada cun speronza che questtas afflien aunc vus tuts 
geniturs e fargliuns en buna sanadat. Sco adina spetgel cun gron desideri sin ina ton pli 
sperta risposta. Termetei era tuttas novitats de Tuietsch, manedel e bein. Termetei era tgi 
vus veis stoviu meter giraus questta stat, tut expres.

Salidei tuts parens, amitgs et enconischens cun 100, 1000 salids de mei e de mia duna 
e affons, laschel avus adina per recomendau.
Vies Carezont Fegl e Frar
John Fidel mugli

Gut bei ol hentt

Brev 08 

Stilvater, ils 27 de uost 1876
Carissims Geniturs e Fargliuns
Finalmein cun ditg scriver e spitgar sco las olmas dil burgatieri di e mintga di sin brev 
de vus nos cars, sche vei nus cun grondissim legermen ritschiert la brev scretta ils 26 de 
Carcladur della nossa cara sora, screta en igl num de tuts, ils treis de uost, vesent ord 
quela la vossa ualti buna sanadat, la qualla vus gudeis per grazia de Diu. De lautra vart 
aber mes chars, ha ei fatg ami gron mal de leger, che mes cars geniturs seien aschi fetg 
scurdei e molestei cun diversas malcongnias. Mo nus stuein tertgar che quei segi tut scheu 
tier de Nisegner per igl salit dellas nossas olmas e per quel lein nus rugar cun dubla forsa, 
tuts, schegie che essen ina part ded in meun e lautra part de lauter meun della mar, che 
nus podeien ina gada ver la perpetna sanadat e conzolaziun si egl S.Parvis tuts enzemen, 
igl qual jeu agureschel de cor.

De mia vart mes cars seiel depresent era notificar bien stan de sanadat. Igl vegls, quei 
vul di igls Tuatschiners, quels essen tuts ualti sauns, deno chils pins han fetg bia mal ils 
dens. Ei han che smarschescha tut ora e zavar tuts 3, la Culastia di bia gadas, schella fussi 
ora tier igl tat, savesi ela silmeins fa tra ora els. Tscheu asei car fa tra ora dens. Ei quosta 
in taler, in per trer ora e quei ei bia sco igl calender di.

Dil rest stoiel era notificar che Dieus vevi puspei dau anus ina Francisca per Dumenga 
alva e zavar ina cretta e taffra, che nus vein mei giu in de quels. Quei ha cuzau tochen ils 
4 de uost e lu ha ella survigniu che ha burgau enci et engiu, traso po ins dir, senca calar et 
en 2 a ½ dis eis ella stada seuna e morta. Quei ha fatg lartg e grev puspei, particularmein 
la muma lei fetg encrescher per sia cara Francisca 

Igl meins de uost ei in fetg malzaun meinz per afons pins tscheu et ei miera biars de 
quela malcognia. Quei ei era schon ils 3 che nus vein dau en parvis en quei meins. Mo 
ina bara pintga aschia vegn tscheu sin ina gronda spesa. Per ign dils pli sinpels vaschals 
sto ins pagar 4 ½ tochen 5 tala. Per cavar la fossa 3 $ e per igl tim de manar navenda 7 $, 
quei ei agl pli sempel chin sa far tscheu el marcau.

Tratgel che segi avus schon enconischent che Scrivon Mugli a Sogn Paul segi mors. El 
ei staus pli chin on malcauns, ha giu ils creps en il magun. Quei ha caschunau treblas do-
lurs. Jeu cun aunc plirs de Stilvater essen stei vi et i suenter bara. Quei ei aschi 18 meilias 
daven de tscheu et agliai stau ign mumerus pievel.

Ussa mes cars, tgei dei dir dil tems present. Della Merica sei pauc tgei auter che ei 
segi tscheu depresent, et ei schon stau avon dus ons, ina gronda scarsezia de danes. 
Ei vegn teniu en e tratg giu sin tuts meuns. Era la pagaillia dils luvrers ei ruta giu 
12–15 $ per meins, aschia che glei strus puseivel de far igl viver. Tier quei munglassen 
ins aunc prender tut raubas dil stor. In ha bregia de survignir danes per pagar igl 
tscheins casa. Aglei tut che di, chei stopi vignir meglier, ni chei deti uiara. Dil tems 
avon tschella uiara eriei era aschia. Aglei per tut glieut sco mustgas senza danes e 
senza lavur. Nus savein far nuot auter che sefidar de Niessegnier e ver speronza chei 
vegni meglier.



298

Jeu vei luvrau ni lavurel uon puspei en la resga nuc jeu vei luvrau ils 3 emprems ons. 
Vei aber uon mo 30$ per meins, nua che vevel ils auters ons 40, e quei ei grat che posel 
setrer vinavon sche stundel seuns, pertgei che 30$ tscheu ei nuota pli bia che 30 fr leu.

Dil rest novitats seiel pauc tgei scriver. Sco in auda sche asei in ualti bien on de fretg 
tscheu, sco ils ramontsch ein era tuts seuns, quei che jeu sei. Fineschel pia per quella gada 
cun miu malscriver. Per quella gada prendei en peisch e corrai mes fellers, jeu vei giu meun 
grev e mal, franc de alzar tudi aissas e queidias. 

Cun speronza che questtas paucas lingas afflien vus tuts mes cars en buna sanadat e 
cun melis salids, mei e de mia cara familia, in cordial salid li onda Culastia et in da Fausta 
e cunpar Cristian, sco era tuts auters parens, amits et enconischens. Era londa Meriusla 
ei seuna e fa salidar. Ella ei stada fumitgasa 5 meins la stat. Us vegn ela puspei e statt cun 
nus. Vei speronza che stopi buca spitgar schi ditg quela gada. Quei ei stau lenprema  brev 
che vei rischiert naven dils 16 de fanadur 1875 dil bab e della sora Culastia.
Restel vies sincer e carecont Fegl e Frar
Gion Fidel Mugali

Vei buca daditg scret brev li Soliva, vessel era marveglias schel ha ritschiert ni buc.
Dei in betsch li quels dus pins per mei!

Brev 09

St. Henry, Minn. Jan. 6, 1877
Jeu sundel de present tscheu a S.Heinrich tier igl auc e londa. Sundel vignius enpau per 
visitar, sco era per mirar, sche des encitgei lavur per igl unviern, pertgei en igl marcau asei 
de far nuot. Gliaut sco mustgas, mo nagina lavur e nagin comers, tuts negocis e tuttas 
lavurs staten eri, ponins dir. Aglei tut chei spaniaus cu ei vegni ora igl voten dil president, 
mo quei vegninus buca sisu tochen ils 4 de favre. Schils de Mocrats gudognen, sche vein 
nus speronza chei vegni enpau meglier, mo schils Repuplicx gudognien, schei sei pauca 
speronza de meglier, sunder de spitgar chei vegni aunc mender. Aglei ussa 16 ons chei 
glei Repuplic et ei vigniu mintgon mender. Lein ver speronza che Dieus meini ora sin igl 
dretg meun.

Jeu sundel vignius tscheu chei glei us biabein in meins. Vei era priu la Catrina comei 
per far semigliar pli quort. Ella ei seuna e va a scola e dat la bucca e conta tudi sco las 
nuorsas. La duna et igl pin e la Culastia ein a Stelvater cun londa. Els ein tuts seuns sco 
quei che hai novas buca daditg.

Stoiel aunc notificar che sapi buc esser engracieivels avunda agli auc e londa e tuts per 
la nunstunclenteivla carezia chels han adina museu e muossen aunc us encunter nus. Era 
ei londa dil auc Giachen Martin stada tscheu co ei han satrau la duna dil Gieriet, mo ei 
vignida la sera e turnada ad ira igl auter di. Ela ha detg chei seien tuts seuns e degi salidar 
vus co jeu scrivi, particularmein igl auc seigi mei staus meglier cus. 

Cun speronza che questtas lingas afflien vus tuts en buna sanadat, restel cun cordial-
mein salidar vus tuts
Vies car fegl e frar John Fidel Muggli

Spitgein sin ina ton pli sperta risposta. Gut bei!
Vei era ritschiert la brev dils 22 de october.
La sura brev ei ina part d’ina brev che Giachen Martin Muggli ha scret.

Brev 10

St. Henry, Minn. Jan. 6, 1877
Carissims Geniturs e Fargliuns
Cun quella buna chischun vi jeu era bucca muncar de a vus meter giu mes cordials salids 
et aguris. 

Per igl enprem vi jeu a vus tuts aver agureu legreivlas fiastas et igl legreivel e ventireivel 
bien nief on, vi era de cor aver agureu che vus pudeies aunc viver biars dis et ons en buna 
paisch e carezia tut enzemen, geniturs e fargliuns. 

Suenter aber che nus podeien tuts inagada arivar si en la cloria dil S. parvis. Fetschel 
era catar biemaun a miu padrin, cumar e figliola sco era agli Cunpar Cristian et onda 
Fausta; era lis de Crestas.

Scret da Gion Fidel Muggli sin ina brev scretta da sia cusrina Josefina Muggli al cusrin 
Duri, frar da Gion Fidel

Brev 11

Stilvater, ils 26 d Agust 1877
Carissims geniturs e Fargliuns
Jeu vi bucca tardar pli ditg ed avus scriver in per lingas, per a vus cautras far de saver 
la nossa buna sanadat, la quala nus vein schon en in gron tems quei gudiu e gudein 
eunc us, Diaus sei ludaus. Vei era buna speronza che questas paucas afflien aunc vus 
tuts mes cars adina el madem stan de sanadat, sco vus sesenflaves il tems della davosa 
de vossa brev, la qualla igl car frar veva scret a Sn Heinric ils 4 da avrel per tuts, mo jeu 
erel lu schon puspei a Stilvater. Sundel, sco glei avus schon enconischent, staus varga 
3 meins e ½ leu quest unviern, il bia tier igl auc. Vevel era el sen de star vinavon cun 
denteren far igl ufeci de caluster, mo denton ei igl Farer Friberc staus la cischun, che 
glei iu en nuot. Vevel era priu si la Catrina cun mei. Ella ei aunc us leusi. Ei han buca 
voliu schar vignir engiu, particularmein las buobas han marcadau tut unviern, chella 
stopi star leu questa stat. Ella ei ida quei tems igl unviern a scola et era la stat e sco nus 
vein udiu, sche ha ella enpriu bein e la schulmeistra hagien schi bugen ella. Mo us sin 
datun vei tuttina el sen de far vignir engiu ella, aschiglioc va la duna e londa si in di de 
bialla aura per ella.

Dil rest ein ils tems tscheu depresent aunc adina schliats, quei vul dir pils luvres. Aglei 
en quels 5 ons che sundel en la Merica mintgon stau in mender che leuter, mintgon rut 
giu las pagalias. Igl enprem on vei giu 45 $ per meins, suenter asei vigniu rut giu sin 40 e 
36 et on 30 e uon han ils biars survigniu mo 20 e 26. Cun quei ston ins era viver, mo buca 
grad bein, co in sto ira tut sin la stuera spisa e vistgadira, tier quei aunc pagar mintga 
meins 5–6 $ tscheins casa, sche vegn ei buca grad de far gras, ni tgei manigeis?

Basta, sche Dieus mo lei la sanadat, sche vargai mintga di. Tscheu ei stau schon pasa 
3 meins nagina plievia, encuntercomi grondas caliras. Nuota ton meins sesanfflan ils 
farmers bein contens cun sia racolta, particularmein salin segei schon regordientschas 
buca stau aschia, malgrat han ils secuns trufels pitiu fetg igl schetg e perquei vegei 
probabel de dar paucs, vegnen era a vignir cars. In auda schon us a plidar ded in $ il 
puschel. 

Denton novitats seiel pauc tgei scriver auter per quella gada. Ils ramonsch ein tuts 
seuns e fan salidar, reselvont londa Muclia, ei puspei en buna speronza. Ela ei fetg mesi-
ravla, fa salidar vus zun e recamonda per enqual paternies.

Fineschel per quela gada cun speronza che questas afflien vus tuts en contentientscha 
e sanadat. Schein nus cuorer ora nos cordialissims salids de mei e mia cara familia, re-
camendein era de salidar tuts parens, amits et enconischens e cun quei restel vies sincer
Figl e Frar Gion Fidel Mugli

Spetgel sin tuttas novitads de Tuietsch, sco era sin ina ton pli sperta risposta.

Brev 12

Stilvater, ils 6 de Agost 1878
Carissims geniturs e fargliuns,
Cun quella buna chischun termetein nus avus nos portrets, giut ils quals vus saveis con-
prender la nossa carschienscha, sco era la nossa vegliadetgna, la quala nus vein fatg atras 
en 6 ons en la Merica.

Nus termetein 3 per quela gada cun 10 $ vitier. De quels deis in $ et in portret li onda 
Culastia de Sadrun, in portret et in $ per in ali sora Culastia e ses dus buozs. Ils auters 6: 
dus li fra et in per in agli bab e li muma e soras. Prendei en paisch quella pintga memoria 
americana. Nus essen depresent tuts seuns e vein era speronza che questtas affleien vus 
tuts il madem.

Novitats laschel de scriver per quela gada. Laschel sura gli Sechelmeister, quel sa 
declarar pli bein che quei che jeu sei scriver. Jeu vessel bugen sche vus termetesses ami in 
cudisch dil P.Bead, che a en las oraziuns de S.Giosep. Nus veven schon priu in cun nus, 
mo vei stoviu dar el li onda Meia. Sche vus termeteis, sche termetei in cun buna liadura. 
Sche jeu astgel, sche vessel aunc bugen, sche termetesses ami ina pipa cun igl spiel liun 
et igl avier platt, sco jeu vevel leu ora, aber buca parlera, mo sin leza moda stoiel aunc 
notificar, che hagi ritschiert la brev screta dil frar cun quellas dil Soliva, la quala ha nus 
fetg contristau, vesent ord quela, co quelas paupras soras ein stadas mordegadas cun 
ses egls. Era jeu piteschel fetg savens mal ils egls, co jeu peglel peuca de miula freid, sche 
survegnel jeu ils egls tuts cotschens e grondas dolurs, aber tgei lein far auter che prender 
dil meun de Diu tgei chel termeta. 

Ussa mes cars fineschel per oz pertgei chei glei schon vargau las 10 della notg e miu 
meun ei grevs e steungels dela lavur, pertgei che jeu vei ina fetg greva e heftia plaza. 

Cun speronza che questas pauca afflien vus tuts mes cars aunc adina en buna sanadat, 
salidein nus vus tuts, jeu e mia familia 100 e 1000 gadas e restel vies
Car fegl e Frar
Gion Fidel Muggli

Mes cordials salids a tut tgi cha marveglias.

Brev 13

1878
...
Schaven nigliu vignir dretg. Igl davos eren ei vigni tier igl agent de quela tiara. Quel ha 
detg, chel vegli musar ad els in gliug niev e buna tiara, aschi buna scho ei sapien survignir 
enzanua schei veglien. Els ein stei contens ded ira cun el. El ha lura priu ses cavals e manau 
ora enina biala planira de tschiens meilias quadrat. Ualti enamiez quela situaziun erei in 
bi lac. Cheu han tuts griu: viva igl lac Badus. Cheu asen ei lu sefermei e vigni unitamein 
parina de far in climm perin. In climm sa mintgin far, quei quosta 14 $ e ½ per las scar-

tiras gli govermen. In sto aber i sisu e star sisu naven dils enprems 6 meins chin ha priu 5 
ons, avon chin survegni il dit chei segi siu. In sa era far in che vegn numnaus tri vitier il 
humstet chin vul, quosta era il madem, mo sin quel ston ins plontar 20 achers uaul. Quei 
ei fixsau 4 peis in ord leuter. Quel va ei era mademamein 3 ons avon chin survegni il dit. 
In sa era far in prientschen. Cheu sto ins pagar 200 $ e lu asei siu, san ins far tgei chin vul 
cun tut. Turnont quels umens lura a casa, sche erei tut che leva far in clim sil Badus, tut 
che leva far in clim ne ne ne …

E jeu vei era priu in. Aglei schon us priu varga 40 clims. Era igl auc Giachen Martin ha 
era priu in en ses vegls dis. In clim ei 160 achers. Quei pren jeu chei segi aschi la distanza 
de naven de Rueras entochen Carcuns, lentira squadra sum tochen dem e cun quei tratgel 
che hagi aschia avunda per mei. Duas familias ramontschas ein scho idas si tschella iamna 
per sta, ils auters van tgi datun e tgi primavera che vegn.

Pli ditg sa nagin refierer schel vul mantaner. Cun quei che aglei aschi sliats tems en ils 
marcaus, sche asei tut che secatscha sin prau a glei vigniu en las kasetas, che mo en in di 
seigiei vigniu priu 288 clims e quei tut giu en la Dacota nuca nus. Quei ei aschi persapauc 
150 meilias pli seut che Stillvater, aschia che nus vein speronza de survignir enpau pli mi-
geivel clim che tscheu. Savein zavar buca lamentar. Igl on ded uon havein nus tut unviern 
mei giu freid ni neiv. Ageli stau 2 sulettas ga aschi ton schin sol neiv. Igl auter tems asei 
adina stau caul e bunaura sco la stat. Aglei stau quest unviern pauc de gudoniar. Ussa 
veiel puspei igl enprem de avrel entschiet a luvrar en la resga, mo vegn carteivel puspei 
de luvrar bien marcau sco adina. Tratgel aschia, che sche Niessegner lei a mi la sanadat, 
che sapi era far miu viver sin preu aschi bein sco en il marcau. En il marcau vei ussa schon 
enpruau gleiti sis ons e sundel aunc mei vignius res.

Cun speronza pia che vus prendeies buca siper mal mia liunga tardada, fineschel miu 
mal scriver cun recomendar vus a mes cars fargliuns, che leies ver bien quitau e pazientia 
cun nos cars geniturs en sia eulta vegliadetga e che Dieus deti sia S. benedichsiun a mi 
et a vus. 

Laschel cun ils cordials 100 e 1000 salits de mei e mia familia vies Carazont Fegl e frar 
Gion Fidel Muggli

Spetgel pia sin ina ton pli sperta risposta, era londa ei seuna e fa salida.

Brev 14

Stillvater, ils 25 de Dezem 1878
Carissims Geniturs e Fargliuns
Cun grondissim legermen veinus finalmein ritschiert la schon daditg desiderada brev, 
scretta dil nies car frar, vesent ord quella la vossa buna sanadat, la quala vus tuts enzemen 
depresent gudeis e quei ha nus legrau zun fetg, Dieus segi ludeus.

Jeu sei de mia vard per part era notificar ualti bien stan de sanadat depresent. Lona 
Maria ei zavar stada in gron tems enpeu  de malcauna, il qual tratgel che veies forsa schon 
novas ord la brev, che vei avon 8 dis scret gli Soliva. Mo usa vegnei mintga di meglier, 
aschia che schei va vinavon, sche tratgel che seien en paucs dis puspei taffers gueriers 
Americaners. Ils 3 affons van a scola, englisch uon, perquei che ei glei buca vigniu en igl 
diember avunda che vessen podiu mantener la moniessa. Vessel bugen eunc scheu ira 
in on ni dus vinavon en la tudestga depi chei veven entschiet, pertgei che quei chei han 
enpriu entochen us ei pauc e gleiti enblidau. Dil rest asen ei flissis, enprenden bein, possel 
dir chei hagen schon us en 3 meins enpriu pli bia englisch, che en 3 ons tudestg. Igl Lezi 
Ant e la Catrina han detg chei fetschien catar biemeun chun in bich chus a tuts finadin, 

che vul dir ina gronda buna. Era la Mariculastia fa catar biemaun agli tat e tata, aglis 
padrins et ondas. Ela seregordi schon aunc, co ela et il tat mavien sin combra per carn 
piertg enzemen e co ela bargevi per ira a rusari cun la tata.

Era jeu e mia cara duna et onda Mariusla lein a vus tuts de cor aver agureu tuts las legrei-
vlas fiastas et in bien e conzoleivel niev on, che Dieus deti egl on present meglra conzolaciun 
de sanadat, ton ded in meun sco de leuter e chel meini tut per meun de sia S.veglia, che nus 
pudeien la fin de questa val de larmas arivar tuts enzemen si en la clori dil S.Parvis.

Ussa mes carissims e perticularmein ti Car Frar fas tier mei ina damonda, la qualla ha 
ami dau bia de patertgar quest iamna. Sche jeu concidereschel ded ina vard, sche sei jeu 
che ti eis staus in bien e fideivel fegl encunter nos cars geniturs sco era in bien e Carezont 
frar encunter tes fargliuns, per il qual jeu tratgel e hei speronza che Dieus vegni ad esser 
igl tiu remuneratur persuenter e ti vegnes era buca a senriclar cul tems.

Car frar, tia damonda ei ami schon dada el tgeu dil tems della partenza dils Deregisch 
et us parei chela severificheschi. Jeu vi pia dar satisfacziun sur tia damonda, sco era 
discriver la Merica schi bein sco jeu sei. Per igl enprem vi jeu de scriver co aglei iu co mei.

Ti sas che sundel vignius leu naven cun duna e 3 pins affons. Semes sin viadi per ira en 
la Merica cun aschi entuorn 1200 fr. De quels ha igl bab stoviu dar 1000, ils quals sundel 
aunc oz deivets, de quels vei eunc giu 100 cho jeu sundel staus a S. Henri. Per quels vei 
gleiti cumprau ina vaca, che ha era custau 100 fr. Aschia che vevel vintschiu tut ils danes 
che jeu vevel. Sundel lu ius in tems leu entuorn a luvrar e vei lu gudognieu ton che vei 
giu igl spiendi de vignir tscheu a Stillvater. Vei lu gudigneu tscheu ton che vei en in meins 
saviu schar vignir mia familia. Vei stoviu cunprar possel dir tut igl tener casa, pegnas, letg 
e vischala etc. Vei tier quei aunc giu 50 $ dabien cu ei ha calau la lavur.

E quei ha aschia tonschiu ora igl unviern. Il secun on vei puspei saviu entscheiver a 
luvrar bien a baul, aschi per la madema pagalia, mo sundel sinquei schon igl setember 
vignius malcauns, aschia che per quei on asei stau vintschiu. Suenter ei mintgon vigniu 
rutg giu las pagalias, tier quei aunc mintg on in baret ni enpau malcognias che ha ami adi-
na aunc custau bia danes, ultra dil nutrimen de mia casa. Mo cun tut quei, sche ha Dieus 
aunc adina gidau, che veiel podiu setrer vinavon cun mia bratscha e cun meglier uorden 
cun spisa e vistgadira, che quei che vessel giu leu e sche jeu mirel generalmein entuorn 
sin ils ramonsch, sche seiel de dir, che fus paucs che baratassen per l’Europa e particular-
mein in giuven che vul era in tech spergniar, sche sa el vignir tier encitgei tscheu, che leu 
ei strusch il cas pli. Jeu vi ati far menziun mo dil Henri de Cavorga. Quel ei vignius en la 
Merica cunus, ha giu igl cletg de star adina seuns et ha adina giu stedi lavur. Quel ei ussa, 
schegie chel ha stoviu enpristar ils danes de far igl spiendi, silpli pauc ses 2000 $ valeta. 

Lasschel aber tier, che tier tei massen buca schi dabot de vignir rehs, pertgei che mia 
duna di bia gadas chils Muclis seien buca propi quels dil cletg, dil rest san ins nuot. Igl 
hafner veva detg, che la ventira della sventira segi ina mesura diferenza.

Ussa frar, has ti udiu enpau co ei stat en la Merica, dil rest lasschel sura ati, fei sco ti 
manegas. Dir neu en la Merica ni cuseglia de vignir en la Merica, sei jeu buc, pertgei sche 
ti vesses de vignir en et ei va bein, sche asei bien, igl enprem per tei e suenter era per mei. 
Ves ei aber da ira mal, il qual lessel buca agurar, sche lessel era buc esser la cuolpa. Ton 
sei jeu dir, sche ti has veramein tschaffen de vignir en la Merica, sche neu en et enprova 
4, 5 ons. Plei ei lu aspselutamein buc, sche sas ti aunc turnar anora, sche talpas survegnes 
ti forsa schon er aunc lu de cavar.

Ti dias che schei fussi mo enpau meglier che leu, sche lessies ti buca far in schi gron 
viadi e meter schi bia danes per las vias. Cheu has ti rischun Car frar. Vignir en la Merica, 
in bab de familia cun dus reisacs si meun et in affon sin bratsch, sco jeu vei stoviu far, ei 
hefti e semeglia liun. Mo ad in cunpogn giuven che sa ira cun ses meuns ensac, cun sia 

cigaria sin buca, quitassel che fus buca hefti, sunder divertimen. Era ils danes chin spenda 
per far igl viadi pares a mi buca schi grev pli, pertgei schin stat seuns tscheu, sche san ins 
far quens de gudagniar anavos en in per meins. Quei che conzolescha mei ei, che co in ha 
luvrau 11 uras per di, sche han ins mintga meins ses danes en sac e cunquei ei igl muvel 
ugiaus et igl fein a pastg ei era gartiaus senza ugiar la veta ni duvrar carpialas.

Car frar, ussa tratgel pia de aver satisfatg a tia damonda. Jeu vei cun tei tschintschau 
de carezia e sco miu cor ha dictau. Fei sco ti manegas. Ina cuorta e buna resolaziun ei igl 
meglier. Has ti dubi ded ina caussa ni lautra sche damonda ils Deragisch, quels san ati 
dar meglier sclarimen che quei che jeu sei scriver.

Tilel pia ala fin per quella gada e spetgel sin ina ton pli sperta risposta tgei resolaziun 
ti prendes, pertgei sche ti vessas de vignir, sche lessel aunc scriver ina ga in per lingas 
avon che ti vegnes.
Restel tiu sincer e carezont
Frar
Gion Fidel Muggli

Brev 15

Stillvater, ils 25 de Dezem 1878
Car bab e mumma e soras,
Fus ei veramein de ditschiert chil Frar les vignir en la Merica, sche chusegliassel jeu a vus 
de era buca tener anavos. Jeu seiel che quei vignies puspei ad ira ves tier de sesparter dil 
secun fegl, mo de star leu adina cun vus, saveis vus era strusch pretender. El ei usa staus 
de biars ons e jeu vessel agurau chel fus staus cun vus vossa veta, denton schel ei unfis us 
e vul entscheiver enzitgei auter, sche asei per el schon e tems e per star leu e marida cun 
ina con pauc ni nuot sco jeu vei fatg e semeter en las miserias e probabel il davos aunc 
brav en deivets, sche tratgel chel sapi esser aschi gideivels per vus en la Merica sco leu. 
Dues ei vignir adaquela sche cusegliel jeu a vus, che duesses sesligar si enpau de quellas 
fuolas. Vendei e gudei sche vus survignis enzitgei persuenter, prendei us enpeu si lev pil 
mun, vus veis  schon fatg vies tur e schei tonscha buca avunda, sche vus vignin nus buca 
a schar pitir. Denton lein nus dir paternos che Niessegner meini per la via de sia S. veglia.

Dil rest veinus tscheu quels firaus Nadal giu gronda ferdaglia, mo nagina neiv. Era il 
de viver ei uon fetg bienmarcau. In sa cunprar la carnpiertg per 3 ½ sens il funt e carn 
armaul per 4 sens il funt. Era autras reubas ein fetg bienmarcau.

Novitats seiel pauc tgei scriver per quellgada, cun speronza che questtas afflien vus tuts 
en buna sanadat, fineschel per quella gada cun cordialmein salidar vus tuts, jeu e mia cara 
familia 100 1000 gadas, mes cordials salids a tut tgi cha marveglias, particolar li Deragis.
Restel vies carezont fegl e frar
Gion Fidel Muggly

Brev 16

Stillvater, ils 2 de mars 1879
Carissim Frar
Tia brev vei ritschiert ils 21 de Fevrer vesent ord quella la vossa buna sanadat la quala 
vus gudeis depresent. Era jeu sei de mia vart quela gada notificar igl madem bien stan de 
sanadat. Lein ver speronza che Dieus mantegni.

Risposta sin tia brev sei jeu pauc tgei dar, pertgei che avon che ti survegnes mia brev, 
sche asela dezisiun matei schon fatga. Jeu vei tschela gada scret ati tut quei che jeu saves 

scriver. Quela gada, quei vi aunc dir, per star leu a maridar, sche neu anen, sche schi bunas 
partidas sco ti sas far leu, sas ti schon era far tscheu. Dil rest matei, che ei vegni schon 
ad ira ves tier de bandunar quels paupers vegls, aschinavon sco ei fan aschi ves de schar 
ir, il qual ei era buca de smervigliar quei chei han fatg per ses afons, mo quei ei la roda 
dil mund, in enquera sia ventira en in liug et in en in auter et il tiers en la Merica. Basta, 
asei destineu che ti deies star leu, sche rogel e recamondel che ti steties cun quels paupers 
vegls aschiditg sco ei ein vegls e fetschies la migliur cun els. Asei aber dezidiu de vignir 
en la Merica, sche sundel era bein contens e mirel a vignien pli bugen oz che dameun. Ti 
damondas era, che sche ti hages de vignir, sche degi jeu scriver aschi presapauc tgei resti 
ti hages de prender. Jeu vi dir aschia: pli pauc ti prendes e meglier aglei, camischas de 
lenziel pren buc ina, pertgei che ti rumpas tonaton buc ora. Jeu vei giu 12 e vei rut ora 
buc ina. Has ti forsa in per mursalina, sche quellas sas ti duvrar per Dumengas. Vul ti 
prender pliras, sche lei far in per de colur. Era vistgadira de carpun vegn buca schezigau 
bia tscheu. Sche ti vul, sche lei far in vistgiu cun enzitgei materia cunprada. Era calzers 
pren buca pli chin pèr e las guotas lei era spergniar de chitschar en. Resti de letg, sche ti 
sas prender in teipet et in plumatsch, sche fus ei bien per tei sin la mar e vignies era surviu 
tscheuen, suenter sas ti aber buc, sche atras vegnes ti era senza mira. Era che ti hages 
brav chischiel e carn criua per tei sin la mar, pertgei dellas spissas dela mar vegnes ti gleiti 
stuffintaus. Tut quei che ti prendas aparti della cista, meta en in reissac e pertgira bein, 
buca chei vegni engulau. Jeu et il Hendri vessen bugien, sche ti prendessas in per masiras 
vinars dunseuna, quei vul dir sche ti vegnas, sche deies ti far far igl Lezi da Cavorga in 
vaschi e meter en leu. Era mia duna ves bugen, sche ti cunprassas per ela 14 ni 16 bratscha 
bien marino ner de far ign vistgiu per ela, sco era ina rincha daur, aschi dela grondezia 
sco quei ring cheu. De mia vart laschel cun ils dus afecs che vevel recomendau avon co jeu 
sundel ius leu naven. Sche vei jeu giu enblidau in cudisch dela bibla a Sedrun sin puffen 
che veva en ils maletgs e sche quel fus aunc de survignir, sche ves jeu aunc bugien quei 
che jeu vei menzionau cheu, ultra dils afect dil enprem ei maniau, mo sche ti vegnes e per 
il qual jeu vegniel a ti a satisfar tscheu persuenter.

Jeu fineschel pia quella gada cun speronza che questtas afflien vus tuts seuns e ressicnei 
en la veglia de Diu. Restel cun cordialmein salidar vus tuts geniturs e fargliuns era el num 
de mia duna et afons et onda Mariussla.
Tiu Carezont Frar
Gion Fidel Mugli

Brev 17

Stillvater, ils 18 de Juni 1879
Carissims Geniturs e Fargliuns
Vi buca tardar pli ditg de avus dar novas puspei dil nies sesenflar. Nus essen tuts seuns 
depresent per grazia de Diu e vein era speronza che questtas lingas afflien vus en igl ma-
dem stan de sanadat sco vus sesenflavas dil tems della partenza dils Deragisch e compani. 

Ils dus giuvens Deruns e la mata de Segnias ein stei cheu lenprema dumengia suenter 
sia vegnida a gentar cun nus, il qual vei giu per in gron plischer de saver discuorer et udir 
enpau ils trubels e las miserias de Tuietsch.

Fus aber sagiramein stau aunc bia pli gron legermen, sche jeu ves en igl madem tems 
saviu tschintschar cun igl miu car frar ni sche jeu vi dir plidar, sche fus miu cor proms e 
pleins de poder tschintschar aunc ina gada cun vus tuts, denton vi jeu buca intrar en pli 
lunsch en quei, pertgei e chei fetga sin qual meun che jeu vi sturschar, ha ei quela gada buca 
saviu esser igl cas che nus vignien enzemen, sche lein ver speronza de seveser inautragada. 

Igl auc Muggli e familia, igl Pali pin e :f: et in fegl dil Giossi de Bugnei cun sia familia 
et aunc 8 familias ramontschas ni tudestgas tscheu de Stillvater ein questa primavera ira 
sin la tiara nova dil Badus. Sco in auda sche senei ils biars ualti contens dil plaz. Mo las 
lavurs della primavera seien ussa gleiti vintschidas et autras lavurs de gudigniar regiei 
pauc ni nuot leu dentuorn. Aschia chei lamenten che la buorsa de danes ha pigliau igl trer 
anavos de forsa e quei ei era buca de sesmervigliar, chei vegni il trer anavos en ign liug 
nief, aschia chin sto cumprar tut tgei che in vul duvrar ne tgei che in vul migliar. Quei ei 
era steu la chischun che ha teniu mei tscheu per uon, il trer anavos.

Jeu vei luvrau tut unviern per ils della prischun e lavurel eunc us stediamein, deno quest 
unviern, vei jeu stoviu star duas gadas per discletg. Inagada asei dau giu in quader de len 
dir sin ina quaissa che jeu vei stoviu star a casa 8 dis.  Buca ditg suenter vei jeu stoviu ira 
en in cuma stgir e cau sun jeu daus denter ina rena giu cun ina comba e cun leutra et in 
schui. Sundel staus pendius odenbora. Quei ha ami deu ina sturschida la schanuglia che 
jeu vei buca saviu semuentar dil plaz. Vei stoviu clomar per agit e quei ha mei puspei teniu 
3 iamnas anavos. Ussa sundel puspei ualti taffers, deno cu ei mida leura, sche pitesschel 
jeu eunc fetg quella schanuglia, mo tgei lein far auter che prender dil meun de Diu, tgei 
chel termeta.

Mes carissims, jeu vi a vus aver engraziau de cor per ils presents a nus termes tier. 
Dieus vegn ad esser igl renumeratur persuenter. Jeu stoi aunc notificar, che P. Monn 
hagi bandunau Stillvater avon 15 dis. El veva rebitscheu aschi lunsch, chei mava buc en 
baselga dellas 4 parts ina dil pievel pli. Nus vein depresent nagin, mo vein speronza de 
survignir ton pli spert in auter.

Cun speronza che questas paucas afflien vus tuts aun adina en buna sanadat, finesschel 
per quela gada cun cordialmein salidar de mei e de mia familia. In salid dela onda M. era. 
In salid dils Deruns, in salit li onda Culastia e Suliva.
Vies fegl e frar John Muggli

ina sperta risposta 

Brev 18

Stillvater, ils 19 de Setember 1879
Carissims Geniturs e Fargliuns,
Cun grondissim legermen havein nus ritschiert la vossa brev ils 16 de fenadur, vesent ord 
quella la vossa buna sanadat, la quala vus tuts gudeis per gracia de Diu. Particularmein 
ha ei ami fatg legermen de poder leger puspei ina brev dil meun scret dil miu car bab en 
sia aulta vegliadetgna, sco era la cordialla premura per nus en tuttas caussas.

De mia vart mes cars, stoiel notificar che Dieus vevi puspei schengiau in auter 
Gion per la fiasta de Tschuncheismas e zavar ign gron e gras, che nus vein mai giu in 
de quels. Mo ei po buca cucau ditg chel ei vignius malsauns e finalmein mors Fiasta 
Nossaduna uost, aschia che possel seconcolar cun ils pleits de Job: Dieus ha dau e 
Dieus ha priu.

Ils auter essen tuts seuns nies gati. La Culastia va a scola tudestga tier muniessas et ils 
dus pins ein a casa cun la muma. Il pin di aunc adina, sche encitgi enpiara chol hagi num, 
Lezi Ant Mugli, sco igl tat de Rueras.

Mes cars, vus vignis forsa a spitgar ves sin brev de mei. Vesses zavar era rischun, mo 
bien ni sco quei che jeu munglassel saver scriver sin vossas trestas catastrofas, la qualla 
Dieus ha termess sur vus peupers Tuatschiners, sei jeu buc termeter era ami, sche vus veis 
piglieu gron don ni co ei stat. 

Era tscheu asei stau in fetg schliet on uon, quei vul dir per igls luvres. Per igl enpren 
asei ina sgarseivla scarsecia de daners. Per igl secun han ei rut giu las pagalias ina tiarsa 
e per la tiarsa asei pauca lavur e glieut sco mustgas.

Jeu vei luvrau uon en ina autra resga che mava di e notg per survignir pli bia pagalia. 
Mo hei gudigniau pauc, pertgei suenter mesa stat ei sella […]. Cun quei sundel vignius 
senca lavur. Vei in gron tems saviu fadiar pauc. Ussa depresend mondel entuorn cun la 
maschina de scuder. Mo ei ha fatg cheu in tems ina aura freida e bletscha chei san era 
buca far vinavon. Quella aura bletscha ha era fatg gron don lis farmers cun far enchigliar 
ils greuns e tras quei asei era dau si ils precis de frinas sin in $ il 100.

Denton novitats saiel pauc tgei scriver auter per quella gada. In cordial salit li onda 
Culastia et Anselm. In cordial salit della onda Mariussla, la qualla ei era seuna e fa sali-
dar vus tuts. Salidei era igl Soliva cun sia familia sco era londa Feusta e cunpar Cristian. 
E schei che nus figeien agurar ventira chun sia spusa, salidei era il padrin e tut tgi cha 
marveglias de nus.

Cun speronza che questtas paucas afflien vus tuts, Bab e muma, fargliuns e nevs en 
buna sanadat sco entochen us e dei er a nus ton pli gleiti risposta. Fineschel miu malscri-
ver per quella gada e ristein cun cordialmein salidar vus tuts.
Vies sincer fegl e frar cun mia familia,
Gion Fidel Muggli

Vei era survigniu brev ier dil Giachen Martin che seigien seuns tuts.

Brev 19

Stillvater, ils 30 de novem 1879

Carissims Geniturs e fargliuns
Jeu possel buca retener pli ditg de avus turnar a scriver in per lingas per enflar ora sche 
vus esses aunc vivs ni tgei ei meunca. Buca ditg suenter la vignida dils Deragisch vei jeu 
scret avus e vei de lur enneu mei survigniu risposta pli.

Seiel buc sche vus esses vilei ni sche vei buca ratschiert ni tgei ei meunca. Vei pia spe-
ronza che vignies a mi a dar risposta ton pli gleiti co ei va cun vus. Vivs tratgel che seies 
eunc, pertgei sche fusses mors, sche vessen ins schon enderschiu.

Mess cars, jeu vi avus dar enpau sclarimen dil nies senflar tscheu. Nus essen depre-
sent tuts ualti seuns, reselvont mia duna, quela ei stada cheu in gron tems buca taffra, 
enpau si et enpau giu, nagin apetit e gronda schuahadat, aschia che vevel gronda tema 
per ella. Mo us va ei enpau meglier. La prinzipala chischun de sia malzognia ei che glei 
neutier igl tems de midar natira, sche quei fus ina ga vargau, sche tratgel che vignies 
schon meglier. Ils treis pins van puspei a scola tudestga et enprenden pulit. Ei en zavar 
buca vigniu vinavon sco ei dueven. La Culastia era stada schon avon 3 unviarns a scola 
tudestga et ils dus pins in on, mo cun quei viriveri dil P.Mon, sche ha la scola calau 
si e suenter de quei eren ei stei 2 ons en la scola englisch e cunquei eren ei buca vegni 
vinavon sco quei che ei vessen podiu. Il P. Mon ei ius naven questa primavera et igl uost 
vein nus survigniu in euter. Quel ha puspei renscheu en la scola tudestga. Jeu tratgel 
chei segi megleir de schar enprender igl tudestg igl emprem, pertgei chil englisch san 
ei aunc enprender pli tart. Stoiel era notificar che gleiti suenter la vignida de quei pre, 
vein nus giu 2 Misionaris ina entira iamna, ils quals han regudau ora ils encardens de 
la conzienzia, perfin de quels de 20 ons vegls han era giu ameuns ils mes e dau ina buna 
schubergada, vei jeu speronza 

Nus essen depresent aunc adina a Stilvater, mo sin primavera sche Dieus lei la sana-
dat, sche figein ils quens ded ira sin nies prau, silmeins intons, schel ei aunc leu. Mo igl 
unviern asei buca grat prigel de far igl giumpen. Jeu vei el sen de termeter si la duna et 
ils afons e star sil prau et jeu star tscheu a fadigar aunc per ina stat. Jeu sundel depresent 
senza lavur, mo vei buna speronza de survignir ina buna plaza de luvrar per la via de fier, 
numnadamein de schubergiar e pinar si cars cun in euter tudestg. Sche survegnel quella 
plaza, sche lasschel ira sil prau per questa stat mo els, survegnel aber buc, sche mein nus 
carteivel tuts. Igl auc Muggli ei fetg contens ded esser sin prau, schegie chel ha quest atun 
giu in gron dischletg entras in parere feier che ha ad el chaschuneu in don de varga 300 $, 
sche di el chel lessi tonaton buc esser en igl marcau per far siu viver.

Novitats seiel buca bia tgei scriver. Nus vein aunc us adina stupenta bun aura. Era ils 
fretgs ein gartigei ualti bein, quei che in auda. Mo perquei dat ei tutina traso si. Sco in 
auda sche asei traso tunas de uiara. Il zac frina che nus cumpraven on per 2 ½ $ custa 
uon 3 ½ et aschia per pursiun tuttas caussas. Era veiel enderschiu che vus veies buc in fetg 
bien on leu e quei ei per vus peupers Tuatschiners buca bien, mo tgei lein far, seremeter 
el meun de Diu e prender tgei chel termeta.

Ussa mes carissims, aschi navon sco jeu vei speronza che questtas lingas afflien vus 
ualti ala fin dil veder et alentschata din niev on, sche sa jeu buca schar vargar senza meter 
giu mes cordials aguris. Jeu agureschel avus giuvens e vegls, che vus pudeies puspei zele-
brar legreivals fiastas et intrar en in bien niev on, che Dieus laschi vus guder aunc biars 
dis et ons quella conzoleivla paternna e fraterna carezia, sco vus veis giu la ventira de 
guder entochen us e che nus podeien la fin vignir tuts enzemen si en la Gloria dil S. Parvis. 

Era suplichesschel de catar biemeun a miu padrin e figliola per mei. Era mes cordials 
salids agli onda Fausta e Cristian, in Cordial salid agli onda Culastia e quineu. Metei era 
giu mes cordials salids agli Soliva e schei che vegli era gleiti scriver ad el.

Cun speronza che questas afflien vus tuts aunc en buna sanadat, finesschel per quela 
gada cun vus cordialmein salidar de mei e de mia familia 100 e 1000 gadas.
Vies carezont fegl e frar
John Muggli

Vessel gleiti enblidau de meter giu ils cordials salids del onda Mariussla, ela ei seuna et 
ei adina cun nus.
Ils Deruns ein era seuns e fan salidar.
Matei sin la dressa mo John Muggli

Brev 20

Ils 13 de Scha 1880
Carissim Frar,
Tiu legn ei per mei malmaneivels de enflar ora igl meglier, mo jeu vi dar ina quorta deci-
siun suenter miu bein manigar. Che ti seies unfis de star aschia, sei jeu nuota smervigliar, 
mo quei che ti has fatg cun tes geniturs va buca piarder. Dieus benedeschi tei persuenter, 
aschi gues sco quei che ti eis staus cun els. E sche tut la glieut dien che ti maridies, sche vi 
jeu era dir aschia, marida e semeta en las miseries sco jeu vei fatg, mun asei era suenter 
e lura sas ti prender la spusa e vignir en la Merica, sche has ti pli cuorturiala sin viadi.

Eis ti aber sin in pei che ti sas far sco ti vul, sche fus ei per tei meglier tertgas jeu, de 
vignir persuls per igl enprem. Ina spusa san ins aunc adina schar vignir suenter e schei 
fales, sche matauns dad ei era a St. Henri. Londa Meia ha 3 grondas e bialas e mirassen 
fetg bugen tei ina ga. Jeu vei era tratg en cun la Josafina per via de quellas vards, pliras ga.

La Merica drov jeu buca de descriver pli. Quella ei ati schon sclarida si pliras ga. Fa-
diga ha ei adina dau ad in che ha vuliu, stat et unviern. Las pagalias ein era buca mal. In 
meister survegn $ 1 5/0 e 2: tochen 2 e miez et in simpel luvrer survegn era in $ et in et in 
quart. Igl meglier ei la sanadat. Co in ha quela sche lavur e de migliar ha ei mai muncau en 
la Merica. Jeu vei giu dispeta cun mia duna ina sera. Jeu vei detg che jeu lessi buca baratar 
cun igl Duri Venzin cun sia reuba cun mia farma, schegie chel ha sumas et jeu vei deivezs.

Nus vein mintga gaglina, mintga purschi e mintga vadi che vegn adina sper casa, stat 
et unviern e cu nus vein luvrau in frust sche vein nus luvrau tut. Era sei jeu far quens de 
ver mes afons cumei tscheu, che sche jeu stevel leuora, sche savevel jeu termeter pil mun 
entuorn els e forsa era aunc ded ira mez. Aschi mavei de maridar cun nuot.

E per la sora Culastia fuss ei era stau meglier, schela fuss vignida en la Merica, che 
star leu e stuer schar ira adina pil mun entuorn siu um. Basta, il fatg ei uscheia, schev il 
Agustin.

Ussa car frar, fei ina ga fin a tias fantasias. Jeu vi era buca dir: neu en la Merica, schegie 
che miu desideri fuss de ver tei. Ina cuorta dezisiun ei igl meglier. Fus ei veramein destinau, 
che ti vesses de vignir, sche termeta ton pli spert per via dil spiendi. Tratgel chil bab deti 
schon col veza chei glei de ditschiert, aschiglioc schas londa Ursla forsa prender de quei 
chela ha aunc leuora. Jeu vei zavar buca tschintschau cun ela, mo quei vignies tratg jeu 
schon sentelgiu. Il mel ei era pinaus, 30 gals ni 60, masiras sche ti vegnes en cun tia spusa, 
sche sas era che ti has en in ded.
Restel tiu spaniau e carezont frar
Gion Fidel

Brev 21

Stillvater, 27 [. . .] 1880
Carissims Geniturs e Frar
Vi buca tardar pli ditg de a vus turnar a scriver in per lingas per a vus far de saver il nies 
senflar. Depresent essen tuts seuns e vein era speronza che questtas paucas afflien vus il 
madem.

Per igl enprem stoiel a vus notificar che Dieus hagi puspei schengigiau a nus ils 15 de 
quest in Joseph Fidel, in gras e gron de naschientscha, mo usa de far prova fal pleunziu, sco 
quei che tuts han fatg. Lona Maria ei quela ga taffra, chela ei mei stada meglier. Lein ver 
speronza che Dieus deti era pli gronda churascha a gli nies Joseph, schel vul vignir grons. 

Jeu tertgavel scriver cun ina ga cha il Deruns ei vignius, mo cun quei che veven de mirar 
vigni en glieut nova, sche veiel refretg quei. Ei era stau la chischun, che vei buc saviu ira 
sin il miu prau questa primavera e cun quei vei piars igl dretg de humstet. Savessel forsa 
aunc tener el cun far ordlunder in priemtschen e pagar 200 $ sisu en sis meins. Mo quels 
ein memia plats per mei aunc us e perquei vei us patertgeu de star tscheu a Stilvater aunc 
per in tems. Sche jeu vegnel inaga a resca co mes buozs ein grons, sche prau sil Badus dat 
ei eunc adina. Jeu lavurel depresent en la breuaria, ei luvrau leu tut unviern. Era igl Plaiss 
lavura leu cu nus. El ei seuns e fetg de buna veglia e ha fetg bia de far cun ils paupers e siu 
fra Mihel ei era seuns e fa salidar et ei staus miu cunpar quela gada cun londa Mariussla, 
la quala ei era seuna et ei adina tscheu de nus.

La Mari Culastia ei avon 6 iamnas ida si Sen Henri tier londa sin viseta et ei buca 
anavos aunc us. Sco jeu vei novas ded in um chei vignius ier de leu, sche asen ei tuts seuns 
et il Giachen Martin et igl auc han bagigiau ina resga enzemen uon. 

Autras novitats dela Merica seiel buca bia tgei scriver. Vein udiu che londa Mucli dil 
Badus segi enpau malzeuna, sco era la duna dil sechelmeister ei cheu in tems buca bein. 

Cun speronza che vus prendeies buca si per mal e deies era a mei ina gada ina spertta 
risposta, fineschel cun cordialmein salidar vus tuts jeu e mia familia. Salidei era londa 
Culastia e schei saver che veien in bebi. Salidei era parens et amitgs e tut tgi cha mar-
veglias.
Vies carezont fegl e frar
John Muggli 
Stillvater
min
Nort America

Care of G.Volf
Matei si quels pleits Core et schei eis Deruns chei spetgen sin risposta avon che scriver.

Brev 22

Stillvater, ils 10 Oct 1880
Carissims Geniturs e fargl.
Esent grat vigniu endamen a mi chei seigi la perdanonza de Rueras oz e vus veis mei nuota 
envideu, sche seiel per quei tonaton buca ver nuidis, pertgei chei fus matei steu memia 
lunsch de trer per la gasaca e far compliments. Vi perquei ver agurau de cor, che veies 
puspei podiu guder quella cun peisch, sanadat e carezia, tuts enzemen.

De mia vart stoiel per igl enprem notificar chil nies car Josev segi puspei ius tier Nie-
segner, vegls de 5 iamnas. Ei staus aschi ina iamna malzauns. Ils auters essen tuts seuns e 
taffers sco pesch. La Culastia ei aunc adina a S.Henri tier londa et ils 2 pins van puspei a 
scola tudestga e jeu lavurel ela breuari sut igl Henri gleiti in on. La duna fa las lavurs de 
casa e tier quei lava ella aunc debia resti per auters mintg iamna. Ela ei paupra e magra 
sco ina torta matutina, viva e sperta sco in utschi e londa Mariussla ei ida fumitgiasa tier 
igl pre che nus vein tscheu. Ei glei in pader benedictiner chei vignius tscheu buca deditg. 
Ei para in brav um, quei chin veza aunc us. 

Vi pia calar cun quei e prender neunavon enzitgei niev. Stoiel notificar che hagi fatg 
ina spazigiada sil Badus questta stat igl uost, in viadi de 2 dis sin la via de fier e 20 
meillas cun in car e cavals. Cho jeu sun vignius en quela tiara nova, sche sundel vignius 
surprius de mirar giut la biala situaziun de quella biala tiara nova. Sundel staus leu 15 
dis. Vei gidau a trer enzemen igl graun igl auc Mucli e vesent ils bials fretgs chei han de 
tutas uisas, sche vei jeu bucca saviu seresolver auter. Cun quei che miu preu era aunc 
libers, de era enpruar sche Niessegner gida de mantener el. Vei el madem tems cavau 
ina fonteuna, jeu e Giachen Franzestg enzemen, il qual ei era vignius a Badus 2 dis  
suenter mei naven de Tschicago e priu preu tscheu. Vein cavau aschi 9 peis aul e survigniu 
stupenta bunaua. Igl auter di leven nus aunc cavar enpeu pli afuns, mo ei era schon en 
3 ½ peis aua. Quei ha lu puspei deu curascha. Sundel lu ius tier in vischin romonsch e 
fatg vignir cun ses cavals ad arar che nus saveien aunc far si ina bucada schenda vitier 
che fetschi ora ils enpruvens per in tems e cun quela intenziun havein nus fatg si il meini 
ded ira sil Badus primavera entuorn igl enprem mars. Jeu entscheivel era a vignir unfis 
ded esser adina sut camando dils auters. Varga 8 ons sundel ussa staus. Sche jeu sundel 
ora sil prau e sundel in di malzauns, sche per quei lei Niessegner bein era chrescher igl 
miu sper quei dils auters.

Mo sche stundel el marcau sche cu mia bratscha stat, sche stat ei tut. Vei ussa enpruau 
biars ons el marcau e vei aunc us nuot. Igl meter si farma, igl enprem vegn matei schon 
ad esser enpeu de stuffi, mo in sto buca ver tut en in on, enpeu paga et enpeu spitga e 

sche jeu vegnel memi ala stretga, sche tilel jeu per las combas li onda Mariussla, leza ha 
si bravas puolppas, po schon vertir de dar ina stendida.

Ussa stoiel per mia satisfacsiun aunc dir in pleid de Giachen Franzestg e conpani. El 
ha mei lamentau si per mei ded esser en la Merica. Tut quei chel di ei che tsche el vessi mo 
giu la grazia de vignir tscheu lentschata enstagl ded ira a Tschicago tier igl auc stuorn, 
sche vessiel aunc enzacons danes depli en sac. Denton drovel buca de seprender en cun 
ses 5  buozs per far siu viver pli tschiuns tscheu, che de star leu e far cavre e schel ves buc 
in renpli. Igl Giossi lassel tier che vessi forsa fatg grat schi bein de star leuora, pertgei che 
quel ei detg bein ieris per la Merica. La Pedra ha per us detg in di ami: na, na, anora mas 
iu per de biee betga ple! In particular salid avus dils Deruns e lis ses e la Milia ha detg 
chils mats che veies termes questa primavera, pleien nuot ad ela, ela spetgi sin tut auters.

Cun speronza che salideies tuts sco il soli, restel cun cordialmein salidar jeu e mia 
familia.
Vies fegl e frar
John Muggli

Schei buca spitgar sin risposta entochen auter on. Gud bei

Brev 23

St. Henri, ils 8 de merz 1881
Carissims geniturs e fargliuns,
Jeu sei nuota sesmervigliar schei vegn avus a semigliar gliun che jeu vegni aschi ditg buc 
a scriver, mo vei vigliu mirar enpau co ei mondi quest unviern e finalmein seiel avus dar 
novas enpau dil miu sesenflar.

Jeu sundel ils 13 de fevre semes sin viadi per ira sil Badus per pagar giu il miu prau, il 
qual custava ami 200 $, mo vevel schon tema avon de buca poder atras muort igl aschi 
stermentus ruch unviern che vein giu tscheu uon, quei vul dir buca schi ruch tscheu sco ora 
sin las pareras ni ora sil lartg, sco vus scheis nua chin vesa de tschiens e tschiens meilas buc 
ina plonta. Aglei schon naven de Nadal entochen us et aunc us buca paseu la via de fier per 
ira a Badus et era buc en auters bia logls, muort ils grons cuflaus de tochen, 40 pais aul. 

Quei vei jeu aber enflau ora per sin viadi e cun quei sundel lu vignius a St Henri tier ils 
nos cars parens. Vei leu survigniu chischun de cunprar in 40 achers prau cun casa e stala 
vitier sper quei dil auc Gion e quest iamna essen nus vigni cun nossa bagascha tscheu. 
Aschia che nunspitgadamein sundel daventaus in farmer de San Henri enstagl in Baduser. 
Il prau dil Badus vei jeu vendiu per 100 $ e quei tscheu vei jeu cunprau per 700 $. Veiel 
speronza de ver fatg meglier aschia. Per inaga dil freid stovein nus buca pitir aschi ditg 
sco nus vein aunc varga 20 achers uaul.

Nus essen denton tuts seuns nies gati. La Culastia vein nus stoviu schar a Stilvater 
cun londa Mariussla per in meins ni dus, pertgei chei semigliava memia gliung ad ela de 
schar ira naven tuts eninaga. Nus vein speronza chelas vegnen gleiti domisduas e stetien 
cun nus, pertgei vignir tscheu a St Henri ha plischiu pli bein lionda che ded ira sil Badus. 

La brev dela sora Culastia vei jeu ritschiert de Nadal cun gron legermen, vesent ord 
quela la vossa buna sanadad. Essen era stei fetg mal dil vies gron discletg, denton novitats 
de St Henri seiel pauc, tratgel che la Fina hagi scret tuttas.
Prendei buca si per mal mes cars che jeu scrivel aschi pauc quelaga. Jeu vi enpruar de 
scriver enpau depli cho jeu sundel ina ga endisaus de far farmer. 
Nos cordials salids. 
vies felg e frar F.M.

Brev 24

St. Henri, ils 12 de Gen 1882
Carissims Geniturs e fra,
Cun grondissim legermen vein nus ritschiert vosa brev grad per Danief dameun e quei 
ei stau il pli enperneivel biemeun de tuts, vesent ord quela vossa buna sanadat, laquala 
vus per grazia de Diu gudeis e veis gudiu il on pasau. Jeu agureschel de cor che podeies 
guder igl on present aschia vinavon.

Era jeu sei de mia vart mes cars notificar igl madem. Lein ver speronza che Dieus 
mantegni. Nus vein era giu tscheu in fetg lev unviern, aglei stau eunc uss 2, 3 gadas miez 
sol neiv e quel ei puspei ida naven. Il rest ei adina stau bialaura e bunaura chin ha podiu 
star ora e luvrar egl uaul senza tschiep eunc us.

Novitads saiel buca bia tgei scriver per quelaga. Ina caussa stoiel a vus notificar e 
quel ei.

Jeu sundel avon aschi 2 ons seschrets en ina conpagnia che vegn numnau St. Josep 
Frein, ni conpagnia de Sogn Giuseph. Vei alentschata stoviu pagar en 10 $ e suenter ston 
ins pagar mintga meins in quart talers. Per quela conpagnia vegn ei fatg mintga meins 
ina messa. Era ei mintga member obligaus ded ira 3 gadas per on a prender penetenzia. 
Sche in ha de vignir malzauns, sche vegn ei dau 2 umens per sera, mintga sera e 5 $ per 
iamna agit pil malzaun. Tier mintga mortori sto mintga member pagar in $ ni aunc de 
pli, suenter sco vegladetgna. Quei vegn lu termes tier gli duna dil miert ni a ses affons. 
Aglei schon uss de quei de 1000 members.

Quei vei tertgau scriver per conzolar enpau la muma, buca chela tratgi che veien 
piars la cardientscha dil tut en la Merica. A mi vegn ei de pagar en e survegnel pauc nez 
lunderora, mo so matsch beter, di igl englisch, schi bia meglier, sche jeu survegnel buc, 
sche survegnen mes afons ni enzitgi survegn. Stoiel era notificar che mia duna floresschi 
puspei schon de 7–8 meins de forsa e va mintgaton a pluschen bravamein. Suplichesschel 
per enqual paternies che Dieus deti letezia.

Aunc ina suplicha a vus car bab, schei ves de vignir inaga ni leutra enzatgi en la Merica, 
sche ves jeu bugen, sche vus figiesses in span e 2 spuls e termatesses a mia duna. Nus vein 
survigniu ina roda chil Rest vegl ha aunc giu fatg, mo senza span.

Jeu fineschel miu malscriver per quela gada e ristein cun cordialmein salidar jeu e mia 
familia. Er in particular salid del onda Mariussla e tuts ramonsch tscheu. Suplicheschel 
era de salidar londa Culastia et Anselm e Suliva
Vies carezont fegl e frar,
John Muggli

Brev 25

St. Henri, ils 4 de Juni 1882
Carissims geniturs e frar,
Suenter ditg spitgar ves sin novas de vus, asei avon 8 dis finalmein reusiu cun chischun 
che Si. Sec. Deragisch ei ius a Badus. Nus veven schon novas chils Deruns fussen arivei a 
Stilvater, mo tscheu a St Henri erei nagin che leva survignir novas de Tuietsch.

Zun fetg ha ei legrau nus de udir la vossa aunc adina ulati buna sanadat, la quala vus 
per grazia de Diu gudeis. Era savein nus far nuot auter che avus engraziar grondamein 
per la vossa paterna e fratena carezia a nus termessa tier. Ei para chil car bab hagi buc 
enblidau de far spans aunc, schegie chel ei vegls. Era ils dus bials cudischs ein stei anus 
fetg enperneivels. Dieus remuneresschi vus persuenter.

Ussa vi avus notificar enpeu il nies senflar. Per calonda Mars ha Dieus schengigeu 
anus in taffer matt, al qual nus vein mes num Alfons Maria Legori, per comisiun ded 
in pader. Aglei lentschata iu ulati bein, schegie che essen stei senza agit, auter che londa 
Meia. Suenter 3 dis asei vigniu che vein tertgeu che stueien schar ir tutt sutsura, aschi che 
vein stoviu ira per prer e docter. Nagin che deva speronza de migliuramen pli. Vein era 
telgrafau per londa Mariusla, la quala ei vignida e stada in meins co nus e quei ei creg 
jeu stau igl megler docter per mia duna. Us eis ela, Dieus sei ludaus puspei taffra, chela 
ei mei stada meglier, sco era igl pign ei aunc us fetg crets e taffers e fa buna prova. Il rest 
de mia familia essen aunc us adina stei fetg seuns a St Henri.

Novitats dela Merica seiel buca bia tgei scriver. Nus vein giu in fetg lev unviern, pau-
ca neiv e bunaura, aschia chils umens han saviu luvrar tut unviern egl uaul. Jeu vei era 
runcau biabein 3 achers e fatg varga 20 corts lena vitier. La lena ha fetg bien prezi 4–5 $ 
il cort. Era ils tiers darmeul han giu fetg bien prezi, ils bos vegnen encurezs si e citschei 
sin las pareras, chei glei strus de survignir plirs en la contri. Era la maglia dela glieut ei 
depresent fetg cara e quei ei carteivel enpau la chischun dela freida e schetgaura chei ha 
aunc us adina fatg tuta primavera.

Jeu fineschel per quela gada cun speronza che questas afflien aunc adina vus mes cars 
en bien stan de sanadat. Ristein jeu e mia cara familia cun ils pli cars et engrazeivels 
salids a vus tuts. Era vei la comisiun de meter giu in cordial salid del onda Mariusla, del 
onda Meia e familia sco era ils Bers e particularmein igl tat Smet. Ei aunc adina seuns e 
fa salidar vus zun fetg et el vessi bugen sche vus enprasses las de Crestas schelas hagen 
ritschiert siu potret ni buc. Nos cordials salids a tuts parens et enconischen.
Vies carezont fegl e frar
Gion Fidel Muggli

ina risposta

Brev 26

St. Henri, ils 18 De 1882
Carissims Geniturs e frar
Finalmein afflel jeu era puspei enzacons momens per avus dar novas dil nies sesenflar. 
Nus essen Dieus sei ludaus tuts seuns nies gati, particularmein igl pin Alfons ei co-
tschens, gras e tafers. Aglei in aparti, che nus vein mei giu in de quels. Ils auters 3 van a 
scola et enprenden bein e fan bien en particular la Catrina ei adina vid igl leger. Igl Lezi 
e la Meri ein ils fumegls de casa, in dil bab et in dela muma et an aschia buca schi bia 
tems de studia. 

Dil rest vein nus giu tscheu in fetg bien on de fretg cun de tuttas uisas salin ni veiza, sco 
nus schein, ha ei dau 20, 25 tochen 30 puschels per achera, po ins dir generalmein aschi 
bia sco aglei aunc dau enzacuras. Farmentun e trufels ha ei era dau en abuldonza, mo il 
farmentun ei buca vignius dil pli madirs cun cischun che vein giu saviu semnar schi tart 
questa primavera per leura bletscha ded on datun. Mo tuttina quentel aunc de ver datier 
de 500 puschels e quei tratgel che des schon de far en per buglias pulenta gli mumma. 
Lessel era parter de cor sche mo jeu podes tonscher. Veiza vaiel fatg 133 puschels, buca 
bia aber la farma ei era buca gronda, aber sche Niessegner lei guder quei cun sanadat, 
sche sundel jeu contens dadeldu, di ilg englisch, quei fa schon.

Nus essen stei tscheu a St. Henri fetg molestai cun malzognas uon. Igl enprem ha ei 
tachau ils tudestg cun igl teiffers fiber e plirs ein mors de quei. Suenter ha ei era tachau 
ils ramonsch. La familia Vigeli Ber ein gleiti stei tuts tachei cun la madema febra, sco era 
aunc auters plirs, priu ora ilg tat Schmet, quel ei aunc adina seuns e vischels e fa salidar 
vus zun fetg.

Era la Yosafina Mugli ha giu quela malzognia, mo us asei meglier. Igl Giachen Martin 
ei maridaus quest atun cun ina tudestga, ina tschetscha brava e reha mata. Ses vegls ein 
vigni en neu digl Argau. Ils auters dela familia onda Meia ein tuts seuns e fan salidar vus 
cordialmein. La cumar Degonda e sia familia ein era seuns e fan salidar. Londa Mariussla 
ei aunc adina a Stillvater cun igl prer. Ei era sauna e fa salidar. Stoiel era notificar che 
veien giu tscheu quels dis igl cusrin Mucli de Badus sin vaseta. Els ein era tuts seuns e fan 
salidar. Mo igl Badus fa buca pli schi gronda parada sco von dus treis ons.

Mes carissims tuts enzemen. Essent che vus vignis probabel a optaner questas lingas 
ualti alentschata ded in auter, speronza era bien on, quei vul dir de sanadat sco vus veis 
gudiu igl on pasau, sche sei jeu buca schar vargar senza avus ver agurau legreivlas fiastas 
et in legreivel bien on e che Niessegner deti la grazia che nus podeien po tuts far la sia S. 
veglia et il davos podeien arivar en la gloria dil S. parvis tuts enzemen, amen.

Aunc in pleid gli nevs Lezi Ant e figliol. Cun grondissim plischer vei jeu ligiu la vossa 
brev, vesent en quela la gronda afexsiun encunter in auc alontaneu mei viu en la Merica. 
Vos buns sentimens mes cars affons paren ami che vus treies buc ord slata de vossa buna 
muma, perquei seies car buns cun ela e figei bien, sche benedescha Dieus vus persuenter 
e sche vus leis pli tart, co vus esses grons vignir en la Merica, sche eis ela aunc aunc mei 
stada schi da lunsch, chin agi buca saviu vignir suenter. Scrivi enqual gadas, sche tuorn 
igl auc Gion era a scriver, schegie chel entscheiva schon a vignir vegls et ha schon brav ils 
cavegls grisch. Era lesses vus saver, tgi nus vein giu parentela gli nies bebi Alfons. Gliez vei 
jeu fatg sco igl Hansgiachen scheva cu el veva de rislar giu la Tgeuma: cun quei fetsch jeu 
cuortas seremonias; jeu vei era fatg aschia e priu igl cusrin Giachen Martin e la Giosafina. 

La Giosafina ha aunc oz lamentau, sco era pliras ga, chil Duri B. hagi mei podiu dar 
risposta sin la brev chela vevi scret on, schei segi aschia, sche vegli ela era buca scriver 
pli. Era jeu rogel e suplichesschel che leies scriver enpau pli savens. Vus esses en tut bia 
scrivons, mo jeu sun de mia vard persuls. Quela ga ei zavar mia cuolpa, mo lein enpruar 
de far meglier.

E cun quei fineschel jeu pia per quela gada Cun speronza che questas afflein vus tuts 
aunc adina en bien stan de sanadat. Ristein nus cun cordialmein salidar, jeu e mia cara 
familia 100 e 1000 gadas. Era suplichein nus de meter giu nos cordials salids gli onda 
Culastia a miu padrin e figliola e schei a miu padrin, chel degi scriver ina ga ina brev ami. 
Salidei era igl Soliva e familia e tut tgi cha marveglias de nus.
Vies carezont fegl e fra et auc
Gion Fidel Muggli

Brev 27

St. Henri, ils 27 de Matg 1883
Carissins Geniturs e Fargliuns,
Cun buna rischun selamenteis vus de mia negligenschtscha de corisponder sin las vosas 
anus zun caras brevs, mo oz buc e dameun dat ei era puspei in enpedimen et aschia va ei 
vinavon chil tems para pli cuorrts che quei chel ei, co in patratga suenter.

Pia mes cars, per igl enprem stoiel notificar che vaigi ritschiert la brev screta dil frar 
igl Gener, sco era quela, chel ha turnau a scriver igl matg gli Giosafina, cun grondissim 
legermen, vesent ord quellas la vossa buna sanadat, la quala vus per grazia de Diu 
adina gudeis. Era jeu sei de mia vart, Dieus sei ludaus, notificar igl madem. Nus essen 
uon adina stei tuts seuns e taffers sco pesch, malgrat igl gliung e rurch unviern che nus 
vein giu, sco ei para aschi presapauc sco vus. Aglei stau ina navada chin ha saviu far 
pauc ni nuot egl uaul cun runcar. Tier quei asei aunc stau aconpigniau sufels e cuffla en 
abuldonza. Perquei essen stei fetg anavos cun meter ora igls fretgs. Igl fermentun vein 
ventschiu semnar igl venderdis vargau, quei ei in sem chin sa buca meter ora toc ei vegn 
buc la bunaura.

Dil rest, ils tiers han era giu tscheu questa primavera ualti bien prezi. Ina vaca pagava 
35 tochen 40 $, stiarls e stiarlas ded in on 12 tochen 15 $, bos de 5 e 6 ons han pagau 
tochen 150 $. Jeu vei era in per che vessen pagau quei prezi, mo quels sei jeu buca vender, 
pertgei chei en ami memi comadeivels. Jeu sei arar bia dis ora, tra la chuscha senza nagin 
enpala, dar mo cun igl comando gi ni ha, quei fus americhanisch, neve!

Ina stiarla ded in on vei vendiu per 15 $ igl avrel. Usa vei jeu aunc ils 2 bos e 3 vachas 
che daten brav latg e cun quei fa mia duna tschis ni caschiel e 2 han fatg vadi avon 15 dis 
et ina igl favre, la quala jeu vei era giu cunprau per 30$. Tier quei vei aunc 4 liufas, 2 han 
18 purschals e duas fan era gleiti senza quintar las gaglinas, las qualas la Catrina di chei 
seigi 45 senza ils 2 cots, in tgeun e 2 giats e debia miurs etc.

Vi pia calar cun de quelas tupadats, las qualas vus pudeis tertgar quei va anus nuota 
tier e prender neunavon igl danievs de St Henri, ils quals jeu sei buca grat numnar si biars. 
Per igl enprem stoiel notivicar, che sur pader Mon segi vigniu tscheu e stat sursesez, aschia 
che vein us farer e capalon en cas de basens.

Davart londa Mariussla seiel notificar che vein ritschiert brev avon 8 dis. Ela ei seuna 
e fa salidar vus zun fetg. Mo chela mondi a Tujetsch, ha ela aunc mei scret. Per nus sala 
far sco ela vul, mo jeu tem che avon che quei daventi dad ei aunc pli luvst. Ela ei adina 
a Stilvater cun igl prer et ha bien avunda leu. Dil rest, ils de St Henri ein tuts seuns e fan 
salidar, particularmein ils aucs Gions fan salidar vus cordialmein e las mateuns mirassen 
fetg bugen a vigni en mats de quolm. Suplicheschel era de salidar tuts nos parens e patriots 
chan marveglias de nus.

Cun speronza che vus perduneies a mi mia tarda risposta per quelaga, viel num de Diu 
leutra ga enprua de far meglier, schegie chil Steiner scheva, quellas pardanonzas daten 
adina ina fuola e cun quei restel cun cordialmein salidar jeu e mia cara familia. 
vies carezont felgl e fra J. Muggli

Mia dressa ei tut endretg sco vus figeis ni sco quela dela Giosafin, priu ora igl num; in 
particular salid dela Giosafina et ela vegn era gleiti a scriver.

Brev 28

St. Henry, ils 19 de mars 1884
Carissims Geniturs e fra
Schon de plirs meins fus ei stau mia obligaziun de dar risposta sin la brev screta dil nevs 
Lezi Ant per Danief, mo esent che la Giosafina haveva grat avon in per dis scret avus et 
ha era dau part dil nies sesenflar aschi bein sco quei che jeu savevel scriver, sche vei jeu 
refretg.

Oz aber chei S.Gioseh et jeu sundel obligaus de far firau per via de miu frein, sche gie 
che ei fus schigliog tier nus buc obligaziun, sche vei jeu tertgau turnar a scriver in per 
lingas e far de saver la nossa aunc adina buna sanadat, la quala nus per grazia de Diu 
gudein. Vein era speronza che questas afflien vus il semiglion e lein rogar in per leuter 
che Dieus mantegni.

Nus vein giu uon tscheu ign fetg ruch unviern, schegie chel ha entschiet per suenter 
Nadal. El ei buca grat staus ruch cun cuffla, aber neiv, freit senza cala, aschia chils vegls 
setlers de St. Henri vulen buca seregurdar ded in de quels et oz per S.Giusep neivi e plova 
puspei en abuldonza.

Nus vein era giu igl on vargau ign ualti bien on de fretg cun de tutas uisas, reselvont 
igl farmentun ei staus fetg anavos cun quei che ha dau duas neuschas purginas ualti baul. 
Quei ei ign fretg che drova gliun tems per semadira. Era ils tiers han ualti bien prezi, 
aber buca sco tier vus. Per ina vaca pagen ei tscheu 30 e 35 $ e per tiers giuvens ded in on 
12 tochen 15. Mender asei iu cun ils pors engarschei quest atun. Nua che nus vendeven 
tschels ons per 6 e 7 e miez sens igl funt, vein nus stoviu dar uon per 4 e 4 ½ ni 3 e 40 igl 
funt vifs, aschia che quei fa ina gronda diferenza sin bia farmers chan biaga de vender 
15 + 20 e tochen 40 et aunc de pli. Basta, lein ver speronza chei fetschien puspei igl resen 
ign auter on. 

Seiel era notificar chil Sechelmeister Deragisch hagi quest tscheiver fatg nozas cun la 
vieua Glivers de Segnias. Sco in auda, sche hagi el fatg si 5000 $ ad ela. Cunpreu cara 
carn per far suppa. Era la mata Deruns Tina delas Bistgeunas ei quest tscheiver maridada 
sil Badus cun ign vieu, chei vignien enneu de Cazas cun 3 pins afons. Aglei a vus forsa 
schon enconischent che tut ils Deruns ein ussa setreits sil Badus.

Londa Mariusla ei quest unviern puspei stada a Stillvater. Ela ei seuna e fa salida e 
tuorna carteivel puspei tier nus la stat. Era igls auc Gions ein depresent puspei ualti seuns. 
Londa ei stada in tems buca bein, ha giu mal las combas chela saveva buca tschuncanar 
la stiva.

Era tuts ils Bers cun igl tat vitier ein seuns e fan salidar. Et jeu suplicheschel era de 
salidar londa Culastia et il Soliva e tut tgi cha marveglias de nus e cun quei fineschel cun 
ils pli cordials salids ded jeu e mia familia, 
vies carezont fegl e frar
Gion Fidel Muggli

Brev 29

St. Henri, ils 20 de Mars 1884
Carissims Cuserins e tuts,
Jau vi era enpruar de schriver in per linges per dar risposta sin tia bref, la quala jau hei 
richirt cun legermen e hei tertgau schriver ramonsch quela ga.

Sche jeu savesel schriver englis a vus, se forsa che jeu saves meter gu inpau miglier. Nus 
esen I a schola bunamein tut unvirn, mo usa haveinus mo ina jarma pli entokan il Juni. 

Jau tratgel ke jau sapi buca ira pli. Quest unvirn hai jeu giu siat differints studis, mo en 
il schriver erel jau il mender.

La emprema gada co ti has schcret, has ti aun dau inpau speronza de venir ela Merica, 
mo davosa gada has ti dau pli pauha. Mo matei sche jeu fusel olau, sche masi era ves da 
bandunar la peatria et ils parenz et amitgs.

Cars cuserins, fagei bien kun il pauper tat e la tata e las ondas ke han nagin auter ke 
vus et il padrin. Nus lessen bujen era far zei ke nus savesen per els, aber vus saveis scho 
ke nus eren mimia dia lunsch.

Ei vein aunk biayadas endamen, cun bugien jeu mavel en tier il tat e co nus maven sin 
combra e perneven carn discus dila tata. Jau seiel pauk pli chei de schriver per questa ga, 
mo veiel speronza ke ti detges tinpligleiti risposta sco era il padrin.
Jeu restel cun vus tuts cordialmein silidar
Wosa sinzera cuserina e neaza
Maria S. Muggli

Johan F. Muggli
St. Henry Le Sueur
Minnesota
Nord America

Brev 30

St. Henry, ils 9 de November 1884
Carissims Geniturs e fargliuns,
Jeu vi buca tardar pli ditg de avus scriver in per glingas e cautras avus far de saver la nossa 
aunc adina buna sanadat, la quala nus per grazia de Diu adina gudein. Vei era speronza 
che questas afflien aunc vus mes cars igl madem. 

Per igl enprem stoiel notificar che la Mari Culostia ei stada questa stat naven digl matg 
a St. Paul en survetsch et us avon ign meins ha ela calau si e va ad enpren de cuser en ina 
gronda falteria, ha aber survigniu schon igl enprem meins 2 $ per iamna. En la Merica 
pagen ils meisters lis lers buozs e buca ils lerbuozs lis meisters. Ela vegn mintga di tier ses 
patruns, ils quals daten igl letg e la spisa per gidar enpeu sera e dameun. Sin primavera 
havein nus el sen de fa vigni puspei a casa ela. Era londa Mariusla ei puspei stada tscheu 
questa stat in tems cun nus et us eis ela puspei ida a Miniaples fumitgasa cun ign pader. 
Ela ei seuna e fa salidar vus tuts.

Seiel era notificar che veien giu in bien on de fretg cun de tutas uisas. Salin e farmentun 
e trufels ei dau en abuldonza. Sche mo ei ves enzitgei prezi. Mo cho in sto dar per 45 e 58 
sens igl puschel, nua che la stat schon gli farmer 65 sens, schel les quintar sias expensas, 
sche vegn ei pauc profit. Basta, aglei buca mo la veiza cha nagin prezi, sunder era tuttas 
autras caussas ein schon ded in gron tems tut mortas, po ins dir tuttas fecterias e tutas 
resgas han schon de plirs meins caleu si. Mo quei ei buca de spitgar auter co aglei igl on 
dil Presiden. Forsa chei vegn puspei enpau meglier schei vegn en ign nief Presiden. Nus 
vein votau ils 4 de november e sco las casetas ni ei ven detg, sche han igls Democrats 
gudignieu per bia melis. Mo igl stat Neiorc ha varga 5 meli migorite, per franc san ins 
buc aunc. Matei chils repuplicaners fetschien ves de dar si ses ignifs.
Stoiel aunc notificar che vagi giu ritschiert la brev dil fra de questa primavera sin la 
quala fus stau mia gronda obligaziun de dar daditg risposta. Mo perquei vei jeu tuttina 
speronza de ritscheiver ina brev de vus per Danief sco per biemeun de tuts vus mes cars 
geniturs e fargliuns.

Cunquei fineschel cun cordialmein salidar jeu e mia familia
vies carezont fegl e fra et auc
Gion Fidel Muggli

Brev 31

St. Henri, ils 5 de Avrel 1885
Carissims Geniturs e Fargliuns
Cun grondissim legermen vein nus ritschiert la brev screta dil frar Duri B ils 6 de Schaner, 
vesent ord quela la vossa ualti buna sanadat, la quala vus de gliez tems gudevas.

Era jeu sei de mia vart, Dieus sei ludeus, notificar il madem bien stan de sanadat de 
tuts e particularmein igl pign Alpons ei cotschens, gras e taffers, tschontscha englisch ni 
ramonsch, qual chin vul, aschi bein sco nus e lei buca star in crap sin leuter, aglei in ver 
Americhaner.

Igl Lezi Ant e la Catrina ein a casa et ein i a scola quest unviern. La Catrina ei uss 
schi gronda sco la muma e fa la fumitgasa per ela. Igl Toni sco nus schein ni sco el vegn 
clameus per englisch, fa pli pleun de chrescher. El ei pins e zaclins per sia vegliadetgna, 
mo fetg surventscheivels et inschinius et a mi ign gron agitt.

La Meri ei aunc adina a St.Paul vid siu mistreng de snadrina. Ela ei enina fettari chei 
glei en 40 buobas. Mintgina ha sia lavur de persei, sco era in um ni boss sco nus schein, 
che mira sisu. Igl meins de Matg ha ela ora siu tems e lura vein nus speronza ch’ela vegni 
a casa ni silmeins ina guorsa.

Nus vein giu uon puspei ign snuevel ruch unviern, buca de lufttt aber bia neiv e freit 
per varga 3 meins continuadamein. La neif ei zavar naven us, mo ha stoviu zeder pli de 
freit che de caul. Jeu vei la pli part dil tems giu en trei pera chaultschas e treis camischas 
per scapentar dil freit, il qual fus tier mei era steu il cas ded ign tems a Tuietsch ni tgei 
manegas Duri Batesta?

Usa cheu in per dis asei steu enpau meglier e nus essen pinei de semnar aschi gleiti sco 
igl tratsch schiga ora enpeu, pertgei che arau veven nus tut igl atun.

Autras novitats dela Merica sei jeu buca bia tgei scriver. Igls ramonsch de St. Henri 
ein tuts ualti seuns. Igl tat Smet ei era aunc ualti taffers, mo vesa ora ualti vegls us e fa era 
buca tonta canera pli. El fa salidar vus, sco era sia familia. De Danief ei miert igl Friberc 
de Chischliun cha giu per duna ina sora delonda Meia e nozas vegn ai usa de Pastgas a 
dar ina per schur, numnadamein londa Fina, cuma cusrina, cun in Venzin de Medel chei 
staus vignius anen cun nus, in fra et ina sora. La sora ha igl Ber pin giu maridau et igl fra 
marida la Fina. Aglei ign tschech e braf giuven; ei depresent a Miniapolis e ha leu fitschen-
tas. Mo per quei droven ils mazs de tiaras iastras buca de pigliar tema, londa Meia ha 
aunc 2 che fan aunc igl biten quela, senza quintar schiglioc in per tochels bravas mateuns 
ramontschas a St. Henri. Basta, igl englisch di schedap uitt ded, questgeu cun quei et jeu 
vi era far aschia et entruidar miu schuah spert tier enzatgei che schei a mi pli fetg sil cor. 

Numnadamein per igl enprem a ti miu carissim frar, rogel jeu e suplicheschel cun las 
larmas giu per la vesta e per la petra pisiun e mort che Niessegner ha endirau quest iamna: 
stei cun quels paupers vegls e buca banduna els en sia aulta vegleadetgna, buca suonda 
mei igl fegl perdiu che sun ius naven e pos mei ver els pli. Dieus vegn a remunerar tei igl 
tschiendubel.

E ti mia cara sora Culastia sei jeu era chei ha tuchau e tuca de far bia per quei bien bab 
e muma e quelas duas paupras soras. Jeu rogel era tei perseverescha ton sco tias forsas 
lubeschan. Jeu lessel era vignir e tener cun vus de cor conpagnia, sche jeu fussel aun en 
igl gliug, nua che jeu erel sco ier avon 13 ons. Jeu sundel zavar mei steus enriclaus de 

aver fatg quei pas, mo miu bien bab e muma e mes cars fargliuns vegnien adina, buca mo 
adina, sunder mintgadi e mintg ura endamen. O con lef quitas jeu, che jeu ves, sche jeu 
podes tier de tschintschar con in, mo in’ura. Mo jeu vivel aunc adina dela speronza: ils 
cuolms staten e la liaut senteupen. 

Et uss mes cars tuts enzemen possel era sigerar, che laschel mei ord memoria de dir 
in paternies per di cun mes afons per vus, igl qual jeu sei chei meunc era buca de vossa 
vard. Lein rogar Niessegner per la grazia dela perseveronza. Stoiel notificar che la feglia 
gronda dil mistral Gieriet ei depresent a St. Henri. Ela ei avon in on vignida en del Italia 
tier ses fras, ei seuna e fa salidar vus. Era londa Meia e familia ein tuts seuns e fan salidar 
vus tuts. Igl Giachen Martin ei era seuns cun sia familia, concistenta en ina duna cun 2 
mateuns. Era la cumar Degonda ei aunc adina seuna e tafra. Ela ha aunc 2 mats cun ela, ils 
quals sepeinen era gleiti tier de far nozas, in carteivel cun ina de quelas Glivras de Segnies.

Jeu stoi aunc far ina remarca, co ti miu car fra ni enzatgi auter, sco vus scrvis brevs ne 
igl rodari dil on, sche scrivi buca mo tons asei miert, nus lessen saver pil num quei chei 
glieut veglia ni de nies tems chein a nus enconischents.

E cun quei finesschel per quela gada cun vus cordialmein salidar tschien e melli gadas 
el num de nus tuts vies Carezont mo lontoneu fegl e frar 
Gion Fidel

Metei era giu in cordial salid gli onda Culastia et Anselm, era agli Soliva sche jeu astgel, 
sco era a miu padrin e figliola, gli cunpar Cristian et onda Feusta e tuts patriots chan 
marveglias de nus. Londa Mariusla ei era seuna et ei aunc a Miniaples cun in prer.

Brev 32

St. Henri, ils 7 de Setember 1886
Carissims Geniturs e Fra,
Schon de plirs meins fus ei stau mia gronda obligaziun de scriver e dar risposta sin la brev 
dil Fra. Mo esent che vei gleiti suenter giu scret in per lingas gli Soliva e fatg menziun 
che seien seuns e veien ritschiert la vossa brev, sche vei jeu adina refretg entochen oz. Oz 
aber prendel jeu la libertat de notificar che seien, Dieus segi ludeus, tuts seuns nies gati. 
Vei era speronza che questas lingas afflien vus tuts igl semiglion. Per igl enpren lein nus 
aver agureu ventira de tut cor agli Duri Bat cun sia conzorta e lein ver agureu che Diues 
deti la grazia de surportar chrus e letezia in cun leuter, entochen sin glieuter mun, nua 
che nus sperein silmeins lu de vignir aunc ina gada tuts enzemen, amen.

Mes affons ein ussa gleiti sco carschi. Ils 3 grons, la Mari Culastia ei zavar carschida 
ditg e ristada pintga sco las ondas, dellas qualas ela ha era artau ualti bein siu natural. La 
Catrina ei stada questa stat, el ei aunc us a Miniapolis en survetsch demaneivel del onda 
Mariusla. Ela ha termez tschel iamna chela segi seuna e steti bugen, sco era londa seigi 
seuna e de buna veglia. La Giosafina e siu um ein era a Mineapolis. Els han giu sliet cletg 
cun sia enprema letezia. Cun agit de Dus Dotters asei en dus dis reussiu de rebitschar sil 
mun ign mat, aber el era schon mors et ad ela erei era nagin che deva la veta. Mo us eis 
ela puspei ualti taffra e mirein a vignien a St. Henri en ina iamna sin vaseta. Igl rest dils 
auc Gions ein tuts seuns e fan e salidar.

Davart la racolta dela tiara havein giu ina fetg setgtga stat, aschia chei ha per 2 e ½ 
Meins buca pluviu. Tut che lamentava chei deti buca fretg uon. Il fein e trufels han schon 
patiu fetg e calau bia. Mo malgrat tuttas caliras, sche greun e farmentun dat ei en abul-
donza. Naginas regordientschas vulen saver de ton. La pli part de mes vischins tscheu 
entuorn han schon scudiu et jeu mirel vignien ela gievia. Sundel steus in di tschel iama a 

scuder gli Vigeli Ber e vein scudiu detier de 11 tschien puschels en in di. Ei vegn raschuneu 
20 x 25 tochen 30 puschels et aunc de pli per acher, mo don che la salin ha buca meglier 
prezi. Co in sto vender per 60 e 65 sens igl puschel, sche rucegi aunc buca dabot.

Era ils tiers han giu pins prezis uon. Ils pors pares ei chei survignessen enpeu meglier 
esit uon. Ei pagen per els us treis e siatontatschun igl 100 vifs ni 3 sens e ¾ igl fun e quei 
schei nus semigliar ualti bien per de quei tems. Jeu vei priu si de luvrar la pli part dela 
farma dil auc Gion sin in auter on, aber buca sco nus luvraven ded in tems a Tuietsch.

Jeu survegnel dils 3 muns 2 et el mo in, aschia chei vegn probabel de dismeter ils bos e 
cunprar cavals, pertgei cun bos va ei pleun de luvrar tonta tiara e quei ei aura pil Lezi de 
survignir cavals, schegie che nus veven in per bos chei era buca denflar dariet el Le Sueur 
caunti. In per de quels grons e bials e buns tier tutas lavurs e quei mo cun star davos e 
comendar gi ni ha, oder bist e hat sco igls tudestg dien. Dil rest vei jeu aunc 2 vacas et 1 
stiarla et ina vadiala, 5 pors grons e 26 purschals de questa primavera e las gaglinas las 
jeu sura gli duna de quintar. Tratgel chela ves de dar in per sil hohceit present gli quinada 
Barbla Catrina schela fuss maneivel ni schela les vignir per elas.

Jeu vi pia calar de scriver de quei che gida vus nuot e domendar vus enzitgei che nus 
de tscheu de Tuietsch essen schon daditg stei en marveglias. Schon pliras gadas vein nus 
giu endamen, tgi sa tgei pres ei han or en Tujetsch e tgei ei steu la chischun chiel dus Sur 
Tumeisch han banduneu vus domisdus aschi spert! Sco era ils mortoris vein nus adina 
bugen ded udir, ils quals ein a nus enconischens.

Jeu vessel era marveglias co aglei iu cun vus de parter e tgi ha surpriu de mirar sura igli 
Bab e muma e cun quei fineschel cun vus tuts cordialmein salidar 
Vies fegl e fra
Gion Fidel

Veiel era speronza che vus figeies buca spitgar schi dilg sin risposta sco jeu, ils patriots 
tscheu de Tuietsch ein aunc adina tuts seuns, en particular igl tat Smit ei aunc adina seuns, 
mo vesora vegls, el fa salidar vus.

Brev 33

St. Henri, ils 12 de Giun 1887
Carissims geniturs e far-,
Jeu sei buca tardar pli ditg de avus turnar a scriver in per lingas e a vus cheutras far de 
saver la nos entochen ussa buna sanadat, la quala nus per Grazia de Diu adina gudein. 
Vein era speronza che quelas ditg desideradas lingas afflien vus igl madem.

Schon avon 5 meins passa fuss ei stau mia gronda obligaziun de dar risposta sin la 
brev dil fra Duri Batesta, mo oz buc e dameun puspei buc et aschia va igl tems vinavon, 
pli spert che quei chin tratga e mes cars san star e plonscher cun la buca schetga.

Carissim Fra,
Per igl enprem stoiel notificar chei hagi legrau nus zun fetg de udir che Dieus hagi benediu 
vus chun ina taffra Mata, igl qual ei la conzolaziun dils geniturs, schei sedeporten bein e 
fan la veglia de Diu, per igl qual nus lein rugar Niessegner chei daventi.

De leutra vart ha ei era contristau nus zun fetg de udir la tia gliunga, sin ina moda ma-
lenconia, sco nus vein saviu prender ora. Car fra. Quel che ha scafiu igl mun e schenteu en 
auters S. Sacramens, dat era metels de surportar els, el sto era ver giuvens e vegls, paupers 
e res. Schel saves duvrar mo paupers, sche fus jeu schon daditg era staus in. Perquei hages 
mo curascha e pren si lev e surtutt buca enblidar de volver enasi las mongias avon che 

schar vargar en igl cunbel. Nus stuein fidar de Dieus, sche gidel nus e cun far aschia asei 
era vargau cun mei tochen us. 

Davart ils tems dela Merica seiel buca bia tgei scriver, tuttas causas, tiers e greun han 
bas prezis, stiarls e stiarlas ded in on han pagau 8 e 10 $ sil pli bia, vacas cun vadi 20 e 
25$ e mes bos vei vendiu avon in meins per $ 115 e cunprau in cavaigl per 110 $, aschia 
che vei stoviu dar bunamein 2 per in. La salin vein nus era vendiu tut unviern per 65=70 
sens igl puschel. Ils pors engerschei, mazei e schubergei per 4 sens il St, aschia chei va era 
buca dabot de far danes gli farmer.

Stoiel era notificar che veien giu ign fetg ruch unviern de neiv e cufla per spazi de 3 
meins contuinadamein. Igl enprem davrel ha ei rut en ina marschuna tutenina che nagin 
ha saviu semuentar per in tems per las vias, mo malgrat tuta fuola dela neif, sche vein 
nus aunc giu ora igl sem avon chils 20. Mo de leu naven ha ei era buca ploviu, chin sapi 
dir entochen quest iama et ei era schon biars che plonscheven e puplaven chei dessi buca 
fretg uon. Mo malgrat tuta schetgira, sche vein nus fetg biala pareta depresent. 

Ussa tgei dei aunc scriver de nus Mericaners. Igl auc Giachen Martin ei avon paucs dis 
staus a Miniapolis sin vaseta tier igl cusrin Giachen Martin, igl qual ei leu en bissnas cun 
sias 3. Quineu Venzin, um della Fina, el vesi ora fetg vegls, mo era pli tenpreus che quei 
chel era ded in tems. Londa Mariusla ei era aunc adina a Miniapolis cun siu Pre. Elei aunc 
adina seuna e fa salida. Era la Culastia e la Catrina han sebaratau giu. La Culastia ei a 
Miniapolis e la Catrina a cassa. Ela ei stada strus in on, mo ha tonaton purtau a casa varga 
50 $ e quei  ei avonda per ina buoba de 17–18 ons. Elas ein domisduas fetg sperniusas e 
husslias e fan bien. Igl Lezi Ant ei a casa e fa igl fumeg dil Bab. El ei ussa bunamein schi 
grons sco jeu. El ei era fetg luvrus et enschignius en tuttas lavurs.

Igl Alphons vi jeu termeter sez, aber mo sin pupi e schar mirar tgei caerli che quei 
ei, sco igl Sur Mon di. Aglei ign baliester dela enprema classa. Tochen nus semanein 
ina ga semein el 10, buca per nuot clomel mintga sera e dameun: muma iu les miu 
latg. 
Ussa mes cars, auter seiel pauc tgei scriver. Per quela gada veiel eunc de meter giu in 
cordial salid delonda Meia e familia e dei era ver memoria en vossas S. oraziuns. Era la 
cumar Degonda e Cristgina Gieriet fan salidar vus zun fetg. Ils Bers ein aunc adina tuts 
seuns e fan salidar.
E cun quei finesschel cun cordialmein salidar 100 e 1000 gadas el num de tuts 
Vies Carezont Fegl e fra 
Gion Fidel
O seregordei de mei e termetei pli sperta risposta che jeu.
Perdunei mias tolchas che vei fatg de chitschar las mustgas.

Brev 34

St. Henri, ils 8 de Avrel 1888
Carissim Fra e tutts,
Jeu vi pia buca tardar pli ditg de avus scriver in per lingas per a vus cheutras far de saver 
igl nies senflar. Nus essen depresent puspei, Dieus segi ludaus, seuns nies gati. Jeu vei 
zavar giu de surportar quest mars et era enpau dil favre cun ina liunga e ruha malzognia 
cha chuzau enturn 5 iamnas, numnadamein in ferm malcostas, aschia che vein stoviu ver 
pliras gadas igl dotter e sun era vignius regulaus cun Diu cun S. ieli e perduns vitier. Mo 
us, Dieus segi ludaus, sun jeu puspei restabilius ualti bein, deno ils meuns ein aunc fetg 
grefs e tremblen. Basta, co in vegn vegls, sche vegn ei tuts las miserias a dies, mo tut per 
lamur de Diu e la veglia de Diu daventa.

Ussa per igl enprem stoiel notificar che hagi ritschiert la vossa brev screta de Danief 
vesent ord quella la vossa buna sanadat, la quala vus de gliez tems gudevas, sin la quala 
jeu vevel era el sen de dar risposta pli gleiti, sche vignevel buca malzeuns, mo cun quei 
asei era vargau via entochen oz. Era stoiel notificar che hagi ritschiert la tia secunda brev 
termessa cun ils 3 patriotzs Tuatschiners, ils quals ein arivei tscheu venderdis S. et jeu vei 
giu la honur de entupar igl enprem els dils ramons naven de mia casa ela baselga, chei 
vignieven cun la posta. Vei aber els buca enconischiu et els han era buca enconischiu 
mei, mo co ei en stei vargei vi in tec, sche ha quei Biart pin griu: ste sas rasda ramons 
sche resda. Lura sun jeu semaneus entuorn e detg: gie, gie, ramonsch sei jeu schon. Vei 
lura detg gli quel dela posta per englisch, chel degi spitgar in momen et essen lura vigni 
enzemen e setucau meun e dau dencanoscher. Vei era vogliu far vignir cun mei els quela 
sera, mo els ein pli bugien i tier igl Vigeli Ber a maner, ein aber vigni tscheu la dumenga e 
discuriu enpau las novitats de Tuietsch. Els ein seuns e taffers sco pesch et han schon de 
lavur tuts 3. In stat cun igl V. Ber e dus cun ils 2 frar Degonda in per in.

Laschel pia ils grinhorns anavos e vi corisponder sin la brev dils 3 portaders, ord la 
quala nus vein conprendiu per part la vossa ualti buna sanadat, particularmein de nos 
cars geniturs en sia aulta vegliadetgna, igl qual jeu prendel per ina gronda honur. Co in 
sa dir chin hagi aunc Bab e muma vifs en ina vegliadetgna de 83 ons, il qual ins affla fetg 
derar. De lautra vart aber ha ei era contristau mei e sundel staus fetg mal de udrir che la 
sora Cristgina ei vignida ina aschi pupratscha. Mo tgei lein far auter che prender las chrus 
sco era las miserias dil meun de Diu e rugar chel laschi purtar ellas cun paziencia, sche 
vegn la gloria dil S. parvis ad esser ton pli gronda e cun la sontga paziencia vargei tut. 
Aschia sche vus esses ussa treis pupratschas, sche veis vus silmeins peda der dir paternos 
per vus tuts e speronza per mei e nus era. Jeu possel de mia vart era dir che laschel mei 
ora ina sera de dir in paternies per ils mes de casa sut igl rusari cun mia familia.

Davart las miserias per via dil preu delonda Culastia asei mal de fa. Jeu vei schon avon 
2 ons vendiu miu mun gli Suliva, igl qual vignies probabel buca a schar anavos pli, schegie 
che jeu les. Ela ha aber igl dretg de surschar a nus igl prau e migliar…

[4 lingias ein tagliadas naven ]
Denton asei buca grat aschi mal, aunc us cretg jeu. Jeu sei che londa Mariusla ha 

schon plirs ons dau ign biemeun ad ela de 20 ni 25 francs per on e sche jeu fus aunc mez 
proprietari de miu tec mun, sche saves ela schon era ver quei. Denton matei che quei mas 
ves de rumper. Cu ti vesses ela, sche salida e di che avon che star mal, degi ela spluntar 
en la Merica. 

Dil rest novitats seiel buca bia tgei scriver. Nus vein era giu tscheu in fetg ruch un-
viern e sco ei para vus era, il qual ha per 3 meins continuau cun neif, freit e cufla. Sulet la 
scarsezia de fein ei tier nus buca schi gronda, pertgei tier nus vegn ei pervesiu igl bia cun 
strom, veiza e strom, farmentun e quei batin nus ordaveirt giu pleun e schein migliar ei 
schelas vulan. Cheu in per dis ei rut en leura e fagun, aschia chei ha mudergiau sila neif 
trestamein e cun quei sepinein nus tier de semnar lautra iamna. E cunquei fineschel pia 
per quala gada cun speronza che questas tardas e malscretas lingas afflien vus aunc en 
igl madem stan de sanadat
[la fin dalla brev ei tagliada naven]

In pleit mo per vus. La brev dela figiola Berther vei jeu ritschiert, mo aglei stau sin ina 
moda ina ton neuscha e tupa, che jeu vei buca dau bia per rispunder. Aschia saveis dir, 
che veig buca ritschiert, sche sa ela turnar a scriver ina pli hoflia, schela vul.

Brev 35

St. Henri, ils 13 de Fa 1889
Carissims geniturs e fargliuns,
Esent che tut spitgar sin ina brev de vus naven de Danief in on anavos ei adunbaten, sche 
sei jeu buca tardar pli ditg de avus turnar a scriver in per lingas e schar saver co ei va co nus.

Nus essen uon puspei cau in tems buca stei dil pei seuns. Aglei steu tscheu quest unviern 
ina pesta chei ida entuorn sin ina moda sco de vidaruschel ni pli bein detg scarlata chochna, 
la quala ha circundau tscheu lunsch entuorn. Per igl enprem ha igl Alfons giu, il qual ha 
cuzau 3 iamnas avon chel segi puspei en uorden. Suenter ha la Catrina piglieu, la quala ha 
buca giu fetg ferm et usa vein nus la Mari Culastia chei stada fetg malzeuna, aschia che vein 
stoviu ver igl docter 2 ga. Mo usa eis ela puspei enpeu meglier e vegn meglier mintgadi. Dil 
rest, jeu e la muma et igl Toni essen ualti seuns nies gati, particularmein la muma fa igl biten 
tuts. Ela ei adina seuna e vesora fetg bein.

Nus essen in tems quest unviern stei tuts a casa. Mo us avon 15 dis essen nus puspei 
sespatitschei. La Catrina ei puspei ida a Miniapolis, demaneivel del onda en ina stiziun a 
gidar a vender ora igl patrun. En quels marcaus grons droven ei fetg bia de quels chrelrh 
che giden a vender ora e prender en reubas.

Igl Toni ei era avon in iamna ius, aber sin in auter meun a Madilia, sco nus schein, 60 
meilias tscheu naven, tier ign tudestg cha maridau ina feglia del ona Maria Degonda ad 
enprender igl mistregn de seller, schei plei. El ei zavar ius mo sin lenprova, mo sco el ha 
scret ier, sche aisel bein cuntens. El ha pli bugen voliu ira at enprender in mistregn, che star 
a casa e luvra tiara. Cun quei che nus vein era buca giu in fetg bien on de fretg sco vus, 
perquei sun jeu era buca steus encunter de schar ira et enprender ign mistregn, quei san ei 
buca migliar via ni vender o.

Dil rest vein nus giu in bi e lef unviern en tscheu. Us nagina neif e fetg bun aura. Oz per 
lenprema ga asei dau forsa strusch in sol aul neif. Autras novitats sei jeu buca bia tgei scriver. 
Ils ramonsch ein aunc adina tuts seuns e fan salidar vus, particularmein igl aucs Gions fan 
salidar vus cordialmein.

Cun speronza pia che questas paucas afflien vus aunc adina el madem stan de sanadat, 
spetgel sin ina risposta, reitue, sco igl englisch di.
Vies car Fegl e fra Gion Fidel

Brev 36

St. Henri, ils 2 de Favre 1890

Carissim Fra e tuts
Cun grondissim legermen vei jeu ritschiert la tia brev Danief dameun, vessent ord quela 
la vossa aunc adina ualti buna sanadat, la quala vus per grazia de Diu gudeis. Era jeu sei 
de mia vart mes cars depresent notificar bien stan de sanadat, sche gie che vein tuts giu de 
conbater avon in per iamnas cun igl crup, sco ei vegn detg, igl qual ei ina malzognia buca 
grad prigulusa sche ign semira tier. Mo tonaton ha ei custeu a bein enqual la veta. Igl enprem 
ha la muma piglieu e suenter tuts in suenter leuter. Us aber essen nus puspei tuts olreit e lein 
ver speronza che Dieus mantegni.

Lein pia dar ina egliada sur igl tems paseu e present, malgrat tuttas caliras e schetgtiras 
che nus vein giu questa stat vargada, sche ha ei tonaton dau fretg en abuldonza cun de tut-
tas uisas, possel dir che veien mai giu ina plievia che hagi lumiau en ina ga igl trach tocha 
funs, mo mintgaton enzacons plievs che teneva enpeu frestg igl trach suravi e cun quei asei 



323 

longaniu vi entochen igl atun. Cheu ei puspei vigniu la secunda miseria, naginas enzenas de 
neif e miseria ded aua depertut. Tuttas fonteunas possel dir generalmein eren schetgas en. 
Cheu ei tut, pon ins dir, che ha stoviu semeter en e cavar fonteunas. Tgi schava furar cun 
maschinas 100 tochen 200 peis et aunc depli giu el tratsch. Tgi cavava schiglioc cun palas 
giu el tratsch chun prender ign sulom de aschi 4 peis quadrat e quela miseria ei stada per tut 
igl Le Sueur caunti entuorn. Ei era pil ver ina marveglia, cho ils umens vigneven enzemen 
las dumengas e seruschanaven cun sias fontaunas. Era jeu vei de quellas stoviu cavar 4 e 
2 vevel schon avon, aschia che vei era 6 e mo cun brega cun ira enpeu enina et enpeu en 
leutra vei jeu podiu trer vinavon tochen us. Tscheu tier nus asei buca sprins ni fonteunas che 
flesegen adina sco tier vus. Aglei era buca reins ni revers tscheu demaneivel. Perquei sto tut 
las auas vignir cavadas ord igl trach. Nus vein mai giu de quelas miserias entochen uon et 
ei po schabigar ni de tumer chei vegni aunc mender, pertgei che neif vein nus aunc us peuc 
ni nuot, basta, Niesegner ei sisura.

Stoiel notificar chil Lezi Ant segi staus tscheu avon in iamna sin vaseta. El ei seuns e taffers 
et ha detg che jeu degi salidar igl tat e la tata e tuts cho jeu scrivi et ei fetg contens cun siu 
mistregn. Vei era enflau or de siu patrun, chel ei fetg cuntens cun el.

La Catrina ei questa stat stada a Mineapolis et era igl unviern demaneivel del onda. Ela 
ei seuna e stat bugen. Londa ei schon plirs ons leu fumitgasa cun ign pre, mo ei mei propi 
seuna, la ha adina che beta en igl culiez, aschigleiti sco ela peglia freid e vegn de runper ora 
adina dadens e quei ei schliet. La Culastia et igl Alfons ein a casa. La Culastia gida la muma 
et igl Alfons va a scola et enpren fetg bein. El ei schon en ils 3 cudisch e quen sa el far meglier 
che jeu. Nus vein aunc in auter buob tscheu, dil qual jeu sei buc, sche vevel fatg menziun en la 
davosa brev ni buc, in ierfen ded 11 ons che la muma ha rebitschau de Miniaples quest atun, 
cu ela era stada giu sin vaseta tier londa. El va era a scola et ei schiglioc fetg gideivels per mei. 

Aunc enzitgei, vus veis pliras gadas domendau mei, sche jeu sapi buca dar enzitgei scla-
rimen dilg Auc Giachen Martin, igl qual ei mei reusiu entochen us. Us sei aber notificar 
chel segi gleiti traverseus per tut la Merica entuorn cun traso ira a midon giu plaz et ussa 
finalmein serebitscheus a Miniaplas questa stat cun sia duna e 2 afons, in mat et ina mata. Igl 
mat che dueva vignir auc Segnier ei gleiti fugius ded els, sco quei che tuts ils auters han fatg. 
La peupra Feusta, sco ela ha num, la quala ei adina stada la meglria, ei giu e va pil marcau 
entuorn per encurir lavur per trer vi ils dus vegls, ils quals ein leu schi peupers sco ina miur, 
vegls e pon far nuot, tier tut quei, sche hagi el schon fatg treis ga igl muven ne mideu casa 
en quei tems e cun quei basta.

Ils Ramonschs tscheu a St Henri ein aunc adina tuts ualti seuns siu gati, resalvont quei 
Josep Schmet, fegl dela Madelena. Ha giu schliet cletg egl uaul cun pinar lena, ei se in pegn 
daus giu per in euter e bes anavos e rut ina comba. Mo us vegn el puspei meglier. Igl tat Smet 
ei era aunc adina vivs, mo vegls e schuas e fa buca pli schi gronda canera sco ded in tems. 
El ha detg che jeu degi salidar igl bab e la muma e tuts. Ils auc Gions ein era aunc adina tuts 
seuns e fan salidar vus tuts. 

Stoiel aunc notificar che hagi giu gron legermen de udir chil figliel Joseph vomi a scola e 
fetschi schi buns progres. Lein rugar chei daventi quei chei per la veglia de Diu e cul ei inaga 
pre sche sal vignir tscheu a St Henri, pertgei che nus vein nagin pre sesent aunc us. E ti fra 
Batesta, schei vegn buca chei tuna pli fetg, sche ves ei buca fatg grat gron basegns de star 
leu e tener si la slateina Muclis. Ussa mes cars tuts enzemen, figei bien cul bab e la muma 
quels paucs dis chei han aunc de viver.

E cun quei fineschel per quela ga cun vus tuts cordialmein salidar el num de tut mia 
familia, vies carezont fegl e fra 
Gion Fidel
Spetgel era sin ina promta risposta e Dieus pertgiri tuts.

Brev 37

St. Henri, Favre ils 4 1891
Carissim Fra e tuts
Jeu vi buca tardar pli ditg de corispunder sin la tia brev, la quala jeu vei ritschiert la Fia-
sta de Nadal cun grondissim legermen, vesent ort quela la vossa aunc adina ulati buna 
sanadat, la quala vus per grazia de Diu gudeis. Era jeu sei de mia vart, Dieus sei ludaus, 
notificar che seien tuts seuns, lein ver speronza chel mantegni.

Igl Lezi Ant ei aunc adina vit igl enprender siu mistregn. El ei fetg cuntens cun ses 
patruns et usa hal aunc de star in on. Las buobas ein stadas a casa da Nadal in tems do-
misduas. Mo usa eis ela Meri turnada ad ira a Miniapolis per esser enpeu pli demaneivel 
del onda Mariussla, la quala ei era aunc adina ualti seuna. La Catrina ei aunc a casa e 
fa fumitgasa gli muma. Igl Alphons et igl Matias, miu fumegl, van a scola et enprenden 
braf. Nus vein giu in lef e bi unviern entochen us, senza nagina neiv, mo cheu 4, 5 dis ha 
ei naviu e cufleu de forsa et era freit avunda vitier, aschia chin steva pli sagirs en stiva 
sper la pegnia, che o daviert. 

Stat vein nus giu puspei ina fetg schetga et ils fretgs han tras quei calau pli che la tiarsa 
part po ins dir, cun de tutas uisas, particularmein la salin ha aunc patiu igl pli fetg. Era 
ils tiers han tier nus aunc us nagin prezi. Jeu vei avon ign meinz cunpreu ina vaca gronda 
e greva, mo enpeu de veglia cha ussa schon fatg vadi avon 2 iamnas per $ 10. Pudeis 
conprender sche quei ei buca bien marcheu visavi sco aglei tier vus. Sche nos tiers vessen 
igl prezi sco tier vus, sche fusen nus uoel of in e schort teim, sco igl englisch di.

Stoiel era notificar che segi staus quest atun a Miniaplis sin vaseta, quei po esser aschi 
50 meilas tscheu naven, cun quei che las buobas e londa eren leu tuttas 3 et era el madem 
tems igl expaschichin, quei vul dir nua chei vegn museu de tutas caussas che vegn fatg 
sin quest mun. Quei ei tutas mecanicas e tuttas maschinas e tuts instrumens co ei vegnen 
fatgs e co ei lavuren. Quei san ins ira en in bagetg gron a mira per 25 sens. Mo schin 
tuorna ora e vul ir en puspei, sche quei ei puspei 25 sens. Cheu vei jeu viu bia tschiens e 
melis cheusas, che jeu vevel aunc mei viu.

Cun quela chischun vei jeu vesitau igl auc Giachen Martin e la Fina cun sia mata e 
siu um. Els ein seuns e fan salidar. Igl auc e londa han fatg tuta curtasia cun mei et era 
enpreu suenter de tutas uisas de leuora. Igl auc ha era detg, chel scrivi ina brev gli bab ton 
pli gleiti, igl qual jeu sei buc, sche aglei reuseiu ni buc us. Els han era recomendau de co 
jeu scrivi a casa de salidar vus tuts de cor. Cun quela chischun sundel era ius a Stilvater 
a vasitar mes vegls amitgs e particularmein miu cunpar Geri Volf ha fatg curtasia a dau 
de beiber chin egl veseva buca leuter et aunc dau ina buteglia snaps sin viadi igl auterdi.

Denton autras novitats seiel buca bia tgei scriver. Nus essen gleiti 2 ons senza pre 
tscheu a St Henri e quei ei fetg grev. Igl uestg veva enpermes de dar in quest atun, mo igl 
davos hal detg chel hagi bucc.

Brev 38

1891
….. nossa Meri, mo ela ha mei voliu entalir, schegie che fussen stei contens.
Dil rest, autras novitats seiel buca bia tgei scriver. Malgrat tutas schitgiras dil on vargau, 
unviern e questa primavera, sche vein nus survigniu treis plievias in suenter leuter tschel 
iamna che ha mes a strada tuts fretgs et ei depresent fetg biala pareta, aschia che vein 
speronza, che Dieus deti puspei ign bien on. Era la salin ha depresent ualti bien prezi, 84 
sens igl puschel. Mender stat ei cun ils tiers darmeul, vacas asei nagin che mira sisura. 

Aglei iu questa primavera atras atras in che ha cunpreu si enzacons stiarls ded in on per 
8 $ in e quei ei steu tut. Era ils cavals han nagin prezi. Jeu vei 2 bials puleins che quosten 
a mi mo per schar tier igl maschel 18 $ e sche ti vul vignir en per els, sche schengegel jeu 
a ti els, mo igl cavester stos ti era prender.

Aunc enzitgei, mia duna plonscha adina e lamenta, chei segi nagin che possi scriver in 
pleit de quei fra Anselm et onda Culastia. Per quei suplichesschel de far menziun enpau 
tgei ei fan lautra ga co ti scrives.

Ussa mes cars fargliuns tuts enzemen, figei bien cun quei car bab vegl che vus veis mo 
quel pli, veies paziencia e figei tgei che vus saveis per el e schei maunca metels, sche schei 
vignir endamen che veies aunc in banduneu fra en la Merica. Cun speronza che questas 
lingas afflien il rest de vus mes cars en stan de sanadat, finesschel per quela ga cun cor-
dialmein salidar vus tuts, jeu e mia familia.
Vies carezont e nunenblidont fegl e fra
Gion Fidel

Suplichesschel per ina risposta ton pli gleiti, vevel era buca enderschiu dil Smet che la 
muma fus morta, el ei buca tscheu pli.

Brev 39

1892
Carissim Fra,
Esent chei schabega schi buna chischun, sche suplichesschel tei de far ami in plischer e 
termeter ami in per fibialas de vacas dela grondezia sco quela che vevel scheu ad a ti, 
aber buca memi grevas. Quei san ins buca survegnir tscheu. Vul era nuota dir schelas ein 
melnas. Vessen era bugien sche ti dessas enta meun agli fra dil Smet de cunpra ign miez 
tochel de quelas pipas, sco ti vevas termes ami. 

Nus essen depresent tuts seuns e vei speronza che vus tuts sesenfleies igl madem. Mes 
cordials salids a tuts, jeu vegnel gleiti a scriver pli ala gliunga
Tiu fra
Gion Fidel Muggli

Restel cun stema e salit 
Joseph Schmedt

Brev 40

St. Henri, ils 20 de mars 1892
Carissim Fra e tuts
Jeu vi pia buca tardar pli ditg de corispounder sin tias 2 brevs, las qualas jeu vei ritschiert 
cun grondissim legermen, vesent ord quelas la vossa aunc adina ualti buna sanadat, la 
quala vus per grazia de Diu gudeis. Era jeu sei de mia vart, Dieus sei ludeus, notificar igl 
madem, che seien tuts seuns. Lein ver speronza che Dieus mantegni aschi ditg sco ageli 
sia S. veglia.

Sco ti scrives, sche esses vus tutina inaga vigni tier ina decisiun cun vies parter. Tratgel 
mez chei segi meglier aschia per mintgin, dil rest veies quitau e figei bien cun quei bien e 
vegl bab aschi ditg sco el ha aunc de viver. Jeu vegnel pli tard a termeter ina memoria ad el 
e cun quelas duas paupras soras tschocas haveies era la S. paziencia e figei la migliur. Jeu 
lessel bugen alimentar ina, schela fus tscheu. La suplica dela sora Cristgina vei jeu buca 

ugiau de vignir suenter aunc us, cun quei che glei stau in aschi gron trubel en visneunca 
uon e particularmein denter ils Ramonsch. Era pervia dil pre, per in per bucas neuschas 
de femnas, ha el stoviu naven et usa essen nus puspei senza. Schei vegn inagada puspei 
sequietau sche vi jeu mira. 

Ils Smets e conpani ein arivei tscheu ils 4 de mars seunamein. Els han purteu ami ina 
pipa, in cudisch e duas fivialas, ils quals afects ein tut endretg et jeu engraziel fetg per-
suenter e vi era buca enblidar via.

Mes cars, tier nus ha ei era dau ina midada uon. La Mari Culastia, ei igl meins ded 
Dezember ida en claustra sut la regla de S. Benedetg e carteivel per sta schei glei la veglia 
de Diu, perquei rogel jeu per enqual paternies che Dieus meini ora quei chei destinau per 
sia S. veglia. Igl Lezi Ant. ha ussa enpriu ora siu mistreng. El ei staus 15 dis a casa et us 
eis el ius a Miniaplas per in tems e lavura en ina fabrica de setlers chei en varga 80 umens. 
Ei glei in sentau e bien giuven e tut cha bugen el, perfin las matauns del onda Meia, las 
qualas ein era aunc adina de marida. La Catrina ei stada a casa quest unviern de pli che la 
Meri ei ida. La muma vul era buca star bugien pli persula. Igl Alfons va a scola et enpren 
fetg bein, mo ei desperas era in spasfogel et igl pli vif de tuts.

Igl G. M. Muggli e sia familia ein era tuts seuns et avon 2 meins han ei batiau la quar-
tavla mata. Buozs hal era tons sco ti. La Giosafina cun siu um en aunc adina a Miniaples 
e brasen trufels. Els han depresent era mo ina mata. Igl auc Mugli ner, sco ei dien tscheu, 
ei era aunc adina a Miniaplas. Els 2 et ina feglia. Ei en stei fetg malzeuns tuts 3 quest 
unviern cun la grep, aschia chils docters deven buca speronza pli. Mo ussa asen ei enpau 
meglier. Mo igl auc sa buca tschintschar in pleid ded aul pli et ils docters dien era chei 
vegni buca meglier. Els han detg che jeu degi salidar e schei vegni buca meglier, sche cuozi 
ei buca ditg pli, recamonden enqual paternies

Stoiel era notificar che veien giu quest tscheiver treis vasetas dil Badus, 2 Muglis et igl 
Falizi Berter. Ei en stei tscheu varga 3 iamnas e teniu si de frestg ils mats e mateuns de St. 
Henry. Uon asen ei garmadis cun quei chei han aschi bia salin. Tut che vul ver fatg naven 
de 18 tochen 22 tschien puschels. Aglei steu uon ign fetg fritgeivel on tier nus era cun de 
tutas uisas. Mo jeu sei buca sefar schi grons cun mes 40 achers prau, sche gie che vei fatg 
4 tschien puschels greun e biabein 2 tschien farmentun. Tier quei stoi jeu era aunc schar 
plaz ni pastg per mes tiers sil miu, sco quei che tut sto tener sil siu. Jeu sundel cuntens cun 
quei pauc che jeu vei. Sche jeu fussel staus leu, sche ves jeu buca ton. Spiculeschel era buca 
de cunpra pli bia per ina gada, sche gie che vessel la chischun de cunpra dus curontas che 
fan igl geinen igl miu sin dus cantuns. La tiara ei tier nus memia cara depresent. Ei pagen 
tochen 50 $ igl acher e quei renda mei ora. Miu vischin ha vendiu ora quest unviern 80 
achers per 31 tschien et in auter per 37 tschien 50, aschia che ti sas conprender. Jeu sa-
vessel era vender ora igl miu per dua meli $ cur chei fus, mo jeu fetschel buca not ded ira 
et entscheiver in platz nief. Entscheiv jeu a vignir memia vegls, per mei e mia duna vein 
nus detgavunda de far tarmegl cun quei.

Nus vein giu uon ign fetg lef unviern, senza neiv et adina bunaura. Tochen avon 8 dis 
asei vigniu in stuorn de neiv e cufla che nagin seregorda in de quels. Bien chel ha cuzau 
mo in di et ina notg. Ei ha fatg cuflaus de varga 6 peis en bia logs. Mo ussa ei sela neiv 
puspei ora, deno ils pli grons cuflaus. Seiel era buca enblidar de menzionar, che veien giu 
gron plischer de udir che nevs Sep Antoni dela Culastia mondi aschibein vinavon. Lein 
era ver speronza chel deti gleiti conzolaziun a ses geniturs.

Denton autras novitats saiel buca bia tgei scriver. La chischun che jeu vei refretg aschi 
ditg ei stau, chil Lezi e la Catrina leven termeter in per portrets e veven buca pinau avon 
et han aunc us buca avunda de termeter, sco ei veven el sen per ina ga. Cun ils portrets 
van ei sco igl cavre cun las vesschlas dela Val Mila en. Perquei deies vus salvar quel dil 

Toni e las 2 buobas enzemen leu en casa per ina ga. Quel dela Meri persula dei gli onda 
Culastia, sia madretscha e quel dela Catrina persula dei gli siu padrin Cristian.

Jeu fineschel pia per quela gada cun meter giu ils pli cordials salids del onda Meia e 
familia, sco era in salid del onda Mariusla, la quala ei aunc adina survienta dil Segner. 
Suplichesschel era de meter giu nos pli cordials salids gli onda Culastia e quinau sco era 
gli onda Fausta e Cristian, salidei tut tgi cha marveglias. Cun quei restel era cun vus tuts 
cordialmein salidar el num de jeu e mia familia, vies carezont fra e fegl
Gion Fidel

Brev 41

St. Henri, ils 10 de Juni 1892
Carissim fra e tuts,
Mardis vargau ils 5 sundel staus a Le Sueur e vei mez 11 $ sin la banca per termeter a vus, 
ils quals tratgel che veig forsa schon ritschiert avon che questas lingas. Prendei 5 $ perin, 
ti e la Culastia e figei bien cun igl Bab e per igl auter taler figei far messas per la muma e 
nos pardavons dil meun de mia duna. Quei saveis far far nua che vus leis. Suplichesschel 
pia sin ina sperta risposta aschi gleiti scho veis ritschiert.

Jeu vevel giu scret questa primavera ina brev e termes cun quela entgins portrets, vei 
aber mei survigniu risposta, sche veis ritschiert ni buc. Nus vein giu uon ina fetg bletscha 
primavera, plievia 2–3 ga per iamna, adina aschia chei ha buca giu meungel ded aua uon. 
Mo cun tuta aura bletscha e per part aunc freida, sche vein nus fetg biala pareta cun dil 
tut. Ils ers et igl fein ein surcargei, schei fa leura chin sa prender si scoieuda, sche pon 
ins sperar de survignir in bien on puspei, lein ver speronza che nies Segner deti. Igl pli 
mal stein nus tscheu cun pre. Naven de dumenga alva vein nus puspei giu oz messa. Nus 
vein in pre che stat 14 meilas tscheu naven che vegn mintgaton. El enparmeta bia e stat 
en pauc. El veva enpermes igl enprem de vignir mintg autra dumenga e star 2 dis, aschia 
veseis vus cho ei fan cun igl paur pipel fauon St Henri. Vein speronza chei semidi, cho igl 
uestg vegn de Roma puspei.

Nus mirein mintga di a vignient la Meri sin ina vaseta e quei forsa per la davosa. Ela 
ei seuna e stat bugen. Igl Lezi ei era staus tscheu Dumenga et igl liendesdis vargau per 
zelebrar igl 4 de Juni cun nus. Sin quei di ei fiasta puplica per tut la America entuorn. Per 
quei di ha la Merica fatg libra dil Engalan e per quei vegn ei teniu fiasta mintg on e las 
vias de fier meinen entuorn per miez prezi. La Catrina ei depresent era a Miniaplas per 
ign meinz, mo mirein era a vignien quest iamna e londa Mariusla. Era londa ha el sen de 
vignir e star cun nus.

Jeu fineschel puspei quelagada cun speronza che questas paucas afflien vus tuts en 
buna sanadat, igl qual jeu sei era notificar igl madem. Figei bien cun igl bab e prendei en 
paisch nos cordials salits a tuts nos parens amits et enconischens. Vessel era aunc bugen 
ina gada ina brev dela sora Culastia.

Restel pia cun vus tuts cordialmein salidar el num de nus tuts, era in cordial salid del 
onda Meia e famila.
Vies carezont fegl e fra 
Gion Fidel

Brev 42

1892
Aunc ina suplica a ti car frar
Culla Madalena Tguinter ei vignida en la Merica, sche ha ela detg chil Suliva hagi termes 
cun ela enzitgei, mo ela hagi enblidau. El vegni aber setz era gleiti a scriver ami, mo da 
lura enneu vei mei survigniu novas ni dil bien ni dil sliet. Vei era mei survigniu novas 
ded el sche londa Culastia segi morta ni viva. Pia per satisfacsiun de mei e de mia duna, 
suplichesschel e garegel che ti ni igl cunpa Cristian meies e mireies suenter co ei stat, segi 
da bien ni da schliet. Igl  Sten de Gonda termeta mintg on igl quen gli onda Mariusla 
co ei stat. Era quela casa ei leu varga 20 ons vanala, quitas che sche ei san buca vender 
per bia, sche duessen ei silmeins vender ela per pauc. Nus Mericans vignin tuttina buc 
a guder ela pli.

Las brevs de marcau che vevel fatg cun il Soliva per via dil mun preu del onda che 
tucava ami, veiel tscheu e sche ei fa baseins, sche seiel termeter. Vei pia speronza che fi-
geies quei per mei e schil Suliva serescuda, sche garegel chil Cristian fetschi quei per mei.
Spetgel pia sin scalrimen sur de quei.
Restel vies fra e cusrin 
Gion Fidel

Brev 43

St. Henri, igls 17 Janer 1893
Carisim aug e tuts,
Jau vi per comisiun dil bab prender la libertat de scriver a vus in per lingias e dar risposta 
sin la vossa careconta bref, la qualla nus havein ritschiert con gron legermen. Nus sesen-
flein per grati de Diu tuts sauns et taffers et havein speronza che questas lingias anflien 
vus era igl madem.

Jau sundel ussa a casa per ina jamna. Sundel staus a Minniapolis, vei vasitau la onda 
Maria Ursula, igl aug G. Martin, onda et fieglia. Els ein usa persuls el mun. Ses fiegls 
de buna scola savessen gidar els, mo datten paug per suenter. El ha emprau co ei mondi 
con quels de lau ora, mo auter nuot. El ha schon per dus onns bucca saviu tschintschar 
ded aul. 

Veiel era viu la Fina et familia, la quala ei gronda sco la vosa. Han ina fieglia de 3 onns. 
La Sora Maria Colastia sesanfla a St Paul. Igl ei bucca lunsch de nus. Sundel era staus 
tier ella. Ella ei sauna et bein contenza, dat scolla a 75 scolars per englisch et tudestch. 
Ella manegia de vinir prida en igl Juni, igl qual ella spetgia ves persuenter. Igl ei aunk 
autras buobas romonschas che viegnien pridas en lu. La Katrina et igl Alfons ein a casa. 
Igl Alfons va a scola mintgia di et empren bein; et igl Toni saveis vus schon che ha empriu 
igl mistriegn de settler. 

Jau vei comprau ora in auter et de caudenvi lavurel per mametz, speronza che Diaus 
detti la sanadat la qualla havein adina gudiu entocken us, sche savein nus forsa serefar 
enpau mieglier. Igl ei bucca maneivel vinir rechs el America senza mistriegn sco igl bab 
fuva. Igl ei era stau gref per els de schar ira mei grat co eral grons avunda de gidar enpau. 
Aber haiel speronza che sappi era far ton per els. Puspei havein giu in bien onn de frietg, 
mo la veitsa paga pauc. Vi era far mentiun de la mort dil Vigeli Deragisch de Stillvasser.

Brev 44

St. Henri, ils 14 may 1893
Carissim fra e tuts,
Tia brev sco era la gaseta vei jeu ritschiert ier et enflau en quelas las trestas novas dela 
mort de nies carissim Bab. Dieus hagi po fatg grazia cun sia olma, jeu vei schon daditg 
spitgeu sin quelas novas. Per el asei steu meglier chel posi mori e per vus era, che de stuer 
star enta letg ed endirar sco in pauper marter. Sche mo Dieus ha priu el sin ina bunura, 
quei ei in pasche, tuca a tuts. Figei pia far tut quei che tuca per las olmas de nos cars 
geniturs et jeu vegnel pli tard era a ver ina memoria.

Nus vein era giu tscheu londa Meia chei stada in tems fetg malzeuna, che nagin 
deva speronza pli e quei ei stau la chischun che jeu vei refretg de scriver. Ela ha pi-
glieu sin ina moda sco in slath treis gadas in suenter leuter, mo usa eis ela puspei si 
e va entuorn.

Tia secunda brev vei jeu ritschiert ils 26 de mars et era enflau en quela che ti car fra 
hages giu de conbater cun 2 neuschas e prigulusas malzognas. Sche ti vesses aunc de 
vignir molestaus pli ni has forsa miseria per via del aua, sche vi jeu dar in cusegl, igl 
qual ha gideu igl auc Gion et aunc biars, chils miedis veven deu si. Pren quels tgeus de 
bargers che renten vid igl resti e lai sacar e smaca ora igl sem, api fei moler quei cun igl 
mulin de cafe, meter in pezi per ga en ina scadiola aua caulda e leis buglir enpau. Beiba 
ina scadiola da quei mintga sera, quei schubrega era igl seun et ei era buca schliet per tia 
secunda malzognia. Aglei zavar fetg peter, mo cun meter en enpeu zucher, sche pon ins 
schon beiber. Enprova ina ga e ti sesanflas cuntens.

Davart la maridalia del onda vein nus stoviu schesmervigliar, co igl vieu Ber ha saviu 
termeter ora de quelas manzenias. Aglei la verdat chel ha fatg tut siu puseivel per survi-
gnir ela. Ha termes tolmetschers, mo aglei buca reusiu. Londa Mariusla ei aunc a Mini-
aplas adina e fa la survienta dil Segner e fa era bien cun nus tuts. Gli Meri ha ela dau ils 
daners ded ira en cleustra et igl Toni ha ela gideu cunpra igl saph.

La Mari Culastia ei stada quest unviern a St Paul a da scola. Ela ha giu 75 scolars. Ei 
era buca prida en aunc, mo vegn prida en igl giun, schei glei la veglia de Diu, sco la sia. 
Schei en qual paternies che la veglia de Diu daventi.

Igl auc Giachen Martin ei era aunc a Miniapolis. El segi era fetg miseravels et ha schon 
per 2 ons buca podiu tschintschar in pleit ded aul pli. Londa segi a pursiun pli tafra, possi 
eunc ira mintga di a mesa. Matei che per biars ons asei era buca de far per els pli. Questa 
sera essen stei tier londa Meia a dir rusari per igl bab. Els ein pli amiez liug. Aglei steu 
posel dir tuts ils ramonsch tscheu entuorn. Per quei stoi jeu finir mia brev cun spiegel de 
cazola. Jeu vei cheu in on piars la vasida ualti fetg, aschia che vezel buca pli de leger ni 
scriver la sera senza spiegel. Mo pli fetg piteschel aunc dil dies, quel fa enqual di che jeu 
stoi ira tut dubels e fa mintgaton sua de manedel, basta, cun la vegliadetgna vegnen era 
ils fumegls dela paziencia.

Ti lamentes che veiges giu in aschi setg avrel. Tier nus ase quei igl cuntrari. Nus vein 
giu tut mars e tut avrel neif e plievia vid in toch, aschia chei ha mei podiu schiarora igl 
tratsch. La tiara era igl davos surtratga cun aua, pudeis cunprender, vein en 3 iamnas 
saviu semnar treis mez dis e quei mintga ga 8 dis in ord leuter. Ils biars han per quest 
iamna vintschiu semnar igl greun et ussa stuein nus ara e pina tier per igl terch, schegie 
chin va ela meulta ded ara chin po strusch trer ora ils calkons. 

Autras novitats seiel buca bia tgei scriver. Igl Lezi Antoni ei seuns e fa ualti bein cun 
siu mistregn e la Catrina ei ida gievia a Miniapolis tier londa sin vaseta. Elas han giu igl 
uestg leu sco oz a cresma. Suenter vala a vasitar la Meri et igl Toni cho ela tuorna anavos.

Dil rest vei jeu aunc de meter giu in particular e cordial salid del onda Meia e sia familia 
e deies prender del meun de Diu cun pacienzia e rugar per las olmas che Dieus fetschi 
grazia, il qual jeu sei era recomendar nuot auter e cun quei fineschel cun nos pli cordials 
salids de mei e mia duna.
Vies carezont fra e quineu
Gion Fidel

Miu ugau Suliva ha aunc mei scret che londa Culastia segi morta.

Brev 45

St. Henri, ils 10 de Dezem 1893
Cars Fargliuns,
Jeu sei buca tardar pli ditg de avus turnar a scriver in per lingas e cheu tras notificar la 
nossa buna sanadat, la quala nus per grazia de Diu gudein. Vei era speronza che questas 
lingas afflien vus tuts igl madem.

Per igl enprem stoi jeu avus notificar, igl qual fus steu mia obligaziun de avus scriver 
avon che nossa cara Mari Culastia segi vignida prida en ils 10 de giun sco moniessa 
sut la regla de St Benadetg cun igl num Amanda. Aglei aunc stau 5 ramontschas chen 
vignidas pridas en cun ela, denter quellas aunc 3 de St.Henri. Uon ston elas far pe-
natenzia, astgen buc ira ord cleustra et era buca scriver a casa, auter che ina ni duas 
gadas. La muma ha adina scheu fetg enchrescher per ela. Ei era stada presenta co ela 
ei vignida prida en. Mo jeu tratgel chei segi stau la veglia de Diu aschia et hagi legiu 
ora la meglira part.

Ils auters essen de present tuts a casa. Igl Toni ei era tscheu cunus per in tems. El ha 
vendiu ora siu seap ni steziun. Nus vein giu in miserabel on uon, aschia chei glei stau de 
far nuot. La mesadat delas bancas ein rutas si. Era la nossa tscheu de Le Sueur ei ruta et 
ha scheu spiarder bia melis. Denter quels ha ei era piglieu ils ramonsch bravamein. Cun 
quei asei nagin cumers et era buca daners. La veiza, sche gie chei ha deu pauca, ha nagin 
prezi, 48 tochen 50 sens igl puschel, quei ruchegia buca dabot talers en sac dil pur. Ils 
pors han tuta stat giu ualti bien prezi e farmentun ha ei era dau ualti dariet e quei ei tut 
che mantegn nus. Jeu vevel traso fatg ils quens de aunc schar vignir tier ina memoria ames 
fargliuns, mo uon asei buca puseivel.

Stoiel aunc notificar che veien giu ina bein vignida viseta quest atun en la parsuna de 
Sur Rensch. El ei staus tscheu pli chin iama et ei ius entuorn e vasitar ils ramonsch. Ha 
era enzineu en igl Biart gron cun ina feglia dil Ber pin. Ei era steus tier nus et ha enpermes 
ami de vesitar miu nevs a Cuera, co el tuorni anavos e meter giu mes salids.

Depresent vein nus tscheu la tata de Salins sin vaseta e sia feglia gronda. La feglia 
lavura per in Degonda et ela va a visiton ses parens et amitgs, ei semigliasi memi gliunc 
a Badus.

Igl auc Giachen Martin cun sia duna e sia feglia ein aunc adina a Miniaplas ualti seuns, 
mo aschi paupers sco ils apostels, ston depender dela bratscha de sia feglia e quela ha era 
tut unviern giu nagina lavur. Ils buozs ein tuts in tscheu et in leu, han naginas marveglias 
dils vegls et ein secontani sin ina moda, che jeu fetschel meglier de quescher tgeu. 

La onda Mariusla ei era aunc adina a Miniaplas tier siu auc Segner. Ela ei seuna e fa 
salida e spargna enzemen braf danes. La Gosafina Mucli cun siu um ein era a Miniaplas 
e fan bunas fitschentas.

Igl Giachen Martin e sia familia ein era tuts seuns. El fa igl pur sco jeu, ha 4 mateuns 
et ils buozs ha el aunc de mira vignien, sche la duna ha buca piars las scartiras sco la mia.

Ils aucs Gions ein era aunc adina tuts seuns siu gati e fan salidar vus zun fetg. Supli-
chesschel era de mia vart de meter giu in cordial salid gli quinau Anselm, onda Feusta e 
Cristian. La Catrina mira adina vignien brev de siu padrin, salida era igl Soliva, jeu vei 
aunc mei survigniu novas dad el dapli che londa ei morta.
Jeu tilel pia ala fin cun miu mal e tart scriver cun speronza che vus prendeies buca si per 
mal. Restel cun a vus aver catau biemeun e nos cordials salids el num de tuts 
Vies carezont fra e quineu
Gion Fidel

Cars Augs ed Ondas
Con quaei che igl ei aung ton platz, vi jau era per la emprema ga empruar de scriver in 
per lingias en ramonsch a vus. Jau vei schon empruau de scriver a casa in qual ga co jau 
erel daven de casa. Jau sun usa 23 onns viegls et hai empriu ora ualti bein miu mistriegn. 
Vei giu scop miu per 10 meins, aber con quaei che igl ei stau in ton schliet onn, ha jau fatg 
pauc ni nuot. Sundel staus lets de saver vender ora tut ensemen et vignir libers aung ina ga. 

Jau vei ussa speronza de survinigr lavur suenter Danief en ina gronda Fabrica, nuoa 
che jau vei luvrau avon in onn et vevel ualti buna pagalia. Auter saiel pauc scriver. Nus 
vein bia neif tschau. Igla mumma et igl bap recamondan che vus et ilas ondas hagien 
memoria de nus tuts avon quella Nossa Dunna dil cor de Maria. Vi pia finir con speronza 
che vus perduneis miu mal scriver et mes fellers.
Restel Con cordials salits 
Vies nefs et Cusirin
Lezi Antoni Muggli
ina ga cur che jau sun puspei en miu survetsch, vi jau psupei scriver et far de saver la mia 
Adressa

Brev 46

St. Henri, ils 13 de July 1895
Carissim Fra e tuts,
Cun grrondissim plischer vei jeu avon entgins dis ritschiert la tia brev, enflont en quela 
la vossa buna sanadat, la quala vus gudeis per grazia de Diu, il qual viel de mia vart era 
notificar igl madem.

Mes cars tuts enzemen, ei fus stau mia gronda e S. obligaziun de conrispunder pli beul 
sin tia brev, sco era sin quela de quest unviern dil ault e carezau nev e figliol. Vei aber 
adina refretg anavos, perquei che tertgavel adina avon chei seigi lura forsa chils tems 
semiden e che tes rematissims calen si enpau, sche sas ti forsa fa in sepreis ni ina vaseta 
che nagin pertratga, mo ussa vez jeu che ni in leuter ruaschescha, sche sei jeu far nuot 
auter che entruidar tier la paziencia. Mias forsas leien depresent buca tier de far quei liung 
viadi e mia sanadat era buc. Mia duna e mes afons bragen e dien bab, sche ti prendes a 
meuns de far quei viadi, sche vesein nus buca tei vivs pli et jeu temel mez era, schegie che 
mia carezia e miu desideri fus aschi grons de puder esser cun vus sin quei S. e speronza 
ventireivel di, che jeu des tgei che jeu ves, schei saves esser puseivel. Jeu piteschel bia tems 
en igl meun dretg cun igl qual jeu sgreflel si oz questas lingas aschi fetg, che jeu sei buca 
tener enta meun ina causa, sche gie che jeu sentel buca co ela dad ora. Tier quei vei era 
aunc grondas dolurs co ei vegn quels urezis. Era mia comba ceniastra ei de 4–5 ons adina 
unflada sco in pal e catscha si aveinas sco deta. Ils Docters dien chei segi rut ina aveina 
en tras sfursar e quei segi buca de gidar pli, perquei tratgel chin um cun tontas mendas 
fetschi meglier de star en siu ignif.

Esent chei glei oz S. Henri et jeu sundel vieus per in iamna, sche vi jeu igl enprem scriver 
in per pleids sur mia familia. La duna ei sonda vargada ida a S. Paul sin vaseta tier la Ca- 
trina, la quala ei igl favre vargau, sco ageli a vus schon enconuschent maridada cun ign 
fegl dil Vigeli Ber. Els ein leu e fan igl milchman ni venden latg. Ei fan ualti bunas fitschen-
tas, han ver 20 vacas  et ina casa e stala siu. Cun quela chischun vegn la sora Amanda 
era leu tier igl docter. Cun quei sa la muma far 2 visetas. La pupratscha ha era schon 
miseria cun ils ses egls. Ela ha detg che ela vegli unfri si mintg iarma ina S.Cominiun per 
igl cusrin, entochen chei segi vargau e quei ha ela schon fatg naven dela brev chel ha giu 
scret ami. Ela recamonda era en sias S. oraciuns.

Igl Lezi Ant ei a Madilia, quei ei 60 meilas tscheu naven e lavura per igl Gieriet, quei 
fus stau din tems tiu camarat. Els ein seuns e fan vus salida.

Brev 47

St. Henri, ils 6 de favre 1896
Carissim Nevs e tuts,
Sche jeu semetel buc en in bi di de bialaura, sche vegnel jeu mei vitier de corispunder sin 
la tia anus zun cara termessa tier.

Car Nevs, tia brev vein ritschiert Danief cun grondissim legermen, mo legent aber 
quela, ha ei a nus custeu bia larmas de legermen e conzolaziun, vesent en quela las gron-
das e bialas caussas chei glei vigniu fatg per dar honur et en balir la enprema S. messa 
nuviala dil nies car e mei enblideivel Sur nevs e figliol. Vei sepronza che sia enprema S. 
benedixsiun hagi era tonschiu vi sur igl ocen vi tier nus.

Nus savein denton far nuot auter che rugar Niessegner chel possi vignir suenter a sia 
aulta clomada e S. obligaziun.

Jeu e mia duna essen aunc adina ualti taffers e nos afons era. La sora Amanda ei seuna 
e fetg conzolada en siu stan. Ela ha giu enpau mal ils egls questa stat, mo ussa asei puspei 
meglier. Ela ha detg chela scrivi ina ga gli Sur cusrin. La Catrina ei era fetg cuntenza cun 
sia midada e Niessegner ha schon benediu els cun ign Gion Nicolaus. El ha priu igl num 
setz, pertgei che ei nischius sin S. Clau. Igl Lezi ei era depresent a S.Paul e lavura en ina 
fabrica et igl Alfons ei a casa e fa igl fumegl gli bab. 

Vein giu igl on vargau ign fetg bien e fritgeivel on, in podi cun de tuttas uisas. Salin e 
trufels ha ei dau deriet. Igl farmentun ha calau enpau, cun quei che vein giu 3 purginas 
bunamein in suenter leuter. Quei ei ign fretg che vegn prius fetg tschiuns, tutavia tochen 
chel ei aunc pins. Mo tutina, cun turna a semna suenter 2 ni treis gadas, sche vein tutina 
survigniu aschia dils 4 muns treis de plirs buns ons. Mo igl mender asei che ha tut schi pign 
prezi. La salin ei 45 sens igl puschel et ils pors 3 $ igl tschien, quei ei po ins dir sulet igl 
produc che nus savein fa danes, mo cun de quels precis va ei buca dabot de far si huffners.

Denton ein ils Ramonsch tscheu aunc adina ualti seuns e sil pei vegl, en particular 
ils aucs Gions ein seuns e fan salidar vus tuts, era jeu concludel per quela gada cun vus 
cordialmein salidar el num de tuts e recamondel che deies ver pazienzia e far bien cun 
quelas peupras soras, recamondel per enqual paternies ded elas.

Cun speronza  pia che questas lingas afflien vus aunc adina seuns et en bien humor 
restel vies carezont auc e fra
Gion F Muggli
St Henri
Le Sueur Countj
Minn
In salid gli quinau Anselm.

Brev 48

St. Henri, ils 4. Favre 1897
Carissim Fra e tuts,
Jeu vi buca tardar pli ditg de corispunder sin la tia brev, la quala vei ritschiert Buania. Ils 
3 S. Retgs han purteu a nus las legreivlas novas che seies tuts seuns, igl qual ha conzalau 
nus de cor. Era jeu sei de nossa vart mes cars, notificar che seien aunc adina tuts seuns 
per grazia de Diu. Lein rugar in leuter che Dieus mantegni.

Car fra, co jeu survegniel mintgaton de leger ina de tias brevs, sche fa quei sin mei ina 
aschi gronda inpresiun, che jeu quetel che jeu tschontschi cun tei a buca, aschi de cor 
van elas. Denton asei igl memi gron sbargat denteren, igl qual po buca tschiuns vignir 
cleus enzemen pli sin quest mun, lein pia rugar Niessegner chel deti la grazia che pode-
ien silmeins sevaser sin leuter mun, nua che savein cun ina sgulada vignir tuts enzemen 
speronza el S. Parvis.

Supreis asei steu anus de udir che Niessegner hagi puspei schengigeu a vus ina mata. 
Sche mo ei fan la veglia de Diu, sche asei tut endret, denton pos ti far sco igl de Lacs veva 
detg ina ga che jeu erel presens: per buozs vei jeu ils ventrels memia satels ni sco igl cusrin 
delas Tonias, zitgei asei. Sei buca enblidar de notificar che vei igl enprem de Gene scret a 
Trun gli Sur figliol, sco era gli Suliva e la sora Amanda ha purteu ora ellas. Vei speronza 
chela hagi visiteu vus. Ela ei fetg conzolada e roga per tuts, mo don che la pupratscha ha 
aschi sliats egls. Nus vein giu chischun de visitar ela questa primavera vargada cun quei 
chela ei stada tscheu maneivel a dar scola el platz ded ina che era vignida malzauna. Ela 
ei adina plein spazs e de bunaveglia. Usa sapi ela di chela segi ina spusa de Jesus. Igl Lezi 
Ant ei a St. Paul e lavura en ina fecteria. Ei era seuns e de buna veglia, mo lamenta che las 
pagalias seien aschi pintgas. Ei aunc adina persuls e fa igl cuost tier la Catrina, la quala 
ei era seuna e conzolada et ha in taffer e bi mat che va sco ina perla e fa semiglia quort 
a tuts. Igl Alfons ei a casa cun nus vegls, va a scola et enpren bein. El ei adina in dils en-
prens, mo de luvra prau hal buca gron tschaffen. Sche el mo po tier historias e gasetas de 
leger, sche eisei quei siu devertimen. Jeu vi buca di tgei ei dat aunc ord de quel pleunsiu. 
Jeu e mia cara pusa entschavein era a vignir vegls us. Mes caveigls ein era schon pli gris 
che ners et il egls vulen era buca terlischar pli senza spiegel. Tut euter asei cun mia duna. 
Quela  ha buca in cavegl gris aunc us chin vesi. Ils dens fan era buca mal pli, pertgei che 
quels ha ela ora tuts. Ela ha fetg savens mal igl magun e quei ei matei enpeu la chischun 
chela ha buca dens. Dil rest eis ela aunc adina ualti tafra e neuscha, era sco tuttas cumars.

Tgei dei jeu ussa scriver dil tems. Ei para che leura hagi era enpeu la malzognia sco tier 
vus la primavera, schegie chei aglei steu baul, sche ha ei dau pliras grondas e ruhas plievias. 
Suenter ha ei dau en lufts e schitgira che han cuzau bunamein tuta stat. Igl tratsch ei lu se-
reus e fatg ina crusta dira sco ina eissa, aschia chils sems han buca podiu chitschar e vignir 
madirs. Quei ei steu la chischun chei ha calau schi bia dil on vargau, podeis conprender mo 
3 de quei igl on vargau. Vei fatg ord igl madem toc prau che hai giu on 375 pusschels salin 
et uon ha ei deu mo 140, aschia chin po quintar 2 tiarsas de meins che on. Igl farmentun ha 
era caleu, aber buca schi bia. Trufels ha ei era dau paucs e sliats. Igl fein vegn buca savens 
scarts tier nus. Quel vegn igl bia fatgs ord las palius per ils cavals e las vacas ston miglia 
strom salin e strom farmentun, aber adina pervesiu ordaviert. Tier quei ha ei aunc rut en 
la malzonia dils pors quest atun. Biars han piars biars e biars han piars tuts e biars han 
era piars buc in, mo jeu vei era piars 16 ord 21. Ils pors era igl nies meglier produc che nus 
veven cheu enzacons ons per far danes, ord quels 5 che ein aunc venzei ami vei vendiu 2 e 2 
mazau per la casa, aschia chei aglei aunc vonzeu 1 denvernar. Quei gida era buca ton bein 
a tener casa, nua che erel endisaus de ver 8 ni 10 per on, adina denton paziencia.

Quei ei tut mo reuba dil mun, sche mo Dieus dat la grazia che nus pudein salvar nossas 
olmas. Dil rest ein ils ramonsch aunc adina tuts ualti seuns tscheu a St. Henri. Igl Ber pin, 
sco nus scheven, ha schau per tscheins siu preu et ei ius a St Paul a sta cun sia familia et 
igl Vigeli Ber ei era depresent buca ton taffers. Igls aucs Gions vecen era ora ualti vegls, 
tuttavia londa va tut dubla. Essen era buca schi buns amitgs ni schi bein vigni pli, chun 
quei chil Lezi ha dau igl canaster gli Margeta sia feglia giufna, schegie che nus enpudein 
nuot, mintgin sto saver sez sias bisnas. Igl Giachen Martin stat 2 meilas naven de nus, ha 
era 4 mateuns bunamein carschidas, tuts seuns e taffers, mo el entscheiva era aver ora 
bravamein grisch. Stoiel aunc notificar chil Deragisch chei steus luora sin vaseta ei mors 
quest atun a Stilvater. El ei mai steus taffers suenter vignir anen. 

Ussa mes cars, sto jeu gleiti vignir tier ina fin per quela gada, schegie che ves aunc ma-
teria per 2 bogas de pli. Vessen marveglias sche aglei aunc enzatgi viv delas cusrinas de 
Crestas ni buc, sco era schil Giachen Fidel Caduf ei aunc vivs. Usa aunc in cordial salid 
agli cunpar Cristian e sia duna. Vei era giu lonur de leger la brev chel ha scret gli Catrina. 
Schei era leger questas lingas cheu el, sche plei. Sche vus esses tons en ina casa, sche asei 
mal de specificar in de leuter, perquei claudel vus tuts sut la protexsiun de Jesus e Maria 
e restel vies carezont fra et auc
Gion Fidel

Brev 49

St. Henri, ils 31 de Mars 1898
Carissim Fra e tuts,
Jeu vi buca tardar pli ditg de turnar a scriver in per lingas e corispunder sin la tia brev, 
la quala vei ritschiert aschi avon in meinz cun grondissim legermen, enflont en quela la 
vossa aunc adina buna sanadat, la quala ha nus conzolau zun fetg.

Era jeu sei de mia, ne de nossa vart mes cars, notificar igl madem, che seien aunc adina 
tuts ualti seuns. Lein pia tuts semeter sut la protexsiun de Diu e rugar chel mantegni. Jeu 
sundel zavar quest unviern buca grat steus dil pli taffers, vei giu fetg mal igl tgeu et igl dies, 
aschia che savevel bia dis strusch tschuncana la stiva, mo ussa cun meter si in braf flester, 
sche ei sei vigniu enpau meglier. Pli tafra eis ela, mia duna, quela va adina enturn e curent 
sco in utschi. La Sora Amanda sco vus saveis, ei stada quest unviern a St Paul sin ina curia ni 
operaziun cun ses egls et ei era vigniu ualti bien. Mo sco igl Lezi Ant ha detg, igl qual ei avon 
in iama steus tscheu sin vaseta, sche sto ela aunc vignir a schar urenta ina ga. Ela di chela 
senti nagin mal, mo quei ror dil eigl, chela veva stoviu schar arver si, vul puspei crescher 
en. Jeu rogel per in paternies per quela pupratscha e bunolmeta che Niessegner laschi sia 
vasida, sche ei glei buca encunter sia S. veglia. Ela scriva mai ina ga ina brev a casa senza 
entscheiver cun quels dulschs pleits: Jesus, Maria, Josev e finescha era cun ils madems.

Igl Toni ei aunc adina a St. Paul e lavura en igl madem plaz. El di chel steti in ol 
betschter, aschia numen ei en la Merica, quels che staten senza marida. Forsa che londa 
va permavera a St. Paul e meta si tenercasa cun el. Ela entscheiva era a vignir veglia e 
schuaha et unfisa ded ira sut.

La Catrina ei taffra e de bunaveglia et ha in brav matt, mo igl meglier ei sei aunc chei 
vegnen fetg bein parina et han buna peisch. Siu um ei steus tscheu avon in per dis sin ina 
quorta viseta, esent chel senteva buca grat ton bein. Igl Alfons ei a casa e fa fumegl li bab. 
El ei seuns e tafers et era schi grons sco igl bab. Uon ei sel puspei ius a scola cun quei che 
veven pauc de fa igl unviern.

Vi era notificar che segi quest atun steus a St. Paul per visitar inaga mes afons. Sundel 
cun quela chischun era ius a Mineapolis e vasitau londa Mariusla et igls aucs Giachen 



335 

Martin. Vei aber enflau els fetg miseravels, tutavia igl auc, po buca tschintschar in pleid 
ded aul et ei igl bia enta letg. El segi ussa 82 ons vegls et el tegni buca chel possi vignir schi 
vegls sco siu fra Lezi. La onda, tia madretscha, pareva aunc ualti tafra, mo sia feglia chei 
leu cun els ei era ina pupratscha sco mias paupras soras. Ela ei era bunamein tschocha. 
Pudeis conprender, ela veseva buc con tart ei era si lura; pia 3 pupratschs, 2 vegls et in 
tschietschei. Els han giu snueivel bugen che jeu vei visiteu els et han detg, che sche jeu 
scrivi anora, sche degi jeu salida vus zun fetg. Londa ha detg che ti deies dir in paternies 
per ela cu ti audies chela segi morta. Sundel steus leu ina uriala e vei dau in taler et ina 
bota pischada che vevel purteu de casa. Cu jeu sundel ius, sche han tuts 3 bargiu sco 
afons. Ussa sto igl marcau gida enpeu els.

Londa Meia ei era veglia e miseravla us, tut dubla en baselga e fa pauca feda de nagin 
pli et igl auc Gion ei era in peuper cripel cha las combas steifas sco in toc len. Co el ei giu, 
sche sa el buca leva si pli. Ei glei bien che ei han aunc las 2 mateuns che viven tier els. Igl 
Giachen Martin ei era aunc adina seuns e ha 4 mateuns bunamein carschidas. Ils Bers 
chein tscheu entuorn ein era aunc tuts ualti seuns et igl secelmeister Deragisch lei era 
entscheiver a pender las alas ualti bein.

Dil rest vein nus giu uon ign ualti bien on de fretg cun de tutas uisas, priu ora la salin. 
Quela ha calau bunamein ina tiarsa de biars ons, denton ha ela giu uon in tech meglier 
prezi e perquei san ins buca lamenta. On vein nus stoviu vender la pli part per 45 e 50 sens 
igl puschel et uon vein vendiu aunc us per 80, 85 e tschen 90 sens igl puschel. Era ils tiers 
han giu uon meglier prezi, cun quei chei glei ventschiu schi biars pors dela malzognia. 
Jeu vei era puspei piars tuts questa primavera tochen 3. Quei gida buca bein tener casa. 
Mo denton vegn ei de fa sco Jop: Dieus ha deu e Dieus ha priu e siu S. num segi benedius.

Vein era giu uon ign fetg lef unviern, aschia che vein bunamein traso stoviu ira cun car. 
Buneura e pauca neif e igl enprem mars han schon plirs entschiet a semna e nus e la pli 
part vein entschiet fiasta Nossaduna suenter miezdi et igl de suenter avonmiezdi eren stei 
a messa. Mo la dumenga sisu ha ei deu en gerniala e naviu e cuflau tudi, chei glei vigniu 
pli chin pei neif et ussa fa ela pleunsiu de turnar ad ir ora.

Ussa mes cars fargliuns, nefs e tuts, prendei en peisch per quela gada. Miu meun tren-
bla che jeu sei strusch tener la plema pli. Vei speronza de udir puspei ina gada ton pli gleiti 
de vus, pertgei chei va buca biars ons che nus savein buca sendrescher pli. Suplichesschel 
per in cordial salid gli cunpa Cristian e tut tgi cha marveglias. El num de tuts siarel vus 
sut la protexsiun de Jesus, Maria e Josef,
vies fra Gion Fidel

Brev 50

1899
Miu Car Fra e tuts,
Vi buca tardar pli ditg de corispunder sin tia brev, la quala vei ritschiert cun legermen, 
enflont en quela la vossa aunc adina ualti buna sanadat, la quala vus per grazia de Diu 
gudeis. Era jeu sei de mia vart mes cars depresent notificar, che seien puspei tuts ualti 
seuns. 

Vein aber giu ded ira atras bien a grev per ign tems. Igl Alfons ha piglieu malcostas igl 
enprem de november e zavar ualti ferm, aschia che vein giu igl Pre e tut regulau cun Diu. 
Era igl Docter ei steus 13 gadas en casa. El ei steus varga 6 iamnas enta letg. Nagin che 
deva bia speronza pli. Denton cun igl agitg de Niessegner eis el ussa puspei ualti taffers. 
Igl Toni e la Catrina ein era stei tscheu co el era aschi malzeuns per gidar e conzolar en-
peu quels dus peupers vegls. La Catrina e siu um ein aunc adina a St. Paul e viven seun e 

conzoladamein. Els han aunc adina mo igl Gion pin, ign tafer e bi buob, che beiba latg 
sco igl signiun de Culmatsch. 

Igl Lezi Antoni e londa Mariussla han era fatg si ign mesch e tegnen casa a St Paul enze-
men. Con ditg ei quoza sei jeu buc. Londa era unfisa ded ira sut pli ditg, perquei ha ela voliu 
che igl Toni vegni e steti cun ela. Ela ha voliu secavigliar damaneivel ded ina baselga, che ela 
sapi dir paternos per tuts. Vein era avon paucs dis survigniu brev dela Sora Amanda. Ela ei 
seuna e conzolada e possi buca engraziar a Diu avunda chel hagi puspei schau vignir meglier 
cun ses egls. Ils auc Gions ein era aunc us tuts vifs, mo buca dil pli seuns. Igl auc ha fetg bia 
trubel cun leua e quei ei ina schliata malzognia e londa ha era tut unviern mei podiu ira en 
baselga. Ei vesen ora ualti vegls e miseravels. Per ditg asei era buca de fa pli. Ils auc Giachens 
Martins ein era aunc vivs, quei che jeu sei. La Feusta, sia feglia, ei stada quest atun tscheu sin 
vaseta. Ei era ina pupratscha che vegn gleiti senza vasida. Ils cusrins Giachen Martin e Fina 
ein era tuts seuns cun sias familias et han mateuns gleiti carschidas. Igl Vigeli Ber ha detg, che 
jeu degi salida vus et igl cunpar Cristian, co jeu scrivi et el hagi schon daditg mirau vignien 
ina brev ded el, il qual jeu rufidas era buc, sche jeu stues buca turna a rispunder. Mo sche 
jeu fus steus tons ons quel dela conziencia sco el, sche mas ei forsa era pli tschiuns de scriver.

Stoiel era notificar che nies bien Pader Mon segi ius enta parvis avon che vignir o l’Europa 
sco . . . 

Brev 51

St. Henri, ils 4 de Favre 1900
Carissim fra e tuts,
Vi buca tardar pli ditg de corispunder sin la tia brev, la quala vei ritschiert ils 22 de 
Dezember cun gron legermen, enflont en quela la vossa aunc adina ualti buna sanadat, 
la quala vus per grazia de Diu gudeis. Era jeu sei de mia vart mes cars per grazia de Diu 
notificar igl madem, che segen aunc us tuts seuns. Lein pia ver speronza che Dieus man-
tegni aschiditg sco ei glei destinau per sia S. veglia.

Per igl enprem stoiel cun in per pleits far menziun de mes afons. Quels ein Dieus sei 
ludeus era tut seuns. Igl Lezi Ant ei steus tscheu sin vaseta per Nadal. El ei gras e tafers 
e de buna veglia. Mo de speigniar ni de vignir res, ha el in memi bien chor, schegie chel 
ha 2 $ per di sur tut on. El ha era giu il Gion pin cun el, igl qual ei steu per nus in gron 
plische. Ei glei in taffer e bi afon de 4 ons e sperts sco in utschi. La Catrina cun siu um 
ein era aunc adina a St. Paul, seuns e bein contens e vegnen bein parina. Ei han caleu si 
de far igl milchman. El lavura ussa en in stor ni stizun e fa igl de livren per igl marcau 
entuorn, ha 42 $ per meinz pagalia e la reuba chei droven per igl prezi sco ei cumpren 
en lin grossa. Schei resten sco ei pari mo cun igl pin Giani, sche san ei schon far siu viver.

La cara e buna sora Amanda ei adina a St. Gio en cleustra, seuna e taffra e beinvesida 
de tutas. Ela ei era adina bein conzolada cun siu stan. Uon ha ela stoviu surprender de 
mirar tier las malzeunas. Ela di chela fetschi quei schi bugen, pertgei chela hagi artau dil 
bab de prendrer si lef e de esser honzelia e de buna veglia. Mes cars, quei ei speronza ina 
bunolmeta, schegie chela ei pintga. Sias brevs chela termeta a ses geniturs daten perdetga.

Igl Alfons, tiu alontoneu fumegl, stoi jeu far sco la de Falera: veies adatg sin el, aglei 
in gron e bi conpogn. El ei il matg 18 ons vegls, pli grons e ferms che jeu et era perderts 
detgavunda, mo de luvra la tiara hal buca gron tschaffen. Ils auc Gions ein era aunc vivs, 
mo londa ei ualti miseravla, ha pli chin on buca podiu ira en baselga pli. Ela ei usa varga 
80 ons veglia, giuaden tut dubla sco in cani et igl auc Gion ei era aschi steivs sco in toc 
len, chel po buca levar si persuls, schel vegn afuns zanua. Sias 2 feglias ein cun els e fan 
igl fumegl.

Igl Giachen Martin cun sia familia ein era seuns e fan salida. El entscheiva era a vignir 
braf grisch, ha 4 mateuns, duas carschidas e duas pli pintgas, sche buca dil pli bialas, sche 
silmeins perdertaz detgavunda, sunen contan tgei chin vul. La Fina ha era treis mateuns.
Siu um vegn carteivel o l’Europa vit stat sin ina vaseta cun in auter, siu cusrin cul num 
Roch de Medel, cha in fra che di messa nuviala vit stat. Forsa chei dat chischun de ver els.

Londa Mariusla ei era aunc adina ualti tafra e fa salida vus tuts. Ela ei puspei turnada 
tier siu patrun vegl quest atun.

Il auc Giachen Martin a Miniaplas ein era aunc vivs, mo era ualti miseravels. Igl auc 
va tut a fanzegnia et ha sco ils chreps en in egl che vesora ualti matgiert. Il marcau sto 
usa trer vi els. Ei fan era salida vus e deiges ver memoria ded els cun enqual paternies.

Delaura sei buca bia tgei scriver. Vein giu ina fetg bletscha primavera, sco era la stat, 
tochen igl tems de far greun e fein e quei ei steu la chisun chei ha caleu pon ins dir la tiarsa 
part de tuts ils fretgs dil on avon. Pli setsch ha igl atun et unviern semuseu. Vein aunc us 
adina terein, mo desperas era braf freit mintgaton. Ils tiers et auters producs han era pin 
prezi e quei ei la cischun delas uiaras il bia chei tila buca naven. Cun quela chischun vi 
era far menziun chil fegl dil Balzart segi era steus el uiara en las Filipinas. Mo ei puspei 
turneus anavos quest atun seunamein et igl vegl ei era aunc vivs e cuntscha calzes a St. 
Paul. Dil Pali de Medel seiel buca da bia novas. Vein ils enprems ons luvrau in per ons 
en ina resga a Stilvater enzemen. In atun ha el detg chel vondi a Chicago et enqueri si siu 
fra. De lura enneu vein mei ni jeu ni nagin udiu ded el pli. Che quei Toni Schmet, fegl dela 
Madelena ei mors, tratgel chei segi a vus schon enconischent. El ei mors en nuelg denter 
las vacas giu tochen chel mulscheva. Per cletg vevel sigerau sia veta per meli $ e quei ei 
usa surviu per la Madleina.

Ussa per trer la paisch cun mia duna, sche vei jeu aunc ina suplica per tei miu fra. 
Suenter che ti has giu tschintscheu cun igl Suliva per mia comisiun avon dus ons, sche ha 
el scret a mi e selamentau chel hagi stoviu pagar schi bia deivezs per mei per via delonda 
visavi las de Mustér. Sin quei vei scret chel sapi ve quelas bucadas prau chen vignidas ded 
ela persuenter, il qual dueva esser pli che sufizient, mo vei sin quei mei survigniu risposta. 
Usa eis ei aunc la casa e cun quela va ei parei era igl madem. Sco igl fegl dil Sten ha scret 
li onda, sche vesel vendiu ela, mo il Suliva vegli buca scha. Perquei suplichessel e garegel 
che ti, ni igl cunpa Cristian, sco vignis parina, mireies suenter cho quei stat. Jeu sundel 
ussa unfis cun quei slandriam de 30 ons. Tratgel chei segi era buca nezessari de mantene 
leu pli in ugeu, deno per far si expensas. Mo schei sto esser, sche prendei sura in de vus 
dus, vendei ela ni fiai igl farganten per tut prezi.

Per munconza da plaz stoiel pia trer ala fin per quela gada cun vus tuts cordialmein 
salidar, vies carezonz fra auc e quineu
Gion Fidel

Nos cordials salids a tuts.

Brev 52

St. Henri, ils 11. agust 1900
Cars fargliuns,
Igl motiv pil qual jeu stoi avus mes cars scriver in per lingas ei che Dieus ha clameu tier 
el, speronza sin ina bunura, nossa cara e buna onda Meia. Ela ei spartida ils 4 oz avon 8 
dis las 9 e mesa dela sera e satrada igl liendesdis. Ha giu fetg hefti, mo era siu bien ferstan 
entochen igl davos momen. Lein ver speronza che Dieus hagi priu ela sin ina bunura e 
fatg grazia cun sia olma, sco era cun tutas autras.

Las buobas vessen bugen, sti massess tiel farer et enflasses ora prezis con veglia ela ei. 
Sco ela scheva, sche fus ela els 81 ni biabein e siu num ei Ona Maria Smet. Suplichesschel 
pia che fetschies quei plischer ad elas e termetias ami ina gada cun chischun. Cheu han 
elas dau in $ e detg, che deies dar gli pre e far dir messes persuenter.

Novitats dela Merica seiel buca bia tgei scriver, cunquei che veis giu traso visetas. Igl 
cusrin Venzin ha enpermes de vignir tochen enta Rueras en casa e meter giu nos cordials 
salids. Speronza che veis forsa schon viu el. Dad ina caussa stoiel aunc far menziun, 
che veien giu in fetg schetg on uon, nagina neiv e nagina plievia tuta primavera e tuta 
stat, aschi chin tertgava chei barschas tut enzemen, ils feins e pastgs dils tiers veseven 
ora sco ei fussen enta fiug, mo Niessegner ha aunc en tems seregurdau de nus. Ils 4 
de fenadur ha el termes ina buna e gronda plievia, la quala ha gidau ora igl greun e 
fermentun, aschia che vein schon per biars ons buca giu in meglier produc che quel. 
Vein schon avon 2 iamnas ventschiu tiglia e meter enzemen e biars han schon scudiu. 
Ei dien chei deti ora 20 to, 25 buschels per acher e quei ei ualti bien. Mender stat ei cun 
ils peupers Badusers e lentira Dacota, ei sei generalmein faliu. Stoiel aunc notificar che 
chil pader, nua che londa Mari Ursula surveva a Miniaplas, segi ius a Vassinton sco 
avat et ela ei ida si St. Giosep e survescha pil pre dela muniessas. Quei ei buca ina sliata 
viseta per la sora Amanda, la quala ei aunc adina seuna e de bunaveglia e fa salida vus 
tuts. Vei speronza che scheies era saver la sora Culastia e sur nefs dela mort delonda, 
sco era ses euters parens.

O gie, miu car fra, tia brev vei ritschiert cun gron plische. Buc enblida de scriver in 
autra ton pli gleiti, dil rest essen nus tuts seuns nies gati naven de St. Henri entochen St. 
Paul e vei era tuta buna speronza che questas paucas afflien vus igl madem.

Concludel pia cun ils nos pli cordials salids a vus tuts, in cordial salid agli cunpa Cri-
stian e familia e quineu Anselm. Cun quei restel vies carezont fra et auc
Gion Fidel

La casa ei pia vendida, mo de Suliva mei novas, naginas.

Brev 53

St. Henri, ils 30 de Juni 1901
Carissim Fra e tuts,
Quela ga vesses vus maneivel pudiu fa a pei ina vaseta a St. Henri per enflar ora a buca 
las novitats enstaigl spitgar sin la risposta de vies langsam bruder. Mo vus stueis ami 
perdunar, pertgei che era jeu vei spitgau ves sin ina brev de vus. Cun adina refierer vegn 
ei mei neutier, mo quei dei esser la davosa gada de fa spitgar schi ditg, ton ded in meun 
sco de leuter. 

Car fra, tia brev vei jeu ritschiert ils 13 de favre cun grondissim legermen, enflont en 
quela, che vus seies aunc adina tuts ualti seuns. Era jeu sei de mia vart notificar igl madem, 
che seien aunc us adina tuts seuns. Lein ver speronza che Dieus mantegni. 

Per igl enprem asei mia obligaziun mes Cars de notificar, chei hagi plischiu a Nies-
segner de clomar tier el nies auc Muggli ner, sco el vegneva cuminamein numneus en la 
Merica. El ei mors Tschuncaismas las 6 dela sera e vignius satraus per la gievia sisu. Han 
refretg aschi ditg per schar vignir neu tier ses affons e parens. Mo de St. Henri essen stei 
nagin, cun quei che veven schi gronda fuola cun la lavur. Ei aunc steus laveus quei di et 
ius davos meisa per genta. Ha giu ils chreps el magun. Vei schon tertgeu quest atun, cho 
sundel staus leu, chel sapi buca cuzar ditg pli. Lein ver speronza che Dieus hagi mireu 
ora ina buna ura.

Che sundel ius a spas e fatg biala veta quest atun, ei parei a ti schon enconischent. 
Sundel staus naven varga 4 iamnas. Igl enprem a St. Paul tier la Catrina e familia et igl 
Toni. Suenter sundel ius a Mineaplas tier igl Venzin, tier il qual vevel enpermes che fe-
tschel ina vaseta cho el tuorni del Auropa. El ha detg, chels segien manius leu ina notg. Ei 
hagen giu bia spas e seigen per tut stei bein contens, deno en in liug e quei fus Muste tier 
ils signiurs. De leu naven sundel ius a Stilvater e vesitau enzacons de mes vegls amitgs. Ei 
era steu bunamain enzumen che jeu fetschi in sbargat sul dutg vi, schei muncas buc adina 
quels smeladius daners sco la Lita de Selva scheva. Suenter sundel ius a St. Gio chei aschia 
100 meilas leu naven sin la via de fier, nua che fuvel mei staus aunc per visitar nossa cara 
e buna muniessa, sco era londa Mariusla era leu de quei tems. 

O mes cars fargliuns, jeu sai buca descriver tgei inpresiun quei ha fatg sin mei, co ela 
ei vignida clomada e siglida dad esch en e si entuorn culiez cun ils pleits: O miu car bab. 
Larmas de carezia ha ei de mintgameun buca muncau. Cho essen stei secalmei enpau, 
sche vei denter auter enprau, cho ei plagi, schela lessi buca pli bugen esser ora sil mun 
chen claustra. Sche ha ela detg: O na bab, jeu les buca barata miu stan, per tut igl mun. 
Aschia che podein sperar che segi steu la clamada de Diu. Aschia sundel staus leu 3 dis, 
enpeu tier las moniessas et enpeu tier londa che surveva leu tier in pre. Usa eis ela puspei 
turnada a Mineaplas tier siu vegl patrun.  

Davart bisnas, sco igl englisch di, sei buca bia tgei scriver. Vein giu igl on vargau in 
bien on de fretg cun de tuttas uisas, priu ora igl fein. Quel ha giu caleu ualti fetg. Sco era 
uon, vein puspei stupenta pareta. La salin ha ora la spia e flurescha de forsa, sche mo 
Niessegner pertgira de stuorns, sche en 15 dis ni 3 iamnas eis ela madira de tiglia. Era ils 
tiers han ualti bien prezi sco nus essen disei, 35 e 40 $ per bunas vaccas de latg. Era ils 
pors de maz han bien prezi 5 $ e 50 sens igl tschien vivs et aunc depli. Igl mender prezi 
ha la salin. Quela ha pagau uon mo 65–68 et ussa eis ela giu mo sin 60 sens igl busschel 
e quei ei memi pauc per igl pauper farmer che sto adina mo sestila mo vida quei schel vul 
in per sens. Denton tucei de ver paziencia e prender defartontier sco ei tonscha. Sche mo 
Niessegner lei la sanadat, sche vargei mintga di. 

Autras novitats che podessen intresar vus seiel buca bia tgei scriver. Ils de St. Henri 
ramonsch ein aunc us ualti seuns. Igl sechelmeister Deragisch ei 90 ons vegls, aunc adina 
a strada, mo fleivels sin combas. Ils Bers vesen era ora vegls us et jeu e mia duna essen 
era buca per bia ons de fa pli. Jeu sentel chei va anavos cun riet. Dumenga vargada, il 
liendesdis e S. Gion, vein fatg las 40 uras, sco era igl iubileum cun prender penetenzia 
e sepervergia tut pin e gron. Ei glei stau 3 pres iasters chan gidau igl nies. Speronza che 
Dieus hagi priu si en bein.

Sche ti miu fra vesses in di il S. nevs ni enteupas el, sche di chel degi buca ver nuidis, 
che jeu veigi buca scret ni deu risposta sin sia brev. El hagi dumendau ruaus et jeu vagi 
tertgeu buc molestar el per in tems. Schei vegn in di che plova, sche vi jeu scriver e far 
tut endretg. Jeu concludel pia per quela gada cun ils nos pli cordials salids avus tuts nos 
cars e spitgein puspei ton pli gleiti sin novas, sco era las novitats e mortoris che en a nus 
enconischents. Suplichesschel de meter giu in cordial salid gli cunpa Cristian e sia duna, 
sco era gli Anselm et a tut tgi cha marveglies de nus.
E cun quei restel vies carezont fra, auc e quinau
Gion Fidel

Vei enblidau de far menziun che vei giu scret gli sur figliol a Trun quest unviern, forsa 
che veis udiu.

Brev 54

St. Henri, Janer ils 19/1902
Carisim Aug et tuts,
Yau vi cun questa cischun enpruar de a vus scriver in per lingias en Romontsch. Per igl 
emprem vi yau haver augurau a vus tuts in Bien nief onn el num de tuts et havein speronza 
che questas paucas lingias anflien vus tuts el stan de buna sanadat, igl qual nus gudein 
de Present era per gratia de Diu.

Igla Onda Maria Ursula ei stada in tems malsauna, mo ussa ha ella fatg Sac und Pack 
et ei vignida a St. Henri et nus lein haver speronza che ella stetti ussa con nus. Mes cars 
Geniturs en stei ualti ventireivels uon con celebrar las Fiastas. Pertgei che la Moniess 
Sora Amanda et yau, igl Lezi, essen stei a cassa sin questa cischun. La Sora ei stada 4 dis 
et yau sundel aung tschau forsa per in per yamnas. Yau havei calau per in tems de farr 
Satler et fetschel ussa Agent, per igl emprema emprova haveil yau stupen clietg, speronza 
che ei vomi aschia vinavon.

Igl aug Gion Allick ei fetg malsauns, nus havein tartgau che ell vessi bucca igl onn nief, 
mo el runa aung vi ad ora, sco igl Bab di, ditg a liung. Nus havein survigniu promtas novas 
de la mort dil Aug Anselm, Dieus hagi sia Olma. La sora Katrina et fiegl e mariu ein era 
fetg saeuns et taffers e fon salidar. Jau sundel staus a St. Paul questa yamna vargada. Vus 
stoveis perdunar a mi igl miu mal scriver, pertgei che ami eis ei novi de scriver romontsch, 
aber tonaton figiess ei gron plischer de haver corispondenza con vus lau ora.

Vi pia finir con mes Cordials Salits a tuts el num de tuts, vies Nefs et Cusarin
Lezi Anthony Muggli

Brev 55

1904
Carissim fra e tuts,
Essent chei glei gleiti dus on che nus essen buca sescarvi pli in leuter, sche prendel jeu 
puspei la libertat oz de avus mes cars turnar a scriver in per lingias per avus cheutras far 
de saver igl nies senflar. Nus essen per grazia de Diu aunc adina tuts ualti seuns nies gati 
e vein era tuta buna speronza che questas lingas afflien vus igl semiglion.

Jeu sundel cheu per in per iamnas buca staus ton bein cun chischun che sundel selisneus 
e deus giu ina maltscheca frida cun in bratsch eissas sin meun, las qualas ein dadas giu 
sin miu petzk e costas e smacheu enzemen bravamein, aschia che jeu vei igl bia stoviu 
sta enta letg. Mo ussa asei enpeu meglier, mo mal fai aunc traso. Jeu vei tertgeu, quei ei 
forsa in avis dela mort e schei duess esser aschia, sche sun jeu era pinaus, daventi tgei 
che Dieus vul.

La Duna ei schon varga 2 iamnas sin vaseta a St Paul e sa nuot de quei. Cun quei 
che nus vein us londa Mariusla tscheu cun nus, sche ha ela giu melria chischun ded 
ira e la chischun chela ei ida ei chei ha puspei dau ina midada denter nus. Igl bien Lezi 
Antoni ei maridaus quest atun ils 16 de Setember cun ina feglia dil Ber pin de Gonda, 
sco nus scheven, cha giu maridau ina sora dil Venzin cusrin, chei avon in per ons steus 
sin vaseta o l’Europa. Ei geli ina tschecha e biala mata et ha era spergnieu enzemen 
cun ira sut in bien ton danes. Ussa lavura ela el marcau de snadrina e gudonia bia tems 
varga 12 $ per iamna. Mo quei matei chei cuozi buca ditg. Cun quei che la muma ha 
buca saviu esser presenta sin las nozas, sche ha ela voliu fa quela vaseta, sco era tier 
la Catrina eis ela era buca stada malvignida. Mo ussa mirein nus a vignien a casa ela 
mintgadi. 

La sora Amanda ei aunc adina en claustra, seuna a de bunaveglia e cuntenza sco in 
eungel. O mes cars, quei ei la mia pli gronda conczolaziun che jeu hei aunc sin quest mun, 
che vei ign aungel en claustra, che roga per mei, cho jeu sundel mors. Ella ha de mirar 
tier las buobas che van a scola en Claustra e schelas vegnen malzeunas, sche va ela bein 
dabot cun sias medischinas, pertgei chela ei schon us pli che miez Docter. La muniessa 
che figieva quei avon ei morta et ussa ha la muotra deu si ad ela quela penatenzia.

Igl Alfons ei depresent a casa, ei aber staus naven questa stat, lunsch ora ela Dacota e 
luvrau de meister cun leuter Venzin chei steus leuora, mo a casa ha el purtau buc in sent. 
El ei gratas chel tratga: vas beni und vas can i nu verden. Aschia che sundel steus persuls 
cula muma a casa questa stat. Igl preu de greun vevel schau via.

Brev 56

1904
Car Fra e tuts,
Cun in tgeu plein et in maun trenbrelon vi jeu enpruar de turnar a scriver avus mes cars 
in per lingas. Jeu tertgavel schon daditg scriver avus suenter egl miu solet, aber igl la grep 
ei daus a dies ami e mudergau mei per gleiti dus meins, aschia che jeu vei podiu fa nuot, 
ni scriver ni far auter. Us aber cheu in per dis sentel jeu enpau meglier, perquei vei tertgau 
de turnar a scriver avus in per lingas e schar saver cho ei va con nus.

Cha vus veies enderschiu che ei hagi dau ina midada en nosa casa uon, haiel enflau ora 
entras ina brev screta dil Cristian agli Vigeli Ber. Igl Alfons ha pia era schon en ses giuvens 
ons voliu semeter en las miserias. El ha maridau ina vischina tudestga demaneivel de nus. 
Ei glei ina tschecha e biala giufna et igl megleir ei sei, che ela ha buna tema de Diu. Els 
staten conus e miglian la supa enzemen, aschi ditg sco ela vegn buca freida.

Era mia cara e buna duna ei per gleiti in on buca taffra. Ela ha era avon in on la 
primavera giu igl grep e suenter de quei ha ela adina chei vegn siadora auas e schlems, 
particularmein sera e dameun ha ela bia trubel cunquei, nus essen stei tier 3 diferens 
docters, aber buc in cha saviu gida bia. Ei dien che quei segi enzitgei el magun, mo vulen 
dir pauc de saver gida.

Nossa pli gronda conzolaziun en nos vegls dis ei nossa car feglia muniessa. Quela ha 
adina pinau igl bien plait che va atras igl cor che ela [. . .]. Ela ei seuna e conzolada sco 
adina e fa salida vus tuts. Era la Catrina ei seuna cun sia familia e londa Mariussla ei leu 
e stat cun ela.

Nus vein giu uon in fetg bien on de fretg cun de tutas uisas, sco era igl prezi ei staus 
ualti buns. La vaiza ha pagau quest atun tochen in $ e 17 sens il puschel, quei ei stau igl 
pli bia chela ha pagau depli che jeu sun sin farma. Mender eis ei stau cun ils pors, quels 
ein stai sbasei per 3 sens igl fun dil on vargau.

Ussa stoiel aunc notificar che veien giu in fetg bien atun, entochen de Nadal senza 
neiv, mo suenter ha ei cufflau e naviu en abuldonza, aschia che vein survigniu neiv e freit 
avunda. Perfin la lena avon casa selamenta.

Vessel gleiti enblidau de scriver in pleit de nossa prinzipala persuna, il Lezi Antoni. 
Quels ein aunc adina a St. Paul. El ha calau si igl mistreng de satler et ha cunprau ora in 
grossari stor. Els han en de tuttas uisas, deno materias. Ei fan ualti bunas fitschentas e 
sia duna gudonia aunc bia $ denter en cun cuser. Cun quei san ei schon fa siu viver aschi 
ditg sco ei ….

Brev 57

1905

Nus essen ussa aunc tscheu 3 vegls ramonsch a S. Henri, jeu et igl Vigeli Ber cha gleiti 80 
ons et in de Cumpadials cul num Seli, cha era gleiti 70. Jeu vei detg in di avon baselga, cu 
nus treis essen giu, sche ei sel lungatg ramonsch era giu, pertgei che la secunda generaziun 
vul buca saver pli dil ramonsch, schegie chei fus aunc biars che savessen. Basta, aschia 
va la roda dil mun.

Vein giu uon puspei, Dieus sei ludeus, in ualti bien on de fretg cun de tutas uisas, 
schegie chei glei la stat stau la pli part dil tems fetg bletsch. Quei cha gidau era ei stau, 
che vein giu in bi atun, adina bunaura e nagina neif entochen igl di suenter Danief. Lura 
ha ei entschiet a nave e cufla de forsa per in per dis, mo ussa asei puspei bunamein tarein 
per tut. Quei Mon che ti has fatg menziun, vei jeu giu la chischun de ver ina gada a S.Paul 
questa primavera che sundel steus leu sin ina quorta viseta. Suenter vei mei viu el. Era 
viu in Loretz e siu fegl et il fegl pin dela Maculina, scho era in fegl dil Gamboni cun sia 
duna. Quels tuts ein vigni leu la sera tier la Catrina, co ei han udiu che jeu segi leu. Vein 
bubiu pier e dau troches, mo enconischiu hei jeu buc in igl enprem e suenter vei era aunc 
mei viu els aunc us e las mateuns Giacumet vei era mei viu.

Ei glei mideu ualti fetg mo en quels 25 ons che jeu sundel tscheu a S.Henri. Cho jeu 
sundel vignius tscheu igl enprem, sche vessen ins aunc saviu cunpra tiara per 25 ni 30 $ 
igl acher et ussa pagan ei 75 tochen 85 $ igl acher. Ei glei tscheu 4 ni 5 che lugatessen en 
tut schei pudessen. Era per igl uaul, mo per la lena agrat si, pagan ei 30 e 35 $ igl acher. 
Nies Alfons ha usa schon treis ons cunpreu 2 achers per ga e pagau 35 $ igl acher. Ei ston 
lura mintgin setz pina giu. Il bia eisenai dus enzemen. Quei che dat veng fatg bloca ni 
buoras et igl rest talien ei 4 peis liung per lena de barschar. Ei glei buca bia uaul tscheu 
entuorn pli, perquei vegnel era mintgon pli cars.

Jeu vei ussa calau de trer latg e sche ti vul vignir en persuenter, sche sei jeu enpristar 
sin permavera de semna in per cavals cun cumet e tut, pertgei che nus vein 4 e duvrein 
mo dus, aber ti stos enpermeter de tener schuber els.

Jeu sei buca bia tgei scriver auter, perquei tilel jeu ala fin per quela gada cun vus el 
num de tuts cordialmein salidar, salida era il cunpa Cristian e la Filomena e tut tgi che ha 
marveglias. Cun speronza pia de puspei udir ina gada tonpli gleiti de vus
Restel vies carezont fra auc e quineu.
Dieus pertgiri vus
Mr. Gion Fidel Muggli
Le Sueur
BFDI Le Sueur caunti min

Brev 58

San Henri, ils 6 de Favre 1906
Carissim Fra e tuts,
Jeu vi buca tardar pli ditg de corispunder sin la tia cara brev a nus termess tier, la quala 
vei ritschiert ils 12 de gene cun grondissim legermen, enflont en quela la vossa aunc adi-
na ualti buna sanadat, particularmein che tia duna, nossa quinada, segi puspei seuna e 
taffra, Dieus segi ludaus, lein pia rugar che Dieus mantegni.

De mia vart mes cars, seiel buca seluda grat fetg, pertgei che mia duna ha aunc adina 
trubel cun quelas auas che vegnen siado, particularmein sera e dameun ha ela fetg hefti, 

sil di co ela ei a strada, sche lavurei buca schi fetg, sto esser enzitei che lavura ni maglia 
vid igl magun. Nus essen schon stei tier plirs docters, mo ei para chei gidi pauc et jeu 
sundel uon mudergiaus cun fetg bia remetis en las combas et en la bratscha, che jeu 
sundel bia tems strusch el stan de purtar ina sadiala vita. Matei che la mort entscheiva a 
vignir neunavon cun ina stgisa. Jeu sundel usa vargaus ils 66 e mia duna ils 67 naven da 
Danief, aschia chei glei buca de far bia quens pli. O contas gadas vei jeu detg si per mia 
buna duna, con bugen jeu visitassel aunc mia veglia patria e mes buns fargliuns, aber per 
mei asei vargau quela speronza, pertgei che mias forsas ein sespiarsas memia fetg cheu 
in per ons. Lein pia sepina tier, che nus pudeien ver quela buna speronza de sevaser tuts 
enzemen si el S. parvis, speronza sper nos buns geniturs.

Sco ti scrivas sche ves igl Mr Giacomet queida de far vi in sprun en la Merica. Quei 
ei buca gronda causa per in chei giuvens et ha plendi moni, sco igl englisch di, ni danes 
avunda per ramonsch e sche ti char fra vul fa conpagnia cun el, sche vi jeu meter miez igl 
spiendi che ti drovas e lura savein nus seenbratscha e ver buns tems per ditg ditg, neve.

Dil rest essen nus aunc adina tuts enzemen e chuschinein la supa en ina cazeta. En-
tochen us eis ei iu tut endretg, mo de speronza ha ei buca grondas enzenas aunc us. Mo 
cheu in tems eis ela ida a pursinon e clutschon e miron mitgiert, tgi sa schei vegn forsa 
aunc gleiti neunavon in Barclameu.

Ils nos auters affons ein era tuts seuns e fan vinavon pulit. Igl Lezi Antoni ha puspei 
vendiu ora siu stor e lavura de siu mistreng e sia duna cusa di e notg per las bialas de 
S. Paul e gudonia persula 15 + 20 $ per iamna. Aschia san ei schon fa siu viver, schei 
resten mo els dus. La Catrina ha era aunc adina mo siu Gion pin. Londa Ursla ei leu 
e stat cun ela et igl um lavura en ina stiziun e ha era buna pagalia. Vein era buca da-
ditg ritschiert brev dela buna Sr. Amanda. Ela segi seuna e fetschi salida tuts et hagi 
era memoria de tuts. Ela manega chil tems vondi vinavon ualti spert. Ela segi ussa 
schon 14 ons en Claustra et ei hagi semigliau schi quort. Lein rugar che Dieus deti la 
perseveronza.

Brev 59

St. Henri, ils 9 de Decem: 1906
Carissim Sur Figliol sora e tuts,
Havent schon de plirs ons avus buca scret pli mes cars, sche stoi jeu rugar per perdun e 
prender puspei la libertat oz de turnar a scriver in per lingas per notificar igl nies sesenflar.

Nus essen per grazia de Diu aunc adina tuts vivs, mo buca dil pli seuns, la duna ha gleiti 
2 ons ina zerta malzognia el magun, chela sto traso beter si auas e slems. La notg asei aunc 
mender. Essen stei tier plirs Docters, mo ei para chei gidi pauc. Et jeu vei rematismus ella 
bratscha et en las combas che mudregen mei di e notg, mo avon che nus seien aunc ina 
ga 68 ons vegn ei schon meglier. 

Ussa per igl eprem stoi jeu avus notificar che veien giu ina cordiala vaseta la davosa 
iamna de Fenadur. La Sora Amanda ei vignida per visitar nus paupers vegls e stada tscheu 
ina entir iamna e fatg semigliar cuort a nus e a tuts ramonsch tscheu entuorn. Ela ei seuna 
e de buna veglia et ha detg che jeu degi era salidar vus cho jeu scrivi. 

Igl Alfons e sia duna ein adina stei tscheu cho nus dapli chei en maridei, et igl di suenter 
che la sora Amanda ei stada naven, ha Dieus benediu els chun ina autra Maria Amanda, 
aber buca ina muniessa, pertgei chela ei memi nauscha.

Igl Lezi Ant cun sia dunna ein a St. Paul e lavuren domadus de siu mistreng, in de satler 
e lautra de snadrina e gudonien 20 – 25 $ per iamna, aschi chei san schon fa siu viver, 
schei dat buca familia. 

La Catrina cun sia familia, priu en londa Mariusla, ein era a St. Pau. Siu um lavura en 
in hosel star et ha ualti buna pagalia. Ei han era mo in afon cul num Gion sco igl tat. Ei 
ussa 10 ons vegls, va a scola tier las muniesas et enpren bein. 

Autras novitats de mia familia seiel buca bia tgei scriver auter. Nus vein puspei giu ina 
fetg bletscha stat, aschia chil greun ha caleu pli che la mesadat de euters ons. Mo tutina 
savein nus esser contens et engraziar Diu persuenter, pertgei farmentun e trufels ha ei 
dau fetg dariet. Era ils tiers han ualti bien prezi, particularmein ils pors pagen uon fetg 
bein, tschun e tschun a miez tochen 6 $ igl tschien vivs e quei tertgein nus chei segi ualti 
bien, era la tiar ei carschida …

Brev 60

St. Henri, ils 12 de Favre 1907
Miu carissim Fra e tuts
Jeu vi buca tardar pli ditg de corsiponder sin la tia ami zun cara brev, la quala vei ri-
tschiert ils 29 de December cun gron plische, enflont en quela la vosa aunc adin ualti 
buna sanadat, la quala vus gudeis aunc adina per grazia de Diu. Era jeu sei de mia vart 
mes cars, notificar che seien aunc adina tuts en pei, schegie che essen fetg molestei, jeu 
cun rematissims e mal il tgeu e la Duna cun ses slems et auas che lavuren si ord igl magun. 
Lein pia prender las miserias cun pazeinzia aschi ditg sco Dieus vul.

Ussa mes cars, stoiel per igl enprem notificar che veien giu ina cordiala ed enperneivla 
viseta igl davos de Fenadur. La buna sora Amanda ei vignida per visita nus vegls. Ei vegn 
dau la lubientscha det ira a visita ses parens mintga 5 ons, sche elas volen, schils parens 
pagen igl spiendi. Ela ei stada tscheu ina entira iamna e fatg semiglia cuort a tuts e quei 
che ha conzolau nus igl pli fetg ei chela ei aschi contenza en siu stan. Nus vein fatg fetg 
ves de turnar a sesparter, mo Niessegner ha schon leutra sera termes ina autra Maria 
Amanda en siu plaz, aschia che nus vein saviu seconzolar cun leza et enblidar via enpau 
lenprema. Igl Alfons cun sia familia ei aunc tscheu cun nus aunc us, mo fan ils quens de 
setrer en igl marcau primavera. Cho in ha memi bien, sche enzitgei ston ins entscheiver. 
El ei enpau sco de meister e perquei manegel de far pli bein el marcau, che de luvra tiara. 
Perquei vei jeu stoviu schar via miu preu quest atun ad in auter, pertgei che jeu pos buca 
luvra pli tiara. Igl meglier ei sei det schar enpruar enpau chon tschiuns ei va de far igl viver 
el marcheu. Cun chischun che la muniessa ei stada tscheu, sche ei il Toni e la Catrina era 
vigni per visita nus e per esser aunc inagada tuts enzemen cun londa vitier ed han voliu 
schar prender giu igl portret, dils quals vein termess 2 a Trun, in per igl Sur figliol et in 
per vus. Forsa che veis schon viu nossas fatschas. Dil rest ei senei tuts seuns e fan salida 
vus tuts, particularmein la Sora Amanda ha detg che cho jeu scrivi, sche degi jeu salida 
per ela igl padrin e tuts et ela hagi era memoria en sias oraziuns de tuts.

Entras la continuada aura bletscha che nus vein giu tuta stat, sche vein nus buca grat 
giu in dils megliers ons de fretg, particularmein igl graun ha calau zun fetg, havessen 
saviu duvra enpeu dil vies memi caul, denton savein nus tutina seconzola, pertgei trufels 
e terch ni farmentun ha ei dau dariet, sco era ils tiers e pors han bien prezi. Vein era giu 
nagina neiv entochen suenter Danief, mo ussa havein nus neiv e cufla detgavunda et era 
freit avunda. Oz endameun erei 37 sut nula, aschia che igl meglier ei sei de star sper la 
pegnia per lieut veglia.

Ussa pia miu car fra, vi jeu aunc scriver in per lingas sur nos cusrins en la Merica, sche-
gie che quei ei atgnamein buca mia moda. Igl Giachen Martin ha 4 mateuns, ils buozs ha 
el aunc de mira a vignien, era sco ti. La giufna ei 16 ons e las 2 veglias ein schulmeistras, 
duas fetg perdertas, han fatg atras tuttas scolas chins drova per dar scola e gudonien 45 $ 

per meins e rabetschen quei a casa e daten gli bab, schegie chel ves buca grat gron baseins, 
pertgei chel ei sez ualti beinstons, ha 160 acchers preu e cavals e tiers detgavunda e quei 
senza deivets. Mo autra uisa stat ei cun quels dil auc Muggli ner. Igl gron ei fugius che 
nagin sa nua et igl  aucsegner ei en prischun per sia veta. El veva maridau ina de quelas 
bialas dil marcau, sco in di. En buca ditg ei sel vignius malparina e sitau giu ela, aschia 
chel sa usa far penetenzia persuenter et igl tiers cun num Christ era era maridaus e ha era 
mo in buob. Mo scho nus vein enderschiu, sche eis el era buca daditg fugius dela duna e 
dil felg et in auter ha maridau ina gidiua et ei era ius che nagin sa nua. Ussa asei aunc la 
paupra Feusta. Quei ei adina steu ina fetg buna buoba, mo don chela ei era bunamein 
tschoca, ei adina stada cun ils vegls e mirau tier els aschiditg sco ei en stei vivs. Quest 
atun eis ela maridada cun in vieu, in ualti bienston, aber de predi. Ussa cun quei basta.

Ussa vei jeu aunc ina suplica per tei miu fra, la quala sparnias ami de scriver et aunc 
5 sens. Esent chei glei puspei midau giu ils portabrevs, sche stuein nus era puspei midar 
giu la dressa. Perquei ves jeu bugen, sche ti termetes in pleit gli casetist e di chel degi de-
cheudenvi ensteilg meter si duas ga Le Sueur meter si Le Sueur Center, il qual ti stos era 
fa cho ti scrives. Vei speronza che ti fetschies quei plische ami ton pli spert. Et ussa vei 
jeu aunc de meter giu in salit dil Vigeli Ber sco era in dil Giachen Martin. Salidai era igl 
Cristian e sia duna e tut tgi cha marveglias de nus et era jeu vi el num de tuts ver salidau 
de cor et agurau tut bien avus tuts mes chars e cun quei restel per quela gada vies carezont 
e nunenblideivel fra et auc
Gion Fidel 

r m h  sche las fatschas dils portrets han plischiu, sche sei sentir ina ga, vessel era biaga 
giu marveglias con veglias las duas soras veglias ein.
Gut bei ol

Brev 61

Sant Henri, ils 8 December 1907
Carissim Fra e tuts,
Matei che vus tartgeis schon chil Hanes segi buca pli. Cun quei che vei giu chischun de 
tschintschar cun igl Mon e termeter mes salits cun el, sche vei jeu tertgau chei fetschi buc 
grat prescha, pertgei novitats savevel buc bia tgei scriver, aschia che vei fretg tochen oz.

Oz mes cars, vi jeu pia enpruar de dar avus ina pintga discripziun dil nies sesenflar. 
Nus essen per grazia de Diu aunc adina en pei nies gati, mo las malzonias veglias ein eunc 
adina las mademas e quei vegn matei era buca meglier entochen che tutas malzonias de 
quest mun calan si.

Igl Alfons cun sia familia ei aunc adina tscheu cunus. Ei han puspei chresentau la 
familia cun in autra mata per dumenga dil rosari e perquei ha ela era survigniu igl num 
Maria Rosalia. Ei en tuts taffers et aunc us vein nus adina migliau la supa enzemen. Igl 
Lezi Antoni e la Catrina ein aunc adina a St. Paul cun sias familias et ein era tuts seuns. 
Era la sora Amanda ei adina seuna e conzolada. Veis forsa schon udiu chei han avon in 
per iamnas satreu a St. Paul la feglia de mistral Gieriet. La pupratscha era era vignida 
tschoca igl davos e veven stoviu meter en in spital, Dieus hagi sia olma.

Nus vein giu uon in ualti pupratsch on de fretg, aunc igl mender che jeu seregordel 
depi che jeu sun en la Merica. Tuta primavera e tuta stat freit e bletsch, chei ha mei podiu 
vignir madir ni greun ni farmentun. Igl greun ei steu pauc e murglinau et igl farmentun 
mo miez madir. Denton stuein nus tutina esser engrazieivels a Diu persuenter, pertgei per 
igl peun asei aunc adina vigniu.

Ussa stoiel aunc notificar che veien questa primavera cunpreu in 40 achers preu ord ina 
buoba digl auc Gion, chei grat encunter igl nies, per la biala suma de 29 tschien $ e quei vegn 
a vignir ualti hart per nus, schei vegn buca megliers ons. Jeu vei schon biars ons giu queida 
sin quei, mo mei giu chischun entochen quelagada. Igl auc Gion ha schau anavos a sias duas 
feglias 80 achers perin. La Merien, la veglia ei aunc de marida et ha vendiu siu preu, 40 gli 
Giachen Martin e 40 gli Margreta et ei setratga el marcau. La Margreta ei maridada et ei 
aunc tscheu et han era nagins afons. Igl um veva memi bia de luvra cun treis 40 e perquei 
han ei vendiu quels 40 anus. La tiara ei snueivel cara tscheu us. Ei pagen 75+80 e tschen 90 
$ igl acher, api survegnien ils tgeus gros aunc buc avunda. Nus vein giu tut atun stupenta 
buna e bialaura. Aunc us nagina neiv. Schei ves fatg la stat de quela aura, sche vessen nus 
forsa giu megler fretg. Lein pia ver speronza che Dieus seregordi de nus puspei in auter on.

Dil rest autras novitats seiel buca bia tgei scriver. Vi aunc menzionar che londa Mariu-
sla ed il Gion pin dela Catrina seien puspei stei si tscheu questa stat per 2, 3 meins sin 
vaseta, sco era igl Lezi Ant e sia duna ein stei si e fatg padrin e madretscha gli mata nova 
e mirein puspei a vignien els sin Nadal ni Danief, sco era la Catrina cun siu um. Ils vegls 
tilen aunc adina mintgaton. Quels paucs ramonschs che nus essen aunc tscheu, entschei-
ven tuts a vignir veils e fleivels, particularmein ils dus Vigelis Bers ein sespiars ualti fetg 
uon. Jeu sun steus tier els suenter messa et els han detg, che jeu degi salida, sche jeu scrivi. 
Era igl Giachen Martin cun sias mateuns ein seuns e fan salida.

Ussa miu fra, vei puspei ina suplica per tei. Jeu concludel en cheu cun questas lingas 
2 $ e suplichesschel che ti deties ordras de turnar a termeter vinavon la caseta cun igl 
calender e schei vonza enzitgei sche salva per tia brega ni fa fa ina messa per las olmas.

Cho jeu vei giu termes on quels portrets agli sur figliol, sche vei jeu era giu schret enza-
contas lingas e schumiliaus aschi bein sco jeu vei saviu per miu mei scriver, mo vei mai 
survigniu risposta. Perquei stoi jeu seconzolar che glei stau mia cuolppa che jeu vei buca 
scret pli savens adel, mo perquei suplichein nus tutina e rugein chel vegli ver memoria 
de nus en sias S. oraziuns.

Ussa mes cars tuts finadin, vei jeu detg tut quei che jeu sei dir de tscheuen per quela 
ga ni che pudes entresar vus. Perquei tilel jeu ala fin cun avus ver agurau de tut cor che 
vus deies zelebrar las fiastas de Nadal e Danief cho nus enzemen en buna sanadat, peisch 
e carezia e che Dieus laschi puspei vignir ina gada tuts enzemen si el S. parvis, igl qual 
jeu agureschel a tuts de cor, amen. Vei era speronza de udir ton pli gleiti ina gada de vus 
puspei, tia davosa brev vei jeu ritschiert ils 4 de matg cun gron plische.

Conhludel pia cun ils nos pli cordials salits avus tuts sco era a tut tgi cha aunc mer-
veglias de nus, recamondel era che veies memoria de nus cun enqual peternies e cun quei 
restel vies carezont Fra auc e quineu
Gion Fidel

La dressa ei tut endretg sco tschela gada
Mr. John F. Muggli
Le Sueur Center 
Minn

Brev 62

St. Henri, ils 12 de December 1908
Carissim Fra e tuts,
Vi pia buca refierer pli ditg mes chars de turnar a scriver in per lingas per avus far de 
saver igl nies sesenflar. Nus essen per grazia de Diu aunc tuts vivs, mo buca dil pli seuns. 

La duna ei uon miseravla, ela ha quels slems dil magun che lavuren siadora uon bia pli 
fetg. Tier quei ha ela aunc survigniu rematisems en la bratscha, che ela po buca ni alzar 
si ni storscher vi ni neu. Jeu stoiel mintga sera e dameun gidar trer en et ora igl resti. Ela 
ei era fetg scurdada et ha piars igl tgierp, aschia che ei glei det tumer, chei segi buca de 
far per biars ons pli et jeu vei era miu bratsch dretg chei bunamein miez sireus. Vei giu 
igl dischletg de dar giud in stech greun chuest attun sin miu schuvi, che vei per bia dis 
podiu fa nuot. Ha adina murdergiau suenter e mudrega aunc us. Duront che jeu scrivel 
questas lingas trenblel sco el ves la pleronza – vi pia calar cun quelas ranglas. La veglia 
da Diu daventi.

Questa primavera, igl avrel veinus satreu la Cristgina Venzin. Ela ei stada pauzs dis 
malzeuna cun il malcostas et avon 2. iamnas la Barbla Ber digl Vigeli. Cun quela chischun 
ein la Catrina e siu um, sco era igl Lezi Ant e sia duna stei si per ira suenter bara. Igl Lezi 
e sia duna ein stei tscheu ina iamna cho nus. Els han cunprau ussa sco ei dien ina gronda 
e biala casa, bunamein enamiez igl marcau de St Paul per la biala suma de bunamein 4 
meli $. Quei lei schon aunc selienta la Mena inuriala la maschina, schegie chei han giu 
de pagar giu in bienton ordavon. Els ein seuns e de bunaveglia e seprenden buc en fetg.

La sora Amanda ei era aunc adina seuna e de buna veglia. La muma ha giu la chischun 
de tschintscha cun ela ina ga questa stat, cun quei chela ei ida cun in autra atras St Paul. E 
nus dus vegls strupiai essen eunc adina tscheu cun igl Alpons e sia familia tuts enzemen. 
Ei fus era buca bien de sesparter pli, cunquei che la duna ei schi miseravla. Els fan fetg 
bien cho nus. Ei han 2 buobas sco dus aunghels seuns e tafras et igl tat ei igl meglier amitg.

Ussa vi jeu pia calar cun de quei e tschintschar enpau delaura, schegie che miu padrin 
scheva, chin che vegli ristar galant um, deigi chintschar pauc delaura. Vein puspei giu ina 
fetg bletscha primavera e stat, chei ha en plazs bas negentau ora igl sem e carschiu mo 
carclem. Savein tutina buca lamenta, pertgei che sin plazs auls ha ei aunc dau ualti bien 
fretg. La veiz ei aunc adina ida 15+16 puschels per acher, ha era giu in ualti bien prezi 
uon, ha pagau 1$ tochen in $ e 5 a quels che han giu igl cletg de vender baul.

Igl Alpons ei aunc staus oz cun ina carga a marcau et ha survigniu in $ et in sen igl 
puschel, aschia che savein aunc buca lamenta. Perquei chei ha dau pli pauca, sche ha ela 
giu ton meglier prezi. Era farmentun ha ei dau fetg dariet sin platzs auls. Nus vein schon 
per biars ons buca giu ton sco uon. Era quel ha fetg bien prezi, ei pagen 70+75 sens igl 
puschel e quei ei in prezi che nagin seregorda. Nus vein vendiu 100 puschels per quei 
prezi. Era ils pors et auters tiers pagen ualti bein.

Ussa stoi jeu aunc far menziun che nies cusrin Giachen Martin hagi tut vendiu ora 
quest atun, deno la tiara. Quela ha el fatg il renden per 7 ons per la valeta de 15 tschien 
$ sin in pluplichassion e setratgs el marcau a Miniaplas. Las matauns leven buca star 
pli sin farma, pertgei chelas ein meni perdertas per far de quelas lavurs. Era ign felg dil 
Degonda, che era in dils megliers farmers tscheu a St Henri, ha vendiu ora e va sil Center 
en nies marcau e tegn hotel. Speronza chei hagen cletg. Ussa aunc enzitgei: nua ei sen ils 
milioners Deruns ni nua ei senei secasei? Vein mei udiu ded els, nuot depi chei en i tscheu 
naven. Vevel termes ils mes pli cordials salids avus cun els ils quals tratgel chei hagen era 
mez giu, salida els schei seabega ina chisun.

Nus vein aunc us nagina neiv, adina bial e bun aura, la quala ei adina stada naven 
digl enprem Setember. Autras novitats seiel buca bia tgei scriver. Prendei pia en paisch 
per quela gada. Cheu termetel jeu puspei dus $ e suplichessel che ti fetschies igl plische e 
termeties puspei igl calender e la caseta sco on. Schei vonza enzitgei, sche lei puspei leger 
ina messa per las olmas de nos buns geniturs.

Esent che nus havein gleiti puspei de zelebrar las fiastas de Nadal e Danief, sche sei 
jeu buca schar vargar senza avus tuts ver agureu legreivlas fiastas et in legreivel bien nief 

on e che Niessegnier deti po la grazia che nus pudeien adina fa la sia S. veglia e che nus 
pudeien igl davos vignir tuts enzemen en igl S. parvis. Suplichessel era che veies enqual 
gadas memoria de nus cun enqual paternies. Ussa pia stei cun Diu e prendei en paisch. Per 
quela gada restel cun ils nos pli cordials salids a vus tuts, vies carezont fra quineu et auc.
Gion Fidel Muggli
Ludeus sei Jesus Cristus

St Henri, ils 12 de december 1908
Salidei era ils cars de Trun chun chischun, speronza sin risposta. Gut bei ol

Brev 63

Sant Henri, Dec, 6 1909
Carisim Fra e tuts,
Cun legermen veinus ritschiert tia brev igl enprem de quest meins. Mo de lautra vart ha 
ei era contristau nus de udir, cho vus esses vignir mudergei chun diverses malzognias. Mo 
tgei lein selamentar, igl tems ei neutier us per ils biars de nus de sepinar tier de far viadi 
en la pernadat. Perquei savein nus far nuot auter che prender cun paziencia dil meun de 
Diu, tgei chel termeta.

Jeu stundel era fetg mal, che jeu sei buca gidar vus enpau, il qual figessel de chor, sche 
vessel ils metels. De mia vart seiel era buca seludar fetg pervia dela sanadat. Jeu sundel 
per part steus ualti taffers uon, mo mender asei cun la duna, quela ha aunc adina sia 
malzognia veglia che mudrega. In tems la stat ei sela stada pulit taffra, mo us depi chei 
glei vigniu freit, vegn ei era traso mender. 

Era igl Alfons e sia familia han giu quest unviern vargau ina neuscha malzognia cun la viro-
la. Las femnas han buca grat giu fetg, mo el ha giu ina pesta per tut igl tgierp entuorn che nagin 
ves enconischiu. Ha stoviu sta varga 4 iamnas en casa ni en letg. Us sen ai tuts taffers puspei e 
la dunna flurescha de forsa. Nus essen aunc adina tuts enzemen e miglein la pulenta, schegie 
chela ei enpau de salada enqualga, era ils auters affons ein tuts seuns, ton sco nus savein.

Nus vein giu in ualti bien on de fretg uon cun de tuttas uisas et la veiza ha ualti bien prezi, 
95 e 98 sens igl puschel. Era per gras pors pagen ei tochen 7$ e 50 per tschien vifvs, mo don 
chin ha paucs de vender. Stoiel far menziun, chei glei tut che ha separeters de fa igl separeter 
igl latg dela groma. Quei ei ina maschina sin ina moda sco in mulin, aschi gleiti sco igl latg ei 
mugs, sche meten ins sisum en in begl ni baxza, sco nus sein, api maneu entuorn sco de trer 
panalia. La maschina ha si 2 chorns, o ded in veg igl latg et ord leuter la groma. Quei fa igl 
separeten aschi fin, che schin schas sta igl latg 8 dis, sche enchorsen ins buc enzena de groma 
sisu. Quei fus forsa enqualga cumadeivel per ils de Mila e Mulinatsch.

Autras novitats de tscheu che pudesen entresar vus sei pauc tgei scriver. Quels paucs 
ramontsch che nus essen aunc tscheu ein tuts ualti seuns. Ussa stoi jeu aunc suplicar sche 
ti pos de turnar a dar urden che la caseta et igl calender vegnien sco adina, vessel era 
bugen igl. . .

Brev 64

12 de December 1910
Carissim Fra e tuts,
Schon dapli chin meins vei jeu tertgau jeu stoi tutina turnar a scriver ina gada a mes cars 
farliuns, aber heit nit morga, sco in nies vegl vischin scheva e cun mei eisei era iu aschia.

Denton seiel notificar avus oz mes cars, che seigen aunc adina tuts seuns nies gati, deno 

la duna, quela ha aunc adina sia malzognia che mudrega. Particularmein igl unviern ei 
sei mender, ela ei stada odem la stat in meins a St Paul tier la Catrina. Leu quitaven che 
ela senter enpau meglier, mo cho ela ei vignida anavos e vigniu igl freit, sche eis ei stau igl 
madem. Jeu vei tema chei segi in rom dil chreps che maglia endadens. Denton savein nus 
far nutauter che prender del meun de Diu tut tgei chel termeta, schei enqual paternies.

Vi era notificar che jeu et igl Giachen Martin Mugali vein fatg ina liunga vaseta si per 
igl Seut Dacota entuorn tier amitgs et enconischens et essen vigni tochen Badus. Igl auc 
Mugli ei staus tut supreis de ver puspei ina gada ses dus cusrins en 30 ons. Els han 5 afons, 
2 buozs e duas buobas sco nus, ils vegls staten el marcau de Ramona, las duas matauns 
staten leu cun els et igl felg gron ei era leu cha in stor de maschinas e fa bunas fischentas 
et igl giuven lavura la tiara dil Bab a mesas. Ils Badusers ein tuts ualti bein ap e han fatg 
tuta curtasia cun nus. Essen stei leu bunamein in iamna e visitau tuts api turnei a casa.

Ussa vi jeu aunc far ina cuorta menziun sur delaura che nus vein giu uon. Vein giu igl 
unviern vargau fetg bia neif, mo igl marzs ei vigniu cun bialaura e bunaura et ha buca 
muncau in di, aschia che tuts ils pumes de meila e plogas flureven aschi bein, che veven 
mei viu zitgei semiglion. E las femnes selegraven schon, che uon stuessi dar de quela reuba 
en abuldonza, mo co igl cumpar avrel ei vignius, sche ha ei era buca muncau in di de far 
freit e purginas et ha tut mazau giu la biala speronza delas femnas, aschia che vein buca 
survigniu in pum.

La primavera e stat ei adina stada schetga e freida e vein era aunc us nagina neiv. Mal-
grat tut la schitgira de tuta stat, sche ha Dieus tutina benediu nus cun in fetg bien fretg. 
Greun e farmentun hai dau dariet, sulet ils trufels han patiu igl schetg. Vein mei giu ina 
buna plievia ni primavera ni stat et ussa vein nus la pli gronda miseria cul aua. Entras 
quela schitgira ein bunamein tuts dutgs e tutas fontaunas setges en, aschia che la pli part 
ston ira ora 5 + 6 meilas tier ils lacs e trer en en berlis per ils tiers e nus vein era schon 
daditg stoviu far quela veta e quei matei che cuoza per quest unviern.

Dil rest essen aunc adina tscheu tuts enzemen. Niessegner ha benediu els puspei questa 
primavera igl avrel en tuta cufla cun in Gion Antoni, in taffer e cret afon. Era las 2 buobas 
ein seunas e taffras et ein adina en las combas dil tat. Jeu vei fetg bia cuorturiala cun elas.

Era igl Lezi e sia duna ein stei si tscheu ina vaseta odem la stat sco era londa Mariusla. 
Vein era buca daditg novas dela buna sora Amanda. Ela ei seuna e taffra sco ela scriva e 
fa salida e ha memoria de tuts. Autras novitats seiel  buca bia tgei scriver. Vi pia el num 
de nus tuts ver agureu de cor legreivles fiastas et in bien nief on e che Niesegnier deti la 
grazia che nus pudeien far sia S. veglia quels paucs dis che nus vein aunc de viver e suenter 
vignir el S. parvis tuts enzemen, amen. Stoiel puspei suplica, che ti fetschies igl plische e 
deties uorden per la gaseta, calender e palegrin sco on. Concludel puspei 2 $, schei vonza 
enzitgei sche salva per tia brega ni lei leger ina messa per las olmas.
Fineschel pia cun ils pli cordials salits de nus tuts, restel vies carezont fra e quineu
Gion Fidel

S.Henri, ils 12 de Dezember 1910
Spetgel sin ina risposta ton pli gleiti puspei e ludeus sei Jesus Cristus

Brev 65

St. Henri, ils 2 de December 1911
Carissim Fra e tuts,
Jeu vi buca tartar pli ditg de corispunder sin tia brev, la quala vei ritschiert il di de tuts ils 
Soigns, per part cun gron legermen de udir puspei ina gada de vus mes cars. Delautra vart 

ha ei era contristau nus de udir dela mort dela nossa cara e buna sora. La pupratscha ha 
speronza lavau giu sin quest mun sias maclas cun sia aschi liunga e dolarusa malzonia. 
Jeu vei detg a mia liaut, che jeu sapi buca star mal per quela pupratscha, Niessegner hagi 
po fatg grazia cun siolma e cun tutas.

Vei era viu en la davosa gaseta chil quinau Luis segi mors, nus eren tutina vegls, sil-
meins el madem on, Dieus deti igl perpeten ruaus a tuts.

De nossa vart mes cars seiel notificar, che seien tuts stei ualti seuns questa stat. Era la 
duna ha buca giu schi bia trubel cun sia malzognia la stat. Mo ussa dapi chei glei vigniu 
freit, entscheivei puspei alura sco adina. Ela ei scuflentada si sco in sumber et ha pauc 
apatit, mo ei tutina adina a strada e lavura enzitgei. Us ha ela de far chiltscheuls e vons 
per ils bebis ni per ils pins sco in di per ramonsch et jeu saves buca lamenta depresent de 
mia sanadat, sche jeu ves buca schi bia trubel cun pasa dil tgerp. Quei mudrega mei igl 
pli fetg. Jeu saves sta 8 dis chei mas buc, sche jeu prendes buca madischinas mintga dus 
ni treis dis e quela miseria vei jeu schon giu per plirs ons. Denton per ver miserias essen 
nus sin quest mun, sche nus prendein cun paziencia sche vegn quei tut fin.

Nus vein uon giu pliras enperneivlas visetas. Igl enprem ei igl Lezi Antoni steus cun sia 
duna treis ni quater dis. Suenter eis ela Catrina vignida e stada aschi ton sco ils enprems 
et igl enprem de fanadur eis e londa Mariussla vignida e stada tscheu 3 meins cunus et 
odem igl fanadur eis ela Sr. Amanda cun in autra moniessa ramontscha vignida a visitar 
ses vegls. Ei era ussa puspei 5 ons chela era stada la davosa gada, sapi Dieus contas gadas 
ela sa aunc visitar nus mintga 5 ons. Ela ei seuna e de bunaveglia sco adina et ha detg che 
jeu degi salida, cho jeu scrivi et ela hagi adina ina memoria de tuts.

Tscheu a casa essen aunc adina tuts enzemen sco adina, schegie chei dat enqual gadas 
in scarpetch, sche vegn ei puspei meglier. Sche nus vessen buca quels, sche vessen nus 
nagin che miras tier nus vegls, pertgei chils euters ein tuts memia lunsch naven. Ei han 
treis afons sco 3 aungels seuns e taffers, mo jeu tem chil Gion pin resti buca ditg pli Gion 
pin, schei va vinavon sco ei ves ora, sche ei mo va tut endretg, sche olmas per igl S. parvis 
ha Dieus mei avunda, schei fan sia S. veglia.

Nus vein puspei giu uon in fetg setg on, ha tutta primavera e tutta stat mai pluviu 
aschia chils sems han nianc podiu vignir o dil trach e perquei asei era dau ordlunder in 
pauper on de graun. On vein nus scudiu varga 8 tschien pussels et uon mo 4 tschien, pia 
pli che la mesadat meins che on. Era fein ha ei dau pauc e sliet. Igl uost ha ei lura rut en 
cun malaura e plievia e fatg ign slengarnien tut a tut ora, chei glei stau ina miseria de pren-
der si igl fretg e far las lavurs dil atun e cun quei che la naiv ei lu aunc vignida schi baul, 
schon igl enprem de november, sche asei aunc ristau anavos bia lavurs digl atun cun ara 
e far ora igl farmentun, igl qual sto ussa vignir tratgs a casa e fatgs ora leu enpeu per ga.

Per cletg eise la plievia aunc vignida baul avunda per dar ina frestgntada ils trufels 
et il farmentun, aschia che de quels dus fretgs ha ei aunc dau bufatgamein. Ils tiers han 
era tier nus ualti bien prezi, particularmein gras pors. Igl Alfons ei ius avon in iamna 
cun treis liufas chan giu la primavera purschals et ha survigniu 70 $ per elas. Ei vegn 
generalmein vendiu vif per in ton igl fun e fatg igl sipen en ils marcaus grons. Ussa vein 
nus aunc tscheu 25 purschals dela primavera, ils quals nus enpruein era de fa vigni gras, 
enpau per nus et enpau per ils auters. Forsa chei tonscha era ina bucada per igl Toni e la 
Catrina et avus les jeu era bugen dar in per sacs pulenta, sche vus fusses pli maneivel, mo 
quei gron dutg ei adina els peis. 

Depresent vein nus 3 cavals de lavur e dus puleins dela primavera e 6 vacas et ina 
vendiu questa stat. Parve e mulser e far ora e purtar en lena per las femnas ei igl bia mia 
lavur che jeu fetsch. Vessel gleiti enblidau de dir, che stopi era parve las galinas et encurir 
enzemen ils ovs, ils quals jeu survegnien buca mintga di in, schegie chei glei de quei de 

100, u chelas han pliliau cuneura ni chelas han la pleronza. Mo quei vegn schon puspei 
meglier vit stat cho jeu portel si 4 ni 5 tochels per di, ni tgei manegas Mari Culastia.

Ussa mes cars sei jeu buca bia tgei scriver pli, perquei prendei en paisch e stei cun Diu. 
Jeu concludel puspei in per $ e suplicheschel che ti deties puspei uorden de termeter ami 
la caseta, calender e palegrin e schei tonscha avunda sche ves la duna et era jeu bugen in 
de quels cudisch novs cun bustaps grons et ina carta de memoria dela mort dela buna 
sora Culastia.

Cun speronza pia che questas lingas afflien vus tuts en buna sanadat, che pudeien aunc 
scriver biars ons in a leuter, fineschel cun ils nos de nus tuts pli cordials salids era a vus tuts. 
Vei era de meter giu in cordial salid dil Vigeli Ber. El ei ualti vegls e meseravels us, ha varga 
85 ons. Schei buca ira vi schi ditg sco jeu de turna a scriver ina ga, vus esses bia scrivons.
Ludaus sei Jesus Cristus
Restel vies carezont fra quinau et auc
Gion Fidel Muggli

Meta si la adressa mo numer adin en staigl 10

Brev 66

San Henri, ils 10 de December 1912
Miu car Fra e tuts,
Schon ei puspei gleiti vargau via in on che nus essen buca senderschi pli in de leuter, 
denton cun la grazia de Diu lein nus ver speronza de puspei vignir enzemen sil meins cun 
ils patertgamens. Per igl enprem seiel per grazia de Diu notificar che seigen aunc adina 
seuns nies gati, schegie che enqual cuneura e las malzognias veglias mudregen mintga-
ton, vei era tuta buna speronza che vus tuts mes cars senfleies igl madem. Jeu vei tertgeu 
biagadas de turnar a scriver in per lingas avus mes cars, mo nus essen stei schi bessis cun 
nies bagigiar, chei glei mei vigniu dretg. 

Vein bagigeu ina stala nova on, mo denter nus, 40 peis liunga e 24 peis lada e 14 peis 
aulta, senza igl tetg, vein fatg tut persuls tier las autras lavurs dela farma e quei ha dau 
bia lavur. Vein giu sulet in di entrun 20 umens de far tetg cun gustas sco vus seis, ils quals 
ein stei cuntens cun in bien genta e tscheina e pier detgavunda.

Vein puspei giu in on de fretg presapauc sco on. Trufels haei dau dariet e farmentun 
ves ei era dau dariet, sche la purgina fus buca vignida schi baul e lavigau enpau.

Nus essen aunc adina tuts enzemen et ei tuca biagadas de ver bia paziencia cun quela 
buobanalia che fan schi bia canera. Per lieut veglia fus ei meglier sin in meun persuls. Ei 
han puspei chresentau la familia cun ina Maria Ursla Eirina questa primavera. Ei glei 
ign taffer e bi affon e va gleiti seza et ils euters 3 ein era seuns e taffers sco suldaus. Vein 
era buca daditg novas dela Sr. Amanda. Ela ei adina seuna e taffra e fa salida vus tuts. Igl 
Lezi Ant e la Catrina ein era seuns cun sias familias. Igl Giani, fegl dela Catrina e londa 
Mariusla ein stei tscheu in tems sin vaseta tier nus. Londa ei puspei turnada a St. Paul 
cho ei geli vigniu freit, et igl Giani quenta era ira avon che Nadal. 

Novitats seiel buca bia tgei scriver. Ils 18 dil meins vargau vein nus mes a ruaus per 
adina igl bien tat Vigeli Ber, varga 85 ons vegls. El era vignius igl davos sco in affon, Dieus 
hagi fatg grazia cun sia olma.

Sco las casetas dian, sche dat ei era enqual midada tier vus, igl Sur Filiol han ei ra-
bitscheu pli encunter casa. Lein rugar Diu chel possi vignir suenter a sia aulta clamada, 
salidei el da cor e schei che el degi tutina ver memoria de nus, cho el va sil altar dil Segner, 
schegie che jeu sundel staus schi negligens de scriver enqualgada ad el.

Sco nus vein novas de St Paul tras dir dil Lorez, che ei puspei buca daditg vignius en 
la Merica, sche vegn ei gleiti de meter enzemen ils presents e vignir a nozas, pren si lef 
Mari Culastia cho igl auc vegn a nozas, sche carn galina degei buca munca, magari aunc 
enqual ruster denteren, mo igl mender ei sei schil bab ei buca cuntens. Jeu vessel marve-
glias schil gron Fidel Berter sur baselga e mia cumar, duna de miu padrin, ein aunc vivs, 
schei en, sche salidei els.

Ti has scret ina gada che vus seies tuts en la casa dil bab, tgei ha igl Lezi Antoni fatg 
cun sia casa nova?

Brev 67

St. Henri, ils 11 de December 1913
Carissim Fra e tuts,
Quela ga sei jeu avus buca dar ton bunas novas dil nies sesenflar, chil pauper Fret sco nus 
schein, segi mors igl enprem de fenadur ei avus tratgel schon enconischen.

El luvrava sil dipo e entrun las 4 dela sera eis el daus entrun dela calira senza sientscha, 
ei han cuninagada priu el el hospital e luvrau cun meter entrun galatscha, aber igl pu-
pratsch ei buca vignius neunavon pli, el veva in barschamen de 115 grats. El era vignius 
tut ners e schei tucaven en zanua, sche vigneva la pial suenter. Quei ei stau ualti trest per 
nus tuts, mo il mender ei sei aunc per la paupra Catrina de vignir vieua schi gleiti. Denton 
vei jeu speronza che Dieus gidi la pupratscha. Ela ha il Giani che fa bien cun ella, lavura 
mintagdi e dat gli muma quei chel fadiga et igl Fret era era sigeraus per 1000 $, Dieus 
fetschi grazia cun sia olma.

Ussa stoi jeu era far menziun dela buna onda Mariusla, la quala nus vein era satrau 
tscheu ils 9 de quei meins. Ela era stada tuta stat tscheu cunus, suenter che essen vigni si 
tscheu cun igl Fret a satra. Ei adina stada aschi taffra et ida, possel di, mintgadi a messa. 
Ils dis dellas olmas ei la Catrina era vignida si cun quei chil Fret era satreus tscheu. Suenter 
ha la pli bugen voliu ira a St. Paul, perquei chei segi pli maneivel dad ira a messa. Ei glei 
buca iu in meins chil Lezi ha termes che londa segi malzauna e nus duessen vignir giu. Jeu 
e la duna essen e igl auter di, mo enfleu chei era schon ualti schliet. Ela ha enconischiu 
nus, mo buca podiu tschintscha bia, ha piglieu malcostas ils 27 e vivida 9 dis. Ei stada 
en bara a St. Paul 3 noizs et ina tscheu tier nus e vein satreu ella sper igl Fret, Dieus deti 
po igl perpeten ruaus a tuts.

De mia vart mes cars seiel era buca grat seluda ton fetg. La duna ei tuta stat stada 
ualti taffra, entochen chei glei vigniu pli freit, sche ha ela puspei survigniu trubel cun sia 
malzognia veglia che mudrega ela ualti fetg. Cheu in per dis ei sela igl bia stada enta letg. 
Enpau asei era la chischun, chela sepren en per londa, sia sora. Ei glei buca de muri per 
ina gada, aber per mudergiar.

Et jeu vei era giu questa primavera ina malzonia che ha mudergiau mei per varga dus 
meins. Vevel che runpeva si e viniva giu dil nas et enzi ina buglia de slems e marscha, che 
jeu sei buca denunder tut quei ei vigniu. Jeu erel aschi schuas che nagin deva la veta pli, 
mo cho ei glei vigniu la bunaura, sche asei era vigniu meglier, mo possel buca fa bia pli.

Igl Alfons e sia familia ein tuts seuns e taffers e las duas buobas grondas van a scola. Igl 
Toni e la Catrina ein era taffers e la Sora Amanda ei era stada giu St. Paul sin la fin delon-
da. Ei stada leu 3 dis cunus, ei seuna e taffra e fa salida vus tuts et ha era memoria de tuts.

Nus vein giu uon ign fetg bien on de fretg cun de tutas uisas. Vein scudiu de 50 pussels 
veiza e 140 pussels aveina, enturn 100 pussels dumiech. Era farmentun e trufels ha ei 
dau dariet. Vein giu entochen usa adina stupenta bialaura, buca tect neif e bunaura sco 
la stat, autras novitats seiel buca.

Brev 68

St. Henri, ils 12 de Dezember 1914
Carissim Fra e tuts,
Jeu vi buca tardar pli ditg de enpruar de turnar a scriver in per lingas per avus mes cars 
far de saver igl nies sesenflar. Nus essen per grazia de Diu aunc vivs, aber ualti miseravels, 
in mender che leuter. La dunna ei stada questa stat adina ualti taffra entochen us chei ha 
entschiet a vignir freit. Us ha ela puspei sia malzonia veglia che mudrega et jeu sentel aschi 
schuas e miseravels, possel far pauc e vei nagin apatit e mei fom. Sche jeu savessel baratar 
en in toc carn piertg perina spatla caura ni in calun nuorsa, sche forsa che gustas meglier.

Lein pia prender dil meun de Diu cun paziencia tgei chel termeta, biars ons cuozei buca 
pli, aschiliok stuessen nus aunc far las nozas ded aur e quei des memi bia lavur.

Nus vein uon buca grat giu in fetg bien on de graun, cun quei chei ha fatg aschi bletsch 
la primavera e la stat. Igl giun ha ei dau en ina calira, che ha tut barscheu si, grat cho ei 
era sin flurir. Vein scudiu mo 200 pussels salin et enpau dumiech et aveina, mo persuenter 
vein nus survigniu bia e bien farmentun, il qual gida ora enpau de engarschar ils pors, 
pertgei che quels han fetg bien prezi.

Novitats che pudesen entresar vus seiel buca bia tgei scriver. Vevel detg inaga a quela 
buoba de tiu vischin leu, la quala ei maneivel de nus, chela degi meter en de fa salida vus 
en miu num, il qual ela ha detg, chela hagi era fatg e leutra chei vignida en per us ei ida 
sil Badus, aschia che hael buca giu chischun de tschintscha cun ela. Dil rest, nossa lieut 
tscheu ein tuts seuns, las duas buobas grondas van a scola et enprenden ualti bein et ils 
dus pins ein a casa e fan semiliar cuort gli tat e tata et igl Alfons ei grat depresent sin ina 
vaseta a St Paul tier igl Toni e la Catrina. Mirein puspei avignien el oz. Era la buna Sora 
Amanda ei seuna e fa salida vus tuts et ha era memoria de tuts.

Ussa vei jeu aunc ina suplica per vus pervia de mia adressa sin la caseta e palegrin. Ils 
dus bustaps davos enstagl N.C. che vul dir Nort Carolina, stoi ei vignir mes N.A. che vul 
dir Nort America. Vei piars pliras casetas cunquei. Perquei suplicheschel chin ni leuter 
figeies quei plische per mei.

Concludel pia puspei quela scrota de pupi e vei speronza che figeies a mi quei plischer 
cun termeter igl calender, palegrin e caseta.

Us vi jeu aunc a vus tuts ver agurau legreivlas fiastas de Nadal e Danief e che nus 
pudeien inagada tuts enzemen vignir el S.parvis. Cun speronza pia ded era ton pli gleiti 
udir ina ga de vus, finesschel cun ils nos pli cordials salits de nus tuts a vus tuts, restel 
vies carezont fra, quineu et auc 
Gion Fidel

Matei era giu ign cordial agli sur figliol e schei chel degi ver memoria de nus en sias S. 
oraziuns. 

Las brevs da Catrina Baer-Muggli 

Brev 01

1908
…..
tems eis ella pulit e lu puspei mender. Grad ussa lamenta ella cun els Remotismus en ils 
schuvaels e erra sia menda pli che in on che vegn si bia auas en buca. Il bab ei pulits, auter 
che el selamenta in qual ga det sias combas e det in bratg. El ei daus giu ded ina skalla la 
stat vergada e de lu enau fa quei bratg mal bia ni pauc. Matei cho in vegn vegls, mauncei 
bugen inzizei. La onda Mariusala ei siu gati pulit taffra. Ei tschau cun mei a va a Messa 
mintga dieg. Il Frar Letzi Antoni e dunna staten mo in per pass ni minutas naven de nus, 
ei era puspei taffers. Il Letzi erra daus giu det in car e survagniu ina frida, che ha  tagniu 
en cassa pli che in meins. 

Il Auc Jacob Martin e familia, scho era Bearths [. . .] Smiths e tuts ramonsch cha ein 
tschau enturn che nus encuneschein ein sauns. Vaseis era in qualga las Jacumettas, sa-
meten ellas puspei gleiti sin Viadi de turnar en la America ni han ellas fatg si il meini de 
star cun ses geniturs, schi dietg scho els vieven. Jau ves tschinzau fetg bugen cun ellas 
avon che ellas ein idas naven, aber ellas han giu memi bia fuollas il davos diegs de schar 
savaser. Salidei ellas per mei.

Tschau en la America en general ei il fretg nuota staus dil megler. La Veitza ei buna, 
aber terc, truffells e aveigla per ils tiers ei skart. Ha fatg pulit bialla aura tocen ussa, 
aber ei vegn schon pli freit. In pau de hefti per miu um, ell sto esser ora ded ora naven la 
damaun tocen sera. Uon ei tut schi car che ei fa schon saduvrar de taner giu ils Deivets. 
Lavur grad ussa ei fetg scarta, ussa avon las Fiastas. Ots asei St. Clau il Geburts Tag de 
Nies Fegl, el ei Tredisch 13 ons vegls ots. Ei samegla strusch puseivel det esser schi dietg 
che essen Maridei. 

Nosa cara Sora Sr Amanda ei stada tschau tier nus sin ina visita cho la mumma ei stada 
giu. Ella ei sauna e de bunna vegla. Nosas ondas Tzockas lau vegnen bia ga endamen, 
sche je che vei mei viu ellas. Nos pli cordials salids ad ellas e tuts nos cars parents che han 
marvelas de nus e engratziel fetg per las biallas memorias che veis tarmes a nus. Sche ei 
vegn puspei ina ga ina casun, vi erra ver mamoria de vus. Schei erra ver part de quella 
bref las carras ondas e cusarins Prugers e familias. Scraves erra ad els, aber de scriver 
Ramonsch ei mender che da trer dens per mei, perquei sei buca bustigar endret ni enflar 
pleids. Perquei vi encluder tuts nos cars e buca enblidar de aunc agurar a vus tuts ina fetg 
legreivla Fiasta de Nadal et in Bien nief Onn.

Speronza Sevesein sin lauter mun tuts ensemen, sche buca sin quest. Per nus asei buca 
ina fetg legreivla Fiasta, sunder ina tresta, perquei Nies Segner ha priu naven la Cara 
Mumma de miu Um, Barbla Beer, ella ei morta ils 22 de November, schei in qual Paternies 
per ella, Diaus hagi seia Olma.
Restel cun serecumendar per in qual Pater nies per nus e era per la sanadat de nossa cara 
Mumma
Mrs. Katherina Baer
454 Main Ave
St. Paul Minn

Brev 02

St. Paul, Dec 22-1910
Vus tuts nos cars de la Europa
Jau vi puspei enpruar de scriver in per linges, sche ge che ei va wes che in ha mei enpriu e 
vegn era buca savens tzinzau denter la Onda Mariusla e jau e lu era buca adina, tschinzein 
pli bia tudesch, cun quei che ella ei stada schi dietg cun ils Prers et en Baselga vegn erra 
tzinziau tut Judisch. Tutina, cho ins fa schi bein scho in sa, vegn buca pretendiu pli bia, 
aber stuein esser fetg engrazieivils per haver manteniu a nus tuts quei ei ils Geneturs e 
Fargliuns, nosa buna sanadat. 

La mumma ei stada tschau tier nus in Meins sin visita. Ella ei siu gati fetg tafra encunter 
il On vergau, scho era il bap e la Onda Mariusla. Il tat Baer ei erra suenter sia Veledetzna 
Pulit taffers. Nosa Paupra Onda Tschocka ha ei plischiu a Niessegner de Spindrar ord 
questa val de larmes. Sche fusses tschau en in grond Marcau, sche manigases che ei masi 
gleiti tier ina fin cun nus. Ei varga strus in dieg che ei varga buca mo sper nosa casa treis 
ni quater Barras.

Vei entziet questa bref avon Nadal, aber aunc buca feniu. Vein giu ina legreivla fiasta. 
Essen stei tuts ensemen tier il Auc Jack Beer. Per la fiasta la damaun essen stei tier las treis 
Messes, han giu diesch ni dudisch, vein Quater Prers. Havein giu pauca neiv tocen ussa, 
aber ei dau giu ver dus sols il dieg avon Nadal. Ei stau scart det aua a St. Henry questa 
Stat. Auters ons era ei adina memi bletz, aber il Fretz ei buca staus aschi mall lau uon, 
aber en inqual platz han ei strusch fatg, il sem truffels ei fetg scarts.

Novitats che Endresasen vus ein scart. Vein speronza che questas linges anflien vus 
tuts sauns scho seseflein il madem, quei ei il megler Biemaun che in sa ver.
Ach, ei va buca pli, perquei vi finir per quella ga cun ver agurau a vus, scho erra a nosa 
Onda Chrestina Muggli e illa Onda a Auc Segner Pruger e ils Cusarins a Parents tuts 
ensemen.
Restel sco adina Vosa cara Niatza
Katherina Baer
454 Main Ave
St Paul Minn

Brev 03

1912
…..
temmel che quei schabega buca sin quest mund. Per il empren ves Stermen de la Marr e 
per lauter tungis la Buorsa buc.

Fretg ha ei dau ora bein quei che in auda e paga erra bein, aber ei quosta erra ualti bia 
de viver, Carns, Ofs, Pischada e tut ei fetg car uon.

Oh, j vegn grad endamen, vaseis erra inqual ga il Paul Soliva, tschei fa el lau, nus vessen 
aunc da ver daners det el, aber matei che ei vegn de scriver sin il tzamein e sche vus vaseis 
las Jacumetas ni Daruns, salidei allas per mei. 

Ussa tratgel che fetgi megler de gleiti finir cun mes felers. Vi aber aunc recumendar 
de Salidar fetg la Onda Christina, la dunna de miu Padrin. Schei erra ver part ella, scho 
tuts nos cars de quella bref. 

Vi Agurar a vus tuts ina fetg legreivla fiasta, scho erra in bien nief on e lau suenter 
il Sogn Parvis. Quei ei erra ils Agurs de la onda Mariusala, schei in quall paternies 
per nus.
Restel vosa cara Niatza
Katharina Baer
454 Main ave.
St Paul
Minn

Brev 04

St. Paul, January ils 12-1917
Car Auc e tuts nos cars Parents,
Vi puspei Adressar a vus tuts en num de nus tuts, aber quella ga cun tristitzia, perquei 
che nies Car Pap ei buca pli cun nus. Niesegner ha Clamau ord questa val de larmes el ils 
28 de december e Satraus sin la Fiasta de Danief sin il Geburts tag de nosa cara Mumma. 

Saveis cumprender tschei greva Fiasta ni Fiastas il ei stau per nus. Jau sun stada a casa 
bunamein treis jamnes, vaseven dieg en dieg che la fin segi nautier, vagneva mintga dieg 
pli Schuachs. Il emprem cho giu zun vagnida, ha el emprau, sche jau hagi nuota resposta 
dil Frar aunc. Vei per retschiert vosa bref che jau sun turnada a casa. 

La Sr Amanda ha era giu la ventira de esser cun nus dus diegs avon che el ei morts. 
Cho ella ei vagnida, ha el detg: ussa sundel jau Piegnaus cura che Niesegner vull cun Mes 
affons e muma sper mei. Cun sia lunga Malzonia era el bein Peradius cun tut ils Sacra-
ments, ha buca Andirau ton fetg, auter che el era pleins, stoveva ins Clumar il Docter de 
schar ora la aua, ha stoviu vagnir sis ga. Lamentava era fetg savens de mall en ils calcons. 

Ha detg che dagien diegr giu la caseta Ramonscha e cur che nus udin che ils daners 
vegnen amauns, termetein per il onn vergau, sco era per Messes e lein Serecumendar en 
voses Oritziuns. La Sr Amanda ha detg che ella …

Brev 05

St. Paul, ils 12 de Favrer 1919
Car Auc Duri e Familia,
Entras las presentas lingias vi jau aunc inaga ver speronza, suenter tut las Missirrias Tras 
la Ujarra a la Enfluenza, de udir che esses aunc dumbrei denter ils Viefs, sche il ei Stau 
la veglia De Diu.

Nus tschau essen nies gati aunc adina Pulit. La mumma ei buca grad taffra aber aunc 
adina sin Pei. Seia vasida ei aber fetg schliata, sa buca ira ordadora persula, aber en casa 
vai aunc pulit, aber sa buca leger e quei fa samiglar fetg liung il temps, ella ei tschau cun 
mei. 

Il Frar Alphons a Familia ein era puspei sauns, han giu la Enfluenza, aber ein mitzei. 
Vei giu bref de la cara Schwester Amanda quest jamna. Ella ha era dumendau, sche nus 
havein buca noves de la Europa. Ella ha erra misserria cun ils egls, aber ein in pau megler, 
schiloc eis ella muntra e de buna vegla e di scho jau era che nus veigen fetg bia de esser 
Engrazeivels, per emprem per nosa sanadat e che miu Fegl ha buca stovia ira en la Eua-
ra. Sche ei fus cutzau tut Unviern, ves el era stoviu ira, han schau ennavos pli dietg, per 
quei che el veva la muma de mantaner e el lavura per il Goverment, la Veia de Fier. Ha 
la madema platza sis ons, quei ei pulit per in guven de la America. Il bia miden ei bugen 
Platzes. Savens manegen de far megler, aber ei tuorna buca adina ora letza uisa. El ei usa 
en ses 23 ons vergau e sis ons dapi che nies car bap ei Morts e dus ons che vein mets en 
siu ruaus Miu bap. 

La mumma di adina che ella sapi bucca tschei Nies Segner vegli far cun quella laut 
vegla. Ei fusi temps de far Platz per auters. Jau Detgel che el hagi buca platz, ussa stopi 
far Platz per ils Paupers Suldaus emprem e ella stopi aunc diegn Paternies. Quei ei tut 
quei che ella sa far e lavar la vischala in qual ga.

Haveis matei schon erra sentiu il Affect de la Ujarra, sche je che esses buca stei en ella, 
tras ils grons Pretzis de tut. Tschau eis ei erra tut fetg car e lavur ei era fetg schart, dapi 
che la suldada turnen ennavos. In vesa fetg trests cas sin mintga maun tras la Enfluenza 
cha ha schau bia Orphens e ils Paupers Giuvens che tuornen senza menbras a tschocks. 

In de mes Nefs ha Piars ina Comba e ei tschau ein il Hospital, dus Nefs ein aunc lauora 
in zanua. In ded il Luis Beer e in de la Barbla Katherina ein aunc lau ora e quel che ei en 
il Hospital ei Fegl de la Maria Beer ni Trepler. Ils Farmers han giu in bien onn e grons 
pretzis per tut e las Pageiles en ils Marcaus erren bunas, aber tut fetg car de cumprar, offs 
eren 5 token 6 cents in e la Pischada 70 cents il fund – carn erra fetg cara.

Tocen ussa vein in fetg lef Unviern, pauca neif e buca ton freit. Quei ei bien per la 
Paupra laut, perquei che lena e cotgla ei cara.

Novitats sei buca bia tschei scriver. Il Auc Jacob Beer Stat ussa cun sia Fegla dapi che 
la onda ei morta. Eis staus Parsuls in on, aber ei vagnius unfis.

Speronza che il Pfarer Prugger ei sauns e ha ina buna Pfarria. Sche veis Caschun veis 
Mamoria de nus ad ell, scho erra al Prugger e familia e la Maria Daruns ei vagnida Vi-
aua glaiti. Jau vessel fetg Savens Sep Monn, el varga la casa cun Latg, scho era il Eduard 
Deragisch e Familia ein tafers. La mumma ha Marvegles, sche la duna de miu Padrin 
Christian Muggli ei aunc viva.

Ussa vi trar tier ina fin cun mes fellers ramonsch, aber forsa cun Patzienzia vagnies de 
leger e schar ver part tuts nos cars che han Marvegles.
Cun speronza de era retzeiver ina bref ton pli gleiti.

Cordials Salids de la mumma e serecumendein en in qual Paternies che Niessegner 
mantegni el mains seia vasida, ton che ella po il meins enturn casa.
Restel sco adina Vosa cara Niatza Katherina Baer
243 W. Central ave
St. Paul Minnesota

Vigeli Giusep Beer (1827–1912) emigraus 1872

Vigeli Giusep Beer (1827–1912) da Gonda, fegl da Vigeli Beer (1796–1869) 
e Maria Barla Schmed (1803–1867) emigraus ils 5 d’avrel 1872 cun dunna 
Maria Barla Margreta Cristgina  Schmed (1836–1908) ed ils sis affons: 

– Maria Josepha (1857–1936)
– Giachen Aluis (1859–1919) 
– Barbara Catrina (1861–1944) 
– Maria (1865)
– Fridolin (1868–1913) 
– Vigeli Giusep (1871–1929) 
– Henrietta e Leonora ein naschidas ell’America ed in affon ei morts da baret.

Els ein arrivai ils 29 d’avrel 1872 a New York sil bastiment Minnesota da Le 
Havre e Liverpool. El ei serendius el Stadi Minnesota e fatg il pur a St. Henry. 
Els, il Vigeli e la Maria Barla ein igl entir decuors dalla veta americana vivi e 
lu morts leu a St.Henry. La farma ei s’artada al fegl Joseph Wigeli (1871–1929) 
che ha maridau 1894 la Katherina Blaschko (1870–1912). Suenter ha lur fegl 
Bernard Beer surpriu la farma.

Las brevs
Dil Vigeli Giusep Beer ein treis brevs avon maun, da 1872, 1873 e 1902. Tuttas 
treis ein drizzadas al « Car amitg ». Pil pli han ellas gl’intent da s’orientar per-
tuccont la liquidaziun dil fatg en Tujetsch. Dasperas intervegn ins aunc autras 
caussas dall’America e da sia nova patria. Donn ch’el setegn agl essenzial e fa 
buca gronds scrivems e massa indicaziuns.

1872, igl uost – brev 01
Jeu stoi scriver a ti in per lingias per far da saver nossa buna sanadad. Quella 
gudin nus per grazia digl Altissim Diu. Nus lein era ver speronza che Nies-
segner hagi turnentau a vus la sanadad, la quala nus vein d’engraziar ad el 
persuenter.

Nus vein giu in liung viadi ed ei ha semegliau liung. Mo igl ei adina iu bein 
e nus essan mai stai in’ura malsauns, ni sin viadi ni cheu. Dieus seigi ludaus!

Aunc ina novitad stoi jeu notificar, ch’il cumpar Gion hagi giu grond quitau 
per il brat dils praus dil pign Pally a Salins. Quei ei il Giachen Antoni Pally, 
emigraus 1870, sur dad el mira pagina 164.

El sto haver scret manzegnas ni ch’el ha buca saviu co ei stetti. Insumma 
para ei a mi ch’el hagi vuliu metter nus in davos l’auter suenter sias damon-
das ch’el ha fatg a mi entras pots ni auters. El ha scret ina brev a casa ed 
ha fatg emparar, co quei brat seigi vegnius fatgs, mo buca astgau scriver ina 
lingia a mi. Perquei ha el era buca stuiu vegnir sisura, co quei ei vegniu fatg 
entars ses pots. Sch’el vess giu scret a mi, sche vess jeu schon saviu dar novas 
ad el co ei stetti.

Nus essan entuorn tschien miglias in da l’auter ni 35 uras. Il tat, Giachen 
Martin Schmed (1802–1890), ei era staus otg dis tier el, il Giachen Antoni 
Pally, e ses frars, il Martin ed il Vigeli Pally, ed ha gidau a far il dumiec. El ei 
staus varga quendisch dis per l’America entuorn e mirau giu la tiara e sesan-
flaus bein cuntents. El ha viu biaras cuntradas e bia glieud romontscha. Nus 
essan 70 miglias naven da St.Paul. Treis miglias quentan in’ura. Cheu essan 
nus dabia Romontschs, vein la baselgia sil prau dil frar, Giachen Antoni Beer 
(1843–1921), e la scola ei era damaneivel dalla baselgia, mo darar messa. Ils 
firaus e dumengias fagein nus aunc bia oraziuns. Viaspras e rusaris vegn ei 
detg biars, dus per dumengia!

Novitads sai jeu buca scriver biaras. Aunc ussa vein nus buca grad viu bia 
dall’America. Nus essan en uauls ch’ins vesa il tschiel ed uaul, mo tuttina run-
cau. Ins vesa era gronds lags. Per nus vegn ei era da runcar e pinar e barschar 
lenna e far il da viver. La pareta per diltut ei cheu biala. Il dumiec e l’aveina ein 
gia segai. Il terc ei era stupent bials, mo « sarudens », memia madirs. Ils auters 
fretgs ein era bials. La primavera ha ei fatg memia bletsch e freid e perquei ei 
il terc aschi « sarudens ».

Leuora ha ei era fatg ina schliata primavera, sco quei che jeu hai udiu dils 
auters. Dall’Europa hai jeu aunc ussa buca survegniu ina brev ed essan gleiti 
tschun meins naven da leu. Jeu hai gia scret anora treis brevs. Mo sco il pro-
verbi di: Ord ils egls ed ord memoria. Quei ei il pli verdeivel, schiglioc vess jeu 
tertgau ch’en quella uriala vessen ei pudiu scriver ina liunga e lada brev, sch’ei 
vessen scret mo in plaid per di. Basta, scrivien sco ei veglien!

Jeu supplicheschel vus da far in plascher e dar ton pli gleiti risposta sin quei 
cedel. Nus vein grondas marveglias co ei va en nossa patria. Vus saveis schon 
pertgei. Igl emprem ein ins pli marveglius sin novitads, pertgei ch’ins enconu-
scha tut e sa aunc diltut. Scrivi era empau, co ei han fatg leu cun las alps. Ins 
ha marveglias diltut!

Cheu ei l’Onna Maria Schmed (1819), emigrada 1854, dil Giachen Andriu 
Schmed (1793–1854) da Rueras, che lai salidar vossa dunna ed ella seigi sau-
na. Il Luis ha forsa aunc scret enqual caussa che jeu hai buca scret. Denton 
spetgel jeu pli gleiti sin ina risposta e scrivi tgei che jeu dueigi dir al Pally, cura 
che nus vegnin ensemen.
Denton salidei era ils vos frars ed il Vigeli Berther. Era vus seigies salidai da-
cormein da nus tuts e spitgein sin risposta e restel vies amitg.

1873, il schaner – brev 02
Jeu vi buca piarder temps da turnar a dar risposta sin tia brev scretta ils 18 da 
december. Ord quella, sco jeu hai pudiu capir, vevas ti aunc scret ina pli baul. 
Jeu hai survegniu neginas autras dall’Europa auter che dil Martin Toni. Quei 
ei stau l’emprema e la tia ei la secunda.

Per igl emprem lein nus far da saver che nus seigien tuts sauns e buca stai 
malsauns dapi che nus essan naven da casa. Lein ver speronza che quellas 
lingias anflien era vus en buna sanadad, resalvond il tiu car bab. Quel has ti 
scret che Niessegner hagi priu el tier el e l’onda Culastia. Dad auters has ti fatg 

negina menziun, mo tonaton scret ch’ei seigi miert bia glieud. Novitads has 
ti scret ner paucas! Forsa has ti manegiau che jeu hagi retschiert tschella brev 
che cunteneva pli biars danievs.

Car amitg, ei displai a mi che jeu saiel buca vegnir suenter a tiu giavisch. Jeu 
vevel empermess da tschintschar cun il Giachen Antoni Pally, mo quei ei buca 
stau cumadeivel da vegnir anen. Ina gada che nus essan stai en, eran nus me-
mia lunsch in ord l’auter, che nus vein buca saviu setschintschar in cun l’auter. 
El veva gia tarmess ina brev ad in auter per far dumandar, co quei stetti, mo 
gliez han ei stuiu vegnir sissu. Sch’el saveva scriver ad in auter, sche saveva el 
era scriver a mi e dumandar co ei stetti.

Car amitg, nus essan varga tschien miglias pli lunsch ch’ils Pallys. Jeu hai 
denton la speronza che nus seveseien forsa aunc quest unviern e lura vegnel 
jeu ad emparar e vegnel a tarmetter a ti. Cheu eis ei aunc pli ruh unviern che 
leuora. Dus dis e duas notgs ha ei cuflau senza calar, grad sco ei cufla leu. Nus 
vein pauca neiv, mo sgarscheivla ferdaglia. Dad in pur ein 15 armauls schelai e 
d’in auter diesch ed aunc biars dad auters. Cheu catschan ei els el liber, fetschi 
schi fetg sco ei vegli. Biars han gnanc nuegls. Miu muvel ei aunc pigns: duas 
vaccas, dus vadials, dus bos, siat pors, 25 andas ni gaglinas. Jeu hai mazzau 
quater pors ed in miez bov. Salin, terc e truffels vein nus giu bufatgamein, mo 
quei ei aunc ussa buca carschiu sin miu prau.

Jeu fineschel miu malscriver cun salidar vus tuts cordialmein. Salidei era ils 
augs Pauls, ils Lurenzs, ils augs Vigeli Berther, ils augs Tonis, ils onda Marias 
a Zarcuns ed ils Stens da Gonda. Di ch’il Gion Antoni dueigi scriver cun tei, 
pertgei che jeu spetgi ton pli gleiti risposta ed era pli bia danievs. Scriva era, 
co igl ei iu cul prau ni tgi ha miserau.
Denton restein nus cun aunc inagada salidar vus tuts ensemen.
Salida tgi ch’empiara suenter!

1902, il mars – brev 03
Car e bien amitg, ch’ei manegiau il Lucas Cavegn (1883–1973) da Rueras, da 
S.Giusep hai jeu retschiert tia buca spitgada brev. Ord quella hai jeu legiu che 
ti seigies empau en miserias pertuccont nies mises da Liez. Quel hai jeu gudiu 
quitordisch onns e mintg’onn sun ius a mises en da Dieni si e dalla Crusch e da 
leuenasi encunter Giuv e da leu siadora sco igl ei sedau. Leu vevan nus negina 
via, mo era lad naven da Nurschai e Giuv. Negin ha mai detg in plaid e vaiel 
saviu ira nua che jeu hai vuliu.

Ti stos ver davos tei in scuiu bien amitg che lai ir tei a far tscheiver. Jeu 
lessel era che jeu vess saviu vegnir o e far tscheiver cun tei e nus vessen buiu 
ensemen in bien glas vin.

Davart quei havein nus mai giu endamen cheu. Da quei fuss mai dau el tgau 
che vus hagies ina suprastonza che vul rumper giu dretgs ch’ein vegni gudi 
schon da vetas da glieud. A ti sai jeu dar pauc auter sclariment sur da quella 
fatschenta. Matei ch’ei vulan far ira tei vi da Tschuppina enasi Mulinatsch e 

da leu ora. Ei dueigien era far ina via nova dad ira si Liez e lu sas ira per via. 
Cheu has ti schon udiu, tgei che jeu sai dir davart quei. Jeu tratgel ch’ei fuss 
stau glieud che vessen saviu dar grad aschi bien sclariment sco jeu da quella 
vart e quella caussa. Buca star e paschentar, mobein ira vinavon! Enqualga pon 
ils vadials buca ir spert da quella plaunca si.

Grad ussa vein nus stupenta buna aura sco da mesa stad. Nus vein giu in 
sgarscheivel suffel ils 12 entochen ils 16 da mars, tschun dis senza calar tschun 
minutas. Nus vein giu negina neiv, schiglioc fuss ei stau da dar la veta. Leu 
miez fevrer vein giu 5 tochen 6 zols neiv e lu ei vegniu ina plievgia e catschau 
naven tut e suenter buca neviu pli. Forsa dat ei pli tard pli bia neiv.

La glieud peina tier da semnar la salin. Igl ei schon da quels che han gia 
entschiet. 

Cheu havein nus en cuort temps giu enzatgei baras romontschas. Jeu e la 
dunna fagein biala veta e mirein tier co ei lavuran. La farma vein schau vi da 
luvrar ad in fegl, il giuven. El stat en casa cun nus. Nus survegnin ina tiarza 
dil fretg e stuein metter el sut tetg. Nus fagein neginas spesas. Nus vein quater 
vaccas, quater pors, in cavagl e crotscha. Las tschien gaglinas vein ensemen. 
Quei ei tut la facultad che nus vein. Nus essan pulit sauns.
Denton nos pli cordials salids. Salida igl aug Sten, il Cristian Muggli. Davart 
tschei che ti has scret saiel far nuot. Els ein memia lunsch naven da nus, 75 
miglias. Els ein a St.Paul.

Vigeli Giusep e Maria Barla Beer
L’adressa:
Wigili Jos. Beer
Le Sueur County
Minnesota America

La notizia davostier sin la tastga da Lucas Cavegn, Rueras: 
1902 Mars ils 10 vei ritschiert 
quella brev ei pils dretgs 
d’ira a Liez culs thiers 
ei brev vegnida ord 
la america

Ils descendents dil Vigeli Giusep Beer
Vigeli Giusep Beer (1827–1912) oo Maria Barla Margreta Cristgina Schmed (1836–1908) 

Affons: 
Maria Josepha Beer (1857–1936) oo Anthony Joseph Tuor (1830–1896)
Affons: LenaTuor
   Albert Tuor
  Anton Tuor
   Mary Tuor
       Olivia Tuor
    Mathias Tuor
   Annie Tuor
    Rosina Tuor

Giachen Aluis Beer (1859–1919) oo 1886 Anna Margaret Regenscheid (1868–1956) 
Affons: Louis Joseph Beer (1888–1974) oo Frances Mary Tambornino (1889–1951)
   Edward W. Beer (1892–1902)
     Catherine Mary Beer (1894–)
    Leon Beer (1898– )
   Marie Beer (1901– )
    Clara Beer (1903–1981)
   Julia Beer (1904– )
   Martin Edward Beer (1908–1995)

Barbara Catrina Beer (1861–1944) oo 1881 Sigmund Traxler (1854–1939)
Affons: Anna Traxler (1881–1968) oo Michael Kehoe ( –1944)
   Nicholas Traxler (1883–1964) oo Catherine Brown ( –1988)
 Catherine Traxler (1885–1889)
 Barbara Traxler (1886–1938) oo William Baker ( –1950)
 Martin Traxler (1888–1964) oo Caroline Hobday ( –1988)
 Felix Traxler (1890–1960) oo Marie Fitzgerald ( –1977)
 Henry Traxler (1892–1945) oo Henrietta Schumacher ( –1933)
 Theodore B. Traxler (1894–1983) oo Mary Ellen Butler (1899–1983)
 Monica Traxler (1896– ) oo  Michael Reardon 
 Raymond Traxler (1898–1970) oo Janet Kaisersatt ( –1946)
 Cornelius Traxler (1900–1964) oo Ruth Rapp 
 Francis Traxler (1904–1992) oo Dorothy Bolke

Maria Beer (1865–1938) oo Lewis Traxler (1862–1947)
Affons: Alphons Anthony Traxler (1892–1973)
 Leo H. Traxler (1898–1959)
 Florentine A. Traxler (1900–1995)
 Leonard Traxler (1903–1937)

Fridolin Beer (1868–1913) oo Onna Maria Catrina Muggli (1869–1950) 
Affon: Gion Nicolaus Beer (1895–1936)



364

Vigeli Giusep Beer (1871–1929) oo 1894 Katherina Blaschko (1870–1912) dalla Bohemia 
Affons: Henry Beer (1896– ) oo Wealthy Sapp 
    Bernard Beer (1898– ) oo Veleta Ely (1905–1986)
   Rose Beer (1900– )
   Margaret Beer (1903– ) oo William Fleming
    Albina Beer (1906– ) oo Vincent Ash
   Alfred Beer (1907– ) oo Elva Schmidt
   Mary Beer (1910– )
 Francis Beer (1911– ) oo Donna W. Whalen (1920–1986)

Henrietta Beer (1875–1959) oo Felix Traxler (1869–1941)
Affons: Lucy Traxler (1893) oo 1918 Joe Wieland
 Frances Traxler (1894– ) oo 1934 Chas. Wagner
 Joseph A. Traxler (1896–1977) oo 1927 Agnes McCue
 Margaret Traxler (1899– ) oo 1929 Frank Skelly
 Veronica Traxler (1901– ) oo 1922 George Gritzmacher
 Lawrence Peter Traxler (1902) oo 1929 Ruth Moriarty
 Andrew Robert Traxler (1905–1983) oo 1934 Evelyn Howe
 Marie Traxler (1905– ) oo 1929 Florian Weinhaus
 Irene Traxler
 Phillip A. Traxler (1910–1959) oo 1940 Mary Kane
 John E. Traxler (1912–1982) oo 1938 Loretta Hunt
       Elmer Traxler oo 1951 Rita DeMars
 Anthony Leo Traxler (1915–1998) oo 1943 Monica Hughes
       Marcella Traxler oo 1943 A.J. Hayden
 Ethel Traxler oo  1943 Edward Phelps

Marie Leonora Beer (1877– )

In affon morts da baret.

Las brevs dil Vigeli Beer

Brev 01

St. Heinrich, [. . .] Uost 1872
Car cusarin,
Jeu sto a ti scriver in per lingias per far de saver la nosa buna sanadat, la qualla nus gudin 
per grazia dilg altisim Diu, sco quei che nus lein era ver speronza che Niessegnier hagi 
era avus turnentau la sanadat, la qualla nus vein dengraziar ad el per suenter. 

Nus vein giu in liung viadi et ha era semigliau liung, aber adina ju bein, may stai ina 
ura malsauns, ne sin viadi ne leu en. Dieus segi ludaus! 

Aung ina novitat sto el jeu avus notificar, che il compar Gion hagi giu gron quitau per 
il nies brat dils praus de Salins dil pintg Pali. El sto haver scret en manzegnias, ne sche 
el ha buca saviu co ei steti. In suma el ha voliu meter in davos leuter para ei ami suenter 
sias damondas che el ha fatg da mei entras pots ne autras. El ha scret ina brev en casa et 
fatg emparar co quei brat segi vegnius fatgs, aber mei astgiau scriver ina lingia ami e per 
quei ha el era buca stoviu vegnir sisura, co quei ei vegniu fatg entras ses pots. Sche el ves 
giu scret ami, sche ves jeu schon giu saviu dar novas ad el co ei steti. 

Nus essen entuorn 100 meilas in ord lauter ne 35 uras, aber il tat ei era staus tier el 
e ses Frars 8 dis et ha gidau a far vaiza. El ei staus varga 15 dis per la Merica entuorn e 
mirau giu la tiara e senflaus bein contens, viu biaras contradas et bia glieut ramonscha 
che in ves mai encuretg. Nus essen davenda de S.Paul 70 meilas, 3 meilas quentan ei ina 
ura. Nus essen debia ramonsch tschau et vein la baselgia sin il prau dil frar et la casa de 
scola era demaneival dela baselgia, aber darar Messa. Aber ils firaus e domengias figiein 
nus aung bia oarziuns. Viaspras e rosaris veng ei detg biars, 2 per domengia.

Novitats saiel jeu buca bia tgei scriver, pertgei che nus vein buca grad viu bia della 
Merica aung ussa. Nus essen en uauls che in vesa tschiel et uaul aber tutina runcau ora 
che in vesa grons lags entuorn e quei veng ei era de far adanus, runcar e pinar lena e 
barschar lena e far il de viver. Pareta eis ei tschau ina bialla dil tut. La vaiza et il haber ein 
schon segadas, il terg ei era stupen bials, aber sarudens. Ils auters fretgs ein era bials. La 
primavera ha ei fatg memia bletsch e fraid e perquei ei il terg aschi sarudens. 

Leu ora ha ei era fatg ina schliata primavera sco quei che jeu vai udiu dals auters, per-
tgei della Ropa vaiel jeu buca survegniu bref aunc ussa et essen schon glaiti navenda de leu 
5 meins e vai schon scret 3 brefs anora. Aber sco il proverbi di: ord ils egls et ord memoria, 
quei ei il pli verdeivel, schiglioc ves jeu tertgiau che en quela uriala vesen ei podiu scriver 
ina bref liunga e lada, sche ei vesen scret mo in plaid per di, basta scrivien co ei veglien.

Jeu suplicheschel vus de far il plischer a dar tonpli gleiti ina risposta sin quei zedel, 
pertgei nus vesen grondas marveglias co ei mas en nosa patria, pertgei vus saveis schon, 
ilg emprem ein ins pli marviglius dalas novitats, pertgei ins enconuscha tut, sa aung dal 
tut. Scarvi era empau co ei han fatg cun las alps leu, pertgei in ha marveglias dil tut. 

Tschau eis ei lona Maria dil Giachen Andriu che fa era salidar la vosa duna et segi 
sauna. Il Luys ha forsa aung scret enqual causa che jeu vai buca en, denton spetgiel jeu 
ton pli gleiti sin ina risposta e scarivi tgei jeu degi dir al Pali cura che nus vegnin ensemen. 
Denton salidai era ils vos frars Duri e Vigieli Berter et vus seigies era salidai decormein 
da nus tuts e spitgein sin risposta e restel il vies amitg
Wigieli Jos. Beer

Brev 02

St. Heinrich, ils 20 de Gener 1873
Carissim Amitg,
Jeu vi ati buca perder temps de ati turnar adar risposta sin tia brev screta ils 18 de De-
zember et ord quella sco jeu vei podiu capir, sche vevas ti aung giu scret ina pli baul, aber 
jeu vai survegniu naginas auter della Ropa, auter che ina dil Martin Toni. Quei ei stau la 
emprema e la tia cau la secunda. 

Per gliemprem lein nus far de saver che nus seigien tuts sauns e bucca stai malsauns 
dapi che nus essen davenda casa in di malsauns. Lein ver speronza che quellas lingias 
afflien era vus en buna sanadat, resalvon il tiu car Bab. Quel has ti scret che Niessegnier 
hagi priu tier el et londa Culastia. Dat auters has ti fatg menziun da nagins, aber tonaton 
scret ch’ei seigi miert bia glieut. 

Novitats has ti scret naginas ner paucas. Sche ti has forsa maniau che jeu vevi surveg-
niu tschella, che dueva ver en pli biars danievs.

Car amitg, ei displai ami, che jeu saiel buca vegnir suenter atiu giavisch, ner quei che 
jeu vevel emparmes de tschintschar cun il Giachen Antoni Pali, aber quei ei buca stau 
comodeivel de vignir anen. Ina gada che nus essen stai en, sche eran nus memia de lunsch 
in ord lauter che nus vein buca saviu setschintschar in cun lauter. El veva giu tarmes ina 
brev ad in auter per far domandar co quei steti, aber gliez han [. . .]  stoviu vegnir sura. 
Sche el saveva scriver ad in auter, sche saveva el era scriver a mi e domondar co quei stesi.

Car amitg, nus essen varga 100 mailas pli lunsch che ils Palis. 3 meilas fan ina ura. Jeu vai 
aber speronza che nus saveseien aung quest unviern forza et lura vegniel jeu ad emparar 
quei el et vegniel a tarmeter ati. Tschau eis ei aung pli ruch unviern che leu ora. 2 dis e duas 
notgs ha ei cuflau senza calar, grad sco quei che ei cufla leu sil [. . .], pauca naiv, fardaglia 
sgarscheivla, era el[. . .] eis ei schalau dat in pur 15 armauls, dat in [. . .]10 et aung biars dat 
auter, aber tschau catschen ei ora els, fetschi schi fetg sco ei vul. Biars han gnianc nuegls 
buca, mo encunter in migliac [. . .]cau viva ne crapa. Il miu muvel ei aung pins, duas vacas, 
2 vadials, 2 bos, 7 porchs, 25 gens ne galinas. Mazau vai jeu 4 pors, ½ in bov. Salin, terg 
e trufels vein nus era bufatgiamein, aber quei ei buca carschiu sin il miu prau aung ussa.

Denton fineschel jeu il miu mal scriver cun vus salidar tuts de cormein e salidai era ils 
aug Pauls, ils Lorens, ils augs Vigieli Berters, ils aug  Tonis et ils onda Marias en Zarcuns 
et ils Stens de Gonda et di che il Gion Antoni digi scriver in zedel cun tei, pertgei jeu 
spetgiel ton pli gleiti sin risposta e zvar pli bia Daniefs che quela gada, scriva era co ei 
glei ju cun il prau ne tgi ha mesirau.
Denton restein nus vos [. . .] cun aung ina gada salidar tuts ensemen, salida tgi che empiara 
suenter
tiu amitg
Vigieli Jos Beer

Ladressa fai si sco quei che ti has fatg sin tschella.

Brev 03

St. Heinrich, ils 23 dils 3 meins 1902
Car e bien Amitg,
Jeu vai ritschiert tia buca spitgada brev S.Giusep et ord quella legiu che ti seies empau en 
miserias davard il nies mises de Lietz.

Jeu vaiel gudiu el 14 ons et jus a mises mintgion en e da Dieni si e della Crusch e da 
leuenasi encunter Giuv e da leusi adora sco ei ha schabiau. Nus veven nagina via leu, 
era lad navenda de Nurscha e Giuv, nagin ha mai detg in plaid, vaiel saviu ira nua che 
jeu vai voliu.

Ti stos ver davos tei in scuviu bien amitg che tei lei ira a far Tscheiver. Jeu les era che 
jeu ves saviu vegnir a far Tscheiver cun tei, vesen bubiu in bien glas vin ensemen.

Davard quei havein nus mai giu endamen tschau, daquei fus mai dau el tgiau, che vus 
veses in oberkeit che les rumper giu ils dretgs che ein vagni gudi schon vetas de glieut.

Jeu saiel ati dar pauc auter sclarimen sur de quella fitschenta, matai che lesen far ira 
tei via de Tschupina enasi Mulinatsch e da leu ora. Ei deigien era far via nova de ira si 
Lietz, sche sapies ti era ira per via.

Cau has ti schon udiu tgei jeu saiel dir davard quei.
Jeu ves tertgiau chei fus stau glieut leu che vesen saviu dir grad aschi bein sco jeu davart 

quella causa. Bucca star a paschentar, sunder ira vinavon. Enqualgada pon ils vadials 
buca ira dabot de quela plaunca si.

Nus vein grad usa stupenta aura, buna aura sco de mesa stat. Nus vein giu in sgar-
scheivel sufel ils 12,13,14,15,16, 5 dis senza calar 5 minutas. Nus vein giu nagina naiv, 
aschiglioc fus ei stau de dar la veta. Vein giu 5 tochen 6 sols naiv leu da miez favre e pi 
vigniu ina plievia e chitschau naven e suenter buca naviu pli. Forsa pli tard pli bia naiv.

La glieut painen tier de semnar la salin, glei schon de quels che han schon entschiet.
Nus vein giu tschau enzitgei baras Ramonschas en pintg temps. Jeu e la duna figein 

biala veta, mirain tier co ei lavuren. La lavur vein schau via de luvrar adin feilg, il giuven 
e stat en casa cun nus. Nus survegnin ina tiarza dil fretg e ston meter sut tetg. Nus figiein 
naginas spesas. Nus vein 4 vacas, 4 pors, cavalg e crotscha, 100 gaglinas vein ensemen. 
Quei ei tut nosa facultat che nus vein. Esen pulid sauns. 

Denton nos pli cordials salids. Salida ilg aug Sten, il Cristian Mucli, schei davard tschei 
che ti has scret saiel far nuot, ei en memi lunsch daven de nus, 75 meilas, els ein a S.Paul.
Wigili Jos. e Maria Barla Beer

La dresa:
Wigili Jos. Beer
Lesueuer Caunti 
Minisota America

Ils Derungs emigrai ell’America 1879, 1880 e 1882

Ellas numerusas brevs dils emigrants tuatschins croda adina puspei il num dils 
Derungs ell’America. Perquei eis ei senz’auter interessant d’udir enzatgei da 
lur emigraziun.

La Giuseppa Deplaz (1824–1903) da Rueras, feglia da Gion Hasper Deplaz 
(1786–1855) e Maria Catrina Deflorin (1783–1854), fuva tenor la dumbra-
ziun da 1848 fumitgasa a Surcasti en Val Lumnezia. Leu vegn ella a ver fatg 
enconuschientscha cugl Anton Cundrau Derungs (1821–1896). Ord l’amicezia 
sedat ina letg. Igl onn 1860 secasan els cun quater affons a Rueras. Leu ne-
schan aunc ils dus affons Emilia e Casper. Per segirar l’existenza da viver per 
sia famiglia cumpra il Cundrau la ierta da siu quinau.

Safgein, ils 6 dezember 1865
Sut il present datum ha meister Condrau Antoni Derungs Surcasti habitons a 
Tujetsch e siu quinau Gion Joseph Deplaz habitons a Safgein, sarrau giu il se-
quent real accort.
1. Gion Jos. Deplaz ha vendiu a meister Condrau Ant. Derungs tuts ses praus e 
clavaus e nuegls cun la sia part casa ch’el posseda a Tujetsch (Rueras) consistent 
en la quarta part da lentira jerta da ses vegls, per in Capital de fr. 1986:22 raps, 
digel francs milli noftschien otgonta sis e vegntgia dus raps.
2. ha il numnau vendider Gion Jos. Deplaz vendiu e cediu ses sura alegai funs 
u praus agli Condrau Ant. Derungs senza naginas grevezias priu ora quater 
binals Spenda et pieun in fund amiez a las baselgias.
3. ha il cumprader Condrau Ant. Derungs priu giu e pagau deivets dal vendider 
Gion Joseph Deplaz fr. 986.22 e depli eunc dau en daners fr. 1000 che fa ense-
men in Capital da fr. 1986:22.
Meister Condrau Ant. Derungs ha aschia pagau l’entira Summa ch’el debitava 
a siu quinau Gion Jos. Deplaz per la mencionada cumpra, demaniera ch’el ei pli 
nuot debiturs da quellas vards a siu quinau.
Gion giuseph deplaz
Condrau Antoni Derungs

Igl onn 1879 sedecidan dus dils affons dils Derungs d’emigrar ell’America. 
L’Emilia veva 18 onns ed il frar Gion Mihel 22 onns. Els dus ein ils sulets 
emigrants da Tujetsch da quei onn. 

Il Gion Benedetg Deragisch ch’era en Tujetsch sin viseta ord l’America ha 
carteivlamein promoviu e susteniu l’emigraziun dils dus giuvens. Els san far 
il viadi cul Gion Benedetg. A St.Paul vegn el ad haver procurau per lavur ad 
els dus. 

In onn suenter, 1880, ei il Placi ni Plaisch emigraus e cuort suenter esser 
ell’America sa el luvrar ella bieraria dil Gieri Wolf cun aunc plirs auters Tua-
tschins. Tenor indicaziuns en ina brev eran gl’onn 1881 era l’Emilia ed il Gion 
Mihel a Stillwater. 

El Fegl Ufficial nr. 3 dils 16 da schaner 1880 annunzia la famiglia Derungs 
l’intenziun dad ir ell’America cun aunc auters Tuatschins. Il cantun Grischun 
veva decretau 1866 quella obligaziun e la Confederaziun sligia lu si quella igl 
onn 1880.

Clom d’emigraziun
D’emigrar ell’America ein intenzionai Giachen Franzestg Berther, cun sia familia 
e Condrau Anton Derungs, cun dunna et affons, omisdus de Rueras, sco re-
tschavider de quens ei numnaus Assistent J. Ant. Schmit de Sedrun; pli il giuven 
Gion Giusep Giossi de Bugnei, che ha Sep Antoni Deragisch sco retschavider de 
quens; pli la giufna Barbla Cathrina Geriet de Rueras, che ha gerau Stoffel Rie-
di de Rueras sco retschavider de quens. Tgi che ha quens cun ils sura numani 
emigrants dei dar en quels als sura retschaviders de quens el termin de 3 jamnas.
Mustér, ils 12 Schaner 1880 Igl Uffeci cirquital della Cadi.

Igl onn 1882 suonda il rest dalla famiglia, ils geniturs Anton Cundrau cun 
sia dunna Maria Giuseppa ed ils affons Gion Giusep, Onna Catrina e Casper 
Giusep. Il bab Toni era gia ualti vegls, 61 onn, cu el ei ius silla mar. Cu in ha 
fatg smarvegl sur da quei, ha el detg: « A mi ei gest tuttina che jeu femi miu 
tubac cheu ni ell’America. »

Cuort suenter l’arrivada ein els tuts setratgs a Badus el Dacota dil Sid. Leu 
han els acquistau in grond toc terren e runcau quel per far il pur. Gl’emprem 
habitadi ei staus mo da tratsch, lattas ed aissas. Per pli tard han els saviu ba-
ghegiar ina undreivla casa cun nuegl e clavau.

Igl onn 1884 fuvan tuts Derungs a Badus american e luvravan prau, fagevan 
pia ils farmers.

Survesta dall’emigraziun dils Derungs:

1879 Emilia Derungs  1861–1943 maridau Joseph Rensch; 15 affons
 Gion Mihel Derungs 1857–1917 dunna Onna Maria Jacomet; 4 affons
    
1880 Placi Derungs 1855–1933 dunna Barla Catrina Gieriet; 13 affons;  
    secunda dunna Maria Giulitta Jacomet, 
    emigrada 1872
1882 Ant. Cundrau Derungs 1821–1896 dunna: Maria Giuseppa Deplaz 1824–1903
 Affons: 
 Gion Giusep Derungs 1854–1930 ledis
 Onna Catrina Derungs 1859–1892 maridau Lorenzo Fetz (1831–1906);   
    tschun affons
 Caspar Giusep Derungs 1863–1922 dunna Cristina Burkler (1879–1971);   
    negins affons

La suletta brev dils Derungs ch’ei avon maun ei scretta ils 10 da december 1890 
dil Badus american entras la feglia Onna Catrina ed il bab Anton Condrau. 
Quella dat in ordvart bien sclariment dalla situaziun americana dils Derungs.

1890, ils 10 da december a Badus – brev 01
Cara amitga,
Essend ch’igl onn veder va ussa gleiti alla fin ed il niev pren sia entschatta, 
saiel jeu buca schar vargar uonn, senza metter giu ils mes pli cordials auguris.

Jeu augurel a ti sco era a tia famiglia liunga veta, buna sanadad, ventira e 
suenter questa veta il sogn parvis. Medemamein augurel jeu era tut bien a tia 

Ils Derungs 1890: Davostier da seniester: Emilia, Gion Giusep, Anna Catrina,  
Casper Giusep e Gion Mihel. Davontier da seniester:  
bab Cundrau Anton, mumma Maria Giuseppa e Gion Placi

mumma e tes fargliuns. Igl ei gleiti siat onns che jeu sundel maridada ed haiel 
tschun affons. L’Emilia ha sis ed il Gion Plasch tschun, tuts sauns e taffers. 
Aschia havein nus tuts lavur avunda cun nos pigns. Il bab e la mumma ein 
ualti pulit sauns, il bab vesa ora empau vegls e la mumma ha era survegniu ils 
cavels empau grischs, mo stat fetg bugen ed ei consolada d’esser a Badus. Nus 
havein giu enzacons onns ualti schetgs. Ei ha buca dau daried fretg ed ils tiers 
pagan era mal. Tscheu ei mintga pur che ha la casa e ses baghetgs sin siu prau 
ed aschia ein tuts in toc in ord l’auter ch’ins endriescha buca grad las novitads 
dils auters Romontschs. Mo ton sco jeu sai ein tuts ualti sauns. Ils 8 da quest 
ha ei clamau ora il Casper Berther (1867–1943). Buna ventira! 

Tochen ussa havein nus giu in bien unviern cun pauca neiv ed ualti bunaura. 
Igl onn vargau havein nus giu dus giuvens fumegls romontschs ed uonn havein 
nus era aunc in Romontsch. Ussa havess jeu era marveglias tgei tia mumma fa. 
Ella vegn aunc biaras gadas endamen a mi e tut ils da Dieni, particularmein 
la Maria Ursula. E sch’ella sappi nuota novas, co ei mondi cugl um ed affons 
dalla Barla Soliva. 

Catta ti biemaun per mei tiegl aug e cusrins e di che nus spetgeien schon 
daditg sin brevs dad els. Era salida la Victoria, ei mass memia alla liunga da 
scriver ils nums da tuts quels che jeu schass salidar. Jeu spetgel che ti scrivies 
a mi ton pli gleiti in per lingias e prendies buca si en mal il miu malscriver. 
Restel jeu cun cordialmein salidar vus tuts.
Tia amitga Catarina Fetz-Derungs
Mia adressa: Miss Onna Catrina Fetz, Badus, Dacota, Nord America

La suandonta brev ei messa tier a quella sura ed ei scretta dil bab d’Onna 
Catrina, il Cundrau Antoni Derungs.

1890, ils 10 da december a Badus – brev 02
Entras las presentas lingias schein era vegnir tier a vus tuts, nus dus grischs, 
ils pli cordials salids ed auguris dil niev onn a tuts ils da Rueras, a parents, 
amitgs ed a tut tgi che ha marveglias da nus. Nus essan en gronda marveglia, 
sche nos pli tierparents han bandunau lur patria ni sch’els ein tuts morts ora. 
Sch’els vivan aunc, sche salidei els en nies num cun ils medems auguris. 

La farma



373 

Tgei duess jeu aunc scriver per supplement dil sura, havend la nunemblidei-
vla amitga schon scret tut. Nus essan in da l’auter sco suonda: L’Onna Catrina 
ei el sid, ina mes’ura naven da nus. Il Plaisch ed il Casper ein el nord, era ina 
mes’ura naven da nus. Els han ils praus in sper l’auter. La Milia ei el nordvest 
ed ina buna ura naven da nus. Il Gion Giusep e Gion Mihel ein ensemen e nus 
geniturs essan era cun els. Nos vischins ein il Vigeli Giossi (1836–1920) da 
Bugnei. El ei tschun minutas naven da nus. Il Sep Antoni Muggli (1841–1923) 
ei in quart’ura el nord e la vieua Cresenzia Berther-Beer (1839–1927) ina ura 
naven da nus el nordvest. Per ir en baselgia vein nus silpli tschun minutas.

Nus dus vegls essan ensemen cun Gion Giusep e Gion Mihel. Il pli cordial 
giavisch che nus dus vessen aunc, fuss d’udir in bi priedi romontsch. Pene-
tenzia savein nus prender per romontsch, nus vein schon plirs onns in prer 
giuven. El ha da survir a nus ed als catolics dil marcau Madison. Aschia vein 
nus mintg’autra dumengia messa ed in stat in per dis cheu.

Muort la gronda schitgira dils onns vargai han biars gronda miseria cun 
l’aua. Nus vein negina aua currenta en nossa entira cuntrada. Tut aua da cistiar- 
nas. La tiara ei aschi ladusa, pendenta ch’ins sa arar en crusch tenor plascher. 
Nus vein negina pezza. Il sulegl leva e va da rendiu ella tiara. 

Ussa vi jeu aunc schar vegnir tier a vus la mediocra raccolta che nos dus 
buobs han fatg garnezi: salin 1000 buschels, semglin 130 buschels, aveina 
1352 buschels. Nus vein giu dabia terc, quei ei la maglia pils pors e cavals. 
Pils cavals ei quel mo buns per igl unviern. Truffels ha ei dau paucs, denton 
auters onns en abundonza. 

Nus tuts stein fetg bugen cheu e buc in da nus brattass cun Tujetsch. Sche-
gie che nus vein giu treis, quater onns caulds, sche ha ei mai muncau la frina, 
carn, ovs e pischada. Caschiel fagein nus Romontschs era sco leu, biars auters 
magliassen era quel, mo ei san buca co far el.

Il pur lavura sil prau cun maschinas. Il carr, criec ed erpsch, quels treis isegls 
han il num e la semeglia sco en Tujetsch. Da semnar vein nus duas differentas 
maschinas. La veglia semna 5 peis lad, circa 1 meter, la nova 24 peis, quei ein 
4 meters ed 80. Omisduas maschinas vegnan tratgas da dus cavals. Quella da 
segar taglia tschun peis lad e vegn medemamein tratga da dus cavals. La ma-
schina da meder taglia sis tochen siat peis ed il risti raschla otg peis. Ussa dat 
ei da niev in criec che pren duas travs e scadina ei 16 zols lada e vegn tratgs da 
tschun tochen sis cavals. Sin tut quellas maschinas sesa mo in um che lavura 
e meina ils cavals.

Ussa vi jeu finir per quella gada. Perdunei mes sbagls da scriver. Mia buna- 
veglia fuss stada, mo la savida maunca. 

Salidel vus tuts en num da tut ils mes, particularmein la mumma, ils dus 
frars spirituals, igl aug Vigeli. Cun in plaid a tuts augurein nus in legreivel 
bien onn. 
Vies convischin Condrau Antoni Derungs

Co eisi iu culs affons digl Anton Cundrau?
La Maria Emilia ha maridau 1882 igl Joseph Rensch (1856–1936) da Trun/
Zignau, emigraus ils 27 d’avrel 1872 cul bastiment Batavia. La famiglia ei 
carschida sin quendisch affons. Ella ei morta igl onn 1943 ella vegliadetgna 
da 77 onns sco tatta da 77 biadias ni biadis.

La farma dalla famiglia Rensch-Derungs

La famiglia Rensch-Derungs

L’Onna Catrina ha maridau ils 14 da fevrer 1884 il vieu Lorenzo Fetz (1931–
1961) da Cazis cun treis affons e giu cun el aunc tschun affons: Josephine, 
Amelia, Victoria, Maggie e Laurentia.

Il Placi ha maridau 1882 la Barla Catrina Gieriet da Tujetsch, emigrada 1880 
e giu tredisch affons; ella ei morta 1903 tier la naschientscha dil davos affon 
e sco secunda dunna ha el giu la vieua Maria Giulitta Jacomet (1853–1931), 
emigrada 1872 che veva giu maridau igl Jacob Wolf (1823–1920). Igl onn 
1886 ei il Placi daventaus burgheis dils Stadis Uni. Cun sia emprema dunna 
ha el giu tredisch affons.

Il Lorenzo Fetz cun ils siat affons ord sias duas letgs. La Catrina ei morta 1892. 

Il Placi ha igl onn 1909 fatg ina viseta alla patria e returnaus ils 5 da fevrer 
1910 da Le Havre cul bastiment La Savoie. Ils 27 da december 1909 suttascri-
va el ina entelgientscha tiegl Uffeci funsil Tujetsch. 

Denter Giachen Martin Peder e S. Antoni Giossi da Rueras ei sut datum dils 30 
d’avrel 1901 vegniu  fatg e serrau giu in ufficial vitalezi ed ei cheutras Giossi 
daventaus possessur dalla entira facultad da Peder. Sut datum dils 27 da decem-
ber 1909 vegn Placi Derungs sesents en America e manegia da haver mesa la 
casa da Peder.
Ha denton suenter haver intercuretg e mirau tuttas scartiras e documents da 
quellas varts, cediu da sia pretensiun, ed ein las parts secunvegnidas en tutta 
pasch da far leger tschun sontgas messas per las olmas suenter speciala inten-
ziun da Placi Derungs.

Il Placi ei morts igl onn 1933. 

La feglia Elisabeth, da 1903, ei stada 1972 a Sedrun. Igl onn 1974 scriva 
ella a pader Vigeli Berther a Mustér: Mia cusrina, sora Margreta Deplaz 
(1897–1979), ha supplicau 
mei da scriver a vus. Jeu du-
eigi raquintar a vus dalla Li-
gia Grischa, ina colonia ch’ei 
vegnida dalla Svizra. Uonn 
han els celebrau il 90avel an-
niversari dapi la fundaziun 
dalla societad. (La Ligia Gri-
scha ha tenor las statutas sia 
entschatta ella fundaziun digl 
onn 1875!) Bein dat ei negins 
survivents dalla societad pri-
mara, mo els han denton bia 
descendents, biadis e biadias. 
Nus tuts essan loschs da nos 
antenats. 

Placi Derungs ei staus miu 
bab. El era in fegl da Conrad 
Derungs e Josephina Deplaz. 
Forsa enconuscheis vus la 
Maria, Rosa, Casper e Pla-
ci Derungs. Els ein mes em- 
prems cusrins e cusrinas. Lur 
bab era il Gion Mihel De-
rungs, in frar da miu bab. 

1972 sun jeu stada a Se-
drun ed hai giu la caschun da 
s’entupar cun Maria, Rosa 
e Casper ed entgins da lur  Il Placi e la Barla Catrina 

affons. Igl ei stau ina aschi biala viseta. Jeu hai deplorau zun fetg da buca saver 
tschintschar romontsch. Igl ei dir da stuer s’entupar cun agid d’in dolmetscher. 
Miu vocabulari romontsch exista ord circa tschien plaids. Quei lubescha buca 
propi ina buna conversaziun. Els han in ton emperneivel dacasa ed han re-
tschiert nus aschi bein ch’ei ha veramein legrau nus. Nossa dimora ei stada 
cuorta, mo dus dis. Jeu hai denton viu nua che mes geniturs han viviu e quei 
ha muntau bia per mei.

Cu mia mumma ei morta, vevel jeu per duas jamnas. Perquei sun jeu ve-
gnida educada da mia sora veglia, Mary Josephine (1883–1965) e da miu bab. 
Essend la giuvna en famiglia, hai jeu passentau bia temps ensemen cun miu 
bab. El raquintava a mi cun plascher dalla Svizra. Cheu dat ei negin, priu ora 
sora Margreta, che sa leger e scriver romontsch. Jeu hai empriu en scola latin 
e franzos e capeschel in pulit tec. Mes geniturs han tschintschau romontsch 
cun mes fargliuns. Jeu denton hai quasi mai udiu a resdond quel. Biars, gie 
fetg biars Svizzers vivan en a Dacota dil Sid e Wisconsin, mo buca in dad els 
tschontscha romontsch. Jeu sperel che vus sappies leger engles.

Jeu sun scolasta ed jeu 
hai gronda experienza. 
Jeu hai giu instruiu affons 
en scola publica e scola 
media, Indians, suords 
e classas medias cheu el 
marcau.

Il marcau nua che jeu 
vivel ei buca gronds. El 
ha mo 75’000 habitonts, 
mo ei il grond en Daco-
ta dil Sid. Nus essan cir-
ca 60 miglias naven da 
nossa casa a Badus. Avon 
entgins onns hai jeu calau 
d’instruir. Miu frar ed jeu 
possedein ina casa cheu a 
Sioux Falls e vivin gleiti 
vegn onns lien. Ord gaset-
tas e cudischs ha ella mess 
tier informaziuns sur da 
Badus. Ei emprovan da 
far ord il Badus in liug 
historic e da valeta cultu-
rala. Lu havess ins adina 
quitau e manteness il Ba-
dus sco el ei. Perquei vegn 
ediu artechels per svegliar 
igl interess.

Il Casper Derungs e sia dunna Cristina, 
naschida Burkler

Jeu sun spaniada, sche vus essas in parent da Martin Berther (1870–1971). 
El ei morts avon paucs onns en la vegliadetgna da 101 onn. Sias duas feglias 
vivan aunc a Madison. Ellas vegnan probabel a scriver il proxim artechel en 
la gasetta.

Cun sora Margreta Deplaz va ei buca diltut bein. Jeu less ch’ella fuss buca 
aschi lunsch naven. Lu savess jeu visitar ella. Jeu sun segira ch’ella supplicass 
mei d’admetter a vus in salid.

Il Casper (1863–1922) ha maridau la Cristina Burkler  (1879–1971), l’emprema 
buoba ed emprem affon naschius 1879 a Badus. Els han giu negins affons. La 
famiglia Burkler ei d’origin da Surrein/Sumvitg ed ei setratga sco ina dallas 
empremas a Badus e la dunna Burkler-Fazendin  ei stada per entgin temps la 
suletta dunna a Badus. 

Il Casper e sia dunna ein stai a Sedrun e 1912 ein els puspei turnai anen. 
Cun els ei emigrada la Maria Margreta Deplaz (1897–1979) ch’ei pli tard 
ida en claustra sco sora Maria Ursula. Da quella sora mira dapli pagina 511. 
Il Casper era cusrin dil bab da Maria Margreta, il Giachen Giusep Deplaz 
(1867–1923). Il Casper ei morts igl onn 1922.

Ina brev d’in emigrant american da 1934 plaida aschia: La dunna dil Casper 
ei sauna a tafra. Adina en baselgia a dir paternos e far oraziuns. Ina buna femna!

La Cristina, 49 onns vieua, ei stada in buna femna. Ella ei segidada cun  
biars Romontschs. Aparti bien ha ella fatg cun las soras Deplaz. Mira pagina 
511. Igl onn 1971, ils 26 da schaner, miera ella ella vegliadetgna da 92 onns – 
ella – igl emprem affon dalla colonia Badus. Ella ei vegnida satrada sil santeri 
St. Williams a Ramona.

La farma dil Casper

Il Gion Mihel e Gion Giusep ein cuort suenter l’entschatta dil 20avel tschen-
taner, numnadamein 1908, returnai ella patria. Els eran pulitamein spossai e 
surtut il Gion Mihel haveva da sbatter culla sanadad, oravontut perquei ch’el 
buevi en tutta calira latg freid. Ils geniturs fuvan morts, il bab 1896 e la mum-
ma 1903. Igl ei da supponer ch’els hagien avon che vegnir anora vendiu tut 
lur fatg a Badus. En Tujetsch ha ei adina giu num ch’ils Derungs hagien giu 
gronda fortuna ell’America. Ins tschintschava ch’ils Derungs seigien daventai 
milliunaris el Badus american. Suenter gronda fortuna ein pia il Gion Giusep 
e Gion Michel turnai en Tujetsch. 

Igl ei denton buca aschi segir ch’ils dus frars vevien decidiu da vegnir de-
finitivamein anora. Forsa levan els era mo visitar la veglia patria e lu puspei 
turnar anen, fuvan gie il rest dils fargliuns a Badus. A Rueras, meglier detg en 
Tujetsch, vevan els negin possess pli, sulettamein parents ed enconuschents. 
Tenor la dumbraziun da 1897 a Badus vevan Derungs Brothers duas farmas, 
ina damaneivel dalla baselgia e l’autra treis miglias el nord. Ils daners per la 
vendita dallas farmas ch’els possedevan ensemen a Badus ein arrivai per 1912 
a Sedrun e quei promova quella supposiziun. 

Forsa ha lu il suandont schabetg midau il meini dil Gion Mihel. Da retuorn sil 
bastiment ha el fatg enconuschientscha cun la giuvna Onna Maria Jacomet che 
vegneva era dall’America. Ella era emigrada 1903 cun sia sora Rosa Martina. 
Ei ha giu num che las duas feglias vevien stuiu ir ell’America e fadigiar, damai 
che lur bab, il Placi Sigisbert Jacomet (1846–1928), fuvi vegnius en deivets 
ch’el vevi fatg sco marcadont da stiarls allas fieras da Ligiaun. 

La Rosa Martina (1882–1964) ha lu maridau 1913 il Duri Giusep Monn 
(1883–1972), il « Pepi Madleiner » ed els ein lu turnai 1913 anavos ell’America. 
Sur dad els dus mira pagina 457. 

Tier l’enconuschientscha cul Gion Mihel sil bastiment veva l’Onna Maria  
Jacomet mo 28 onns, enviers ils gia 55 onns dil Gion Mihel. A Sedrun vegn 
maridau igl onn 1909. Sisum il vitg, sil « hof », cumpran els ils 20 da novem-
ber 1909 la casa vedra da Vigeli Monn (1880–1936), Tiuter, calger, stada da 
Sigisbert Monn (1857–1906), per 2500.– frs. Il Vigeli Monn ei la fin digl onn 
1909 serendius ell’America. Mira pagina 781.

La farma dils Frars Derungs

Brev de marcau: Denter Vigie-
li Monn, calger, de Surrein e 
Gion Michael Derungs de Se-
drun ei sut datum ded oz real-
mein vegniu serau giu sequent 
marcau. Monn Vigieli venda e 
zeda a Gion Michael Derungs 
sia casa vedra sil Hof. Quella 
casa consista ord ina stiva, 1 
stebli, 1 cuschina cun platta 
de fiug, 3 combras, in tschaler 
ed ina talina de lenna. Vitier 

la casa ei aung vegniu baghegiau in nuegl de tiers manedels et in clavauet cun 
tetg de plects, et era quei nuegl venda Vigieli Monn a Gion Michael Derungs. 
En stiva vegn schau 2 sessels, 1 meisa ed ina letgera; plinavon vegn aung dau 
vitier la casa ils pleders de schlondas e lattas de clauder che statten sut tetg leu 
entuorn casa. . . Gion Michael paga a Vigieli Monn per la casa e prau 2500.– frs. 
Il cumprader paga la casa cun daner blut immediat suenter haver ritschiert la 
brev de marcau tut en uorden . . .

Il Gion Mihel ha fatg empau il pur e luvrau dasperas sco scrinari ed ei lu gia 
morts igl onn 1917.

La famiglia dil Gion Mihel Derungs
Da seniester: il frar Gion Giusep, Maria, Rosa, il bab Gion Mihel,  Casper, la mumma 
Onna Maria ed il Placi

Il frar Gion Giusep Derungs ha viviu cun 
quella famiglia entochen sia mort 1930. Alla 
fin da sia veta eis el vegnius tschocs e la niaza 
Maria stueva leger avon ad el las differentas 
litanias, surtut quella da sogn Giusep. Aschia, 
enconuschend la litania, saveva el far ora- 
ziun, era cu el era persuls. El ha pagau il cafa-
nun-baselgia da sogn Giusep che vegn aunc oz 
purtaus ellas processiuns.

Suenter la mort da Gion Mihel, naven dils 
1917 entochen 1954, igl onn da sia mort, ei 
l’Onna Maria stada sco ’caucasa’ ina dunna 
energica che saveva sco vieua era seriscuder 
anoviars. Ella, ensemen cun siu fegl Casper 
(1911), han fatg in tec il pur. Mo els eran si-
tuai finanzialmein fetg bein, aschia che quel-
la vieua cun quater affons ed il quinau Gion 
Giusep ein vegni senza rentas bein atras la 
veta. 

Ses daners manischava ella suveranamein, empristava dapertut daners e 
formava ton sco ina banca privata. Era la vischnaunca veva stuiu far diever 
da quella pusseivladad ed empristau 35’000.–. Quei lai sminar las bunas co-
stas finanzialas dall’Onna Maria vegnidas neu dall’America. L’Onna Maria ei 
denton era stada fetg enconuschenta sco buna benefactura, ella ha susteniu 
glieud ed instituziuns.

Seniester l’Onna Maria  
Derungs-Jacomet

La Barla Schmidt-Monn, Tiutra e l’Onna Maria Derungs-Jacomet

Preferenza deva ella al sustenimnet da students teologs. Aschia ha ella  
astgau esser pliras gadas mumma spirituala. Fotografias da messas nuvialas 
documenteschan ch’ella ha dau sustegn a sur Callist Monn, sur Anton Caviezel 
e sur Placi Huonder.

Carteivel ei l’Onna Maria quella Tuatschina che veva rauba ord la fortuna 
fatga ell’America ed ei vegn raquintau, ch’ella mavi duront l’emprema uiara 
mundiala tier ils purs per cumprar in tec pischada e quels levan, havend sez 
da basegns, buca vender. Cheu en quella situaziun hagi ella exclamau: « Sch’ju 
savess barsa pulenta cun marenghins, stues ju nueta ir a ruiè tier vus. »

En Tujetsch eis ella aunc oz enconuschenta tier ils pli passai sut il num la 
« veglia Derungsa ».

Onna Maria Derungs-Jacomet 
enamiez ses affons:
Casper Derungs (1911–1978) e 
Placi Derungs-Hendry (1915– ), 
Rosa Jacomet-Derungs (1910–1983) e 
Maria Deragisch-Derungs (1913–1996) 

La descendenza dils Derungs

Anton Cundrau Derungs (1821–1896) oo Maria Giuseppa Deplaz (1824–1903)
Affons : 

Gion Giusep Derungs (1854–1930)

Placi Derungs (1855–1933) oo 1882 Barla Catrina Gieriet (1860–1903)
Affons:  Mary Josephine Derungs (1883–1965)
 Joseph Anthony Derungs (1884–1966)
 John Michael Derungs (1886–1975)
 Mary Martina Derungs (1887–1981)
 Lewis Conrad Derungs (1889–1981)
 Placi Sigisbert Derungs (1891–1972)
 Ana Rose Derungs (1892–1982)
 Barla Catherine Derungs (1894–1984)
 Teresa Dominica Derungs (1896–1982)
 Lawrence Thomas Derungs (1898–1956)
 Elizabeth Derungs (1900–1900)
 Frances Margaret Derungs (1901–)
 Elizabeth A. Derungs (1903– )
Secunda dunna: oo Maria Giulitta Jacomet (1853–1931)

Gion Michel Derungs (1857–1917) oo 1909 Onna Maria Jacomet (1880–1954)
Affons:  Rosa Derungs (1910–1983)
 Casper Derungs (1911–1978)
 Maria Derungs (1913–1996)
 Placi Derungs (1915–2002)

Emilia Derungs (1858–1943) oo 1883 Joseph Rensch (1856–1936)
Affons: Mary Frances Rensch (1884–1972)
 Anthony Plazi Rensch (1885–1944)
 George Rensch (1886–1948)
 Josepha Marie Rensch (1887– )
 Conrad Rensch (1889–1976)
 Caspar Martin Rensch (1890– )
 Maggie Rensch (1892– )
 Joseph Rensch (1893– )
 John Lewis Rensch (1896– )
 Anna Rensch (1898– )
 Emanuel Sylvester Rensch (1899– )
 Lawrence Rensch (1901–1966)
 Theressa Louise Rensch (1902– )
 Christina Antonia Rensch (1904– )
 Frank Battesta Rensch (1905–1977)

Onna Catrina Derungs (1859–1892) oo 1884 Lorenzo Fetz (1831–1906)
Affons ord emprema letg dil Lorenzo Fetz cun oo Anna Theresa (1848–1883)
 Maggie Fetz (1874– )
 Joseph Fetz (1876–1884)
 Mary D. Fetz (1881– )
Affons d’Onna Maria: 
 Josephine Fetz (1884– )
 Amelia Fetz (1885– )
 Victoria Fetz (1887– )
 Maggie Fetz (1888– )
 Laurentia Fetz (1889– )

Casper Giusep Derungs (1863–1922) oo Cristina Burkler (1879–1971)

Duas brevs dils Derungs

Brev 01

Badus, ils 10 de Dezember 1890 
Cara amitga!
Esent che igl onn veder va ussa gleiti alla fin et il nief pren si sia entschatta, sche sajel jeu 
bucca schar vergar uon, senza metter giu ils mes pli cordials auguris.

Jeu agureschel a Ti sco era a Tia familia liunga vetta, buna sanadat, ventira e suenter 
questa vetta il S. Parvis. Medemamein agureschel jeu era tut bien a Tia mumma e far-
gliuns. Ei glei gleiti siat ons che jeu sundel maridada ed hayel tschun affons. La Milia ha 
sis et il Gion Plasch tschun, tutz seuns e taffers. Aschia, che nus havein tutas lavur avunda 
cun nos pigns. Il bab e mumma ein ualti pulit seuns, il bab vessa ora empau vegls e la 
mumma ha era survegniu ils cavegls empau grisch, mo stat fetg bugen et ei consolada 
det eser a Badus. Nus havein giu enzacons ons ualti schetg et ha bucca dau dariet fretg 
et ils tiers pagan era mal. Tscheu ei mintga pur che ha la casa e ses bagetgs sin siu prau, 
et aschia ein tutz in toc in ort lauter, cin endrescha bucca grat las novitaz dils auters ro-
monschs. Mo ton sco jeu sai ein tutz ualti seuns. Ils 8 de quest ha ei clumau ora il Casper 
Berther, buna ventira. 

Tochen us havein nus giu in bien unviern, pauca neif, ualti buna aura. Igl on vargau 
havein nus giu dus giuvens romonsch fumegls, et uon havein nus era eung in romonsch. 
Ussa haves jeu era marveglias tgei Tia mumma fa, ella vegn eung biaras gadas endamen 
a mi. E tutz ils de Dieni e particularmein la M. Ursla. E schella sapi nuotta novas co ei 
mondi cugl um et affons della Barla Soliva. 

Cata Ti bienmeun per mei agl aug e cuserins e di che Nus spitgeien schon daditg sin 
bref det els. Era salida la Victoria, ei mas memi a la liunga de scriver ils nums de tutz quels 
che jeu schas salidar. E spetgel che Ti scrivies a mi ton pli gleiti in per lingias e prendies 
buca si en mal il miu mal scriver. 
Restel jeu cun cordialmein salidar Vus tuts.
Tia amitga O. Catarina Fetz
Mia dresa ei Mis Onna C. Fetz, Badus Dacota, Lak. Co., South Dakota, Nort America

La suandonta brev ei messa tier a quella sura ed ei scretta dil bab d’Onna Catrina, il 
Cundrau Antoni Derungs.

Brev 02

Entras las presentas schein era vignir tier a Vus tuts, nus dus grischs, ils pli cordials 
salids et auguris dil niev on a tuts ils de Rueras, a parens, amitg et a tuts tgicha marveglias 
denus. Nus essen en gronda marveglia sche nos pli tier parens an bandonau lur patria 
ne sch’els en tuts mors ora. Schèls viven eung sche salidei els en nis num cun ils madems 
auguris. 

Tgei dues jeu eung scriver per suplimen dil suras, essen sco nun emblideivl’amitgia 
schon tut scret. Nus essen in dalauter sco suonda, la Onna Cat. ei Saudist ina mesa ura 
da lunsch danus, il G. Plasch a il Casper en Nort ina mesa ura de nus. Els an lur praus in 
sper lauter, la Millia ei Nortvest de nus ina buna ura danus. Il pli datier vischin veinus il 
Vigeli Giossi orions da Bugniai, 5 minutas in de lauter. Il Moggli in quard’ura Nortist, la 
Cresencia Berther ina ura danus Nortvest. Della baseilgia vin nus sil pli 5 minutas. Nus 

dus vegls essan cun G. Giuseph a G. Michel. Il pli cordial giavisch che nus 2 vessen eung 
fus de udir in bi priedi romonsch. Panatienza savein nus prender per romonsch, nus vein 
in pre guven schon plirs ons. El a da suvir a nus et als catolis dil Marcau Madison, et 
aschia veinnus mo mintgi’autra dumeingia Messa e stat lu in per dis tscheu.

Muort la gronda schetgira dils ons vergai an biars gronda miseria cul laua. Nus vein 
nagin’aua curenta en nossa entira contrada, tut aua de cistiarna. La tiara ei asch (badusa 
pendenta) ch’in sa arar en crusch tanort plischer. Nus vein nagina peza. Sulegl leva e va 
de rendiu ella tiara. Ussa vi jeu eung schar vignir tier a Vus la medioca recolta che nos 
dus buoz an fag garnezi, salin 1100 pusschels, in pusschel peisa 60  [. . .]. Semglin 130 
pusschels, peisa 56 [. . .] in pusschel. Aveina 1352 pusschels, 32 [. . .]. Quei ei la peisa sco 
ei veng vendiu e cumprau. De bia Terg, quei ei lanvernonda dils pors e cavals. Mo per 
ils cavals eisel buns mo il unviern. Truffels en general pauchs, nus feg pauchs, auters ons 
abuldoza.

Nus tuts stein feg bugen tscheu, bucin de nus baratas per leu pli, schgie che nus vein 
giu 3:4 ons cauls, sch’a ei mai muncau lag, frina e carn, ofs a pischada, mignoch, nus 
romonschs figein era sco leu, fus biars che migliassen, mo san buca far. Perdunei mes 
fellers e mondel vinavon. Il pur lavura sil prau cun maschina, peu ora car, crich et esch, 
quels 3 isegls an il num e samglia de leu. De semna eisei duas diverssas maschinas, la 
veglia semna 7 peis lad, la nova 24 peis. Omisduas vegen tragias cun dus cavals. Quella 
da saga taglia 5 peis lad, tragia de dus cavals. Quella de meder taglia 6–7 peis lad, il risti 
rasla 8 peis . Ussa eisei vegniu ora in crich che pren duas trafs, scadina de 16 zols lad, veng 
trag de 5–6 cavals. Sin tuts quellas maschinas sessa il um che lavura ne meina ils cavals.

Ussa vijeu fini per quella gada. Pardunei mes fellers en scriver. Mia bunaveglia fus stada, 
mo la savida muncha. Salidel Vus e tuts en num de tuts ils mes, particorarmin Tia Muma, 
ils dus fras Spirituals, il aug Vigeli. Cun in plaid a tuts agurin nus in legreivel bien on. 
Vies convischin Condrau Ant. Derungs

Giachen Francestg Berther (1840–1881) 
e dunna Barla Cresenzia Beer (1839–1927) 
emigrai 1880 cun tschun buobs: 

Casper Antoni (1867–1943), Martin Felici (1870–1971),  

Duri Battesta (1872–1959), Gion Fidel (1874–1930) e Leci Antoni (1876–1933)

Derivonza
Il Giachen Francestg Berther (1840–1881) habitava la casa veglia dils Cavegns 
amiez il vitg da Rueras e veva maridau la Barla Cresenzia Beer da Gonda 
(1839–1927). Il Giachen Francestg fuva igl affon illegitim da Maria Lucia 
Berther (1807–1872). La situaziun da quella mumma vegn ad esser stada ualti 
greva e l’affonza da Giachen Francestg matei era buca fetg sempla. Denton tut 
varga e cun agid dil tat e la tatta ei tut iu bein e Giachen Francestg fa schizun 
igl emprendissadi da calger.

Il Giachen Francestg fuva in fetg activ um giuven e quei semuossa en biars 
contracts da cumpra e vendita els registers digl Uffeci funsil Tujetsch. Igl onn 
1866 marida el la Barla Cresenzia Beer (1839–1927). Tschun buobs ein la 
ventira dalla famiglia Berther.

Igl onn 1880 sedecida el da serender ell’America. Cun el sia dunna ed ils 
tschun buobs: Casper Antoni (1867), Martin Felici (1870), Duri Battesta 
(1872), Gion Fidel (1874) ed il Leci Antoni (1876). Quei ei matei buca stau ina 
sempla decisiun. E tuttina ha el giu la curascha, igl um svegliau ed intelligent. 
El ha viu pli bia avegnir per el e sia famiglia ell’America. Las novitads neu dalla 
nova patria americana da gia biars Tuatschins fuvan pli che positivas. Ils biars 
eran secumprovai e daventai beinstonts ni silmeins sin buna via. Perquei ei la 
decisiun forsa tuttina stada leva en vesta dalla miseria a Rueras. Carteivel han 
era ils buobs vegls motivau a tala aventura.

Emigrar
Dallas preparaziuns da viadi dat il sequent contract perdetga: Brev da marcau 
nr. 140 dils 27 da december 1879: 

« Dat e venda Giachen Francestg Berther al Lucas Cavegn omisduas parts da sia 
casa situada amiez il vitg da Rueras cun tuts dretgs da guder quella. Quella 
consista ord 3 tschalers, 2 stivas da maunsut, 2 combras suren ed il surcombras, 
dapli 2/3 dalla cuschina e la combra suren ed aunc da maun sura 3 truaischs, 
ina da mintga maun dalla casa, ed ina sidault, la quala truaisch Hasper Berther 
po guder per sia veta. Tut quei per in capital da 1700.– frs. cun la remarca ch’il 
tscheins crodi per cura ch’el mondi ella Merica. Plinavon venda Giachen 
Francestg sia part casa ch’el ha dad artar da siu aug Hasper Berther. »

Giachen Francestg venda sia casa cun l’expressiva remarca ch’il tscheins crodi 
per cura ch’el mondi ell’America. Siu aug Hasper era aunc adina cussadent, 
perquei ha el matei saviu vender mo 2/3 dalla cuschina, quel stueva gie era 
aunc saver cuschinar zanua. Mo persuenter ha Giachen Francestg vendiu gia 
lu sia part ierta ch’el haveva da ver digl aug.

Clom d’emigraziun
D’emigrar ell’America ei intenzionaus Giachen Franzestg Berther cun sia fami-
lia, de Rueras, sco retschavider de quens ei numnaus Assistent J. Ant. Schmit de 
Sedrun. Tgi che ha quens cun il sura numau emigrant dei dar en quels al sura 
retschavider de quens el termin de 3 jamnas.
Mustér, ils 12 Schaner 1880   Igl Uffeci cirquital della Cadi.

Novitads dall’America
Giachen Francestg ei serendius igl emprem a Chicago tier igl aug. Tgi ch’el 
manegia cun aug ei buca stau d’eruir, carteivel manegia el denton il Giachen 
Martin Muggli, il Ner, (1818–1901) ch’ei staus empau in um malruasseivel ed 
en quei senn empau in stuorn. Quei documentescha ina brev da Gion Fidel 
Muggli digl october 1880. El scriva: 

« Ussa stoiel per mia satisfacziun aunc dir in plaid da Giachen Francestg. El 
ha mai lamentau siper mei dad esser en la Merica. Tut quei ch’el di ei, sch’el 
vessi mo giu la grazia da vegnir cheu l’entschatta, enstagl dad ira a Chicago tier 
igl aug stuorn, sche vessi el aunc enzacons daners dapli en sac. Denton drova 
el buca da seprender en cun ses tschun  buos per far siu viver pli tgunsch cheu, 
che da star leu e far calger e sch’el vess buc in rempli. » 

Suenter quella schliata entschatta a Chicago sto el esser staus enzatgei pauc 
a Stillwater e lu da leu anora sedecidius da serender cun la famiglia a Badus, 
la nova colonia romontscha el Dacota dil Sid. 

Gion Fidel Muggli fuva igl atun 1880 staus a Badus, damai ch’el veva cumprau 
tiara e remarca ella brev digl october: « Vai el medem temps cavau ina fontauna, 
jeu e Giachen Francestg ensemen, il qual ei era vegnius a Badus dus dis suenter 
mei naven da Chicago e priu prau cheu. Vein cavau aschi nov peis profund e sur-
vegniu stupenta bun’aua. L’auter di levan nus aunc cavar empau pli afuns, mo ei 
era schon en 3 ½ peis aua. Quei ha lu puspei dau curascha. Sundel lu ius tier in vi-
schin romontsch e fatg vegnir cun ses cavals ad arar che nus saveien aunc far si ina 
buccada penda che fetschi ora ils « enpruvens » per in temps e cun quella intenziun 
havein nus fatg si il meini dad ira a Badus primavera entuorn igl emprem mars. » 

Il Giachen Francestg ha deplorablamein buca giu la cuida da guder la nova 
patria e veser il svilup, il crescher e prosperar da quella ed igl avegnir da ses 
tschun fegls. El miera ella vegliadetgna da mo 41 onn ils 16 d’uost 1881. El ei 
staus igl emprem sil santeri dalla baselgia da Sontg’Onna a Badus. 

1887 – brev 01
La consorta da Giachen Francestg, la Barla Cresenzia Berther-Beer, scriva cun 
brev dils 9 da fevrer 1887 da Badus a Gion Fidel Berther-Hendry (1859–1931): 
Carissim cumpar e padrin, senza schar vargar pli liung temps stoi jeu tonaton 
scriver a vus in per lingias co ei va tscheu cun mei e mes affons e tuts patriots. 
Nus essan tuts sauns e taffers. Jeu sundel schon buca grad bein, aber era buca 
grad malsauna. 

Tscheu tier nus ha ei uonn fatg in freid e ruh unviern e vein stuiu schelar zun 
fetg. La stad ei stada fetg caulda, gie pli caulda che quei ch’ei dat en Tujetsch. 
Igl ei stau in bien onn e dau diltut daried fretg. Denton la salin paga ton pauc 
ch’ei ruchegia buca dabot daners.

Ils buobs, dus ein fumegls, il Casper ei staus tiel Giachen Antoni Pally 
(1838–1888) da Camischolas ed ha giu buna pagaglia. Il Battesta ei staus 
tiel Giachen Antoni Deragisch (1850–1934), maridau Maria Barla Bass 
(1857–1897), dil Vigeli Deragisch (1819–1892). Ils auters ein stai a casa 
e luvrau la farma. Vies figliel ei ussa gronds e taffers e fa salidar fetg il 
padrin.

Jeu haiel aunc adina el tgau da vegnir anora, aber ils buobs buc, ilsezs han 
buca idea da vegnir anora. Sch’ei va forsa bein, vegn jeu aunc anora. Jeu vi 
ussa scriver tgei muvel jeu hai: 5 vaccas, 2 bos, 3 stiarlas ed in stierl. Ussa han 
ei fatg ina viafier e nus essan ussa pli maneivel d’in marcau, il marcau cul num 
Ramona, fundaus 1886. Nus vein ussa era ina gronda e biala baselgia cul num 
Sontg’Onna. Nus vein mintg’autra dumengia messa. Nus vein era giu in’entira 
jamna in missiunari ed igl uestg.

Jeu vessel marveglias da tuts tgei ch’ei fan. Era mia sora, l’Onna Maria 
Deragisch-Beer (1834–1926), vess jeu marveglias, tgei ch’ella fa. Jeu hai scret 
duas brevs ed hai survegniu negina risposta. Era vess jeu bugen, sche vus em-
parasses ella, sch’ella hagi survegniu quellas brevs culs purtrets dil Casper ed 
jeu vess marveglias, tgi ei miert e naschiu e sch’els ein sauns ni tgei ch’ei fan.

En nies santeri vein nus ussa 31 satrai e quei ei bunamein tut Romontschs 
e miu um ei staus igl emprem. Il Casper va ussa ad emprender da sunar las 
orglas e cantar en baselgia e sa ussa sunar messa. Nus vein era adina ductrina 
cu gl’ei viaspras. 

Uss vi jeu far ina fin cun quei emblidau e malscret. Sche jeu fuss mezza pre-
senta, sche less jeu dir pli bia. Jeu recamondel fetg che vus scrivies puspei ina 
brev e quei ton pli gleiti. Era less jeu schar salidar igl aug Battesta. Ils Derungs 
ein era tuts sauns. Era il Placi e sia dunna ein sauns e fan salidar e laian era 
salidar il Gieriet. 

Jeu recamondel vus tuts che Vus laies ver memoria da mei en vossas ora-
ziuns. Schei era che jeu laschi salidar fetg il Gion Battesta Peder e sia dunna 
ed jeu roghi grondamein ch’ella scrivi a mi ina brev. Jeu hai ussa pli che dus 
onns buca survegniu ina brev da Tujetsch e perquei roghel che Vus scrivies 
ton pli spert.
Restei cun mellis cordials salids da nus tuts! 
Vossa cumar e figliel, aschi gleiti sco el lai prender giu il purtret sche tarmettel 
jeu in a vus.
Barla Cresenzia Berther, Badus

1892, igl october, Badus american – brev 02
Il Gion Fidel Berther (1874) scriva a siu padrin Gion Antoni Deragisch 
(1823–1880) che veva maridau ina sora dalla mumma, l’Onna Maria Beer 
(1834–1926). 

Jeu vi buca schar vargar pli ditg senza era 
a vus schar saver co ei va cun mei ed ils mes. 
Nus essan tuts sauns. La mumma ei buca grad 
dil pli sauna, cunzun enqual temps. Ella ha 
fetg reumatissems.

Nus havein giu ualti bialaura, mo il fretg ei 
uonn buca bials. Igl ei stau tut en inaga memia 
cauld ed ha barschau vi il strom dalla salin. 
Aschia dat ei uonn buca ton biara ed era buca 
grad bia aveina. Il glin, lez ei ualti bials e dat 
ora pulit bein. Per in temps mon jeu mintgadi 
a scuder. Il glin vegn scudius e lu manizzaus 
si ch’ils tiers san magliar. Ins sa era vender el 
per barschar en mulins ni fabricas, aschia che 
las femnas ston nuota filar sco leu. Ord il sem-
glin fan ei ieli dad unscher las maschinas. Per 
scuder drova ei 20–21 umens e perquei vegn ei da far encomi ed ir a scuder.

Vus veis forsa era marveglias, sche nus vein baselgia e plevon, ni tgei. Nus 
havein in fetg bien prer, il pader Thomas A. Flynn da Madison, ch’ei endisch 
onns cun nus e la baselgia ei ualti gronda, mo aunc memia pintga. Traso vegn 
ei neutier glieud. Il santeri ei gest dasperas e la baselgia ha num S.Onna. Nus 
havein en santeri era bia bials craps, perfin da quels da 200 dollars e vein 
messa mintg’autra dumengia.

Il Casper ei era maridaus ed ha ina buoba. El ha ina maschina da scuder. 
Ussa igl atun fa el bia daners cun quella. El ei era sauns ed el e sia dunna laian 
salidar vus.

Il Martin Felici ha ussa dad arar. El ara cun tschun cavals ed in criec. Il 
Battesta ei ius ad emprender da seller ed  il Toni ha da gidar empau la mum-
ma. Nus havein era cheu ina musica. Nus essan endisch, tuts Romontschs e da 
nossa famiglia essan nus treis dèls. Jeu vi tarmetter a vus in purtret ed in alla 
madretscha Margreta Cristgina Muggli-Beer (1846–1930) dil Cristian Martin 
Muggli (1851–1907).

Jeu hai enderschiu, che vus hagies maridau e perquei vess jeu era bugen, sche 
vus schasses prender giu in purtret e tarmetter a mi. Da quei vess jeu grond pla-
scher. Mettei a mauns in purtret alla madretscha e schei che jeu laschi salidar 
ella zun fetg. Jeu scrivi lu era pli tard ina brev ad ella. La mumma lai era salidar 
vus tuts e vess era marveglias, tgei vossa mumma fa, sch’ella ei tafra ni tgei.

Cheu ein tut ils Romontschs sauns e taffers e stattan ussa pulit. Scrivi dil-
tut! Nus havessen marveglias tgei che tuts fan e negin che scriva. Cunzun la 
mumma, lezza less aunc udir bugen da leuora.

Cun 1923 entscheiva ina nova correspondenza cun il Martin Felici Berther 
(1870–1971), il secund fegl dil Giachen Francestg e dalla Barla Cresenzia. La 
mumma Barla Cresenzia veva ina sora, l’Onna Maria Beer (1834–1926), che 

La baselgia da S.Onna

veva maridau il Gion Antoni Deragisch (1823–1880) ed ils affons da quels 
entscheivan a ver contact cun l’onda Barla Cresenzia e pli tard cul fegl e cusrin 
Martin Felici Berther a Madison el Dacota dil Sid, in marcau el contadi Lake 
County el sidost da Badus, dil Lake Badus e dil marcau Ramona.

Survesta dils Deragischs

Gion Antoni Deragisch (1823–1880) oo 1863 Onna Maria Beer (1834–1926)
Affons: Gion Bistgaun Deragisch (1864–1934)
 Onna Maria Deragisch (1865– ) oo 1899 Benedict Svoboda (1863– )
 Maria Lucia Deragisch (1870–1950) oo 1900 Giusep Schmidt (1870– )
 Gion Antoni Deragisch (1872–1935) oo Maria Benedicta Venzin (1879–1950)
 Barla Catarina Deragisch (1874–1948)
 Giachen Antoni Deragisch (1868–1950)
 Cristian Deragisch (1877–1955) oo 1914 Anna Maria Werder (1877–1963)
 Affon: Johanna Maria Deragisch (1915–2006) oo Hugo Bilger (1910– )

La Barla Catrina Deragisch (1874–1948) ei la scribenta 
dall’emprema brev scretta igl onn 1923. Il Cristian Deragisch, 
in frar dalla sura Barla Catrina, pia in fegl dil Gion Antoni 
Deragisch e dalla Onna Maria Beer fuva emigraus on Tiaratu-
destga e habitava a Lindenberg. Cun el cuntinuescha la gronda 
part dalla correspondenza vi sur mar.

1923, il settember – brev 03
Cara onda e tuts cusrins, il desideri da scriver fuss schon da-
ditg staus. Ussa vi jeu scriver in per lingias co ei va cun nus. 
Dapresent essan nus per grazia da Diu pulitamein sauns. La 
mumma ha giu bugen che nus scrivin a vus in per lingias. Ella 
ei aunc pulit. Ella po levar ord letg mintga di. In’uriala per di 
va ella ussa la stad a spass in tec, u en baselgia ni schiglioc in 
tec entuorn. Igl unviern ha ella gia plirs onns buca saviu ir ord 
casa. Quei ei buca da sesmarvegliar cun 89 onns. Jeu vegnel 
buca aschi veglia, crei jeu.

Igl unviern fila ella aunc adina in tec per di. Il temps va 
vi pli lev e quei ei sia recreaziun. Nus sevestgin il bia cun dil 

nies filau e tessiu. Quei fagein nus! Jeu sun buca grad sauna. Nus essan treis 
buca maridai. Nus stein ensemen, la mumma Onna Maria, il Gion Bistgaun 
(1864–1937), il Giachen Antoni (1868–1950) ed jeu la giuvna, la Barla Ca-
trina Deragisch (1874–1948).

La Maria Lucia (1870–1950) ei maridada 1900 cun Giusep Antoni Schmidt 
(1870– ) ed ha dus buobs carschi. Il Gion Antoni (1872–1935) ha nov affons, 

Barla Catrina  
Deragisch 
(1874–1948)

Giachen An-
toni Deragisch 
(1868–1950)

siat buobs e duas buobas e treis da quels ein ord scola. Sia 
dunna ei la Maria Benedicta Venzin (1879–1950). Cun sia 
dunna va ei ussa pulit, mo buca sco ella era avon l’operaziun. 
Il Gion Antoni ei igl unviern adina malsauns. Il temps da lavur 
ha el bia stretg. Denton va ei la stad empau meglier. La Zia 
Riedi (1849–1925) da Rueras, cusrina da vies bab, ei aunc 
viva. Ella lai salidar vus. Ella ha giu maridau in Loretz da Rue-
ras, il Franz Giusep (1850–1905). Quel ei gia daditg morts ed 
ella ha negins affons.

Co va ei cun vus tuts? Po l’onda aunc adina ir en baselgia? 
Il Cristian, il giuven da nus ei maridaus giun Baviera. El veva 
fatg bien avon l’uiara, mo ussa eis ei enzatgei horribel miserias 

en quella tiara. El e sia dunna han bia lavur, ina immensa cascharia.
Vus stueis perdunar cun miu malscriver. Salidel vus tuts en num da nus tuts 

cheu cordialmein e speronza che quellas lingias prendien si vus en in bien stan 
da sanadad.

Salidei la vieua Cristgina Derungs-Burkler (1879–1971) ed il Placi Derungs 
(1855–1933). Quels enconuschel jeu. Cheu ei era vegniu fatg messa pil Casper 
Derungs (1863–1922). Nus vein era giu caschun da dir paternos per el.

1924, igl october da Lindenberg, Baviera – brev 04
Carissim aug, scriva il Cristian Deragisch (1877–1955) ch’ha maridau l’Anna 
Maria Werder (1877–1963). La brev ei drizzada a Martin Felici Berther (1870), 
ch’ei buca aug, mobein in cusrin dad el. Vus vegnis schon a perdunar a mi, sche 
jeu scrivel in per lingias sur da nies sesanflar. Jeu sun cheu en Tiaratudestga ed 
hai cheu, sco vus forsa saveis, buca pli bien. Jeu sun in fegl dils Deragisch da 
Sedrun. Mia mumma e vossa mumma ein soras. Miu num ei Cristian ed jeu 
sun il giuven da quels. Uonn sun jeu staus sin viseta tiels mes da casa ed els 
ein era ualti vegls. La mumma ei gleiti 90 onns ed ei aunc pulit. Ils frars e las 
soras ein era scurdai fetg. Da mei e mia famiglia sai jeu dar bunas novas. Jeu 
haiel giu treis affons e dus ein morts, dus buobs ein morts ed jeu hai mo ina 
buoba. Naven da casa sun jeu ius igl onn 1899, il december. Jeu hai adina fatg 
magnuc e rugalau quel da tarmetter naven. Maridaus sun jeu anno 1914 e lura 
ei gleiti l’uiara rutta ora e cheu han ei stuiu far atras da tuttas uisas. Cheu ha 
bia glieud stuiu endirar bia fom.

Jeu sai buca selamentar. Jeu hai adina giu pulit e sai engraziar a Niessegner 
per quei cletg. Avon l’uiara havevan nus ils daners e buca la rauba, mo ussa 
han ins buca pli daners. Cheu dat ei era buca pli bia fatschentas e cunquei 
dat ei bia glieud che han buca pli lavur. Jeu sai buca scriver a vus, tgei temps 
ch’igl ei stau cheu entuorn quell’uiara. Mo in per onns suenter l’uiara eis ei 
stau aunc mender.

Ins era gleiti buca segirs dalla veta. Jeu havevel spargnau ensemen bia da-
ners ed havevel quels sin ina banca. Quels ein i a piarder ed ussa hai jeu era 
nuot. Jeu hai adina tertgau che jeu hagi enzatgei, cu jeu sun vegls. Jeu sun 
gleiti tschunconta onns. Jeu sun naschius ils 8 da matg 1877. Ussa stuein nus 

La Maria  
Lucia  
Deragisch 
(1870–1950)

spargnar per vegnir atras. Las pagas ein buca aschi grondas 
sco avon l’uiara. Ei cuosta denton pli bia ch’avon, treis quater 
gadas pli bia. Ins sto ver speronza sin Niessegner, sche va ei 
schon puspei.

Co va ei cun vus leu e vossa mumma e forsa frars? Essas 
tuts sauns? Hai speronza! Jeu hai giu legiu la davosa brev che 
vus veis scret als mes da casa e sco els han detg, va ei pulit cun 
vus. Haiel la speronza che quellas malscrettas lingias anflien 
vus en buna sanadad. Augurel era in bien niev onn 1925 e che 
Niessegner laschi aunc biars onns la sanadad sin quest mund 
e sin l’auter la gloria dil sogn parvis.
Jeu havess bugen, sche vus savesses far a mi in survetsch. 
Havesses vus tonta grazia per nus en nossas miserias cheu en 
Tiaratudestga? Jeu sun schon curdaus empau e vegnel buca pli 

tier enzatgei. Cheu entuorn survegnan bia glieud biars schenghetgs da parents 
ch’els han ell’America. Sche vus havesses era la grazia persuenter, sche vus steis 
aschi bein ni vos frars. Seigies aschi buns e schai era leger quella brev vossa 
mumma e vos frars. Sch’ins havess enzacons dollars, fagess quei bein per mei. 
Jeu siarel mia malscretta brev e vus vegnis speronza buc a prender si quei per 
mal.
Salidel vus cordialmein. Salidel vus aug, cusrin, en num da mia famiglia.

1925, il december da Lindenberg – brev 05
Cars augs ed onda. Endretg fuss cusrins. Jeu sai buca, sche vus haveis surve-
gniu mias novas e mia brev. Jeu hai dau risposta sin vossa brev e per ils daners 
che vus havevas tarmess avon in onn. Quels hai jeu cun grond basegns saviu 
duvrar. Niessegner vegni persuenter a dar la pagaglia. Jeu sai dar bunas novas 
da mia sanadad, da mei e da mia famiglia. Jeu hai era speronza che vus seigies 
il medem. Quei ei il meglier ch’ins ha sin quest mund. Sche mo Niessegner 
mantegn quei aschi ditg che mia buoba Johanna ei empau pli gronda.

Uonn igl october sun jeu era staus senza lavur. Ussa hai jeu puspei lavur, 
mo buca grad bia. Sundel mintga jamna vid in’autra lavur. Jeu hai aschi bia 
che jeu vegnel grad atras cun empau spargnar. Da cumprar vestgadira va ei 
buca grad bein. E tuttina sai jeu dir che nus vein aunc cletg. Cheu entuorn ein 
mellis famiglias che han buca lavur. Jeu sai buca, co quels fan da vegnir atras 
senza daners.

Ils daners che havevel spargnau ein i a piarder. En la plazza che jeu erel biars 
onns, naven da 1911, eis ei era buca iu bein. Il possessur ha fatg speculaziuns 
fallidas, ha baghegiau ina gronda fabrica e fatg bia deivets e lura ha el priu 
la veta. El ei sesittaus giu. Sche jeu havess da far atras da quellas caussas! Igl 
ei era buca stau bien da spiarder tut ils daners ed ussa sun jeu era buca pli 
giuvens e negina buna lavur. Ussa havess ins buna caschun da cumprar enza-
tgei, sch’ins havess daners. Per 20’000 – 25’000.– marcs savess ins cumprar 
gia bials beins. Jeu havess survegniu il latg nua che jeu erel, mo jeu hai buca 
saviu mussar che jeu hagi aunc enzatgei rauba e lura han ins buca dau credit.

Il Cristian 
Deragisch 1899, 
igl onn da sia 
emigraziun on 
Baviera

1926, il zercladur a Sedrun – brev 06
Il Gion Bistgaun scriva all’onda Barla Cresenzia Berther-
Beer. Entras questas lingias stoi jeu tonaton dar part, co 
ei va cun nus. Ils 9 da zercladur ei nossa mumma, Onna 
Maria Deragisch-Beer (1834–1926), spartida da quest 
mund. 

Speronza eis ella ida tier Niessegner e fatg ina megliera 
midada. Nov dis eis ella stada malsauna. Cu ins ei vegls 
drova ei buca bia. Ella ha giu ina speciala grazia, giu in 
bien patratg e buna vesida ed udida entochen ils davos 
dus dis. Il plevon ei sesmarvegliaus, co in carstgaun da 
92 onns sa mantener il patratg entochen la mort. Dano 
quels nov dis ha ella adina filau cun buna vesida. Uonn 
haveva ella enqual ga motivau da scriver ell’America. 
Mo jeu vesel mal da scriver e cu ins ei gleiti tschunconta 

onns buca sevesi, sch’emblid’ins vi tut. Nus essan era circa curonta onns mai 
stai tuts ensemen.

Suenter bara ha ella giu tut ils fargliuns, resalvond l’Onna Maria (1865– ) 
ch’ei morta giu S.Gagl. Il fegl Aluis Svoboda dad ella ch’ei a Friburg ei staus 
suenter bara. Il Cristian ha era pudiu esser si dalla Baviera. El ha fatg vess da 
puspei stuer bandunar nus. Igl ei buca da sesmarvegliar, fadigiar ensemen vegn 
onns ch’ins hagi enzatgei cu ins ei vegls ed ussa ver buca rap. Tut siu fatg veva 
el en daners ed uss entras quell’uiara vala ei nuot, plunas notas – buca rap ed 
ussa dat ei gnanc da fadigiar melli. Mellis ein senza lavur! Denton ston ins 
prender dil maun da Diu.

Nus cheu essan ualti vegls. Matei ch’ei vegn da murir biars onns avon che 
la mumma. Jeu, il Giachen Antoni e la Barla Catrina essan adina stai cun la 
mumma ed aschia ha ella giu bien uorden. Bia lavur ha ella buca dau, ni da 
viver ni da murir. Dus dil Bonifazi da Zignau han era giu la grazia da vegnir si 
da Zignau suenter bara. Il Bonifazi Decurtins (1819–1897) veva maridau igl 
onn 1856 la Maria Cresenzia Deragisch (1821–1894) da Tujetsch e dus dils af-
fons ein stai suenter bara. Ella ha giu biars da dir paternos ed era suenter bara. 

Ussa vein nus la viafier che va atras Tujetsch sur il Cuolm d’Ursera. La sta-
ziun ei sin Gonda grad sin nies prau ch’ei era staus vos. En Flurin, sur Rueras, 
ei era ina staziun ed ussa tratgel jeu che silmeins enzatgi da vus viseti aunc 
Tujetsch. Ils Derungs han adina detg che vus stetties pulit, tuttavia il Martin 
Felici. Sco jeu hai udiu, ha el schon el senn da vegnir inaga. Traso vegn ei 
ussa enqual sin viseta. Nus vessen fetg bugen, sche silmeins enzatgi vegness 
en Tujetsch inaga. Igl ei gleiti tschunconta onns che nus essan buca sevesi. Jeu 
seregordel aunc bein cu vus veis fatg quei pass. Jeu sai buca bia tgei scriver 
pli. Enconuschents dat ei buca grad biars pli. A Rueras ein aunc in ni l’auter 
padrin dad in u l’auter. Il Gion Giusep Derungs (1854–1930) ei aunc vivs, mo 
era miserabels.

Speronza che vus prendeies buca en mal quellas paucas malscrettas lingias 
e seregurdeies dalla mumma en vossas oraziuns. Nus spitgein sin ina viseta!  

Onna Maria  
Deragisch-Beer
04-12-1834 –  
09-06-1926

Vossa mumma ei era veglia 
e sa era buca sperar da viver 
aunc biars onns. Speronza 
deis vus silmeins ualti spert 
risposta co ei va. Cu ins vegn 
vegls, vegn ei pli bein enda-
men.

Matei che leger romontsch 
en tons onns va era buca bein 
ed era da scriver. Mo enza- 
tgi eis ei forsa schon leu che 
sa leger. Ni scriver engles, ils 
Derungs san schon leger!

Uonn ha ei fatg in lev un-
viern. Il fevrer e mars ha ei 

fatg bialaura. Igl avrel, matg e zercladur persuenter schliat’aura. A Milez ha-
vein nus aunc neiv vedra e pupira da fein. Ei neiva aunc uss. Ei munglass schon 
midar. Da Gonda si ein ins vidlunder da baghegiar ina via che va grad sper la 
casa ora ch’ei stada da vossa mumma e nossa mumma. Nus essan grad ussa  
era ualti sauns, mo vegls. Nus vegnin buca aschi vegls sco la mumma.

In cordial salid da Gion Giusep Derungs. Jeu sundel era en mes 72 onns. 
Miu desideri fuss aunc da veser tei cheu en Tujetsch. Era in salid da Mrs 
Onna Maria Derungs-Jacomet (1880–1954), dunna da Gion Mihel Derungs 
(1857–1917).

1926, il zercladur a Lindenberg – brev 07
Carissima onda ed augs, cusrins. Igl ei in grond temps che jeu hai neginas 
novas da vus. Jeu sai era buca, sche vus veis survegniu mias duas brevs che 
jeu hai scret per engraziar per vies schenghetg. Da casa sai jeu buca dar bunas 
novas. Cheu scriva el dalla mort dalla mumma e cuntinuescha: Ella ha era 
stuiu far atras bia per ses affons en quella Val Tujetsch. Da mes fargliuns sai 
era nuota dar novas da sanadad. Els ein era empau vegls, jeu sun 49 onns e sun 
il pign. Il Bistgaun, il Giachen Antoni e la Barla Catrina ein ensemen en casa. 
Il Gion Antoni, la Maria Lucia e l’Onna Maria ein maridai. L’Onna Maria  ei 
maridada a S.Gagl, Jonschwil. Ella ei gia morta dapi biars onns. L’Onna Maria 
(1865– ) veva giu maridau 1899 il calger Benedict Svoboda (1863– ).

Jeu sun cheu e vai buca grad dil pli bien. Jeu stoi luvrar fetg per ina pintga 
paga e stuein esser cuntents che jeu hai da quei cletg. Nus stuein spargnar 
giu la bucca. Il Bistgaun ha schon era manegiau che vus leu ensemen savesses 
schon era gidar mei in tec. Cheu savess ins schon far enzatgei cun 5– 6000 
dollars e quei fuss per vus leu ensemen fetg lev, sco mes frars han detg a mi.

Sche vus vesesses cheu en biaras famiglias, con pupratsch ch’igl ei, famiglias 
che stevan avon l’uiara bein ed havevan ina gronda rauba.
Salidel vossa mumma, frars e famiglia
Cristian Deragisch e famiglia

L’Onna Maria cun siu um Benedict Svoboda

1927, il fevrer a Sedrun – brev 08
Il Gion Bistgaun scriva: Car cusrin Martin Felici, jeu 
vi tonaton dar risposta sin tia brev. Quei ha fatg grev 
da survegnir da quellas novas che vossa mumma seigi 
morta. Mo quei era da spitgar in di ni l’auter, tuttavia 
cu ins ei vegls. Vossa mumma e nossa mumma han 
fatg fetg spert ina suenter l’autra. Speronza ch’ellas ha-
gien fatg ina megliera midada. Vies bab e nies bab ein 
era morts spert in suenter l’auter. Vus eras buca grad 
gronds e nus era il medem. Denton eis ei vargau ed ussa 
essan nus matei aschi vegls. Mo quei vegn da prender 
dil maun da Diu. 

Ussa eis ei gleiti tschunconta onns che vus essas i naven da cheu. Vus eras 
aunc buobs pigns e matei che vus e nus vein stuiu far atras dabia, sch’ins re-
sta anavos senza bab. Ussa stuein nus era far quen da murir, denton mo ina 
bunura.

Jeu sun immediat ius giu tiel plevon e detg ch’el dueigi far la messa dil tierz 
per l’onda. La dumengia ha el clamau en baselgia ch’ei fetschi messa las nov e 
mesa per la Barla Cresenzia Berther, nata Beer. Ella seigi morta ell’America ils 
4 da schaner 1927. Ils biars han buca saviu ed enconuschiu. A messa ei aunc 
dabia glieud stada, perfin orda Rueras, da quels vegls vischins e forsa cumpars. 
Igl ei vegniu fatg messa cantada, grad sco ei fan las autras sepulturas. Biars 
enconuschents ein vegni tier mei e detg: Quei ei bein la dunna dil Giachen 
Francestg? Ei fuva da quels ch’eran gnanc ton gronds, cu vus essas i naven 
da cheu. Sparter da cheu era stau grev e biars enconuschevan il bab, cunquei 
ch’el era calger. In nies vischin e vegls sco jeu ha detg ch’el hagi enconuschiu 
vus buobs da Liez. Vus pertgiravies las vaccas da casa ed el eri paster pign si 
Culmatsch.

Ti has scret che ti fetschies schon aunc ina viseta ell’Europa. Mo ussa eis ti era 
empau da vegls. Pos ti far quen da vegnir? Sco ils Derungs han detg da vus, 
sche vesses vus schon da vegnir atras per far quei viadi.

Ussa vein nus sur tut onn la viafier che vegn tochen a Gonda. La stad va 
ella sul cuolm. La staziun ei sisum Gonda sin nies prau. Nus habitein la casa, 
nua che nus eran, cu vus essas i naven da cheu. Il Gion Antoni stat en casa da 
vossa mumma a Gonda. El sez ei il bia malsauns. La Lucia ei si Salins e lavura 
da scarsinar launa.

Sche ti has la carezia da scriver, sche leger sai jeu stupent tias brevs. Igl ei da 
sesmarvegliar, co ti scrivas suenter tons onns il romontsch ed eras staus cheu 
pauc a scola avon ch’ir ell’America.

Cheu eis ei stau enzacons buns onns ed ussa eis ei bia mender. La glieud era 
endisada bein e fa vess da sendisar ussa auter. Ils da Rueras peinan tier da far 
si in clutger sper baselgia ed era engrondir, sch’igl ei pusseivel.

Nossa mumma ha fatg lartg e la vossa matei era. Mo tgei lein far? Quei sto 
esser aschia! Salida tut tes frars! 

Annunzia da mort da Barla Cresenzia Berther-Beer (1839–1927) en ina 
gasetta americana:

Tatta Berther – Morta a Wentworth
In’autra mumma piuniera, carezada e stimada ei morta
Baul ozendamaun ei Mary B. Berther morta en casa da siu fegl Tony Berther a 
Wentworth. La Barla Cresenzia ei naschida ils 24 da settember 1839 en Svizra 
ed haveva ussa 87 onns. Culla vegliadetgna eis ella vegnida pli e pli malsauna. 
Schiditg sco ella ha pudiu, ha ella fatg il percasa ensemen cun siu fegl Toni e leu 
ei sia liunga veta ida a fin. La famiglia ei vegnida igl onn 1880 dalla Svizra 
ell’America, igl emprem a Chicago e suenter a Stillwater. Gia el decuors digl onn 
1880 ei siu um vegnius a Lake County cun ils colonists da Badus ed ha baghe-
giau casa ella vischinonza dil Lag Badus. Siu um ei morts igl uost 1881 e quei 
ei stau l’emprema sepultura sil santeri da Lake Badus. 
La vieua ei stada anavos cun tschun fegls, per ils quals ella ha mirau si’entira 
veta. Ils fegls ein Casper Berther da Sioux Falls, Martin Felici Berther a Madi-
son, Tony Berther da Wentworth, Burt Berther a Timber Lake Dacota dil Sid e 
John Berther a Ramona. Tut ils fegls vegnan ad esser presents alla sepultura che 
ha liug ella baselgia catolica Badus, ils 7 da schaner 1927. La Barla Cresenzia 
Berther vegn satrada sper siu um.

1931, il fevrer – brev 09
La brev dil Cristian deriva da Grossholz egl Allgäu. Car cusrin, igl ei 
vargau in liung temps che nus havein neginas novas da vus. La davosa ga 
haveis vus scret che vus haveies el senn da visitar vossa veglia patria. Co va 
ei leu ell’America cun la lavur? Dat ei era biars che han buca lavur? Cheu 
en Tiaratudestga eis ei ussa en enqual liug sgarscheivel e pupratsch. Tschun 
milliuns han buca lavur. Jeu sai buca selamentar. Jeu haiel adina lavur, mo 
haiel era nuot. Ins sto pagar bia taglia al stadi. Per mintga jamna vegn ei 
tratg giu dus dis paga.

Uonn havein nus giu in stregn unviern e dau in detg migliac neiv. Gl’emprem 
eis ei stau empau bletsch e sin quei ein era bia glieud vegnida malsauna. Nus 
essan era buca grad dil meglier. La dunna ei buca stada bein il davos dalla 
stad e quei per treis meins. Ussa sun jeu tschun jamnas enta letg, mo ussa va ei 
empau meglier. Jeu hai giu la grippa ed ussa eis ei sebess sil cor e sin la gnarva. 
Enzacons dis haiel giu schliet. Ei va ussa pulit, sch’ei va vinavon aschia. Ins 
sto ver fidonza en Niessegner, sche va ei schon. Avon treis onns hai jeu stuiu 
far atras in’operaziun dil magun e sun buca ton ferms.

Ussa fuss ei bien da buca pli stuer ir a fadigiar. Il stadi ha schon gidau em-
pau. Mo sche jeu vegnel sauns, sche vegn ei puspei d’ir a luvrar. Biaras fami-
glias han aunc mender che nus. Jeu hai mo ina buoba e quella vegn primavera 
ord scola. Ils 26 da mars ha ella examen. Ella mass bugen aunc vinavon a 
scola, mo jeu hai buca daners. Jeu hai schau ir ella diesch onns e da quei sis 
onns en ina scola gronda. Nus havein era cletg ch’ella survegn ina plazza tier 
la firma che jeu lavurel. Ella sa ir ell’administraziun. Mo ella sto emprender 
vitier. Quella firma cheu tarmetta era caschiel en tier vus ell’America dil Nord. 
Quei han ei gia fatg uonn duas, treis gadas.

1931, il matg a Grossholz – brev 10
All’entschatta engrazia il Cristian per la brev ed ils purtrets ch’el ha retschiert 
ord l’America. El menziunescha dil plascher dalla dunna e feglia, engrazia e 
giavischa aunc biars onns buna sanadad ed il seveser en tschiel. Da mei sai jeu 
buca dar bunas novas. Jeu sun aunc adina buca taffers. Haiel da far atras ina 
gronda malsogna e saiel buca, sche jeu vegnel meglier. Ferms vegn jeu buca pli 
a vegnir. Pertgei, cu ins ha la sanadad, han ins tut sin quei mund. Jeu hai giu 
la grippa, culla gnarva e cun il saung. Dapi ils 24 da schaner sundel a casa e 
quei ei in liung temps che jeu hai fadigiau nuot. Jeu sai era buca sche jeu sai 
insumma ir a luvrar. La dunna ha era buca saviu ir a luvrar. Igl unviern fageva 
ella era enzatgei. Quella lavur va mo igl unviern. Vus saveis co quei va di per 
di, sch’ins fadigia nuot e vegn en nuot. Il meglier ei che la buoba ei ord scola 
ed ha survegniu plazza. Aunc dus onns sto ella emprender, mo survegn buca 
gronda paga.

Cu jeu hai aviert vossa brev, hai jeu mirau en mintga cantun, sch’ei vegness 
ora duamelli dollars. Jeu savess schon era duvrar. Sco ils mes da casa han scret, 
haveis vus gronda rauba. Forsa saveis vus era gidar mei in tec. Vus saveis era 
co igl ei iu suenter l’uiara. Ils daners ch’eran buca segirai cun praus e baghetgs 
ein i a piarder.

Salidei era vos frars! Forsa saveis vus e vos frars gidar mei. Sche jeu havess 
giu cumprau ina casa, fuva ei era meglier che da metter ils daners sin la banca. 
Ussa fussen las casas buca grad caras. Speronza prendeis vus buca si mal. Ch’ei 
mondi aschia cun mei, vess jeu era buca tertgau. Ussa fan ei era bia magnuc per 
l’America. Quella firma tarmetta era bia. Questa jamna van treis vaguns naven.

1934, il november – brev 11
Il Martin Felici Berther scriva a siu cusrin Gion Bistgaun Deragisch a Sedrun. 
Jeu vi puspei empruar da scriver a ti davart nus cheu en l’America. Avon enza-
cons dis sun jeu ius atras pupials e brevs ed en quels hai jeu anflau duas brevs 
da tei che jeu hai giu retschiert avon treis onns. Consequentamein hai jeu detg: 
Ti stos schon empruar da scriver aunc inaga a Sedrun e quei avon igl onn niev.

Ussa essan nus tuts sauns e taffers. Mia famiglia ei sco adina: duas buobas, 
la Maria e l’Agnes  ed in buob Joseph, ussa pader Patrick. Ina dallas buobas, la 
Maria dat scola e l’autra, l’Agnes ei a casa e fa la lavur da casa. Il fegl Joseph 
ch’ha midau siu num tenor il sogn Patrick ei spiritual a New York. El ei ve- 
gnius ordinaus in pader ni spiritual ils 17 da zercladur 1934. El ei tiegl uorden 
dils caputschins. Ella baselgia nua ch’el ei ussa ein siat spirituals. Enqual du-
mengia dat ei entuorn 1600 penetenzias. Sin ils purtrets che jeu tarmettel cun 
questa brev saveis vus veser el sco caputschiner. Questa stad eis el staus tredisch 
dis a casa cun nus. El ha legiu l’emprema messa cheu el marcau da Madison el 
Dacota dil Sid ils 20 da zercladur 1934. En tias oraziuns roga Diu ch’el possi far 
la lavur che Niessegner damonda da ses spirituals sin quest mund. L’America ei 
ussa nuota aschi reha. Ils onns 1930 tochen 1931 havein nus entschiet a sentir 
la terribla crisa dil mund. Ei dat cruschs ch’ins revelescha buca bugen, mo ins 
sto prender sco ei vegn e buca murmignar.

Rauba, praus, capitals ein ussa da schi pauca valeta che negin vul cumprar. 
Las bancas dattan buca ora daners e quels che vulan pagar san buca danunder 
prender ils raps. Jeu hai piars treis farmas da 480 acres ed ina valeta da 40’000 
dollars. Ei gida nuota piarder larmas, aschiditg sco nus havein la sanadad. Nus 
lein viver en speronza che Niessegner vegni en agid.

Il Placi Derungs (1855–1933) ei ussa varga in onn morts. La dunna dil 
Casper Derungs, la Cristgina, ei sauna e tafra. Ella ei adina en baselgia e di 
paternos e fa oraziuns. Ina buna femna.

Per siat onns havein nus ussa buca giu fretg, buc avunda plievgia. Ils davos 
dus meins vein  nus giu pli bia plievgia, ton che nus vein ussa speronza che 
l’auter onn seigi megliers. En l’America havein nus 17 milliuns che han buca 
lavur. Per gidar drova quei bia daners dil guvernament. Ussa prendel jeu buca 
en bia daners. Mia lavur ei principalmein da mirar suenter praus d’auters. 
Quei porta entuorn 6000 dollars ad onn. Quei fuss entuorn 12’000.– frs.

Miu frar Leci Antoni ei morts ils 7 da matg 1933. El ha schau anavos duas 
buobas e sia dunna. Il Casper ei sauns e lavura silla farma. Il Battesta ha fa-
miglia a Kiclcoauku-Wisconsin.

Nus vein in unviern cun bia neiv e quei ei bien per ils praus in auter onn. 
Sche nus survegnin l’auter onn buca in bien fretg en Dacota dil Sid, sche lu va 
ei ualti mal cun nus.

Cun leger las gasettas, vesa ei ora che la Tiaratudestga ei puspei vid preparar 
in’uiara cun la Frontscha. Quei fuss sgarscheivel. Lein rugar Diu ch’ils ufficials 
che miran sin quellas tiaras, vegnien ensemen sin in’autra moda. L’America 
vul nuota uiara.

Jeu hai nuota autras novitads da cheu. Jeu sperel che quellas malscrettas 
lingias anflien cun la veglia da Diu vus tuts en buna sanadad.

Denter quella brev e la suandonta regian sigl entir mund schliats temps. La 
secunda uiara mundiala furiescha e destruescha, mazza e fugenta ils carstgauns 
da 1939 entochen 1945. La Tiaratudestga ei destruida ed il da viver leu ei era 
per il Cristian Deragisch buca staus sempels e cumbinaus cun bia pupira e 
miseria. Ina brev al Martin Felici da 1947 plaida e dat perdetga:

1947, il mars – brev 12
Jeu vi grad dar part cun in per lingias sur da nus. Jeu havess era bugen da 
vus novas da vossa famiglia e frars. Jeu hai speronza che vus seigies en buna 
sanadad, sco jeu sai era dar novas da nus. Jeu e mia dunna essan era buca 
pli giuvens. Nus essan gia siatonta onns vegls. Haveis vus era giu leu ton cun 
quella uiara? Cheu tier nus ha ei caschunau gronda miseria ed aunc ussa vegn 
ei mintga di mender cun la vivonda e vestgadira. Gia otg onns savein nus 
cumprar nuot pli.

Dapi il matg 1945 havein nus aunc ussa militar cheu che fa uorden cun la 
tiara. Igl ei miseria e pupira e sch’ei fuss iu autruisa, sche fuva ei aunc men-
der. Che nossa casa stat aunc sil plaz, savein nus buca engraziar avunda a  

Niessegner. Las ruclas dils canuns ein idas sul tetg dalla casa ed han fatg 
gronds donns. La Tiaratudestga era buca cuntenta cul bien temps ed ussa sa 
ella girar ella miarda. Ussa havein nus buca avunda truffels da magliar. Davart 
autras spisas vi jeu buca dar part. Quei saveis vus sez patertgar, vus saveis co 
ei stat tier nus.

Naven da 1938 hai jeu stuiu far atras bia, perquei che jeu erel buc in Tu-
destg. Jeu vevel buca quintau cun quei. Anno 1918 havein nus gia piars tut 
ed ussa savein nus buca co ei va. Nus havein speronza sin Niessegner e sin 
l’auter mund. Da Sedrun sai jeu era buca dar bia novas. In frar e duas soras 
ein aunc pulit sauns. Els han era tarmess in per pachets cun vivonda. Quei hai 
jeu schon saviu duvrar.

Jeu e mia dunna luvrein aunc mintga di cun nossa feglia Johanna (1915–
2006). Ella ei maridada anno 1938. Siu um, Hugo Bilger (1910– ), ei vegnius 
sauns a casa. Els han ina feglia che va a scola. Quels dall’America tarmettan 
entras la Crusch Cotschna era bia pachets cun victualias en Tiaratudestga. 
Sche vus haveis era enzatgei da tarmetter, savessen nus schon era duvrar. Vos 
frars savessen forsa era tarmetter enzatgei. Prendei buca si mal quellas lingias 
cun miserias. Jeu sun buca la cuolpa. Jeu vevel gia scret ina brev ils 16 da 
november 1946 e quella ei puspei vegnida anavos.

1947, il matg a Madison, Dacota dil Sid – brev 13
Car Cristian e dunna Maria. Tia brev dil mars 1947 hai jeu retschiert ils 3 
da matg. Jeu sai buca co scriver. Jeu sai buca co bustabar, mo forsa che vus 
saveis leger e far ora empau. Vegn onns ein vargai, dapi che jeu hai scret ni 
tschintschau romontsch. Jeu sai leger pulit.

Nus essan sauns. Miu fegl ei in caputschiner. Las duas feglias, ina ei a casa 
cun mei e l’autra dat scola e vegn mintga sonda e dumengia a casa. Sia scola 
ei 38 miglias naven da Madison. Nus essan era buca pli giuvens. Ils 8 d’uost 
vegnel jeu 77 onns e quei ei siat onns pli vegls che vus. Quella uiara leu ha 
schon fatg bia mal e miserias sil mund. Cheu vein nus avunda da magliar e 
vestgadira, mo tut cuosta bia daners.

En vossa brev scrivis vus che vossa casa stetti aunc sil plaz. Tia brev dat 
l’adressa Grossholz egl Allgäu, Lindenberg. Sin mias cartas hai jeu buca anflau 
quels loghens. Con lunsch ei quei naven da Sedrun?

Ussa lessan nus schon gidar in tec cun daners ni vestgadira e materia. Mo 
co tarmetter sai jeu buca dir. Las bancas tarmettan buca daners en Tiaratu-
destga e tgei vestgadira vus savesses duvrar, savein nus era buc. Eis ei pusseivel 
ch’enzatgi da leu savess leger engles? Sche quei ei pusseivel, vi jeu scriver pli 
bia.

Quei ei curios che la brev dil november 1946 ei buca arrivada tier nus. Jeu 
vess scret avon, mo jeu havevel buca tia adressa. Dai risposta sin quella brev! 
Dai a nus ina descripziun da vus e la dunna. Aschia savein nus forsa tarmetter 
enzatgei. Mias feglias han schon vestgadira da tarmetter, sche nus savein con 
gronda che la dunna ei.
Martin Felici Berther

1947, il zercladur a Grossholz – brev 14
Jeu dundel part sin vossa brev dils 13 da matg. Quei ha fatg grond plascher a 
nus d’udir che vus seigies en buna sanadad ed haveis dau novas a nus. Jeu sun 
buc aschi bia che vus fageis aschi bia lavur per mei.

Quella brev da 1920 ei da Johanna Deragisch, quei ei mia feglia ch’ei ida 
a scola in per onns ed empriu in tec engles ed ha buca fatg pli ditg cun quella 
scola. Igl Aluis Svoboda ei in fegl da mia sora Onna Maria ch’ei gia morta 
avon bia onns ed el ei buca vegnius atras cun la scola. Dapi vegn onns hai jeu 
neginas novas dad el.

Grossholz sper Lindenberg ei damaneivel da Lindau. Vus lessas gidar cun 
daners, mo grad ussa hai jeu daners avunda e quei gida nuot, ins sa cumprar 
nuot. Igl ei miseria e pupira. Maglias e vestgadira savein nus schon duvrar. Mia 
dunna ei buca grad gronda ed era buca pintga. Da mei dundel jeu la mesira. 
Cheu a Lindenberg ein bia pachets vegni dall’America.

1947, il settember da Grossholz – brev 15
Cun grond plascher havein nus retschiert vossa brev e vies pachet cun ve-
stgadira. Dil plascher ei l’aua vegnida ord ils egls. Nus savein duvrar quei 
en nossas miserias. Jeu e la dunna e mia feglia engraziein fetg persuenter a 
vossa famiglia. Niessegner vegni a dar a vus la pagaglia. Jeu sai buca dar. 
Las miserias vegnan pli grondas. Quest unviern havein nus buca da mirar 
enzatgei bien cun la fom e seit e freid. Sch’ins ha buca da magliar, han ins 
freid.

1947, il december – brev 16
La brev dils 3 da november hai jeu retschiert ils 30. Il pachet ei vegnius ils 15 
da december cun grond plascher. Nus savein duvrar quei bein en nossas mi-
serias. Nus engraziein era persuenter. Quei ei era bunas spisas che nus havein 
gia daditg buca giu. Ei ha era fatg gronda legria da survegnir in per lingias da 
vies frar Duri Battesta e famiglia.
Cristian e Maria Deragisch
Famiglia Hugo e Johanna Bilger

1948, igl avrel a Grossholz – brev 17
Nus lein dar risposta sin vossa brev e quei bi pachet. Quei ha fatg grond pla-
scher a nus e grad sin Pastgas. Nus engraziein persuenter. La famiglia Bilger, 
nossa feglia Johanna (1915–2006), ha giu fiasta da Dumengia alva. Sia buoba 
ha giu l’emprema communiun. Jeu hai spitgau sin in purtret ed aschia ei passau 
in liung temps avon che dar novas.

Jeu e la dunna essan era stai 1947 a casa tier mes fargliuns. Nus essan stai 
quater jamnas en Tujetsch. Els han buca grondas miserias, mo ei cuosta bia. 
Jeu sun staus sin ils dis dallas olmas. Dapi diesch onns fuvel buca staus a casa 
e quei la davosa ga cu miu frar Bistgaun ei vegnius satraus 1937. Igl emprem 
da december sundel vegnius anavos e gest vegnius malsauns e sun aunc ussa 
buca taffers. Luvrar vegnel jeu buca a saver.

La sonda, ils 10 d’avrel, hai jeu survegniu schliatas novas da casa. Mia buna 
sora Barla Catrina ei morta cun 73 onns ed otg meins. Ils 12 d’avrel eis ella 
vegnida satrada. Ussa hai jeu mo pli in frar ed ina sora. Il frar Gion Antoni ha 
giu ils 16 da fevrer ils otgonta e la sora Lucia ei dus onns pli giuvna.
Vus saveis era dar novas a vos frars e jeu laschel cordialmein salidar els.

1948, igl uost a Grossholz – brev 18
El decuors da 1948 ha la famiglia Deragisch retschiert dus pacs e cun quella 
brev expriman els il plascher ed engrazian. Co va ei cun vus e vossa feglia cun 
la sanadad? Cun la vestgadira per mei vegn jeu schon atras. Jeu sun vegls. Vus 
saveis buca dar ora tons daners per mei. Co igl ei cheu tier nus ha la feglia 
Johanna scret. Nus engraziein cun dir paternos ils 12 da settember per la fiasta 
dil Num da Maria. Vus haveis la grazia da gidar nus e veis gia fatg bia bien 
cun nus. Forsa saveis vus dar spezarias, da magliar e daners.

1949, il schaner – brev 19
Ils 14 da december havein nus cun legherment e plascher survegniu in pa-
chet ed ils 18 vossa brev. Nus engraziein per quellas bunas maglias. Havein 
la speronza ch’ei mondi bein cun vus tuts. Nus giavischein ina biala viseta a 
Sedrun ella patria da vossa mumma, ella Svizra. Cun mei va ei buca bein cun 
la sanadad.

1949, il matg – brev 20
Cun grond plascher havein nus survegniu vossa brev ed il grond e bien pachet. 
A mi fa quei mal d’ir a rugar. Nus havein aunc adina buca bia e savein schon 
duvrar. Cun mei va ei buca bein cun la sanadad. Mo aschiditg sco jeu stoi buca 
star enta letg sun jeu cuntents. Uonn vegn ei tschunconta onns che jeu sun en 
Tiaratudestga ed hai luvrau per nuot.

1950, igl avrel – brev 21
Il Cristian e la Maria engrazian per il retschiert, per il 
pac e seperstgisan dalla atgna miseria e vulan engraziar 
cun la paga da Diu e rugar tier el. Co va ei cun vus e 
la feglia Maria cun la sanadad? Da mia sanadad sai jeu 
buca dar bunas novas. La dunna ei pulit, mo nus essan 
schon empau vegls. Nus stuein patertgar da murir. 

1952, il schaner – brev 22
Jeu vi dumandar co ei va cun vus. Jeu hai la speronza 
che vus seigies sauns e taffers. Co va ei cun vies fegl 
pader? Sto el fugir? Uonn essan nus stai pulit sauns. La 
dunna ei pli tafra che jeu. Mia feglia cun famiglia ei era 
pulit sauna e lai salidar vus e la famiglia.

En Tujetsch ha ei schon daditg in meter e miez neiv. Ussa sun jeu persuls, mes 
fargliuns ein morts. Speronza ha Niessegner fatg grazia cun els. Co ei va cun 

Cristian Deragisch-
Werder (1877–1955)

nus saveis vus. Nus stuein spargnar, damai che nus vein duas gadas piars tut 
nos daners sin las bancas. Miu car cusrin, ussa savess ins baghegiar casas pin-
tgas. Il stadi gida era empau, mo ins sto era haver daners enta maun. Sche vus 
savesses dar empau, sche savessel jeu schon duvrar. Schiglioc sai jeu far nuot.
Cristian e Maria Deragisch

Ord las brevs dil Cristian seresulta il suandont decuors dalla veta digl emigrant 
en Tiaratudestga: 

El ei il giuven dalla famiglia da Gion Antoni Deragisch ed Anna Maria Beer. Avon 
el ein aunc siat fargliuns naschi. Sco giuven da 22 onns emigrescha el muort disoc-
cupaziun igl onn 1899 ensemen cun aunc dus camerats tuatschins en Tiaratudetga, 
in da quels il Gion Valentin Cavegn (1882–1969). Da quei onn entochen 1906 
anfla el lavur sco signun tier Engelbert Muggli, in descendent d’in emigrant tua-
tschin a Bad Aibling. Gliez onn eis el sfurzaus da midar plazza, damai ch’il Mug-
gli ha sligiau si sia fatschenta. A Buchloe anfla el lavur per in onn en ina cascharia 
sco magasinist. Sia tiarza plazza anfla el a Waakirchen. Leu eis el staus engaschaus 
per in onn sco caposignun. Dil fevrer 1908 entochen il fevrer 1909 lavura el a 
Jakoneuharting. Leu eis el staus cumpigliaus ella producziun da pischada e Lim-
burger. Sia tschunavla plazza meina el anavos a Bad Aibling tier il Muggli che 
menava carteivlamein ina nova cascharia. Leu resta el per dus onns e miez.
Lu serenda el a Lindenberg e lavura leu da 1911 entochen 1925 tier Engelbert 
Mayer, gl’emprem sco salader da caschiel e lu sco « Rundkäser ». Igl onn 1914 
marida el la Maria Werder. Els han giu ina feglia, la Johanna. Cristian mida aunc 
inagada la plazza e lavura circa in meiz onn a Lindenberg sco signun da Roma-
dur e per part era sco signun da Camembert tier Aurel Kohler. Sia terminaziun 
tier quella firma succeda muort la midada da fatschenta. Silsuenter lavura el 
tochen tier la pensiun tier ils Fargliuns Baldauf&Co a Grossholz. Cristian ei 
morts igl onn 1955 ella vagliadetgna da 78 onns.

Las brevs dil Cristian Deragisch presentan in maletg dall’emigraziun tuatschi-
na ella Tiaratudestga. Quella ha sias ragischs e si’entschatta el tarmetter ils 
affons il temps da stad el sid da quella tiara, oravontut ella Baviera, ella regiun 
da Ravensburg. Parallel cun l’emigraziun ell’America succeda l’emigraziun en 
Baviera e Württemberg. Ils onns intensivs da quella emigraziun ein ils onns 
denter 1870–1900. Ils biars dils emigrants en quellas parts dalla Tiaratude-
stga fuvan forsa stai sco Schuobacheclers e fatg sias empremas experientschas 
sco fumegls e fumitgasas. Sco giuvens e giuvnas han els luvrau oravontut el 
puresser, sco mulscheders ni Schweizers sco els vegnevan numnai dils Bavarès. 
Famiglias ein fetg paucas emigradas en Tiaratudestga. Biars han fatg carriera 
ella producziun ed elavuraziun dil latg en quellas cuntradas el sid da Minca. 
Auters han fatg ina buna partida ed ein daventai possessurs d’in bein puril.

Las duas uiaras mundialas han era purtau als Tuatschins ella Tiaratude-
stga bia miseria e quitau. Tuts han buca giu aschi da sbatter sco il Cristian. El 
decuors dalla secunda uiara mundiala ein fetg biars Tuatschins turnai anavos 

en Svizra e schizun stai per in temps en Tujetsch. Biars ein lu puspei returnai. 
Oz ein ils descendents tuatschins el sid dalla Germania fetg numerus. Pliras 
famiglias dallas schlattas Muggli e Monn, Berther, Hendry, Deplaz, Caduff, 
Decrusch ein da cattar en quellas parts dalla Tiaratudestga.

Il historigraf local e profund enconuschider dalla historia locala e dalla ge-
nealogia tuatschina, il Francestg Berther-Venzin (1906–2000), ha dedicau dus 
artechels alla famiglia dil Giachen Francestg Berther. Sco cumpletaziun dalla 
historia dil Giachen Francestg e descendents duein els suandar cheu:

1980, Novitads da Tujetschins ord l’America
El mument che nus scrivin questas lingias sepreparan ad Ekalaka (Montana/
USA) ils parochians e parents da pader Patrick Berther OFM Cap. per la fia-
sta da secundizia. Pader Patrick Berther, in vegnentsuenter d’ina famiglia da 
Rueras/Tujetsch, ha 78 onns. Gest avon dus onns eis el, ensemen cun in siu 
confrar, staus a Mustér en claustra sin viseta. Silsuenter era a Rueras tier nus, 
el vitg natal da siu tat.

Paders han enconuschentamein adina fuola ed aschia ha ei tunschiu mo per 
ina cuorta viseta. Pader Patrick haveva giu pli baul correspondenza cun pader 
Vigeli Berther (1911–1979). Mo avon ch’el possi far ina viseta era lez gia morts. 

Ils vegnentsuenter retuornan
Cheu suonda la brev nr. 01 dalla Barla Cresenzia Berther presentada sin pagi-
na 390. Prest 100 onns ein svani che quella mumma ha cun ina certa brama e 
dolur per sia patria tuatschina scret e dau is a parents ed enconuschents, quasi 
adumbatten. Gie, l’emigraziun da nos perdavons ha scret pli baul ina dira hi-
storia. E tonaton vegnan ussa mintg’onn numerus vegnentsuenter dils emigrai 
anavos en nossas valladas e nos cuolms grischuns e svizzers per aunc inagada 
veser la patria da lur antenats.

Era pader Patrick Berther ei in da quels. Cu el ei staus cheu a Rueras, eis ei 
stau l’emprema damonda suenter il cuolm Badus e la casa da ses vegls. Siu bab, 
il Martin Felici Berther (1870–1971), era staus differentas gadas en l’Europa, 
saveva pader Patrick raquintar, mo haveva mai visitau la Svizra. Sco el ha 
schau sentir, havevan els buca dallas meglieras regurdientschas da lur temps 
d’affonza en la veglia patria.

La Barla Cresenzia Berther-Beer era la tatta da pader Patrick. Il tat era il 
Giachen Francestg Berther. Avon che quella famiglia emigreschi en l’America 
habitava ella en la casa che appartegn oz a Lucas Cavegn-Curschellas. Tenor ra-
quintar da nos vegls duess il basat da pader Patrick esser staus naschius sin Giuv. 
Giuv ei tenor raquintar stau habitau entochen alla fin dil 18avel tschentaner.

Stuevan emigrar 
Enconuschentamein ei – suenter l’uiara dils Franzos e tochen viaden els onns 
1870 – stau biars onns da miseria e fomaz, denteren il renomau onn dalla fom 

(1817). Sco dr. Alexander Pfister ha scret en las annalas XXVIII (1914) han ins 
denter 1820 –75 animau la glieud d’emigrar ord la tiara.

Plirs Grischuns da gliez temps ein sefatgs mo memia meriteivels sin quellas 
varts. En Surselva era 1854 igl anteriur veterinari cantunal, Jacomet da Tu-
jetsch, returnaus ord ils Stadis Uni. El ha menau 156 persunas ord la Cadi, 
il medem onn, ils 7 d’avrel. Ina gasetta da quei temps resda sur dalla tresta 
partenza e l’impressiun da quei fatg. En quella societad sesanflavan 5 famiglias 
cun 22 affons ord Tujetsch, 8 persunas da Mustér, 3 da Medel, 50 da Sumvitg, 
36 da Trun, 1 da Schlans, 2 da Breil e 2 d’Andiast. En quei 39 affons. Ord igl 
entir Grischun eran 5151 persunas emigradas quei onn. Tgei tragedia ei quei 
bein stau!
E da quella tragedia ha era la famiglia dil tat da pader Patrick stuiu prender 
part. Quel ei emigraus igl onn 1880. 

Il centenari
Uonn el meins d’uost festiveschan ils vegnentsuenter dils emigrai il centenari. 
Tschien onns Lake Badus, tenor scriver dallas soras Mary ed Agnes da pader 
Patrick. Quei vegn bein a dar ina fiasta pompusa.

Ed el meins da zercladur ha pader Patrick la ventira da saver celebrar sia 
secundizia ad Ekalaka. Sias duas soras ein – tenor siu scriver – vidlunder da 
far las preparativas per quella fiasta exquisita. Segir vegnan quels dis aunc 
auters Svizzers e vegnentsuenter da nossas numerusas famiglias sursilvanas 
ell’America ad esser presentas e selegrar cun pader Patrick.

Nus Tuatschins, cun pader Ambros dalla claustra da Mustér, selegrein da 
cor cun vus e tarmettein nos salids per la fiasta. En num da tuts gratulein nus 
per la singulara fiasta e giavischein al giubilar la benedicziun da Diu, per el, per 
sia gronda pleiv, per ses parents e buca il pli davos per ils numerus cumpatriots 
ell’America. Possies vus, pader Patrick, contonscher l’aulta vegliadetgna che 
vies bab ha contonschiu: varga 100 onns!

Nus selegrein era da vossa fiasta centenaria. Nus engraziein a vus per la 
honur che vus cumpatriots egl jester haveis neu e neu purtau a nossa e vossa 
patria. Cu vus celebreis il meins d’uost ils 100 onns « Lake Badus » vegnin nus 
ad esser en patratgs tier vus, en attaschadadad e carezia. Forsa udin nus puspei 
enzatgei sur da vossa fiasta e sur da vies sesanflar.

1998, Pader Patrick, naschius Josef Venantius
En nies temps udin nus savens dallas difficultads che nossa generaziun giuvna 
ha d’anflar plaz da lavur. Quei, schegie ch’ils biars han giu ina buna scolaziun 
ed ein sepreparai da rudien per lur clamada.

Ins sedamonda: « Ei quei adina stau aschia? » Jeu less rispunder cun in « gie»  
decidiu. Era nos geniturs han fatg quell’experienza en la veta. Era ils geniturs 
da nos geniturs – tuts humans han stuiu luvrar e batter per baghegiar si lur 
veta, savens cun pauca ni negina scolaziun. Ei ha schizun dau generaziuns 
che han, per buca vegnir surpridas dalla paupradad, stuiu serender en tiaras 
jastras, senza haver aspects da surviver leu andantamein. Dad ina famiglia che 

ha fatg quei less jeu raquintar e clamar en memoria per nos vegnentsuenter 
tuatschins.

Ils onns 1799 e suandonts fuvan stai onns da gronda miseria per il pievel 
dalla Cadi ed era per Tujetsch. Uiara e sias consequenzas, occupaziuns, ar-
madas marschontas atras e la proviantaziun da quellas, han purtau lezs onns 
grondas miserias.

Tier tut ei igl onn 1816 staus in onn nua ch’ei haveva dau negin fretg ed 
igl onn suandont, 1817, vegn numnaus igl onn dalla fom. Quei fuss aunc stau 
ina, mo igl onn 1817 ei il vitg da Rueras staus l’unfrenda dalla lavina che ha 
destruiu ina gronda part dil vitg. Quei ei stau onns che han segir era dau da 
patertgar a nos antenats. Biars han priu refugi ell’emigraziun per forsa saver 
viver, ni forsa era ir sutsura. Ord la miseria da quels onns ein biars da nos-
sas valladas e da Tujetsch seresolvi d’emigrar, tgi en Tiaratudestga, auters en 
l’America. Tgei po ver muentau ad in pass schi decisiv e grev? Oz interessescha 
nus ina famiglia da biaras.

Igl onn 1836 veva ina lavina satrau ina roscha perveseders da Giuv. Denter 
quels fuva era Martin Valier. El fuva vegnius talamein denteren cun ina comba, 
ch’ins ha stuiu amputar ella; perquei han ins numnau el pli tard il « Martin 
combalenn ». Probabel fuva ei il skelet da sia comba amputada ch’ins ha anflau 
1916 el gebel dalla casa da Lucas Cavegn, in fatg ch’ha stermentau affons e 
vischins da gliez temps, era nies cronist Francestg Berther. Martin Valier ei 
staus il bab dalla mumma dils caputschins Deragisch. 1857 ei Hasper Berther 
nudaus el cudisch da vischins da Rueras sco habitont da quella casa. Tenor il 
bab dil cronist Francestg Berther fuss la famiglia da lez, Duri Vigeli Berther e 
Maria Margetha, nata Durschei, stada la davosa famiglia che hagi habitau si 
Giuv.
Els han giu treis affons: 
– Lucia (1807–1872)
– Leci Antoni (1812– ) 
– Hasper (1815 –1883).
Il Hasper ei staus gerau ed ha suttascret 1866 la brev dalla reuniun dils da 
Tschamut cun igl ulteriur Tujetsch.

Quels affons duessen aunc tuts esser naschi si Giuv. Emigrai giu da leu e 
serendi a Rueras ein ei pér encunter 1840. La feglia Lucia ha giu in fegl cul 
num Giachen Francestg Berther. Quei fuss il tat da nies giubilar pader Patrick.

Quel ha maridau pli tard la Barla Cresenzia Beer, feglia da Martin Feli-
ci Beer ed Onna Maria Beer. Quei Giachen Francestg para d’esser staus in 
um ordvart activ, eis el gie separticipaus fetg savens tier contracts da cumpra 
e vendita. El cumprava surtut tier ingants. Il daner necessari prendeva el si 
preponderontamein da pleivs baselgia che catschavan buc. El patertgava gia 
all’emigraziun sur mar: da quei plaida l’interessanta brev marcau nr. 140 dils 
27 da december 1879: « Dat e veda Giachen Francestg Berther agli Lucas Ca-
vegn omisduas parts da sia casa situada amiez il vitg Rueras cun tuts dretgs da 
guder quella.... Hasper Berther po guder per sia veta. Tut quei per in capital da 
1700.– francs cun la remarca ch’il tscheins crodi per cu el mondi ell’America. »

La famiglia dil Giachen Francestg ei emigrada igl onn 1880. Lur affons ein 
stai:  
– Casper Antoni (1867–1943) 
– Martin Felici (1870–1971) 
– Duri Battesta (1872–1959) 
– Gion Fidel (1874–1930) 
– Leci Antoni (1877–1933). 
Emigrar cun tschun affons, il giuven da tschun onns, haveva num vus. Martin 
Felici (1870–1971) ei staus il bab da nies giubilar ch’ei naschius 18-05-1902 
sco Josef Venantius.  Ils 17-06-1934 ha el retschiert l’ordinaziun sacerdotala 
ed il num pader Patrick OFM, el ei daventaus pader caputschin. Oz passenta 
el la sera dalla veta en la claustra St. Sibelis Friary, 1100 N. Ballard Rd. Ap-
pleton WY 591 1-5100 USA. Ussa, ils 18 da matg 1998, sa el festivar ses 96 
onns. Ord la patria tuatschina da ses antenats giavischein nus da cor tut bien 
per siu natalezi.

Ils fegls dil Francestg Berther e la Barla Cresenzia Beer
Il Casper Antoni (1867–1943): Las staziuns ein all’entschatta las medemas 
sco quellas dils geniturs. Da Chicago van els a Stillwater e lu igl onn 1881 a 
Badus american. Pli tard semova el a Ramona, lu a Madison e 1913 eis el a 
Sioux Falls. 1889 marida el la Agnes Collier a Lake Badus. Sia secunda dunna 
ei la Mary Miller.

Ina gasetta digl uost 1943 annunzia:
Legiu messa per Casper Berther 
Piunier da Badus 
La messa ei vegnida legida da plevon Hugh Wolf da Ramona ella baselgia da S. 
Anna. El ei staus in piunier da Lake County ch’ei morts a Sioux Falls suenter 
esser staus sis meins malsauns. La part musicala ha la dunna da Julius Deragisch 
dirigiu e la sepultura ha giu liug sil santeri a Badus. 
Signur Berther fuva 76 onns vegls e fuva naschius ella Svizra igl onn 1867. Igl 
onn 1880 ein els vegni en nossa tiara, igl emprem a Chicago, lu a Stillwater ed 
igl onn 1881 ei la famiglia Berther arrivada a Badus. 
El serenda plitard a Ramona e lavura ell’economia e per in temps a Madison. 
1913 ei la famiglia serendida a Sioux Falls, nua ch’el ha luvrau duront diesch 
onns. Igl onn 1889 ha el maridau l’Agnes Collier. Ella ei morta cun 46 onns e 
plitard marida el Mary Miller a Madison. Ella ei morta avon circa otg onns.

Il Martin Felici (1870–1971). 1901 marida el Margret Wadden (1872–1925). 
Ses affons ein igl Joseph Venatius (1902–2001), ordinaus 1934 pader capu-
tschin Patrick, la Mary Catherine (1904–1990) e la Agnes Frances (1906–
2000). President dalla Lake County National Bank. 1927 marida el la May 
Kelly Nolan ( –1930).

Il necrolog plaida suandontamein: 

Martin Felici Berther da 835 N Egan Madison ei morts oz mesjamna en sia casa. 
El era 100 onns vegls. Martin Felici ei naschius e Rueras, Svizra, ils 8 d’uost 
1870 sco secund vegl da tschun buobs. La famiglia ei vegnida a Chicago igl onn 
1880 suenter in viadi da 14 dis sur igl ocean. Quei onn ei la famiglia serendida 
da Stillwater ella colonia Badus a Dacota dil Sid. Leu ei Martin Felici ius a 
scola. La scola professiunala ha el frequentau a Sioux Falls. El ha maridau la 
Margaret Wadden ils 7 da matg 1901 a Madison. Ella ei morta igl onn 1925. 
Martin Felici Berther ei staus per duas periodas cassier dil Contadi Lake Coun-
ty. Suenter daventa el cassier dalla banca Lake County National Bank. Leu eis 
el staus cassier e president entochen 1928. Per in miez tschentaner eis el staus 
commember dalla Prudential, Phoenix, Hartford e Regan General Insurance 
Agencies e possedeva in biro el casament Burg. El era responsabels per ils cre-
dits, las immobilias, segiradas e per la taglia entochen ils davos onns.
El ei staus commember da fundaziun da dus spitals, dad Elks Lodge, dil Kiwanis 
Club e dil vegl club da commerci ch’ei ussa il Madison Chamber of Commerce. 
Plinavon eis el staus commember da fundaziun da dus clubs da golf, dalla So-
cietad historica da Lake County, dalla Societad dil santeri da S.Onna, dalla 
Shrine Association e dalla Societad St.Thomas Holy Name.
El fuva commember d’honur dil Madison Country Club, dad Elks Lodge, da 
Prairie Village e d’Assicuranzas Phoenix. El ei staus secretari e cassier dalla so-
cietad dil santeri da St.Thomas dapi sia fundaziun ils onns 1900. 
Entochen in onn e miez avon sia mort ha el tgirau ses hobis cun dar golf, leger 
e mirar da tut ils sports ella televisiun e cultivar siu iert e curtin. Sin sias plontas 
entuorn casa fuva el fetg loschs. Quellas veva el giu plantau avon siatonta onns.
Per siu 100avel natalezi, ils 8 d’uost 1970, ei sia parentella davart omisduas 
famiglias serimnada e fatg viseta en sia casa, nua che siu fegl, pader Patric, ha 
celebrau in tut special survetsch divin.

Il Duri Battesta (1872–1959). Maridau 1896 la Sophie St.Cyr (1877–1972). 
Els han giu siat affons.

Il Gion Fidel (1874–1930). El marida 1898 la Addie Whitethorn (1875–
1958) a Ramona e viva leu entochen sia mort igl onn 1930. Els ha giu quater 
affons.

Mort da John Berther 
John Berther ei naschius en Svizra ils 21 da settember 1874. El ei vegnius en 
nossa tiara cun ses geniturs ed ein secasai sin ina farma a Lake County, damanei-
vel dil Lag Badus. Igl onn 1898 marida el la Addie Whitethorn. Els secasan a 
Ramona e John viva leu entochen sia mort. 

Il Leci Antoni(1876–1933). El marida 1907 la Daisy Ethel Reaney (1879–
1965) e 1899 serenda el a Wentworth.

A.L. Berther – morts ier 
Um prominent da Wentworth
Piunier da Lake County 
Anthony L. Berther, 56 onns, sesents a Lake County dapi 1881 ei morts ier 
endamaun a Yankton entuorn las 04:30 uras en consequenza d’ina malsogna dil 
lom ch’ha cuzzau plirs dis. La famiglia fuva dapi gievgia presenta sper siu letg, 
damai ch’ils miedis vevan giudicau siu stadi per fetg critics. 
El ei naschius igl emprem da schaner 1877 en Svizra. Signur Berther ei vegnius 
igl onn 1880 cun ses geniturs e fargliuns els Stadis Uni. La famiglia ha viviu a 
Chicago e Stillwater avon che vegnir 1881 a Badus. A Madison ha el maridau 
la Daisy Reaney. La famiglia ei serendida igl onn 1899 a Wentworth. 

Survesta genealogica dils descendents da
Giachen Francestg Berther (1840–1881) oo Barla Cresenzia Beer (1839–1927) 

Affons:  
Casper Antoni Berther (1867–1943)  oo 1889 Agnes Collier
   oo  Mary Miller
  Affons:  Frances Berther
    Garce Berther
    Mary Irma Berther

Martin Felici Berther (1870–1971) oo 1901 Margret Wadden (1872–1925)
  oo 1927 May Kelly Nolan (1886–1930)
 Affons: Joseph Venatius Berther (1902–2001)
  Mary Catherine Berther (1904–1990)
  Agnes Frances Berther (1906–2000)
 
Duri Battesta Berther (1872–1959) oo 1896 Sophie St.Cyr (1877–1972)

Gion Fidel Berther (1874–1930) oo  1898 Addie Whitethorn (1875–1958)

Leci Antoni Berther (1876–1933)  oo  1907 Daisy Ethel Reaney (1879–1965)



412



413 



414

Las brevs dils Berthers e Deragischs

Brev 01

Badus, ils 9 da Feb. 1887
Carisim Cumpar e Padrin,
Senza schar vergar pli liung tems, stoi jeu tonaton scriver a Vus in per lingias co ei va 
tschau cun mai e mess affons e tuts patriots. Nus esen tuts sauns e tafers, jeu sundel schon 
buca grat bein, aber era buca grat malsauna. 

Tschau tier nus ha ei uon fatg in fetg freait e ruh unviern e vain stoviu schalar zun 
fetg. La stat ei era stada fetg caul, gie pli caul che quei ch’ei dat a Tujetsch. Ei glei stau 
in bien on, ha dau dariet fretg dil tut, aber la salin paga ton paug chei ruchegia buca 
dabot danes.

Ils buozs, dus ein fumegl, il Casper ei staus uon cul Giachen Antoni Pali da Camischolas ed 
ha giu buna pagaglia, il Batesta ei staus cun il Giachen Antoni dil Vigieli Deragisch. Ils auters 
ein stai a casa a luvrau la farma, e Vies figliel ei usa grons e tafers e fa salidar fetg il Padrin.

Jeu vaiel eunc adina el tgau de vegnir anora, aber ils buozs buc, ils sezs an buc ideia de 
vegnir ora, forza sch’ei va bein, sche vegn jeu eunc inaga anora. Jeu vi usa scriver tgei muvel 
jeu vai, 5 vacas, 2 bos, 3 stiarls, in stierl. Usa han ei fatg ina via fier, et esen usa pli maneivel 
din marcau, vain usa ina gronda e biala baselgia cul num S. Ona. Vain mintg’autra dumen-
gia Messa, era vain nus giu uon il missionaris in entira jamna et igl Uestg.

Jeu vesel marveglias da tuts tgei ei fan. Era mia sora vess jeu marveglias tgei ella fa. 
Jeu vai scret duas brevs e vai survigniu nigina risposta. Era ves jeu bugen sche Vus empa-
rases ella, sch’ella ha survigniu quella brev culs portrets dil Casper, sche ves jeu bugien 
sch’ella scarvesi silmeins, sch’ella ha ritschiert els ni buc, jeu vesel marveglias tgi ei miert 
ne naschiu e sch’ei glein sauns ne tgei ei fan.

Nus vain usa en nies santeri 31 satrau e quei ei bunamein tuts ramontschs e miu um ei 
staus igl emprem. Il Casper va usa empren de sunar las orlas e cantar en baselgia e sa usa 
sunar la Mesa. Era vein nus ductrina adina cu glei viaspras. Usa vi jeu far ina fin cun quei 
emblidau e mal scret. Sch’jeu fus meza presenta, sche les jeu dir pli bia. Jeu recamondel 
fetg che Vus scarvies ina brev puspei ton pli gleiti. Era less jeu schar salidar il Aug Batesta. 
Ils Derungs ein era tuts sauns, era il Plazi e sia duna ein sauns e fan salidar e laien era 
salidar il Gieriet. Jeu recamondel Vus tuts che Vus laies ver memoria de mai era en vosas 
oraziuns. Schai era ch’jeu laschi salidar fetg il Gion Batesta Peder e sia duna e jeu rogi 
grondamain ch’ella scrivi ami ina brev. Jeu vai usa pli che dus ons buca survigniu ina brev 
de Tujetsch e perquei rogel che Vus scarvies ton pli spert.
Restal cun melis cordials salits da nus tuts, Vossa Cumar e figliel, aschi gleiti sco el lai 
prender giu il portret sche termettel jeu in a Vus.
Barbla Cresenzia Berther, Badus

Brev 02 

Badus, 1 Octob 1892
Car Padrin!
Jeu vi buca schar vergar pli ditg senza schar saver era Vus co ei va cun mai et ils mess. 
Nus esen tuts sauns, la muma ei buca grat dil pli sauna, cunzun enqual tems. Ella ha fetg 
ils romatisimss. 

Nus havein giu ualti biala aura, mo il fretg ei uon buca bials. Ei glei stau memia caul 
tut eninaga et ha barschau vi il strom della salin. Aschia che uon vegn ei buca ton biara 

et era buca grat bia aveina. Il glin, lez ei ualti bials e dat ora pulit bein. Nus havein eunc 
buca scudiu, aber mirein usa era a vignent la maschina gleiti. Jeu mondel usa a scuder 
mintgadi per in tems. Igl glin vegn scudius e vegn tut manizau si ch’ils tiers san migliar. 
Era san ins vender el per de barschar en mulins ne fabrias, aschia che las femnas ston 
nuot filar sco lau. Sch’ei vasesen co ei fan schau cun igl glin, sche schmarvegliasen ei. Il 
sem glin fan ei jeli de unscher maschinas. Ei drova 20 – 21 um de scuder e perquei vegn 
ei de far encomi et ira ditg a scuder.

Vus veis forsa era marveglias sche nus vein baselgia e Pre, ne tgei.  Nus havein in 
fetg bien Pre, ch’ei schon 11 ons cun nus e la baselgia ei ualti gronda, mo eunc memia 
pintga. Ei vegn traso nautier glieut et il santeri grat speras la baselgia ha il num S.Ona. 
Nus havein era en Santeri biars e bials craps, perfin de quels de 200 talers e vain Messa 
mintg’autra dumengia. 
Il Casper ei era maridaus et ha ina buoba. El ha ina maschina de scuder. Usa igl atun fa 
el bia daners cun quella. El ei era sauns, el e sia duna laien era salidar Vus. 
Il Martin ha usa det arar. El ara cun 5 cavals en in crieg. 
Il Batesta ei jeus at emprender de satler et il Toni ha de gidar empau la muma. Era havein 
nus usa ina musica tschau. Nus esen 11 e tut ramonschs. Nus esen trais. Jeu vi a Vus 
termeter in portret et in ala Madretscha Cristgina Muclj dil Cristian. 

Jeu vai era enderschiu che Vus segies maridau e per quei ves jeu era bugien sche Vus 
schases prender giu Vies portret e termateses era ami. Quei vess jeu in gron plischer. Ma-
tai amauns in portret alla Madretscha e schai ch’jeu laschi salidar ella zun fetg. Jeu scrivi 
lura era ina brev at ella pli tart. La muma lai era salidar Vus tuts e vess era marveglias 
tgei vosa muma fa, sch’ella ei eunc tafra ne tgei.
Tschau ein tuts ils ramonschs sauns e tafers e staten usa pulit, scarvi dil tut, nus havesen 
marveglias tgei tuts fan e nigin che scriva. Cunzun la muma, leza les eunc pli bugien udir 
de lauora.
Ju vi calar per quella gada e spetgel sin ina sperta risposta da Vus
Vies Restel cun melis salits Vies figliel
Gion Fidel Berther

Brev 03

Sedrun, ils 15 Setember 1923
Cara Onda e guserins tuts!
Il desideri de scriver fus schon staus daditg. Ussa vi jeu scriver in per lingias co ei va cun 
nus. Essen de present pulit en sanadat per grazia de Diu. La muma a giu bugen che nus 
scrivin a Vus in per lingias, ella ei eung pulita, ella po levar ot letg mintga di ina urialla 
per di e va a spaz in tec et u en baselgia ne schigloc in tec entuorn ussa la stat. Igl unviern 
halla schon plirs ons bucca saviu ira ort casa, mo buc seschmarveglar cun 89 ons. Jeu 
mon buc aschi ditg crei jeu. 
Igl unviern fila ella eung adina in tec per di. Ei va pli lev ira il tems, ei sia greaziun. Nus 
sevestgin il bia cun dil nies filau e tesiu, guei figeinus. Jeu sun bucca grat seuna. Treis essen 
bucca maridei, stein ensemen e la mumma, il G. Bistgeun, il G. Antoni, jeu la giuvna. La 
Maria Luzia maridada, a 2 buops carschi, il Gion Antoni a 9 affons, 7 buops, 2 buobas, 
treis ein ora della scola. Cun sia duna vai ussa pulit, mo buc sco lera avon far l’operaziun. 
Il Gion Antoni ei adina igl unviern malseuns, bia stretg il tems de lavur, la stat vai enpau 
megler. La Zia de Rueras, guserina de Vies bab ei eung viva, lei salidar Vus, o giu maridau 
in Lorez de Rueras, ei schon daditg mors, ella a negins affons.
Co vai cun Vus tuts. L’onda, po ella eung adina ir en baselgia?

Il Cristian, il giuevn de nus ei maridaus giu el Bajer. El veva fatg bein avon l’ujara, mo 
usa sei enzitgei horibel miserias en quella tiara. El e sia duna an bia lavur, pli giuntsch 
vai, ina caraschia imensa.

Vus stueis perdunar cun miu mal scriver. Salidel Vus tuts en num de nus tuts tscheu 
cordialmein e speronza che quellas lingias prenden si Vus en bien stan de sanadat.
Restel cun biars salits de
Vosa guserina Barla Chatrina Deragisch

Salidel vieua Christgina Deruns, Blaisch Deruns, quels encanuschel jeu, glei era vegnu 
fatg messas tscheu pil Casper Deruns, vein era giu chischun de dir padernos per el.
Restel cun biars salits.

Brev 04

Lindenberg, ils 7 de Oktober 1924
Carrisen Aug!
Vus vegis schon ha purtenar a mi sch jeu duntel inper lingias sur nies sessenflar. Jeu sun 
tgeu en la tiarra Dudeschtgia ed ei bucca pien pli tscheu sco Vus safeis Vorssa. Jeu sun 
in fegl dils Deragisch in Sedrun. Mia Mumma e vossa Mumma ein soras. Miu num ei 
Christian ed sun il tgiuven de quells. Jeu sun staus sin vissetha uon tier ils mes de cassa 
ed ein era uadi vegls. La Mumma ei gleiti 90 ons ed ei aun pulit. Ils frars e la soras ein era 
sgurtei fetg. Saiel era dar punas novas de mei e da mia Famillia. Jeu haiel giu 3 affons e 2 
ein mortz. Es fara 2 buoz, 1 buopa hai jeu nur. Jeu sun jus daventta a cassa ano 1899 il 
Dezember. Jeu haiel a dina fatg mingiuch und ruglau quell und fatg en quel de tarmetel 
da venta. Ed marittaus sun jeu ano 1914 e lura sai gleti rud ora la ujara ed tscheu han ins 
stafiur far atras de tuttas ujssas. Tschau han biara lgileu staviur antira piar fom.

Jeu sai bucca selementar, hai atina giu bullit, sai engrazia Niessengier per chuei gletg. 
Ussa fan ei in baumetger, sajns cumbrar quei che in trova, sche in ha ils taners. Havon 
haven ins taners aber bucca rauba, aber ussa han ins bucca taners pli. Tscheu ei sai era 
bucca pli piars fatentgas e cun gei sei biar liaut che an bucca pli lavur. Chuei sai jeu bucca 
scrivel a Vus tgei temps chei ei sttau tschau tuorn quella ujara. Aper in per ons sutter la 
ujara hai sai stau aunch mentter, era ins chleiti bucca segirs della vetta.

Jeu havel era schpargiau piars taners en zemen e havel quells sin las Bangas ed quells 
ein era ir biarter ed ussa hai era nuot pli. Hai adina tertgau che jeu hai enzatgei chura 
che jeu suntel vegls. Sun era gleiti 50 ons, sun naschius ano 1877 ils 8 de Matg. Us stuein 
nus sperngiar plus de vegir atras. Las pagalias ei bucca schi grondas sco avon, haber 
chuossta pli piar che von, 3 – 4 gattas pli biar. In sto a ver speronza sin Niessengier, sche 
far ei schon buschpei.

Covei qun Vus leu e Vossa Mumma e fors fras. Essas tutts saunz, hai sperronza. Jeu hai 
giu legiu la davossa brev che Vus haveis giu scret hals mes de cassa e sco ells han tetg, fai 
ei bulit chun Vus. Heiel speronza che chullas malscretas litgas aflen Vus en puna sanatat. 
Augureschel era in bien niev on 1925 che Niesegier laschi haunch sanatatt biars dis e ons 
sin guei mun e sin lauter La Gloria dil S.Parvis.
Jeu haves bugien sche Vus savesas far a mi in survetsch. Havessas tonta grazia per nus en 
nosa misseria tscheu en tiara Duteschtgia. Jeu sun schon sgurtaus en pau ed vegiel bucca 
tier inzitge pli. Tscheu en tuorn survegel piar lieuth ord la Amerika che han en barenz 
und begant biars schanchez. Sche Vus haveses la grazia era per suenter, sch Vus stais era 
schi pein oder Vos fras. Essas schi puns e schai era letger chuella brev Vossa Mumma e 
Vos fras. Sche ins haves in zacons Dollars sche chei fatges bein per mei. Jeu siarel mia 

malscreda brev e Vus vengis bucca a brenter si per mal.
Salitel Vus tuz Cordialmei. Salitar vies Aug e num de mia Familia.
Christian Deragisch
Lindenberg Sonnenstrasse 10
Allgäu
Deutschland.

Brev 05

Lindenberg, ils 9 den 12. 1925
Cars Augs e Onttas!
Essend fargau in gron temps che jeu hai survetgiu natgias novas de Vus. Sai era bucca sche 
Vus haveis survetgiu mias novas sin mia brev. Havel dau rischbosttar sin vossa brev e per 
quells daners che Vus haveas tarmez avon in on. Chuels hai jeu schon saviu tufrar cun gron 
bassez. Niessegier vegil dar la pagalia per sunter. Sai era tar bunas novas de santtat de mei ed 
de mi famillia. Hai era speronza de Vus il mattem. Chuei ei il meller che in hai sin quei mund. 
Sche mo Niessegier laschi quei chlitg schi ditg sco mia buoba Johana ei inpau pli gronda. 

Uon il Oktober sun era staus senza lafur. Ussa hai jeu buspei lafur, aper cuei hai era 
bucca grat bia, suntel mitga jamna en ina audera lavur, quei hai aschi piar che in vegiel 
crat atras cun in pau de spergiar, de gumprar vestgtira fa ei bucca grat bein. Jeu saiel era 
aunch dir che nus haveviel aung chlitg. Tscheu entuorn ei sai fiel 1000 famillias che han 
bucca lafur. Sai bucca co quels van de vegir atras ed han era bucca daners. 

Chuels daners che in havefen spergiau ein irapiarter, sco che jeu havel schon giu scret avon in 
on. En quella plaza che jeu era schon piars ons, schon daventta da ano 1911, aissa era bucca ju 
bein. Quel ha fatg vaulzas spicullaziun, ha bagitgau ina gronta Fabricha ed ha fatg biars daivels 
e lura a el sez priu la vetta. El ei sitaus tgiu sez. Che jeu haves da far atras de quellas gausas, ai 
era bucca pien spiarter ils daners e ussa sun jeu era bucca pli giuvens bli e ussa bucca puna lafur.

Ussa havesen ins buna chischun da cumprar inzitgei sche ins haves daners. Per 20’000 – 
25’000 Margas savesen ins cumbrar schon bials Hofs. Jeu haves schon survegiu quei latg 
nuache jeu era, haber hai bucca saviu mussar si che jeu haitgel aunch inzitgei rauba e lura 
han ins era bucca chrattit!

Augureschel era ina legreivla fiasta de Daniev, in bien niev on e buna sattat e che Vus 
budeies aung fiver biars dis e ons en paisch e sin lauder La Gloria dil S.Parvis.
Augureschel era il madem a Vosa Famillia ed alla Mumma e vos Frars.
Speronza che guellas litgas avelen Vus en buna sanattat ed haigies buga ber mal. Che ei 
ju schi mal gun mei aber sun bucca schuldis.
Cun Cordialmain Salidar vies Aug.

Christian Deragisch mit mia Famillia
Maria Deragisch 
Lindenberg Schwaben Allgäu 
Sonnanstr. 10
Deutschland Bajern

Dear Uncle!
Go in the school, and learn English.
Jane Deragisch

Brev 06

Sedrun, ils 15 de VI 1926
Cara Onda,
Entras questas lingias sto jeu tonaton dar part co ei va tscheu cun Nus. Ils 9 de quest ei 
nossa mumma spartida da quest mun, speronza che ela segi ida tier Niesegner e fatg ina 
meglera midada. Ela ei stada 9 dis malseuna, chin ei vegls sche prendei bucca bia. Ela 
a giu ina speziala grazia, giu in bien ferstan e buna vesida et udida tochen ils 2 davos 
dis. Il farer a bucca podiu schesmerviglia co in carstgeaun de 92 ons sa mantener il 
ferstan tochen la mort, tochen quels 9 dis o ela adina filau cun buna vesida. Uon veva 
ela schon motivau enqual gada, chin duesi tonaton scriver en la America, mo jeu vezel 
ton mal de scriver e cura chin ei gleiti 50 ons bucca sevasi, sche emblidins via tut e 
Nus essen era circa 40 ons era mai stai enzemen tuts. Suenter bara a ella aungc giu tuts 
ils fargliuns, resalvont la Ona Maria chei morta giu Sgagl, aber il fegl de lezza chei a 
Friburg ei staus suenter bara. Il Cristian a era podiu esser si dil Bajern. Il Cristian lez a 
fatg ves de puspei stover bandunar nus. Glei bucca de schmervigliar, fidigiar enzemen 
20 ons chin agi enzitgei chin ei vegls et ussa ver bucca in rap. El veva tut siu fatg en 
daners et us entras quela ujara valen ei nuot, plunas bancnotas bucca raps et ussa datei 
gnant de fadigliar. 1000 mellis senza lavur. Denton ston ins prender dil maun de Diu. 
Nus tscheu essen ualti vegls. Matei chei vegni de morir biars onns avon chela mumma. 
Jeu, il Giachen Ant., la Barla Catrina essen adina stai cun la mumma et aschia a ella 
giu bien uorden e bia lavur o ella bucca dau de viver ne de morir.

2 dil Bonafazi de Zignau an era giu la carezia de vegnir si de Zignau suenter bara. Ella 
ha giu biars de dir paternos e suenter bara. Ussa vein Nus che la via fier va tras Tujetsch 
sur cuolm et il ban hof ei sin Gonda grat sin nies prau chei era staus vos. En Flurin eis 
ei era ina staziun et ussa tratg jeu che silmeins enzitgi de Vus viseti eunc Tujetsch. Ils 
Derungs on traso detg che Vus stejs pulit, tutavia il Martin Falizi, sco jeu aj udiu sche 
agiel schon enzen de vegnir ina gada. Ussa vegn ei traso enqual. Il Gion Giusep Derungs 
ei eunc vivs, mo era miserabels. Nus vesen fetg bugien, sche Vus vegnesas sil meins 
enzatgi en Tujetsch ina gada. En gleiti 50 ons essen Nus bucca sevasi pli. Jeu sereagordel 
eunc bein co vus veis fatg quei pass. Jeu sai bucca bia tgei scriver pli. Enconuschents eis 
ei bucca grat biars pli. Enta Rueras eis ei schon eunc Padrins dat in ne lauter. 

Cun speronza che Vus prendeies bucca en mal quelas paucas mal scretas lingias e 
seregordeies dela mumma en nossas oraziuns e Nus spitgein sin ina viseta. La vossa 
mumma ei era veglia, sa era buca sperar de viver biars ons e speronza che vus deies 
silmeins ualti spert risposta co ei va. Chin vegn vegls, vegnei pli bein endamen. Matei 
che legier ramontsch en tons ons va ei bucca grat bein e de scriver. Mo enzitgi eisei forsa 
schon leu che sa leger, ni scriver englis, ils Derungs san schon legier. Uon oi fatg in lev 
unviern, favre e Mars bialaura, Avrel, Matg, Zarcladur schliata aura. Nus vein eunc 
neiv vedra a Milez e pupira de fein, ei neiva eunc us, ei munglas schon midar.

Da Gonda si ein ei grat vitlunder de Bagiar in lantros che va grat speras la cassa chei 
stada de vossa mumma et era de nossa mumma. Cun speronza che questas lingias anflien 
Vus en buna sanadat e deies risposta.
Nus essen era ualti seuns grat us aber vegls, vegnin bucca aschi vegls sco la mumma.
Nus salidein tuts cordialmein e dai part in a lauter e Vus tuts eung ina gada. Speronza 
che questas mal scretas lingias anflien Vus tuts en buna sanadat. Salidel cordialmein el 
num de Nus tuts.
Nefs e cuserins
Gion Bistgeun Deragisch

In salit cordial de Gio Derungs, sundel era en mes 72 onns vegls, miu desideri fus de aung 
de veser Tei tscheu en Tuietsch. Era in salit de Mrs Maria duna de Gion Mihel Derungs.

Brev 07

Lindenberg, d. 18.6.1926
Carisin Onda un Augs!
Essent in gron temps che jeu hai neginas novas de Vus. Sai era bucca sche Vus haveis 
bucca survegiu mias duas brevs, che jeu havel schon dau bart a Vus ed enchreziau ber 
Vies schenchetg.

Jeu sai era bucca tar bunas novas de cassa, nos buna Mumma ei era morta. Ella ei 
morta ils 9 quei meits allas ½ 1 del notg suenter cuorta malsogna. Ella ei statta  en daletg 
9 dis. Sedrata ei sella ils 11 de q. meints. Ella ha giu piar lieut sin bara. Jeu sun era stau 
enasi sin bara e quei hafatg era a mi gron mal, pertgei Mumma han ins plos ina. Ella a 
era stoviu fartars biar per ses affons en quella Val Tavetsch. Sai era dar de cassa de mes 
Farliuns monta novas de santtat, aber ells ein alt in pau de vegls, sun jeu schon 49 ons ed 
sun il bin. Il Sebastian, Giagen A. e Barbla Chatrina ein sin cassa enzemen. Il Gion Ant., 
Maria Luzia ed Ona Maria ei maritei. Ona Maria ei maritata e il Gt. St. Gallen. Ella ei 
schon morta de piars ons. Vellet an ils de cassa schon giu tau novas! 

Jeu sun at tscheu ed var bucca grat dil pli bein, stoi luvrar fetg per ina pitga bagalia ed 
staven esser guntenz che jeu hai de ghuei chletg. Haiel bucca schi piar bagalia. Nus stovei 
spirngia giu della buca. Il Sebastian han schon era mietgau che Vus lau enzem savessen 
schon era gitar in teg mei. Chun 5 – 6000 Dolars saves ils schon far enzitgei tschau e chuei 
vus grat in spas per Vus enzeme lau, sco che mes fras han detg a mi.

Sche vus fasesa tschau en piars famillas chun pupratsch ei lai, che famillas avon La 
Ujara che steven bein ed haven ina gronda rauba. Jeu haves era bucca tartgau che jeu 
stoves far atras de guei. Chuei che jeu havel spirtgau hai alt era ju a biarter. 
Speronza che chullas jntgas haflen Vus duz enzem en buna sanattat.
Salitei Vos Mumma e Fras e Famillia
Salidel Vus Cordialmein
Christian Deragisch e Famillia
Sonastr. 10
Lindenberg Allgäu
Bajern
Deutschland

Vus vegis era bucca aplitar vi mia Mumma. Ed seias schi pien ed scrivi in per litgas a nus!

Brev 08

Sedrun, ils 3 de Favre 1927
Car cusarin Martin Falizi,
Jeu vi tonaton scriver e dar risposta sin tia brev. Quei a fatg fetg grev de vegnir da quelas 
novas, che Vossa muma sei morta, mo quei ei de spitgar in di ne lauter, tutavia chin ei 
vegls. Vossa muma e nosa muma on fatg spert in suenter lautra, mo speronza che elas 
agien fatg ina meglera midada. Vies bab e nies bab ein era morts spert in suenter lauter. 
Vus eras bucca grat grons e Nus era il madem, denton eisei vargau et ussa essen Nus e Vus 
schon ualti vegls. Nus e Vus vegnin bucca aschi vegls matei, aber guei vegn de prender 
dil maun de Diu. Ussa eis ei gleiti 50 ons che Vus essas i davenda tscheu, eras aunc pins 

buozs e matei che Vus e Nus vein stoviu far atras de bia, chin resta anavos senza bab. 
Denton eis ei vargau et ussa stovein Nus far quen de era morir, denton mo ina buna ura. 

Jeu sun jus imediat giu tiel farer e detg chel degi far Messa dil tierz per l’onda. La 
Dumengia a el clamau en baselgia chei fetschi messa las 9 ½ per Barla Carsenzia Berther, 
nata Beer, morta ela America ils 31 da Gener. Mo ils biars an bucca saviu et enconaschiu. 
Ei glei aunc stau de bia gleut a messa, per fin ort Rueras, da guels vegls vischins e forsa 
cunpars. Ei glei vigniu fatg Messa cantada grat sco ei fan cun las autras baras. Biars en-
conaschents ein vegni tier mei e detg, quei ei bein la dunna dil Giachen Franzestg, eunc 
da quels cheran gnang ton grons chu Vus essas i davenda tscheu, perquei che sparter de 
tscheu era stau grev e biars enconaschevan il bab cun quei che el era calge. Tscheu in nies 
vischin vegls sco jeu a detg chel agi enconaschiu vus buozs si Liez, che Vus pertgiravas 
las vaccas de casa et el era paster pin si Culmatsch.

Ti as giu scret che ti vegnes schon eunc ina viseta ela Europa. Mo ussa eis ti era enpau 
de vegls. Possi ti schon glei far quen de vegnir. Sco ils Derungs an schon detg de Vus, sche 
vessas vus schon de vegnir atras per far quei viadi. Ussa vein Nus sur tut on la via fier 
che vegn tochen sin Gonda. La stat va ela sur cuolm. Il ban hof ei si sum Gonda sin nies 
prau, staus de vossa e nossa muma. Nus essen 3 fargliuns enzemen bucca maridai, tscheu 
en casa nua che Nus eran cu vus essas i daven da tscheu. Jeu, il Giachen Ant. e la Barla 
Catrina. Il Gion Ant. ei maridaus e stat sin Gonda en casa de vossa e nosa muma et a 9 
afons, 3 en carschi, tschels van a scola, deno il pin; el sez ei il bia malsauns. La Luzia ei 
si Salins et ha 2 buozs, lavura cun sgarsinar leuna. La Ona Maria ei setratga giu S. Gagl, 
Donschvil et ei morta. 

Il Gion Giusep Derungs ei era vegls, miserabels. Sche Ti vesas la carezia de scriver 
sche leger sajeu stupen tias brevs. Ei glei de schmervegliar co Ti sas scriver en tons ons 
romontsch et eras staus pauc a scola avon che ira ela America. 

Tscheu ei stau enzachons buns ons et ussa ei bia mender e la gleut eren endisai bein e fan 
ves de sendisar auter usa. Ils de Rueras peinan tier de far si in clutger sila baselgia et era 
ingrondir schei glei puseivel. Il Cristian a matiei schon scret co ei glei ju mal cun el, veva 
gudignau enzemen daners che ves schon giu de viver, aber us ein ses daners tut nuot. 

Nossa muma a fatg lartg e la vossa mattei era, aber tgei lein far, quei sto esser aschia. 
Salida tuts tes frars. Jeu vi era vaj agurau in bien on, buna sanadat e suenter il S.Parvis. 

Jeu salidel el num de nus tuts tgi che a marveglias de Nus e sche ti scrivas, sche vi jeu 
esser pli huslis de dar risposta. Chin vegn vegls sche vegn ei pli tost  endamen. Jeu ai 63 
ons e scrivel bucca grat bein pli. Il frar, il Giachen Ant. a mai scret, la Barla Catrina ei 
era fleivla, mai stada ferma. 
Cun speronza che questas malscretas lingias anflien Vus tuts en buna sanadat, salidel 
eunc ina gada.
Tiu cuserin
Deragisch Gion Bistgeun

Brev 09

Gossholz, ils 27 de II 1931
Char Chuserin,
Essen schon vargau in gron temps, che nus havei naginas novas de Vus. Havein speronza 
chuellas litgas  havlen Vus en buna santtat ed era Vos fras. La tavossa che Vus haveis giu 
sret, haveis Vus giu tau part che Vus haveis era enzim de visitar fosa tiara vegla. Uon fas 
crat entretg, ei vas de biara neiv.

Cho vai leu en la Amerika chun la lavur, sai era piars che han bucca lavur? Tscheu en 
Deutschland eisai ussa sgarschevel bupratg en in gual platsch. Pereitz 5 Milliona che han 
bucca lavur. Jeu sai buca selemantar, haiel atina lavur, haber hai era nuot. Pertgei che ins 
stos pagar schi piaras spessas en Stadt. Per mintga jamna ven ei tratg giu pereitz 2 dis la 
pagala. Uon havein in stren unviern, ha dau giu ina gront haufa neiv. Il emprem ei sai 
stau in paul de peltg e sin chuei shai vegiu piara lieu malzauna. Nus essan era bucca grat 
dil meler. La Duna ei statta il tavos della stad bucca pein pereitz 3 meitz. Ussa sun jeu 5 
jamnes en letg. Ussa vas ei pau meller. Haiel giu la grippe ed ussa ei sei samez sil cor ed 
sin las nervas. Haiel giu schliet zagons dis. Ussa fai ei pulit, sche ei var a schi vinafon. In 
stor haver sevitonza sin Niessegier, sche far ei schon. Havon 3 ons hai jeu stoviur far a 
tras ina operaziun chun il magun, sun bucca schi ferms pli. 

Ussa fas entretg sche ins stues bucca ira afatatgear pli, aper il Stadt a schon tgetau per 
chuei. Aper sche jeu vegiel sauntz, sche ven pusbei a ira. Han aung piars Familias menter 
che nus. Haiel pos ina buoba e chuella ven orta la scola la primavera. Ils 26 de Märs ha 
ella eghsamer, ella vas putgen aun pli titg vinafon a scola, aper jeu hai bucca ipers. Haiel 
schau ira 10 ons, 6 ons en ina scola grond. Nus havein era geletg che ella surve ina plaza 
tier chuella Fierma nu che jeu lavura, sa ella ira en contor. Sto ella vitier enprenter. Chuella 
Fierma tschau tarmetta era gaschiel leu tier Vus in Nordamerika. Chuels han uon schon 
duas dreis gadas. Chu e van cun ina gronta Bank, sco che jeu saiel. 
Speronza che chuellas litgas prentan bucca si per mal.
Chun cordials Salits
Familia Christian Deragisch

Gossholz Algau Gossholz Algäu
Baiern
Dutschland

Gossholz, ils 20 de Mai 1931
Car Cusarin!
Dundel grad noffas sin Vos brev ed sin portrets de Vus de leu. Nosgrzia era per chuella 
brev e per chuellas portrets de Vus delleu e chuei hafatg ingron plische a nus, prinzipal 
alla Duna e fegla. Chuellas lan era salttar Vus fetg e che Vus haveis la sanattat nu piars 
ons ed sin lauter Gloria dil S.Parvis. Vus haveis era schon fatg atras de piar guels ons. 
Sche in ei plos sauntz sche fa hai schon, sche san ins purtar de piar.

Sai bucca grat tar punas novas de mei. Sunangh adina bucca grad tavers, hai giu ina 
gronta malzogia de far atras, saiel bucca sche jeu fegilel era meler chun la sanattat, ferms 
vegiel jeu bucca a vegir bli. Chu in ha la sanattat, sche han ins avuntta sin chuei mun. 
Haiel giu la grippa il empren e chei ha samez sin el cor e chun las nerfas ed chun il saun 
ed chuei torvar ad siu temps. In stor prenter sco che Niesegier dat. Sche jeu vegiel saunz, 
sche fa ei schon. Sun said ils 24 de Schaner a cassa ed chuei ei ingron temps che jeu hai 
fititgau nuod. Sai era bucca tar bunas novas che jeu saiel ira per mia lavur. Uon ha la 
Duna era pucca saviu ira per sia lavur. Ella fitagiava era inzatai il unviern. Chuei hai ina 
lavur che far plos il unviern. Vus saveis schon tgei che ei far si per di sche in faditg nuod 
ve en nuod. Il meler hai stai che la buoba hai orda de scola ed ha grat suvegniu in plazas 
dier chuels Sigiurs nua che jeu lavurel. Ella ei en in contor. Ela sto aun enprenter dus ons 
e survegi era bucca piar pagalia. Chur che jeu hai avier si Vosa brev, sche hai jeu mirau en 

mitga chantun, sche ei vegiesel ora 2 mellias Dolars. Jeu saves son era tuvra ussa. Sco che 
ils mes de cassa hai jeu novas, che Vus haveis era in grond famein essa ed havei in gronda 
rauba. Savei Vus fors era gitar intech mei. Vus savei era gho ei lei iu ora sunter la ujara. 
Chuels daners che eran bucca sigirei chun praus ed Bagetg ei ir a piarter.

Salitei era Vos frars. Sche Vus saveis vorssa era gitar integ mei, sche duvrar savei nus 
schon ed vos fras. Sche jeu haves era chumprau ina cassa era ei era meler, che metter ils 
daners sil la baga. Las cassas vasen bucca grat caras ussa tschau. Speronza che Vus per-
neis bucca si per mal. Chuei havessel jeu era bucca tertgau che ei vondi haschia cun mei.
Salidel Vus Cordialmein a Vos Familla

Familla Chr. Deragisch
Gossholz i. Allgäu
Bajern Deutschland

Ussa fai era biar miguch lau en la Amerika, chuella Fierma darmeta era piar, chues jamna 
var ei 3 vagonz daventa.

Brev 11

November, 27-1934
Mr. Deragisch.
Car Cusarin!
Jeu vi puspei emprua a Scriver a ti davart nus schau en la America. En zacons dis anavos 
mavel jeu atras pupials a brevs et en quels vai jeu enflau duas brevs retschiert da ti 3 ons 
anavos, consagualmein via jeu detsch: Ti stos schon emprua a scriver aunc inagada a 
Sadrun a quei avon il Nev Onn.

Usa esen nus tuts sauns a taffers. Mia familia ei sco adina, duas buobas et in buop. 
Maria – Agnes – Joseph= « Father Patrick ». Ina de las buobas (Maria) dat schola a lautra 
(Agnes) ei a casa a fa la lavur de casa. Il figl « Joseph » che ha midau il siu num a pren il 
num suenter St. Patrick ei en New York, in spiritual. – El ei vagnius ordenaus in pader 
ne spiritual 17 de June – 1934. El ei de la Ordra dils Capuchinars. En la baselgia nua che 
el ei usa, eis ei 7 spirituals. Sin enguallas domengias las penetienzas ein entuorn 1600. 
Sen ils portrats che jeu termetal cun questa brev sa veis vus far ora el sco in Capuchinar.

Guesta stat eis el staus a casa cun nus 13 dis. El a lageu la emprema Messa cho en Nies 
marcau « Madison S. Dak » sin ils 20 de June – 1934.

En tias oraziuns roga Diu che el posi far la lavur che Niesegner damonda de ses spiri-
tuals sin quest munn. La America ei nuota a schi reha usa. Ils ons da 1930–1931 havein 
nus entschiet a suentar la tirrebla Crisis dil munn. Ei dat cruschs ch’ins revlesha buca 
bugien, aber in sto prender sco ei vegn a buca murmegnar.

Rauba, praus, a Capitals « Daners » ein usa valita she pauc che nagin vul cumpra. Las 
Bankas meten bucca ora daners, a guels che vulen pagar san buca danunder prender ils 
daners – Sia rauba vala buca che bia. Jeu vei piars 3 farmas – (480 Acres) valeta entuorn 
40 Milli tallars. Ei gida nuota spender larmas, ashi ditch sco nus havein buna sanadat. 
Nus lein vivar en speronza che Niesegner vegn en agit.

Il Plazi Derungs ei us mortz varga in on. La duna dil Casper ei sauna a taffra. Adina 
en baselgia a di paternos a fa oraziuns. Ina buna femna. Nus vein bucca giu fretg per 7 
onns usa, bucca avunda plievia. Ils davos 2 meins vein nus geu pli bia plievia, ton che nus 
viau usa speronza che lauter onn segi meglier. En la America vein nus 17 – milliuns che 
han bucca lavur. Guei pren biars daners per il Government de gidar.

Jeu prendel bucca en biars daners usa. Mia lavur principalmein – ei de mirar suenter 
praus de auters per pagalia che porta entuorn 6000 francs per onn. Quei fus entuorn 
12’000 tallers.

Miu fra Lezi Antoni ei mortz ils 7 de matg 1933 – schau anavos duas buobas a sea dunna 
– e Casper ei sauns e lavura sin farma. Il Baptista a familia en Kiclcoauku-Wisconsin.

Nus lein in unviern cun bia neiv e guei ei bien per ils praus lauter onn. She nus survegnin 
bucca in bein fretg lauter onn en So. Dakota, sche lura vegn ei thon schliet per nus.

Cun legier las casetas, de ei che Germany ei puspei preparara per uara cun la Froncka 
– Quei fus scascheivel. Lein rogar Deu, che quels officials che miran suenter guellas tiaras 
vegnen en semen sin autras modas. La America vul nuota uara.
Jeu via nuota novetas de auter tschau, she sun speronza che guellas mal scretas lingas 
anflen vus a tuts en buna sanadat cun la veglia de Deu, restel jeu tiu cusarin,
Martin F. Berther

Brev 12

Gossholz, ils 16.3.1947
Car Aug e vosa Famillia! 
Crat dar bar cun in per lingis sur de nus. Hafessel era putgen nofas de Vus e de vossa 
Famillia ed vos Fras!

Haiel speronza che Vus essen en buna sanattad. Sco jeu sai era tar nofas de nus. Jeu e 
mia Duna essen era bucca pli tgiuves, essen schon 70 ons velgs.

Haves Vus era giu ton chun guella gronta uiara leu, tschau dier nus hai fatg ina gronta 
missera ed aung ussa e ven mitga di aung mender chun la fivonda e fastgatira, savein 
chumra nua pli schon 8 ons ed ei missera chrontta.

Daventa il matg 1945 havein nus aung ussa militer tschau che far uorder chun tiara. 
Ei ei missera ed pupratg, sche ei fuva auteruissa, sche fafie aun metter. Nus safein bucca 
grazia a funda Niessegier per sunter, che nosa cassa sta aung sin il plaz. Las chugas dils 
ghanuns ei ittas sur il tetg del cassa via ed a fatg gronds dons.

Usa stuain far atras chun grondas Misserias e brenter tgiu de man d Diu. Daitschellant 
era bucca guntens chun il pien temps et ussa sel giarar en la miarta. Ussa havein bucca 
avunta trufels de millar, sur de auters spissas viel jeu bucca dar part, saveis Vus schon 
padertga e Vus saveis schon co ei en el Daitschelland. Davetta ano 1938 ai jeu staviur 
far piar a tras, pertgei che jeu era bucca in Daitsch. Jeu savefel bucca far chun guei plan. 
Ana 1918 havein nus piars tutts ils daners ed ussa savein nus bucca gar ei far ora, bucca 
pein chun fom e misserias. Havein speronza sin Niessegier sin lauter mud. Schon vergau 
piars ons che nus haven saviu chumpra nuot fastgatira e matteria.

De Sedrun, cassa sai era bucca dar piar novas. Sai dar part che in Frar e duas Soras ein 
aung pullid saunz. Han era darmez in par bagheg chun fivonta. Chuei hai jeu schon era 
safiu duvrar per quei temps.

Jeu e mia Duna luvrein aug mitga di chun nossa fegla detga, sche in haves pli piar 
de millar. Nus havein era plos ina fegla ed ei era maritta ana 1938. Siu um ei era vegius 
sauntz a cassa, san era grazia Niessegier per qulla grazia. Els an era ina fegla che far a 
scola.

Chus de Amerika tarmeten era piars baghets chun Lebensmitten chu fivonda en Dait-
schellan chun la Rode grez.

Sche Vus haveis era enzatgei de darmeder sche savessen nus schon era drufra.

Vos fras savessen era fila darmeder in zitge. Che Vus perntais bucca si per mal quellas 
ligias chun misserias baubosta, jeu sun bucca la quelba!

Jeu havefel schon 16.11.1946 giu scret ina briev e quella ei vegita pusbei a navos a 
von in per dis.

Haveis bucca per mal chun chuellas litgias. Speronza che Vus esses en puna sanattad cun 
Famillia e Vos Fras.
Salidel Cordialmein Vus, Famillia e Fras
Christian Deragisch e Duna Maria

Gossholz in Allgäu bei Lindenberg
German
Franzische Zone

Brev 13

13/5/47
Car Cristian e Duna  Maria,
Tia brev de 16-3-1947 vi jeu retschiert ils 3 May. Jeu sai bucca scho scriver, pertge che 
jeu sai bucca bustigea, aber forza che Vus saveis legier e far ora empau.

Igl ei usa 20 ons depitgia jeu via scret Ramonsch, ne tschinschau il lungatg, sai legier 
pullit.

Nus essen sauns. Miu figl e in Capuchiner, las duas buobas (ni feglas), ina ei adina 
stada a cassa cun mei a lautra dat scola – e vegn a cassa mintga sonda e domengia. Sia 
scholla ei 38 Miles de Madison, ina Mila ei ton sco in Meter.

Tge nus essen era bucca pli tgiuven –. Sin ils 8 de August vegnel jeu 77 ons, quei ei 7 
ons pli vegls sche Vus. Tge guella ujara leu a schon fatg bia mal – misserias sin il mun. 
Tgau vein nus avunda de magliar e vestitarea, aber tut guei guosta biars daners.

En vossa brev, scrivas Vus che vossa cassa stat aung sin il plaz. – Tia briev dat la posta 
(Gossholz in Algäu, Lindenberg) jeu sia bucca enflar guels plazs sin mias maps. Cuns 
Meters fus guei de Sadrun?

Ussa lessen nus schon gidar in tek cun daners ne fastgitera e matteria, aber grat co 
termeter sai bucca dir. – Las bankes tgau termeten bucca daners en Germany a tgei in 
fastgitira vus saveses duvrar savein  era bucca di. Eis ei bucca puseivel che ensatge en-
tuorn leau saves legiar Engels. Sche guei fus puseivel, lura vi jeu scrival pli bia.

Quei ei churuos che la breiv che Vus vias scret sin 16. Nov. 1946 ei bucca vignela a 
nus – jeu ves scret avon, aber havefel bucca tia Addressa.

Dei resposta sin guesta breiv, dei a nus descripziun de vus e la duna. Cun guei savein 
nus forza tarmeter enzatgei.

Mias feglias vessen schon fastgitira de termeter, sche mo nus savessen chun grondas 
la duna ei.
Jeu sia bucca scriver scho jeu sia bucca bustegiar ils pleits. Speronza che vus essen en puna 
sanatt e la grazia de Diu cun vus. Cun salits restel jeu vies Aug
M. F. B-

Brev 14

Gossholz, ils 10 Juni 1947
Car Aug Berther e Familla!
Crad da bart sin Vossa briev dis 13 Matg. Hafatg gron plischer a nus, che Vus essas en 
buna sanatad ed haveis dau siber novas de Vus. Jeu sun bucca schi biar fert che Vus fitgais 
schi bara lavur per mei.

Chuella briev da 1920 da Johanna Deragisch, chuei era mia fegl, che era ida a scola in 
per onns ed ampriu in tech Englisch ed ha bucca fatg pli titg chun la scola.

Aluis Savoboda era in fegl de mia Sora Maria che ei schon morda schon piars ons. 
Chuel ei bucca vegius a dras chun la scola. Jeu sai era pli 20 ons neginas novas da el!

Miu ord Gossolz bei Lindenberg ei damaifel de Lindau, la via de München-Lindau. 
Vus lessas schon gidar nus chun daners, aber grat ussa hai jeu daners vunta, gontitg sai 
jeu bucca, bertgei in sa chumbra nuod, ei ha nuod tschau. Tschau ei sai missera e vom e 
pubratsch. Chuei far sco ana 1918, hai jeu biars pliga 40 mliar Marks. Sche Vus haveis la 
grazia de gidar nus, sche haves nus in gron plisch, dufrar savein nus schon. Chun magliar, 
festgatira savein nus schon duvrar, sei pubratsch tschau, cun festgtira che Vus duvreis 
bucca e de vossas feglas. Mia Duna ei bucca grat gronda ed era bucca pintga. De mei 
duntel jeu la massira. Tschau in Lindenberg ei sai schon vegiu biars pageds del America.
Cordials Salids a Vus e Familla e vos Fras
Malingziefe Aug Christian e Dun Maria Deragisch

Gossholz bei Lindenberg
Germani Französische Zone

Brev 15 

Gossholz, ils 9.9.1947
Car Aug e Famillia!
Chrat dar bart chun in per lintgas Romontsch a Vus e Famillia. Havein ritschiert Vossa 
Briev ed vies pachet chun vestgadira chun gron plischer, la aua ei vegita ort ils els chun 
grontas plischer.

Savei tufrar chuei chun grontas misseras. Jeu e la duna e la fela engraziel vetg per suenter 
a Vus e vossa Famillia. Niessengir vegi dar a Vus la bagaila per suenter. Jeu sai bucca da. 
Las miserias vegien auch adina pli grontas. Chuei uvier havein nus bucca de mirar in zitgei 
bein chun vom e seid ed freit, sche ins ha bucca de milliar, sche sei era freit.
Havei speronza chein buna sanattad de Vus e vossa Famillia.
Chortials Salids de nus ed Niessegier vegi adar la bageila.
Christian Maria e felia Deragisch

Brev 16

Gossholz, Allgäu, ils 16 Dezember 1947
Car Aug e Familla Berther!
Crat dar novas sin la brev che Vus haveis tau novas ils 3 de November. La briev hai jeu 
survegiu ils 30 November ed paghet havein nus survegiu ils 15 de Dezember chun gron 
blischer e savein truvra chuei bain cun guellas miserias che nus havein tschau. Nus engra-
ziai era fetg per sunter ed Niessegier vegiel adar la pagalia per suenter. Cuei ei era bunas 
spissas che nus havein schon daditg bucca giu. Chuei a era fatg ina gronta legramei de in 
per lingias de vies fra Duri Batista e familla. Lain era Salidar el cordialmein.

Il on veter, sin la fin Aguresche a Vuss tuts in vendireivel bien neiv on, prinzipalmein 
buna sanadat, paisch e ventira sin quei mund e che Vus podeies ina gata guder tutts sin 
ella Gloria Celestiala dil S.Parvis.
Salidel Vus tuts cordialmein
bauber Christian Maria Deragisch
Familla Hugo Johana Bilger

Brev 17

Gossholz, ils 4. 1948
Car Aug e Familia!
Crad dar bart sin Vossa breiv ed chuei bien e bi Paghet che Vus haveis schau vegir dier a 
nus. Chuei ha fatg in gron plische a nus e grat sin Pastgas. Nus engrazian fetg per suenter. 
Nissengier vegia a tar la pagheila per sunter, nus savein bucca da per sunder. Nus savein 
schon era dufra chuei, tschau havein adina meini baug de vifer. Chuei era baras e bunas 
spissas che jeu sai schon dufra, sun era bucca si davers el pia en taletg. 

La Famillia Bilger, nossa fegla Johana, havein tgiu ina fiasta sin la Dumegia alva. Sia 
fegla ei vegita sin la prema commuin, chuei ei il meler che in sar tar a in affon. De guei 
sai fargau in gron temps de tar nofas, hai stoviu sbigiar sin il bordret.

Jeu e la Duna essen era stai uon a cassa dier mes farliunz 4 james sin fasseta en la Val 
Tavetsch, han bucca grontas miserias aber ei chuosta pia. Sun grat staus sin ils dis dellas 
olmas, la jamena Sontga. Hai era grat 10 ons che jeu era staus a cassa, chura che miu 
Frar Sebastian ei vegius setraus. Sin il empren de Dezember sun jeu vegius a navos ed grat 
vegius malzaus ed sun angus bucca grad tavers. De lufra vegi bucca piar chun mei pli.

La sonda dils 10 April hai jeu survegiu bucca bunas nofas de cassa che mia buna sora 
B. Chatrina ei morta chun 73 ons e 8 maits. Ils 12 de April sella vegita setrad.

Ussa hai jeu mo 2 Farliuns, in Frar e ina sora. Il Frar G. Antoni ha giu ils 16 de Febuar 
ils 80 ons e la Sora Luzia ei 2 ons pli tgiuvena.
Vus safais era dar nofas a Vos Frars leu e laschel era Salitar cordial mei. Havessel era 
bugien nofas de els. Forsa che ells savessen era sche vegir enzatgei a nus. Speronza che 
Vus haveis buca per mal. Jeu hevessel bucca dertgau che jeu stoi haver missera chun 
la malia.
Cun ils daner van era bussbei piars.
Chordialmein Salidar Vus e Familla e Fras
Christian Maria Deragisch

Brev 18

Gossholz, ils 22.8.1948
Car Aug e Famillia!
Grad da novas de nus e sin la brev de 4.8.1948 ed ils 2 Paghets 10.8 und 14.8.1948. 
Havein survegiu ghuels chun in gron plischer e savein schon era duvra quei, mia fegla 
Johana e sia fegla e mia Duna. Nus engrazian fetg per suender e Niessgier vei a dar a Vus 
la pagailla per suenter.

Co vei era ghun Vus e vossa fegla chun la sanattad. Havein speronza bein e chun la Fa-
milla. Cun la festgadir per mei vein jeu schon atras, sun era schon vels. Saveis Vus bucca 
meder ora schi piars daners ber mei. Co ei fa tschau tier nus a Johana schon scred, era 
bucca pein. Nus engrazian per sunder e Niessegier ven a dar a Vus la pagailia. Nus rogain 

chun dir pandernos, savei bucca far auter, ils 12 de September la Fiastur Num d Maria 
ils pli biars Salids de Vos fegla.

Sche Vus haveis la grazia de tgitar nus, haveis schon fatg bia pien chun nus, sche saveis 
Vus tar spezaris de milliar e chun daners, sche Vus aveis la grazia.
Speronza che Vus haveis buca per mal per chuellas litgas.
Cordials Salids a Vus e Familla
Christian Maria Deragisch

Brev 19 

Gossholz, ils 3.1.1949
Char Aug e Familla!
Chun gron leghermei und plischer havein survegiu Vies paghed ed la briev. Il paghed ha-
vein survegiu 14 ed la briev 18 de Dezember. Nus savein schon dufra chuei, havei adina 
bucca grad bia de vifer. Nus engrazien a Vus per suenter per chuellas punas meillas che 
ein chuel pagheds. Niessegier vegil dar la pagalia a Vus persuent. Nus savein blos rugar 
tier Diu per Vus e per vosa Famillia. Agurein era in vendireivel pien niev on e buna paisch 
e sanattat che nus podeien inagada gutter tuts sin ella Gloria Celestialla dil S.Parvis.

Havein era speronzua che hai vonti era bein chun Vossa Feglia chun la sanattat e chun 
Vus duts. Nus agurein era ina biala fisetta a Sedrun de vos tiara della Muma in Scheiz ed 
in Daitschlant. Chun mei far ei era bucca grad bein chun la sanattat schon in on sun jeu 
bucca biar. Ils daners hai jeu era piars sco che Vus saveis schon era. Chun vedia var ei era 
bucca che jeu sun alt bucca piar, schei far la primaver vors in bau meller.
Haver speronza sin Diu. Vus vegis bucca prenter si per mal chuellas litgas.
Chordials Salids a Vus e vossa Famillia e Vos Frars.
Christian Maria Deragisch
Vossa che voss Fras savesen era dar part in per litgas?

Brev 20 

Gossholz, de Matg 1949
Char Aug e Familla,
Chrad dar part a Vus in per litgas de nus. Haiel speronza che Vus essen en buna sanattat 
e che Vos fela vondi era bein.

Chun gron plischer havein survegiu Vossa briev ed il gron e bien Pachet. Chue far mi 
mal che in sto ira far mudertg. La briev havein surfetgiu 17 de April, chrat sila Fiasta de 
Bastgas ed il Pachet 11 de Matg chun gron legrmein.

Nus safein schon duvra chuei, havei auch adina bucca piar. Diaus vegi a dar la grazia 
per suenter. Nus rughai mitga di per suenter. Co vei era chun vossa fela chun la sanattat, 
havei speronza bei e chun Vus e vossa Familla. Nus safein buca far auter dil bien rugar a 
per suender che Niessegier vegi tar la grazia sin lauter mud la Gloria dil S.Parvis.

Chun mai vai era buca grat bein chun la sattat. Siditg che in sto bucca star en taletg sa in 
esser guntens. Uon vegi ei 50 ons che jeu sun en la tiar Dudestg ed hai lufrau per nuod.
Era pials salids a Vos Frars.
Chordials Salits a Vus che haveis aun piars ons la sanattat.
Chr. Maria Deragisch

Brev 21 

Gossholz, de 20.4.1950
Char Aug e Famillia!
Tarpard de nus chun in per litgas. Havein survetgiu vies Paghet cun in gron pischer e 
gron legher mein. Nus engrazian fetg per suenter, savein schon duvra. Niessegier ven tar 
la pagalia per sunder. Jeu sai bucca tar. Nus rogaein mitga di per Vus.

Cho vei era chun Vus e fela Maria e Familla chun la sanattad, hai speronza bei. Haveis 
bucca per mal che nus havein schau vergar schi gron temps de dar part. Chun meina 
sanattad sai jeu bucca dar bunas noveas. La Duna vei ei bulid, nus essen schon in pau 
de vegls. Stuein pertertga suender de mori. Havei speronza che Niessegier prendi si en 
La Gloria dil S.Parvis. Havei era sbitgau sin ina priev de Vus, per qchuei sai iu iu in gron 
temps. Havein era bugien in per litgas de Vus. Jeu haves bucca gardiu che in sdoi var 
adras de guellas gausa sin chuei mun.
Chordials Salits e buna sanattad a Vus e Familla
Chr. e Maria Deragisch

Brev 22

Gossholz, ils 8.1.1952
Miu Car Aug e Familla!
Chrad empra suender cohai var chun Vus. Jeu hai speronza, che Vus essas sauz e dafers 
chun Vossa Famillia. Cho vei era cun Vies fegl Pater, sto el fugir? Deghuels che van sur 
la S.Baseltga ed la cardieltsch cadolia.

Jeu sun era pli darts chun mes aguris. Auguresch aung ein pien niev on, che Vus haveis 
aunch piars dis e ons la buna sanadat e alla Familla sin lauder la Gloria dil S.Pavis. 

Nus essen stai uon pulid saunz. La Duna ei bil tavera ch jeu. Dezember sun jeu staus 
in demps bucca grad dil pli bein chun la sanadad, aper ussa far ei in bau pli bein.

Chun mia fegla e chun sila Famillia ein era pulit saunz e lan era Salitar Vus e la Famillia. 
La stad ei stau en pau de trugar dochen il Setemper. Davenda leu eissei bucca sau biar dis 
pialla aura doghen ussa. Havein giu freid ed havein schon neiv freid.

En Tujesch han ei schon datitg piga 150 metter neiv. Jeu sun era persuls, mes Fargliunz 
ein morts tutz. Speronza che Niessener hagi fatg grazia per ells. Cho ei var chun nus, sa-
veis Vus schon, nus stuein vifer sparsam, che havein spiars 2 gadas ils daners sin las Bagas.

Miu gar Aug, ussa savess ins bagagiar cassas pitgas. Il Sat gitas era in bau, mo aber in 
sto aper era haver daners en damaun.

Sche Vus savessa dar in pau, sche savesel jeu schon duvrar. Schiglog sai jeu bu far. 
Vus haveis in gron vamein. Hai speronza che chuellas mal scredas litgas perndes bucca 
si per mal .
Chordialmein Salitar Vus e famillia
Christian Maria Deragisch
in Gossholz bei Lindenberg Allgäu
Deutschland

Aluis Berther (1865–1918) emigraus 1893

Igl Aluis Berther, naschius ils 21 da mars 
1865, ei il novavel affon da diesch da Gion An-
toni Berther (1820–1882) e Maria Ursula Venzin 
(1829–1892) da Rueras. Suenter las scolas da 
lezs onns empren el da scrinari e lennari. Plina-
von tucca ei agl Aluis da baul ir naven per anflar 
lavur e segidar cun ils ses da casa. 

Igl onn 1887 scriva el si da Schlans e lu 1889 
s’annunzia el da Tavau, nua ch’el ei tier igl impressari Caprez. Il matg 1891 
sesanfla el a Turitg, igl uost a Basilea, il fenadur a Lucerna, il settember a La 
Chaux de Fonds ed igl october a Berna. Las diesch brevs ch’el ha scret denter 
1887 e 1891 a sia mumma e fargliuns dattan in maletg tut aparti digl Aluis, 
mo era dil destin da bia giuventetgna da lezs onns. Ellas ein d’anflar denter las 
brevs originalas digl Aluis nr. 01-10.

Digl onn 1892 mauncan las indicaziuns, sto esser ch’el pren enteifer quei 
onn la decisiun da serender ell’America. Igl onn 1891, il matg, veva el aunc 
scret ch’el mondi buca pli ell’America. Cheu pren el oravontut risguard silla 
mumma. La mumma denton miera l’entschatta december 1892 e quei levgie-
scha la decisiun agl Aluis. El va ell’America. Cun el s’embarcan il Battesta 
Huonder, sesents a Sedrun, 33 onns e scrinari, sia dunna Maria Poltera da 29 
onns. All’entschatta digl onn 1893, exact ils 23 da fevrer 1893, arrivan els a 
New York neu da Le Havre cul bastiment La Normandie. Sco finamira han 
els indicau Kansas City a Missouri. Cun els ein era il Carli Flury, 31 onn, da 
mistregn « Cabinetmaker », scrinari, igl Jacob Schmed, 40 onns, che serendan 
a Ramona el Dacota dil Sid ed il Paul Soliva (1855–1922) che va a Stillwater. 
Las indicaziuns dalla registraziun americana secloman tiegl Aluis ch’el seigi 
marcadont ed hagi la vegliadetgna da 28 onns e 4 meins.

Las brevs
Sias brevs ein cuortas, cuntegnan buca immensas indicaziuns, il pli necessari, 
bunamein in stuer s’annunziar tiels ses a Rueras. « Jeu saiel nuota tgei scriver », 
cuntegn quasi mintga brev! Las brevs ein adressadas als fargliuns a Rueras ni 
al frar Giusep Flurin a Berna.

En sia emprema brev al frar annunzia el sia buna sanadad e ch’il temps 
varghi senza vegnir rehs, pertgei ch’el sappi il pli bia dil temps far nuot. 

1894, da Kansas City – brev 11
Ti vegnas buca ad haver nuidis che jeu hai aschi daditg buca scret. Oz sai jeu 
zuar buca tgei scriver. Jeu sundel sauns e quei giavischel jeu era a ti. Cheu 
varga in di sin l’auter senza vegnir rehs, pertgei il bia dil temps sto ins far 
nuot. Jeu sai nuota tgei auter scriver. Quei che jeu saiel, haiel schon daditg 

emblidau. Scriva co ei va cun tei! Concludel cun la speronza che ti sesanflies 
en buna sanadad.

La secunda brev ei scretta als fargliuns – brev 12
Dapi in liung temps ha el retschiert negina brev e vul ussa dar part co ei varga 
cun el. 

Gia dapi jamnas hai jeu mintga di patertgau da scriver, mo aunc oz sai jeu 
buca tgei scriver, mo jeu stoi tonaton scriver. Jeu sun en grondas marveglias 
co ei varga cun vus e cugl entir Tujetsch. Igl emprem stoi jeu scriver ch’igl 
Andreas Poltera seigi morts. Jeu tratgel che vus hagies gia enderschiu, pertgei 
ch’igl ei gia vargau treis quater jamnas avon che jeu hai udiu da sia mort. El 
haveva in mat ed ina matta. 

Jeu sundel sauns e quei giavischel era a vus. Cheu fa ei stupenta bialaura, mo 
igl ei schon fetg freid e mintga damaun ina gronda purgina. Novitads sai jeu 
neginas. Perquei stoi jeu schar cun quei. Scriva co igl ei iu cun il Duri Battesta 
Huonder! El era emigraus ensemen cun el ell’America. Eis el morts? Scriva nua 
ch’il Sigisbert Huonder (1868–1946) ei e dil Vigeli Beer (1857–1931). Tgei ha-
veis enderschiu dil Carli Flury? Quel era emigraus cun el 1893 cun la finamira 
d’ir a Ramona el Dacota dil Sid. Scrivi insumma tut tgei che vus saveis.

Igl onn 1867 vegn anflau per l’emprema gada aur en Alasca. Autras anfladas 
ein lu vegnidas fatgas 1872 a Sitka, lu 1873 a Cirele e 1886 a Forty Mile. Igl 
onn 1896, ils 17 d’uost, succeda ina gronda anflada d’aur el contuorn da Klon-
daik entras George Carmacks e quella novitad contonscha il fenadur 1897 ils 
Stadis Uni. Sco en California igl onn 1848 rumpa la febra d’aur puspei ora. 
Pigl emprem serendan oravontut cava-aur ed aventurists da San Francisco al 
flum Klondaik e lu arrivan roschadas dad umens dall’entira America. Lu su-
ondan era Europès, Tudestgs, Talians, Norveges, Engles e plitard ils Asiats. Ils 
cava-aur ston dumignar gronds strapazs cun stempraus e cuflas e surmuntar 
cuolms e viver en realziuns desoladas. Biars, fetg biars piardan lur veta. 

Principalmein el flum lateral dil Klondaik, il Bonanza Creek, ei vegniu an-
flau biars e gronds nuggets. Era igl Aluis, ussa Louis Berther, peglia quella 
febra d’encurir aur e da vegnir rehs. El serenda 1897 ad Alasca, quei ch’el 
communichescha era als da casa. Mo per liung temps retscheivan ils fargliuns 
neginas novitads digl Aluis. Els fan quitaus ed engaschan igl aug Giusep Flurin 
(1852–1920), che lavura a Berna sco statisticher federal, dad intervegnir tier 
l’ambassada svizra per encurir il spariu. 

Aschia scriva el 1899 – brev 13
In Februar 1897 hat ein Schweizerbürger, Louis Berther von Tavetsch, Kanton 
Graubünden, geboren 1865, sich nach Alaska begeben und seit der Zeit fehlen 
über denselben alle Nachrichten. Im Auftrage seiner Angehörigen wende ich 
mich nun an Sie mit der Bitte, ob irgendwelche Nachrichten erhältlich waren. 
Die letzte von ihm angegebene Adresse: L. Berther, 811 Est Str. Cansas City Mo.

Tgei l’intervenziun ha gidau ei buca 
d’eruir, era buca sch’igl Aluis ha insumma 
intervegniu da quei temps dils quitaus dils 
da casa. Igl onn 1900, cun caschun d’ina 
dumbraziun dils habitonts dad Alasca, 
sesanfla el ad Unalakleet en in camp e la-
vura sco minier ed indichescha ch’el seigi 
il fegl da Aneook e dalla mumma Kutnok. 
Tenor registraziun eis el leu dapi il fena-
dur 1898. Cun el el medem tenercasa ein 
tschun Indians ed in Alv, in Irlandès.

L’historia digl encurir aur en Alasca 
ei plein eveniments aventurus e crius ed 
era accumpignada da strapaz e pupira.  

Aschia scriva el en ina brev da pli tard: Tscheu in Alasca hai fatg atras grons e 
biars strapats, dormiu biaras notgs ordaviert sin la neiv. El ei staus damaneivel 
da piarder sia veta e quei fa el pli tard era paleis als da casa cun scriver: Abaut 
miu naufragi: Il stimer chei sfundraus et aschi spert che biars eran eunc en letg 
et aschia han piars la vetta. Ei era schon leu 2 – 5 leivlots sin il stimer, mo buca 
plaz per la mesadad, aschia ch’ils auters havevan neginas tschentalas, che de 
seglir ora en la mar e schar anavos quei ch’ei havevan e quei ei stau il davos.

Ils 14 d’uost 1901 allas 19:30 uras s’embarca Louis Berther sil bastiment 
SS Islander a Skagway en Alasca. Carteivel veva el fatg buna fortuna, ni forsa 
veva el era mo avunda dil viver e dallas relaziuns en Alasca e vul serender ana-
vos a Kansas City. Il bastiment era oravontut cargaus cun luvrers e miniers da 
Dawson City. Il bastiment duessi ver giu cargau aur en la valeta da 6’000’000 
dollars ella valur digl onn 1901. Dudisch miglias el sid da Juneau cupetga il 
bastiment cun in toc glatsch derivonts dil glatscher Taku ni in toc grep dil 
St.Hilda e sfundra ils 15 d’uost allas 02:30 uras el sid dallas inslas Douglas. Il 
bastiment sfundra enteifer vegn minutas, 40 persunas piardan la veta, da quei 
17 dalla equipa e 23 passagiers. 

Las perdetgas tschontschan d’in grond caos sil bastiment. Ils passagiers en 
las cabinas seigien buca vegni informai digl accident. Il capitani seigi staus al-
coholisaus, las barcas da spindrament seigien stadas miez occupadas ed emple-
nidas cun persunas dalla equipa dil bastiment, ils quals buca tuts erien licenziai 

SS Islander

La gasetta annunzia la disgrazia

per sia lavur sil bastiment. La situaziun desolada sil bastiment s’accorda cun 
ils paucs plaids da Louis Berther en sia brev. 

 

En quei connex ei era il rapport d’inquisiziun interessants:

1. Il bastiment SS Islander construius 1885 a Yoker, Scozia, vegn attestaus per 
en uorden. Ils officiers vevan la necessaria qualificaziun e cun quei fuva la na-
vigaziun e segirtad garantida. Il bastiment era equipaus cun avunda persunal e 
quei en mintga partiziun. Il material supplementar fuva tenor reglas e directivas 
avon maun en mintga detagl.
2. La navigaziun praticada fuva quella d’in bastiment da hanletg e surdada 
cumpleinamein al capitani e pilot. Il capitani veva negina instrucziun speciala 
dil possessur arisguard navigaziun ed el fuva persuls e cumpleinamein respon-
sabels per la repartiziun, direcziun e disciplina dil persunal.

La gliesta dils passagiers sil bastiment SS Islander duront la collisiun.
L. Beather = Louis Berther

3. Ils 14 d’uost ha il bastiment SS Islander bandunau circa allas 19:30 uras 
Skagway en Alasca. Ils 15 d’uost circa allas 02:15 uras vegn el destruius total-
mein entras ina collisiun cun ina substanza nunenconuschenta. El ei sfundraus 
en gronda profunditad el decuors da meins che vegn minutas suenter la colli-
siun. Il capitani, sedisch persunas dall’equipa e 23 passagiers, da quels dus af-
fons, han piars la veta.
4. Il mument suenter la collisiun ei il capitani buca staus pertscharts dil prighel. 
Ils necessaris camonds han muncau. Equipa e passagiers che durmevan gia ellas 
cabinas ein buca vegni destadai. Plinavon ei buca vegniu ordinau in officier ed 
in’equipa per mintga barca da spindrament ed era buca fixau il diember da 
passagiers per mintga barca. La capacitad da barcas fuva sufficienta per spin-
drar mintga persuna. Muort munconza da buna direcziun e disciplina vegnan 
las barcas emplenidas il davos mument nuncontrollau ed en prescha e quei sen-
za controlla entras ils paucs officiers e commembers dalla equipa che fuvan 
fatschentai da schar ir ad aua las barcas. Entras quei ei vegniu impediu il spin-
drament da bia custeivlas vetas.
5. Officiers ed equipa ch’ein restai sil bastiment entochen alla fin ein da ludar. 
Els ha gidau fetg biars passagiers ellas barcas ni cun auters mieds da spindra-
ment. Nus savein denton buca ignorar la suandonta realitad, quella d’in nun-
perdunabel schazetg dil prighel existent enviers ils passagiers. Quei ei vegniu 
mussau entras quels che fuvan ellas barcas arisguard il spindrament dils auters 
passagiers, che vevan buca la pusseivladad da far diever dallas barcas da spin-
drament avon che bandunar il bastiment sfunsont.
6. En general ei da dir ch’il bastiment seigi vegnius navigaus cun precauziun. 
Denton constatein nus ch’il capitani hagi instruiu memia pauc siu pilot ni las 
persunas responsablas silla punt, il mument ch’el ha bandunau la punt da com-
mando, pertuccont la navigaziun e spertadad en cass d’ina collisiun cun glatsch. 
Il territori, el qual il bastiment sesanflava, fuva enconuschents en quei grau. Il 
pilot Le Blanc sto vegnir admonius, pertgei ch’el ha manischau il bastiment cun 
memia gronda spertadad, 14 nuvs all’ura, suenter ch’el veva constatau glatsch 
diesch minutas avon la collisiun.
Il bandunar la punt da comando sin in bastiment da vapur ella vischinonza 
dalla riva e la notg ed en special sin in bastiment da passagiers, nua che mo in 
officier ei responsabels, giudichein nus per nunresponsabel.
En nies material avon maun anflein nus denton negin mussament che la sperdita 
digl SS Islander seigi d’attribuir al schliet sedepurtar dil capitani ni dils officiers.
Jas. Gaudin, cumissiunari
John C. Cox e J.A. Thomson, assessurs

Igl Aluis ha giu cletg ed ei arrivaus saunamein a Kansas City. Il medem 
carstgaun vegn el buca pli ad esser staus suenter ils strapazs ell’Alasca e lu 
aunc igl accident sin igl Islander. Carteivel ha tut quei sgurdinau sia sanadad e 
lein s’imaginar ch’el vevi tuttina fatg fortuna e piars tut ed ussa fuva el puspei 
arrivaus a nuot, leu nua ch’el era tier l’arrivada ell’America.

Igl onn 1902 scriva el puspei da Kansas City – brev 14
Jeu hai biaras gadas patertgau da scriver a ti, mo jeu sai pauc tgei scriver quella 
ga. Jeu sundel sauns. Quei ei tut quei che jeu haiel e sundel cuntents aschiditg 

sco jeu hai la sanadad. Miu cletg ell’America ei buca gronds. Jeu hai luvrau 
ualti fetg, mo tonaton hai aunc ussa nuot. Ils da casa vul el quietar cun era 
communicar, co el praticheschi la religiun e perquei di el: Paternos ditgel jeu 
buca aschi biars sco a casa, mo dil mal tratgel jeu era buca da far. Sch’igl ei 
pusseivel mondel jeu las dumengias en baselgia. Jeu sai pauc tgei scriver ed jeu 
sperel che ti scrivies a mi ton pli bia e liung. Maridaus sundel aunc buca. Ella 
ei empau malsauna. Quei vul dir ch’el ha enconuschientscha cun ina dunna e 
viva forsa schizun ensemen cun quella, quei ch’el astga ni vul secapescha buca 
communicar precis a casa.

1903, il fenadur – brev 15
Puspei ha el schau vargar in liung temps avon che scriver e tuttina sa el dano-
vamein buca tgei scriver. A mi ha ei fatg grond legherment d’udir che ti seigies 
sauns e che ti hagies tarmess a mi tiu purtret. Ti semeglias ussa grad aschi 
giuvens sco dil temps che jeu sun ius naven. Jeu sundel ualti sauns. Cheu fa ei 
ussa fetg cauld. Aschia han ins pauc ruaus, pertgei ch’igl ei memia cauld da 
durmir la notg. Jeu sai nuota tgei auter scriver. Cheu havein nus questa stad 
giu bia discletgs. Jeu sundel aunc adina mitschaus da quels. Jeu tratgel biaras 
gadas ch’ils paternos da mes geniturs e fargliuns stoppien gidar mei.

1904, igl avrel – brev 16
Cheu fa ei stupenta aura e lavur eis ei ualti daried. Jeu lavurel adina da miu 
mistregn. Ti vuls saver enzatgei dall’Alasca. Mo quei ei malscriver, essend che 
ti enconuschas buca la tiara e cundiziuns. En Alasca hai jeu fatg atras gronds 
e biars strapazs. Jeu hai durmiu biaras notgs ordaviert sin la neiv. Pertuccont 
miu naufragi: il bastiment da vapur ei sfundraus aschi spert duront che biars 
eran aunc enta letg ed han aschia piars la veta. Ei fuva schon leu 2– 4 barcas da 
spindrament, mo buca plaz per la mesadad. Aschia havevan ils auters negina 
letga che da siglir ora en la mar e schar anavos tut quei ch’ei vevan.

Car frar, jeu vesel che vus seprendeis en memia fetg per mei da tarmetter ina 
brev a Washington e dumandar suenter mei. Sch’enzatgei havess da schabegiar 
cun mei, vegnis vus schon ad endriescher.

1904, igl uost – brev 17
Jeu hai pliras gadas entschiet a scriver, mo nunsavend tgei scriver, hai jeu adina 
mess anavos. Il motiv che jeu survegnel buca vossas brevs ei che vus scrivis 
811 buca sco ei scrivan cheu. Cheu scrivan ei 8   , sco ei scrivan leu, legian ei 
877. Aschia van las brevs ordado il marcau e tuornan lu anavos tier vus. Cura 
che ti scrivas, scriva endretg – mo dus strehs   . Jeu sundel ualti sauns. Aschia 
varga mintga di. Cheu ein aunc dus auters Romontschs dall’Engiadina. Aschia 
vegnin nus enqualga ensemen.

1906, ils 22 d’october marida el la Laura E. Sheridan, naschida 1874 a Jack-
son, Kansas City, Missouri. 

Ella brev da 1907 scriva el – brev 18
Jeu sundel sauns e lavurel mintga di. Ussa stoi jeu luvrar, pertgei che jeu sundel 
maridaus. Jeu hai da mirar per dus, mo jeu sundel ussa pli cuntents. Mia dunna 
ha 33 onns. Cheu havein in stupent unviern, aschia ch’igl ei era meglier da luvrar.

Mia dunna scriva l’adressa ed ella lai salidar tei. Sche ti sas engles, vul ella 
scriver ina brev l’autra ga. Ella manegia ch’ella sappi scriver pli bia che jeu.

1907, il mars a Kansas City – brev 19
Dear Berther, scriva la dunna Laura E. al quinau Flurin Berther a Berna. Cunquei 
ch’ei semeglia nunpusseivel da surplidar il Louis da scriver, vi jeu mezza far il 
sforz. Jeu sai buca sche ti sas leger ni buca. Louis ha survegniu tia brev e las fotos 
ed ha schau plascher quellas. Per el ei quei sco da veser il rest da nus, igl ei sco 
da survegnir brevs da casa. Era sch’el scriva buca bugen ad els, tarmetta el a ti 
entgins da nos documents ed jeu tarmettel entginas cartas da Kansas City che pon 
forsa perschuader e far queidas da visitar nus. Nus havein cheu ina biala cuntrada, 
naturalmein buc aschi biala sco danunder che jeu vegnel. Lezza cuntrada ha in 
marcau residenzial, pli vegl e historic. Quei cheu ei in marcau commercial  e quei 
ei ina gronda differenza. Aunc adina crescha Kansas City mintga di.

Igl ei stau fetg freid cheu quest’unviern, pli freid che per ordinari ed era oz 
semeglia ei freid. Ed jeu stun mal ch’igl ei aschia, pertgei che jeu vulevel haver 
fatg miu iert. Stun denton mal, perquei che jeu vegnel buca a saver far quei, 
perquei che Louis sa sulettamein gidar mei in tec la sera, cura ch’el vegn a casa 
da sias lavurs.

E tuttina vulein nus haver plantau, per haver in iert tumpriv. Louis vegn a 
scriver in per lingias.

Car frar, avon entgin temps hai jeu retschiert tia brev sco era la Gasetta 
Romontscha. A mi fa ei grond legherment che vus essas tuts ualti sauns. Jeu 
sai era buca selamentar. Sco ti scrivas crescha ussa si in’autra generaziun che 
jeu vegness ad enconuscher negin pli.

Jeu lavurel mintga di, aschia ch’ei varga in di sin l’auter che jeu strusch 
s’encorschel. Jeu vi per quella ga calar. Sco ti vesas ha mia dunna entschiet a 
scriver quella brev. Jeu saiel buca sche ti sas leger engles ni buc. Sche tis sas, 
sche scriva ina liunga brev. Ella ha grondas marveglias da vus tuts ed ella vegn 
a rispunder, sch’ella havess da scriver mintga di.

1908, il fenadur – brev 20
Jeu vi scriver in per lingias, aschia che ti sas che jeu vivel. Hai da luvrar mintga 
di e sundel ventireivels che jeu hai buna sanadad, aschia che jeu sai luvrar. Ei fa 
fetg mal che nies frar Paul Giusep Berther-Venzin (1861–1907) ha stuiu murir 
aschi giuvens ed aschi spert. Nus havein speronza pil meglier. Oz hai jeu scret 
a casa. Per grond temps hai neginas novas.

Era mia dunna lai salidar tei. Ella manegia che ti duesses vegnir en ina gada 
a visitar nus per in meins ni dus treis – en la tiara America.

1908 – brev 21
Car frar, jeu hai aunc leu 1255.– frs, sco il Gion Antoni (1855-1931) ha scret. 
El ha scret ch’el manegi che ti hagies pli grond basegns che la Maria Ursula 
Berther-Venzin (1869-1918). Sco ti sas ha ella survegniu 60.– frs. Scriva a mi, 
sche ti vuls ussa parter quels daners e jeu vi turnar a scriver a ti ed al Gion 
Antoni. Quei vegness 400.– frs perin, a ti 455.– frs. Nus essan tut persuls ed 
jeu sai forsa gidar cun 10, 15.– francs. Sche jeu fussel leu, savessel gidar pli 
bein. Sche nus havessen cheu in ni dus affons, vulessen nus schon tener per 
quels. Tgei fa il Sep Flurin (1852–1920)? Ina ga ni duas ad onn scriva el a mi, 
mo nuot auter che ch’el seigi sauns.

1909, il mars – brev 22
Igl Aluis ha retschiert ina brev e la gasetta e vul scriver co ei mondi. Jeu lavurel 
mintga di, schegie che la lavur ei cheu ualti scarta. Jeu emprovel da vender la 
casa e lura vulein nus ir ora sin la tiara e luvrar prau. Mia dunna vul ira leu. 
Ella vul buca che jeu stoppi luvrar adina per auters. Sch’igl ei pusseivel vulein 
nus ira leu il settember. Cheu el marcau san ins buca spargnar bia, schegie che 
jeu lavurel mintga di. Il da viver cuosta bia. Jeu sundel sauns ed hai speronza 
ch’il medem vegni ad esser tier tei.

Era mia dunna lai salidar tei. Ella vul vegnir ora inaga e mirar la tiara gri-
schuna e mes fargliuns.

1909, il fevrer – brev 23
Avon duas jamnas hai jeu retschiert tia brev. Ei fa a mi grond plascher da 
survegnir ina brev da vus ensemen e d’udir che ti hagies ina gronda e tafra 
famiglia. Dasperas fa ei mal a mi che ti has d’endirar aschi bia, pertgei il ha-
ver quitau da tons affons basegna ina buna sanadad. Il quitau che quei dat ei 
dapli che quei che jeu capeschel. Jeu haiel la speronza che ti vegnies aunc ina 
ga sauns e taffers. Jeu sundel ualti sauns e taffers, schegie che jeu hai luvrau 
mintga di. Jeu hai ina schanuglia che ha mudergiau mei considerabel e custau 
bia daners. Mo ussa sai jeu dir ch’ei seigi puspei bien.

Cheu fa ei fetg freid. Igl onn niev havein nus entschiet ualti bein. Cheu ha-
vein nus giu ina jamna dus missiunaris. Aschia stuevan nus ira las tschun dalla 
damaun en baselgia e la sera puspei allas otg e mesa. Duront il di havevel jeu 
buca peda. Jeu hai la speronza che nus e vus veies in bien e ventireivel niev 
onn, specialmein buna sanadad. Quei augurel a vus tuts.

1910, il mars – brev 24
Alla fin digl onn 1909 entschatta 1910 cumpra el ina farma ella vischinonza dil mar-
cau e daventa aschia in farmer. Cheu havein nus bia lavur. Nus havein arau dabia. 
Nus havein semnau truffels ed havein arau 35 acres per plantar pulenta. Mia dunna 
ha dabia da far cun las gaglinas. Nus havein trenta, mo havein siat clutschieras e sche 
nus havein cletg, havein pli che tschien, cu ti retscheivas quellas lingias. Nus havein 
quater cavals, sedisch pors, duas andas, ina vacca ed in vadi. Quei dat bia lavur. 
Cheu eis ei gia fetg cauld. Novitads hai jeu neginas ed aschia calel cun miu malscriver.

1918, il schaner – brev 25
Jeu sundel sauns ed augurel a ti in bien niev onn, buna sanadad e liunga veta e 
suenter il sogn parvis. Davart l’uiara sai jeu nuota tgei scriver. Nus lein haver 
la speronza ch’ei fetschien ton pli gleiti pasch. Ei semeglia a mi fetg liung senza 
mia dunna. Ella ei morta. Di enqual paternies per si’olma!

Igl onn 1917 ei la dunna digl Aluis morta. Ella veva gnanc tschunconta onns. 
Gia 1902 remarca el en ina brev ch’ella seigi buca sauna e spetga lu cun il 
maridar entochen igl onn 1906. Igl onn 1918, ils 26 d’uost, miera era igl Aluis 
en consequenza da reps ella beglia el spital a Cincinnati el Stadi Ohio.

Igl Aluis Berther ei staus in um plein malruaus. Gia da giuvens onns ha el ban-
dunau siu vitg patern e luvrau en differents loghens en Svizra. Dapi 1893 eis el 
ell’America. Leu ha el buca fatg gronda fortuna. Kansas City ei per il pli liung 
temps stau sia secunda patria ell’America. Igl aur ha carmelau el ell’Alasca. 
Quella aventura ha medemamein buca purtau il giavischeivel cletg. Returnaus 
lavura el sil mistregn e vegn d’acquistar ina casa. El venda quella per cumprar 
1909 ina farmetta. Era sin farma stat el buca ditg e suenter entgins onns eis el 
puspei a Kansas City. Igl onn da sia mort viva el a Cincinnati el Stadi Ohio.

1920, ils 7 da fevrer – brev 27 
Cun sia mort igl onn 1918 ei la correspondenza cugl Aluis buca a fin. Il frar 
Flurin scriva al consulat svizzer a Washington.

Mein Bruder Louis Berther, geboren 1865, wohnt seit Jahren in Kansas 
City. Er war verheiratet, seine Frau ist aber vor etwa 4 bis 5 Jahren gestorben. 
Kinder hat er keine. Er schrieb regelmässig ein bis zweimal im Jahr. 

Auf einen Brief, den ich Ende 1918 richtete, erhielt ich keine Antwort, der 
Brief kam aber auch nicht als unbestellbar zurück. Am Ende 1919 schickte 
ich ihm einen eingeschriebenen Brief. Dieser kam zurück mit dem Vermerk 
« Deceased ».  Nun weiss ich nicht sicher, ob dies besagen soll, der Adressat sei 
gestorben. Sollte dies der Fall sein, so wäre für mich und für die übrigen An-
gehörigen ein amtliche Anzeige seines Hinscheids erwünscht. El supplichescha 
pia il consulat da far las necessarias retschercas pertuccont il frar ed en cass da 
sia mort fussi el leds d’ina communicaziun ufficiala.

1920, ils 23 da mars – brev 28
Il Flurin scriva al frar a Rueras ed orientescha el suandontamein: 
Car frar, encunter la fin digl onn 1919 hai jeu giu scret al Louis ina brev, la quala 
jeu hai fatg scriver en. Quella ei denton turnada anavos all’entschatta fevrer cun la 
remarca: « Deceased », morts. Jeu hai sinaquei tarmess la medema brev la secunda 
gada all’adressa dil frar, el medem temps hai jeu scret all’ambassada svizra e sup-
plicau quella d’intervegnir schebein il frar seigi morts e per il cass procurar per ina 
attestaziun ufficiala. Oz, ils 23 da mars, ei la brev turnada en mes mauns e dalla 
ambassada hai jeu retschiert il medem di la communicaziun, ch’ella hagi surdau 

quella caussa al consul svizzer a St.Louis Missouri, cun l’invitaziun d’encurir suen-
ter e dar part. Jeu temel ch’il frar seigi morts. Al consul vegnel jeu a scriver entginas 
lingias e per igl auter ston ins spitgar entgin temps. Jeu lessel ussa mo emparar tei, 
cura enzatgi en Tujetsch hagi survegniu la davosa brev dil Louis. R.J.P.

Il medem di scriva el al consul a St. Louis – brev 29
Am 7. Februar 1920 wandte ich mich an die Schweiz. Gesandschaft in Wa-
shington D.C. mit der Bitte, Erkundigungen einzuziehen ob mein Bruder Louis 
Berther von Tavetsch wohnhaft in Kansas City Missouri, tatsächlich gestorben 
sei, und bejahenden Falles, eine amtliche Bescheinigung erwirken zu wollen. 
L’ambassada svizra a Washington hagi communicau ad el, ch’ella hagi surdau 
a vus l’incumbensa da far las necessarias retschercas. Ich benütze diese Mittei-
lung um meine Bitte auch bei Ihnen vorzubringen und die Angelegenheit Ihrer 
wohlwollenden Fürsorge zu empfehlen.

1920, ils 25 da matg – brev 31 
La suandonta brev ei adressada a l’ambassada svizra a Washington.
Mit Begleitschreiben vom 5. Mai d.J. übersenden Sie mir den Todesschein 
meines Bruders Louis Berther, der am 26. August 1918 in Cincinnati, Ohio, 
gestorben ist.

Sie verbinden damit die Mitteilung, der Nachlass meines Bruders befinde 
sich in Händen des Nachlassgerichtes in Kansas City. Das Schweizerische Kon-
sulat in St.Louis Missouri, habe sich bereits der Interessen der Angehörigen des 
Verstorbenen angenommen und werde über die Sache direkt Bericht erstatten.

Ils 26 da matg 1920 retscheiva il frar Sep Lurenz (1853–1938), sesents ella 
Baviera, Tiaratudestga, ina brev dil frar Giusep Flurin en lungatg tudestg. 
Sco biars emigrants tuatschins ella Tiaratudestga fuva el emigraus en Baviera. 
Gl’emprem eis el staus fumegl ed ha lu entschiet a marcadar cun caschiel e sez 
fundau ina cascharia a Fidelstein. Sia dunna Anna Maria Holzer ha el empriu 
d’enconuscher a Stanning. A Wiesenfelden neschan lur endisch affons. Leu el 
casti ein els responsabels per la cascharia. Sia dunna arva lu el marcau vischi-
nont a Straubing ina fatschenta da latgiras. Igl onn 1906 cumpran els leu ina 
casa ed arvan la stizun cul num « Käse BERTHER Feinkost ». 

1920, ils 26 da matg – brev 33
Lieber Bruder, 
ich muss dir heute den Tod unseres lieben Bruders Louis Berther melden. Der-
selbe ist am 26. August 1918 in einem Spital in Cincinnati, Ohio, an Darm-
krebs gestorben. 

Wir schrieben uns ein bis zweimal im Jahre. Um Weihnachten 1918 schrieb 
ich ihm einen Brief, darauf erhielt ich keine Antwort, der Brief kam aber auch 
nicht als unbestellbar zurück, obschon der Bruder bereits gestorben war. Ich 
nahm daher an, der Brief sei an seine Adresse gelangt.



439 

Gegen Ende des Jahres 1919 schrieb ich ihm wieder. Nach ungefähr zwei 
Monaten kam der Brief mit dem Vermerk « Gestorben » zurück. Ich schrieb 
hierauf an die Schweiz. Gesandschaft in Washington mit der Bitte, Nachfor-
schungen einstellen zu lassen und im Falle des Todes eine amtliche Bescheini-
gung besorgen zu wollen. Diese Bescheinigung ist jetzt angelangt.

Wie der Bruder nach Cincinnati kam, ist mir nicht klar, ob er dort Arbeit 
oder Heilung suchte. Er lebte seit vielen Jahren in Kansas City, Missouri. Auch 
sein Nachlass befindet sich noch dort, wie die Schweiz. Gesandschaft meldet. 
Er sei in den Händen des Nachlassgerichtes in Kansas City. Der Schweizerische 
Konsul in St. Louis, Missouri, habe sich der Rechte der Erbberechtigten bereits 
angenommen und werde darüber direkt berichten.

Ich schreibe dir das der Vollständigkeit wegen, nicht um Hoffnungen wach-
zurufen. Der liebe Bruder hat sich sein Leben lang geplagt. Über seinen Erfolg 
schrieb er nicht, ich mochte ihn auch nicht direkt fragen. Aus seinen Briefen 
hatte ich den Eindruck, er habe sichere und gut bezahlte Arbeit, aber nicht 
viel mehr.

Nach seiner Auswanderung arbeitete er einige Jahre in seinem Beruf als 
Schreiner. Als die Goldlager in Alaska entdeckt wurden, ging er dahin. Dort 
war das Glück ihm nicht ungünstig, aber auf der Rückfahrt wurde das Schiff 
von Treibeis zerdrückt, der liebe Bruder verlor dabei seine ganze Habe und 
konnte nur das nackte Leben retten.

Nach diesem Unglück liess er sich auch das kleine Vermögen, das er in Ta-
vetsch hatte, nach Amerika senden. Er arbeitete wieder als Schreiner in Kansas 

La carta da morts communabla dils dus frars, il Giusep Florin 
Berther (1852–1920) ed igl Aluis Berther (1865–1918)

City, verheiratete sich, kaufte in der Nähe der Stadt eine Farm, die er dann 
wieder verkaufte, um wieder seinen Handwerk nachzugehen.

Mit seiner Frau hat er ein sehr glückliches Familienleben gehabt. Er schrieb 
mir auch einmal seine Frau und er gedächten auch eine Schweizerreise zu ma-
chen. Seit dem Tode seiner Frau fühlte er sich sehr einsam.

Ich wollte Dir auch meinerseits den Tod des lieben Bruders melden. Bet-
te für ihn ein Vaterunser! – Aus Tavetsch wird man Dir darüber wohl auch  
schreiben. 

Mit meiner Gesundheit geht es dieses Jahr ordendtlich, auch im Tavetsch ist 
meines Wissens alles gesund. Das Gleiche hoffe ich sei bei Dir und den Deini-
gen der Fall. In dieser Hoffnung verbleibe ich mit lieben Grüssen
Dein ergebener Bruder
Florin Berther

Brev digl 1. da zercladur 1920 – brev 34
Al consul a St.Louis engrazia el per la retschevida dil resultat dalla liquidaziun 
dil relasch dil frar Louis. Dapli ei buca d’intervegnir, era buca dalla grondezia 
dil relasch, sch’igl ei insumma stau enzatgei.

Genealogia dils fargliuns Berther

Geniturs: Gion Antoni Berther (1820-1882) e Maria Ursula Venzin (1829-1892)

Giusep Flurin Berther (1852-1920) ledis, statisticher federal a Berna

Giusep Lurenz Berther (1853-1939) oo Anna Maria Holzer (1855-1938), 
 emigraus on Baviera

Gion Antoni Berther (1855-1931) oo Maria Margareta Cavegn (1852-1912)

Maria Josefa Filomena Berther (1856-1900) oo Duri Vigeli Schmid (1851-1918)

Barla Catrina Berther (1857-1897) ledia, sora Tomasina

Gion Fidel Berther (1859-1931) oo Anna Maria Ursula Hendry (1869- 1952)

Paul Giusep Berther (1861-1907) oo Maria Ursula Venzin (1869-1918)

Giachen Adalgott Berther (1863-1881) ledis

Aluis Berther (1865-1918) oo Laura E. Sheridan (1874- ), igl emigrant

Thomas Giusep Berther (1868-1868) morts da baret

Las brevs d’Aluis Berther

Brev 01

Schlans, ils 11 de Avrel 1887
Cars de casa!
Essend ch’ei sameglia enpau de liung tscheu, ch’jeu sai strusch tgei pagliar amauns quels 
tiams, sche vi jeu scriver enzacontas lingias. Jeu sundel sauns et ils emprems dis hai ei 
fatg fetg mal ils mauns, aber ussa sei ualti bien. Ussa essen nus 7 luvrers e luvrein naven 
la 5 entochen las 7.

Damaun van 4 giu Tavanasa a far si in nuegl. Jeu sai pauc tgei scriver auter, ves mar-
veglias sche la neiv ei gleiti ora che vus saveis luvrar e schils vadials fan buna prova et 
aunc de pli
Salidel Vus cordialmein
Vies carezont fegl e frar
Alois Berther
Salidei il Gion Antoni e sia familia e tgi che ha marveglias de mei. Il tschos ei schon isaus 
ualti ferm.

Brev 02

Davos Platz, ils 28 de Fav. 1889
Cara mumma e cars fargliuns.
Jeu vi grad entscheiver all entschatta a scriver co ei glei ju sin viadi et entochen ussa cun 
mei.

A Mustér sun jeu arivaus entuorn miez di, hai lura gientau tier Christian Monn, il 
qual ha lura era pagau mei. De leu naven sun jus a Trun, hai leu tschintschau cun Mengia 
Culastia e Gion Gieri de Cavilan ch eran enagiu per raubas e zucheram e podeven bucca 
purtar, hai lura gidau a purtar ora si e stoviu star leu entochen la sonda. La sonda sun 
eunc jus entochen a Rehanau, ei aber stau enpau de lom, essend ploviu tudi. La domen-
gia sun jus a Cuera e staus a Messa e lura tschintschau cun Caprez, il qual ha giu bugien 
ch’jeu vegni anenasi e lura sun jeu semanaus a Davos e vegnius tscheu allas 5. Vinzens 
ei lura vegnius lauter di et ussa luvrein nus tscheu ensemen sco era cuschinar, ils auters 
han tuts stoviu ira sil Dörfli.

Novitats sai neginas, sundel sauns sco jeu hai era speronza tier Vus e chei mondi enpau 
meglier cun la mumma.

Ussa vegn Sep Florin bein a haver termes la maschina de cuschinar, schiglioc saveis 
Vus scriver, sche vi jeu schon cunprar ina.

Jeu suplicheschel Vus de termetter mia cofra, metter en il vistiu pon, il tschiep de lu-
verdis ch’jeu tergievel en leu dira a Messa, saveis era metter en enzitgei chamischas, sche 
Vus leis e la resgiuta sin combra, bucca la gronda, lautra, ha en in crest niev, stoveis far 
de part, schiglioc va ela bucca ella cofra, era haves Vinzens bugien sche Vus cunprases 
ina schetta canpiertg vedra, schei des leu metteses ella cofra.
Jeu sai nuotta tgei scriver auter, il Sigisber fa salidar Vus
Cun salid restel
Vies fegl e frar
Berther Aluis

La dresa ei Berther Aluis
Bei Frau Lutz
Untergass
Davos Platz

Per via della schetta figiei nuotta memia gronda bregia, aber schei dat, sche bugien havein 
nus schon.
Salidei tut tgi che ha marveglias de mei
Berther Alois 

Brev 03

Davos=Platz, ils 19 de Matg 1889
Carissima mumma e cars fargliuns!
Jeu sai con ves Vus spatgeis sin ina brev de mei e perquei vi jeu bucca far spitgar pli ditg. 
Nus essen arivei tscheu sonda alla 6 seunamein, vein lu tschanau cun il Wigieli e suenter 
havein nus stoviu ira a dencurir letg. Il cutier vetschel jeu eunc cun 3 anlangers, dus de 
Schlans et in de Schluein. Cun il mistregn sai jeu nuota co ei va eunc, quest jamna eis ei 
vargau pulit, pervi dil schar encrescher vargei schon era, ils luverdis hai jeu il de Schlans 
en verstat che fa semigliar cuort et ils firaus esen nus de Tujetsch traso ensemen.

Nus stuein luvrar naven dellas sis entochen mesa las nov, lura havein mesa ura pausa 
e daleu naven  entochen las 12 e naven e ed mesa la duas entochen las siat e leu denter en 
vegn ei eunc adina endamen la marenda, aber nus vein manegiau oz che quei vegni schon 
meglier. La pagaglia hai jeu buca marcadau eunc, vi lu scriver eunc enpau lautra ga. Ina 
notg essen nus stai a Cazas, mo vei bucca saviu schintschar grad bia cun la Maria Rosa, 
ella ei sauna e fa salidar tuts, e la Mumma duei vegnir giu e star enzachons dis, schiglioc 
saves ei fruntar in di ch’ella savesi gnanc tschintschar. La 11 della notg vein nus stoviu 
ira a gidar a stizar il fiuc a Tusaun et essen lura bucca turnei ora pli, il Sep Deplaz fa era 
salidar. Jeu sai nuota tgei scriver auter per quella gada, vei lu speronza de saver lu legier 
ina ton pli liunga. Sche Vus veis bucca pagau la cofra, sche mei via si apagei. Denton 
segna cun salid e stema
Vies fegl e frar Berther Aluis
Salidei tut tgi che ha marveglias de mei.
Tscheu plova ussa frestga mein et ei in bi pastg.
Berther Aluis
beim 
Baumeister Caprez
in Davos Platz

Brev 04

Zürich, ils 3 de Matg 1891
Carissima mumma e Cars fargliuns,
Essend oz in di bletsch e Vus vegnis brobabel eunc a spitgar ves sin brev sche vi jeu bucca 
far spitgar pli ditg. Jeu sun sauns, il qual jeu hai era speronza che mauncha bucca tier Vus. 
Oz hai giu saltag et el ha fatg bucca grad schi mal, sun bein cuntens ch’jeu sun naven de 
Tavau. Perquei ch’jeu hai survegniu enpau raps, hai spert studiau nua saver dar ora els, 
sun perquei jus e fatg il melden de ira a scola a far il zeichnen, il zeichnen figiein mo las 
domengias 3 uras e lura eunc duas ga per jamna quen ne scriver sco in vul. Ussa mon jeu 
a gientar e lura suenter ventschel jeu.

Il cust hau jeu ella ustria, essen bia luvres, mintgin sto pagar 80 raps pil genta e la damaun 
e la sera caffe. Il paun e tgei ch’ins drova eunc, sto ins pagar extra. A mane mon jeu tier il 
meister, hai in zemer tut persuls. Per via della lavur vegnins bucca grad fetg staunchels, in sto 
dar bravamein, aber ei glei mo diesch uras, la damaun entschavein las 6 ½ entochen las 12, 
in ¼ ura dellas nov per duvrar suenter la pagaglia, suenter mietz di 1 ½ entochen las 6 ½ et 
¼ dellas 4, aschia ch’in a peda dira ella ustria et eunc dormir detga vunda.

Novitats de tscheu sai neginas, ils 20 havein fatg blaua e mirau igl umzuc (Seczellüt), 
ei gliei stau fetg bi, las gassas plein glieut ch’ins podeva strusch a tras. Ussa hai jeu mar-
veglias sche la neiv ei ora e con Vus veis arau e co ei va leu en Tujetsch. Luvrei bucca 
memia fetg, schaniei la mumma et jeu mondel era bucca pli ella America, mo catei ne 
figiei silmeins si in bien buob darar e pertgirar ils tiers, enpau danes hai schon el sen de 
purtar datun che Vus vegies de pagar.
Ussa sai jeu nuota tgiei scriver auter, cura che Vus scrivis sche matei en sche Vinzens ha 
termes la biela.
Saldei tut tgi che enpiara suenter mei.
Cun salid e stema restel
Vies fegl e frar
Berther Aluis

Brev 05 

Luzern, ils 18 de Fenadur 1891
Cara muma e Cars fargliuns,
Cheu vegn spert a suondar ina secunda brev per far desaver a Vus nua jeu sun semanaus 
e ch’jeu hai ritschiert Vossa brev venderdis.

Ord quella hai saviu legier per gron legremen che Vus segies tuts sauns pergrazia de 
Diu sco era jeu sun. Jeu sun semes sin la via fier per vegnir enpau pli de maneivel de casa 
e las biallas de Tujetsch che fan ami il tgau a schi grev e vegnius entochen Luzern eunc 
cun in de Flem, entschavein leu gliendisdis omisdus tier in meister a luvrar. Lavur ves ei 
schon dau a Turitg, mo quei ei per puspei enpruar en in auter cantun!
Jeu sai nuota tgei scriver auter, scrivi ton pli spert, pertgei jeu sai nuota con ditg in stat 
tscheu. Jeu hai era scret della coffra, mo Vus Veis fatg negina menziun sche Vus Veis 
ritschiert quella. Spetgel ton pli gleiti sin risposta.
Cun salid e stema
Vies fegl e frar
Berther Aluis
La dresa ei
Berther Aluis Schreiner
bei Frau Wittwe Eglin Roller
Meihofstrasse Nr. 47
Luzern

Veies nuota per mal de miu mal scriver, pertgei ei era stgir ch’jeu vasevel buc ina lingia.

Brev 06

Basel, ils 5 Uost 1891
Cars de casa!
Oz vi jeu turnar a scriver e dar novas nua jeu sun semanaus. Sonda vargada il Bundesfest, 
han ei bucca schau luvrar et havein giu la sera avon saltag e sin quei essen semes sin la 

via fier la dameun bein marvegl per spir caprezi senza solfer e di grad direct a Basel, leu 
han ei dau gentar e schau pagar eunc per il solver che nus vevn spargniau a Luzern. La 
domengia havein mirau giu il marcau et igl endisdis havein encuretg lavur, mo havein 
stoviu encurir ora ualti bein las butecas avon che nus survegnien e lura eunc in gron toc 
in naven de lauter, aber il cust e loschi havein tutina mirau ensemen e quel havein grad 
sper il Rein, il fundamen de d’ina vard ei tschentaus el’aua. Ier il mardis havein luvrau, 
conditg nus luvrein tscheu savein nuot, probabel mo quest jamna, lura tergiein ora puspei 
sin ina autra vard. Il marcau ei fetg grons, mo nus vegn ditg dellas gadas Basel stuorn, 
qura che nus maven viden che nus vegneven buc ora. Tscheu ei ussa stupenta aura, schei 
fa era leu de quella, haveis bien fanar. Jeu sun sauns, il qual jeu hai era speronta che segi 
ter Vus. Al Sep Flurin hai eunc mai scret, cura che Vus scrivis, saveis scrivel nua jeu sun 
e salidar el. Jeu havel adina giu el sen dira a Bern enstagl a Basel, aber avon che vegnir 
a casa, mein schon eunc atras Bern. Jeu sai nuota tgiei scriver auter, sche Vus esses tuts 
sauns, mungleis nuota scriver quella ga, a Luzern hai jeu survegniu brev pertgiei glien-
disdis ne forsa schon la domengia mei nus brobabel naven.
Salidei tut tgi che ha marveglias de mei il Gion Antoni la Sepa e ct ct.
Cun salid rest’el
Vies fegl e frar
Berther Aluis

Brev 07

Caux de Fonds, ils 18 de Uost 1891
Cars de Cassa!
Ussa vi jeu turnar a scriver in per lingias a Vus e dar novas nua jeu sun semanaus. Jeu hai 
bucca giu peda de scriver quels firaus, sche sto jeu scriver oz de cazola. Il motiv ch’jeu 
hai bucca scret ei ch’jeu vevel bucca lavur e savel buca positiv de survegnir tscheu. Jau 
hai schon luvrau tier in meister 5 dis, mo leu sun bucca staus, in aschi curios havel eunc 
buc entupau. Oz hai luvrau, hai dau frestgamein, cun in lavura 3 dis nuot sche pon ins 
il 4 schon dar enpau. Ier suenter mietz di sun staus sin tiarra franzosa, ei gliei aschia ina 
buna mesura naven de tscheu, il lungatg ei era il bia franzos tscheu.

A Basel havein era fatg quort, luvrau mo tschun dis, mo quella ga cura ch’in va tscheu 
naven, vegnin nus enpau pli maneivel de casa. Tscheu ha dau dus dis enpau de caul e 
questa sera tuna e camegia ei frestgamein.

Jeu sai nuota tgiei scriver auter, sun sauns sco adina mo ussa vegn ei de star eri enpau, 
schei gliei puseivel, pertgiei ils danes scurtien bucca grad fetg las queisas.
Cun speronza che Vus legies quellas lingias cun buna sanadat, calel jeu cun miu mal 
scriver e cun salidar restel
Vies fegl e frar
Berther Aluis

Brev 08

Chaux de Fonds, ils 6  St. 1891
Cars de casa!
Jeu sai zavar pauc tgei scriver mo vi tonaton bucca far spitgar pli ditg. Jeu sun sauns 
sco jeu hai speronza ch’ei segi era meglier cun la mumma, il qual jeu legies il pli bugien.

Quest jamna hai ei dau fetg caul tscheu, speronza ch’ei fetschi era leu, sche cartitgies 
Vus il resdif, schei dat enzitgei. Oz venden ei probabel las pastiras, mo glietz fus meglier 
sche negin cunprass, sche stovesen ei suruasar en pau ne far enpau pli plaun.

Jeu stoj calar de scriver e dir a tgentar, forsa ch’ei vegn eunc endamen enzitgei suenter. 
Ussa hai cuntentau la fom, sai ira a spas ne ira a dormir sco in vul. Jeu sai nuota tgiei 
scriver auter, meister fus ei in bien, ha mo treis luvres, auter vi jeu scriver nuot, nua ch’ins 
ha bien staten ins per ordinari il pli pauc. Cun speronza che Vus legies quellas lingias cun 
buna sanadat calel cun miu mal scriver e restel vinavon
Vies fegl e frar
Berther Aluis

Brev 09

Chaux de Fons, ils 22  Spt. 91
Cars de casa!
Jeu hai mintga di spitgau sin brev mo survegniu nuot, perquei sto’jeu semetter en e scriver 
questa sera. Jeu sun sauns sco jeu hai era speronza che Vus segies il madem ch’ei segi 
ussa meglier cun la mumma. Il September hai tscheu adina fatg bialla aura entochen ier 
et oz, oz ha ei fatg brav ruh, aschia ch’ei era sco tschentau, ei aber puspei vegniu meglier, 
mo questa sera plovei puspei brav. Novitats sai jeu neginas, jeu mon domengia naven de 
tscheu, vegn lura enpau pli damaneivel de casa, mon lura tier il Sep Flurin, el vegn forsa 
ussa ina cuorsa a casa, sche mo figiei da enpau danes, pertgei jeu vegn a purtar paucs, 
aber schin stat mo sauns, sche mo schei da laura giu pils larisch.
Jeu sai nuota tgei scriver auter stoi probabel eunc scriver ina avon che Vus.
Cun salid e stema restel vivon 
Vies fegl e frar
Berther Aluis

Brev 10

Bern, ils 3 d’Oct 1891
Cars de casa.
Jeu sai zvar bucca tgei scriver, mo stoi tonaton far de saver con luntsch jeu sun semanaus. 
Suenter haver mirau giu ils marcaus Neuchatel, Friburg, Losana, Genf essen turnai ana-
vos entochen a Bern, nua che nus havein finalmein puspei survegniu lavur.
Jeu sai ussa nuotta tgei scriver auter, cura ch’il Sep Florin vegn, sun jeu schon eunc a Bern.
Cun salid rest’el vivon
Vies fegl e frar
Berther Aluis

Brev 11

Cansas City, ils 26 – 94
Car frar!
Ti vegnes bucca ad haver nuidis ch’jeu hai aschi ditg buca scret, sai zvar eunc oz bucca 
tgiei scriver.

Jeu sundel sauns, il qual jeu giavischel era a Ti. Tscheu varga in di sin lauter senza 
vegnir res, pertgiei il pli gron tems sto ins far nuot.
Jeu saiel nuota tgiei scriver auter, quei ch’jeu saiel hai schon daditg emblidau, scriva cho 
ei va cun Tei.
Concludel cun speronza che Ti sesanflies en buna sanadat.
Cun salid e stema

Tiu frar
Aluis Berther
Mia Adressa: Al. Berther
Freest. Av.
Cansas City Mo 
1722

Brev 12

Cars Fargliuns
essend schon vargau vi in gron tems ch’jeu hai survegniu negina brev, sto jeu turnar a 
scriver a Vus cho ei varga tscheu cun mei.

Jeu hai schon jamnas mintga di tertgau scriver, mo sai eunc oz bucca tgiei scriver, 
mo stoj’el tonaton scrivel, essend en grondas marveglias cho ei varga cun Vus e glientir 
Tujetsch!

Igl emprem stoj scriver che Andreas Poltera ei morts, jeu tratgel che Vus veies schon 
enderschiu avon, pertgiei era schon vargau 3 ne 4 jamnas avon ch’jeu endrieschi. El 
haveva ussa in mat et ina matta.

Jeu sundel sauns, il qual jeu giavischel era a Vus. Tscheu fa stupenta bialla aura, aber 
schon fetg freid, mintga damaun ina gronad purgina.

Novitats sai neginas, perquei stoj jeu schar cun quei.
Scriva cho ei gliei cun il Duri Batesta, sch’el ei morts. Scriva nua il Sigisbert Huonder ei, 

il Vigieli Beer, tgiei Vus haveis enderschiu dil Carli Flury, insumma tut tgiei che Vus saveis.
Salidont Vus e tut tgi che ha marveglias de mei restel Vies frar
Aluis Berther
Cansas City Mo ils 9 d’Oct 
1001 Est. 18

Brev 13

15.II.99
An die Tit. Gesandschaft der schw. Eidgenossenschaft bei den Vereinigten Staaten von 
Nordamerika in Washington.

Hochgeachteter Herr Minister!
In Februar 1897 hat ein Schweizerbürger, Louis Berther von Tavetsch Kt. Graubünden 
geboren 1865, sich nach Alaska begeben und seit der Zeit fehlen über denselben alle 
Nachrichten. Im Auftrage seiner Angehörigen wende ich mich nun a Sie mit der Bitte, 
ob irgendwelche Nachrichten erhältlich wären.

Die letzte von ihm angegebene Adressa war L.Berther 811 Est 12 Str. Cansas - City 
Mo.
In Erwartung Ihrer gütigen Rückantwort verbleibe mit der Versicherung meiner Vorzüg-
lichsten Hochachtung

Florin Berther
Beamter des eidg. statist. Bureaus.

Brev 14

Kansas City, ils 9 de Febr. 1902
Car frar!
Jeu hai biarras gadas tertgau scriver a Ti, mo jeu sai aunc pauc tgiei scriver quella gada.
Jeu sundel sauns, il qual jeu hai era speronza de Tei, quei ei tut quei ch’jeu haiel, sundel 
cuntens aschi ditg sco jeu hai quella.

Miu cletg en l’America ei bucca grons, jeu hai luvrau ualti fetg, mo tonaton hai jeu 
aunc ussa nuot. Paternos detschel bucca schi bairs sco a casa mo dil mal tratgel era bucca 
de far, mondel en baselgia las domengias schei gliei puseivel. Jeu sai pauc tgiei scriver 
auter, speronza che Ti scrivies a mi ton pli bia liung, maridaus sundel aunc bucca, ella ei 
en pau malsauna.
Cun speronza che Ti ritscheivies quellas lingias en buna sanadat. 
Sundel Tiu carezont frar
Louis Berther

 
Kansas City Mo.
811 East 12 St

termetta a mi Tiu portret cura che scrivas ami if jou Pleas

Brev 15 

Kansas City, 19 Fen. 1903
Car Frar
Jeu hai schau vargar in gron tems avon che dar risposta sin Tia brev. Tonaton sai jeu aunc 
pauc tgiei scriver ussa. Ei ha fatg a mi gron legermen, che Ti segies saun e che Ti has termess 
a mi Tiu portret. Ti sameglias ussa grad a schi giuvens sco ven jeu sundel jus davenda.

Jeu sundel ualti sauns, mo tscheu fa ei ussa fetg caul, aschia chins ha pauc ruaus, 
memia caul de dormir notgs. Jeu sai nuota tgiei scriver auter. Tscheu havein fetg biars 
disgletgs questa stat, mo jeu sundel aunc adina mitschaus de quels, tratgel biaras gadas 
ch’ils paternos de mez gieniturs e fargliuns ston gidar mei.
Cun speronza che Ti ritscheivies quellas lingias en buna sandat, restel Tiu carezont frar
Louis Berther
Kansas City Mo
811 Est 12 St.

Brev 16

Kansas City, Avrel 3 1904
Car Frar!
Tia brev hai jeu ritschiert ils 27 de Marz e cun gron legermen enderschiu che Vus segies 
tuts sauns, sco era jeu sundel de present. Tscheu fa ei ussa stupenta aura e lavur eis ei 
ualti dariet, jeu lavurel adina de miu mistregn. Ti vul saver enzatgiei sur Alasca, mo quei 
ei mal scriver, essend che Ti encanoschas bucca la tiarra e condischens, tscheu in Alasca 
hai fatg atras grons e biars strapats, dormiu biaras notgs ordaviert sin la neiv, abaut miu 
naufragi, il stimer chei sfundraus et aschi spert che biars eran eunc en letg et aschia han 
piars la vetta, ei era schon leu 2 – 5 leivlots sin il stimer, mo buca plaz per la mesadat, 
aschia ch’ils auters havevan negin tschentalas che de seglir ora en la mar e schar anavos 
quei ch’ei havevan e quei ei stau il davos.

Car frar, jeu vesel che Vus sepermeis en memia fetg per mei de termetter in Washing-
ton e domandar suenter mei, jeu sai bucca si nazesari, schenzatgiei haves de schabegiar, 
vegnis Vus schon ad endriescher.

Jeu sai nuota tgiei scriver auter, cun speronza che Vus retscheives quellas lingias en 
buna sanadat.
Restel cun sordials salids
Tiu frar
Louis Berther
Ceu termettel mein portret, hai schau prender avon in meins.

Brev 17

Kansas City, Aug 3 1904
Car Frar!
Jeu hai schau vargar in gron tems avon che dar risposta sin Tia brev, hai pliras gadas 
entschiet a scriver, mo savend pauc tgiei scriver, hai mintga gada bes anavos. Il motiv 
che jeu survegnel bucca Vossas brevs sto esser perquei che Vus scrivis 811 bucca sco ei 
scriven tscheu, tscheu scriven ei 811 sco jeu scrivel, sco ei scriven leu legien ei 877 aschia 
che las brevs van odador il marcau e lura tuornen anavos tier Vus. Cura che Ti scrivas, 
scriva endretg mo dus stres ll.

Jeu sundel ualti sauns aschia ch’ei varga mintga di, tscheu ei aunc dus auters ra-
montsch dengiadina, aschi che nus vegnin ensemen en qual gada.
Cun speronza che Ti retscheives quellas lingias en buna sanadat.
Cun cordials salids
Tiu frar
Louis Berther
811 Est 12 St
Kansas City Mo.

Brev 18

Kansas City, 23 – 07
Car frar !
Jeu vi scriver in per lingias a Ti co ei va cun mei, schgie ch’jeu tratgel che Ti hagies novas 
de mei entras ils auters fargliuns. Jeu sundel sauns e lavurel mintga di, stojel luvrar ussa, 
pertgei ch’jeu sundel maridaus, hai de mirar per dus, mo jeu sundel pli bein cuntens ussa, 
mia dunna ei 33 jers. Jeu saiel pauc tgiei scriver, tgeu havein in stupen unviern, aschia 
ch’ei gliei era meglier per la lavur.
Cun speronza che Ti ritscheivies quellas lingias en buna sanadat.
Sundel Tiu frar
Louis Berther
Adressa Kansas City Mo
528 Caloreda Ave.

mia dunna scriva la adressa, ella lai salidar Tei e sche Ti sas englisch, vul ella scriver ina 
brev lautra gada, ella manegia ch’ella sapi scriver pli bia ch’jeu.
Cun cordials salids
Louis Berther

Brev 19

Kansas City Mo
March 5 – 1907

Mr. Florin Berther
Switzerland

Dear Berther
Cunquei ch’ei semeglia nunpusseivel da surplidar il Louis da scriver, vi jeu mezza far il 
sforz. Jeu sai buca sche ti sas leger ni buca. Louis ha survegniu tia brev e las fotos ed ha 
schau plascher quellas. Per el ei quei sco da veser il rest da nus, igl ei sco da survegnir 
brevs da casa. Era sch’el scriva buca bugen ad els, tarmetta el a Ti entgins da nos docu-
ments ed jeu tarmettel entginas cartas da Kansas City che pon forsa perschuader e far 
queidas da visitar nus. Nus havein cheu ina biala cuntrada, naturalmein buc aschi biala 
sco danunder che jeu vegnel. Lezza cuntrada ha in marcau residenzial, pli vegl e historic. 
Quei cheu ei in marcau commercial e quei ei ina gronda differenza. Aunc adina crescha 
Kansas City mintga di.

Igl ei stau fetg freid cheu quest’unviern, pli freid che per ordinari ed era oz semeglia 
ei freid. Ed jeu stun mal ch’igl ei aschia, pertgei che jeu vulevel haver fatg miu iert. Stun 
denton mal, perquei che jeu vegnel buca a saver far quei, perquei che Louis sa sulettamein 
gidar mei in tec la sera, cura ch’el vegn a casa da sias lavurs.

E tuttina vulein nus haver plantau, per haver in iert tumpriv. Louis vegn a scriver in 
pèr lingias.

Car Frar,
Jeu hai ritschiert Tia brev avon enzacons dis sco era la caseta ramontscha, fa ami gron 
legermen che Vus esses tuts ualti sauns, sco jeu sai era bucca selementar. Sco Ti scrives 
greschei si ina generischen ch’jeu vegnes ad enconoscher negin pli.

Jeu sai pauc tgiei scriver, jeu lavurel mintga di, aschia chei varga in di sin lauter ch’jeu 
strusch sencorschel. Jeu vi calar per quella gada, sco Ti veses ha mia duna entschiet a 
scriver quella brev, jeu saiel bucca sche Ti sas legier englisch ne buc, sche Ti sas, scriva 
ina liunga brev, ella ha grondas marveglias de Vus tuts et ella vegn a risponder sche ella 
haves de scriver mintga di. 
Cun speronza che Ti ritscheivies quella brev en buna sanadat, sundel Tiu carezont frar
Louis Berther
528 Coloredo Ave.
Kansas City Mo.

Brev 20

Kansas City, July 19 – 08 
Car frar
Jeu vi scriver in perlingias, aschia che Ti sas ch’jeu vivel. Cun mei ei abaut adina deseva, 
hai de luvrar mintga di e sundel ventireivels ch’jeu hai buna sanadat aschia ch’jeu sai 
luvrar.
Ei fa fetg mal che nies frar Paul ha stoviu morir aschi giuvens et a schi spert, mo havein 
speronza pil meglier. Jeu hai era scret oz a casa, hai neginas novas per gron tems.
Cun speronza che Ti ritscheives quellas lingias en buna sanadat
restel cun Tei salidar
Tiu carezont frar
L. Berther

Era mia dunna lai salidar Tei, ella manegia che ti dueses vegnir en ina gada a vesitar nus 
per in meins ne 2 – 3 – -  en la tiarra America.

Brev 21

Car frar,
Jeu hai eunc leu 1255 franc sco il Gion Antoni ha scret. El ha scret ch’el manegi che Ti 
hagies pli gron basegns che la Mariuschla. Sco Ti sas ha ella survegniu 60 francs. Aschia 
scriva a mi, sche Ti vul parter quells danes ussa, sche scriva et jeu vi turnar a scriver a Ti 
et al Gion Antoni. Quei vegnies 400 fr perin, a ti 455 frs, il Sep Lorenz manegiel ha sia 
familia carschida et a lura sas Ti scriver enza[. . .]. Nus esen tuts persuls et jeu sai forsa 
gidar cun 10, ne 15 f. sche jeu fusel leu, jeu savesel gidar pli bein, sche nus havesen 1 ne 
2 affons tscheu volessen schon tener teccer de quells, ella laic love daver nau or to.

Tgei fa il Sep Florin, el scriva ami ina gada ne 2 per on, aber buna mein nuot auter 
ch’el segi sauns.
Cun salid restel Tiu carezont frar
Louis Berther
Scriva ton pli gleiti.

Brev 22

Kansas City, Mars 16 – 1909
Car Frar,
Jeu hai ritschiert Tia brev sco era la Caseta Romontscha et ussa vi jeu scriver co ei va 
tscheu cun nus. Jeu lavurel mintga di, sche gie che la lavur ei tscheu ualti scart, jeu en-
provel de vender la casa e lura volein nus ira ora sin la tiarra e luvrar praus, mia duna vul 
ira leu, ella vul bucca ch’jeu stopi luvrar adina per auters. Nus vulein ira leu il Setanber, 
schei glieil puseivel. Tscheu en il marcau san ins bucca spergnar bia, sche gie ch’jeu lavurel 
mintga di, per tgiei ch’il de viver quosta bia.
Jeu sundel sauns et hai speronza ch’il madem vegni adesser tier Tei.
Restel denton cun cordialmein salidar Tei
Tiu frar
Louis Berther

Era mia duna lai salidar Tei, ella laic de vegnir ora ina gada e mira la tiarra grischuna e 
mes fargliuns.

Brev 23

Kansas City, Feb 31 – 1909
Carisim frar!
Avon 2 jamnas hai jeu ritschiert Tia brev, fa ami gron legermen de survegnir ina brev de 
Vus enzen [. . .]. Ei fa gron legermen che Ti hagies ina gronda e tafra famiglia, dasperas 
fa ei mal che Ti has de endirar a schi bia, pertgiei haver quitau per aschi biars, haveses 
Ti gron basegns de buna sanadat, pertgiei il quitau che quei dat, ei pli che quei che jeu 
capeschel. Jeu vi haver speronza che Ti vegnies eunc ina gada sauns e tafers. Jeu sundel 
ualti sauns e tafers, sche gie ch’jeu hai luvrau mintga di, haiel giu ina schanuglia che ha 
mudergiau mei considerabel e custau biars danes, mo sai dir ussa ch’ei segi puspei bien.

Tscheu fa ei fetg freit igl on niev, mo nus havein entschiet il niev on ualti bein, havein 
giu tscheu 2 Missionaris in jamna, aschia che nus stoveven ira en baselgia las 5 della  

damaun e la sera puspei 8 ½, il di havevel bucca peda, aschia che jeu vi haver speronza che 
nus e Vus haveien in bien ventireivel on, spezialmein buna sanadat, il qual jeu agureschel 
a Vus tuts. Jeu sai pauc tgiei scriver auter, aschai calel per quella gada.
Cun salidar Vus tuts
Tiu carezont frar
Louis Berther
Engraziel grondamein per il portret che Ti has termes a mi et ils affon, loc to bi ualti hapi, 
il caplon S.Venzin, loc desem es avon – 17 jers.

Brev 24

D. [. . .], Marz 8 – 1910
Car frar!
Avon engin tems hai jeu ritschiert Tia brev, aschia ch’jeu vi dar risposta sin quella. Nus 
essen ualti sauns, il qual jeu vi era haver speronza de Tei. Nus havein tscheu bia lavur, 
havein schon arau de bia, havein plontau truffels sedisch ognens, havein arau 35 acras 
per plontar corn. Mia Duna ha bia de far cun las gaglinas, nus havein 30 mo havein 7 set 
ten, aschia sche nus havein bien cletg havein pli tschien cura Ti ritscheives quellas lingias. 
Nus havein 4 cavagls, 16 pors, 2 Docs, ina vaca et in vadi e quei dat de bia lavur. Tscheu  
eis ei schon fetg caul, novitats hai neginas, aschia calel cun miu mal scriver, retscheiva 
nos cordials salids
Tiu carezont frar
Louis Berther

Brev 25 

Kansas City, Jan 10 – 18
Car frar!
Cun questas lingias vi jeu scriver a Ti co ei va tscheu mei. Jeu sundel sauns il qual jeu vi 
era haver speronza de Tei. Jeu agureschel a Ti in niev on, buna sanadat e liunga vetta e 
suenter il S.Parvis. Abaut layara sai nuota tgiei scriver, nus volein haver speronza ch’ei 
fetschin paisch ton pli gleiti. Teu samegliei fetg liung a mi sens mia dunna, ei morta, di 
enqual peternies per sia olma.
Restel denton cun cordials salids
Tiu carezont frar
Louis Berther
2629 Indiana Ave.
Kansas City Mo.

Brev 26

??
…..
Ussa mo oz neivei enpau. Lavur eis ei bunamein negina quest unviern aschi hai nuota 
de far auter che scaldar pegna e cuschinar. Scriva ton pli gleiti ina liunga brev e tut las 
novitats che Ti sas. Calel per quella gada cun cordialmein salidar Vus tuts.
vies carezont frar
Louis Berther
2016 Cleveland
Cansas City Mo

Brev 27

Bern, den 7. Februar 1920
An die Schweizerische Gesandschaft in

Washington D.C.
Hochgeachteter Herr Minister!
Mein Bruder Louis Berther von Tavetsch, Kanton Graubünden, geboren 1865, wohnt 
seit Jahren in Kansas-City, Mo., er war verheiratet, seine Frau ist aber vor etwa 4 bis 5 
Jahren gestorben, Kinder hat er keine. Er schrieb regelmässig ein bis zweimal im Jahr.

Auf einen Brief, den ich an ihn gegen Ende 1918 richtete, erhielt ich keine Antwort, 
der Brief kam aber auch nicht als unbestellbar zurück. Am Ende des Jahres 1919 schickte 
ich ihm einen eingeschriebenen Brief. Dieser kam zurück mit dem Vermerk « Deceased ». 
Nun weiss ich nicht sicher, ob dies besagen soll, der Adressat sei gestorben. Sollte dies 
der Fall sein, so wäre für mich und für die übrigen Angehörigen eine amtliche Anzeige 
seines Hinscheides erwünscht.

Dürfte ich Ihre Güte in Anspruch nehmen und Sie bitten, über den Tatbestand Er-
kundigungen einziehen zu lassen und für den Fall des Todes eine bezügliche Anzeige 
vermitteln zu wollen. Damit verbinde ich die weitere Bitte einer Mitteilung über das 
Ergebnis Ihrer Bemühungen.

Eventuelle Kosten wollen Sie per Postnachnahme erheben, oder die betreffende Rech-
nung an das Politische Departement, oder an die Staatskasse in Bern senden, wo ich dann 
Zahlung leisten werde.

Das Couvert des zurückerhaltenen Briefes lege ich diesen Zeilen bei.
Indem ich meine Bitte nochmals wiederhole, spreche ich Ihnen, hochgeachteter Herr 
Minister, für Ihre Bemühungen den verbindlichsten Dank aus und verbleibe mit der 
Versicherung meiner vorzüglichen Hochachtung.
Florin Berther
Beamter des Eidg. Statistischen Bureaus

Brev 28

Bern, ils 23 de Mars 1920
Car Frar!
Encunetr la fin digl onn 1919 hai jeu scrett al Louis ina brev, la quala jeu hai fatg scriver 
en. Quella ei denton turnada anavos all’entschatta dil Favrer cun la remarca: Deceased, 
morts. Jeu hai sinquei tarmets la madema brev la secunda ga ell’adressa dil frar, el madem 
temps hai jeu scrett all’ambasada Svizzera e supplicau quella d’intervegnir, schebein il 
frar segi morts e per il cass procurar per ina offiziala attestaziun.

Oz, ils 23 de Mars, ei la brev turnada en mes mauns e della ambasada hai jeu ritschiert 
il madem di la communicaziun ch’ella hagi surdau quella caussa al consul Svizzer a 
S.Louis, Mo. cun la invitaziun d’encurir suenter e dar part. Per igl avegnir degien ins 
corrispunder sur quei fatg directamein cun il consul. Jeu temel, ch’il frar segi morts.

Al consul vegnel jeu a scriver entginas lingias, per igl auter ston ins spitgar entgin temps.
Jeu less ussa mo emprar, cura enzatgi en Tujetsch ha survegniu la davosa brev dil Louis. 
R.I.P.
Restel denton cun cordials salids a Vus tutts.
Vies prompt
Florin Berther

Brev 29

Bern, den 23. März 1920
An den Schweiz. Konsulat 

in St.Louis, Mo
Hochgeachteter Herr Konsul!
Am 7. Februar 1920 wandte ich mich an die Schweiz. Gesandschaft in Washington D.C. 
mit der Bitte, Erkundigen einzuziehen, ob mein Bruder Louis Berther von Tavetsch, Kt. 
Graubünden, wohnhaft in Kansas-City, Mo., tatsächlich gestorben sei und begehenden 
Falles eine amtliche Bescheinigung erwircken zu wollen.

Mit Schreiben vom 2. März 1920 teilt die Schweiz. Gesandschaft mir mit, Sie habe 
meinen Brief an Sie weitergeleitet und Sie hochgeachteter Konsul, würden über den Er-
folg Ihrer Erkundigungen direkt an mich berichten.

Ich benütze diese Mitteilung um meine Bitte auch bei Ihnen vorzubringen und die 
Angelegenheit Ihrer wohlwollenden Fürorge zu empfehlen. Allfällige Spesen wollen Sie 
durch Überweisung der betreffenden Rechnung an die Eidg. Staatskasse, oder auf eine 
andere Ihnen entsprechende Weise erheben.

Idem ich meine Bitte nochmals wiederhole, spreche ich Ihnen, hochgeachteter Herr 
Konsul, für Ihre Bemühungen meinen besten Dank aus und verbleibe mit der Versiche-
rung meiner vorzüglichen Hochachtung.
Florin Berther
Beamter des Eidg. Statist. Bureaus

Brev 30

Bern, den 23. März 1920
Zu Dossier Nr. XVIII.3.

Erkundigung über
Louis Berther

Hochgeachteter Herr Minister!
Ich bestätige Ihnen den richtigen Empfang Ihres Schreibens vom 2. März 1920, in wel-
chem Sie mir mitteilen, Sie hätten die Angelegenheit an das Schweiz. Konsulat in St. 
Louis geleitet.

Ich spreche Ihnen, hochgeachteter Herr Minister, für Ihre rasche und bereitwillige 
Auskunft meinen verbindlichsten Dank aus. Ich hege die zuversichtliche Hoffnung, dass 
es den Bemühungen der genannten Amtsstelle gelingen wird, den richtigen Sachverhalt 
festzustellen. Obschon ich keine weiteren Aufschlüsse, als die in meinen Brief vom 7. 
Februar enthalten, geben konnte, habe ich doch an den Herrn Konsulatsverwalter in 
St.Louis. Mo. einige Zeilen geschrieben.
Genehmigen Sie, hochgeachteter Herr Minister, mit meinem Dank auch die Versicherung 
meiner vorzüglichen Hochachtung.
Florin Berther
Beamter des Eidg. Statist. Bureaus

Brev 31

Bern, den 25. Mai 1920
An die Schweizerische Gesandschaft in Washington D.C.

Zu Nr. 245/6/11
Hochgeachteter Herr Minister!
Mit Begleitschreiben vom 5. Mai d.J. übersenden Sie mir den Todesschein meines Bruders 
Louis Berther, der am 26. August 1918 in Cincinnati, Ohio, gestorben ist.

Sie verbinden damit die Mitteilung, der Nachlass meines Bruders befinde sich in Hän-
den des Nachlassgerichtes in Kansas-City. Das Schweizerische Konsulat in St.Louis, 
Mo., habe sich bereits der Interessen der Angehörigen des Verstorbenen angenommen 
und werde über die Sache direkt Bericht erhalten.
Ich fühle mich verpflichtet Ihnen hochgeachteter Herr Minister, für diese letzte Anord-
nung, sowie für die breitwillige Auskunft den verbindlichsten Dank auszusprechen und 
verbinde damit die Versicherung meiner vorzüglichen Hochachtung.
Florin Berther
Beamter des Eidg. Statist. Bureaus

Brev 32

Bern, den 25. Mai 1920
An das Schweizerische Konsulat

St.Louis, Mo
Hochgeachteter Herr Konsul!
Am 7. Februar d.J. wandte ich mich an die Schweizer. Gesandschaft in Washington, 
D.C., mit der Bitte, über meinen Bruder Louis Berther, wohnhaft in Kansas City, Mo. 
Erkundigungen einzuziehen. Mit Schreiben vom 2. März teilte die Gesandschaft mir 
mit, die Angelegenheit sei an Sie weiter geleitet worden. Ich habe hierauf am 23. März 
1920 auch an Sie, hochgeachteter Herr Konsul einige Zeilen gerichtet, in denen ich auch 
meine Bereitwilligkeit aussprach, für die Kosten aufzukommen. Ein Versprechen, das 
selbstverständlich auch heute noch Geltung hat.

Mit Begleitschreiben vom 5. Mai 1920 erhielt ich von der Schweiz. Gesandschaft 
in Washington D.C., den beglaubigten Todesschein meines Bruders, gestorben am 26. 
August 1918 in Cincinnati, Ohio.

Die Schweizerische Gesandschaft verbindet damit die weitere Mitteilung, der Nach-
lass meines Bruders befinde sich in Händen des Nachlassrichters in Kansas City, Mo., 
und das Schweizerische Konsulat in St. Louis, Mo., habe sich der Interessen der Angehö-
rigen des Verstorbenen bereits angenommen und werde darüber direkt berichten

Ich benutze diesen Anlass, um Ihnen, hochgeachteter Konsul, für Ihre bisherigen Be-
mühungen, meinen verbindlichsten Dank auszusprechen und die Angelegenheit Ihrer 
wohlwollenden Fürsorge bestens zu empfehlen.
Florin Berther
Beamter des Eidg. Statist. Bureaus

Brev 33

Bern, den 26. Mai 1920
Lieber Bruder!
Ich muss Dir heute den Tod unseres lieben Bruders Louis Berther melden. Derselbe ist am 
26. August 1918 in einem Spital in Cincinnati, Ohio, an Darmkrebs gestorben.

Wir schrieben uns ein bis zweimal im Jahre. Um Weihnachten 1918 schrieb ich ihm 
einen Brief, darauf erhielt ich keine Antwort, der Brief kam aber auch nicht als unbe-
stellbar zurück, obschon der Bruder bereits gestorben war. Ich nahm daher an, der Brief 
sei an seine Adresse gelangt.

Gegen Ende des Jahres 1919 schrieb ich ihm wieder. Nach ungefähr zwei Monaten, kam 
der Brief mit dem Vermerk « Gestorben » zurück. Ich schrieb hierauf an die Schweiz. Gesand-
schaft in Washington mit der Bitte, Nachforschungen anstellen zu lassen und im Falle des To-
des eine amtliche Bescheinigung besorgen zu wollen. Diese Bescheinigung ist jetzt angelangt.

Wie der Bruder nach Cincinnati kam, ist mir nicht klar, ob er dort Arbeit oder Heilung 
suchte. Er lebte seit vielen Jahren in Kansas City, Mo., auch sein Nachlass befindet sich 
noch dort, wie die Schw. Gesandschaft meldet. Er sei in den Händen des Nachlassrichters 
in Kansas City, Mo. Der Schweizerische Konsul in St.Louis, Mo., habe sich der Rechte 
der Erbberechtigten bereits angenommen und werde darüber direkt berichten.

Ich schreibe Dir das der Vollständigkeit wegen, nicht um Hoffnungen wachzurufen. 
Der liebe Bruder hat sich sein Leben lang geplagt. Über seinen Erfolg schrieb er nicht, ich 
mochte ihn auch nicht direkt fragen. Aus seinen Briefen hatte ich den Eindruck, er habe 
sichere und gut bezahlte Arbeit, aber nicht viel mehr.

Nach seiner Auswanderung arbeitete er einige Jahre in seinem Beruf als Schreiner. Als 
die Goldlager in Alaska entdeckt wurden, ging er dahin. Dort war das Glück ihm nicht 
ungünstig, aber auf der Rückfahrt wurde das Schiff von Treibeis zerdrückt, der liebe 
Bruder verlor dabei seine ganze Habe und konnte nur das nackte Leben retten.

Nach diesem Unglück liess er sich auch das kleine Vermögen, das er in Tavetsch hatte, 
nach Amerika senden. Er arbeitete wieder als Schreiner in Kansas City, verheiratete sich, 
kaufte in der Nähe der Stadt eine Farm, die er dann wieder verkaufte, um wieder seinen 
Handwerk nachzugehen.

Mit seiner Frau hat er ein sehr glückliches Familienleben gehabt, es schrieb mir auch 
einmal, seine Frau und er gedachten auch eine Schweizerreise zu machen. Seit dem Tode 
seiner Frau fühlte er sich sehr einsam.

Ich wollte Dir auch meinerseits den Tod des lieben Bruders melden. Bette für ihn ein 
Vaterunser! – Aus Tavetsch wird man dir darüber wohl auch schreiben.
Mit meiner Gesundheit geht es dieses Jahr ordentlich, auch in Tavetsch ist meines Wis-
sens alles gesund, das gleiche hoffe ich sei bei Dir und den deinigen der Fall. In dieser 
Hoffnung verbleibe ich mit vielen Grüssen.
Dein ergebener Bruder
Florin Berther

Brev 34

Bern, den 1.Juni 1920
An das Schweizerische Konsulat

St.Louis, Mo
Hochgeachteter Herr Konsul!
Ich bestätige Ihnen den richtigen Empfang Ihres Schreibens vom 15. Mai 1920, in dem Sie 
mir das Resultat der Liquidation des Nachlasses meines Bruders Louis Berther mitteilen.
Ich benütze diesen Anlass, um Ihnen, hochgeachteter Herr Konsul für Ihre Bemühungen 
meinen verbindlichsten Dank auszusprechen und verbleibe mit der Versicherung meiner 
vorzüglichen Hochachtung
Florin Berther
Beamter des Eidg. Statist. Bureaus

Rosa Martina Jacomet (1882–1964) emigrada 1903 

Pepi, Duri Giusep Monn (1883–1972) emigraus 1906

Derivonza
Tujetsch ha pliras lingias da 
Monns. Ils Monns dalla lingia 
dil Duri Giusep han il surnum 
Madleiners, per distinguer els 
dallas autras ed el sez, igl emi-
grant Duri Giusep Monn, ei il 
« Pepi Madleiner » . Il num deriva 
dalla tatta dil Duri Giusep che 
veva num Anna Maria Madleina 
Bearth (1817–1905) e che veva 
maridau il statalter Duri Batte- 
sta Monn (1803–1854). Els ha-
bitavan ella Casa gronda a Se-
drun. Igl onn 1928 ha Duri Vige-

li Soliva (1879–1957) vendiu la part casa da Gion Antoni Monn (1845–1923) 
Madleiner, ¼ part dalla Casa gronda, agl Albert Cavegn-Gieriet (1899–1962) 
da Sedrun.

Il bab da Duri Giusep, il Giusep Anton Monn, Madleiner, (1848– ) ei carteivel 
staus da buob giul Schuob e fatg leu sias empremas enconuschientschas culla 
mentalitad tudestga e lu emigraus entuorn 1875 on Baviera. Igl 1879 marida 
el l’Ursula Glänzinger naschida ad Allach/Baviera. Ils affons 
– Joseph Anton (1879)
– Ursula Maria (1880–1880)
– Bertha (1881) e lu igl 
– Ulrich Joseph (07-03-1883) 
neschan a Minca. La dunna e mumma dil Pepi, l’Ursula, miera igl onn 1885 
ed il Giusep Antoni marida en secunda letg la Theresia Feistle (1858–1937) 
ed els han quater affons: 
– Onna Maria Magdalena (1886–1887)
– Duri Stiaffen (1888– )
– Julius Johann Josef (1893– ) 
– Magdalena (1897– )

Igl ei grev da dir ed eruir, denton entuorn 1895 ei il Sep Monn, numnaus il 
Pepi, en Tujetsch. Insumma eisi grev da capir, daco ch’el ei ella val. Forsa eis 
el schizun da pign ensi a Sedrun e quei muort la mort prematura dalla mum-
ma igl onn 1885. In dacasa ha el anflau tier la tatta Anna Maria Madleina ni 
tier l’onda Maria Barla Turte « Madleina » (1849–1917) che veva maridau il 
Giachen Antoni Soliva (1848–1915).

Il Sep e sia dunna Rosa Martina, 1912



458

Il cusrin da Duri Giusep, il Battesta Soliva (1882–1957), scriva en sias ra-
quintaziuns da siu temps da fumegl igl onn 1897 tiels Alexis la primavera si 
Milez: Il pli cugliun era il Sep Monn, numnaus il Pepi, quel anflava adina in 
metel da vilentar el. Vonzei vegn era il Pepi sin esch tegia – «Scheia eis era aunc 
vivs, ti smaledius tgius!«  El haveva tgigiau en la canal da dar da lengier, da 
magliar, allas cauras – rasau ora pulit. «Ti Lundsfut, uonn eis carschius taun 
tgo tungiu da fa aila canal.» 

Igl onn 1897 fuva el pia segiramein en Tujetsch. Cun mo 23 onns emi-
grescha el igl onn 1906 ell’America. Igl onn 1912 retuorna el e marida ils 
16 da mars 1913 la Rosa Martina Jacomet (1882–1964). Ella ei la feglia da 
Placi Sigisbert Jacomet (1846–1928) e Maria Catarina Mirer (1848–1914). 
Igl onn 1903 fuva ella emigrada ensemen cun sia sora Onna Maria Jacomet 
(1880–1954). Ils 26 da settember 1908 retuorna ella ensemen cun sia sora 
Onna Maria en Tujetsch.

Igl onn ch’els ein maridai tuornan il Sep e la Rosa anavos ell’America. Ils 13 
da november 1913 arrivan els a New York da Le Havre cul bastiment France. 
Pli tard ei il Pepi segiramein aunc staus duas gadas sin viseta en Tujetsch, quei 
ei igl onn 1920 e lu 1954.

Ell’America
Tenor la dumbraziun da 1930 viveva la famiglia Monn a New Canada, Ram-
sey, Minnesota. L’indicaziun da mistregn ed occupaziun ei Dairyman, el me-
nava ina farma e fageva hanletg cun latg.

1904, la Rosa Martina Monn-Jacomet (1882–1964) sco fumitgasa tier la famiglia 
Steven, tiarza da dretg

Il Martin Werth (1893–
1973) ad Anoka, Minnesota, 
veva bien contact cul Sep e 
cun la Rosa, ton ch’el menziu- 
nescha meinsvart els en sias 
brevs. Aschia:

1947: Sundel per circa ina 
jamna staus a St. Paul (circa 
20 miglias) a visitar il Sep e 
la Rosa e schiglioc enconu-
schents.

1949: Has forsa schon udiu. 
Sin igl emprem digl onn ei 
Vincent Monn, sulet fegl da 
Sep e Rosa, morts. El era crei-
el jeu circa 21 onn vegls. El 
ei staus 3 – 4 onns el spital 
pervia da tuberculosa, mo ei 
morts il davos da malcostas, 
creiel jeu. Quei ei stau ualti 
grev per quels.

1951: Questa stad ein per 
grond smarvegl il Sep e la 
Rosa Monn vegni da casa 
en in di cun il Bruno Soliva 
(1887–1957).

1953: Haiel avon ina jamna tschintschau cul Sep. Lez, sco’l di, ei dalla buora 
da puspei far la mar, secapescha sche nus essan aunc en pei. Cura e co, quei sa 
aunc negin. Haiel speronza d’aunc questa primavera magliar groma si Valtgeva. 

1954: Sco havevel scret onn, havevel el senn da far cun Sep in viadi ell’Europa, 
mo enqualga ei in auter, Diu, che sa far midar meini. Sco ti sas, mova l’uiara 
en Corea aunc vinavon. . . . Il Sep veva era vendiu in ton da siu plaz ed ha giu 
da baghegiar casa. El haveva pia era buca grad bien far. El ha baghiau ina 
stupenta casa nova. . . . Haiel el senn da visitar en cuort il Sep e lu probabel 
fagein nus puspei plans e speronza che quella ga gartegia ei. Ti sas, mo per in 
persul eisi in liung viadi.

Mars 1954: Haiel il Sep Monn sco camerat, quei vul dir, sche stein agradsi che 
nus pudeien far il viadi. Sco haiel udiu ein aunc biars Romontschs che han el 
senn da far questa stad ina viseta ell’ Europa.

Il Sep e la Rosa cun lur affon Vincent

Igl onn 1954, il zercladur, ha il Sep, ensemen cun siu camerat Martin Werth, 
visitau la patria tuatschina. Mira foto pagina 674. Ils 23 da zercladur 1954 
ein els sgulai anavos en lur nova patria.

1957:  Avon circa duas jamnas ein Sep e Rosa e Stiafen Schmed (1883– ), da Tscha-
mut, stai cheu.
December 1957: Nus essan ussa gleiti denter ils vegls Romontschs che ein i 
ell’America. Pli vegls ein aung Toni Monn (1877–1962), Tumaisch Beer (1877–
1966) ed il Sep e Rosa cun aunc il Stiafen Schmed. Ti has forsa aunc enconuschiu 
el. El fuva da Tschamut. Quels ein buca daditg stai tuts cheu tier nus.

1968: Era in salid da Sep Monn.
 

Il Vincent Monn (1926–1948)

Casa nova da Sep e Rosa Monn-Jacomet

La Rosa Martina ed il Sep 
Monn davos il crap fossa da lur 
fegl Vincent (1926–1948).  
Il crap fossa porta gia 
l’inscripziun da lur agens nums.

Las quater brevs dalla Rosa e dil Joe Monn 

1939, ils 30 da november a St.Paul – brev 01 
La brev ei scretta all’Onna 
Maria Derungs-Jacomet, la 
sora dalla Rosa Martina. Ellas 
fuvan serendidas 1903 com-
munablamein ell’America e 
returnadas 1908. La Rosa ei 
turnada anen e l’Onna Maria 
ha fatg sia veta ella Val Tu-
jetsch.
Cara sora e fegls,
Con ditg igl ei che jeu hai 
buca scret, saiel buca. Mo oz 

scrivel ina brevetta aschi bein sco jeu sai. Sundel persula. Il Joe, igl um, ed il 
pign Vincent (1926–1948), ein tier il Flurin Monn (1896–1988), Tiuter, emi-
graus 1923. Els stattan damaneivel da nus e cun quei vi jeu scriver empau sur 
da nies sesanflar. Nus essan sauns e da bien humor ed ei va cun nus fetg bein. 
Buca che nus fagessen mellis, aber nus havein avunda da viver e quei ei tut 
quei ch’ins drova. Avunda han ins mo, cura ch’ins ei cuntents. Nus havein zuar 
giu schliats onns ed ein aunc ussa buca buns, aber tuttina meglier. Nus havein 
aunc meglier cheu che leu. Spargnar savein nus buca tgei vul dir. 

Havein giu bia buna plievgia questa stad, bia bien fretg ed ussa in aschi bi atun 
che seregurdein buca d’in meglier. Nuot neiv e nuot schelau!

Havein 14 vaccas frestgas e bunas, dus cavals e quei cuosta bia fein ed auter. 
Ellas dattan bein latg e vendin il bia sil plaz. Las gaglinas ovan buca grad bein, 
aber avunda per nus. Ils Tumaisch Beer (1877–1966) ein sauns. Dus ein ma-
ridai. La Maria Berta (1913–2009) ha dus affons, in Robert ed ina Margreta. 
Il Thomas Giusep (1914–2000) ha aunc negins. Il Paul Giusep (1915–2001) 
sas ti schon. El ei staus in tec sco il Tumaisch. Ei prendan negliu el e nus stein 
mal, pertgei el ei in flot giuven, in sco in sogn e persesez. Els stattan era mal. 
La veglia da Diu daventi! 

La cusrina Onna Maria Caduff-Jacomet (1889–1970) ha giu in’operaziun 
avon in onn, il begl tschiec. Ella ei stada ualti mal, mo ei puspei stupent. Els 
han ina tafra buoba dad 11 onns, la Turtè Catrina (1928– ).

La Sara Beer (1875–1942), feglia da Giachen Antoni Beer (1843–1921) e Fi-
lomena Venzin (1853–1908), omisdus emigrai 1872, ei era buca bein. Ella ha 
diabetis, quei ei il saun che va en en zucher e grad ha ella dolurs en ina comba. 
Quei ei ina sco ina buna mumma cun mei e cun tuts. Pilver ils buns van avon 
che temps ed ils schliats stattan. Digl Eduard savein nus nuot. Ei dian ch’el 
seigi a Minneapolis. La davosa bara da Romontschs ei stada la Cristina haba-
na Lurenza cun 83 onns. Quei ei la Margreta Cristgina Schmed (1856), feglia 

dil muliner Giusep Lurenz Schmed-Degonda 
(1815–1881). Ella ei emigrada cun sia mum-
ma e vieua Margreta Cristgina (1833– ) e la 
sora Maria Laurenzia (1874– ) igl onn 1893. 
Ella ei morta il matg. Il Sep ha purtau ella. Igl 
Anton Solèr (1859–1948) ei era aunc pulit. 
El ha giu da S.Martin 81 onn. Ils vegls Steb-
bings ein era aunc en pei. La veglia ha gleiti 
84 onns ed ina memoria sco ina bransina ed 
il vegl ei 76 onns. Ussa sai jeu aunc tgei che 
stoiel scriver: sur dil sur Hilari Mirer (1875–
1951) da Sursaissa ch’ei staus en cheu questa 
stad. Havein viu ella gasetta ch’in sur Mirer 
ed in Casanova seigien vegni en a visitar ina 
sia sora muniessa. Els eran buca dalunsch dils 
Biankis, nua che ti ed jeu essan stadas avon 
ch’ir anora.

L’auter di essan nus i tier els ed anflau els 
grad cura ch’els sulvevan. Sundel ida dad 
esch en ed haiel detg: « Cheu ei miu cusrin 
sur Mirer. » El ha rispundiu: « Gie, gie, ussa 
mira cheu! » E  lu ha el aunc detg: « Haiel 
tertgau ch’ei seigi l’Onna Maria Derungs. » 
Cara Mary, quei ei stau per mei ed era per tut 
nus Romontschs ina viseta che jeu emblidel 
mai. Igl ei stau mo memia cuort. La fiasta da 

Nossadunna d’uost havein giu el da gentar cun aunc quater auters e l’autra 
sera ils 16 havein giu 75 Romontschs. El ha fatg in bi plaid che tuts han giu 
plascher. El ha durmiu tier nus. L’autra damaun ha el legiu messa en nossa 
baselgia. Il pign, il fegl Vincent, ha surviu messa per el. A messa essan nus stai 
entuorn 30 Romontschs. El ei sesmarvegliaus, co tut ei cheu e con pulits ils 
Romontschs ein. El clamava quels dalla casa pintga. El ha era schau plascher 
nies plaz ed ha detg e turnau e dir: Vus steis meglier cheu che leuora ed aunc 
che nus seigien stadas perdertas buobas d’ira ora el mund. Jeu ditgel a ti: Jeu 
havevel in tal legherment che mavel per la casa entuorn sco ina gaglina senza 
tgau. Tut che ha gidau a cuschinar. O, matei ch’el ha schon raschunau. Ussa 
spetgein aunc, cura ch’el metta ils Romontschs en la Gasetta Romontscha. El 
ha schon scret, con bien ils Romontschs hagien fatg cun el ed era sur dil viadi 
ed engraziau. Vein era dau in bienton daners ad el.

Sur da vus e da Sursaissa ha el detg ch’el scrivi pli tard. Mo tochen ussa 
aunc buc. Spetgel mintga di. Tarmettel purtrets. Quei ei priu giu sper casa ellas 
flurs. Tgei caussas, scheva el, cura ch’el ha viu tut quellas flurs.

Gie Mary, per star leu vegnessel mai. Mo ina viseta vegnessel bugen, sche 
havessel ils daners, jeu e miu pign. Cumpra la casa e mes praus e tarmetta 

La Rosa Martina  
Monn-Jacomet igl onn 1939

daners, sche vegnel ora e stein ina stad. Forsa 
vegnan quels Casanovas da Sursaissa vid stad. 
Lu vegnessel cun els, sche havessel ils daners. 
Haveis buca per mal! Vuls ti quei tec prau, 
sche dai part, aschiglioc laschel vender il Gion 
Antoni Monn e pren giu la casa, neve e dai 
tgei che Ti vuls, negin sto saver, neve.

Augurel a vus tuts legreivlas fiastas, in bien 
niev onn, in meglier che uonn. Scriva nua tes 
buobs ein. Igl ei trest, quell’uiara. Speronza 
che l’America mondi buca. L’America fa bia 
bien en las baselgias per l’uiara. Sin Daniev 
scrivel jeu a tias duas buobas. Hai mai scret 
al G. A. che hagi retschiert daners e perquei 
hai dau part ad el immediat sin sia damonda 
e lu era scret sur dalla viseta. Scriva ina ga, 
tgei maunca ei che ti scrivas mai? Essas vilai, 
ni tgei? Speronza buca. Hagies nuota per mal 

e dai risposta sin mias damondas. Stoiel calar, aschiglioc vegn la brev memia 
greva ed engraziel a ti aunc inaga per tut bien fatg e sche nus sevesein buca 
sin quest, sche sin l’auter.
Salidel Vus tuts da cor.
Vossa sora ed onda
Rose, Joe e Vincent Monn 
345 E Sarpenter Av.

1940, St.Paul, Minnesota, ils 4 da settember – brev 02
Mia cara sora e nevs. Quei ei mi’emprema brev per 1940 e la raschun saveis 
vus forsa. Haiel giu tussegau miu maun dretg, caschunau entras ina guota da 
ruina. Ils 4 da schaner sundel jeu ida per sedisch dis el spital. Ei han luvrau sis 
uras per mantener miu bratsch, il det sper il polisch ed il polisch. Jeu havessel 
buca saviu scriver per meins e persesez entras l’uiara haiel temiu che negin 
survegni las brevs. Quei ei lu buca stau tut. Il Joe ei ius ils 4 da mars sin ina 
plonta secca per tagliar giu la roma. El ei daus giu sin glatscha e rut omisdus 
calcogns. El ei staus quater dis el spital ed en gep 3½ meins. Nus vein stuiu ver 
fumegl entochen ils 7 d’uost. Tut ensemen cuosta quei a nus cun fumegl 500 
dollars. Havessel saviu scriver avon, mo vus haveis giu avunda ed aunc uss 
adina cun l’uiara. Mo ussa essan nus pulit. Miu maun ei aunc da quei marvels 
e las combas dil Joe ein aunc fleivlas, mo ira sa el aunc pulit. Jeu sundel a Diu 
engrazieivla, ei havess aunc saviu ir mender.

Havein giu ina biala stad, bia plievgia, empau sco en Tujetsch, bia bien fein 
e diltut bien. Las vaccas mulschan bein, mo pagan pauc per il latg e quei ei tut 
quei che havein da trer en da pagar ils deivets. Nus havein fetg schliats temps, 
mo aunc meglier che leu. Il mund ei tut zanistraus. Igl Eduard Deragisch savein 
schon daditg nuot nua ch’el ei. La Sara Beer ha grad telefonau a mi e lai salidar 

1939, sur Hilari Mirer ed il 
Vincent Monn

tei. Il Vincent va a scola tier paders. El entscheiva ils 9 ed igl ei ualti stregn. 
Mo el ha in bien tgau, sch’el vul duvrar el. Igl Anton Solèr viva era e vegn 
Sogn Martin 82 onns. La Lina ei ils 23 d’uost schon 5 onns morta. Perduna 
miu malscriver. Miu maun ei in ver pupratsch. Las cordas e terscholas dalla 
detta han ei stuiu tagliar. Jeu fetschel pia alla cuorta, pertgei che jeu hai tut 
che durmenta. Ella Romontscha hai jeu viu la honur dalla Maria e dil Casper 
Derungs. Pilver ina biala honur, mo cuosta era. Mo igl ei dil bien e va mai a 
piarder.

Engraziel fetg per la biala brev dil Placi ed era l’offerta per miu fatg. Mary, 
mia davosa damonda, schei aunc vegnir tier 10’000.– frs. schuber. Jeu roghel 
vus. Sche jeu duvrassel buca per pagar expensas d’ina uisa e l’autra, duman-
dassel jeu buca vus. E per l’autra, ei vala a vus. Quei ein buns baghetgs giu 
Las Rueras ed ina buna acla e tschei ein duas treis pulitas buccadas prau. Pia 
aunc ina ga roghel jeu vus da cor.

Haiel era brev dalla niaza Rosa Jacomet-Derungs (1910–1983). Co va ei 
cun ella e vus tuts ? Matei che daners gnanc savesses tarmetter, mo grad ussa 
savessel duvrar. Haiel speronza  che seigies sauns e retscheveies mia brev e dai 
ina prompta risposta. La scola dil Vincent cuosta bia, mo lessel dar ad el buna 
caschun ch’el sto buca luvrar sco jeu hai stuiu.
Spetgel risposta tgei e co!
Salidel vus tuts, Rosa e famiglia, Maria e Casper e Placi – tuts da cor.
Vossa engrazieivla sora ed onda 
Rosa, Joe e Vincent Monn

La Maria ed il Casper Derungs, 5avla e 6avel da seniester a caschun dalla benedicziun 
dils zenns novs a Rueras en funcziun da madretscha e padrin igl onn 1929



465 

1941, St. Paul el meins schaner – brev 03
Cara sora e nevs,
Suenter ditg spitgar havein tuttina survegniu novas. Vossa brev scretta igl em-
prem da december havein nus survegniu ils 23 da schaner. Ella ha pia duvrau 
siat jamnas. 

Haiel era survegniu brev dil Gion Antoni Monn, mo haiel nuota scret per-
via da quei schliet temps da disturbis ed en general ha negin scret per Nadal 
e Daniev.

Cun grond plascher hai jeu retschiert vossas duas brevs e viu che vus essas 
vivs e sauns e surtut che nus essan vegni perina pervia da miu fatg. Jeu havessel 
saviu vender il prau era per grad il daner, mo haiel adina scret ch’igl emprem 
seigies ti e tes affons. Uss eis ei tiu per 10’000.– frs. e jeu ditgel che quels ein 
bein survi. 

Nus havein giu schliats temps. Ils milliunaris tegnan ils daners ed ils pau-
pers farmers piteschan. Nus survegnin in schamper prezi pil latg. E persesez 
essan nus stai omisdus malsauns e quei ha custau bia daners. Mo ussa essan 
nus omisdus stupent e stuein esser engrazieivels a Diu. Avon in onn, ils 19 da 
schaner, sundel vegnida ord spital. Uonn ei meglier. Naven dils 30 da decem-
ber 1940 havein tier nus in prer catolic che stat cun nus per letg e spisa. La 
raschun ei ch’ei baghegian damaneivel da nus ina baselgia catolica en num da 
sogn Hieronimus. Ussa ei aunc negina casa pervenda. Siu num ei revendissim 
Jesus W.Brady, in um da 56 onns. El ei in catolic convertiu per gia 32 onns. 
El ha in frar ch’ei prer luteran. Ussa saveis, tgei che jeu stoi aunc haver en 
mia casa. Mintga damaun allas siat havein nus messa en mia casa. Sche ti vuls 
vegnir, il bia sundel persula. Igl emprem venderdis dil meins havein enzacons 
per la communiun. Las dumengias havein nus duas messas en ina scola, las 8 
e las 10 uras e lu vegn el a gentar. Jeu cuschiniel flot, di el. Biars ein scui. Nus 
survegnin 10 dollars per jamna. Cura ch’ins viva gest e schuber, sche meina 
Niessegner ora tut en bein.

Il Joe ed il pign ein i a mirar co ei fan da sedumignar ed jeu sundel cheu cun 
el persula. Jeu fetschel in per scadiolas cacao e buin avon ch’ir a letg e quei 
fetschi durmir el sco dus cavals.

Retscheivel savens la s.communiun per vivs e morts, pertgei ch’ina da quellas 
caschuns hai jeu mai giu e survegnel buca pli. Con ditg el stat sai jeu buc. Tut 
tgi che vegn cheu di el che quei seigi in « happy home », ina casa ventireivla. 
Il Tumaisch Beer ha detg: Rosa, ti eis adina stada endretg e quei ei ina biala 
honur e buca mintgin savess ver in prer en casa. El ei fetg religius.

Calel ussa cun quei. Nus havein giu ualti freid enqual di, mo il pli savens 
in’aura humida. Ei ha bia malsauns cun l’influenza. La Sara Beer (1875–1942) 
ei pulit e stat cun siu fegl giuven. La Luisa  Beer (1879–1959), dunna digl Edu-
ard Deragisch (1866–1974) lavura ora ed ha ina combra cheu cun siu uorden 
e survegnel dus dollars per meins. Sas pia mirar co tut pren refugi tier nus.

Ils Gambonis haiel, igl emprem ch’els ein vegni en, giu siat jamnas en mia 
casa. La Maria Monn-Riedi (1894–1970) da Flurin Monn (1896–1988) haiel 

giu siat jamnas cun quei pign Ignazi (1921–1989) ed aschia vinavon. Mo jeu 
ditgel adina: Igl ei adina plaz per in dapli. 

Nus havein 2 cavals e 12 vaccas che « mulschen » pulit, entuorn 100 gaglinas 
ch’han fatg bien quest unviern.

Il Vincent empren bein, mo igl ei fetg stregn. El va a scola tier paders. El 
empren latin e quei ei bien per tuttas fatschentas.

Jeu haiel retschiert ina brev dalla muniessa Marta Deplaz (1896–1956). 
Ellas ein saunas e ventireivlas e sgarscheivel cuntenzas e sco sontgas. Sur dallas 
duas soras Deplaz da Rueras mira pagina 511. Tgei fa il Hilary, il sur Mirer? 
Ha el emblidau quels dall’America? Nus temin che l’America mondi en « tru-
bel » , miserias, e perquei buca spitgei sin mei e miu pign. Jeu astgassel buca 
semetter sin viadi en quei temps. Perquei magliei il schambun cura ch’ei dat 
pasch ed ei sa schabegiar che sevesein aunc in di. Quei fuss miu giavisch.

Augurein era in bien onn a vus tuts, bien cletg e ventira alla Rosa e Maria e 
mirassel bugen tuts. En 20 onns ei midau bia. Denton prendein dafertontier. 
Calel per oz e laschel vegnir la brev entras igl aviun. Quei cuosta in tec dapli. 
Jeu spetgel risposta da vus cun ils daners sco suonda. Sche vus saveis, fagei 
tenor las bancas, pertgei cura ch’il Gion Antoni Monn ha scret, eran las bancas 
serradas. 

Mes cars, jeu possel schon spitgar. E quei che tarmetteis ei beinvegniu e 
beinsurviu ed engraziel a vus per tut bien fatg e sche buca sin quest, sche sin 
l’auter survegnis vus la pagaglia.

Scrivel pli bia in’autra ga. Salidei ils buobs Cavegns ed jeu scrivel al Stia-
fen. Salidel vus tuts da cor ed aunc inaga in grond Dieus vus paghi e cura che 
vegnel, haiel nuot pli leu, aber haiel cheu. Engraziel al Placi per sia biala brev 
ed al Casper per siu salid.

Calel pia e restel cun cordialmein salidar e rughei per nus, sinaquei che nus 
daventeien salvs.
Vos sincers ell’America
Vossa Rosa, Joe e Vincent Monn; cheu scrivin nus Vincent e leu Vincenz
God bless you – Dieus vus benedeschi

Dumengia sera il 26. Jeu ed il Joe essan grad vegni a casa las dudisch. Nus vein 
dau hartas. Il Joe ha survegniu dus premis: 20 liters benzin per maschinas ed 
in fest da dar hockey.
Buna notg!

1941, St. Paul Minnesota, ils 18 da november – brev 04 
Mia cara sora e famiglia. Sundel franca ch’igl ei in onn che hai buca scret. Il 
motiv saveis vus schon. Tut che di ch’ei gidi nuota scriver, pertgei ch’ei surve-
gnan tonaton nuot ed igl ei era il medem tier nus. Mo in onn da gronda tema e 
sgarschur va puspei alla fin e cun miu ver sentiment saiel jeu buca schar vargar 
senza dar part sur da nies sesanflar. Survegnis vus ni buca, il miu fetschel jeu. 
Suenter las burasclas da discletg essan nus puspei vegni pulit. Ei vegn dus onns 

che jeu hai giu tussegau miu maun dretg entras ina guota da ruina e bunamein 
piars el. Mo ussa eisi pulit. Jeu fuvel aunc nuot ils 4 da mars e quei di ei il Joe 
daus giu d’in pegn e rut omisdus calcogns. El ei staus nuot per otg jamnas. 
Quei ei buca stau legher, mo tut ei vargau ed ha custau 500 dollars. 

Il davos mars, ils 7, havein nus retschiert tes daners, 2’303 dollars e crei 
Mary, quels ein stai beinvegni e bein d’engrau. Sundel da cor engrazieivla e 
fetg cuntenza. Engraziel a vus fetg. Jeu sundel cuntenza cun vus per tut vossa 
breigia e stenta cun miu fatg e speronza che vus seigies era il medem cun vossa 
cumpra.

Cheu sper nies plaz eis ei vegniu baghegiau ina baselgia catolica da Sogn 
Hieronimus. Il prer ei vegnius tier nus ils 30 da december ed ei aunc ussa tier 
nus prest endisch meins. Mo el fa uss ils plans d’ir en cuort e quei cura che la 
baselgia ei finida. Ils 27 da quest havein ina emprema nozza en ella e lu suenter 
ei mintga dumengia messa. Entochen ussa havein nus giu messa en ina casa da 
scola. Quei prer vegn ils 13 da schaner 57 onns ed ei mo 16 onns prer. El ei 
in luteran e seconvertius. El ha legiu sia emprema sontga messa cun 40 onns, 
igl uost digl onn 1925. Dapi onn ha jeu bia lavur dapli, mo tut vegn alla fin.

Oz havein nus retschiert duas Gasettas Romontschas, ina dils 18 e l’autra dils 
25 da settember. Ella vegn plaun, mo meglier plaun che mai. En quella dils 25 
ei en l’annunzia da mort dil Vigeli Giusep Bearth (1859–1941). Tut che sto 
baul ni tard naven. Viel grad aunc scriver sur dil Paul Giusep (1915–2001) dil 
Tumaisch Beer (1877–1966). Ti  sas ch’el era empau ord il tgau ed ha buca 
saviu studegiar vinavon e prendevan el negliu pervia dalla malsogna. Mo ussa 
eis el ius il settember en ina claustra serrada, nua ch’el sa mai vegnir pli. Ils 
ses san visitar el mo inaga per onn. El dorma sin aissas bluttas e vesa mai carn 
da magliar e sa mai far la barba. El ed ils ses san mo scriver quater ga ad onn. 
Mo jeu hai legiu sia brev ed el ei aschi cuntents e ventireivels ch’el pudessi 
murir. La Bertha vegn bunamein stuorna ed jeu buc. El ei daus perquei ed ei 
in ver sogn, gie in bien giuven. Il Tumaisch ei in bien « sport ». El ei era buns 
ed el fa in tec vin e beiba bugen. « In tec vin stu yu vai », di el. Las buobas ein 
omisduas maridadas. La Mary mira a vegnend il quart e l’Anna ei maridada 
il davos matg. Il Thomas giuven ha in buob e prest dus. Igl Eduard vegn mai 
dentuorn. Mo questa primavera han ei viu el, il John Bass e Martin Werth. Mo 
el vesa ora sc’in palander. El ha piars tut cun beiber e fa il « gamblen », giugar 
e lu schau anavos deivets e fugius.

Ils treis da quest ei schabegiau in trest cass. La casa dil John Bass (1888–
1964) e Martin Werth (1893–1973) ei barschada giu diltut e cun tut uorden. 
Mo tuts ein i cun uorden a gidar els, pertgei igl unviern ei si dies. Mo prima-
vera baghegian ei puspei. Il Martin Werth stat cun la sora Margreta ed ella ha 
siat bials e taffers affons. La Mary ha 19 onns, il Luis ha 18, l’Agnes 16, ils 
schumellins, la Rosa 15 ed il John 15, il Bernart 13 ed il Tony 12 onns.

Cheu eisi schliats temps. Mo igl ei meglier che leu. Tut ei car e va si. Il vegl 
Anton Solèr (1859–1848) viva era aunc. El ha giu da Sogn Martin 83 onns e la 
Lena (1875–1935) ei schon sis onns morta. La Sara ei era aunc cun nus e vegn 

ils 9 da fevrer 67 onns. Ella ei buna sco adina. Oz eisi 38 onns che jeu e ti essan 
i naven da leu l’emprema ga per vegnir en l’America. La Cristina Derungs-
Burkler (1879–1971) ei stada cheu il zercladur ed ei era buca tafra. Leusi ein 
ils farmers paupra glieud. Cun leusi ei manegiau a Badus el Dacota dil Sid. 
Els survegnan nuot per siu fatg. La Milia Rensch-Derungs (1858–1943) ei era 
schampra e veglia. 

Ussa calel jeu. Nus temin era ch’ei vegni uiara. Cheu ston ils giuvens ussa 
era far militar. 

Haiel speronza che retscheveies quels « felers », aber buca sesmarveglia en 
38 onns. Co va ei cun tei? Ti eis 61 ed jeu gleiti 59 e la veglia da Diu daventi. 
Co va ei cun la Rosa e Maria ed ils buobs? Jeu havessel ina gronda marveglia 
da mirar tut. Matei eisi scart e car. Gie, igl ei buca legher, mo Niessegner vegn 
forsa cun la pasch. Lein ver speronza! 

Igl auter ei tut sin pei. Nus vein 14 vaccas, 2 cavals e gaglinas ed in buob da 
15 onns gronds e ferms e marschs sco tut ils Americaners. Augurein legreivlas 
fiastas da Nadal e Daniev e speronza in meglier onn niev – in onn da pasch.

Tgei fa il sur Hilary? Salida el e di ch’el duessi scriver. El vegn savens enda-
men ed il bien temps che havein giu, denton mo memia cuort. Tut che dorma. 
Buca emblida! Jeu haiel mintgadi messa en mia stiva e quei ei ina biala honur 
e sundel pia aunc buca stada aschi schliata.

Jeu sundel cuntenza cun mia sort. Jeu hai in um d’aur, gie in bien ed in bien 
pign entochen ussa. Jeu calel, pertgei ch’ei vegn memia grev e dai part, sche 
haveis ritschiert. Jeu  laschel ir cun « airmail », posta aviatica, e speronza che 
survegnis. Engraziel aunc inaga pertut bien fatg e sevesein nus buca sin quest, 
sche speronza enta parvis cun tut nos perdavons. Salids da nus tuts a vus tuts 
e lein rugar in per l’auter ed entochen la mort restel jeu tia engrazieivla e gesta 
sora Rosa, Joe e Vincent Monn
Scrivi! Salids a tuts che damondan suenter nus! Salida il G.A. e la Veronica ed 
jeu scrivel era ad els. Lai vegnir airmail e lu survegnin nus pli tgunsch.
God bless you oll!
Niessegner benedeschi vus tuts, ussa e sin l’ura dalla mort. Amen!

Casa da Pepi Monn

Per conclusiun
Il Pepi e La Rosa ein dus apartis emigrants. Il Pepi deriva d’ina famiglia ch’ei 
emigrada ella Baviera. Las circumstanzias daco ch’el ei returnaus en Tujetsch 
ein nunenconuschentas. En scadin cass ei il Pepi gia staus en Tujetsch in re-
marcabel buob e giuven. In plein veta, denton era in survetscheivel e da bien 
cor. In che tut veva bugen. Era las brevs americanas muossan quei Pepi. Las 
soras Deplaz han ina tut apartia relaziun cun el e laudan siu biencaracter e 
sia demanonza sociala. Il Tumaisch Beer scriva dil Sep ed era il Martin Werth 
ed aunc auters e tuts ein plein laud per el. Sto bein esser, sche era la dunna di 
ch’ella hagi in um dad aur.

Miu Pepi
Cun il Pepi, oravontut cul num Pepi ligia mei « enzatgei ». Il num Pepi ei bia 
gadas curdaus en nossa famiglia. El seigi in Americaner, vevan ils geniturs detg. 
Ed il num Pepi ed Americaner vevan svegliau en mei empau fantasia. Il num 
Pepi fuva per mei America. El seigi staus en Tujetsch sin viseta e purtavi resti 
tut aparti alla moda americana. Lu veva il Pepi maridau la Rosa Martina che 
fuva la madretscha da miu bab. Gest igl onn da naschientscha da miu bab, igl 
onn 1920, fuva la Rosa Martina cun siu um Pepi a Sedrun sin viseta. Daco 
gest quella madretscha, ton ch’il bab ni nossa famiglia essan insumma buca 
parentai cun ils Jacomets. Scadin cass ha il tat Luis Hendry (1877–1941), 
calger, eligiu la Rosa sco madretscha pil bab e tgunsch ha el era patertgau fetg 
economic sco calger. Las Jacometas fuvan buna clientella pil tat e forsa ha el 
promoviu vinavon quella buna fontauna da fadigia. Ni, l’autra varianta: mia 
tatta Maria Lucia Hendry-Soliva (1890–1925) fuva cusrina dil Pepi e forsa ha 
quei parentau intimau da prender la Rosa sco madretscha. 

Forsa cun caschun d’ina da sias visetas en Tujetsch, ni sin autra via, ha miu 
bab e figliel dalla Rosa retschiert dad el sia ura da sac cun las inizialas JM. 
Quella ura ch’ei oz en miu possess ed il num Pepi han adina puspei svegliau en 
mei la fascinaziun ed igl interess pils emigrants tuatschins ell’America.

L’ura da sac dil Pepi Monn cun davostier las inizialas JM

Las brevs dalla Rosa e dil Duri Giusep Monn 

Brev 01

St. Paul Minn., Nov. 30, 1939
Cara Sora e fegls.
Con daditg ei glei che hai buca scret, saiel buca, mo oz scrivel ina brevetta aschi bein sco 
saiel. Sundel persula, il Joe et il pign ein tier il Flurin Monn, statten dameneivel da nus e 
cun quei viel scriver empau sur nies sesenflar. Nus essen sauns e da bien humor e va cun 
nus fetg bein, buca che figiessen mellis, aber che havein avunda de viver e quei ei tut quei 
ch’ins drova. Avunda han ins mo cura che ins ei cuntens. Nus havein zavar giu schliats 
ons, et ein eung ussa buca bien, aber tuttina meglier. Nus havein eung meglier tscheu che 
leu, spargnar savein nus buca tgei vul dir. 

Havein giu bia buna plievia questa stad, bia bien fretg et ussa in aschi bi atun che 
seregordein buca det in meglier, nuot neiv e nuot schelau.

Havein 14 vacas frestgias e bunas, 2 cavals e quei quosta bia fein et auter. Datten bein 
latg, vendein bia sil plaz. Las gaglinas ovan buca grat bein, aber avunda per nus. Ils Tu-
maischs ein sauns, dus ein maridai, la Maria ha dus affons, in Robert et ina Margeta. Il 
Thomas ha eung nigins. Il Paul, sas Ti schon, ei staus intec sco il Tumaisch e prenden El 
nigliu e nus stain mal, pertgei in flot giuven, sco in sogn e persesez. Els statten era mal. 
La veglia de Diu daventi. La cuserina O M ha giu ina operaziun avon in on (blinarm), ei 
stada ualti mal, mo ei puspei stupent, han ina tafra buoba det 11 onns, Turte Catrina.

La Sera ei era buca bein, ella ha daibittas, quei ei il saun va en en zucher e grat ha ella 
dolurs en ina comba, quei ei ina sco ina buna muma cun mei e cun tuts. Pilver ils buns 
van avon che temps et ils schliats statten. Dal Eduart savein nus nuot, ei dien che el segi 
a Mineapolis. La davosa bara de romontsch ei stau la Cristina habana lurenza cun 83 
ons, morta il matg, il Sep ha portau ella. Il Solèr ei era eung pulit, ha giu s.Martin 81 on. 
Ils vegls Stebbings ein era eung en pei. La veglia ha gleiti 84 ons, ina memoria sco ina 
brensina et il vegl ei 76 ons. Ussa sas Ti eung tgei stoiel scriver sur dil Hilari chei staus en 
cheu questa stad. Havein viu en la caseta che in Casanova segi vegnius en e vasitar ina 
sia sora muniesa et in Sur Mirer et els era buca daluntsch dils Biankis, nua che nus essas 
stadas avon che ira anora, jeu e Ti.

Lauter di essen i tier Els et enflau grat cura che Els sulveven, sundel ida dat esch en, 
haiel detg, tscheu ei miu Cuserin Sur Mirer et Els ha respundiu gie, gie, ussa mira cheu 
e lu eung detg, haiel tertgau che segi la O M Derungs. Cara Mary quei ei stau per mei, 
also per tuts nus romontsch, ina veseta che jeu mai emblidel, glei stau mo memia quort. 
Fiasta ND. Uost havein giu el de gientar cun aung 4 auters e lautra sera ils 16 havein 
giu 75 romontschs, el ha fatg in bi plait che tuts han giu plischer, dormiu tier nus, lautra 
damaun legiu messa en nossa baselgia, il pign ha surviu Messa per el, essen stai entuorn 
30 romontschs a Messa. El ha smarvegliau co tut ei tscheu e con pulit ils romontschs ein, 
el clamava quels della casa pintgia. El ha era schau plischer nies plaz et ha detg e turnau 
e dir, Vus steis meglier cheu, che leu ora et eung nus seigien stadas perdertas buobas det 
ira ora el mund. Jeu detschel a Ti, havevel in tal legerment che mavel per la casa entuorn 
sco ina gaglina senza tgau e tut che han gidau cuschinar. O, mattei chel ha schon raschu-
nau. Ussa spetgein eung cura che el metta ils romontschs en la G. Romontscha. El ha 
schon scret sur dil viadi et engraziau con bien ils romontschs han fatg cun el,  era dau in 
bienton daners at el.

Sur de Vus e de Surssaisa ha el detg che el scrivi pli tart, mo eung ussa buc. Spetgel 
mintga di. Termettel portrets, quei ei priu giu sper casa ellas flurs, tgei caussas, schevel, 
cura che ha viu tut quellas flurs.

Gie Mary, per star leu vegnessel mai, mo ina veseta vegnessel bugient, sche havessel ils 
daners, jeu e miu pign. Crumpa la casa e mess praus e termetta daners, sche vegnel ora 
e stein ina stat. Forza vegnen quels Casanovas de Sursaisa vit stat, vegnesel cun els, sche 
havessel il Geld. Haveis buca per mal, vul Ti quei tec prau dai part, aschiglioc laschel 
vender il G A M e pren giu la casa, neve e dai tgei che Ti vul, negin sto saver, neve.
Agureschel a Vus tuts legreivlas Fiastas in bien niev on, in meglier che uon, scriva nua tes 
buobs ein, ei glei trest quela uyara. Speronza che la America vomi buca en. La America 
fa bia bien en las baselgias per la Uiara. Scrivel alla duas Tia buobas sin Daniev. Havevel 
mai scret al G A che havevel retschiert daners e perquei hai dau part at el imediat sin sia 
damonda e lu era scret sur della viseta. Scriva ina ga, tgei maunca ei che scrivas mai, esses 
vileu ne tgei. Speronza buca. Haies nuota per mal e dai risposta sin mias damondas. Stoiel 
calar, aschiglioc vegn la brev memia greva et engraziel a Ti eung ina ga per tut bien fatg 
e sche nus sevesein buca sin quest, sche sin lauter.
Salidel Vus tuts da cor.
Vossa Sora et Onda
Rose Jos e Vincent Monn 
345 E Sarpenter av.

Brev 02

St.Paul Minn., Sept 4 1940
Mia Cara Sora e Nevs,
Quei ei mia emprema brev per 1940 e la raschun saveis Vus forza.  Haiel giu tussegau 
miu maun dretg, caschunau entras ina guota de ruina. Ils 4 de Schaner sundel ida el spital 
per 16 dis, han luvrau 6 uras per mantaner miu bratsch. Il det sper il polisch et il polisch 
havessel buca saviu scriver per meins e persesez entras la ujara haiel tumiu che negin 
survegni las brevs. Quei ei lu buca stau tut. Il Joe ei jus sin ina plonta seca ils 4 de Mars 
per tagliar giu la roma, daus giu sin glatscha rut omisdus calcogns, staus el spital 4 dis 
et en gibs 3 ½ meins a miez. Stoviu ver fumegl entochen ils 7 Uost. Tut ensemen quosta 
500 talars cun fumegl. Havessel saviu scriver avon, aber Vus haveis giu avunda et eung 
uss cun la ujara. Mo ussa essen pulit, miu maun ei eung de quei marvels, ellas combas 
dil Joe ein eung fleivlas, aber ira sa el eung pulit. Mo sundel a Diu engrazieivela, haves 
eung saviu ira mender.

Havein giu ina buna stat, bia plievia empau sco Tuietsch, bia bien fein e dil tut bien. Las 
vacas mulschen bein, mo pagen pauc per il latg e quei ei tut quei che havein de trer en de 
pagar deivets. Havein fetg schliats temps, aber eung meglier che leu. Il mund ei tut zeni-
straus. Il Eduart Deragisch savein schon daditg nuot nua el ei. La Sera ha grat telefonau 
ami, lai salidar tei. Il Vincenz va a scola da Bruders, entscheiva ils 9, ei ualti stregn, aber 
el ha in bien tgau, sche el vul duvrar el. Il Solèr viva era, vegn sogn Martin 82 el, la Lina 
ei schon 5 ons morta ils 23 Uost. Perduna miu malscriver, miu maun ei in ver pupratsch, 
las cordas e terscholas della detta han ei staviu tagliar e fetgel pia alla quortra, pertgei ei 
dormenta tut. Haiel viu ella romontscha la honur della Maria e Casper. Pilver ina biala 
honur, mo quosta era, mo ei di, il bien va mai a piarder.

Engraziel fetg per la biala brev dil Plazi et era la offerta per miu fatg. Mary, mia davosa 
damonda, schei vegnir tier aunc 10’000 frs schuber, jeu rogel Vus, sche jeu duvrassel buca 
per pagar expensas det ina uisa e lautra, domendassel jeu buca Vus. E per lautra, ei vala a 

Vus, ei glei buns bagetgs, las Rueras ei ina buna acla e tschei ei duas treis pulitas bucadas 
prau. Pia eung ina ga rogel Vus da cor.

Haiel era brev della Rosa, co va ei cun ella e Vus tuts? Mattei che daners gnanc savesses 
termetter, grat ussa savessel duvrar. Haiel speronza che segies sauns e retscheveies mia 
brev e dai ina prompta risposta. La scola dil Vincenz quosta bia, mo lessel dar ad el buna 
caschun chel stovess buca luvrar sco jeu hai stoviu.
Spetgel risposta tgei e co
Salidel Vus tuts Rosa e familia Maria e Casper e Placi tuts da cor
Vossa engrazieivla Sora e onda 
Rosa, Joe e Vincenz Monn

Brev 03

St. Paul Minn., Jan 26, 1941
Cara Sora e Nevs,
Suenter liung spetgiar havein tutina survegniu novas. Vossa brev scretta igl emprem Dez. 
havein survegniu ils 23 da January, ha pia priu 7 jarmnas. 

Haiel era survegniu brev dil G. A. Monn, mo haiel nuota scret pervia de quei schliet 
temps de disturbis et en general ha negin scret per Nadal e Daniev.

Haiel ritschiert cun gront plischer Vossas duas brevs e viu che esses vivs e sauns. E 
surtut che essen vegni  perina pervia de miu fatg. Havessel saviu vender il prau era per 
grat il daner, mo haiel adina scret igl emprem eis Ti e Tes affons. Et ei tiu per 10’000 frs. 
E detschel, quels ein ami bein survi. Havein giu schliats temps. Ils milioners tegnen ils 
daners e ils paupers farmers piteschen, survegnin schamper prezi per il latg. E persesez 
stai omisdus malsauns, custau bia daners mo essen stupent omisdus e stovein esser a Diu 
engrazieivels. Avon in on ils 19 de Schaner sundel vegnida ort spital. 

Et uon ei meglier, haiel tier nus navenda ils 30 de Dez 1940 in Prer Catolic che stat cun 
nus per letg e spisa. La raschun ei bagegian dameneivel da nus ina baselgia Cat. Il num 
sogn Hieronimus et eung ussa ei nuot casa parvenda. Siu num ei Rev. Jesus W. Brady, in 
um de 56 ons. In convert catolics per 32 ons. El ha in frar prer luther. Ussa saveis tgei jeu 
stoi eung haver en mia casa. Havein messa mintgia damaun en mia casa, messa dellas 7. 
Sche Ti vul vegnir, il bia sundel persula. Igl emprem Venderdis dil meins havein enzaconts 
per communiun. Las domengias havein 2 messas en ina scola, 8 – 10 uras e lu vegn el a 
gentar. Jeu cuschinel flot, di el. Biars ei scuvi. Survegnin 10 talers per jamna. Cura che in 
vivi gest e schuber, sche meina Nessegner ora tut en bein. Il Joe et il pign ein ir a mirar co 
ei fan de sedumegnar et jeu sundel tscheu cun el persula. Fetschel in per scadiolas cocoa 
e buein avon che ira a letg e quei fetschi dormir el sco dus cavals.

Retscheivel savens la s.Communiun per vivs e morts, pertgei ina de quella caschuns 
hai jeu mai giu e survegnel buca pli. Con ditg el stat saiel buc. Tut tgi che vegn cheu, di el, 
quei seigi in happy home, ina casa ventireivla. Il Thumas Beer ha detg: Rosa ti eis endretg, 
stada adina et ina biala honur e buca mintgin savess ver in Prer en casa. El ei fetg religius.

Calel cun quei. Havein giu ualti freit enqual di, mo il pli savens ina aura fiechtia mal-
saun, han bia la influenza. La Sera ei pulit, stat cun siu fegl giuven. La Luisa, duna digl 
Eduart, lavura ora, mo ha in zimer tscheu cun siu uorden e survegnel 2 talers per meins. 
Pia sas mirar tut che pren refugi tier nus.

Ils Gambonis haiel giu 7 yarmas en mia casa igl emprem che ein vegni en. La Maria 
de Florin Monn haiel giu 7 jarmas cun quei pign Ignazi et aschi vinavon, aber detschel 
adina ei glei adina plaz per in depli. Havein 12 vacas, 2 cavals, mulschen pulit, entuorn 
100 gaglinas et han fatg bien quest unviern.

Il Vincenz empren bein, mo ei fetg stregn, el va a scola tier Bruders. El empren latin, 
quei ei bien pertutas fetschentas.

Haiel brev della Muniesa Martha. Ellas ein saunas e ventireivlas e sgarscheivl cun-
tenzas e sco sontgias. Tgei fa il Hilary? Ha el emblidau quels della America? Nus tumin 
che l’America vomi en trubel e perquei buca spetgei sin mei e miu pign. Astgassel buca 
semetter sin viadi en quei temps. Perquei magliei il schambun cura che ei vegn Pasch, sa 
ei schabegiar che sevesein eung in di. Quei fus miu giavisch.

Agurein era in bien on, a Vus tuts bien cletg e ventira alla Rosa e Maria e mirassel bu-
gient tuts, en 20 onns ei midau bia. Denton prendein da ferton tier. Calel per oz e laschel 
vegnir la brev entras igl (oroplane), cuosta intec dapli. E spetgl da Vus risposta cun ils 
daners sco suonda, sche saveis tenor las bancas, pertgei cura che il G.A.M. ha scret era 
las bancas seradas. Mes cars possel schon spitgiar. E quei che termetteis ei beinvegniu e 
beinsurviu et engraziel a Vus per tut bien fatg e sche buca sin quest, sche sil lauter sur-
vegnis Vus la pagaglia.

Scrivel pli bia ina autra ga, salidei ils buobs Cavegns e scrivel al Stiaffen. Salidel Vus 
tuts da cor et eung inaga in gront Dieus Vus pagi e cura che vegnel haiel nuot pli leu, aber 
haiel tscheu. Engraziel al Placi per sia biala brev et al Casper per siu salit.

Calel Pia e restel cun cordialmein salidar e roghei per nus sinaquei che nus daventein 
salfs.
Voss sinzers ella America
Vossa Rosa, Joe e Vincent Monn
Cheu scrivin nus Vincent e leu Vincenz
God bless you – Dieus Vus benedeschi
Mrs Joseph Monn

345 E. Sarpenter 
St. Paul Minn.

Tier First National Bank St.Paul Minn U.S.A.
Vul dir la emprema nazionala

Domengia sera il 26. Jeu et il Joe essen grat vegni a casa las 12, dau hartas. Il Joe ha sur-
vegniu 2 premis: 20 liters bensin per maschinas et in fest de dar hoche.
Buna notg!

Brev 04

St. Paul, Minn., Nov. 18 1941
Mia cara Sora e familia,
Sundel franc che ei glei in on che hai buca scret, et il motiv saveis Vus schon. Tut che di 
gida nuota scriver, pertgei ei survegnen tonaton nuot et era il madem tier nus. Mo in on 
de gronda tema e sgarschur va puspei alla fin e cun miu ver sentiment saiel buca schar 
vargar senza dar per part sur nies sesenflar. Survegis Vus ne buca, il miu fetschel. Nus 
essen puspei vegni pulit suenter las burasclas de discletg. Vegn 2 ons suenter Daniev ils 
4, che hai giu tusegau miu maun dretg, bunamein piars el mo ei pulit, entras ina guota de 
ruina. Fuvel eung nuot, ils 4 de Mars ei il Joe daus giu din pegn e rut omisdus calcogns et 
ei staus nuot per 8 jarmas, quei ei stau leger mo tut ei vergau, qustau 500 talers. Il davos 
Mars, ils 7 havein ritschiert Tes daners 2303 talers e crei Mary quels ein stai bein vegni 
e bein dengrau. Sundel dacor engrazieivla e fetg cuntenza. Engraziel a Vus fetg, sundel 

cuntenza cun Vus per tut Vossa bregia e stenta cun miu fatg e speronza che Vus seigies 
era il madem cun Vossa cumpra.

Tscheu sper nies plaz eis ei vegniu bagegiau in baselgia catolica St. Hieronimus. Il prer 
ei vegnius tier nus ils 30 de Dezember et ei eung tier nus prest 11 meins, mo fa ils plans 
det ira en quort cura che la baselgia ei fin, ils 27 de quest havein ina emprema nozza en 
ella e lu suenter mintgia Domengia. Entochen ussa havein giu messa en ina casa de scola. 
Quei prer vegn 57 ons ils 13 de Schaner et ei mo 16 ons prer, quei ei stau in luther e se-
convertius, legiu messa de 40 ons, 1925 igl Uost. Dat onn bia lavur depli, mo vegn tut fin.

Oz havein ritschiert duas casettas Romontschas, ina dils 18, lautra dils 25 de Septem-
ber, vegnen plaun mo meglier plaun che mai. Et quela dil 25 ei en la anunzia de mort dil 
V. Bearth, tut che sto naven baul ne tart. Viel grat scriver dil Paul dil Tumaisch, sas che 
era in pau ort il tgau et ha buca saviu studigiar vinavon e prendeven el negu pervia dela 
malsogna. Mo ussa eis el jus il September en ina claustra serada nua che el sa mai vegnir 
pli, mo ils ses san vasitar el inaga per on. Dorma sin aisas blutas ,vesa mai carn de mi-
gliar, sa mai far la barba. Sas scriver mo 4 ga per on. Mo hai legiu ina sia brev et ei aschi 
cuntens e ventireivels che el podessi morir. E la Bertha vegn bunamein stuora et jeu buc, 
el ei daus per quei, ei in ver sogn, gie in bien giuven. Il Tumaisch ei in bien sport, el ei era 
buns et el fa intec vin e beiba bugient. In tec vin sto yu vai, di el. Ela veglia ei la juastiera 
de ina. Las buobas ein maridadas omisduas, la Mary mira a vegnent il quart e la Anna ei 
maridada il davos matg. Il Thomas giuven han in buob e prest dus. Jgl Eduart vegn mai 
dentuorn mo questa primavera han ei viu el il John Bass e Verth, mo vesa ora in palander, 
spiars tut cun beiber e far il gamblin e lu schau anavos deivets e fugius.

Han schabegiau in trest cas ils 3 de quest. La casa cun tut uorden dil John Bass e 
Verth ei berschada dil tut. Mo tut ein i cun uorden e gidar pertei igl unviern si dies, mo 
primavera bagegian ei puspei. Il Verth stat cun la Margetta, han 7 bials e tavers affons, 
la Mary ha 19 ons, il Luis 18, la Agnes 16, La Rose 15, il John 15, schumalins, il Bernart 
13 et il Tony 12.

Tscheu ei schliats tems, mo ei meglier che leu, tut ei car e va si. Il vegl Solèr viva era 
eung, ha giu st Martin 89 ons e la Lena ei schon 6 ons morta. La Sera ei era eung cun nus, 
vegn 67 ils 9 de Favrer e buna sco adina. Oz ei 38 ons che jeu e Ti essen i navenda leu la 
emprema ga per vegnir en la America. La Cristina Derungs ei stada tscheu il zercladur 
et ei era buca tafra et il Farmers ei paupra gliaut, leu si survegnen nuot per siu fatg. La 
Milia ei era schamper e veglia. Usa calel jeu, tumein era che vegni uiara, tscheu ston 
ils giuvens era far militer ussa. Haiel speronza che retscheveies quels felers, aber buca 
smarveglia en 38 ons.

Co va ei cun tei 61 buca pli e per mei gleiti 59, la veglia de Diu daventi. Co va ei cun la 
Rosa e Maria e buobs. Havessel ina gronda marveglia e de mirar tut. Mattei ei scart e car, 
gie ei glei buca leger, mo Niesegner vegn forza cun la Paisch, lein ver speronza. Glauter ei 
tut sin pei vegn, havein 14 vacas, 2 cavals e gaglinas et in buob de 15 ons gronts e ferms e 
marschs sco tuts ils Americaners. Agurein legreivlas fiastas de Nadal e Daniev e speronza 
in meglier niev on, in on de Pasch.

Tgei fa il Sur Hilary, salida el e di che el duessi scriver, vegn savens endament el, il 
bien tems che havevan giu, mo memia quort. Tut che dorma, buca emblida, haiel messa 
mintga di en mia stiva, ina biala honur, sundel eung buca stada aschi schliata.

Sundel cuntenza cun mia sort, hai in um det aur, gie, in bien e in bien pign entochen ussa. 
Calel, vegn memia grev e dai part sche havein ritschiert, laschel ira cun airmail e speronza 
che survegies. Engraziel eung ina ga pertut bien fatg e sevesein nus buca sin quest, sche 

speronza enta Parvis cun tuts nos Perdavonts. Salits de nus tuts a Vus Tuts e lein rogar in 
per lauter. Entochen la Mort restel jeu Tia engrazievla  e gesta 
sora Rosa, Joe e Vincenz Monn

E scrivi, neve! Salits a tuts che damonda suenter nus
Salida il G.A. e Veronica e scrivel era
Lai vegni airmail e lu survegnin nus pli tschuntsch
God bless yo oll –  Niesegner benedeschi Vus tuts ussa e sin la ura della mort amen

Plazi Hendry (1879 –1943) emigraus 1909

Derivonza ed emigraziun
Il Plazi Hendry ei naschius a Cavorgia, ora-
giu il Plaun. Ses geniturs ein stai igl Aluis 
(1839–1899) e l’Anna Maria (1844–1903) 
naschida Schmed. Ella ei ina descendenta dal-
la lingia Schmed ch’ei vegnida en da Mustér 
suenter 1799. Las consequenzas dalla inva-
siun dils Franzos 1799 cun il barschament dil 
vitg han sfurzau pliras famiglias da bandu-
nar lur vischnaunca e secasar en Tujetsch. Igl 
Aluis Hendry fuva in frar da Giachen Martin 
(1832–1871) ch’ei gia ius 1852 ell’America. 
Mira sur dad el sin pagina 55.

La famiglia digl Aluis e l’Anna Maria ha 
giu nov affons, da quei tschun buobs e quater buobas. Il Plazi ei naschius ils 3 
da fenadur 1879. Cun 24 onns marida el la Maria Margreta Monn da Surrein, 
ina Tiutra, feglia da Gion Antoni (1849–1912) e Rosa Martina Monn (1855–
1920). Ella ei naschida ils 22 d’avrel 1881 sco 5avel affon da 18 fargliuns. Il 
Plazi e la Margreta secasan a Surrein e meinan in mudest puresser. 

Igl onn 1909 sedecidan els da serender ell’America. Dus frars dalla dunna 
fuvan gia ell’America, quei ch’ei matei stau decisiv per era ir quella via. Il frar 
Vigeli Giusep Monn (1880–1936) fuva emigraus 1907 e puspei returnaus. Cun 
dunna e dus affons retuorna el puspei ell’America ed il Plazi e la Margreta san 
far il viadi cun els. Ils 15 da december bandunan els la val. Cul Plazi e cun la 
Margreta ils quater affons: Rosa Martina (1904), Giusep Antoni (1905), Anna 
Maria, (1907) e Carmelia (1908). Le Havre bandunan els ils 18 da december 
1909 sil bastiment La Touraine e contonschan l’insla Ellis Island sper New 
York ils 25 da december 1909. Silsuenter serenda la famiglia a St. Paul tier Sep 
Antoni Monn-Caviezel (1877–1962), il frar dalla dunna.

La Touraine

Ils emigrants tuatschins da 1909
Beer Barbara Catrina Rueras 09.11.1886 

Monn Vigeli Giusep Sedrun 03.01.1880 1936 
Monn-Schmidt Maria Josefa Sedrun 22.01.1881 1934 
Monn Maria Rosa Sedrun 31.12.1905 1985 
Monn Vigeli Antoni Sedrun 29.12.1906   

Hendry Plazi Surrein 03.07.1879 05.12.1943 
Hendry-Monn Margreta Surrein 22.04.1881 30.05.1955 
Hendry Rosa Martina Surrein 28.09.1904 30.03.1976 
Hendry  Giusep Antoni Surrein 13.09.1905 26.09.1978 
Hendry   Anna Maria Surrein 11.04.1907 23.01.1915 
Hendry  Carmelia Surrein 18.07.1908 02.03.1988 

L’agentura surpren il transport da Basilea, ils 16 da december cul tren en III 
classa a Le Havre, da leu naven ils 18 da december 1909 en II classa sil ba-
stiment a vapur Touraine tochen a New York e da leu cul tren direct a St.Paul 
el Stadi Minnesota.
Ils cuosts muntan :
2 carschi 615.–
4 affons 482.50
Tren a St.Paul 337.50
Total 1435.–
Igl entir contract da viadi mira sin pagina 27.

Il contract da viadi ell’America 
serraus giu cun la Firma Zwilchen-
bart, Basilea e siu representant en 
Surselva Moriz Maggi a Glion.

Ell’America
Il Plazi e la Margreta han giu 
igl avantag d’haver enconu-
schents e parentella ell’Ame-
rica e quei ord l’atgna fami-
glia davart la dunna. Quei ha 
possibilitau bunas cundiziuns 
da seviver en ella nova patria 
ed ei stau ina ideala cundi-
ziun per reussir. Il Plazi e la 
Margreta han luvrau ed ein 
s’engaschai pigl avegnir da 
lur affons. Il Plazi ei staus in 
luvrer ed in bien um da finan-
zas e sia dunna ha teniu a pèr 
cun el.

Entginas datas dattan per-
detga. Igl onn 1920 cumpran 
els ina pintga farma a St. 
Paul. Els cumpran la farma 
ch’il Sep Antoni Monn, frar 
dalla dunna, haveva cumprau 
ils emprems onns. Igl em- 
prem d’uost 1930 cumpran 
els in menaschi da latg. La 
farma primara ei vegnida sur-
dada al fegl Tony, Giusep Antoni. Plazi Hendry ei morts d’ina attacca dil cor 
ils 5 da december 1943 e la Margreta ils 30 da matg 1955 a St. Paul.

Las suandontas brevs dattan ina biala perdetga da lur veta americana e confir-
man e documenteschan lur beinreussir ella patria americana. Las brevs screttas 
anen entras ils fargliuns Leci e Giachen Antoni presentan la situaziun meins 
favoreivla da ses frars a Surrein/Tujetsch e Cavorgia.

1920, il fenadur – brev 01
La brev ei adressada al frar Leci (1884–1953) ed a sia quinada Maria Ursula 
Monn (1891–1966), ed arriva da St.Paul. Cun plascher hai jeu retschiert ina 
biala brev da vus nos cars. Ord quella vein nus viu che vus seigies sauns ed 
aunc da buna memoria da nus. Era jeu vi dar part a vus co ei varga cun nus 
cheu.

Nus essan tuts ualti sauns. Nus vein dabia lavur cun nies traffic. Tut varga 
denton stupent e pulit. Nus vein giu in fetg bletsch zercladur. Il fenadur ha 
purtau quasi negina plievgia ed ussa stuein nus entscheiver a perver las vaccas. 
Ei brischa tut vi il pastg e quei cuosta a mi dabia fein per 30 tgaus. Jeu hai 
gia cumprau per varga 1000 dollars fein e tratgel che quei tonschi bien e ditg.

Plazi Hendry e famiglia



482

Sur dil far marcau da nies 
fatg leu sai aunc ussa far ne-
ginas scartiras. Ils quens ein 
buca en uorden e tochen che 
jeu hai buca ils quens cor-
rects, laschel jeu far neginas 
scartiras. Denton, jeu hai ils 
quens da mintg’onn, sco ei 
han dau giu a mi. Ussa sto ei 
star quell’uisa ni che jeu tar-
mettel ad in auter per schar 
mirar atras. Denton, ti salva 
quei che ti has e dil rest sto ei 
grad ir sco jeu vi.

Ord tia brev hai jeu viu 
che ti has in bi muvel e quei 
fa plascher a nus. Ton pli glei-
ti vegnel jeu a tarmetter nos-
sa fotografia. Lu sas ti mirar, 
con vegls che nus essan e co 
tia figliola vesa ora. Ti enco-
nuschesses buca ella sche ti 
entupasses ella.

Uonn ein vegni en cheu bia giuvens Romontschs ed ei sesanflan pulit cuntents. 
Il Solèr ei era gia cheu cun sia famiglia ed ha turnau a cumprar ora « deri ». 

Sin d’atun mirel jeu a vegnend in fumegl. Il quinau Luis Monn (1898–1983) 
ha magari basegns d’in fumegl, ni che jeu vendel ora miu fatg. Jeu sun empau 
staunchels d’adina luvrar, mai ver ina dumengia, adina mo luvrar va era buc.

Pia nuota per mal da mias malscrettas lingias e cu ti has ils purtrets, dai 
pia risposta.

1920, il settember – brev 02
Stimau amitg, secloma quella ga igl adressat. Igl adressat ed amitg ei il Leci Ja-
comet (1864–1936) che habitava era a Surrein ella casa gest dasperas il Plazi. 
Tochen 1927 ha el administrau il fatg dil Plazi e da lu naven il frar Leci. Haiel 
gia bia onns mai udiu in plaid ni enzatgei da vus, mo oz vi jeu prender e dar 
part a vus co ei passa cheu cun nus. Nus essan tuts sauns e taffers. La dunna 
ei era fetg tafra ed ei fetg cuntenza d’esser ell’America. 

Nus havein ina fetg biala farma cun 28 vaccas, 4 cavals, 2 pors e 70 – 80 
gaglinas e stein fetg pulit e vein negins deivets. Ton che nus savein dir: Dieus il 
Tutpussent ha gidau nus. Ed jeu sai era dir che nus vein cheu mai emblidau vi 
Dieus. In che vul sa ir en baselgia e far dil bien, gest sco leu. Baselgias e scolas 
catolicas dat ei detgavunda e fetg buns plevons e bunas muniessas.

La caschun che jeu scrivel a ti ei da supplicar da mirar leu sin miu fatg. 
Sco ti sas gia, hai jeu vendiu tut, mo hai aunc da ver las brevs da marcau. 

La famiglia Hendry, ils affons 
Rosa, Toni e Carmelia

Jeu vai giu da sbatter pervia dils quens dad 
uonn e perquei buca schau far entochen ussa 
las scartiras. 

Ils quens hai jeu survegniu empau diffe-
rents e perquei damondel jeu tei igl emprem 
da mirar suenter e far las brevs da marcau e 
trer en e dar ora sco ei vegn mintg’onn. Fas ti 
quei, lu dai immediat part, cass cuntrari era. 
Sco bien amitg e vegl vischin damondel jeu tei 
igl emprem. Jeu hai vendiu a miu frar Leci ed 
al Gion AnToni Monn per 10’500.– frs. Jeu 
lessel aunc dumandar co il tscheins ei ussa leu 
ni co ei vegn quintau il temps actual.

1920, il november – brev 03
La brev ei puspei adressada cun: Carissim 
amitg! Cun grond plascher hai jeu retschiert 
ier tia beinvegnida brev, vesend che ti e tia 
famiglia seigies tuts sauns ed aunc da buna 
memoria da nus. Era jeu sai dar part a vus che 
nus seigien tuts da buna sanadad. Gie, nus 
vessen strusch peda da vegnir malsauns. Nus 
stuein adina luvrar fetg, mo dasperas vein nus 

fetg bien ed essan cuntents. Ei ha legrau mei da veser la confidonza e premura 
che ti has demussau en tia beinvegnida brev. Jeu vegnel a confidar miu fatg a 
ti da schar manischar e vi ver engraziau persuenter gia ordavon. 

Igl emprem supplicheschel da ver quitau da far las brevs da marcau e zuar 
per mintgin dapersei sco els han partiu. Secapescha, il Toni dapersei ed il frar 
Leci dapersei. Jeu hai vendiu ad els per la summa da 10’500.– frs. Plinavon 
hai jeu teniu ora da pagar giu alla Favorita Schmed tut il Clavaniev e la casa 
e baghetg a Pardatsch.

Enta Nacla, sch’igl ei pusseivel, duess il Vigeli Berther-Flury (1878–1964) 
e Giachen Antoni Schmed-Curschellas (1858–1937) ir vi sin ils cumpraders. 
Denton sas ti il meglier, co far e fai sco ti anflas per bien. Jeu laschel sura a ti 
e sundel cuntents sco ti fas, pertgei che jeu enconuschel nuota pli las leschas 
ni co ei va ussa da quei temps niev.

Jeu sai buca co ei han partiu e schazegiau denter els. Ils auters davers vi jeu 
tarmetter cheu grad sco ei han dau giu a mi per igl onn 1919.

1927, il schaner – brev 04
Quella brev ei per siu frar Leci e sia famiglia. Cun grond plascher hai jeu 
retschiert vossa beinvegnida brev, vesend vus tuts sauns e che vus seregurdeis 
da ver in frar egl jester.

Vus stueis perdunar miu malscriver. Jeu vesel fetg mal ed hai gia daditg buca 
scret romontsch.

Plazi cun ils biadis Geronime, 
affons dalla feglia Rosa: Dude, 
Lucille e Mollie

Jeu sai dar part a vus che nus seigien tuts taffers. Nus vein bia lavur ed ei va 
di per di vinavon. Cheu cun nus vein nus era la cusrina Flora, Mary F. (1871–). 
Ti has forsa mai udiu da quella. Quei fuss ina feglia d’in frar da nies bab, quei 
ei il Giachen Martin Hendry-Deragisch, emigraus 1852. Mira pagina 55. Ella 
ei tafra e legra e da bunaveglia e lai salidar fetg.

Davart ils daners per la caplutta da s.Antoni sai jeu pauc tgei dir. Sco ins auda 
cheu, ei tut che ha la medema supplica ed a mi emporta ei pauc. Jeu vi gidar 
sco jeu sai. Ti sas dar uonn 20.– frs. Nus vein giu tarmess bia daners, cu ins ha 
fatg il tetg niev sin la baselgia da s.Vigeli ed era cu ei han rugalau il Sontget dils 
Gedius. Mai enzatgi che ha engraziau ni dau risposta ch’ei hagien retschiert.

Ussa hai jeu era ina supplica per tei. Va tiel signur caplon e damonda el da 
tarmetter il scret da naschientscha da mes affons. Jeu vevel fatg scriver il Tu-
maisch Beer (1877–1966) ed aunc dau in dollar, mo hai aunc retschiert nuot.

1931, il settember – brev 05
Era jeu sai dar part a ti car frar che nus seigien tuts sauns, scriva il Plazi al 
frar Leci. Uonn vein in pauper onn da fretg. Nus vein gnanc miez da quei che 
dueven ver. Ils animals pagan pauc. Il prezi da latg ei curdaus e va aunc plaun. 
Gest ussa vein nus 30 vaccas e mulschel aschi 280 liters per di. Mo ei paga 
pauc ed enqual di sai jeu gnanc vender il latg. Cheu ein schliats temps, schliet 
per mei che vai gest cumprau farma. Mo ei sto schon vargar!

Il motiv che jeu dun aschi spert risposta ei quel. Ti tarmettas en quella brev 
ils quens e che jeu duessi ver retschiert da tei 310.– frs., mo jeu hai mai surve-
gniu quels daners. Ti tarmettas buca, cu ti has mess sin posta ed jeu sai nuota 
tgei tertgar sur da quei ni sai era far nuot. 

1936 – brev 06
La brev ei donnegiada e per 
part nunlegibla. Il Plazi ha 
cun grond plascher retschiert 
ina brev ed ils daners. Era sai 
jeu dar part che nus tuts sei- 
gien sauns ed augurein in bien 
niev onn. Nus vein giu in bien 
onn da fretg. Nus vein luvrau 
di e notg per far fin cun fenar. 
Vein luvrau quater umens 
cun quater cavals. Vein fein e 
fein da bunamein better si. Ei 
tonscha dus onns per 35– 40 
tgaus e quei ei in bi migliac. 
Jeu sun ussa tut persuls. Jeu 
hai cumprau ora il Beer. Jeu 

Plazi Hendry 1930  
cun siu auto pil transport da latgiras

hai era dus fumegls ed ina fumitgasa. In ei il buob dil Giusep Antoni Gamboni 
(1875–1949) e fumitgasa ei la gronda, la Benedicta (1918– ). La buoba ei la 
megliera da tuts.

Quei tut dat bia lavur. Jeu fetschel bia daners per di e mondel mez cul latg, 
mo igl ei ualti stregn. Jeu stoiel luvrar in tec da memia. Sundel empau vegls 
ed ils affons dattan pauc pli per nus. Uss vein giu in fetg freid unviern, vein in 
tec neiv mo fetg freid.

Vi calar cun miu malscriver ed engraziel per tut il bien che ti has fatg per 
nus ed hai aunc adina la speronza da seveser leu ensemen.

1936, il december a Surrein – brev 07
La brev ei scretta dil frar Leci Hendry-Monn (1884–1953) a Surrein. Igl onn 
veder va ussa gleiti alla fin ed jeu sesentel obligaus da scriver a ti in per lingias 
co ei va cun mei. Jeu e mia famiglia essan tuts sauns ed ei va pulit. Era da tei 
frar havein nus la medema speronza. Uonn havein nus giu in pulit onn, in onn 
da buna sanadad, bia fretg ed ils animals han pagau pulit. Tgi che vul esser 
cuntents sa aschia esser. Tochen ussa vein nus era in lev unviern, pauca neiv, 
bunamein nuot e buca freid. 

Ussa hai jeu treis affons ch’ein ord scola, ina buoba e dus buobs. In buob 
haiel en plazza a Lucerna ed ils auters ein a casa. Uss entscheivan ei a fadigiar 
empau e lavur fan ei biara. Co va ei cun tei? Has aunc nuota tschaffen da 
vegnir tier nus e star en tia patria?

Ti vegnas a far si egls gross co igl ei ussa a Sedrun ni co ei fuva quei di che 
ti has bandunau nus e tiu vitg patern. Il vitg da Surrein ei oz populaus fetg 
pauc. Tia casa ei vita ed era quella dils Gion Rests Monn ed en quella da Leci 
Jacomet stat mo sia dunna persula, la Margreta Cristgina Jacomet-Cavegn 
(1871–1944).

Augurel a ti e tia famiglia legreivlas fiastas da Nadal e Daniev. In bien e 
ventireivel niev onn, buna sanadad e ventira sin quest mund e sin l’auter il 
sogn parvis, quei detti Dieus a nus tuts. 

1938, Surrein, il december – brev 08
La brev ei scretta dil frar Leci. Nus essan tuts sauns e sperein era da vus tuts 
leu il medem. Uonn havein giu in bien onn da fein. Graun ha ei dau pauc ed 
ils animals han pagau pauc. La zoppina regia en plirs cantuns dalla Bassa.  
Aschia han ils tiers negin esit. Tochen ussa havein giu in unviern fetg lev, adina 
bunaura e tochen ussa negina neiv. 

Ussa havein circa 30 cm neiv.
Dapresent ei grond traffic vi Sedrun. Els hotels e per casas privatas ein circa 

200 jasters. Perfin en tia casa ein 20 umens da Lucerna. Dapi quei di che ti eis 
ius naven entochen uss, ei semidau fetg bia en Tujetsch. Co va ei cun tei leu e 
cun tia famiglia?

Ti eis ussa empau vegls. Patratgas buca da vegnir en tia veglia patria ni tgei 
dias da quei? Jeu manegel che ti savesses viver sco in signur e senza luvrar. Tgei 
dias da quei?

Ils daners tarmettel lu cu 
jeu hai els. Novitads sai jeu 
scriver neginas, pertgei che 
jeu sai nuot. Tes fargliuns ein 
tuts sauns e laian salidar vus 
tuts.

In cordial salid da Catrina 
Venzin ch’ei gest vegnida tier 
nus.

1938, il december a St.Paul – brev 09
Daditg vessel jeu giu da dar 
novas a ti car frar, co ei va 
cun nus e risposta sin la brev 
dalla stad vargada.

Igl emprem vi jeu augurar in 
legreivel bien niev onn, liun-
ga veta e la gloria dil sogn 
parvis a vus e nus e tuts ense-
men – amen.

Ti stos perdunar, sche hai buca dau avon risposta. Jeu haiel adina bia fa-
tschentas, haiel bia lavur e quitau. Jeu haiel adina dus fumegls, savens treis 
ed ina fumitgasa. Gie, bia lavur e bia traffic, gie bia da memia per in um vegl 
sco jeu sun.

Jeu hai adina 30 vaccas, 4 cavals e biabein 100 gaglinas. Crei a mi, quei dat 
bia lavur. Manegias? 

Nus vein in fetg bien onn, bia fretg e pulit prezi per ualti tut. Ton sco jeu 
audel ein era tuts Romontschs pulit sauns e va era pulit. In di hai jeu viu il Sep 
Antoni Gamboni e sia dunna. Els fan nuot e fan meglier che jeu, sai schon! 
Stoiel calar, sai buca scriver pli, sundel vegls e tremblel fetg. Nuota per mal da 
miu malscriver e nuota per mal.

1939, igl avrel – brev 10
La suandonta brev scriva pader Vigeli Berther (1911–1979). Essend che nus 
enconuschein aunc buc in l’auter, viel gl’emprem indicar mias persunalias. Jeu 
sundel il davos fegl da Gion Fidel Berther (1859–1931) da Rueras e da vossa 
sora Maria Ursula Hendry (1869–1952). Jeu haiel studegiau a Mustér, fatg 
matura e lu ius ella claustra dils benedictins a Mustér. Cheu haiel fatg il novi-
ziat e lu persolviu ils studis teologics. Igl atun vargau haiel giu profess perpeten, 
lu haiel retschiert las benedicziuns da subdiacon e diacon a Cuera, ed ils 3 da 
zercladur vegnel benedius spiritual ed ils 4 astgel per l’emprema ga ir agl altar 
dil Segner per unfrir ad el siu sontgissim saung ch’el ha spons per nus en quei 
temps dalla passiun. Ei fuss denton buca diltut endretg, sche jeu fagess buca 
da saver quei a vus, era sche nus enconuschin buc in l’auter. Jeu vegnel era a 

Plazi e sia dunna, secunda da dretg

seregurdar da vus e da tut ils 
vos quei di da mia emprema 
sontga messa e recumandar 
al Segner tut vossas cruschs 
e vos basegns. Bein fuss ei 
bi, sche jeu savess far enco-
nuschientscha cun vus, mo 
essend la vasta mar denter 
nus, viel dir tut vos giavischs 
al divin Salvader ed el vegn 
a dar a vus tut quei ch’ei per 
vies bien.

Co va ei adina leu cun vus? 
Jeu vess zun grond tschaffen, 
sche survegness ina ga ina 

brev da vus ni da vos affons. Sche quels san era buca romontsch eis ei tuttina, 
san schon scriver engles, capeschel schon. Eisi aunc bia Romontschs leu? Va 
ei bein cun vus? Sentis fetg la crisa mundiala? Jeu haiel melli marveglias. Udis 
vus aunc tiels Svizzers ni essas vus burgheis digl USA?

Tscheu ell’Europa eisi buca legher. Nus Svizzers savein buca, tgei di ch’il 
Hitler vul ira cun nus, mo lu lein dar ad el giu pil tgau ch’el vegn buca la se-
cunda ga. Avon in per dis eisi stau sin duas ch’ei detti mobilisaziun, mo ussa 
ei il prighel buca pli schi gronds. Tral Tujetsch va ussa la viafier ed in auter 
onn probabel era igl unviern. Schiglioc ei vossa veglia patria aunc tuttina sco 
da vies temps ed il pievel ei aunc adina prus e religius. Ils zenns resunan aunc 
adina baul trest e baul legher ed annunzian veta e mort als habitonts.

Cun la mumma va ei pulit, ei stada quest unviern empau malsauna, mo ussa 
va ei empau meglier. Ils fargliuns ein maridai tuts deno il frar vegl e duas soras 
ch’ein en claustra. L’onda Onna Maria Caduff-Hendry (1888–1960) ei era 
pulit sauna ed era ils auters augs ed ondas. Onn ei era in pader da Minnesota 
ord la claustra da St. John che studegia a Ruma staus tscheu. Haiel buca saviu 
che vus seigies ella medema provinzia, schiglioc vessel emprau e dumandau el 
empau dallas relaziuns che regian leu.

Ussa calel per quella gada. Scrivel lu puspei l’autra gada. Cun la ferma spe-
ronza da survegnir da vus in per lingias u per romontsch, tudestg, franzos ni 
engles e giavischond a vus tuts tut bien, restel vies nevs e cusrin.

1939, Cavorgia el meins d’avrel – brev 11
Il scribent da quella brev ei il frar Giachen Antoni (1881–1955) a Cavorgia. 
Cun plascher havein nus suenter Daniev retschiert ina brev da vus. Nus essan 
tuts ualti sauns. Jeu sundel staus bia meglier ch’igl onn vargau. Cun il spital da 
Glion havein nus ils davos onns fatg pulita enconuschientscha. Sis da nus essan 
vegni operai dil begl tschiec. La Maria Anna (1917–2001) e pli tard sora Maria 
Sigisberta, ina matta da 22 onns ei vegnida operada avon quater jamnas. Ella 
ei ussa puspei a casa e sesanfla pulit tafra.

Enamiez la Margreta e Plazi, 1939

Ils dus fegls vegls ein maridai. Il vegl, il Fidel (1912–2001) ha maridau ina 
feglia dil Gion Antoni (1868–1933) da Lucas Beer (1830–1911), la Ludivica 
(1908–1994) e stat a Sedrun. L’auter, il Giusep (1914–2008), ha maridau ina 
Taliana, Rosa Volente (1917–2003) ed ei emploiau dalla viafier e stat sper 
Winterthur el cantun Turitg.

Igl onn vargau havein nus giu in ualti bien onn da fretg. Ils tiers han denton 
pagau pauc, bunas vaccas e genetschas 6 –700.– francs. La cuolpa da quels 
prezis bass ei la zoppina che regia en plirs cantuns. Dapresent pagan ils tiers 
empau meglier, 800–1000.– frs.

Ussa vi jeu scriver empau co ei vesa ora en nossa val. Si Tschamut ei vegniu 
baghegiau in per casas novas e giu Selva era. A Rueras ei semidau pauc, sulet-
tamein ina pasternaria cun habitaziun ei vegnida baghegiada dado la fravia. A 
Zarcuns ei era vegniu baghegiau ina casa. A Camischolas ei vegniu baghegiau 
ils davos onns treis casas che dattan plaz a quater famiglias. A Sedrun ei vegniu 
baghegiau casas, engrondiu ils hotels e lu aunc duas villas ora encunter la Val 
Bugnei. Aschia semeglian Sedrun e Gonda ensemen in marcauet. La viafier che 
va atras Tujetsch cun locomotiva da vapur vegn ussa elecrificada e fortificada 
ch’ella sa cursar tut unviern sur il Cuolm.

A Cavorgia e Surrein ei midau pauc, sulettamein las capluttas ein vegnidas 
embellidas ed engrondidas.

Quest atun ei il Giusep Fry (1866–1938) morts. El fuva era staus da giuven 
ell’America, lu secasaus a Cavorgia cun sia dunna Filomena Schmed (1865–1942). 
Els ein restai senza feglialonza. Il Schmed, quei ei il Giachen Antoni Schmed-
Curschellas (1858–1937), ei morts avon in per onns. Il Leci Antoni (1866–1946) 
dil Martin Peder (1823–)  ha stuiu schar prender giu ina comba tochen sisum il 
calzer. Era la Nesa Curschellas-Deplazes (1863–1938) dalla Maria Madleina De-
plazes ed il Placi Schmed (1879–1939) da Sedrun ein morts.

Sur dils da Rueras havevel scret empau pauc. Leu ei vegniu baghegiau ina casa 
giudem il vitg e duas odem, sur e sut via. Sper la casa da scola, sut quella dils 
Caduffs, ha la vischnaunca baghegiau ina gronda e biala casa per il sur caplon. 
Ils vischins da Rueras han engrondiu la baselgia. Ils da Selva e Rueras han ussa 
era caplons che san battegiar, pertgei ch’ei vegnan buca pli a Sedrun a battegiar.

1939, Surrein el meins d’avrel – brev 12
Cun plascher havein retschiert tia beinvegnida brev. Quei scriva il frar Leci 
a Surrein. Ei ha fatg mal a nus d’udir che ti car frar seigies buca propi sauns. 
Lein haver la speronza che ti vegnies puspei totalmein sauns. Nus lein rugar 
il bien sontg’Antoni cheu en nies vitg ch’el urbeschi ora da Diu ina buna sa-
nadad per tei.

Nus essan tuts sauns ed ei va pulit. Jeu haiel quater affons ch’ein ord scola 
e quater van aunc. Quater ein dapresent en plazza e quater haiel a casa. Lavur 
havein nus biara. Nus vein 13 armauls gronds, 3 vaccas, 3 mugias, 3 stiarlas, 
in stierl, 3 vadialas, 13 cauras e 13 nuorsas. Quels han magliau bia fein.

Igl onn 1938 ei staus per nus in bien onn, bia fein e pulit graun. Ils prezis 
dils tiers ein stai ualti bass. Tochen il mars havein giu in fetg lev unviern. Il 

mars ha ei adina neviu e cuflau. Avrel ha ei fatg in bien entochen ils 27. Lura ha 
ei dau 60 cm neiv. Oz havein aunc circa 40 cm. Luvrau havein nus gia dabia.

Ti scrivas che ti hagies bia spesas. Quei creiel jeu bugen, pertgei tuttas tiaras 
ein spir deivets. Per mintga vacca stoi jeu pagar 12.– frs. taglia alla vischnaun-
ca e mintga caura e nuorsa 1.80 frs. Quei ed autras taglias e segiradas dattan 
in quen alla vischnaunca da 300–350.– frs. ad onn e quei ei bia. Entochen che 
ti fuvas cheu, pagavas ti forsa 50.– frs.

Ti havesses marveglias, tgei ch’ils Tudestgs e Talians fan. Quei ei grev da 
scriver. Ton ei franc! Tgi che ha buca religiun e siara tuttas claustras e scamon-
da ductrina e crucifixs en scola, survegn plaunsiu la torta da Diu. Lein sefidar 
sil bien Diu e prender da siu maun tgei ch’ei vegn.

Aunc ina supplica: Ti duesses tarmetter ora a mi ina declaronza che jeu hagi 
pagau giu il prau che jeu hai giu da tei, sinaquei che jeu sappi far trer ora la 
brev da marcau. Quei ei per ch’il prau seigi libers. Neve, ti fas quei! Sas far si 
il datum da quei di che ti scrivas e tiu num.

1939, St.Paul, il december – brev 13
Per la fin digl onn scriva il Plazi al frar Leci. Jeu sai dar part che nus seigien 
tuts sauns ed ei mondi fetg bein. In grond plascher hai jeu da veser che vus 
essas a casa e buca sils cunfins. Jeu vevel udiu che vus seigies tuts armai. Mo 
uss sesentel bia meglier d’udir che seigies a casa.

Jeu haiel giu fatg atras in dir onn 1939. Jeu sundel staus fetg malsauns. Jeu 
hai giu avunda e negin spitgava che jeu vivess ditg. Ils 6 da schaner eis ei gleiti 
in onn. Tochen ussa hai jeu mai luvrau bia, mo in tec, mo ussa sesentel bein e 
peisel 200 funs. Jeu sundel memia grass, gest sco in piertg, mo sesentel bein.

Jeu haiel aunc adina bia fatschenta. Jeu haiel gest ussa 30 vaccas, 3 cavals 
e bia gaglinas. Fein hai jeu detgavunda, mo primavera quentel jeu vender las 
vaccas e lu far nuot. Jeu stoi adina ver 2–3 fumegls ed hai buc adina buns.

Questa stad hai jeu rugalau giu pervia dad ir atras la farma cun la viafier. 
Per l’entira farma han ei stuiu pagar sco jeu vevel pagau. Quei ei stau in bi 
migliac daners. Ussa hai jeu avunda da far sco jeu vi.

Ti damondas tgei far leu uonn cun mes daners. Salva els e stos dar negins 
auters a mi! Plinavon scriva 
ina brev da marcau sur dil 
fatg che ti has cumprau e pa-
gau mei ed jeu vegnel a sut-
tascriver cun miu num, ton 
ch’ei detti denter nus neginas 
malemperneivladads. Nus es-
san in tec sils onns e lein ru-
galar giu quei.

Speronza che ti capeschas 
quellas lingias e nuota per 
mal.La nova casa baghegiada igl onn 1940

Ton sco nus udin ein era cheu tuts ualti sauns e tuts laian salidar. Forsa 
has era legiu questa stad ella gasetta sur dalla viseta che vein giu cheu d’in 
prer romontsch, sur Hilari Mirer (1875–1951) da Sursaissa. Tgei plascher nus 
vein giu da veser cheu in tal e biars Romontschs ein vegni ensemen e vein giu 
ensemen in fetg bi temps.

Pia, nuota per mal. Il Plazi trembla. Jeu haiel varga 60 onns e stoi aunc far 
bia. Salida tut nos fargliuns e tut tgi che ha marveglias da nus.

1940, il december – brev 14
Il Plazi scriva: Dapi in onn hai jeu neginas novas co ei va cun vus. Igl onn 1940 
va ussa alla fin. Viel ver augurau tut bien e che Dieus detti sigl entir mund ton 
pli gleiti la pasch. Jeu sun staus fetg malsauns. Il mars haiel giu saung nas e 
piars quater liters saung. Jeu sundel vegnius che savevel e pudevel far nuot. Jeu 
hai ussa vendiu tut. Jeu vevel 34 vaccas e 4 cavals e bia maschinas. En in di 
vein fatg ingant e tut ha stuiu naven, deno la farma. Haiel fatg nuot e possel 
aunc ussa far nuot. Ussa sesentel fetg bein. Sundel grass sco in purschi e peisel 
pli che 200 funs e sesentel fetg bein. Luvrar pos jeu nuot.

Jeu haiel schau baghegiar ina nova casa e vivel leu. Jeu scauldel cun elec-
tricitad ed ieli. Jeu stoi mai tuccar en enzatgei. Haiel fetg bien e la dunna ei 
stupent sauna e tafra ed ha ussa meglier che mai.

Jeu haiel spendiu varga 1000 dollars. Nus vein fetg cumadeivel e bien e stuein 
nuota luvrar. Grad ussa vein fetg freid, dabia neiv. Jeu mondel aunc adina cun 
automobil ed ei semeglia cuort.

Nos affons ein tuts sauns ed ei va pulit. La Rosa Martina, Rose Geronime-
Hendry (1904–1976) ha piars in buob da dudisch onns. Quei ei il Richard 
Henry Geronime (1928–1940). El ei morts d’ina operaziun el spital. Mo quel 
ha gudignau. Ils Romontschs cheu ein era ualti sauns e fan salidar. Igl aug Toni 
Monn, Tiuter (1877–1962), ha aunc adina in 
grond traffic. 

Nus essan tut persuls sin in maun, mo vein 
fetg bien. Nus levein mai avon las 8, las 9. 
Nus vein da far nuot e lein prender si lev. Jeu 
haiel schon da viver. Ils auters san era far ch’ei 
han da viver.

Jeu hai aunc la farma. Jeu hai fatg miserar 
ora en parcellas da baghegiar casas e vendel 
traso enqual parcella. Jeu haiel schau baghe-
giar vias ed ei vesa ora fetg bein e quell’uisa 
fetschel miu viver. Ils davos meins hai jeu 
vendiu per varga 4000 dollars e quei ei per 
l’entschatta.

Jeu stoi ussa calar cun miu malscriver. Jeu 
tremblel fetg. Mo jeu sundel buca giuvens pli ed 
hai luvrau diramein. Avon in meins havein nus 
festivau il giubileum da 37 onns maridai. Nus Il Plazi e la Margreta igl onn 1940

vein giu ils affons cun lur fami- 
glias. Nus vein gentau e tsche-
nau ed ei ha semegliau sco sche 
fussen en ina sala e vein giu fetg 
pulit.

1945, Surrein, el meins fevrer – brev 15
Il scribent ei il frar Leci. Cun plascher hai jeu legiu las novas dall’America. 
Gie, suenter tschun onns da neginas novas, legian ins fetg bugen ina ga novas 
da leu.

La tresta nova ei che tiu um e nies frar Plazi seigi morts. Quei ha contristau 
nus fetg. Jeu condoleschel a ti e tia famiglia per la mort da tiu um e bab dils 
affons. El ruaussi en pasch dil Segner.

Entras il frar Leci Monn (1883–1973) havein nus udiu ch’il frar Plazi seigi 
morts ils 5 da december 1943. Mo quei vein nus udiu ed auter nuot. 

Cura che jeu hai survegniu quellas novas, hai jeu fatg salvar per el ina messa 
da bara e quei a Sedrun ed a Rueras e Selva. Era dus rusaris havein nus da 
Surrein detg per el e tuts vischins ein stai.

Vossa brev ha fatg plascher a nus, savend leger ord quella che seigies leu tuts 
ualti sauns. Era nus savein dar a vus las medemas novas sur da nies sesanflar 
per grazia dil bien Diu.

L’uiara sentin nus buca fetg. Ils giuvens ston far 3 tochen 4 meins ad onn 
militar. La maglia ei scarta e cara. Mintga caussa ha sia carta. Tgi che ha 

nuot agen, sto viver fetg sem-
pel. Denton, quei varga tut, 
sche mo il Segner pertgira nus 
dall’uiara.

Vus haveis marveglias co ei 
stat cheu cun vies fatg e quei 
ei endretg. Miu frar Plazi ha 
giu supplicau mei d’haver 
quitau da siu fatg e quei hai 
jeu fatg ad el aschi bein sco 
jeu hai saviu.

Dil Leci Jacomet (1864–
1936) per miert hai jeu priu 
giu 1927 ils sequens quens.
Jeu fuvel debitur da 2000.– 
frs. Il Gion Antoni Monn-
Venzin (1886–1955) debi-
tava 5’400.– frs. a vus. Il 
tscheins da tut quels daners 

1940, la famiglia Geronime cun Margreta e Plazi.
Davostier da seniester: Jack e Rose Geronime, 
Margreta e Plazi Hendry-Monn.
Davon da seniester: George, Dick, Dude e Babe 
Geronime

Il Plazi fa venal siu prau

hai jeu tarmess anen mintg’onn cun il quen 
exact vitier. Quei ha cuzzau entochen 1930. 
Igl onn 1930, ils 4 da schaner, scriva il car 
frar Plazi a mi sco suonda: Sche vus dus, ti 
frar Leci ed il quinau Gion Antoni Monn sa-
vesses tarmetter a mi miu dabien che vus de-
biteis a mi, sche fetschel in rabat da 10%. Jeu  
haiel lu detg quei al Gion Antoni. Lez ha detg 
ch’el sappi buca far quei. Jeu hai lu tarmess al 
car frar Plazi miu dadar. Tratg giu il procent 
vanzava ei aunc 1800.– frs. Jeu hai tarmess 
1850.– frs. al frar. Quei hai jeu fatg entras la 
Banca cantunala grischuna ils 26 da schaner 
1930. Jeu hai aunc adina la retschevida dalla 
banca per segironza en mes mauns.

Da 1930 naven haveis vus dabien sin Gion 
Antoni Monn la summa da 5’400.– frs. Per 
quels daners ha el pagau mintg’onn gest e 
bein il tscheins da 4½ %. Quei tscheins hai 
jeu mintg’onn tarmess a miu frar Plazi cun 
adina il quen vitier. Quei ha cuzzau entochen 

1939. Lu hai jeu tarmess la davosa gada il tscheins.
1939 ei l’uiara rutta ora e lu hai jeu buca saviu tarmetter. Vos daners hai 

jeu mess sin in carnet da spargn. Oz muossa tal carnet ora ina summa da 
1050.– frs. Bein capiu, jeu stoi aunc mintg’onn pagar taglia persuenter e quei 
alla vischnaunca ed al cantun. Da quei san ins buca fugir. Ussa havesses vus 
aunc da ver 5400.– frs. da Gion Antoni e 1050.– frs. sin carnet da spargn; 
total dabien 6450.– frs. Cun quei hai jeu dau in aschi clar rapport sco jeu hai 
saviu. Sche ti capeschas buca enzatgei, ni enzatgei ei buca clar, sche scriva ed 
jeu vi dar sclariment aschibein sco jeu sai.

Jeu vess pli bugen sche vus desses amauns vies fatg cheu ad enzatgi auter. Jeu 
sundel empau vegls ed hai schiglioc da far avunda. Il tarmetter anen ussa ils 
daners ei forsa empau malsegir. Denton, tut saveis far sco vus anfleis per bien.

Per quella gada stoi jeu calar. Speronza che Dieus tarmetti la pasch a tut il 
mund en embrugls e miserias.

1945, il matg – brev 16
La brev ei vegnida scretta dil Flurin Monn (1896–1988) emigraus 1923, frar 
dalla dunna dil Plazi Hendry. Sin vossa brev a sora Margreta viel oz dar ina 
cuorta risposta. Sco jeu hai scret la davosa ga, ha ella emblidau da scriver 
romontsch ed ha supplicau mei da scriver per ella. 

Cun plascher havein legiu las novas da leu suenter varga tschun onns. La 
brev ha giu varga dus meins da vegnir en. Ussa che l’uiara ei leu alla fin, vegn 
ei gleiti meglier cul transportar posta ed in meglier mund da viver per tuts 
ensemen. 

Nus havein buca aunc finiu cun quella crudeivla uiara. Ils Japanes ein aunc 
ferms e vegnan probabel buc a calar entochen che l’entira tiara ei bumberdada 
e ruinada sco la Tiaratudestga cun ses bials marcaus che ein oz en ruina. Ei 
cuoza aunc ina grond’uriala, mo in di vegn era igl Japan ad esser en ruinas e 
miserias sco la Tiaratudestga, sch’ei fan buca meglier da calar ad uras.

 La sora Margreta lai engraziar a ti fetg per tia premura e quitau per siu fatg 
leu. Ella sa ussa co ei stat leu. Ella vul denton ch’il frar Gion Antoni paghi giu 
siu fatg igl atun 1945. Jeu creiel che quei seigi buca pretendiu memia bia. El 
ha cumprau quei fatg avon 26 onns. Sch’el havess pagau giu in tec pauc per 
onn, fuss quei finiu. Aschia resta il capital adina il medem. Ella vegn ussa sils 
onns e vul rugalar giu quels fatgs cun ses affons.

 Jeu haiel era scret ils medems dis che hai scret la davosa brev a ti, al frar 
Gion Antoni ed havein retschiert negina risposta entochen ussa. En cuort stoi 
jeu scriver ad el e visar giu quei capital dalla sora Margreta. Zaco sto el far! 
Ha el buca sez ton, sto el hipotecar sin enzatgei e pagar quei fatg. Quels daners 
sas lu metter sin la banca sil carnet da spargn. Ti das leu l’adressa correcta e 
la banca vegn a tarmetter ad ina banca a St.Paul. Quei ei negina resca ussa 
che l’uiara ei finida.

 Dapresent essan nus tuts sauns e da buna sanadad. Era ils treis buobs en 
mondura ein en buna sanadad e nus rughein Dieus mintga di ch’els tuornien 
sauns sco ei han bandunau nus. Tuts treis ein en las Filipinas damaneivel digl 
Japan.

 Era la sora Margreta e famiglia ein dapresent tuts sauns. La Rosa (1904–
1976), sia buoba gronda, ha tratg si tschun affons. Treis da quels ein gia ma-
ridai. La Carmelia (1908–1988) ha treis affons che van aunc a scola. Il buob 
Toni (1905–1978) ha duas buobas cun l’emprema dunna. Ellas ein 14–16 
onns veglias. Ussa ha el aunc treis cun la secunda dunna e quels ein ualti pigns.
Per quella ga viel calar. Cun cordials salids da nus tuts.
Flurin e famiglia

1946, Surrein, il zercladur – brev 17
Cun pulit retard dat il Leci risposta alla quinada Margreta a St.Paul. Jeu haiel 
daditg spetgau sin meglier temps per scriver a vus in per lingias sur da nies 
sesanflar. Plaunsiu vegn ei buns temps sin quei mund da larmas e miserias. 

Nus essan tuts sauns e sperein era da vus leu il medem. Las relaziuns da 
viver ein aunc adina schliatas. Las vivondas ein aunc adina raziunadas, scartas 
e caras. Aschia havein nus ina paupra veta. Ils tiers pagan buca bein e la rauba 
ei cara e quei dat in schliet quen final.

 Davart il dabien che haveis da haver da Gion Antoni Monn stoiel dar se-
quent rapport. Vus havevas scret ch’el dueigi pagar quella summa ch’el debi-
teschi a vus sin la fin 1945. El ha buca fatg quei. Jeu sai buca pertgei. Jeu hai 
survegniu nuot auter ch’il tscheins. Il tscheins che jeu survegnel ei 229.– frs. 
per onn. Per quels daners stoi jeu pagar taglia sco suonda:

Alla Confederaziun stoiel pagar 108.80 frs. La taglia cantunala munta 35.– 
frs. La vischnaunca quenta 35.– frs. Quei dat pia in total da 178.80 frs. 

 Aschia resta ei paucs francs per onn. Per 
far inaga ina fin cun quei, vi jeu far cun vus 
aschia. Jeu surprendel sin memez il deivet che 
haveis da ver da tiu frar Gion Antoni sut la se-
quenta cundiziun. Vus stueis far a mi in rabat 
da 10% sin ils 5400.– frs. che haveis da ver 
da Gion Antoni. Fageis vus quei sco jeu hai 
scret, sche saveis scriver a mi ton pli spert ed 
jeu tarmettel a vus il dabien che haveis cheu e 
zuar igl emprem da november 1946.

Pia, vegnis a capir mei? Jeu manegel che 
vus vegnis pli lunsch da far aschia, che da pa-
gar onns ora taglia alla patria svizra. Spetgel 
sin risposta! Speronza che questas lingias an-
flien vus en buna sanadad sco ellas bandunan 
nus tuts.

Davart la casa dil Plazi Hendry
Ils 5 da november 1903 ha Plazi Hendry cumprau la casa a Surrein da Gion 
Antoni Monn da Surrein. Il contract plaida aschia: 

Gion Antoni Monn ceda a Plazi Hendry sia mesa casa a Surrein stada da Hans 
Giachen Decurtins, cun il sulom dalla talina da l’auter maun dalla via, cun ils 
dretgs sco dils avon possessurs han quella gudiu e possediu e zvar la mesa casa 
dil maun encunter la via. Tier quella mesa casa audan: ina stiva, ina cuschina, 
ina combra sur stiva, ina combra sur cuschina, il plaz per far ora ina combra el 
gebel da maun sura, tschaler e las davon combras dil maun encunter via. Dapli 
vegn ei aunc dau tier las sequentas mobilias: en stiva in puffen, ina meisa, in 
canapè da lenn, dus bauns pegna e dus bauns liungs, en cuschina ina scaffa e 
dus begls, sin combra ina meisa ed in begl. Il prezi: 450.– frs.

La brev scretta dil Leci ell’America il zercladur 1946 ha giu in resun positiv 
davart la quinada Margreta, dunna dil Plazi. Gia ils 19 da zercladur 1946 
succeda il suandont marcau: 

Denter Gion Antoni Monn-Venzin, Sedrun sco vendider e Luis Hendry (1925) 
da Leci, Surrein, cumprader ei vegniu fatg il suandont marcau:  Gion Antoni 
Monn venda e ceda sia casa a Surrein sper via cun nuegl e clavau sper casa, 
nuegliet e cun clavau sper casa, talina davos casa, il nueglet sut il vitg cun clavau 
cun la parcella ed in’autra parcella cun il dretg dil puoz.
Per il sura numnau paga il cumprader la summa da 5500.– frs. 

Sco pagament surpren il cumprader da pagar il deivet ch’il vendider debitescha 
a Plazi Hendry a St.Paul USA egl importo da 5400.– frs. Ils restonts 100.– frs. 
paga il cumprader tenor entelgientscha. Oz, 2011, ei la casa aunc adina en 
possess dalla famiglia dil Luis Hendry.

A Surrein, la casa habitada 
da Plazi Hendry avon ch’ir 
ell’America 1909

1947, Mumpé Medel, igl october – brev 18
L’Anna Maria Caminada-Monn (1889–1963), sora da Margreta, ei l’autura 
dalla suandonta brev. A Mumpé Medel veva ella maridau igl Aluis Caminada 
(1885–1959). Igl ei prest 28 onns che jeu sun maridada. Naven da lu hai jeu 
mai scret ina brev a mes fargliuns ell’America. Nus vein bein enderschiu dil 
frar Leci co ei mondi cun vus leu. Ed ussa per igl emprem lessel engraziar 
dacormein per ils raps che has dau a mi entras il frar Leci. Dieus paghi tei 
persuenter. Jeu engraziel era per la memoria dil Plazi e lein rugar per el. El 
ha fatg quei che nus vein aunc da far, sco nossa mumma scheva adina, cu ei 
tuccava da miert.

Cons onns ein vargai dapi che eras a Surrein? Con eis ei semidau dapi lu? 
Gie, nus vessen bia, fetg bia da raschunar, mo nus vegnin probabel mai pli a 
seveser sin quest mund. Mo speronza sevesein nus lu leusi en parvis sper nos 
cars geniturs, fargliuns e tut nos cars.

Nus vein buca grad giu gronda famiglia, quater affons, dus buobs e duas 
buobas. Quels ein tuts carschi. Il grond ha prest 27 onns. El ha giu noz-
zas ils 18 d’october. El era miradur e gudignava bein e nus vein fatg vess 
da schar ir el. Il pign ha 23 onns. Lez ei staus in onn malsauns. El ha giu 
in sbagl el pèz e quei ei ina greva malsogna che drova quitau. Ussa eis el 
pulit, mo sto ver quitau. Ina feglia vein era in onn e miez en in sanatori si 
ad Arosa. Mo ussa va ei pulit cun ella. Primavera vein nus speronza ch’ella 
sappi vegnir a casa. Quei manegia il miedi. Lu vein aunc ina feglia e lezza 
ei tafra e sto star a casa e gidar.

Nus vein era buca grad bia funs, denton ualti stregn da luvrar. Jeu sun era 
buca fetg ferma pli. Ins sto panzar memia bia per diltut e quei pren schon neu. 
Igl um ei era aunc pulit taffers. El ha era 62 onns. Jeu sun 59 e cun quels onns 
vegn ei buca meglier cun las forzas.

Nies muvel ei buca gronds: 7 cauras e 7 nuorsas, treis pors, in grond e dus 
pigns e 7 gaglinas. Igl unviern prendein lu si ina vacca per che nus veien latg. 
Aschia pos ti schon cumprender che nus hagien schon saviu duvrar quei che 
has tarmess a nus. Aunc inaga Dieus paghi.

Jeu vessel era in grond plascher, sche ti scrivesses a nus ina gada, sche ti 
sas aunc romontsch. Speronza sas era leger romontsch. Ils 18 d’october ei la 
dunna dil Gion Antoni Monn (1886–1955) morta, la Catrina Monn-Venzin 
(1890–1947).

Al frar Sep Antoni (1877–1962) scrivel era grad. Als auters treis, il Flurin 
(1896–1988), igl Aluis (1898–1983) ed il Florentin (1902–1997), sche ti has 
caschun, sche salida fetg. Ussa seigies da nus tuts cordialmein salidai sco era 
tes affons.
Tia nunemblidada sora e famiglia 
Anna Maria Caminada.

Ils descendents dil Plazi e la Margareta
Plazi Sigisbert Hendry (1879–1943) oo Margareta Monn (1881–1955)
Affons:
Rosa Hendry (1904–1976) oo John Frank Geronime (1901–1965)
 Affons:  Lucille Frances Geronime (1922–1991) oo Francis Eugene Garceau (1920–2005)
  Margaret Ann Geronime (1924– ) oo Fuller Carl Flynn
  John Frank Jr Geronime (1925–1995) oo Ursulene Frances Skorczewski (1920–1962)
    Rose Marie Geronime (1926–2007) oo Robert Francis Auge (1921–1984)
     Richard Henry Geronime (1928–1940)
     Georg Peter Geronime oo Norma Jean Lohr
     Leonard Joseph Geronime oo Sandra Louise Karels
 
 Josef Anton (Tony) Hendry (1905–1978) oo Julia Gervais (1906–1979)
Affons: Joan Lois Hendry (1927–1996) oo Bernard Pratt
    Corrine Frances Hendry oo Robert Pine oo Helen J. Skorczewski
   Barbara Hendry (1927–1996) oo Rick Wilson
    Margret Hendry oo Ron Chester
    Charles P. Hendry (1942–2007) oo Judy
   Affon adoptau
  Affon adoptau 

 Anna Maria Hendry (1907–1915)

 Carmelia (Milie) Hendry (1908–1988) oo Bronislaus Kustelski (1904–1975)
Affons: Bernhard William Kustelski oo Bernardetta Aurora Peltier (1932–1989)
   Patricia Margaret Kustelski oo Thomas F. Wenzel (1927–1970)
      Geraldine Clara (Gerry) Kustelski oo Raymond Edward Youngberg

Las brevs dils fargliuns Plazi, Leci e Giachen Antoni Hendry

Brev 01

St.Paul, 28. Juli 1920
Carissim Frar e Quinada!
Cun plischer hai ritschiert ina biala brev de Vus nos cars, vesent ort quela che segies tuts 
sauns e de buna memoria aung de nus. Era jeu vi dar part a Vus nos cars, co ei varga cun 
nus tscheu.

Nus esen tuts ualti sauns, vein era de bia lavur cun nies trafic, aber tut varga stupen 
e va pulit. Vein giu in fetg bletsch Zercladur, mo il Fenadur quasi nigina plievia ed us 
stuein entschaver a parver las vacas. Ei brischa tut via il pastg e cuei cuosta empau de 
bia fain per 30 tgaus, aber jeu hai cumprau schon per varga 1000 talers fein e tratgel cai 
tonschi bien a ditg.

Sur dil far brevs de nies fatg lau sai far niginas scartiras aunc us, pertgei nus vein culs quens 
buca parina e tochen chiau hai buca ils quens corect, laschel far niginas scartiras. Denton jeu 
hai ils quens de mintgon, sco jan dau giu a mi e us stoi star queluisa ni che termetel ad in auter 
e lasch ir atras quei. Denton Ti salva quei che Ti as e dil rest stoi grat sco jeu vi.

Era ort Tia brev hai viu che Ti has in bi muvel e quei fa a nus plischer.
Era vegnel a termeter nossa fotografi ton pli glaiti. Sas lu mirar con vegls nus esen 

schon e cho tia figliola vesa ora. Ti niang encunaschesches ella, sche Ti entupases. 
Uon sai vigniu en de bia giuvens ramontsch tscheu e ei sesanflen pulit cuntens ed il 

Solèr ei era schon tscheu cun tut sia familia ed ha turna a cumprar ora deri.
E sin datun mirel jeu era avignir in fumegl. Il quinau Luis Mon hai magari basegns din 

fumegl ni che vendel era miu fatg, pertgei jeu sun empau stauncels de adina luvrar, mai 
ver dumengia, adina mo luvrar va era buc.
Pia, nuota per mal de mias mal scretas lingias e cu Ti has ils portrets dai risposta.
Culs pli sinsers salits de nus tuts 
Segnel en num da tuts
Plazi Hendry

Brev 02 

St. Paul, 27. Set. 1920
Stimau Amitg!
Haiel schon biars ons mai udiu in plaid ni enzitgei da Vus, mo oz vi jeu prender e dar part 
a Vus cho ei passa chun nus tscheu. Nus essen tuts sauns e de buna veglia e va cun nus 
fetg bein. Jeu hai lentira familia glaiti carschi, sauns e tafers ed era la dunna ei fetg tafra 
ed fetg cuntensa dela America. Havein dasperes era in fetg bi plaz, 28 vacas, 4 cavals, 2 
pors e 70–80 gaglinas e stein fetg pulit e nigins daivets.

Ton che savein dir, Diaus il tut pusent ha giedau nus. Denton sai dir, emblidar vi Diaus 
vains mai tschau. In che vul sa ir en baselgia e far dil bien, grat ton sco leu, baselgias e 
scolas catolicas detga vunda e fetg buns pres e muniesas.

La caschun che jeu scrivel a Ti ei de suplicar, sche Ti mirases sin miu fatg lau. Jeu hai 
vendiu tut sco sas schon, aber hai aung de far las brevs de marcau. Vei giu in tec de sbater 
pervia dils quens duon e perquei mai schau far tocen us. Veiel survegniu ils quens empau 
deffens e perquei damondel Tei igl empren, da mirar suenter e far quelas brevs e trer en 
e dar ora quei coi vegn mintgon.

Fas Ti quai, dai part a mi imediat, cas contrari era. Sco bien amitg e vegl vischin da-
montel jeu tei igl emprem!

Vendiu hai a miu frar Lezi ed al Toni Monn per 10’500 fr. Lesel aung damandar co il 
tscheins ei lau us ni co ei vegn cuintau il tems dus.

Cun speronza che Ti vegnias suenter a mia suplica, secapescha lu buca per nuot, sas ti schon.
Segnel cul pli cordials salits de nus tuts
Fami. Plazi Hendry

Brev 03

St. Paul, 4/11-1920
Carisim Amitg!
Cun grond plischer hai ritschier jer ils 3 Nov. Tia bein vegnida brev, vesent che Ti e tia 
familia segies tuts sauns ed aung de buna memoria de nus. Era jeu sai dar part a Vus che 
nus segien tuts de buna sanadat, gie vesen strusch peda de vignir malsauns, adina luvrar 
sco tiers, mo das peres vein fetg bien e cuntens.

Ei ha legrau mai de vaser la confidonsa e la premura che Ti has demusau en Tia bein 
vegnida brev.

Era jeu vegnel a confidar miu fatg a Ti de schar manischar de cau denvia e vi ver en-
graziau ordavon per suenter.

Igl emprem suplicheschel de ver quitau de far las brevs de marcau e zavar a mintgin de 
parsai, sco ells han partiu. Secapescha al Toni debasai e li frar Lezi debarsai.

Jeu hai vendiu a dels per la suma 10500 fr., digiel (dieschmili e tschun tschien francs).
Sin quei hai teniu ora de pagar giu alla Favorita Schmit tut chil Clavaniev e la casa e 

bagetg Pardatsch vegni sut a mi.
E la Nacla, sche gliei puseivel, dues il Vigieli Berter-Fluri e Schmit Giachen Antoni ir vi sin 
ils cumpraders, denton quei sas Ti il meglier co far e fai sco Ti anfles per bien. Jeu laschel 
sura a Ti, jeu sun contes sco Ti fas, pertgei jeu sai nuota pli tgei leschas ni co ei va us dal 
tems niev e tgei mintgin vegn, san els schon. Jeu sai buca co ei han partiu e schaziau denter 
els ed ils auters davets vi jeu termeter cau grat sco ei an dau giu cuen a mi per igl onn 1919.
Par quella ga concludel culs pli cordials salits de nus Tuts 
Segnel
Plazi Hendry

Brev 04

St. Paul, 9-I-27
Carissim Frar e Familia!
Cun gron plischer hai ritschiert Vosa bein vignida brev, vesend Vus tuts saun e aung che 
Vus selegordeias aung de ver in frar el iester.

Stueis perdunar de miu mal scriver, vesel fetg mal e son deditg buca scret grad bia ra-
monsch.

Saiel era dar part a Vus, che nus segien tuts taffers, vein bia lavur e va di per di vinavon. 
Vein era tscheu cun nus la cuserina Flora. Ti has forsa mai udiu de quela. Cuai fus ina 
feglia din frar de nies bab. Ela ei tafra, legra e de buna veglia e lai salidar fetg.

Sur dils daners sai pauc tgei dir sur de S.Antoni. Ton sco in auda tscheu, sai tut che ha la 
medema suplica e demi enporti pauc. Jeu vi gedar sco sai. Ti las lau per uon 20 fr., dun jeu. 
Vein giu termes bia daner, chu jan fatg si il teg sin la  baselgia de S.Vigieli ed era chu ian rugalau 
il sontget dils gidius, mo mai nigin ha engraziau ni niang risposta cagien ritschiert.

Us vi jeu era suplicar Ti miu car frar per ina suplia. Va tiel Sigr caplon e damonda, 
schel termeti buc il scret de naschientsa de mes affons. Vevel fatg scriver Tumas Ber ed 
dau aung in taler, mo hai aung mai ritschier nuot.

Brev 05

St. Paul, 9. Set. 1931
Carisim Frar e Famili!
Hei grat ritschiert Tia brev dils 15 August. Cun plischer hai ligiu che segies tuts sauns e 
veies giu in bien onn.

Era jeu sai dar part a Ti car frar, che nus esen tuts sauns, mo vein aber in pauper on 
de fretg. Vein nianc miez cuei che dueven ver. Ils tiers pagen pauc. Il latg ei daus giu e va 
aunc plaun. Vei grat us 30 vacas, mulschel aschi 280 liters latg a di, aber ei paga pauc e sa 
nianc vender enqual di. Ton cai fetg schlats tems tscheu, enuc per mei de grat ve cumprau 
farma, aber ei sto schon vargar.

Il motif che jeu dun risposta schi spert ei, Ti termetes en quela brev ils quens e che jeu 
duessi schon ver ritschiert de Tai 310 fr., che duesies schon ver termes tier a mi, aber jeu 
hai mai ritschiert quels daners auncus.

Ti termetas nuot cura Ti has mes sin posta ni nua e jeu sai era nuota tgai tertgar sur 
de quei ni sai era far nuot.

Brev 06

St. Paul, 2 / 4-36
Carissim Frar e Fami!
Hai ritschiert Tia brev cun gron plischer ils 29 e ils daners igl emprem [. . .] cun gron 
plischer ha legiu [. . .]  ina biala brev de Tei nies car […] mo ina remarca. Havevel giu [. . .] 
risposta il tems che hai ritschier [. . .] e saiel buc per frang  [. . .]  e jeu vevel schi zun mez 
en in petscher, sai buc.

Era sai dar part a Ti, che nus segien tuts sauns, agurein era in bien niev on.
Nus vain giu in bien on de fretg e era ils Tiers pagen in pau meglier. Jeu hai en fein per 

dus ons, luvrar di e notg, ei fuva nuota fin de tiglar fein, 4 cavals e 4 umen, vein luvrau 
ferm, aber fein e fein e fein cin retscheva fein, gie per dus ons per 35 – 40 tgiaus, cuei ei 
in bi miglac. Jeu sun us tut parsul, hai cumprau ora il Ber cun dela pintga.

Hai 2 fumegls e fumitgasa n[. . .] il buob dil Gambun e la b[. . .]  gronda dil Gambun 
fumitgasa [. . .] buoba megler de tuts.

Tgai dias, cuai cuosta, aber lavur [. . .]  adina detga vunda, Vus lame [. . .]  ecspensas 
taglias, chuai vein t [. . .]  bia pli bia che Vus. Jeu [. . .]  mintga di varga 2 talers a [. . .]  al mar-
cau. Quai saveses [. . .]  aber sundel fetg cuntens [. . .] Fetschel era bia danes a di. Mondel 
mez chul latg, aber ei [. . .]  hefti. Stoi luvrar in tech menia [. . .] sundel empau vegls ad ils 
affons daten pauc per nus pli. Vein giu in fetg frait unviern, vein in tec naiv mo trubel freit.

Vial calar cun miu mal scriver ed engraziel per tut bien che Ti has fatg per nus ed hai aung 
adina speronza de saveser lau ensemen.

Culs pli cordials salits de nus Tuts
Plazi Hendry Fami! 

Brev 07

Surhein, ils 8-XII-36
Carissim Frar e Familia,
Igl on veder va usa gleiti alla fin e jeu sesentel obligaus de scriver in per lingias a Ti co ei 
va cun mei.

Jeu e mia familia essen tuts seun e va pulit. Era de Tei car frar havein nus la medema 
speronza. Uon havein giu in pulit on. In on de buna sanadad, bia fretg ed ils tier han pagau 
pulit. Aschia che tgi che vul esser cuntens sa esser. Tochen ussa havein era in lev unviern, 
pauca neiv (bunamein nuot) e buca freit. Ussa hei trais affons ch’ein ort scola, ina buoba 
e 2 buots. In buob hai a Luzern en plaza ed ils auters hai a casa. Ussa entscheivan ei a 
fadiar empau e lavur fan ei biara. Co va ei cun tei, has aung nuota tschaffen de vignir tier 
nus e star en Tia patria?

Ti vignesas a far si egls gros, co ei glei ussa a Sedrun ni co ei fuva quei di che Ti has  
bandunau nus e Tiu vitg patern. Il vitg Surhein ei oz fetg paug populaus. Tia casa ei vita, 
quella dils Gionrests e quella de Lezi Giacumet stat mo sia duna tut persula.

Agureschel a Ti ed a Tia familia legreivlas fiastas de Nadal e Daniev. In bien e ventirei-
vel niev on, buna sanadat e ventira sin quest munt e sin lauter il S.Parvis, quei deti Diaus 
a nus tuts. Sai buca tgei scriver auter per quella gada. Speronza che questas lingias anflen 
Tei e Tia familia en buna sanadat, sco ellas bandunan nus tuts.
Cun ils pli cordials salits salida vus tuts
Tiu Frar Hendrj Lezi

N.B. Tes danes vegnegl a termeter ch’ura ch’jeu survegnel els.

Brev 08

Surhein, ils 24-XII-38
Carissim Frar e Familia,
Igl onn veder va alla fin ed in niev pren prest sia entschata. E perquei sesentel obligaus 
de scriver in per lingias a Ti miu car Frar. Jeu agureschel a Wus tuts in ventireivel bien 
niev on, buna sanadat e ventira sin quest munt e sin l’auter el S.Parvis. Quei deti Dieus 
a Wus ed a nus tuts.

Nus essen tuts seuns e sperein er da Wus tuts leu il madem. Havein giu uon in bien on 
de fein, graun ha ei dau paug ed ils tiers han pagau paug. La zopina regia en plirs cantuns 
della bassa, ed aschia han ils tiers nigin esit. Unviern havein giu tochen ussa in fetg lev, 
adina bunaura e tochen ussa nuot neiv. Ussa havein zirca 30 ctm neiv. 

Depresent ei gron trafig vi Sedrun. Igl ei en ils hotels e per casas privatas zircha 200 
jasters. Perfin en Tia casa eisei 20 umens de Luzern. Naven de quei che Ti eis jus tochen 
ussa, eisei semidau fetg en Tujetsch. Co vai cun Tei leu e cun Tia familia?

Ti eis ussa empau vegls, patratgas nuota de vignir en Tia veglia patria ni tgei dias sin quei? 
Jeu manegiel che Ti savesses schon viver sco signur senza a luvrar ni tgei dias sin quei?

Tes danes termetel lu chura ch’jeu hai. Novitats sai jeu scriver nuot, pertgei jeu sai 
nuot. Tes fargliuns ein tuts seuns e laien salidar vus tuts. Speronza che questas lingias 
anflien Wus tuts en buna sanadat sco ellas bandunen nus.
Salidein Wus tuts cun ils pli cordials salits
Wies frar e quinau
Hendrj Lezi e familia
In cordial salit de Catrina Wenzin Monn che ei grat vegnida tier nus.

Brev 09

St. Paul, 29-XII-1938
Carisim Frar e Fami!
Daditg vesel giu de dar novas a Ti char frar cho ai va chun nus e riposta sin tia brev dil 
les somer.

Igl enpren vi augurar in legraivel bien niev on, liunga veta e la gloria dil song parvis, 
vus e nus e tuts ensemen, amen.

Ti stos perdunar, che hai buca dau risposta avon, aber sun adina fetg ibesisi, hai bia, 
fetg bia lavur e quitau. Hai adina dus fumegls, savens trais e fumitgasa, gie bia lavur, bia 
trafic, gie bia memi bia per in um vegl sco jeu sun.

Hai adina aun 30 vaccas, 4 cavals e bat 100 gaglinas e crai chuai dad bia lavur, ma-
negias.

Vain in fetg bien on, bia fretg e pulit prezi per ualti tut.
Ton sco audel ain era tuts ramons pulit sauns e va pulit era perffin. In di hai viu il 

Ganbun e sia duna, fan nuot e lavuren nut e fan megler che jeu, sai schon.
Stoi calar, sai evihau buca scriver pli, sundel vegls e tremblel fetg.
Nuota per mal de miu mal scriver e nuota per mal. Chuls pli chordials salits de Nus 

tuts e dai era risposta co ai va lau.
Ils pli cordials salits de nus tuts
Plazi Hendry

Brev 10

Mustér, ils 4 d’avrel 1939
Carissim aug e familia!
Essend che nus encunaschein aunc buc in l’auter, viel gl’emprem indicar mias personalias. 
Jeu sundel il davos fegl de Gion Fidel Berther de Rueras e de Vossa sora Maria Ursula 
Hendry. Jeu haiel studegiau a Mustér, fatg matura e lu ius ella claustra dils benedictins a 
Mustér. Cheu haiel fatg il noviziat e lu persolviu ils studis teologics. Igl atun vargau haiel giu 
profess perpeten, lu haiel retschiert las benedicziuns de subdiacon e diacon a Cuera, ed ils 3 
de zercladur vegnel benedius spiritual ed ils 4 astgel per l’emprema ga ir agl altar dil Segner 
per unfrir ad el siu sontgissim saung ch’el ha spons per nus en quei temps della passiun. 
Ei fuss denton buca dal tut endretg, sche jeu fagess buca de saver quei a Vus, era sche nus 
encunaschin buca in l’auter. Jeu vegnel era a seregurdar da Vus ed a tuts ils Vos quei di de 
mia emprema sontga messa e recumandar al Segner tut Vossas cruschs e Vos basegns. Bein 
fuss ei bi sche jeu savess far encunaschientscha cun Vus, mo essend la vasta mar denter nus, 
viel dir tut Vos giavischs al divin Salvader ed el vegn a dar a Vus tut quei ch’ei per Vies bien.

Co va ei adina leu cun Vus? Jeu vess zun grond tschaffen, sche survegness ina ga ina 
brev da Vus ne da Vos affons. Sche quels san era buca romontsch eisi tutina, san schon 
scriver engles, capeschel schon. Eisi aunc bia romontschs leu? Va ei bein cun Vus? Sentis 
fetg la crisa mundiala? Jeu haiel melli marveglias. Udis Vus aunc tiels Schwizers ne essas 
Vus burgheis dils U.S.A.?

Tscheu ell’Europa eisi buca legher. Nus Svizzers savein buca tgei di che il Hitler vul ira 
cun nus, mo lu lein nus dar ad el giu pil tgau, ch’el vegn buca la secunda ga. Avon in per 
dis eisi stau sin duas ch’ei detti mobilisaziun, mo ussa ei il perighel buca pli schi gronds. 
Tral Tujetsch va ussa la viafier ed in auter onn probabel era igl unviern. Siglioc ei Vossa 
veglia patria aunc tutina sco da Vies temps, ed il pievel ei aunc adina prus e religius. Ils 
zenns resunan aunc adina baul trest e baul legher ed annunzian veta e mort als habitonts.

Cun la mumma va ei pulit, ei stada quest unviern empau malsauna, mo ussa va empau 
meglier. Ils fargliuns ein maridai tuts, deno il frar vegl e duas soras che ein en claustra. 
L’onda Onna Maria ei era pulit sauna ed era ils auters augs ed ondas. Onn ei era in Pader 
de Minnesota ord la claustra de St. Jon (Gion) che studegia a Ruma staus tscheu. Haiel 
buca saviu che Vus seigies ella medema provizia, schiglioc vessel emprau e dumandau el 
empau dallas relaziuns che regien leu.

Ussa calel per quella gada. Scrivel lu puspei in’autra gada. Cun la ferma speronza de 
survegnir da Vus in per lingias u per romontsch, tudestg, franzos ne engles e giavischond 
a Vus tuts tut bien restel Vies nevs e cuserin

Fr. Vigeli Berther O.S.B.
Graubünden
Disentis
Schweiz
Europe

Brev 11

Cavorgia, ils 24-IV-39
Carissim Frar e Familia!
Cun plischer havein suenter daniev ritschiert brev da Vus.
Nus essen tuts ualti seuns, jeu sun uon staus debia megler ch’igl onn vargau.

Cun il spital a Glion havein ils davos ons fatg pulit enconoschientscha, essen numna-
damein 6 operai da blindarm (begl tschiec). La Maria Anna, ina mata de 22 onns ei 
operada avon 4 jamnas. Ei ussa puspei a casa e sesanfla pulit tafra.

Ils dus fegls vegls ein maridai. Il vegl ha maridau ina feglia dil G. Ant. de Lucas Beer 
e stad a Sedrun. Lauter ha maridau ina taliana, lez ei emploiau de viafier, stad sper Vin-
tertur et Turitg. 

Havein giu igl on vargau in ualti bien on de fretg, ils tiers han denton pagau paug, 
bunas vaccas e genetschas 6 – 700 fr, la quolpa de quels bas prezis ei la zopina che regia 
en plirs cantuns. Dapresent paghen ils tiers empau megler, 800–1000 fr.

Ussa empau co ei vesora en nossa Val. Si Tschamut ei baghiau in per casas novas e giu 
Selva era. A Rueras ei midau paug, sulet ina pecaria cun habitaziun ei baghiada dador 
fravia. A Zarcuns ei era baghiau ina casa. A Camischollas ei vegniu baghiau ils davos 
onns 3 casas che daten plaz per 4 familias. A Sedrun ei baghiau casas, engrondiu ils 
hotels e lu eung 2 villas ora en cunter la val Bugnei, aschia che Sedrun e Gonda ensemen 
semeglia in marcauet.

La viafier che va tras Tujetsch cun locomativa da damf vegn ussa electrisada e fortifi-
cada ch’ella sa cursar tut unviern sur quolm.

A Cavorgia e Surrein ei midau paug, solet las caplutas ein embelidas ed engrondidas.
Quest atun ei il Fry morts. Il Schmed ei morts avon in per onns, Leci Martin ha stoviu 

schar prender giu ina comba tochen sisum il calzer. Era la Nescha Madleina ei morta sco 
era Placi Schmed.

Salidont Vus tuts cordialmein segnia
Hendry Giachen e Familia

Salids a tuts parents ed enconuschents leu.

Sur d’ils de Rueras havevel scret empau pauc. Leu ei baghiau 1 casa giudem il vitg e 
2 odem sur e sut via e sper casa de scola, sut quella dils Caduffs ha la vischnaunca ba-
ghiau ina gronda e bialla casa per il Sur Caplon. Ed ils vischins de Rueras han engrondiu 
la baselgia. Era han Selva e Rueras Caplons che san batiar, pertgei ei vegnen buca pli a 
Sedrun e batiar.

Brev 12

Surhein, ils 30-IV-39
Carissim Frar e Familia,
Havein ritschiert Tia bein vegnida brev cun plische.

Ei ha fatg a nus mal stuen legier, che Ti car frar segies buca propi seuns. Lein haver 
buna speronza che Ti vegnies puspei totalmein seuns. Nus lein rugar il bien S.Antoni 
tscheu en nies vitg ch’el urbeschi ora da Diu ina buna sanadat per Tei.

Nus essen Tuts seuns e va pulit. Haiel 4 affons che ein ort scola e 4 van aung. 4 ein 
present en plaza e 4 haiel a casa. Lavur havein biara. Havein 13 armauls grons, 3 vacas, 
3 mugias, 3 stiarlas, in stierl e 3 vadialas, 13 cauras e 13 nuorsas. Quei ha migliau bia 
fein. Il onn 1938 ei stau per nus in pulit on, bia fein, pulit graun, ils tiers ein stai anzi bas. 
Unviern havein giu in fetg lev tochen el Mars. Il Mars ha ei adina naviu e cuflau. Avrel 
ha ei fatg in bien tochen ils 27, lura ha ei dau 60 ctm neiv, oz havein aung zircha 40 ctm. 
Luvrau havein schon bia. 

Ti scrivas che hagies era bia spesas, quei creiel jeu bugien, pertgei tutas tiaras ein spir 
deivets. Jeu stoi pagar per mintga vaca 12 fr. taglia alla vischnaunca e  mintga caura e 
nuorsa 1 fr 80 ct e quei ed autras taglias e segiradas portan si in quen alla vischnaunca 
de 300 – 350 fr. ad on e quei ei bia. Tochen che Ti fuvas tscheu pagavas Ti forsa 50 fr. 

Ti havesses marveglias tgei ils Tudestgs e Talians fetschien. Quei ei grev de scriver. Ton ei 
frang, tgi che ha buca religiun e siara tutas claustras e scamonda ductrina e cruzifics en 
scola, survegn la torta de Diu pleunsiu. Lein sefidar sil bien Diu e prender de siu maun 
tgei ch’ei vegn. 

Stoiel calar per quella gada. Speronza che questas lingias anflien Wus tuts en buna 
sanadat sco ellas bandunen nus.
Cun ils pli cordials salits
Salida Wus tuts   
Tiu Frar e Familia
Hendrj Lezi

Il quen de tes danes ei:
Ritschier de Monn G Ant (Wenzin)  229.–
termes a Ti 200.–
Resta 29.–

Pagau taglia 29.–
al Cantun 17.–
taglia de vischnaunca 12.–

ton per orientaziun
Aung ina Suplicha. Ti duesses termeter ora a mi ina declaronza ch’jeu hagi pagau giu il 

prau ch’jeu hai giu da Tei, sinaquei ch’jeu sapi far trer ora la brev de marcau. Sinaquei 
ch’il prau sei libers, neve quei fas Ti. Sas far si il datum de quei di che ti scrivas e Tiu num.

Brev 13

St. Paul, 28-XII-39
Carissim Frar e Fam!
Cun grond plischer hai ritschiert ina bialla brev de Vus nos chars, vesent tuts sauns e de 
bien humor.

Era sai dar part a Vus che nus segien tuts sauns e va fetg bain. Viel era ver augurar 
a Vus in bien niev on cun buna sanadat, pais e ventira sin cues e sin lauter la gloria din 
s.Parvis a tuts ensemen.

In gron plischer hai giu de veser che segias a casa a buca sin las grenzes. Vevel udiu che 
segies tuts armai, mo us endbel bia megler de udir che segies a cassa.

Jeu hai era giu fatg atras in hart on 1939. Sundel staus fetg malsauns, hai giu avunda, 
nigin spitgava che jeu vives ditg. Us sai glaiti in on, ils 6 de Januar. Tochen us hai mai 
luvrau bia, mo in tec, aber us sentel bain e paisel 200 funs, memi gras, grat sco in piertg, 
mo sentel bain.

Hai adina aung bia fitschenta. Hai grat us 30 vacas, 3 cavals e bia giglinas. Fain hai 
detga vunda, mo permavera cuentel vender las vaccas e lu far nuot. Stoi adina taner 2 – 3 
fumegls ed ai buca adina endret.

Chuesta stat hai giu rugalau giu pervia de far ira atras chun ina via tras la farma. Ei han 
stoviu pagar per lentira farma sco jeu vevl pagau tut en ina ga. Cuei ai stau in bi magliac 
daners, ton che jeu hai avunda de far sco jeu vi.

Ti damondas tgei Ti dagias far chuls daners lau per uon, salva els, stos dar nigin intres 
a mi.

E pli anavon scriva ina bref de matgau sur dil fatg che Ti has chumprau e pagau mei 
e jeu vegnel e sutescriver mi num, chai deti plaun siu niginas mal empenavladats denter 
nigin. Nus esen in tec sils ons e lain rugalar giu chuei.

Speronza che capeschis chulas lingias e nuota per mal.
Era tschau ei tut ualti sans ton sco nus udin e tut lai salidar. Era has forsa ligiu ella 

chaseta cuesta stat sur dela viseta che vein giu tschau din prer Schvizer Ramontsch. Tgei 
plischer vain giu de veser in tal tschau, biars ramons ein vagni ensemen e vain giu fetg 
bien tiams chun el, mo duevel tuts survegnir novas abber aber.

Pia nuota ton permal, il Plazi trembla, ai varga 60 ons, mo stoil hai aung bia far. Salidai 
tuts nos fargliuns e tut tgi che ha marveglias de nus.
Culs pli cordials salits de nus tuts
Fami Plazi Hendry

Era vi termeter in per fotografias
N.1 ai nosa casa
N.2 il car che hai cumprau, pagau 1000
N.3 de maun dretg ai igl um dela Rosa, la muma, Lus, il mia paucadad, magrid, duas 
feglias dela Rosa e la Barla dil Lus Monn

Gron salits de tuts nus

Brev 14

St. Paul, 4-XII-1940
Carissim Frar Quinada e Fam!
Dapi in on nuota novas co ei va cun Vus ni chun nus. Il on 1940 va us ala fin. Vial ver 
augurau tut bien, paisch segl entir mun, lein sperar Diaus deti ton pli glaiti. Jeu sun staus 
fetg malsauns. Il mars hai giu saun nas, piars 4 liters saun e sun vignus aschi che savevel 
nuot e podevel far nuot. Jeu hai vendiu tut. Vevel 34 vacas, 4 cavals e tut las maschines. 
En in di fatg facantel e tut ha stavi daven, deno la farma. Hai fatg nuot e pos aucusa far 
nuot, mo us sentel fetg bain. Sundel gras sco in purschi e pasel debia, ple che 200 funs e 
sentel fetg bain, deno luvrar pos jeu nuot. 

Hai schau bagiar cassa nova e vivel in nau, brischel mo alectric cun eli, stoi mai tucar 
en nuot. Hai fetg bien e la duna ei stupen sauna e tafra e ha nau megler den ever.

Jeu hai spendiu varga 1000 talers, mo vein fetg cumedaivel e bien e stuain nuota lu-
vrar pli. – Vein fetg frait grat us, debia naiv, mo jeu mondel aunc adina chul otomobil e 
sameglia pli cuort.

Nos affons ein tuts suans e va pulit. La Rosa ha piars in Buop de 12 ons, morts el spital 
dopareschen, mo quel ha gudegnau. Ils ramonsch tschau ein era ualti sauns e fan salidar. 
Il auc Toni Monn ha aung adina in gron trafic ed uan or du des a uic ai go dis plis, mo 
per vissit e ver in tec fan.

Nus esen tut parsuls sin in maun, mo vein fetg bien. Mai levain avon las 8 – 9, mo 
vein da far nuot e lain prender si lav. Jeu hai schon de viver, ils auters san era far chagien 
de viver.

Jeu hai aung la farma, mo hai fatg masirar ora en pissas de bagiar casas e vendel trasora 
encul pis. Vai fatg fafar vias e veza ora fetg bain a queluisa fetschel miu viver. Hai vendiu 
ils davos monts varga 4000 talers e quei ai grat entschiet.

Stoi callar cun miu mal scriver, tremblen fetg, mo sundel bucha giuven pli ed hai luvrau 
hart. Tschau avon in mains selebrau 37 ons chesen maridai e vain giu ils affons cun sias 
familia ed eren 19 b, far gentar e vein gentau e tschaler e semegliava sco fusen ena salla 
e vein giu fetg pulit.
Chuls pli cordials salits de nus tuts 
Salidai era nos fargliuns
Culs pli cordials Salits de Nus Tut
Plazi Hendri
Familia

Brev 15

Surhein, ils 4-II-45
Cara quinada e Familia,
Cun plische hai legiu ina stupenta brev d’ella Americha. Gie, suenter 5 ons de niginas 
novas, legia ins fetg bugien novas de leu puspei ina gada.

La tresta nova che tiu um e nies frar Plazi segi morts ha contristau nus fetg. Jeu condo-
leschel tei e tia familia muord la mord da tiu um e bab dils affons. El ruassi en pasch dil 
Segner. Nus haveven udiu tras Tiu frar Lezi ch’il car frar Plazi segi mords ils 5 de Dezem. 
43. Aber grad mo quei e nuot pli bia. Chura che jeu hai survigniu quellas novas, sche hai 
jeu fatg far messa de bara tscheu per el e zavar a Sedrun, Rueras ed a Selva. Era 2 rusaris 
havein nus de Surhein detg per el e tuts vischnins ein stai. 

Vossa brev ha fatg plische a nus, savend legier ord quella che segies leu tuts ualti seuns. 
Era nus savein dar a Wus las mademas novas sur nies sesenflar per grazia dil Bien Diu.

L’uiara leza sentin nus buca mal, ils giuvens ston far 3 –4 meins ad on maliter. La ma-
glia ei scarta e cara, mintga causa ha sia carta, tgi che ha nuot dil siu, sto viver fetg simpel. 
Denton quei varga tut, sche mo il Segner partgira nus della uiara.

Wus haveis marveglias co ei steti tscheu cun vies fatg e quei ei endretg. Miu frar Plazi 
ha giu suplichau mei de haver quitau de siu fatg tscheu e quei hai jeu fatg ad el aschibein 
sco jeu hai saviu.

Jeu hai priu giu de Lezi Giacumed per mierd ils sequens quens 1927.
I Fuvel jeu debitur 2000 fr. (Dua meli Francs)
II Fuva Gion Antoni Monn-Wenzin debitur a Vus 5400 (tschunmeli e quatertschien 

frangs).
Il tscheins de tut quels danes hai termes anen mintgon cun ecsact quen vitier. Quei ha 

cuzau tochen igl on 1930. Igl on 1930, ils 4 de Schane, scriva il car frar Plazi a mi sco 
suonda: Sche Wus, Ti frar Lezi ed il quinau Monn G Antoni savesses termeter a mi miu 
debien che Wus vignis a mi, sche fetschel in rabad de 10 % per meli.

Jeu hai lu detg a Monn G. Antoni-Wenzin quei. Lez ha lu detg, jeu sai buca far quei. 
Jeu hai lu termess al car frar Plazi miu dedar. Tratg giu il prozen vonzava ei aung 1800 
fr. Ed jeu hai termess al frar Plazi 1850 fr. Quei hai termess tras la banca cantonala Gri-
schuna ils 26-I-1930. Jeu hai aung adina la retschavida della Bancha en mes mauns per 
mia segironza. 

Ussa tochen 1930, ils 26-I, havesel orientau Wus aschibein sco hai saviu. Da 1930 
naven haveis Wus de bien sin Monn G Antoni la suma de 5400 fr. Per quels daners ha 
el dau il tscheins mintgon e zavar 4 ½ % gest e bein. Quei tscheins hai termez a miu frar 
Plazi mintgon – ed adina il quen vitier. Quei ha cuzau tochen igl on 1939. Lu hai jeu 
termes ils 24-III-39 la davosa gada il tscheins.

1939 ei l’uiara ruta ora e lu hai buca saviu termeter pli. Jeu hai lu mez Wos danes che 
vigneven dil tscheins sin la banca sin sparhevt Nr. 277362. Oz muosa tal sparhevt ina 
suma de 1050 fr. (Ditgel meli e tschunconta fr.). Bein capiu, jeu stoi pagar mintgon taglia 
per 5000 fr e quei alla vischneunca ed a Cantun, de quei sai us nuota fugir.

Pia, ussa havesses Wus aung daver tscheu 
5400.–  de Monn G Antoni; 
1050.–  sin numnau sparhevt; 
total de Bien 6450.– fr. 

Ussa hai dau in aschi clar rapord sco hai saviu. Capis enzitgei bug ni ei buca clar, sche 
scrivi, sche vi jeu dar sclarimen aschibein sco jeu sai.

Jeu haves pli bugen che desses a mauns Vies fatg tscheu ad enzatgi auter. Jeu sundel 
empau de vegls e hai schigliog de far avunda. Termeter anen ils daners ussa ei forssa 
empau mal sigir il mumen ded ussa. Denton Wus saveis far sco Wus anfleis per bien.

Ussa per quella gada stoiel calar de scriver.
Speronza che Dieus termeti gleiti ina S. paisch a tut il mun en ambrugls e miserias. Spe-

ronza che questas lingias anflien Wus tuts en buna sanadad sco ellas bandunen nus tuts.
Cun ils pli cordials e sinzers salits salida Wus tuts Wies quinau ed aug
Hendri Lezi

Vossa brev ha giu 2 meins de vignir.

Brev 16

St. Paul, ils 9 de Matg 45
Stimau vischin e familia!
Sin vosa bref dil favrer a sora Margreta Hendrj viel oz dar ina cuorta risposta. Sco hai scret 
la davosa ga, ella ha emblidau de scriver ramontsch e ha suplicau mei de scriver per ella. 
Cun plischer havein ligiu novas de leu suenter varga 5 ons, la bref ha periu varga 2 meins de 
vignir en. Usen che l’uiara leu ei finalmein vignida tier ina fin, vegn ei gleiti a vignir meglier 
transporteschen et in meglier mun de viver per tuts ensemen. Nus havein aber buca aunc finiu 
cun quella crudeivla uiara. Ils Giaps ein aunc ferms e begnen probabel buc a calar entocen 
che l’entira tiara ei bunberdada e ruinada sco la Tiara tudestga cun ses bials marcaus ein oz 
en ruina. Ei pren aunc ina gronda uriala, aber in di vegn era il Giapen at esser en ruinas e 
miserias sco la Tiara tudestga, sche san buca meglier de calar en tems. 

La sora Margreta fa engraziar a ti fetg per tia premura e quitau per siu fatg leu, sa usen 
co ei stat leu. Ella vul aber ch’il frar Toni pagi giu siu fatg igl atun 1945. Jeu creiel che 
cuei segi nuota pretendiu memia bia. El ha cumprau quei fatg avon 26 ons, haves pagau 
giu in tec pauc per on, fus quei finiu, aschia rest il capital adina il madem. Ella veng usen 
sils ons e vul rugalar giu quels fatgs cun ses afons.

Jeu haiel era giu scret a frar Toni ina bref ils madems dis che hai scret a ti la davosa 
bref, havein aber giu nigina risposta entocen usen. En quort stoiel aber scriver at el e 
visar giu quei capital de sora Margreta, zaco sto el far, ha el buca sez ton, sche sa meter 
margretsch sin zitgi e pagar quei fatg. Quels daners sas lu meter sin la banka nua che has 
quels dil (sparheft), das leu la corecta adresa e la banca vegn a termeter tier at ina banka 
a St. Paul. Quei ei nigina resca, usen ch’e l’uiara ei finida.
Nus essen da present tuts en buna sanadat, era ils 3 buots en mandura ein en buna sanadat e 
nus rogei Diaus mintga di, che els retuornien sauns, sco han bandunau. Tuts 3 ein de maneivel 
de Japen e las Filipinas. Era sora Margreta e familia ein d present tuts sauns. La Rosa, sia 
buoba gronda, ha tratg si 5 afons, 3 de quels ein schon maridai, la Carmelia ha 3 afons, van 
aunc a scola, il buob Toni ha 2 buobas cun la emprema dunna, 14–16 ons veglias, usen ha 3 
cun zacunda duna, ualti pigns. Viel calar per quella ga cun cordials salit de nus tuts.
Flurin e familia

Sia adresa
Mrs  P. Hendry
Lk Gervais
St. Paul Min.

Quei ei la banka che saveis termeter ils daners
First National Bank
332 St. Paul Minn.

Brev 17

Surhein, ils 24-VI-46
Cara Quinada e Familia,
Hai ditg spitgau sin in megler temps per scriver a Wus in per lingias sur nies sesenflar. 
Aber ei vegn plaun buns temps sin quei mun de larmas e miserias.

Nus essen tuts seuns e sperein era da Wus leu il madem. Las relaziuns de viver havein 
aung adina schliatas. Las vivondas ein aung adina razionadas, scartas e caras. Aschia 

che havein in pora viver. Ils tiers pagen buca bein e la rauba ei cara e quei dad in schlied 
quen final.

Davar il debien che haveis de haver de Tiu frar Toni Monn stoiel dar sequend rapord.

Wus havevas scred chel degi pagar quella suma ch’el vegni a Wus 1945. El ha quei 
buca fatg. Jeu sai buca pertgei. Sch’el ha b[…]ni pertgei. Jeu hai survigniu nuod auter 
ch’il tscheins. Il tscheins ch’jeu survegnel ei 229.– fr per on. Quels daners stoiel pagar 
taglia per Wus sco suonda:

I alla confederaziun stoiel pagar  108 fr  80
II taglia cantonala 35 fr
III taglia Vischnaunca 35 fr
total de pagar taglia per on 178 fr

Aschia ch’ei resta paugs fr per on. Per far ina gada fin cun quei, viel far cun vus aschia. Jeu 
surprendel sin memez il deived che haveis de ver sin tiu frar Toni sud sequenta condiziun. 
Wus stueis far a mi in rabad de 10 prozen sin ils 5400.– fr che haveis de ver de Toni Monn. 
Figieis Wus quei sco hai scred, sche saveis scriver a mi ton pli sperd.

E jeu termetel a Wus tut Wies debien che haveis tscheu e zavar igl emprem November 
1946.

Pia vignis a capir mei. Jeu manegiel che vignies pli lunsch de far aschia che pagar ons 
ora taglia alla patria Schvizra. Spetgel sin risposta. Speronza che questas lingias anflien 
Wus tuts en buna sanadad sco ella bandunen nus tuts. Cun ils pli cordials e sinzer salids 
salida Wus tuts 
Hendri Lezi e Familia

N.B. Sche patertgeis de far sco jeu hai scred sche scrivi ecsagt la adressa de termeter ils 
daners.

Brev 18

Mompe Medel, ils 26 d’October 47
Cara sora
Ei gliei prest 28 ons che sun maridada. E naven da lu mai scret ina lingia a Nos fargliuns 
en la Americha. Vein bein enderschiu dal frar Lezi cho ei mondi qun Vus leu. Et usa per 
gliemprem lesel engraziar da cormein, per ils raps, che has dau a mi tras il frar Lezi, 
Dieus pagi Tei per suenter. Era engraziel per la memoria dil Plazi e lein era rogar per el. 
El ha fatg quai che Nus vein aunc de far, sco Nosa cara mumma scheva adina, qura chei 
tucava de miert.

Cons ons ein vergai dapli cheres en Surein, e chon eis ei semidau dapli lu. Gie Nus vesen 
bia, fetg bia de seruschanar, mo vignin fetg probabel mai pli de sevaser sin quest mun, mo 
speronza lu leu si en Parvis sper Nos cars gieniturs, fargliuns e tuts Nos cars.

Nus vein buca grat giu gronda familia, 4 affons, dus buoz e duas buobas, ils quals ein tuts 
carschi. Il gron ha prest 27 onns. Ha giu nozzas ils 18 d’october, el era maridur e gudi-
gniava bein e vein schon fatg ves de schar ira el. Il pin giuven ha 23, lez ei staus malzeuns 
in on, ha giu brust feler e quai ei ina coga malzognia che vul quitau. Usa eis el pulit, mo 
sto ver quitau. Ina feglia vein era in onn e miez en in sanatori si ad Arosa. Mo usa va ei 
pulit qun ela, primavera vein lu speronza chela sapi vignir a casa, sco il Docter di. E lu 

vein aunc ina feglia, leza ei tafra, mo sto star a casa e gidar. Nus vein era buca grat bia 
funs, mo ualti hefti luvrar, ed jeu sun lu era buca fetg ferma pli. Ins sto panzar memia bia 
per dil tut e quai pren schon neu. Igl um ei era aunc pulit tafers, el ha era 62 onns, jeu 58 
e qun quels ons vegn ei buca meglier qun las forsas. Nies muvel ei buca grons, 7 cauras 
e 7 nuorsas, treis pors, in gron e dus pins e 7 gaglinas. Igl unviern prendein lu si ina vaca 
che vagien latg. Et aschia pos schon qumprender che vagien schon saviu duvrar quai che 
has termes a Nus ed aunc ina gada Diaus pagi.

Jeu ves era in gron plischer schi Ti scriveses a Nus ina gada, sche sas aunc scriver ro-
montsch. Speronza sas era legier romontsch. Ils 18 d’october ei la duna dil Gion Antoni 
morta, la Catrina Monn Venzin.

Al frar Sep Antoni scrivel era grat. Als auters treis sche has cischun, sche salida fetg. 
Usa segies da Nus tuts cordialmein salidada, sco era Tes affons.
Tia nunenblidada sora e familia
Anna Maria Caminada

Las soras Deplaz, 
la Margreta, sora Maria Ursula (1897–1979), emigrada 1912

la Marta, sora Francisca Xavier (1896–1956), emigrada 1914

La schlatta Deplaz
Dapi l’entschatta dallas regi-
straziuns els cudischs dalla 
pleiv dat ei Deplaz’s en Tu-
jetsch. Ei vegneva scret: de 
plaz, d’Plaz, de Platz e lu na-
ven dalla mesadad dil 19avel 
tschentaner: Deplaz. Aschia 
ei gl’emprem indicau e regi-
strau el cudisch da battens, 
il Joanem Deplaz, naschius 
1670, fegl da Jaonem Deplaz 
e Nesa Venzin che fuva da 
Cascharolas, in bein habi-
tau sur Rueras. Igl emprem 
Deplaz el cudisch da morts 
secloma: Christian Deplaz, 
morts 1675. Da 1664 tochen 
1907 ein mo 86 Deplaz na-
schi en Tujetsch ed en quei 
temps ein 44 satrai el santeri 
da Sedrun. En quei temps ein 

denton naschi: 681 Beer, 578 Monn, 545 Berther e 432 Riedi, per mo numnar 
las pli numerusas schlattas en Tujetsch.

Las dumbraziuns raquentan:
1768 deva ei in sulet fiug Deplaz en gl’entir Tujetsch e quei il Gion de Platz 
cun dunna Magretta Hütz e tschun affons si Tschamut.

1791, puspei mo in e quei sin Tschamut, il Gion de Platz cun dunna Maria 
Helena Riedi cun tschun affons.

1835 fuvan 14 Deplazs registrai ella dumbraziun, da quels fuva mo in en Tu-
jetsch. Duas famiglias fuvan ordeifer per anflar lavur. Il Gion Casper (1780–
1855) cun dunna  e tschun affons fuvan giu Vuorz, « auf periodische Arbeit » , 
gia dapi dus onns. 

L’autra famiglia, quella dil Gion Casper (1787– ) e dunna Maria Margaritta 
Jacomet (1792– ) e 4 affons fuvan ella Baviera, « in Bayern in dienst » . Ils af-
fons ein stai: Victoria (1812), Johann Nicolaus (1814), Maria Helena (1815) 
e Vigeli Giusep (1828). 

Marta e Margreta anno 1916 ell’America

Il 14avel e sulet ella val fuva sur Gion Giusep Deplaz, caplon a Selva. El, 
il caplon, ch’ei staus duront 40 onns responsabels per la pastoraziun a Selva 
e Tschamut e quei da 1818–1859. El ei s’engaschaus per la segirtad da Selva 
encunter lavinas ed ei staus igl iniziant per l’erecziun dil refugi d’unviern a 
Sutcrestas. 

1850 ei il sur caplon Deplaz Gion Giusep aunc adina a Selva. A Rueras ei 
returnada la famiglia ch’era a Vuorz, il Gion Casper (1780–1855) cun dunna 
Maria Catrina Deflorin (1783–1854), ils affons Gion Giusep (1815), Giusep 
Antoni (1818–1895) e Giuseppa (1824–1903). 

Il Gion Giusep ha maridau la Maria Onna Cabalzar (1828– ) da Sevgein; 
il Sep Antoni (1818–1895) ha maridau la Maria Margreta Hitz (1825–1888) 
e la Giuseppa (1824–1903) ha maridau il Cundrau Antoni Derungs (1821–
1896) da Surcasti. L’entira famiglia Derungs ei serendida ils onns 1879–1882 
ell’America. Mira pagina 369.

Il Sep Antoni cun sia dunna Maria Margheta Hitz han giu dus fegls:
– Gion Antoni (1865–1895) ed il  
– Giachen Giusep (1867–1923)

Ina survesta genealogica dils Deplaz el 18 e 19avel tschentaner:

Giusep Deplaz oo Magdalena Venzin
Affon:  Giusep Antoni Deplaz (1743) oo Maria Catarina Riedi
 Affons:  
 Maria Margareta Deplaz (1777–)
 Gion Casper Deplaz (1788–)
 Maria Helena Deplaz (1783–)
 Gion Casper Deplaz (1786–1855) oo Maria Catrina Deflorin (1783–1854)
  Affons:  
  Maria Catarina Cresenzia Deplaz (1810–)
  Maria Barbara Deplaz (1811–)
  Maria Barbara Deplaz (1813–)
  Gion Giusep Deplaz (1815–) oo Maria Onna Cabalzar
  Giusep Antoni Deplaz (1818–1895) oo Maria Margarita Hitz (1825–1888)
  Maria Cristina Deplaz (1820–)
  Giuseppa Deplaz (1824–1903) oo Cundrau Antoni Derungs (1821–1896)
  Gion Giusep Deplaz (1788–)

Gion Deplaz oo Maria Margarita Hitz
Affon:  Gion Deplaz (1752–) oo Maria Helena Riedi
 Affons:  
 Anna Catrina Deplaz (1781–)
 Maria Margareta Deplaz (1784–)
 Gion Casper Deplaz (1787–) oo Jacomet Maria Margarita (1792–)
  Affons:  
  Victoria Deplaz (1812–)
  Gion Clau Deplaz (1814–) oo Walburga Artmann (1826–1900)
  Maria Helena Deplaz (1815–)
  Maria Margarita Cristina Deplaz (1820–)
  Vigeli Giusep Deplaz (1828–) oo Theresia Ehegartner
 Giusep Antoni Deplaz (1791–)
 Giusep Deplaz (1793–1870) oo 1a dunna
    oo 2a dunna Barbara Monn (1824–1913)
  Affons:  
  Gion Giusep Deplaz (1854–1925) oo Rosa Häring (1857–1943) 
  Helena Deplaz
  Marie Johanna Deplaz
  Anton Deplaz (1856–)
  Babette Deplaz
 Anna Maria Deplaz (1797)

Ils Deplazs a Rueras
Ils Deplazs, il Gion Casper (1786–1855), 
ni Hasper e famiglia habitavan en la casa a 
Rueras, Via Alpsu 222. Il Giachen Giusep 
(1867–1923) ha lu cumprau 1898 la casa en 
Via Vitg 7. Vendiu la casa ha Carli Fry-Beer 
per 2400.– frs., artada entras la sort da sia 
dunna Maria Ursula Beer e quei sut cundi-
ziun ch’il cumprader astgi duront tschun onns 
buca pagar giu il deivet, num ch’il vendider 
vessi basegns da quels daners.

Il Giachen Giusep ha maridau Maria Elisa-
beth Berther (1868–1932). Francestg Berther 
(1906–2000) scriva en siu cudisch davart il 
vischinadi da Rueras: Il Giachen Giusep fuva 
propi ver tip tuatschin, in um lad cun ina bar-
ba nera, in um da pauca canera, forsa in tec 
dapersei, mo in bien vischin. Siu fegl Paul ei 
staus quei pur che ha avon e duront l’uiara 
mundiala runcau e cultivau, arau e raccoltau 
l’acla da Craps che fuva avon mo magher e 
paliu. Lezs onns stuevan ins aunc schazegiar 
il fretg da mintga toc tiara. Tipic fuv’ei tier 
il Giachen Giusep, ch’el sco emprem en Tu-
jetsch, segava il frust sper la caplutta da s. Bi-
stgaun sin Giuv. Lu schevan ei « Al Deplaz o 
entschiet, ussa sai da fa fain. » Perfin cu la Li-
sabet ei stada vieua eis ella setenida vid quella 
tradiziun e vinavon era il fegl Paul. 

Il Giachen Giusep Deplaz ha giu cun Maria Elisabeth Berther otg affons:

Deplaz Maria Marta, sora Francis Xavier (1896–1956)
  
Deplaz Margreta, sora Maria Ursula (1897–1979)
  
Deplaz Annastasia (1899–1899)
  
Deplaz Elisabet (1900–1975) oo Berther Gion Antoni (1897–1958)
  
Deplaz Onna Maria (1901–1943) oo Peder Gion Antoni (1902–1996)
  
Deplaz Paul Giusep (1903–1969) oo Spescha Rosalia (1912–1973)
  
Deplaz Anna Catrina (1905–1962) oo Beer Lucas (1901–1983)
  
Deplaz Annastasia, sora Maria Elisa (1909–1978)

Casa dils Deplazs 
ella Via Vitg 7

Maria Elisabeth Deplaz-Berther 
(20-11-1868 – 20-04-1932)

Per capir bein las brevs che suondan pli tard, eis ei nizeivel d’enconuscher ils 
geniturs e fargliuns dalla Maria Lisabet Berther. Ils geniturs ein stai: Berther 
Gion Paul (1833–1912) e Beer Maria Agatha (1834–1901) ed ils affons:

Berther Hans Giachen (1867–1930) oo Hendry Maria Margareta (1871–1911)
  
Berther Maria Lisabet (1868–1932) oo Deplaz Giachen Giusep (1867–1923)
  
Berther Maria Marta (1870–1945)
  
Berther Sigisbert (1872–1946)
  
Berther Gion Battesta (1874–1945) oo Caduff Anna Maria (1876–1915)
  
Berther Maria Paula Umberta (1880–1881)

Ils Deplazs ein mai stai numerus en Tujetsch e quei ha cuntinuau ed ei era 
oz il cass. Il Giachen Giusep (1867–1923) ha giu in sulet fegl, il Paul Giusep 
(1903–1969). Lez ei restaus a Rueras en casa paterna ed ha fatg il pur, ha 
fundau famiglia cun la Rosalia Spescha (1912–1973)  e giu siat afffons. Il fegl 
vegl ei sedisgraziaus e la schlatta Deplaz mantegn sulettamein il fegl Gion Paul 
Deplaz (1954), sesents a Dieni/Rueras.

L’emigraziun dils Deplazs en Tiaratudestga
Entuorn 1830 ei Gion Hasper Deplaz (1787– ) emigraus on Baviera. La dun-
na Maria Margaritta, naschida Jacomet (1792– ) e quater affons ein suandai 
il bab igl onn 1835. Il fegl Gion Clau (1814–1905) ha maridau Walburga 
Artmann (1826–1900) ed ha giu endisch affons: Anton (1847– ), Johann Bap-
tista (1848– ), Joseph (1850– ), Ludwig (1851– ), Anna (1853– ), Sebastian 
(1855–1882), Franz Xaver (1856–1910), Nicolaus (1858– ), Alois (1860– ), 
Cresenzia (1862– ) e Jacob (1866– ). 
Il Vigeli Giusep (1828– ), il giuven dalla famiglia, ha maridau Theresia Ehegartner.

Ils medems onn ei era il frar dil Gion Hasper, il Gion Giusep (1793–1870) 
emigraus ella Baviera. A Regensbug ha el fundau ina fatschenta da latgi-
ras ch’ei daventada pli tard ina dallas meglieras el marcau. El marida per 
l’emprema gada entuorn igl onn 1825. Sia secunda dunna daventa ina Tua-
tschina, numnadamein la Barla Monn (1824–1913), feglia da Vigeli, statalter, 
(1793–1846) e Maria Castgina Monn (1798–1873). Tier quella maridaglia, la 
dunna 31 onn pli giuvna,  hagi il Gion Giusep giu detg ch’el hagi ussa la pli 
biala dunna dalla Svizra. A Regensburg viveva era in cusrin tuatschin dalla 
Barla, in Monn, che menava in grond hanletg da vin. Igl onn 1870 miera il 
Gion Giusep Deplaz. Tschun affons ha el giu en secunda letg: 
– Gion Giusep (1854–1925
– Helena
– Anton (1856–1929)
– Marie Joanna (1862–1875)
– Babette

1872 cumpra la vieua Barla Deplaz-Monn, 
possessura d’ina fatschenta da latgiras, l’ustria 
« zum Roten Herzen » che fuva davos la veglia 
casa cumin a Regensburg.

Enconuschents ei il fegl Gion Giusep 
(1854–1925) daventaus. El fuvi in engaschau 
e tut special talentau um da fatschenta. Sco 
um giuven eis el serendius da Regensburg a 
Paris. Leu ha el  fatg il mistregn da fravi d’aur. 
A Nossadunnaun, tier la firma Benziger, ha 
el fatg la scolaziun sil sectur da contabilitad. 
Returnaus a Regensburg ha el entschiet cun 
ina fatschenta da paramenta en casa dalla 
mumma. 

Ils 21 da november 1880 marida el la Rosa Häring (1857–1943), feglia d’in 
meister mazler da Regensburg.

Suenter entgins onns cumpra el la casa pervenda sil plaz dil dom. Quei sa el 
oravontut far cun la gronda dota da maridar da sia dunna. El aulza il baghetg 
per ina alzada ed endrezza ina fravia d’aur, ina cusunzaria  ed ina fatschenta 
da surcuser. La fatschenta da devoziunalias e d’art ecclesiastic obtegn buca 
mo in renum en l’atgna tiara, mobein era suls cunfins ora. Aschia possedeva 
era la claustra da Mustér biala paramenta ord la fatschenta dil Deplaz a Re-
gensburg. La furniziun da seida, retratga ord Frontscha, pren ina finiziun el 
decuors dall’emprema uiara mundiala. Quei sforza da serrar la fatschenta da 
paramenta e da bandieras.

Dasperas s’interessescha el per la produc-
ziun da tievlas. Sco entschatta da quella 
nova sparta da lavur, cumpra el igl onn 
1907 d’in pur a Hagelstadt sper Regens-
burg ina fabrica manuala da quadrels. 
Leu engascha el la stad Talians che exe-
queschan la lavur e quei entochen che la 
fabrica ei vegnida engrondida ed endriz-

zada cun maschinas, igl onn 1912. Semegliont ei succediu cun in’autra fabrica 
manuala da tievlas, cumprada d’in marcadont da cotgla da Regensburg. 

La fabrica a Hagelstadt meina pli tard il fegl Josef Paul (1883–1936). A 
Köfering, nua ch’el possedeva ina ulteriura fabrica, veva el fatg schliatas ex-
prienzas cun glieud jastra e surplaida siu frar Anton (1856–1929) a Minca 
da surprender il menaschi. Igl onn 1945 daventa quella fabrica ina unfrenda 
dallas flommas caschunadas entras rubadurs.

Gion Giusep ei staus ina persuna activa ed era renconuschida ella regiun. 
Las fatschentas da Gion Giusep ein daventadas enconuschentas ella Tiaratu-
destga e suls cunfins ora ed ein s’engrondidas ad in s’engrondir. Pil natalezi da 
70 onns da Gion Giusep ei cumpariu 1923 in artechel en ina gasetta locala che 
dat in verdeivel maletg dalla gronda activitad dil Tuatschin:

La fabrica a Hagelstadt ils anno 1930

Barla Deplaz-Monn 
(10-06-1824 – 03-11-1913)

In diesem Monat vollendet ein Mitbürger unserer Stadt, Herr Johann Joseph 
Deplaz, sein 70. Lebensjahr. Er hatte den grössten Teil seines arbeitsreichen 
Lebens in unserer Stadt zugebracht und kann heute auf eine grosse, weitver-

zweigte und erfolgreiche Lebensarbeit zurückschauen. Die 
Gründung der Anstalt für kirchliche und profane Kunst 
war sein Werk. Zahllose kunstgewerbliche Bronze, Silber- 
und Goldschmiedearbeiten für Kirchen, Vereine usw. gin-
gen aus seiner Anstalt hervor. Deren stilvolle und gediegene 
Ausführung hat die Firma weit über Deutschlands Grenzen 
hinaus bekannt und berühmt gemacht. Tatsächlich sind im 
Laufe der letzten Jahrzehnte Kunsterzeugnisse der Deplaz-
schen Anstalt in alle fünf Weltteile hinausgegangen und 
sprechen heute noch rühmend über Regensburger Kunst. 
Wir erinnern nur an einen Metallaltar, welcher vor etwa 
zwei Dezennien auftragsgemäss in kunstvoller und überaus 
reicher Ausstattung nach Amerika gegangen ist und der 
noch immer als eine der wertvollsten Kunsterzeugnisse die-

ser Art in ganz Nordamerika betrachtet wird. Und welch herrliche Ornate und 
Paramente hat nicht die Firma Deplaz geliefert, Erzeugnisse kunstsinnigen, von 
kirchlichem Geiste durchwehten Fleisses, die nicht bloss eine hehre Zier des 
Gottesdienstes, sondern auch einen kostbaren Schatz so mancher Kirche bilden. 

Herr Deplaz hat aber nicht nur auf dem Gebiete kirchlicher Kunst sich einen 
Weltruf verschafft, er hat auch rastlos auf gewerblichem und industriellem Ge-
biete gearbeitet. In der Umgebung Regensburgs ist die Gründung von drei Dach-
ziegel-Tonwerken seinem unternehmungsfreudigem Geiste zu verdanken, wobei 
wir besonders bemerken wollen, dass in den Tonwerken durch die Herstellung 
figürlicher Terrakotten viel schöne Anklänge an das Kunstgewerbe geschaffen 
wurden. Durch die Erbauung einer ganzen Reihe von Wohn- und Geschäftshäu-
sern ist Herr Deplaz den sozialen Bedürfnissen unserer Zeit mit ihrer Wohnungs-
not und Bauteuerung um ein gutes Stück vorausgeeilt. Möge Herr Deplaz den 
Tag seines vollendeten 70. Lebensjahres in ungebrochener Geistesfrische feiern 
und seinen Lebensabend im Kreise seiner Familie und Enkelkinder als ein wohl-
verdientes « otium cum dignitate »  geniessen. Ad multos annos! »

Gion Giusep Deplaz ei sia entira veta staus in patriot. El ha tgirau in stretg 
cuntact cun pader Baseli Berther (1858–1931). El ei era s’engaschaus pil ro-
montsch e publicau igl onn 1923 in artechel ella Gasetta Romontscha. Alla 
baselgia da s.Vigeli ha el era furniu differentas devoziunalias. Aschia ein las 

grondiusas tablas dalla Via dalla crusch ina lavur ord siu 
luvratori. Davart il sura artechel scriva el a pader Baseli: Igl 
artechel ha in da mes amitgs spirituals publicau, senza far 
menziun che jeu sundel in Svizzer ni tuttavia, che jeu haiel 
en verdad entschiet mias fatschentas en a Paris – essend 
che biars burgheis da tscheu han chauvinisme e scuidonza 
encunter ils jasters suenter l’uiara.

Gion Giusep Deplaz ei morts 1925. Il frar Anton ed in quinau han cunti-
nuau cun las fatschentas. Era suenter la secunda uiara mundiala crescha la 

fatschenta a Hagelstadt ed igl onn 1950 vegn la colonia da habitaziuns Deplaz 
construida. 

Ils onns 1960 ei l’industria da tievlas il pli impurtont sectur economic per 
quella vischnaunca e porta a biars beinstonza. Mo ils temps semidan! Ils 13 
da matg 1983 va la fabrica da tievlas Deplaz en concuors e las portas vegnan 
serradas. Da quei temps luvravan aunc tschien persunas che han piars quei di 
plazza e lavur.

Ell’America
La Margreta Deplaz (1897–1979)

Igl onn 1912 veva la Margreta 14 onns. Il Casper De-
rungs (1863–1924), fegl dad Antoni Cundrau (1821–
1896) e sia dunna la Cristina, naschida Burkler, fuvan 
sin viseta a Sedrun e vevan previu da serender 1912 
anavos en Dacota dil Sid, a Badus. La Margreta sede-
cida da serender cun els. Ella ha fatg quei curaschus 
pass per segidar cun ils geniturs che fuvan plitost en 
miserias. Ils deivets smaccavan pulitamein sin las 
schuialas dil bab Giachen Giusep. Buca ch’el fussi da 
lezs onns staus persuls ella val cun da quellas miserias. 
Ils pli biars vivevan cun in pulit migliac deivets e quels 
fuvan ina dallas fontaunas dalla gronda miseria. 

Il di da partenza, quei di ch’ella ha bandunau la patria cul Casper Derungs e 
sia dunna, ei staus in trest di per la Margreta. Da Rueras a Glion ein els via-
giai cun la carrotscha. Leu ha ella priu cumiau dalla mumma ed il viadi ei ius 
vinavon cun la viafier. Il tschancun dalla Viafier retica Glion-Mustér ei vegnius 
aviarts igl emprem d’uost 1912! Ils 6 da fenadur 1912 semetta il bastiment en 
moviment sur igl Atlantic. Ella ei partida da Boulogne-Sur-Mer sil bastiment 
Noordam ed arrivada a New York ils 16 da fenadur 1912. 

Il viadi ha cuzzau entuorn quendisch dis. 
Igl emprem temps eis ella stada tier igl aug e 
l’onda silla farma a Badus. Per s’integrar ton 
pli spert, pren ella in cuors d’engles. Silsuen-
ter va ella en plazza ora sin la tiara tier in 
pur e pli tard tila ei ella dad ir el marcau. Ina 
brev d’in emigrant confirma ch’ella luvrava 
igl onn 1914 ella vischinonza da St.Henry 
a Minnesota. Suenter dus onns ell’America 
arriva sia sora Marta igl onn 1914. Igl onn 
1918 serenda la Margreta en claustra e fa 
igl onn 1921 il profess e pren il num sora 
Maria Ursula. 

Il bastiment d’emigrar da  
Margreta Deplaz, il Noordam



519 

Il cuort decuors da sia veta, screts 1934
Jeu, sora Maria Ursula, avon Margreta Deplaz, sun naschida ils 24 da december 
1897 el Cantun Grischun, Svizra.
Miu bab e mia mumma, signur e dunna Jacob Joseph Deplaz, vevan otg affons, 
siat feglias ed in fegl. Ina buoba ei morta d’affonza. Treis soras ein daventadas 
muniessas – ina  a Lucerna, Svizra e las duas veglias en l’America.
Mia affonza e temps da scola hai jeu passentau a casa cun mes geniturs ella 
Svizra. Il meins da fenadur 1912, ella vegliadetgna da 14 onns, sun jeu ida 
ell’America cun in aug ed ina onda. Jeu sun vivida sis onns els Stadis da Dacota 
dil Sid, Minnesota ed Iowa. Cun vegn onns sundel serendida da Sioux City a 
Dubuque e leu sundel entrada ils 9 d’october 1918 ella claustra franciscana. Ils 
12 da zercladur 1919 sundel vegnida prida si e daventada muniessa ils 23 da 
zercladur 1921.

All’entschatta hai jeu luvrau ella partiziun dil tenercasa el Columbia College da 
1921 entochen 1933. Lu sundel vegnida tarmessa a Roseville, Iowa, nua che jeu 
lavurel ussa.

La lavur leu el spital a Le Mars en Iowa ei il rugalar e ver quitau dalla caplutta 
dil spital, dalla stanza digl augsegner e denteren aunc cuser. Sias staziuns da 
lavur che suondan ein las sequentas: Tochen 1953 lavura ella el Sacred Heart 
Hospital a Le Mars, Iowa. Igl onn 1954 vegn ella obligada da serender a lu-
vrar en ina casa da vegls a Dubuque. Quei fa vegnir ella malsauna ed ella astga 
puspei turnar entochen 1963 a Le Mars el spital. 1964 serenda ella ad Emporia 
Kansas el St. Mary’s Hospital. Naven digl onn 1968 eis ella adina el marcau da 
Dubuque. Entgins onns lavura ella el Xavier Hospital e silsuenter sa ella viver 
ella casa mumma dallas muniessas, ella Holy Family Hall a Dubuque. Igl onn 
1969 fa ella ina viseta a ses parents a Rueras. Sora Mary Ursula, ni Margreta 
Deplaz ei morta igl onn 1979.

La Marta Deplaz (1896–1956)
Cun 18 onns, igl onn 1914, va ella ell’America e  
suonda ils fastitgs da sia sora Margreta. Ella ei par-
tida ils 9 da november 1914 ed arrivada a New 
York sil bastiment Rochambeau da Le Havre e se-
rendida el Dacota dil Sid tiel Casper e tier la Cri-
stina Derungs-Burkler. Sil bastiment eis ella vegnida  
accumpignada dil Mattias Anton Capaul (1886– ) 
da Danis/Breil. Il Mattias resta duront sia entira veta 
in bien amitg e fa adina puspei bien cun la Marta, 
era plitard sco muniessa en claustra.

Sin giavisch dall’abbadessa Theodora Ruppert, 
abbadessa da 1932–1944, scriva ella igl onn 1934 
in decuors da sia veta.

Il decuors dalla veta da sora Marta

1. Naschientscha:
Jeu sun naschida ils 9 da settember 1896 el pign vitget da Rueras ella Val Tu-
jetsch, Cantun Grischun, Svizra, Europa.

2. Affonza, temps da scola e mia veta entochen l’entrada en claustra:
Cu jeu erel aunc in affon pign, fuvan mes geniturs fetg fatschentai cun la lavur 
dalla raccolta. Mia tatta ha viu con gronda la lavur fuva cun aunc il quitau per 
ils affons. Ella ha fatg tut il pusseivel per gidar els e perquei ha ella priu mei sco 
affonet en sia casa a Camischolas. Leu hai jeu passentau mia affonza, entochen 
che jeu hai cumpleniu miu siatavel onn. Lu ei mia tatta morta. Suenter sia mort 
han ils geniturs priu mei a casa per puspei viver ensemen cun els e mes fargliuns. 
Els han empruau da far tut il bien e legreivel cun mei, mo jeu sesentevel buca 
da casa. Mia tatta muncava a mi aschi fetg. Jeu laschavel encrescher per miu 
aug e mia onda ed ei pareva a mi nunpusseivel da viver senza els. Jeu hai priu 
avon da scappar da mes geniturs ed jeu hai veramein fatg quei. Jeu hai priu miu 
resti sut bratsch e sun serendida discusamein en casa da mia tatta. Leu sun jeu 
vivida cun miu aug e mia onda. Els han giu quitau da mei duront mia affonza. 
Els tarmettan mei a scola a Sedrun. Suenter otg onns scola a Sedrun hai jeu 
duront in onn frequentau la scola secundara a Camischolas. Il temps da scola 
ha plaschiu a mi fetg bein. Duront il temps da stad hai jeu luvrau sil funs. Jeu 

Il bastiment Rochambeau

fuvel cuntenza e ventireivla, mo Diu ha giu previu enzatgei auter cun mei. Cu 
jeu hai giu quitordisch onns, han mes geniturs rugau mei da vegnir a casa. Jeu 
hai sentiu che jeu audi tier els. Jeu hai adempliu lur giavisch e sun serendida a 
casa. Jeu sun ida vinavon a scola secundara, entochen ch’igl onn ei staus vargaus 
e lu hai jeu gidau mes geniturs. Quei ei stau ina greva emprova per mei. Jeu 
schavel encrescher fetg per miu aug e mia onda. Jeu tertgavel da buca saver star 
naven dad els. Per buca far mal a mes geniturs, damai che jeu laschavel encre-
scher aschi fetg, hai jeu patertgau dad ir naven da casa. Cunquei che jeu fuvel 
la veglia en famiglia, hai jeu rugau mes geniturs d’astgar ir egl jester e fadigiar, 
per saver segidar cun els en lur miserias e far mezza mia veta. Els ein stai fetg 
cuntents cun mia purschida.

Cun quendisch onns hai jeu entschiet a luvrar. All’entschatta hai jeu luvrau 
per circa in onn tier ina famiglia a Siat. Duront ils meins d’unviern sun jeu se-
rendida a casa e gidau la mumma a filar e teisser. Cun sedisch onns sun jeu se-
rendida lunsch da casa a Delsberg el cantun Berna. Leu sun jeu serendida per 
emprender tudestg. Muort la distanza sun jeu sentupada cun miu patrun a Basel. 
Nus enconschevan buca in l’auter. Per dar d’enconuscher havevan nus concludiu 
il suandont: Jeu purtavel in capi da sia quinada ch’el enconuscheva fetg bein. 
Jeu stuevel mirar suenter in um cun in pindel tgietschen enta maun. Nus essan 
stai fetg ventireivels da ver anflau ualti spert in l’auter, mo nus savevan buca 
tschintschar in cun l’auter. El ha empruau en differents lungatgs, mo jeu capevel 
nuot. Jeu savevel mo romontsch ed el capeva buca quel. Nus essan secapi mo 
cun segns. Nus vein priu il proxim tren ed essan arrivai allas nov tier el a casa. 
Biars ein vegni neutier ed han empruau da tschintschar cun mei en da tuts 
lungatgs. Mo negin plidava romontsch. Duront ils emprems meins eis ei stau 
fetg grev per mei. Beingleiti hai jeu capiu il tudestg e tut mava meglier. Circa dus 
onns hai jeu fatg per els il percasa.

Enteifer quei temps, 1912, ei mia sora serendida ell’America ed jeu hai luvrau 
ell’Europa. Nus omisduas vein tarmess daners a casa a nos geniturs. Ella veva 
adina dapli che jeu. Quei ha buca plaschiu a mi ed jeu sun sedecidida dad era 
ir ell’America. Ella vegliadetgna da quitordisch onns, igl onn 1914, sun jeu ida 
ell’America e quei duront ils prighels dall’uiara. Quendisch dis avon hai jeu 
stuiu pagar ils cuosts pil passadi sur mar e gest quei temps ei l’uiara rutta ora. 
Ussa level jeu buca pli serender ell’America ed haiel scret e pretendiu anavos mes 
raps. La risposta ei stada negativa. Els sappien en da quels grevs temps buca 
restituir ils daners. Jeu dueigi esser pinada per far in di il viadi. Jeu hai spitgau 
treis meins e piars tutta speronza. In di arriva ina brev nunspitgada. Jeu possi 
spiarder tut ils raps ni riscar la veta e far il viadi. Jeu sun sedecidida d’ir e miu 
viadi ha entschiet ils 25 d’october 1914. Il viadi ha cuzzau gissiat dis. A mi ha 
il viadi plaschiu, malgrad ch’il prighel fuva fetg gronds. Treis gadas sun jeu 
vegnida frenada. Treis dis hai jeu stuiu star a Paris. Con bugen vess jeu admirau 
il marcau, mo dapertut fuvan guardias postadas. Mintgadi arrivavan novas dil 
camp d’uiara ed ils carstgauns fuvan schoccai. Jeu sun stada leda da saver ban-
dunar Paris. Ordado il marcau vivevan bia carstgauns, dunnas, affons e glieud 
veglia en carrs da viafier sin strom. Paupers carstgauns! Quei ei stau trest da 
veser. Cu jeu sun arrivada tiel bastiment, sun jeu stada segira. Vus saveis 
s’imaginar, con leda e ventireivla jeu fuvel. Cun tema sundel serendida sil basti-
ment, pertgei che jeu vevel viu l’aua naven dalla riva. Inaga che jeu sundel stada 
endadens, ha ei pariu a mi sco in bellezia baghetg. Nov dis sun jeu stada sin la 

mar ed jeu hai gudiu mintga di. Mintga di ei vegniu celebrau in survetsch divin. 
Quater muniessas e dus students han mintga di retschiert la sontga communiun. 
Duront il di deva ei giugs e musica. Il da magliar fuva fantastics. Jeu sun stada 
mal da stuer bandunar il bastiment e serender silla tiara. Ils 18 da november sun 
jeu arrivada a New York. Mia finamira fuva il marcau da Ramona el Dacota 
dil Sid. Leu viveva in cusrin da miu bab. Cu jeu sun arrivada leu, vevel jeu mo 
in dollar. Immediat hai jeu stuiu ir a luvrar. Leu hai jeu luvrau duront quater 
onns. Mia occupaziun principala ei stada il lavar resti e la lavur en in hotel. Cu 
jeu luvravel el hotel, hai jeu retschiert il clom per la veta religiusa. Ei deva en-
tgins carstgauns giuvens che menavan ina veta lischenta. Jeu haiel entschiet a 
far mes patratgs sur dil carstgaun e da sia malengrazieivladad enviers il scaffider. 
Cun la grazia da Diu sun jeu sedecidida d’entrar en claustra. Entras il revendis-
sim plevon Jamsey, in anteriur scolar dalla venerabla mumma Coletta, sun jeu 
vegnida tarmessa egl uorden dallas franciscanas a Dubuque.

3. Entrada en claustra
Ils 7 da december 1918 sun jeu entrada en claustra ella vegliadetgna da 22 onns. 
Mia occupaziun principala duront igl onn d’emprova ei stada ella levandaria.

4. Profess, occupaziun sco commembra dallas franciscanas
Ils 12 da zercaladur 1919 sun jeu vegnida prida si. Cuort suenter hai jeu re-
tschiert ina nova occupaziun, in ver mistregn, numnadamein calgera. Treis onns 
hai jeu pinau ils calzers per las muniessas. Ils dus onns dil noviziat ed in onn 
suenter miu profess hai jeu luvrau cun pinar calzers e lavar resti.
Miu profess ei staus ils 13 da zercladur 1921. Il secund onn suenter miu profess, 
1922, sun jeu vegnida en la casa da Mary of the Angels, 605 Bluff Str. Cheu hai 
jeu fatg lavurs generalas duront quater onns. Lu sun jeu serendida per in onn a 
Granville el tenercasa. Suenter sundel vegnida a St.Francis Home, ina casa da 
seniors. Leu hai jeu fatg lavur da casa e giu quitau da malsauns e seniors. Jeu 
hai era fatg la lischiva e fatg ora cul fier per la caplutta. Quei fuva per mei il pli 
grond plascher e cletg. Tschun onns sundel stada en casa da vegls. Ussa sun jeu 
ella casa Mary of Angels. Jeu sundel sedisch onns en claustra e sundel ventirei-
vla e cuntenza.
Alla cuminonza sundel fetg engrazieivla pils plaschers spirituals e mundans che 
jeu haiel retschiert duront mia veta religiusa. Quei schazegiel jeu fetg. Jeu sperel 
e fetschel oraziun che Dieus detti a mi la grazia e la misericordia da star fidei- 
vla entochen la mort.

5. Ils geniturs e diember d’affons
Mes geniturs ein naschi ed han viviu ed ein morts en Svizra.
Miu bab ei naschius ils 28 da schaner 1867 a Rueras
El ei morts a Rueras ils 28 da fenadur 1923.
Mia mumma ei naschiada a Camischolas, ils 20 da november 1868.
Ella ei morta ils 20 d’avrel 1932 a Rueras.
Nus essan stai otg affons. In ei morts.
Nus essan vivi el vitget da Rueras ella Val Tujetsch, Cantun Grischun, Svizra, 
Europa.
Mia sora, venerabla sora Mary Ursula ed jeu essan las sulettas en quella tiara. 
Ils auters affons ein tuts en Svizra.
Mia sora giuvna ei ida en claustra ell’Europa.

Aschilunsch il scriver da sora Marta. Sia proxima occupaziun ei el College a 
Dubuque entochen igl onn 1941. Da 1942 entochen 1952 eis ella el spital a 
Le Mars, Iowa. Igl onn 1952 sto ella, sin camond dalla superiura, serender a 
Sioux City el Briar Cliff College. Cun 1954 entscheivan ses problems cun la 
sanadad. Cun pliras operaziuns emprovan ils miedis da migliurar la sanadad 
sgurdinada dalla Marta. Ella fa tuts sforzs da puspei saver luvrar, mo ei vul 
buca pli. Ella sto serender ella casa principala Mount St. Francis a Dubuque. 
Leu miera ella ils 26 da november 1956.

Las brevs 
Las varga sissonta brevs cumpeglian otg brevs dalla mumma allas feglias da 
1919 – 1931; ina brev dil pader Maurus Carnot ed ina digl aug Gion Battesta 
Berther-Caduff e da sias feglias; 15 brevs dalla sora Marta da 1915–1956 e 42 
brevs dalla sora Maria Ursula da 1932 entochen 1975. Las brevs dils emprems 
onns da lur temps els Stadis Uni ein deplorablamein buca pli avon maun, cun 
excepziun d’ina suletta dalla Marta.

Las brevs dalla mumma plaidan d’encarschadetgna e da quitau per las fe-
glias, mo era dil plascher ch’ellas ein idas en claustra. Auter il bab, lez veva 
mess grondas speronzas ellas feglias enten segidar ed aschia saver vegnir libers 
dils quitaus e buordis finanzials. 

La mumma ei fetg aviarta ellas brevs, quei ch’ella spetga era da sias duas 
feglias. Ella paleisa dils quitaus e dallas miserias suenter la mort dil bab. Im-
pressiunonta ei la tenuta religiusa, mo era il squetsch dalla baselgia che resorta 
ord il scriver dad ella sur dalla missiun en Tujetsch.

Las brevs dallas duas feglias muniessas ein oravontut d’ina tenuta fetg reli-
giusa. Ellas plaidan dalla encarschadetgna e dil schar encrescher per la patria 
e pils da casa. Ellas partan miserias e quitaus dils fargliuns. Ina pintga part 
dedichechan ellas era als Tuatschins ell’America ed annunzian las novitads da 
quels.

1915, Lake Preston, Dacota dil Sid – brev 01
La suletta brev existenta d’ina dallas soras avon ch’ir en claustra. Quella cheu 
ha la Marta scret a sia amitga Barla Deflorin (1895–1972) da Camischolas.

Lake Preston, ils 9 da matg 1915
Carissima amitga,
Cun gronda legria haiel retschiert tia cara brev. Perduna a mi che jeu hai schau 
spitgar quels dis avon che dar risposta. Vessel bugen scret avon, sche jeu vessel 
saviu. Aber jeu savevel buca, pertgei jeu vevel schi mal in det che negin sa crer. 
Vessel buca saviu tener la plema. En medem temps che tia cara brev vegneva 
dad esch en, vegneva era il docter da l’auter esch en. Cun quei hai jeu stuiu 
ira tier il docter avon che saver leger tia cara brev. El ha stuiu rugalar miu det. 
Igl emprem ha el furau en. Ei fuva aber en aschi bia marscha ed aschi afuns 
ch’ei era buca mo avunda cun furar, el ha stuiu prender il cunti e tagliar. Ussa 
aber eis ei meglier. Ed jeu sundel sauna, tafra e da buna luna. Sperel era da tei 
e vus tuts il semegliont. Il principal ei la sanadad.

Oz havein nus stupenta bialaura, cauld e bien. Tochen ussa eis ei stau fetg 
freid. L’aura mida fetg spert en cheu. Ei sa esser in fetg bi di cauld e bien e 
tuttenina vegn ei in stuorn ch’ins tut tema. Ins astga buca haver aviert in esch 
ni finiastra. Ei sto tut esser serrau.

Duront la stad ei nossa tiara leu pli biala che quella cheu. Mo ils bials 
cuolms che vus veis o leu! Encuntercomi en tscheu vesan ins buca cuolms, buc 
in crest e buc in pegn, schuber nuot. Igl ei tut bi plaun, schi lunsch sco ins 
vesa. Mo il bi Rein che flessegia leu atras la biala Val Tujetsch! Cheu vesan 
ins neginas auas. L’aua da cuschinar han ei aua da stellas. Aua per ils tiers 
ston ei pumpar e trer ord il tratsch. Ha la madretscha, Maria Marta Berther 
(1870–1945),  survegniu mia davosa brev? Sin la foto vesas ti la maschina 
che tila l’aua ord il tratsch. Ti vesas era la maschina da sgarmar il latg. Jeu 
sgromel duas sadialas, sera e damaun. Quei ei fatg en tschun minutas. Cheu 
vegn ei tut luvrau cun maschinas. Da luvrar eis ei schon. Naven dalla damaun 
dallas sis tochen suentermiezdi dallas treis eis ei fetg bia lavur. Naven dallas 
treis tochen las sis eis ei liber. Naven dallas sis tochen las otg eis ei lavur. Il pli 
vess hai jeu fatg per las tschaveras. Igl ei mo treis ga per di spisa. Da mesa las 
siat solver, allas dudisch gentar e da mesa las siat tscheina. Ussa aber sundel 
jeu s’endisada che jeu fetschel nuota cass. Igl emprem aber pudevel strusch star 
senza marenda. Cun il lungatg va ei pulit.

Pastgas hai jeu fatg giu d’ira a Ramona. Leu eis ei in spiritual tudestg. 
La Margreta lavura giu en il hotel. Sonda probablamein vegn ella si a visi-
tar mei. Nus duas essan nuota vestgidas alla moda sco en cheu. Lessen nus 
sevestgir suenter la moda, lu gnanc vessen nus daners avunda da duvrar tut 
quei che nus fadigein. Nus luvrein e spargnein schi fetg sco nus savein. Nus 
essan adina mo en casa e mein mai giuadora, sco igl ei biars che fan. Sche nus 
vessen amitgas, da quellas ch’enconuschan il marcau, lu massen nus schon 
era. Mirar sissura ston ins schon en quella tiara. Per il tgierp less jeu pli bu-
gen viver cheu che o leu. Aber buca per l’olma! Sundel ussa stada schon fetg 
bia per il mund entuorn, aber haiel aunc mai viu a fagend schi bia dil bien 
sco en nossa cara patria Val Tujetsch. Leu ein tuttas fiastas da Niessegner e 
dils sogns. En auters loghens fan ei fiastas mo da saltar e da giugs. Quei ei 
dapertut nua ch’ins va.

Saiel buca tgei scriver pli. Mo la sora ed jeu schein forsa prender giu pur-
trets e lu tarmettein nus in a ti. Ti vul saver tgei la Rosa Martina Jacomet 
(1882–1964) Placia, dil Placi Sigisbert Jacomet (1846–1928), fa? Ella ei buca 
schi lunsch sco jeu. Ella ei bia pli engiu el marcau da St. Paul. Igl ei schon 
daditg che jeu hai neginas novas dad ella .

Salida la madretscha e di che jeu laschi engraziar fetg per sia brev. Salida 
tut tgi che damonda suenter mei. Tgei fa la Maria, plitard Schmid-Berther 
(1894–1976), quella dil Vigeli « Pin », Vigeli Giusep Berther (1851–1906), sco 
nus numnavan ella duront il temps da scola. Eis ella a casa? Salida ella fetg e 
stagn.
Pia cun ils pli cordials salids da tia amitga Marta Deplaz.

Schon ussa il matg ei il sulegl fetg liungs en cheu. El leva la damaun allas sis 
e stat tochen la sera allas otg. Da vegnir anen havein nus quintau giu tgei 
differenza igl ei il di ni la notg. Vus o leu essas otg uras pli anavon che nus.

1919, Rueras el meins schaner – brev 02
La mumma Elisabeth scriva a sias carissimas feglias che fuvan omisduas dapi 
1918 en claustra. Cun gronda legria vein nus retschiert ier vossa brev scretta 
dad omisduas en claustra. Havein retschiert ina tabla perin ed ina per la Maria 
Marta Riedi (1897–1930). Nus engraziein a vus ed alla muniessa ch’ha dau 
ellas. Schei che nus laschien engraziar fetg. Vus veis omisduas scret e mess avon 
bia a nus tuts e sche mo nus suandassen. Jeu vai legiu ensemen cun l’Onna 
Maria, la Lisabeth e la Filomena. Nus tuttas stuevan bargir. La Filomena ha 
manegiau che vus hagies segir la dretga clamada, schiglioc scrivesses vus buca 
da quellas brevs. Ella vess era bugen ina tabla ord la claustra dall’America. 
Scrivi era inaga, sche las muniessas lubeschan, a padrins e madretschas ed 
engraziei per tuts biemauns e per tut bien. Els tuts sesmarveglian che vus omi-
sduas essas idas en claustra. Jeu sundel leda e cuntenta. Jeu pigliass ina gronda 
tema, sche vus vesses buca la clamada e bandunasses la claustra. Mo igl ei lu 
meglier vegnir ora che vegnir muniessa senza esser clamada.

Cu ti has entschiet a scri-
ver avon treis onns, has ti 
manegiau che sin tontas buo-
bas, sis soras, vegni ina ni 
l’autra bein a ver la clamada 
claustrala. Quella brev hai 
jeu schau leger l’onda ed il 
plevon ed omisdus han ma-
negiau che ti mondies aunc 
plaunsiu en claustra. Suenter 
hai jeu fatg far fetg bia bien 
per quella intenziun, oravon-
tut spirituals e seculars e tut-
tavia il pader Maurus Carnot 
(1865–1935). Jeu hai rugau 
per tei Marta che ti surve- 
gnies quella clamada e sappies 
sedecider d’ira cun la Mar- 
greta.

Igl ei era vegniu fatg fetg bia bien en claustra da Mustér. Tut ils paders level 
jeu far far ina novena tier la Mumma dalla misericordia e pagar. Mo il pader 
Maurus ha detg, che unfrir si in memento duront nov dis tut ils paders ella 
sontga messa, seigi pli bia. Il plevon ha detg, ch’el unfreschi adina si in me-
mento per vus ella sontga messa. Las buobas han ris e rian segir aunc adina, 
pertgei cu jeu dun enzatgei per l’amur da Diu, ditgel ch’ei dueigien dir dus 
paternos per mias feglias ell’America. Jeu hai dau bia grad mo tenor quella 

Sisum sora Margreta igl onn 1919

intenziun. Jeu vegnel aunc vinavon a far aschia, che Niessegner laschi leger 
ora la dretga clamada e che vus vegnies duas bunas spusas consecradas a Diu. 
Sche jeu pos, sche mondel jeu cura ch’ils dis ein pli liungs o Mustér en claustra 
ed era tiel pader Maurus. Jeu fetschel far in per messas e lu far far tuts paders 
vinavon bien per vus. Vus veis segir d’engraziar il pli fetg al pader Maurus ed 
aunc a biars ch’ei han rugau per vus. Schiglioc fuss ei buca stau pusseivel che 
omisduas mavien en claustra. Biars dian era che vus duevies vegnir anora ed 
ir en ina claustra. Tuts ch’empiaran, tgei claustra quei seigi e tenor tgei regla. 
Jeu ditgel che nus saveien nuot, deno ch’ei seigi ina claustra da sogn Francestg. 
Jeu sai buca, sche vus veis inaga scret sur da quei ed igl ei forsa iu a piarder. 
Ti Margreta scrivas che vus duas rugheies, che las soras ni il pign veien era la 
clamada spirituala. Tgei leis dil pign? El ha mai saviu ni empriu enzatgei! Ir 
en claustra vul dir saver enzatgei e ver tschaffen. Sch’el vess vuliu, vess il bab 
schau ir el giu Schluein el casti ed emprender tudestg. Aber na! Na, a scola 
mondi el buc! Las buobas lessel jeu schon che in per vessen aunc quei cletg. 
Schegie ch’ei mass fetg vess per mei, buca pervia dils daners, sco il bab. Cu 
jeu ditgel enzatgei da quei, dian las buobas ch’il bab schassi buc. Rughei vus 
e tuttas muniessas Diu, Nossadunna e sogn Giusep per quella grazia. Nus e 
vus lein rugar in per l’auter ch’ei daventi sia sontga veglia e che nus pudeien 
vegnir tuts ensemen enta parvis.

Cun quella brev hai jeu era scret ina carta. Ti Margreta scrivas che ti hagies 
survegniu da Nadal ina carta e speronza ussa era la brev. Jeu creiel ch’era 
treis buobas hagien scret e mess en cun quella enzacontas lingias. Sch’ei han 
schau vegnir las brevs vinavon tier vus, sche veis da survegnir da biaras brevs 
e cartas. Ti Marta vulevas la bibla e quella vein nus tarmess. Ti has tarmess 
100.– frs. ed jeu hai scret en mintga brev che nus veien retschiert. Nus engra-
ziein dublamein persuenter.

Ti has bein surdau alla Rosa Monn-Jacomet (1882–1964), dunna dil Sep 
« Pepi » Monn (1883–1972), da tarmetter suenter la posta. Jeu scrivel era in di 
ad ella in engraziel per tut il bien ch’ella ha fatg cun tei. Sch’els vegnan inaga 
anora, sai jeu, sche sundel aunc viva, era far enzatgei per els.

Nus vein retschiert la brev e carta da tei Marta che ti seigies a St.Paul 
e veies ina buna plazza e che nus piglieien tema da quei. Quei ei era stau 
ver. Jeu temevel che ti maridies plitard a St.Paul avon che ir en claustra. Mo  
Dieus seigi ludaus, na! Ti scrivas era en ina brev che l’onda Cristgina Derungs-
Burkler (1879–1971), dunna dil Casper Derungs (1863–1924), hagi scret che 
nus dueien scriver e ch’ils Derungs-Jacomet Gion Mihel (1857–1917) ed il frar 
Gion Giusep (1854–1930), duessien dar risposta, sch’els hagien retschiert ils 
daners. Il bab ha detg ch’els hagien retschiert ils raps e dau risposta ad els. En 
quella carta scrivas ti: Jeu hai era tarmess 100.–frs. a vus e mai survegniu che 
vus hagies retschiert. Forsa per uss, ei va aschi ditg, sil pli pauc 40 dis anora 
e 40 dis anen. Quei ei ditg!

Il plevon ha survegniu per avon in per dis ina brev da tei che ti vevas scret 
igl october. Has aunc buca survegniu la brev ch’el veva scret il fenadur? Ti has 
era scret che vus hagies dau vossas cadeinas, guvas ed anials alla Rosa da schar 

tarmetter ni prender quei anora cun els, cu els vegnien anora. Cheu era ei ora 
la patarla ch’ella ed aunc biars seigien sin via. Cu ei empravan, sche quei seigi 
ver e sche vus vegnies era, hai jeu detg che jeu creigi che negin vegni, che biars. 
Biars savevan aunc buca che la Margreta seigi en claustra.

Las buobas spetgan fetg vess sin quei. Perfin il pign crei ch’ei seigi era 
enzatgei per el. Jeu temel che nuot vegni a mauns. Perfin la schnadrina vul 
ina memoria da vus ed aunc biars. Ella ei stada per ussa a cuser per nus. Ella 
laschi salidar vus e serecamondi en vossas oraziuns. Tut che gratulescha a mi. 
Tgei ventira per nus e vus! Jeu stoi aunc tuttina bargiar bia ga muort legria ed 
era che nus seveseien mai pli sin quest mund. Quei stauscha giu il cor ad ina 
mumma. Jeu sundel sespiarsa fetg e vesel perfin fetg mal. Enqual temps sai jeu 
buca scriver da cazzola. Igl unviern sundel plitost pauc. Uonn sundel era buca 
stada tafra la stad.

Il bab ei vegnius vilaus, cu ti has scret il fenadur che ti lessies uss ni gl’atun 
era ir en claustra. Jeu sun seprida en. Quest atun cu ti has scret sin ina carta che 
nus dueigien esser engrazieivels a Diu che la Margreta seigi nua ch’ella seigi, 
hai jeu detg: Ussa eis ella en claustra! Il bab ei vegnius vilaus e leva buca crer. 

El manegia che ti Margreta vevies ina fetg buna plazza. Lu la brev che 
ti Marta has scret e che ti sappies ussa tarmetter 100.– frs. per meins. Sche 
la Margreta sappi era aunc tarmetter 100.– frs. il meins, possien nus aunc 
s’avanzar empau ed ils deivets seigien gleiti pagai giu. Gliez bein, quei legeva el 
tudi. Nus rievan ed jeu vevel suten in fèl. Igl ei segir la verdad che nus havessen 
gleiti saviu pagar giu ils deivets. Quei fuss era stau bien per mei e tuts. Denton, 
mo ch’ei seigi iu aschia!

Seniester il Casper Derungs-Burkler (1863–1924) ed il Pepi, Sep Monn (1883–1972)

Basta, cu ti Marta has lu scret paucs dis pli tard a l’onda Mariarta, Maria 
Marta Berther (1870–1945), che la Margreta seigi ida en claustra, eis ella 
vegnida en da Camischolas. Jeu hai detg che jeu ditschi buca al bab. El creigi 
tuttina buc. Jeu vegli vegnir pli tafra che jeu possi star ora las bumbas. Ella 
scheva che jeu dueigi dir. Era a sur Venzin Gion Antoni (1858–1935), caplon 
a Rueras da 1886–1935, hai jeu detg pertgei che jeu raquenti buca al bab. El 
ha detg ch’ei seigi forsa meglier ch’el audi dalla glieud. Suenter treis jamnas 
eis el vegnius ina dumengia e detg ch’il calger Balzer, Gion Antoni Curschellas 
(1861–1940), hagi detg che la Margreta seigi en claustra. El hagi lu detg che 
gl’emprem scrivi ella a nus. Las femnas raquentien era da quei, mo el creigi 
buc. Lu hai jeu detg: Gie, ella ei en claustra e la Marta va franc era. Plaun a 
plaun ha el lu cartiu e detg che quels 100.– frs. che la Marta vevi detg ch’ella 
tarmetti, vessi el schon giu bugen. Mo lu, cu ti has scret che ti drovies els, eis 
el era staus cuntents.

La glieud, tuttavia il padrin, il Gion Antoni Hitz, da tei Marta, ha era detg che 
quei seigi gronda ventira per vus e per nus. Vus seigies idas ell’America aschi giu-
vnas, fatg pulit e lu idas en claustra. Tgei ventira vus hagies giu! Ier sun jeu stada o 
Sedrun tiel plevon sur Engler Gudegn da Surava, plevon a Sedrun da 1897–1922, 
e purtau ora e schau leger vossas brevs e dau l’adressa. Il plevon e la Catrina 
ein stai leghers. Els ein aschi consolai che vus essas en claustra. Il plevon scriva 
gleiti. El ha era schau leger la brev che ti has scret ad el igl october. Quella ha giu 

tschien dis da vegnir. Jeu sun-
del lu era stada tier l’onda, cu 
jeu sun vegnida anen. Els ve-
van grad survegniu vossa brev 
cun tablas. Els eran fetg leds e 
las buobas selegravan fetg dal-
las tablas. Era la Tresa laschi 
engraziar e salidar fetg ed ella 
ed il G.A. hagien detg: Tgei 
ventira quellas hagien giu e 
quei seigi il meglier.

Scrivi era inagada agl aug 
Gion Battesta Berther (1874–
1945) e tarmettei tablas per ses 
quater affons! Mo dumandei 
las muniessas e schei che jeu, 
vossa mumma, hagi detg. El 
selamenta adina che ti Mar-
greta possies mai scriver. Scrivi 
inaga empau perina e mo sur 
da Diu e la claustra! En la brev 
all’onda has ti scret bia sur digl 
uorden e regla, che nus vessen 
era giu bugen.

La Margreta dretg cun la Cristina
Derungs-Burkler avon ch’ir en claustra

Perfin il Muggli vegl, il Duri Battesta (1849–1922), ha emparau mei oz 
sin via sur da vus. Tgei ventira per vus e nus hagien segir grond donn, vus 
tarmettevies franc bia. Tgei che vus hagies fatg cul resti? Matei vendiu ni fatg 
daners! Con vus stueies dar? Forsa pauc e tgei regla? Sch’ei seigi ina claustra 
serrada? Jeu hai detg che nus saveien nuot. A mi fetschi ei grev da mai pli veser 
las feglias. Mo jeu seigi cuntenza aschia. Daners hagies vus mess d’ina vart in 
per onns ed hagies avunda. Per gidar nus, fussi ei stau meglier da buca ir en 
claustra, mo ins sappi buca adina mirar sin quest mund, l’auter ei perpetens. 
Ed jeu sun cuntenza.

Ti Margreta has scret che la Rosa Monn-Jacomet seigi vegnida cun la Marta 
tochen en claustra e stada leu sur notg. Tgei quitau! Jeu vess mai cartiu! E tgei 
bien um ch’ella ha ed ei ston era ver bia, pertgei che quei ha franc custau bia. 
Scrivi sche vus stueis ver parentella, bab e mumma, cu vus vegnis pridas si en 
claustra. Ti Marta pos prender la Rosa Monn ed il Placi Derungs. Ti Margreta 
l’onda Castgina Derungs-Burkler ed igl um dalla Emilia Rensch-Derungs, ni 
midar giu. Denton, mo da nos parents! Scrivi lu sur da quei!

Jeu lessel aunc dumandar, sche las soras laian scriver e sch’enzatgi sappi leger 
romontsch. Jeu vevel il pli grond mal, cu jeu cartevel che vus astgies buca scri-
ver e leger nossas brevs. Sche mo vus veis aunc avunda daners per scriver. Lu, 
tgei luvreis vus e contas muniessas essas? Tgi ha detg dad ir en quella claustra? 
Jeu tertgavel che ti Margreta mondies ella claustra a Sioux City, nua che ti 
luvravas gest dasperas. Lu veis vus mai fatg menziun che jeu hagi tarmess in 
purtret da pader Maurus. Veis survegniu? Jeu ditgel adina che quel hagien ils 
da Berna franc priu ora. Ei temevan che quellas brevs seigien da spiuns e levan 
buca tarmetter. Ei han giu scret alla Filomena Giossi-Giger (1888–1950) ed 
ella ha scret a Cuera ch’ei dueigien scriver ora ch’ei dueigien tarmetter. Plaun-
siu han ei lu schau ir.

Jeu stoi ussa calar. Jeu haiel gia daditg schi mal il tgau. Jeu stoi scriver mo 
empau per di. Vus duesses rugar per mei tier Diu che jeu vegni meglier e che jeu 
possi ir empau dapli en baselgia. Jeu sundel propi schuaha, tritta e miserabla. 
Schei alla muniessa che jeu seigi buca sauna. Forsa rogan ellas per mei. Jeu 
vess schi bugen e basegns. Mintga di hai jeu mal ed ins vegn tut zachegiaus. 

Jeu vevel era giu scret sur dalla grippa da quest atun. Bunamein tut era stau 
fetg malsauns e biars ein morts. Ussa vegni quella malsogna puspei. Giu Cuera 
ed en auters loghens eis ella gia fetg. Era cheu teman ei fetg. Quei ei in castitg 
da Diu. Sche jeu survegnel ella sco las buobas ed il pign han giu, lu stoi jeu 
franc murir. Aschi fleivla sco quest unviern sun jeu mai stada.

Ussa hai jeu gleiti spargnau ensemen da schar far si cu jeu mierel in tren-
teisen. Jeu mon a tschintschar cun il pader Maurus. Jeu creiel ch’ei cuosti 
75–80.– frs. Quei che jeu hai dun jeu e cun ovs ni enzatgei sai jeu bein aunc 
far quei che maunca avon ch’jeu mieri. Naven d’uss en in onn quentel che vivi 
buca pli. Sche mo ins miera bein e sch’ei fuss buca quella tema ch’ins mondi a 
piarder, fuss ei a mi tuttina. Mo igl ei ton stregn e la via da vegnir enta parvis 

ei stretga. Rughei po adina e mintga di per mei e per nus tuts. Nus lein era far 
il medem. Las buobas laian era salidar.

La Lisabeth (1900–1975) fila stuppa ed jeu sco jeu pos schuengia. L’Onna 
Maria (1901–1943) fa il bia la maglia e cuntscha. Ellas scrivan avon ch’il 
tscheiver seigi ora. Il bab ed il pign van per lenna. Ier ein els stai per fein a 
pastg si Caschlè. Igl aug Sigisbert Berther (1872–1946) vein nus era giu ed 
auters. Il bab veva era gidau els. Uonn ha ei dau fetg pauc fein. Nus vein paucs 
tiers. Per ussa stuein nus vender ina vacca. Nus vevan buca fein e vein uonn 
mo treis vaccas. Nus stuein dar tut il strom e stubla da magliar als tiers. Cu 
ei vegn bialaura van ei a far barbapegn. Ei fa schliata e malsauna aura. Igl ei 
carischia, maglias e resti cuostan horribel. Mintga jamna vegn ei alzau. Jeu 
hai stuiu cumprar ponn dil pli bienmarcau da far in vestgiu da fiastas al bab. 
El veva in aschi schamper. Quel vegn cun fieter e far sin 100.– frs. In vestgiu 
marino, teila ord launa da merino, ad ina buoba, e quei senza far, vegn sin 
100.– frs. e dapli. Scussals da mongias astg’ins buca cumprar pli. Els vegnan 
sin 6–8.– frs il meter.

Basta, vus saveis matei buca capir. Lu ei aunc la revoluziun e la cauma. Ina 
ga eis ei gia stau quest atun. Biars da cheu han perquei stuiu ir a militar. Biars 
giuvens han stuiu murir dalla grippa. Il mat grond dalla Gada Venzin-Pally 
da Selva, il Gion Ludivic Venzin (1894–1918) ed il mat grond dil Rest Antoni 
Gieriet-Monn (1862–1943) da Gonda, il Cristian Gieriet (1893–1918). Quei 
ei bein trest. Quei teman ei fetg. Sch’ei vegn aunc inaga, va ei fetg mal.

Ussa, caras feglias, calel jeu e salidel vus fetg e las muniessas e rughei per nus 
e nus era per vus.

1920, Mustér, il zercladur – brev 03
La brev ei scretta da pader Maurus Carnot (1865–1935). La mumma Elisa-
beth teneva fetg ault quei pader. Savens mava ella per cussegl tier el a Mustér. 
Igl ei per vus, caras soras, ina gronda consolaziun che Niessegner ha clamau 
vus! El dat forsa era a vus ina frastga pintga da sia cruna da spinas per enzenna 
da sia carezia, gie, per part ha el gia dau ina! 

Vossa cara, buna mumma ei ier stada cheu, ha fatg in pelegrinadi, jeu crei, 
per sias caras feglias. Mintgaga ch’ella vegn, hai jeu in grond legherment. E 
lura plidein nus era da vus e quei avon tut auter.

Ussa hai jeu biars quitaus e gronda lavur per ils paupers Tirolès ed Au-
striacs – jeu roghel per ina salidada per mei e per mes quitaus. Jeu vi era haver 
memoria da vus ella sontga messa ed en mias fleivlas oraziuns.

Jeu sun ussa vegls, 55 onns, ed il grev ei ussa vargau, quei che resta aunc, 
varga era! La stad dat ei forsa caschun da visitar inaga vos cars da casa.

Novitads da cheu sai jeu buca scriver, igl ei adina il medem, silmeins per 
mei ed jeu hai pintgas marveglias. 

Cun cordials salids e mia fleivla benedicziun, restel jeu per ussa ed adina 
vies pader Maurus Carnot.

1920, Rueras el meins da zercladur – brev 04
Cun grondissim plascher, mo era aunc cun tema, havein nus retschiert vossa 
brev. Ti scrivas da tia schliata sanadad. Ti scrivas che sappies buca dir per 
romontsch tgei mal ti hagies. Ti duevas tuttina scriver nua ch’ei fa mal, il 
venter, ni il dies, ni il tgau, ni la fleivlezia? Lai far in’operaziun! Forsa vegn ei 
meglier. Igl aug Gion Battesta veva giu ina sbassada dil magun. El ei buca aunc 
diltut meglier. El selamenta bia ga. L’operaziun ei ida pulit. Diltut vegn ei buca 
meglier, mo el quenta ch’ei stoppi vegnir meglier. Jeu savess era selamentar 
mintga di da mals e quei baul en in liug e baul en in auter liug. Uonn sundel 
tuttavia buca sauna. Ei vegn gleiti da fenar ed jeu hai aschi mal las combas, 
il dies ed enqualga il venter. Naven da quest atun vai jeu buca giu quei dallas 
femnas ed ussa lavura il saung ed jeu temel empau.

Ti has forsa era quei. Ei vegn detg ch’en claustra fetschien ei calar. Sai buca 
sch’igl ei aschia! Biaras mieran gleiti. Murir stuein nus tuts baul ni tard. Sche 
mo ins miera bein. Jeu crei che vus mieries fetg bein, bia pli bein cun esser en 
claustra, che nus ch’essan en quei mund schliet. Ins auda diltut, vesa diltut e 
sevila e piarda la pazienzia cun diltut. E la sera han ins in buordi da puccaus. 
Leu essas vus silmeins ord las caschuns e saveis far bia dil bien. Fagei era min-
tgadi oraziun per nus per urbir ora ina buna mort. Fagei era oraziuns e bunas 
ovras per las paupras olmas. Gudignei era en miu num tons perduns sco vus 
saveis per las paupras olmas. Sundel stada a S.Gions a Mustér ed era tiel pader 
Maurus. Ti vevas scret dad ir a Mustér tiel pader e far far ina novena per tei 
che ti vegnies meglier. Jeu vess buca pudiu ir e vai scret ad el ch’el dueigi far ina 
novena e leger ina sontga messa per tei. Da Sogn Gion sundel stada a pagar e 
lu aunc schau far ina sontga messa per las olmas ch’ellas roghien tier Diu per 
vus e nus e che nus fageien la veglia da Diu e vegnien tuts ensemen enta parvis.

Ti vuls era saver enqual caussa e che nus dueien scriver pli savens. La Marta 
scriva ualti savens. Dieus benedeschi ella e nus engraziein fetg e 100’000 ga 
persuenter. 

Avon quella brev vevas ti scret ina il december. O tgei liunga uriala, bu-
namein ina perpetnadad. Ti pos forsa buc. Po scriva pli savens, schiglioc em-
blidas ti il romontsch. Era sch’ei ha sbagls, gliez fa nuot. Vus saveis buca capir, 
co nus spitgein e con bugen che nus legin vossas brevs. Nus engraziein per 
quellas duas bialas tablas. Ina ei bein la mia ed ina per il bab?

La Rosa Monn e siu um Sep ein strusch turnai ch’ei tschontschan da turnar 
anen. Jeu crei ch’ella hagi bein dau tut quei che vus veis dau da schar dar a 
nus. Ti vevas scret che la muniessa abbadessa hagi era dau enzatgei per nus, 
dus bials fazalets alvs. En ina tastga ch’ella ha dau era ei en ina guva cul tgau 
d’ina muniessa e dus cors da Jesus sin ina scrotta. Il cor da Jesus hai jeu dau 
al padrin, alla Marta ed in alla schnadrina. Ella ha vuliu. Dapli ha ella purtau 
treis fetg bialas camischas, in fetg bi scussal cun en in pindel blau, in schigen-
tamauns, in caput da notg tgietschen, in scauldamauns, in cudisch, treis anials 
e 3– 4 cun pèdras stgirblauas e treis fetg bialas cadeinas d’aur. Quei ei stau 
fetg gronda legria e nus tuts engraziein fetg a vus. Era alla sora Devota, feglia 
dad Emilia Rensch-Derungs, engraziel jeu fetg. Ei era cusiu en in bi fazalet 

duas cadeinas ed in ani cun in scret che quei fazalet seigi in regal dalla feglia 
dall’onda Emilia a vus mumma. La Rosa ha detg, che sin quei scret seigi si 
ch’il fazalet seigi mes e las duas cadeinas ed igl ani seigien dalla figliola dalla 
Marta. L’Onna Maria ei stada ora per tut. Jeu hai lu schau leger ella il scret 
e detg, che cheu seigi buca si aschia, mo la Marta hagi scret che nus dueigien 
dar ina memoria. Ella ha detg, ch’ei eri aunc en in auter scret che vevi si aschia 
e quei er’ei aber buca en. Las buobas han vuliu ina cadeina per ina per vossa 
memoria da metter en las fiastas. Lu vai jeu cumprau ina biala e cara cadeina 
ed era in fazalet.

Il regal dall’onda Maria Marta vein era cheu. Jeu hai fatg vegnir ina fiasta 
la Rosa. Igl um ei buca vegnius. Ei era malaura. Igl emprem ein els schon era 
stai en. Jeu vai purtau ora ad els avon la fiasta dil Cor da Jesus in brav toc 
pischada. Els stattan en casa cul Placi en la tiarza alzada. Els han ranschau 
en nobel e stupent. Ella ha schau ver ils pézs sin cozzas e teigias che ti Marta 
has fatg ed era cusiu. Ella ha era mussau il bi cudisch che vus veis dau ad ella 
cun si vos nums. Sch’els vegnan anen d’atun, lu vegnan aunc biars auters da 
Tujetsch. Sche vus fusses buc en claustra, lu lessen las buobas era vegnir. Leu 
duvrasses vus forsa era fumitgasas. Sche vus veis bugen enzatgei che jeu sai 
survegnir, lu scrivi. Lu tarmettel jeu cun enzatgi. Jeu e nus tuts visitassen fetg 
bugen vus – el spért mintga di. Ils Gion Fidels Berther van a Nossadunnaun e 
lu visetan ei sia Maria GiuSeppa (1901–1973), plitard sora Blancarda. Lezza 
ei era buca grad sauna.

Jeu vi ussa numnar si contas ein idas en claustra dapi che vus essas naven. La 
Castgina da Dieni, la Bertha dalla « Habana », ina dalla Gada Venzin da Sel-
va, la Cristina, plitard sora Maria Placida (1897–1959), la Maria daventada 
sora Pia Giuseppa (1900–1937), dils Pauls Venzin en casa culs Gion Fidels 
Berther. Quella ei la cumpogna dalla Lisabeth. Ellas ein giu Glion egl Institut 
da s.Giusep. La Seppa e la giuvna dil Sep Flurin da Sedrun da Tgès’alva ein 
ad Ingenbohl en claustra. Il pauper Clau (1890–1937), il fegl dil Sep Flurin 
Huonder (1857–1934), ei curios, gia ch’ei era aunc cureisma ed ei vegn men-
der. El vuleva la Barla dils Gion Fidels sco dunna e buca survegniu e lu quei.

Oz han ei satrau la Castgina (1902–1920) dil Vigeli Bearth-Huonder. Quei 
ei buca la gronda, l’autra. Ella ha giu il trer anavos ed ei stada tschun meins 
enta letg. Ina vera pupratscha! Ella ha schotg onns. Il Rest Antoni fravi ei aunc 
adina miserabels ed ei vegn buca meglier. Ina sia pintga ei era fetg malsauna. 
Ella ha era il trer anavos.

Ei vegn era tschintschau che la Mariuscha sper nus mondi en claustra giu 
Cazis. Quei fuss bein bi. Ina dil Tumaisch Berther-Venzin (1857–1934), la 
Custanzia (1901–1991), priu il num sora Maria Teodosia, ei era grad ida suen-
ter Pastgas en claustra a Baldegg.

Enqual da niev dess ei schon da scriver, mo jeu crei che vus lesses gnanc saver. 
Ti manegias che nus hagien fatg ina bun’ovra cun prender ina buoba. Igl ei 
per l’amur da Diu, schiglioc vessen nus mai priu ella. Quella ei sensibla e mira  

mitgiert e sevila per nuot ed 
il pir sin la Catrina. Ella veva 
scret dabia manzegnas a sia 
mumma. La Catrina ha anflau 
la brev. Tut era scret sur dal-
la Catrina e lezza sa tudestg. 
Jeu hai lu sevilau bravamein 
per romontsch e saviu dir per 
tudestg: Morgen kommt der 
Vater und dann Rosa sofort 
nach München! Ella ha ma-
nizzau bravamein, mo bar-
giu e temiu ch’ella stoppi ir. 
Suenter eis ella stada pulita. 
Pauc avon vevan nus schau 

far la schnadrina duas rassas suren ed ina alva suten, in per caultschas alvas, 
in per caltscheuls, dus scussals, in niev cun mongia ed in da schualàs ed in per 
buns calzers. Aunc il medem di ha ella fatg e fatg culla Catrina da far dar quei 
bi scussal che ti has tarmess. Jeu level buca schar dar. Il davos ha ella detg 
ch’ella mondi buca tudi cun autras e stetti a casa. Enzacons dis eis ella stada 
pulit. Suenter eis ella ida tudi e stada nauscha cun Catrina, ch’ella ha lu in 
di detg, ch’il scussal seigi ses. Quella ha quitordisch onns, ei gronda, mo fetg 
schliata. Cheu eis ella ussa in bien meins.

Ils augs da Camischolas han in buob. En Tujetsch ein ussa tredisch affons 
ed ei vegn aunc biars. Igl aug Gion Battesta pren era ina buoba. La Lisabeth 
less denton buc. Ella sa buca tudestg e lu di ella: Quels pon vertir nuot e miran 
per pauc mitgiert. Las buobas dian che jeu tegni tut cun ella e quei seigi mia 
poppa. Jeu hai detg, che per quei temps vegli jeu buca far mitgiert, mobein 
bien cun la maglia e cun diltut. Oz eis ella e la Catrina si Mulinatsch. Il pign 
ei ius enta Curnera. Sche mo el stat sauns!

Ti scrivas che la Marta seigi vies bien calger. Ella sappi far diltut sco jeu. 
Ella tili mei. Jeu hai gia bia ga cuntschau calzers cun trau, il trau calger. Questa 
primavera hai jeu fatg dua pèra caultschas al pign, dus tschops da mintgadi, 
in al bab ed in al pign, dabia camischas e scussals. Caultschas e tschops veis 
vus mai viu che jeu hai fatg.

Basta, sche mo jeu pudess far bia. Uss ei tut schi car. Jeu stoi ussa finir. Jeu 
vai scret cun spieghel. In’autra ga scrivan lu la Catrina e l’Onna Maria. Uonn 
lai il bab buca ira els giul casti da Schluein. Igl ei car. D’atun ston omisduas 
ir sut. La Marta (1903–1971) digl aug Hans Giachen Berther-Hendry (1867–
1930) ei giu Cuera ed ha 40–50.–frs. per meins. La Lisabeth lai semegliar liung 
tiegl aug Gion Battesta.

1923, il fenadur a Rueras – brev 05
Igl ei ussa fetg trest tier nus. Il bab veva circa diesch onns buca giu quei mal. 
Questa jamna ha el giu fetg mal il tgau e venderdis notg silla sonda ha el 

Las giuvnas muniessas igl onn 1922; Marta e 
Margreta, sora Francis Xavier e sora Maria Ursula

pigliau fetg e lu la damaun e las nov. Suenter l’ina ha el buca giu schientscha 
e patratg. Lu peglia el savens, fetg savens. Ussa ha el giu 4–5 ga la ragogna. 
Nus vein clamau glieud ed igl augsegner ei era grad vegnius. Ussa eis ei onz 
meglier. Ils mals dil Giachen Giusep derivan dils onns da giuventetgna. Igl ir 
a mattauns ora enviers Sedrun, vargond il Dutg grond, era buca adina senza 
prighel. Dils ménders da Sedrun era el vegnius fiers ell’aua freida, forsa era ei 
schizun igl unviern e quei hagi caschunau ad el silsuenter quels mals e quellas 
attaccas. El veva sgarscheivlas dolurs el tgau. Quei veva el buca giu detg a sia 
futura dunna ed ella ha intervegniu da ses mals per suenter las nozzas.

Rughei po per el e per sia olma en tia claustra, en quella dalla Margreta ed 
en quella dalla sora Devota dall’onda Emilia. Schei saver tuts, l’onda Emilia, il 
Casper e la Castgina. Els dueien tuts rugar per si’olma. Dieus seigi po ludaus 
che vus essas en claustra e saveis far ton dil bien per nus e per nossas olmas. Jeu 
vess mai cartiu ch’il bab muress avon che jeu. Sche mo Niessegner schass aunc 
viver mei empau per quellas buobas. Uonn havein nus schau far bia messas per 
las olmas. Quellas rogan franc avon Diu pil bab.

Ussa stei bein! Seigies salidadas! Scrivi gleiti! Ei vegn a dar ina tresta notg. 
O quei pauper bab che ha aschi ruh. Rugalaus cun Diu eis el ed ha saviu tut. 
Suenter diesch minutas vess el saviu nuot pli.

Dieus seigi po ludaus! Fagei bia bien e rughei en autras claustras da far 
dil bein. Niessegner vegn a dar dubla pagaglia. Jeu laschel saver cura ch’el ei 
morts. Niessegner gidi nus e vus melli ga.

1923, il fenadur – brev 06
Oz allas endisch da miezdi ei vies car bab morts. Speronza ch’il bien Diu hagi 
priu si el en grazia en sia bratscha! Ussa gidei po si’olma ord il purgatieri. 
Gidei! Gidei a liberar si’olma! Nus tuts lein far nies pusseivel. Niessegner dat 
a vus ed a nus la pagaglia persuenter.

Questa damaun hai jeu scret tut sco igl ei vegniu. Per cass ch’ei fuss buca 
arrivau, vi jeu aunc inaga scriver. 

Igl ei stau ina jamna fetg caulda e cun gronda calira. Il bab mava senza 
enzatgei sin tgau. Nus levan far metter si. El ha lu survegniu treis, quater dis 
pli e pli fetg mal il tgau. Venderdis vein nus aunc giu da rischlar. El veva peter 
avunda. La notg ha el vid mesa las treis e lu las tschun e mesa giu quei accident. 
Lu vai jeu temiu. Da miezdi vein nus giu igl augsegner ed el ha rugalau tut cun 
Diu. Dieus seigi po ludaus!

Fagei po bia bien! Schei po a vossa mumma che jeu roghi ella instantamein 
ch’ella laschi far dil bien en tut sias claustras e casas, era leu nua che sora 
Devota ei. Schei saver l’onda Emilia, l’onda Castgina, igl aug Placi e famiglia. 
Els tuts dueigien rugar pil pauper bab. Scrivi po gleiti!

O, con trest ch’igl ei. Tgei lein era far e pigliar a mauns? Per mei va ei era 
buca ditg. Sche mo Niessegner pren si mei en ina bunura.

L’onda Maria Marta ed jeu essan stadas la dumengia avon Sogn Placi a 
Mustér ed idas tiel pader Maurus. Jeu vevel rimnau daners per schar far in 
trenteisen. Quei ei 75.– frs per mi’olma, cu jeu mierel.

Ussa hai jeu schau far messas per mes geniturs e per quels dil bab e per 
tuttas olmas, lu aunc duas messas sigl altar da Nossadunna. Tut il meret da 
quei laschel per l’olma dil bab. 

Uss bunas feglias, seigies 100’000 gadas salidadas da vossa mumma e soras.

Mesjamna, il di da s.Giachen, vegn el satraus. Il Tumaisch Benedetg Berther 
(1888–1923) dil Sigisbert cheu a Rueras ei morts da malcostas. La Filomena 
Giossi-Giger pota ei era stada avon murir. Ella ha stuiu ir a Glion tiel miedi 
ed oz vegn ella ensi. Ella ha giu pressapauc sco il bab. Ella ei ida vi ed ha 
saviu da nuot. L’aua passava fetg pauc ed unflava. Il bab ha aunc giu vid il 
cor, vid ils narunchels ed aunc pigliau ina attacca da maun seniester giu. Aunc 
oz, duront messa e circa treis quarts ura, ha el giu e nus eran tut persuls. O, 
pudeis cumprender!

1923, il november a Rueras – brev 07
Igl ei neras uras da scriver. Hagies buca per mal e perdunei! Dapresent essan 
nus ualti sauns. La Lisabeth e l’Onna Catrina han la notg fetg mal la bratscha. 
Jeu hai era mal in bratsch ed ina comba. Mo quei vegn schon meglier. Quei 
vegn tut dalla strentga lavur. Nus stuein luvrar e semudergiar bia ga dapli che 
quei ch’ins po. Vus saveis schon ch’ils purs han bia lavurs strentgas e ruhas. 
Il Paul ei pigns, falombers e plauns ellas lavurs. Ussa tuttavia igl atun eis ei 
stregn.

Avon entgin temps havein nus survegniu brevs da vus omisduas. Gleiti suen-
ter vein nus puspei retschiert ina brev ed aunc vos purtrets. Nus engraziein fetg 
persuenter. Quei ei segir stau fetg car da schar prender giu tons. 

Omisduas veis scret che nus dueigien prender dil maun da Diu. Lez vegni 
schon a gidar nus. Sche mo ins savess adina far aschia e lu schar ira sco ei va 
– bein ni mal. Il bab veva era adina spir quitaus e temas cun diltut. Per ussa 
vesel jeu en pertgei. Ed ussa hai jeu da ver quitau e vai sterment per mintga 
caussa. Gie, caras feglias, jeu vi scriver a vus e schei a negin ni schei leger 
negin. A vossa mumma stueis vus dir e mo schei. Nus vein anflau in scret che 
noda cons deivets che nus vein. Igl ei circa 12’000.– frs. Quei fa bein in grond 
sterment. Mo pazienzia, pazienzia!

Jeu hai detg als affons ch’ei dueigien mai renfatschar al bab enzatgei da 
quei. El ha franc fatg schi bein sco el ha saviu. Pazienzia, sch’el ha buca giu 
bien cletg. Igl unviern vargau havein nus piars bia tiers manedels ed in piertg 
grond. Quels ein lu cars. Ussa vein nus puspei in malsaun che jeu temel. Mo 
oz eis el onz meglier. 

Vus tertgeis bein, o per da quei seprendei buc en! Quei ei rauba da quest 
mund. Quei ei ver. Mo nus stuein viver da quei. Va ei mal, sche ston ins far 
deivets. Perquei fageva il bab vess da schar ira vus en claustra. Bugen vess el 
aunc schau fadigiar empau per saver pagar giu ils deivets. Jeu manegel denton, 
che sche vus fusses buca stadas en claustra, vess el buca giu schi gronda grazia 
da saver retscheiver tuts sogn sacraments cun bien patratg. Vus veis savens 

scret che vus rugheies mintga 
di Diu per nus per ina buna 
mort. Jeu crei che Niessegner 
hagi exaudiu vossas oraziuns.

Sco vus scrivis, veis vus 
fatg e fageis bia bien per 
l’olma da nies car bab. Nus 
engraziein fetg. Niessegner 
dat a vus la pagaglia per- 
suenter. Il bab ha survegniu 
bia sontgas messas. Sche jeu 
survegnel tontas cu jeu mierel, 
sche sundel jeu fetg cunten-
za. Onda Cristina ha tarmess 
55.– frs da schar far mes- 
sas pil bab. Cheu han biars 
schau far ina messa. La Maria  
Ursula (1904–1955) e la Mar-
ta (1903–1971) digl aug Hans 
Giachen (1867–1930) ein ina 
a Cuera e l’autra a Lucerna. 
Ellas han mintgina schau far 
ina sontga messa. L’Onna 
Maria Derungs ina, ils da La-
dir han buca saviu vegnir si 

suenter bara, mo han schau far duas sontgas messas. La Maria Culastia Brug-
ger-Monn (1864–1941) ina, il Vigeli Monn da Sedrun ina e nus vein schau far 
cuninaga in trenteisen on claustra. Quei cuosta 75.– frs. ed ei vegn fatg trenta 
messas ina suenter l’autra. Cuort avon havevel dau al pader Maurus 75.– frs. 
da far in trenteisen per nos geniturs, pils mes e quels dil bab. Con biaras messas 
nus vein ussa schau far!

Las buobas vevan empermess che sch’el vegni meglier da schar far messas. 
Onna Catrina per 6.– frs. ch’ella veva survegniu. Suenter ch’il bab ei staus sa- 
traus, temeva ella fetg la notg. Ella saveva buca durmir e suava pliras, gie bia-
ras notgs, tut aua. Jeu vai detg: Gie, ti has buca schau far las sontgas messas. 
Ella di: Mo el ei buca vegnius meglier. Igl ei iu dus tochen treis dis e lu ha ella 
dau ils 6.– frs e detg: Mei enagiu e dai quei agl augsegner per far messas. Quei 
sto oz ord casa. Suenter ha ella mai suau la notg e saviu durmir.

Biaga temin nus e pegliein tema. Jeu tuttavia pegliel grondas temas, mo 
mon adina tut da stgir per la casa entuorn. Jeu saiel aber buca durmir bein. 
Igl emprem ditg ditg strusch clauder in egl. Ussa ch’igl unviern vegn temel jeu. 
Lu sundel mintg’onn mal vidlunder. Ussa schassen nus ira l’Onna Catrina fu-
mitgasa enzanua tudestg. Mo ins survegn buca plazza. Rughei tier sogn Giusep 
cun far ina novena ch’ella survegni gleiti ina buna plazza. Ch’igl ei aschi scart 
da plazzas ei che quels dalla Tiaratudestga vegnan a survir en Svizra per pauc 

ni mo per la spisa. Quei ei schon paupra glieud. Jeu vi era far ina novena e lu 
forsa che sogn Giusep po urbir ora. 

Jeu haiel schau ditg avon che scriver. Ei fa mal e va vess da scriver. Ei siara 
il pèz e culiez cu jeu mo patratgel e survegnel aschi mal il tgau. Perquei mondel 
adina giuadora a luvrar. Jeu level era finir las lavurs e lu scriver co igl ei iu.

Ussa vein finiu, era da scuder e spatlar. Ei ha dau daried fein, dabia graun 
e truffels, glin tschun miass e 7½ curtaunas semglin. Damaun fagein nus ora 
igl ieli. L’onda Maria Marta ha era fatg ora ieli a Rueras e nus vein gidau ella 
di e notg. Era da scuder vein nus gidau e far fein in di tuttas ed aunc dapli. Il 
Sigisbert ei staus dus dis ad uaul vid la sort cul Paul. Nus vein igl aug Hans 
Giachen che gida nus da cumprar e vender diltut. Il Paul sa aunc pauc cun 
quens. Sche nus vessen buca deivets, stess jeu franc pli sauna. Uss vegn ei sogn 
Martin e da pagar ils deivets. Mo tscheins dils deivets dat quei circa 600.– frs.

Caras feglias, vus saveis gnanc patertgar con car tut ei e massa cuosts dils 
tiers, las segiradas, taglias e pustretschs, consums e diltut. Basta, per mei ton-
scha ei schon. Jeu creiel ferm che jeu vivi buca ditg. Denton, sche mo jeu e tut 
nus murin bein. Jeu creiel era sco vus ch’il bab seigi morts bein. Ti Marta creias 
ferm ch’il bab seigi gia enta parvis. Sche mo jeu savess quei per franc. Jeu hai 
empermess, che sch’ei va buca memia mal, da schar far ina sontga messa per 
meins. Jeu haiel in grond desideri da gidar las paupras olmas. Sche jeu vess mo 
ils mettels. Jeu stoi aunc dir che las buobas ed jeu mein fetg savens tiels sogns 
sacraments ed unfrin si pil bab. Jeu hai detg ad ellas, cuort cul bab era morts, 
vus unfris si uonn tut il bien che vus fageis pil bab. Jeu hai era empermess quei. 
Sche mo ei vala enzatgei! Jeu quentel era da far e ditgel biars paternos ed auter. 
Denton tratgel che tut vali pauc. Po esser! Oz vi jeu finir!

Igl ei puspei vargau quater dis, dapi che jeu vai entschiet a scriver. Jeu e la 
Lisabeth essan vegnidas tut malsaunas da far ora ieli. Sch’ins mo vegn buca 
enta letg! Oz ei ils 10 ed igl ei uss dabia neiv. Nus vessen aunc giu dad ir sigl 
Uaul Flurin per bia manedels che jeu e l’Onna Maria e l’Annastasia vevan fatg 
gia il settember, entschatta october.

Nus vein negins purtrets dil bab, schiglioc vessen nus schau far tablas e 
tarmess. El ha mai vuliu quei e nus levan adina schar prender giu e tarmetter 
a vus.

Ier vein mazzau treis nuorsas. Nus vein giu igl aug Gion Battesta. Oz ein 
Onna Maria e Catrina stadas enagiu e gidau a mazzar las nuorsas digl aug 
Gion Battesta. Gliendisdis ei sogn Martin, la fiera. Lu va il Paul ora a vender 
ina mugia. Ussa vegn ei gleiti da filar. Nus vein denton aunc da lavar nies 
resti e quel digl aug. L’Annastasia ed aunc tschun buobas e dus buobs van 
o Camischolas a scola culs tudestgs. A Rueras era ei memia bia scolars. La 
scola da Camischolas han ei baghegiau tut autruisa. Ils augs ed onda Maria 
Marta ein pulit sauns. L’Onna Maria survegn aunc adina enqualga quei mal. 
L’onda Maria Marta e tuts laian salidar fetg. Ella hagi scret duas brevs e vus 
hagies buca dau risposta. Tgei quei seigi? Po scrivi! L’onda ei mai propi leda da 
quei plevon ch’ei ussa. Da 1922–1948 ha sur Fetz Giachen Antoni da Domat 

pastorau a Sedrun. Ella vess pli bugen giu il caplon ch’era onn, sur Simeon 
Calist da Lantsch, a Sedrun 1920–1922. A nus da Rueras emporta quei buca 
aschi bia. Il bia essan nus cheu e vein il nies. El ei schon empau plauns, mo in 
bien. Culs malsauns fa el fetg bien. Era cul bab ha el fatg oraziuns e visitau 
fetg bia. Uras steva el tier nus.

1924, igl avrel – brev 08
Avon enzacons dis havein nus cun grond legherment retschiert ina brev da 
tei, cara Mary Xavier. Lu erel jeu fetg malsauna enta letg. Jeu hai stuiu star 
18–20 dis en letg. Ussa level jeu, mo pos far nuot. Aschia eis ei gia tschun 
jamnas. Forsa vegn ei meglier cu ei vegn terrein e bialaura ed jeu pos ira in tec 
giuado. Il Stiafen Berther (1869–1950), miedi, di ch’ei seigi stau la grippa e 
quei vegni plaun. Oz eis el era staus. El ha detg ch’il puls seigi buns. Jeu hagi 
il magun e la beglia che lavurien buc ed ei fussi bien dad ira giu Glion el spital 
per midar clima e spisas e far bogns. Sche jeu massi bugen? Jeu hai lu detg, 
na! Oravontut pervia dils cuosts e che jeu siui mintga notg e lu forsa aunc ina 
stanza freida. Quei fuss nuot per mei. Nus vein giu endamen da mirar inaga. 
Tut unviern vevel giu ualti bia grev sil pèz ed adina mender, tuttavia la damaun 
fetg stretg e grevadetgnas. Igl ei vegniu mender e mender, entochen che jeu hai 
stuiu star enta letg. Jeu hai detg che jeu vegni buca pli meglier. Ussa vegnel jeu 
ord letg. Tochen suentermiezdi vi pudessel jeu buca scriver. Jeu hai mal il tgau 
e grevadetgnas. Ei vegn savens da quei curios che lavura ed jeu stoiel buffar 
e lu cu jeu possel suar, vegn ei meglier. Igl ei ina fleivlezia ed jeu tut tremblel. 
Quei cuoza ussa gia daditg. Enqual di tratgel grad che jeu vegni puspei afuns.

O, mias caras feglias, po rughei per nus. Jeu vivess aunc bugen empau. 
Quellas buobas vessen era negin. Ellas fan bien cun mei. Ti has era scret che 
vus scheies tut a mi. Jeu engraziel fetg a vus ed a vossa superiura. 

Jeu stoi scriver in tec per di. Jeu hai aunc mintgaton bravamein mal in egl. 
Damaun scrivel jeu vinavon.

Oz vi jeu puspei scriver vinavon. Sundel buca meglier che ier e matei aunc 
ditg aschia. Hagies buca per mal che jeu scrivel mal. Haiel tut quitau da scri-
ver, mo tremblel, siuel e cun in maun stoi jeu tener il tgau. Di alla abbadessa 
che jeu roghi dacormein, sch’ella laschassi far ina novena per mei tier sogn 
Giusep per che jeu vegni meglier. Di era che jeu engrazi per tut il bien ch’ella 
fetschi cun mei e nus tuts. Da tarmetter ora daners a nus ni a mi, vess jeu mai 
patertgau. Sche vossa abbadessa ha la carezia da gidar mei, sch’eis ella ina fetg 
buna olma. Schiglioc po buca fai ch’ella vegness vilada sin tei e quei fuss aunc 
da donn. Di che nus engrazieien per tut bien e vuleien adina rugar il bien Diu 
per ella e per vus.

L’onda Cristina ha tarmess a nus 114.– frs. Cu ti scrivas ad ella, sche en-
grazia. Nus stuein tarmetter ad ella il Calender Romontsch. Lu lessel era aunc 
rugar tei Margreta da rugar per mei tier Diu e sogn Giusep. Jeu haiel adina 
da batter cun schliats patratgs e malschubers. Il pir ei aunc ch’ei va encunter 
persunas sontgas e lu aunc encunter Diu e la sontga famiglia. Cur che jeu vi 
dir paternos ni oraziuns, vegn ei diltut che jeu astgel gnanc mirar sin Diu, 

Nossadunna e sogn Giusep. Igl augsegner di che quei seigi il nausch che tenti 
e quei seigi buca puccau. Sche mo igl ei buc! Jeu vegnel tut confusa e tratgel 
che jeu stoppi perquei grad ir egl uffiern.

Jeu ditgel bia rusaris pellas olmas e pella Immaculata e paternos per che 
Niessegner prendi naven quei.

Ussa caras feglias, dei a mi in cussegl. Jeu roghel era vossa abbadessa per 
agid. Rughei per mei e per tuts che nus mierien bein, pudeien viver bein e far 
dil bien ton sco ins sa e po e vegnir tuts enta parvis.

Igl aug Hans Giachen ha denton detg ch’el tegni ch’ins sappi far nuot cun 
quei. Cheu va ei per la partiziun dil fatg dalla famiglia Deplaz ed igl aug veva 
priu quei enta maun. El spitgava dallas duas munisessas e dall’abbadessa in 
scriver da desister dalla ierta. Ti sas dir alla mumma ch’ella duessi far in scri-
ver che la claustra laschi tut alla mumma e soras. Igl aug lai mirar quei um 
da Mustér e lu scrivin nus tgei che quel di. Quel ha da far cun da quei ed ei 
stregns. El vegn tgunsch a far in scriver e lu tarmetter a vus. Vossa abbadessa 
e vus stueis lu suttascriver. Forsa fa el in scret per tudestg. La superiura sa bein 
tudestg? Ei fa buca prescha e nus scrivin lu.

Ussa cun spitgar, sai jeu era dar risposta sin brev da tei Margreta. Nus es-
san selegrai ed engraziein. Dapi che hai entschiet a scriver quella brev, sundel 
ussa bia meglier. Mo a luvrar pos jeu buca ir. In di hai jeu purtau gentar vin 
Dieni e sundel puspei vegnida mender. Ti scrivas che ti sappies tarmetter negins 
daners, damai che ti hagies negins. Mo tgei pupi ei quei? Nus manegein che 
quei seigi in dollar. Il Paul manegia che quei seigi mo schiglioc in pupi. Per 
l’enzenna ed il cor da Jesus engraziein nus fetg. Omisduas stuesses scriver per 
tgi quei ei, pertgei l’Annastasia ei buca cuntenza. Nus mondien adina cul bia 
ed il bi. Ei legra era zun fetg, che vossa abbadessa hagi detg da scriver, che vus 
seigies duas bunas buobas. Jeu salidi ella fetg ed engrazi dacormein per quei 
bien laud e lu per tut bien ch’ella fa cun mei e nus tuts. Scrivi cura che vus veis 
quei grond di che vus vegnis a metter giu il vut perpeten. Lu lessel jeu schar 
far 1–2 messas per vus.

Caras feglias, Niessegner po prendi si vus sco veras carezontas spusas. O, 
jeu lessel era che jeu fuss leu quei di. La dumengia avon lein nus ir tiels son-
tgissims sacraments ed unfrir si per vus ed il bab. Po rughei era adina pil bab. 
Las olmas el purgatieri ein aschi pupratschas e spetgan adina vess sin nossas 
oraziuns per ellas.

L’onda Cristina vegni era quei di, ha la Marta scret. Salidei ella! Jeu sundel 
ussa dabia meglier. Era l’onda Emilia Rensch-Derungs e tuts che vegnan quei 
di, schein nus salidar. Vein udiu ch’il Plaisch, il Placi Derungs, seigi maridaus. 
Ei quei ver?

Ussa aunc in per paucas novas: Onna Maria (1896–1977) dils Gion Fidels 
Berther marida uss cun in dil calger Monn, cun Giachen Antoni Monn (1889–
1958). La sora Maria Barla (1898–1959) ei era maridada giu Surcuolm cun 
Gion Battesta Casanova (1895–1938) e sia sora Maria Ursula (1904–1984) 
maridi era d’atun, ella ha maridau Gion Walder (1899– ) da Surcuolm. Il Paul 
vier marida era cun sia fumitgasa, ina da Tschamut! L’Onna Catrina Venzin 

(1903–1924) dalla Lucia Venzin-Hitz ei morta dil trer anavos. Siu bab Vigeli 
Venzin ei lu staus empau malsauns e la mumma ei stada 21 di enta letg ed ei 
aunc pauc. In auter onn havein nus tgunsch messa nuviala d’in fegl dalla Gada 
da Selva, dil Flurin Venzin (1900–1980), messa nuviala 1925. In onn suenter 
1926 ei lu messa nuviala dil Maurus Brugger (1901–1947), e 1927 l’auter fegl 
dalla Lucia Venzin-Hitz, il Sep Antoni Venzin (1902–1959). Quei ei bein bien?

1930, il december a Rueras – brev 09
La Marta ha ussa scret duas brevs ualti ina suenter l’autra. Ella ha era tarmess 
in dollar e tablas, ina pli biala che l’autra. Il dollar ha matei la superiura dau 
da schar tarmetter. Jeu laschi engraziar fetg persuenter.

Nus, tuttvia jeu, hai gronda fidonza en vossas oraziuns e lessel che vus 
vegnies veglias, mo per saver far bia dil bien per mia olma, cu jeu sun morta. 
Rughei per nus tuts per ina buna sanadad e pasch e ch’ei mondi bein cun nus. 
Rughei per tgierp ed olma! Quei ei il pli principal e che Dieus detti ina bunura 
da bein murir.

Nus vein giu missiun. Ils dus paders caputschins il Sep Antoni, pader Placi 
(1875–1944) e Tumaisch Baseli, pader Teodosi (1888–1944), digl Emanuel 
Deragisch (1846–1924) a Bugnei han fatg circa 25 priedis en otg dis. Ils priedis 
ein stai in pli serius che l’auter che la glieud ei vegnida confusa. Ins scheva e 
di aunc: Na, igl ei buca pusseivel da vegnir salvs. Biaras femnas e jeu vein priu 
2–3 gadas penetenzia ed ins ei aunc buca consolaus. Era la Lisabeth e l’Onna 
han fatg il medem, oravontut igl emprem. Mo ussa ein ins bia pli consolaus. 
Nies augsegner sa la finfinala aunc consolar il meglier. Ier ha el aunc detg a 
mi: O, igl ei buca grad aschi nausch, cu jeu hai detg che tenor ils priedis ch’ils 
paders hagien fatg, mondien nus buca enta parvis.

Cheu fuvan duas persunas buca grad fermas da spért. Quellas fuvan in tec 
curiosas. Aschia in da Selva, in giuven dil Fidel Giachen. Quel era ruclaus 
avon dus onns e sefatgs fetg mal el tgau. La Paula Monn (1897– ) da sisum 
il vitg da Sedrun ch’ei veglia sco ti Margreta, fuva era in tec ed ei han stuiu 
ir giu Realta cun ella. Ella luvravi nuot e levi mo magliar e star enta letg. Da 
Surrein ein dus umens vegni curios, in il Vigeli digl aug Stiafen da Gonda e lu 
l’onda Maria Marta Alfonsa era e sia sora era in tec. Ella ha ina sia feglia, la 
Maria Urschla Flepp (1915–1930), la gronda da quendisch onns ch’ei morta e 
satrada grad duront la missiun. Ella ha giu fetg ruh el tschurvi, grondas dolurs 
e lu ei tia madretscha era vegnida malsauna e seprida en. Fai bien e roga en 
special per tia madretscha. Rughei era per tut quels, omisduas e tuttas soras 
ch’els vegnien gleiti sauns.

Saveis crer ni buc! Cu jeu scrivel a vus e sun miserabla e malsauna, sche 
vegn jeu gleiti dabia meglier e quella gada era. Ussa sundel pulit, mo fagei 
tuttina vinavon cun vossas oraziuns per mei. Jeu hai gronda fidonza en ellas 
ed ellas gidan mei. 

Ussa aunc in grond salid dalla sora Lisabeth (1900–1975). Il Gion AnToni 
Berther (1897–1958), igl um dalla Lisabeth, scriva era gleiti. Il pign, il Giusep 
Fidel (1929–1994) ei cheu e tenta tudi vid rodas ed asp. Grad uss stuein jeu e 

l’Onna rir. El ei secavegliaus enschanuglias ed ha priu igl asp, il spiel e la guila 
e vul aspar. Nus vein bia lev cun el, mo era bia pazienzia. El fa era tàtà allas 
ondas muniessas sils purtrets. Il Paul ha era bugen el, ed il pign el. Pli bia vi 
jeu schar scriver l’Onna Maria.

Vus veis bein survegniu la brev ch’igl aug Hans Giachen (1867–1930) seigi 
morts. Schei saver e rughei per sia olma! El ha fatg bia bien cun nus dapi la 
mort dil bab.

1931, il schaner a Rueras – brev 10
Ina brev vevel jeu scret ch’igl aug seigi morts. Jeu hai era dau part a vus che la 
Rosa Derungs (1910–1983) seigi maridada cun Aluis Jacomet (1899–1955) e 
che la sora Catrina (1905–1962) e siu um Lucas Beer (1901–1983) seigien stai 
otg dis sin viseta. Lu vevel detg da tarmetter quella brev a schar leger l’onda 
Emilia. Ina brev veva l’Onna Maria (1901–1943) scret sur diltut ed era da nos 
deivets. L’onda Maria Marta veva detg inaga a mi da buca scriver diltut, dils 
deivets ed auter, che vus stetties mal e seprendeies en.

Jeu hai era giu scret ch’igl augsegner seigi ius giu Cuera el spital. Ussa eis el 
vegnius ensi pulit sauns. Jeu sundel ida enagiu cun tia brev e tablas. El ha giu 
fetg bugen ed el scrivi gleiti. Suenter enzacons dis sundel puspei stada tier el. 
El veva grad scret e fatg purtar sin posta. Suenter in meins sundel puspei stada 
tier el ed el ha giu da dir e schar leger. Ti vevas survegniu e dau risposta e lu 
aunc tarmess in dollar che vossa superiura veva dau. Igl augsegner era aschi 
leds ed ha detg che jeu hagi bunas feglias e che la superiura sappi quei e detti 
dollars a mi, ad el, ed ad auters. O, con bugen che jeu dessel era, sche nus 
vessen buca quels deivets. Bia era gia giu, mo ussa havein nus priu giu il mun 
dalla Catrina, pertgei ad ella era tuccau il meglier. Aschia si Davet e miez il 
nuegl a Dieni ch’era tut fatg da niev e dau bia cuosts e greva lavur. Ad jasters 
levan nus buca schar, aschia che nus vein priu giu.

Al pader Maurus hai jeu scret da cussegliar, sch’ei fussi giuvnas che lessien 
ir en claustra, d’ir en tier vus.

Ha l’Annastasia (1909–1978) scret a vus? Ella ei fumitgasa a S.Gagl. Ella ha 
buca grad ina buna plazza, sis umens, patruna ed aunc ina femna cun tschun 
affons. Il patrun ei malsauns cun ils reps enta culiez. Ei manegian da saver 
gidar. Jeu sai aunc nuot tgei ch’ella studegia. En la davosa brev ch’ella ha scret 
vess ella tut idea d’ir en claustra. Igl ei stau missiun ed ella era gia a S.Gagl 
e lu stada tier pader Teodosi. Ella ha viu quei pauper um en sias dolurs e tut 
buca bien e forsa survegniu quei patratg. Ella scheva schon enqualga, sche 
jeu savess tudestg, sche mass jeu schon en claustra. Sch’ella mass, sche schass 
jeu il pli bugen vegnir ella tier vus. Ella savess bein star tier vus sco fumitgasa 
tochen ch’ella savess il lungatg.

Onn ha la Margreta scret che l’abbadessa schassi vegnir ina ni l’autra per 
nuot en claustra. Sche quei sa daventar, sche san ins aunc sescriver. Rughei vus 
duas e tuttas soras ch’ella anfli quella clamada ni silmeins la dretga.

L’Onna marida tgunsch cun in fegl da tiu padrin, il Gion Fidel Hitz. Ti 
Margreta seregordas bein aunc da tiu padrin? Igl ei aunc buca fatg giu cu ed 

ei savess era aunc ir en aua. Rughei ch’ei daventi la veglia da Diu e che tuts 
elegien ora la dretga clamada. Jeu fagess fetg vess da schar ir l’Annastasia 
en claustra – mo lu schass jeu era aunc ir bugen! Per nus fuss quei puspei in 
grond sacrifeci.

Sundel buca enta letg, mo propi buca bein. Rughei per mei, per viver e 
murir. Jeu hai adina luvrau fetg e vegnan bein buca a schar pitir mei, cu ins ei 
aschi pauc e vegn aunc mender.

1932, il settember, St. Francis Hall – brev 11
Igl ei l’emprema brev avon maun da sora Maria Ursula ni Margreta Deplaz. 
La brev ei scretta alla sora Lisabet ed a siu um Gion Antoni Berther. Avon 
paucs dis hai jeu retschiert la brev da tei, car quinau Gion Antoni. Jeu haiel 
giu grond legherment che Dieus ha benediu vus cun in auter affon. Jeu haiel 
era giu plascher d’udir che vus hagies numnau ella Maria Ursula (1932–). Cun-
inaga haiel detg a tuttas muniessas cheu che ussa hagi jeu ina niaza, poppa 
Maria Ursula. Tuttas rievan e tentaven mei.

Savens seregordel jeu da vus en mias oraziuns. Jeu damondel il Tutpussent 
da benedir vus e dar la grazia da trer sil ils affons che Dieus vegn a confidar 
a vus. Schegie che jeu sun schon varga vegn onns ell’America, vegnel jeu fetg 
savens cun mes patratgs avon igl altar grond ed avon ils altars dil Cor da Jesus 
e sogn Cor da Maria en vossa cara baselgia a Rueras ad adurar e supplicar.

En tia brev has ti tarmess in purtret da tia famiglia cun tei, la Lisabet e vos 
dus, en verdad grass e stupents affons. Han els cavels cotschens? La Lisabet 
vesa propi ora bein, sco ti era. Oravontut vesan ils affons ora bein. Els ston 
survegnir bien quitau. Engraziel, ed jeu vessel plascher da survegnir in purtret 
da vossa poppa ed in maletg da vossa nova casa.

Co va ei cun il Paul e l’Onna Maria? Jeu stundel fetg mal per l’Onna Maria 
ch’ella ei ussa tut persula en nossa casa.

Co va ei cun ils fargliuns Berther? Jeu seregordel aunc dil Luis (1894–1961), 
l’Onna Maria (1896–1977), Barla (1898–1959), Giuseppa (1901–1973) e 
Francestg (1906– 2000). Salida per mei tuts e tia mumma.

Uonn havein nus giu ina fetg biala stad, fetg leva e buca quellas liungas e 
stermentusas caliras sco ils dus onns vargai.

En cheu ein ils temps fetg paupers. Biaras, gie fetg biaras bancas ein serradas 
e fetg bia glieud han piars tut lur daners. Ils purs survegnan pauc ni nuot per 
lur products. Ils luvrers survegnan negina lavur e san cunquei fadigiar nuot. 
Quels che han lavur survegnan pintgas pagaglias ed han fetg bia e greva lavur. 
Tgi sa tgei che vegn aunc a daventar?

Nies collegi entscheiva damaun. Nus havein entuorn 320 students. 150 da 
quels stattan cun nus, maglian e dorman en il collegi. Nossa scola, scola reala, 
ha entschiet avon ina jamna ed ha 360 students. 62 da quels stattan cun nus. 
Nus havein 40 spirituals, professers e tschun auters seculars. Lavur vein nus 
avunda.

Fetschel il meglier da calar per quella ga. Perdunei miu malscriver. Speronza 
che vus capies miu pauper romontsch.

1933, december, Marble Rock – brev 12
Sora Maria Ursula giavischa in bi Nadal e tarmetta auguris per Daniev. Cheu 
tarmettel maletgs per tes affons per far ad els in plascher. Nus havein in fetg 

freid unviern e mo pauca ni 
nuot neiv. La Marta ed jeu 
essan saunas.

1935, il matg da Marble Rock, 
Iowa – brev 13
La brev ei adressada alla sora 
Lisabet ed al quinau Gion 
Antoni. Ella scrivessi bugen 
pli savens, mo ella sappi buca 
tgei scriver ed ei mondi vess 
da patertgar per romontsch, 
scriva la sora Maria Ursu-
la. Nus essan en buna sana-
dad. Nus havein survegniu 
in purtret cun si tei Lisabet, 
l’Annastasia, il Paul e la Ca-
trina. Ti vesas ora fetg bein e 
cuntenza. Dieus ha gia bene-
diu vus cun stupents, grass e 
taffers affons. Entras la Ca-
trina hai jeu survegniu foto-
grafias da vossa casa cun tei 
cara sora e tes affons. Savens 
mirel jeu sin quels.

Cheu tarmettel a ti ina pintga memoria, in fazalet da nas, il qual igl aug Placi 
Derungs veva dau a mi. Il péz entuorn hai jeu fatg. Ussa mein nus gleiti puspei 
en nossa claustra a Dubuque. Leu vein nus ina jamna exercezis spirituals. Leu 
vegnin nus a star naven dils 8 da fenadur entochen entuorn ils 6 d’uost. Lu 
vegnel a seveser cun la Marta. Quei fa grond plascher e legherment. Co va 
ei cun la Annastasia? En sia brev d’entuorn Daniev era ella fetg ventireivla e 
cuntenza.

1935 – brev 14
La suandonta brev ei buca avon maun entira, l’entschatta maunca. Ella ei 
scretta da Gion Battesta Berther-Caduff (1874–1945), frar dalla Lisabeth De-
plaz ed aug dallas muniessas. La secunda part ei scretta dalla feglia Catrina 
(1911–1993) che ha maridau Gion Antoni Giossi (1912–2006). . . . Jeu hai 
stuiu star ditg enta letg, tudi sidretg cun grondas dolurs. Ussa sun jeu pulit, 
mo il tgau sai aunc buca menar scoiauda. Jeu mondel tuttina a luvrar. Sche vus 
vegnis inaga sissu che jeu seigi morts, sche serecamondel per vossas oraziuns. 
L’onda Maria Marta ei ditg buca stada tafra. Ella era stada tier la quinada dil 

Sora Margreta 1933

mistral che ha giu malcostas. Quella ei aunc adina enta letg. Ella ha survegniu 
in friessen e stada ditg miserabla. Il friessen ha l’onda survegniu. Ella vesa buca 
ora bein, schegie ch’ella lavura adina e di ch’ella seigi pulit. Sco ti sas ei l’Onna 
Maria maridada ed ei aunc ensemen cun il Paul. Sco ins auda enquera lez den-
ton era da maridar. La casa han ei partiu ed il Paul habitescha dadens. Ils tiers 
gronds han ei era partiu. La Lisabet ha quater stupents affons, in buob e treis 
buobas ed aunc da mirar a vegnend. Igl um ha bia lavur ed ei in bien meister. 

Uonn vein nus giu in lev unviern entochen il schaner. Mo ussa vein nus bia 
neiv ed igl ei vegniu freid. Las buobas ein denter las cantaduras e ston ir duas 
gadas per jamna ad emprender. Ils mats van era il gliendisdis. Els ein entuorn 
trenta. Quei ei ina buna caschun – saveis schon! Ils tiers vein ussa a casa e 
gievgia mazzein il piertg. El ei buca grass. El ha giu purschals fetg tard ed ha 
magliau mal. Las nuorsas pagan aunc pulit e perquei vegnin nus pli lunsch da 
vender lezzas.

Caras cusrinas,
En num da nus treis scrivel jeu a vus duas lingias. Il bab ha scret ualti tut ed  
aschia sai strusch tgei scriver. Nus fussen era aschi cuntenzas, sche savessen 
esser aschi bunas sco vus. Mo nus havein buca giu quella clamada e sefidein 
perquei sin las oraziuns da nossas bunas cusrinas. Alla Annastasia, sora Elisa, 
havein era aunc da scriver. Lezza ei fetg cuntenza. Ella ha scret fetg bia sin 
Daniev per ils dacasa, augs, ondas, cusrins e cusrinas. Cu nus essan i tier la 
Lisabet a far Daniev, ha ella schau leger nus tuts. Ei era per nus fetg commuen-
tont ch’ella era aschi fetg cuntenza. Ella vegn bein era a rugar per nus.

L’Onna Maria ha survegniu in fetg bien um ed avon ch’ei seigi in’auter onn, 
vegnan els schon a ver in taffer camerat en famiglia. Nus essan ussa era ualti 
veglias. La Maria Giuseppa (1910–1962) ha il mars 25, jeu, la Maria Catrina 
(1911–1993) vegnel igl avrel 24, il Giachen Giusep (1914–1998), il mars 21 
ed il Victor (1915–1994) vegn 20. Lez ha gleiti da far recrut. Ussa astgassen 
schon era gleiti studegiar da far ina buna partida, neve! Denton vein nus aunc 
negina caschun. Ils 31 ei il pir da finadin e tochen lu ei aunc ditg temps. Sche 
mo Dieus lai star nus sauns. Gliez ei aunc il meglier e la finala che nus vegnien 
enta parvis. Leu sperein  nus da seveser cun vus, cun nossa mumma che vein 
buca enconuschiu sin tiara e cun tuts cars sparti da nus da quest mund.

1937, Dubuque, Iowa el meins november – brev 15
La brev scriva la Marta, sora Francis Xavier a tut ils fargliuns a Rueras. Suen-
ter ils giavischs ed auguris per Nadal e Daniev cuntinuescha ella: Co essas vus 
mes cars tuts, gronds e pigns? Speronza essas tuts sauns, leghers e cuntents. 
Mia sora ed jeu essan il medem. Cun la sanadad hai jeu giu cletg. Jeu sun mai 
malsauna. Niessegner ei staus fetg buns cun mei. 

Gie, mes cars, nus vein d’engraziar a Diu per tut il bien ch’el ha fatg cun 
tgierp ed olma. Nus stuein esser engrazieivels ch’el ha dau buns geniturs ch’han 
tratg si nus en tema e carezia da Diu. Nossa veta dependa tut dils buns geniturs 
e co ils affons vegnan educai. Igl ei da star mal da veser ozildi biars geniturs che 

sedeportan nuota grad bein 
e dattan pauc per ils affons. 
Paupers affons, els san buca 
far meglier.

Cheu hai jeu giu ina giu-
vna. Mia entira veta hai jeu 
mai viu ina da quellas caus-
sas. Nus savevan far nuot cun 
ella. Ella ei stada en schliata 
cumpignia ed ussa ha ella  
piars il patratg. Ella ei stuor- 
na ed ei egl institut da  
stuorns. Neve, quei ei bein 
trest. Ella ha mo 22 ni 25 
onns e sco ei vegn detg, vegn 
ei buca meglier. 

Cheu supplichescha ella d’engraziar a Diu pils buns geniturs e scriva vina-
von: Nus vein grad ussa 125 giuvnas ed ellas ein tuttas ualti bunas. Mintgaton 
dat ei schon empau confusiun. Mo cun tontas, ston ins spitgar da quellas caus-
sas. Ussa eis ei las dudisch dalla notg. Mintga sera sto ina sora star si entochen 
las dudisch ed oz sun jeu quella. Jeu stoi schar vegnir en las buobas. Tgi ei stau 
a cumedia, tgi va a saltar e tgi va tscheu e tgi va leu. Allas dudisch vegn serrau 
ed ussa mondel a letg. Biaras vegnan gest ussa e quellas che vegnan pli tard 
ston bransinar e la superiura lai vegnir en ellas. Ellas survegnan lu ina sevilada.

Cura che la brev vegn tier vus eisi damaneivel da Daniev ed jeu clomel: Bien 
di, bien onn e dai biemaun!

Mia sora, sora Maria Ursula, ei aunc ad Ossian, Iowa. La sora Devota ha 
uonn fatg midada. Ella ei ussa ualti lunsch naven da nus, mo pli damaneivel 
da sia mumma. La stad vargada eis ella stada cheu ina jamna e gidau ora nus. 
Mia sora ei era stada cheu enzacons dis sin viseta e gliez vein  nus fatg ir la 
bucca, mo tut en engles. Nus tschintschein mai romontsch!

1947, Le Mars, Iowa – brev 16
Da diesch onns maunca la correspondenza. L’emprema brev digl onn 1947 
scriva la sora Francis Xavier da Le Mars el Stadi Iowa. Mia sora ed jeu havein 
tarmess in pac a vus. Igl ei enzacontas caussas per memoria da nus.

Per l’emprema gada plaida ella d’in Tuatschin ell’America. Il Tumaisch Beer 
(1877–1966), emigraus 1921, ei sin viadi da vegnir leu sin viseta. El stat treis 
meins e vegn lu anavos. Tgi da vus less vegnir anen cun el? Forsa savess ina 
da tias feglias vegnir cun el e luvrar per nus el spital. Lavur vein nus avunda. 
Tgeinina vul vegnir? Pudesses ti Elisabet schar ir ina? Il viadi ei liungs, fetg 
liungs ed jeu temess ch’ella schass encrescher memia fetg. En l’America ston 
ins era luvrar fetg. Ins sa nuota prender ils daners si dallas vias. Ins sto luvrar 
per els. Ils quater onns, che jeu hai luvrau sco fumitgasa, hai jeu stuiu luvrar 
fetg. En claustra stoi jeu era luvrar detgavunda.

Davostier ei nudau: Fenadur 25–47, Bomber – 4 
engines – 2000 horse power each. Yus sur Atlantic 
– fatg 54 missions. Essan stai en quel. Quei ei sora 
Devota, Francis Xavier ed jeu cun igl um d’ina 
feglia della onda Millia.



546

Speronza essas tuts sauns, sco nus era. Co va ei cul frar 
Paul Giusep (1903–1969) e cons affons ha el? Jeu hai scret 
ad el, al Gion AnToni Peder (1902–1996) ed alla Luisia 
Caduff-Berther (1909–1984) a Camischolas. Ella veva 
scret dalla mort dalla Maria Marta Berther (1870–1945).

1947, il december – brev 17
Da sora Francis Xavier, Marta. Co stat ei leu? Nus vein per 
in liung temps neginas novas da leu. Il Tumaisch Beer ha 
scret che vus seigies ina gronda e stupenta famiglia.

Ils onns vargan vi dabot. Jeu sun gia tschunconta onns 
veglia. Miu bab fuva 56 onns vegls tier la mort. La stad 
vargada essan nus stadas a Dacota dil Sid. Ei han fatg fetg 
bien cun nus. La Rosa Monn scriva pauc a nus. Siu fegl ei 
el spital. El ha il trer anavos e la Rosa ei plein grevadetgnas 
pervia da quei. Nus essan saunas e cuntenzas. Jeu hai aunc 
adina la medema lavur. Nus havein ina maschina nova da 
far ora cul fier. Cun quella maschina fagein nus ora tschien 
batlinis en in’ura.

Mia sora cusa ed ha quitau da nossa caplutta e dallas 
combras dil caplon. Ella fa aunc bia autras caussas. Ella 
duess buca luvrar aschi fetg, pertgei ch’ella ha vid il cor. 
Enqual di vesa ella ora fetg mal. Jeu temel ch’ei anflien ella 
in di morta.

1947, il december – brev 18
Sora Maria Ursula scriva medemamein per Nadal e Daniev alla sora Lisabet e 
sia famiglia. Quasi en tuttas brevs che vegnan pil pli screttas alla fin digl onn 
serepetan quels giavischs e quei tuna aschia: Giavischel a vus mes cars ina biala 
fiasta da Nadal. Vegni igl affon Jesus a benedir vus tuts ed emplenir vos cors 
cun sontga letezia e pasch. Augurel era in ventireivel e legreivel bien niev onn 
cun buna sanadad, ventira, liunga veta e la finala la gloria dil sogn parvis, nua 
che nus vein speronza da seveser in di. Ella s’interessescha schebein ils pacs sei-
gien arrivai e scriva davart ils schenghetgs: Quellas cozzas da péz hai jeu fatg. 
Igl ei stau bia lavur, pertgei che jeu hai buca bia peda per da quellas caussas. 
Quei rusari blau fuva in da mes schenghetgs per miu giubileum d’argien. Quel 
hai jeu dau alla Lisabet. Quel cuosta entuorn 5–6 dollars. Speronza ei tut quei 
vegniu! La stad vargada fuva ella era stada el Dacota dil Sid cun sia sora e la 
sora Devota. Tut nos parents han fatg flot cun nus. Treis notgs essan nus stai 
tier l’onda Cristina Derungs-Burkler. Ella vesa ora veglia e pintga e lavura 
aunc adina. Duas notgs essan nus stai cun las feglias da l’onda Emilia Rensch-
Derungs. La viseta ei stada memia cuorta ed ei era ina stermentusa calira.
Il Tumaisch Beer ha scret ch’el hagi visitau vus.

Sora Devota, 
feglia d’Emilia e 
Joseph Rensch-
Derungs

1949, il schaner a Le Mars, Iowa – brev 19
Ils patratgs van tier nos fargliuns en nossa cara patria Svizra e Tujetsch. Adina 
puspei animescha la sora Francis Xavier da vegnir ell’America: Havessen las 
feglias buca tschaffen da vegnir ell’America? Jeu fuvel 18 onns cura che jeu sun 
vegnida anen. Jeu sundel vegnida cun il Mattias Capaul da Danis. Jeu mirel 
a vegnend el e sia dunna sin viseta. Els ein i a far viseta en California e cu els 
vegnan anavos, han els el senn da visitar nus. Il Mattias ei staus fetg buns cun 
mei. Era la Rosa Monn ei stada buna cun mei. Per ella stun jeu mal. Siu fegl, 
il Vincent (1926–1948), ei morts da sia malsogna. El era mo 22 onns vegls. El 
fuva ussa a casa, mo astgava luvrar pauc ni nuot. Jeu stun mal per ils geniturs. 
Per il Vincent sun jeu leda ch’el ei morts. Jeu stevel mal per quei pauper buob. 
Nus essan stadas leu sin viseta e vein viu co ei fuva cun el cun quella malsogna, 
il trer anavos. Igl ei ina benedicziun dil Segner ch’el ha priu el.

Co stat ei en Tujetsch? Matei ch’igl ei midau fetg bia en 35 onns? Jeu sundel 
ida naven da leu igl onn 1914. Jeu hai buca viu il Tumaisch Beer dapi ch’el ei 
anavos. El ha scret a nus: Las vals ed ils cuolms vesan aunc ora tuttina. Van ils 
umens aunc adina per lenna igl unviern sco ei mavan avon onns? Jeu seregor-
del aunc bein, co mes augs e nies bab mavan per lenna e vegnevan cun gronds 
pegns sin ina schletta ch’ina mugia tergeva. Han ins aunc adina mugias che 
tilan, ni han ei ussa cavals? Han ei maschinas sco ei han ell’America?

Nus havein pauca neiv, denton fetg bia glatsch. Ins sa strusch ira sin las vias 
per tema da dar giu e rumper l’ossa.

Nus omisduas havein fetg bia lavur, ella cun cuser ed jeu cun lavar resti. 
Igl onn 1948 havein giu da lavar 34’409 batlinis e cozzas da letg. La jamna 
vargada havein nus giu 859 batlinis e cozzas. Jeu haiel duas bunas buobas che 
lavuran cun mei. En quei spital sundel gleiti siat onns. A Dubuque havein nus 
baghegiau in spital niev. Siat soras ston ira el spital niev e quei dat dapli lavur 
per nus. Aschi bia glieud sil mund e cura ch’ei vegn da luvrar anflan ins negin!

1949, il fevrer – brev 20
Co va ei cun vus? Ils affons ston esser bunamein carschi? Las brevs cunte-
gnan savens bia damondas. La brev ei scretta da sora Maria Ursula. L’onda 
Cristina scriva ualti savens  a nus. Uonn ha ella tarmess 10 dollars a nus sin 
Nadal. Ella ei ualti tafra, mo vegn pli e pli pintga e lavura aunc adina fetg. 
Ella ha el senn da visitar nus. Nus mirein era a vegnend il Mattias Capaul cun 
sia dunna.

Nus havein giu in stregn e ruh unviern. Igl ei bia glatsch e quei dat bia ac-
cidents. Nus vein 50 letgs el spital, mo havein denter 15 ed 80 malsauns. Bia 
lavur dapertut e memia pauc muniessas. En l’America, sco en Tujetsch, sto ins 
luvrar cul suadetsch en fatscha. Nus essan veglias, jeu 52 ed ella 54. Mo essan 
aunc spertas sils peis. Cheu el spital sun jeu ussa endisch onns. Mia lavur ei 
sco adina: cuser, mirar dalla caplutta, mirar suenter e far hostias e pinar per la 
messa. Tut mia lavur hai jeu bugen. Jeu sai buca luvrar sco jeu vi, pertgei che 
miu cor ei schliats e stoi ver quitau. Jeu haiel era da far fetg cun la gnarva e 
tremblel. Mo tut per Diu! Schiglioc sundel ventireivla e cuntenta.



548

La Maria Ursula fatschen-
ta medemamein la mort dil 
Vincent Monn e scriva empau 
dapli che la sora: El ha giu in 
accident cun auto. Ei era bia 
glatsch ed el ei ius en ina pe-
tga da telefon. Il Vincent ei lu 
arrivaus a casa e saveva buca 
tschintschar e fuva blaus sut 
in egl. Entuorn las endisch 
dalla damaun eis el morts. 
La Rosa ha fatg scriver a nus 
e tarmess 50 dollars per far 
messas pil Vincent. Jeu stun-

del mal per els. Els eran adina aschi buns cun nus. Duas ga per sis dis essan 
nus stai a visitar els.

1951, ils 21 da schaner – brev 21
Puspei ein dus onns vargai dapi la davosa brev dalla sora Francis. Mo era da 
Rueras arriva pauca posta ell’America ed ella dat novas ch’ellas seigien aunc 
vivas. Ella scriva dalla vegliadetgna, dalla sanadad ed animescha las buobas 
dalla Lisabet da vegnir els Stadis Uni. Gest ussa ei la buoba che gida la sora 
Ursula malsauna. Ella ei dalla Pologna. Ella ha stuiu endirar fetg bia duront 
l’uiara ed ei vegnida catschada ord casa, giu pauc e schliet da magliar, ha stuiu 
schelar stermentus ed ei ussa traso malsauna. Jeu sai buca tgei ch’ei fan cun 
ella. Ella ei tut persula e sa nuot da sias soras. Ses geniturs ein morts.

Quellas uiaras portan nuot auter che miseria sin quei mund. Co stat ei leu? 
Tschontschan ei era d’uiara? Cheu tier nus ein biars umens che ston ir. Tgei 
ch’ei vegn a daventar sa negin. Nus mirein a vegnend uiara cheu ell’America.

Nus havein giu visetas da Romontschs da St.Paul. Il Mattias Capaul ei staus 
cun sia dunna  e feglia. Era la Rosa Monn e siu um ein stai cheu. Tuts tschon-
tschan romontsch e nus savein buca pli tschintschar romontsch ed ei va era 
vess da scriver. Ussa sun jeu 37 onns ell’America e 32 en claustra. L’Annastasia 
scriva che biaras da sias muniessas mondien ella missiun. Nus vevan era mu-
niessas en China, mo suenter l’uiara han ellas stuiu vegnir anavos.

Co stat ei leu? Haveis aunc lavinas che vegnan giu sco avon onns? Nus 
havein strusch neiv. Haveis era radio en vossa casa?

La dunna dil Tumaisch Beer ei morta, la Berta, naschida Wiesendanger 
(1882–1950). Enqualga scriva el a nus. L’onda Cristina ei era stada cheu sin 
viseta. Ella vesa ora fetg bien.

1951, il schaner – brev 22
L’introducziun dalla Maria Ursula ei dedicada als usitai salids ed ella cuntinue-
scha: En las gasettas havein nus legiu dallas stermentusas lavinas. Oberalpsee 
sto esser quei hotel, nua che nus sco affons da scola, eran stai in’excursiun. Sco 

Il Sep, Pepi, e la Rosa Monn-Jacomet avon sia casa 
venala a St.Paul

jeu haiel legiu ein entirs vitgs vegni satrai sut la neiv. Speronza buca Rueras ni 
la Val Tujetsch. Ella remarca era dallas visetas romontschas: La Rosa Monn e 
siu um Joe ein vegni in di en siu auto niev. Els han purtau diesch funs puolpa, 
caschiel ed era dau 10 dollars.

L’onda Cristina ei vegnida ina sera e puspei ida l’auter di. Ella vesa ora pin-
tga e veglia e strusch auda. Tut quei ha fatg a nus grond legherment e plascher.

1952, el meins november – brev 23
Sora Francis Xavier a sora Elisabet e fa-
miglia. Uonn ha ei dau ina gronda midada 
cun mei. Jeu sun buca pli el hospital. Mia 
sora ed jeu essan buca pli ensemen. Ella ei 
aunc el spital e speronza sa ella star leu. 
Igl ei in aschi bi plaz da lavur. Fetg nuidis 
sun jeu ida naven. Leu sundel stada diesch 
onns. El liug niev stundel jeu fetg nuidis. 
Ella lavura ussa a Sioux City el Briar Cliff 
College. 

En scolas sun jeu mai stada bugen. Igl ei 
empau ord il marcau, naven da tuttas casas 
e glieud. Igl ei in liug d’encarschadetgna. 
Jeu sundel endisada da star denter la  
glieud e cheu sun jeu fetg bia persula. El 
spital vevel treis buobas ed in um che gi-
davan mei e biars auters vegnevan speraso. 
Cheu hai jeu mo in’autra sora e bia ga ha 
ella da far autra lavur. Speronza stoi jeu 
buca star cheu dapli ch’in onn. Jeu lessel 
ch’ei daventass enzatgei che jeu savess tur-
nar anavos el spital a Le Mars. Jeu laschel 
encrescher!

Cheu havein nus entuorn 200 students, tut giuvnas. 100 stattan grad cun 
nus, han spisa e durmir. Las autras tschien ein dil marcau e van mintga sera a 
casa. Nus essan 31 soras e las biaras ein scolastas. Mia lavur ei il lavar resti 
ed era gidar en cuschina.

La stad vargada essan nus stadas a Dacota dil Sid. Ei han fatg fetg bien cun 
nus. Dil Tumaisch Beer hai jeu retschiert ina brev. El ha el senn da vegnir a 
visitar mei. Il Mattias Capaul vegn era.

Co va ei cun il Toni Peder, igl um dall’Onna Maria? El scriva nuota pli. Co 
ei il Gion Paul a Camischolas e sias soras Marta, Maria Ursula, Pia e Luisa? 
Salidei tuts!

1953, il fevrer – brev 24
La Marta, Francis Xavier, selegra dalla brev retscharta e scretta dalla niaza. Ei 
seigi la pli cara e bellezia brev ed ella scrivi fetg bein. Ella lai encrescher savend 

Briar Cliff College a Sioux City, 
Iowa

da mai pli seveser ed expri-
ma la speronza da seveser en 
tschiel. Ils plaids suandonts 
expriman ferma religiusadad 
e cardientscha e vegnan ad 
esser tipics per ina muniessa: 

Niessegner ha detg: Tgi che banduna tut, vegn a survegnir il tschiendubel sin 
tiara e la veta perpetna enta parvis. Il tschiendubel ei la verdad. Bia glieud 
che han fatg fetg bien cun mei ed jeu hai survegniu fetg bia, da tuttas uisas, 
vestgadira ed autras caussas. Vessel era dau bugen enqual caussa a vus, sche 
jeu fussel pli damaneivel. Enstagl tarmetter enzatgei, seregordel mintga di da 
vus tuts en mias oraziuns. Mintga di suenter retscheiver la sontga communiun 
ditgel jeu a Jesus: O, Jesus, benedescha miu frar e sia famiglia, mias soras e sias 
famiglias e mias duas soras en claustra. Gida els tuts en lur basegns per olma 
e tgierp. Speronza che tut lur affons vegnan a menar ina buna veta ed esser a 
Diu fideivels. Mes cars nevs e niazas, hagies adina tema da Diu e fagei tut bien 
per carezia da Diu. Quei da quest mund varga dabot, l’auter ei perpetnadad. 
Lein far tut nies pusseivel da carezar Diu e cheutras vegnir enta parvis. Sin 
seveser enta parvis!

Mia cara sora Lisabet! Ti sas esser loscha ed engrazieivla da tes bials af-
fons. Jeu sun tut surstada da veser els aschi gronds, els ein mats e mattauns. 
Ti vesas ora bein ed ils quater affons cun tei sin la foto ein fetg bials. Il pign 
dall’emprema sontga communiun vesa ora ualti devozius e speronza resta el 
era buns e pietus. Nossa casa vesa aunc adina ora tuttina. Jeu savevel buca 
ch’ei seigi aschi damaneivel in chischner. Il vitg da Rueras ed ils praus vesan 
ora bein. Quei ha fatg encrescher mei. Quels maletgs hai jeu aschi bugen. Dapi 
che la mumma e l’onda Maria Marta ein mortas, survegnel jeu buca pli da 
quellas cartas. Speronza tarmettas aunc pliras!

Jeu haiel survegniu posta dalla Catrina e dil Paul Giusep. El ha scret ina 
biala brev. Jeu sun tut surstada ch’el sa scriver aschi bialas brevs. Il Lucas Beer 
ha tarmess in calender cun fotografias dalla Svizra. Cheu ein ei tuts stuorns 
cun quels maletgs. Biars vulan quei calender per la scola. Perfin il caplon ha 
bugen maletgs ed jeu hai scret al Lucas da tarmetter in per nies caplon. Mia 
sora ed jeu essan 30 miglias ina da l’autra. Duas gadas sun jeu stada leu sin 
viseta. Ella ei sauna, legra e cuntenza. Speronza sa ella star aunc biars onns el 
spital. Igl ei in fetg bi plaz da lavur.

Co stat ei cun las lavinas? Co ei il temps? Ei tut fetg car? Cheu tut ch’ei 
carischia. In per calzers cuostan 18 dollars. Avon che sun ida en claustra cu-
stavan els 4 dollars. Patertgei tgei differenza! Jeu haiel fatg ina empermischun 
da scriver pli savens.

1953, il november – brev 25
La sora Francis ei ussa persula e quei motivescha ella da scriver dapli. Ella 
scriva a tuts fargliuns e sco emprema vegn la Lisabet vidlunder. Co eis ti e 
tia famiglia? Jeu seregordel aunc bein cu jeu fuvel aunc a casa e nus cavavan 

Il tgau dalla brev

truffels. Ti pudevas purtar tut persula in sac truffels ed jeu pudevel strusch 
muentar persula in sac. Has aunc adina aschi gronda forza? Biars onns ein 
vargai, aschi 35 onns. Seregordas co nus stuevan luvrar sil funs igl onn 1914? 
Il bab fuva sils cunfins. Da quei seregordel jeu bein. La mumma ed jeu levavan 
marvegl e mavan sil funs a segar. Seregordas era cu nus essan i culs tiers naven 
da Dieni si Giuv? Il bab veva detg d’haver quitau dil vadi. Jeu hai lu detg a ti: 
Sche ti vas culs tiers, lu prendel jeu il vadi. Cura ch’el ei vegnius ord nuegl, eis 
el siglius aschi fetg e tratg mei giun plaun. Miu tgau ei curdaus sin in crap che 
ha bunamein sturniu mei. Ti pudevas rir ed jeu pudevel gnanc levar si da plaun. 
Jeu seregordel savens da casa. Sche jeu vegness anora enconuschessel paucs.

Jeu sundel aunc ella scola. Cun la grazia da Diu hai jeu resignau en miu 
plaz, mo jeu vegnel mai a star bugen cheu. Negina crusch, negina cruna!

Jeu laschel encrescher per il spital. La baselgia fuva aschi damaneivel. Cheu 
essan nus fetg lunsch naven d’ella e savein ira negliu. Duront la stad fuvan 
diesch soras cheu. Tutta stad havein giu scolaziuns. Avon che la scola entschei-
va havein nus giu exercezis duront ina jamna. Il davos d’uost ei stau treis dis 
exercezis per femnas.

Suenter sundel serendida cun ina autra sora a Pittsburg, Kansas. Quei ei 
lunsch naven da cheu. Nus essan i cun la viafier e turnadas anavos cun au-
tomobil. Els han fatg sesentir mei sco da casa. Mintga tschun onns savein 
nus far viseta a casa. Cu nus duas fagein viseta, mein nus cun sora Devota el 
Dacota dil Sid. L’autra gada vulan la Rosa ed il Mattias che nus vegnien tier 
els a St.Paul.

Oz ei ils 21 da november e nus vein stupenta aura. Questa damaun fuva in 
tec neiv, mo tut ei naven. Ei vesa ora sco primavera. Nus vein giu in stupent 
bi atun.

Co ein ils affons digl aug Hans Giachen Berther-Hendry (1867–1930) ed 
ils affons digl aug Gion Battesta Berther (1874–1945)? Ein els tuts maridai? 
Stat la Pia (1908–1960) aunc adina cun il Gion Paul Berther-Huonder (1906–
1956) e famiglia? Co stat ei a Rueras? Haveis in bien spiritual?

1954 – brev 26
Sora Francis Xavier scriva: 
Entuorn igl emprem fenadur 
sundel vegnida a casa cheu 
en claustra. Jeu fuvel fleivla 
e mia memoria schliata. Igl ei 
iu ditg da vegnir meglier. A 
mia sora Ursula ha quei fatg 
mal da veser mei aschia. Ussa 
sundel cheu per seruassar. La 
pressiun sto vegnir megliera. 
250 ei memia ault ed jeu stoi 
ver quitau. Stoi star bia enta 
letg ed ira en l’aria frestga. Lu Sin viseta tiels Derungs el Dacota dil Sid

mon jeu a visitar mia sora. L’Onna Catrina ha tarmess bien te per la pressiun. 
Jeu hai udiu che agl seigi bien ed jeu hai el senn d’empruar. Ti duesses era 
empruar quei. Maglia tier mintga tschavera ina pintga buccada. Era tscha-
guola seigi bien. Tgei maunca ei cun tias combas? Mia sora Ursula selamenta 
da mal il dies. Ella stat nuota bugen cheu en quei plaz e speronza dat ei ina 
midada per ella.

Cheu vegnel jeu a restar entochen miez uost. Igl ei fetg bi. Ils praus ein bials 
e verds e las plontas han biala feglia – tut vesa ora bein.

Cheu en claustra havein nus adoraziun perpetna. Quei vul dir che Nies-
segner ei mess ora di e notg. La notg level jeu buca, pertgei che sundel buca 
ferma avunda.

1954, il fenadur – brev 27
Francis Xavier: Ils maletgs hai jeu retschiert el spital St. Vincent a Sioux City. 
Jeu sun stada fetg malsauna e sis jamnas el spital. Da Pastgas sundel ida el 
spital e turnada a casa ils 29 da matg. Dapi lu hai luvrau nuot e mondel aunc 
tier dus miedis. Quels ein fetg buns, schiglioc fussel buca pli viva. Jeu hai giu 
ina gronda operaziun. Dapi 36 onns vevel jeu mal da vart dretga. A Dubuque 
e Le Mars han ei giu anflau nuot.

Duas jamnas avon Nadal sundel dada giu e fatg mal ina schanuglia. Igl ei 
unflau ed ei vegneva mender e mender. La jamna avon la jamna sontga sun 
jeu ida tiel miedi ed el ha detg ch’ei seigi rut ora aua ella schanuglia. El stoppi 
tagliar e jeu dueigi ir el spital. L’operaziun hai jeu giu Gliendisdis Pastgas. Igl 
ei iu bein ed jeu sai duvrar fetg bein la schanuglia. Duront quei temps han ei 
anflau ora che jeu hagi memia aulta pressiun ed ei era fetg schliet. Il narunchel 
da maun dretg fuva tut magliaus naven. Quei che fuva vanzau, era mo la pial 
dil narunchel ed el fuva emplenius cun aua.

L’operaziun ei stada fetg gronda. Biars han temiu per mei, mo igl ei stau 
cletg dad esser cheu a Sioux City. Jeu hai giu in dils megliers miedis, schiglioc 
fuss jeu morta. Il narunchel fuva magliaus naven, mo ei fuva buca reps. Il miedi 
manegia che jeu hagi da giuvna fatg mal quei narunchel. Jeu sergordel bein. 
La Lisabet ed jeu mavan culs tiers si Giuv. In vadi ha tratg mei giun plaun sin 
in crap. Jeu crei che jeu hagi lu fatg mal il narunchel. Sundel dada sin in crap 
e vevel era fetg mal il tgau. Jeu pudevel buca levar si.

Ussa sundel pulit, mo fetg fleivla. Miu dies ei fleivels ed jeu hai dabia mal 
il dies. Ina ga per meins stoi jeu ir tiel miedi. Ils miedis han fatg per mei tut 
quella lavur per nuot. Mia sora, sora Ursula, ei il di da mia operaziun vegnida 
cheu el St.Vincent Hospital. Era ina tgirunza dil spital da Le Mars ei stada 
cun mei duront l’operaziun. Quella ei stada da grond success. Jeu fuvel fetg 
fleivla, pudevel buca tschintschar e buca visetas. Sis gadas ei mia sora vegnida 
a visitar mei ed ussa vegn ella ad esser lunsch naven da mei. Ella sto ir naven dil 
Sacred Heart Hospital ed ira a Dubuque en ina casa da glieud veglia. Ella ha 
grond sterment da quei, pertgei ch’ella stat buca bugen cun glieud veglia. Jeu 
stun fetg mal per ella e sche mo ella vegn buca malsauna. Ella ha in schliet cor.

Tschun onns sun jeu stada cun glieud veglia en quei liug. Leu sun stada 
bugen ed jeu turnassel cun plascher. Jeu sundel stada a Le Mars a visitar mia 
sora. Nus vein giu fetg bi ensemen. Ella va ussa a Dubuque. Jeu stun mal per 
ella. Quellas midadas ein fetg grevas, tuttavia suenter esser stada leu sedisch 
onns. Jeu sundel stada leu diesch onns.

Bugen stundel buca cheu a Sioux City. Mo sco jeu sundel ussa, sundel leda. 
Cheu sun jeu damaneivel da mes miedis. Ussa stoiel entscheiver a luvrar, per-
tgei la sora che ha fatg mia lavur va anavos en siu liug. Sche jeu pos buca luvrar, 
ein ils miedis cheu ed jeu sai dir ad els co ei va ed ei han grond quitau da mei.

Ella supplichescha da schar leger quella brev tut ils fargliuns. Dil Toni Peder 
hai jeu retschiert in purtret cun ses affons. Els vesan ora fetg bein. Ils affons 
ein carschi a mats e mattauns. Il temps va dabot. Ils maletgs ein vegni cun il 
Joe, Sep Monn, igl um dalla Rosa. El ei staus a Tujetsch sin viseta ed el vegn 
a visitar mei igl october.

1954 – brev 28
Brev da sora Francis Xavier. Vid stad va ina da nossas soras ell’Europa. Ad 
ella dun jeu vossa adressa. Mo jeu crei ch’ella vegni buca leu entuorn. Forsa 
va ella a Basel e perquei dundel l’adressa dalla Catrina e da sora Elisa. Ella fa 
in pelegrinadi e carteivel sto ella ir cun la gruppa, mo jeu crei ch’ei mondien 
a Basel.

Co ei il Paul Giusep? El ha era ina gronda famiglia e jeu sun leda da quei. 
El e sia dunna ed ina dallas buobas han scret a nus. Nus fuvan fetg ledas da 
quellas novas d’els.

Co stat ei cun sora Elisa? Ella ei stada fetg malsauna e giu stermentusas 
dolurs. Jeu hai buca giu dolurs mo sundel stada fetg fleivla.

Ei il Sontgaclau staus buns cun vus? Cun mei eis el staus fetg buns. Jeu hai 
survegniu fetg bia schenghetgs, era daners. Jeu hai schau far duas messas ed 
ils auters daners hai jeu dau alla superiura. Nus lein baghegiar ina caplutta ni 
baselgia, sche nus survegnin avunda daners. La mumma generala ha perquei 
dumandau da gidar cun quei, sche nus survegnien daners. Nus essan entuorn 
800 – 900 soras e sche mintgina gida in tec, vegn ei bia ensemen. Jeu hai dau 
siat dollars. La Rosa Monn e siu um ed il Mattias Capaul tarmettan adina 
dus dollars.

1954 – brev 29
La suandonta brev scriva sora Maria Ursula a sora Lisabet e famiglia. Quella 
ga vi jeu scriver a ti cara sora, schegie che ti scrivas mai e tiu um ha era gia 
daditg buca scret. Tonaton essas vus savens en mes patratgs ed oraziuns. Jeu 
audel da vus entras auters e tut quei che audel ei dil bien. Quei fa a mi grond 
plascher. Vus hagies ina gronda famiglia e ti seigies ina buna femna, dunna e 
mumma. Speronza ei tiu um puspei en buna sanadad. Po el aunc luvrar? Igl 
onn vargau era el staus fetg osum murir, sco sora Elisa ha giu scret.

Co va ei cun ils affons? Ils gronds ein segir vegls avunda per maridar. 
Speronza survegnan ei buns umens e bunas dunnas. La stad vargada eis ti 

stada fetg buna cun sora Elisa. Scriva em-
pau sur da quella viseta! La Catrina ha scret 
alla Marta, sora Francis, ina biala e liun-
ga brev. Ella seigi stada per tschun dis en va-
canzas e ti seigies era stada buna cun ella. Ella 
scriva adina dil bien da tei.

Dalla Marta haveis vus segir udiu e da sia 
gronda operaziun? Jeu haiel visitau ella e pur-
tau oranschas, flurs, pupi e marcas. Igl uost 
era ella bein vidlunder e fageva tut sia lavur. 
Mo jeu hai udiu ch’ella seigi puspei el spital. 
La pressiun seigi memia aulta. Aunc ussa ha 
ella scret nuot a mi. Nus vegnin veglias – gleiti 
da murir.

Ei suondan ils giavischs per Nadal e Da-
niev. Ti has matei udiu che sundel en in auter 

liug, a Dubuque en in institut per glieud veglia. Nus havein 105 persunas. Quei 
ei sper nossa claustra ed il niev spital. En claustra mondel savens per in’ura 
adoraziun, cunquei ch’il sontgissim ei exponius di e notg. 

Co va ei cun vus? Speronza ch’igl unviern seigi buca memia ruhs e cun 
memia bia neiv e lavinas. Sundel ualti bein. Mo il cor ei propi buca buns. 
La Rosa Monn-Jacomet e siu um Pepi e la Barla Catrina Gamboni-Schmidt 
(1885–1972) da Cavorgia ein stai cheu sin viseta la stad vargada. Els ein pulit 
ed han purtau puolpa, caschiel e siat dollars.

1955, igl avrel – brev 30
Sora Francis selegra dalla brev ch’ella numna la pli carezonta ed interessanta. 
Igl ei in grond plascher d’udir co ei va cun vus e co igl ei leu. Stermentus bia 
ei semidau leu. Nus enconuschessen buca Tujetsch. Nus essan principalmein 
sesmarvegliadas da veser vos bials purtrets. Vus essas ina fetg biala famiglia.

Jeu sun sesmarvegliada ch’il Brugger ha baghegiau ina autra ustria. Quels 
ston far bein quella lavur. Co ei la Maria Brugger? Eis ella leu ell’ustria? Nus 
essan bunas amitgas. Salida ella!

Mia sora ed jeu essan ussa damaneivel. Ella ei a St.Francis Home egl institut 
da glieud veglia. En diesch minutas sundel leu.

Mia cara sora Lisabet. Ti ed jeu vein il medem cun la pressiun. Il miu ei 
ussa bia meglier, mo buc aunc sco ei duess esser. Jeu stoi seruassar fetg bia, ir 
bia a letg e far pauca lavur. Tia feglia Lisabet ha scret ina fetg biala brev. Vus 
saveis esser leda da ver in aschi grond luvratori ed haveis aschi bia lavur ed 
in buob che ha empriu da far quella lavur. La Maria Ursula ha era ina biala 
lavur cun esser schnadrina.

Co ha ei plaschiu a ti giu Cuera? Matei che ti sas tschintschar fetg bein 
tudestg? Stundel mal che ti eis stada malsauna. Speronza vas a Basel. Lu sas 
ti visitar la sora Onna Catrina. La Marta digl aug Hans Giachen ei era leu. 
Il Vigeli (1938) ha in bien mistregn tier la posta. Forsa vegn il pign spiritual? 

Sora Maria Ursula 1954

Tgeinin da vus ha ina clamada spirituala per vegnir muniessa ni spiritual?
Jeu sun leda ch’ei va bein cun miu frar Paul Giusep. Jeu sundel era stada 

leda da survegnir novas co ei stat cun ils Gion Pauls Berther a Camischolas e 
cun ils affons da Gion Battesta Berther.

Uonn sun stada fetg malsauna cun duas operaziuns, ina dalla schanuglia e 
l’autra d’in narunchel. Tut ei iu ora bein. Sundel ida vid la lavur e luvrau sco 
adina. Tgei ch’ei schabegiau cun mei sai jeu buc. La pressiun ei ida ad ault 
tochen 270 ed igl ei iu vid il tgau. Quei ha fatg donn a mia memoria. Jeu sere-
gordel nuot da Nadal e saiel gnanc nua che fuvel da Nadal. Sun stada en treis 
spitals e savevan far nuot per mei. Ei han tarmess mei en in sanatori. Leu hai 
jeu giu in bien tractament ed igl ei vegniu meglier. Jeu hai puspei survegniu la 
memoria.

1956, il schaner – brev 31
Sora Francis Xavier. La brev ei adressada alla 
sora Lisabet ed a siu um Gion Antoni Berther 
e famiglia. L’entschatta dat ella cun in verset 
devozius e lu ils giavischs usitai per Nadal e 
Daniev. Lu suondan ina roscha damondas. 
Co essas vus tuts? Ein ils affons aunc tuts cun 
vus? Ein enzatgi d’els maridai? Co ei il buob 
giuven, il pli giuven? Jeu fetschel oraziun per 
el, sinaquei ch’el vegni spiritual.

Lisabet, co stat ei cun la pressiun? Eis ella 
aunc adina aschi aulta? La mia ei aulta e treis 
medicaments gidan nuot. Jeu hai era grondas 
grevadetgnas. Enqualga sun jeu zachegiada. 
Jeu creiel che jeu seigi memia persula. Cu jeu 
fuvel a Le Mars vevel jeu treis giuvnas cun 
mei ed jeu hai fatg fetg vess da buca ver ellas.

Basta, jeu duess buca selamentar e prender 
dil maun da Diu. Jeu sun puspei ella scola. Ils 
2 d’uost sundel puspei stada ina jamna el spi-
tal. Jeu hai giu in’operaziun el schui dretg. Jeu 
vevel in grond gnoc e quel han ei stuiu tagliar 

ora. Quei dat aschia treis operaziuns en dudisch meins. Jeu hai pia fatg atras 
fetg bia igl onn vargau. Jeu sundel buca pli aschi ferma sco jeu fuvel, mo sundel 
engrazieivla a Diu che jeu sun ussa sauna e mia memoria megliera. Jeu stoi ver 
grond quitau. Jeu hai aschi bia grevadetgnas. Jeu less che jeu savess turnar el 
spital e lavar resti. Schei paternos per quella intenziun!

Haveis vus novas dalla sora Maria Ursula? Ella ei era stada malsauna. Ella 
fuva en in institut da glieud veglia e veva da luvrar la notg. Ella saveva buca 
durmir duront il di, teneva buca ora quei ed ei vegnida malsauna. Ei han priu 
naven ella ed ussa eis ella en claustra. Leu stat ella bugen. Ella gida a cuser e 
far il resti per las soras. Speronza sa ella star leu!

Sora Francis Xavier, Marta – 
paucs onns avon sia mort

La sora Elisa ei era stada malsauna. Nus tuttas treis essan stadas malsaunas 
il medem mument. Tgi sa tgei ch’ei maunca a nus?

Oz ei ils quater da schaner e nus vein stupenta bialaura cun pauca neiv e 
buca freid. Igl ei sco primavera. Nus vein 102 studentas ed essan 24 soras. 
Las biaras dattan scola, tschun cuschinan, surveschan e mettan a meisa, duas, 
jeu ed aunc ina, havein il resti. In um lava il resti ed ina sora cusa. In’autra 
sora rugalescha si ils cudischs ed ina mira dalla biblioteca che cuntegn 28’000 
cudischs. Quei baghetg cheu ei fetg gronds. Jeu lessel che vus vesesses. 

1956 – brev 32
Quei ei la davosa brev da sora Francis Xavier. La Marta ei pulitamein sgur-
dinada dalla sanadad ed ins senta ord quellas paucas construcziuns sia resi-
gnaziun. Sundel stada malsauna e mia memoria ei schampra ed jeu emblidel 
vi tut. Jeu saiel buca tgei che maunca a mi. Jeu sundel gnarvusa e tut dat sin la 
gnarva. Jeu sun nuot pli. Cun treis operaziuns e memia aulta pressiun san ins 
buca esser sco da giuventetgna. Jeu sefidel sin Diu e forsa cloma el mei tier el.

Cun quella brev ch’ei buca cumpleta avon maun, cala la correspondenza 
dalla sora Francis Xavier. Igl onn 1956 miera ella el 61avel onn da sia veta. 
Davart sia mort scriva sia sora Margreta ella proxima brev.

1956, ils 8 da december – brev 33
La brev arriva da Le Mars, Iowa, nua che sora Maria Ursula lavura puspei 
el Sacred Heart Hospital. La brev va alla sora Lisabet. Cun gronda dolur hai 
jeu giu dau part a vus tuts ch’ei hagi plaschiu a Diu da clamar nossa cara sora 
Marta vi tier el ella perpetnadad. Jeu hai scret alla Catrina e tarmess per aviun 
e supplicau ella da schar saver vus tuts a Rueras e la sora Elisa. 

Ils 6 da november ei la cara sora ida el spital a Dubuque e morta ils 26. Ils 
7 da november, la damaun allas quater, ha ella retschiert tut ils sogns sacra-
ments dils moribunds. Ei tertgavan ch’ella mieri. Suentermiezdi da mesa las 
tschun fuvel jeu gia tier ella ed jeu erel 320 miglias naven da Dubuque. Ella 
fuva gnanc tec megliera, veva fetg stregn da trer flad. Ella era denton plein 
letezia, bein preparada e spitgava vess da saver murir. Bugen leva ella murir 
senza suffrir. Ella era fetg fleivla e veva cun la pressiun. Ella era 60 onns e 
veseva ora bia pli giuvna. Ils 10 da november sundel returnada cun automobil 
anavos a Le Mars. Ella fuva bia meglier ed ella sezza ha detg che jeu dueigi ir. 
Ella stoppi tuttina murir persula.

Enzacons dis suenter ha ella giu ina attacca ed ei han stuiu metter ella en 
ina tenda d’oxigen. Suenter era ella meglier. Il di ch’ella ei morta, ils 26 da 
november, ha ella giu detg: Oz hai jeu il pli bi di! Entuorn las quater da suen-
termiezdi hai jeu survegniu ina brev ch’ella seigi bia meglier. Ella veva detg da 
scriver a mi ch’ei surveschien si ella sco ina regina.

Vegn minutas suenter las tschun han ei telefonau da Dubuque ch’ella seigi 
morta. Ella seigi ida levamein e dabot. Avon veva ella giu ina biala e liunga 
viseta d’ina muniessa, ina sora dalla mumma generala. Suenter ei ina mu-
niessa vegnida en sia stanza per pinar la meisa per la tscheina. Quella ha viu 

ch’enzatgei fuva buca endretg. Ella ha spert clamau la tgirunza e quella ha viu 
ch’ella mureva. Ella ha dabot clamau il spiritual. Quater muniessas uravan en 
schanuglias sper siu letg. Ella ei morta levamein, ruasseivlamein e cun negi-
nas agonias ni dolurs cun il rusari ed il crucifix enta maun sper il cor. Jeu hai 
gronda speronza ch’ella seigi ida cuninaga enta parvis.

Duront sia malsogna fageva ella bunamein tudi oraziun e fuva tut resignada 
tier la veglia da Diu. Cu jeu haiel udiu ch’ella seigi morta, hai jeu telefonau 
all’onda Cristina, ad ina feglia da l’onda Emilia ed agl Joseph ed alla Rosa 
Monn a St.Paul. Quels han schau saver tut ils auters parents. Igl Joseph Monn 
da St.Paul ei vegnius a Dubuque en la claustra Mount St.Francis. Leu fuva la 
Marta en bara. Era treis feglias d’onda Emilia ed in um d’ina da quellas ein 
vegni il di avon satrar. Els ein vegni a Le Mars e priu mei cun els en siu auto-
mobil. Per els ei quei stau in viadi da 400 miglias. La muniessa Maria Devota 
ed in’autra feglia d’onda Emilia ein era vegnidas. La Rosa Monn ei buca ve-
gnida, cunquei ch’ella sesenteva buca bein. Medemamein ei era l’onda Cristina 
buca vegnida. Ella ei fetg veglia ed igl ei in aschi liung viadi, 475 miglias. Il 
Mattias Capaul ha tarmess 10 dollars per messas. La Rosa ed Joseph han dau 
5 dollars per messas.

La Marta veseva ora bein, aschi alva sco ina gelgia ed ina sontga pasch sin 
fatscha. La gievgia allas nov eis ella vegnida satrada. Speronza che sia olma 
fuvi lura enta parvis e gudevi tut la gloria dalla patria celestiala cun Jesus, 
Nossadunna e sogn Giusep. Suenter havein nus, la sora Devota, sias treis so-
ras cun in um da quellas ed jeu, gentau ensemen. Il Joe Monn fuva gia en la 
viafier per St.Paul. El ei vegnius ed ius dabot! Quei ei sco il Pepi ei! Entuorn 
mesa l’ina sundel puspei ida anavos a Le Mars ensemen cun las feglias d’onda 
Emilia. Nus vein duvrau siat uras ed ellas vevan aunc duas uras dapli. Mesa 

Mount St.Francis a Dubuque, Iowa

las diesch ein ellas arrivadas a Lennox, nua ch’ellas vivan. Quei ei schon stau 
in grond levgiament d’haver parents cun mei e quels ein adina stai fetg buns 
cun nus duas.

Quellas 3–4 jamnas ein stadas fetg grevas per mei. Ussa sesentel persu-
la. Naven dils 4 d’uost fuva la sora Marta, muort sias fleivlezias, a Mount 
St.Francis. Jeu sundel puspei a Le Mars el spital.

Co va ei cun vus tuts? Il Sep Monn ha raquintau che vus seigies ina stupenta 
famiglia cun fins e buns affons. Co va ei cun la sora Elisa? Avon in per onns 
era ella propi buca bein. Speronza stat ei ussa meglier cun ella.

1957, ils 15 da december – brev 34
Sora Maria Ursula reparta ils giavischs da Nadal e Daniev e cuntinuescha: Jeu 
seregordel schon aunc dallas pettas, nuschs, dil vinars, dalla puolpa e dallas 
castognas. Quei vevel jeu bugen ed era il dar troccas.

Jeu haiel udiu che duas feglias seigien maridadas ed ina vivi a Dieni. Ils 
6 d’october ein Sep Monn e sia dunna vegni tier mei sin viseta. Els stattan 
bein, la Rosa ei grossa e grassa, memia greva e las combas fan fetg mal ad 
ella. A mi han els purtau caschiel, ligiongia, 24 butteglias biera ed 8 dollars. 
Els ein adina stai fetg buns cun nus. Il Sep ha raquintau da vus. Ils buobs 
seigien buns scrinaris. El ei sco adina, satels e maghers, mo fetg sperts sin ils 
peis e plein tuppadads. Tuts han bugen el! Era l’ Anna Maria Caduff-Jacomet 
(1889–1970) digl Alfons Jacomet-Bearth, sora da mia madretscha Margareta 
Cristina Flepp-Jacomet (1886–1964) da Sedrun, era cun els ed ein stai sur 
notg. La Maria ha dau sco biemaun a mi 5 dollars en num da mia madretscha. 
Ella ei ina buna e sperta femna e vesa ora quasi giuvna.

La Louisa e siu um, ina feglia d’onda Emilia, ein era adina stai fetg buns cun 
nus duas. Els vivan 75 miglias naven da cheu. Els han purtau a mi in butteglia 
vinars e 2 dollars. La stad vargada sundel stada per nov dis cun sora Devota 
a « South Dakota » tier ses fargliuns. 

Cun in auto essan nus i sin las Black Hills 
ed havein viu leu ordaviert in teater, in giug 
dalla passiun, Passion Play, la passiun e mort 
da Jesus Cristus. Igl ei stau fetg magnific. La 
scenaria veseva ora fetg sco en Svizra.

Lavur hai jeu avunda e fetschel era bugen 
quella lavur. Jeu haiel quitau dalla caplutta, 
dallas stanzas dil caplon, cusel e fetschel bia 
umbrivals. Il spital ei pleins cun 70 malsauns.

1958, igl avrel – brev 35
Cun profunda dolur e tristezia hai jeu udiu dalla mort da tiu car mariu e bab 
Gion Antoni Berther (1897–1958). Stundel fetg mal per tei cara sora, sco era 
per tut tes affons. El fuva en mia classa en scola, in fetg perdert giuven ed ei 
era staus in fetg bien um, mariu e bab dad otg affons. 

Stundel mal per sora Maria Elisa che ha buca saviu vegnir a gidar vus du-
ront quels trests dis. Vegli Dieus dar a vus possa e curascha sin quest mund da 
cuntinuar vinavon fideivlamein en survetsch da Diu e quei entochen alla fin e 
cun la speronza da seveser in di tuts ensemen avon il tron da Diu.

1958, il december – brev 36
Cordial engraziament per la biala brev che jeu hai retschiert da tei cara niaza 
Elisabet (1930). Sco sora Elisa ha scret, maridies ti il meins schaner? Speronza 
che ti hagies in bien um e che ti vegnies franc ina buna spargnusa dunna e 
mumma. La Catrina ed Annastasia laudan adina tei en lur brevs, ti seigies ina 
buna giuvna cun bien cor.

Ti cara sora Lisabet, buca lavura memia fetg. Hagies bien quitau da tei che 
ti vivies aunc enzacons onns cun tes affons.

Nus havein ussa ualti freid ed in tec neiv. Jeu sun en buna sanadad. Jeu 
hai survegniu ina brev da sur Tumaisch Berther. El ha tarmess in formular 
cun differentas damondas. Jeu haiel tarmess anavos cun las rispostas e cun 
ina  fotografia da nus duas ed era da nossa claustra. Vessel era bugen viu quei 
cudisch. Ei setracta cheu dil cudischet. « Spirituals, Fraters laics e Muniessas 
della vischnaunca de Tujetsch«  da sur Berther Tumaisch (1927), cumparius 
1959/60.

Dalla sora Elisa haiel era survegniu posta. Ella ei propi buca tafra ed ha 
memia bia lavur. Jeu stun fetg mal per ella.

Co va ei cun quella scola nova?
Jeu haiel mirau fetg e bein ils maletgs da nozzas dallas niazas Blancarda 

(1933) e Maria Ursula (1932). Vus tuts veseis ora fetg bein, specialmein il 
spus e la spusa e quels en alv. Vessel bugen da saver esser cun vus entgins dis 
entuorn Daniev e magliar nuschs, puolpa e quei bien caschiel dalla Svizra e 
beiber vin e vinars e dar troccas. Mo tut quei haiel unfriu a Diu, cura che jeu 
sun ida en claustra. Uost, settember ed october havein nus giu negina plievgia. 
La tiara ei fetg dira. Tgi sa co ei va igl onn 1959? Speronza saveis vus leger e 
capir miu pauper romontsch!

1959, igl avrel – brev 37
Ussa has ti treis buobas maridadas. Quei sto bein esser empau grev ed era il 
bab ei en la veta perpetna. Ils 6 d’avrel hai jeu mess sin posta in pac per il Paul 
Giusep. En quel ei era enzatgei per vus, ina scatla cun duas forschs. Quellas ein 
per tagliar materia. Jeu crei ch’il num ei « forscha »!, mo saiel buca per franc. 
Lu aunc ina pintga butteglia sco aur per aua benedida. La famiglia dil frar Paul 
Giusep ha il bia, pertgei els han bia affons.

Jeu sun sco adina ualti sauna ed hai avunda lavur. Mintga meins survegnel 
jeu il Pelegrin dalla Catrina.

1960, il fevrer – brev 38
L’Elisa ha scret ina brev naven da vossa casa a Rueras. Mes patratgs ed 
oraziuns ein savens tier vus. Jeu vi prender e scriver enzacontas lingias. Il  

romontsch va vess da scriver. Jeu haiel emblidau fetg bia. Ils luverdis haiel buca 
peda da scriver e las dumengias sundel memia stauncla e lu seruaussel. Aschia 
va il temps fetg spert. Sundel da buna sanadad. Jeu haiel adina la medema 
lavur. Mirar da dus augsegners ch’han quater stanzas, dalla caplutta e lu bia 
cuser per las muniessas ed il spital. Il spital ei schon daditg memia pleins. Nus 
vein 70 pazients ed il spital ei baghegiaus per 60! Per quels che lavuran cheu 
stuein nus mintga meins pagar 13’000 dollars. Quei ei bein stermentus – tut 
ei schi car.

L’Annastasia, sora Elisa, ha scret bia bi da Rueras. Jeu fussel era bugen sta-
da leu cun vus schotg dis, mo sundel memia lunsch naven ed ei custass memia 
bia. Forsa saveis tarmetter maletgs da vossa scola nova, dallas casas ed ustrias 
novas e dalla casa dil Sep Fidel (1929–1994) e Sep Flurin (1934–1998). Il vitg 
da Rueras sto ussa esser bia pli bials e gronds. L’Annastasia ha empruau da 
scriver diltut e sur da tuts vus. Sun leda che la Blandina (1937) ei aunc a casa 
cun la mumma. 

Jeu cusel bia. Jeu hai denton mai giu la caschun d’ira ad emprender da cuser. 
Da giuvna level jeu emprender, mo ussa saiel tuttina cuser per tut las muniessas 
e spital. Mia lavur haiel fetg bugen.

La sora Catrina ha tarmess in bellezia calender cun aschi bials maletgs dalla 
Svizra. Dad ella survegnel era il Pelegrin. En quel ei la lavur da sur Tumaisch 
stada publicada ed ella di: Ussa eis ei finiu cun las muniessas da Tujetsch ed jeu 
sun stada la davosa. Ils purtrets eran pri giu cu nus eran 3–4 onns en claustra.

Forsa vegnan duas giuvnas, ina da l’onda Emilia e l’autra digl aug Placi, 
questa stad en Svizra. Jeu hai dau vossas adressas. Ellas vulan visitar ils De-
rungs a Sedrun ed era vus a Rueras. Ellas vulan mirar las alps e pezzas. Quellas 
han adina fatg fetg bien cun nus ed ein semplas cul viver e magliar.

Ti cara sora Lisabet seigeis stada empau malsauna la stad vargada, ha la 
sora Elisa scret. Ussa seigies ti puspei ualti bein. Speronza vivas ti aunc biars 
onns. Hagies quitau da tia sanadad e viva sco il miedi perscriva. Jeu creiel 
schon che ti sas buca emblidar tiu bien um. Era jeu laschel encrescher per la 
Marta. Savens patratgel da survegnir posta dad ella ni ir tier ella. 

Dieus ha clamau treis da nus en claustra, las duas veglias e la giuvna per 
daventar spusas da Jesus e nus savein buca engraziar avunda. Quei ha nossa 
buna mumma obteniu entras siu bien cunfar, cun oraziuns e las biaras messas 
ch’ella ha schau leger per nus. Haiel era mai emblidau il bien pader Maurus. 
Jeu seregordel dil priedi da Nossadunna en la baselgia da Rueras. El veva detg 
che negin mondi a piarder che ditschi savens il suspir: « O dultschissim Cor da 
Maria, seigies po miu spindrament. » Quei suspir hai jeu savens sin las levzas.

1960, il december – brev 39
Igl entir onn 1960 haiel survegniu neginas novas da vus. Saiel buca tgei scriver, 
pertgei che sundel aunc adina el medem liug cun la medema lavur. Quella haiel 
fetg bugen. Haiel survegniu ina brev da sur Tumaisch Berther da Falera cun 
il cudischet dallas muniessas e dils augsegners da Tujetsch, sco era enzacontas 
fotografias da Marta, da mei ed Elisa. Quei hai jeu legiu cun grond plascher.

Nus havein giu ina bellezia stad ed in atun cun avunda sulegl e plievgia. 
Aunc ussa vein negina neiv ed era buca freid.

1961, il december – brev 40
Per in per jamnas vein nus unviern. Jeu hai bugen neiv e patratgel lu vid Rueras 
e vus. L’onda Cristina ei ussa en ina casa da vegls. Ella ei propi buca bein e 
fetg satella e peisa mo 80 funs. Ella stat bugen ed ha fetg bien. Dall’Annastasia 
haiel gia daditg neginas novas. Ella ha buc ina buna sanadad e savess da tut 
temps curdar morta.

Jeu vessel fetg bugen inaga ina brev da tei. Cun mei va ei pulit. Ussa sundel 
22 onns cheu el spital. Nus havein entuorn siatonta malsauns ed era siatonta 
luvreras, quei ein giuvnas che miran di e notg dils malsauns e lavuran otg uras. 
Tschun umens e tschun femnas lavan resti, quater femnas ni buobas cuschinan. 
Nus essan vegn muniessas, ina ella stanza da irradiaziun, ina el laboratori, ina 
per operaziuns, ina anastasia, duas supervisuras, etc. Aschia va ei di per di e 
gleiti vegn il davos di ad arrivar. Lein pia adina esser pinai per quei di dalla mort.

1963, il december – brev 41
Puspei ei in onn alla fin ed 
jeu vi esser en mes patratgs 
cun tei per in’uriala. Ussa eis 
ti bunamein persula en tia 
gronda casa e quei dat em-
pau da schar encrescher per 

um ed affons. Jeu crei che ti hagies aunc in buob cun tei. Co va ei cun tei e tia 
sanadad? Scriva puspei ina brev!

Igl ei stau ed ei aunc adina fetg trest ell’America. In fanatic ha sittau giu 
nies bien, giuven, brigliant, sabi e catolic president. In aschi bien mariu, bab 
da dus amureivels affons ed ina buna giuvna (bellezia) dunna. Jeu hai viu tut 
ella televisiun, naven dil sittar entochen sin fossa. Quei ei schon stermentus. 
Nus tuts sentin quei profundamein.

Havein in tec neiv dapi ils 8 da december. Cun sora Elisa va ei empau 
meglier. Ella ei ussa en sia claustra e sto buca luvrar aschi fetg. Jeu haiel fetg 
bien ed ina buna superiura e la lavur plai zun fetg.

1964, il settember – brev 42
Sco la sora Lisa scriva eis ti ualti bein cun tia sanadad. Ella ha giu la ventira da 
visitar tei, ils tes ed il Paul Giusep duront il meins fenadur. Fussel era vegnida 
bugen. Ella ha scret che da quei temps eri ei ina stermentusa calira ed ella hagi 
stuiu star en casa ord il sulegl. Calira possel jeu era buca vertir. Duas gadas 
sundel vegnida malsauna pervia da quei questa stad el Stadi Iowa. Il matg haiel 
giu malcostas. Sundel stada endisch dis el spital e giu bia penicillin. Jamnas 
fuvel buca bein, fleivla e fetg stauncla. Ussa sundel ualti bein.

Sundel en in auter liug, el Stadi Kansas, en in spital e la lavur ei la medema. 
Jeu mirel dallas combras dil pader franciscan e dalla caplutta e cusel. Il meins 

Il tgau dalla brev da sora Maria Ursula

d’uost sundel vegnida cheu. L’aura era biala e buca calira, mo il settember ei 
stau stermentusa calira, bia pli cauld ch’en Iowa. Ussa eis ei puspei ualti pulit 
e speronza stat ei aschia.

Jeu tarmettel in maletg ni ina carta dil spital, nua che jeu sun ussa. Nus es-
san endisch muniessas e tuttas ein pli giuvnas che jeu. Ellas ein fetg bunas cun 
mei, da buna luna  e legreivlas e cantein fetg bein ella caplutta. La superiura ei 
ina stupenta e buna muniessa e tuttas fuvan ledas che jeu sun vegnida. Cun sis 
da quellas fuvel jeu a Le Mars ed ina fuva mia superiura duront sis onns. Jeu 
crei ch’ella hagi dumandau per mei. Jesus ha vuliu mei en in auter liug ed jeu 
sun schon cuntenza, mo laschel tuttina encrescher per Le Mars. Ussa sundel 
66 onns veglia e peisel 119 funs. Forsa vegn ei gleiti da murir. Otg onns ein gia 
vargai dapi la mort da Marta. Da nus vivan aunc quater e quater ein morts, 
sco era bab e mumma. Nies temps ei damaneivel d’ira sin l’auter mund.

Nus havein ina habitaziun 
gest sper il spital, ina biala 
casa e mintgina ha ina com-
bra. La sora Elisa ha buca 
bien cun la pressiun, mo a Bal- 
degg eis ella cuntenza. Suen-
ter Nadal hai jeu retschiert 
ina brev dil Paul Giusep. Jeu 
haiel era udiu dil Lucas Beer. 
Jeu sun leda ch’el ei puspei 
maridaus. El ha ina buna e 
spargnusa dunna. Ad el fage-
va ei grev da viver persuls. El 
emblida mai la Catrina e lau-
da ella fetg. Igl ei buca bien 
da viver persuls.

1965, il schaner – brev 43
Quella brev ei per il quinau Toni Peder (1902–1996) e la feglia Antonia 
(1935). Sundel pressapauc sis meins a Kansas. Igl unviern ei buca grevs, pau-

ca neiv e buca fetg freid ed 
adina bialaura. Il zercladur, 
fenadur ed uost vein  nus 
stermentusas caliras. Quei ei 
fetg schliet per mei e sai buca 
sche jeu survivel quels meins. 
Salids alla Francisca (1937) 
ed al Giusep (1937). Jeu ha-
iel giu bugen ils purtrets dils 
affons dalla Francisca ed ha-
iel mussau els cun plascher e 
luschezia allas soras.

Il niev plaz da lavur dalla sora Maria Ursula el 
Saint Mary’s Hospital ad Emporia, Kansas

Cheu tarmettel ina foto da nossa claustra a Du-
buque e dalla infarmeria per las soras malsaunas.



563 

Nus essan varga 600 miglias naven da Dubuque e vesein buca savens nossas 
muniessas. Cheu ei la spisa fetg buna. Jeu hai mai giu aschi bien e nus tuttas 
vein combras persulas, in bien letg, aua caulda e freida, in spieghel, ina meisa, 
fetg bi e bien e cauld detgavunda, pertgei mintga combra ha ina pegna.

1965, il mars – brev 44
Sun leda d’udir da tei, cara sora, che ti seigies bia meglier dapi che ti has midau 
miedi. Jeu sesentel era ualti bein, schegie 69 onns veglia. Ils davos 2– 3 onns 
sentel schon mia vegliadetgna. Jeu sai aunc luvrar, mo buca sco avon onns. A 
Kansas stundel bugen e speronza vegn la stad buca memia caulda.

Saiel aunc buca nua e cura che jeu vegnel a far ils exercezis spirituals. Il 
matg survegnin nus nossas obedientschas, nua che nus essan in auter onn. Il 
pli bugen stess jeu cheu. Nus havein era el senn da baghegiar in niev spital e 
sche mo la glieud vegn a gidar nus cun daners. Nossa vestgadira midein nus 
gleiti. Sin tgau pli sempel, sco il papa e concil vulan. Ozildi tut che semida en 
nossa baselgia catolica.

Co va ei cun sora Elisa? Ella ei propi buca bein, ha grev e grevadetgnas e sa 
buca durmir. Quella paupra sora! Speronza che Dieus libereschi ella da quellas 
grondas cruschs. Tes affons ein tuts maridai e naven da quella biala gronda 
casa che tiu um ha baghegiau. Ti has aunc il fegl giuven cun tei, in curteseivel 
e pulit, sco la Marta Humbel-Berther (1903–1971) ha scret. Sche jeu fussel 
buca aschi lunsch naven, fuss ei schon bi da visitar inaga la biala Val Tujetsch. 
Dapi 54 onns sundel naven.

Pastgas survegnel cumpignia. In fegl d’aug Placi Derungs-Gieriet (1855–
1933), il John Michael (1886–1975) e sia feglia cun siu um ed in buob da 
tschun onns. Quei hai jeu bugen. Els ein stai fetg buns cun mei, cura che sundel 
stada tier els dus dis il november.
Flurs e pumera flureschan, mo havein aunc buca giu plievgia. 
Jeu vi calar per quella ga ed engraziel fetg per tia liunga e biala brev che niaza 
Elisabet ha scret en tiu num. 

1966, igl uost – brev 45
Alla sora Lisabet drezza ella il suandont giavisch: Speronza sas aunc viver bia 
dis ed onns sin quest mund e quell’uisa acquistar pli e pli gronda grazia e meret 
avon che murir e lu esser pli damaneivla e ventireivla tiel bien Diu. 

Da senister: Sora Amabilis, 
sora Margreta Deplaz, sora  
La Salle ed il pilot, 1965

En questa brev tarmettel 
jeu ina mia foto prida giu il 
zercladur 1966 cun in fegl 
d’aug Placi, il John. Sia feglia 
ha priu giu. Quei ei bein bi 
ed jeu vesel ora bein per mia 
vegliadetgna da 68½ onns. 
Quei ei nossa casa, nua che 
nus 14 soras vivin sper il spi-
tal. Ils 28 da matg havein nus 
survegniu nossas obedien- 
tschas per in onn. Jeu stoi 
midar e vessel stuiu ir ils 15 
d’uost a Dubuque. Mo mia 
buna superiura ha dumandau 
la mumma generala, sche jeu 
sappi star entochen il schaner 
e quei hai jeu giu bugen.

Pervia da mia paupra sana-
dad vulan ei mei a Dubuque. 
Cheu essan nus sedisch uras 
naven da nossa casa. Leu hai 
jeu lu pli lev, saiel ruassar bia 

e pauca lavur. Sco Dieus vul, sia veglia daventi! Savens sentel jeu che la mort ei 
buca lunsch naven, sundel adina stauncla, il magun mudregia, il cor ei schliats 
ed autras caussas che saiel buca dir per romontsch.

1967, il mars – brev 46
La cureisma va dabot alla fin 
ed jeu lessel esser cun in per 
lingias tier tei en casa. Jeu 
sun ualti bein, mo sun stada 
malsauna. Hai giu cunauras 
ed empau malcostas. Tschun 
jamnas ha ei duvrau da ve- 
gnir meglier. Jeu vevel negina 
vusch e tuoscher stermentus. 
Sundel varga 69 e sai for-
sa gleiti mirar a vegnend la 
mort. Nus havein giu pauca 
neiv e buca freid. La tiara ei 
dira, negina plievgia naven 
dil fenadur! Has giu viseta 
dil Lucas Beer? El ha bein ra-
quintau dil schenghetg dalla 

Sora Maria Ursula cun  John Derungs,  
fegl da Placi Derungs

Emporia 1967,  la femna ei Maria von Trapp, 
quater ein mias soras muniessa e seniester sun jeu

ura da bratsch. Jeu haiel buca saviu salvar ella, pertgei ch’ella era melna, dad 
aur. Jeu sun stada fetg mal, ton ch’ei era enzatgei dils mes, igl emprem schen-
ghetg da vus mes fargliuns e quinai. Igl uost mondel a Dubuque.

1967, il december – brev 47
Gie, mes patratgs sgolan savens a Rueras ed jeu vess schon fetg  bugen, sche 
jeu savess in di vegnir leu sin viseta, mo ei para mai da daventar. Jeu sesentel 
bein. Cheu vein nus mintga di treis messas ed jeu seregordel da vus sin speciala 
moda.

Ussa essan nus fetg modernas cun rassas cuortas. Treis « inches », 7.62 cm, 
sut la schanuglia, caltscheuls da nilon, vels pli cuorts e pigns. Bunamein tuttas 
soras han in’ura d’argien entuorn bratsch ed etc. Jeu sesentel buca grad bein 
cun calzers da « pump ».

Il Lucas e la sora Elisa scrivan ualti savens ed era la Marta cusrina enqual-
ga. Il Lucas ha scret ch’el tarmetti in pachet tschugalatas. Quei hai jeu schon 
bugen. El ei era adina buns cun la sora Elisa.

PS Nus havein giu ina biala stad cun fetg bien fein, graun e terc. Igl ei stau 
mo tschun dis da gronda calira. Auters onns fuvan stermentusas caliras du-
ront jamnas e meins. Igl onn 1968 ei l’elecziun dalla mumma generala. Quei 
daventa mintga sis onns. Speronza survegnin nus la medema. Quella ei fetg 
buna, pietusa e perderta. Il davos mars sundel stada sin viseta ina jamna tier 
in fegl digl aug Placi a Kansas City. Els ein stai fetg buns cun mei. Ussa sundel 
a Dubuque per ils exercezis spirituals. Haiel saviu sgular e quei per la secunda 
gada e quei hai jeu fetg bugen.

Haiel giu viseta da sora Devota che havevel tschun onns buca viu. Mia lavur 
ei la medema. Tgi che leva ha era saviu prender anavos il num da batten. Jeu 
sun ussa sora Margreta Deplaz.

1967, il december – brev 48
Quella brev retscheiva il quinau Toni Peder. Entras quellas lingias lessel jeu 
schar saver che jeu hagi buca emblidau tei, igl um da mia sora Onna Maria 
(1901–1943). La brev ei pli u meins idendica cun la sura. Tier las midadas 
exteriuras aschunta ella aunc: Nus essan era bia pli libras e stuein buca duman-
dar aschi bia, per exempel per pupi da scriver e marcas. Mo jeu fuvel schon 
cuntenza sco ei era!

1968, igl avrel – brev 49
Sundel empau tard e level scriver sin Pastgas. Cu mia lavur ei finida sundel 
memia stauncla da patertgar e propi buca bein. Cheu tarmettel ina foto da 
mei. Ussa vesein nus ora aschia! Las rassas ein pli cuortas. Lai saver tgei che 
ti patratgas da quei. Duront la stad vegnel ad esser a Dubuque en nies spital, 
Xavier Hospital. Mia lavur ei lu leu en caplutta. Dapi il schaner hai l’influenza 
cun grevas cunauras e malcostas. Sundel puspei stada tier il fegl digl aug Pla-
ci. El ei 82 onns vegls e va mintga damaun a messa. Duront la cureisma di el  



566

rusari, sis ga mintgadi. Suen-
ter adina quater, mintga di. 
El ei propi in bien um! Tgei 
schabegia cun mei? Nos ca-
monds vegnan dai il matg e 
matei vegnel enzanua a Du-
buque.

Dieus ei aschi buns cun 
mei, d’haver dau a mi aschi 
biala e meriteivla lavur, ussa 
20 onns. Mo ussa crei jeu che 
quei seigi gleiti a fin. Sundel 
buca bein sil cor, tudi canera 
en mias ureglias, ils egls ein 
paupers ed ils dents ein pau-
pers e stoi ira fetg savens tiel 
miedi.

1968, igl avrel – brev 50
Quella brev al quinau Toni Peder ei scretta il medem temps sco quella sura e 
cuntegn las medemas informaziun da sora Margreta. Co va ei cun vus? Essas 
aunc adina persuls? Jeu hai retschiert ina brev dalla feglia Antonia a Lucerna. 
Cheu ina foto da mei! Co plai quei a ti? Las rassas ein anzi cuortas. Autras 
claustras han aunc pli cuortas e da tuttas colurs e nuot sin tgau, negin vel. 
Speronza mein nus buca aschi lunsch!

1968, il december – brev 51
Havevel tarmess enzacontas caussas a vus tuts, mo da quels da Rueras haiel 
udiu nuot dil survegnir ni engraziar. Speronza anflan quellas lingias vus tuts 
en buna sanadad. Bia glieud ed affons ein fetg malsauns en nies spital cun 
l’influenza asiatica e l’influenza da Hong Kong. Jeu haiel priu « Assian flu 
shots » el bratsch e schau virolar encunter l’influenza da Hong Kong. Aschia 
hai jeu la speronza da buca vegnir malsauna sco igl onn vargau ad Emporia.

Nadal ei damaneivel e quei dat bia lavur entuorn igl entir spital cun pignola, 
stallas cun la sontga famiglia e diltut decoraziuns.

En tut scrivel trenta brevs e quendisch ein finidas e sin via. Ina feglia d’onda 
Emilia ha tarmess in pac cun fetg bialas caussas: sis caltscheuls da nilon e bia 
auter. Dil Lucas hai jeu survegniu ina biala brev ed el ha mess sin posta in 
pachet cun tschugalatas per mei. Cheu havein bia dultschergnem ed era bia 
biera. Igl ei in fetg bi spital cun entuorn 130 letgs ed adina plein malsauns.

1969, il schaner – brev 52
Jeu hai retschiert ina biala e liunga brev dalla niaza Lisabet ch’ella ha scret 
en tiu num e quei hai jeu schon giu bugen. Haiel era survegniu ina biala foto 
dalla casa a Rueras e dil vitg e da tei cun in affon sin bratsch.

Sora Margreta cun siu niev vestgiu

Avon treis dis haiel scret alla sora Elisa e detg ad ella las bunas novas. Uonn 
sai jeu vegnir a casa e speronza sai jeu vegnir cun ella e star cun tei en tia casa, 
cara sora! Jeu sai star in meins. Savevel strusch crer cu jeu hai udiu quei. Peglia 
buca tema! Jeu vegnel persula e vi viver e magliar grad sco vus, pli sempel e pli 
bugen! Jeu vegnel cun ina sora d’Emporia e treis autras giuvnas. Ellas vegnan 
cun mei entochen Basel, van lu vinavon a Ruma ed a Hof en Tiaratudestga.

Jeu vess bugen, sche sora Elisa savess esser a Basel tiel Lucas e lu savein 
nus vegnir ensemen a Rueras. L’emprema jamna da zercladur semettin nus sin 
viadi. Nus mein cun auto tochen a Chicago e sgulein da leu a New York e lu 
vinavon sur mar. Co jeu vegnel a Basel scrivel lu pli tard.

Jeu sun leda da saver vegnir aunc inaga a Rueras tier ils mes. Jeu sai strusch 
capir, pertgei che jeu hai mai dumandau da far quei viadi. Haiel schon empau 
sterment. Sin seveser enzacuras il zercladur!

1969, igl avrel – brev 53
Tras questas lingias vi jeu schar saver che jeu vegni a Rueras. Peglia buca tema, 
miu desideri ei da star cun tei, cun sora Elisa e cun quels da Rueras e ruassar 
mintga di.
Nies program da viadi:
Cedar Rapido   matg 30  4:35 PM
Chicago   matg 30  6:00 PM
John F. Kennedy a New York  matg 30  10:30 PM
A Luxemburg   matg 31
Naven da Luxemburg mein nus cul tren entochen a Frankfurt. Leu vegn il frar 
da sora Maria cun siu auto e nus mein ensemen a Basel tiel Lucas Beer. Els 
vulan buca schar ir mei persula ed els van lu vinavon en autras tiaras. Lu hai 
jeu speronza ch’il Lucas vegni cun mei tochen a Lucerna tier sora Elisa e da 
leu vegnin ensemen a Rueras. Di paternos per nus che tut mondi bein.
Program da turnar anavos:
Igl aviun va naven da Luxemburg  zercladur 29  10 PM
Arrivada a New York   zercladur 30     8 AM
Quei va dabot ed il temps en Svizra ei cuorts. Jeu sun buca bein e sun nervusa, 
mo quei varga cu nus essan sin viadi. Miu pli grond desideri ei da vegnir a 
Rueras!

Viseta ord l’America
Da pader Vigeli Berther, Rueras/Mustér en GR nr. 55, dils 10 da fenadur 1969

Suenter bi e bein 50 onns puspei ella patria
La regurdientscha alla emigraziun ella America exista mo pli ella memoria dils 
vegls. Ils auters miran tut surstai, sche in ni l’auter retuorna puspei suenter 
onns ed onns. Quels che purtavan il surnum « Americaner » , lezs ein gia per 
gronda part emigrai sur l’aua gronda, danunder ch’ei dat negin retuorn pli. 
Ton pli grond plascher fa ei sche nunspetgadamein in da nos cumpatriots, dil 
qual ins veva forsa bein udiu a resdond ina ga ni l’autra, cumpara tuttenina 

en nies miez. Quei ei stau il cass tier venerabla sora Maria Ursula Deplaz da 
Rueras.

Dumandond ella tgei che hagi stimulau ella da bandunar cun siu aug igl onn 
1912 ella vegliadetgna da 14 onns la patria, ha ella giu cuorta mo significonta 
risposta: « Per gidar ils geniturs. Jeu haiel tertgau ch’ins sappi ella America mo 
prender ils raps si da plaun, mo quei cletg haiel jeu mai giu. »  Igl ei buca iu 
cun ella sco cun ina autra Tujetschina che veva fatg sia fortuna ell’America e 
fuva returnada ella patria. Duront l’emprema uiara mundiala mava ella tier 
ils purs per cumprar in tec pischada e quels levan – havend sez da basegns – 
buca vender. Cheu en quella situaziun ha ella exclamau: « Sch’ju savess barsa 
pulenta cun marenghins, stues ju nueta ir a ruiè tier vus. »

In trest di eisi stau cu la buoba Margreta, la tiarza da nov affons ha, ense-
men cun siu aug Casper Derungs bandunau la patria. Da Rueras tochen Glion 
en crotscha e leu ha ei giu num da dar cumiau alla mumma. Quendisch dis ha 
il viadi anen cuzzau – quel anora en tut bi e bein in di –. Cuort temps eis ella 
lu stada cun siu aug, ha priu in cuors d’engles, entrada gl’emprem en plazza 
ora sin la tiara tier in farmer e lu el marcau. Suenter dus onns ei era sia sora 
Marta vegnida ell’America. Cun vegn onns ei la Margreta entrada en claustra 
e dus meins suenter ha era sia sora Marta dau ureglia al clom da Diu.

La veta claustrala ella America
La veta claustrala ei era ella America aschia sco tier nus.  S.Tresa d’Avilla 
ha ina gada detg, cu zatgi ha dumandau tgei che las soras fetschien: « Ludar 
Diu e tentar ina l’autra! »  Per procurar il tentar sto ins il bia dar gronda brei-

gia. Il ludar Diu ha Sr. Maria 
Ursula fatg entrond ella con-
gregaziun dil Tierz uorden da 
sogn Francestg, nua che la 
devisa regia: Urar e luvrar! 
Aunc oz han ellas en claustra 
l’adoraziun perpetna. Sia la-
vur ei stada baul en collegis, 
baul en spitals ed ussa dapi 
24 onns el spital da Le Mars, 
Iowa, nua ch’ella ha princi-
palmein da ver quitau per la 
caplutta ed il spiritual. 

Bein para quella veta da 
muniessa monotona, gie qua-
si senza pli grondas unfren-
das en paregl cun la truscha 
d’ina mumma. Mo sche nus 
sfegliein las brevs ch’ella ha 
el decuors dils onns scret als 
ses da casa, ed ein aunc avon Sora Margreta Deplaz 1922 e 1967

maun, lu vesein nus che sora Margreta ha buca viviu per sesezza, mobein viviu, 
pitiu e s’unfriu per ils auters. Aschia pitescha ella cun sia mumma malsauna 
e scriva avon che metter giu ils vuts cun sia sora ils bein consoleivels plaids 
per ina mumma: « La mumma superiura salida vus ed ha detg da dir che vus 
veies duas bunas buobas. »  Duront la davosa uiara sepanza ella per ils ses, se-
regurdond all’emprema uiara, nua ch’ils ses vevan stuiu semudergiar da metter 
il fretg sut tetg, essend il bab en survetsch militar. Il schar encrescher ha era 
mudergiau ditg e liung, scriva ella gie aunc igl onn 1955: «Matei ch’igl ei prest 
il temps da zerclar. Zarclan ei aunc adina sco nus zerclavan? Jeu sun stada oz 
ora sil funs ed encuretg flurs. Igl ei vegniu endamen las bialas flurs che Vus 
veis leu ed jeu hai propi schau encrescher per nossa tiara en Tujetsch. »Aunc 
1962 scriva ella: «Bien di, bien onn e dai biemaun. Sche jeu savess visitar 
Vus enzacons dis, quei fagess a mi grond plascher – e magliar nuschs, petta, 
puolpa, andutgels e beiber vinars, sco nus vevan tut quei cu jeu fuvel a casa. »

Era la clamada da tgirunza ch’ella ha exercitau els spitals ha giu sia influ-
enza. Aschia relata ella dil survetsch da notg, ch’ella nunsavend durmir, seigi 
vegnida malsauna dalla gnarva e spossada ch’ella sappi strusch ira.

Denton, buca mo problems persunals dat ei en claustra, era ella America. 
Oz survargan ils problems generals e persunals. Dumandond jeu sora Maria 
Ursula dils problems religius en claustra d’ozildi ella America ha ella giu la 
cuorta risposta: « Papa Gion ha vuliu ch’ins arvi la finiastra e laschi entrar aria 
frestga. Ins ha aviert quella memia zun ed era il spert dil mund ei entraus. »  In 
tec da quei spert plaida la midada da lur vestgiu che ei – sco mintgin sa sez giu-
dicar – bials e moderns, mo sche las soras giuvnas van entuorn en mini-mini, 
eis ei bein in tec bia! A ses fargliuns scriva ella 1967: « Ussa essan nus da bia 
modernas: rassas cuortas, caltscheuls da nilon, vels pli cuorts e pigns ... Essan 
bia pli libras e stuein buca dumandar aschi bia. Mo jeu erel schon cuntenza 
sco ei fuva avon. Autras claustras van aunc pli lunsch, rassas aunc pli cuortas e 
da tuttas colurs e negin vel. Speronza che nus mein mai aschi lunsch!»  Denton 
eisi adina da patertgar: Il spert fa il religius e buca il vestgiu.

Marveglias e lunas da muniessas
Carstgauns restan ins en claustra e marveglias han pli u meins tuts carstgauns, 
mo principalmein las femnas, sco ei sedi. Las muniessas paran en quei grau 
da far neginas excepziuns. Aschia scriva ella a sia sora che veva tarmess la 
fotografia da ses affons e damonda: « Han els cavels cotschens? »  Ella medema 
brev damonda ella suenter ils fargliuns da siu quinau. Zunbugen vess ella adi-
na puspei fotografias, e mintgamai cu ella ha retschiert ina, sa ella buca ludar 
avunda lur bials e gross affons. Sil bi dat sora Maria Ursula aunc oz buca pauc 
e traplond ella a mirond el spieghel, haiel dau ina tecca, mo la promta risposta 
ei stada: « Vus stueis mirar sin mei e mireis speronza bein pli bugen sin zatgi 
che ei bials che sin in mitgiert? » 

Sco menziunau s’interessescha ella per tut quei che passa e cuora en Tu-
jetsch e scriva: « Ella America sco en Tujetsch sto ins luvrar el suadetsch dalla 
fatscha. » 

Vess spetga ella mintgamai sin in per lingias da Tujetsch: « Co eisi leu? Segir 
bia midau suenter 35 onns? Il Tumaisch Beer ha scret che ils cuolms e las vals 
vesien ora tuttina. Han ei aunc adina mugias che tilan la lenna, ni han ei ussa 
tuts cavals (momentan exista mo in ponni en Tujetsch!), ni han ei maschinas 
sco ei han ell’America? »

Igl onn dalla lavina (1951) s’interessescha ella co ei seigi a Rueras. « Nus 
vein legiu en las gasettas da quellas stermentusas lavinas era sill’Alpsu. Quei 
sto esser quei hotel, nua che nus sco affons da scola eran stai sin ina excursiun 
ina gada. Jeu hai legiu che entirs vitgs ein vegni satrai sut la neiv. Speronza che 
quei ei buca stau a Rueras ni en Val Tujetsch. »  Dasperas damonda ella, sch’ei 
hagien era radio ed ha plascher da ses nevs e niazas.

La patria ella America
Bein ha sora Margreta anflau ina nova patria ell’America, mo sia veglia patria 
ha ella mai emblidau. Adina ha ella giu contact culs vegls emigrants tuatschins e 
sursilvans, era lu sch’ei vivevan tschiens e tschiens miglias (1.6 km) in da l’auter. 

1947 scriva ella: «Il Tumaisch Beer (emigraus 1921 cun sia dunna e siat 
affons) ei sin viadi da vegnir leu sin viseta. »  Silsuenter scriva ella igl atun dil 
medem onn: « Sco il Tumaisch ha scret essas ina stupenta famiglia. »  Contact 
han las duas soras era cun Rosa Monn e siu um, il Pepi, cun l’onda Cristgi-
na, cul Gamboni da Cavorgia, emigraus 1903 suandaus lu da sia consorta 
Mengia nata Solèr da Vrin, mo morta leu gia 1906. Sia sora principalmein ha 
mai emblidau il Mathias Capaul da Danis che ha cumpignau ella sin siu viadi 
ell’America. Aschia ein ils Romontschs seteni fetg e stagn ensemen. Ei fuss 
insumma interessant da persequitar l’emigraziun tujetschina ell’America dapi 
1900 ed il scribent da questas lingias fuss fetg engrazieivels per indicaziuns da 
quellas varts.

Alla patria audan enconuschents e parents, alla patria audan era il lungatg 
matern. Las duas soras han – aschi curios che quei tuna – adina tschintschau 
engles ina cun l’autra. 1937 scriva la Margreta: « Mia sora ei stada cheu enza-
cons dis sin viseta e gliez vein nus schon fatg ira la bucca, aber tut engles, 
nus tschintschein mai romontsch. »  Paucs onns suenter scriva ella: « Il lungatg 
mumma emblidan ins, cunquei che nus survegnin neginas gasettas ni magazins 
dalla Europa. » Ton pli gronda legria ha ella cu siu quinau abonnescha il Pe-
legrin per ella e quel cumpara mintgamai regularmein meins per meins. Cu sur 
Tumaisch Berther tarmetta la broschura « Spirituals, Fraters laics e Muniessas 
della vischnaunca de Tujetsch » ha ella immensa legria.

Retuorn ella patria
Adina vess sora Margreta giu plascher dad aunc ina gada veser sia patria. Quei 
giavisch ei ius uonn en vigur. Ils 16 da schaner scriva ella: « Haiel strusch saviu 
crer, cu haiel udiu che sappi vegnir uonn a casa. Mo peglia buca tema. Jeu 
vegnel persula e viel viver e magliar ual sco vus, pli sempel e pli bia, quei plai 
a mi. » Bein ha ella in tec tema dil viadi cun ses 73 onns e siu cor sgurdinau, 
mo sia consolaziun ei: « Lein far oraziun che tut mondi bein. » 

E tgei imaginaziun veva ella dil Tujetsch dad oz? 1955 veva ella scret. « Quei 
sto ver midau bia. Sche nus vegnessen ora leu, nus gnanc enconuschessen pli 
il Tujetsch. »  Sia risposta alla damonda: « Co plai il Tujetsch ussa? »  ei stada: 
« Igl ei midau bia ussa. Bia ei pli bi ed emperneivel, mo igl ei aunc bia vegl. Il 
pli bi eisi che tut la glieud ei schi buna ed amicabla. »

Ussa has puspei priu comiau, eis gia sgulada sur igl ocean. Possi la regur-
dientscha alla patria tujetschina animar tei dad era s’unfrir e rugar per Tia 
patria. 

Legreivla sentupada

Lisabet Berther-Deplaz cun sora Margreta e sora Elisa

1969, igl emprem da fenadur – brev 54
Ier, ils 30 da zercladur sundel arrivada a New York, scriva ella alla sora Elisa. 
Tut ei iu bein, mo gia il davos di a Rueras ed igl emprem di a Basel sentevel 
mia vusch e mal il culiez. Suenter treis dis vevel bunamein negina vusch. Il 
miedi a Hof ha scumandau da tschintschar per 3– 4 dis e dau tablettas. Ier ei 
igl emprem di che jeu hai astgau duvrar la vusch.

Ussa sun cheu a New York tut persula en in hotel. Las treis autras van 
dapertut a mirar il marcau. Jeu astgel e lessel buca ir cun ellas. Sesentel propi 
buca bein. Il pli bugen mass jeu a Dubuque. Ellas levan star cheu treis dis. Mo 
ussa stattan ellas tschun dis. Ellas vulan che jeu vegni cun ellas, mo jeu temel 
da buca tener ora quei. Star cheu persula en la combra en quei grond hotel ei 
era buca plascheivel.

Ils pli bials dis en Svizra ein stai quels a Rueras cun la sora e ses affons, 
nevs e niazas. Sche mo l’aura fuss stada pli biala e caulda. Jeu vi mai emblidar 
quella biala fiasta dil Cor da Jesus, quei bi sunar e cantar.

Il Lucas Beer e sia dunna ein stai fetg buns cun mei. La famiglia dil Paul 
Giusep saiel mai emblidar, con buns e luvrus e da buna veglia. Dieus benede-
schi els 100 e 1000 ga!

Haiel speronza d’udir era da vus. Tut il vargau para ussa mo in siemi memia 
cuort. Ils 27 da quei meins hai jeu il giubileum da 50 onns en claustra.

1969, ils 7 da fenadur – brev 55
Ils 5 da fenadur sundel arrivada en nies spital. 
Ussa sundel bia meglier, saiel seruassar e lu 
haiel speronza da puspei puder luvrar. Quei 
viadi ei schon staus grevs per mei, specialmein 
en Tiaratudestga e lu quels tschun dis a New 
York. Jeu pudess buca viver en in da quels 
gronds marcaus. Ils dis en Svizra ein stai fetg 
bials e bugen fussel stada 3–4 jamnas cun 
vus. Mo silmeins vein nus viu in l’auter avon 
che murir. Saiel era buca emblidar la viseta 
tier pader Vigeli Berther en claustra a Mustér. 
Seigies pia salidai vus tuts ed engraziel dacor-
mein per tut bien che vus tuts veis fatg cun 
mei. Dieus benedeschi e seigi buns cun vus 
tuts. Sin seveser enta parvis!

1969, igl uost – brev 56
Jeu sun cheu en mia combra e mes patratgs sgolan lunsch naven. Jeu sai buca 
emblidar quellas duas jamnas a Rueras. Da mia finiastra sin combra miravel 
mintga damaun sin il grond uaul, ils pézs e las muntognas, ils cuolms e las 
vals, il Rein e las bransinas dallas vaccas che vevel pli bugen ch’il tuccar dils 
zenns dalla baselgia, pertgei che quels cuzzavan memia ditg. Jeu vess saviu star 
uras sin finiastra e dar gloria ed engraziament a Diu per tut il bellezia ch’el ha 

Davontier dretg sora Margreta 
a caschun dil giubileum da 50 
onns muniessa

scaffiu. Con bugen fussel era ida si Mulinatsch, Craps e Giuv ed els loghens 
che nus mavan per izuns. 

Sun leda che sun per vegnida malsauna en Tiaratudestga. La sora Mary ha 
giu quitau da mei e veva tuttas medischinas che jeu duvravel. Ella ha duman-
dau per cartas da Tujetsch e dil Grischun per ina scolasta. Jeu vess bugen, sche 
vus tarmettesses 6–8 da quellas en colur, pertgei ch’ella ha fatg aschi bien cun 
mei.

1969 – brev 57
La brev ei adressa al Giusep Flurin Berther (1934–1998) a Rueras ed a tuts. 
All’entschatta giavischa ella a tuts in bi Nadal ed in bien niev onn. Ella engra-
zia a tuts ed ei leda dad esser stada a Rueras. Ella cuntinuescha: Co va ei cun 
l’Annastasia Brugger? Ella ei stada buna cun nus – duas butteglias vin e vinars. 
Jeu vi empruar da scriver a tuts, mo lessel era survegnir posta da vus tuts.

Vegli la benedida
mumma ed affon

purtar letezia en vos cors
duront quest sogn temps.

Sister Margret Deplaz

1969, il december – brev 58
Quei ei la siatavla brev digl onn 1969 e quella ei adressada alla sora Elisabet 
ed al fegl Toni. L’introducziun ei dedicada als buns giavischs per Nadal e Da-
niev. Ussa sun jeu gia sis meins anavos ed jeu laschel aunc adina encrescher 
per vus, vos affons, tuts parents ed amitgs da Rueras e Sedrun e quella biala 
Val Tujetsch.

Ils cuolms e las vals, ils pézs, las alps, ils uauls – tut fuva aschi bi, ed il Rein 
udevel jeu da mia finiastra, sco era las bunas tschaveras che ti cara sora has 
dau a nus, era il cognac, vin e vinars, ils capuns e tut. Ier hai jeu retschiert ina 
biala brev dalla Maria Deragisch-Derungs. Jeu spetgel novas da vus!

1970, il mars – brev 59
Enzacuras suenter Nadal hai jeu survegniu ina biala, gronda e beinvegnida 
brev dalla niaza Blandina. Sco adina sgolan mes patratgs a Rueras. Il Lucas 
scriva ch’els seigien stai en vacanzas a Rueras tier vus. Ti sora seigies ussa 
meglier che las duas jamnas che nus essan stai leu. Speronza vein nus buca 
dau memia bia lavur. Jeu level nuot auter che viver e magliar sco vus. Jeu sen-
tel ussa mia vegliadetgna, vegnel fetg stauncla e bia dolur entuorn il cor. Mia 
vusch che vevel bunamein piars en Tiaratudestga ei aunc buca endretg, buca 
clara, mo ei va pulit, cu jeu contel en baselgia. Co va ei cul Toni? Speronza 
anfla el ina buna dunna. Salida la Blandina e Blancarda! 

Haiel legiu dallas grondas lavinas en Frontscha e Svizra. Sundel cuntenza 
ch’ei ha buca tuccau Rueras e Tujetsch. Jeu seregordel aunc da quellas ster-
mentusas caneras. 

Avon in onn selegravel da vegnir a Rueras ed ussa eisi mo pli in bi siemi. Mo 
ussa sai jeu co vus veseis ora ed era il vitg e jeu sun engrazieivla a Diu per tut.

Salidei la Maria ed il Valentin Deragisch-Derungs, ils affon da Gion Mihel 
ed il pader Vigeli Berther!

1971 – brev 60
Igl ei in quart vargau las otg e sche jeu scrivess suentermiezdi, pudess jeu buc. 
Ils egls fan aschi mal. Il clar sulegl ni l’electricitad po in egl buca star ora. 
L’auter egl ei endretg. Mo cun in ei buca bien, lura fa l’auter fetg mal che saiel 
strusch leger e scriver.

La Betty, Elisabeth (1903), Derungs, feglia digl aug Placi e dalla Louisa 
O’Connel Rensch, feglia d’onda Emilia, vegnan ell’Europa. Ils 6 e 7 da zercla-
dur ein ellas a Sedrun tier Maria Deragisch-Derungs. La Betty ha scret a Maria 
en engles ed ella ha aunc supplicau mei da scriver ad ella per romontsch. 

Saveis vus che l’onda Cristina Derungs-Burkler (1879–1971) ei morta? Nus 
vein legiu e viu quei en ina gasetta. Nus savein nuot auter, ella stuess esser 
varga 90 onns.

Unviern vein nus giu in grev cun bia neiv e freid, mo ussa ei la neiv svanida. 
Jeu sun ussa en ina casa da nossas muniessas veglias ni malsaunas. Jeu haiel 
persula ina buna stanza cun aua caulda e freida da selavar e tualetta. Nus essan 
varga tschien. La sora Devota vegn cheu la stad e stat dus meins e gida cun la 
lavur. Jeu hai giu bialas sentupadas cun ella, cu ella era cheu en claustra per 
ils exercezis spirituals.

1972 – brev 61
Co va ei ussa cun vus, cara sora? Speronza che ti seigies sauna sco era tes 
affons. Igl ei schon bi ch’il Giachen AnToni stat cun tei e che la Blandina 
cuntinuescha sco avon onns a vegnir a gidar empau. Tuts vegnan matei tier 
vus ed en special ussa sin Nadal e Daniev. Jeu lessel era esser leu enzacons dis 
e gidar a beiber vin, vinars, cognac ed era magliar petta, nuschs e quella buna 
ligiongia, puolpa ed auter che haiel emblidau ils nums e lu pulenta cun latg, 
capuns, castognas etc.

Haveis bia neiv? Veis matei bia glieud jastra cun skis? Nus havein dabia neiv 
e fetg freid. Mo nos baghetgs ein di e notg scaldai avunda.

La sora Devota ei era sco jeu 75 onns veglia e la stad vegn ella era a seretrer, 
vegn a star a casa en claustra e ver empau pli lev. En ses davos onns vul ella 
far bia oraziun cun adoraziuns avon il sontgissim.

Cun mes egls va ei buca bein. Mo cun in sai jeu leger e scriver, mo tut fetg 
vitier igl egl seniester. Jeu hai aveinas diras ed ei san far nuot ed ei vegn mender. 
Jeu haiel disturbis enamiez las ureglias e stoiel ir cun canna.

Oz, ils 15 vi jeu calar cun miu malscriver e pauper lungatg. Igl ei in bi di, bia 
sulegl, mo fetg freid e bia neiv. Jeu hai aunc da scriver entuorn diesch brevs. Ier 
hai jeu survegniu in fetg bi pac d’ina feglia digl aug Placi ed era diesch dollars 
dalla feglia giuvna, la Betty. Ella ei stada leu sin viseta. Stundel fetg mal che ti 
cara sora fuvas buca a casa il di ch’ella ei vegnida tier vus.

1973, il matg – brev 62
Avon enzacons dis hai jeu scret als affons da Rosalia Deplaz-Spescha (1912–
1973) che han memia baul piars la mumma ed il bab Paul Giusep (1903–
1969). Quei ha stuiu esser fetg grev. Vessel schon bugen, sche il Giachen Giu-
sep (1943–1976) anflass ina buna dunna e per quella intenziun fetschel jeu 
oraziun e ditgel paternos tier sogn Giusep e sontg’Antoni.

Co va ei cun vus tuts e vos cars affons? Jeu mirel mintgadi a vegnend brevs 
e novas da vus. Lavura il Toni aunc adina en la Val Curnera? Pos ti cara sora 
aunc adina far la lavur da casa?

Il fegl dall’onda Emilia, igl Joseph Rensch e sia dunna, ein sin viadi per 
l’Europa. Sia sora, la sora Devota, vess saviu ir cun els, mo ella ha buca vuliu. 

A Frankfurt han els in fegl major, il Donald Rensch. Da leu pren il Donald 
igl auto e van tochen Sedrun tier Maria Deragisch-Derungs. Els e lur mumma, 
onda Emilia, ein adina stai fetg buns cun nus, en specialmein ils emprems onns 
ell’America.

L’Annastasia scriva savens a mi. Jeu crei ch’ella seigi buca sauna. Ella ha cul 
cor e zucher e la pressiun ei memia aulta. Ella vess schon saviu vegnir suenter 
bara alla Rosalia, mo negin hagi scret ad ella da sia mort. A mi ha la Lisabet 
da Domat scret, con buna la Laurenzia seigi stada culla mumma e ch’ella seigi 
morta en sia bratscha. Gie, mintgadi vegn ins pli datier dalla davosa ura. Sin 
seveser enta parvis.

1973, igl uost – brev 63
Jeu haiel udiu che ti hagies giu in’operaziun dils egls e seigies buca propi bein. 
Speronza va ei ussa meglier! Mintga di seregordel jeu da tei en mias oraziuns e 
duront la sontga messa. Per varga treis meins hai jeu influenza ni cunauras, tuo- 
schel fetg bia e sesentel propi buca bein. Duas notgs hai giu tuttenina ina tuos 
e pudevel buca si cul flad. Ussa temel jeu che jeu seigi fetg datier dalla mort. 
Ussa sun jeu 75 ½ onns veglia e negin da nossa famiglia ein vegni aschi vegls.

Salida il pader Vigeli. Sia sora Maria Giuseppa (1901–1973), sora Blancar-
da ei era schon morta. Nus vein il meins fenadur giu grondas caliras. Vus tuts 
veis franc legiu dabia da nies president Nixon? America, America – drovas 
bia oraziun!

1973, igl october – brev 64
Sco Lucas Beer e sora Elisa scrivan, eis ti ussa ualti bein e speronza vegn ei 
meglier. Suonda las admoniziuns dil miedi!

Tgi mira da tei? Ei il Toni aunc cun tei libers? Has giu ina biala viseta cun 
Joe e Lizzi Wolf? Il Joe ei in fegl dall’onda Emilia Rensch-Derungs ed els vi-
van el Dacota dil Nord. Quei ei lunsch naven da mei. Dapi treis onns pos jeu, 
pervia da mia sanadad, buca pli ir tier els cun sora Devota. 

Ei va fetg vess da scriver e patertgar ed jeu hai bia cun la gnarva. Mo haiel 
bien avunda  e zatgei sto ins ver d’endirar sin quei mund, entochen che la mort 
arriva. Igl ei trest che Maria Deragisch ha piars in aschi bien um, il Valentin 
(1914–1972) e lu aunc suenter siu fegl giuven, il Linus (1959–1973).

Nus vein giu in ualti bien onn, denton cun pauca meila e péra. La primavera 
ei stada memia bletscha e freida.

Salida tut tes bials e buns affons! Speronza che els restien buns e fetschien 
bia oraziun e lu survegnan els ina bunura da murir.

Oz ei puspei in stupent bi di. Co va ei culs Deplaz? Jeu vess bugen che Gia-
chen Giusep maridass gleiti ina buna femna sco era plitard il Gion Paul (1954) 
ed il Giachen AnToni (1942–2006) da Curnera.

1973, il december – brev 65
Il temps va spert ed igl onn ei gleiti alla fin. Igl entir onn vargau hai jeu udiu 
nuot da vus. Mo la sora Elisa ed il Lucas scrivan a mi. Sora Margreta anime-
scha da far oraziun, pertgei Dieus auda tut e vul che nus dumandeien el per 
quei che nus vein da basegns ni tgei che nus giavischein ni duvrein. 

Co va ei cul Fidel? Ha el pli bia affons? El e sia dunna ein aschi buns e 
vevan aschi bials affons. Quels ston esser ualti gronds ed in agid en casa. Jeu 
seregordel era dalla biala casa dil Fidel e Flurin. Salida els dacormein, il Flurin 
e sia buna dunna ed affons! Jeu engraziel ch’el ei vegnius cugl auto tochen a 
Caschinutta. Quei ei stau stupent, igl ira sur las alps e muntognas. Jeu saiel 
buca engraziar avunda per tut bien fatg a nus duas. Jeu roghel Diu da benedir 
vus e remunerar vus e che vossa lavur mondi bein. Jeu sun engrazieivla a Diu 
dad haver giu quella caschun da veser la Svizra e vus tuts avon che murir. O, 
con bugen vess la sora Marta era fatg quei. Ti Toni savesses tarmetter a mi 
inaga per onn il Calender Romontsch. Quel vess jeu fetg bugen per leger ed 
aschia buca emblidar il romontsch.

Co va ei cun la Blandina? Ella fuva aschi buna cun tei Lisabet, ina aschi 
schubra e luvrusa e da buna luna. La Blancarda ei in tec pli lunsch naven, a 
Dieni. Quei ei era ina stupenta e buna famiglia. La Maria Ursula (1932) a Trun 
ei ina buna e biala dunna e mumma, ha in bien um ed ina biala habitaziun. 
Dieus benedeschi tuts e detti a vus tuts pasch e carezia per Diu ed in per l’auter.

Ils 24 da december vegnel 76. La Marta ei gia morta 1956 e miu temps ei 
datier. Mo sco Dieus vul, sia veglia daventi. Cheu haiel tut e nuot da selamentar.

1974, igl avrel – brev 66
Speronza che questas lingias anflien vus en buna sanadad. Miu maun trembla 
aschi che possel strusch scriver. Ils egls ein schliats, bia dolur, mo tut per Diu 
ed il salit dallas olmas.

Oz havein in bi e cauld sulegl. Ussa havein plitost ina paupra primavera cun 
freid e bia plievgia. Vus legis matei era dallas stermentusas disgrazias che Dieus 
lai daventar, tornados, tiaratriembels, auas, ciclons etc. Mellis carstgauns ein 
morts e mellis han nuot, negina casa e mo quei ch’ei vevan si dies. Da quei ei 
aunc buca schabegiau cheu a Dubuque, nua che jeu sun. Mo ins sa mai sche 
Dieus vegn a piarder la pazienzia. Avon biars onns ha in uestg benediu Du-
buque sin speciala moda. Avon quella vevan ei era grondas disgrazias.

Saiel buca bia tgei scriver. Co va ei cun pader Vigeli suenter sia operaziun 
dils egls? Speronza ch’el hagi giu pli bien cletg che jeu!

En tuttas brevs suenter la viseta a Rueras seregorda ella da quella e tuorna 
e tuorna ad engraziar. Cheu scriva ella: Jeu stun aunc adina mal che jeu hai 
buca pudiu ira pli bia entuorn, aschia si Mulinatsch, Craps e Giuv. Jeu haiel 
aschi bialas regurdientschas da quels loghens cun bab e mumma e fargliuns. 
Jeu haiel buca astgau ira pervia da miu cor. Il desideri ed il basegns da ver 
contact cun Rueras ei enorms ed impurtonts per la muniessa sils onns. Ed ella 
selamenta: Mintgaga cu jeu mon en mia combra, mirel jeu sin meisa encurrend 
brevs da vus. Aber, na!

1975 – brev 67
Quei ei la davosa brev da sora Margreta Deplaz. Ella suonda cheu mo cun 
pintgas midadas. 
Jeu hai speronza che ti cara sora sesenties ussa bia meglier. Tei hai jeu savens 
en mes patratgs ed en l’oraziun. Jeu seregordel savens, con buns vus essas stai 
cun nus duas, mei e sora Elisa igl onn 1969. Jeu sun propi buca bein. Saiel buca 
durmir senza prender ina tabletta, ils mauns tremblan ed hai cun la gnarva. 
Ils egls ein paupers, cun in vesel nuot e l’auter vegn mender e mender. Igl onn 
vargau pesavel 150 funs ed ussa sun 115 funs. Sche vus veseis il pader Vigeli 
Berther, schei ad el co jeu sun e pertgei che jeu pos buca scriver ni saiel buca 
scriver pli. Perquei sai jeu buca dar risposta sin sia brev. El era staus fetg buns 
cun mei. Emblidel mai!

Salidei vos affons e lur affons, giavischel a vus tuts ina biala fiasta da  
Pastgas cun bia grazias e sontga pasch.

L’emprema part vevel scret avon ina jamna ed ussa eis ei aschia e saveis 
franc buca leger. Mo sco Dieus vul! Seregurdei da mei en vossas oraziuns! Tut 
trembla ed haiel fetg sin la gnarva e sun fetg schliet. Jeu lessel scriver autras 
brevs, mo saiel ni possel far nuot. Speronza che vus tuts veis pli bien. Salida 
era il bien pader Vigeli.
Sin seveser enta parvis
Ora per me!
Sister Margreta Deplaz

Las brevs dallas soras Deplaz

Brev 01

Lake Preston, ils 9 da matg 1915
Carissima amitga,
Cun gronda legria haiel retschiert tia cara brev. Perduna a mi che jeu hai schau spitgar 
quels dis avon che dar risposta. Vessel bugen scret avon sche jeu vessel saviu. Aber jeu 
savevel buca, pertgei jeu vevel schi mal in det che negin sa crer. Vessel buca saviu tener la 
plema. En medem temps che tia cara brev vegneva dad esch en, vegneva era il docter da 
l’auter esch en. Cun quei hai jeu stuiu ira tier il docter avon che saver leger tia cara brev. 
El ha stuiu rugalar miu det. Igl emprem ha el furau en. Ei fuva aber en aschi bia marscha 
ed aschi afuns ch’ei era buca mo avunda cun furar, el ha stuiu prender il cunti e tagliar. 
Ussa aber eis ei meglier. Ed jeu sundel sauna, tafra e da buna luna. Sperel era da tei e vus 
tuts il semegliont. Il principal ei la sanadad.

Oz havein nus stupenta bialaura, cauld e bien. Tochen ussa eis ei stau fetg freid. L’aura 
mida fetg spert en cheu. Ei sa esser in fetg bi di cauld e bien e tuttenina vegn ei in stuorn, 
ch’ins tut tema. Ins astga buca haver aviert in esch ni finiastra. Ei sto tut esser serrau.

Duront la stad ei nossa tiara leu pli biala che quella cheu. Mo ils bials cuolms che vus 
veis o leu! Euncuntercomi en tscheu vesan ins buca cuolms, buc in crest e buc in pegn, 
schuber nuot. Igl ei tut bi plaun, schi lunsch sco ins vesa. Mo il bi Rein che flessegia leu 
atras la biala Val Tujetsch! Cheu vesan ins neginas auas. L’aua da cuschinar han ei aua da 
stellas. Aua per ils tiers ston ei pumpar e trer ord il tratsch. Ha la madretscha survegniu 
mia davosa brev? Sin la foto vesas ti la maschina che tila l’aua ord il tratsch. Ti vesas era 
la maschina da sgarmar il latg. Jeu sgromel duas sadialas, sera e damaun. Quei ei fatg en 
tschun minutas. Cheu vegn ei tut luvrau cun maschinas. Da luvrar eis ei schon. Naven 
dalla damaun dallas sis tochen suenter miezdi dallas treis eis ei fetg bia lavur. Naven 
dallas treis tochen las sis eis ei liber. Naven dallas sis tochen las otg eis ei lavur. Il pli vess 
hai jeu fatg per las tschaveras. Gliez eis ei fetg liungas. Igl ei mo treis ga per di spisa. Da 
mesa las siat solver, allas dudisch gentar e da mesa las siat tscheina. Ussa aber sundel 
jeu s’endisada che jeu fetschel nuota cass. Igl emprem aber pudevel strusch star senza 
marenda. Cun il lungatg va ei pulit.

Pastgas hai jeu fatg giu d’ira a Ramona. Leu eis ei in spiritual tudestg. La Margreta 
lavura giu en il hotel. Sonda probablamein vegn ella si a visitar mei. Nus duas essan nuota 
vestgidas alla moda sco en cheu. Lessan nus sevestgir suenter la moda, lu gnanc vessen 
nus daners avunda da duvrar tut quei che nus fadigein. Nus luvrein e spargnein schi fetg 
sco nus savein. Nus essan adina mo en casa e mein mai giuadora, sco igl ei biars che fan. 
Sche nus vessen amitgas, da quellas ch’ enconuschan il marcau, lu massen nus schon era. 
Mirar sissura ston ins schon en quella tiara. Per il tgierp less jeu pli bugen viver cheu che 
o leu. Aber buca per l’olma! Sundel ussa stada schon fetg bia per il mund entuorn. Aber 
haiel aunc mal viu a fagend schi bia dil bien sco nossa cara patria Val Tujetsch. Leu ein 
tuttas fiastas da Niessegner e dils Sogns. En auters loghens fan ei fiastas mo da saltar e 
da giugs. Quei ei dapertut nua ch’ins va.

Saiel buca tgei scriver pli. Mo la sora ed jeu schein forsa prender giu purtrets e lu tar-
mettein nus in a ti. Ti vul saver tgei la Rosa Plazia fa? Ella ei buca schi lunsch sco jeu. Ella 
ei bia pli engiu el marcau de St. Paul. Igl ei schon daditg che jeu hai neginas novas dad ella .

Salida la madretscha e di che jeu laschi engraziar fetg per sia brev. Salida tut tgi che 
damonda suenter mei. Tgei fa la Maria, quella dil Vigeli pin, sco nus numnavan ella 



581 

duront il temps da scola. Eis ella a casa? Salida ella fetg e stein.
Pia cun ils pli cordials salids da tia amitga Marta Deplaz.

Schon ussa il matg ei il sulegl fetg liungs en cheu. El leva la damaun allas 6 e stat tochen 
la sera allas 8. Da vegnir anen havein nus quintau giu tgei differenza igl ei il di ne la notg. 
Vus o leu esses 8 uras pli anavon che nus.

Brev 02

Rueras, ils 2 da schaner 1919
Carissimas Feglias e Soras,
Cun  gronda legria vain ritschiert jer ina Vossa bref screta det omisduas en Claustra. 
Cun ina tabla per in et era ina per Martha Riedi. Nus engraziein fetg a Vus et era alla 
Muniessa che ha dau ellas. Schei che nus figieien engraziar fetg. Domisduas vais scret 
e mes avon bia a tuts nus, sche mo nus suandasen. Jeu vai legiu. Eren jeu, Ona Maria, 
Lisabeth e Filomena. Nus stueven bargir tutas. La Filomena ha detg che Vus vaies schon 
la dretga clamada de vignir Muniesas, schiglioc scrivesies Vus buc de quelas brefs. Ella 
ves schon era bugien ina tabla ort Claustra del’America. Als Padrins e Madretschas ina 
ga ina carta ni bref, et engraziar per tuts biemauns e per tut bien, sche las Muniesas laien 
scriver. Els e tuts sesmarveglian fetg, che Vus eses idas domisduas en Claustra. Jeu sun 
leda e cuntenta. Pigliasel ina fetg gronda tema sche Vus veses buca la clamada e vigneses 
ora. Aber tonaton meglier vignir ora, che vignir muniessa senza clomada. 

Cu Ti Margeta has entschiet a scriver avon 3 onns, che sin tontas buobas, 6 soras, 
vegni ina ni l’autra bein ver la clomada Claustrala. Schon leza vai schau legier l’onda et 
il Farer et omisdus han manegiau, che Ti mondies aun plaunsiu en Claustra. Suenter vai 
bia fatg far bien suenter quella intenziun, spirituals e seculars, tutavia il Pader Maurus. 
Per Tei Marta, che Ti survegnies quella clomada e sapies finalmein sedezider dat ir nua 
che la Margreta. 

Era eis ei vegniu fatg fetg bia bien en Claustra. Jeu level far far tuts paders ina novena 
tier la Muma della Misericordia e pagar. Aber il Pader Maurus ha detg che unfrir si 9 dis 
in memento ela S.Mesa tuts Paders, sei pli bia. Il Farer ha detg, ch’el unfreschi adina si 
ella S.Messa in memento per Vus.

Las buobas han ris e rien franc aun pli, che cur che jeu dundel enzitgei per la murdiu, 
ditschel che ei deien dir 2 paternos per mias feglias en America. Et jeu vai dau bia, grat mo 
suenter quela intenziun. Et jeu vegnel aun vinavon a far aschia che N.Segner laschi legier 
ora la dretga Clomada e che Vus vignies 2 bunas spusas conzecradas a Diu. Sche jeu pos, 
sche mondel jeu, cur ch’igl ei pli liuncs dis o Mustér et era tiel Pader Maurus e fetschel 
far imper mesas e lu far far tuts Paders bien per Vus vinavon. Vus veis franc d’engraziar 
il pli fetg al Pader Maurus et aun a biars, ch’ei han rugau per Vus. Schiglioc fus ei strusch 
stau puseivel che domaduas mavies en Claustra. Aber era ils biars dian, che vus duevies 
vignir anora et ir en. E tut ch’empiara tgei Claustra e tgei regla ei sei. Jeu ditschel che nus 
saveien nuot. Deno ch’ei sei ina Claustra de S. Francestg. Sai buc sche Vus vais scret ina 
ga ni l’autra de quei et ei gliei ju a piarder forsa. Ti Margeta scrivas che Vus duas rugeies 
Diu, che las soras ni il pin vaien era la clomada spirituala.

Tgei leis dil pin ch’el ha mai saviu ni empriu enzitgei. Quei les saver enzitgei e ver 
tschafen. Sch’el ves voliu, ves il bab schau ir giu il Casti de Schluein per emprender 
Tudestg. Aber, na, na, a scola mondiel buc. Las buobas les jeu schon che inper silmeins 
vesen aun quei cletg. Schegie ch’ei mas fetg ves per mei, buc per ils danes, sco il bab ha 
adina qun quei. Ei mas schon bia e las buobas dian, cu jau ditschel enzitgei sur de quei. 

Gie, gie, il bab schas buc. Rugei Vus e tutas muniesas Diu, Nossadunna e S.Giusep per 
quella grazia. Nus e Vus lein rugar Diu in per l’auter ch’ei daventi sia S.Veglia e pudeien 
vignir enta Parvis tuts ensemen. 

Jeu vai era scret ina carta cun quela bref. Ti Margreta has scret che ti vaies survegniu 
ina carta de Nadal, speronza us era la bref. Jeu crei che era 3 buobas vaien scret e mes 
en cun quela enzacontas lingias. Sch’ei han schau vignir las brefs vinavon tier Vus, sche 
vais de survignir brefs e cartas de biaras. Ti Martha levas il qudisch della bibla e quel 
vain nus termes. Ti has termes 100 fr a nus, et jeu vai en mintga bref e carta scret che nus 
vaien ritschiert.

Nus engraziein dublamein per suenter. 
Ti has bein schau anavos ala Rosa, ch’ela duei termeter suenter? Jeu scrivel era in di at 

ela et engraziel per tut bien, ch’ela ha fatg cun Tei. Sch’ei vegnen ora inaga, sche sai jeu 
era far enzitgei encunter, sch’jeu sun aun viva. Vain retschiert bref e carta de tei Marta. 
Ina bref che Ti seies a S.Paul e vaies ina schi buna Plaza e matei che Nus piglien tema sur 
quei. E quei era ver. Jeu tumevel che Ti a S.Paul pli tart maridasies che ir en Claustra. 
Aber Dieus sei ludaus, na! Ti scrives era en ina Carta, che L’onda Castgina vai scret, che 
nus duesien scriver e ch’ils Daruns duesien dar risposta sch’els vaien ritschiert ils daners. 
Il bab ha detg ch’els vaien ritschiert els e dau risposta at els. En quela carta scrivas Ti: Jeu 
vai era tarmes 100 fr a vus e mai survegniu risposta, che Vus vaies ritschiert. Forsa us. Ei 
va schi ditg, sil pli pauc 40 dis anora e 40 anen. Quei semeglia liunc. 

Il Farer ha survigniu per avon enperdi ina Tia bref, che Ti vevas scret igl october. Has 
buc survegniu ina sia bref ch’el veva scret igl fenadur, creiel. Ti has era scret en quela carta, 
che Vosas cadeinas, gugas et anials vaies Ti mes tiela Rosa de schar termeter ni prender 
ora qu ela vegni anora. Tscheu er’ei ora ina canera ch’ela sei sin via et aun biars. Jeu vai 
detg cu ei empraven sche quei sei ver. Vus vignies franc era (Aun biars saveven buc che la 
Margreta sei en Claustra.) Jeu crei plitost che nigin vegni, che biars. Las buobas spetgan 
schon fetg ves sin quei. Perfin il pin crei ch’ei sei era per el enzitgei. Jeu tem perinaga che 
quei vegni buc amauns. Perfin nosa schnadrina Gienoveva vul lu ina Vosa memoria et 
aun biars. Ela vain giu de quser per us. Et ha detg ch’els fetschien salidar Vus fetg e sereca-
mondi en Vosas oraziuns. Tut che gratulescha a mi, tgei ventira per Nus e Vus, stoi tutina 
aun biaga bargir, per legria et era che jeu e nus vaseien mai Vus pli sin quest munt. Quei 
stauscha giu il cor at ina muma. E sun sespiarsa fetg, perfin vesel fetg mal. De cazola sai 
buc scriver enqual temps. Igl unviern sun adina pauc. Uon sun era buc stada tafra la stat. 

Il bab era vegnius schi vilaus qu Ti Marta has scret il Fenadur, che ti lesies era ir en 
Claustra, us ni d’atun. Jeu sun seprida en et erel vignida vit nuot. Quest atun, qu Ti has 
scret sin ina carta, che Nus dueien esser engrazievels a Diu, che la Margreta ei nua ch’ela 
ei, saveis schon. Vai jeu detg, us eis ela en Claustra. Eis el era vignius vilaus e leva buca 
crer. El manegiava che Ti Margreta vesies ina fetg buna plaza. Lu la bref che Ti Marta 
vevas scret, che Ti sapies us termeter 100 fr per meins e sche la Margreta sapi era termeter 
100 fr per meins e nus aun sevenzar empau, lu sei gleiti giu. Lu gliez bein, quei ligieva el 
tudi. Nus rieven et jeu vevel suten in fel. Igl ei schon la verdat, sch’ins ves saviu pagar giu 
gleiti tuts deivets, quei fus schon era per mei e tuts, aber mo ch’ei sei ju aschia. 

Basta, cu Ti Marta has lu en paucs dis scret als Onda Mariarta, che la Margreta sei ida 
en Claustra, eis ella vignida en e detg. Jeu vai detg, che jeu ditschi buc. El crei tutina buc. 
Et jeu vegli vignir pli tafra, che jeu posi stora las bumbas. Ella scheva che jeu duei dir. Era 
Sur Venzin vai jeu detg, pertgei jeu ditschi buc. El ha detg ch’ei segi forsa meglier, ch’el 
audi della glieud. Suenter aschi 3 jamnas eis el lu vignius ina domengia e detg ch’il calge 
Balzer vai detg, che la Margreta sei en Claustra. El vai lu detg. Jeu crei ch’igl emprem 
scrivi ela a nus. Las femnas dian schon era quei, aber jeu crei buc. Lu vai jeu detg. Gie, 

ella ei en e la Martha va franc era. Plaun a plaun ha el lu cartiu e detg quels 100 fr che 
la Marta veva detg ch’ela termeti vesel jeu schon giu bugien. Lu, qu Ti has scret che Ti 
drovies els, eis el era staus cuntens. 

La glieut, tutavia il padrin de Tei Martha, ha schon era detg, tgei ventira quei sei per 
Vus, era per Nus. Vus seies idas en schi giufnas e far adina pulit e lu ir en Claustra. Tgei 
ventira Vus vaies giu. Jeu sun jer stada o Sedrun tiel farer e purtau ora e schau legier 
Vosas brefs e la dressa. Il Farer e Catrina en stai leghers. Ein schi consolai che Vus esses 
en Claustra, grat sco Vus fuses sias. Il Farer scriva era gleiti. El ha schau legier Tia bref 
che Ti has scret igl October. Quela vai giu 100 dis de vignir. Quella che Ti Margreta has 
scret ils 12 de Setember, qu Ti eras tiels prers, ha era giu 100 dis de vignir. Jeu sun lu era 
stada tiel’Onda qu sun vegnida anen. Et els veven grat survigniu Vossa bref cun las tablas. 
Els eren fetg leds e las buobas era, delas tablas selegravan elas fetg. La Tresa era e laschi 
engraziar e salidar fetg. Il G. A. e Tresa veien detg, tgei ventira quelas han giu e quei sei 
il meglier. Scrivi era ina ga agl auc Gion Batesta e tablas per ses 4 afons. Dumendei las 
Muniessas. Schei che jeu Vosa Mumma vai detg. El lementa adina che Ti Margreta posies 
mai scriver. Scriva inaga empau perina e mo sur de Diu e la Claustra. En la bref del’Onda 
has Ti Marta mes en bia, che nus vesen giu adina bugien. Sur digl uorden e regla. 

Perfin il Mucli vegl ha emprau oz mei sur Vus. Tgei ventira per Vus. Nus aber vaien 
schon don, Vus termetevies franc bia. Tgei Vus vaies fatg cun vies resti? Matei vendiu e 
fatg daners e con Vus stueies dar. Forsa pauc e tgei regla, sche sei Claustra serada. Vaiel 
detg che nus saveien nuot. Ei fetschi gref de mai veser pli. Aber jeu sei cuntenza aschia. 
Danes vaies Vus teniu ensemen imper ons e vaies avunda. E per gidar nus fusi schon 
stau meglier buc ir, aber in sapi buc adina star sil mun. L’auter ei perpetens. Et jeu sei 
cuntenza aschia. 

Ti Margreta has scret al’Onda che la Rosa Monn sei vignida cun la Martha tochen en 
Claustra e stada sur notg leu. Tgei quitau. Jeu ves mai cartiu. Et era tgei bien um ela ha, 
et ei ston era ver bia, pertgei quei ha franc custau bia. Scrivi sche Vus stueis ver parentela. 
Bab, Muma, qu Vus vignis pridas en. Dumendei la Muniesa. Lu Ti Marta pos prender la 
Rosa et il Plaisch. E Ti Margreta la Onda Castgina et igl um dela Emilia. Ni midar giu. 
Aber de nos parents.

Scrivi lu sur de quei. 
Jeu lesel aunc dumendar co ellas laien scriver. Sche enzitgi sapi legier Romonsch. Il pli 

gron mal vevel jeu, che jeu tertgavel che Vus saveies mai scriver ni legier da nosas brefs. 
Sche mo Vus vais aunc ton danes che Vus saveis scriver. Lu aunc tgei Vus luvreis. Contas 
Muniesas. Tgi ha detg det ir en quela Claustra. Jeu tertgavel che Ti Margreta masies en 
quela Claustra a Sioux City che Ti eras grat speras. E lu, Vus vais mai fatg menziun che 
jeu vai termes il portret dil Pader Maurus cun 2 mes a Ti Marta crei jeu. Vais survigniu? 
Jeu ditschel adina. Quel han ils de Bern fran priu ora. Ei tumeven che quelas brefs seien 
de spiuns e leven buc schar ir. Ei han giu scret en ala Filomena. Et ella ha scret giu Quera, 
ch’ei deien scriver ora ch’ei deien schar ir ni termeter a nus. Plaunsiu han ei lu schau vignir. 

Jeu stoi us calar, vai schon daditg schi mal il tgau, che jeu stoi scriver mo empau per 
di. Vus dueses e rugar Diu per mei, che jeu vignies meglier, che jeu pudes ir empau dapli 
en Baselgia. Sundel propi schuaha, trita e masirabla. Schei ala Muniesa che jeu sei buc 
sauna, forsa ch’elas rogan per mei. Jeu ves schi bugien e basegns. Mintgadi mal, ins vegn 
tut zegegiaus. Jeu vevel era giu scret sur dela gripa. Co tut bunamein era stau fetg mal-
sauns e biars morts. Quest atun fus quei stau. Et us vegni quela malsogna puspei. Giu 
Quera et en bia logens sei ella fetg. Era tscheu temen ei fetg. Quei ei in strof de Diu. Sche 
jeu survegnel sco las buobas han giu et il pin, lu stoi jeu franc murir. Schi fleivla sco quest 
unviern sun mai stada. Usa vaiel gleiti spergnau ensemen che jeu vai de far si in trenteisen 

sin qu jeu mierel. Qu jeu mon tiel Pader Maurus stoi tschintschar. Jeu crei ch’ei quosti 
75 – 80 fr. Quei che jeu vai dundel e lu cun ovs ni enzitgei sai jeu bein aun far quei ch’ei 
maunca avon che jeu mieri. Us et in on quetel che jeu sei buc viver. Sche mo in miera bein 
e sch’ei fus buca quela tema, ch’in mondi a piarder, figies jeu era tutina. Aber, aber ei gliei 
ton stregn e stretga quela via de vegnir en Parvis. Rugei po per mei e per nus tuts adina e 
mintgadi. Nus lein era far il madem. Las buobas laien era salidar fetg. 

La Lisabeth fila stupa et jeu sco jeu pos schuengia. Ona Maria fa il bia la maglia e 
cuntscha. Ellas scriven era avon ch’il Tscheiver sei ora. Il Bab et il pin van per lena. Ier 
ein ei stai per fain a pastg si Chischle. Igl auc Sichisbert vain era giu et auters. Il bab era 
era staus at els. Uon ha ei dau fetg pauc fein. Vain paucs tiers. Per us stovein vender ina 
vaca, veven buca fein, vain uon mo 3 vacas. Ston dar tut il strom e stubla de migliar als 
tiers. Ei van e far barba pegn, qu ei vegn bialaura. Ei fa schliata malsauna aura. Davart 
il car; maglias e resti ei horibel. Mintga 8 dis vegn ei alzau. Jeu vai stoviu cumprar pon 
dil pli bienmarcau de far in vistgiu de Fiastas al bab. El veva in aschi schamper. E quei 
cun fieter e far vegn sin 100 fr. Et in vistgiu at ina buoba marino senza far, 100 e de pli fr. 
Tschos de mongias astg’ins buc cumprar pli, 6 – 7 –  8 fr il meter. 

Basta Vus saveis buc capir. E lu ei aun fetg la ravoluziun e streic. Ina ga eis ei schon 
stau quest atun. Biars de tscheu han stoviu ir militer perquei et ei ha stoviu murir lu fetg 
bia giuvens dela gripa. Il mat gron dela Gada de Selva et il mat gron dil Gieriet de Gonda. 
Quei ei bein trest. Quei temen ei fetg. Sch’ei vegn aun ina ga, va ei fetg mal. 
Usa caras feglias calel jeu e salidel fetg Vus e las Muniesas e rugei per nus e nus era per Vus.
Vosa Muma Lisabeth

Brev 03

Mustér, ils 25 de Zercl. 1920
Caras Soras!
Nus essan aschi lunsch naven in da l’auter, e tonaton buc: Niessegner Jesus Christus mira 
sin nus e perquei essan nus grad’in sper lauter! Igl ei per Vus, caras soras, ina gronda 
consolaziun, che Niessegner ha clamau Vus! El dat forsa era a Vus ina frastga pintga de 
sia cruna de spinas per enzenna de sia carezia, ge, per part ha el gia dau ina! Car spus 
divin de mia olma, tut per tei e per mia olma, quei dat adina la vera paisch ed il ver ruaus 
dil cor. Vosa cara, buna muma ei jer stada cheu, ha fatg in pelegrinadi, jeu crei, per sias 
caras feglias. Mintgaga ch’ella vegn, hai jeu in grond legerment. E lura plidein nus era 
de vus e quei avon tut auter.

Jeu havess bein scrett a Vus pli baul, denton entuorn Pastgas sun jeu staus naven 5 
jamnas sin differentas missiuns ed ussa hai jeu biars quitaus e gronda lavur per ils pau-
pers Tiroles ed Austriacs – jeu rogel per ina Salidada per mei e per mes quitaus. Jeu vi 
era haver memoria de Vus ella s. Messa ed en mias fleivlas oraziuns, oravontut cun quei 
intent che Vus arriveies tier in ault scalem de vera sontgadat e quei tras Vosa humilitonza 
e pazienzia. 

Prendei tut ord il maun de Jesus e mettei tut en quei sogn maun, leu veseis ina sontga 
plaga – e lura ei tut franc era pli lev e pli meriteivel. Jeu vi sesporvar de far il medem. Jeu 
sun usa vegls, 55 onns, era il grev ei ussa vargau, quei che resta aunc, varga era!

La stad ha ei forsa caschun de visitar inaga Vos cars de casa, cugl frar della mumma, 
Vies aug, mondi ei meglier. Niessegner meini ora tut per nies perpeten salit! Tut auter ei 
de mintga peisa e valeta.

Novitats de cheu sai jeu buca scriver, igl ei adina il medem, silmeins per mei ed jeu 
hai pintgas merveglias. Prendei quellas paucas lingias sco jeu hai scrett ellas: per ina 

mussament de nossa carezia enten il ss. Cor de Niessegner, nua che nus anflein adina in 
liuc de ruaus.
Cun cordials salids e mia fleivla benedicziun restel jeu per ussa ed adina vies
P. Maurus Carnot

Brev 04

Rueras, ils 27 da zercladur 1920
Carissimas Feglias e Soras,
Vein ritschiert cun grondissim plischer Vossa bref, aber era aun cun tema. Essent che 
Ti scrives de Tia schliata sanadat. Scrivas era che Ti sapies buc dir per Romontsch, tgei 
mal Ti vaies. Aber duevas scriver tutina nua ei fa mal. Il venter ni il dies, ni il tgau ni la 
fleivlezia. Lai far operaziun. Forsa ch’ei vegn meglier. Igl aug Gion Batesta veva giu il 
magun (ina sbasada). Aber el ei buc aun diltut meglier. El lamenta biaga. L’operaziun ei 
ida pulit. Dil tut vegn ei crei jeu buc meglier. El queta ch’el stopi vignir meglier. Jeu saves 
era lamentar mintgadi de mals, baul en in liuc e baul en in auter liuc. Uon sundel tutavia 
buc sauna. Ei vegn gleiti de fenar et jeu vai schi mal las combas, il dies et enqualga il venter. 
Daven de quest atun vai buc giu quei dellas femnas et us lavur’il saun et jeu temel empau.

A ti eis ei forsa era quei. Ei vegn detg che en Claustra fetschien ei calar. Sai buc sch’igl 
ei. Biaras mieren gleiti. Murir stuein nus tuts, baul ni tart. Sche mo ins mures bein. Jeu 
crei che Vus muries fetg bein, bia pli bein cun esser en Claustra, che nus ch’esen en quei 
mun schliet, ch’ins auda dil tut, vesa dil tut e sevila e piarda la pazienzia cun dil tut. E la 
sera han ins in buordi pucaus. Leu eses silmeins ort las chischuns e saveis far bia dil bien. 
Figei era per nus oraziun mintgadi per urbir ora ina buna mort, il qual dependa tut. Figei 
era oraziuns e bunas ovras per las paupras olmas. Gudigniei tons parduns per las paupras 
olmas sco Vus saveis, era en miu num. Sundel stada a S.Gions a Mustér, era tiel Pader 
Maurus. Ti vevas scret, che Jeu duesi ir o Mustér tiel Pader e far far ina Novena per Tei 
che Ti vegnies meglier. Jeu erel derar che Jeu ves podiu ir e vai lu scret ora at El, chel duei 
far ina Novena e legier ina S.Messa per Tei che Ti vegnies meglier. S.Gion sundel stada e 
pagau e lu aun schau far ina S.Messa per las olmas, ch’ellas rogien per Vus e nus tier Diu, 
che Nus figieien la veglia de Diu e vegnien en Parvis tuts ensemen. 

Ti vul era saver enqual causa e che nus dueien scriver pli savens, aschia era Nus. La Mar-
tha scriva ualti savens. Dieus benedeschi Ella e nus engraziein fetg 100’000 ga persuen- 
ter. Jeu crei che Ti vevies scret avon che quela bref cheu ina il December. O tgei liunga 
uriala, bunamein perpetnadat. Ti pos forsa buc. Po scriva pli savens schiglioc emblidas 
Ti il Romontsch. Pera sei felers, gliez vul dir nuot. Vus saveis buca capir con ves che Nus, 
jeu spetgel e con bugien che Nus ligin Vosas brefs. Nus engraziein per quellas duas biallas 
tablas. Ina ei bein mia et ina dil bab. 

La Rosa e siu um ein strusch arivai, ch’ei tschontschen ch’ei tuornien anen. Ella crei 
jeu, che vai bein dau tut, quei che vus vais dau de schar dar a nus. Ti vevas scret che 
la Mumma Abadesa vai era dau per nus enzitgei, dus bials fazolets alvs. En ina tastga 
ch’ella ha dau er’ei en ina guga cul tgau det ina S.Muniesa e dus Cors de Jesus sin scrota. 
Jeu crei ch’ella vai sallvau pli bia. In Cor de Jesus vai dau al Padrin della Marta et in alla 
Schnadrina. Ella ha voliu. Depli ha ella purtau 3 fetg bialas camischas, in fetg bi tschos 
cun en in pindel blau, in schigentamauns, in caput de notgs tgietschen, in scaulda mauns, 
cudisch, anials 3, ni 4–3 cun pedras blau stgiras e 3 fetg bialas cadeinas, jeu crei aur. Quei 
ei stau fetg gronda legria e nus tuts engraziein fetg a Vus. Era alla Sora Devota engraziel 
jeu fetg, schei at ella. Ei era cusiu en in bi fazolet, 2 cadeinas et in ani cun in scret cusiu 
en, che quei fazolet sei in regal della feglia della Onda Emillia a Vus Mumma. La Rosa 

ha detg che sin quei scret sei si, che il fazolet sei mes e las 2 cadeinas et igl ani seien della 
figliola della Marta. La Ona Maria ei stada ora per tut. Jeu vai schau lu legier ella il scret 
e detg, che cheu sei buc si aschia. Aber la Marta vai schon scret, che nus dueien dar ina 
memoria. Ella ha lu detg: Lu er’ei aun en in auter scret che vevi si aschia. Quei aber er’ei 
buc en. Las buobas han voliu ina cadeina perina, per ina Vosa Memoria de meter en las 
fiastas. E lu vai jeu cumprau ina biala e cara cadeina e dau et era in fazolet.

Il regal all’ Onda Mariartha vain era dau. Jeu vai fatg vignir la Rosa ina fiasta. Igl um 
ei buc vignius. Ei era malaura. Igl emprem ein els schon era stai en. Jeu vai purtau ora 
avon la fiasta dil Cor de Jesus in braf toc pischada at ells. Els staten en casa cul Placi en 
la 3 alzada. Et han renschau en nobel e stupen. Ella ha schau ver ils pez sin cozas e teigias 
che Ti Marta has fatg et era cusiu et il bi cudisch che Vus veis dau at ella cun si Vos nums.

Sch’ells vegnen anen d’atun, lu vegn ei aun biars de Tujetsch. Fuses Vus buc en Clau-
stra lu lesen las buobas era vignir. Vus leu duvrases forsa era fumitgasas. Sche Vus veis 
bugien enzitgei che jeu sai survignir, sche termetei. Lu termetel jeu cun enzitgi. Jeu e nus 
tuts visitasen Vus fetg bugien, el spert mintgadi. Ils Gion Fidels van a Nossadunnaun e 
lu viseten ei sia Sepa. Leza ei era buc grat sauna. 

Viel us numnar si contas ein idas en Claustra depi che Vus eses naven: La Castgina 
de Dieni, la Bertha della Habana, ina della Gada de Selva, la Maria dils Pauls en casa 
culs Gion Fidels, quei ei la cumpogna della Lisabeth. Quellas ein giu Glion egl Institut 
de S.Giusep. La Sepa e la Giufna dil Sep Flurin o Sedrun de casa alva ein at Ingenbol en 
Claustra. Il pauper Clau, fegl dil Sep Flurin ei curios, schon ch’ei era aun qureisma e vegn 
mender. El vuleva la Barla dils Gion Fidels per duna e buc survigniu e lu quei. 

Oz ha ei satrau la Castgina dil Vigieli Biart. Quei fus buc la gronda, l’autra. Ha giu il 
trer anavos. Stada 5 meins en letg, ina vera pupratscha. Ella ha 18 onns. Il Rest Antoni 
fravi ei aun adina masirabells. Ei vegn buc meglier. Ina sia pintga ei era fetg malsauna. 
Ella vai era il trer anavos. 

Ei vegn era tschintschau che la Mariuscha sper nus mondi en Claustra, gleiti giu Cazas. 
Quei fus bein bi. Ina dil Tumaisch Berther, la Custanza ei era ida grat suenter Pastgas 
en Claustra a Baldegg. Enqual danief des ei schon de scriver, aber jeu crei che Vus leses 
gnanc saver. Ti manegias che nus veien fatg ina bun’ovra de prender ina buoba. Ei gliei 
per lamur de Diu, schiglioc vesen nus mai priu. Quell’ei ina sensibla e mirava mitgiert 
e sevilava per nuot, il pir sin Catrina. Ella veva scret de bia mansegnas a sia Muma. La 
Catrina ha enflau la bref. Tut scret mo della Catrina, leza sa Tudestg. Jeu vai lu sevilau 
braf per romontsch e saviu dir per Tudestg che, morgen vegni il Fater e lu Rosa sofort 
a Minchen. Ella ha manizau braf, aber er bargiu e tumiu ch’ela stopi ir. Suenter eis ella 
pulita. Veven pauc avon schau far la schnadrina duas rasas suren, ina alva suten et ina, in 
per caultschas alvas, in per caltscheuls, dus tschos, in nief cun mongia et in de schublas et 
in bien per calzers. E lu aun quei madem di ha ella fatg e fatg cula Catrina de far dar quei bi 
tschos che Ti has termes. Jeu level buc schar dar. Il davos ha ella detg, che sch’ella mondi 
buc tudi cun autras (steti a casa, lu vegli ela dar). Ensacons dis eis ella stada pulit, suen-
ter ira tudi e nauscha cun Catrina, ch’ella ha detg in di, ch’il tschos sei ses, per di ch’ella 
sei aschia. Quella ha 14 onns, ei gronda aber fetg fetg schliata. Ella ei us in bien mains. 

Ils aucs de Camischolas han in buob. En Tujetsch ei us 13 afons. Ei vegn aun de biars. 
Igl auc Gion Batesta pren era ina buoba. La Lisabeth les buc. Ela sa buc tudestg e lu di 
ella: Quels pon vertir nuot, miran mitgiert per pauc. Nosas buobas dien che jeu tegni tut 
cun ella, quei sei mia popa. Vai detg, che per quei tems, les jeu buca far mitgiert, sunder 
bien cun la maglia e cun dil tut. Oz eis ela e Catrina si Mulinatsch. Il pin ei us en Curnera. 
Sche mo el stat sauns.

Ti scrives che la Martha sei vies bien calgie. Ella sapi far dil tut sco jeu, ela tili mei. 
Jeu vai schon biaga cuntschau calzers cun trau, il trau calgie. Questa primavera vai fatg 
2 pera caultschas al pin, 2 tschops de mintgadi, in al bab et in al pin, de bia camischas e 
tschos. Caultschas e tschops vais Vus mai viu che jeu vagi fatg. 

Basta sche mo in pudes fa bia, ch’igl ei us schi car de catar glieut. Jeu stoi uss finir, vai 
scret mal cun spieghel. In’autra scriva lu Catrina et Ona Maria. Uon lai il bab buc ir giul 
Casti els. Ei gliei car. D’atun ston omisduas ir sut. La Martha digl auc Hans Giachen ei giu 
Quera et ha 40 – 50 fr per meins. La Lisabeth lai semigliar liung tiegl auc Gion Batesta.
Usa stei cun Diu e rugei per mei e nus tuts, era Devota e tutas salidel jeu.
E Vus salidel jeu e nus tuts cordialmein
Vosa Mumma Lisabeth Deplaz

Brev 05

Rueras, ils 22 de Fenadur 1923
Carissimas bunas, bunas Feglias,
Vais scret avon entgin temps, perdunai, perdunei po de nies retart de scriver. Ei gliei fetg 
mal e trest us tier nus. Il bab veva zirca 10 ons buca giu quei mal. El ha giu quest jamna 
fetg mal il tgau e Venderdis notg sila Sonda ha el pigliau fetg e lu la damaun e las 9. Suenter 
l’ina ha el buc giu schientscha e ferstan. El peglia lu savens, fetg savens. Us grat ha el giu 
4 – 5 ga e la ragogna; clomau glieut, igl augsegner era grat vignius. Us eis ei ons meglier. 

Rugei po per el per sia olma en Tia claustra et er nua che la Margreta ei e nua che quela 
de Onda Emilia. Schai saver tuts, onda Emilia, Casper, Castgina. Ei deien tuts rugar per 
si’olma. Dieus sei po ludaus che Vus esses en Claustra e saveis far ton dil bien per nus e 
nosas olmas.

Ves mai cartiu ch’il bab mures avon che jeu. Sche mo Niesegner schas aun viver mei 
empau per quelas buobas. Uon vain schau far bia mesas per las olmas. Quelas rogan 
franc avon Diu pil bab. 

Us stei bein. Seies salidadas. Scrivi gleiti. Ei vegn a dar ina tresta notg. O quei pauper 
bab ha schi ruh. Rugalau cun Diu eis el, ha el tut saviu. Suenter 10 minutas ves el saviu 
nuot pli. 

Dieus sei po ludaus, figiei bia bia e rugei en autras Claustras de far dil bien. Niessegner 
vegn a dar dubla pagaglia. Jeu laschel saver cur ch’el ei morts.
Niessegner gidi nus e Vus meli ga. 
Seies salidadas da Vosa mumma, bab e fargliuns.
Ludaus sei Jesus Cristus
Laut a N.D. e S.Giusep
Lisabeth Deplaz

Brev 06

23.7.1923
Carissimas Feglias,
Vies car Bab ei morts oz las 11 de miezdi. Speronza ch’il bien Diu hagi priu si El en grazia 
en sia bratscha. Usa gidei po sia olma ort il Burgatieri. Gidei. Gidei a liberar sia olma. 
Nus lein tuts far nies puseivel. Niessegner dat a Vus et a nus la pagaglia persuenter. 

Vai scret questa damaun tut co igl ei vigniu. Per cas ch’ei fus buc vigniu amauns, viel 
aun ina ga scriver. Ei glei stau in jamna ina fetg gronda calira. El mava senza sin tgau. 
Nus leven far meter si. El ha lu survigniu mal il tgau 3 – 4 dis pli e pli fetg. Aun Venderdis 

vein giu bia de rischlar. El veva il peter avunda. La notg ha el giu quei acciden mesa las 
3 e lu las 5 ½ , lu vai temiu fetg. Vain giu igl Augsegner e tut rugalau cun Diu, de miezdi 
ni mesa l’ina, Dieus sei po ludaus. 

Figiei po bia bien. Schei po a Vosa Mumma, che jeu rogi instantamein ch’Ella laschi 
far dil bien en tut sias Claustras e casas, era nua che S.Devota ei. Schei saver onda Emilia 
e familia, onda Castgina, igl auc Plazi e familia. Ei deien tuts rugar per il pauper bab (per 
sia olma mortala). Scrivi po gleiti. 

Jeu pos buc scriver pli. O con trest ch’igl ei, tgei lein era far e pigliar a mauns. Per mei 
crei jeu, ch’ei sei buc per ditg. Sche mo Niessegner pren si sin ina buna ura. Jeu et onda 
Mariarta eren stadas o Mustér la dumengia avon S.Plazi et idas tier Pader Maurus. Jeu 
vevel teniu si daners per schar far in trenteisen, quei ei 75 fr. per mia olma cu jeu mieri. 
Us vai schau far per mes Gieniturs e quels dil bab e per tutas olmas, lu aun 2 mesas sigl 
altar de Nossa Duna. Tut il meret de quei laschel per l’olma dil bab.
Us bunas caras feglias, seies salidadas 100’000 ga de vosa Muma e Soras
Lisabet Deplaz

Mesjamna vegn el satraus il di de S.Giachen. Il Tumaisch de Sichisberth tscheu Rueras 
ei era morts, cu ins arava, de malcostas. La Filomena pota ei era stada osum murir. Ha 
stoviu ir giu Glion a docter, oz vegn ella ensi. Ella ha giu sco il bab presapauc. Ida vi, saviu 
nuot cu ei en i e tras giu nuot. Ei pasava fetg pauc del’aua et unflava. Il Bab ha aun giu 
vit il cor, vit ils nirunchels et aun pigliau il schlac de maun seniester giu. Aunc oz tochen 
ch’ei ha fatg mesa en zirca 3 quarts ura ha el giu 6 – 7 ga, eren nus tut persuls. O pudeis 
cumprender.
Usa viel calar per quella ga, rugei Diu us et adina pil Bab e per nus.
Salidel aunc inaga fetg
Vossa mumma 
Lisabeth Deplaz

Brev 07

Rueras, il november 1923
Carissimas Feglias,
Us eis ei ner temps de scriver a Vus caras Feglias. Haveies po buc per mal e perdunai. 
Nus esen depresent ualti sauns. Mal la bratscha han la Lisabeth e Ona Catrina fetg la 
notg. Jeu vai era mal in bratsch et ina comba. Aber quei vegn schon meglier. Quei ei tut 
della lavur heftia. Nus stuein luvrar e semudergiar bia ga pli che quei ch’in po. Vus saveis 
schon, ch’ils purs han bia lavurs heftias e ruhas. Il Paul ei pins e falombers e plauns ellas 
lavurs. Us igl atun tutavia eis ei hefti. 

Nus vein avon entgin temps survigniu brevs de Vus omisduas. E lu gleiti suenter puspei 
brev et aunc Vos Portrets. Nus engraziein fetg persuenter. E lu aun schi biars. Quei ei bein 
stau fetg car, de schar prender giu e termeter tons. Vus domisduas veis scret che nus deien 
prender dil maun de Diu. Lez vegni schon a gidar Nus. Sche mo ins saves far adina aschia 
e lu schar ir sco ei mas, bein ni mal. Il Bab veva era adina spir quitaus e temas cun dil 
tut. Per us vesel jeu en pertgei. Et us vai jeu de ver quitau e vai stermen per mintga causa. 

Gie, caras Feglias, viel scriver a Vus. Schei de negin ni schai legier negin. A vosa Muma 
stueis Vus dir e mo schei. Nus vein anflau in scret ch’ei si cons daivets che nus vein. Ei 
gliei zirca 12’000 fr. Quei fa bein gron stermen. Aber pazienzia, pazienzia. Vai detg als 
affons, ch’ei deien mai dir dil bab enzitgei sur de quei. El ha franc fatg schi bien sco El 
ha saviu. Pazienzia sch’el ha buca giu bien cletg. Mo quest unviern vargau vein nus piars 

bia tiers manedels et in piertg gron. Quels ein lu cars. Et us vein puspei in malsaun che 
jeu tumevel. Oz eis el ons meglier. 

Vus tertgeis bein ni scheis: O, per de quei seprendei buc en. Quei ei rauba de quest 
munt. Quei ei ver. Aber stuein viver de quei. Va ei mal, sche ston ins far deivets. Perquei 
figieva il bab ves de schar ir Vus en Claustra. Bugien ves el schau fadiar empau aun per 
saver pagar giu empau deivets. Jeu manegiel aber, che sche Vus fuses buc stadas en Clau-
stra, ves el buc giu ina schi gronda grazia de saver ritscheiver tuts s.Sacramens cun bien 
ferstan. Vus veis savens scret, che Vus rugeies mintgadi Diu per nus per ina buna mort. 
Jeu crei era che Niessegner vai exaudiu Vosas oraziuns. 

Sco Vus scrivis, Veis Vus fatg e figieis bia bien per l’olma de nies car bab. Nus engraziein 
fetg. Niessegner dat a Vus la pagaglia persuenter. Il Bab ha survigniu bia s. mesa. Sche 
jeu survegn tontas cu jeu mierel, sche sundel cuntenza fetg. Onda Castgina ha era termes 
55 fr de schar far mesas pil Bab. Tschau han biars schau far ina mesa. La Mariuschla e 
Marta digl auc Hans Giachen ein ina giu Quera et ina a Luzern, han schau far mintg’ina 
ina s.Mesa. La Deruns ina, ils de Ladir han buc saviu vignir si suenter, aber an schau far 
2 s.Mesas. La M. Brugger ina, il Vigieli Monn a Sedrun ina. Nus vain schau far cuninaga 
in trenteisen on Claustra, quei quosta 75 fr e vegn fatg 30 s. Messas in suenter l’auter. 
Saveis schon che jeu vevel pauc avon dau al Pader Maurus 75 fr de far in trenteisem per 
nos gieniturs, mes e dil Bab. Con biaras mesas vein us schau far. Las buobas veven emper-
mes sch’el vegni meglier de schar far mesas. Ona Catrina per 6 fr ch’ella veva survigniu. 
Suenter ch’il bab ei staus satraus tumeva ella fetg la notg, saveva buc durmir e suava tut 
aua, pliras notgs, gie biaras notgs. Jeu vai detg: Gie, Ti has buca schau far las s. Mesas. 
Ela di: Aber el ei buc vignius meglier. Ei gliei iu 2 – 3 dis. Lu ha ela dau 6 fr e detg. Mai 
enagiu e dei agl auc Segner quei per far mesas. Quei sto oz ort casa. Suenter ha ella mai 
suau la notg e saviu durmir.

Nus tumin biaga e piglien temas per pauc. Tuttavia jeu pegliel tudi grondas temas. 
Aber mon per la casa entuorn tut de stgir adina. Saiel aber buca durmir bein. Igl em-
prem ditg, ditg strusch clauder egl. Jeu temel us ch’igl unviern vegn. Jeu sundel mintg’on 
schamper lura. Uon sundel franc aunc mender, schon era pils quitaus de pagar ils deivets 
e dil tut. Usa schasen nus ir Ona Catrina fumitgasa ensanua Tudestg. Aber ins survegn 
buca plaza. Sche Vus rugases tier S.Giusep cun far ina novena ch’ella survegnies gleiti ina 
buna plaza. Ch’igl ei schi scart de plazas ei, che quels della tiara Tudestga vegnien a survir 
en la Svizera per pauc ni mo la spisa. Quei ei schon paupra glieut. Jeu vi era far ina Novena 
e lu forsa che s.Giusep po urbir ora. Che jeu vai schau schi ditg de scriver ei. Cartei ch’ei 
fa mal e va ves de scriver. Ei siara il pez e quliez, co jeu mo pertratgel e survegnel schi mal 
il tgau. Perquei mondel jeu adina giudora e luvrar. E lu level era finir las lavurs e lu scriver 
co igl ei iu. Us vein finiu era da scuder e spatlar. Ei ha dau dariet fein, pauc risdif. Debia 
graun e trufels, glin 5 mais e 7 ½ curtaunas semglin. Damaun figiein nus ora jeli. Onda 
Mariarta ha era fatg ora jeli a Rueras, nus vein gidau di e notg. Era a scuder vein gidau 
in di, e far fein in di tutas et aun pli. Els gidan era bia. Sigisbert ei staus 2 dis at uaul vit 
la sort cul Paul. Vain igl auc Hans Giachen che gida nus de cumprar e vender e dil tut. Il 
Paul sa pauc cun quens aun. Vesen nus buc deivets, stes jeu franc pli sauna. Us vegn ei 
S.Martin e de pagar ils deivets. Mo tscheins dils deivets eis ei zirca 600 fr. 

Caras feglias saveis gnanc petertgar con car ei gliei tut e dil tut sin tiers segironza, 
taglias, pustretgs, consums e dil tut. Basta, per mei tongi schon. Creiel ferm che jeu vivi 
buc ditg. Aber sche mo jeu e tuts nus murin bein. Jeu crei era sco Vus ch’il Bab sei morts 
bein. Ti Marta creies ferm ch’il Bab sei schon en Parvis. Sche mo jeu saves quei per franc. 
Jeu vai empermes, sch’ei va buc memia mal, de schar far ina s.Mesa per mains. Jeu ves 
in gron desideri de gidar las paupras olmas, sch’ins mo ves ils metels. Stoiel aun dir che 

las buobas et jeu main fetg savens tiels s.sacramens et unfrin si pil Bab. Vai detg at ellas 
gleiti cul bab ei staus morts: vus unfris si uon tut il bien che Vus figieis pil bab. Jeu vai era 
empermes quei. Sche mo ei vala enzitgei. Jeu quentel era a far e detschel biars paternos 
et auter. Aber tratgel che tut vali pauc. Po esser. 

Oz viel finir. Ei gliei puspei vergau 4 dis, depi che jeu vai entschiet a scriver. Jeu 
e la Lisabeth essen vignidas tutt malsaunas de far ora ieli. Sch’ins mo vegn buc en 
letg. Oz ei ils 10 et ei gliei us debia neiv. Nus vesen aunc giu det ir sigl uaul Flurin 
per bia manedels, che jeu, Onna Maria et Annastasia vevan fatg schon il Setember, 
emprem October.

Nus vein nigins portrets dil bab, schiglioc vesen nus schau prender giu tablas e termes. 
El ha mai voliu quei, e nus leven adina schar prender giu e termeter a Vus. Aber us ei 
schliet vignir giu. 

Ier vein mazau 3 nuorsas. Vein giu igl auc Gion Batesta. Oz ein Onna Maria e Catrina 
stadas enagiu e gidau a mazar las nuorsas digl auc Gion Batesta. Gliendisdis ei s.Martin, 
la fiera. Lu va il Paul ora cun ina mugia a vender.

Usa vegn ei gleiti de filar. Aber vein aunc de lavar nies resti e quel digl auc. L’Annastasia 
et aunc 5 buobas e dus buops van o Camischolas a scola culs Tudestgs. A Rueras era 
memia bia scolars. La scola de Camischolas han ei bagegiau tut autruisa. Ils augs e onda 
Mariartha ein sauns pulit. Onna Maria survegn aunc adina quei mal enqualga. L’onda 
Mariarta e tutts laien salidar fetg. Ella vai scret 2 brevs e vaies buc dau risposta. Tgei 
quei sei? Po scrivi. L’onda ei mai propi leda de quei Farer ch’ei us. Ella ves giu pli bugen 
il Caplon che era on. A nus de Rueras manegiei buc schi bia. Essen il bia tscheu e vein il 
nies. El ei schon plauns, aber in bien. Culs malsauns fa el fetg bien. O, cul bab ha el fatg 
oraziuns e visitau fetg bia. Uras steva el tier nus. 

Us caras bunas Feglias, stoiel calar per quelaga. Rugei pil car bab e nus tuts. Nus sa-
lidein Vus fetg, era tuttas soras e Vosa Muma. Nus engraziein fetg pil bien ch’ellas han 
fatg.
Scrivi gleiti.
Vosa Muma
Lisabeth Deplaz

Brev 08

Rueras, ils 14 / 4 / 1924
Crissimas Feglias e Soras,
Avon ensacons dis vein nus ritschiert brev de Tei cara Mary Xavier cun gron legermen. 
Jeu erel lu en letg, fetg malseuna. Vai stoviu star en letg 18 – 20 dis. Us level, aber pos far 
nuot. Et ei gliei schon 5 jamnas. Forsa ch’ei vegn cu ei glei trein e bialaura e pos ir giuado 
in tec. Il Stiafen di ch’ei sei stau la gripa e quei vegni plaun. Oz eis el era staus. El ha detg 
ch’il puls sei buns. Jeu vai il magun e beglia che lavuri buc, fusi bien det ir giu Glion el 
spital per midar giu clima e spisas e cun bogns. Sche jau masi bugien. Vai lu detg. Na. 
Schon pil quost e lu perquei che jeu siui mintga notg e lu in zemer freit. Termeta ei, lai era 
legier la Martha. Quei fus nuot per mei. Vein giu endamen de mirar per inaga. Jeu vevel 
ualti bia tut unviern grev il pez et adina mender, tutavia la damaun, stretg e grevadetgna. 
Ei gliei vigniu mender e mender tochen che jeu vai stoviu star en letg. Jeu vai detg che jeu 
vegni buc meglier pli. Us ort letg vegnel o, tochen suenter miezdi vi pudesel buc scriver. 
Mal il tgau, grevadetgna; ei vegn savens de quei qurios che lavura e stoiel bufar e lu cu 
jeu posel suar, vegn ei meglier, era ina fleivlezia, tut che jeu tremblel. Quei ei us schon 
daditg. Enqual di tratgel grat che jeu vegni puspei a funs. 

O, mias cara feglias, po rugei per mei. Jeu vives aunc bugien empau. Quelas buobas 
vesen era nigin. Elas fan bien cun mei. Ti has era scret ora, che Vus scheies tut a mi. Jeu 
engraziel fetg a Vus et a Vosa Muma. Igl auc Hans Giachen ha aber detg, ch’el tegni, che 
qun quei sap’ins far nuot. La vossa Muma vesi duiu scriver e lu quei sei mo per las Soras. 
Quei fa nuota prescha. Sas dir alla Muma cu Vus eses inaga ensemen. Sch’ella figiesi in 
scret era per tudestg, che la Claustra ei cuntenta, ella laschi tutt alla Mumma e Soras. 
Igl auc lai mirar quei um de Mustér quei scret e lu scriv’ins tgei quel di. Quel ha de far 
cun de quei et el ei stregns. Stoi scriver in tec per di, vaiel era aun mal in egl bravamein 
mintgaton. Damaun scrivel vinavon. 

Oz viel puspei scriver vinavon. Sundel pauc oz, sco jer, e matei aun ditg aschia. Veies 
buca per mal ch’ei vegn scret mal. Metel tut quitau de scriver, aber jeu tremblel tut la gnar-
va, siuel e cun in maun stoiel tener il tgau. Di a Vossa Muma, che jeu rugasi decormein, 
sche ela schasi far ina Novena per mei tier S.Giusep che jeu vegni meglier. Era di che jeu 
engrazi fetg per tut bien ch’ella fetschi cun mei e tuts nus. De termeter ora danes a nus ni 
a mi, vesel mai patertgau. Sche Vosa Muma ha la carezia de gidar mei, sch’eis ella ina fetg 
buna olma. Schiglioc po buca fai ch’ela vignies vilada sin tei e fus aun don. Schiglioc di, 
che Nus engrazieien per tut bien e leien adina rugar il bien Diu per ella e per Vus. 

La onda Castgina ha termes a Nus 114 fr. Cu Ti scrivas at ella, sche engrazia. Nus  
stuein termeter il calender Romonsch at Ella. Vain stoviu far termeter en de Mustér. Jeu 
les era aun rugar Tei e Margreta che Vus rugases Diu e S. Giusep per mei. Vai adina de 
bater encunter schliats patertgamens malschubers. Il pir ei aun ch’ei vegn encunter per-
sunas Sontgas. Perfin il pir ei aun encunter Diu e la s. Familia. Cur che jeu vi dir paternos 
ne oraziuns, sche vegn ei dil tut che jeu astgel gnanc mirar sin Diu, Nosaduna e S.Giusep. 
Igl Auc Segner di schon, che quei sei il nausch che tenti e quei sei buc pucau. Sche mo ei 
fus buc. Vegnel tut cunfusa biaga e tratgel che jeu stopi grat ir egl ufiern perquei. Ditschel 
bia rosaris delas olmas e dela maculata e paternos che Niessegner prendi naven quei. 

Usa caras feglias dei in cusegl a mi et era a Vossa Muma rogel per agit. Rugei per mei 
e per tuts che nus murien bein, pudeien viver bein, far dil bein ton sco ins sa e po e vignir 
tuts en parvis. Oz viel tutina finir de scriver.

Igl auc Hans Giachen veva detg, che jeu duei buc termeter perinaga. El vegli schar 
legier quei scret quei Signiur de Mustér, vai detg, che quel quintasiel el nuot. El vegn 
tgunsch a far in e lu termetein nus en. La Vosa Muma e Vus domisduas stueies scriver 
vies num mintgina. Forsa ch’el fa in scret per Tudestg. La Superiura sa bein Tudestg. Ei 
fa nuota prescha. Nus scrivin lu. 

Us cun spitgar, sche savein era dar risposta sin brev de Tei Margreta che Nus vein 
ritschiert jer. Vein selegrau fetg et engraziein fetg. Daven che Jeu vai entschiet a scriver 
quella brev sundel us debia meglier. Aber a luvrar pos buc ir. In di vaiel purtau gienta vin 
Dieni e sundel puspei vignida bia mender. Nus engraziein fetg per Tia cara brev. Ti scrivas 
che Ti sapies termeter nigins danes, pertgei Ti hagies nigins. Aber tgei pupi ei quei. Nus 
manegiein che quei sei in dolar. Il Paul manegia che quei sei schiglioc mo in pupi. Per la 
enzena et il Cor de Jesus engraziein fetg. Vus domisduas munglases mintgaga scriver de 
tgi ei sei, pertgei Annastasia ei buc cuntenta. Nus maien adina cul bia et il bi. Ei legra era 
aun il pli fetg che Vossa Muma ha detg a Ti de scriver che Vus seies duas bunas buobas. 
Jeu salidi Ella fetg et engrazi decormein per quei bien laut e lu per tut bien ch’Ella fa cun 
mei e nus tuts. Scrivi cur ch’igl ei quei gron di e legreivel di che Vus vignis e meter giu il 
vut perpeten. Lu les jeu schar far 1 – 2 mesas per Vus.

Caras feglias, che Niessegner prendi si Vus sco veras carezontas Spusas. O, jeu les era 
che jeu fus leu quei di. Nus lein la Dumengia avon ir tiels ss. Sacramens et unfrir si per 
vus et il Bab. Po rugei era adina pil bab, las olmas ein schi pupratschas el Burgatieri e 

spetgen adina ves sin nosas oraziuns per ellas. L’onda Castgina vegni era quei di, ha la 
Marta scret. Salidei ella fetg. Jeu sei us debia meglier. E sche Ella vai bein survegniu il 
calender. Era onda Emilia e tutts che vegnen quei di e che nus schaien salidar. Vein udiu 
ch’il Plaisch sei maridaus, ei quei ver? 

Us aun enzitgei paucas novas: Onna Maria dils Gion Fidels marida us cun in dil calgie 
Monn, sia sora Barbla ei era maridada giu Surcuolm e la sia sora Mariuschla maridi era 
d’atun. Il Paul veger marida era cun sia fumitgasa?? Ina de Tschamut ??

La Catrina della Luzia ei morta dil trer anavos. Siu bab ei lu staus malsauns empau 
e lu sia Muma ei era stada 21 di en letg et ei aun pauc. In auter on eis ei tgunsch mesa 
nuviala d’in fegl della Gada de Selva, igl onn suenter dil Maurus Brugger, l’auter dil Fegl 
della Luzia Hez. Quei ei bein bien. 
Uss engraziel fetg a Vus e Vossa Muma e salidel fetg
Vosa Muma e Fargliuns
Lisabeth Deplaz

Brev 09

Rueras, ils 17 / 12 / 1930
Ludaus sei Jesus Cristus
Carissimas Feglias e Soras,
Vein survigniu Gliendisdis sera brev de Marta et oz ei Mesiamna e scrivel schon. Tertga-
vel schon tutina scriver sin Nadal e Daniev. La Martha ha scret us 2 brevs ualti gleiti ina 
suenter l’autra. Era has termes in taler e tablas, ina pli bialla che l’autra, aber tuttas ein 
biallas e sontgas. Nus engraziein fetg persuenter. Il taler ha matei la Superiura dau de 
schar termeter. Di che jeu laschi engraziar fetg persuenter. 

Jeu e nus tutts lein us, ch’igl on veder ei alla fin, et in niev entscheiva, augurar legreivlas 
Fiastas de Nadal e Daniev, che Vus pudeies viver e vignir veglias en buna sanadat, paisch, 
ventira e benedicsiun e che Vus pudeies operar e far bia dil bien per olma e tgierp. Nus, 
jeu tutavia, hai gronda fidonza sin Vosas oraziuns e lesel che Vus vignieses veglias, mo 
per saver far bia dil bien per mia olma cu jeu sun morta. Et us rugei per mei e nus tuts per 
buna sanadat e paisch, ch’ei mondi bein cun nus, per olma e tgierp et il prinzipal aun che 
Dieus detti ina buna ura de bien murir. 

Vein giu Misiun e quels dus Paders Caputschins dil Manuel de Ragisch o Bugnai han 
fatg zirca 25 priedis en 8 dis, in pli serius che l’auter, che la glieut ein vigni confus, et ins 
scheva e di aunc: Na, igl ei buca pusseivel de vignir salvs. Biaras femnas et jeu era, vein 
priu penetenzia 2 – 3 ga et ins ei aunc buc consolaus. Era Lisabeth et Onna ein il madem, 
tuttavia igl emprem. Us ein ins bia pli consolaus. Nies aucsegner sa la fin aunc consolar 
il meglier. Aun ier ha el detg a mi: o, ei glei buca grat schi nausch, cu jeu vai detg, che sco 
ils Priedis dils Paders vaien fatg, maien nus buc en Parvis. 

Tscheu eren 2 persunas buca grat fermas de spért, in tec curiosas, in de Selva, in Giuven 
dil Fidel Giachen. Quel era ruclaus avon 2 ons e sefatgs fetg mal el tgau e lu schau anavos 
quei. La Paula de Sedrun si sum il vitg, ch’ei veglia sco Ti Margreta, era era in tec, et us 
han ei stoviu ir giu Realta cun ella. Ella luvravi nuot. Leva mo migliar e star en letg. De 
Surein ein vegnius 2 umens curios. In ei il Vigieli digl auc Stiafen de Gonda. E lu l’onda 
Mariarta Alfonsa ei era e sia sora era in tec. Ella ha ina sia Feglia, la gronda 15 ons veglia, 
ch’ei morta e satrada grat la misiun, ha giu el tschurvi fetg ruh, grondas dolurs e lu ei 
Tia Madretscha era vignida malsauna e seprida en. Fai bien e roga per Tia Madretscha 
en spezial. E rugei per tuts quels, domisduas e tuttas Soras, ch’els vegnien gleiti meglier. 

Saveis crer ni buc. Cu jeu scrivel a Vus, che jeu sei masirabla malseuna, sche vegnel 

jeu gleiti debia meglier e quella ga era. Uss sundel pulit, aber tuttina vinavon cun Vosas 
oraziuns per mei. Jeu vai gronda fidonza sin ellas et ellas gidan era. Usa aun in gron salit 
de Lisabeth. Il Toni scriva gleiti. Il pin ei tscheu e tenta tudi vit rodas et aschp, grat us 
stuein jeu et Onna rir, ch’el ei secavigliaus en schanuglias et ha priu igl aschp, il spiel e 
guila e vul aspar. Vein bia lev cun el e pintga, aber era bia pazienzia. Il pin fa biaga basegns 
tochen sin meisa. Fa era bia tàta alas ondas Muniesas sils portrets. Il Paul ha era bugien 
el, et il pin el. Us bia viel schar scriver Onna Maria.
Salidei fetg Superiura et engraziel fetg e serecamondel fetg, sche Ti Martha survegnes 
dolars.
100’000 ga salidel Vus cordialmein
Vosa Muma Lisabeth Deplaz
Scriva gleiti

Veis bein survigniu brev ch’igl auc Hans Giachen ei morts. Schei saver. Rugei per sia olma. 
El ha fatg bia bien cun nus dapi ch’il Bab ei morts. Onna scriva sur de ses fatgs, forsa e 
dils bia deivets ch’els han era ala Catrina.

Brev 10

Rueras, ils 25 / 1 / 1931
Jesus, Maria, S.Giusep

Carissimas Feglias!
Jeu vi turnar a scriver a Vus caras Feglias, schegie Nus vesen de ver risposta sin 2 ni treis 
brevs, sch’elas ein buc idas a piarder. Ina vevel jeu scret, ch’igl auc sei morts e che Rosa 
Deruns sei maridada e che Catrina e siu um seien stai 8 dis sin viseta, e che Vus deies mo 
termeter e schar legier l’onda Emilia. Ina brev ha Onna Maria scret era sur dil tut. Era 
de nos deivets. L’onda Mariarta veva detg inaga a mi. Scrivi buc en dil tut de deivets et 
auter, che Vus steis mal e seprendeies en. Veis bein survigniu quellas brevs, figiei menziun 
cu Vus scrivis. Quela che jeu vai scret, cu igl auc ei morts e della misiun e che Vus dueies 
rugar per l’olma digl auc en domisduas Claustras et era en quella de Devota Sora e bia 
auter, crei jeu che sei buc vignida a mauns. Pertgei cu Ti Margreta has scret, vevas buc 
survigniu aun e lu duevas daditg ver quella brev. 

Sin quela che Ti Marta has scret, hai jeu lu scret ch’igl aucsegner sei jus a Quera. Lu eis 
el vignius si pulit sauns, sundel ida enagiu cun Tia brev e tablas. El ha giu fetg bugien e 
scrivi gleiti. Suenter ensacons dis sundel puspei stada tier El. Lu vevel grat scret et ha fatg 
purtar mei la brev sin posta. Onna ha lu era scret gleiti, aber nus vein aun niginas novas 
sin quella e 2 ni treis autras. Suenter strusch in meins sundel puspei stada tier el et ha giu 
de dir e schar legier, che Ti vevas schon survigniu et anavos risposta e lu aun in dollar che 
Vosa buna Muma veva dau de schar termeter. Igl aucsegner era schi lets e detg che Jeu 
vai bunas feglias e che la Superiura sapi quei e deti dolars a mi at El et at auters. O, nus 
desen era fetg bugien, sch’ins ves buc quels deivets, gie 12’000 fr. vegnen mai giu. Ei era 
giu bia, aber us han els priu giu il mun de Catrina, pertgei ei era tucau il meglier mun at 
ella. Si Davet e miez il nuegl vin Dieni, ch’era us tut fatg niev e dau bia quost e greva lavur. 
De buc prender giu stueven e puspei bargir e lu schar at jasters leven ei era buca schar. 

Al Pader Maurus vaiel jeu era scret 2 ga tut, era sch’ei fusi de quelas che lesien ir en 
Claustra, duesi el cusegliar dir en tier Vus. Vai era scret, sch’el vai survigniu brev on de 
Vus cun en in dolar e lu mes en vosa dresa. Aber aunc us ha El scret a mi nuot. Forsa 
ch’el ha scret a Vus.

Ha la Annastasia scret a Vus. Ella ei a S.Gagl fumitgasa. Ha buc grat ina buna plaza, 
6 umens, patruna et aun ina femna e 5 afons. Il patrun ei malsauns, vagi ils reps enta cu-
liez. Ei manegien de saver gidar. Sai nuot aun tgei ella studegia. En la davosa brev ch’ela 
ha scret, ves ela tut ideia dat ir en Claustra. Usa saveis Vus Muma scriver ora al Pader 
Maurus, ch’el duei rugar per mei, che jeu survegni la clomada dir en Claustra, sco el ha 
rugau per la Marta. Grat us ha ella tut ideia dir en Claustra. Igl ei stau misiun et ela era 
schon giu S.Gagl e lu stada cau tier Pader Teodosius e vesa quei pauper um en sias dolurs 
e tut buca grat bien e survigniu forsa quei pertratg. Ela scheva schon enqual ga, sche 
jeu saves Tudestg, sche mas jeu schon en Claustra. Sch’ela mas, sch’il pli bugien schas 
jeu vignir tier Vus leu e saves bein star fumitgasa tier Vus, tochen ch’ela saves il lungatg. 

On veva Margreta scret, che l’abadesa schasi vignir en Claustra ina ni l’autra per nuot. 
Vignies quei aun a daventar, sche san ins aun sescriver. Rugei po Vus duas e tut las Soras 
che Niessegner desi quela clomada, ni silmeins la dretga. Jeu crei ch’ela vai schon scret a 
Vus, schiglioc scriv’ela, sche mo ei va buc a piarder. 

Onna marida tgunsch cun in fegl de Tiu Padrin, Gion Fidel Hez. Seregordas bein aun 
Ti Margreta de Tiu Padrin. Ei gliei buc fatg aun cu, aber e saves er aun ir en aua. Rugei 
ch’ei daventi la veglia de Diu e vagien tuts de legier ora la dretga clomada. Jeu figies fetg 
ves de schar ir Annastasia en Claustra e lu schas era aun ir bugien. Quei fus puspei in 
gron sacrifeci per mei. 

Sundel buc en letg, aber propi buc bein. Rugei per mei per viver e murir. Jeu vai adina 
luvrau fetg e vegnen bein buc a schar pitir mei cu ins ei schi pauc e vegn aun mender. Scrivi 
gleiti e salidein Vus e l’abadesa e tutas Soras
Vosa Muma Lisabeth Deplaz
Seregordei de nus en vosas oraziuns mintgadi.
Ludaus sei Jesus Cristus

Brev 11

J.M.J
St. Francis Hall, Sept. 12, 1932

Cara Sora e Quinau,
Haiel retschiert brev de tei car quinau Gion Antoni avon paucs dis. Haiel legiu cun grond 
legherment, che Dieus hagi benediu puspei vossa uniun cun in auter affon, haiel giu zun 
grond plischer de udir, che Vus veies numnau ella Maria Ursula. Cuninaga haiel detg 
a tut las muniessas tscheu, che ussa haiel jeu ina niaza, Popa Maria Ursula e tuttas che 
rievan e tentaven mei.

Seregordel da Vus savens en mias oraziuns. Damondel il tutpusent Diu de benedir Vus 
tuts e dar a vus la grazia de trer si ils affons che Dieus vegn a confidar a Vus en la tema 
e carezia de Diu, sco artavels dil Parvis. Vegnan ils emprems pleits che Vus udis ord lur 
inozentas buccas essar ils sogns nums de Jesus e Maria. Mussei ad els aschi gleiti sco pus-
seivel de alzar lur mauns e cors encunter tschiel e tier il Sogn Cor de Jesus en il Sacramen 
dil Altar cun suspirs de carezia.

Schege che jeu sun schon vegn onns en la America, vegnal fetg savens en il spért en 
vossa cara baselgia a Rueras avon il Altar grond e avon ils Altars dil Sogn Cor de Jesus e 
Sogn Cor de Maria e leu adorar, suplicar e far reparaziun.

Avon ensaconts meins haiel schon era giu survegniu ina brev de tei car Quinau en la 
qualla ti vevas termes in portret de tia familia – quei ei tei Lisabeth e vos dus, en verdat 
grass e stupens affons. (Han els cavegls cotschens?) La Lisabeth vesa ora propi bein, sco 
era ti.

Prinzipalmein ils affons vesan ora bein. Ston survegnir fetg bien quitau. Engraziel 
fetg perquei portret e vessel era bugen de survegnir ensaccuras in della vossa Popa e vosa 
casa nova.

Co va ei cun il Paul e Onna Maria? Stundel fetg mal per la Onna Maria, la qualla ei 
ussa persula en nossa casa, suenter esser stau aschi biaras buobas. Figei aschi bien cun 
ella sco vus saveis per amur de Diu. Viel era scriver in per lingias per ella en questa brev, 
e vus figei aschi bien e dai ad ella.

Co va ei cun ils fargliuns? Seregordel schon aunc dil Luis, la Onna Maria, Barla, Giu-
seppa e Franzestg. Salida tia mumma per mei e tuts.

Uon havein giu ina fetg biala stat, leva avunda e buca quellas liungas stermentusas 
caliras dils 2 onns vargai.

En tscheu han ins ussa fetg paupers temps. Biaras, ge fetg biaras bancas ein seradas e 
fetg bia gleut han piars tut lur daners e ils purs survegnan pauc ne nuot per lur products. 
Luvrers survegnan negina lavur, cun quei san fadiar nuot. E quels che han lavur surve-
gnian pintgas pagaglias, aber fetg bia e greva lavur. Tgi sa tgei ei vegn aunc a daventar?

Nies College entscheiva damaun, havein ussa entuorn 320 studends, 150 de quells 
staten cun nus (magliar e durmir en il College). La nossa Academy (scola reala) ei stada 
entschata avon ina yamna e havein varga 360 students, 62 de quells staten cun nus. Ha-
vein 40 spirituals, Proffessors e tschun auters seculars. Lavur vein avunda.

Fetgel il meglier de cala per quella ga, perdunei miu malscriver, speronza che Vus capis 
miu pauper Ramontsch. Enqualga viel spert semetter enschanuglia sper la tgina de vossa 
popa e rezitar enqual Ave Maria
Cun ils pli cordials salits restel el Sogn Cor de Jesus.
Sr. M. Ursula

Brev 12

J.M.J
Marble Rock

Dez. 10. 1933
Mia cara sora Elisabeth e Fam.
Entras questas lingias giavischel a ti cara sora e tia familia ina biala ventireivla fiasta de 
Nadal. Vegli il Divin Affon Jesus a benedir tei, tiu um e affons rehamein e emplenir vos 
cors cun sontga pasch e letezia e carezia tier Diu.

Era augureschel a Vus tuts ina biala legreivla fiasta de Danief, in bien niev onn cun 
buna sanadat, ventira, liunga veta, tut las benedicziuns e agit de Diu e la finala la gloria 
dil sogn Parvis.

Havein schon daditg neginas brevs de Vus. Havesel bugen de survegnir da Vus enqual 
brev e era ils nums de Vos affons cun il di e onn de naschientscha e era vos portrets.
Mintgadi quasi seregordel de Vus suenter la s.Communiun.
Trei si vos affons en la tema e carezia de Diu. Seregordei era de nus enqualga en vossas 
oraziuns.
Restel cun ils pli cordials salits e auguris
Tia sora el Sogn Cor de Jesus
Sister Mary Ursula

Cheu termetel maletgs per tes affons, per dar ad els in tec plischer. Haiel era in per tei en 
la brev della Onna Maria. Haiel udiu, aber emblidau il num de tia popa.
Nus havein fetg freit aber pauc ne nuot neiv. La Marta e yeu essan saunas e speronza che 

questas lingias anflien vus tuts en stupenta sanadat e contentientscha.
Seges salidei e vegni Dieus a benedir vus tuts.

Bien di bien onn dai bien maun.
Ludaus Sei Jesus Christus
Semper sei ludaus.

Brev 13

J.M.J.
Marbler Rock. Iowa

May, 5, 1935
Cara sora Lisabeth, Gion Antony e fam.
Viel pia prender peda e era scriver a Vus in per lingias, yeu scrivess schon pli savens, aber 
ins sa buca tgei scriver e ei va quasi ves de scriver e patertgiar ora il Ramonsch. Nus essan 
en buna sanadat e vein speronza che Vus tuts sesanflies il madem.

Havein survegniu in portret nua che ti Lisabeth fuvas si cun la Annastasia, Paul, 
Catrina ect. Ti vesas ora fetg bein e cuntenza e Dieus ha schon benediu vossa uniun cun 
stupens e tafers e grass affons. Vus  veis bia engraziament de dar a Diu. La davosa ga che 
yeu haiel udiu de Rueras, vevas Vus 4 affons, in buob e 3 buobas e miraves a vegnen in 
auter en il February, speronza che ei segi in pop, vevel urau per quella intenziun. Haiel 
survegniu entras la Catrina portrets de vossa casa cun tei cara sora e tes stupens affons. 
Savens mirel yeu sin quels. Speronza che Dieus deti a Vus la grazia e agit de trer si quels 
en la tema e carezia de Diu, e vegnien in di ad arrivar el s. Parvis.

Ussa depi de Pastgas miravel mintgadi a vegen brev de Vus e dalla Onna Maria. Ha la 
onda Cristina scret ad ella e era termes ina brev cun la sia? La onda Cristina veva scret a 
mi entuorn Danief e dumendau la adressa della Onna Maria, haiel quella termes ad ella, 
era ina pintga brev alla Onna Maria, en la qualla yeu vevel dau risposta sin la sia brev, 
vevel scret alla onda Cristina de termeter quella en la sia brev, cun ina tabla a tiu um e sin 
s. Cor de Jesus al um della Onna Maria. Ha ella survegniu quei?

Cheu termettel a ti ina pintga memoria, in fazolet de nas, il qual il auc Plazi veva dau 
a mi, il pez entuorn hai yeu fatg.

Speronza che ei vegni ad arrivar tier Vus e buca ira a piarder. Sche Vus survegnis dai 
risposta.
Ussa gleiti mein nus puspei en nossa Claustra a Dubuque, nua che nus vein ina yamna 
spiritual exercezis, nus vegnin a star leu naven dils 8 de Fanadur tochen entuorn ils 6 
de August. Lura vegnel puspei a sevaser cun la Marta. Quei dat a nus grond plischer e 
legherment.
Co va ei cun la Annastasia? Havein retschiert ina biala brev dat ella entuorn Danief, en 
la qualla ella era fetg ventireivla e cuntenza. (Deo Gratias)
Restel pia cun ils pli cordials salits a Vus tuts
Tia sora Sr. M. Ursula

Mirel a vegnen brev de Vus Onna Maria.
Viel ussa era scriver brev alla Catrina.
Sr. M. Ursula
Mt. St. Francis
Dubuque, Iowa

1935

. . . vai ditg stoviu star en letg, tudi sin se cun grondas dolurs, ussa sun pulit, aber il tgau sai 
aunc buca manar sco ei auda, mondel aber adina a luvrar. Vegnis inaga sisu chu jeu sun-
del morz, sche serachomondel en vossas oraziuns, sco era schon ussa. L’onda Mariartha 
ei era ditg buca stada tafra, era stada thier la cuinada dil Mastral, ch’ha giu malcostas, 
quela ei aunc adina en letg, ha survegniu o in friesen e stada ditg masiravla, il friesen ha 
l’onda survegniu, ella veza ora nuota bein, schegie ch’ella lavura adina e di ch’ella segi 
pulit. Co ti sas, sela Onna Maria maridada, ein aunc enzemen cul Paul, aber lez enchuera 
era da maridar, sco ins auda, la casa han schon partiu et ei schau al Paul dadens. Ils thiers 
grons han era partiu. La Lisabet ha 4 stupenz afons, in buob e 3 buobas et aunc de mirar 
a vegnen, igl um ha bia de lavur in bien luvre meister.

Nus vein giun uon in lev unviern tochen igl Schane, aber ussa vein da bia neiv surve-
gniu e freit. Las buobas ein denter las cantaduras e ston ira 2 ga per jamna a enprender. 
Ils maz van era ils gliendischdis, ein entuorn 30, quei ei ina buna caschun, saveis schon. 
Ils thiers vein ussa a casa e gievia mazein il piertg, ei buca gras, ha giu bia purschals fetg 
tart et ha magliau mal, tschei ei stau mo in della primavera. Las nuorsas pagen aunc pulit, 
perquei vegnin pli luntsch de vender las sezas.

Caras cuserinas,
En num de nus tuts treis scrivel jeu a Vus duas lingias. Il bab ha zwar scret ualti tut et 
aschi sai strusch tgai scriver. Oravon engraziein a Vus da cor per la biala brev che Vus 
veis scret. Ellas fan a nus adina gron plasche. Nus fussen era aschi cuntenzas, sche sa-
vessan esser aschi bunas sco Vus. Mo nus havein buca giu quella clamada e sefidain per 
quai sin las oraziuns de nossas bunas cuserinas ch’ein en claustra. Ala Stasia (sora Elisa) 
havein era aunc de scriver. Lezza ei fetg cuntenza. Ha scret fetg bia sin Daniev per ils de 
casa, augs, ondas, cuserins e cuserinas. Cu nus essan i tier la Lisabeth a far daniev, ha 
ella schau leger tuts. Ei era fetg comuentont per nus, ch’ella ei aschi fetg cuntenza. Vegn 
bein era a rugar per nus. 

L’Onna Maria ha survegniu in fetg bien um et avon ch’ei segi in auter on, vegnan schon 
a ver ve in taffer camerat en Familia, sch’ei va sco ei auda. Nus essan era ussa schon 
ualti veglias. La Giuseppa ha il Mars 25, jeu igl avrel 24 e Giachen Giusepp il mars 21, 
Victor 20. Lez ha gleiti de far recrut. Ussa astgassen schon era glaiti studegiar de far ina 
buna partida, neve. Mo nus vein aunc negina caschun. Mo per ils 31 ei il pir de finadin 
e tochen lu ei aunc ditg tems. Sche mo Dieus lai star nus sauns, gliez ei aunc il meglier e 
la finala che nus vegnian enta parvis, nua che nus sperein de seveser cun Vus, cun Nossa 
muma che vain buc enconuschiu sin tiara e cun tuts tuts cars sparti da nus da quest mund. 
Giavischond a Vus in Bien e ventireivel onn cun buna sanadat e benedicziun de Diu, siarel 
jeu mias lingias serecomandont aunc ina ga fetg en Vossas oraziuns. 
Da Vos cuserins bes de Catrina

Jesus, Maria, Joseph!
Dubuque, Iowa

Nov. 22 / 37
Miu Car Frar Paul Giusep,
Mia Cara Sora Onna Maria, Quinau ed affons,
Mia Cara Sora Lisabeth, Quinau ed affons,
Vus esses tuts de maneivels ensemen e perquei scrivel jeu a Vus mes cars tuts ensemen 
ina brev sur miu sesenflar. Igl ei schon daditg, che jeu hai neginas novas de Vus e Vus 
neginas novas de mei.

Essent igl onn veder gleiti alla fin ed il niev pren ina entschatta, augureschel jeu a 
Vus mes cars tuts in legreivel bien Niev Onn, paisch, ventira, liunga veta e la finalla la 
gloria dil sogn Parvis, nua che nus lein ludar e bendir Diu ensemen en tuta perpetnadad. 
Sinsevaser enta Parvis. Era augureschel jeu a Vus ina legreivla fiasta de Nadal, vegni igl 
affon Jesus a benedir Vus tuts cun speciallas grazias e benedicziuns.

Co esses Vus mes cars tuts, grons e pigns? Speronza tuts sauns, leghers e cuntenz, era 
sco mia sora Sister Ursula ed jeu essen il madem. Cun sanadat hai jeu giu bien cletg. Jeu 
sun mai malsauna e stoiel esser a Diu engrazieivla per suenter. Niessegner ei staus fetg 
buns cun mei.

Gie, mes cars, nus tuts vein bia d’engraziar a Diu, per tut il bien che El ha fatg a nus 
per tgierp ed olma. Tutavia stuein nus esser a Diu engrazievels, che el ha dau a nus buns 
geniturs, che han tratg  si nus en la tema e carezia de Diu. Nossa veta dependa tut sin buns 
geniturs e co ils affons vegnen tratg si. Igl ei de star mal de veser oz il di biars geniturs che 
sedeportan nuota grad bein e daten pauc persuenter per ils affons, paupers affons, els san 
buca megler. Jeu hai giu cau ina giuvna e glez, jeu vai mai mia entira veta viu de quellas 
causas e nus savevan far nuot cun ella. Ella ei sedada giu cun schliata compagnia ed ussa 
ha ella piars il ferstan. Ella ei stuorna ed ei en igl institut dils stuorns. Neve, quei ei bein 
trest. Ella ei mo 22 ne 25 onns vegla. Sco ei vegn detg, ella vegn buca megler. 

 Perquei mes cars tuts, grons e  pigns, giuvens e vegls, jeu roghel vus, engraziei a Diu 
mintgadi che Vus vais giu buns geniturs e schai paternos per Vos geniturs mintga di, segen 
ei vivs ne morts. Nus havein grad ussa 125 giuvnas ne femnas ed ellas ein tutas ualti bu-
nas. Mintga ton dat ei schon in tec trubel, aber cun tons sto ins spetgar de quellas causas. 
Ussa eis ei las 12 della notg, ina de nus soras stein si mintga sera tochen las 12 e l’ina de 
schar vegnir en las buobas. Tgi va a cumedia, tgi va a saltar, tgi va leu e tgi va tscheu e 
nus schain aviert igl esch tochen las 12, aber lu vegn ei serau ed jeu sundel si oz ed ussa 
las 12 mondel jeu a letg. Pia buna notg! Ludaus sei Jesus Christus.

De biaras che vegnan en grad ussa. Quellas che vegnen pli tard ston bransinar e la 
superiura lai vegni en ellas, aber ellas survegnen savilem. Buna notg.

Ussa sun jeu puspei cheu. Cura che quella brev vegn tier Vus, igl ei demaneivel de 
Daniev. Pia clomel jeu ora cun gronda vusch: Bien Di, bien Onn, dai biemaun.

Schai enqual paternies per mei. Uonn sun jeu l’emprema a Vus tuts de catar biemaun. 
Haiel era scret all’onda Mariarta, all’onda Catrina ed alla Annastasia. Sco l’Annastasia 
scriva, astga ella nuota scriver ton savens.

Mia sora, Sister Ursula, ei aun ad Ossian. La Sora Devota ei vegnida midada uon. 
Ella ei ussa ualti lunsch naven de nus, aber pli de maneivel de sia mumma. Jeu hai aun 
neginas novas det ella, depi ch’ella ei leu. La stad vargada eis ella stada cau ina jamna e 
gidau ora nus. Mia sora ei era stada cau sin viseta ensacons dis e glez vain nus schon fatg 
ira la buca, aber tut englisch. Nus tschintschein mai ramontsch.

J.M.J
Le Mars, Iowa

Sacred Heart Hospital
Matg, ils 15 / 1947

Mia Cara Sora, Quinau ed Affons,
Oz ei la fiasta det Anzeinza, in di de ruaus e ver ils patratgs enta Parvis. Nos geniturs, 
ina sora ed aucs ed ondas ein naven, vi en la perpetnadad. Speronza, ed jeu sun franca, 
els ein tuts enta Parvis. E us essen aun sin viadi tier la perpetnadad. Forsa ch’ei va aun 
ensaconts onns e forsa ch’igl ei gleiti neutier. Sche mo ins ei bein pinaus tier ina buna 
sontga mort. Lein viver e luvrar per carezia de Diu. Lein far tut en honur de Diu e viver 
schi bein sco nus savein. Lein menar ina veta cun oraziun e vertits e lu eis ei nuota de 
temer. Niessegner e Nossadunna vegnan per nus e prenden nus enta Parvis, nua che nus 
savein ludar e benedir Diu en tuta perpetnadad. Sinsevaser enta Parvis.

Mia sora ed jeu havein termes a Vus in pac. Speronza ch’el vegn amauns. Igl ei ensa-
contas causas per memoria de nus. Mintgin ha in pac. Igl ei buca bia perin, mo ina pintga 
memoria. Era havein nus termess in pac all’ Onna Catrina ed Annastasia, Sora Elisa, 
ensemen tier Tei eis ei treis pacs. In per tei e Tia famillia, in per Paul Giusep ed in per Toni 
Peder, um della Onna Maria. Sister Ursula vul dir a Ti co ei stat. Ella ha fatg il pachen e 
sa il megler co igl ei mez ensemen. Ella ha luvrau fetg cun quei. Sche mo ei vegn amauns.

Il Tumaisch Behr ei sin viadi de vegnir leu sin viseta. El stat 3 meins e vegn lu anavos. 
Tgi da Vus leis vegnir anen cun el?? Forsa che ina de Tias feglias savess vegnir cun el e 
luvrar per nus el spital. Nus vein lavur avunda. Tgeinina vul vegnir? Podessas Ti Lisabeth 
schar ira ina? Il viadi ei lunsch, fetg lunsch, jeu tumess ch’ella schas encrescher memi 
fetg. En l’America ston ins era luvra fetg. Ins sa nueta prender si danes dellas vias. Ins 
sto luvrar per els. Jeu hai stoviu luvra fetg sco fumitgasa ils 4 onns che jeu hai luvrau ed 
en claustra stoi jeu era luvra detgavunda. Il Segner ha detg: cul suadetsch de Tia fatscha 
dueis ti luvrar la tiara. Pia ston ins luvrar en obedientscha de Diu e per penetenzia de 
nos puccaus. Nus savein haver il purgatorj sin quei mun sche nus luvrein e portein nossa 
crusch cun pazienzia.

Speronza che Vus esses tuts sauns e taffers, era sco nus essen el madem.
Co ei il Paul Giusep e cons affons ha el? Jeu hai giu scret ad el avon Nadal, tgi sa sch’el 

ha survegniu. Era haiel giu scret al Toni Peder ed alla Luisa Caduff-Berther o Camischol-
las. Ella veva scret a mi la mort ded onda Mariarta ed jeu hai respondiu sia brev. Sche Vus 
vaseis ella dumandai ella, sch’ella hagi survegniu mia brev. Jeu vevel detg ad ella, ch’ella 
duei schar saver mei cura ch’igl auc Sighisbert mieri. Aber haiel neginas novas det ella. 
Cun salid Martha

Vegni il Segner a benedir Vus tuts. Stai cun Diu 
Sister Francis Xavier

J. M. J.
Sacred Heart Hospital

Le Mars , Jowa
Dec. 12/1947

Mia cara Sora, Quinau ed Affons,
Igl onn veder ei gleiti alla fin ed il niev pren sia entschata. Pia augureschel jeu a Vus tuts 
in legreivel bien niev onn, paisch, ventira, buna sanadat ed ina liunga e sontga veta e la 
finalla la gloria dil sogn parvis. Sinsaveser enta Parvis.

Co stat ei o leu? Nus havein neginas novas de Vus per in gron tiams. Sco il Tumaisch 
Beer ha scret, esses Vus ina gronda e stupenta familia. Matei ch’ils affons ein carschi si 
ualti gronds. Vessen ei era tschaffen de vegnir en l’America? Basta, sco ei vesa ora, in sa 
pauc tgei mirar a vegnen, biars che teman persecuziuns. Lein adina far tut la lavur per 
carezia tier Diu e cheutras vegnir enta Parvis. Quei de quest mun varga tut, sche mo ins 
ei a Diu fideivels. 

Ils onns vargan vi dabot. Jeu sun schon 50 onns veglia. Miu bab fuva, jeu crei 54 onns. 
La stad vargada essen nus stadas a South Dakota. Ei han fatg fetg bien cun nus. La Rosa 
Monn scriva pauc a nus. Siu fegl ei en in spital. El ha il trer anavos e la Rosa ei plein 
gravadetgna per via de quei. Nus essen saunas a cuntenzas. Jeu hai aun adina la madema 
lavur. Nus havein ina maschina nova de far ora cul fier, cun quella maschina figein nus 
ora cul fier 100 batlinis per ura. 

Mia sora cusa e tegn quitau sin nossa capluta ed ils zimmers dil Caplon e fa aun bia 
autras causas. Ella duess buca luvrar schi fetg, pertgei ella ha vid il cor e cun quella mal-
sogna duess ella buca luvra schi fetg. Enqual di vesa ella ora fetg mal. Jeu hai adina tema 
che in di anflein nus ella morta. 

Haveis survegniu quei pac che nus havein termess a Vus? La Annastasia, Sora Elisa, 
ha survegniu il siu. Vevan termes omisdus pacs ensemen, aber de vus havein nus neginas 
novas. Speronza ch’igl ei buc ju a piarder. La Annastasia ha stoviu pagar 5 francs per 
siu pac. Sai buca co quei ei, pertgei nus vevan pagau cau en la posta per termeter anora. 
Speronza d’udir de Vus che Vus veies survegniu il pac.
Vegni igl Affon Jesus a benedir Vus tuts cun specialas grazias e benedicziuns.
Sister Francis Xavier

Brev 18

J. M. J.
Dec. 14, 47

Cara Sora e familia,
Giavischel a Vus mes cars ina biala fiasta de Nadal. Vegni igl Affon Jesus a benedir Vus 
tutts e emplenir Vos cors cun s.letezia e paisch. Augureschel era in ventireivel e legreivel 
bien niev onn cun buna sanadat, ventira, liunga veta e la finala la gloria dil s.Parvis, nua 
che nus havein speronza de sevaser in di.

Nus essan aunc en veta e ualti bein, speronza che questas lingias anflien Vus tutts en buna 
sanadat. Il Matg vergau havevel termes a Vus in pac cun ensitgei, era per il Paul e Peder 
familias. Speronza che Vus haveies survegniu quei, havevel era scret brev e detg tut quei 
che ei fuva en quel. Havein daditg mirau a vegnen brev de Vus sur de quei. Quellas cozas de 
pez haiel jeu fatg, ei stau bia lavur, pertgei jeu hai buca bia peda per de quellas causas. Quei 
rusary blau fuva in miu schenghetg per miu giubele de argen, veval dau quel a te Lisabeth. 
Quella cuosta entuorn 5 – 6 dollars. Speronza che quei tut segi vegniu a mauns.

La stad vargada essen stai sin viseta a South Dakota cun la Sr. Devota. Tuts nos parens 
han fatg flot cun nus. Treis notgs essan stai cun onda Cristina. Ella vesa ora veglia e pintga 
– lavura aunc adina fetg. Duas notgs essen stai cun feglias de onda Millia. La viseta era 
memia cuorta, mo 5 dis e ei era stermentusa calira.
Scrivi gleiti ina gronda brev sur de vies sesanflar. Il Tumaisch Behr ha scret a nus e detg, 
che els hagen visitau Vus.
Restel pia cun ils pli cordials salits e auguris. 
Vossa sora el Sogn Cor de Jesus
Sr. M. Ursula

Brev 19

J. M. J.
Sacred Heart Hospital

Le Mars, Iowa
Schaner, ils 29 1949

Mia Cara Sora, Quinau ed Affons,
Igl onn veder ei vergaus ed il niev ha priu sia entschata ed ils pertratgs van tier nos far-
gliuns en nossa cara Patria Swizerland Tujetsch. Jeu augureschel a Vus tuts in legreivel 
bien niev onn, paisch, ventira, liunga veta e la finalla la gloria dil sogn Parvis, nua che nus 
lein ludar e benedir Diu en tuta perpetnadat. Lein far tut nossa lavur cun buna intenziun, 
tut per carezia tier Diu, sco nossa mumma scheva: Tut per l’amur de Diu. Era en scola 
stuevan nus scriver savens. – Ura e lavura, Dieus Tei gida alura. Speronza che Vus esses 
tuts sauns, era sco nus essen il madem. Speronza che Vos affons ein era sauns e buns, 
matei ch’ein carschi si – bialla giuventetgna. Sco la Catrina ha scret, ei ina ne duas de 
Vossas buobas a Basel. Havessen ellas buca tschaffen de vignir en l’America? Jeu fuvel 
18 onns cura che jeu sun vegnida anen. Sundel vegnida cun il Mathias Capaul de Danis. 
Jeu mirel a vegnen el e sia dunna sin viseta. Els ein i sin viseta a California e han il sen de 
visitar nus cura ch’ei vegnen anavos. Il Matias Capaul ei staus fetg buns cun mei. Era la 
Rosa Monn ei stada buna cun mei. Jeu stun mal per ella, siu fegl, il Vincent ei morts. El 
fuva 22 onns vegls. Jeu crei cun sia malsogna, Niessegner ha fatg bien cun el, de prender 
el ord il mun. El fuva ussa a casa, aber astgava luvrar pauc ne nuot. Jeu stun mal per ils 
geniturs, aber per il Vincent sun jeu leda ch’el ei morts. Jeu stevel fetg mal per quei pauper 
buob. Nus essan stadas leu sin viseta e vein viu co ei fuva cun el e cun quella malsogna, il 
trer anavos, Igl ei ina benedicziun de Diu che Niessegner ha priu el. Murir stuein nus tuts, 
pli baul ne pli tart, sche mo ins ei bein pinaus tier de haver ina buna mort, sche emporta 
ei pauc cura ch’ei vegn. Vegni la veglia de Diu a daventar en tut.

Nus miraven a vegnen brev de Vus per Daniev. Aber tut adumbaten. Oz ei ils 23 de 
Schaner e nus vein neginas novas de Tujetsch, pia scrivin nus a Vus e speronza de survignir 
novas de vus. Co stat ei en Tujetsch? Matei ch’igl ei midau fetg en 35 onns, sundel ida 
naven de leu igl onn 1914. Haiel buca viu il Tumaisch Behr dapi ch’el ei anavos. Aber el 
ha scret: las vals ed ils quolms vesien ora il madem. Van ils umens aun adina per lenna 
igl unviern sco ei maven avon onns? Jeu seregordel aun bein, co mes aucs e nies bab 
maven per lenna e vegnevan cun gronds pegns sin ina sletta che ina muia treva. Han ei 
aun adina mugias ne muias che tillan, ne han ei ussa tut cavagls, ne han ei tut maschinas 
sco ei han en l’America.

Nus havein pauca neiv, aber fetg bia glatscha. Ins sa strusch ira sin las vias per tema 
de dar giu e rumper l’ossa. Sundel grad ida en il zimmer tier mia sora cun ina brev per il 
Paul Giusep.

Nus omisduas havein fetg bia lavur. Ella cun cuser ed jeu cun lavar resti. Igl onn 1948 
havein luvrau 34’409 batlinis e cozas de letg. La jamna vergada havein giu 859 batlinis 
e cozas de letg. Haiel duas bunas buobas che lavuren per mei. Jeu sun cau en quei spital 
gleiti 7 onns. Nus havein baghegiau in spital niev a Dubuque. Stuein dar giu 7 de nossas 
soras per il spital niev. Quei dat pli bia lavur a nus, schi bia gleut sil mun e cura ch’ei vegn 
de luvrar ins anfla negin. 
Restel cun gronds salids e la benedicziun de Diu
Sister Francis Xavier

Brev 20

Sacred Heart Hospital
1 / 2 / 49

Cara Sora e Familia,
Essen schon el secund meins dil niev onn, con dabot il temps va – miraven mintgadi suen-
ter Nadal per novas de Vus. Aber tut atumbaten. Empau tart, aber tuttina agureschel in 
bien, legreivel, ventireivel niev onn, cun buna sanadat, ventira, pasch sin quest mund e 
sin l’auter la gloria dil sogn Parvis, nua che nus havein speronza de sevaser puspei in di.

Nus essan quasi sauns – speronza che questas lingias anflien Vus tuts el madem. Sco la 
Catrina ha giu scret ein las 2 vossas feglias en survetg a Basel. Vessan bugen de survegnir 
ina gada portrets det ellas e era da Vus tutts ensemen. Sco la Catrina scriva ein ellas duas 
fetg bunas buobas. Co va ei cun Vus, ils affons ston esser bunamein carschi si. Matei che 
in per ein aunc en scola, ne en scola reala.

La onda Cristina scriva a nus ualti savens, uon ha ella termess a nus sin Nadal 10 
dollars – igl onn vergau 15 dollars. Ella ei ualti tafra, aber vegn pli e pli pintga, aber aunc 
adina lavura fetg. Ha el sen de vegnir tier nus sin viseta. Yeu crei gleiti, sco era nus mirein 
a vegnen in di il Mathias Capaul de Danis e sia dunna. Speronza che ei vegnen. 

Nus havein in stregn e ruh e freit unviern, igl ei bia glatsch – e quei dat bia accidents. 
Nus havein in 50 letgs hospital, aber havein entuorn 15 – 80 malsauns. Bia lavur da-
pertut e buca avunda muniessas. La Martha ha matei schon scret sur de siu cunfar cun 
il lavar resti. Aber ella ha 2 bunas giufnas e in um fa tut il lavar e la greva lavur. Havein 
fetg bunas maschinas e ei va tut spert, varga 100 batlinis vegnen fatg ora cul fier en ina 
ura (Mangler). Aber ei han schon pli che avunda. En la America sco en Tujetsch sto ins 
luvrar en il suadetg en fatscha. 

Nus essan ussa quasi veglias, varga 50 onns, yeu 51 e ella 52 onns. Aber essan aunc 
spert sin ils peis. Jeu sun tscheu en quest Spital ussa 11 onns, mia lavur ei cuser – e la 
nossa biala capluta, mirar suenter e far las hostias per messa e pinar tier il tut per Messa, 
Benedicziun e etc. Haiel tut la mia lavur fetg bugen, aber saiel buca luvrar sco yeu lesel, 
cunquei che il miu cor ei schliats e yeu stoi ver quitau, schigloc vegnel malsauna e stues 
star en letg, aber quei havessel buca bugen. Forsa che il bien di arriva gleiti de bandunar 
quest mund, sche mo ins ei pinaus, cu quella ura de mort arriva, haiel era fetg sin la gniar- 
va, tremblel. Aber tut per Diu. Sundel cuntenza, ventireivla e bien humor. Dieus segi 
ludaus, haiel aschi bia de esser engrazieivels a Diu.

Il fegl della Rosa e Joe Monn a St.Paul ei morts entuorn il davos de December. El era 
in per onns en survetg militar, ha giu malcostas e lu il trer anavos. El era in per onns 
en in veterans Hospital, aber il Matg era el puspei a casa cun bab e mumma. El stueva 
haver quitau e buca luvrar, aber fuva quasi pulit. El ei vegnius, sco onda Cristina ha giu 
scret, en in auto accident, era bia glatsch e il Auto ei ius en in telephone pole, il Vincent 

ei lu arrivaus a casa – entuorn las 2 a.m., saveva aber buca tschintschar, fuva blau sut 
in egl – entuorn las 11 de damaun era el morts. La Rosa ha scret nuot, aber ha fatg ina 
autra giufna (Solèr) scriver a nus e termess 50 dollars per schar far Messas per il Vincent. 
Stundel fetg mal per els, els eran adina aschi buns cun nus. Duas ga essan stai tier els sin 
viseta, per entuorn sis dis. Il Vincent fuva 22 onns, han survegniu varga 200 dollars per 
schar far Messas per el.
Viel pia calar per quella ga, vegli Dieus benedir Vus tuts e lein seregordar in de l’auter en 
oraziun. Co va ei cun il Paul Giusep? Speronza che els segen empau buns cun ils affons 
de Nossa cara sora Onna Maria.
Cun ils pli cordials salitts e Aguris
Vossa Sora e quinada 
Sr.Mary Ursula O.S.J.

Brev 21

J.M.J
Sacred Heart Hospital

Le Mars, Iowa
Schaner ils 21, 1951

Mia Cara Sora, Quinau ed Affons,
Igl ei schon daditg che nus vein neginas novas de Vus e perquei viel oz dar novas a Vus 
che nus essen aun Vivas, aber vegnin mintga di pli e pli veglas. Jeu sun ussa 54 onns 
vegla. Jeu crei che nies bab fuva 56, cura ch’el ei morts e la mumma 66 onns. Co esses 
Vus tuts? Speronza sauns e cuntens cun vosa lavur. Sco mia sora Annastasia  scriva ein 
entginas de Vossas buobas fumitgasas. Tgeinina det ellas vul vegnir en l’America? Nus 
vein lavur avunda per ellas. Grad ussa la buoba che lavura per sora Ursula ei malsauna. 
Quella buoba ei da Poland. Ella ha stoviu endirar fetg fetg bia duront l’uiara, vegnida 
catschada ord sia casa, ha giu pauc e schliet da miglar, stoviu schelar stermentus, ed ussa 
eis ella malsauna traso. Jeu sai buca tgei ei fan cun ella. Ella ei tut persula e sa nuot de 
sias soras, tgei ei daventau cun ellas. Ses geniturs ein morts. 

Quellas uiaras portan nuot auter che miserias sin quei mun. Co stat ei o leu? Tschon-
tschan ei det uiara? Cheu tier nus biars e biars umens che ston ira ed era bia Spirituals ston 
ira. Tgei ei vegn e daventar sa negin, aber nus mirein a vegnen uiara cheu en l’America. 
Buca mo uiara sunder era persecuziun. Sche Niessegner vul quel’uisa vegni la vegla de 
Diu a daventar. Sche mo ins ei a Diu fideivels e survegn ina buna mort, la grazia della 
perseveronza, murir ston ins baul ne tart e vegni a daventar sco Niessegner vul. Jeu stun 
mal per quells paupers spirituals  e muniessas che ston endirar persecuziuns, e per ils 
paupers umens en l’uiara.

Nus havein giu visetas de Ramonschs de Sogn Paul. Quei um Mathias Capaul, che 
jeu sun vegnida anen ei staus cau a visitar nus, era sia dunna ed ina fegla cun siu um. El 
termeta adina a nus danes per Nadal e Pastgas schanghetg. El ei fetg buns cun nus. Era 
la Rosa Monn e siu um ein stai cau. Els tuts tschontschan Ramonsch e nus savein buca 
tschintschar Ramonsch pli ed ei va ves da scriver. Jeu sun en l’America 37 onnns ed en 
claustra 32. 

Sco la sora Annastasia scriva, bia de sias muniesas van sin missiun en l’Africa. Quei 
ei ina gronda e buna lavur det esser Missionaris. Nus vevan er muniessas en China, aber 
entras l’uiara han ellas stoviu vegnir a casa.

Co stat ei a leu? Haveis aun lavinas che vegnan giu sco avon onns? Cau tier nus, nus 
havein strusch neiv. Haveis era radio en vossa casa? Jeu stun mal che nus vein buca dau 



604

l’adressa det Onna Catrina ad ina femna de cau ed era a dus Spirituals che nus encuni-
schein fetg bein. Quels ein stai a Roma ed ein stai a Basel dus dis. Quels vesan saviu star 
cun l’Onna Catrina. Jeu vevel dau l’adressa ad ina de nossas buobas, aber ella ha buca 
giu caschun det ira a Basel, ella ha scret at Onna Catrina ed ad Annastasia.

La dunna dil Tumaisch Beer ei morta. El scriva a nus enqual ga. La onda Castgina ei 
era stada cau sin viseta. Ella vesa ora fetg mal. 
Schai enqual paternies per nus, che nus tuts vegnien enta Parvis. Uonn ei miu novavel 
onn cau en quei plaz e sundel cuntenza. Haiel bien agit cun mia lavur.
Restel cun ils pli cordials salids ed auguris
Sister Francis Xavier

Brev 22

Jan, 25 – 51
Cara Sora e Fam.
Empau tart – aber tuttina augureschel e giavischel a Vus tutts in legreivel, ventireivel bien 
niev onn cun buna sanadat, ventira, liunga veta, s.pasch e tut las benedicziuns de Diu 
sin quest mund e sin l’auter la gloria dil s.Parvis. Haiel Vus tuts en mes pertratgs quasi 
savens, spezialmein en oraziun e suenter la s. Communiun. Vegli Dieus pia derscher ora 
sur Vus tutts sepcialas grazias e benedicziun ussa e igl entir onn 1951.

Havein schon daditg neginas novas da Vus, ne de Rueras. Havein legiu en las casetas 
de quellas stermentusas lavinas da Chur and Oberalpsee – quei sto esser quei Hotel, nua 
che nus, sco affons de scola, eran stai sin excursiun inaga. Sco jeu hai legiu ein entirs 
vitgs vegni satrai sut la neif – speronza che quei fuva buc en Rueras ne la Val Tujetsch.

Nus essan sco adina ualti saunas e tafras, speronza che Vus tutts mes cars sesenfleies 
en buna sanadat e bien humor. Haiel retschiert brevs dalla Annastasia e Catrina suenter 
Nadal; nus adina havein grond legherment de survegnir brevs de Svitzerland, aber quei 
ei buca savens, e il lungatsch patern halt emblida ins. Cunquei che nus survegnin neginas 
casetas ne magazins della Europe sco ils auters ramontschs de St.Paul survegnen.

La stad vergada havein giu bialas visetas cun romontschs. La Rosa Monn e siu um 
Joe ein vegni in di en il siu e niev auto; han purtau 10 funds pulpa, chischiel e era dau 
10 dollars. Els eran de buna veglia, aber schon els staten aunc fetg mal sur della mort dil 
Vincent, aber quel veva il trer anavos e Dieus sa tgei ei il megler.

La onda Christina ei era vegnida tier nus ina sera e puspei ida igl auter di, ella vesa ora 
pintga e veglia e sa strusch udir. Era il Mathias Capaul, sia dunna e feglia cun siu um, ein 
vegni en siu auto – entuorn 350 milles. Tut quei ha schon dau a nus grond legherment 
e plischer.
Matei che Marta ha scret il tut.
Restel pia cun ils pli cordials salits e aguris
Sr. M. Ursula

Brev 23

J.M.J
Briar Cliff College
Sioux City 3, Iowa

Nov. 25, 1952
Mia Cara Sora Lisabeth,
Igl ei schon daditg che Ti has neginas novas de mei. Pia oz vi jeu dar part sur miu sesenflar. 
Uonn ha ei dau ina gronda midada cun mei. Jeu sun buca pli el Hospital, sunder en ina 
scola. Mia sora ed jeu essen buca pli ensemen. Ella ei aun el spital e speronza ch’ella sa star 
leu. Igl ei in schi bien plaz. Jeu sun ida naven fetg nuidis. Sundel stada leu 10 onns e fussel 
stada ugen in auter 10 onns. Jeu stun fetg nuidis cau en quei plaz. Jeu stun mai ugen en 
scolas. Igl ei ord il marcau, naven de tutas casas e gleut. Igl ei in plaz d’encreschadetgna. 
Jeu sun endisada det esser denter gleut e cau sun jeu fetg bia persula. En il Hospital vevel 
treis buobas ed in um che luvraven cun mei e biars auters che vegneven entuorn. Cau hai 
jeu mo ina autra sora che lavura cun mei e bia ga ha ella autra lavur e lu sun jeu persula. 
Speronza che jeu stoi buca star cau pli che in onn. Jeu less ch’ei daventas ensitgei, che jeu 
saves turnar anavos el Spital a Le Mars. Jeu laschel encrescher fetg per Le Mars.

Nus havein cau entuorn 200 students, tut giufnas. Igl ei 100 che staten grat cun nus, 
spisa e durmir, las autras 100 ein dil marcau. Ellas van a casa mintga sera. Nus essen 31 
Soras. Las biaras ein scolastas. Pia quei dat bia lavur. Mia lavur ei lavar resti ed era gidar 
en cuschina. 

La stad vergada essen nus stadas sin viseta a South Dakota. Els han fatg fetg bien cun 
nus.

Haiel ritschiert brev de Tumaisch Beer. El ha il sen de vegnir a visitar mei, era il Mattias 
Capaul vegn. Il Mattias Capaul ei igl um che jeu sun vegnida anen. El ha giu grond quitau 
per mei, grad sco in bab. Aunc ussa fa el bien cun mei. Mintg’onn de Nadal e Daniev 
termeta el daners a mi ed era a mia sora.

Co esses Vus tuts? Speronza tuts sauns. Co ein ils affons? Mattei tuts ein carschi, 
giuvens e giufnas, ne mats e matauns. Igl ei schon schi daditg che jeu hai buca scret Ra-
monsch, che jeu sai strusch co scriver.

Oz havein nus giu in tec neiv. Nus havein giu bialla aura sco primavera. Matei cura che 
quella brev vegn leu, eis ei gleiti Nadal. Pia augureschel jeu a Vus tuts, alla entira famillia 
ina legreivla fiasta de Nadal ed in bien Niev Onn, paisch, ventira, liunga veta e la finala 
la gloria dil sogn Parvis. Sinsevaser enta parvis.

Co stat ei cun il Peder um det Onna Maria? El scriva nuota pli. Salidei el ed ils affons. 
Co ei il Gion Paul a Camischolas e sias soras, Martha, Mariuschla, Pia e Luisa? Salidei 
tutas. Era salidei miu padrin il pign Hetz.

Ussa sto jeu aun scriver al Paul Giusep e lu hai jeu scret a tuts, alla sora Elisa, alla 
Cathrina, haiel scret jer dumengia November 23. 
Restel cun ils pli cordials salids ed auguris e la benedicziun de Diu.
Tia sora
Sister Francis Xavier

Brev 24

J.M.J
Briar Cliff College

Sioux City 17. Iowa
Feb. ils 15, 1953

Mia Cara Sora Lisabeth e Famillia,
Cun grond legherment hai jeu ritschiert la pli carezonta brev che Tia feglia ha scret. Ella 
ha scret ina balezia brev e scriva fetg bein. Jeu sai esser loscha de mia niaza. Enqual ga fa 
ei grev, de mai vaser Vus sin quei mun, aber speronza che nus sevasein tuts ensemen enta 
Parvis. Niessegner ha detg, tgi che banduna tut, vegn a survegnir il 100 fold dubel sin tiara 
e la veta perpetna enta Parvis. Il 100 fold dubel ei la verdat, bia gleut che han fatg fetg bien 
cun mei ed jeu hai survegniu fetg bia, de tut las uisas, vestgadira ed autras causas. Vessel 
ugen dau enqual causa a Vus, sche nus fussen pli damaneivel. Aber det esser schi lunsch 
naven san ins dar nuot e de termeter, ei custas fetg bia. Pia enstagl termeter ensitgei, jeu 
seregordel de Vus tuts mintga di en mias oraziuns, mintga di suenter retscheiver sontga 
communiun, jeu detschel a Jesus: O Jesus, banedescha miu frar e sia familia, mias soras e 
sias familias e mias duas soras en claustra. Gida els tuts en ses basegns per olma e tgierp. 
Speronza che tut la giuventetgna vegn a menar ina buna veta ed esser a Diu fideivels. Mes 
cars nevs e niazas, vaies adina la tema de Diu e figei tut bien per carezia de Diu. Quei de 
quest mun varga dabot, l’auter mun ei perpetnadat. Lein far tut nies pusseivel de carezar 
Diu e cautras vegnir enta Parvis. Sinsaveser enta Parvis.

Mia cara Sora Lisabeth! Ti sas esser loscha ed a Diu engrazieivla per Tes bials affons. 
Jeu sun tut surstada de veser els schi gronds. Ils treis buoz e treis buobas ein mats e 
matauns  Ils quater affons cun Tei ein fetg bials e Ti mia cara sora, Ti vesas ora bein. 
Il pin della emprema sontga Communiun vesa ora ualti devozius. Speronza ch’el vegn 
a resta buns e pietus. Nossa casa vesa ora il madem. Saveval buca ch’ei fussi in de 
quels de meter si il graun schi de maneivel, jeu hai emblidau il num de quels. Il vitg de 
Rueras ed ils praus vesan ora fetg bein. Ei ha fatg in tec encrescher per nossa tiara. Jeu 
hai schi ugen quels maletgs. Dapi che la mumma ed onda Mariarta ein mortas, negin 
tarmeta cartas de leu ed jeu hai schi ugen de quellas cartas. Speronza che Ti termetas 
aun pliras. Ein tut Tes affons a casa ussa? Jeu hai schi ugen quels potrets. Sco quels 
portrets muossan has Ti 10 affons e Ti sas esser loscha cun els. Sche mo il quinau fuss 
era sin il portret cun Tei. Ein las duas buobas grondas che ein stadas a Basel? Jeu hai 
survegniu brev della Katrina ed ina dil Paul Giusep. El ha scret ina biala brev, jeu sun 
tut surprise, ch’el sa scriver schi bialas brevs. Il Lucas Beer ha termess in Calender cun 
maletgs della Svitzera. Cheu ein ei tut stuorns cun quels maletgs, biars che levan quei 
calender per sias scolas. Perfin nies Caplon ha ugen el. Pia, jeu hai scret al Lucas de 
termeter in Calender a nies Caplon.

Mia sora ed jeu essen buca grad fetg lunsch naven, aschi 30 miles. Jeu sun stada leu sin 
viseta duas ga. Ella ei sauna e fetg legra e cuntenza. Speronza ch’ella sa star el Hospital 
biars onns, igl ei in fetg bien plaz. Jeu hai schau leger ella Tia brev e mussau tut ils portrets 
che Ti has tarmess, aber haiel priu els cun mei, jeu less salvar quels portrets per mei, jeu 
hai fetg ugen ils portrets de Tei e Tes affons. Pia salvel jeu quels per mei, jeu tegnel car els. 
Ella ha pli bia portrets de leu, che jeu hai, il bia laschel jeu salvar ella tut. Il Paul Giusep 
veva termes a mi siu portret de nozzas, ei fuva mo in ed jeu hai dau el ad ella e cun quei 
hai jeu negins. Sche Vus veis caschun de prender giu portret la entira familia, termetei 
dus, in per ina, pertgei jeu crei che nus vegnien mai pli ad esser ensemen. Jeu sun schi leda 
cun quels portrets, vus saveis buca crer con ugen jeu hai els.

Sco jeu hai viu sin la tastga, Vus haveis stoviu pagar dus francs de termeter quella 
brev. Quei quosta stermentus. Quei vesa ora che Vus haveis gronda carezia per nus, aber 
sche Vus termetais brevs, buca air, mo sco brevs che van sin l’aua, quei quosta buca ton, 
aber tutina stueis vus pagar bia per ina brev, sco jeu vesal, tutas brevs quostan 40 cents. 
Avon onns, las brevs che maven en l’America, custavan mo 25 cents ed ussa quosta ei 40 
cents. Quei sto esser iu si fetg car. Tier nus eis ei aun il madem 5 cents, sco ei fuva avon 
onns, ils emprems onns che nus eran en l’America. Jeu vessel ugen sche Vus termetesas 
aun pli cartas de Rueras ed era det auters vitgs ne quolms. Ina sora ch’ei fetg buna cun 
mei ves ugen de quellas cartas de leu de musar a ses scolars. Ella di bia ad els causa de 
Switzerland. Tgeinin de Vus affons haves tschaffen de vegnir en la America? Jeu sun en 
la America 38 onns, 34 onns en claustra e sundel 56 onns vegla.

Co stat ei cun las lavinas? E co eis ei cun il tiams? Eis ei tut fetg car? Cau tier nus tuta 
spisa e vestgadira, tutavia calzers quostan stermentus. In miu per calzers quosta 18 tal-
lers, avon che jeu sun ida en claustra per mei custavan 4 tallers. Patertgei la diferenza.

Haiel fatg ina resoluziun de scriver pli savens. Nus havein era de bia neiv. Viel meter 
en imper lingias per il Toni Peder.
Cun ils pli cordials salids a Vus tuts
Sister Francis Xavier

Quei pupi hai jeu survegniu per schenghetg det ina femna.

Brev 25

J.M.J
Briar Cliff College

Sioux City 17. Iowa
November ils 22, 1953

Mia Cara Sora, Quinau e Famillia,
Viel entscheiver a scriver a tuts fargliuns, sinaquei ch’els survegnan mes auguris per 
Nadal e Daniev.

Igl emprem vi jeu scriver a Ti mia sora Lisabeth. Jeu crei ils onns vargai, cura che mia 
sora ed jeu eren ensemen, che nus vain scret pauc a Ti. Aber ussa che jeu sun persula vi 
jeu scriver a ti igl emprem.

Co eis Ti e Tia famillia? Jeu seregordel aun bein, cura che jeu fuvel a casa a cavaven 
truffels, co ti pudevas purtar in sac truffels tut persula ed jeu pudevel strusch muentar in 
sac persula. Has aun adina schi gronda possa? Quei ei bia onns vargai, aschi 39 onns. 
Seregordas co nus stevan luvrar il funs igl onn 1914, cura ch’il bab fuva sils confins, cura 
che la uiara ei rut’ora 1914? Jeu seregordel bein de quei. La mumma ed jeu lavavan mar-
vegl e maven sil funs a segar. Seregordas era quei che Ti ed jeu essen idas culs tiers naven 
de Dieni sin Giuf? Il bab veva detg de haver quitau sur in vadi, jeu hai detg a Ti, sche Ti 
vas culs tiers, jeu prendel il vadi e cura ch’el ei vegnius ord nuegl, eis el selius schi fetg e 
tratg me giun plaun cun miu tgau sin in crap che ha bunamein sturniu mei e Ti pudevas 
rir ed jeu pudevel gnanc lavar si da plaun. Jeu petratgel savens sur de casa, aber matei, 
sche jeu vegnes anavos, jeu enconusches paucs.

Jeu sun aunc cau el College. Cun la grazia de Diu hai jeu resignaziun cun miu plaz, aber 
vegnel mai a star ugen cau. Denton, sche quei ei mia crusch, speronza ch’ei vegni a menar mei 
enta Parvis. Negina crusch, negina cruna! Pia speronza che quella crusch vegn a dar a mi la 
cruna cellestiala. Jeu hai giu survegniu Tia brev e portret che Ti has tarmess onn, Ti e Tes af-
fons vesan ora bein. Jeu hai respondiu sin la brev. Speronza che Ti has survegniu mia risposta.



608

Jeu laschel aun adina encrescher per il Hospital. Jeu stevel schi ugen leu. Tutavia las 
Domengias. La Baselgia fuva schi de maneivel dil Hospital. Cau essen nus fetg de lunsch 
de Baselgias e savein ira negliur, igl ei memia lunsch. Nus essen ord il marcau, igl ei in 
bandunau baghetg. Duront la stad fuva ei cau 10 soras. Havein giu scola tuta stad, jeu 
crei sis jamnas scola. Avon che la scola ha entschiet havein nus giu Retreat (Exarcezis) 
per aschi ina jamna. Il davos det August vein giu Retreat per femnas, treis dis Retreat. 
Vein giu 140 femnas, vessan saviu haver aun biaras, aber vevan buca plaz e perquei vein 
nus stoviu dar giu biaras. Suenter ses Retreat vein nus giu dus Retreats per Spirituals, pia 
saveis capir che tut quei ha dau bia lavur a nus.

Suenter hai jeu saviu ira cun ina autra sora che ha fatg viseta tier sia gleut a Pittsburg, 
Kansas. Quei ei ualti de lunsch de cau. Nus essen idas cun la viafier e turnadas anavos en 
in automobil. Siu frar ha priu nus anavos. Jeu hai giu ina buna viseta cun tuts. Els han 
fatg sentir mei sco de casa e detg che jeu duei vegnir l’autra ga cun ella. Nus savein far 
visetas mintga tschun onns a casa. Cura che mia sora ed jeu figiein nossa viseta a casa, 
nus mein cun Sora Devota a South Dakota. La Rosa Monn ed il Mattias Capaul vulan che 
nus vegnien tier els l’autra ga a Sogn Paul. Ei quosta schi bia det ira, che jeu fetschel ves 
de far pagar els per nies viadi, igl ei lunsch naven de cau. Sche nus mein a South Dakota, 
els vegnen per nus cun siu automobil ed ei quosta buca bia, mo per il gasolin.

Oz ei ils 21 de November e nus vein stupenta bialaura. Ei fuva in tec neiv questa 
damaun, la emprema neiv, aber igl ei tut naven, igl ei in bi caul sulegl e vesa ora sco 
primavera. Nus vein giu in stupen bi atun. Co eis ei e leu cun Vus tuts? Biars salids a 
vus tuts. Matei che miu scriver ei curios, igl ei empau grev de scriver Ramonsch, audel 
mai in plaid Ramonsch e saiel gnanc tschintschar pli. Seregordais dil Mattias Capaul, 
quei um che jeu sun vegnida anen. El e sia dunna e sia fegla e siu um ein stai cau a visitar 
mei il davos de matg. El tschintschava Ramonsch, jeu capevel schon, aber savevel buca 
responder en Ramonsch.

Co ein ils affons digl auc Hans Giachen ed ils affons digl auc Gion Batesta? Ein els 
tuts maridai? Stat la Pia aun adina cun il Gion Paul e famillia? Salidei els tuts cura che Ti 
vesas els. Co stat ei a Rueras? Haveis in bien Spiritual? Salidei el per mei!

Matei ch’ei pren aschi treis jamnas per la brev de arivar tier Vus, pia cura ch’ella vegn 
lau eis ei gleiti de maneivel de Nadal. Pia augureschel jeu a Vus tuts ina legreivla e sontga 
fiasta de Nadal. Bia grazias e benedicziuns de Diu a Vus tuts. Vegni igl Affon Jesus a dar a 
Vus las meglieras grazias e benedicziuns, tutavia la grazia de menar ina buna sontga veta 
e vegnir enta Parvis. Jeu augureschel in legreivel bien niev onn, paisch, ventira, liunga 
veta e la finalla la gloria dil sogn Parvis.

Lein unfrir si tut nossa lavur per honur da Diu. Lein adina, mintga di e mintga mu-
ment, unfri si la lavur e far tut cun buna intenziun per carezia tier Diu. Pli gronda carezia 
nus vein per Diu e pli gronda gloria survegnin nus enta parvis. Niessegner ha carezau nus 
schi fetg, ch’El ha dau sia veta per nus entras sia Passiun e mort, pia lein nus era carezar 
Diu cun tut nies cor e purtar nossas cruschs per carezia de Diu ed unfrir si las lavurs e 
cruschs per conversiun per paupers puconts, tutavia per la conversiun de Rusia. Uonn 
1954 vegn ei dedicau a Nossa Dunna. Pia lein far oraziun tier Nossa Dunna per tuts vivs 
e morts. Sinsaveser enta Parvis.

Ussa viel scriver alla Sora Annastasia, suenter alla Katrina e lu al Paul Giuseph e lu al 
Toni Peder e lu han tuts novas de mei.
Restel cun ils pli cordials salids ed auguris de Sora, Quinada, Onda el sogn Cor de Jesus
Sister M. Francis Xavier

Cau metel en ina tabla per vies Spiritual. Salidei el!

Brev 26

1954
. . . Doctor che capescha quella lavur. Sundel vegnida a casa cheu en Claustra entuorn igl 
emprem de Fenadur. Fuvel fetg schuaha e mia memoria fuva aun buca grad buna. Igl ei 
iu ditg de vegnir megler. Ussa sundel aber ualti bein. Mia memoria ei buna. Quei ha fatg 
gron mal a mia sora sister Ursula de veser sco jeu fuvel.

Sundel cau per seruasar e vegnir megler, sch’il blutdruck vegn megler, 250 ei aun fetg 
ault ed jeu stoi haver quitau per mei ch’ei vegni buca pli sco jeu fuvel. Stoiel ira en letg 
mintga di ed ira en l’aria frestga. Lu mon jeu giu e viseta mia sora. 

La Onna Katrina ha termes a mi te che segi bien per il blutdruck. Speronza che quei te 
gida mei. Haiel udiu che agl segi bien de prender giu il blutdruck. Haiel il sen d’empruar 
quei, sche jeu survegnel quei. Vus leu haveis agl, Ti duesses empruar quei, maglia ina 
bucada pintga mintga tschavera, era dian ei che tschaguola segi bien. Grad ussa beibel 
jeu quei te.

Stundel mal sche Ti eis buca sauna. Tgei maunca ei cun Tias combas? Mia sora Sister 
Ursula selamenta era de mal il dies. Jeu vegnel ad esser cau tochen il miez de Uost. Lu stoi 
jeu ir sin missiun, sche jeu sun sauna. Vit stat ina sora de mia classa va a casa sin viseta 
ed ella pren mei per sia cumpogna.

Cheu entuorn eis ei tut fetg bi, tutavia ussa, ils praus ein bials e verts, ils trees han 
bialla fegla, tut vesa ora bein.

Cau en Claustra havein nus Adoraziun perpetna. Quei vul dir, igl ei mez ora Niesse-
gner di e notg. Jeu leval buca la notg. Sundel buca ferma avunda de levar la notg.

Sora Lisabeth, fai schi bien e termeta quella brev a Tia fegla Lisabeth, sch’ella ei na-
ven. Sco ella ha scret eis ella fumitgasa. Pia termeta quella brev ad ella. Damaun mondel 
puspei giu tier mia sora. Ella stat nuota ton ugen en quei plaz. Speronza ch’ella survegn 
ina midada.
Lein seregordar in de l’auter en las oraziuns e sinsevaser enta Parvis.
Vosa sora, quinada ed onda
Sr. Francis Xavier

Metel en in per plaids a miu padrin il vegl Hetz.

Brev 27

J.M.J
Briar Cliff College

Sioux City, Iowa
Fenadur, ils 28, 1954

Jeu hai survegniu tia brev che Ti has scret a Sister Ursula, jeu fuvel en il Spital.
Mia Cara Sora, Quinau e Famillia,
Perdunai de schar ira schi ditg avon dar risposta sin ils meps. Jeu hai survegniu ils meps 
en il Spital de Sogn Vinzent, Sioux City. Jeu sun stada fetg malsauna. Sun stada el Spital 
sis jamnas. Sundel ida el hospital la fiasta de Pastgas e turnada a casa ils 29 de matg. Haiel 
buca luvrau depi de Pastgas, mondel aunc ussa tier ils doctors, dus doctors. Jeu hai giu fetg 
buns doctors, aschiglioc fussel buca viva pli. Jeu hai giu il pli bien doctor en quei marcau 
de Sioux City. Haiel giu ina fetg gronda operaziun. Haiel giu bia mal damaun dretg, 36 
onns. Sun stada tier doctors en Dubuque ed a Le Mars, aber han anflau ora pauc. 

Duas jamnas avon Nadal sun jeu dada giu e fatg mal la ganulia, schanuglia dretga, ed 
igl ei unflau si fetg e vegneva mender e mender. La jamna avon la jamna sontga sun jeu ida 
tier in doctor che fa bia operaziuns ed el ha detg, che hagi rut ora l’aua della schanuglia. 
El stopi tiglar ora quei ed jeu stopi ira el hospital. Haiel giu l’operaziun Glendisdis Pa- 
stgas, il di suenter Pastgas. Igl ei fetg bien ed jeu sai duvrar la schanuglia fetg bein. Duront 
quei tiams han ei anflau ora, che jeu hai in gron blood pressure ed ei han enflau mei fetg 
mal. Il nirunchel de maun dretg fuva tut magliaus naven. Quei che fuva vanzau giu, fuva 
mo la pial dil nirunchel ed ei fuva empleniu plein aua. Ei fuva plein aua, dus quarts aua. 

Igl ei stau ina fetg gronda operaziun. Biars tumevan che jeu vivi buc. Igl ei stau in gron 
cletg det esser cau a Sioux City. Jeu hai giu in special doctor, in dils pli buns doctors. 
Havessel buca giu in schi bien doctor, jeu tegn che jeu fuss morta. Igl era buca reps, ei 
ha meglau naven il nirunchel, aber ei fuva buca reps. Il docter crei, che jeu hagi fatg mal 
quei nirunchel, cura che jeu fuvel fetg giuvna. Jeu seregordel bein ina ga vin Dieni, la 
Lisabeth ed jeu maven cun ils tiers sin Giuf ed in vadi ha tratg mei giu plaun sin in crap. 
Jeu tegn che jeu hai fatg mal quei nirunchel, sundel dada giu sin in crap, era vevel fatg 
mal il tgau, jeu pudevel buca lavar si ed ei fuva plein crapa, jeu crei che jeu hai fatg mal 
quei nirunchel sin quels craps. 

Sundel ussa ualti pulit, aber fetg fleivla, miu dies ei fleivels ed jeu hai de bia mal il dies. 
Jeu stoi aunc ussa ira tier ils doctors ina ga per meins. Jeu hai giu dus fetg buns doctors 
ed ei han fatg tut quella lavur per mei per nuot. Jeu less che jeu savess far ensitgei per els, 
tut quei che jeu sai far ei oraziun – vegni il bien Diu a  pagar els. Mia sora Sister Ursula ei 
vegnida cau el sogn Vinzent Hospital il di de mia operaziun. Era ina sora, a nurse de Le 
Mars Sacred Heart Hospital, ei stada cun mei duront la operaziun. La operaziun ei stau 
gron succes, aber fuvel fetg fleivla, pudevel buca tschintschar e negins visitors. Mia sora 
ei vegnida a visitar mei sis gadas ed ussa vegnin nus ad esser fetg lunsch naven de l’autra. 
Ella ei midada, sto ira naven dil Sacred Heart Hospital ed ira a Dubuque en ina casa de 
gleut vegla. Ella ha in gron stermen sur de quei, pertgei ella stat buca ugen cun gleut vegla. 
Jeu stun fetg mal per ella. Sche mo ella vegn buca malsauna. Ella ha in schi schliet cor. 
Igl ei in nies hospital damaneivel della casa de gleut vegla e sch’ella ha mal, ella sa ira en 
quei spital ed ei vegnen a mirar tier ella, quei ei sch’ella vegn malsauna. 

Jeu sun stada en quei plaz cun gleut vegla tschun onns. Jeu stun ugen leu, pli ugen 
leu che cau. Massel fetg ugen leu. Jeu sun stada a Le Mars a visitar mia sora, Venderdis, 
Sonda e Dumengia, nus vein giu ina fetg buna viseta ensemen. Ella va a Dubuque Ven-
derdis. Jeu stun fetg mal per ella. Ella steva schi ugen a Sacred Heart Hospital. Quellas 
midadas ein fetg grevas. Ella ei stada en quei plaz 16 onns, jeu sun stada leu 10 onns e 
fussel stada ugen 10 onns pli ditg. 

Jeu stun buca ugen cau en quei plaz, igl ei schi lunsch naven dil marcau. Aber ussa 
sco jeu sun grad ussa, sundel leda de star cau aun in onn per esser de maneivel de mes 
doctors, stoiel ira tier els ina ga per meins. Speronza che jeu sai ira tier els per aschi sis 
meins, la raschun ei, jeu hai luvrau nuot depi mia operaziun ed ussa stoiel entscheiver a 
luvrar, la sora che ha fatg mia lavur va anavos en siu plaz venderdis e sche jeu poss buca 
far mia lavur, ils doctors han aun mei ed jeu sai dir ad els co ei va ed els han grond quitau 
per mei. Vessel giu schi buns doctors igl emprem 36 onns vargai, forsa che jeu vess buca 
stoviu haver ina schi gronda operaziun.

Engrazia fetg per ils meps della Schwitzerland, mia sora ed jeu hai fetg ugen quels. 
Nossa Mumma Generala va en l’Europa, aber ella va buca a Switzerland. Ella va a Roma 
ed a Lourdes ed auter plaz, aber buca a Switzerland.

Figei schi bien e termetei quella brev alla Lisabeth ed ella duei era dar ella al Paul Giusep ed 
al Toni Peder, sinaquei ch’els san co ei stat cun nus. Haiel ritschiert portrets dil Toni Peder e 

ses affons, els vesan ora fetg bein. Ils affons ein carschi sco mats e matauns. Il tiams va dabot, 
saiel buca capir che quels affons ein schi gronds. Il Toni ha tarmes quels portrets cun il Joe 
Monn, um della Rosa. Ti enconuschas la Rosa Giacumet. El ei staus a Tujetsch sin viseta. El 
vegn a visitar mei igl october. El sa buc ira cun igl automobil schi lunsch naven, pia spetga el 
per in um, sin siu bien amitg che ha vacanza igl davos de September ni igl emprem d’october.
Jeu viel scriver alla sora Annastasia, sister Mary Elisa a Friburg. Jeu crei ch’ella fa sia vise-
ta a Tujetsch uonn. Spetgavel sin sia brev, aber cun tut nies sesenflar viel scriver ad ella oz.
Cun salids
Sister Francis Xavier

Brev 28

1954

Ina de nossas soras va ora en la Europa vid stat. Jeu dun ad ella Vossa adressa, aber jeu 
tegn buc ch’ella vegni leu entuorn, aber forsa ch’ella va a Basel, dundel la adressa della 
Katrina e de Sora Elisa. Speronza ch’ella vesi ellas. Ina de sias soras paga siu viadi, sia 
sora ed in nef ed ina autra sora van, jeu crei ch’els van cun aun plirs e fan in pilgrim. Lu 
sa ella buca ira entuorn sco ella vul. Ella sto ira cun quels, aber grad co ei va sai jeu buc, 
aber jeu crei ch’ei van atras Basel.

Co ei il Paul Giusep ed affons? Jeu scrivel ad el damaun, pia schai nuot che jeu hai 
dumandau suenter. El ha era ina gronda familia, jeu sun leda de quei. El e sia dunna ed 
ina dellas buobas han giu scret a nus. Nus fuven fetg ledas de survegnir novas ded els. 
Tgisa co Sora Elisa ei ussa? Ella ei stada fetg malsauna e giu stermentusas dolurs. Jeu 
hai buca giu dolurs, aber fetg schuaha. La gronda operaziun ha fatg mei fetg schuaha. 
Jeu sai buca co ins cloma, aber jeu tegn en ramonsch dian ei nirunchel, igl ei vid l’aua, 
ei han priu ora in nirunchel, saiel buca per franc ch’igl ei quei ne buc, jeu emblidel vi il 
Ramonsch, bia plaids saiel buc dir en Ramonsch. En englisch eis ei kidney, ei han priu 
ora in kidney. Quei ei ina gronda opperaziun. Jeu hai giu in fetg bien doctor, il megler 
doctor en Sioux City. Jeu sun ussa 59 onns vegla, il bab fuva mo 56 e la mumma 65, pia 
miu tiams de murir vegn damaneivel.

Ei il sontga Clau staus buns cun Vus. Cun mei eis el staus fetg buns. Jeu hai survegniu 
fetg bia schanghetgs uonn ed era danes. Haiel schau far duas messas ed ils auters daners 
hai jeu dau alla Superiura, nus lein baghegiar ina Capluta ne baselgia sche nus survegnin 
danes avunda, perquei ha la mumma generalla dumendau, sche nus survegnien danes de 
gidar cun quei. Nus essen entuorn 800 – 900 soras e sche mintg’ina gida in tec, quei vegn 
si ualti ault. Jeu hai dau siat tallers. La Rosa Monn e siu um termetan adina 2 tallers ed il 
Mattias Capaul termeta adina 2 tallers, quei ei igl um, che jeu sun vegnida anen. Els ein 
stai cau a visitar mei. Era ei sora Ursula stada cau ina jamna. 
Biars salids a Vus tuts 
Sister Francis Xavier

Brev 29

J.M.J
1954

Mia cara Sora e familia,
Quella ga viel pia scriver a Ti cara Sora, schege che Ti mai scrivas a mi e Tiu um ha era 
per schon daditg buca scret. Aber tonaton haiel Vus tutts savens en pertratgs e oraziuns. 
Aber audel de Vus enqualga entras auters – quei ei Catrina e Annastasia, e tut quei che 

audel ei dil bien – e quei fa a mi schon grond plischer. Haveis ina gronda e buna familia 
e ti seges ina buna femna, dunna e mumma. Speronza che il tiu um segi ussa en buna 
sanadat – po el aunc luvrar? Igl onn vergau era el staus fetg sisum murir, sco la Sr. M. 
Elisa ha giu scret a nus. 

Co va ei cun ils affons? Ils pli gronds ein schon vegls avunda de maridar, speronza che 
ei survegnen buns umens e femnas. Ti eis schon stada fetg buna cun la Sister Mary Elisa 
la stad vergada, scriva empau sur de quella viseta. Sco haiel udiu ei il Paul buca staus 
buns cun ella – quei saiel halt quasi buca capir e pertgei. Cons buobs e buobas han ei? La 
Catrina ha scret alla Marta ina biala e liunga brev, segies stada tier tei per 5 dis sin ferria 
e ti eis era stada buna cun ella, ella scriva adina dil bien de Tei. 

Haveis schon udiu che la Marta ha giu ina gronda operaziun la stad vergada avrel, era 
en il Spital 6 jamnas, jeu fuvel lu a Le Mars, 25 millas naven, haiel visitau 6 ga e purtau 
oranges, flurs – puppi e marcas. Ella fuva lura il August ualti bein e fageva tut la sia la-
vur – jeu haiel udiu tras autras muniessas tscheu, che ella segi puspei el Spital, il saung ei 
fetg aults. Aunc ussa ha ella scret nuot a mi sur de quei. – Nus vegnin veglas, ella ei 58 e 
jeu 57. Gleiti de murir …

Aura havein stupenta, ussa in tec neif – e buca fetg freit. Cunquei che questa brev vegn 
ed arriva entuorn Nadal e Danief – viel giavischar ina biala fiasta de Nadal. Vegli il carin 
Bambin Jesus mirar sin Vus tutts cun plischer e benedir Vus e emplenir Vos Cors cun 
s.letezia interna e s.pasch. Agureschel era in ventireivel bien niev onn, cun buna sanadat, 
liunga veta e tut bien sin quest mund e la finala la gloria dil s.Parvis, nua che nus havein 
speronza de sevaser in di cun nies car bab e mumma.

Era salidel, e ils pli cordials salits e aguris al Paul e familia e Gion Antoni Peder e 
familia. Sco Ti has matei udiu sun ussa en in auter plaz a Dubuque, in institut per gleut 
veglia, havein 105 persunas. Igl ei sper la nossa Claustra e il niev Hospital, mondel sin la 
claustra savens per ina ura adoraziun cun quei che il s.Sacrament ei expensed di e notg. 
Mondel era en il spital savens e viseta cun bunas amitgas muniessas, cun las quallas 
sundel vivida a Le Mars.

Co va ei cun Vus? Speronza che igl unviern segi buca memia ruhs cun memia bia neif a 
lavinas. Jeu sundel ualti bein, aber il cor ei propi buca buns. La Rosa Monn e siu um ein 
stai tscheu sin viseta la stad vergada e la Gambone de Cavorgia. Els ein pulit, han purtau 
pulpa, chischiel e 7 dollars (siat).

Viel pia calar e restel cun ils pli cordials salits e agurar e vegni igl onn 1955 essar in 
bien per Vus tutts.
Vossa sora e onda 
Sister Mary Ursula OSJ

Brev 30

J.M.J.
Mount St. Francis

Dubuque, Iowa
April 22, 1955

Mia Cara sora Elisabeth,
Car Quinau e Familia,
Cara Niaza Lisabeth Giufna,
Cun gron plischer e legria hai jeu ritschiert Tia pli carezonta ed interessanta brev. Jeu 
hai legiu quella brev fetg ugien. Igl ei in gron plascher det anflar ora co ei stat cun Vus 

tuts e co igl ei o leu. Mo, igl ei midau fetg stermentus leu. Saiel strusch capir ch’igl ei 
schi gronda midada. Sche nus vegnessen ora leu, nus gnanc enconuschessen il Tujetsch.  
Principalmein essen nus sesmervigliadas de veser vos bials portrets. Vus esses ina fetg 
bialla famillia.

Mia cara sora Lisabeth. Ti sas esser loscha cun Vos affons, biars e bials, Vus tuts vaseis 
ora fetg bein, tuts vesan ora fetg cuntenz, and peaceful, en paisch, nus vein fetg ugen 
quei portret. Jeu hai legiu fetg ugen tgei mintgin fa. Quei ei stau ina fetg interesanta brev.

Lisabeth Giufna, jeu engraziel dacormein per quella biala ed interesanta brev. Quei ei 
la pli biala brev che jeu hai survegniu de pi che la mumma ed and Mariarta ein mortas.

Jeu sun sesmarvegliada ch’il Brugger ha bagegiau ina autra ustria. Quels ston fa bein 
cun quella lavur. Co ei la Maria Brugger? Eis ella aun leu en l’ustria? Ella ed jeu essen 
bunas amitgas. Salida ella. 

Viel dar empau risposta sin quei che Ti has scret. Ti has scret ina fetg religiusa brev, 
de prender tut dal maun de Diu cun pazienzia. Gie, lein esser a Diu fideivels, pertgei ei 
va buca ton ditg per nus det ira via en la perpetnadat. Vos geniturs e nus vegnin vegls e 
gleiti de murir. Vus giuvens, il tiams va dabot. 

Mia sora ed jeu essen ussa dameneivel. Ella ei a St. Francis Home el institut de gleut 
vegla. Quei ei de maneivel de cau. Ei pren mo 10 minutas det ira giu leu. Sundel stada leu 
oz e nus vein puspei legiu Tia brev. Nus vein fetg ugen quella brev. Vus dueis esser a Diu 
fetg engrazieivels che Vies bab ei vegnius meglier. Vossa mumma fuva adina fetg tafra. 
Ella pudeva purtar fetg grevas causas. Jeu emblidel mai, ina ga veven nus ina carga, in car 
truffels, jeu pudevel gnanc muentar in sac truffels ed ella ha purtau quei sac en tschaler 
sco nuot. Jeu hai mai emblidau quei.

Mia cara sora Lisabeth, Ti ed jeu essen il madem cun blutdruck. Il miu ei bia megler, 
aber igl ei buca megler sco ei duess esser. Jeu vevel schi ault tochen 270 ed ussa eis ei 
250, quei ei aun memia ault. Jeu stoi seruasar fetg bia, ira bia en letg e far pauca lavur. 
Nus vegnin veglas e Niessegner cloma nus gleiti enta Parvis. Sche mo ins ei bein pinaus. 

Tia fegla Lisabeth ha scret ina fetg biala brev. Vus saveis esser leds che vus veis in schi 
gron Werkstatt e haveis schi bia lavur ed in buob ha empriu de far quella lavur. La Mariu-
schla ha era ina biala lavur det esser schnadrina. Jeu scrivess ugen in tec a mintgin, aber 
salidel mintgin, a Vus tuts termetel mes salids e la benedicziun de Diu. 

Co ha ei plaschiu a Ti giu Cuera? Matei che Ti sas tschintschar Tudestg fetg bein. 
Stundel mal che Ti eis stada malsauna el spital. Speronza che Ti vas a Basel. Lu savesas 
Ti ira tier Sora Onna Catrina sin viseta. La Martha digl auc Hans Giachen ei era leu. Jeu 
hai ugen ella. Jeu vevel fetg ugen tuts ils affons digl auc Hans Giachen. Il Vigeli ha in bien 
mistregn sch’el va sin posta. Forsa ch’il pign vegn in spiritual. Tgeinin de Vus haveis ina 
clomada spirituala de vegnir ina muniessa ne in Spiritual.

Jeu segavel adina ugen. Igl onn 1914, cura che la uiara ei rut ora ed il bab haveva era 
stoviu ira, la mumma ed jeu havein segau bunamein tut. Levavel fetg baul e maven a 
segar. La damaun tagla ei megler.

Jeu sun leda che va bein cun miu frar Paul Giusep. Jeu fuvel fetg leda de survegnir 
novas co ei stat cun ils Gion Pauls a Camischolas e cun ils affons digl auc Gion Batesta. 
Ti has scret ina fetg biala ed enteresanta brev. Jeu engraziel dacormein per suenter. Dieus 
benedeschi Tei e tuts. Biars salids al pader Vigeli, nus sevesain enta Parvis. Ti scrivas fetg 
bein.

Mia cara Sora Lisabeth. Nus havein giu fetg ugen quella brev. Ti sas esser loscha cun 
tes affons, ina gronda e biala familia. Damaun scrivel al Paul Giusep.

Jeu sun stada uonn fetg malsauna. Haiel giu duas operaziuns, ina sin ina schanuglia, 
l’autra ei stau ina gronda e seriusa operaziun, in kidney, jeu crei che ins cloma kidney, in 

nirunchel, quei ei vid l’aua. Igl ei tut iu ora fetg bein. Sundel ida vid mia lavur e luvrau 
sco adina. Tgei ei schabegiau cun mei sai jeu buc, aber il blutdruck ei ius si tochen 270 
ed igl ei iu vid il tgau. Ei ha fatg donn a mia memoria. Jeu seregordel nuot de Nadal, saiel 
gnanc nua jeu fuvel de Nadal. Sundel stada en treis spitals e savevan far nuot per mei. 
Pia han ei termess en in St. Joseph Sanitarium. Leu han ei dau treatments ed igl ei vegniu 
megler. Haiel survegniu mia memoria. Engraziel a Diu persuenter ed ad in bien ……

Brev 31

J.M.J
Briar Cliff College

Sioux City, Iowa
Schaner, ils 4, 1956

Mia Cara Sora e Famillia,
Vegni igl Affon Jesus a benedir Vus cun bia grazias e benedicziuns.
Augureschel in legreivel bien Niev Onn, paisch, ventira, liunga veta e la finala la gloria 
dil sogn Parvis. Sinsevaser enta Parvis.

Co esses Vus tuts? Ein ils affons aun tuts cun Vus, ne ei insatgi maridai? Co ei il buob 
giuven, il pli giuven? Jeu fetschel oraziun per el, sinaquei ch’el vegni in spiritual. 

Lisabeth e Quinau, Vus saveis esser loschs cun vossa famillia, schi bia e schi bials af-
fons. Vus vegnis enta Parvis, pli ault che jeu. Co ei quella ch’ei naven fumitgasa? Ella veva 
scret ina biala brev. Lisabeth co stat ei cun Tiu Blutdruck? Eis el aun schi ault? Il miu ei 
fetg aults, 240 – 250, sundel stada tier il Doctor jer, el ha dau madischinas de treis uisas, 
aber ei gida buc. Era hai jeu grondas gravadetgnas, jeu sun enqualga fetg zachigada, jeu 
crei che jeu sun memi bia persula. Cura che jeu fuvel a Le Mars, vevel treis giufnas che 
luvravan per mei ed jeu hai fatg vess de buca haver ellas, ellas fuven fetg bunas. 

Basta, jeu duess buca selamentar e prender dal maun de Diu. Jeu sun puspei anavos 
el college. Sundel vegnida anavos ils 2 d’Uost e sundel puspei stada ina jamna el spital, 
haiel puspei giu ina operaziun sin miu schuvi de maun dretg. Vevel in gron lump ne gnoc 
ed ei han stoviu tiglar ora. Quei ei treis operaziuns en aschi in onn. Ils doctors ein fetg 
buns cun mei e fan tut mia lavur per nuot. Pia stoiel dir paternos per els e dumendar 
Niessegner de benedir els. Quels doctors cheu ein bia megler che quels de Le Mars. Vus 
veis bein survegniu la brev che jeu hai giu scret sur miu sesenflar. Sundel ida atras fetg bia 
igl onn vargau e sundel stada fetg malsauna. Jeu sun buca schi ferma sco jeu fuvel, aber 
sun a Diu engrazieivla che jeu sun ussa sauna e mia memoria ei megler. Stoiel aber haver 
grond quitau de buca vegnir sco jeu fuvel. Jeu hai schi bia gravadetgnas. Jeu less che jeu 
savess turnar en in spital de lavar resti. Schei enqual paternies per quella intenziun, sche 
igl ei la vegla de Diu. Per ina causa stun jeu ugen, per via de haver buns doctors, survegnel 
mai meglers doctors che quei che jeu hai, els ein fetg buns cun mei.

Haveis novas de sora Ursula? Ella ei era stada malsauna. Ella fuva en in institut de 
gleut vegla e vevan mez ella de luvrar la notg, mirar tier ils malsauns. Ella saveva buca 
durmir duront il di e cun quei pudeva ella buca star ora ed ei vegnida malsauna. Ei han 
priu ella naven de quei institut ed ussa eis ella en claustra. Ella stat ugen leu, ella gida a 
cuser far resti per las soras. Ella cusa ugen. Speronza ch’ella sa star leu. 

La Sora Elisa ei era stada malsauna. Ei para che nus tutas treis ein stadas malsaunas 
ensemen. Tgi sa tgei ei maunca cun nus? 

Oz ei ils quater de Schaner e nus vein stupenta bialaura e pauca neiv e buca freit. Igl ei 
sco primavera. Nus vein, jeu crei 102 studentas che staten cau el College e lu biaras dil 
marcau che vegnen si grad, contas sai jeu buc e nus essen 24 soras, las biaras daten scola, 

igl ei tschun che cuschinan e surveschan, meter a meisa, duas, jeu ed aun ina, havein resti, 
in um lava il resti, ina cusa, ina regulescha si ils cudischs ed ina mira tier ils cudischs, jeu 
crei ch’ei han 28’000 cudischs, quei dat bia lavur de ver quitau e mintga cudisch ha siu 
number. Quei baghetg cau ei fetg gronds, jeu less che Vus vasesas.

Brev 32

1956
Mia Cara Sora Lisabeth,
De pi che jeu sun stada malsauna, mia memoria ei schi paupra, jeu emblidel vi tut e haiel 
emblidau Tia schlateina, aber jeu crei ch’igl ei Berther, sun jeu endretg. Jeu haiel buca Tia 
adressa, aber sche jeu hai Tia schlateina Deplaz, ei duessen saver tgi igl ei.

Haiel grat udiu che quella sora che vegn o leu, ella e sia cumpogna e sia sora e siu nefs, 
els vegnan persuls ed ei cumpran in automobil, lu san ei ira nua che ei vulan.

Schai enqual paternies per mei. Jeu sai buc tgei ei maunca cun mei, aber sundel fetg 
nervusa, tut dat sin la gnarva. Jeu sun nuot sco jeu fuvel. Aber cun treis opperaziuns e 
Blutdruck, ins sa buc esser sco ins ei en giuventetgna. Jeu sefidel sin Diu, forsa che El 
cloma mei tier El gleiti. Ussa scrivel al Paul Giusep ed al Toni Peder. Ein sias buobas 
maridadas?

Brev 33

J.M.J.
Sacred Heart Hospital

Le Mars, Iowa USA
December 8 – 1956

Cara sora Lisabeth e familia,
Cun gronda dolur haiel giu dau part a Vus tutts, che ei segi plaschiu a Diu de clumar 
nossa cara sora Martha vi tier El en la perpetnadad. Veval scret a Catrina e termess cun 
aroplan la mia brev e dumendau ella de schar saver Vus tutts en Rueras e la sora Elisa. 
E quei ha ella schon fatg cuninaga. Jeu havevel scret ad ella ils 27 de November e ella ha 
schon dau risposta ils 30 de November sin aroplan e jeu haiel retschiert risposta schon 
ils 4 de december. Quei ei schon iu dabot. 

La cara sora Martha ei ida el spital (en Dubuque) ils 6 de November e morta ils 26. Ils 
7 de November las 4 de damaun ha ella giu retschiert tut ils s. Sacraments de moribunds 
e s.ieli etc. Ei tertgaven ch’ella murevi. Suenter miezdi mesa las tschun (4:30) fuvel jeu 
schon cun ella (320 milles). Ella fuva buca empau megliera, veva fetg hefti de trer flad – 
aber ella era plein s.letezia, bein pinada e spitgava ves de saver murir. Vuleva murir fetg 
bugen – buca bia surfrir – fetg schuaha – ella veva sil cor (heart bloc) Blutdruck 300 e 3 
plus alb (eurimic poison). Fuva 60 onns – aber veseva ora bia pli giuvna. Ils 10 sundel 
ida anavos en automobile a Le Mars cun quei che ella fuva bia meglier – ella seza ha detg 
che jeu dei ira – ella stopi tuttina murir persula. Ensacons dis suenter ha ella giu in fetg 
schliet spell – han mez ella en in Oxigen tent – aber suenter era ella bia meglier. Il di che 
ella ei morta, ha ella giu detg (26), oz haiel il pli bien di – entuorn las 4 de quei di (suenter 
miezdi) haiel survegniu brev, che ella segi bia meglier, ella ha detg alla muniessa de scriver 
a mi, che ei survevien si ella sco ella fuss ina regina.

20 minutas suenter las tschun han ei telephonau de Dubuque, che ella segi morta (ils 
26 de November). Ella ei ida levamein e dabot. Avon veva ella giu ina biala e liunga viseta 
cun ina muniessa (ina sora della mumma generala) entuorn 15 minutas, suenter ei ina 

muniessa vegnida en siu zemer per pinar la meisa per tscheina e quella ha viu ensitgei 
fuva buca endretg – ella ha spert clumau la krankensvaerterin muniessa e quella ha viu 
che ella murevi, ha dabot clumau il spiritual e 4 muniessas uravan en schanuglias sper il 
siu letg. Ella ei morta levamein, ruaseivlamein cun neginas agonias ne dolurs, il rosari e 
crucifix el maun sper il cor. Jeu hai gronda fidonza che ella segi ida enta Parvis cuninaga. 

Duront la sia malsogna fageva ella oraziun bunamein tudi e fuva tut resignada tier 
la veglia de Diu. Curche jeu haiel udiu che ella segi morta, haiel telephonau alla onda 
Christina ed ad ina feglia de onda Milia e Joseph e Rosa Monn, St.Paul. Quels han schau 
saver ils auters parens e amitgs. Il Joseph Monn de St.Paul ei vegnius a Dubuque en la 
claustra a Mount St.Francis, nua che la Martha fuva en bara, era treis feglias de onda 
Millia e in um de ina de quellas ein vegni per il satrar (il di avon). Els ein vegni tscheu 
e priu mei cun els en siu automobile e essen i a Dubuque – quei fuva per els 400 milles. 
Naven dellas 10 tochen 5:10 della sera essan nus arrivai en la claustra de Dubuque. La 
muniessa Maria Devota, ina autra feglia de onda Millia ei era vegnida (90 milles). La 
Rosa Monn ei buca vegnida, cunquei ch’ella senteva buca bein e la onda Cristina era 
buc, ella ei fetg veglia e igl ei schon in grond viadi (475 milles). Il Mattias Capaul ha 
termess 10 dollars per messes, la Rosa e Joseph Monn 5 dollars per Masses, e bia auters 
han schau far Masses per ella.

La Marta veseva ora bein, aschi alva sco ina gelgia e ina sontga pasch resteva sin la 
fatscha. Gevia las 9 eis ella vegnida satrada – e speronza che sia olma fuva lura en Parvis 
e gudeva tut las glorias della patria celestiala e tut bien cun Jesus, Mary + Joseph. Suenter 
havein nus gentau ensemen, la sister Devota e jeu cun las sias 3 soras e in um de in de 
quellas. Il Joe Monn fuva schon sin viafier per St. Paul – ei vegnius e ius dabot. Quei ei 
schon sco il Pepi. 

Entuorn 12:30 sundel puspei ida anavos a Le Mars cun las feglias de onda Millia. Ei 
ha priu 7 uras e els vevan aunc 2 uras de pli, els ein arrivei al Lennox, nua che els viven 
9:30, las 2 autras soras ein idas a casa igl auter di (75 milles). Quei ei schon stau in grond 
lev de haver parens cun mei e quels ein adina stei fetg buns cun nus duas.

Quellas 3 – 4 jamnas ein stadas fetg grevas per mei. Ussa sentel schon fetg persula. 
Savevas bein che la Martha fuva a Mount St. Francis naven dils 4 de August. Saiel buc 
sche ella ha giu scret quei a Vus, cun quei che ella fuva propi buc tafra.

Jeu sundel puspei a Le Mars Hospital. Co va ei cun Vus tutts? Vus esses ina stupenta 
familia cun aschi fins e buns affons (quei ha il Joseph Monn detg a mi).

Co va ei cun la sora Maria Elisa? Avon in per onns era ella propi buca bein. Speronza 
che ei steti meglier ussa cun ella. 
Viel pia calar per quella ga, scrivi era a mi …… Giavischel a Vus tutts ina biala e venti-
reivla fiasta de Nadal. Vegli il Divin Affon Jesus emplenir vos cors cun s.pasch e letezia 
interna. Agureschel era in legreivel bien niev onn, cun buna sanadat, ventira, liunga veta, 
plein meret e grazia e la finala la gloria dil s.Parvis.
Speronza che Vus saveis leger il miu pauper Ramontsch, ei va aschi ves de scriver quel.
Restel cun ils pli cordials salits e aguris. 
Vossa sora e onda.
En il Sogn Cor de Jesus
Sister Mary Ursula OSJ

Brev 34

J.M.J
Sacred Heart Hospital

December 15 – 57
Cara Sora, Toni e familia,
Bien  di, Bien onn dei beimaun . . .
Questas lingias vegnan ad arrivar tier Vus entuorn Danief. Viel pia agurar a Vus tutts in 
legreivel e ventireivel bien niev onn – cun buna sanadat – liunga veta, ventira e tut bien 
sin quest mund e sin l’auter la gloria dil s.Parvis.

Speronza che questas lingias anflien Vus tutts sauns e tafers e de bien humor. Jeu se-
regordel schon aunc dellas petas, nuschs, vinars, pulpa, etcetera e castognias, quei vevel 
tut aschi bugen, sco era las trocas. Sco haiel udiu ein 2 feglias ussa maridadas – ina viva 
a Dieni – de quella hai survegniu ina biala brev avon ensacons meins, ne bunamein in 
onn. Il temps va aschi dabot, sundel il di avon Nadal 60 onns veglia. La Marta fuva 60 
onns e 3 meins. Laschel schon aunc encrescher per ella, aber ella ei en in meglier plaz –  
en Parvis cun siu Spus Divin – al qual ella ha suondau fideivlamein e sacrificau sia veta. 
Sco el era ha dau Sia veta per nies salvament. Ella fa schon bia oraziun per nus tutts ses 
fergliuns avon il tron da Diu.

Ils 6 de October ei Joseph Monn e sia dunna Rosa vegni tier mei sin viseta. Els ein ualti 
bein, la Rosa ei grossa e grassa, memia greva e las combas fan ad ella fetg mal. Els han 
purtau a mi chischiel – ligiongia – 24 buteglias bier e 8 dollars. Quels ein adina stei fetg 
buns cun nus. Il Joseph ha schon raquintau de Vus, tgei biala e buna familia e ils buobs 
segen buns meisters ne scrinaris. El ei sco adina satels e maghers, aber fetg spert sin ils peis 
e plein tupadats, tut che ha el fetg bugen. El ei vegnius a Dubuque cu la Marta ei satrada. 
Era la Maria Alfonsa, sora de mia madretscha Christina de Sedrun, era cun els e ein stai 
sur notg. La Maria ha dau a mi 5 dollars en num de mia Madretscha sco biemaun. Ella 
ei ina buna e sperta femna, vesa ora quasi giuvna. La dumengia vergada veva il sen de 
scriver questa brev – aber haiel giu compania igl entir suenter miezdi.

La Louisa e siu um, feglia de onda Millia, els viven 75 millias naven. Els era ein adina 
stai fetg buns cun nus duas – han purtau a mi ina buteglia vinars e 2 dollars. La stad ver-
gada sundel stada cun Sr. Devota a South Dakota tier ils ses fargliuns per 9 dis sin viseta. 
Essan i en in auto sin las Black Hills e viu en in ordaviert teater il (Passion Play) passiun 
e mort de Jesus Christus (500 millias, en tut 1000 millias). Igl ei stau magnificient, sco 
era tier la scenery che havein viu – veseva ora fetg sco Switzerland. Fuvel fetg stauncla e 
leda de vegnir a casa puspei. 

Avon in per jamnas havein giu 4  neif – aber ussa ei tut naven. Oz ei in bi sulegl e 
ualti caul e havein giu in bien onn. Lavur haiel avunda e haiel tut quei fetg bugen, la 
capluta – ils 5 zemers dil caplon – e lu cusser, haiel fetg bia uhans ne drapes. Il Spital ei 
plein malseuns, entuorn 70. 
Haiel schon daditg neginas novas de Vus, scrivi ina ga. 
Vegli il Carin Affon Jesus benedir Vus tuts
Tia Sora Sr. Mary Ursula

Brev 35

J.M.J.
April 13 – 58

Mia cara Sora e familia,
Cun profunda dolur e tristezia haiel udiu che tiu car um – mariu e bab ei mors ils 25 de 
Mars. Haiel survegniu quellas novas dalla Onna Catrina – gevia sontga. Stundel schon 
fetg mal per tei cara sora, sco era per tutts ils affons. 

Haiel unfriu si per il bien de sia olma ils merets, oraziuns, Masses e communiun de 
8 dis. Speronza che el segi ussa enta Parvis e roghi per Vus tutts. El fuva en mia clasa en 
scola in fetg perdert giuven e ei era staus in fetg bien um, mariu e bab de 8 affons. Jeu 
seregordel era de tei cara sora e tes affons en mias oraziuns. 

La Onna Catrina era tut sfracada cu ella ei returnada a Basel, ei detschi schon de pa-
tergar con spert il carstgaun ei naven. Ella ha era scret a mi con buns vus essas stai cun 
els quels 10 dis, cu els fuven tier vus sin vacanza.

Stundel schon mal che la Sister Mary Elisa ha buca saviu vegnir tier Vus e gidar quels 
trests dis. Viel Dieus dar a Vus possa e curascha de continuar vinavon sin quest mund 
en il survetg de Diu fideivlamein, entochen tier la fin e speronza de sevaser in di tutts 
ensemen avon il tron de Diu. 
Nus havein ina biala primavera e jeu sundel stupen, speronza che questas lingias anflien 
Vus tutts en buna sanadat.
Seges pia salidei. Scrivi era a mi.
In Christ – Sr. M. Ursula

Brev 36

J.M.J.
December 14 – 58

Cara Sora Lisabeth e familia,
Cordial engraziament per la biala brev che jeu hai retschiert de tei cara niaza Elisabeth. 
Jeu crei entuorn il meins de August. Sundel schon stada fetg mal de udir che Vies car 
um e bab ei morts, aber ussa eis el franc en il s.Parvis – nua che nus havein speronza de 
sevaser tutts ensemen in di. 

La onda Christina ha giu termess a mi 4 dollars de schar far Messas per sia olma. Jeu 
era haiel unfriu si Messas e Comuniun e ils merets de ensacons dis per el. El fuva ge en 
mia clasa en scola e fuva fetg perderts. Sco la niaza Lisabeth ha scret, era el in bien bab 
che ei staus fetg buns cun la sia gronda familia e era in bien um de familia e baselgia.

Gleiti ei Nadal e Danief – viel pia giavischar ina ventireivla biala fiasta de Nadal, vegli 
il Divin Affon Jesus benedir vus tutts e emplenir Vos cors cun s.letezia interna e pasch e 
dar tut las grazias e purtar vossas cruschs curaschusamein e cun s.pazienzia. 

Agureschel era in legreivel bien niev onn cun buna sanadat – liunga veta – ventira e tut 
bien de tgerp e olma e la finala la gloria dil s. Parvis. Ti cara Sora Lisabeth, buca lavura 
memia fetg – hages bien quitau sur de tei che ti vivies aunc ensacons onns cun tes affons. 
Sco la Sora M. Elisa ha scret, sche maridies ti cara niaza il meins de schaner. Lei saver mei 
tia adressa e lu viel termeter in pign schanghetg. Speronza che ti hagies in bien um (sco 
tiu car bab) e ti vegnes franc ina buna spergnusa dunna e mumma, pertgei la Catrina e 
Annastasia adina lauden tei en lur brevs a mi, ti seges ina aschi buna giuvna cun bien cor.

Nus havein ussa ualti freit e in tec neif (20 – 25) below zero. Jeu sun en buna sanadat, 
aber ualti veglia, 61, ils 24 de december.



619 

Haiel giu survegniu brev de Rev. Tumaisch Berther de Sur, el ha termess in formular 
cun differentas damondas, haiel dau risposta sin quellas e lu termess anavos cun ina 
fotografia de nus duas ensemen ed era de nossa claustra. Speronza che el hagi surve-
gniu quella brev. Vessel schon bugen de veser quei cudisch in di. Haiel survegniu brev 
della Sr.Elisa avon ina jamna. Ella ei propi buca tafra e ha memia bia lavur. Jeu stundel 
fetg mal per ella. Pia engraziel per tut bien – las brevs + tabla de miert de Vies car Bab. 
Salidel era ils buobs che lavuran aschi fetg de meister. Co va ei cun quella nova scola? 
Suondai il exempel de vies car bab: ura e lavura. Salidel Vus tutts e seregordel de Vus 
en oraziun. Jeu legel adina bugen brev de Vus.
Cun il pli cordials salits e aguris
Sr. M. Ursula

P.S. 
Haiel mirau fetg e bein sin quels maletgs de nozzas dallas niazas Blankarda e Mariuschla, 
quels fuvan cun il bab – e speronza de era survegnir in de Tei cara niaza Elisabeth. Vus 
tutts veseis ora fetg bein, spezialmein il spus e la spusa e quels en alv. Mirel sin quels fetg 
savens, sin vos amureivels affons e jeu crei era il Paul Giuseph, sin quel della Mariuschla. 
Vessel schon bugen de esser cun Vus in per dis entuorn Daniev e migliar nuschs, pulpa 
e quei bien caschiel della Svizzera e beiber vin e vinars e dar trocas, aber tut quei haiel 
unfriu a Diu curche jeu sun ida en claustra. Speronza che survegniel era ina fotografia 
de tias nozzas cara niaza.

August, September e October havein giu negina plevia. La tiara era fetg dira, tgi sa co ei 
va il onn 1959? Viel pia calar per quella ga – speronza che Vus saveies legier e capir miu 
pauper romontsch.
Salidel Paul Giuseph e Gion Antoni Peder, viel scriver ad els pli tard.
Restel pia cun ils pli cordials salits e aguris.
Vossa sora e onda el sogn Cor de Jesus
Sister Mary Ursula O.S. J

Bien di bein onn
dai biemaun.
Ludaus sei,
Jesus Christus.
Salidei era mia madretscha de Cureisma

Brev 37

J.M.J.
April 12 – 59

Cara Sora Lisabeth e familia,
Haiel bein giu scret a Vus sin Nadal. Speronza che questas lingias anflien Vus tutts en 
buna sanadat e bien humor. Ussa haveis vus 3 buobas naven maridadas, quei sto schon 
essar empau grev e era il bab ei en la veta perpetna e nus mein era gleiti suenter el. Ils 6 
de April haiel mes sin la posta in pac per il Paul Giuseph. En quel haiel enzitgei per vus, 
ina scatla cun 2 (forschas) quei ei de tigliar materia. Jeu crei che il num ei forscha, aber 
saiel buc per franc e ina pintga buteglia per aua benedida (yello) sco aur. Haiel era ina 
scatla per la Annastasia – ina per la Catrina a Basel – la Lisabeth niaza a Basel, ina per 
Toni Peder e ina per la mia madretscha de Sedrun.

Speronza che Vus tutts survegnies quei. Il frar Paul e familia han il pli bia – pertgei els 
han bia affons e ston aunc matei pagar empau per quei pac. Jeu haiel pagau bunamein 
2 dollars e ei era insured.

Jeu sun sco adina ualti sauna e hai avunda lavur. Co va ei cun la sora Elisa, ella ha 
propi hefti, speronza che ella survegni in auter plaz ton pli gleiti. Stundel schon fetg mal 
per ella. Aber tut per amur de Diu e Sia s.vegli daventi, quest mund ei cuorts e mo sin 
quell san ins acquistar meret per tschiel.
Jeu survegnel il Pelegrin mintga meins e quei ei schon fetg bi della Catrina de far quei.
Cun ils pli cordials salits
Sr. M. Ursula

Brev 38

J.M.J.F.
Sacred Heart Hospital

February 23 – 60
Cara Sora Lisabeth e familia,
Haiel avon in per dis retschiert brev della sora Elisa, la quala ella ha scret en vosa casa a 
Rueras. Haiel schon Vus savens en mes pertratgs e oraziuns e viel pia prender e scriver 
ensacontas lingias, aber saveis schon che jeu sai buca bia tgei scriver e il Ramonsch va 
vess a mi, haiel emblidau fetg bia. Aber sundel en buna sanadat aber schon sils onns – e 
ils luverdis haiel buca bia peda de scriver e las dumengias memia stauncla e lu ruausel. 
Quel uisa va il temps fetg spert – meins suenter meins e onn suenter onn e matei gleiti ei 
tut alla fin sin quest mund. 

Jeu haiel adina la madema lavur – 2 aucsegners de mirar suenter, mintgin ha 4 zemers 
– la capluta e lu bia cuser per las muniessas e il hospital. Il hospital ei per schon daditg 
memia pleins, entuorn 70 patients – (60 ei il spital occupancy). Mo per quels che lavuran 
cheu stuein pagar mintga meins 13’000 (tredisch melli) dollars, quei ei bein stermentus 
– tut ei aschi car. Las giuvnas R.M. survegnien 12 dollars a di.

La Annastasia ha scret bia e bi de Rueras e Vus tutts haveies fatg aschi bien cun ella. 
Jeu vess era giu fetg bugen de essar cun Vus 18 dis – aber sundel memia lunsch naven e 
ei custas memia bia. Forsa che ensacuras saveis Vus termetter maletgs della nova scola, 
novas casas e ustrias. Sco era la biala casa che Sep Fidel e Sep Flurin (per la biala de Sep 
Fidel) han baghegiau.

Il vitg de Rueras sto esser ussa bia pli bials e gronds. La Annastasia ha schon empruau 
de scriver dil tut e sur tutts de Vus e il frar Paul. Sun schon leda che Blandina ei aunc 
adina a casa cun la mumma. Jeu cusel era bia – aber hai mai giu la caschun de ira na-
ven e emprender de cuser, aber vevel giu fatg si il meini curche jeu fuvel aunc giuvna de 
emprender de far miu agen cuser e ussa saiel far per tut las muniessas e il spital. Tut mia 
lavur haiel jeu fetg bugen, specialmein la capluta e ils Auc Segners zemers, quels han mei 
fetg bugen e jeu sun leda de far ad els tut quei che jeu sai.

Forsa che la Blandina vegn a scriver a mi sin Pastgas – (mirel a vegni en). Ualti savens 
survegnel brevs della Sora Catrina, els han puspei uon termes in belezia calender cun 
aschi bials maletgs della Svizzera e era survegnel dat els il pelegrin per in auter onn, ussa 
eis ei finiu cun las Muniessas de Tujetsch, jeu fuvel la davosa, quels portrets eran priu 
giu cu nus eran 3 – 4 onns en claustra, cu nus fuven aunc giuvnas. Ussa vesein nus ora 
different.

Nus havein ualti freit, vein giu entuorn 25 below zero, ussa 10 below zero, empau 
neif – en tut entuorn 24 inches.

Forsa che duas giufnas – ina de onda Millia e l’eutra feglia de auc Plazi, vegnen questa 
stat en la Svizzera sin viseta – haiel dau ad ellas las vossas adressas – ellas vulen star cun 
ils Derungs a Sedrun e era cun Vus a Rueras, ellas vulen mirar las alps e pezzas e tut la 
scenery – ussa havesas Vus bein plaz per ellas e letg, cunquei che 3 feglias ein schon ma-
ridadas e naven. Quellas ein stadas fetg bunas cun la sora Marta e jeu – jeu sai per franc 
che vus veis quellas fetg bugen, ein simplas cun tut de viver e migliar. 

Era in Auc Segner che era nies caplon 6½ onn, vegn en la Svizzera el meins de Fenadur 
cun in pilgrimage – el va a Roma, Oberamergau etc era a Basel, Zürick (Turitg) e Luzern 
– haiel dau ad el la adressa de Catrina a Basel. Quei ei propi in stupen Auc Segner e sa 
tschintschar Tudestg. 

Sco la Annastasia ha scret, eras ti cara sora Lisabeth empau malseuna la stad vergada, 
aber ussa seges ualti bein. Speronza che ti vivies aunc biars dis e onns e hagies quitau suen-
ter tia sanadat, sco il doctor perscriva – per il Bloddruck e suker crankheit – sche ti fas 
sco il doctor di, sas ti schon aunc viver biars onns. Jeu crei schon che ti sas mai emblidar 
il tiu bien um, aber el ei franc ussa enta parvis avon la fatscha de Diu e urbescha ora a ti 
cara Sora bia grazias e benedicziuns sur tei e tia biala familia. 

Era jeu laschel schon era encrescher per la sora Marta, savens tratgel jeu de surve-
gnir brev dat ella, ne ira tier ella. Aber Dieus segi ludaus per haver clomau nus treis 
– las duas veglias e la pintga en la claustra de daventar Sias Spusas – gie Spusas de 
Jesus, savein buc engraziar Diu avunda. Quei ha franc la nossa cara mumma obteniu 
per nus entras siu bien cunfar cun oraziuns e las biaras Messas che ella ha schau far 
per nus en Tujetsch e era en la claustra de Mustér dal pader Maurus, quei bien e sogn 
pader, haiel mai emblidau quel. Aunc seregordel in priedi da la Nossadunna en la ba-
selgia de Rueras, el veva detg che negin mondi a piarder che detschi savens il suspir: 
« O dultschissim Cor de Maria, seges po miu spindrament ». Savens haiel quei suspir 
sin las levzas. 
Uss ei il pupi plein, viel pia calar, mirel a vegnen brev de Vus sin Pastgas. 
Dieus benedeschi Vus tutts.
Sr. M Ursula

Ludaus sei Jesus Christus

Brev 39

J.M.J.F
December 13 – 60

Mia cara Sora e familia,
Haiel schon igl entir onn 1960 neginas novas da Vus. Speronza che questas lingias anflien 
Vus tutts en buna sanadat e bien humor.

Tutina viel aunc inaga scriver, cunquei che il vegl onn ei gleiti alla fin. Saiel schon buca 
bia tgei scriver – cunquei che jeu sun aunc adina el madem plaz cun la madema lavur – la 
qualla jeu hai fetg bugen. Dieus segi ludaus e engraziaus per tut. Jeu sun ualti bein, onzi 
empau veglia, gleiti 63 onns.

Giavischel pia ina biala e ventireivla fiasta de Nadal, vegli il buntadeivel Affon Jesus 
mirar sin vus tutts cun gronda carezia e benedir vus tutts e gidar en tuttas caussas de 
tgerp e olma, surtut fugi il pucau, figei dil bien – tut cun buna intenziun e lu pli e pli 
gronda grazia e meret per tschiel. Agureschel era in legreivel bien niev onn, cun buna 
sanadat, liunga veta, ventira e pasch e la finala la gloria dil s.Parvis. Bien di – Bien onn 
– dei biemaun!

Haiel udiu della Annastasia, la sia davosa brev veva ella scret il Schaner, cura che ella 
fuva leu sin viseta. Jeu crei che ella segi propi buca bein. Ha memia bia e greva lavur sco 
Catrina ha giu scret.

Co va ei cun Vus tutts? Treis buobas e in bub ein schon maridei – ei sto essar mo 4 
affons e mumma a casa. Co va ei cun la Blankarda che viva a Dieni? Ein ils geniturs dil 
um aunc en veta?

Haiel survegniu ina brev de Pfarer Tumaisch Berther de Falera cun in cudischet dellas 
muniessas e Auc Segners de Tujetsch, sco era ensacontas fotografias de Marta, jeu e Elisa. 
Quei hai schon viu e legiu cun grond plischer.
Havein giu belezia stat e atun, avunda sulegl e plevia. Negina neiv aunc us e era buca freit.
Seges pia salidada cara sora. Pren quitau e buca lavura memia.
Sr. M. Ursula

Brev 40

J.M.J.F.
December, 15 – 61

Cara Sora Lisabeth e familia,
« Bien di bien onn »
Cunquei che igl onn veder ei gleiti, viel prender peda a scriver a Vus in per lingias.
Igl emprem giavischel ina legreivla biala fiasta de Nadal, vegli il carin Affon Jesus mirar 
sin Vus cun gronda carezia e benedir Vus e emplenir Vos cors cun s.letezia e vera pasch e 
era dar curascha e forza de purtar vossas cruschs cun s.pazienzia e resignenziar.

Co va ei leu cun tia sanadat? Speronza che ti seges meglier. Agureschel era in legreivel 
bien niev onn cun buna sanadat, liunga veta, tut bien per tgerp e olma e la finala in ault 
plaz datier Diu en la gloria dil sogn Parvis.

Nus havein ussa per in per jamnas unviern, 6 (inches) neif e fetg freit entuorn 16 – 24 
below zero. Jeu haiel adina bugen neif e lu tratgel de Rueras e era da Vus. La onda Chri-
stina ei ussa en ina casa de vegls, ella ei propi buca bein e fetg satela, peisa mo 80 funs. 
Ella stat bugen en quei plaz e ha fetg bien (ina casa de muniesas). 

Co va ei cun la Annastasia, haiel schon daditg neginas novas dat ella. Ella era ei buca 
en buna sanadat. Saves curdar morta (« anytime »)…….. Dalla Catrina era haiel schon 
daditg buca survegniu brev, aber mirel a vegnen ina ussa mintga di, sco era in fetg bi 
calender della Svizzera. Ella era termeta mintga meins il Pelegrin, quella uisa emblidel 
buc tut il Ramontsch.

Ves schon fetg bugen de survegnir brev da tei inaga. Cun mei va ei pulit, sundel gleiti 
64 onns veglia. Sun tscheu en quei spital 22 onns. Haiel fetg bugen quei plaz e la mia 
lavur plai a mi fetg. Saiel buca engraziar Diu avunda. Havein entuorn 70 malseuns e era 
70 luvreras, quei ei giuvnas che miran suenter ils malseuns di e notg, 8 uras de lavur, 5 
umens, 5 femnas che lavan resti e 4 femnas ne buobas cuschinan. E nus essan 20 mu-
niesas, ina el X ray dept e ina el laboratory, ina (surgery) operaziun, ina dat anastatig 
(anastasia), 2 superveisers, etc.
Aschia va ei di suenter di e gleiti vegn il davos di arrivar. Lein pia adina esser pinai per 
quei di de mort. 
Restel pia cun ils pli cordials salits e aguris.
Veiel vus savens en oraziun.
Sister Mary Ursula

Brev 41

Sister Mary Ursula O.S.J
Sacred Heart Hospital, Le Mars, Iowa

December, 10 – 63
Cara Sora Elisabeth,
Puspei ei in onn ala fin. Viel pia essar cun tei en mes pertratgs per ina uriala. Giavischel ina 
ventireivla e biala fiasta de Nadal, vegli il carin Affon Jesus benedir tei cun tuttas grazias 
e tut bien. Avon il pursepen seregorda era de mei en tias oraziuns. Agureschel in legreivel 
bien niev onn cun ventira, s.pasch, liunga veta e tut bien de tgerp e olma.

Ussa eis ti schon bunamein persula en tia gronda casa e quei dat schon empau schar 
encrescher per um ed affons. Jeu crei che ti hages aunc in buob cun tei, speronza che ti 
survegnes agit cun il tener casa, cunquei che ti eis propi buc sauna. Co va ei ussa cun tei 
e tia sanadat? Scriva puspei brev sco igl onn vergau. Jeu sun ualti bein, mo vegn pli e pli 
veglia, ils 24 sun 66 onns.

Igl ei stau ed ei aunc fetg trest en la America cu in fanatic (comunist) ha sitau giu 
nies bien giuven, briliant, sabi e catholic President. In aschi bien mariu (um), bab de 
dus amureivels affons e ina buna giuvna (belezia) dunna. Haiel viu tut sin television, 
naven dil sitar tochen sin fossa. Quei ei schon stermentus – nus tuts sentin quei pro-
fundamein.
 Havein ussa in tec neif – che ei vegnida ils 8 de Dezember, ualti freit.
Cun la sora Elisa va ei ussa empau megler, ei en sia claustra e sto buca luvrar aschi fetg. 
Jeu sun ussa tscheu en nies spital 24 onns e haiel fetg bien, ina buna superiura e lavur 
che plai a mi zun fetg.
Viel pia calar per quella ga, lein rugar in per l’auter e sin saveser enta parvis.
Salida tuts tes affons per mei e vegni Jesus a benedir Vus tuts e menar Vus enta Parvis.
Salits e Auguris 
Tia sora
Sr. M. Ursula

Brev 42

J.M.J.
Saint Mary’s Hospital

Emporia, Kansas
Sept, 13 – 64

Mia cara Sora Elisabeth,
Haiel schon daditg neginas novas de tei, aber sco la sora Lisa scriva, eis ti ualti bein cun 
tia sanadat. Ella ha giu la ventira de visitar tei, ils tes e Paul duront il meins fenadur. Fus-
sel schon vegnida era cun ella cun grond plischer – aber sundel memia lunsch naven e ei 
pren memia bia daners e sco ella ha scret, era ei quei temps ina stermentusa calira e ella 
ha stoviu star en casa il pli bia ord il sulegl, calira possel era buca star ora – sun vegnida 
malseuna 2 ga sur de quei questa stat el cantun Iowa. Era il Matg haiel giu malcostas, el 
spital 11 dis e bia penicillin, ei ha priu jamnas che fuvel buca bein, schuaha e fetg stauncla. 
Ussa sundel ualti bein.

Sundel ussa en in auter plaz, ne cantun, Kansas, era en in spital e la lavur ei empau 
madema, ils zemers dil Franciscan pader e la capluta e cuser. Il meins August 11 sun 
vegnida tscheu, aura biala e buca cauld – aber il September calira stermentusa – bia pli 
cauld che en Iowa – ussa eis ei ualti pulit – speronza che ei stat quella uisa.

Haiel survegniu brev dalla Annastasia sur de sia viseta a Rueras. Jeu engraziel a ti cara 
sora dacormein per essar stada aschi buna cun ella, era a tes affons in grond engrazia-
ment. Vegni Dieus a benedir e remunerar Vus tutts abuldontamein.

Cheu termettel in maletg ne carta dil spital nua che jeu sun ussa. Nus essan 11 mu-
niessas – tuttas ein pli giuvnas che jeu. Quellas ein fetg bunas e da buna luna e legreivlas, 
havein belezia cantar en la nossa capluta. La superiura ei ina stupenta e buna muniessa e 
tutas ein fetg bunas cun mei – e eran fetg ledas che jeu sun vegnida – cun 6 de quellas erel 
jeu a Le Mars e ina fuva mia superiura per 6 onns. Jeu crei e sei, che ella ha dumendau 
per mei.

Sun stada a Sacred Heart Hospital 24 onns. Aber ussa ha Jesus voliu mei en in auter 
plaz e jeu sun schon cuntenza – aber savens laiel fetg encrescher per Le Mars. Aber sco 
Dieus vul, engraziel a Diu per prender mei sin emprova – sundel uss 66 onns veglia – 
peisel 119 funs, forsa gleiti vegn ei de murir. Igl ei ussa schon 8 onns depi che Martha 
ei morta, aber ella ei schon en in meglier e ventireivel plaz en Parvis e roga era Diu per 
nus – mo 4 viven, 4 ein morts – sco era nies bab e mumma. Nies temps sto esser datier 
de ira sin il auter mund.

Nus havein ina habitaziun grad sper il spital – ina biala casa – e mintgina in zemer 
de durmir. Engraziel pia aunc inaga per tut bien fatg alla Sora Elisa – ella ei propi buca 
bein – aschi ault Blutdruck, aber ella ha ussa ualti bien a Baldegg.
Salida il Paul e tutts nevs e niazas – vessel bugen de era survegnir brev de vus inaga. Haiel 
survegniu biala e gronda brev dal Paul suenter Nadal. Haiel era udiu dal Lucas Beer, ha 
schon scret ina biala brev, audel fetg bugen dat el e sun leda che el ei puspei maridaus, 
ha ina buna e spergnusa dunna, ei fageva ad el fetg grev de viver persuls e el mai emblida 
la Catrina e lauda ella fetg – e igl ei buca bien de viver persuls. Viel pia calar e Dieus 
benedeschi Vus tutts e sin sevaser enta Parvis.
Lein far oraziun in per l’euter.
Tia sora e onda 
Sister Mary Ursula O.S.J

Brev 43

St. Mary’s Hospital
Fifteenth and State

Emporia, Kansas 66801
January 31 - 65

Car quinau e Antonia,
Schon memia tard – aber tuttina giavischel a Vus in bien e ventireivel niev onn, cun buna 
sanadat, ventira, liunga veta e tut bien sin quest mund e la finala e surtut la gloria dil 
s.Parvis.

Haiel schon giu el sen de scriver a vus sin Nadal e Danief – aber propi buca bia peda, 
dumengia fetg stauncla e il temps va aschi dabot. Aber haiel schon fetg savens Vus en 
mes pertratgs e oraziuns.

Speronza che Vus sesenfleis en buna sanadat, sco jeu sun era. Sundel ussa tscheu a 
Kansas, presapauc 6 meins, igl unviern ei buca grevs, pauca neif e buca fetg freit, adina 
biala aura, deno 3 meins, zercladur, fenadur e august, lu vein stermentusa calira, e quei 
ei fetg mal per mei, saiel buca sche jeu vegnel atras quels treis meins en veta. Aber sco 
Dieus vul – jeu sun ussa varga 67 onns – e quei manegia de murir gleiti. 

Haiel giu survegniu ina biala e liunga brev de Annastasia suenter sia viseta a Rueras. 
Ella ha ludau tutts, ei segen stai aschi buns cun ella – aber la calira leu era gronda e ella ei 

vegnida malsauna suenter quella viseta – ei era memia bia per ella. Speronza che ella segi 
ussa meglier. Haiel schon daditg neginas novas dat ella e era buca da Rueras. Speronza 
che ensetgi laschi saver mei el cas che ella mures (morta).

Salits era alla Francisca e Joseph. Haiel giu bugen quels bials portrets dils affons de 
Francisca, cun plischer e luschezia haiel musau quels allas soras. Nus essan 10 muniessas 
– il hospital ha plaz per 70 letgs – aber havein entuorn 80 pazienzs – buca avunda plaz.

Cheu termetel il portret e era in photo de nossa claustra a Dubuque e la infirmary per 
las soras veglias ne malsaunas.

Nus essan varga 600 milles de Dubuque e buca savens vesein nossas muniesas. Haiel 
ina fetg buna superiura, giuvna e giuvnas muniesas, jeu sun la pli veglia. Spisas e tscha-
veras fetg bunas, mai haiel giu aschi bien de migliar e nus tuttas vein in zemer persulas, 
in bien letg – caulda e freida aua, spiegel e meisa – fetg bi e bien e caul avunda – il unviern 
sco nus lein en mintga zemer (pegna).
Jeu laschel schon aunc encrescher per Le Mars – fuvel stada leu 24 onns. Aber sco Dieus 
vul – – – . Mia lavur ei madema sco avon, aber la capluta tscheu ei buca biala e nuot ei 
aschi bi sco Le Mars.
Seges pia salidei.
Cordials salits – scrivi!
Sr. M. Ursula O.S.J.

Brev 44

J.M.J
Mia cara e buna Sora,
Finalmein viel dar risposta sin tia bein vegnida brev, la qualla tia feglia Lisabeth ha scret 
en tiu num. Engraziel da cormein persuenter, audel adina bugen da Rueras. Haveval 
schon scret al Paul ils 8 de Dezember, aber el ha mai dau risposta. Tut en adumbaten 
haveval mirau per ina brev dat el. Sun leda de udir che ti cara Sora seges bia megler cun 
tia sanadat, depi che has midau doctor. Jeu sundel era ualti bein – schegie che jeu sun 
ussa els 69 onns veglia.

Aber ils davos 2 – 3 onns sentel schon mia vegliadetgna, aber saiel schon aunc luvrar, 
aber buc sco avon onns. Jeu stundel quasi bugen tscheu a Kansas. Speronza che la stat 
vegni buc memia caulda. Havein giu in bien unviern, pauca neif e buca fetg freit. Saiel 
buca aunc nua che vegnel a far ils exercezis spirituals – nua – ne cura. Aber schon il meins 
de Matg survegnin nus nossas obedientschas, nua de esser in auter onn. Jau les pli bugen 
star tscheu – haiel bien e ina fetg buna superiura. Havein el sen de baghegiar in nief e 
modern Spital, sche mo la gleut vegnan a gidar cun daners. Era gleiti midein nus nossa 
vestgadira, sin tgau pli sempel – sco il Papa e Consil vulen. Oz il di tut che mida en nossa 
catholica baselgia.

Co va ei cun Sora Elisa? Ella ei propi buca bein – gref – grevadetgna e sa buca durmir. 
Quella paupra sora – speronza che Dieus libareschi ella da quellas grondas cruschs.

Tes affons ein schon tuts maridei e naven de casa, quella biala gronda casa che tiu um 
ha giu baghegiau. Ti has aunc in fegl, il giuven, in curteseivel e pulit giuven sco la Marta 
Humbel ha scret a mi.

Il tiu um Gion Antoni fuva en mia classa en scola in bien giuven, cun in bien tgau, 
saveva adina tut. El ei franc en Parvis, fuva in bien bab e mariu. Igl ei schon 8 onns depi 
sia mort – 10 onns depi che sora Francis Xavier (Martha) ei morta.

Sche fussel buca aschi lunsch naven, fus ei schon bi de visitar la biala Val Tujetsch ina-
ga. Igl ei ussa 54 onns (1912) che sun naven. Nus fuvan 8 affons – ussa essen mo 4 en veta.

Dumengia Pastgas survegniel compania – in fegl de Auc Plazi – John, sia feglia, siu 
um e in buob de 5 onns. Quei haiel bugen – els ein stai fetg buns cun mei curche jeu sun 
stada tier els 2 dis il November. 
Flurs e pumera flureschan. Aber uss havein buca plevia aunc. Speronza che Dieus termeti 
gleiti. Viel calar per quella ga – engraziel fetg per la liunga e biala brev che niaza Elisabeth 
ha scret en tiu num. In di vegnel schon a prender peda e scriver ad ella. Hages bien quitau 
sur de tei, che ti sapies aunc viver bia dis ed onns – e quella uisa acquistar pli e pli maret 
per il auter mund.
Sin seveser enta Parvis
Tia sora Sr. M. Ursula

Brev 45

St. Mary’s Hospital
Fifteenth and State

Emporia, Kansas 66801
Mia cara Sora Elisabeth e fam.
Oz ils 21 de August viel scriver a ti cara sora in per lingias sur de miu sesanflar. Speronza 
che ti seges aunc adina sco hai udiu de tia feglia en ina brev, che ti seges ussa bia megler 
– depi che ti has midau doctor. Speronza che saies aunc viver bia dis e onns sin quest 
mund e quella uisa acquistar pli e pli gronda grazia e meret avon che murir e lu essar pli 
demaneivla e ventireivla tier il bien Diu.

Jeu haiel scret a Paul Giusep avon presapauc in meins e termess in miu photo – priu giu, 
jeu crei il zercladur 1966 –  speronza che el hagi survegniu quei – vevel era scret ad el sin 
Nadal –  aber el ha mai dau risposta. Era en questa brev viel termeter in miu photo – priu 
giu il Zercladur 1966 – cun in fegl de auc Plazi – John –  sia feglia ha priu giu quel cun 
il siu um e buobet de 5 onns. Quei ei bein bi – jeu vesel buca ora mia vegliadetgna 68½ 
onns, quei ei nossa casa, nua che nus 14 soras vivin – sper il spital. Uon ils 28 da matg 
havein nus survegniu nossas obedientschas per 1 onn –  e jeu sun midada – vevel duiu ira 
entuorn ils 15 de August a Dubuque. Aber mia buna superiura ha dumendau la mumma 
generala, sche jeu sapi star tocken January (schaner) e quei hai jeu schon giu bugen.

Pervia de mia paupra sanadat vulen els mei a Dubuque – pertgei nus essan aschi lunsch 
naven, varga 600 milles – e prendes varga 16 uras de ira tier la mutterhaus, aber viel 
schon saver cu jeu mon e termeter la mia adressa, el niev plaz haiel pli lev – bia ruasar e 
pauca lavur.

Pia sco Dieus vul, sia Veglia daventi. Savens sentel jeu che la mort ei buca lunsch naven, 
sundel adina aschi stauncla – magun ulcer, il cor buca bein e autras causas che saiel buca 
co dir en ramontsch.

Brev 46

J.M.J.
March, 7 – 1967

Mia cara Sora Elisabeth,
La cureisma va dabot alla fin – viel esser sper tei cara sora cun in per lingias. Igl emprem 
viel giavischar ina biala, ventireivla, legreivla fiasta de Pastgas, vegli il glorius Jesus be-
nedir tei e emplenir tiu cor cun s.Pasch e letezia interna. Lein pia seregurdar ina l’autra 
en oraziun tochen tier la mort e lu speronza sevaser in di ensemen avon il tron de Diu. 
Haiel schon giu scret a ti brev sin Nadal – aber haiel mai survegniu novas de tei – vevel 

era termes in miu photo. Has bein survegniu? Cheu termetel in autra per tiu emprem 
fegl – jeu crei che el ha num Giusep Fidel. Speronza che ti seges pli sauna e tafra, ti stos 
schon viver en ina gronda casa cun mo in giuven – fuvas els onns vergai 10. Aber quei 
sto essar quel uisa sin quest mund – sche mo nus tutts segen e resteien en la grazia de Diu, 
fugi il puccau e far dil bien – sco nossa cara mumma defuncta.

Jeu sun ussa ualti bein, sun schon stada malseuna – cunauras, lary engitis e empau 
malcostas. Igl ei priu varga 5 jamnas de sentir megler, veval nigina vusch – e stermentus 
tuscher. Bein sundel varga 69 onns e sai mirar vegnen la mort forsa gleiti. Havein giu 
pauca neif e buca freit, aber la tiara ei dira – negina plievia (plover) per meins, naven dil 
Fenadur.

Has giu ina viseta cun il Lucas Beer? El ha bein detg quei de quella biala ura de bratsch 
– aber haiel buca saviu salva ella, perquei che ella era melna (aur). Sundel schon stada 
fetg mal surlunder.
Quei fuva ensitgei dils mes de casa, igl emprem schenghetg da Vus mes fargliuns e qui-
naus. Jeu crei che il August mondel a Dubuque.
Viel schon schar saver cura.
Cordials salits a Vus tutts
S. M. U.

Brev 47

J.M.J.
December, 8 – 1967

Mia cara Sora e tutts,
Cunquei che in auter onn ei puspei gleiti alla fin, viel scriver in per lingias. Ge – mes per-
tratgs sgolan savens a Rueras e jeu ves schon fetg bugen, sche jeu saves in di vegnir leu 
sin viseta, aber quei para mai a daventar.

Speronza che ti cara sora seges ussa en meglera sanadat. Audel de tei mo entras la sora 
Elisa e Lucas Beer. Ti hages ina balezia cuschina, ussa che tes fegls han fatg ora. E jeu 
sun leda sur de quei. E speronza che ti sagies aunc viver ensacons onns e quella uisa era 
gudignar pli bia meret e grazia e pli gronda gloria el s.Parvis.

Jeu sun puspei ualti bein, aber cu ins ei 70 onns, senta ins schon pli fleivels e la mort 
ei buca lunsch naven. Lein pia continuar a far oraziun in per l’autra. Nus vein tscheu en 
nossa capluta 3 messas mintga di e lu sin speziala moda, seregordel da tei e tia familia. 
Nus essan ussa fetg modern – rassas quortas, 3 inches sut schanuglia , nylon chiltscheuls, 
vels pli cuorts e pigns. Bunamein tut las soras han ina ura argen sin bratsch e etc. …. (ne 
15 inches dal plantschiu, rasas. Jeu sentel buc grat endretg. Calzers da pump.)

Il Lucas e sora Elisa scriven ualti savens e era la Martha cusrina enqualga. En la davo-
sa brev dil Lucas ha el scret, che el termeta a mi in pachet Chugalatas, quei haiel schon 
fetg bugen. El ei adina buns cun la sora Elisa e savens termetel ad ella ensitgei. Dieus pia 
benedeschi e remunereschi el abuldontamein. Dieus vegni ad el gronda pagaglia dar.
Agureschel a Vus tutts in legreivel e ventireivel bien niev onn, cun buna sanadat, ventira 
e tut bien.
Haiel schon viu ils nums de Vus sin quella carta de Lucas.
Engrazia

P.S.
Havein giu ina biala stat, plevia avunda, il graun, fein e  corn fetg bien e mo 5 – 6 dis 
grondas caliras, auter onns fuva ei stermentusas caliras, per jamnas ne meins. La tiara 

fuva tut ruta (sfendaglia). Igl onn 1968 ei la elecziun per ina mumma generala – quei ei 
mintga 6 onns. Speronza che nus survegnin la madema per in auter 6 onns. Quella ei 
ina fetg buna, pietusa e perderta mumma. Il davos Mars sun stada sin viseta a Kansas 
City, ina jamna tier in fegl dil Auc Plazi. Els ein stai fetg buns cun mei. Saiel buca co ei 
va igl onn 1968. Sun ida a Dubuque, 600 milles per ils spirituals exerzezis, sun ida en 
in Ozackplane (Airoplane). Ussa sun schon ida 2 ga en airplanes, quei haiel fetg bugen.

Haiel giu ina biala viseta cun Sr. Devota (feglia de onda Millia), haveval buca viu ella 
per 5 onns.

Jeu haiel aunc adina la madema lavur, la capluta, caluster, pinar per messa etc…. e era 
ils zemers de nies aucsegner, in Franciscan. Jeu haiel mia lavur fetg bugen. Saves buca 
haver ensatgei megler.

Savens sentel luvrada ora e che la mort ei buca lunsch naven. Aber sco Dieus vul!
Nus havein saviu prender anavos il num de s.Batten, mo tgi che leva. Jeu sun ussa 

Sister Margreta Deplaz.
Segies pia Vus tutts salidei. Jeu viel continuar de seregordar de tei e familia en mias 

oraziuns.

Bien di – bien onn – dei biemaun.
Seregordel aunc della peta che la cara mumma fageva, sco era il bien andutgel, pulpa, Vin 
e Vinars, nuschs etc. etc. Vegli il amureivel Affon Jesus a benedir Vus tutts.
Sora Margreta

Brev 48

J.M.J.
December, 11 – 1967

Car quinau Toni,
Entras questas lingias viel schar saver che jeu hai mai emblidau tei, il um de mia cara 
sora Onna Maria e bab de treis buns e amureivels affons. Eis ti ussa tut persuls, ne ha in 
de tes affons priu si tei en lur casa?

In onn ei puspei gleiti alla fin, viel pia giavischar ina biala ventireivla fiasta de Nadal. 
Vegli il carin Affon Jesus a benedir Vus e emplenir tiu cor cun s.Pasch, letezia interna e 
gronda carezia per Diu e per christgaun.

Nus havein mintga di 3 Messas en nossa capluta, cunquei mes pertratgs e oraziuns 
sgolan savens – ge bunamein mintga di sur il vitg Rueras e ils mes, frar, sora e era tier tei. 
Haiel survegniu negina brev da Vus igl onn 1967, era buca de tes affons.

Da Rueras audel fetg pauc – mo della Sister Elisa e Lucas Beer. Quels ein fetg buns de 
scriver a mi ensacontas ga mintga onn. Speronza che questas lingias anflien Vus en buna 
sanadat. Jeu sun ualti bein, aber sentel schon empau mia vegliadetgna, pli stauncla – 
fleivla e luvrau ora. Aber haiel nuot de selementar. Mia lavur ei sco adina – capluta – ils 
zemers de nies Auc Segner e cuser, aber mes egls ein era buca bein – (cataracts).

Aura vein giu stupenta questa stat – avunda plevia – mo 5 dis gronda calira, auters 
onns fuva ei stermentusa calira per jamnas e meins, fein e tut berschava, la tiara dira e 
ruta. Bien fein, graun, corn etc. etc. etc.

Sun stada a Dubuque igl emprem August per spiritual exerzezis, sgulada en in airplane 
600 milles, ussa 2 ga, quei haiel schon fetg bugen. Ussa essan nus de bia modern, rasas 
cuortas, nylon chiltscheuls, pumps (calzers), vels pli cuorts e pigns – – – – – essan bia pli 
libers e stuein buca dumendar aschi bia, ira e scriver e prender marcas. Aber jeu fuvel 
schon cuntenza sco ei era.

Jeu haiel tei savens en mes pertratgs, ei fus schon bi e bien, sche saves visitar tei inaga 
– avon che murir. Enqualga sentel jeu schon che jeu mieri gleiti e quei vessal schon bugen, 
cu ins vegn vegls eis ei schon savens grev de viver – perquei ins ei neschius e vivius per in 
di arivar avon la fatscha de Jesus enta parvis. Vegli Dieus pia esser adina sper tei cara sora 
e benedir e gidar tei sin la via che meina en Parvis. Sco Lucas ha scret a mi, eis el staus en 
ferias en Tujetsch cun sia dunna e ha era visitau tei en Rueras. Ti seges stada fetg buna 
cun els, sco era tes affons – quei haiel udiu cun grond plischer. El ei schon in fetg bien um 
e ha ina buna dunna, che ha bien quitau sur dat el. En verdat, igl ei buca bien de viver 
persuls. Era enqualga survegn brev de Marta Humbel. Matei che vus veis schon viu ella 
a Zercuns, nua che ella ha visitau ina sia sora.

Aura, grad ussa vein stupen, il pastg ei tut verds. Aber per in per meins vein giu ster-
mentusa calira. Era puspei survegniu brev della Elisa. Ella ei ussa bia meglier cun la sa-
nadat – Dieus segi ludaus e engraziaus. Ella ha giu stermentus de suffrir de tgerp e olma. 
Cu ella ha scret era ella sin ferrias 2 – 3 jamnas. Pia saiel buca pli tgei scriver – vessel 
schon bugen de udir de tei cara sora aunc ina ga. Era serecamondel tei de far oraziun 
per mei e mias intenziuns. In frar de Sister Devota ei morts – giu sil cor mo in per uras e 
lu morts. La onda Castgina ei aunc adina en veta – enqualga scriva ella a mi. Seges pia 
salidada – salits a tutts tes affons.
Tia sora Sr. M. Ursula

Brev 49

J.M.J.
April 23 – 68

Cara Sora Elisabeth e  familia,
Sundel schon empau tard de scriver – veval la intenziun de scriver sin Pastgas. Aber sun-
del propi buca bein, cu mia lavur ei finida sundel memia stauncla de patertgar.

Speronza che Vus tutts seges en buna sanadat e jeu giavischel a Vus tutts dil bien. 
Haveis bein survegniu ussa ensacontas caussas ne schenghetg che veval termes ensitgei 
a tuttas soras (2) e frar? Cheu termetel in photo de mei – ussa vesein nus ora quella uisa.

Las rasas ein pli cuortas. Schei saver tgei Vus tertgeis sur de quei. La sora Elisa ha detg 
ne scret nuot sur de quei. Igl ei priu giu en ina nossa stiva. Aunc ussa saiel buca bia tgei 
scriver – duront la stat, ils 25 de Matg tocken il August vegnel ad esser en Dubuque en 
il Spital (nies) nua che la cara sora Marta ei morta. Mia lavur ei en la capluta. Depi il 
Schaner haiel giu la influenza e ina greva cunaura – malcostas. Suenter 2 meins sundel 
bia meglier e pli ferma. Il davos de Mars sundel stada sin vacansa 10 dis a Kansas City, 
Mo, nua che in fegl de auc Plazi stat il unviern cun ina sia feglia. Els ein stai fetg buns cun 
mei. Quei fegl de auc Plazi ei 82 onns vegls, va a Messa mintga damaun cun ina amitga 
en in Auto. Duront cureisma di el il rosari 6 ga mintga di – suenter adina 4 rosaris mintga 
di, el ei propi in bien um.
Aura havein nus empau bi sulegl –  aber fetg bia plover.
Tgei ei daventau cun mei il August saiel aunc buc, nos appointments vegnan dai ora ils 
20 de Matg – matei ensanua en Dubuque. Viel schar saver. Sco la sora Elisa scriva, eis 
ella ussa ualti bein, aber la Martha Humbel ei stada fetg malsauna e ei aunc adina fetg 
schuaha.

Viel pia calar per quella ga, speronza che questas  lingias anflien Vus tutts en buna 
sanadat.

Haiel tei cara Sora savens en mes pertratgs, ei sto schon schar encrescher per esser aschi 
persula en ina gronda casa, nua che viveva cun 8 affons e bab e mumma. 

Seregodel de tei e Vus tutts en oraziun, havein naven September 3 s. Messas mintga di 
e mia lavur ei de ver quitau e pinar tut. Dieus ei aschi buns cun mei, per haver dau a mi 
aschi biala e meriteivla lavur, ussa (20 onns). Aber jeu crei che quei segi gleiti fin. Sundel 
propi buca bein sin il cor – canera tudi en ureglias, ils egls ein paupers e ils dens ein pau-
pers, stoiel ira tier il doctor fetg savens. Avon in per dis ei in ruts giu. Damaun mondel 
tier il doctor (dens). Aschia va ei di suenter di, gleiti la finala, lein pia urar in per l’auter 
che nus ariveien in di ensemen en la patria celestiala.
Seges pia salidei cordialmein e forsa che in tiu fegl ne feglia sa scriver a mi inaga.
Sister Margreta  Deplaz

Brev 50

J.M.J.
April 30 – 68

Car quinau Toni,
Vevel giu el sen de scriver entuorn Pastgas. Aber aschia sgola il temps. La davosa jamna 
de March (Mars) sun stada sin vacansa per 10 dis a Kansas City tier in fegl dil auc Plazi. 
El stad il unviern cun ina feglia maridada, han in stupen buob, plein talents. Il Schaner 
haiel giu influenza, gronda cunaura, malcostas – ei ha priu 2 meins de sentir meglier.

Ussa, ils 21 de Matg mondel a Dubuque per la stat en il Xavier Hospital (nies), lavur 
en la capluta, suenter il Uost saiel buca aunc nua che ei termeten mei, sundel propi buca 
ferma pli, schuaha ecetera – – – – vegliadetgna 70 onns. Mondel en in Airplane. Has bein 
survegniu in pign schenghetg de mei per tia gravata?

Co va ei cun Vus – essas aunc adina persuls? Haiel retschiert brev de Antonia, Luzern; 
haiel  schon dau resposta cun in miu photo, speronza che ella ha survegniu, sco era in 
schenghetg. Cheu termetel era a ti in miu photo – priu giu en nosa stiva, co plai quei a ti? 
Rasas anzi cuortas. Aber autras claustras han aunc pli cuortas e de tuttas colurs e nuot 
sin tgau (negin vel). De quei speronza che nus mein mai aschi lunsch. 
Aura havein stupenta, caul e bi sulegl, vein giu bia plievia.
Pia viel calar e schar saver pli tard mia nova adressa – di enqual paternies per mia intenziun.

Xavier Hospital
Dubuque
Iowa USA
North America

Brev 51

J.M.J.
December 18 – 68

Cara Sora e familia,
Igl onn veder ei gleiti alla fin e in auter entscheiva – viel pia prender e scriver ina brev 
e giavischar a Vus tutts ina biala e ventireivla fiasta de Nadal, vegli il carin Affon Jesus 
benedir Vus tutts e emplenir Vos cors cun s.pasch e letezia interna e era bia carezia per 
tut quels che ins viva per amur da Diu.

Agureschel era in legreivel bien niev onn – cun buna sanadat, ventira, liunga veta en 
pasch e carezia in per l’euter – amitgs – ne inimtgs. Quei ei la veglia de Diu. Speronza che 
ti cara Sora Lisabeth seges en ualti buna sanadat – aber hagies bien quitau per tei – lavura 
buca memia e ruausa de bia sco sas.

Haveval giu termes ensacontas causas – ne schenghetgs a Vus tutts – aber de quels de 
Rueras haiel udiu nuot dil survegnir ne engraziar. Mo la Sora Elisa e Lucas han scret e 
dau ora sco jeu vevel giu scret ils nums. Speronza che questas lingias anflien Vus tutts en 
buna sanadat. Bia gleut e affons ein fetg malseuns en nies spital cun la flu, Assian flu e 
Hong Kong flu. Jeu hai priu Assian flu shots el bratsch e plitard la Hong Kong flu vac-
cine, aschia haiel speronza de buca vegnir malseuna uon sco igl onn vergau a Emporia.

Aura havein nus aunc pulit, bunamein negina neif e era buca fetg freid. Nadal ei da-
maneivel e quei dat bia lavur, entuorn il entir spital cun pignels – stalas cun la s.familia 
e dil tut decorations.

En tut haiel 30 brevs de scriver – 15 ein finidas e sin via. Ina feglia de onda Millia ha 
termes in pac cun fetg bialas causas – 6 chiltscheuls nylon e bia e bi auter. Haiel survegniu 
ina biala brev de Lucas, Basel. El ha mes sin posta in packet chugalatas per mei – aunc 
ussa haiel buca survegniu, speronza che ei mondi buca a piarder.

Tscheu havein nus bia zuckeram e era bier, haiel in bi zemer, cauld e freida aua. Igl ei 
in fetg bi spital, entuorn 130 letgs e bunamein adina pleins malseuns.

Questa photo en questa brev ei per tiu fegl, igl emprem, jeu crei il num Sep Fidel – forsa 
che el sa prender peda e scriver a mi inaga en tiu num e era de sia familia e casa.
Restel cun ils pli cordials salits e aguris, vus essas en mias oraziuns
Sister Margreta Deplaz

Bien di – bien onn, dei biemaun.

Brev 52

J.M.J.
January 16 – 1969

Cara Sora Elisabeth,
Jeu hai retschiert ina biala e liunga brev della niaza Lisabeth, tia feglia a Basel. Ella ha 
scret quella en tiu num, ti hages dumendau ella de scriver a mi e quei haiel jeu schon giu 
fetg bugen. Avon 3 dis haiel giu scret brev alla Sora Elisa e detg ad ella las bunas novas 
che jeu sapi vegnir a casa uonn e speronza haiel de vegnir cun ella e star cun tei cara sora 
en tia casa. Jeu saiel star in meins. Saveval strusch crer cu jeu hai udiu quei. Aber pren 
buca tema. Jeu vegnel persula e vul viver e migliar grat sco Vus, il pli sempel e il pli bia, 
quei plai a mi. Speronza che Annastasia sa vegnir cun mei. 

Jeu vegn cun ina Sora de Emporia e 3 autras giuvnas. Quellas vegnan cun mei tocken 
a Basel e lu van vinavon a Roma e a Hof Germania (tiara tudestga) nua che la sora Mary 
ha in frar Aucsegner.

Vessel bugen sche la Annastasia (Sr. Elisa) saves esser a Basel tier il Lucas e lu savesan 
nus vegnir ensemen a Rueras. Nus mein sin viadi la emprema jamna de Zercladur – mein 
cun Auto tocken Chicago e lu cun plane (aro) sgular (eroplane) tocken New York e lu 
vinavon sur mar en in aeroplane 8 uras, suenter saiel buc aunc co jeu mondel a Basel. 
Viel scriver in’autra ga. 

Sun leda de saver vegnir aunc ina ga tier ils mes a Rueras. Saiel aunc strusch capir 
– pertgei jeu hai mai domendau de far quei viadi. Haiel schon empau stermen. Aber il 
bien Diu ha schon quitau per mei, mo stoiel haver gronda fidonza sin el e lu va tut bein.

La Lisabeth, tia feglia ha termes ina biala photo de tei – cun in affon sin bratsch, era in 
bi maletg de sia casa a Rueras e dil vitg Rueras. Pia lein far oraziun che tut mondi bein.

Sin seveser ensacuras il zercladur, haiel schon scret alla Sora Elisa – e era al Paul Giusep 
che ei aschi malsauns. Speronza che el segi aunc en veta cu jeu vegn.

Brev 53

J.M.J.
Xavier Hospital
April, 9 – 1969

Cara Sora Elisabeth,
Tras questas lingias viel schar saver che jeu vegn a Rueras – speronza sai star cun tei e 
cun la Sora M.Elisa. Pren buca tema, jeu sun cuntenza cun il pli pauc, miu desideri ei mo 
de visitar cun tei e cun quels de Rueras e ruasar mintga di en letg, mintga di 1 ne 2 uras.
Haiel jer schon scret al Lucas e Sora Elisa. Nus semetein sin viadi:
Cedar Rapido  Matg 30  4:35  PM
Chicago  Matg 30  6:00  PM
J.F.K in New York  Matg 30  10:30 PM
vegnir giu dal eroplane in Luxemburg  Matg 31

Naven de Luxemburg en ina viafier (tren) tocken a Frankfurt, leu vegn il Auc Segner, frar 
de Sora Mary cun siu Auto e nus mein ensemen (6 de nus) tocken a Basel tier il Lucas 
Beer, pertgei els vulen buca schar ira mei persula – gleiti van els lura anavon en autras 
tiaras, Roma, Germania etc.

Hai speronza che il Lucas vegni a prender mei en siu auto tocken a Luzern tier la sora 
Elisa, lu vegnin nus ensemen a Rueras sin ina biala ventireivla viseta. Di paternos per 
nus, che tut mondi bein.

Turnar anavos:
De ira naven puspei returnar en America. 
Va naven de Luxemburg  Zercladur 29  10  PM
Arivar in New York  Zercladur 30  8  AM

Quei va schon dabot e il temps en la Svizzera ei cuorts. Jeu sun propi buca bein, fetg 
nervusa, aber quei va schon naven, inaga che nus essan sin viadi. Quella Sora Maria e 
sia sora ein stupentas e fetg bunas, sco era las 2 autras. Speronza che tut mondi bein, di 
empau paternos per nus. Lein sefidar sin Diu e lu tut ei endretg.
Cura che jeu sun a Luzern sa la sora Elisa fa cun mei sco ella vul, il miu pli grond desideri 
ei de vegnir a Rueras, aschi gleiti sco puseivel.
Pia sin sevaser en in per meins. 
Ludaus sei Jesus Christus. Semper sei ludaus
Tia sora Margreta Deplaz

Brev 54

J.M.J.
July, 1 – 1969

Mia cara Sora Elisa,
Ier ils 30 de Zercladur sun arivada a New York en il aroplane hoftleidir Icelandic Air-
liner. Tut ei iu bein en il airplane, aber schon il davos di a Rueras e il emprem di a Basel 
sentevel che mia vusch e il culiez fusen buc endretg. Suenter mintga di vegnev’ei mender, 
suenter 3 dis veval bunamein negina vusch (Laungeitis) lu ha il Auc Segner priu mei tier 
il doctor a Hof, Germany. Quel ha absolutely scumendau mei de tschintschar ne ault 
ne a bas – schuber nuot, per 3 – 4 dis e ha dau pills e medischinas – de 4 diferenzas e lu 
vegni tier el puspei en 3 dis – lu fuva ei mo empau meglier. El ha detg, nuot tschintschar 

per 3 dis de pli e continuar cun quellas medischinas. Ed era saveval strusch laguoter la 
maglia. Ier ei il emprem di che jeu hai astgau duvrar mia vusch, il ei bia meglier, aber 
buca scojauda. Ussa sun tscheu a New York en in hotel zemer, grons, tut persula. Las 3 
autras van dapertut il marcau de mirar sur dil tut. Jeu astgel ne vul buca ira cun ellas. 
Sentel propi buca bein. Vessel il pli bugen de ira anavon a Dubuque. Ella veva detg che 
ellas lesien star tscheu 2 dis, aber ussa staten ellas tocken 5 dis. Ellas vulan schon che jeu 
duei vegnir gievia cun ellas. Aber jeu temal che jeu pudesi buca star ora tut quei e essar 
persula en in zemer en quei grond hotel ei era buca plascheivel. Era temel empau. Vegli 
il aunghel pertgirader gidar mei.

Ils pli bials dis en la Svizzera eran quels a Rueras cun la buna sora Lisabeth e ses affons, 
nefs e niazas, sche mo la aura fus stada pli biala e caulda e sche mo jeu fus puspei a Du-
buque. Sentel propi buca bein e aunc 3 dis tscheu …. astgel gnanc patertgar surdlunder.

Speronza che ti cara sora e tias soras scheien paternos, che jeu vegni a Dubuque tut 
endretg – suar bia e tremblar bia – vevel schon giu febra 100 – –  perquei sundel schon 
empau suaha (shuaha). Il Lucas Beer e sia dunna ein stai fetg buns cun nus, sco era tutts 
ils nos. La familia dil Paul Giusep saiel mai emblidar, con buns e luvrus e de buna veglia, 
sco era la dunna Rosalia. Dieus benedeschi els 100 e 1000 ga. Speronza che Blandina 
hagi ussa siu affon. Era tutts ils affons de Lisabeth ein aschi buns cun ella e era cun nus. 
A grond engraziament ad els e tut las benedicziuns de Diu.

Jeu saiel buca sche jeu scrivel ad els ussa, forsa cu jeu sun a Dubuque. Grat ussa pudess 
far nuot de scriver de pli. Forsa che ti savesas termeter questa brev a Rueras, alla Lisabeth 
sora e ella saves schar ils auters leger.
Salida tut las tias soras e Sr. Pia.

Tia Sora 
Sister Margreta Deplaz

Haiel speronza de udir in di era da Vus, ti mia cara sora ne da ina de tias bunas feglias. 
Quei tut para mo ussa sco in siemi, memia quorts. Nus havein memia bia plevia (plover) 
mintga di. E sun leda che jeu senti ussa meglier. Jeu survegn aschi tgunsch malcostas – 
fuvel freida, fuvel caulda e grond suadetgs curevan giu dalla fatscha. Aber Dieus ei adina 
buns cun mei. Ils 27 de quest meins ei il 50 jubilei per mia clasa de 13 (5 ein mortas) en 
nossa claustra. Ina biala fiasta.
Sr. Margreta
Buna notg e ludaus sei Jesus Christus

Quella biala fiasta dil Cor de Jesus viel mai emblidar, quei bi sunar e cantar etc. etc.etc.

Brev 55

J.M.J.
July, 7 – 1969

Mia cara e buna sora Elisabeth,
Sun arrivada tocken en nies spital il Fenadur ils 5. Vessel giu scret pli spert, aber il maun 
tremblava memia. En tiara tudestga sun stada malsauna, haiel schon scret de quei alla 
Annastasia e detg, che ella duei termeter quella a ti. Aber ussa sun bia meglier, saiel ruasar 
questa jamna e lu haiel speronza de saver ne puder luvrar puspei. Quei viadi ei schon 
staus ualti grevs per mei, spezialmein en tiara Tudestga, eran leu ina jamna, sur mar eis 
ei iu stupen. Aber quels 5 dis in New York buca emperneivels, jeu pudes mai viver en de 



634

quels grons marcaus. Aber quels dis en la Svizzera ein stai fetg bials e tut che fuva buns 
cun nus. Persasez, sche ei fus stau sulegl mintga di, fus ei schon stau pli bi e saun. Vessel 
giu il pli bugen de essar cun Vus 3 – 4 jamnas. Aber silmeins vein nus viu in l’euter aunc 
ina ga avon murir. Ti cara Sora e tut la tia familia essas stai stupen cun nus, tes affons 
ein schon perderts e era buns cun bialas familias. Sco era ils affons e dunna dil Paul. Viel 
mai emblidar.

Speronza che ti cara sora segies ussa meglier, en pli buna sanadat. Ei il affon de Blan-
dina ussa neschius, eis ei in pop ne ina poppa? Speronza che tut segi iu en bein. Era la 
Lisabeth de Basel haiel viu en la casa dil Lucas, vesa ora bein e haiel aunc tschintschau 
cun ella sil telephon. Eis ella aunc a Rueras? 

Cheu termetel 2 photos de mei priu giu a Emporia ils 1968. Seregordeis bein che jeu 
hai giu termes il vies a Pader Vigeli de Disentis. Saiel mai emblidar con buns el ei staus 
cun mei quei di en Claustra, vinars etc.

Salidei era il Toni, Sep Flurin, Sep Fidel, ge tutts Vos affons. Haiel era viu e visitau tiu 
fegl Vigeli a Basel. El ha ina stupenta dunna e in bi e emperneivel affon (buoba).

Ge, de Vus tutts viel seregurdar en mias oraziuns. Quei ei mia emprema brev scret 
depi che jeu sun anavos, sun stada tier miu doctor oz, el ha dau medischinas che gidan 
vinavon.

Co va ei cun la Blankarda? Ella vegn era gleiti – jeu crei quest meins dar naschientscha 
ad in auter.

Seges pia salidei Vus tutts e engraziel dacormein per tut bien che Vus tutts veis fatg cun 
nus. Dieus benedeschi e segi buns cun Vus tutts. Sin sevaser en Parvis l’eutra ga. Aunc ina 
ga, sche mo jeu vess saviu star leu en tut 4 jamnas. Aber sco Dieus vul. Lucas e sia dunna 
ein era stai fetg buns cun nus.
Ludaus ei Jesus Christus
Margreta

Brev 56

J.M.J.
25-8-69

Mia cara Sora e Toni,
Cheu en miu zemer, jeu sesel tut retratga – – –  . Mo lunsch naven ei sgolan mes per-
tratgs. Ge, mia cara sora, jeu saiel mai emblidar quellas 2 jamnas che jeu hai visitau 
Vus e ils vos affons, ge, tutts ils parents e amitgs. Da mia fenestra sin combra miravel 
mintga damaun sin il grond uaul, pezs, montognas, cuolms e Vals, il Rhine e las bran-
sinas dellas vacas, che vevel pli bugen che il tucar ils zens della s.baselgia, pertgei quels 
cuzaven aschi ditg.

O, con bi quei fuva, alzavel il cor tier il scafider schend: Las lavurs de tes mauns de-
clareschan tia Gloria, o Diu. Ves saviu star avon quella fenestra per uras e dar gloria e 
engraziament a Diu per tut il belezia che El ha scafiu. Tgei sto tschiel esar, co igl ei aschi 
bi cheu sin tiara, tiara che el sez ha scafiu. 

Sco il Pader Vigeli ha scret a mi eis ti cara sora ussa empau pli ferma. Pia hagies bien 
quitau sur tei e buca luvrar memia. Engraziel da cormein per tut bien che ti has fatg e dau 
a nus. Speronza che nus haveien buca dau a ti memia bia lavur.

La sora Elisa ha schon gidau bia. Co va ei cun la tia buna feglia Blandina? Ha ella 
survegniu siu affon endretg? Eis ei in buob ne ina buoba? Stun mal de udir che tia 
buobeta Rita ei morta. Aber ella ha melier che nus e ei en in bia pli bi plaz el regina-
vel de Diu. Aber jeu sai schon che quei ei grev als geniturs de piarder in aschi bien e  

bi affon. Haiel schon seregordau duront s.Messa ils geniturs. Ella ei stada aschi buna 
e pulita cun nus, era ella ei fetg buna cun tei cara sora. Quei vei schon viu en e giu bu- 
gen.

Co va ei cun la Blankarda? Ei siu affon naschius usa? Speronza che tut segi iu bein. 
Ti cara sora has schon fetg buns affons – quei ei il Sep Fidel, Sep Flurin, Toni e Vigeli. 
Quels tutts e lur dunnas ein stai aschi buns cun nus – sco era la Rosalia e ses affons. Haiel 
schon schau fetg encrescher per Vus tutts en Rueras e la Val Tujetsch. Con bugen fusel 
ida si Mulinatsch, Craps e Giuf e sin quels plazs che nus maven suenter izuns e era sur il 
Rhine – aber jeu sai schon, mia sanadat che pos buca star ora bia, il cor, il cor, ussa cu ins 
ei pli vegls, spezialmein miu cor che pos buca prender bia. Forsa che ina de tias feglias 
anflien peda de scriver a mi inaga sur de Vus tutts e schar saver che Vus veis survegniu 
usa 2 brevs de mei.

Sun leda che jeu fuvel en Germania cu jeu sun vegnida malseuna. Quella sora Mary, 
sora de malsauns, ha giu quitau per mei e siu frar caplon ha priu mei tier il doctor – La-
ryngitis. Savevel strusch tschintschar. Il doctor ha scumandau de tschintschar, ni ault ni 
bas, mo cun pupi e rispli. Mia vusch ei aunc ussa buca endretg ne clar. Jeu suavel aschi 
fetg sil frunt e dalla fatscha giu e fuvel tut freida ne memia caulda – e quei freit suadetg – 
aber quella muniessa veva schon tut las medeschinas che jeu vevel de far.

Ella ha dumendau per cartas de Tujetsch e dil Cantun Grischun, quellas fussen per sia 
sora sulmeistra che dat scola.

Vessel schon fetg bugen sche Vus termetesas 6 – ne 8 de quellas de colur, ensagi fages 
schon quei per tei – il Toni ne la niaza Margreta Deplaz. Quella Sora ei stada fetg buna 
cun mei, spezialmein cura che jeu fuvel malsauna.
(4 cartas buca mademas, tuttas cun auters maletgs)
 Seges pia salidada, salidei tutts, viel seregordar da tei cara sora en oraziun. Sin sevaser 
en Parvis nus tutts.
Margreta

Brev 57

1969
Cars de Flurin – tutts,
Giavischel a Vus ina ventireivla fiasta de Nadal. Vegli il car Affon Jesus benedir vossa 
casa e Vus tutts e emplenir vos cors cun s. letezia e pasch interna.

Agureschel era in legreivel bien niev onn cun tut las benedicziuns de Diu, liunga veta, 
ventira, buna sanadat e tut bien per tgierp e olma e la finala la gloria dil s. Parvis. 

Jeu sun aschi leda che jeu hai saviu vegnir aunc ina ga a Rueras e viu e visitau Vus tutts 
mes cars affons de sora Lisabeth e vos affons. 

Ier havein giu bia neif, 8 inches, 1 inch ei aschi aults. __________  Aber oz ei sulegl e 
buca fetg freit. Co va ei ussa cun la Anastasia Brugger, ella era ei stada buna cun nus – 2 
butteglias vin e vinars.

Viel emprovar da scriver a tutts, aber vesel era fetg bugen de survegnir brev da Vus 
tutts. Il Toni savess schon scriver en num de sia mumma, mia sora.

Pia adia, seges salidei – viel continuar de ver vus en mias oraziuns, haiel aber schon 
Vus quasi mintgadi en mes pertratgs e con bi e bien jeu haiel giu leu en Rueras.
Il Lucas e Caroline ein era stai stupen buns cun nus. Restel cun il pli cordials salits e 
auguris 
Sr. M. Margreta

Vegli la benedida
Mumma e Affon
purtar letezia tier vos
cors
duront quest sontg temps.
Sister Margreta Deplaz

Brev 58

J.M.J.
16-12-69

Carissima sora Lisabeth e Toni,
Gleiti vegn la fiasta de Nadal, viel pia cun mes pertratgs sgolar en vossa casa e di: Bien 
di – bien onn. Aber igl emprem giavischel a Vus ina ventireivla, biala fiasta de Nadal. 
Vegli igl Affon Jesus benedir Vus e haver quitau sur Vus e emplenir Vos cors cun s.Pasch, 
letezia interna e cuntentientscha. Era agureschel in legreivel bien niev onn, cun buna 
sanadat, liunga veta e tut bien e la finala la gloria dil s.Parvis. Pia lein urar in per leuter 
che nus tutts ariveien in di si leu da perpeten cun Diu.

Sun ussa schon anavos 6 meins, aber aunc ussa laschel encrescher per Vus, vos Af-
fons, parents e amitgs de Rueras, Sedrun, Trun – e quella biala Val Tujetsch. Ils cuolms 
e vals, pezs, alps, uauls, tut fuva aschi bi, sco era il Rein che udeval da mia fenestra sin 
combra, sco era las bunas tscheveras che ti cara sora has giu dau a nus – era il cognac, 
vin e vinars – capuns e tut.

Engraziel da cormein per tut quei che Vus veis fatg e dau a nus. Vegli Dieus a benedir 
Vus fetg. Co va ei cun ils tes affons. La Rita ei schon morta, aber ha aschi bi e bien enta 
Parvis cun Diu e tutts aunghels e ils nos.

Vegli la benedida
Mumma e Affon
purtar letezia da
cor
a quei sogn temps.
Sister Margr. Ursula

Ier haiel retschiert (December 15) ina fetg biala brev della Maria Deragisch-Derungs – 
quei haiel schon giu fetg bugen. E ti cara sora has purtau ad ella quella Nossadunna, che 
ella ha giu aschi bugen.
Eis ei stau a ti grev de dar ora tut quellas causas?
Jeu spetgel novas de Vus. Ein enqual causa en quei pac vegniu rut giu? Co va ei cun An-
nastasia Brugger, savens haiel ella en pertratgs e oraziun.

Brev 59

J.M.J.
10-3-70

Carissima Sora Lisabeth
Ensacuras suenter Nadal haiel giu survegniu ina biala gronda e beinvegnida brev della 
niaza Blandina, en la qualla ella ha scret, ella vegni aunc a scriver ina brev avon Cureisma 
el num della sia mumma. Aber haiel schon per ditg mirau a vegnen aber tut atumbaten. 
Forsa che igl ei iu a piarder, mia dretga adressa ei adina sin la tastga. Sco adina mes  

pertratgs sgolan mintgadi a Rueras tier Vus – vos affons, e era tier la familia de Paul Giu-
sep – e era en il senteri de Basel sper la fossa de Catrina e a Sedrun tier la fossa dil Paul. 
Schon stundel mal che haiel buca viu las fossas de mes geniturs. Onna Maria e tiu um, 
che fuva en mia clasa en scola – aber creiel per franc che quels tutts nos cars segen ussa 
en Parvis avon la fatscha de Diu.

Sco il Lucas ha giu scret ami, ein els stai a Sedrun sin vacanza e han era visitau Vus a 
Rueras. Vus figevies adina fetg bien cun els, era ti cara Sora seges ussa en meglera sana-
dat, quei hai udiu bugen, aber che Vus fuvies propi buca bein quellas 2 jamnas, curche 
nus eran tier Vus sin viseta – speronza che nus veien buca dau memia bia lavur per Vus, 
pertgei jeu level nuot auter deno viver e migliar sco Vus, senza autra lavur. Jeu era sentel 
ussa mia vegliadetgna – vegnel fetg stauncla e bia peina (dolur) entuorn il cor, era mia 
vusch – che vevel bunamein piars a Hof, Germany, ei aunc ussa buca endretg, buca clara, 
aber ei pulit cu jeu contel en baselgia. Stun mal de udir quei sur della Tonia Peder, quella 
han ei stoviu meter en in spital dil spert, savens urel per ella, sco era per la Annastasia 
Brugger. – La Tonia che jeu haiel viu a Rueras veseva ora schon endretg – aber fetg satela 
– ha ella affons? Stundel mal per siu um, quei ei ina dellas pli grondas cruschs. Sun leda 
che il Toni Peder ha ussa ina femna de tener casa. Co va ei cun il tiu Toni? Speronza che 
el era anfli ina buna dunna, tias oraziuns tier s.Antoni. Salida la Blandina e Blankarda, 
omisduas han scret a mi, aber dal Fidel e Flurin haiel mai udiu. Fuven ei cuntenz cun 
quellas causas en quei pac. Jeu vesal schon termes pli bia, sche vesel giu e ins sa buca co 
grat dar ora. Speronza che nuot fuva rut.

Haiel legiu en casetas sur de quellas grondas lavinas en Frontscha e era en Switzerland. 
Quei ei schon trest, che aschi bia gleut ei morta de quei. Aber sun adina leda che negin 
de Rueras ne Tujetsch ein vegni sut quellas lavinas, jeu seregordel schon aunc da quellas 
stermentusas caneras (la Selva ha schon giu fetg de quei avon onns). Co va ei cun las tias 
gaglinas – survegnas aunc adina aschi biars e grons ovs? Also, haiel empruau de cumprar 
de quei – Tê Midro! Aber han buca quei en la America.

Il temps va dabot – e gleiti Pastgas – avon in onn selegravel dils pertratgs de quei viadi 
e viseta en la Svizzera. Ussa eis ei mo in bi siemi. Aber saiel tut co Vus veseis ora e co vus 
vivis (viver) e co il vitg vesa ora e jeu sun schon cuntenza e engrazieivla a Diu per tut, 
spezialmein che sun buca vegnida malsauna cu erel leu.
Ei fuva aschi freit e bletsch ils emprems 3 dis e jeu survegnel malcostas – pos buca star ora 
bia – aber quei vinars e cognac han schon gidau mei a vegnir pli caulda, jeu schelavel aschi 
fetg e ei pren buca bia che jeu survegn malcostas e quei level buc aschi ditg sco jeu fuvel 
leu. Salidei era Maria e Valentin Deragisch-Derungs – affons de Gion Mihel e il Pader 
Vigeli, el vegn quasi savens a Rueras. Haiel schon survegniu in per brevs dat El e El ei staus 
aschi buns cun mei quei di en sia claustra. Pia salida tutts, e in grond engraziament a ti 
cara Sora e tes affons e sias familias. Seregordel de tutts duront las s.Messa, spezialmein 
per il Fidel, che Dieus benedeschi el cun ensacons auters sauns affons. Negina neif – bi 
sulegl, aber aunc ualti freit. Dieus benedeschi Vus tutts.
Pasch a Vus tutts sin Pastgas
Sister M. Margreta Deplaz

Mia adressa
Sr. Margreta Deplaz OSF
Xavier Hospital
Dubuque Iowa 52001
North America
USA

Brev 60

J.M.J.
1 – 4 – 71

Cara Sora Elisabeth e familia
Grat ussa eis ei 15 minutas suenter las 8 la damaun. Sche jeu fages il scriver suenter miezdi, 
pudesal lu buca scriver, pertgei ils egls fan aschi fetg mal – il clar sulegl ne electrisch po in 
miu egl buca star ora, leuter egl ei schon endretg, aber cu in ei buca bein, lura ha il auter 
era fetg mal – che saiel strusch ira e era buca leger ne scriver. Aber sco Dieus vul, questa cu-
reisma entira haiel surfriu bia e fetg. Gleiti eis ei Pastgas, viel pia giavischar a Vus tutts cara 
sora, ventireivla fiasta, vegli Jesus a benedir tei e tia familia e emplenir Vos cors cun s.Pasch.

Co va ei cun Vus tutts? Sun tier Vus en pertratgs fetg savens e era en oraziun. Betty 
Derungs, feglia de auc Plazi e Louisa O’Connel Rensch, feglia de onda Millia, vegnan sin 
viseta en la Europa. Era ils 6 – 7 de Zercladur a Sedrun tier la Maria Deragisch-Derungs, 
aber il temps ei quorts, ston essar a Genevra ils 9 de Zercladur, nua chel il tour spetga 
per ellas de puspei ira vinavon, cun aerplane.

Ellas bandunan New York Matg 22, ils 23 arivan a London, lu a Amsterdam, Cologna 
Germany, Munich, Vienna, Florence, Roma (4dis) Genova, the French Riviera, Monte 
Carlo e Nice, van ellas persulas cun in auter e sgolan a Zürich – da leu naven emproven 
ellas de vegnir a Sedrun entuorn 6 – 7 de Zercladur, aber ston essar puspei a Genevra ils 9 
de Zercladur per essar cun il siu group – suenter 3 dis a Paris e lu sgolar a casa a New York 
ils 12 de zercladur. La Betty ha scret a Maria en Englisch, aber sche ella saves buca leger 
quei, ha ella scret a mi e dumendau de scriver ad ella en Romonsch, che ella vegni tier ella 
ils 6 – 7 de zercladur. Quei haiel fatg, speronza che ellas ha survegniu quella brev de mei.

Saveis che onda Cristina ei morta? Vein viu ne legiu quei en ina caseta. Savein nuot 
auter, ella stues esser varga 90 onns.

 Unviern vein giu in grev, bia neif e freit. Aber ussa ei la neif svanida. Salida il Vigeli 
Berther, serecomondi en lur oraziuns, ei fetschi mal de scriver (cun ils egls), aber stoiel 
aunc spitgar 2 meins avon che jeu survegni ils davos plastic glassers. Jeu sun ussa en ina 
casa de nossas muniesas che ein veglias ne malsaunas, haiel in bien zemer persula, cun aua 
caulda e freida – de selavar e in toilete. Tut las soras han quella uissa, essan varga 100. 
La sora Devota vegn tscheu per la stat 2 meins e gida cun la lavur. Haiel giu 6 – 4 bialas 
visetas cun ella, curche ella era tscheu en claustra per ils spirituals exerzezis.
Stoiel pia calar, salidei tutts, Blandina, Blankarda, Mariuschla, Lisabeth, Flurin, Fidel, 
Toni e Vigeli. Vessal schon fetg bugen de udir da Vus. Il temps va dabot e speronza che 
mes egls vegnan megler, cun il egl da maun seniester saiel schon scriver, aber il auter egl 
ei buca endretg, il doctor sa buca tgei, igl ei buca glacomia. Aber puspei sco Dieus vul, 
sia veglia daventi.
Pia seges salidei, ina biala fiasta de Pastgas.
Tia Sora e onda
Sister Mary Margreta Deplaz

Mia adressa:
Sister Margreta Deplaz
Holy Family Hall
3340 Windsor Ext.
Dubuque, Iowa 52001
North America
USA

Brev 61

J.M.J.
14 – 12 – 72

Mia cara Sora e Toni,
Puspei ei in onn gleiti alla fin – e mes pertratgs sgolan savens a Rueras en vossa casa e en 
quellas de tes affons.

Viel pia a giavischar ina biala e ventireivla fiasta de Nadal. Vegli il carin Affon Jesus 
mirar sin Vus tuts cun s.carezia e emplenir Vos cors cun s.pasch interna.

Agureschel era in legreivel bien niev onn – cun buna snadat, ventira, liunga veta e la 
finala la gloria dil s.Parvis, nua che nus vegnin puspei a sevaser in di.

Co va ei ussa cun Vus, cara sora? Speronza che ti segies ualti sauna sco era tuts tes 
affons. Igl ei schon bi e bien che il Toni stat aunc cun vus e la Blandina sco avon onns 
continuescha a vegnir tier Vus savens e gida empau. Sco jeu hai viu, veis vus fetg buns 
e curteseivels affons. Els tuts vegnen matei schon tier Vus, spezialmein ussa sin Nadal e 
Danief. Jeu vessel era schon fetg bugen tier Vus ensacons dis e gidar a beiber vin, vinars, 
cognac e era migliar peta, nuschs – quella buna ligiongia, pulpa e auter che jeu haiel em- 
blidau ils nums. Pulenta e latg – capuns, castognas ecetera. Viel mai emblidar con buns 
Vus essas stai cun nus duas in 1969. Vegli Dieus a benedir e remunerar vus abuldon-
tamein. La Sr. Elisa ha schon giu scret a mi da sia viseta tier Vus. Ti seges adina aschi buna 
cun ella. Viel continuar e seregordar da Vus duront s.Messa e era en autras oraziuns.

Salida fetg e stain il Sep Fidel, Sep Flurin, lur dunnas – Blandina, Blankarda, Lisabeth, 
Mariuschla, Vigeli e Toni. Els tuts viel seregordar duront s.Messa il di de Nadal.

Haveis bia neif ussa? Matei bia gleut jastra en ils ski lifts. Nus havein debia neif e fetg 
freit, 12 – 13 below zero. Aber nos baghetgs ein adina avunda caulds, di e notg.

La sora Devota, feglia de onda Millia ei era sco jeu 75 onns e la stat vegn ella era a 
retire, quei ei manegiau star a casa en claustra e ver empau pli lev. Ella vul ussa en ses 
davos onns a far bia oraziun en nossa claustra cun adoraziuns avon il ss.Sacrament, 
che ei presents di e notg. Aunc ussa haiel buca survegniu bia cartas ne brevs per Nadal 
e Danief. Vesel schon bugen de survegnir brev da Vus – e da Blandina e Blankarda, sco 
era de tes fegls, aber matei che els tuts han aschi bia lavur e buca temps e era els drovan 
empau ruaus.

Cun mes egls va ei buca bein, mo cun in saiel scriver e leger, aber tut fetg si tier igl egl 
(seniester). Ussa haiel hardening of the arteries (diras veinas de saung) e per quei sa ins 
far nuot. Mo ei vegn pli e pli mender. Era trubel enameiz las ureglias (loose Balance). 
Stoiel ira cun ina canna.

Oz ils 15 viel calar cun miu malscriver e pauper lungatsch. Ier sera, sco era oz, ein mes 
egls propi schliats, bia peina e va ves de veser. Igl ei in bi di, bi sulegl, aber fetg freit e bia 
neif. Haiel aunc entuorn 10 brevs de scriver. Ier haiel survegniu in fetg bi pac d’ina feglia 
dil auc Plazi e era 10 dollars della giuvna feglia dil auc Plazi, la Betty, che fuva stada o 
leu sin viseta cun ina Louisa, feglia de onda Millia. Quellas ein adina fetg bunas cun mei 
sin Pastgas e Nadal.
Stundel schon fetg mal che ti cara sora fuvas buca a casa il di che ellas ein vegnidas tier 
Vus. Tier quellas saveval adina ira sco jeu fus de casa, avon che jeu sun ida en claustra.
Ils pli cordials salits e aguris.
Tia Sora M.Margreta Deplaz

Brev 62

J.M.J.
Matg 17 / 73

Mia cara sora e Toni,
Haiel vus savens en mes pertratgs e era en oraziuns. Speronza che ti sora seges en buna 
sanadat, speziamein ussa la primavera che ei aschi biala – bi solegl, verda tiara e bia flurs 
che ussa flureschan, la primavera ei schon ualti tard – vein giu fetg bletscha aura e ils purs 
savevan buca luvrar ils funs. Avon ensacons dis haiel scret als affons de Rosalia, che han 
schon memia baul piars la mumma e bab. Quei ha stoviu essar fetg grev cun bia lavur e 
aschi bia de mirar suenter. Ves schon fetg bugen, sche il G. Giusep anflas ina buna dunna, 
per quella intenziun fetgel jeu oraziun e di paternos tier il S.Giusep e s.Antoni. 

Bein pia, co va ei cun Vus e tutts e vos cars e buns affons? Mirel mintgadi a vegnir brevs 
ne novas da Vus. Capeschel aber schon con bia lavur en casa de trer si affons e aunc mirar 
suenter tiers manedels e luvrar sin prau, ei schon memia bia. Ves schon bugen de udir da 
Vus tutts tras la Blandina e Blankarda etc. Lavura il Toni aunc adina en la Val Curnera? 
E pos ti cara sora aunc adina far la lavur en casa? Jeu sun fetg engrazieivla a Diu, che jeu 
hai saviu visitar Vus tutts igl onn 69. Quei pudesel buca far pli!

In fegl de onda Millia, Joseph e sia dunna ein i sin viadi ils 11 de Matg (May) per la 
Europa. Vegnan anavos ils 15 de Zercladur. La sia sora Devota ves schon saviu ira cun 
els, vessen pagau tut, aber ella ha buca voliu ira. Da Chicago van els cun in jet airplane 
tocken a Frankfurt, Germany, nua che els han in fegl major, schuldau Donald Rensch. 
Da leu naven pren il Donald siu bab e mumma e siu auto tocken a Sedrun tiers ses parens 
Maria Deragisch-Derungs etc. Speronza che vus saveis era visitar cun els, sco era vos 
affons, Sep Fidel e Flurin e Toni ed era auters. Quels e sia mumma onda Millia eran stai 
fetg buns cun nus – spezialmein ils mes emprems onns en la America. Aunc survegnel 
pacs ne daners dat els. La Annastasia mo scriva a mi quasi savens, jeu crei che ella segi 
buca sauna, in mal cor, zucker e saun ein memia ault. Ela ves schon saviu vegnir suenter 
bara de Rosalia, aber negin hagi scret ad ella de sia mort. A mi ha la Lisabeth de Domat 
scret tut con buna la Lorenzia segi stada cun ella e il davos eis ella morta en sia bratscha. 
Speronza che ella segi en Parvis cun siu bien um Paul. Ge, mintgadi vegn ins pli e pli datier 
la davosa ura. Viel pia calar – lein dir paternos per ina e leutra.
Sin sevaser en Parvis
Cordials salits a Vus tutts. Savens sun jeu el spert en tia biala cuschina e lessal arver quella 
scaffa e prender quei bien te. Da quei saiel anflar nuot en America.
Tia sora e onda
Margreta Deplaz

Brev 63

J.M.J.
August 1 – 1973

Mia cara e buna sora Elisabeth,
Entras ina brev de sora Elisa haiel udiu che ti has schau far operaziun sin tes egls e seges 
propi buca bein. Speronza che ei va meglier ussa. Mintga di seregordel jeu de tei en ora-
ziun, spezialmein duront la s.Messa. Ti has bein bunas feglias che miren suenter, matei 
era che la Lisabeth de Basel ha quitau per tei. Ella e era tias autras feglias tegnan tei fetg 
ault e carezeschan tei zun fetg, quei haiel schon viu, curche jeu fuvel leu sin viseta e quei 
haiel bugen. Gronds salits a tes aschi buns affons e vegli il bien Diu a benedir tei e dar 
agit a ti cara sora e las grazias de purtar la s.Crusch suenter El. Nies Segner ei aschi buns 

e misericordeivels cun nus tutts, sche nus mo clomein tier El e demundein El per quei che 
nus vein de basegns. El teitla e vul dar tut. 

Sco la sora Elisa, scriva eis ella era buca bein, e jeu era buca. Mo treis de nossa familia 
e jeu sun la veglia. Cheu per varga in meins, haiel flu ne cunauras, tuscher fetg e sentel 
propi buca bein. Duas notgs tut enina in grond tuscher e pudeval buca si cul flat – ussa 
temel jeu, sche ei va quella uisa, puspei, che jeu segi datier la mort. Sco Dieus vul, in di 
ston ins murir, jeu sun ussa 75 ½  onns veglia, negin aunc ussa en nossa familia ein vegni 
aschi vegls. 

Matei che Vus veseis il Pader Vigeli Berther enqual ga. Salida El zun fetg, avon 2 – 3 
meins haiel giu scret ad El – aunc ussa negina risposta. La sia buna sora Giuseppa (ne 
sora Blankarda) ei era schon morta. Nus vein schon giu ina biala viseta cun ella a Mustér.

Nus vein giu fetg grondas caliras il meins de fenadur. Vus tutts veis franc legiu de bia 
de nies President Nixon ??? America – America  – (drovas bia oraziuns).
Salida era vies bien Auc Segner. Savens sgolan mes pertratgs en la biala Val Tujetsch e 
en vossa casa. Engraziel dacormein per tut bien fatg a mi tras tei e ils vos buns affons. 
Damondel Diu de benedir e remunerar sur dil tut.
Cordials salits a Vus tutts.
Tia sora e onda
Sister M. Margreta Deplaz

Ora pro me!

Brev 64

October 14 – 73
Mia cara Sora Lisabeth e familia,
Haiel schon daditg neginas novas de Rueras. Aber schon entras la sora Elisa e Lucas haiel 
schon udiu empau sur de tei, sur de tia operaziun els egls e de star el spital giu Cuera 
3 jamnas. Sco Lucas e sora Elisa, eis ti ussa ualti bein, speronza che ei vegni meglier e 
meglier – sche ti mo suondas las admoniziuns dil doctor. Savens sgolan mes pertratgs en 
tia stiva e vesel tei a mirar ord quella fenestra dal vitg en, e franc lura uras ti bia rusaris 
e autras oraziuns per tei ed era per nus tutts. 

Tgi mira suenter tei e ha quitau sur de Tei? Ei il Toni aunc cun tei libers? El para schon 
in bien um che fa bien cun vus. Has sco jeu hai udiu giu ina biala viseta cun Joe e Lizzi 
Wolf? Il Joe ei in figl de onda Millia. Els vivan a North Dakota – quei ei lunsch naven de 
mei. Ussa per treis onns posel buca ira tier els cun Sr. Devota, pervia de mia sanadat. Sun 
propi buca bein – cun egls, ureglias e bia auter, aber cu ins ei 75 ½ onns sto ins schon saver, 
che il tgerp rumpa giu e forsa gleiti arriva la ura de murir. Per 3 meins sun stada malsauna 
e bunamein murir cun gronda tusch – mal il pez e buca puder si cul flat, prinzipalmein 
la notg ecetera. Ei va fetg ves de scriver e patertgar e bia sin la gnarva. Aber haiel bien 
avunda e sitgei sto ins ver e endirar sin quei mund tocken che arrivein tier la mort. Lein 
pia urar e far bia oraziun che Dieus deti a nus tutts las grazias, forza e curascha de salvar 
las nossas olmas per il Parvis, e lu aunc tutts sevaser in leuter e ludar, benedir engraziar 
Diu per gidar nus vinavon, tocken tier El en gloria perpetna.
Jeu duesel era scriver al Pader Vigeli Berther OSB. Quel ei staus  aschi buns cun mei quei 
di a Mustér, schiglioc crei jeu che jeu fus vegnida fetg malsauna. Dieus benedeschi e re-
munereschi El 100 e 1000 ga. Salida el zun fetg cu el vegn a Rueras. Igl ei schon trest che 
Maria Deragisch-Derungs ha piars in aschi bien um e lu aunc suenter in giuven fegl tras 
in cametg. Haiel schon giu scret ad ella, aber mai udiu dat ella. Stundel fetg mal per ella 

e haiel unfriu biaras masses e oraziuns per ella e siu bien um e fegl. Ge, quella uisa va ei 
sin quest mund, sche mo ins salva la olma per Diu e Parvis e lu ei tut endretg e bien. Jeu 
tratgel da Vus savens e stun mal che nus essan aschi lunsch naven in de leuter. Aber savens 
duront Messa van mes pertratgs e oraziuns els senteris de America (Martha), Sedrun e 
Basel. Nus vein giu in ualti bien onn, aber pauca meila, pears, la primavera fuva memia 
freida e bletscha. Salida tutts tes bials e buns affons, speronza che els tutts restien buns e 
fan bia oraziun e lu survegnan els ina buna finala ura de murir. Ves bugen de udir da Vus 
– tes fegls e tias feglias. Aber saiel mai engraziar a Diu avunda per dar a mi la caschun de 
visitar Vus tutts e la biala patria Svizzera e temps de ira e urar ne cantar il s.Uffezi. Puspei 
oz in stupen bi di. Co va ei cun ils Deplaz? Jeu ves bugen che Giachen Giusep maridas 
ina buna femna, gleiti, sco era tard il Gion Paul e Toni de Curnera. Aunc inaga engraziel 
dacormein per tut bien fatg a mi quels cuorts dis a Rueras. Viel continuar e seregurdar 
Vus tutts en oraziun e lu in bi di esser ensemen en la Patria celestiala cun il bein Diu.
Cordials salits e tut bien
Sr. Margreta Deplaz

Brev 65

J.M.J.
Dec. 8, 73

Mia cara Sora Lisabeth e familia,
Savens sgolan mes pertratgs a Rueras cun tei e tutts vos affons e era seregordel savens da 
Vus tutts en mias oraziuns e duront s.Messa. Speronza che ti cara Sora seges ussa en pli 
buna sanadat, suenter esser stada aschi ditg el hospital giu Cuera. Co va ei ussa cun tes 
egls? Speronza meglier che cun ils mes.

Il temps va aschi dabot e quest onn ei gleiti alla fin. Viel pia scriver a Vus e giavischar 
ina biala ventireivla fiasta de Nadal. Vegli il carin Affon Jesus mirar sin Vus cun s.carezia 
e emplenir Vos cors cun dar s.pasch e letezia interna. Agureschel in legreivel bien neiv 
onn cun buna sanadat, ventira, liunga veta e tut bien e la finala la gloria dil s.Parvis, cun 
nies bien Diu e tutts ils nos, bab, mumma e fargliuns ecetera.

Haiel udiu nuot de Vus igl entir onn vargau. Mo la sora Elisa e Lucas scriven a mi. 
Haiel schon scret a Rueras, suenter che jeu hai udiu che la buna Rosalia ei morta, haiel 
aber udiu nuot dat els. Mo la Lisabeth de la Lisabeth de Domat ha schon giu scret co tut 
quei ei iu. Ella ei morta aschi dabot en la bratscha della Lorenzia. Jeu stun schon fetg mal 
che quels affons han piars bab e mumma, els che fuven aunc buca vegls. Speronza che els 
segien enta parvis. Savens fetgel oraziun tier s.Giusep che il nev Giachen Giusep anfli ina 
buna dunna, schiglioc vegn el franc gleiti persuls – e quei ei buca bien. Era fetgel il madem 
per il tiu Toni, che el era survegni ina buna dunna. Nus duessen mai bandunar oraziun, 
pertgei Dieus auda tut e vul che nus dumendeien El per quei che nus vein de basegns, ne 
tgei che nus giavischein, ne duvrein. 

Co va ei cul Fidel? Ha el ussa pli bia affons? Jeu les che Dieus deti ad El aunc plirs af-
fons cun buna sanadat. El e sia dunna ein aschi buns e vevan 2 aschi bials e buns affons, 
curche jeu fuvel leu. Cordials salits ad els e affons. Quels ston essar ualti gronds e bien 
agit en casa cun la mumma e era per il bab. Dieus benedeschi Vus tutts e dai las grazias e 
agit sur tut: ura e lavura. Jeu seregordel schon aunc tgei biala casa il Flurin e Fidel han. 
Salits dacormein era al Flurin e sia buna dunna e affons, engraziel fetg per vegnir suenter 
nus a Goeschenen cun tiu auto, quei ei stau stupen, ira sur alps e montognas. Ussa ei quei 
tut in aschi bien siemi vargau, aber en pertratg saiel buca emblidar e engraziar avunda 
per tut vies bien fatg a nus duas. Roghel Diu de benedir Vus e remunerar Vus a milliun 

e che tut vossa lavur mondi bein. Sun aschi leda e engrazievla a Diu per dar a mi quella 
chischun de aunc inaga veser Switzerland e Vus tutts avon che jeu mieri. O con bugen la 
sora Marta ves giu quei. Aber ella ei schon en in meglier plaz cun Diu enta Parvis. 

Ti cara sora Elisabeth has schon era duas bunas feglias a Rueras, che gidan tei aschi bia 
sco ellas san ne pon. Lur affons ein gleiti gronds avunda de gidar empau cun la lavur. La 
Rita aber, ha il pli bien e bi enta Parvis. Ella sto buca ira atras questa paupra val de larmas. 
Lavura il Toni aunc en Curnera? Oz ei vegniu en miu tgau che forsa il Toni termes a mi il 
Calender Ramonsch, inaga per onn – quei ves jeu fetg bugen de leger e aschia buca em-
blidar tut il Ramonsch. Jeu crei che jeu vivi buca pli che in onn …… Engraziel dacormein.

Co va ei cun la Blandina? E cons affons ha ella ussa? Quella fuva aschi buna cun 
Vus cara sora Lisabeth, ina aschi schubra e luvrusa e da buna luna. E tgei bials e buns 
affons. La Blancarda ei in tec pli lunsch naven – aber ha franc empau pli lev depi che els 
ein persuls – bab e mumma e affons. Quei ei era ina stupenta buna familia de Dieni. La 
Mariuschla de Trun era vesa ora ina buna e biala dunna e mumma, in bien um e biala 
habitaziun. Dieus benedeschi Vus tutts e dar a Vus tutts pasch e carezia per Diu e in per 
leuter.

Cun la paupra Maria Deragisch eis ei schon iu schliet. Piars il Valentin avon presapauc 
in onn e ussa il pli giuven Linus, mo 12 ne 14 onns vegls, in aschi bien e buntadeivel affon. 
Jeu stundel aschi fetg mal per ella – quei ei schon trest. Haiel survegniu brev dat ella, lu 
savevan  els aunc buca tgei ei daventau cun il buob. Aber quel ei schon enta Parvis. Dieus 
ei buns e tutpussents – han anflau il rosari en siu sac.

Ils 24 de quest meins sun jeu 76 onns veglia, la Marta ei schon morta igl onn 1956 
– miu temps de ira sto schon essar datier. Sundel buca bein a stroke en il egl de maun 
dretg e hardening of the arteries en omisdus egls e fetg sin la gnarva. Aber sco Dieus vul, 
sia veglia daventi. Haiel tscheu avunda e nuot selementar. Havein mo in tec neif e buca 
memia freit. Damaun ei la fiasta della Imaculata Maria. Viel seregurdar de Vus tutts en 
oraziun e duront s.Messa. Salidei era la Lisabeth de Basel e Vigeli. La Lisabeth ha schon 
ina belezia stupenta casa a Rueras.
Restel pia cun ils pli cordials salits e aguris.
Bien di bein onn, dai biemaun
Buna notg e Ludaus sei Jesus Christus
Semper sei ludaus
Tia sora e onda 
Sister M.Margreta Deplaz

Brev 66

J.M.J.
15/4/74

Cara Sora Elisabeth e familia,
Vegli Jesus, la qualla fiasta che nus vein zelebrau ier, Jesus levaus da mort en veta, vegn 
schon a benedir Vus tutts cun spezialas grazias e benedicziuns ed emplenir Vos cors cun 
s.letezia e la pasch che El ha meritau a nus entras sias grondas peinas e dolurs de sia 
dolorusa via della crusch e mort.

Haiel giu scret a Vus ina liunga brev sin Nadal, aber haiel udiu ne survegniu nuot da 
Vus. (Vevel giu dumendau il Toni de termeter a mi il calender ramonsch, aber nuot). 
Speronza che questas lingias anflien Vus tutts en buna sanadat – giavischel a Vus tutts 
bien sin quest e l’auter mund. Miu maun trembla aschi fetg che posel strusch scriver, ils 
egls era ein fetg schliats – bia peina – aber tut per amur de Diu e il salit de olmas.

Oz havein in bi e cauld sulegl, aunc ussa havein giu ina paupra primavera, freit e 
bletsch. Matei che Vus legis schon en casetas dellas stermentusas disgrazias che Dieus 
lei daventar, tornados, tiaratriembel, auas, cyclons etc. Mellis carstgauns morts e pli che 
mellis han nuot, negina casa e mo quei che vevan si dies. Da quei ei aunc ussa buca scha-
begiau tscheu, nua che jeu sun en Dubuque. Aber ins sa mai cu Dieus vegn a piarder sia 
pazienzia. Avon biars onns ha in nies uestg benediu Dubuque sin speziala moda – avon 
quei vevan ei era bia disgrazias grondas. Dalla sora Elisabeth haiel aunc ussa buca udiu, 
ella fuva adina fetg fideivla de scriver sin Pastgas. Speronza che ella segi buca malseuna, 
cun tuttas sias malsognas saves ella schon murir cun ina ga.

Saiel buca bia tgei scriver, aber vegli il Tutpusent Diu conceder a Vus tutts ina legreivla 
e ventireivla veta e in bi sevaser tutts ensemen cun ils nos en il sogn Parvis. Roghei era per 
mei! Co va ei cun il Pader Vigeli Berther suenter sia opreaziun dils egls? Jeu haiel schon 
dau risposta sin quella sia brev che El ha giu scret a mi il di avon che el ei ius giu Cuera. 
Speronza che el ha giu pli bien cletg che jeu. Haiel detg bia oraziuns per El – sco era per 
Vus – mes pertratgs sgolan savens a Rueras – con buns Vus tutts essas stai cun nus – sin 
speciala moda per mei. Dieus paghi e remunereschi Vus rehamein. Aber vesel schon bu-
gen de udir da Vus enqual ga. Salida per mei la tia buna Blandina, quella era aschi buna 
cun gidar tei cun tia lavur. Era salidel la Blankarda de Dieni. Jeu stun aunc adina mal che 
hai buca podiu ira entuorn pli bia, sco si Mulinatsch, Craps e Giuf, haiel bialas e bunas 
memorias de quels plazs cun bab e mumma e fargliuns, las alps – montognas etc. Aber 
haiel buca astgau ira, miu cor senteva buca bein. Sche mo jeu haves podiu star ina autra 
jamna. Aber suenter ira naven Basel per Hof, Germany, sun vegnida malsauna, stoviu 
star en letg 4 – 5 dis. Sun leda che la sora Maria, ina sora de malsauns fuva cun mei. Il 
miu doctor della America veva dau ad ella medischinas che el ha tertgau che jeu ves de 
prender. Era il doctor de Hof, Germany, ha dau a mi pillas e detg de star en letg e buca 
tschintschar, gnanc de bas, mo sin pupi e cun rispli. Forsa che igl ei stau il meglier de ira 
naven la Svizzera lura.

Salida tes fegls e Lisabeth e Mariuschla. Emblidel mai con buns vus tutts essan stai 
cun nus. Vegni Dieus a benedir e remunerar Vus tutts sin speziala moda. Oz ils 16 eis ei 
puspei in belezia di, cauld e bi sulegl.

Mintga ga cu jeu mon en miu zemer, mirel la meisa per brevs da Vus. (Aber, na!) Jeu 
level meter questa brev sin posta ussa grat avon gentar.

Jeu viel continuar a far oraziun per Vus, che nus tutts seveseien in di en parvis. Giavi-
schel dacormein tut bien per Vus tutts.
Tia sora e onda
Sr. M. Margreta Deplaz

Brev 67

1975
Cara Sora Lisabeth
Jeu hai speronza che ti cara sora senties usa bia meglier. Haiel tei savens en mes pertratgs 
e en oraziun. Jeu savens seregordel con buns vus esas stai cun nus duas igl onn 1969. Jeu 
sun propi buca bein. Saiel buca durmir senza prender ina pela, ils mauns tremblan fetg 
e hai sin la gnarva. Ils egls ein paupers, cun in vesel nuot e leuter vegn mender e mender. 
Igl onn vergau fuvel pisada 150 funs e ussa sun 115 funs, sche vus vesais il Pader Vigeli 
Berther, di ad el co yeu sun e pertgei yeu pos buca scriver, ne saiel buca scriver pli – perquei 
saiel buca ne dar risposta sin sia brev. Vigeli Berther, Disentis 7180. Quel era stau fetg 
buns cun mei. Emblidal mai.

Salidel vos affons e lur affons, giavischel a Vus tutts ina biala fiasta de Pastgas cun bia 
grazias e s.Pasch.

Igl emprem pupi vevel scret avon ina jamna e ussa eis ei quella uisa, saveis franc buca 
leger, aber sco Dieus vul. Seregordei mei en vosas oraziuns. Tut tremblar a fetg sin la gniar- 
va, fetg schliata. Jeu les de scriver autras brevs, aber saiel ne posel far nuot. Speronza che 
Vus tutts veis pli bien. Salida era il bien Pader Vigeli.
E sin seavser enta Parvis. Di quei alla Maria Deragisch.
Ora per me!
Sister Margreta Deplaz

PS Avon in onn fuvel 150 funs, ussa sundel 107 funs.

Anna Maria Jacomet (1889–1970) emigrada 1920

Jacomet Anna Maria (1889–1970), feglia 
d’Alfons Maria Jacomet (1851–1899) e da 
Barla Turtè Bearth (1857–1918). Ella ei par-
tida sil bastiment Kroonland dad Antwerpen 
ed arrivada ils 26 da november 1920 a New 
York. Leuen serenda ella a Minnesota tiegl 
aug Giusep Antoni Bearth a St.Paul. Tumaisch 
Beer (1877–1966) scriva sur dad ella igl atun 
1923: L’Onna Maria Jacomet vegn ualti darar 
tier nus, lezza ei lu anzi pli da fin e fa rauba.

L’Anna Maria ha maridau 1927 il farmer 
Jacob Caduff (1896–1972), oriunds da Lum-
brein ed emigraus 1920. Igl onn 1930 fuvan 
els sesents a Ramsey, New Canada en Min-
nesota.

La brev da 1928, il schaner – brev 01
L’adressa ei Flurin Huonder 
da Sedrun. Quei ei igl aug Sep 
Flurin Huonder (1857–1934) 
che veva maridau l’onda Barla 
Catrina Jacomet (1856–1897) 
e giu quater affons, la Bene-
dicta (1889–1973), il Nicolaus 
(1890–1937), l’Onna Maria 
(1892–1957) e la Barla Cre-
senzia (1896–1936).

Car aug e cusrins, igl ei gia 
vargau ina jamna dapi che jeu hai scret als mes da casa ed a vus tertgavel era 
scriver l’auter di. Mo ei vegn traso enzatgei denteren ch’ins stauscha puspei 
d’in di sin l’auter.

Schegie ch’igl onn veder ei gia vargaus ed il niev ha priu si’entschatta, matei 
cun empau bien ed empau schliet, lein nus tuttina era ver augurau a vus tuts 
in legreivel onn cun pasch, ventira e buna sanadad a tuts ensemen sin quest 
mund e sin l’auter il sogn parvis.

Nus havein passentau Nadal e Daniev ch’ins ha strusch saviu, sch’ei seigi 
stau fiasta ni buc. Quellas fiastas, sch’ei fuss tuttina, fuss ins schon pli bugen 
tier vus. Co va ei cul pauper Clau? Quei ei il fegl Nicolaus Giusep dil Sep 
Flurin, naschius igl onn 1890. Matei tuttina? Ina gronda crusch sin quest 
mund, mo sche vus pudeis purtar cun pazienzia, sche haveis in grond meret. 
Mo enqualga tratg’ins schon ch’ei seigi strusch pusseivel. Mo Niessegner dat 
mai dapli che quei ch’ins po purtar.

Danievs sai jeu buca tgei scriver. Jeu hai la speronza ch’els hagien era schau 
leger vus la brev che jeu hai scret ad els. Il Flurin Monn-Riedi (1896–1988) ei 
ier staus cheu ed havess bugen giu che jeu vegness ora a gidar ora els. Ei han 
puspei in pop, il sisavel ed havessen era da cor priu ina poppa. Pervia dil fatg 
da sora Maria Giuseppa Jacomet, ledia (1895–1925) per miert, haiel scret ad 
ellas, sco jeu scrivel era il medem a vus. Vus saveis dar giu ad els per quei prezi 
che vus veis scret. Sco vus veis scret eis ei buca pli il medem sco ei era avon 
onns. Cheu vegn ei era nuota meglier, anzi.

Co stat ei cul nuegl? Han ei ussa si el e tgei vegn ei per in? Pervia dil resti 
da casa saveis vus il meglier, sch’ei cunvegn da far ingant ni buc. Forsa ch’els 
lessen prender giu per in raschuneivel prezi.

Car aug, buca schei ir aschiditg, avon che dar risposta sco jeu. Ha la Be-
nedicta famiglia? La Benedicta ha maridau 1921 il Tumaisch Berther (1891–
1958). Els han giu negins affons. Co va ei cun els? Co va ei cun la Cresenzia 
e siu car? La Cresenzia ha maridau 1927 il Gaudenz Caduff (1898–1971). 
Matei gleiti pops che bragian. Co va ei cun siu mistregn?

Haiel la speronza che questas lingias anflien vus tuts en buna sanadad, sco 
quei ch’ellas bandunan nus. Restein cun salidar vus tuts da cor
vossa niaza, nevs e cusrins
Marie e Jack
Stai cun Diu e salids a tut tgi ch’empiara suenter.

1939, Shakopee, ils 21 da mars – brev 02
Cars da casa e cars vus tuts,
Finalmein vegnel da scriver in per lingias sur da nies sesanflar.

Nus essan ussa pulit sauns. Jeu sundel aunc buca propi ferma. Cu nus ha- 
vein retschiert vossa brev, erel jeu el spital. Jeu haiel stuiu schar far in’operaziun 
dil begl tschiec. Jeu sundel ida ils 9 da fevrer e stuiu star duas jamnas. Ils 
emprems treis dis sundel jeu buca sesentida grad bein. Cura che jeu erel ina 
jamna a casa, sche haiel pigliau la grippa, aschia che gliez ha era puspei teniu 
anavos mei. Il Jack, miu um, sesenteva era buca ton bein, aschia ch’ei era mo 
la Dorothy (1928– ), nossa feglia, che sesenteva bein. Basta, lein engraziar 
a Niessegner che jeu haiel saviu turnar anavos ed ussa sesentel jeu mintgadi 
empau meglier. Il Jack ei ussa era pulit. Quei temps hai jeu teniu la Dorothy 
a casa. Vus sesmarvegliasses sche vesesses tgei luvrusa ch’ella ei. Jeu vess mai 
cartiu! Enzacons dis hai jeu stuiu tener ella a casa.

Mias quinadas han era fatg bien. Ussa eis ei aunc in grond deivet da pagar. 
Il spital ed il miedi han custau pli che 200 dollars.

La pagaglia che Jack ha giu per in per meins ein ei schon i giu per 15 dollars il 
meins. Quei ei era puspei ina brava frida. Ussa eis ei in auter che camonda e quel 
capescha nuot vid vaccas, mo sa far crer il patrun cun cugliunarias e manzegnas.

Il Jack e ses frars ein tut confus. Els ston perver las vaccas cun fretg marsch 
e las vaccas dattan buca latg e mo ils buobs ein la cuolpa.

Aschia saveis vus tertgar sco nus: nus stuein puspei naven da cheu. Sch’els 
fagessen brav malrecli e fagessen bravas baraccas, sche fussen ei schon pli  

beinvegni. Mo quei fagein nus buc. In frar va schon l’autra jamna sin in plaz 
ch’el veva luvrau avon. Speronza che Niessegner gidi era nus puspei tier enza-
tgei che nus saveien far nies viver. Schei paternos per nus, cara onda Tina. 
Seregorda da nus en tias oraziuns!

Si a St.Paul, ton sco jeu sai, ein ei tuts sauns. Il Plazi Hendry (1879–1943) ei 
staus grev malsauns, mo ei va ussa pulit cun el. Sco vus veseis, sche hai jeu scret 
ina brev al mistral Vigeli Berther-Flury. Speronza ch’ei seigi endretg quella ga.

In grond engraziament per la foto dils spusai. Tgei plascher ch’ei ha fatg a 
mi! Contas ga che jeu hai schon mirau sin quella foto, saiel buca dir.

La Barla Monn-Flepp (1918–2004) vesa era o fetg bein. Il Giusep Monn-
Flepp (1914–1998) fa fetg endamen siu bab, mo semeglia schon era sia mum-
ma. Paupra schania che ha stuiu bandunar ses pigns affons aschi baul. Mo 
Niessegner banduna buca ils orfens.

Jeu havessel bein enqual caussa da schar cuser, sche fusses pli damaneivel.
Nua ei Hedvic? Tgei lavur sto ella far? Ha ella buca pli tschaffen d’ir en 

claustra? Quel che ha maridau la Maria Derungs (1913–1996) ei quei in fegl 
da Manuel Deragisch? La Maria ha maridau il Valentin Deragisch (1914–
1972), fegl da Gion Antoni Deragisch (1872–1935) e Maria Benedicta Venzin 
(1879–1950). Co stat ei cun il calender? Nus spitgein vess sin el. Il Jack sa 
schon leger, mo buca scriver, gliez ei tissi. Cun quei che stuein ualti segir puspei 
ir naven da cheu, sche havein nus fatg il meini da cumprar in plaz, enstagl da 
pagar adina in grond tscheins.

Aschia havein nus forsa zacu in plaz che savein dir: quei ei nies. Sch’ei fuss 
buca memia grev, sche havessen nus schon bugen, sche ti Giusep e Barla saves-
ses pagar e havessen era bugen ils daners ch’ein sin la banca.

Tuttavia, sch’ei havess da vegnir uiara, sch’eis ei ualti grev da schar vegnir 
anen zatgei. Quei valanuot Hitler ha mai avunda. Aschia, sch’ei havess da 
schabegiar zatgei, sche tarmettei els avon ch’ei seigi memia tard. Mo lein ver 
speronza che Niessegner pertgiri.

Co va ei cun vus tuts? Co va ei cun tei, onda Tina? Speronza che ti sesenties 
meglier. Co stat ei cun in « baby »? Stoiel forsa gleiti vegnir a far madretscha? 
Matei che ti dias schon, quella ha ina detga frehadad. Mo has schon raschun! 
Sche nus fussen pli maneivel, sche matei che stuesses schon udir enquala.

Pervia da quellas cozzas porta buca ora. Quei ei memia tard ed avon ch’ei 
seigi en cheu vegn ei aunc pli car.

Viel calar per quella gada cun la speronza che questas paucas lingias anflien 
vus tuts en buna sanadad sco quei ch’ellas bandunan nus.
Restein cun da cor vus tuts salidar.
Vossa sora, quinau, quinada, onda, cusrina
Marie, Jack e Dorothy
Stei cun Diu e salids a tut tgi che damonda suenter.

La descendenza
Anna Maria Jacomet (1889–1970) oo Jacob Caduff (1896–1972) da Lumbrein
Affon: Dorothy (1928– )

Las duas brevs dalla Anna Maria Caduff-Jacomet

Brev 01

St. Paul den 4 Januar 1928
Car Aug e Cusarins.
Schon puspei vargau ina jamna de pi ch’jeu hai scret als mes de casa ed a Wus tertschavel 
era scriver lauter di, mo ei vegn trasor zitgei denter en ch’ins beta puspei in di sin tschel.

Sche gie ch’igl on veder ei schon vargaus ed il niev ha priu sia entschata matei cun 
empau bien ed empau schliet. Lein nus tutina era ver agurau a Wus tuts in ventiraivel 
niev, pasch, ventira, buna sanadat tuts essemen sin quest mond e sin lauter il s.Parvis.

Havein pasentau Nadal e Daniev ch’ins ha strusch saviu sch’ei segi stau fiasta ni buca, 
quellas fiastas sch’ fus tutina fus ins schon pli bugien tier Wus. Co va ei cun pauper Clau, 
matei tutina? Ina gronda crusch sin quest mund, mo sche Wus pudeis purtar cun pazien-
za, sche haveis in gron maret. Mo enqual ga tratg ins schon ch’ei segi strusch puseivel, 
mo Niesegner dat mai de pli che quei ch’ins po purtar.

Danievs Saiel buca tgei scriver. Jeu haiel speronza ch’els hagien era schau legier Wus la 
brev ch’jeu haiel scret ad els. Il Flurin Monn ei staus tscheu jer e haves bugien giu ch’jeu 
vegnes ora gidar ora els. Ei han puspei in pop il 6, havesen era priu de cor ina popa.

Pervia dil fatg de Sora Giusepa p.m. haiel era scret ad ellas sco quei ch’jeu scrivel era 
Wus il madem. Saveis dar giu ad els perquei prezi che Wus haveis scret. Sco Wus haveis 
scret eis ei schon buca il madem pli sco ei era avon ons. Tscheu vegn ei era nuota meglier, 
anzi.

Co stad ei cun il nuegl, han ei si el ussa e tgei vegn ei per in.
Pervi det il resti de casa saveis Wus il meglier sch’ei cunvegn de tener farkantel ni buc.

Forsa ch’els lesen prender giu per in ruschaneivel prezi.
Car Aug, buca schai ir aschi ditg avon che dar risposta sco jeu. Ussa onda Meia fai vina-
von schiglioc sas far onda buna sin compra sco onda Tina.

Ha Benedicta Famillia, co va ei cun lez. Co va ei cun Cresenzia e siu Car (matei gleiti 
pops che bragien). Co va ei cun siu mistregn?

Haiel speronza che questas lingias anflien Wus tuts en buna sanadat, sco quei ch’ellas 
nus bandunen. Restein cun de cor Wus tuts salida
Wossa Niaza Nevs e Cusarins
Marie e Jack

Stai cun Diu
salits a tuts tgi empiara suenter 

Brev 02

Shakopee, ils 21 da mars 1939
Cars de Casa, Cars Wus tuts.
Vinalmein vegnel de scriver imper lingias sur de nies sesenflar.

Essen pulit sauns ussa. Jeu sundel eun buca propi ferma. Cur che nus havein ritschiert 
vossa brev, era jeu el spital. Haiel stoviu schar far ina opraziun dil blindarm. Sundel ida 
ils 9 de Favrer, stoviu star 2 jamnas. Haiel buca santiu grad bein ils emprems 3 dis. Cur 
ch’jeu eral ina jamna a casa, sche haiel pegliau la grippa, aschia che gliez ha era pusepi 
teniu anavos mei. Il Jack senteva e buca ton bein, aschia ch’era mo Dorothy che sente-
va bein. Basta, lein engraziar a Niesegner, che haiel saviu turnar anavos ed ussa sentel 
mintgadi empau meglier. Il Jack ei era pulit ussa. La Dorothy ha teniu casa quei tems. 
Wus scheschmarvegliases sche vases tgei luvriera ella ei. Jeu ves mai cartiu. Enzacons dis 
haiel stoviu tener ella a casa.

Mias Cuinadas han era fatg bien. Ussa eis ei eunc in gron daivet de pagar. Il spital ed 
il Doc ha custau pli che 200 dalers.

La pagaglia che Jack ha giu per imper mains ein ei schon i giu per 15 Dalers il mains. 
Quei ei era puspei ina brava frida. Ussa eis ei in auter che camonda e quel capescha nuot 
vit vacas, mo sa cun cugliunarias e manzegnas far crer il patrun.

Il Jack e ses frars ein tut confus, ston parver las vacas cun fretg marsch e las vaccas 
daten buca latg, mo ils buoz ein la cuolpa.

Aschia saveis Wus sco nus tertgar, che nus stuein puspei naven de cheu.
Sch’els fagiesen brav malregli e fagiesen bravas baracas, sche fussen ei schon pli bein 

vegni, quei era ei tscheu en nossa casa. Mo quei figiein buc. In frar va schon lauter jamna 
sin in plaz ch’el haveva luvrau avon.

Nus speronza che Niesegner gidi era puspei tier enzitgei che nus saveien far nies viver. 
Schei paternos per nus. Cara Onda Tina seregorda da nus en tias oraziuns.

Si a St.Paul, ton sco jeu sai, ein ei tuts sauns. Il Plazi Hendry ei staus grev malsauns 
mo ei va pulit ussa cun el. Sco vesais sche haiel scret ina brev al Mistral, speronza ch’ei 
segi endretg quella ga.

In gron engraziamen per la foto dils spusai. Tgei plische ch’ei ha fatg a mi. Condas ga 
jeu hai schon mirau sin quella foto, saiel buca dir.

La Barla veza era o fetg bein. Il Giusep fa fetg endamen siu bab, mo sameglia schon 
era sia mumma. Paupra schania, che ha stoviu badunar ses pins affons schi gleiti. Mo 
Niesegnar banduna buca ils orffens.

Jeu havesel bein enqual causa de schar cuser sche fuses pli manaivel.
Nua ei Hetvic? Tgei lavur sto ella far? Ha ella buca tschafen pli det ir en claustra? Quel 

che ha maridau la Marie Derungs ei quei in fegl de Manuel Deragisch? Co stat ei cun ils 
calenders, spitgein ves sin els, tutavi il Jack. Leger sa el schon, mo buca scriver, glez ei tissi. 
Havein fatg si il maini, cun quei ch’ stuei ualti segir puspei naven da tscheu, sche havein 
fatg il meini de cumprar in plaz, enstagl de pagar adina in gron tscheins.

Sche forsa zacu havein in plaz che savein dir quei ei nies. Sch’ei fus buca memia grev, 
sche havessen schon bugien sche Ti Giusep e Barla saveses pagar, havesan era bugien ils 
danes ch’ein sin la banca.

Tutavia sch’ei haves de vegnir uiara, sche eis ei ualti hart de schar vegnir anen zitgei. 
Quei vala nuot Heitler ha mai avunda. Aschia sch’ei haves de schabiar zitgei sche termetei 
els avon ch’ei segi memia tard. Mo lein ver speronza che Niesegner partgiri.

Co va ei cun Wus tuts, co va ei tei Onda Tina speronza che senties meglier. Co va ei 
Tei Babi? Stoiel forsa gleiti vegnir a far Madretscha. Matei che Ti dies schon, quella ha 

ina detga frehadat, mo has schon rischun, sche nus fussen pli manaivel, sche matei che 
stuesses schon udir enqualla.

Pervia de quellas coza porta buca ora, quei ei memia tart ed avon ch’ei segi en tscheu, 
vegn ei eunc pli car.
Wiel calar per quella gada cun la speronza, che questas paucas lingias anflien Wus tuts 
en buna sanadat, sco quei ch’ellas nus bandunen.
Restein cun de Cor Wus tuts salidar.
Wossa Sora, Cuinau, Cuinada, onda, Cusarina
Marie Jack u Dorothy

Stei cun Diu, salits a tut tgi che damonda suenter.



655 

Martin Werth (1893–1973) e  
Margreta Werth (1886–1965) emigrai 1921

Derivonza
Ils emprems Werths ein nudai gia 1666 el cudisch da battens e 1669 el cudisch 
da mortoris. Derivonts ein els dalla Val S. Pieder e Tieni Wyrdt ei vegnius prius 
si sco vischin da Tujetsch igl onn 1609 per 21 guldas. La scripziun variescha culs 
onns e daventa lu a Werth. Aschia: Wirt, Würth, Virt, Virdt, Woerth e Wirth. 
Da 1700 naven ei il diember da Werths pli u meins constants. Els ein plitost stai 
quels dadens igl uaul, il Vigeli Werth (1860–1917) vegn nudaus 1884 sco vischin 
da Gonda/Sedrun. El veva maridau la Margreta Cristgina Schmed (1850–1904) 
ed ein ils geniturs dils dus emigrants americans, il Martin 1893 e la Margreta 
1886. Il frar vegl veva num sco’l bab Vigeli Giusep ed ei naschius 1884.

Ell’America
Da Silvester digl onn 1920 han il Martin e la Margreta ensemen cun aunc au-
ters Tuatschins bandunau la patria. Ils 5 da schaner digl onn 1921 semettan els 
a Cherbourg en Frontscha silla mar e cul bastiment Adriatic arrivan els ils 15 
da schaner a New York. Ils 18 da schaner ein els lu arrivai  en lur nova patria 
a St.Paul. Tenor la registraziun sil bastiment indicheschan els lur finamira ils 
frars Capeder, Gion e Martin el Contadi da Ramsey, a New Canada el Stadi 
Minnesota. Els han fatg il viadi en cumpignia da dus versai menaders: il Sep 
Monn-Jacomet e sia dunna Rosa. Il Pepi, sco el vegneva numnaus, fuva gia 
dapi igl onn 1906 ell’America. Cun els fuvan era aunc la Benedicta Jacomet 
(1884–1936), sora dalla Rosa e la famiglia dil Tumaisch Beer da Gonda.

Survesta dils emigrants da 1921:
Beer Tumaisch Gonda 06.08.1877 1966  
Beer- Wiesendanger Berta Gonda 03.01.1882 01.07.1950  
Beer Maria Berta Gonda 22.01.1913   
Beer Tumaisch Giusep Gonda 15.02.1914   
Beer Paul Giusep Gonda 06.04.1915   
Beer Giusep Aluis Gonda 18.06.1916   
Beer Stiafen Gonda 06.09.1917   
Beer Onna Maria Gonda 30.05.1919   
Jacomet Benedicta Sedrun 30.07.1884 14.03.1936 
Werth Martin Felix Gonda 25.10.1893 1973 
Werth Maria Margreta Gonda 15.10.1886  1965
Poltera Giusep Sedrun 1895 1973

Il Martin haveva 27 onns e la Margreta 34 onns. Ils emprems onns han 
els viviu e luvrau a St.Paul. Leu han els anflau biars Romontschs ed ina biala 
roscha da Tuatschins, ton ch’els ein stai zaco sco da casa.

Igl onn 1927 han els, il Martin Werth e sia sora Margreta, ch’era denton 
maridada cun Gion Battesta Bass (1888–1964) da Clavadi, cumprau ina farma 

ad Anoka, Minnesota, quei ei circa 18 – 20 miglias naven da St. Paul. Leu han 
els luvrau e tec a tec baghegiau tut ils baghetgs ed indrezs che s’audan tier ina 
beinendrizzada farma. Ina dallas principalas spartas ei il hanletg cun latgiras. 
Mintga di vegn il latg emplenius giu en butteglias e furnius ella vischinonza. 
Lur diember da casas furnidas cun latgiras dumbrava varga 200. Tochen 1954 
lavuran els la farma. La farma vegn vendida ed il Gion cun la Margreta ed il 
Martin gaudan da lu naven la pensiun.

Il Martin ei restaus ledis e vivius ensemen cun la sora, cul quinau e famiglia. 
Leu ha el luvrau e barhau e carezau ses nevs e niazas sco agens affons. La 
Margreta ed il Gion Battesta Bass han giu siat affons, quater buobs e treis 
buobas: Mary, Agnes, John ( –1989), Rosemary, Louis ( –1990), Bernard 
ed Anthony. John e Rosemary ein stai schumellins. Tuts affons han visitau 
la scola St.Ann el marcau d’Anoka. Treis fegls han fatg survetsch militar. Il 
Louis ed il John a Corea, il Bernard els Stadis Uni. Igl Anthony, il giuven ei 
morts d’ina malsogna igl onn 1954. Tus affons ein maridai ed han giu com-
munablamein 23 affons.

Las brevs
Quasi tuttas brevs da Martin Werth ein drizzadas a Gion Antoni Beer-Gieriet 
(1889–1968), numnaus il Toni Bistgaun. Il motiv ei staus quel ch’il Martin e 
sia sora vevan bandunau lur casa sin Gonda, oz casa « La Rosa » , senza sligiar 
si lur tenercasa. Il Gion Antoni ha lu giu l’incarica d’ingantar tut lur fatg. Il 
capital ordlunder ei restaus a Sedrun sin banca ed il Gion Antoni ha sia veta 
ora rugalau cun la banca ils quens da lur fatg. El ha era adina giu da tarmetter 
en l’America la Gasetta Romontscha, il Pelegrin ed il Calender Romontsch. 
Carteivel ei quei la raschun che Martin Werth ha manteniu il lungatg matern. 
El ha adina, ed aunc els onns avanzai, scret tut sias brevs per romontsch, en 
in bien romontsch. 

Gia da giuven mat sunava il Martin harmonica en Tujetsch. Sco ei para ha 
il Martin era en sia secunda patria buca piars il tschaffen per quella musica. 
Per discletg era sia veglia harmonica era barschada cun la casa. Damai che ses 
nevs e niazas demussavan il medem talent ed interess per la musica ei il patratg 
semadiraus tier el da cumprar per els ina harmonica da qualitad svizra. Il Gion 
Antoni ha survegniu la cunzina da procurar per ina harmonica, ina buna, ina 
dallas meglieras.

Il Placi Manuel Deragisch (1913–1996) sco versau musicant ha retschiert 
l’incumbensa da cumprar quella harmonica e plinavon era da far ina chista da 
lenn, per tarmetter la harmonica vi sur mar. Sco las brevs e fotografias attestan 
ei la chista cun il custeivel cuntegn arrivada bein ed endretg ell’America. Giu-
ven e vegl, nevs e niazas, amitgs ed amitgas ein stai fetg incantai dalla biala 
harmonica ord la Svizra. 

La famiglia Bass-Werth ed il Martin Werth han giu cletg. Dis plein sulegl e 
cuntentientscha ein denton sco dapertut sebrattai cun dis umbrivauns e stgirs 
che han fatg grev e fatg panzar els. Martin Werth scriva en ina brev, cura che la 

casa ei barschada giu: Nus havein piars quasi tut dano la curascha. El raquenta 
vinavon da schliatas raccoltas, da schliats prezis e da buca saver vender lur 
products, sco era dalla necessitad per in ni l’auter commember dalla famiglia 
da stuer serender el spital. Mo quei ch’ei carteivel stau per la famiglia il pli grev 
ei, cu els han stuiu schar ira dus dils fegls gest maridai en l’uiara en Corea. Era 
per ils dus auters smanatschava la medema sort.

Igl onn 1954 ei il profund giavisch da Martin Werth secumplenius. Cun Sep 
Monn, il Pepi, eis el semess sin viadi per la Svizra. Tgei legherment da puspei 
veser il car Tujetsch. Cuolms e vals ein restai ils medems, mo igl auter, tgei 
midada! Legreivel era il seveser cun parents e vischins d’antruras. 

Igl onn 1964 ei il Gion Bass-Werth, il bab dalla famiglia morts ed in onn 
pli tard, 1965, la mumma Margreta.

Il Martin ei daventaus persuls, sco el scriva, en ina gronda e biala casa ba-
ghegiada suenter ch’els han giu vendiu la farma. Cun ses 79 onns senta el las 
grevezias da vegliadetgna. Dasperas di el: Ils affons da mia sora fan fetg bien 
cun mei. Il Martin Werth ei morts ad Anoka igl onn 1973.

Las brevs
Il Martin serenda cun sia sora ell’America. La sora Margreta marida, ha fa-
miglia ed il Martin ei il bien frar ed aug e s’unfrescha, lavura e s’engascha per 
ses nevs e sias niazas. El ei in luvrer! Il scrinari Martin ha baghegiau pliras 
casas. 1952 scriva il Tumaisch Beer: «  Il Martin ei in um luvrau giu. »  Igl onn 
1954 viseta el Tujetsch e cun quei va in grond desideri en vigur. 1971, en sia 
davosa brev scriva el:« Dil rest sesentel jeu pulit. Ils affons da mia sora fan fetg 
bien cun mei.»  

En las brevs che suondan plaida il Martin cun plascher da sia America. El 
ei cuntents cun la via encaminada els Stadis Uni. 

1924, il zercladur – brev 01    
La brev vegn da St.Paul ed ei adressada 
als: Stimai vischins! Sundel muort la lavur 
s’entardaus da dar risposta ed hai retschiert 
las suandontas novas. Il Valtgeva sto pagar 
3000.– frs. Quei ei il davos prezi! Ti scrivas 
che nus hagien pagau 900.– frs. Quei ei ver, 
mo havein aunc suenter cumprau ina quar-
ta dil baghetg ch’udeva ad Alfons Jacomet 
(1851–1899). Suten havein fatg mir entuorn e 
lu baghegiau. Insumma, sche jeu lessel quintar 
tut ils daners ni la lavur che nus havein mess 
en, sche vegness ei sil pli pauc 2000.– frs., sen-
za quintar quei che havein aunc carschentau 
il prau. A proporziun sco nus vein cumprau 
lu ni oz, prendel jeu ch’ei seigi buca pli car 
cun 3000.– frs oz che lu cun 900.– frs. Dil 

Il Martin Werth dil  
temps a St. Paul

rest drova ei buca sclarir si pli bia. Sche vus vuleis, veseis vus il meglier sch’ei 
cunvegn ni buc. Pia vossa decisiun! Cundiziuns ein da pagar 1000.– frs ed il 
rest saveis tscheinsir cun 4½ % ni sche vus vuleis pagar immediat tut, eis ei era 
endretg per nus. En tia secunda brev scrivas ti che la seiv seigi tut sederschida 
ed empaglia. Cumpras ti, sche va il cuost persuenter era vi sil cumprader.

Spetgel pia aunc inaga ton pli spert sin risposta, pertgei che vos vischins a 
Valtgeva han era aunc dumandau suenter. Mo igl emprem essas vus, sche vus 
vuleis prender.

Dil rest essan sauns e taffers, sco nus havein era novas da vus leu. Jeu haiel bia 
lavur. Daniev haiel nuot che interessass vus. Salidein vus cordialmein. Il mises 
da Valtgeva ei vegnius vendius ils 15 da fenadur 1924 entras igl administratur 
Gion Antoni Beer-Gieriet a Rest Antoni Gieriet da Gonda.

1933, il december – brev 02
La brev retscheiva il Gion Antoni Beer-Gieriet (1889–1968). El ha funcziunau 
sco administratur dil fatg dils Werths. La brev arriva dad Anoka. Igl ei ussa 
matei circa in onn che vus haveis las davosas novas da nus. En emprema lingia 
augurel in legreivel niev onn en pasch, ventira, benedicziun sin quest mund e 
sin l’auter il sogn parvis.

Miu quinau, il Gion Battesta Bass (1888–1964), ei staus uonn dapi ils 20 
d’october sut docter ed ei aunc ussa buca scosauda. El ha, crei jeu, empau sco 
igl Augustin Soliva (1875–1944) ha giu leu la stad, nueragia ei la malsogna, 
difficultads cun la gnarva. Quater jamnas ha el giu grondas dolurs e saveva ni 
durmir di e notg e pudeva magliar nuot. El haveva principalmein mal in calun 
e mava dalla comba giu sco sch’ei retergess la gnarva. Ussa dapi in per jamnas 
eis ei vegniu dabia meglier ch’el sa silmeins ira in tec entuorn. Aschia tucca ei 
a mi da luvrar per dus ed enqualga dapli. Havein in fumegl, mo ti sas co igl ei 
cura ch’ins lavura cun els, lu fan ei pauc e cura ch’ins ei buca leu fan ei nuot.

Haiel in buob grond che 
vegn mintgadi, cu el sto buca 
ir a scola, sil carr da latg e 
mulscha sera e damaun 7 – 
8 vaccas. Ussa mulschin nus 
24 vaccas ed havein aunc 12 
schetgs e sis cavals. Ina vac-
ca ed in piertg havein aunc 
mazzau. Quei dat dabia lavur 
da rugalar quei mintga di, 
schegie ch’igl ei ranschau en 
tut cumadeivel. Da buentar 
havein nus mai. Denter min-
tga duas vaccas ei in cup cun 
aua ch’ellas san beiber cura 
ch’ellas vulan. Ei vegn adina 

Ils conjugals Margreta e Gion Bass-Werth els 
megliers onns cun lur giuvna famiglia

en aua dafertontier. Mo quei spargna bia lavur. Stalla havein nus ina caulda e 
buna, havein plaz per tut dano siat schetgs.

Dapi dus dis havein nus cheu ina horribla ferdaglia, 20 – 30 grads sut nul. 
Aunc ussa havein quasi nuot neiv – oz neiva ei in tec. Questa stad havein nus 
giu horribel schetg ed aschia era paupers fretgs e dasperas negin prezi. Tochen 
ussa ei quasi aunc adina tut iu engiu ed ei vegn a dar per biars in ualti pauper 
e liung unviern. Per bunas vaccas da maz pagan ei ussa 8 – 10 dollars e magras 
4 – 5 dollars. Avon quater onns pagavan ei 40 – 50 dollars.

Igl ei massa glieud ch’ei aunc senza lavur. Ussa per igl unviern survegnan 
ins pulits umens e quei mo per la spisa. Nus havein denton buna speron-
za ch’ei detti primavera ina midada. President Franklin Roosevelt, democrat, 
(1933–1945) ha fatg bia dapi ch’el ei president. Mo igl ei ualti hanau da reger 
ozildi ina tiara, tuttavia sco l’America. Quella fuva en ina schliata posiziun cu 
president republican Herbert Hoover (1929–1933) ha dau giu. Quei fuss pia 
la situaziun da cheu. Nus essan dil rest adina stai pulit sauns e taffers e quei ei 
la finala il meglier. Daniev che pudess interessar vus, saiel pauc.

Avon circa dus meins havein nus giu cheu ina tresta bara. Ina dalla Lum-
nezia, ina femna maridada da circa 30 onns, ei vegnida smardigliada dad in 
automobil ch’ella ei quasi morta sil plaz. Ella lai anavos igl um ed in affon da 
circa dus onns. 

Ils 6 d’october havein giu cheu sin nies plaz circa dudisch autos cun quasi 
tschunconta Romontschs. Els ein vegni las nov dalla sera che nus savevan nuot 
e saltau e dau cartas tochen las treis dalla damaun. La Margreta haveva quei 
di il di da naschientscha.

Per quellaga stoiel ussa calar. Engraziel a ti perquei che ti has fatg e fas aunc 
per nus – in grond Dieus paghi. Sperel che questas lingias anflien vus en buna 
sanadad. Spetgein era ina liunga e lada brev dall’Europa cun bia novitads e 
nozzas e salidein vus cordialmein.

1939, il mars – brev 03
Haiel gia daditg tertgau da scriver, mo adina vegn ei mess d’in di sin l’auter ed 
aschia va ei – mo oz per franc! Uonn essan nus stai ualti sauns, sco nus sperein 
era il medem tier vus leu. Naven da questa stad haiel empau mal ina comba, 
haiel dau ina strubegiada e stuiu ira tiel miedi. Lez di ch’igl ies dalla schanuglia 
seigi in tec ord siu esser. Haiel aunc mai stuiu star en letg pervia da quei, mo 
biaras gadas haiel bravamein mal. Jeu creiel ch’ei seigi pli bia reumatissem che 
auter. Denton cun la vegliadetgna vegn enqual caussa a dies.

Uonn havein giu empau meglier cul fretg. Ei ha dau pulit diltut. Denton 
vegn ei pagau nuot persuenter e bia caussas san ins strusch vender. Il segal ei 
mo 30 cents il buschel (sco in ster) e salin 50 cents che venda mai sut in dollar 
il buschel.

Unviern havein uonn era giu in pulit, ualti freid, mo buca bia neiv entochen 
il fevrer e lu cuoza ei buca pli aschi ditg. Oz havein nus stupenta aura e las 
vias entscheivan schon a rumper si. En ina jamna, sch’ei va vinavon, havein 
nus terrein. Negin che bragia per la neiv. En in bien meins havein puspei d’ir 

a semnar aveina e terc. In onn ei enqualga liungs, mo el medem temps varga 
ei ch’ins sa buca co.

Oz havein nus survegniu el radio il program dil papa Pius XII e suenter 
dall’Italia. Mintga dumengia survegnin nus per circa in’ura sur dad ina tiara 
dall’Europa. La Svizra ei stada avon treis dumengias, mo haiel buca udiu. 
Ina sera havein nus survegniu Basel, ei fuva tscheiver. A Basel han ei annun-
ziau ch’ei seigi las 4½ dalla damaun e nus havevan las nov dalla sera. Il pli 
bugen teidlel aunc adina ina biala canzun romontscha el radio. Las gasettas 
americanas han gia daditg da scriver pervia dall’uiara ell’Europa. Eis ei aschi 
prigulus ni teman ei ch’ei detti enzatgei, ni eis ei mo fantasias? Ella Gasetta 
Romontscha ei aunc ussa buca bia. Haiel era survegniu novas dil consul sviz-
zer a Washington da tarmetter en il cudisch da militar, mo haiel aunc ussa dau 
negina attenziun.

Per quella ga saiel ussa pauc auter tgei scriver. Ils Beers, Tumaisch Beer, 
vegnan ualti savens cheu tier nus. La Maria Bertha (1913–2009) ei maridada 
ed ha in stupent pop. Havein retschiert la Gasetta Romontscha, il Pelegrin e 
Calender Romontsch. Tut en uorden ed ussa spitgein nus aunc ina liunga brev 
cun bia novitads da Tujetsch e salidein vus tuts cordialmein.

In salid a Venzins ed al padrin Heinric ed a tut tgi che ha marveglias da nus. 
Sco nus havein udiu ei il Martin (1911–1970), il buob grond dil frar Vigeli 
(1884–1941), maridaus quest atun. Nus tertgavan tarmetter enzatgei schen-
ghetg da nozzas. Fai pia aschi bien e tarmetta, ni dai al Luis (1910–1991) e 
Martin 100.– frs. perin.

1947, il fevrer – brev 04
Perduna sche jeu haiel schau ir aschi ditg. En emprema lingia saiel jeu dar 
pulitas novas da sanadad, sco jeu sperel era da vus leu il medem.

Nus essan ussa ina gronda famiglia da diesch persunas, sis umens e quater 
femnas. Tuts ein carschi, il giuven ei gissiat onns e tuts ein era aunc ledis. A 
casa havein mo dus buobs, in lavura tier la viafier e l’auter tier in farmer. Era 
duas buobas lavuran ora en ina fabrica. La sera e la damaun vegn l’entira fa-
miglia a casa. La Margreta ei perquei ualti fatschentada da cuschinar e da dar 
uorden a quella banda. Ils buobs ein tochen ussa era mitschai ora bein cun il 
militar. Dus havessen stuiu ir, mo muort munconza da luvrers sin las farmas, 
ein els vegni schanegiai tochen uss. Speronza che per quella ga seigi finiu, mo 
ins sa mai tgei che la Russia fa.

Uonn havein giu gl’emprem dalla stad fetg bletsch e suenter stermentusa 
schitgira. Havein giu dabia fein, mo il graun e terc, sco era ils truffels ein stai 
bia mender. Nus savein denton buca selamentar, pertgei che cun daners savein 
nus aunc adina cumprar tgei che nus lein e las pagas ein era horriblas. Aschia 
sto in che lavura buca engaldir dalla fom.

Suenter l’uiara ei vegniu mess si stermentusas taglias, 300 milliardas dollars 
dil guvernament. Enzatgi sto pagar dabia, mo jeu creiel che l’Europa fuss oz 
aunc mender en stan, sche l’America havess buca gudignau quella uiara. Scriva 
tiu meini!

Quest unvien havein nus giu tochen oz 
pauca neiv, mo fetg freid e ferdaglia suffels. 
Igl unviern lavurel ussa il bia en nuegl ni en 
casa e laschel far ils buobs ordaviert.

Per circa ina jamna sundel staus a St.Paul, 
circa 20 miglias, a visitar il Sep Monn e la 
Rosa e schiglioc enconuschents. Essan era stai 
tier il Bruno Soliva (1887–1957), emigraus 
1908. Per circa vegn onns havevel jeu buca 
viu el. El ei aunc adina il Bruno d’adina, vesa 
ora stupent e fa a mi fetg endamen il Bruno 
vegl (1844–1913). El ha detg da salidar tei. 
El hagi per daditg neginas novas dall’Europa.

Uonn havein nus en 60 tgaus biestga, da 
quei 36 vaccas ed aunc dus cavals. Quei dro-
va dabia pavel da perver. Endisch pors havein 
nus mazzau, ils biars per nus ed ina vacca ed 

in cavagl. En cheu san ins denton buca tener e sechentar carn sco leu, perquei 
havein nus cumprau ina maschina che tegn la carn schelada da mesa stad ni 
insumma toch’ins vul metter ella ella cazzetta.

Nus havein dus tractors ed ussa havein gest cumprau ina maschina, che 
cura che nus vein fatg si runas, savein nus fermar quella davos il tractor ed ella 
raschla, fa ballas e ligia tut sezza e metta ora sin in maun il fein. Nus havein era 
ina maschina da segar che pren siat peis canvau. Il fenar cheu ei negin strapaz, 
pertgei che tut va cun maschinas tochen en clavau.

Jeu saiel buca, sche jeu vevel scret che nossa casa seigi barschada giu igl 
onn 1941, ils 2 da november. Nus havein saviu liberar nuot. Per cletg ei negin 
sebarschaus. Probabel eis ei stau igl electric. Nus havevan pintga segirada. 
Quei ei enzatgei che ti has era fatg atras e sas con ins piarda. Saiel pauc autras 
novitads che pudessen interessar tei. Perquei vi jeu calar cun  miu malscriver. 
Jeu stoi duvrar in spieghel per scriver.

Aunc ina supplica. Ils buobs sunan harmonica e quella ei era barschada 
cun la casa. Cheu strusch survegn ins ina ch’ei la valeta da cumprar. Perquei 
havessel bugen, sche ti cumprasses leu ina e tarmettesses. Haiel dumandau 
cheu silla posta. Lezs dian che jeu sappi schar tarmetter, mo dueigien anflar ora 
co pachetar ed era far ina segirada. Pia, sche ti fas aschi bien e tarmettas ina! 
Cumpra ina buna, treis retschas, sche ti survegnas. Emporta nuot sch’ella cuo-
sta era 1000.– frs. ni era aunc dapli. Pia ina dallas meglieras che ti survegnas!

Il Tumaisch Beer e sia dunna Bertha havevan el senn da vegnir anora sin 
viseta, mo sco jeu hai udiu, han ei refretg per uonn, ins sa mai. Tochen ch’igl 
ei buca scoiauda ruaus, fa mintgin il meglier da star nua ch’el ei.

1948, il schaner – brev 05
Quella ga viel buca piarder temps da dar novas. Haiel retschiert la harmonica 
e tut ei bien ed endretg. Jeu level schar mirar ils buobs sch’ella plaigi avon 

Martin Werth,  
il farmer ad Anoka

che scriver e suenter buca giu peda e lu emblidau. Ils buobs levan dispet aunc 
schar vegnir en ina, pertgei ch’ei stuevan spitgar e savevan sunar mo in alla 
ga. Mintgin empruava pia da vegnir a casa igl emprem, per vegnir vidlunder 
igl emprem. Dus buobs sunan pulit in per tocs. Ussa han ei aunc cumprau in 
fonograf ed emprendan da leu enqual toc. Il meglier ei denton ina buoba, la 
Rosa Mary. Lezza ha il meglier tact. Era igl aug Martin suna enqualga.

Sco jeu hai viu, has ti stuiu ir atras dabia per schar vegnir ella, insumma 
bia fers. Cheu haiel jeu aunc stuiu pagar 57 dollars taxa da luxus. Denton, 
quei ha da dir nuot. Sch’ella havess aunc custau pli bia, sundel leds d’ella. Ina 
flotta harmonica! Biars Americaners che vegnan cheu pon buca ludar avunda e 
sche jeu havessel venal ella, jeu vessel buca tema da survegnir il dubel da quei 
ch’ella ha custau. Il Stiafen Beer (1917), il Stiafen pign dil Tumaisch Beer, ei 
grad stuorns cun ella e suna bein. Il secund dils buobs ha aunc cumprau ina 
ghitara che mass stupent ensemen, sch’ei savessen sunar bein.

Duront il di essan nus il bia mo la mesadad a casa. Il Luis, il buob grond, 
lavura a Minneapolis, circa 25 miglias naven. El va la damaun allas sis e vegn 
mintga sera entuorn las quater. El lavura en ina fabrica che fa « hidraulic gecs », 
cranas. Quei ei maschinas ch’ei drovan bia silla mar ed era sin gronds autos e 
san alzar cun quellas da 3 – 300 tonas. El lavura sin ina maschina da furar e 
trer ora strubas. Els ein circa 300 luvrers en quella fabrica. Il Gion, il secund 
dils buobs, va mintga damaun allas siat. El lavura damaneivel da l’auter en in 
grond baghetg, nua ch’ei vegn teniu bia graun e schubergiau quel e lu puspei 
tarmess naven. Ei fan mintga di in hanletg da 25 – 30 vaguns. En quei baghetg 
han ei plaz da metter giudamaun quater milliuns buschels. El ei ussa caugrup-
pa ed ha in bien survetsch e fa era bials daners. La Maria e l’Agnes lavuran 
aunc adina cheu ad Anoka en ina fabrica da muniziun da sport. La Maria ei 
inspectura. Ellas van a luvrar allas quater suentermiezdi e vegnan l’ina dalla 
notg anavos e fan aschia pintga canera la damaun. Il pign dils buobs ei ussa 
schotg onns e lavura ussa bia per in vischin che ha 1500 gaglinas. El gida a 
schubergiar ils gagliners e persesez era da dumbrar ils ovs.

Aschia havein il bia mo il 
Bernard a casa e la Rosa Mary 
da gidar la mumma. Sche nus 
stein denton sauns, sche dein 
nus segir il damogn. Nus ha-
vein la stalla aunc adina plein 
vaccas, circa 60 tgaus en tut. 
Nus havein grad finiu la mez-
ca. Nus havein mazzau in 
stierl e sedisch pors. Da quels 
havein nus vendiu endisch a 
Romontschs a St.Paul. Que-
sta stad hai jeu baghegiau ina 
flotta garascha per metter en 
ils automobils ed era in luvra-

Il « Milchhaus »  e la garascha per 
il « truck » , camiun da latg

tori. Ussa hai jeu plaz per quater autos e dus tractors e davontier aunc plaz per 
uaffens e per luvrar. Igl unviern sundel il bia en leu e traffichel cun pinar las 
maschinas ch’ellas seigien en uorden, cu ellas vegnan duvradas. Nus havein era 
cheu detgavunda lenna sin la farma. Tut mo ruver, mo buna lenna da scaldar. 
Sil tractor haiel ranschau en ina resgia ed aschia resgein nus si en in per dis la 
lenna da barschar per in onn.

Gest ussa havein nus cheu da far bia cun taglias. Sin ils 15 da schaner ston 
ils farmers haver pagau la taglia sin entradas. Sin mintga dollar ch’ins fa tucca 
ei 25 cents. Nus en famiglia stuein pagar varga melli dollars taglia d’entrada 
per onn. Dasperas vegnan aunc taxas per la farma, taxas per ils animals e 
maschinas. Gleiti dat ei ina taxa pil sulegl. In exempel: sche nus vulein schar 
vegnir anen nies fatg, sche stuein dar ¼ al guvernament. Cheu pagan las ban-
cas mo 50 cents tochen 1% tscheins. E persesez, cheu eis ei puspei ina taxa da 
2%. Gleiti emporta ei buca nua ch’ins ei, tgei ch’ins fa, nua ch’ins va, con ins 
lavura e spargna. Sch’ins lavura mo per far il viver, sche silmeins han ins quei 
bien ch’ins sto buca pagar ton. Ei quei buca in mund zanistrau?

Ella Gasetta Romontscha haiel viu che la Catrina Monn-Venzin (1890–
1947) ei morta. Quella fuva matei entuorn tiu onn. Il Placi Berther (1893–
1947) ei era morts. Quel fuva vegls sco jeu. Matei che nus vegnin era gleiti 
vitier. Mo ina bunura, sche murir stuein ina ga. Ils 18 da schaner vegn ei 27 
onns che nus essan arrivai a St.Paul. Jeu fuvel 27 onns vegls.

Haiel era empau miseria cun mes egls. Da leger e scriver ed aunc per biaras 
autras pli finas lavurs stoi jeu duvrar il spieghel. Sundel avon 5 – 6 onns staus 
en in « runaway », concurrenza da cavals. Dus cavals ein sespuentai, fuvel sil 
carr ch’ei sederschius, ha sdermenau mei encunter ina plonta ch’ei han priu si 
mei senza schientscha. Jeu haiel survegniu ina stoda frida el tgau e suenter hai 
jeu mai pli udiu dall’ureglia dretga.

Uss stoi jeu gleiti calar cun mes punachels. Cheu laschel jeu aunc inaga 
mirar la harmonica – audas buca co ei sunan fauls? Era il Werth sas aunc mi-
rar inaga! Con bugen che jeu tschintschassel aunc ina ga cun vus! Haiel aunc 

Il Martin Werth culla harmonica e siu 
nevs Luis suna ghitara 

Era la Monica e la Rosa fan cun plascher 
musica

adina la speronza da seveser ina ga. Saiel pauc auter tgei scriver ch’interessass 
tei. Jeu legel pli bugen che scriver, quei vesas ti. Pia buca per mal Toni che jeu 
hai schau ir aschi ditg. In’autra ga fetschel meglier!

1949, il schaner – brev 06
Has forsa gia udiu? Sin igl emprem digl onn ei Winzens, Vincent, Monn 
(1926–1948), sulet fegl da Sep, Pepi Monn (1883–1972) e Rosa, Rosa Marti-
na Jacomet (1882–1964), morts. El era 21 onn vegls ed ei staus 3 – 4 onns el 
spital pervia da tuberculosa. Il davos eis el morts da malcostas. Quei ei stau 
ualti grev per els.

Era tier nus ha ei dau ina gronda midada. Nus eran diesch ed il bia silmeins 
endisch davos meisa ed ussa ein quater naven. Ei fuva in Indian che veva fatg 
si in fecler e steva sin nossa tiara. El era circa 65 onns vegls. Sil di er’el sco da 
casa tier nus. Questa primavera eis el vegnius malsauns e stuiu ir el spital. Leu 
eis el vegnius tschocs. Allura ha il stadi mess el en ina casa da glieud veglia. Il 
matg ei la Rosa Mary, la giuvna dalla buobas, maridada cun in farmer circa 
duas miglias da cheu naven. Il settember ei la Maria, la gronda dallas buobas, 
maridada circa diesch miglias naven da cheu. Jeu creiel che omisduas hagien 
pulits umens.

Ozendamaun ha il Luis, il buob grond, stuiu ir a militar. El sto star 21 meins. 
Ad interim crei jeu ch’el seigi tochen primavera cheu e suenter vegn el probabel 
tarmess en a Japan ni Tiaratudestga. Il meglier eis ei sch’ei stattan sauns, pigl 
auter han quels bien avunda, sch’ei vegn buca puspei uiara e dil rest, in tec 
militar per in giuven fa nuota donn! Cura ch’els ein naven, emprendan ei per 
lura tgei casa vul dir. Ussa havein aunc a casa ina buoba che marida denton 
era primavera che vegn e treis buobs che ston probabel in suenter l’auter era 
ir a militar. Nus vegnin forsa puspei persuls. En gliez cass vegnin ad haver in 
ingant e vendin giu ils tiers, pertgei a nus fuss ei nunpusseivel da far la lavur. 
Nus stuein pia prender dafertontier.

Questa primavera havein nus aunc cumprau 50 acres tiara ed ussa havein 
entut 350 acres. Dasperas havein nus aunc priu si ina farma da 200 acres. 
Questa stad vargada havein cumprau ina maschina da far si ballas fein. Ussa 
stuein mo segar e far si runas e mein cun quella maschina. Ella raschla si il 
fein, fa ballas e ligia e metta ora davostier. Quei fuss denton buca ina buna da 
far maghers, pertgei ella peisa duas tonnas. Uonn havein priu en circa 12’000 
ballas fein.

Sundel puspei in tec tard cun scriver, denton ei sedi, meglier enzacu che mai. 
Dapi l’uiara stuein nus pagar grondas taglias e vegn schau a mintga persuna 
500 dollars per viver. Quei ch’ins fa dapli, ston ins pagar 25% al guvernament. 
Quei sto esser dau en sin ils 15 da schaner e quei dat bia lavur e scrivem. Ussa 
hai jeu buca grad buns egls, stoiel duvrar il spieghel da leger e scriver.

La Gasetta Romontscha retschevein ussa stupent en regla. Era havessen 
aunc bugen il Calender Romontsch! Stoiel dumandar, sche ti fagesses aschi 
bien e desses quella declaronza ad Emanuel Deragisch (1882–1968). Jeu saiel 
che nus havevan il dretg da lennar e quei fuva mo per temps d’unviern.

1949, il december – brev 07
Ussa ein matei 29 onns vargai dapi che nus essan i en l’America. Sogn Silvester 
digl onn 1920 essan nus i tochen a Tavanasa. Ils 5 da schaner essan semess 
sill’aua gronda ed ils 18 essan arrivai en nossa nova patria. En quels onns ha-
vein fatg atras biars bials dis, buns onns ed il meglier diltut ei la buna sanadad. 
In che ha lezza, sa buca engraziar avunda a Diu.

Essan era i atras bein enqual caussa en quels onns. Igl onn 1927 essan nus 
i sin ina farma. Havein piars tut deno la curascha! Ei sedi gie, aschiditg sco 
in um ha aunc curascha, eis el aunc adina um. Ils 1928, 1937 e 1938 havein 
nus giu ualti schliet. Onns cun schitgiras, pauc fretg ed ei pagava nuot. Igl onn 
1930 essan i cun nies latg el marcau e fatg si stizuns ed aschia saviu vender em-
pau meglier. Quels onns fageva ei studegiar co far il dollar. Nus fuvan diesch 
davos meisa e mo treis che luvravan. Mo igl ei tut bein vargau.

Igl onn 1939, il zercladur, havein nus giu cheu ad Anoka in stermentus 
ciclon. Enqualga sas ti, la stad cu ei dat da quels turmegls che vegnan giu sil 
prau e van magari cul fein egl ault e retuornan lu cun quel in toc pli naven. 
In ciclon ei nuot auter ch’in gigantic turmegl. Cura che quel peglia la tiara 
pren el quasi tut cun el. El pren casas, crappa, plontas, scarpa perfin si sulada 
dalla via, insumma tut quei ch’ei en sia via. In che ha mai viu, sa gnanc far 
in’idea. Quei ciclon ei ius circa ina miglia sper nossa farma ora e fageva ina 
ramur sco il Drun, cu lez va il pli fetg. Per enzacontas minutas era ei vegniu 
quasi notg. El ei ius grad atras Anoka e devastau per enzacons milliuns. Ei ha 
dau bia morts, saiel buca seregurdar pli cons, e massa blessai. Suenter han ei 
denton baghegiau si bein sco avon. Anoka ha circa 8’000 habitonts e sesanfla 
treis miglias naven da nus. Minneapolis ei schotg miglias naven da nus ed ha 
450’000 habitonts. St.Paul sepeglia encunter damaun vid Minneapolis ed ha 
290’000 olmas.

Igl onn 1941, ils dus da november, ei nossa casa barschada giu tochen sil 
fundament. Schuber nuot ha saviu vegnir liberau. Il fiug ei ruts ora en cu-
schina. En circa diesch minutas fuva il fiug per l’entira casa entuorn. Ualti 
probabel eis ei stau in defect vid igl electric. Buca ditg avon vevan nus giu fatg 
giu ina part e puspei baghegiau si da niev. Nus vevan fatg in niev tetg, novs 
plantschius e dadora vid la preit vevan nus tablegiau ch’ei semagliava ina casa 
da tievlas. Insumma, nus havevan mess en ils davos onns 3000 dollars ed ussa 
fuva quei tut iu si en tschendra enteifer treis uras.

Suenter, per treis quater onns, havein giu quella stermentua uiara che ha 
custau la veta a biars e fatg milliuns impedi e deivets che negin vegn suto. Ils 
paupers pagan taxas e quei per vetas da glieud. Dasperas dat ei matei enzacons 
milliunaris dapli che riessen, sch’ei dess ina autra uiara. Denton lein nus haver 
la speronza che nus stueien buca ir atras pli da quei – sche Dieus vul!

Nus havein giu il cletg ch’ils buobs fuvan aunc in tec giuvens, il grond fuva 
schotg onns ed ein mitschai per quella ga. Il Luis, 25 onns, ei ussa tiel militar. 
El ha stuiu far in onn militar. Ils 9 da schaner 1950 vegn el a casa. El ei staus 
giu el sid sils cunfins da Mexico. Militar plai buc ad el. Propi essan ussa mo 
tschun a casa. Las treis mattauns ein maridadas. Il Gion, il secund dils buobs, 

lavura aunc adina a Minneapolis. El vegn mintga sera a casa a maner. Il Luis 
vegn allura probabel era a luvrar leu. Cheu ein ils dus pigns da 19 e 20 onns.

Nus havein aunc adina ils medems animals e detgavunda fretg. Uonn ha-
vein giu ora empau truffels e fatg 470 buschels ni stera. Primavera, sche nus 
essan sauns, havein el senn da metter ora treis ni quater ga dapli. Nus havein 
maschinas da plantar e semnar. Cheu stuein nus denton metter tissi sin la 
feglia per mazzar ils baus che maglian giu la feglia, schiglioc schubregian quels 
si en quater tschun dis tut. Uonn havein nus giu empau miseria cun giattas 
« catworms », maulas che vegnan la primavera, principalmein onns schetgs, 
aschigleiti sco ei catscha ord la tiara ils truffels, segal, aveina e principalmein 
il terc. Enqualga ditgel jeu ch’il farmer hagi da perver naven dallas maulas 
tochen ils signurs a Washington.

Ussa igl unviern fetschel jeu buca bia. Jeu haiel da perver 24 stiarlas e 
mugias. Quei ei denton persesez tut cumadeivel, aua e fein ei tut endadens. 
Duront il di rugaleschel si las maschinas. Nus havein baghegiau ina garascha, 
nua che nus havein cauld e bien da luvrar e plaz per treis tractors, treis autos 
ed in camiunet.

Uonn havein aunc cumprau ina gronda maschina da scuder. Dus umens 
mettan en las monas, dus ein vid il graun ed il strom vegn suflaus 80 –100 me-
ters naven dalla maschina. Quella maschina drova in « 30 Horsepower Trac-
tor ». Nus havein aunc scudiu per diesch ni dudisch vischins. Quest atun hai 
jeu aunc baghegiau casa ni silmeins entschiet per in dils buobs, il Jany. El ha 
60 acres prau ed ei treis miglias naven da nus. Avon in per jamnas vein finiu 
si il tetg, mo endadens ei aunc rugalau ora nuot ed ussa eis ei memia freid.

Tochen ussa havein nus giu cheu pauca neiv. Per temps eis ei stau fetg 
leischen e quei ei horribel malsegir cun ils automobils. Biars van sco vietis 
e massa semazzan. Haiel gest legiu ella gasetta che sur Nadal hagi ei custau 
la veta en accidents a 485 persunas. Quei fa in sin otg minutas e quei mo a 
Minneapolis e St.Paul. Ei quei buca stermentus? 

Ussa stoi jeu volver il fegl e calar cull’America. Quei ei tuttina ina tiara 
dalla cucagna. Denton cura ch’ins ei sauns e cuntents, sch’emporta ei buca 
bia nua ch’ins ei ni stat per quels dus dis ch’ins ha da viver. Jeu hai aunc 
adina la speronza da far inaga la mar, sche stundel sauns ditg avunda – mo 
sche Dieus vul.

Jeu saiel schon aunc tschintschar romontsch. En discuors tschontschel jeu 
pli bugen engles. La gasetta havein nus cheu mintga di, mo cura che la Ro-
montscha vegn, ei lezza aunc adina l’emprema. Pia, fai aschi bien e lai puspei 
vegnir la Gasetta Romontscha, il Calender Romontsch e persesez ina gronda 
e liunga brev.

Per oz stoiel calar! Igl ei las endisch e d’ir a letg. Quei ei la secunda sera che 
scrivel. Sil di va il radio dalla damaun entochen las otg ni las nov dalla sera. 
Lu saiel far nuot. Oz ei ils 30 da december.

Avon in per uras havein nus retschiert in telefon ch’il Gamboni pign, seigi 
morts. Quei ei il Sep Antoni Gamboni (1875–1949) da Sedrun. El ei emigraus 
l’emprema gada 1903 e lu 1923 cun sia secunda dunna Barla Catrina Schmidt 

(1885) e siat affons. Mira pagina 729. Damaun havein pia dad ir a satrar in 
Romontsch. Quel sto esser ualti vegls, 74 onns, ed el ruaussi en pasch. Els 
stevan circa vegn miglias egl ost da nus. Silmeins inaga ad onn vegnevan ei a 
visitar nus, sco nus era els. Ils affons ein quasi tuts maridai.

Novitads, las qualas savessen interessar vus, saiel buc. Il bia, duas tochen 
treis gadas ad onn, havein nus dad ir a St.Paul a nozzas ni sepulturas e lu 
vegnan ils Romontschs ualti tuts ensemen. Nossas buobas han era giu tuttas 
nozzas cheu e la sera tscheina e saltar a St.Paul. Tuttas treis han maridau pulits 
giuvens catolics. Dus ein farmers e l’auter lavura a Minneapolis cun nos buobs.

Ussa stoi jeu calar. Eis franc unfis cun mias novitads dall’America. Aunc 
enzatgei: Nus havein legiu ella Gasetta Romontscha da quei sgarscheivel 
barschament a Selva. Quei sto esser stau enzatgei sgarscheivel. Jeu e la Mar-
greta, sco vegls Tarlepers, essan sedecidi da far ina donaziun. Nus schein sura 
a ti Toni con dar. Sch’ei han propi basegns, sche vein nus manegiau da dar 
melli francs. Quei schein nus sura a ti da dar a tgi e sco ti manegias ni anflas 
per bien.

Nus tarmettein aunc entginas fotografias dalla famiglia. Quellas va ei aber 
forsa in tec pli ditg avon che ti survegnas. Pia, cura che ti retscheivas, spetgel 
sin novas da leu ed ina liunga, liunga brev.

Cun las fotografias tarmessas dattan il Martin e la Margreta in maletg da lur 
viver e luvrar ella nova patria. Il Martin Werth scriva il suandont: 

Quei ei nossa stalla. Haiel baghegiau tut mez. Da mistregn fuva el scrinari 
e veva gia en Tujetsch baghegiau differentas casas. Igl emprem haiel baghegiau 
aschi lunsch sco quella retscha finiastras va e suenter l’autra part. Havein plaz 
per 62 tgaus biestga. Quei baghetg davontier ei per tener si il latg.

La stalla



668

Vinavon scriva el: Cheu vesas Ti la stalla cun il silo. Davon « Milchhause » e 
la garascha seniester. Dretg « gruneri », igl arcun da metter en graun e frina da 
perver. La casa ed il gagliner ed ils baghetgs da metter en las maschinas ein 
da tschei maun dalla via e perquei buca veseivlas. Quei rodund davostier ei il 
« silo ». El ei baghegiaus en betun, ei 50 peis aults e 14 peis lads. El po tener 
180 tonnas terc, il qual vegn tagliaus sco flucs e suflaus da surengiu. Quei ei 
lu pavel per perver ils tiers.

La stalla cun il silo, casa da latgiras, garascha e truaisch

Casa nova

Il nevs Luis sil 
tractur grond. 
Quel tila in 
criec da treis 
travs. Havein 
aunc in exact 
tuttina, mo la 
mesadad pli 
pigns.

Quei ei la casa nova. Saiel buca sche ha-
vevel tarmess fotografias ni buc. La casa 
nova ei da crap. Il bia haiel baghegiau mez. 
Ti vesas ina pluna blocs da maun senie-
ster sin ina « Platforem », ina rampa ch’ei 
era tschaler suten. Jeu baghegel aunc ina 
combra sisu. Havein ussa tschun combras 
en l’emprema alzada e quater sisu. L’entira 
casa ha tschaler suten.

Davostier sin la fotografia scriva la 
Margreta: Essan tuts sauns, vegnin vegls 
e havein gleiti da murir. Dieus detti ina 
bunura. Nus essan ussa 26 onns en cheu. 
Havein giu cletg e sundel mai s’enriclada 
dad haver fatg quei pass.

Nus havein « betun », naturalmein, schon 
era giu cruschs. Inaga havein bunamein 
piars tut, cu la casa ei barschada giu. Mo 
tut ei vargau. Jeu salidel Vus cordialmein 
Marghret Bass.

Margreta Bass-Werth cun ina feglia

Bernard Bass

Toni Bass

Ils dus fegls, Luis 21 onn e 
Jenny 19 onns

1950, il fevrer – brev 08
Igl emprem da schaner hai jeu scret ina liunga e lada brev e tarmess quella per 
posta aviatica. In per dis suenter havein aunc tarmess enzatgei fotografias. Nus 
havein denton tochen ussa survegniu neginas novas da leu. Perquei essan nus 
en marveglias, sche vus veis retschiert ni buc!

Il schaner havein giu fetg freid e leischen. Il fevrer havein survegniu dabia 
neiv, mo empau pli bunaura. Igl ei in’aura malsauna. Nus essan denton tuts 
pulit sauns, sco nus sperein era da vus leu il medem.

Il Calender Romontsch hai jeu retschiert e gia gleiti legiu tut. Saiel per quella 
ga pauc auter tgei scriver e sperein da survegnir bunas novas da vus. Engraziel 
aunc ina ga per tut quei che ti has fatg ni fas aunc a nus. In grond Dieus paghi 
e nus salidein vus tuts.

1950, il december – brev 09
In onn ei uss prest a fin e nus havein d’engraziar che nus havein giu buna sa-
nadad e quei ei il meglier, aschiditg sco ins ha aunc da viver.

Car Toni, igl ei sco sche nus fussen i avon paucs onns ord Tujetsch, lu giu-
vens e frestgs ed ussa gleiti vegls e miserabels.

La Bertha ed il Tumaisch Beer ein stai la dumengia e gliendisdis cheu tier 
nus ad Anoka. Ella ha stuiu ir el spital ed ei morta el valzen dad in per jamnas. 
Cheu tier nus fageva ella aunc spass che nus meien aunc inaga tuts ensemen en 
Svizra e raquintava dil bien temps ch’ei hagien giu. Jeu havevel bein bugen la 
Bertha. Ella fuva adina da bunaveglia. Ella ei stada ina fetg buna mumma ed 
ha ina stupenta famiglia. Il Tumaisch fuss staus cun negina femna meglier, ton 
sai jeu dir. Il Tumaisch stat ussa cun ina da sias feglias. El ei ton sco nus savein 
sauns e taffers, sefa denton era ualti vegls. Cura ch’ins ei sur ils tschunconta 
va ei engiu daried. Denton, aschi ditg sco Dieus vul!

Sco jeu hai viu ella gasetta, haveis vus era piars in giuven els megliers onns. 
Quei ei stau dir per vus, saiel cumprender, denton Dieus sa tgei ch’el fa e quei 
ei tut bein fatg. Il Segner ha dau, il Segner ha priu, il num dil Segner seigi  

Stupenta giuventetgna. Il fegl Luis e las treis feglias Monica, Rosa ed 
Agnes. La quarta seniester ei ina camerata vischina.

benedius. El manegia cheu il fegl dil Gion Antoni Beer (1889–1968), il Giusep 
(1927–1950), ch’ei morts ils 14 d’uost silla costa seniastra dil Tgom entras ina 
disdida dil cor. El veva gest terminau il seminari da scolasts e fuva il grond 
plascher per geniturs e fargliuns.

Car Toni. El ha silmeins buca da far atras sco nus sin quest mund tarladiu, 
fanatic, da miserias e quitaus. Lein ver la speronza ch’el seigi leusi en parvis e 
roghi era per nus.

Circa il medem temps sco quei ei schabegiau, havein nus stuiu schar ir il 
buob grond, il Luis, a militar. Oz havein nus retschiert las novas ch’el stoppi 
serender en treis ni quater dis ell’uiara en a Corea. Circa treis jamnas avon 
ch’el vegni clamaus el survetsch militar, fuva el maridaus. Il Gion, il secund 
dils buobs, ei era maridaus duas jamnas avon e suenter ina jamna eis el vegnius 
clamaus en survetsch. Sco nus havein novas, sa el vegnir en congedi a casa sin 
Nadal. Suenter sa el aunc buca cura ch’el vegn tarmess sur l’aua gronda, spe-
ronza buca per in temps. Quei ei denton aunc buca avunda. Avon treis jamnas 
ei il tierz, il Bernard, vegnius clamaus el militar. Pia, tut tgi che vein aunc a 
casa ei il giuven, il Tony. Lez ha schon fatg la mustra ed ei vegnius declaraus 
habels. Mintgin ha pia sias cruschs! Havevan ussa bien e tuts quater fuvan fetg 
buns buobs. Jeu fuvel loschs dad els. Mo Dieus sa co ei va!

En quei temps sundel franc vegnius per diesch onns pli vegls. Cons milliuns 
ston ir e dar la veta ed engaldir. Els vegnan mazzai, vegnan mendus, valanuots 
e smarschuns mo pervia d’enzacons tgaus gross che han mai avunda raps. Gie, 
uiara ei in stermentus plaid. Quel che gudogna spiarda! Denton stuein nus 
prender tgei che Dieus vul. Quels dus buobs che ein maridai baghegiavan gest 
casa. In haveva ualti bein si e l’auter haveva grad cavau ora e fatg in tschaler. 
Havevan el senn da far si tut denter nus. Persesez, igl aug fuva il survigilader!

Gest ussa hai jeu da rugalar ora la casa per la buoba gronda ch’ei maridada 
1948 ed ha dus affons, buobas. Questa stad havevan ei cumprau el marcau ina 
gronda casa da scola e fatg giu. Aschia havevan nus avunda lenna e material.

Dil rest essan nus aunc adina silla farma e prendein mintga di quei che vegn.

1951, il december – brev 10
Nus essan aunc persesez adina pulit sauns, mo buca sco avon vegn onns. Mo 
aschiditg sco ins po ir inaga per di a letg persuls e levar, eisi bien e quei ei aschia 
tut quei ch’ins sa pretender da glieud da nos onns.

Gest ussa havein nus memia bia lavur e memia pauc agid. Dus buobs ein 
aunc el militar, in en Corea e l’auter ei aunc cheu. Il grond, il Luis, ei grad 
avon in per dis vegnius a casa. El ei staus nov meins a Corea alla front culla 
maschina da buis. El ha fatg atras dabia, mo ei mai vegnius blessaus. Pliras ga 
ha el giu pli bia cletg che auter. El ei aunc per tschun onns sin pichet. Speronza 
sto el buca pli ira. Il Jony, il secund buob, ei era gia tschun meins en Corea. 
Alla front meina el in camiun cun muniziun. Il Bernard ei ussa aunc cheu, gest 
ussa a casa sin congedi per siat dis. El ei 900 miglias el sid da nus a Colorado. 
El lavura vid maschinas ch’ei drovan alla front da far fem. El sto aunc star in 
onn el militar.

Nus essan pia a casa mo cul Tony ed havein la medema lavur che nus have-
van avon. Aschia tucca ei beinenqual ga da luvrar bunamein da memia. Nus 
savessen bein vender tut e prender pli lev. Mo sch’igl ei pusseivel lessen salvar 
tut entochen che tuts ein a casa e dar ina entschatta, sch’ei vulan far vinavon. 
Per nus vegn ei mintg’onn mender. Nus havein aunc adina circa 50 – 55 tgaus 
biestga. Ussa mulschin nus 34 vaccas, quei denton cun maschina. Treis alla ga 
drova circa in’ura.

Questa primavera havevel per in temps 74 pors, gronds e pigns. Grad ussa 
haiel jeu dudisch, tschun liufas che vegnan cun purschals il mars e siat engar-
schauns.

Uonn havein nus giu ina stad fetg bletscha e giu sgarscheivel bia fretg. Igl 
ei denton stau fetg hanau da prender si. Nus vein giu varga 9000 ballas fein, 
1200 buschels segal, 700 buschels aveina. Ils truffels ein stai pauc, memia 
bletschs, mo bia truffels ein denton stermentus marschs.

Jeu stoi ussa calar cun mias ranglas. Ti vegnas forsa unfis. Jeu hai legiu la 
Romontscha ch’ei detti televisiun a Basel. Nus havein ina televisiun dapi que-
sta stad. Nus savein veser ed udir cheu a casa il president, cura ch’el tschon-
tscha a Washington. Nus savein mirar teater che vegn gest fatgs en California. 
Tgei ch’ei vegn aunc inventau sa mo Diu.

Stoiel oz finir mia brev. Il rest hai jeu entschiet gia avon treis dis. Questa 
stad ein, per grond smarvegl, il Sep Monn e sia dunna Rosa vegni da cas’en 
in di cul Bruno Soliva (1887–1957), emigraus 1908. Il Bruno havevel 15–20 
onns buca viu. El ha vendiu tut e pren si lev. El fa gest endamen il Bruno vegl. 
In stupent schani. Saiel quella ga pauc tgei scriver. Jeu hai aunc pinau tier da 
baghegiar treis casas per ils buobs.

Haiel retschiert cun grond plascher ils calenders e persesez gia legiu. Jeu 
legel aunc adina bugen romontsch.

1953, il matg – brev 11
Jeu stoi puspei dar novas da veta. Nus essan ussa pulit sauns, sco nus sperein 
da vus leu era il medem. Gia treis jamnas havein nus luvrau sil funs. Havein 
semnau tut il segal, l’aveina ed era in per acres truffels. Il mars e tochen miez 
avrel ei stau stupenta aura. Ussa eis ei freid e mintga notg schela la tiara.  
Aschia crescha ei buca fetg. Il mender eis ei cun ils truffels. Els schelan e smar-
scheschan el tratsch. Nus stuein denton prender tut dafertontier.

Jeu stoi vegnir tier tei cun ina mulesta. Ti sas che nossa casa ei barschada 
giu 1941 e nus vein lu piars tuttas scartiras. Jeu havessel bugen, sche ti savesses 
tarmetter ton pli gleiti miu attest da patria ni silmeins in attest da naschien-
tscha. Forsa duvrass jeu buc, mo igl ei bien e sche jeu drovel buc eis ei aunc 
meglier.

Jeu hai tschintschau cun il Sep Monn avon ina jamna. Lez ei dalla buora 
da puspei far la mar, secapescha sche nus essan aunc en pei. Cura e co, sa 
aunc negin. Jeu hai speronza da saver magliar aunc questa primavera groma 
si Valtgeva. 



673 

1954, il schaner – brev 12
Jeu stoi dar novas dall’America. Sco jeu havevel scret onn, havevel el senn 
da far cun il Sep in viadi ell’Europa. Mo enqualga ei in auter, Dieus, che sa 
far midar meini. Sco ti sas ei aunc adina uiara en Corea. Igl onn vargau, sche 
nus calavan da far farmers, sche stuevan aunc probabel schar ir il davos dils 
buobs ell’uiara. Quei ei stau la raschun principala che ha fatg midar meini. Il 
Sep haveva era vendiu in ton da siu plaz ed ha baghegiau casa. El haveva pia 
era buca bien far. El ha baghegiau ina stupenta casa nova. Nossa farma ei per 
treis meins gia venala. Mo cura ch’ins vul vender, va ei enqualga buca aschi 
spert. Nus havein giu plirs che han mirau e schau plascher. Mo igl unviern san 
ei mirar pauc la tiara. Nus sperein da veser enqualin da quels la primavera.

Nus essan buca pli habels da far vinavon. Jeu sundel ussa sissonta e miu 
quinau sissontasiat. Ils affons ein, dano il pign dils buobs, tuts maridai ed han 
tuts lur agen plaz. Quel ch’ei aunc cheu ha ussa 22 onns. El dat denton pauc 
da far il farmer e marida era gleiti. La dunna dil secund dils buobs ha giu pa-
ralisa infantila. Ella ei stada in meins el spital. Cura ch’ella ei vegnida ora, ha 
igl um dalla tiarza buoba stuiu ira per sis jamnas el spital pervia dalla medema 
malsogna. Tochen ussa ei tut aunc iu ora en bein.

Suenter havein nus giu il Tony, il giuven ch’ei aunc cun nus, ch’ei varga in 
meins buca sesentius scoiauda. El ei staus tiel miedi el spital e tier specialists. Ei 
san aunc ussa buca propi tgei ch’el ha. Ils vegls ein para aunc adina ils pli dirs.

Jeu hai aunc adina la sepronza da seveser ell’Europa, mo cura ditgel jeu 
buca pli. Sappi Dieus! Jeu haiel el senn dad en cuort visitar il Sep e lu probabel 
fagein nus plans e speronza che quella ga gartegien ei. Ti sas, mo in persul ei 
da memia, igl ei in liung viadi.

1954, il mars – brev 13
Havein il pign dils buobs ch’ei staus malmalsauns sis meins el spital. Ussa eis 
el circa duas jamnas a casa. Mo ils miedis dattan pauca speronza ch’ei vegni 
meglier. Denton stuein nus prender quei che Dieus vul.

Nus havein el senn d’ingantar igl avrel la farma cun tiers e maschinas. Nus 
vegnin era vegls e staunchels. Havein era decidiu da retrer anen tut nies fatg 
che havein aunc leu. Pia, fai aschi bien ed avisa giu tut aschi spert sco pusseivel. 
Tarmetta denton nuot entochen che ti survegnas buca risposta e novas da nus.

Haiel la speronza che nus seveseien aunc forsa en in meins ni dus! Per oz 
ditgel jeu buca pli bia, tschintschar va meglier che scriver. Jeu haiel il Sep 
Monn sco camerat, quei vul dir, sche nus stein agradsi ton che nus pudeien far 
il viadi. Sco jeu haiel udiu dat ei aunc biars Romontschs che han el senn da 
far questa stad ina viseta ell’Europa.

1955, il schaner – brev 14
Puspei in onn pli vegls! Speronza has ti retschiert mia carta che nus seigien 
arrivai stupent anavos! Cheu ei schabegiau dabia dapi lu. Nus vein vendiu la 
farma e stuein probabel bandunar ella mintga mument. Jeu haiel baghegiau 
cheu ina casa damaneivel da nus. Ei aunc bia lavur e cuosts avon ch’ella seigi 
finida. Nus vein aunc cumprau in’autra casa e quella schein nus per tscheins. 
Quei ei era ina casa nova, mo dat aunc bia lavur avon ch’ella ei finida diltut.

Il Tumaisch Venzin (1896–1966) vess bugen fatg empristar enzatgei daners 
che vegnan ussa libers. El ha forsa tschintschau cun tei. Jeu denton havessel 
bugen cheu ils daners. Nus havein gest ussa grondas expensas cun baghegiar e 
sin la farma havein aunc ussa survegniu quasi nuot. Il cumprader ha ina casa 
da vender ed aschia savein nus buca positiv, cu nus survegnin pli bia. Quei sa 
forsa ira entochen primavera ed ussa ei gest il temps che nus savessen duvrar. 
Nus survegnessen d’empristar, mo la banca cheu quenta 7–8% ed aschia sper-
dessel jeu memia bia. Pia, fai aschi bien e tarmetta quei ch’ei liber enstagl da 
metter sil carnet da spargn.

Saiel per quella ga pauc tgei scriver. Haiel retschiert avon enzacons dis il 
Calender Romontsch e la gasetta vegn regularmein. Tochen ussa havein giu in 
ualti migeivel unviern, buca freid e mo circa 8–10 cm neiv.

1954 sin viseta ord l’America, da senieter a dretg avon la Pensiun Soliva:
Battesta Soliva, Sep Monn,  ..?.., Giachen Antoni Soliva, Martin Werth

1957, il schaner – brev 15
Suenter circa in onn vi jeu finalmein dar no-
vas dall’America. Igl onn vargau essan nus 
stai pulit sauns, quei vul dir, havein tuts pu-
diu levar inaga per di e quei ei aschia tut quei 
ch’ins sa sperar da glieud veglia da nos onns.

Sco jeu haiel gia scret, havein nus vendiu 
la farma ed havein baghegiau ina casa sin in 
maun. Leu essan nus gia dus onns. Nus ha-
vein aunc duas vaccas e circa vegn gaglinas. 
Quei ei enzatgei per trafficar e far ira il temps.

Questa stad hai jeu luvrau bia giu silla farma, fatg reparaturas vid tetgs, 
eschas e finiastras. Per dus onns ei tut stau vit ed ei cunvegn buca da schar ira 
tut sutsura. Avon in meins ha in ualti grond farmer priu ella per tscheins. Sia 
dunna ei era ina Svizra da Berna.

Quasi mintga di hai jeu luvrau da scrinari ni miradur ed insumma diltut 
per ils buobs ni schiglioc per farmers. La jamna vargada haiel aunc luvrau cun 
cement e fatg mir. Mo ussa vegn ei memia freid per da quella lavur. 

Tochen ussa havein giu in stupent unviern, buca freid e fetg pauca neiv. Mo 
ei ha aunc adina temps entochen il matg! Il quinau, il Gion Bass, ei quasi tut 
unviern ius a pigliar peschs. El ei seschelentaus si ch’el ha survegniu vid il cor 
ed astga ussa buca pli ir ora el freid. Ussa sesenta el denton pulit. La sora ei 
era aunc adina en gamba. Ussa han ei quendisch biadis. Da Nadal vegn adina 
l’entira famiglia ensemen. En tut 27 persunas e quei ei ina gronda famiglia. 
Dus, in buob ed ina buoba, han baghegiau casa cheu sper nus.

Novitads che interessassen vus saiel buc. Cun auto mein nus mo quei che 
nus stuein. Avon duas jamnas ein Sep e Rosa Monn ed il Stiafen Schmed 
(1883– ) da Tschamut stai cheu.

1957, il december – brev 16
Nus essan ussa gleiti denter ils vegls Romontschs ch’ein i ell’America. Pli vegls 

ein aunc il Toni Monn, Tiuter (1877–1962), il Tu-
maisch Beer (1877–1966), il Sep (1883–1972) e 
la Rosa Monn (1882–1964) ed il Stiafen Schmed 
(1883– ). Ti has forsa aunc enconuschiu el, el 
fuva da Tschamut. Quels ein tuts buca daditg 
stai cheu tier nus. Il Toni buc, lez ei staus en in 
accident cun igl auto ed ha stuiu ir el spital. Sco 
nus havein novas, sesenta el denton pulit. Era il 
Tumaisch Beer ei staus questa stad duas ni treis 
ga el spital, mo ussa sesenta el stupent.

Uonn essan nus stai pulit sauns. Questa stad 
hai jeu baghegiau ina casa, mo haiel aunc bia da 
rugalar ora endadens. Quei dat lu in tec exercezi 
per igl unviern. Il quinau va bunamein mintga 

di a pegliar peschs. La sora Margreta ei era aunc habla da far il percasa. Nus 
havein aunc adina ina vacca ed ina stiarla. Aschia vein nus nies latg e pischada. 
Dasperas vein aunc 10–15 gaglinas che mantegnan tut ils ovs che nus lein ed 
era enqual bien pulaster.

Miu quinau ei era staus questa stad ell’Europa. Jeu vevel detg ch’el sappi 
veser tei en tia resgia. El seigi staus leu duas ga, mo anflau negin. En Tujetsch 
eis el staus mo dus dis, pertgei ch’el enconuscheva negin, gnanc a Sumvitg. El 
ha aunc in frar ed ina sora vivs e bia parents. El ei gia vegnius 1909 ell’America 
ed haveva lu 21 onn.

1959, il december – brev 17
Igl onn vargau essan nus stai pulit sauns. La Margreta ei questa stad stada 
circa ina jamna el spital pervia da zucher, il saung che va si en zucher. Ella 
sto ussa viver tenor regla, astga magliar mo certas caussas. Schiglioc eis ella si 
mintga di e fa aunc adina il percasa. Siu um Gion Battesta ei stupent dapi ch’el 
ei staus ell’Europa. Tut unviern eis el ius a pegliar peschs. La stad gidein nus 
empau ils affons che lavuran la tiara. Jeu haiel avunda da far da scrinari cun 
pinar baghetgs ni rugalar endadens. Per auters vischins lavurel era aunc sco 
scrinari ni miradur. Cheu sin nossa farma vegn ei ussa baghegiau bravamein 
entuorn. Tier nossa casa han ei gia baghegiau duas casas e quei ina pli gronda 
e biala che l’autra. Igl onn 1927, cu nus essan i ad Anoka, 18 miglias naven 
da Minneapolis, fuva ei mo tscheu e leu in baghetg ed ussa ei quasi tut ligiau 
ensemen cun baghetgs. En enzacons onns dat quei mo in marcau. Minneapolis 
dumbra oz 650’000 olmas e St.Paul cun 470’000 ei ussa ligiau cun Minneapo-
lis. Ei vegn baghegiau enzatgei stermentus. Ins sa buca danunder tut la glieud 
vegn. Da St.Paul ad Anoka han ei baghegiau ina via tut da betun. Cheu san 
quater automobils ir a pèr e quels ston ira ina miglia per minuta ni ch’ei fan il 
meglier da buca ir sin quella. Dasperas varga ei buc in di ch’enzatgi semazza 
ni sto ir el spital. Nus essan buca endisai dad ira aschi dabot ed astgein gnanc 
patertgar da concuorer sin quella via. Ins vegn era pli vegls ed ei va vess da 
s’endisar vid quellas modas novas. Perquei fan ins il meglier da star a casa ed 
ira mo quei ch’ins sto.

Sco ti sas hai jeu stuiu schar far in’operaziun d’in egl. Jeu haiel « catrag », 
nebla grischa egl egl, ina pial fina ch’ins vesa pauc. Cun quel che haiel schau 
operar vesel ussa stupent. Ils 3 da december mondel el spital e laschel operar 
l’auter.

Cheu ei stau empau in curios onn, stermentus schetg la primavera e parts 
dalla stad cun stermentusas caliras e suenter plievgia da mai calar. Aschia han 
ils farmers stuiu semudergiar da prender si il fretg. Bia truffels e raubas d’iert 
ein ins buca vegni da raccoltar ed ussa ei quei tut schelau. 

Neiv havein nus aunc negina, denton bravamein freid. La tiara ei gia sche-
lada in per peis.

Salida tut tgi che ha marveglias da nus. In special salid alla Maria Venzin. 
Jeu vegnel a scriver cu jeu vegnel ord il spital.

1962, il december – brev 18
Igl onn vargau havein giu in bien onn cun avunda plievgia e buns fretgs. Nus 
havein giu ora mo in tec iert, per che nus haveien enzatgei da trafficar. Daspe-
ras mein nus circa inaga per jamna a pescar.

La sora ei tochen ussa aunc adina stada habla da far il percasa. Ella ha era 
aunc 7– 8 gaglinas. Dil rest fa ella caltschiel per ses biadis.

Aunc ussa havein negina neiv, denton fetg freid. La Rosa Monn ei era stada 
el spital, mo ussa creiel ch’ella seigi pulit. Il Toni Monn, Tiuter, havein era sa-
trau avon in per meins. Ils vegls van ussa matei in suenter l’auter. Denton, mo 
sin ina bunura! Cheu han ei ussa baghegiau 19 casas sin nossa farma. Cheu 
entuorn vendan ei tiara per tochen melli dollars igl acre. Daners ha tut tgi ch’ei 
habels da luvrar. Ei fan daners senza mesira, mo ei dattan aunc ora pli spert 
che quei ch’ei fan. Quasi tuts che han 2–3 automobils en famiglia e quels sas, 
quels van buca da sesez. Sil radio quasi negin che mira! Ussa han ei televisiun e 
quei biars cun maletgs da colur. Ei pagan lu era 1000 –1500 dollars per ina da 
colur. La Gasetta Romontscha vegn ualti regularmein. Jeu havessel era puspei 
bugen il calender. In salid als muliners, ils Solivas da mulin giudem Gonda, als 
Bruners, ils descendents dil Bruno Soliva a Gonda, Gion Mihel Monn-Schmed 
(1885–1967) ed insumma a tut tgi che ha marveglias da nus.

1963, il december – brev 19
Uonn havein nus piars cheu in bien Romontsch. Il Martin Cahannes (1884–
1963) da Breil ei morts. El fuva era 70–80 onns vegls ed in bien vischin. Ils 
Romontschs vegnan ussa pli e pli scarts. Ils davos curonta onns ein fetg paucs 
vegni ell’America. Jeu creiel ch’il pli vegl Romontsch seigi il Sep Loretz (1877–
1970) da Selva, fegl da Sep Antoni (1845–1924) e Teresa Fischer (1852–1901), 
emigraus 1903. Ti enconuschas segir aunc lez. Denton, in di vegn ei era a nus 
dad ira – mo ina bunura.

Ti has era udiu che nies president Kennedy seigi vegnius sittaus giu. Quei ei 
stau sgarscheivel per l’entira America. Per treis dis ei tut stau el radio ed ella 
televisiun. Havein viu tut gest in per minutas suenter ch’ei han sittau sin el. 
Nus vein viu cura ch’ei ein i ella capitala, il til da bara e cura ch’ei han satrau 

Martin Werth scriva cheu: Quei 
ei la davosa casa che haiel ba-
ghegiau per in nevs, gest sper la 
nossa. Martin Werth 1961



678

el. Ei fuva ina stermentusa fuola da glieud cu ei mavan a Washington. Ei han 
calculau circa dus milliuns. El ei staus il meglier president dapi che nus essan 
ell’America. El ei staus igl emprem president catolic dall’America. El fuva 
maridaus e veva treis affons.

Uonn havein nus giu in bien onn per ils farmers. En general ei stau ualti 
buns fretgs. Igl atun ei staus ualti schetgs, bien da prender si ils fretgs e bunau-
ra quasi tochen igl emprem da december. Ier ha ei entschiet il medem mument 
a never e cuflar. Ussa havein 8–10 cm neiv. Oz neiva ei aunc in techet ed igl 
ei vegniu ualti freid. Per la neiv stuein nus buca pli panzar. Ei han grondas 
maschinas che van, sch’ei fa basegns di e notg e schubregian las vias.

Saiel per quella ga pauc auter tgei scriver. Nus vegnin pli pauc en contact 
cun ils Romontschs. Ei vegn pli malsegir dad ira cun auto e quei principalmein 
per ils vegls sco nus. Sch’ins fa in sbagl, rescan ins da piarder igl attest d’ir 
cun auto.

1968, igl avrel – brev 20
La brev ei drizzada alla Maria Job-Beer (1925), feglia dil Gion Antoni Beer. 
Speronza has ti survegniu la brev cun tut il sclariment che ti spitgavas. Dalla 
dunna Barla Catrina Gamboni-Schmidt (1885–1972) hai jeu, suenter ver scret, 
retschiert neginas novas. Tiu bab Gion Antoni ha scret ch’el vegli saver tgei far 
culs daners ch’ein aunc leu. En emprema lingia dueigi el prender e schar far ina 
messa perpetna per la famiglia Bass-Werth. Il rest sa el dar als affons da nies 
frar Vigeli Giusep Werth (1884–1941). El dueigi dir ch’el legessi era bugen in 
per lingias dad els. Jeu sappi aunc romontsch.

Cara Maria, fai aschi bien e lai leger quei il Toni ed engrazia ad el per tut 
quei ch’el ha fatg per nus. In grond Dieus paghi. Era in salid dil Sep Monn.

La famiglia Bass-Werth cun ils affons carschi e lur aug Martin Werth

1969, il schaner – brev 21
La brev ei scretta al fegl dil Gion Antoni Beer, al Gion Battesta (1922). Il 
Gion Antoni Beer-Gieriet ei morts ils 16 da settember 1968. Finalmein vegnel 
da dar novas sin tias duas brevs. Ella gasetta hai jeu legiu che tiu bab seigi 
morts. Ina gronda surpresa, mo nus essan buca scaffi per star cheu. El ha bein 
gudignau e speronza ch’el stetti meglier che nus sin quest mund da puccaus. 
Tiu bab ei staus in bien vischin, recli en tuts graus. Dieus hagi si’olma. Jeu 
saiel s’imaginar ch’ei fa mal a ti da piarder el. Denton hagies pazienzia, ei sto 
schon vargar. 

Jeu sundel ussa varga dus onns tut persuls. Igl emprem hai jeu piars il qui-
nau ed en sis meins mia sora ed ussa sundel era tut persuls, ei sto vargar enza-
co. Haiel buca dubi che ti fetschies il meglier concernent miu fatg ed engraziel 
gia ordavon. La Gasetta Romontscha ed il Calender Romontsch hai jeu bugen 
sche ti tarmettas. Ei va denton tochen dus meins avon che nus survegnin. Ier 
hai jeu survegniu ina dils 12 da december. Quei vegn cul bastiment e lez va 
ussa buca aschi savens.

Jeu sesentel aunc adina che saiel far il percasa e serugalar sesez. Ussa ha-
vein nus cheu bia neiv e fetg freid. Jeu mondel ordaviert mo sche jeu stoi. Jeu 
tarmettel cheu in maletg da scarsolas cun motor. Ei van nua ch’igl ei ella neiv 
e 40–50 miglias per ura. Beinenqualin sefan mal e vegnan mazzai. Quei ei 
denton buca per mei.

In special salid a tia onda Maria Beer (1884–1970). Sche ti vuls saver enza-
tgei dall’America, sche scrivel jeu sco jeu saiel. In salid a tut tgi che ha aunc 
marveglias digl Americaner. Pia, Dieus pertgiri e buca sepren en memia fetg, 
ei sto schon ira.

1970, il schaner – brev 22
Haiel retschiert la gasetta ed il calender ed engraziel grondamein. Jeu havessel 
bugen saviu co ei stat cun la banca. Sur Nadal e Daniev sundel staus empau 
malsauns cun la grippa. Ussa havein nus cheu fetg freid e bia neiv. In special 
salid a tia onda Maria Beer egl asil S.Vigeli.

1970, il december – brev 23
Jeu sundel ussa aunc ton che jeu pos serugalar, denton cun 77 onns po ins 
buca far gronds segls. Jeu hai empau reumatissems en las combas. Jeu havessel 
bugen saviu, co ei stat leu cun nos daners e sche ti has aunc avunda da pagar 
la gasetta ed il calender per in auter onn. Quei ei era daners dils affons da mia 
sora. Mei han ei mess administratur e stoiel dar giu quen. Jeu spetgel pia bunas 
novas da tei e saildel tei cordialmein.

1971, il december – brev 24
Puspei ina enzenna da veta dall’America. Pos aunc serugalar memez, Dieus seigi 
ludaus. Jeu haiel schliatas combas ed empau reumatissems. Quei ei da spitgar 
cun 79 onns. Dil rest sesentel jeu pulit. Ils affons da mia sora fan fetg bien cun 
mei. Jeu sundel tut persuls en ina gronda e biala casa ed ei semeglia ualti liung.

Survesta genealogica

Vigeli Giusep Werth (1860–1917) oo Margreta Cristgina Schmid (1850–1904)

Affons: 
Vigeli Giusep Werth (1884–1941) oo 1909 Anna Maria Gisler (1887–1957)
 Affons: 
 Aluis Josef  Werth (1910–1991)  oo  1932 Maria Lucia Elisabeth Lutz (1912–)
 Martin Werth (1911–1970) oo 1938 Emma Renner (1915–1999)
 Anton Werth (1913–1919)
 Maria Werth (1915– )
 Veronika Werth (1918– ) oo Josef Wittmann
 Battesta Werth (1921–1991) oo 1946 Mr Theresia Franzisca Ulrich (1925– )

Maria Margreta Werth (1886–1965) oo Gion Battesta Bass (1888–1964)
 Affons: 
 Mary Bass
 Louis Bass ( –1990)
 Agnes Bass
 Rosemary Bass
 John Bass ( –1989)
 Bernard Bass
 Anthony Bass (–1954)
  
In affon baret (1889)

Martin Felici Werth (1893–1973), ledis

Margreta e Gion Battesta Bass-Werth

Las brevs dil Martin Werth

Brev 01

St.Paul, 15-VI-1924
Stimai vischins!
Sundel muort lavur pia entardaus de dar risposta sin Tia brev e hai ritschiert suandontas 
novas. La Valtgeva ei aschia sto pagar 3000 fr. e quei ei il davos prezi. Sco Ti scrivas, 
nus havein pagau 900 fr. quei ei ver, havein aber aung cumprau suenter ina quarta dil 
bagetg (il qual udeva ad Alfons Jacomet), fatg suten mir entuorn e suenter bagiau, insuma 
sch’jeu lesel quintar tut ils daners ni lavur che nus havein mes en, sche vignies ei sil pli 
pauc 2000 fr. senza quintar quei che nus havein carschentau il prau. Pia a proporziun sco 
quei che nus havein cumprau, lu ni oz, prendel eis ei buca pli car cun trei meli oz, che lu 
cun nov tschien. Dil rest drova ei nuota sclarir si pli bia, sche Wus esas sisura, veseis Vus 
il meglier schei cunvegn ni buc. Pia vosa dezisiun. Condiziuns ein pagar giu 1000 fr. il rest 
savesas tschensir cun 4 ½ % ni volesas pli bugien pagar giu tut eis ei a nus era endretg. Ti 
metas aber en Tia secunda brev che la seiv segi tut sederschiu ed empaglia, cumprases Ti 
sche mas il quost persuenter era via sil cumprader.

Spetgel pia aung ina ga sin risposta ton pli spert, pertgei che Wos vischins a Valtgeva 
han era aung domantau suenter, mo igl emprem esas Vus sche Vus leis prender.

Esan dil rest sauns e tafers, sco havein era novas de Vus leu e haiel bia lavur. Daniev haiel 
tscheu nuot che interesas Vus. Pia salidein Wus leu cordialmein.
Wies vischin
Ma Wertt

Mr.
Martin Werth
1202 White Bear Road
St. Paul Minn. Nord-Amer.

Brev 02

Anoka, 26 Dec. 1933
Car Tony e familia!
Ei gliei usa matei puspei cherca 1 onn dapli Vus haveis nosas davosas novas. En empre-
ma lingia augureschel in legreivel bien niev on en paisch, ventira, benedicziun sin quest 
mund, sin lauter il s. pervis. 

Miu quinau ei staus uon schon dapli ils 20 d’Oct. sut il docter ed ei aung usa buca sco 
sauda. El ha cregiel jeu empau sco il Augustin Soliva ha giu leu ina stad (Neuragia) ei la 
malsogna. Per 4 jamnas ha el giu grondas dolurs e saveva ni dormir di ni notg e pudeva 
miglar nuot. El haveva mal prinzipalmein in calun e mava dela comba giu sco schei re-
tergies la gnarva. Usa aber dapli in per jamnas eis ei vegniu debia meglier chel sa silmeins 
ira intec entuorn. Aschia tuc ei ami de luvrar per 2 ed enqual ga aung depli. Havein schon 
fumegl, aber Ti sas schon co ei gliei cura chin lavura cun els, sche fan ei pauc e cura chin 
ei buca leu fan ei nuot. 

Haiel il buob gron che vegn mintga di (cura chel sto buca i a scola) sil car de latg e 
mulscha schon sera e damaun 7 – 8 vacas. Mulschein usa 24 vacas e havein aung 12 

schetgs e 6 cavals. Ina vaca ed in piertg havein aung mazau. Quei dat debia lavur mo de 
ruglar quei mintga di, schebein ei gliei ualti tut ranschau en comodeivel. De buentar ha-
vein mai, denter mintga 2 vacas ei in cup cun aua che elas san beiber cura che elas vulan, 
vegn adina en dafertontier, mo quei spargna debia lavur. Stala havein ina caulda e buna, 
havein plaz per tut deno 7 schetgs. 

Dapi 2 dis havein tscheu horibla ferdaglia, 20 – 30 sut nul, mo quasi nuot neiv aung 
usa (oz neiv ei in tec). Chuesta stad havein giu horibel schet ed aschia era paupers fretgs 
e dasperas negin prezi. Tochen usa ei adina aung ju quasi tut engiu ei vegn a dar in ualti 
pauper e liung unviern per biars. Per bunas vacas de maz pagan ei usa 8 – 10 talers e 
magras 4 – 5 che pagavan avon 4 ons 40 – 50. 

Ei gliei era masacra glieut che ein aung senza lavur, usa per igl unviern survegn ins 
pulits umens per la spisa. Havein denton buna speronza ch’ei deti ina midada primavera. 
President Rosevelt ha schon  fatg bia dapli chel ha il giop, mo ei gliei ualti hanau regier 
ina tiara ozildi, tutavia sco l’America, fuva en ina schliata posiziun cura che Hover ha 
dau giu. Pia quei fus aschia la situaziun de tscheu. Nus esan dil rest stai adina pulit sauns 
e tafers e quei ei la finala il meglier. Daniev che podes interesar Vus saiel pauc.

Avon ca 2 meins havein giu tscheu ina tresta bara. Ina de Lumnezia, femna maridada 
de ca. 30 ons ei vegnida smadirgliada ded in automobil chela ei quasi morta sil plaz. Ela 
lai anavos igl um ed in afon de ca 2 ons. Ils 6 d’Oct havein giu tscheu sin nies plaz ca. 
12 autos cun 50 quasi tuts romontschs, ein vegni las 9 dela sera che nus savevan nuot e 
saltau e dau hartas tochen las 3 dela damaun. La Margreta haveva il di de naschientscha 
sin quei di. 

Stoiel usa calar per quela ga, engraziel a Ti perquei che Ti has fatg e fas aung cun nus 
(in grond Dieus pagi) e sperel che questas lingias anflen Vus en buna sanadat. Spetgein era 
sin ina liunga e lada brev del Europa cun bia novitats e nozas e Salidein Vus cordialmein

Fam. Bas e Werth

Brev 03

Anoka, Min. March, 11.1939
Car Tony e Familia,
Haiel schon daditg tertgau scriver, mo adina vegn ei bez in di sin lauter ed aschia va ei, 
mo oz per franc. Nus esan uon stai ualti pulit sauns, sco sperein de Vus leu era il medem. 
Haiel schon empau mal ina comba naven de questa stad, haiel dau ina strubiada e stoviu 
ira tiel docter, lez di che igl jes (bal) dela ganuglia segi in tec ord siu eser. Eri haiel aung 
mai stoviu star pervia de quei, mo biaras ga haiel bravamein mal, jeu cregiel ch’ei segi pli 
bia reumatismus che auter, denton cun la vegliadetgna vegn enqual causa a dies. 

Uon havein giu tscheu empau meglier culs fretgs, ha ei dau pulit diltut, mo sche vegn 
ei pagau nuot persuenter e bia causas san ins schtrusch vender. Segal ei per ex mo 30 
cents il buschel (sco in ster) e salin 50 cents che venda schiglioc mai sut 1 dolar il buschel. 

Unviern havein era giu uon pulit, ualti freid, mo buca bia neiv entochen il Fevrer e 
lura quoza ei buca grad aschi ditg. Oz havein stupenta aura e las vias entscheivan schon 
a rumper si. En ina jamna, schei va vinavon, havein terein, negin che bragia per la neiv. 
En in bien meins havein schon ded ira puspei a semnar aveina e terc. In on ei enqual ga 
liungs, mo el medem temps varga ei ch’ins sa buca co.

Havein oz grad survegniu in program sil radio dil Papa Pius XII e suenter de Italia. 
Mintga dumengia survegnin ded ina tiara de Europa per ca. ina ura. La Swizera ei sta-
da si avon 3 dumengias, haiel aber buca udiu. Ina sera havein survegniu  Basel, ei fuva  

carnival. A Basel ha el clomau ch’ei segi 4 ½ dela damaun e nus havevan las 9 dela sera. 
Il pli bugien udevel aung adina ina biala canzun romontscha sil radio. Las gasetas ame-
ricanas han de far schon daditg pervia de luiara de Europa. Eis ei aschi prigel ni teman ei 
chei deti ensatgei, ni eis ei mo fantasias? Ela caseta romontscha eis ei buca bia aung usa. 
Haiel era survegniu novas dil consul Swizer a Waschington de termeter en il cudisch de 
militar, mo aung usa dau negina atenziun.

Saiel usa per quela ga pauc auter tgei scriver. Havein ils Bers (Thomas Beer) che vegnan 
tscheu aung ualti savens. La Maria ei maridada e ha in stupen pop. Havein ritschiert 
caseta, pelegrin e calender, tuts en uorden ed usa spitgein aung ina liunga brev cun bia 
novitats de Tuyetsch e salidein Vus tuts cordialmein 
Martin Werth

NB In salid a Wenzins e padrin Heinrich e a tut tgi che ha merveglias de nus. Sco nus 
havein udiu ei il Martin (buob gron de Wigieli frar maridaus questa atun) tertgaven 
termeter ensitgei schangetg de nozas per quels buoz. Fai pia aschi bien e termeta ni dai 
al Luis e Martin 100 fr. perin. Aung ina ga salidel Wus tuts

Martin Werth
Anoka
Route 4
Anoka Minesota
U.S.A

Brev 04

Anoka, ils 20 de Fevre 1947
Car Tony e familia!
Haiel schon daditg patertgau de scriver a Ti, mo oz buc e damaun buc ed aschia va ei chil 
temps varga schins semeta buca vidlunder. Pia perduna sche jeu haiel schau ira aschi ditg. 
En emprema lingia saiel dar pulitas novas de sanadat sco sperel de Vus leu era il medem. 

Nus esan usa ina gronda familia de 10 persunas, 6 umens e 4 femnas, tuts carschi (il 
giuven 17 onns) ed era aung tuts ledigs. A casa havein zvar mo 2 buobs, in lavura sila 
viafier e lauter tier in farmer. Era 2 buobas lavuran ora en ina fabrica. La sera e damaun 
vegnan aber la entira familia a casa. La Margreta ei perquei ualty fatschentada de cuschi-
nar e dar uorden a quela banda. Ils buotz ein aung usa era mitschai ora bein cun il militar. 
2 havesen stoviu ira, mo muort munconza de lavur sin farms ein vegni schanegiai tochen 
us. E speronza che usa segi ei finiu per quella ga denton ins sa mai – tgei fa la Rusia?

Uon havein giu ina stad, glemprem fetg bletsch e suenter stermentusa schitgira. Ha-
vein giu debia fein, mo il graun e terc sco era trufels ei stau bia mender. Nus savein aber 
buca selamentar, pertgei che cun daners savein aung adina cumprar tgei che nus lein e las 
pagaglias ein era horiblas, aschia che in che lavura sto buca engaldir dela fom. Suenter 
quela uiara ei schon vegniu si stermentusas taglias (300 miliardas dolars dil goverment). 
Ensatgi sto pagar debia, mo jeu creiel mez che l’Europa fus aung en mender stan oz, sche 
l’America haves buca gudignau quela uiara (Scriva Tiu meini!). Quest unviern havein 
tochen usa giu pauca neiv, mo fetg freid e sufels ferdaglia. Jeu lavurel usa igl unviern il 
bia en nuegl ni en casa e laschel far ils buotzs oraviert. 

Sundel per circa ina jamna staus a St. Paul (circa 20 meilas) a visitar il Sep e Rosa e schi-
glioc enconuschents. Esan era stai tier il Bruno. Havevel buca viu el per circa 20 ons. El 

ei aung adina Bruno d’adina, vesa ora stupen e fa fetg endamen ami il Bruno vegl e ha 
era detg de salidar Tei. El hagi neginas nova per ditg del Europa.

Havein en uon 60 tgaus biestga (en quei 36 vacas) e dus cavals. Quei pren de bia 
pavel de perver, il qual havein plenti. 11 pors havein mazau, ils biars per nus, ina mesa 
vaca ed in cavagl. En tscheu sa ins aber buca tener e sachentar carn sco leu, perquei 
havein cumprau en in (Frezter) ina maschina che tegn la carn schelada de mesa stad ni 
ensuma tochen ins vul meter ela cazeta. Havein 2 tractors ed usa havein grad cumprau 
ina maschina che cura che nus havein fatg si runas, savein fermar davos il tractor, sche 
raschlela, fa balas  e ligia tut sez e beta ora sin in maun il fein. Era havein ina maschina 
de segar che pren 7 peis canvau. Il fenar tscheu us ei negin strapaz, pertgei che va tut cun 
maschina tochen en clavau. 

Saiel buc sch’jeu havevel scret che nosa casa segi berschada giu 1941, Nov 2. Havein 
saviu liberar nuot, mo per cletg negin ei seberschau. Ei stau ualty probabel tras igl elec-
tric in schort, era havevan pintga segirada. Quei ei ensitgei che Ti has era fatg atras e sas 
schon con in spiarda. Saiel pauc autras novitats che pudesen sintresar Tei, perquei viel 
calar cun miu mal scriver, stoi duvrar spiegel de scriver. 

Aung ina supplica. Haiel in dils buobs che suna harmonia, la quala ei era berschada 
cun la casa. Tscheu strusch survegn ins ina chei la valeta de cumprar, perquei havesel 
bugien sche Ti cumprases leu ina e termatesas. Haiel domandau tscheu sila posta. Lez 
dian che jeu sapi schar termeter, mo ei deigien enflar ora co ei stopien far il pachen ed era 
meter en segirada. Pia sche Ti fas aschi bien e termetas ina. Cumpra ina buna, 3 rietschas 
sche Ti survegnias. Emporta nuot sche ela cuosta era 1000 fr. ni era aung depli, pia ina 
delas meglieras che Ti survegnas.

Il Tomas e Bertha havevan el sen de vegnir anora sin viseta, mo sco jeu hai udiu, han ei 
refretg per uon, ins sa mei. Tochen chigl ei buca ruaus sco jauda fa mintgin il meglier de 
star nua ch’el ei.
Pia salidel Wus tuts cordialmein. Era in salid a tgi che ha merveglias de nus e spitgein era 
novas de Wus, speronza bunas.
Martin Werth e Bass familia

Adresa
Mr. Bass and Werth
R.F.D. 4 Anoka
Minnesota U.S.A

Brev 05

Anoka, ils 11 de January 1948
Car Tony e familia!
Haiel jer ils 10 de Schaner retschiert Tia biala brev e viu che Vus esas leu aung pulit sauns, 
sco nus sesanflein era tscheu il medem. Quela ga viel aber buca spiarder temps de dar 
novas. 

Haiel persesez ritschiert la handorgla tut bein ed endretg. Level schar mirar ils buobs 
co ela plaigi avon che scriver e suenter persesez empau buca giu peda epi emblidau. Ils 
buotz levan dispet aung schar vegnir en ina, pertgei ei stuevan halt spitgar e savevan sunar 
mo in ala ga. Pia mintgin empruava de vegnir en casa igl emprem, per vegnir vidlunder 
igl emprem. Dus buotz sunan in  per tochs pulit. Usa han ei aung cumprau in fonograf e 

emprendan de leu enqual toc. Il meglier ei aber in buoba, la Rose Mari. Leza ha il meglier 
tacht. Era igl aug Martin suna enqual ga. Haiel ela a quel che suni il meglier. Sco jeu hai 
viu, has Ti stoviu ira atras debia per schar vegnir ela, insuma bia fers. Jeu haiel aunc sto-
viu pagar tscheu (luxus Tax 57 dol.). Denton quei ha nuota de dir. Sche ela haves aung 
custau pli bia, sundel leds ded ela. Ina flota handorgla. Biars Americaners che vegnan 
tscheu pon buca ludar avunda e sch’jeu havesel venal ela, buca tema de survegnir il dubel 
de quei che ela ha custau. Il Stiafen Beer (Stiafen pign de Tumaisch) ei grad stuorns cun 
ela, suna bein. Il secund dils buobs ha aung cumprau ina Guitar che mas stupen ensemen 
schei savesan sunar bein.

Duront il di esan nus aber il bia mo la mesadat a casa. Il Luis, buob grond, lavura a 
Mineapolis (ca 25 meilas), va la damaun de las 6 e vegn mintga sera entuorn las 4. El 
lavura en ina fabrica chei fan (hidraulic gecs). Quei ei maschinas chei drovan bia sila 
mar ed era sin grons auto truchs, san alzar cun quels da 3 – 300 tonas. El lavura sin ina 
maschina de furar e trer ora struba. Ein ca 300 che lavuran en quei plaz. Il Gion (secund 
dils buobs) va mintga  damaun dalas 7. Lavura demaneivel de lauter en in gron (Eleveter) 
bagetg, nua chei vegn teniu bia graun e schubergiau e lu puspei termes naven. Ei fan il 
handling 25 – 30 vaguns a di. Ei hagien plaz en quei bagetg de meter giudamaun 4 miliuns 
buschels. El ei leu usa forman e ha in bien survetsch e fa era bials daners. La Maria ed 
Agnes lavuren aung adina tscheu ad Anoka (ca 3 m) en ina fabrica de muniziun de spord 
(schrecs e bala per ir a la catscha). La Maria ei inspector. Lezas van aber a luvrar da las 
4 suenter miezdi e vegnan anavos al 1 dela notg e fan aschia pintga canera la damaun. Il 
pign dils buobs ei us 18 ons, lavura usa bia per in vischin che ha 1500 gaglinas, gidar e 
schubergiar gagliners e persesez era dumbrar ils ovs. 

Aschia havein il bia mo il Bernard a casa e la Rose Mari de gidar la muma. Denton sche 
nus stein sauns, sche dein schon il damogn. Havein aung adina la stala plein vaccas (ca 60 
tgaus en tut). Havein grad finiu a mazchegiar. Havein mazau in stierl e 16 pors, dils quals 
aber havein vendiu a St. Paul a romontschs 11. Haiel bagiau questa stad in flot garage 
per meter en ils automobils ed era Werkstad. El medem temps haiel plaz per 4 autos e dus 
tractors e davon aung plaz per uafens e luvrar. Igl unviern sundel il bia en leu e clavrognel 
cun pinar si maschinas che segi en uorden cura chins drova. Havein era detgavunda lena 
tscheu sin la farma, aber tut mo ruver, buna lena de scaldar. Haiel renschau en ina fresa 
sil tracktor, aschia che en in per dis resgiein si tut la lena de berschar per in on.

Grad usa havein nus de far tscheu bia cun taxas. Sin ils 15 de Schaner ston ils farmers 
era haver pagau Income Taxas. Sin mintga taler chin fa 25 c. Nus en la familia stovein 
pagar varga 1000 talers Income Tax per on. Dasperas Taxas per la farma, taxas per ils 
tiers e maschineria. Gleiti tax per il sulegl. Per exempel: sche nus volesan schar vegnir 
anen nies fatg, sche stuesan dar ¼ al governament. E las bankas pagan usa tscheu mo 50 c 
tochen 1% tscheins. E persesez, cheu sei lu puspei Tax 2 %. Ei emporta pia gleiti buca nua 
chin ei, tgei chin fa, nua chin va, con in lavura e spargna. Schin lavura giest per far il viver, 
sche silmeins ha ins quei bien chins sto buca pagar ton. Ei quei buca in mun zanistrau.

Havevel viu ela Gaseta Romontscha che la Catrina Monn-Wenzin ei morta. Quela 
fuva matei entuorn Tiu on. Il Plazi Berther ei era morts, fuva vegls sco jeu. Matei che nus 
vegnien era gleiti vitier, mo ina buna ura, sche morir stovein ina ga. Ils 18 de Schaner 
vegn matei 27 onns che esan arivai a St. Paul, fuvel 27 onns vegls ils 27 d’October. Haiel 
era empau miseria cun mes egls de legier e scriver ed aung biaras lavurs pli finas stoiel 
duvrar spiegel. Era sundel avon 5 – 6 ons staus en in (runaway). Dus cavals ein sespuen-
tai, fuvel sil car che ei sederschius, ha stermenau mei encunter ina plonta chei han priu 
si mei senza schientscha, haiel survegniu ina stoda frida el tgau, che jeu haiel mai udiu 
suenter ded l’ureglia dretga.

Stoiel usa gleiti calar cun mes punachels. Cheu laschel aung inaga mirar la handor-
gel (audas buca co ei sunan fauls). Era ils Werth sas aung mirar ina ga. Con bugien jeu 
tschintschasel aung cun Wus ina ga. Haiel aung adina speronza de sevaser aung ina ga. 
Saiel pauc auter tgei scriver che interesas Tei. Legiel pli bugien che scriver, quei vesas 
Ti. Pia buca per mal Toni che jeu hai schau ira aschi ditg, fetschel meglier ina autra ga. 

Salida la Maria Wenzin e di ch’jeu scrivi era in per lingias gleiti. Salida Bruners, Manuels, 
ensuma tut tgi che ha marveglias de nus.
Pia segies salidai Wus tuts e stei cun Diu.
Vies vegl vischin
Martin Werth

Sche Ti survegnesas aung de cumprar il calender e termeter, ligiesan schon bugien.

Brev 06

Anoka, il Jan 1949
Car Tony e fam!
Stoiel finalmein puspei dar novas de la America. Esan per grazia de Diu aung tuts pulit 
sauns, sco sperein de Vus leu era il medem e quei ei  tonaton il meglier. La sanadat sa 
mo in che ha buca ela tgei ch’ela vala. Has forsa schon udiu sin igl emprem digl on ei 
Winzens Monn (fegl sulet de Sep e Rosa) morts. El era cregiel jeu ca 21 on vegls, ei staus 
3 – 4 ons el spital pervia de tuberculosis, mo ei morts il davos da malcostas, cregiel jeu. 
Quei ei stau ualti grev per quels.

Era tier nus ha ei dau uon ina gronda midada. Nus eran 10 ed il bia 11 silmeins davos 
meisa ed usa 4 naven. Ei fuva in indian che veva fatg si in fecler e steva sin nosa tiara, 
el era aber ca 65 ons vegls e sil di er el sco de casa tier nus. Questa primavera ei el aber 
vegnius malzauns e stoviu ira el spital e leu vegnius tschocs, alura ha il stad mes el en ina 
casa de glieut veglia. Il Matg ei la Rose Mari (la giufna delas buobas) maridada cun in 
farmer ca 2 meilas da tscheu. Il Septem ei la Maria (la gronda delas buobas) maridada 
ca 10 meilas de tscheu. Cregiel che omisduas hagien pulits umens.

Oz questa damaun ha il Luis (buob gron) stoviu ira a militär. El sto star 21 meins. 
Ad interim creiel chel segi tscheu tochen primavera, suenter probabel vegnan termes vi 
en Japan ni Tiaratudestga. Il meglier eis ei sch’ei statan sauns, gl’auter han quels bien 
avunda, schei vegn buca puspei uiara e dil rest in tech militar per in giuven fa nuota don, 
cura chei ein navenda emprendan ei per lura tgei casa vul dir. Usa pia havein aung a casa 
1 buoba (che marida aber era primavera che vegn) e 3 buoz che ston probabel era ira a 
militar in suenter lauter. Pia vegnin forsa puspei persuls. En gliez cas vegnesen ad haver 
in ingant e vender giu ils tiers, pertgei che a nus fus ei nunpuseivel de far la lavur, pia 
stovein prender dafertontier. Nus havein questa primavera aung cumprau 50 acres tiara, 
usa havein en tut 360 acers. Dasperas havein aung priu si ina farma de 200 acres. Havein 
cumprau questa stad vargada ina maschina de far si balas fein. Usa stovein mo segar e far 
si runas e mein cun quela maschina suro, ela raschla si il fein, fa balas e ligia e beta ora 
davos. Quei fus aber buca ina buna de far magers, pertgei ela peisa varga 2 tonas. Uon 
havein en ca 12 meli balas fein.

Sundel puspei empau tards cul scriver, denton ei sedi meglier enzacuras che mai. Dapi 
l’uiara stovein pagar grondas taglias e vegn schau a mintga persuna 500 talers de viver, 
quei chin fa dapli sto ins pagar il goverment 25%. Quei sto eser en sin ils 15 de Schaner e 
quei dat halt bia lavur e scrivem. Jeu haiel usa buca grad buns egls, stoiel duvrar spiegel 

de legier e scriver. Pia per quela ga cun quei, spetgein era novas (bunas speronza) de leu 
e salidein Wus cordialmein
Wos vischins
Martin Werth

La caseta retschavein usa en regla stupen, era havesen aung bugien il calender Romontsch. 
Stoiel dumandar aung sche Ti figiesas aschi bien e desas quela declaronza a Emanuel 
Deragisch. Saiel che nus havevan il dretg de lenar, mo quei fuva mo per tems dunviern.

Brev 07

Anoka, il 30 de Dec 1949
Car Tony e familia!
Schebein empau tard augureschel aung bialas Fiastas de Nadal e Daniev, in ventireivel 
bien niev on, pasch, ventira sin quest mund ed il davos il s. parvis.

Us eis ei matei 29 ons che nus esan i el’ America. Sogn Silvester 1920 esan i tochen 
Tavanasa, ils 5 de schaner esan i sil’aua gronda ed ils 18 arivai en nosa nova patria. En 
quels ons havein fatg atras biars bials dis, buns ons ed il meglier dil tut buna sanadat. In 
che ha glez sa buca engraziar a Dieus avunda.

Esan era i atras bein enqual causa en quels ons. 1927 esan i sin Farma, havein piars 
tut deno la curascha. Ei sedi, aschi ditg sc’in um ha aung curascha, eis el aung adina um. 

1928 -37 -38 havein giu ualti schliet, schitgiras, pauc fretg e quei pagava nuot. Nus 
havein aber 1930 i cun nies latg el marcau e fatg si postas ed aschia saviu vender empau 
meglier. Quels ons fagev ei schon studiar co far il taler. Ei fuva 10 davos meisa e mo 3 de 
luvrar. Mo ei glei tut bein vargau. 

1939 il Zercladur havein giu tscheu ad Anoka in stermentus ciclon. Ti sas leu la stad 
enqualga co quels termegls van giu e van magari cun fein e van cun quei egl ault e tuornan 
magari giu in toch naven. In ciclon ei nuot auter che in gigantic termegl, che cura chel 
peglia la tiara pren quasi tut cun el, casas, crapa, plontas, perfin scarpa si sulada en via, 
insuma tut quei che ei en sia via. In che ha mai viu sa gnanc far ina idea. Quel ei jus ca 1 
meila sper nies plaz ora e fagen ina ramur sco il Drun, co el va il pli fetg. Per ensacontas 
minutas era ei vegniu quasi notg. Quel ei ius grad atras Anoka e devastau per ensacons 
miliuns. Ei ha dau de bia morts (saiel buca seregurdar pli cons) e masa blesai. Suenter 
han ei aber bagegiau si bein che avon. Anoka ha ca 8000 habitons, ei 3 meilas naven 
de nus. Mineapolis 18 meilas naven da nus ha 450 meli habitons e St. Paul sepeglia vid 
Mineapolis encunter damaun ha 290 meli olmas. 

1941 ils 2 da november ei nosa casa berschada tochen sil fundament, schuber nuot 
ha saviu vegnir liberau. Il fiug ei ruts ora sur cuschina. En ca 10 minutas fuva il fiug per 
lentira casa entuorn. Ualti probabel ei stau in defect egl electric. Buca ditg avon havevan 
bes giu ina part e bagegiau si puspei, mes si tetg niev, novs plantschius ed dadora sila 
preit havevan tablegiau chei samigliava ina casa de ziegels, insuma, nus havevan mes en 
ils davos ons 3000 talers e quei fuva tut si en tschendra en 3 uras. 

Suenter per 3 – 4 ons havein giu quela stermentusa ujara, che ha custau la veta e fatg 
miliuns cripels e deivets che negin vegn suto, ils paupers pagan taxas e quei per vetas de 
glieut, dasperas ei matei ensacons milioners depli che riesan schei des puspei ina autra 
ujara, denton lein haver speronza che nus stoveien buca ir atras pli de quei, sche Dieus 
vul.

Nus havevan ils buobs per chletg che fuvan in tec giuvens (il grond 18 ons) ed ein aschia 
mitschay quela ga. Il Luis, 25 ons, ei grad us el militer. El ha stoviu far 1 on militer. El 

vegn a casa ils 9 de Schaner per star. El ei staus giu Saut sin ils confins de Mexico. Militar 
plai aber pauc ad el. Usa esan mo 5 propi a casa. Las 3 matauns ein maridadas. Il Gion, 2 
dils buobs, lavura aung adina a Mineapolis, mo vegn mintga sera tscheu a maner. Il Luis 
vegn alura probabel era a luvrar leu. Tscheu ein dus pigns 19 e 20 ons. 

Havein aung adina ca ils medems tiers e detgavunda fretg. Uon havein giu ora empau 
trufels e fatg 470 buschels (stera). Primavera, sche esan sauns, havein el sen de meter ora 
3 ni 4 ga dapli. Havein maschinas de pluntar e cavar. Tscheu stovein aber meter si la feglia 
puorla (tissi) de mazar baus che maglian giu la feglia, schiglioc en 4 – 5 dis schubregian 
si tut. Uon havein era giu empau miseria cun (catworms) giatas che vegnan la primavera 
(principalmein ons schetgs) aschi gleiti sco ei vegn ord il tratsch trufels, segal, aveina 
e prinzipalmein il corn (terc). Jeu detschel enqualga, il farmer ha de perver naven dils 
catworms tochen tier ils signurs da Waschington.

Usa igl unviern fetschel buca grad bia, haiel 24 stiarlas e mugias de perver, quei ei 
aber persesez tut comodeivel, aua e fein tut endadens. Sil di rugleschel si las maschinas, 
havein bagegiau in garage, nua che havein cauld e bien da luvrar e plaz per 3 traktors, 3 
autos, 1 auto truk. Uon havein aunc cumprau ina gronda maschina de scuder, 2 umens 
de beter en monas, 2 vid il graun, il strom sufla ora 80 – 100 m naven da la maschina e 
drova in 30 Hocspower Trakter. Havein aung scudiu per 10 ni 12 vischins. Quest atun 
haiel aung bagiau casa per in dils buobs Jany (el ha 60 acres, 3 meilas naven da nus) ni 
silmeins entschiet. Havein avon in  per jamnas finiu si tetg, mo endadens ei aung ruglau 
ora nuot ed usa eis ei memi freid.

Tochen usa havein giu tscheu pauca neiv, mo per in temps fetg leischen e quei ei horibel 
malsegir cun automobils. Biars van sco vietis e masas che semazan. Haiel grad legiu ela 
caseta, sur Nadal ha ei custau la veta en acidents a 485 che fa in sin mintga 8 minutas e 
quei mo a Mineapolis e St. Paul. Ei quei buca stermentus! 

Usa stoiel volver il fegl e calar cula America. Quei ei tutina ina tiara dela cucagna. 
Denton cur chins ei sauns e cuntens, sche emporta ei buca bia nua chins ei ni stat per 
quels 2 dis chins ha de viver. Haiel aung adina speronza de far la mar inaga sche stundel 
sauns ditg avunda, mo sa Dieus.

Saiel schon aung tschintschar romontsch, mo en discuors tschontschel pli bugien 
englisch. Havein la gaseta de tscheu mintga di, mo cura che la romontscha vegn, ei leza 
aung adina igl emprem. Pia fai aschi bien e lei vegnir puspei gaseta e calender e persesez 
ina gronda e liunga brev. 

Stoiel calar per oz puspei, ei geli las 11 ed ira a letg. Quei ei la secunda sera che scri-
vel. Sil di va il radio dala damaun tochen 8 ni 9 dela sera, lu saiel far nuot. Oz ils 30 de 
December. 

Avon in per uras havein survegniu in telefon cal che il Gamboni pign segi morts. Pia da-
maun havein ded ira setrar in romontsch. Quel sto eser ulati vegls e El ruaussi en paisch. 
Quels stevan ca 20 meilas Ist da nus. Silmeins ina ga per on vegnevan a visitar nus sco 
era nus els. Ils afons cregiel jeu ei quasi tuts maridai. Novitats las qualas dovesan intresar 
Vus saiel neginas. Il bia 2 -3 gadas ad on havein ded ira a St. Paul sin nozas ni baras e lu 
vegnan ils romontschs ualti tuts ensemen. Nosas buobas han era giu tutas nozas tscheu 
e la sera tscheina e saltar a St. Paul. Elas han tutas 3 maridau pulits giuvens catolics, 2 
farmer e lauter lavura a Mineapolis cun nos buobs.

Usa stoiel calar, eis franc unfis cun mias novitats del’ America. Aung enzitgei havein 
legiu ela caseta romontscha de quei sgarscheivel barschament de Selva. Quei sto eser 
stau ensitgei sgarscheivel. Esan sedecidi, jeu e la Margreta (sco vegls terlepers), de far ina 
donaziun. Schein sura a Ti con dar. Schei ein propi en basegns, sche vein manegiau de dar 
meli francs. Quei schein lura sura a Ti de dar a tgi e sco Ti manegias ni anfles per bien.

Pia engraziel a Ti da cor per quei che Ti has fatg ni fas per nus, in grond Dieus pagi. Segies 
pia usa salidai Ti e Tia familia, in salid a tuts che han aung marvegias de nus.

Adressa:
Mr. Martin Werth
R.F.D. 4 Anoka
Minnesota U.S.A

NB Termetein aung in per fotografias dela familia. Quelas va ei aber forsa in tec pli ditg 
avon che Ti survegnies. Pia cura che Ti retscheivas, spetgel sin novas de leu ed ina liunga 
liunga brev

Brev 08

Anoka, 9 Feb. 1950
Car Tony e familia!
Haiel ils emprems dis de January scret ina liunga e lada bref e termes per (Airmail). In 
per dis suenter havein aung termes ensitgei fotografias. Havein aber tochen us survegniu 
neginas novas de leu, perquei esan en marveglias, sche Wus haveis ritschiert ni buc. 

Havein il schaner giu tscheu fetg freid e leischen. Il Fevrer havein aber survegniu debia 
neiv, aber empau pli buna aura. Ei glei ina aura malsauna, mo nus esan aunc usa pulit 
sauns sco nus sperein de Vus era il medem.
Haiel era ritschiert ils calenders romontschs e schon legiu ora tut.
Saiel per quela ga pauc auter tgei scriver e sperein de survegnir bunas novas de Wus. 
Engraziel aung ina ga per tut quei che Ti has fatg ni fas aung a nus, in grond Diues paghi 
e salidein Wus cordialmein
Wos vegls vischins
Martin e Marghreta

R.F.D. 4 Anoka
Minn U.S.A

Brev 09

Anoka, ils Dec 1950
Car Tony e fam.
Sin la scomiada digl on viel (schigl ei ampau tard) tutina agurar bialas fiastas, in bien niev 
on ed il davos speronza il s. parvis. 

In on ei us puspei prest ala fin. Havein ded engraziar che havein giu buna sanadat e 
quei ei il meglier schi ditg sco ins ha aung de viver.

Car Toni, ei gliei  sco nus fusen i ord Tujetsch avon paucs ons, giuvens e frestgs e usa 
gleiti vegls e miserabels. La Bertha dil Tumaisch eran stai tscheu ad Anoka tier nus la du-
mengia e gliendisdis ha stoviu ira el spital ed ei morta el valsen ded in per jamnas. Tscheu 
figeva ela aung spas che nus meien aung ina ga en Svizera tuts ensemen e raquintava dil 
bien temps ch’ei hagien giu. Jeu havevel beinbugen la Bertha, ela fuva adina de buna 
veglia, ela ei stada ina fetg buna muma, ha ina stupenta familia ed il Tumaisch fus staus 
cun negina femna meglier, ton sai jeu dir. Il Tumaisch stat us cun ina sia feglia, ei aung 
ton sco nus savein era aung sauns e tafers, sefa aber era ualti vegls. Cura chins ei sur ils 
50 va ei engiu cun ried. Denton aschi ditg sco Dieus vul.

Sco haiel viu ela gaseta haveis era piars in giuven els megliers ons. Quei ei stau hard 
per Vus, saiel comprender, denton Dieus sa tgei el fa e quei ei tut bein fatg. Il Segner ha 
dau, il Segner ha priu, il num dil Segner segi benedius. 

Car Toni, el ha silmeins buca de far atras sco nus sin quei mund terladiu, fanatic de 
miserias e quitaus e lein haver speronza chel segi leusi en parvis e rogi era per nus.

Circa il medem temps sco quei ei schabiau, havein stoviu schar ira il buob gron Luis el 
militer. Oz havein novas che en 3 – 4 dis stopi el ira a Corea el uiara. El era grad maridaus 
ca 3 jamnas avon chel ei vegnius clomaus el militar. Il Gion, secund dils buobs, era mari-
daus 2 jamnas avon, ei vegnius clomaus 1 jamna suenter el militar. Sco havein novas sa el 
vegnir a casa sin Nadal urlaub, suenter sa el alura buca aung cura el vegn termes sur laua 
gronda (speronza buca per in temps). Quei ei aber buca aung avunda, avon 3 jamnas ei il 
tierz il Bernard vegnius clomaus el militar, pia tut quei che havein aung a casa ei il giuven 
Tony e lez ha schon fatg la mustra e pasaus habels. Pia ei mintgin che ha sias cruschs. Ha-
vevan usa bien, ei fuva tuts 4 fetg buns buobs, fuvel loschs ded els. Mo Dieus sa co ei va.

Sundel franc vegnius en quei temps 10 ons pli vegls. Cons miliuns ston ira e dar la veta, 
engaldir, vegnan mazai e mendus, valanuots e schmarschuns mo pervia ded ensacons 
tgaus gros che han mai avunda raps. Ge, uiara ei in stermentus plaid, quel che gudogna 
spiarda, denton stovein prender tgei che Dieus vul. Quels dus buobs che ein maridai 
bagegiavan grad casa. In haveva ulati bein si, lauter haveva grad cavau ora e fatg en il 
tschaler. Havevan el sen de far si tut denter nus. Persesez igl auc fuva igl (Aufseher).

Grad usa denton haiel de ruglar ora ina casa per la buoba gronda chei maridada 1948, 
ha 2 affons (buobas). Questa stad havevan cumprau 1 gronda casa de scola el marcau e 
fatg giu che nus havevan aschia avunda lena e material. 

Dil rest esan aung adina sin farma sco adina e savein prender mintgadi quei che vegn. 
Viel pia per quela ga calar, engraziel a Ti per tut quei che Vus haveis fatg ni figieis per nus 
(in grond Dieus pagi) e spetgel era novas de Vus e salidel Vus cordialmein, speronza che 
questas lingias anflien Vus en buna sanadat sco elas parten nus 
Vos vischins Martin e Marghreta 

Adressa 
Martin Werth
Anoka
R.F.D.4
Minnesota
U.S.A

NB Fai puspei aschi bien e termeta caseta e calender Romontsch, saiel schon aung legier.

Brev 10

Anoka, 26. de Dec 1951
Car Tony e familia!
Sin la scomiada digl on stoiel puspei dar novas, aschi ditg sco Niesegner dat a nus aung 
la sanadat de far quei. En emprema lingia viel haver agurau (schebi empau tart) bialas 
fiastas de Nadal e Daniev, in legreivel 1952 e silsuenter cura che Dieus vul la gloria dil 
s.parvis a tuts. Esan aung adina pulit sauns persesez, buca sco avon 20 ons, mo aschi ditg 
sco ins po ira ina ga per di a letg persuls e lavar, quei ei aschia tut quei chins sa pretender 
de glieut de nos ons. Nus havein grad usa memia bia lavur per igl agit che nus havein. Dus 
buobs ein aung el militer, 1 a Corea e lauter ei aung tscheu. Il gron Luis ei grad avon in 

per dis vegnius a casa. El ei staus 9 meins a Corea sila front (maschinguner), ha fatg atras 
debia, mo ei mai vegnius blesaus, aber plirasga giu pli bia cletg che auter. El ei aung per 
5 ons sin pichet, speronza chel stopi buca ira pli. Il Gany, 2 buop, ei era a Coera schon ca 
5 meins. El meina in truck cun muniziun sila front. Il Bernard ei aung usa tscheu (grad 
usa a casa sin urlaub per 7 dis) circa 900 meilas Soud de nus a Colorado. El lavura vid 
maschinas chei drovan sila front che fan fem. El sto aung star ca in on el militar.

Nus esan pia a casa mo cul Tony, havein la medema lavur che nus havevan avon, aschia 
chei tuca bein enqual ga de luvrar bunamein memia. Nus savesan bein vender ora tut e 
prender pli lev. Mo schigl ei puseivel lesan tener tut entochen chei ein tuts a casa e dar ina 
entschata schei vulan far vinavon, per nus vegn ei mintg on mender. Havein aung adina 
ca 50 – 55 tgaus biestga. Grad usa mulschein 34 vacas, quei aber cun maschina, 3 a la ga 
pren ca 1 ura. Questa primavera havevel per in temps 74 pors grons ni pins. Haiel grad 
us 12, 5 liufas che vegnan cun purschals il mars e 7 engarschauns.

Havein uon giu ina stad fetg bletscha giu sgarscheivel bia fretg, mo ei stau fetg  hanau 
de prender si. Havein giu varga 9000 balas fein, 1200 buschels segal, 700 buschels avei-
na, ils trufels ein aber stai pauc memia bletschs, bia trufels aber sternementus marschs.

Stoiel usa calar cun mias ranglas, vegnas unfis. Haiel legiu en la romontscha chei 
vegni televisun a Basel. Havein in dapi questa stad. Savein veser ed udir tscheu en casa il 
president cura che el tschontscha a Waschington ni mirar teater che vegn grad fatgs en 
California. Tgei ei vegn aung inventau, sa Dieus.

Stoiel finir oz mia brev, il rest haiel entschiet schon avon 3 dis. Questa stad ei per grond 
smarvegl il Sep e Rosa Monn vegni de casa en in di cun il Bruno, haveval buca viu il 
Bruno per 15 – 20 ons. El ha era vendiu giu tut e pren si lev. El fa grad endamen il Bruno 
vegl. In stupen schani. Saiel per quela ga pauc auter tgei scriver. Haiel aung pinau tier de 
bagegiar 3 casas per ils buobs.

Sperel che questas lingias anflien Vus tuts en buna sanadat e salidein Wus cordialmein.
Wos vegls vischins
Martin e Marghreta

NB Haiel ritschiert ils calenders cun gront plischer e persesez schon legiu (legiel aung 
adina bugien romontsch). Era la caseta vegn en pulita regla.
Engraziein pia per tut quei che Ti has fatg ni fas aung a nus, in grond « Dieus pagi ». 
Salidein Wus tuts cordialmein e spitgein era bunas novas de Wus.
Adressa
Mr. Martin Werth
N.F.D. 4 Anoka
Minnesota

In salid a tgi che ha mervegias de nus.

Brev 11

Anoka, 1. May 1953
Car Tony!
Stoyel puspei dar novas de veta. Esan aung usa pulit sauns, sco sperein de Vus leu era il 
medem. Havein schon ca 3 jamnas luvrau sil funs. Havein en tut il segal ed aveina ed era 
in per acres trufels. Il mars e tochen miez avrel ei stau stupenta aura. Usa eis ei aber freid 
e mintga notg schela la tiara, aschia ch’ei crescha buca fetg. Il mender eis ei cun ils trufels, 
schelan e smarscheschan el tratsch. Denton stovein prender tut dafertontier.



693 

Stoiel puspei vegnir tier Tei cun ina mulesta. Sco Ti sas schon ei nosa casa berschada 
1941. Havein leu piars tut las scartiras, pia havesel bugien sche Ti savesas termeter ton 
pli gleiti miu Heimatschein ni silmeins il Geburtschein. Saiel buca, forsa che jeu duvras 
buc, mo igl ei bien e sche jeu drovel buc ei aung meglier. 

Haiel tschintschau cul Sep avon ina jamna. Lez scol di ei dela buora de puspei far la 
mar, secapescha sche nus esan aung en pei. Cura ei co quei sa aung negin. Haiel speronza 
de migliar groma a Waltgeva aung questa  primavera? 
Pia salidein Wus cordialmein 
Martin Werth
Anoka R.F.D. 6
Minn. U.S.A

Brev 12

Anoka, 13 de January 1954
Car Tony e familia!
Stoyel puspei dar novas de l’America. En emprema lingia viel aung haver agurau bialas 
fiastas de Nadal e Daniev (schebi empau tard) in bien niev on ed il davos per nus ina 
buna ura dela mort. 

Sco havevel scret on havevel el sen de far cun Sep in viadi el Europa, mo enqualga ei 
in auter (Dieus) che sa far midar meini. Sco Ti sas mova l’uyara en Corea aung vinavon. 
Igl on vargau, sche nus calaven de far il farmen, sche stovevan aung schar ir il davos dils 
buobs probabel el uyara e quei ei stau la prinzipala raschun chei ha fatg midar meini. Il 
Sep haveva era vendiu in ton de siu plaz e ha giu de bagegiar casa, pia haveva era buca 
grad bien far. El ha bagiau ina stupenta casa nova.

Nus havein us il plaz (farma) venal schon ca 3 meins, mo cura ch’ins vul vender va 
ei enqual ga buca aschi spert. Havein giu plirs che han mirau e schau plischer, mo igl 
unviern san ei pauc mirar la tiara. Sperein de veser enqualin de quels puspei primavera. 

Nus esen buca pli habels de far vinavon. Jeu sundel us els 60 e miu quinau 67. Ils 
afons ein, deno il pign dils buobs, tuts maridai e han tuts siu agen plaz. Quel chei aung 
tscheu a usa 22 ons, dat aber pauc per far il farmer e marida creigel era gleiti. La duna 
ded il secund dils buobs ha giu Infantile Paralis, ei stada el spital in meins. Cura chela ei 
vegnida ora ei igl um della 3 buoba stoviu ira en per 6 jamnas per la madema malsogna, 
ein aber aung usa iu ora tut en bein.

Suenter havein giu il Toni giuven chei aung cun nus che ei varg in meins buca sentiu 
scojauda, staus tiel docter el spital e tier spezialists, san aung usa buca propi tgei che ha. 
Ils vegls ein aun pari adina ils pli dirs.

Haiel aung adina buna speronza de sevaser in di el Europa, mo cura digiel buca pli. 
Sapi Dieus!

Haiel el sen de visitar Sep en cuort e lu probabel figiein puspei plans e speronza che 
quela ga gartegien ei. Ti sas, mo in persul, ei gliei in liung viadi. Haiel speronza che que-
stas lingias anflien Vus tuts sauns e salidein Wus corialmein
Martin Werth

Route 6 Anoka Minn

Spitgein era ina linga brev de l’Europa. Engraziel per tut quei che ti has fatg e fas aung 
per nus. In cordial Dieus pagi.

Brev 13

Anoka, 23 March 1954
Car Tony e familia!
Stoiel puspei dar novas del America. Havein il pign dils buobs che ei staus 6 jamnas el 
spital mal malsauns. Usa eis el a casa ca 2 jamnas, mo ils docters daten pauca speronza 
che vegni meglier. Denton stovein prender quei che Dieus vul. 

Havein pia el sen de far fercantel igl avrel cun tut ils tiers e maschinas. Nus vegnin halt 
era vegls e staunchels. Havein pia fatg si il meini de retrer anen tut nies fatg che havein 
aung leu. Pia fai aschi bien ed avisa giu tut aschi spert sco puseivel. Termeta aber nuot 
entochen Ti survegnias puspei novas de nus.

Haiel ferma speronza che nus sevaseien aung forsa en in mains ni dus? Digil buca pli 
bia per oz, tschintschar va meglier che scriver. Haiel il Sep Mon sco camerat, quei vul dir 
sche stain agradsi che nus pudein far il viadi. Sco haiel udiu ei aung biars romontschs che 
han el sen de far ina viseta el Europa questa stad. 
Pia quei tut per oz, speronza che questas lingias anflien Vus tuts en buna sanadat e sin 
sevaser.
Martin Werth

Brev 14

Anoka, 2 de January 1955
Car Tony e familia!
Puspei in on pli vegls. Haiel speronza che Ti hagies retschiert mia carta che nus esan ari-
vai anavos stupen. Tscheu ei schabiau de bia dapi lu. Havein vendiu il plaz (la farma) e 
stovein probabel ira giu mintga moment. Haiel bagegiau tscheu ina casa de maneivel per 
nus, mo ei aung debia lavur e quost, avon che ela ei finida dil tut. Havein aung cumprau 
ina autra casa, la quala nus schein per tscheins, era ina casa nova, che ei aber aung de bia 
lavur vidlunder avon che ela ei finida dil tut.

Il Tuamsich Venzin haves bugien fatg empristar ensitgei daners (el ha forsa schon 
tschintschau cun Tei) che vegnan libers usa. Havesel bugien tschau els, aber nus havein 
grad usa grondas expensas cun quei bagegiar e sin la farma havein aung usa survegniu 
giu qusai nuot, esent che quel ha ina casa de vender, aschia che nus savein buca po-
sitiv, cura che nus survegnin pli bia, sa ira forsa entochen primavera ed usa ei grad il 
temps che savesen duvrar. Survignesen de far empristar, mo tscheu la banka quenta cun  
7–8%, aschia che stovesel spiarder memia bia. Pia fai aschi bien e termeta quei che ei 
liber, enstagl meter sin sparheft.

Saiel per quela ga pauc tgei scriver. Haiel ritschiert avon ensacons dis il calender ro-
montsch ed era la caseta regularmein. Pia engraziel aung ina gada per quei che has fatg ni 
fas aung per nus, in grond « Dieus paghi ». Tochen usa havein giu tscheu in ualti migieivel 
unviern, buca grad freid e mo ca 8 – 10 cm. neiv.
Agureschel a Vus aun (sche empau tard) in bien niev on, buna sanadat, ventira, benedic-
ziun sin quest mund e sin lauter il s. parvis.
Pia segies salidai e salida tut tgi che ha marveglias de nus.
Martin Werth

Adressa
Mrs Bass&Werth
Route 6 Anoka
Minnesota U.S.A

NB In cordial salid ala Maria Wenzin, ela degi scriver (scrivel era ad ela cun l’emprema 
caschun)

Brev 15

Anoka, 7 January 1957
Car Tony e Familia!
Finalmein puspei suenter ca 1 on viel dar novas del America. Speronz che Ti perdunies 
per eser empau tards. Agurein in bien niev on, buna sanadat (quei pign temps che nus 
havein aung de viver) e la finala il s. parvis.

Nus esan stai igl on vargau pulit sauns, quei vul dir, havein pudiu lavar ina ga per di 
tuts e quei ei aschia tut quei chins sa sperar de gleut veglia de nos ons.

Sco haiel schon scret, havein vendiu la farma e havein bagegiau ina casa sin in maun, 
nua che esan schon 2 ons. Havein aung 2 vacas e ca 20 gaglinas, ensitgei de traficar per 
far ira il temps.

Jeu haiel luvrau bia giu sila farma questa stad vid reparaturas, tetgs, eschas e fenestras. 
Per ca 2 ons ei stau vit et ei pren buca ditg ded ira tut sutsura. Avon ca 1 meins ha in ualti 
gron farmer fatg priu per tscheins. La duna ei era ina Svizera de Bern.

Jeu haiel luvrau quasi mintga di per ils buots ni schiglioc farmers de meister ni maridur, 
insuma quasi dil tut. Haiel aunc tschel jamna luvrau vid cement, fatg mir, havesel aung 
per 1 jamna de finir, mo usa vegn ei memi freid per de quela lavur. Havein giu tochen 
usa in stupent unviern, buca freid e fetg pauca neiv, mo ei glei aung adina temps tochen 
il matg. Il quinau ei jus igl on vragau quasi tut unviern a peglia peschs e seschelentaus si 
chel ha survegniu (Harttrubel) vid il cor ed astga buca luvrar ensitgei de num, era buca 
ira ora el freid. Usa senta el aber pulit. La sora ei era aung adina en gamba. Ei han usa 
15 beadis. De Nadal vegn mintga ga lentira familia ensemen, 27 persunas, ina gronda 
familia. 2, in buob ed ina buoba, han bagegiau casa tscheu sper nus.

Novitats che intresasen Vus saiel buc, pertgei che nus mein usa cun auto, mo quei che 
stovein. Avon ca 2 jamnas ein Sep e Rosa e Stiafen Smet (de Tschamut) stei tscheu. Saiel 
per quela ga pauc auter tgei scriver. Sperel che questas lingias anflien Vus en buna sanadat 
sco quei che elas bandunan nus e salidein Wus cordialmein.
Vos vischins
Martin Werth

In salid a tgi che ha merveglias de nus. Spetgein bunas novas de Vus.

Adressa
Bass&Werth
Route 8 Anoka
Minnesota U.S.A

Brev 16

Anoka, ils 30 de December 1957
Car Tony e familia!
Sin la scomiada digl on stoiel dar novas de l’America. En emprema lingia viel haver 
agurau bialas fiastas de Nadal e Daniev (schegie empau tard) in bien niev on e silsuenter 
il s.parvis a tuts. 

Nus esan usa gleiti denter ils vegls romontschs che ein i el America. Pli vegls ein aung 
Toni Monn, Tumaisch Beer, Sep e Rosa, era aung il Stiafen Schmet. Ti has forsa aung 
enconuschiu el, fuva de Tschamutt. Quels ein stai tscheu tier nus tuts buca daditg, deno 
Toni Monn, lez ei staus en in axident cun igl auto e ha stoviu ira el spital. Sco havein 
novas, sesanfla el aber pulit. Era il Tumaisch Ber ei staus questa stad 2 ni 3 ga el spital, 
mo senta usa stupen. 

Nus esan stai uon pulit sauns. Jeu haiel questa stad bagegiau ina casa, mo haiel aung 
bia lavur de ruglar ora endadens. Quei dat lura in tec exersezi per igl unviern. Il quinau 
va bunamein mintga di a pegliar peschs. La sora Margretha ei era aung habla de far il 
percasa. Usa havein aung adina ina vaca ed ina stiarla, havein aschia nies latg e pischada. 
Dasperas aung 10 – 15 gaglinas che mantegnan tuts ils ovs che nus lein ed era enqual 
bien barsau.

Miu quinau ei era staus o l Europa questa stad. Havevel detg chel sapi veser Tei en Tia 
resgia, mo sco el ha detg, segi staus 2 ga, mo enflau negin. El ei staus a Tuyetsch mo 2 
dis, pertgei el enconuscheva negin, gnanc a Sumvitg. El ha aung in frar ed ina sora vivs, 
aber bia parents. El ei vegnius el America schon 1909, haveva 21 on. 

Saiel pauc auter tgei scriver, esan aung pulit sauns sco sperein de Vus leu era il medem e 
salidein Vus cordialmein 
Vos vischins
Martin e Margretha e fam.

Adresa
Bass&Werth
Route 8 Anoka
Minnesota U.S.A

Brev 17

Anoka, 2 de Dec 1959
Car Toni e familia!
Cun buna peda viel puspei dar novas del America. Emprema lingia lein haver agurau 
bialas fiastas de Nadal e Daniev, in bien niev on, sin quest mund pulita sanadat, silmeins 
ch’ins sapi rugalar sesez e suenter il s. parvis. 

Esan stai igl on vargau pulit sauns, exept la Margreta ei stada ca 1 jamna el spital que-
sta stad pervia de (zucher deibiras), il saung che va si en zucher. Ela sto usa viver en regla, 
astga migliar mo zertas causas, dil rest ei ela si mintga di e fa aung adina il percasa. Siu 
um Gion Batesta ei stupen dapi ch’el ei staus el Europa. Igl unviern eis el jus tut unviern 
a pigliar peschs. La stad gidein empau ils affons che lavuran la tiara. Jeu haiel avunda 
de far de meister, de pinar si bagetgs ni ruglar endadens. Lavurel era aung de meister ni 
miradur per auters vischins. Tscheu sin nosa farma vegn ei bagiau usa brav entuorn, nosa 
casa han ei schon bagegiau 2 casas e quei ina pli gronda e biala che lautra. 1927 cura che 
nus esan i ad Anoka, 18 milies nord de Miniapolis, fuva ei mo tscheu e leu in bagetg ed 
usa ei quei quasi tut ligiau ensemen cun bagetgs. Quei dat en ensacons ons mo in marcau.

Mineapolis dumbra oz 650 meli olmas e St. Paul (cun 470 meli) ei usa tut ligiau cun 
Mineapolis. Ei vegn bagiau enzitgei stermentus, ins sa buca danunder tut la glieut vegn. 
Ina via han ei bagiau da St. Paul ad Anoka tut de cement, nua che 4 automobils san ira 
a per e quels ston ira 1 meila per minuta ni chei fan il meglier de buca ira sin quela via. 
Dasperas va ei quasi buca ora in di che ensatgi semaza ni sto ira el spital.

Nus esan buca endisai ded ira aschi dabot ed astgein gnanc patertgar de conquorer sin 
quela via. Era vegn ins pli vegls ed ei va ves de sendisar en quelas modas novas, perquei 
fa ins il meglier de star a casa ed ira mo quei chins sto.

Sco Ti sas, haiel stoviu schar far operaziun in egl, haiel (catrag) ina pial fina ch’ins vesa 
pauc. Mo cun quel che haiel operau vesel us stupen. Ils 3 de Dec mondel el spital e laschel 
operar lauter. Ei gliei stau tscheu in on empau curios, stermentus schetg la primavera e 
part dela stad e stermentusas caliras ed suenter plievia de mai calar, aschia ch’ils farmers 
han stoviu semudergiar de prender si ils fretgs. Ei glei restau bia trufels e raubas ded jert 
chei ein buca vegni en ed usa persesez ei quei tut schelau. Neiv havein aung negina, mo 
brav freid, la tiara ei schon schelada in per peis.

Saiel neginas novitats che dovesen intresar Vus, perquei viel calar cun miu mal scriver. 
Salidein Vus cordialmein e sperein che questas lingias anflien Vus en pulita sanadat, sco 
elas bandunan nus ed agurein aung ina ga bialas fiastas ed in bien niev on.
Wos amitgs e vischins
Martin e Margreta

NB Salidei tut tgi che ha marveglas de nus. In spezial salid a Maria Wenzin. Jeu vegnel 
a scriver ad ela cura che vegnel ord il spital. Sche scrivas salida era Tia sora Maria, esan 
stai tier ela cura che nus esan stai ora.

Adressa
Martin Werth
Route 8 Anoka
Minnesota U.S.A

Brev 18

Anoka, ils Dec 1962
Car Tony e fegls!
Sin la scomiada digl on lein puspei dar novas de l’America. Esan aung adina per la veglia 
de Dieus, aung adina che nus pudein seruglar nusez e quei ei aschia tut quei chins sa sperar 
e viver sto ins aschi ditg sco Niesegner vul. Nus lein haver agurau a Vus bialas fiastas de 
Nadal e Daniev, in bien niev on e silsuenter il s.parvis. 

Igl on vargau havein giu in bien on, avunda plievia e buns fretgs. Nus havein mo giu 
ora in tec jert per che nus haveien ensitgei de traficar, dasperas mein ca ina ga ad jamna 
a pegliar peschs.

La sora ei tochen usa aung adina stada habla de far il percasa. Ela ha era aung 7 – 8 
gaglinas, dil rest fa ela bia caltschiel per ses beadis.

Havein aung usa negina neiv, mo fetg freid. La Rosa Monn ei era stada el spital, mo 
usa creigiel che seigien pulit. Il Toni Monn (Tiuter) havein era satrau avon in per meins. 
Ils vegls van matei usa in suenter lauter, denton mo sin ina buna ura.

Tscheu han ei usa bagegiau 19 casas sin nosa farma. Ei vendan tiara tscheu entuorn 
per tochen meli talers igl acre. Daners ha usa tut tgi che ei habels de luvrar, fa senza ma-
sira, mo ei spendan aung pli spert chei fan. Quasi tut che ha 2 – 3 automobils en familia 
e quels sas, van buca de sez. Sil radio quasi negin che mira. Usa han e televisiun, quei 
aung biars cun maletgs da colur. Pagan aber era 1000 – 1500 per in de colur. La gaseta 
romontscha vegn ualti regla. Era havesel puspei bugien il calender. La caseta fai aber 
termeter sut route 8 (R.F.D.8)

Saiel pauc auter tgei scriver che vignes ad intrasar Vus e salidein Vus cordialmein e 
speronza che questas lingias anflien Wus aung en buna sanadat sco elas nus bandunan.

Martin Werth

Era in salid a muliner Bruners, Gion Mihel ed inusmma tut tgi che ha marveglias de nus

Adresa
Mr
Martin Werth
R.F.D.8 Anoka
Minnesota U.S.A

Brev 19 

Anoka, ils 12 de Dec 1963
Preziau Wischin Tony e fam!
Sin la scomiada digl on viel puspei dar novas de l’America. En emprema lingia volein 
haver agurau a Wus bialas fiastas de Nadal e Daniev, tut bien sin quest mund e la finala 
a nus tuts il s. parvis. 

Uon havein piars tscheu in bien romontsch, in Cahannes de Breil. El fuva era 70 – 80 
ons vegls, in bien vischin. Ils romontschs vegnan usa pli scards, ils davos 40 ons ei quasi 
vegni en fetg paucs. Jeu cregiel bunamein che il pli vegl romontsch segi il Sep Lorez. Ti 
enconuschas schon aung lez. De quels pli vegls che jeu ein ils biars, pli giuvens ei paucs 
che ein vegni anen. Denton in di vegn ei era a nus ded ira, mo ina buna ura. Ti has schon 
udiu che nies president Kenedy ei vegnius sitaus giu. Quei ei stau sgarscheivel per lentira 
America. Igl ei stau sin radio e televisiun per 3 dis. Havein viu tut grad en in per minutas 
suenter chei han sitau el. Cura chei ein i en la capitala, il til de bara e cura chei han satrau 
el. Ei fuva ina stermentusa fuola de glieut nua ch’ei maven a Waschington, calculaven ca 
2 miliuns. El ei staus il meglier President dapli che nus esan en l America. El ei era staus 
igl emprem president catolic dela America. El fuva maridaus e haveva 3 afons.

Nus havein giu uon in bien on per ils Farmers, stau ualti buns fretgs en general. Igl Atun 
ualti schetg, bien de prender si ils fretgs e bun aura quasi tochen igl emprem de December. 
Jer ha ei entschiet a naver e cuflar el medem, havein usa 8 – 10 cm. neiv. Oz neiva ei aung 
in tecet e vegn ualty freid. Per la neiv stovein buca panzar pli, ei han grondas maschinas 
e van di e notg schei fa de basegns e schubregian las vias. 

Saiel per quela ga pauc auter tgei scriver. Usa vegnin pli pauc en contact cun Ro-
montschs. Ei vegn pli e pli malsegir ded ira cun auto e quei prinzipalmein per vegls sco 
nus e schins fa in feler ei ina resca de piarder ils leistens.

Nus esan dil rest aung pulit sauns (silmeins che nus pudein seruglar nusez) e quei ei aschia 
tut quei chins sa sperar. Sperein che questas lingias anflien era aung Wus en pulita sanadat 
sco elas bandunan nus e salidein Wus cordialmein.

Wos vegls vischins
Martin Werth e Margretha Bass

In salid a Tia sora Maria ed a tut tgi che ha marveglias de nus e spetgein sin ina liunga 
brev e speronza bunas novas.

Brev 20

Anoka, 9 Avrel 1968
Cara Maria,
Speronza che hagies survigniu mia bref cun tut il sclariment che spitgavas. Dala Mrs. 
Gamboni-Schmet haiel suenter haver scret leu e survigniu niginas novas. Sco il Tony 
Bistgaun ha scret, vul el saver tgei far culs daners che ein eung leu. En emprema lingia dei 
el prender ora e far ina messa perpetna per la famiglia Bass e Werth e il rest sa el dar als 
affons de nies frar Vigieli, a tuts tutina. El degi dir el ligesi era bugien in per lingias ded 
els. Jeu sapi schon aung romontsch. 

Cara Maria, fai aschi bien e lai legier quei il Tony et engrazia ad el per tut quei chel a 
fatg per nus (in gron Dieus pagi). Salidel Tei e Tony et ensuma tut tgi ch’enpiara suenter 
de mei. Era in salid de Sep Monn.

Mr Martin Werth
Anoka Min
19974 Crosstown Bldv  N. M.
USA

Brev 21

Anoka, ils  de Schaner 1969
Preziau giuven Gion Batesta!
Finalmein vegnel da dar novas sin Tias 2 brevs. En emprema lingia viel agurar (schon em-
pau tard) in bien niev on, pulita buna sanadat ed aung biars per Tei e silsuenter il s.Parvis 
a tuts. Haiel legiu en la caseta che Tiu bab segi morts. Ina gronda surpresa, denton nus 
esan buca scafi per star cheu, el ha bein gudignau e speronza che el steti meglier che nus 
sin quei mund de pucaus. Tiu bab ei stau in bien vischin, recli en tuts graus. Dieus hagi 
sia olma. Jeu saiel inmaginar chei fa mal a Ti de piarder el, denton hagies pazienzia, ei sto 
schon vargar. Jeu sundel schon varga 2 ons tut persuls. Haiel igl emprem piars il quinau 
ed en ca 6 meins mia sora ed usa sundel era tut persuls e sto vargar zaco.

Haiel negin dubi che Ti fetsches buca il meglier tenor Tiu manegiar, conzernent miu 
fatg ed engraziel ordavon in grond (Dieus paghi). Las caseta e calender haiel schon bugien 
sche Ti tarmetas, ei va aber tochen 2 meins avon che nus survegnien. Haiel jer survegniu 
ina dils 12 de December, quei vegn cul bot e lez van usa buca pli aschi savens.

Jeu sesanflel aung adina che posel far il percasa e seruglar memez. Havein tscheu usa 
bia neiv e fetg freid, mondel oraviert mo sche stoiel. Termetel cheu in maletg de sgarsolas 
cun motor, van nua ch’ei glei ela neiv 40 – 50 meilas per ura e beinenqual perfin sefan 
mal ni vegnan mazai. Quei ei aber buca per mei. Saiel per quela ga pauc auter tgei scriver 
e salidel Tei cordialmein.
Martin Werth

13974 Crosstown Blvd N.W.
Anoka Minn. 55303
U.S.A

PS In spezial salid a Tia onda Maria Berther. Sche Ti intreseschsas aung ensitgei de 
l’America,  sche scriva, sco jeu saiel, dundel informeschen. In salid a tuts tgi che ha aung 
marveglias dil Americaners. Pia Dieus pertgiri e buca sepren en memi fetg, ei sto schon ira.



700

Brev 22

Anoka, ils 9 de January 1970
Preziau giuven G. Battesta!
Jeu sundel in tech tard, tonaton viel haver agurau in bien niev on 70, prinzipalmein buna 
sanadat per di de viver ed il davos il s.Parvis a tuts.

Haiel ritschiert la caseta e calender tut en uorden ed engraziel grondamein (Dieus 
pagi) e sperel che Ti termeties quei vinavon. Era hevesel bugien co ei stad cun la banka.

Sundel staus sur Nadal e Daniev empau malsauns cun la gripa. Usa sentel puspei em-
pau meglier. Havein usa tscheu fetg freid e bia neiv. Salidel Tei cordialmein, era in spezial 
salid a Tia onda Maria Beer en asil s. Wigeli.
Martin Werth

13974 Crosstown Blvd N.W.
Anoka Minnesota 55303
U.S.A

Brev 23

Anoka, ils 23 de December 1970
Preziau convischin Gion Batesta!
Enten la scomiada digl on viel haver agurau bialas fiastas de Nadal e Daniev buna sana-
dat per igl on niev ed aung biars e suenter il s.parvis a tuts.

Jeu sundel aung usa che jeu posel seruglar memez, denton cun 77 ons po ins buca far 
grons spruns. Haiel empau miseria cun las combas, rematisims.

Jeu havesel bugien co ei stat leu cun nos daners, sche has aung avunda de pagar la 
caseta e calender per in auter on ed era il tiu quen per ruglar quei. Quei ei halt era daners 
dils afons de mia sora. Han mes mei administratur e stoiel dar giu quen de tut. Pia spetgel 
bunas novas de Tei e salidel Tei cordialmein
Martin Werth
13974 Crosstown Blvd N.W.
Anoka Minnesota 55303
U.S.A

Brev 24

Anoka, ils de December 1971
Preziau amitg e vischin Gion B.
Puspei ina enzena de veta del America. Schebi empau tard viel haver agurau ina biala 
fiasta de Nadal ed in bien niev on a tuts e la finala il s.Parvis.

Jeu sundel aung adina che jeu posel seruglar memez, Dieus segi ludaus. Haiel schliatas 
combas ed empau rematisims, quei ei ded inspectar cun 79 ons, dil rest sentel aung pulit. 
Ils afons de mia sora fan fetg bien cun mei. Sundel tut persuls en ina gronda e biala casa, 
semeglia aber ualti liung. Tia onda Maria viva ela aung?

Fai aschi bien e lei termeter la caseta e calender, sche has aung avunda daners leu. 
Salidel Tei cordialmein e spetgel speronza era bunas novas de Tei.
Martin Werth

NB Haiel retschiert tochen us la Caseta e Calender tut en uorden.

Tumaisch Beer (1877-1966) emigraus 1921 cun dunna e sis affons

Beer Tumaisch (1877–1966) da Gonda, fegl 
da Stiafen Fidel Beer (1835–1912) e Maria 
Librata Jacomet (1844–1918). 

Suenter sia maridaglia cun la Berta Wie-
sendanger habitescha  il Tumaisch a Winter-
thur. Ils emprems treis affons neschan leu ed 
igl onn 1916 ei il Tu-
maisch cun sia fami-
glia en Tujetsch.

Els habitavan en 
la casa sisum Gonda, 
oz anno 2011 en pos-
sess da Lucas Soliva 
(1942). Igl onn 1930 
venda el la casa ed il 

clavau osum il Run all’Onna Maria Derungs-Jacomet per 6000.– frs. ed il 
medem onn ha ella vendiu tut a Lucas Soliva-Venzin (1896–1983).

Cun in ingant venda il Tumaisch Beer siu possess per saver far il viadi. Sin 
quella moda vegneva il pli savens vendiu il fatg dils emigrants. In scriver do-
cumentescha las 

« Cundiziuns d’ingant »:
Ils 11 da december 1920 metta Tumaisch Beer de Gonda sin ingant a Sedrun 
sutnumai schischoms. Menaders d’ingant ein: Giachen Antoni Huonder e Vige-
li Berther–Flury.
Ils schischoms che vegnan sin ingant ein:
I Prau a Sedrun
1. Il frust grond oragiudem, mesira 432  fests
2. Il frust dils Alis 266  fests
3. Il frust pign sut il stradun 46  fests, ha viadi
4. Il frust orasi sut gassa 135 ¼  fests
5. Il frust las pallas 125 1/2  fests
 Total mesira de prau a Sedrun 1004 ¾  fests
Baghetg a Sedrun: 1/3 part dil nuegl dadens dil baghetg sper casa alva ed il la-
dretsch dalla falla dil maun dadens, pli 1/6 avla part dalla gella; chischner miez 
igl eiferpiest a miez il chischner sur numnau baghetg ed ina tiarza part dalla 
suschna.
Il passasch dadens nuegl si e giu ha da star liber.
II a Gonda:
1. Il frust dadens Gonda sur la vieta, mesira  257 ½ fests
2. Il frust enagiu sut casa da Sten 163 1/3 fests
 Total mesira da prau a Gonda 420 5/6 fests
Baghetg a Gonda: 1/6 dil nuegl a Gonda e ½ il ladretsch dil maun dadens sper 
la posta encunter il ladretsch amiez. Chischner ¼ part digl eiferpiest odem dil 
chischner grond sut baghetg da Toni Beer.

III a Salins
1. Il frust dadens clavau , mesira 263 ½  fests, pez viadi
2. Il frust en Plaz 155   fest, viadi
3. Il frust quader e la pinda sut Valtgeva 187 3/8 fests
 Total a Salins 605 7/8 fests
Baghetg: ¼ part dil nuegl dadens ed il miez ladretsch a miez dil maun dadora 
encunter il ladretsch dalla falla dil baghetg entadem sper la pun crap.
IV a Valtgeva sut:
Il frust sut il clavau crap sut gassa, mesira 215 ¼ fest. Baghetg: ¼ part dil nuegl 
ed ¼ part dil clavau, la platta entadem da maun sut.
V a Valtgeva sura: 
Il frust viasisum el cantun, mesira  99  fests, 
Il frust staus dil tat, la penda  100 fests
Total  199  fests
Baghetg a Valtgeva: dals 5 muns dus – 2/5 dil baghetg e tegia dil baghetg staus 
dils Giacumets.
VI Il magher a Bigliel: dat circa 15 blas fein dalla stad. Baghetg: la part pintga 
da maun sura dil faner sin sort da Gion Fidel.
VII Magher a Rueras, ina sort cun la paliu, la sort dat circa 7 blas fein dalla 
stad e la paliu circa 5 blas.
Baghetg: la mesadad dil faner da artavels Giacumet.
VII Magher a Giuv. 3 sorts dattan circa 11 blas fein dalla stad. Baghetg: ½ il 
faner sin la sort gronda, la mesadad giusut.
IX Magher sut Cungieri dat circa 5 blas fein dalla stad, cun quella sort vegn dau 
negin baghetg.

 2. Las aclas prau sco sura numnau vegnan vendidas mintgina dapersai. Ei vegn 
vendiu en scadina acla il prau cun il baghetg ensemen, ni era mo frust per frust 
ed ils baghetgs dapersei, tenor sco ei cunvegn, grascha vegn ei dau mo a Gonda, 
8 vautas.

 Ils effects vegnan dai giu suenter in clom da treis ga a quel che fa la pli aulta 
purschida, sch’ei vegn si in prezi cunvegnent.

 3. Ils pagaments per ils schischoms han da vegnir fatgs sin S.Silvester 1920.
 4. Ils schischoms restan al vendider per hip. Entochen ch’il capital ei pagaus giu.
 4. Il resp. cumprader ha ultra dil prezi da cumpra aunc da prender giu e far al 

vendider sequents pagaments per lavurs fatgas e grascha messa ora.
Frust Niriel a Sedrun, bess ora la grascha  20.– frs
Frust sper il landstross 13.– frs.
Frust dils Alis 26.– frs.
Il frust grond 41.– frs.
Salins:  Frust sper clavau 8.– frs
  Frust de Plaz 12.– frs
  Frust sut Valtgeva 6.– frs.
Valtgeva sura 38.– frs

Ils effects vegnan dai giu cun dretgs e grevezias sco gudiu e possediu. Las spesas 
da documentaziun ed inscripziun e register funsil pagan ils cumpraders.

Sto esser che la vendita dil schischom e baghetgs han buca purtau avunda 
capital per far il viadi ed ils emprems pass ell’America. Leuen sto el empristar 

900 dollars dalla Cristina Derungs-Burkler si el Dacota dil Sid. Da quei plaida 
la brev dil mars 1923, brev 01.

Il Tumaisch e famiglia han bandunau la val il davos digl onn 1920 ed ein 
arrivai ils 15 da schaner 1921 a New York. Els ein parti dil port da mar da 
Cherbourg en Frontscha cul bastiment Adriatic. 
La famiglia che consista ord sia dunna Berta, naschida Wiesendanger (1882–
1950), ch’el ha maridau igl onn 1912 ed ils affons: 
– Maria Berta (1913–2009)
– Tumaisch Giusep (1914–2000)
– Paul Giusep (1915–2001)
– Giusep Aluis (1916–1995)
– Stiafen (1917–1989) 
– Onna Maria (1919)
Ell’America ein aunc naschi:
Emil Alphons (1921– )
Hermann (1926–1942)
Tenor indicaziun silla gliesta da passagiers eis el serendius sco emprem tier siu 
amitg Giusep Bearth a Cordland, St.Paul. 

Survesta dils emigrants da 1921:
Beer Tumaisch Gonda 06.08.1877 1966  
Beer- Wiesendanger Berta Gonda 03.01.1882 01.07.1950  
Beer Maria Berta Gonda 22.01.1913   
Beer Tumaisch Giusep Gonda 15.02.1914   
Beer Paul Giusep Gonda 06.04.1915   
Beer Giusep Aluis Gonda 18.06.1916   
Beer Stiafen Gonda 06.09.1917   
Beer Onna Maria Gonda 30.05.1919   
Jacomet Benedicta Sedrun 30.07.1884 14.03.1936 
Werth Martin Felix Gonda 25.10.1893 1973 
Werth Maria Margreta Gonda 15.10.1886  1965
Poltera Giusep Sedrun 1895 1973

Las brevs
Il Tumaisch Beer ei in zun engrazieivel scribent. Donn che mo paucas brevs 
dad el ein avon maun. El paleisa bugen da sia situaziun ella nova patria. 
Las brevs ein drizzadas a differents Tuatschins. Aschia a dunna Onna Maria 
Derungs-Jacomet, a siu frar Alfons Beer, a Gion Antoni Monn-Beer da Rueras, 
igl Americaner, ed a siu fegl sur Cristian Monn e lu al « Bistgaun » da Gonda 
il Gion Antoni Beer-Gieriet (1889–1968). 

1923, il mars – brev 01
Quell’emprema brev ei drizzada all’Onna Maria Derungs-Jacomet (1880–
1954). En quella va ei oravontut pervia da daners empristai. 

Cara cusrina e vus tuts! Oz ei dumengia, sundel staus ni a messa ni a via-
spras. Jeu hai « troubles » cun mes dents marschs. Jeu hai giu bia mal questa 

jamna ed ussa vegn ei da rumper ora en bucca. Basta, quei ha dau caschun da 
far empau penetenzia. Igl ei sontga cureisma.

Sin gl’emprem da mars hai jeu retschiert il rest da quels 900 dollars giu 
dalla Dacota dil Sid. Ti hagies scret ch’ella dueigi buca pretender memia bia 
tscheins per quels daners ed era buca memia pauc. Ella ha manegiau ch’ei sei-
gi « hart » da far endretg. Ella garegia pia negin tscheins per ils daners ch’ella 
veva tarmess avon, aschia ch’il tscheins da 900 dollars entscheiva cun igl 1. 
da mars 1923.

Da pagar il tscheins cheu ad ella, garegia ella 5% e schass pagar nus, 
cura che nus lessen duront igl onn ora. Ella ha aber era scret ch’ella hagi pli 
bugen, sche jeu paghi il tscheins a ti. Lu hagi ella nuot pli da far cun quella 
caussa.

Jeu stoi dir la verdad. Jeu paghel pli bugen il tscheins leu a ti entras il frar 
Alfons Beer (1875–1924). El ha leu aunc enzatgei da mes daners enta maun. 
Enzatgei pauc tila el en mintg’onn per igl iert e quei tec prau osum il Run. 
Aschinavon ch’il tscheins croda leu mo ina gada ad onn, sche fetschel era pli 
tgunsch e sche jeu tarmettel mintg’onn enzacons dollars ad el, sche crescha 
quei leu en francs. Il tscheins sas ti fixar sco ti vuls, pli pauc e pli bugen.

Il capital da 900 dollars ei suenter il cuors momentan da cheu. Pia, dai 
adatg, 100 dollars ei 526 frs. 6 centims e 526.6 x 9 ei 4734.54, sundel pia 
culpons a ti 4734 francs 54 centims. Ti sas aunc dumandar si leu la banca a 
Mustér ni a Cuera en cass che fusses en dubi.

Cheu tarmettel era la nota ch’ei vegnida dalla banca dalla Dacota. Sco ti 
vesas havein nus stuiu suttascriver e lu ha la State Bank da St.Paul mess si 
quellas marcas. Sche pagavel il tscheins cheu, sche stuevel tarmetter quella 
nota alla Christgina Derungs-Burkler (1879–1971).

Aschia resta quella nota en tes mauns, entochen ch’il capital ei pagaus giu. 
Aschi gleiti sco jeu hai novas da tei, tgei tscheins ti fas pagar, tarmettel a ti 
ina retschevida sco era la brev da hipoteca e lu saveis leu schar protocolar la 
brev che la caussa vegni en uorden. Quei ei ussa ualti clar, hai speronza che Ti 
capeschies tut il sura scret.

Jeu vi pia calar per quella gada, hai speronza che questas lingias anflien vus 
en buna sanadad. Schiglioc essan nus ussa pulit sauns. Bertha sto zuar aunc 
adina haver grond quitau cu ella lavura. Mintga memia gronda sfurzada fuss 
per ella da donn.
Denton mellis cordials salids a vus tuts.
Tiu affecziunau cusrin Thomas Behr e famiglia

Dai era part agl Alfons il cuntegn da quella brev e salida, sch’enzatgi ha mar-
veglias.

1923, il settember – brev 02
La brev ei adressada a siu frar Alfons Beer (1875–1924) e sia quinada Maria 
Deragisch (1873–1946). Vus vegnis bein ad haver gia daditg spitgau sin ina 

brev da nus. Oz havessel era da luvrar, sche jeu lessel tedlar sin las fuolas da 
quest mund. Ussa essan nus tuts sauns, gronds e pigns. Dieus seigi ludaus! 
Questa stad havein nus aber giu bia miserias. Sco jeu hai gia giu scret all’Onna 
Maria Derungs-Jacomet, hai jeu giu fatg mal ils 9 da matg ils dus dets pigns 
dil maun dretg. Il det pign ei staus ruts e l’auter grevamein blessaus. Quei ha 
teniu mei quater jamnas a casa. La cumpignia ha buca pagau memia bia per 
miu mal. Suenter sundel puspei ius a luvrar ed en endisch dis hai jeu fatg ord 
liug in ies dalla crusch dil dies. Quei ha puspei teniu mei a casa per tschun 
jamnas cun bia mal. En sis jamnas hai jeu pia luvrau mo diesch dis. La Ber-
tha, mia dunna, ei stada aschi generusa ed ei ida tutta stad, quasi mintga di a 
luvrar giu el marcau. E quei dapi che jeu sundel staus malsauns entochen che 
la scola ha entschiet. Quei ha gidau nus ord la miseria finanziala, schiglioc sai 
jeu nuota tgei ch’ins vess stuiu entscheiver. Gie, ella ha fadigiau bia daners, 2½  
tochen 3 dollars a di. Il Paul (1915) ha tussegau in det e stuiu ir ina sera tut en 
prescha el spital avon ch’il tissi mondi memia lunsch. La Maria (1913–2009) 
ei era stada treis dis el spital. Ella ha stuiu schar tagliar ora las mandlas ord il 
culiez. Vus veseis pia che miseria maunca ei buca, nua ch’ins ei. Igl ei stau ina 
horribla caulda stad. La raccolta ei stada pintga, principalmein terc havein giu 
pauc e truffels ha ei aunc dau empau. Jeu lavurel ussa per ina cumpignia, mo 
deplorablamein ordaviert. Jeu fadigel 4 ½ dollar per di. Jeu hai aunc mai giu 
ton. Igl ei ina greva lavur ed ussa stat naturalmein il stermentus unviern cun 
ferdaglia avon esch. Las plazzas da lavur ein tuttas fetg scartas e pagadas mal.

Ils affons: tschun van a scola, Marily ella quarta classa, Thomas e Paul 
ella tiarza, Giusep e Stiafen ell’emprema. Giusep ha stuiu turnar ell’emprema 
classa muort fleivlezia el lungatg.

Il Gamboni Sep Antoni (1875–1949) ei arrivaus avon circa treis jamnas, ils 
2 da settember 1923, cun sia numerusa famiglia. La dumengia vargada hai jeu 
viu el tier il Sep, Pepi Monn (1883–1972) e sia dunna Rosa Martina Jacomet 
(1882–1964). Els han buca saviu star ditg tier siu quinau Solèr e quei muort 
munconza da plaz. Gest ussa ein els tiel Sep e la Rosa, pertgei leu han ei pli-
tost plaz. El ha aunc negina occupaziun stabla. El ha gidau ils ins ed ils auters 
Romontschs a far en il terc.

Il Martin Felici Werth (1893–1973) e Jean Gion Battesta Bass (1888–1964) 
da Sumvitg/Clavaniev, han cumprau farma e lavuran sco Tercs. Els han en-
tuorn trenta vaccas. La Margreta Bass-Werth (1886–1965) ha da cuort giu in 
mat ed han ussa schon dus affons. Ils Werths ein emigrai igl onn 1921. Dapli 
dad els mira pagina 655.

Il Flurin Monn (1896–1988) da Surrein e Tiuter, arrivaus els Stadis ils 2 da 
schaner 1923, stat en casa cun ils Aligs e lavura a St.Paul en ina mazlaria. Leu 
hai jeu era luvrau igl emprem. Sia dunna Maria Cresenzia Riedi (1894–1970), 
numnada la Bellezia da Tschamut, ei grossa e cotschna sco ina regina ed ha 
parturiu in taffer buob, Leo Martin (1923), el spital dil marcau. La Maria 
Clara Riedi (1899–1973) da Tschamut, arrivada ell’America ils 2 da schaner 
1923, stat cun els e lavura era el sid da St.Paul nua ch’il Flurin lavura. Ella 
ei spargnusa e fadigia fetg bein – respect dalla Clara! Il Sep Antoni Bearth 
(1861–1935) e sia fatschenta flurescha adina vinavon. Mo cun la famiglia ha 
el bia miseria, cunzun cun il mat vegl. Quel ei la crusch da quella famiglia. Il 
Luis Bearth (1863–1926) ha schau baghegiar ina gronda e biala casa gest sper 
la baselgia e lai vi per tscheins, en mintga cass buca bienmarcau. Ils dus frars 
Bearth ein emigrai 1888.

Il Giusep Poltera (1895–1973) da Surmir ed emigraus 1921, lavura sco cu-
schinier el hotel St.Paul. El vegn cul temps forsa aunc schef. Quei ei il meglier 
Romontsch che nus enconuschein. 

La Benedicta Jacomet (1884–1936), emigrada 
1921, ei aunc adina tiel Bruno Soliva (1887–1957), 
emigraus 1908. Ella vegn mintgaton e viseta nus e lu 
dein nus ina brava paterlada. 

L’Onna Maria Jacomet (1889–1970), emigrada 
1920, vegn ualti darar tier nus. Ella ei anzi pli da fina 
e fa rauba.

Agl Eduard Deragisch (1866–1974) da Bugnei, ar-
rivaus ils 25 d’avrel 1908 els Stadis Uni, ei da cuort 
barschau giu in ni dus baghetgs. Ton sco jeu sai ei 
barschau giu il gagliner cun las gaglinas e la remisa 
digl automobil cun igl automobil. Basta, ton sco jeu 
sai ein ils Romontschs ualti en buna sanadad.

Car Alfons, jeu stoi relatar a ti che nus vein schau 
ir a piarder la brev che ti ed Onna Maria Derungs-Jacomet, stada ell’America 
da 1903–1908, veis giu scret ed hai aschia buca saviu tarmetter la brev da 
hipoteca. Jeu hai buca saviu exact tgei summa ch’ei era. Jeu sai che la summa 
ei 4600.– frs, mo sai buca precis. Perquei fai aschi bien e dai a mi immediat 
risposta sin quella brev, sinaquei che jeu sappi tarmetter quella brev alla si-
gnura Derungs. Ella vegn bein a schar parer curios che quella brev da hipoteca 
ei mai arrivada.

Quei ei l’emprema gada che jeu scrivel dapi che sundel staus malsauns. Il 
bien Vigeli Deragisch (1870–1948) vegn enqual ga tier nus cura ch’el ha liber. 
El ei adina en sia veglia plazza ed ei cuntents e ventireivels.

Benedicta Jacomet

Quater dumengias sun jeu staus ligiaus cun collectar daners per ina orgla 
nova en nossa baselgia da sogn Bernard. Quella vegn a custar 7000 dollars. Il 
chor da baselgia ei vegnius partius en districts da trer en quels daners. Pia, ha ei 
era tuccau mei da prender in district. Buca dapertut essan nus vegni retschards 
cun bunas lunas. Mo daners havein nus tratg en biars. Jeu hai gia unfriu bia 
per la baselgia ed il cant en questa tiara.

Salidei ils fargliuns e tut tgi ch’empiara suenter, parents, amitgs ed enco-
nuschents ed en special il signur plevon. In di scrivel jeu ad el. Il Sep Antoni 
Gamboni di che quei seigi in flot en tuts graus ed era interessaus da cant. El 
manegia cheu sur Giachen Antoni Fetz da Domat ch’ei staus pevon a Sedrun 
da 1922 entochen 1948. Vus seigies stai giu Glion a cantar, hai jeu enderschiu 
ed hagies gudignau in tschupi. Scriva empau sur da quei e con anavon vus 
essas stai.

Jeu hai aunc da notificar che nies Thomas (1914–2000) seigi staus tutta stad 
tier il Sep Antoni Bearth (1861–1935) e pertgirau las vaccas. Igl emprem han ei 
stuiu ver bravamein pazienzia cun el. Mo la finala ein ei stai fetg cuntents cun 
el. Pia, fai aschi bien e scriva a mi ton pli gleiti! Per uonn sai jeu aunc tarmetter 
negins daners. In auter onn sai jeu forsa tarmetter enzatgei.
Restein pia cun biars cordials salids a vus tuts cun seremetter sut la protecziun 
da Diu.
Vos carezonts Thomas Behr e famiglia

Sin quei cedel scrivel jeu ina copia dalla brev da marcau. En cass ch’ei fuss 
buca gest, sche fai ina copia e tarmetta cun tia proxima brev.

Brev da hipoteca
Jeu Tumaisch Beer attestel e confessel d’haver retschiert ad emprest da vieua 
Onna Maria Derungs-Jacomet la summa da 4632.– frs. a 4 ½ % che croda igl 
emprem tscheins da S.Martin 1923. Per segirezia dalla sura summa mettel jeu 
Tumaisch Beer sut mes sequents agens schischoms a Gonda, Tujetsch. Numna-
damein la casa nr. 98 a Gonda cun il nuegliet sper casa ed igl iert sut casa. 
Plinavon il baghetg ossum il Run cun il frust prau entuorn il baghetg cun tuts 
dretgs e regress, sco gl’ei vegniu gudiu e possediu tochen ussa. Tals schischoms 
dueien restar sco hipoteca entochen che la sura summa cun il tscheins vitier 
ein pagai giu.
St. Paul Minnesota, ils 30 da settember 1923
Thomas Behr, debitur
Onna Maria Derungs-Jacomet, creditura

Emblida buca da dar en correctamein la summa e scriver aschi gleiti sco pus-
seivel.

1947, il december – brev 03
Igl onn 1947 han Tumaisch Beer e sia dunna Bertha fatg ina viseta neu 
dall’America en Tujetsch. La brev ei scretta a siu vegl amitg Gion Felici Monn 

(1876–1954) a Camischolas e sia famiglia. 
Il Gion Felici ei staus ina persunalitad fetg 
engaschada per la cultura, oravontut pil 
lungatg romontsch. Era politicamein eis el 
s’engaschaus zun fetg per la vischnaunca cun 
esser 14 onns president communal. Ultra da 
quei ha el aunc funcziunau en bia autras schar-
schas politicas ed activitads ord vischnaunca. 
Il Tumaisch scriva ad el: 

Ussa miu car, sch’enzatgi ha buna peda da 
scriver, sche eis ti quel, miu car amitg e piu-
nier. Pia, neu ord il davos pegna e semetta en 
e scriva a nus ina liunga e lada brev cun massa 
novitads dil car Tujetsch.

Mo donn che nus essan buca sevesi leu pli 
savens duront nossa viseta a Sedrun. Quella 
cuort’uriala che nus essan stai ensemen ei den-
ton veramein stada fetg interessanta. Co va ei 
cun tei e tia sanadad? Speronza va ei meglier! 
Salida leu il signur mistral Vigeli Berther-Flu-
ry (1878–1964). Cun lez hai jeu giu pliras fetg 

interessantas conversaziuns. Salida era il Gion Andriu Berther (1868–1953) e 
sia famiglia, sco era il Lezi (1898–1983) e la Barla Deflorin (1895–1972), nos 
parents leu sin posta.

Sin las fiastas da Nadal e Daniev nossas cordialas gratulaziuns a vus tuts e 
specialmein ch’il car bien Diu gidi puspei tei tier megliera sanadad.

1948, il fenadur – brev 04
Quei onn ha sur Cristian Monn (1923–2007) da Rueras festivau sia messa 
nuviala ed a quel ei la brev adressada. Cun legherment e cordial engraziament 
havein nus retschiert la biala carta en commemoraziun dall’emprema sontga 
messa nuviala fixada sils 18 da fenadur. Speronza che questas lingias possien 
arrivar leu sin il di da lur legreivla fiasta. Ils cors dils parents cheu en l’America 
giavischassen da tut cor dad era esser presents quei di leu a Sedrun en lur miez 
ed en cumpignia cun tut nos parents. Mo essend quei buca pusseivel, sche lein 
nus seregurdar dad els quei di cun nossas fleivlas oraziuns. Pia, nossas cordia-
las gratulaziuns e salids da lur car parents cheu a St. Paul. Vegli la grazia e la 
benedicziun da Diu ad esser adina cun els en tut lur far e demanar. E ch’els 
possien ademplir lur gronda responsabladad ch’els vegnan a prender sin els 
quei di da lur legreivla fiasta. Gie, quei di daventan els in representant da 
Niessegner Jesus Cristus entras quei ch’els, di per di duront lur veta, portan 
il pli niebel e sublim sacrifeci al Bab celestial, numnadamein la sontga messa. 
Cun sogn desideri han ils geniturs spetgau sin quei legreivel di da lur sontga 
messa nuviala. Il sulet affon va pia ils 18 da fenadur sin igl altar dil Segner 
per celebrar la sontga messa. O – tgei ventira e tgei legria per vus tuts. Nos 

Tumaisch Behr a Sedrun igl onn 
1947 cun Gion Antoni Beer, 
sper resgia giudem Gonda/Mira

vegls perdavons, tuts, vegnan a selegrar quei di e rugar per els avon il tron 
digl altissim Diu.

Cordials salids a tuts, en emprema lingia al bab Gion Antoni Monn (1886–
1967) ed alla mumma Maria Ludivina Beer (1888–1970) ed en special a l’onda 
Barla Cresenzia Fichtl-Beer (1886–1982), la mumma spirituala e famiglia, sco 
era a tut ils auters augs ed ondas, amitgs ed enconuschents. Donn che nus 
havein buca giu la caschun da veser els igl onn vargau duront nossa viseta leu 
a Sedrun. Mo en verdad, nus essan vegni beneventai aschi generusamein da 
tut nos parents, amitgs ed enconuschents en Tujetsch che nus vegnin mai ad 
emblidar. Cheu tarmettein nus ad els in pign schenghetg en daners americans. 
Igl ei buca bia, mo ei vegn da cor. Prendei quei pauc en pasch, mo seregurdei 
da nus en lur pietusas oraziuns. E sch’els vulessen tarmetter a nus entginas 
fotos dil di da lur fiasta, sche retschevein nus cun cordial engraziament. Pia, 
nos cordials salids ad els sin lur gronda fiasta, sco era a tut nos parents, mes 
cusrins e cusrinas Marta, Sep Martin, Carmelia, Cresenzia, lur cars geniturs, 
Giusep e Vigeli cun tut lur famiglias.

Ussa sepresenta il Tumaisch Beer aunc sco 
oratur da fiasta e metta vitier in « Extra »: Tu-
jetsch, Tujetsch, ti biala val, con loschs astga 
Tujetsch esser sin ils numerus sacerdots dil 
Segner ch’ein vegni ord nossa cara val mun-
tagnarda. Quei dat veramein perdetga dalla 
religiusadad che regia aunc adina en nossa 
cara Val Tujetsch. Sur Gion Antoni Venzin 
(1858–1935) ch’ei staus si’entira veta caplon 
a Rueras (da 1886–1935) ei staus igl emprem 
sur Venzin da Selva che jeu seregordel. Lu pli 
tard il Hans Giachen Venzin (1871–1948) ed 
aunc pli tard il sur Benedetg Venzin (1892–
1955). Insumma giogan ils Venzins e Berthers 
la rolla principala. La cara casa Berther a 
Dieni, danunder che treis spirituals derivan, 
ha segiramein ina benedicziun speciala. Lu ve- 
gnan dus sur Bruggers e lu puspei Berthers 
da Rueras, fegls da Paul e Gion Fidel Berther 
e forsa aunc auters pli giuvens. Plinavon in 

sur Giusep Tumaisch Beer (1861–1925) da Sedrun e sur Giachen Giusep Beer 
(1872–1958) da Sedrun. Ed ussa vegn il revendissim signur Cristian Monn, 
sulet fegl da Gion Antoni e Maria Ludivina Monn-Beer, mia cusrina.
Ed ussa en quei mument lein nus purtar in treidubel viva a nies signur primi-
ziant Cristian Monn. « El vivi bein, el vivi flot, el vivi ditg. »
Pia cun cordials salids

Thomas e Bertha Behr e famiglia, sco era ils auters parents, il Sep Monn e la 
Rosa ed Onna Maria Caduff-Jacomet e famiglias.

Il Tumaisch cun  
sia dunna Bertha

La famiglia dil Tumaisch Beer

1951, il schaner – brev 05
Quella brev ei adressada al Gion Antoni Beer-Gieriet da Gonda (1889-1968). 
Essend che jeu haiel ussa calau da luvrar en fabrica e vivel ussa ensemen cun 
nossa feglia Onna (1919– ) e famiglia, hai jeu buna peda da scriver brevs. Mo 
jeu legel era bugen novitads ord la cara patria. Entras la mort da mia cara Ber-
tha, morta 01-07-1950, ha ei dau en bia graus ina gronda midada. Primarmein 
ei quei stau ina greva frida per nus tuts, l’entira famiglia. Secundarmein sun jeu 
staus necessitaus da schar parter igl entir tenercasa denter ils affons. La casa 
cun enzatgei tiara hai jeu vendiu plitost per in prezi bass, mo da star persuls 
en casa vita era buca bien per mei. Cheu tier la feglia sundel leds e cuntents. 
Jeu hai adina da far enzatgei entuorn casa e cuort. Els han ina vacca, dabia 
gaglinas ed entuorn 12 acres tiara. Uonn havein in fetg ruh unviern, massa neiv 
e grondas ferdaglias che paran da cuntinuar. Questa sera ha il radio annunziau 
27 grads sut nul ed en autras parts dil nord tochen 35– 40 grads.

Avon paucs dis hai jeu legiu dallas horriblas disgrazias da lavinas en Svizra, 
Italia ed Austria ed era da loghens a mi fetg enconuschents sco Andermatt, 
Oberalpsee, Obersaxen, Arosa, Zernez etc. Jeu erel en gronda tema da leger las 
trestas novas da lavinas ord nossa cara Val Tujetsch. Leu ein plirs fetg prigulus 
loghens da lavinas, sco il niev vitg da Selva, Rueras e Dieni. Speronza ch’il car 
bien Diu pertgiri nossa cara val da semegliontas disgrazias!

Ils fegls dalla famiglia Gion Battesta e Margreta Bass-Werth han ton sco jeu 
sai, stuiu ir ell’armada. Per tut il mund entuorn vesa ei ora mal, uiara e puspei 
uiara. Ei dat conferenzas da pasch ina sin l’autra, mo mai arrivan ei tier in 
resultat.

Ils Romontschs ein ton sco jeu sai tuts ualti sauns. In Louis Manetsch (1866–), 
emigraus 1893 da Mustér ch’ha enconuschiu miu bab, ei 85 onns vegls. Mei 
cloma el « il Stiafen Beer ». Nus vegnin ensemen tier las sessiuns dalla Societad 
svizra cheu a St.Paul. Quella dumbra entuorn 200 commembers e vein en cas-
sa in capital da varga 7000 
dollars. Sche jeu damondel 
ils Romontschs suenter novas 
dalla patria, sch’ei la risposta 
adina la medema: Nus scrivin 
mai e survegnin era neginas 
novas!

Ed ussa mes cars, co va ei 
cun vus tuts? Ei fagess pla-
scher, sche ti Gion Antoni 
scrivesses ina liunga brev cun 
biaras novitads da nies car Tu-
jetsch. Salidei leu tuts vischins 
ed ils fargliuns dall’Onna 
Maria (1891–1952), naschi-
da Gieriet e dunna dil Gion 

Antoni Beer. Specials salids a miu cumpar Sigisbert Berther (1889–1966) e 
Maria Beer-Gieriet (1895–1979), Maria Barbara Cavegn-Gieriet (1886–1966) 
e famiglia, sco era alla Sofia Cavegn-Gieriet (1899–1977) e famiglia.

1951, igl october – brev 06
Quella brev retscheiva sur Cristian Monn. Jeu gaudel fetg buna sanadad, sco 
era tut mes affons cun lur famiglias. Dieus seigi ludaus! Jeu sundel ussa in tat 
da vegn biadis e biadias. Neve, in bi diember che crescha ad in crescher. Aschia 
dat ei cul temps in grond diember da Behrs a St.Paul e contuorn.

Dapi che mia cara dunna Bertha, mumma e tatta ei ida per memia baul 
vi en la perpetnadad, vivel ensemen cun nossa feglia Anna in tec ordeifer il 
marcau sin ina pintga farma. Avon in onn hai jeu calau da luvrar en fabrica. 
Mo cheu sundel adina pli u meins occupaus cun empau lavur e quei sco mias 
forzas lubeschan.

Nus havein giu ina fetg cuorta e bletscha stad suenter in liung e criu unviern 
cun massa neiv e cufla sco aunc mai. La primavera era la pareta buna, mo 
horrentas draccas e plievgias han lavagau bia fretgs.

Ei para ch’il tutpussent maun da Diu smanatschi sur tuttas naziuns digl 
univers. Uiaras, disturbis, communissem, caumas, malperinadads e fetg schlia-
ta morala e quei ein tut facturs che sforzan il car Diu da strufegiar ils pievels. 
E pertgei ch’ils fegls dall’America e d’autras tiaras ston batter en a Corea, sa 
aunc ussa negin. Quei ei nuot auter ch’emplenir las buorsas dils milliunaris e 
diplomats. E co ei vegn aunc a curdar ora sa negin.

Dasperas eis ei era ver, ei vegn fatg fetg bia bien en l’America, per la pasch, 
per la conversiun dall’entira carstgaunadad, per las missiuns internas ed ex-
ternas etc. etc. En moviment ei aschizun ina cruschada da recitar mintga di il 
sogn rusari en las famiglias e quei sur gl’entir onn per la pasch dil mund e per 
la conversiun dalla paupra Russia. Ins sa pia tuttina ver speronza che la liunga 
desiderada pasch arrivi alla finala sin quei mund turbelau.

Salids als cars geniturs, augs ed ondas. Dall’onda Barla Cresenzia hai jeu 
gia daditg neginas novas. Jeu concludel pia per quella gada cun ils megliers 
salids da lur aug da cusrins.

Please pray for the repose of my Dear beloved wife Bertha in your prayers 
and holy sacrifices of the Mass. May God bless you always.

1951, 1952, il december – brev 07/08
Il december digl 1951 onn retscheiva sur Cristian Monn ed igl onn 1952 il bab 
da sur Cristian, il Gion Antoni Monn-Beer, ils tradiziunals giavischs per Nadal 
e Daniev. Secapescha ch’ils giavischs ein nudai sin ina tipica carta colurada.

1952, il december – brev 09
Car Gion Antoni e famiglia. Il retschevider da quella brev ei il Gion Antoni 
Beer-Gieriet da Gonda (1889–1968). Avon dus dis hai jeu retschiert tia cara 
brev cun la tresta nova dalla mort da tia cara consorta e mumma Onna Ma-
ria, naschida Gieriet igl onn 1891, morta ils 2 da december 1952. Cheutras 

exprimel a vus tuts ils pli cordials sentiments da simpatia sur dalla memia 
anetga sperdita da vossa cara mumma e consorta. Vegli il car Diu a conceder 
ad ella il ruaus perpeten. R.I.P.

Quei ein naturalmein caussas dalla divina providientscha, ils plans da Diu. 
Nus paupras creatiras humanas stuein en tutta humilitonza sesuttametter alla 
sontga veglia da Diu. Perquei miu car Gion Antoni, hagies vinavon curascha 
ed il car Diu e Nossadunna bandunan buca tei e tes contristai affons. Ti has 
silmeins tuts affons ch’ein carschi e san segidar sesez. Ei fuss mender, sche 
ti havesses aunc affons pli pigns ni pigns diltut. Jeu mez hai stuiu far atras 
semegliontas fridas en famiglia, aschia la sperdita da mia cara dunna Bertha 
avon 2 ½ onn, sco era la tragica mort da nies car fegl e frar Herman ils 30 
da matg 1942. Quei onn ei puspei nies fegl e frar frater Godfrey, il Paul Giu-
sep 1915, staus en prighel da veta leugiu ella claustra da South Carolina. Ina 
partida fraters e seminarists scudevan cun maschina ora sil prau. El ei vegnius 
tschaffaus denter la maschina ed il tractor d’in bischel che va entuorn tschien 
gadas per secunda. Quel ha tschaffau il resti ed el fuss gleiti staus ina unfrenda 
dalla mort. Ins ha stuiu tagliar il resti naven dil tgierp ch’era gia tut blaus. El ei 
staus in grond temps enta letg sut observaziun dil miedi. Negina ossa era rutta, 
cun excepziun da duas costas. Nus a casa havein saviu nuot dall’entira caussa, 
entochen che jeu hai visitau el avon in meins. Ussa eis el puspei sauns e taffers. 
Mo il dies ei aunc adina ualti fleivels. Dasperas eis el cuntents e ventireivels en 
quei fetg stregn uorden religius.

Ti vesas pia miu car che las cruschs e miserias viageschan da casa tier casa, 
en la Svizra sco en l’America, a St.Paul sco a Sedrun. Mo ins astga mai embli-
dar che quel che tarmetta las cruschs dat era la forza da purtar ellas.

Jeu gaudel adina buna sanadad sco era tut mes affons e biadis. En tut hai jeu 
22  ed in ton da quels ein gleiti carschi ed en paucs onns sundel lu forsa basat.

Ussa in per plaids sur dalla famiglia Gieriet. Jeu seregordel aunc fetg bein 
ch’il tat Rest (Cristian) Antoni Gieriet (1862–1943) e Barbla Catrina Gieriet-
Monn (1857–1916) eran aunc ledis. Dus Gieriets ein stai mistrals dalla Cadi, il 
Gion Antoni Gieriet (1750– ), mistral 1794 ed il fegl da quel, il Hans Giachen 
Gieriet, (1795–1853), Rueras, igl onn 1826. A Rueras ha ei dau in mistral Ven-
zin. Quei ei il mistral Gion Cristian Venzin (1793–1848), mistral igl onn 1818. 
A Sedrun ha ei era dau in mistral Beer, il bab da miu basat cul num Stiafen 
Beer era staus mistral da cumin. Mistrals Beers ha ei dau ils suandonts: Hans 
Gieri Beer igl onn 1735, Cristian Valentin Beer igl onn 1804 e Duri Battesta 
Beer igl onn 1816. Suenter il mistral Hans Giachen Gieriet, 1826, ei stau ne-
gin mistral pli entochen nies present parent Vigeli Berther-Flury (1878–1964). 
Quei ei mo ina pintga cronica dils mistrals da Tujetsch. Mes geniturs savevan 
raquintar sur da veglias descendenzas e parentellas duront las liungas seras 
d’unviern. Miu bab Stiafen Beer (1835–1912) ed il tat Vigeli Giusep Jacomet 
(1814–1899), els dus havevan savens liungs discuors sur da parentellas veglias. 
Quei schabegiava, cu nus eran affons a mises sil Tgom ed enta Pardatsch, Val 
Nalps. Leu sesevan nus tuts sper il fiug che barschava en la furnascha cun in 
per tocs cuscha sissu. Nus treis frars, il Vigeli (1873–1940), igl Alfons (1875–

1924) ed jeu, nus tedlavan cun grond interess quellas veglias reminiscenzas che 
mavan anavos quater tochen tschun generaziuns.

En tia brev has ti menziunau biars biars onns anavos, cura che jeu sunavel 
cun miu cornet legras melodias giu dil Tgom. Jeu havevel grond tschaffen da 
far quei. Jeu savevel che quasi l’entira vischnaunca udeva quellas legras me-
lodias. Ina gada, ei era la sera avon Sontgilcrest da Sedrun, che jeu havevel 
sunau ina grond’uriala sper nossa tegia sil Tgom e lu cargau in buordi ma-
gnuc, tschagrun e pischada e lu vegnius bunamein da stgir a casa. Vegnend da 
giudem Gonda si, hai jeu entupau la mumma dils Bruners, la veglia Stena, la 
Margreta Cristgina Soliva-Schmed (1856–1931), feglia dil Sten alv, Giachen 
Antoni Schmed (1815–1909), che pudeva buca crer che avon ina buna mes’ura 
hagi ins aunc udiu il cornet giu dil Tgom. Il cornet havevel lu era sut bratsch.

Miu car Gion Antoni, ti menziuneschas era en tia brev tiu fegl ch’ei sco ei 
para mentalmein malsauns. Cheu stoi jeu menziunar a ti enzatgei. Lai buca 
surprender tetez cun memia grondas encarschadetgnas ni cun seprender en 
memia fetg, che ti tez vegnas aunc malsauns. Quella malsogna ei el saung 
dallas famiglias Beer. Jeu mez hai stuiu ir atras in per gadas da quellas mise-
rias ed endirau cheutras terriblamein. Ti sas bein avunda, tgei che jeu hai giu 
da sufrir cun quella malsogna, cu erel aunc ledis e lu puspei suenter maridar. 
Tiu car bab Gion Bistgaun Beer (1847–1894) ha giu pigliau in sturnezi ed en 
paucs dis eis el staus ina bara. Ti eras aunc in affon, grad con vegls ti eras sai 
jeu buca pli (5 onns).

Pia, miu car, dad oz naven vi jeu far ferventamein oraziun per tei ed ils tes 
cars che ti hagies specialmein la grazia da mantener cun agid da Diu la vertid 
da perseveronza. 

Mias cusrinas e famiglias ein tuts sauns. La Rosa ed il Sep, Pepi Monn-Jaco-
met, els prendan si lev ed han endretg. La cusrina Onna Maria Caduff-Jacomet 
(1889–1970) ha ina suletta feglia ch’ei ussa maridada ed han era schon in affon. 
Quei ei la feglia Dorothy, naschida 1928. Il Sep Antoni Monn Tiuter (1877–
1962), miu vegl camerat da scola, vesel jeu mintga dumengia en nossa baselgia 
cun sia dunna Maria Julita Caviezel (1885–1968). Il fegl vegl stat cun els, il 
Marcus (1911–1989). Ils auters ein maridai. Ils affons dil Flurin Monn Tiu-
ter (1896–1988) ein tuts maridai e spatitschai per la tiara entuorn. La dunna dil 
Plazi Hendry, la Margareta (1881–1955), ei stada empau malsauna, mo ei ussa 
puspei pulit. Ella ei schon basatta. Il Florentin Monn Tiuter (1902–1997) ei il 
meglier dils Monns. El ha maridau ina dalla Suezia, la Ellen Grace Erickson 
(1909–1998). Ella ei vegnida catolica ed ina fetg buna mumma. Els han plirs 
affons carschi. Dil Luis Monn Tiuter (1898–1983) san ins pauc. El viva empau 
ordlunder il marcau da St.Paul. Co ei stat ad Anoka, sas ti forsa meglier che 
jeu? Quei ei veramein ina buna famiglia! La Margreta Bass-Werth (1886–1965) 
ei pulit sauna. Mo ei sefatga veglia e seprida en fetg pils fegls. Dus eins stai pli 
ditg en a Corea. Il Martin Werth (1893–1973) e John Bass-Werth (1888–1964) 
ein umens luvrai giu e sco il John ha ina ga menziunau a mi, han ils fegls pauc 
tschaffen da star sin la farma. Quei fuss veramein donn! Jeu hai pliras gadas 
motivau il Martin da visitar la patria, mo el sa buca propi sedecider.

Ussa miu car, hai jeu scret dabia. Hagies curascha e sefida sin il car Diu, 
Nossadunna e tut ils sogns. Sepren tuttavia buca en memia fetg, pertgei il se-
prender en caschuna malsogna.
Jeu restel cun ils pli sincers salids ed auguris per in ventireivel niev onn a vus 
tuts.
Tiu parent ed amitg Behr Thomas
Jeu hai era tarmess ina carta da Nadal a tiu frar a Mexico. Quei ei il dr. Tu-
maisch Giusep Beer (1887–1970) da 1925 tochen 1960 a Mexico.

1953, il december – brev 10
La brev a sur Cristian Monn plaida ch’el hagi retschiert ina brev da sia mum-
ma Ludivina. Dad el di el: Jeu gaudel adina buna sanadad sco era mes affons 
e famiglias. Sch’els van inaga en Tujetsch, han els la caschun da veser ina foto 
dall’entira famiglia, prida giu igl uost vargau.

1954, igl uost – brev 11
Il Tumaisch ha adressau quella brev al Gion Antoni Monn-Beer numnaus igl 
Americaner, damai ch’el fuva era staus entgins onns ell’America. Sundel da-
present en grondas marveglias, nua che vies sur fegl Cristian sesanfla. Jeu hai 
scret ad el e suenter dus meins ei la brev vegnida anavos. Tarmetta l’adressa 
d’el sco era l’adressa dalla Cresenzia. Il Sep, il Pepi Monn, ha detg ch’il fegl 
dalla Barla Cresenzia, igl Adalbert Fichtl (1918–) ed in fegl dil Vigeli Monn, 
il Gion Vigeli (1934) seigien si el nord dall’America. Jeu vegnel era a scriver 
ad els, sche jeu hai l’adressa. La Cresenzia ei mai stada in’amitga da scriver. 
Jeu hai adina carezau ella sco mia atgna sora e perquei havessel bugen novas 
d’ella, silmeins mintgaton. A Dieni dat ei pia negins Hitzs pli. Remarcabel, co 
ei sa semidar en ina famiglia en in aschi cuort temps.

Salids al Sep Martin e famiglia sco era salids al Giachen Giusep e famiglia, 
specialmein a sias feglias giuvnas, flottas mattauns da Tujetsch. E co va ei cun 
quella cara pintgetta leu, la feglia da Giachen Giusep? Nus, mia cara dunna 

Ils Behrs 1953

Bertha ed jeu, havein giu in special plascher 
cun quella pintga, cura che nus havein visitau 
la patria anno 1947.

Il Pepi, il Sep Monn ed il Martin Werth ein 
gia pliras jamnas anavos dall’Europa cun da 
tuttas uisas novitads. Jeu hai gest telefonau 
alla Rosa Monn-Jacomet, dunna dil Pepi. Il 
Flurin Monn e sia dunna ein arrivai avon 
duas jamnas, ha la Rosa detg.

Nus essan tuts sauns, giuvens e vegls. Jeu 
sun ussa tat da 26, bein ina biala roscha, ed 
igl ei aunc buca finiu! La Maria cun 42 onns 

ha giu ina poppa igl avrel! E l’Anna vegn era puspei cun in – zacu – plaunsiu!
Gie, gie, sche il num Behr semultiplichescha vinavon aschia, sche en quen-

disch, vegn onns dat ei massa Behrs ell’America.
Jeu fetschel adina ferventa oraziun per nos cars affons e famiglias che tuts 

possien far la veglia da Diu e contonscher la veta perpetna. Cun quella inten-
ziun fetschel jeu era adina ferventa oraziun per vus tuts.

La Rosa ed il Sep laian salidar tei fetg. Salida cordialmein tut tes fargliuns 
sco era l’Onna Maria da Gonda e famiglia.

1954, il december – brev 12
Quei ei ussa la davosa brev dil Tumaisch ch’ei avon maun. Cun quella gia-
vischa el ils usitai auguris per Nadal e Daniev alla famiglia dil Gion Antoni 
Monn-Beer a Rueras. Oz vegnel a tarmetter ina carta al fegl sur Cristian. Era 
alla Cresenzia hai jeu tarmess oz ina sco autras a mes cars parents da Tujetsch. 
El admetta aunc specials salids alla famiglia dil Giusep Beer-Berther ed a sia 
feglia, vid la quala el patratga adina aschi savens.

Genealogia dil Tumaisch Beer
Stiafen Fidel Beer (1835–1912) oo Maria Librata Jacomet (1844–1918)

Ils descendents: 
Anna Maria Beer (1868–1924) oo Gion Fidel Hitz (1865–1922)
Affons : Stiafen Fidel Hitz (1894–1903)
  Sep Antoni Hitz (1896–1978) oo Maria Brida Monn (1896–1968)
  Alfons Maria Hitz (1897–1953)
  Anna Maria Hitz (1899–1899)
  Gion Fidel Hitz (1901–1969)
  Maria Giuseppa Hitz (1902–1974)
  Stiafen Fidel Hitz (1903–1981) oo Ursulina Berther (1910–2001)
       Infans (1904)
     Infans (1907)

Hans Giachen Beer (1870–1879)

Margareta Cresenzia Beer (1871–1872)

Vigeli Giusep Beer (1873–1940) oo Maria Cristgina Hendry (1876–1939)
Affons:  Maria Cristgina Beer (1906–1995)
  Sep Antoni Beer (1907–1986)
  Stiafen Beer (1910–1968)
  Ludivic Beer (1911–1992)
          Gion Aluis Beer (1913–1991) oo Maria Ursula Monn (1912–1998)
  Alfons Beer (1915–1996)
    Baseli Beer (1921–1989)

Alfons Beer (1875–1924) oo Maria Deragisch (1873–1946)

Tumaisch Giusep Beer (1877–1966) oo 1912 Berta Wiesendanger (1882– 1950)
Affons:  Maria Berta Beer (1913–2009) oo Louis Hable (1904–1985) 
  Tumaisch G. Beer (1914–2000) oo 1938 Margaret E. Krueger (1919–2001)
  Paul Giusep Beer (1915–2001), frater Gotfrey OCSO
  Giusep A. Beer (1916–1995) oo 1946 Marcella M. McAndrews (1920–1989)
  Stiafen Beer (1917–1989) oo Theresa Pauline Tschida (1920–1988) 
  Onna Maria Beer (1919– ) oo 1941 Anthony William Kalin (1917–1999)
  Emil Alphons Beer (1921– ) oo Joyce Beverly Lee (1927– )
     oo Norma Maria Bastin (1927–2000)
  Hermann Beer (1926–1942)

Barla Catrina Beer (1879–1883)

Hans Giachen Beer (1881–1890)

Barla Catrina Beer (1884-1884)

Las brevs dil Tumaisch Beer

Brev 01

St. Paul, ils 18 de Mars 1923
Cara cusarina e Wus tuts!
Oz ei domengia, sundel staus ne a  Messa ne a Wiaspras, hai troubles cun mess dens 
marschs, hai giu bia mal quest jamna e ussa vegn ei de rumper ora en bucca. Basta, quei 
ha dau chischun de far empau penetienzia, glei s. cureisma.

Sin gl’emprem de Mars hai ritschiert il rest de quels 900 dollars giu della Dakota. Ti 
hagies scret, che Ella duei bucca pretender memia bia tscheins per quels daners, et era 
bucca memia pauc, e ha manegiau ch’ei seigi hart de far endretg. Ella garegia pia nigin 
tscheins per ils daners che Ella veva termess avon, aschia ch’il tscheins de 900 dollars 
entscheiva cun il 1 de Mars 1923.

De pagar il tscheins tscheu ad Ella, garegia Ella 5% e schas pagar nus, cura che nus 
lessan duront igl on ora. Ella ha aber era scret, che Ella hagi pli bugien, sche jeu paghi il 
tscheins a Ti, sche hagi Ella nuot de far pli cun quella causa.

Jeu stoi dir la verdat, jeu paghel pli bugien il tscheins leu a Ti entras igl Alfons. El ha 
leu aunc enzitgei de mes daners entamaun, enzitgei pauc tila El en mintg’on per igl jert e 
quei tec prau osum il Run. Aschinavon ch’il tscheins croda leu mo ina gada ad on, sche 
fetschel era pli tgunsch e sche jeu termetel mintg’on enzacons dollars ad El, sche crescha 
quei halt leu en francs. Il tscheins sas Ti fixar sco Ti vul, pli pauc e pli bugen.

Il capital de 900 dollars ei suenter il quors momentan de tscheu, also dai adatg, 100 
dollars ei 526 frs 6 centims e 526.6 x 9 ei 4734.54, also sundel a Ti culpons 4734 francs 
54 centims. Ti sas aunc domandar si leu la banka a Mustér ne a Quera en cass che fusses 
en dubi.

Cheu termetel era la nota ch’ei vegnida dalla banka della Dakota, sco Ti vesas havein 
nus stoviu sutascriver e lu ha la State Bank de St.Paul mes si quellas markas. Sche pagavel 
il tscheins tscheu sche stoveval termeter quella nota alla Christgina Derungs.

Aschia resta quella nota en Tes mauns entochen che il capital ei pagaus giu. Aschi gleiti 
sco jeu hai novas da Tei, tgei tscheins Ti fas pagar, termetel a Ti ina retschevida sco era 
la brev de hipoteca e lu saveis leu schar protocolar la brev che la causa vegni en uorden. 
Quei ei ussa ualti clar, hai speronza che Ti capeschies tut quei il sura scret.

Jeu vi pia calar per quella gada, hai speronza che questas lingias anfien Wus tuts en 
buna sanadat. Nus essen schiglioc pulit sauns ussa. Bertha sto zvar aunc adina haver gron 
quitau co ella lavura, mintga memia gronda sforzada fus per Ella de don.
Denton mellis cordials salids a Wus tuts.
Tiu affeczionau cusarin
Thomas Behr e familia

Dai era part agl Alfons il contegn de quella brev e salida sche enzatgi ha marveglas.

Brev 02

St. Paul, ils 30 de September 1923
Carissim frar e quinada!
Wus vegnis bein schon a haver spitgau daditg sin ina brev de nus. Oz havessel era de 
luvrar, sche lessel tatlar sin las fuolas de quest mund. Nus essen ussa tuts sauns, grons e 

pigns. Dieus seigi ludaus. Havein aber giu de bia trubels questa stat. Sco hai schon giu 
scret al Onna Maria Derungs, hai giu fatg mal il maun dretg ils 9 da Matg. Ils dus dets 
pigns. Il det pign ei staus ruts a lauter grevamein blassaus. Quei ha teniu mei 4 jamnas 
a casa, e la compagnia ha pagau buca memia bia per miu mal. Suenter sundel puspei jus 
a luvrar e en diesch dis hai jeu fatg ord liug in jess della crusch dil dies, e quei ha puspei 
teniu mei a casa 5 jamnas cun bia mal. Pia en 6 jamnas hai luvrau 10 dis. La Bertha ei 
aber stada aschi generusa e ei ida a luvrar giu marcau, tuta stat, quasi mintga di, depi 
che sundel staus malsauns, entochen che la scola ha entschiet. Quei ha gidau nus ord la 
miseria finanziala, schiglioc sai nuota tgei ins ves stoviu entscheiver. Gie, Ella ha fadigiau 
bia daners, 2 ½ dollar tochen 3 a di. Il Paul ha giu tussegau in det, stoviu ira cun El ina 
sera el spital, tut en prescha avon ch’il tissi vondi memia lunsch. Maria ei era stada 3 dis 
el spital, stoviu schar tagliar ora las mandlas ord il culiez. 

Pia veseis Wus che miseria maunc’ei bucca nua ch’ins ei. Glei stau ina horibla caulda 
stat, la racolta ei stada pintga, prinzipalmein terk havein fatg pauc, truffels ha ei aunc 
dau empau. Jeu lavurel ussa per ina compagnia, aber leider ordaviert, fadigiel $ 4 ½ per 
di, hai aunc mai giu ton, aber greva lavur e natural il stermentus unviern cun la ferdaglia 
stat avon esch. Plazes de luvrar en tut ein fetg scartas e schliet pagadas. Ils affons, 5 van a 
scola. Marily ella 4ta classa, Thomas e Paul ella 3, Giusep e Stiaffen ell’emprema. Giusep 
ha stoviu turnar el’emprema muort fleivlezia el lungatg.

Il Gamboni e arivaus avon circa 3 jamnas cun sia numerusa Familia. Hai viu El ed Ella 
dumengia vergada tier il Sep e Rosa. Els han bucca saviu star ditg tier siu quinau Soller 
muort munconza de platz. Grad ussa ein ei tier il Sep e Rosa, leu han ei plitost platz. El 
ha aunc nagina ocupaziun stabla, ha gidau ins e lauters romonschs e far en il corn (terk). 
Il Martin Werth e Jean Bass han cumprau busenes e lavuran sco tercs, han entuorn 30 
vaccas e Margreta ha de quort giu in mat, pia schon dus affons. Il Flurin stat en casa 
cun ils Aligs e lavura a South St. Paul en il Schlachthaus, nua che era jeu hai luvrau igl 
emprem. La Maria sia duna ei grossa e cotschna sco ina regina e ha parturiu in tafer 
buob el spital dil marcau. La Clara stat cun Els e lavura era a South St. Paul nua ch’il 
Flurin lavura, ei spargnusa e fadigia fetg bein, respect della Clara. Il Sep Antoni Bearth e 
sia fatschenta florescha adina vinavon, aber cun la familia ha El bia trubel cunzun cun il 
mat vegl, che ei la crusch de quella familia. Il Luis Bearth ha schau baghegiar ina gronda 
e bialla casa grad sper la baselgia e lai vi per tscheins, en mintga cas buca bien marcau. Il 
Giusep Poltera lavura sco Koch el hotel St.Paul, vegn forsa aunc chef cul temps. Quei ei 
il meglier ramonsch che nus enconuschein. La Benedicta ei aunc adina tier il Bruno, leza 
vegn mintga ton e viseta nus e lu dein nus ina brava paterlada. Ona Maria Jacomet vegn 
ualti derar tier nus, leza ei lu anzi pli de fin e fa rauba. Agl Eduard Deragisch sei da quort 
berschau giu in baghetg ne dus, ton sco jeu sai, sai barschau il Chikenhouse (gagliner) e 
las gaglinas e la ramisa digl automobile cun igl automobile. Basta, ton sco jeu sai ein ils 
ramonschs ualti en buna sanadat.

Car Alfons, jeu stoi relatar a Ti che nus havein schau ira a piarder la brev che Ti e Ona 
Maria Derungs veis giu scret  e hai perquei bucca saviu termeter la brev de hipoteka, 
perquei che hai bucca saviu prezis tgei suma che ei era. Jeu sai che la suma ei quater melli 
e sis tschien e ton, mo sai bucca prezis. Perquei fai aschi bien e dai ami risposta immediat 
sin quella brev, sinaquei che sapi termeter quella brev alla Mrs. Derungs. Ella vegn bein 
era a schar semigliar curios, che quella brev de hipoteca ei mai arrivada.

Quei ei l’emprema brev che scrivel depi che sundel staus malsauns. Il bien Wigieli 
Deragisch vegn enqual gadas tier nus cura ch’el ha liber, ei adina en sia veglia platza et ei 
cuntens e ventireivels. Jeu sundel staus ligiaus 4 domengias cun collectar daners per ina 
orgla nova en nossa baselgia de S. Bernhard, che vegn a custar entuorn $ 7000. Il chor de 

baselgia ei vegnius partius giu els districts della vischneunca de trer en quels daners, pia 
ha ei era tuccau ami de prender in district. Nus esen bucca per tut vegni retscharts cun 
bunas lunas, mo daners havein tratg en biars. Jeu hai schon unfriu bia per la baselgia e 
cant schon en questa tiara.

Salidai ils fargliuns e tut tgi empiara suenter, parents, amitgs et enconuschents et en 
spezial il Sgr Farer. Jeu scrivel in di ad El. Sco il Gamboni di ei quei in flot en tuts graus, 
et era interessaus el cant.

Wus seigies stai a Glion a cantar hai jeu enderschiu e hagies gudignau in cranz. Scriva 
enpau sur de quei e con anavon Wus esses stai. Jeu hai aunc de notificar che nies Thomas 
ei staus tuta stat tier il Sep Antoni Bearth e pertgirau las vaccas. Igl emprem han ei stoviu 
ve bravamein pazienzia cun El. Mo alla finalla ein ei stai fetg cuntens cun El. Pia fai aschi 
bien e scriva ami ton pli gleiti. Per uon sai aunc termeter nigins daners, sin in auter on 
sai forsa termeter enzitgei. Restein pia cun biars cordials salids a Wus tut cun seremeter 
sut la protecziun de Diu restein
Wos carezonts Thomas Behr
e Familia

Sin quei zedel scrivel ina copia della brev de marcau, en cass ch’ei fuss bucca giest, sche 
fai Ti ina copia e termeta cun Tia proxima brev.

Brev da hipoteca
Jeu Thumaisch Beer attestel e confessal de haver retschiert ad imprest da Wieua Onna 
Maria Derungs la suma de 4634.– fr e x cts, digiel quater melli e sistschien e trenta quater 
franc e – centims a 4 ½ % che croda igl emprem tscheins da S. Martin 1923.

Per sigeronza della sura suma metel jeu Tumaisch Behr sut mes sequents agiens schi-
schoms a Gonda, Tujetsch. Numnadamein la casa No. 98 a Gonda cun il nueglet sper 
casa e igl jert sut casa. Pli anavon il baghetg osum il Run cun il frust prau entuorn il 
baghetg cun tuts dretgs e regress, sco glei vegniu gudiu e possediu tochen ussa. Tals 
schischoms dueien restar sco hipoteca entochen che la sura suma cun il tscheins vitier 
ein paghai giu.
St. Paul Minn ils 30 de Sept 1923
Thomas Behr debitur
Onna Maria Derungs creditur

Emblida buca de dar en corect la suma, e scriver aschi gleiti sco pusseivel.

Brev 03

St.Paul, 2-12-47
Miu car e vegl amitg Gion Felizi e familia!
Ussa miu car, sche enzatgi ha buna peda de scriver, sche quel eis Ti, miu car amitg e 
vegl pionier. Pia neu ord il davos pegna e semeta en e scriva a nus ina liunga e lada brev, 
cun massa novitats dil car Tujetsch. Mo don che nus essen bucca sevasi pli savens leu 
duront nossa viseta leu a Sedrun. Quella quorta uriala, che essen stai ensemen ei aber 
veramein stada fetg interessanta. Co va ei cun Tei e cun Tia sanadat, – ? speronza va ei 
ussa meglier.– .

Salida leu il Sgr. Mistral Vigieli Berther, cun lez hai giu pliras fetg interesantas con-
versaziuns, sco era salids al G. Andriu Berther e familias, sco era salids a Lezi e Barbla 
Deflorin, nos parents leu sin la posta.

E sin las fiastas de Nadal e Daniev nossas cordialas gratulaziuns a Wus tuts e spezial-
mein ch’il Car Diu gidi Tei puspei tier megliera sanadat.

Pia cun cordials salids da nus tuts
Thomas, Bertha e familias.
E emblida bucc de scriver ina liunga brev

Brev 04

St. Paul, 7-9-48
Carissim parent
rev. Sgr. Primiziant
Christian Monn
Cun legarmen e cordial engraziamen havein nus ritschiert Lur bialas cartas en come-
moraziun de Lur emprema S.Messa Nujala, fixada sin ils 18 de Fenadur. Speronza che 
questas lingias possien arrivar leu sin il di de Lur legreivla fiasta. Ils cors de Lur parents 
cheu en l’America, giavischassen segiramein e da tut cor ded era esser presents quei di 
leu a Sedrun en Lur miez et en compagnia cun tuts ils nos parents. Mo essent quei bucca 
pusseivel, sche lein nus silmeins seregordar dad Els quei di e adina en nossas schwachas 
oraziuns. Pia, nossas cordialas gratulaziuns e salids da Lur cars parents tscheu a St.Paul. 
Wegli la grazia e la benedicziun de Diu esser cun Els adina en tut Lur far e demanar. E 
ch’Els possien ademplir Lur grondas responsabilitats, che Els vegnen a prender sin Els 
quei di de Lur legreivla fiasta. Gie, quei di daventan Els in Representand de Nies Segner 
Jesus Christus, entras quei ch’Els, di per di, duront Lur veta terestra portan il pli nobel 
e sublim sacrifezi al Bab zelestial, numnadamein la Sontga Messa. Cun in sogn desideri 
han Lur gieniturs spetgau sin quei legreivel di de Lur S.Messa Nuviala. Il solet affon va 
pia ils 18 de Fenadur sin igl altar dil Segner per zelebrar la sontga Messa, o – tgei ventira 
e tgei legria per Wus tuts. Nos vegls pardavons, tuts, vegnen era a selegrar quei di e rogar 
per Els avon il tron dil Altissim Diu.

Cordials salids a tuts ils Lur, en emprema lingia il bab e la mumma Ludavina e en 
spezial  la onda Chresenzia Lur Mumma Spirituala e familia, sco era a tuts ils auters 
augs, ondas e parents, amitgs et enconischents. Don, che nus havein bucca giu chischun 
de veser Els leu igl on vargau duront nossa viseta leu a Sedrun. Mo en verdat, nus essen 
vigni beneventai aschi generusamein da tuts ils nos parents, amitgs et enconischents leu 
en Tujetsch, che nus vegnin mai ad emblidar. Cheu includiu termetein ad Els in pign 
schengetg en daners americans, ei glei bucca bia, mo ei vegn da cor.

Prendeien quei pauc en paisch, mo adina seregordar de nus en Lur pietusas oraziuns. 
E, sche Els vulessen termeter a nus entginas phothos dil di de Lur fiasta, sche retschevein 
nus cun cordial engraziamen. Pia nos cordials salids ad Els, sin Lur gronda fiasta sco era 
a tuts nos parents, mes cusarins Martha, Sep Martin, Carmelia, Chresenzia, Lur cars 
gieniturs, Joseph e Wigieli cun tut lur familias.

«Extra »
Tujetsch, Tujetsch, Ti biala val – con loschs astga Tujetsch ussa, sin dils numerus, 

sazerdots dil Segner ch’ein vegni ord nossa cara val montagnarda. Ei dat veramein per-
detga della profunda religiusadat che regia aunc adina en nossa cara val Tujetsch. Sur 
G. Antoni Venzin ch’ei staus Caplon leu a Rueras sia entira veta ei stau igl emprem Sur 
Venzin de Selva che seregordel e lu pli tard Hans G. Venzin e lu aunc pli tard Sur Benedetg 
Venzin. Insuma il Venzins e Berthers meinen la rola prinzipala. La cara casa Berther a 
Dieni danunder che treis spirituals derivan, ha sigiramein ina speziala benedicziun e lu 

vegnen dus Sur Brugger e lu puspei Berthers de Rueras, fegls de Paul e G.Fidel Berther e 
forsa aunc auters pli giuvens.

In Sur Tumaisch Beer de Sedrun e Sur Gi. Giusep Beer era de Sedrun. Et ussa vegn 
il Rev. Sgr. Christian Monn solet fegl de G. Antoni e Maria Ludavina Monn-Beer mia 
cusrina.
Et ussa en quei moment lein nus purtar in treidubel Viva a nies sgr primiziant Chrsitian 
Monn
 «El vivi bein, El vivi flot, El vivi ditg. »

Einmal sagte mir ein alter Schweizer hier in St.Paul. = «Es lebt in jeder Schweizerbrust 
ein Furchtbahrer Durst, so dass gilt in diesem Augenblick gerade auf für mich, weil es 
sehr heiss ist.»
Pia cun cordials salids
Thomas, Bertha Behr e familias
sco era ils auters parents Rosa, Sep e O.Maria Caduff e familia

Brev 05

St. Paul, 29-1-1951
Miu car parent ed amitg e familia!
Essent che hai ussa calau de luvrar en fabrika e vivel ussa ensemen cun nossa feglia 
Onna e familia, hajel buna peda de scriver brevs. Mo jeu legiel era bugien brevs ord la 
cara patria. Entras la mort de mia cara Bertha ha ei dau ina gronda midada en bia graus. 
Primariamein ei quei stau ina greva frida per nus tuts, l’entira familia. Secundariamein 
sundel staus nezesitaus de schar parter igl entir tener casa denter ils affons. E la casa cun 
enzitgei tiara hai vendiu per plitost in bas prezi, mo de star persuls en ina casa vita era 
buca bien per mei. Cheu tier mia feglia sundel leds e cuntens, hajel adina enzitgei de far 
entuorn casa e quort. Els han ina vacca, de bia gaglina e entuorn 12 acras tiara. Uon 
havein in fetg ruch unviern, massas neiv e grondas ferdaglias che paran de continuar. 
Questa sera ha il radio anunziau 27 grads sut nul e en autras parts dil Nord tochen 35 – 40 
grads. Hai avon paucs dis legiu dellas horiblas disgrazias de lavinas en la Schwizera, Ita-
lia ed Austria. Loghens ami fetg bein enconischents sco Andermatt, Oberalpsee-Hotel, 
Obersaxen, Arosa, Zernez etr. Eral en gronda tema de legier trestas novas de lavinas ord 
nossa cara val Tujetsch. – Essent leu plirs, fetg prigulus logens de lavinas, sco il niev vitg 
de Selva, Rueras, Dieni. Mo speronza che il car Diu protegi nossa cara val de semigliontas 
disgrazias.

Ils fegls della familia Bass-Werth han, ton sco jeu hai udiu, stoviu ir el armada. Ei vesa 
ora mal per tut il mund entuorn, ujara e puspei ujara. Conferenzas de paisch ina suenter 
lautra e mai arivar tier in resultat.

Ils romontschs ein ualti sauns ton sco jeu sai. In Manetsch de Mustér che ha aunc en-
conaschiu miu bab ei 85 ons vegls. El cloma mei il Stiafen Beer. Nus vegnin ensemen tier 
las sesiuns della soziatad Svizera cheu a St. Paul cun entuorn 200 members ed in capital 
en cassa de varga 7000 dollars.

Sche jeu damondel ils romontschs, schi ei hagien novas della patria, la risposta ei adina 
la madema. Nus scrivin mai e survegnin era niginas novas.

Ed ussa mes cars, co va ei cun Vus tuts, ei fagies plischer, sche Ti G. Ant scrivesas ina 
liunga brev cun biaras novitats de nies car Tujetsch. Salidei tuts vischins leu ed ils far-
gliuns della O. Maria.

E restel cun biars cordials salids a Wus tuts
Wies parent Thomas Behr e familias

Spezials salids a miu cumpar Sighisbert e Maria, Maria Barbara e familia sco era la Sofia 
e familia.

Brev 06

St. Paul, 14-10-1951
Rev. Sgr. Christian Monn
Car parent ed amitg!
Adresseschal mia breveta a Rueras e sundel cheutras sigirs che Els vegnen en posses de 
mias lingias. Jeu gaudel fetg buna sanadat, Dieus seigi ludaus sco era tuts ils mes affons 
cun lur familias. Sundel ussa in tat de 20 beadis e beadias, neve, in bi number, che crescha 
ad in crescher. Aschia che, cul temps dat ei in gron diember Behrs a St. Paul e contuorn. 

Depi che mia cara duna Bertha, muma e tatta ei  ida per memia gleiti  vi en la per-
petnadat, vivel ensemen cun nossa feglia giuvna Anna in tec ordeifer il marcau sin ina 
pintga farma.

Hai avon in bien on calau de luvrar en fabrica. Mo cheu sundel adina pli u meins 
ocupaus cun empau lavur, suenter sco mias veglias forsas lubeschan.

Nus havein giu ina fetg quorta e bletscha stat, suenter in liung e criu unviern cun 
massas neiv e cuflas sco aunc mai. La pareta veseva ora bein la primavera, mo horentas 
draccas e plievia han lavagau bia fretgs.

Ei para che il tutpussent maun de Diu schmanatschi sur tutas naziuns digl univers. 
Ujaras, disturbis, Comunism, Straiks, malperinadats, fetg schliata morala, quels ein tuts 
factors che sforzen il car Diu de strufigiar ils pievels. E pertgei ils fegls dell’America ed 
autras tiaras ston bater en a Korea – sa aunc ussa nigin. – Auter che emplenir las buorsas 
dils Millionärs e Diplomats. E co ei vegn aunc a curdar ora sa mo In.

Desperas eis ei ver, ei vegn fatg bia bien en l’America, per la paisch, per la conversiun 
dell’entira Christgaunadat, per las Missiuns internas et externas, ectr. ectr.. Aschizun ei 
ina Cruschada en movament de rezitar il Sogn Rosary en las familias, mintga di, sur tut 
on per la paisch dil mund e per la conversiun della paupra Russia.

Pia san ins tutina aunc haver speronza che la liung desiderada paisch arrivi alla finala 
sin quei mund turbelau.

Salids a Lur cars gieniturs, augs ed ondas. Del ond Chresenzia hai schon daditg niginas 
novas. Was ist den loss mit Ihr.– ?
Pia concludel per quella gada cun ils megliers salids da Lur aug de cusarins.

Thomas Behr 2975 Western Ave. North
St. Paul 8 Minn. USA

Please pray for the repose of my Dear beloved wife Berther in Your prayers and holly 
Sacrifices of the Mass. My God bless You allways.

Brev 07

St. Paul, 7-12-1951
Rev. Sur Christian Monn,
Car parent, ed amitg,
Cun questa carta termetel ad Els ils pli sinzers auguris e salids per las proximas fiastas de 
Nadal e Daniev. Wegli il Divin Affon e Sia mumma benedir Els en tut lur far e demanar 
cun buna sanadat, paisch e contentienscha. Sinaquei ch’Els possien ademplir lur Sogntga 
clomada, sco spiritual e consecrau dil Segner.

Lur brev ha allegrau mei fetg e jeu smarvegliel buca tec, che la buna muma Ludovina 
hagi giu in tec marveglias sur il contegn. Salids e gratulaziuns a lur car gieniturs.
Ad interim aunc ina gada
cordials salids
Lur adina parent
Tomas Behr

Brev 08

St. Paul, 4-12-1952
Miu car parent ed amitg,
Mo in per plaids per exprimer mes ils pli cordials sentiments e salids sin las fiastas de 
Nadal e Daniev. Wegli il car Diu benedir Els rechamein en tut lur far e demanar.
Lur sinzer amitg e parent

Thomas Behr

Brev 09

St. Paul, Dezbr 24-52
Car Gion Antoni e familia,
Avon dus dis hai ritschiert Tia cara brev cun la tresta nova della mort de Tia cara duna, 
consorta e mumma Onna Maria. Cheutras exprimel a Wus tuts ils pli cordials sentiments 
de simpatia sur della memia anetga sperdita de Wossa cara muma e consorta. Vegli il car 
Diu conzeder ad Ella il perpeten ruaus. R.I.P.

Quei ei eben causas della divina providientscha, ils plans de Diu. E nus pauperas 
creatiras humanas, stuein en tuta humilitonza sutameter en la S. veglia de Diu. Perquei 
miu car Gion Antoni, hagies curascha vinavon e il car Diu e Nossa Dunna bandunan 
buca Tei e Tes contristai affons. Ti has silmains tuts affons carschi che san segidar sesez, 
ei fus mender, sche Ti havessas aunc affons pli pigns ne pigns dil tut. Jeu mez hai stoviu 
far atras semigliontas fridas en familia. La sperdita de mia cara Bertha avon 2 ½ on. 
La tragica mort de nies car fegl e frar Herman, ils 30 de Matg 1942. E puspei quest on 
ei nies fegl e frar Bruder Godfrey staus en prighel de veta leu giu el Monasteri South 
Carolina. Ina partida Bruders e Seminarists scudevan cun maschina ora sil feld. El era 
denter la maschina et il tractor vegnius tschafaus ded in rohr che va entuorn 100 gadas 
per secunda, tschafau il resti e El fus gleiti staus ina unfrenda della mort. Ins ha stoviu 
tigliar il resti daven dil tgerp che era ela schon tut blaus. Staus en letg in gron temps sut 
observaziun dil Docter. Ei era rut nigina ossa exept duas costas. E nus a casa havein saviu 
nuot dell’entira causa entochen che hai visitau El avon in meins. Ussa eis El puspei sauns 
e tafers, exept il dies ai aunc ualti fleivels. Desperas eis El cuntens e ventireivels en quei 
fetg stregn uorden religius.

Pia vesas Ti miu car, che las cruschs e miserias viagieschan da casa per casa, en la 
Schwizera sco en l’America, a St. Paul sco a Sedrun, mo ins astga mai emblidar, che quel 
che termeta las cruschs, El dat era la forza de purtar ellas.

Jeu gaudel adina buna sanadat sco era tuts mes affons e beadis, 22 en tut, dals quals, 
intons ein gleiti carschi e en paucs ons sundel lu forsa basat.

Ussa in per plaids sur della familia Gieriet. Seregordel aunc fetg bein che il tat Rest 
Antoni, Barbla Cathrina eran aunc ledigs. E il vegl Gieriet bab de Rest Antoni, pia tat 
de Rest Antoni ei staus mistral dil cumin della Cady. Era ha ei dau a Rueras in mistral 
Wenzin. El ha il bab de Duri e Giachen Antoni Wenzin, Tes augs. A Sedrun ha ei era dau 
ina gada in mistral Behr. Il bab de miu basat cul num Stiafen Behr era staus mistral de 
cumin. Suenter il mistral Gieriet, entuorn ils ano 1800 e tons, eis ei stau negins mistrals 
de cumin de Tujetsch pli, entochen nies present parent Wigieli Berther. Pia, quei ei mo ina 
pintga cronica dils mistrals de Tujetsch. Mes gieniturs savens raquintaven sur da veglias 
descendenzas e parentelas duront las liungas seras d’unviern. E miu bab il Stiafen Behr e 
il tat Jacumet. Els dus havevan savens liungs disquors sur de parentelas veglias, cura che 
nus eran affons en mises sil Tgom ed en Pardatsch, nua che tuts sesevan sper il fiug che 
barschava en la furnaischa cun in per tocs cuscha sisu. Nus treis frars Wigieli, Alfons e jeu 
mez, nus tedlavan cun gron interes sin quellas veglias reminiscensas che mavan anavos 
4 tochen 5 generaziuns.

En Tia brev has Ti menzionau biars, gie biars ons anavos, cura che jeu sunavel legras 
melodias giud il Tgom cun miu cornet. Jeu haveval grond tschafen de far quei, essent 
che jeu saveval che quasi l’entira vischnaunca udeva quellas legras melodias. Ina gada, 
ei era la sera avon il Sogn il Christ de Sedrun, che haveval sunau ina gronda uriala sper 
nossa tegia sil Tgom e lu cargau in buordi magnuc, tschagrun e pascheda e lu vegnius a 
casa bunamein da stgir. Wegnend da dem Gonda si, hai entupau la muma dils Bruners 
(veglia Stena) che podeva buca crer, che avon ina buna mesa ura, hagi ins aunc udiu il 
cornet giud il Tgom – ! Il cornet haveval lu era sut bratsch.

Miu car Gion Antoni, era menzioneschas Ti en Tia brev Tiu fegl, che ei sco ei para 
mentalmein malsauns. Cheu stoi menzionar a Ti enzitgei. Lai buca surprender tetez cun 
memia grondas encreschadetgnas ne cun seprender en memia fetg che Ti tez vegnies aunc 
malseuns. Quella malsogna ei el saun dellas familias Behr. Jeu mez hai stoviu ira a tras de 
quellas miserias in per gadas e endirau cheutras teriblamein. Ti sas bein avunda tgei jeu 
hai giu de sufrir cun quella malsogna che eral aunc ledigs e lu puspei suenter maridar. E 
Tiu car bab Gion Bistgaun ha giu pigliau in sturnetz, en paucs dis eis El staus ina bara. E 
Ti eras aunc in affon. Grad con vegls Ti eras sai jeu buca pli.

Pia miu car, ded oz naven vi jeu far ferventamein oraziun per Tei ed ils Tes cars che Ti 
spezialmein hagies la grazia cun agid de Diu de mantener la vertit de perseveronza. Mias 
cusarinas e familias ein tuts sauns. La Rosa et il Sep. Els prendan si lev e han endretg. La 
cusarina Onna Maria Caduff ha ina soleta feglia che ei ussa maridada e han era schon in 
affon. Il Sep Antoni Monn, miu vegl camerad de scola, vesal mintg domengia en nossa 
baselgia cun sia duna. Il fegl vegl stat cun Els, ils auters ein maridai. Ils affons dil Flurin ein 
tuts maridai e spatitschai per la tiara entuorn. La duna dil Plazi Hendry ei stada empau 
malseuna, ei ussa aber puspei pulit. Ella ei schon basata. Il Florentin Monn ei il meglier 
dils Monns, ha maridau ina de Sveden e vegnida catholica e ina fetg buna mumma, han 
treis affons carschi. Dal Luis Monn san ins pauc. El viva empau ordlunder de St. Paul. Co 
ei stat ad Anoka sas Ti forsa meglier che jeu, gie veramein ina buna familia. La Margheta 
ei pulit sauna, mo ei sefatga veglia e seprida en fetg per ils fegls, dus dils quals ein pli ditg 
stai a Korea. Il Martin Werth e John Bass, els ein umens luvrai giu e sco il John ha ina 

gada menzionau ami han il fegls pauc tschaffen de star sin la farma, fus veramein don. 
Hai pliras gadas motivau il Martin de visitar la patria, mo El sa buca propi sedicider. 

Ussa miu car, hai jeu scret de bia, hagies curascha e sefida sin il car Diu, Nossa Dunna e 
tuts ils Sogns. E, tutavia sepren buca en memia fetg, pertgei il seprender en caschunescha 
malsognas.
E restel cun ils pli sinzers salids ed auguris per in ventireivel niev on a Wus tuts.
Tiu parent ed amitg
Behr Thomas

Hai era termes ina carta de Nadal a tiu frar a Mexico.

Brev 10

St. Paul, ils 17 da december 1953
Rev. Sur Christian Monn,
Car parent ed amitg,
Avon paucs dis hai ritschiert brev de Lur mumma Ludavina cun las novas che Els seigien 
puspei arrivai en la cara patria e lu mes vitier in maletg de N.Dunna de Lourdes che ha 
fatg ami gron plischer.

E sco ei vesa ora, ston Els adina gidar ora tscheu e leu autras Farias e sco la mumma 
scriva fan Els quei bugien, essend che quei vala sco Ferias.

Jeu gaudel adina buna sanadat sco era mes affons e familias. Sche els van ina gada en 
Tujetsch han Els chischun de veser nies fotho dell’entira familia, priu giu igl Uost vergau.
Pia cun ils pli sinzers auguris sin las proximas fiastas. Wegli il car Diu benedir Els en tut 
Lur far e demanar. Lur sinzer en carezia
Thomas Behr

Brev 11

St. Paul, ils 27 d’Uost 1954
Cara cusarina e familia!
Sundel en grondas marveglias nua che Wies Sur fegl Christian sesanfla da present – ? Hai 
scret ad El ina brev e adressau el Collegi a Schwitz e suenter quasi dus meins ei la brev 
vegnida anavos.

Pia fai aschi bien e termetta Sia adressa ami, sinaquei ch’Jeu  sapi scriver ad El. Era 
l’Adressa della Chresenzia havessel bugien. Il Sep (Pepi) ha detg ch’il fegl della Chresenzia 
ed in fegl dil Wigeli seigi si el Nord America, – era ad Els vegnessel a scriver, sche jeu haves 
l’adressa. La Chresenzia ei halt mai stada in amitga de bia scriver. Jeu hai adina carezau 
Ella sco mia atgna sora e perquei havessel bugien novas dad Ella, silmeins mintgaton.

A Dieni ein pia nigins (Hitz) pli –. Remarcabel, co ei sa semidar en ina familia en in 
aschi quort temps.

Salids al Sep Martin e familia, sco era salids al Giachen Giusep e familia, spezialmein 
a Sias giufnas feglias, flotas matauns de Tujetsch. E co va ei cun quella cara pigntgeta 
leu, feglia de G. Giusep. Nus, mia cara Bertha e jeu havein giu in spezial plischer cun 
quella pigntga, cura che havein visitau la patria ano 1947. Il Pepi e Martin Werth ein 
schon pliras jamnas anavos dell’Europa cun da tutas uisas novitats. Hai grad clumau si 
la Rosa per Tellephon. 

Il Flurin Monn e Sia duna ein arrivai avon duas jamnas ha la Rosa detg. Nus essen 
tuts sauns, giuvens e vegls, sundel ussa – Tatt de 26 beadis, bein ina biala roscha, ed ei 
glei aunc nuota finiu. La Maria cun 42 ons ha giu ina popa igl Avrel. E l’ Anna vegn era 
puspei cun in – zacu – plaunsiu.

Gie, Gie, – sche il Num – Behr – semultiplichescha vinavon aschi rapidamein, sche 
en 15 – 20 ons eis ei  massa Behrs el America –! Mo, jeu fetschel adina ferventa oraziun 
per nos cars affons e familias che tuts possein far la veglia de Diu e contonscher la veta 
perpetna. En quella intenziun fetschel adina ferventa oraziun per Els tuts.
La Rosa e Sep laien salidar Tei fetg. Salida tuts Tes fargliuns cordialmein sco era l’Onna 
Maria de Gonda e familia.

Pia, cun  ils pli cordials salids restel Wies adina carezont cusarin
Tumaisch Behr

Brev 12

St. Paul, Dez. 4 – 1954
Mes cars parents,
Cun paucs plaids termetel a Wus ils pli sinzers auguris sin las proximas fiastas de Nadal 
e Daniev.
Wegli il car Diu benedir Wus abundontamein en tut Wies far e demanar. Oz vegnel era a 
termeter ina Carta a Wies Ven. Sur Fegl Christian a Schwitz. Era alla Chresenzia hai oz 
termess ina Carta, sco aunc autras a mes cars parents de Tujetsch.

Spezials salids alla Familia dil Giusep Behr-Berther ed a quella pigntga leu, vid la 
qualla jeu patratgel fetg savens.
Sco ei para ei Ella fetg inteligenta, sche gie pigntga.
Dieus benedeschi Wus tuts.

Giavischel a Wus tuts ventireivlas fiastas de Nadal e Daniev e la benedicziun de surengiu

Wies cusarin
Tumaisch Behr

Sep Antoni Gamboni (1875–1949) emigraus 1903 e 1923

Il Gamboni Sep Antoni (1875–1949) da Se-
drun, burgheis dalla Val Calanca, ei emigraus 
ils 28 da november 1903 cul bastiment La 
Touraine naven da Le Havre. Igl onn 1904, 
ils 6 d’october, ei sia dunna Mengia Gambo-
ni-Solèr (1874–1906) suandada. Buca ditg sa 
ella guder il niev ambient e la nova patria. 
Ella ei morta ils 12 d’avrel 1906. Els vevan 
giu in baret igl onn 1902.

Igl onn 1905 lavura Sep Antoni sco Dai-
ryman, hanletg cun latgiras, ed igl onn 1910 
vegn sia occupaziun registrada sco Mail Car-
rier, portabrevs.

Il Sep Antoni ei returnaus ed ha maridau 1913 la Barla Catrina Schmidt 
(1885–1972) da Cavorgia. La Barla Catrina ei la feglia da Gion Antoni Schmidt 
(1846–1933) e Barbara Catrina Benedicta Berther (1844– ). Da ses tschun af-
fons, dus buobs e treis buobas, ein duas feglias serendidas ell’America. Sper la 
Barla aunc la Maria Giuseppa (1881–1934) che veva maridau il Vigeli Monn 
(1880–1936) Tiuter da Surrein. Mira pagina 781.

Il Sep Antoni pren danovamein la decisiun da serender ell’America e da-
monda la vischnaunca per in sustegn finanzial. En quei connex sevolvan las 
autoritads tiegl Uffeci federal d’emigraziun a Berna. Cun brev dils 7 da zer-
cladur 1923 retscheivan els entginas informaziuns: 

Naven dils 1.7.1922 entochen ils 30.6.1923 san mo 3752 persunas naschidas 
en Svizra emigrar els Stadis Uni. Il contingent seigi gia duvraus si entochen il 
fenadur e pér igl uost e settember seigi pusseivel da retscheiver il visum. La 
vischnaunca astgi buca sustener emigrants ed era la Confederaziun detti negin 
sustegn finanzial. Persunas senza lavur e che survegniein leuen lavur, obtegnien 

in sustegn. Ei seigi da pagar ina taglia dad 8 
dollars e mintgin stoppi ver a New York 100.– 
frs. ed il bigliet per ir el liug da destinaziun. Ils 
cuosts muntien per Basel – New York 103 dol-
lars e pil tren da New York a St.Paul 45 dollars. 
Il meglier seigi da pretender ord ils Stadis Uni in 
affidavit, ina declaronza da garanzia, che zatgi 
prendi si el e gidi ad encurir lavur.

Il settember 1923 ein els serendi ell’America. 
Il Sep Antoni veva gia ses 48 onns ed ei sto 
esser che sia emprema secasada ell’America 
veva tuttina perschuadiu el ed el ha per la se-
cunda gada ughegiau il pass sulla mar e quei 
quella gada cun aunc siat affons. Carteivel ha 

Sep Antoni e sia dunna Monica

La casa dils Gambonis a 
Pardomat Dado

el viu per el e sia dunna e lur affons in meglier avegnir. Quei ei lu era seve-
rificau! La famiglia arriva ils 2 da settember 1923 a New York sil bastiment 
Belgenland ch’ei partius naven da Cherbourg en Frontscha.
Ils affons: 
– Anton Fidel (1916)
– Benedicta (1918)
– Barla Catrina (1919) 
– Giusep (1920)
– Emanuel (1920)
– Gion Felici (1921)
– Theodosi (1922)

A Sedrun habitava el la casa sisum il vitg Sedrun, 
Via Spinatscha nr. 9 . Quella casa veva el retschiert 
ord ierta da siu bab Giusep Antoni Gamboni (1829–
1896). Il frar Giusep Fidel Gamboni (1866–1945) 
ed el vevan tratg la sort ed ei veva tuccau la casa al 
Sep Antoni. 

Sco gia sura menziunau ein ils Gambonis deri-
vonts dalla Val Calanca, dad Augio. Ozildi ei la pintga cuminonza Augio 
integrada ella vischnaunca da Rossa. Il Cristian Giusep Gamboni ei secasaus 
a Pardomat Dado sin territori dalla vischnaunca da Sumvitg. El ha maridau la 
Maria Margareta Decurtins. Il sulet fegl ord quella letg, il Fidel Antoni Mudest 
Gamboni (1802–1871), ha maridau la Maria Catrina Schmed (1798–1857) 
ed ei secasaus en Tujetsch. Ils Gambonis portan en lur historia da famiglia la 
tradiziun d’ir pil sontg Ieli a Cuera e reparter quel ellas pleivs catolicas dalla 
Surselva.

Avon che serender ell’America venda il Sep Antoni sia casa a sia cusrina 
Onna Maria Venzin-Gamboni (1899–1990). La bagascha vegn pachetada sin 
in carr ed il cavagl meina els sul Pass Alpsu a Caschinutta sil tren.

Davart l’arrivada ell’America scriva il Tumaisch Beer (1877–1966) ils 30 
da settember 1923 en ina brev scretta en Tujetsch: Il Gamboni ei arrivaus 
avon circa 3 jamnas cun sia numerusa famiglia. Hai viu el ed ella la dumengia 
vargada tier il Sep (Monn) e Rosa. Els han buca saviu star ditg tier lur quinau 
Solèr muort munconza da plaz. Grad ussa ein ei tier il Sep e la Rosa, leu han ei 
plitost plaz. El ha aunc negina occupaziun stabla, ha gidau ils ins ed ils auters 
Romontschs a far en il «corn»  (terc).

Tier l’arrivada a New York vevan dus affons la scarlata e l’autoritad 
d’emigraziun leva metter sut quaratena ils dus pigns. La mumma Barla Catri-
na hagi protestau vehementamein e cuntonschiu il saver cuntinuar il viadi. Els 
arrivan a Minnesota ed ils dus affons, il Tony e la Benedicta, san star pli ditg 
tier il Sep e la Rosa Monn e quei aschiditg sco els ein stai sauns e taffers. La 
famiglia ei serendida a Withrow en Minnesota. Sep Antoni daventa pli tard 
in emploiau d’ina cascharia e furneva il latg da casa tier casa. Il fegl Tony 
daventa farmer.

Dil temps ch’els habitavan a Hugo, Minnesota crescha la famiglia aunc per 
dus affons, la Rosa ed il Martin.

Igl onn 1938 scriva il Plazi Hendry: In di hai jeu viu il Sep Antoni Gamboni 
e sia dunna. Els fan nuot e fan meglier che jeu, sai schon!

Il Martin Werth scriva 1949: Avon in per uras havein nus retschiert in te-
lefon ch’il Gamboni pign seigi morts. Damaun havein pia dad ir a satrar in 
Romontsch. Quel sto esser ualti vegls, 74 onns, ed el ruaussi en pasch. Els 
stevan circa vegn miglias egl ost da nus. Silmeins inaga ad onn vegnevan ei a 
visitar nus, sco nus era els. Ils affons ein quasi tuts maridai.

1934 – brev 01
La brev ei deplorablamein buca cumpleta, ei maunca l’interessanta introduc-
ziun. Ella ei adressada al frar a Sedrun, il Giusep Fidel Gamboni-Monn (1866–
1945). Aschia cuntinuescha la brev: . . .15 dollars il meins. El vegn a manegiar, 
ch’il fegl fadigi 15 dollars il meins. Ti dias ch’el, il Gion Fidel (1916– ), vessi 
stuiu far recrut, sch’el fussi staus leu. El ei mo schotg onns vegls. Ils auters 
affons ston aunc ir a scola e quella entscheiva ils 6 da settember e cuoza en-
tochen igl 1. da zercladur.

Sep Antoni e Barla ell’America

Il Sep Antoni
Fegl Giusep,  il bab e la mumma ed
il fegl Emanuel

Car frar, ti damondas mei tgei far cun ils daners che vegnan digl aug Ge-
nard. Jeu sai dir, sch’ei fuss aunc il medem sco la primavera, lu survegness jeu 
dapli daners americans da tarmetter en igl atun. Denton vegnis vus ad anflar 
ora co la valeta dil franc e dollar ei. Ei lavuran fetg per alzar il dollar. Vai grad 
retschiert cun posta da miezdi la copia dil testament fatgs entras il consulat 
svizzer. Emprova da survegnir ton sco pusseivel, pertgei nus, omisdus, savein 
duvrar malamein.
Dapresent essan nus sauns e sperein era da vus tuts il medem. Novitads sai jeu 
pauc auter, che tut ha da far detgavunda da vegnir atras. Tut che selamenta 
ch’ei stoppien far si cun ried deivets e ch’ei seigi buca pusseivel da vegnir ora 
senza.
Car frar, jeu stoi calar cun mias lamentaschuns, las uras van ed ei vegn da 
mulscher nossas 35 cauras. Cun mellis salids da nus tuts segna il frar
Joseph A. Gamboni

1934 – brev 02
La suandonta brev deriva da Withe Bear ed ei adressada al frar Sep Fidel (1866–
1945) a Sedrun. Suenter liung temps che nus havein neginas novas in da l’auter vi 
jeu tuttina prender peda e scriver co ei va cheu cun nus. Nus essan dapresent tuts 
sauns deno jeu. Jeu sun staus malsauns dus meins e saviu far pauc. Jeu hai giu 
reumatissems el dies e quei sas ti schon con bein ei fa tiel stuer luvrar. 

Sep Antoni Gamboni, dunna Barla Catrina Schmidt cun lur nov affons

Nus essan paupra glieud, sch’ei semida buca prest. Nus savein strusch far 
il da viver tiel luvrar ch’ins bunamein sloppa. Vus saveis schon tgei lavur ch’ei 
dat da perver e schubergiar 51 armaul cun 5 cavals ed in temps 10 – 18 va-
dials d’engarschar. Ussa havein nus aunc tschun. Ei pagan pauc e ston esser 
fetg bials ch’ei portien 5 – 6 raps il fun per peisa viva. Vaccas pagan era pauc. 
Il patrun ha vendiu treis avon duas jamnas e purtau han ellas ensemen 55 dol-
lars. Duas eran grondas e bein en stan. Ussa, sch’ei fa aura, sche vegn ei d’arar 
e trer grascha ch’ins sloppa e per nuot. Oz havein neiv e bletsch e tarladiu 
per Pastgas. Nus havein finiu il fein e stuein cumprar e quei tegn cauld. Per 
tons tiers drova ei ina tschuncheisma per di e quei stuein era pagar, miez nus, 
tiel luvrar per nuot. Nus havein miez quei che vegn en per latg e vadials. Nus 
mulschin 30 vaccas, mo ellas fan buca grad bien. Nus havein tiara avunda, 
mo igl ei stau dus onns memia schetg e barschau ora las ragischs ch’ei po buca 
crescher ed aschia era pauc pavel pils tiers e mulschiu pauc. Il latg paga era 
pauc: 1.30 per 100 funs, ano 1925, 1926 e 1927 pagava il latg 3 dollars per 
100 funs ed igl onn vargau mo 80 raps. Sas mirar tgei differenza. 

Uss vul il guvernament metter si tschun raps taglia il fun per groma. Tgisa 
co quei va? Ils purs ston tuts empaglia, sch’ei semida buc. Luvrers eis ei biars 
senza lavur. Tiu figliol Balzart ei staus treis onns senza lavur ed ha era famiglia. 
Quei ei buc spass. Jeu lessel che jeu fuss leu, sche mender fuss ei buc! Ils buobs 
savessen era far enzatgei, mo vegnir ano savess jeu buc, pertgei ch’ei maunca 
ils raps. Havess jeu ton, sche patertgass jeu da vegnir ano. 

Oz vai jeu udiu ina novitad che plai pauc. Japan e Russia hagien scarponza 
in cun l’auter ed ei detti forsa uiara. L’America seigi denteren e tegni cun la 
Russia e Japan vegli in toc tiara, tiara dall’America, las Filipinas. Lu fuss ei 
per nus meglier d’esser leu, pertgei nus havein buc ils pupials americans ed ei 
gidassen buca nus e lu stuessen nus murir dalla fom. Il president temi schon 
empau. El laschi baghiar in grond bastiment d’uiara che cuosti milliuns. Era 
la China havess mustgas dall’America e quei fuss lu pulit, neve. Plaunsiu dat 
ei schon enzatgei, u uiara ni revoluziun, aschia sa ei buc ir ditg, cu igl ei ditg 
stigau e ditg fatg, rumpa ei ora. 

Ti has scret enzatgei sur dils artavels digl aug Paul che ein a Ohio. Jeu vai 
scret treis ga e survegniu novas d’ina feglia d’ina feglia d’aug Tumaisch e lez-
za scriva che la mumma seigi maridada in onn suenter che jeu seigi staus leu 
tier els ed ella seigi era pinada da maridar cun in giuven persul senza bab e 
mumma. Quei ei uss quel che ha scret al Sialm. Suenter vai jeu mai survegniu 
risposta pli. 
Uss vi jeu calar cun miu malscriver e cun mias ranglas. Salida tes affons e 
famiglias e di che jeu hagi strusch peda da scriver e bugen scrivel era buc. Jeu 
vesel fetg mal e senza spieghel sai jeu far nuot pli. Era la dunna sto ver spieghel 
ed ei aunc mender che jeu.
Pia buc per mal e mellis salids a vus tuts leu e spitgein risposta era da vus.
Segna tiu frar
Joseph A. Gamboni

1934, il november – brev 03
La brev ei scretta naven da Withrow, Minnesota. Stimau nevs, consorta, frar 
e Rest. Jeu vi dar risposta sin tia beinvegnida brev ch’ei arrivada ils 2 da no-
vember. Ei fuss stau memia cuort temps per esser leu, sche nus havessen du-
vrau aschiditg sco la brev e nus fussen stai memia tard sin la fiasta da nozzas. 
En num da tuts augurel a vus buna ventira, benedicziun e pasch cun Diu en 
vies niev stan. Ils 8 da november 1934 ha il nevs Giachen Giusep Gamboni 
(1904–1971) maridau la Barbara Catrina Valier (1906–1976).

En cuort mein nus puspei vi en in niev onn. Tuts che auguran in a l’auter 
in bien niev onn. Era nus vulein augurar a vus tuts ensemen legreivlas fiastas 
da Nadal e Daniev, ventira, pasch e benedicziun e che nus pudeien aunc var-
ghentar biars dis ed onns en sanadad e quei vegli Dieus. Havessen nus forsa 
offendiu vus inaga ni l’autra, sche rughein nus vus tuts per perdun. 

Dapresent essan nus tuts sauns e sperein da vus il semegliont. Gest ussa ha-
vein nus dabia neiv e ferdaglia. En nuegl havein nus da far pauc. Nus havein 
mo in piertg e curonta gaglinas e quei ei memia bia, pertgei ch’igl ei memia car 
da cumprar. Jeu vi dar ina semeglia co ei ston pagar cheu. 2000 funs strom cuo- 
stan 12 dollars ni 60.– frs. Onn savevan nus cumprar bien fein per quei prezi 
ed uss survegn ins strusch pli fein. Ils farmers ston vender giu tut quei ch’ei san, 
pertgei ch’ei han nuot da perver, oravontut leu nua ch’ei ha barschau la stad. 
Ils tiers pagan era nuot, aschia ch’ei vegnan buca pli da pagar ils deivets. Jeu 
hai dubitau ch’ei mondi aschia e perquei sun buca ius en il contract che nies 
signur leva far cun mei. Il perver tons tiers ed haver negin fein ei nuota spass. 
Nus fussen i en deivets che jeu vess mai pudiu vegnir libers. Atun ha ei fatg in 
fetg bletsch ed aschia savein forsa haver in pulit onn 1935.

President Franklin D. Roosevelt dat ora milliuns per meins als farmers e 
per las famiglias senza lavur. Dils farmers ha el schau cumprar giu massa tiers 
e pagau 10–15 dollars il tgau, dapli che sch’ei vegnevan vendi sin fieras, sco 
vus scheis leu. Animals che vegnevan vendi aschia, vegnevan controllai dil sal-
var vadi ni autras malsognas, sco better vadi ni auter, dano per il trer anavos. 
Quels ston immediat vegnir mazzai e sin quels tiers sto era il farmer spiarder 
inton. Ils auters animals ch’ei anflan cun autras malsognas, vegnan era mazzai 
e la carn lu dada per nuot empau per liug a famiglias che han buca lavur ni 
ch’ein basignusas. Era jeu hai survegniu flotta carn vacca, duas ga 30 funs per 
ga. Quei vegn era fatg per ch’ils prezis creschien empau ed ils farmers sappien 
vender per pli aults prezis lur tiers e per sminuir il diember e per ch’ei detti pli 
sauns tiers en tut ils Stadis Uni.

Famiglias che han buca lavur survegnan agid dil guvernament. Il tgau dalla 
famiglia sto denton luvrar da tuttas sorts lavur ch’ei vegn dau ad el ed el sur-
vegn 55 cents per ura. Otg uras a di porta 4 dollars e 40 cents per di. Els san 
cumprar tgei ch’ei vulan, mo ei ston ver la lubientscha digl uffeci d’agid e lez 
paga persuenter e lai luvrar vid lavurs publicas. Quei ei empau sco tier vus leu 
las lavurs cuminas da vischnaunca ni cantun. Quei vegn lu pagau a quels che 
han buca lavur ed aschia han ei lavur e da magliar.

Ussa cun l’entschatta december vevel era buca lavur e vai era survegniu. 
Jeu survegnel tenor ils affons 70 dollars il meins e lavurel sin via. Jeu hai da 
metter chis ni sablun fetg gries. Jeu hai gest survegniu 16 dollars e 50 cents 
per quater dis. Quater dis per jamna lavurel jeu. Mintga jamna vegn enzatgi 
che mira sils affons ch’ei hagien avunda da magliar e pulit resti per igl unviern. 
Quei fan ei per mirar ch’il bab beibi buca vi ils daners e laschi pitir a casa ils 
affons. Era ils farmers san cumprar aschia strom e frina e lu luvrar giu cun lur 
cavals. Mo quei ei carischia, denton ei ston tuttina far, pertgei pil latg pagan 
ei aunc pauc als farmers.

Uss vi jeu calar cun miu malscriver ed augurein aunc inaga a tuts tut bien 
per las fiastas da Nadal e Daniev e spetgein era puspei novas da vus.

1936 – brev 04
Carissim frar e vus tuts! Aunc in pign tempset e nus celebrein puspei Nadal e 
Daniev. Nus vegnin puspei in onn pli vegls e pli datier dalla mort. Tgi sa sche 
nus savein augurar l’auter onn? Mo Dieus sa quei. Nus augurein cun bien cor 
a vus tuts legreivlas fiastas da Nadal e Daniev, pasch, ventira, liunga veta en 
buna sanadad. Benedicziun vegli il buntadeivel Diu dar a nus tuts!

Car frar. Nus savein dar a vus part che nus seigien dapresent tuts en bien 
stan da sanadad e sperein era che vus tuts seigies il semegliont. Nos affons ein 
tuts, priu ora la Benedicta, stai oz a casa a gentar e vein giu endamen che nus 
stueien scriver ora ell’Europa, sche nus lein vegnir ad uras cun nossas brevs. 

Tus che vulan far salidar vus aug Fidel ed augurar « hepi Meri Crisma e 
hepi nu jer ad Everi bodi ». Legreivel Nadal e legreivel niev onn a tuts vus leu.

Benedicta lavura tier muniessas en ina casa d’orfans, tut mo buobs ed en-
tuorn 200. Ella ei en cuschina e gida a cuschinar e lavar giu la vischala. Ella 
ei fetg cuntenza, mo ha stregn duront cuschinar. Avon entgin temps eis ella 
stada madretscha d’in buob ch’era buc battegiaus e siu bab ha vuliu ch’el vegni 
battegiaus. La mumma ei morta e siu bab ha mess igl affon en quei institut e 
schau battegiar el. Il bab ei, sco savein, buca catolics. Benedicta sa vegnir a 
casa in di per meins. Ella vegn mintgaga la sera suenter sia lavur ed aschia 
sa ella star pli ditg. Mo ella ei buna e va ora pauc. Ella va si en combra e 
dorma.

Il Fidel empren grad uss il mistregn da meister. Jeu vai tschintschau cun il 
meister e lez ei fetg cuntents cun el e dat 35 cents per ura ad el pagaglia. El 
vagi buns duns. Mo jeu stoi era metter vitier che sch’el mass buc ora cun sia 
biala franzosa schi bia e spargnass ils raps, lu fuss el bia meglier. El ei in fetg 
bien luvrer e sa era luvrar.

Barbara ei era fumitgasa e vegn a casa a maner. Mo ella sto luvrar memia 
liung temps. Las sondas sera sto ella star magari tochen las 4 dalla damaun si 
per la platta da fiug e la dumengia sto ella ir da miezdi tochen las 9 – 10 dalla 
sera. Ella lavura en in restaurant, nua ch’ei han era ina halla da saltar e cheu 
ei tudi enzatgi che ha fom.

Ils dus schumellins lavuran uonn tier farmers ed igl Emanuel ha 15 dollars 
e Joseph ha 10 dollars per meins igl unviern. Ei fan fetg bien cun nus vegls e 

dattan tut quei ch’ei san. Emanuel ha cumprau in piertg e lai mazzar. El porta 
lu tier nus el. El peisi, manegia el, 250 funs. Ils pors ein cars uonn. Diesch 
dollars il 100 funs, quei ei in bien biemaun per nus.

Il Gion Felici ei aunc adina cun siu vegl patrun, uss 2½ onn. Igl ei in farmer 
ed el sto gidar en stalla a mulscher e va a scola. El ha aunc buca pagaglia, mo 
il resti e spisa. Sin primavera stoppi il patrun era dar pagaglia. Ils treis auters 
ein a casa e van a scola. Il Teodosius di grad che jeu dueigi dir ad aug Fidel 
da salidar sia madretscha e ch’el seigi uss « altar boj », vul dir ch’el surveschi 
messa. Tscheu han ei buc mo dus ni quater sco leu. Els ein dudisch cun rassa 
da messa. La fin da quella brev maunca.

1937– brev 05 
Quella brev deriva da Hugo, Minnesota. Carissim frar e vus tuts! Igl onn 1937 
ei sin via en cuort da bandunar nus tuts ed in niev onn pren sia entschatta. 
Sin quella scumiada tut che selegra e augurescha in a l’auter tut bien. Era nus 
tuts augurein a vus tuts legreivlas fiastas, in bien niev onn, liunga veta, buna 
ventira e sanadad, pasch e ventira sin quest mund e sin l’auter mund. Nus 
giavischein a vus tuts il sogn parvis.

Car frar, era nus dus mein onn per onn encunter la perpetnadad che sa a 
nus s’approximar mintga di. Tgisa sche nus savein aunc augurar in l’auter in 
auter onn las bialas fiastas da Nadal e Daniev. Lein haver speronza che Dieus 
meini tut en bein e detti a nus la grazia che pudeien seveser leu si el sogn parvis. 
Quei ei il miu pli grond giavisch.  

Jeu e la dunna essan tscheu per quellas fiastas tut persuls cun nos pigns e 
savein ir negliu tier da nos parents – oh, quei ei grev. Oz havein nossas feglias 
cun nus, la Benedicta (1918–2004) e la Barla (1919–2002). Mo la Benedicta 
sto ir da miezdi tier sias muniessas e turnar a cuschinar per ses 150 affons e 
soras e per in meins sa ella buc vegnir a casa.

Barbara ei grad ussa senza plazza. Ella va el marcau tier sia veglia patruna 
e lezza mira per ina plazza per ella. Ils dus schumellins lavuran omisdus e fan 
pulit. Ei han bugen els. Els ein pli gronds che jeu. Il Manuel (1920–1983) la-
vura en in restaurant. El sto far cumissiuns, mazzar gaglinas e far da quei. El 
ha in dollar a di. Il Giusep (1920–2003) lavura aunc per siu vegl farmer per 
35 cts a di igl unviern, la stad ha el giu 25 dollars il meins. 

Il Fidel (1916–1998) ha buna paga, 75 dollars, mo sto pagar mintga meins 
per siu accident ch’el ha giu questa stad cun siu agen patrun. El ha smaccau la 
maschina dil patrun e la sia era per buca vegnir en in aunc pli grond accident 
cun maschinas plein glieud. Aschia ha el smaccau maschinas vitas che stevan 
d’in maun dalla via. El ei mitschaus cun setagliar il tgau e quei tut per cuolpa 
d’ir memia dabot ed ils freins han buca teniu spert avunda.

Ils auters quater van a scola. Quei ein il Gion Felici (1921–1973), il Theo-
dosi (1922–2000), la Rosa Monica (1924–2007) ed il Martin (1925–1996). 
Jeu lavurel aunc adina per « Onchel Sam », pil stadi, jeu mettel « grevel » sin 
las vias. Quei ei era buc cauld uss igl unviern cun sut nul. Ei ha aunc biars 

mellis che han buca lavur. Ils prezis van si e tut il viver ei aschi cars. Nus essan 
dapresent tuts sauns e sperein era da vus il medem.

Havein legiu cun grond « supreis » dalla mort dil Rest Flurin Monn (1859–
1937), frar dalla dunna dil Fidel. Novitads dils Romontschs sai jeu neginas, 
auter che tut ha da far avunda per tener siu fatg, pertgei ch’ils biars farmers 
piardan siu fatg. Ei han stuiu ver agid dallas bancas ed ussa ston ei turnar e 
san buc. Jeu sai, biars ston schar ir tut.

Oz havein in bi di cun sulegl. Jeu sai pauc tgei scriver pli e vi calar cun miu 
malscriver. Augurein en num dalla famiglia aunc inaga in legreivel bien niev 
onn, pasch, ventira, sanadad sin quest mund e sin l’auter il sogn parvis. Amen.

Cun mellis salids a vus tuts segna tiu frar
Joseph Antoni Gamboni
NB. Vai aunc mai retschiert novas da Zaria, in special salid ed auguris da 

Teodosius, siu figliol. El vegn a tarmetter siu purtret ad ella cura ch’el ha in.
In grond engraziament pil cudisch. Niessegner benedeschi!

In recept screts dalla 
Barla Catrina Gamboni-Schmidt

Barla Catrina

Creflis da nusch da cocos 
ed aveina
1 scadiola zucher brin 
1 scadiola zucher alv
1 scadiola grass 
2 ovs sbatti
1 ½ scadiola frina
¾ scadiola nuschs da cocos
1 tschadun da tè sal
1 tschadun da tè soda
3 scadiolas frina aveina
1 scadiola nuschs manizzadas
Mischedar grass, zucher ed ovs. 
Dar vitier ieli, frina, sal e soda to-
chen che la mischeida ei rara. Lu 
metter tier frina d’aveina, nuschs 
da cocos e nuschs manizzadas. 
Formar pigns bals e formar cun 
glas ni savetscha. 
Cuer cun 350 grads el fuorn.

Crap fossa dils Gambonis

Genealogia Gamboni
Giusep Antoni Gamboni (1829–1896) oo Maria Ursula Jacomet (1838–1879)
Affons: 
Maria Catrina Elisabeth sora Zaccaria Gamboni (1864–1902)
Giusep Fidel Gamboni (1866–1945) oo Maria Marghetta Monn (1864–1904)
Affons: 
Giusep Gamboni (1898–1898)
Onna Maria Gamboni (1899–1990) oo Tumaisch Venzin (1896–1966)
Zacharia Gamboni (1900–2001) oo Placi Jacomet (1896–1975)
Margareta Gamboni (1902– ) oo Aluis Maissen (1895– ) 
Giachen G. Gamboni (1904–1971) oo Barla Cat. Valier (1906–1976)

Maurus Giusep Gamboni (1869–1872)

Giusep Antoni Gamboni (1871–1872)

Maria Genoveva Gamboni (1873–1874)

Giusep Antoni Gamboni (1875–1949) oo Maria Monica Solèr (1874–1906)
Affon: Infans Gamboni (1902)

secunda dunna: oo Barla Catrina Schmidt (1885–1972)
Affons:
Anton Fidel Gamboni (1916–1998) oo Rosalie Stella Letourneau (1916–2008
Benedicta Gamboni (1918–2004) oo Theodore William Wetterlin (1919–1978)
Barla Catrina Gamboni (1919–2002) oo Bryon Edward Pope (1916–2006)
Giusep Gamboni (1920–2003) oo Marvella Joan Barett (1927)
Emanuel Gamboni (1920–1983) oo Marilyn Martha Stites (1926–2006)
Gion Felici Gamboni (1921–1973) oo Patricia June Martin (1927–2001)
Theodosi Lawrence Gamboni (1922–2000) oo Lorraine Virginia Bousquet (1925–2001)
Rose Monica Gamboni (1924–2007) oo Melvin Joseph Marrier (1921–1973) 
  oo Bernard Alexander Pepin (1923–1988) 
  oo Charles Edward Sibley (1923–1988)
Martin Gamboni (1925–1996) oo Ellen Marie Fitzgerald (1930–2007)

Las tschun brevs dil Sep Antoni Gamboni

Brev 01

1934
. . . 15 $ il meins. Ti metas che el vesi stoviu far recrut sch’el fusi staus leu. El ei mo 18 
onns vegls. Ils auters affons ston eung tuts ir a scolla, che entscheiva ils 6 de Setember 
tochen 1 Zercl.

Car Frar, ti damondas mei tgei far cun ils daners che vegnen da Auc Genart. Jeu sai 
dir, mo sche ei fus eung il medem sco la primavera, survignes en bia dapli en daners 
Americans de termeter datun, denton vegnis Vus a enflar ora tgei ei valeta il fr ni il dolar. 
Ei lavuren ferm per alzar il Dolar. Vai grad ritschiert la copia dil testamen fatgs entras il 
consulate Svizerland, posta de miezdi.

Emprova de survignir ton sco puseivel ei, nus omisdus savein duvrar mallamein. Nus 
esen da present tuts seuns e sperein era da Vus tuts il madem. Novitats sai pauc auter, 
che tut ha de far avunda de vignir atras, tut che lamenta e el stopien far si deivets cun riet 
che ei segi buc puseivel de vignir ora sut.
Car frar, stoi calar cun mias lamentaschuns, las uras van e ei vegn de mulscher nosas 35 
cauras. Cun melis salits da nus tuts.
Segna tiu frar
Joseph A. Gamboni
metel cheu la adresa corect sco ei sto eser.

Brev 02

Withe Bear Lake, April 1 1934
Car Frar e Vus tuts!
Suenter liung temps che havein niginas novas in da lauter vi tutina prender peda e scriver 
co ei va cun nus tscheu. Nus essen da present tuts seuns deno jeu, jeu sun staus 2 meins 
e saviu far pauc, rematisims el dies e cuei sas schon con bein ei fa tier stuer luvrar. Nus 
essen paura glieut sche ei semida buc, prest savein strusch far il viver tier luvrar chin slopa 
bunamein. Vus saveis schon tgei lavur ei dat mo perver e schubergiar 51 armaul cun 5 
cavals e in temps 10 – 18 vadials de engarschar. Usa havein 5 eung e pagen pauc e ston 
eser fetg bials che ei portien 5 – 6 raps il fun peisa viva. Vacas pagan era pauc, il patrun 
ha vendiu 3 avon 2 jamnas e purtau 55 Dolars tutas, 2 eran grondas e bein en stan. Usa 
schei fa aura sche vegn ei de arar, trer grascha chin slopa per nuot, oz havein neiv e bletsch 
e terladiu per Pastgas. Nus havein finiu il fein, stovein cumprar e cuei tegn caul per tons 
tiers drova ina tschuncheisma per di, quei stovein era pagar miez, nus tier luvrar per nuot. 
Nus havein miez chuei che vegn en per latg e vadials, mulschein 30 vacas, mo ellas fan 
buc grat bien, sas schon cu in sto far il get. Havein tiara avunda, mo ei stau 2 ons memia 
schetg e berschau ora las ragischs chei po buc crescher e aschia era pauc per ils tiers e 
mulschiu pauc. Il latg paga era pauc 1.30 per 100 funs, ano 25, 26 e 27 pagav il latg 3 
Dolars per 100 funs e igl on vargau mo 80 raps. Sas mirar tgei diferenza. 

Us vul il goverment meter si 5 raps il fun per groma taglia, tgisa co cuei va. Ils purs ston 
empaglia tuts, schei semida buc. Luvrers eis ei biars senza lavur, tiu figliol Balzart ei staus 3 
ons senza lavur e ha era familia, quei ei buc spas. Jeu les che fus leu, sche mender fus ei buc, 
ils buoz savesen era far enzitgei, mo vegnir ano saves jeu buc, pertgei ei maunca ils raps.

Haves jeu ton, sche patertgas jeu de vegnir ano. Oz vai udiu ina novitat che plai pauc. 
Japa e Rusia vagien scarponza in cun lauter e deti forsa ujara e la America segi denter en 

e tegni cun Rusia e Japan vegli in toch tiara, tiara del Americha, las Filepinas, lu fus ei per 
Nus meglier de eser leu, pertgei nus havein buc ils pupials Americhans e ei gidasen buc 
nus e lu stuesen murir dalla fom. Quei ei empau era ils cotschens che lavuren, il president 
temi schon empau. El laschi bagiar in grond bastiment de ujara che cuosti miliuns. Era la 
China haves mustgas dell Americha e cuei fus lu pulit, neve. Pleunsiu dad ei schon enzitgei 
u ujara ni revoluziun, aschia sa ei buc ir ditg, cu ei glei ditg stigau e ditg fatg, rump ei 
ora. Ti has scret enzitgei sur dils artavels digl auc Paul che ein a Ohio, jeu vai scret 3 ga 
e survigniu novas de ina feglia de ina feglia de auc Tumaisch e leza scriva che la muma 
segi maridada 1 on suenter che jeu segi staus leu tier els e ella segi era pinada de maridar 
cun in giuven persul senza bab e muma, quei ei us cuel che ha scret al Sialm, suenter vai 
mai survigniu risposta pli. 

Us vi jeu calar cun miu mal scriver e cun mias ranglas. Salida tes affons e familias e di 
che jeu vagi strusch peda de scriver e bugen scrivel era buc, vesel fetg mal e senza spiegel 
sai far nuot pli, era la duna sto ver spiegel ei eung mender che jeu.
Pia buc permal e melis
salits a tuts vus leu e spitgein
risposta era de Vus
Segna tiu Frar
Joseph A. Gamboni
White Bear Lake
R 2 Minn
N.A.

Brev 03

Withrow, Minn., ils 9 – 11/34
Stimau, Nevs, consorta, frar e Rest
Risposta sin tia bein vegnida brev, la cualla havein ritschiert ils 2 Nov. Ei fus stau memia 
cuort temps per esser leu, sche havesen giu a schi ditg sco la brev, fusen stai memia tart sin 
la fiasta de nozas. En num de tuts agureschel a Vus dus buna ventira e buna benedicziun 
en paisch cun Dieus en vies neiv stan. Nus mein puspei en cuort vi en in niev on, tus che 
agurescha ina lauter in bien niev on. Era nus volein agurar a Vus tuts ensemen legreivlas 
fiastas de Nadal e Daniev, ventira, paisch e benedicziun e che podeien vargentar eung 
biars dis e ons en sanadat e quei vegli Dieus. Havesen forsa nus offendiu Vus ina ga ni 
lautra, sche rogein per perdun Vus tuts. 

Nus essen da present tuts seuns e sperein da Vus il semiglon. Da present havein da bia 
neiv e ferdaglia. En nuegl havein de far pauc, havein mo in piertg e 40 gaglinas e cuei ei 
memia bia, pertgei ei glei memia car de cumprar. Jeu vi dar mo ina semeglia, co ei ston 
pagar tscheu. 2000 funs strom cuosta 12 Dolars ni 60 fr. On saveven cumprar bien fein 
per cuei prizi, fein survegn ins strusch pli. Ils farmers ston vender giu tut chuei chei san, 
pertgei ei han nuot de perver, nua chei ha berschau la stat. Ils tiers pagen era nuot, aschia 
chei vegnen buca de pagar ils deivets pli. Jeu vai dubitau chei mondi aschia e perquei sun 
buca ius en il contract che nies signur leva far cun mei, perver tons tiers e haver nigin fein 
ei nuot spas, fusen i en in deivet che havesen mai podiu sut ora. Atun ha ei fatg in fetg 
bletsch, aschi che savein forsa haver in pulit onn 35. 

Presiden Rosavelt dad ora miliuns per meins als farmers e per familias senza lavur. 
Als farmers ha el schau cumprar giu masas tiers e pagau 10 – 15 Dolars il tgau dapli che 
cuels vegneven vendi sin fieras sco vus scheis leu. Lura tiers che vegneven vendi aschia, 
vegneven fatg il testen per salvar vadi ni autras malsognas sco beter vadi ni auter, dano 

per trer anavos, ils ez ston sofort vegnir mazai e sin lez tiers sto era il farmer era spiarder 
ton. Ils auters tiers chei anflen cun autras malsognas, vegnen era mazai e la carn lu dau 
empau per liuc a familias che han buc lavur ni basignus per nuot. Era Jeu vai survigniu 
2 ga 30 funs per ga flota carn vaca. 

Quei vegn era fatg per far che ils prezis mondien si empau dapli e ils farmer sapien 
vender per pli aults prezis ses tiers e per sminuir il diember e chei segi in pli sauns tiers en 
tut ils Unitet States. Families che han buc lavur survegnen agit dal goverment, aber il tgau 
della familia sto luvrar da tutas sorts lavur chei vegn encunter e survegn 55 cts per ura. 
8 uras a di porta 4 $ 40 cts per di. Els san ira e cumpra tgei chei vulen, mo ei ston ver ina 
orda dal ofice de agit e lez paga per suenter e lai lu luvrar giu sin lavurs puplicas. Quei 
ei empau sco Vus leu lavurs cuminas de vischnauncas ni Cantun e quei vegn lu pagau a 
quels che an buc lavur, aschia han ei lavur e de migliar. 

Jeu vevel era buc lavur us cun 1 December, vai era survigniu, a schia survegnel suenter 
affons 70 Dolars il meins e lavurel sin via, meter giu grevel ni sablun fetg gries. Vai grat 
survigniu 16 Dol. 50 cts per 4 dis. 4 dis per jamna lavurel. Mintga jamna vegn enzitgi 
che mira sils affons chei vagien avunda de migliar e pulit resti per igl unviern. Quei fan ei 
per mirar chil bab beibi buc vi ils daners e laschi lu pitir a casa ils affons. Era ils farmers 
san cunprar strom e frina aschia e lu luvrar giu cun cavals, aber quei ei carischia, mo ei 
ston tutina far, pertgei il latg paga eun pauc als farmers.
Us vi calar cun miu mal scriver e Agurein eung inaga a tut bien per las fiastas Nadal e 
Daniev e spetgein puspei era da vus novas.
Segna
Jos. Ant. Gamboni

Brev 04

Hugo, Minn. […] Dec 1936
Carisim frar e Vus tuts
En in pign tempset e Nus zelebrein puspei Nadal e Daniev. Vegnin puspei in on pli vegls e 
pli datier della mort. Tgi sa sche nus savein agurar en lauter igl onn 38, mo Dieus sa quei. 
Nus agurein cun bien cor a Vus tuts legreivlas fiastas de Nadal e Daniev, Paisch, ventira, 
Liunga veta en buna sanadat e benedicziun vegli il buntadeivel Diu dar a nus tuts (Amen).

Car frar. Nus savein dar a Vus part che segien dapresent tuts en bien stan de sanadat e 
sperein che era Vus tuts segies il semeglion. Nos affons ein tuts, reselvon Benedicta, stai a 
casa a gentar oz e vein giu endamen che stueien scriver o la Europ, sche nus lein vegnir at 
uras cun nosas brevs. Tus che vulen far salidar Vus Aug Fidel e agurar hepi Meri Crisma 
e hepi nu jer ad Everi bodi. Legreivel Nadal e veri legreivel niev on a tuts Vus leu.

Benedicta lavura cun Muniessas en ina casa de orffens, tut mo buoz entuor 200. 
Ella ei en cuschina gidar a cuschinar e lavar giu la vischala. Ella ei fetg cuntenza, mo ha 
hefti duront cuschinar. Avon entgin tems eis ella stada Madretscha ad in buob che era 
buc batigaus e siu bab ha voliu chel vegni batias. La mumma ei morta e siu bab ha mes 
igl affon en quei institut e schau batiar el. Il bab ei sco savein buc catolic. Benedicta sa 
vegnir a casa 1 di per meins, ella vegn mintga ga la sera suenter sia lavur e aschi sa ella 
star pli ditg e in miez di per jamna ha ella era giu, mo ella ei buna e va ora pauc, ella va 
si en zemer e dorma.

Il Fidel enpren grad us il mistregn de meister. Jeu vai tschintschau cun il meister, lez ei 
fetg cuntens cun el e dad 35 cents per ura ad el pagaglia, el vagi buns duns. Mo jeu stoi 
era meter vitier, schel mas buc ora cun sia bialla franzosa schi bia e spergnas ils raps, lu 
fus el bia meglier, el ei in fetg bien luvrer e sa era luvrar.

Barbara ei era fumitgasa e vegn a cassa a maner, mo ella sto luvrar memia liung temps, 
las sondas sera sto ella star magari tochen las 4 della damaun si per la plata de fiuc e la 
dumengia sto ella ir da miez di tochen las 9 – 10 della sera. Ella lavura en in restaurant, 
nua chei han era ina hala de saltar e cheu ei tudi enzatgi che ha fom.

Ils dus schumalens lavuren uon tier farmers e han Emanuel 15 $ dolars, Joseph ha 
10 dolars per meins igl unviern, ei fan fetg bien cun nus vegls, daten tut quei chei san. 
Emanuel ha cumprau in piertg e lai mazar. El porta lu tier nus el. El peisi manegia el 
250 funs. Ils pors ein cars uon tscheu us. 10 Dolars il 100 funs, quei ei in bien biemaun 
per nus.

Il Gion Felizi ei eung adina cun siu vegl patrun 2 ½ on us, ei era in farmer, gidar en stala 
mulscher e ir a scolla. El ha eun buc pagaglia, mo il resti e spisa. Sin primavera stopi il 
patrun era da pagaglia. Ils 3 auters ein a casa e van a scolla. Il Teadosius di grat che degi 
dir a Auc Fidel de salidar sia Madretscha e chel segi us altar boj, vuldi surveschi messa. 
Tscheu han ei buc mo 2 ni 4 sco leu. Els ein 12 cun rasa da mesa.

Brev 05

Hugo, Minn. 20/37
Carisim Frar e Vus tuts!
Igl onn 37 ei sin via en cuort de bandunar nus tuts e in niev on pren sia entschata. Sin 
quella scumiada tut che selegra e agurescha in lauter tut bien. Era Nus tuts agurein a vus 
tuts legreivlas fiastas, in bien niev on, liunga veta, buna ventira e sanadat, paisch e ventira 
sin quest mun e sin lauter munt. Nus giavischein a Vus tuts il s.Parvis.

Car frar, era nus dus mein on per on encunter la perpetnadad che sa a Nus saproximar 
mintga di. Tgisa sche nus savein eung agurar in lauter in auter on las bialas fiastas Nadal e 
Daniev. Lein haver speronza che Dieus meini tut en bein e deti a nus la grazia che pudeien 
seveser leu si el s. parvis ei il miu pli gron gaivsich.

Jeu e duna esen tscheu per quelas fiastas tut persuls cun nos pigns e savein ir nigliu tier 
de nos parens, oh, quei ei grev. Oz havein nosas feglias cun nus, Benedicta e Barla, mo 
Benedicta sto jra da miez di tier sias Muniesas e turnar a cuschinar per ses 150 affons e 
soras e per in meins sa ella buc vegnir a cassa. Barbara ei senza plaza grat ussa, mo va el 
marcau tier sia veglia patruna e leza mira per ina plaza per ella. Ils 2 schumelins lavuren 
omisdus e fan pulit, ei han bugen els. Els ein pli grons che jeu. Il Manuel lavura en in 
restaurant, sto far comisiuns, mazar gaglinas e far da quei. El ha in Dolar a di. Il Giusep 
lavura eung per siu vegl farmer mo per 35 cts a di igl unviern, la stat ha ell giu 25 Dolars 
il meins. Il Fidel ha buna paga 75, mo sto pagar mintga meins per siu axsident chel ha 
giu cuesta stat cun siu agen patrun, smacau la maschina dil patrun tut e la sia era per 
buc vegnir en in aug pli gron acsiden cun maschinas plein gleut. Aschia ha ell smacau 
maschina vitas che stevan din meun della via. El ei mitschaus cun setiglar il tgau, tut per 
cuolpa de ir memia dabot e ils spans han buc teniu spert avunda.

Ils auters 4 van a scola. Jau lavurel aung adina per Onchel Sam, meter grevel sin las 
vias. Chuei ei era buc caul us igl unviern cun sut nul, ei glei eung biars melis che han buc 
lavur. Ils prezis van si, tut il viver ei aschi cars. Nus essen tuts seuns da present e sperein 
era da Vus il medem.

Havein legiu della mort dil Rest cun gron supreis. Novitas sai niginas dils romontsch, 
auter che tut ha de far avunda per tener siu fatg, pertgei ils biars farmers piarden siu 
fatg. Ei han stoviu ver agit dellas bancas e us ston turnar e san buc, jeu sai biars ston 
schar ir tut.

Oz havein in bi di cun sulegl, mo cun dens 3 sut nul.

Jeu sai pauc tgei scriver pli e vi calar cun miu mal scriver. Agurein en num della familia 
aung inaga in legreivel bien niev on, paisch, ventira, sanadad sin cuest munt e sin lauter 
il s.Parvis. Am.
Cun melis salits a Vus tuts segna tiu frar
Joseph Ant. Gamboni
NB. Vai eung mai ritschiert novas de Zacharia, in spezial salit e aguris de Teadosius, siu 
figliol, el vegn a termeter siu portret a ella cur chel ha in.

In gron engraziamen per ils cudisch. Niesegner Benedeschi sin in auter maun.

Gion Battesta Monn (1890–1932)  
e siu fegl Franz (1912–1984) 
emigrai 1923

Per capir…
L’emigraziun ha en plirs graus giu sias differentas vestas e perspectivas enteifer 
la cuminonza dalla val. Meinsvart ein certs emigrants stai bein naven. Ils pau-
pers e meins bein situai e quels che fuvan dependents digl agid dil pauperesser 
ein pil pli stai bein ord la val ed han levgiau la cassa pauperila.

Il Gion Benedetg Deragisch fuva vegnius en miserias finanzialas e sia par-
tenza ell’America han ins buca viu nuidis. El veva schizun tarmess dus da ses 
affons els Stadis Uni per schar fadigiar e tarmetter ano ils raps alla famiglia e 
per levgiar la situaziun a casa. Il medem eis ei era schabegiau cul Placi Sigisbert 
Jacomet. Era el veva cun siu hanletg da stiarls spiars ina massa ed aschia ve-
gnius en miseria. Sias duas feglias ein serendidas ell’America per segidar cul 
bab e pli tard aunc la tiarza. Las novitads che tunavan fetg verdeivlas ed era 
il reussir dils biars Tuatschins emigrai, sustenevan era quella pusseivladad. Da 
l’autra vart vevan ils biars zatgei parentella leuvi e quei fuva ina segirtad e ga-
ranzia. Era il Giachen Giusep Deplaz ch’era ellas miserias sco biars auters, ha 
tarmess sias duas feglias ell’America per far daners. Era el ei seprofitaus dalla 
parentella el Stadi da Dacota dil Sid. Las vieuas, magari cun in rosch d’affons, 
tuccava in criu destin. Aschia ein entginas vieuas serendidas ell’America ed era 
cheu ein ils enconuschents da l’autra vart segidai, magari han els schizun sti-
mulau da vegnir sur mar e possibilitar in auter avegnir als affons. Las mummas 
giuvnas cun affons illegitims tuccava il sprèz dalla societad. Duas Tuatschinas 
en quella situaziun han anflau per bien da bandunar la val e dar autras pus-
seivladads agl affon bullaus per veta duronta.

Gion Paul Riedi damonda 1880 la vischnaunca per in spiendi da 500.– frs. 
per sias duas feglias per serender ell’America. La vischnaunca refusa cun argu-
mentar che las duas mattas seigien aunc memia giuvnas ed il sustener savessi 
far scola. Diesch onns pli tard retscheiva il Giachen Giusep Jacomet 100.– frs. 
dalla vischnaunca per far il viadi. Quei ei il sulet susteniment davart maun 
public entochen igl onn 1923.

La gronda part dils emigrants tuatschins fuvan, tenor il historiograf Gui-
do Decurtins ella lavur « Viehzüchter-Dorfpolitiker und Emigranten », denton 
beinstonts. Els vevan oravontut ils daners per far il viadi e quei fuva pigl em- 
prem il pli impurtont, bia dapli ils pli paucs. Tochen 1880 ein neginas da-
mondas da sustegn vegnidas inoltradas allas autoritads e tochen lu fuvan 
171 persunas serendidas els Stadis Uni. Quei confirma la constataziun dil  

historiograf. Bein ha ei dau da quels che han stuiu prender si daners da privats 
ni dils geniturs e parents, mo la gronda part ha finanziau sez il viadi cun ven-
der la gronda part ni tut il fatg. Il Pieder Giger ha pretendiu avon sia partenza 
daner blut per sia vendita dil fatg. Beinenqualin schava aunc ina segirtad ella 
val, per cass ch’ei vess buca da reussir. Auters mavan per returnar suenter ver 
fatg empau daners.

Aschia ein era ils motivs d’emigrar buca mo d’attribuir alla paupradad e 
miseria. Ils motivs ein era d’anflar els buns aspects da viver e fadigiar, ellas 
anfladas d’aur, ellas aultas pagas, ella tiara fritgeivla e favoreivla e lu els motivs 
fetg individuals e persunals.

In cass tragic
Il Gion Battesta Monn ei naschius igl onn 1890 ed el ei staus il tierz affon dil 
Vigeli Sigisbert Monn (1857–1906) e dalla Maria Ludivina Beer (1866–1952), 
spindrera. Ord igl affon ei carschiu in mat ed um bein carschius cun ina biala 
cumparsa. El vess bugen empriu in mistregn ed enstagl da quella pusseivladad 
ha el stuiu semetter en ella val empau dapertut e far diltut. Entras quei eis el 
vegnius malcumadeivels e malidis ed ei aschia sefatgs empau malvesius da vi-
schinas e vischins. Per ver ina occupaziun ha el fatg sablun el Drun da Sedrun. 
Mo enstagl ch’ils vischins vessen susteniu quella interpresa, han ins plitost dau 
la bucca e titulau el sco in magliafom.

Ils vischins da Sedrun van igl onn 1911 per aua silla Val Bugnei ed emper-
mettan d’installar in begl sper casa dil Gion Battesta. L’empermischun buca 
tenida en dils responsabels grittentescha il Battesta. El fa smanatschas hor-
riblas e plaida da vendetga encunter enzatgi. Aschia entscheivan ils vischins e 
las vischinas ad untgir il Battesta cun siu temperament sanguinic.

Cun ventgin onn marida el, il matg 1912, la cusrina Maria Cresenzia Beer 
(1892–1972) da scheniv onns. Ils 2 d’october 1912 nescha lur emprem affon, 
il buob Franz. 

Sia dunna Cresenzia s’empatscha per la famiglia cun luvrar e barhar e sur-
prender da tuttas lavurs, pil pli meins bunas e plitost las mendras. Mo quei ha 
buca tunschiu ed ils giuvens geniturs ein curdai ella miseria. Il Gion Battesta ei 
vegnius en discredit e vegneva inculpaus da tut las dagrettas ch’enzatgi fageva 
ella val. 

In cass: Ils 17 da mars 1913 vegn rut en ella stizun dalla Societad acziunara 
Tujetsch a Sedrun ed engulau 1200.– frs. Scochemai vegn il Gion Battesta 
inculpaus digl engualdetsch. El vegn arrestaus ils 18 dil meins e relaschaus il 
di sissu. La polizia instradescha ina gronda inquisiziun. Sco laders vegnan era 
dus Talians che luvravan tier la viafier inculpai. Il Battesta vala sco herox da 
cuntials e posseda in revolver. El sincerescha sia inocenza, vegn denton puspei 
arrestaus per nov dis. Ils differents rapports muossan in Gion Battesta senza 
cuolpa e tuttina vegn el menaus a Cuera e leu arrestaus naven dils 13 da matg 
1913. Las autoritads communalas ston dar sclariment sur digl arrestau: Monn 
Johann Baptista war seit Jugend ein Taugenichts. Schon als Schulknabe verüb-
te er manche Streiche, welche nicht gerade lobenswert zu nennen sind. Einmal 

der Schule entlassen, bekleidete er auf kurze Zeit viele Stellen, von denen er 
entweder davonlief oder verjagt wurde. Der Grund dazu war meistens arbeits-
scheu und ein unbezwingbarer Jähzorn. Die meiste Zeit brachte er meistens 
zu Hause zu, wo er als bekannter Tagedieb galt. Infolge seines Jähzorns und 
der dabei ausgestossenen Drohungen, war er hier allgemein gefürchtet. Der 
Trunkenheit ergab er sich erst, als infolge des Bahnbaues italienische Arbeiter 
sich hier niederliessen.

Digl engualdetsch, mess su ad el, vegn el deliberaus dalla dertgira cantunala. 
Johann Baptist Monn wird von der Anklage des Diebstahls entbunden und ist 
auf freien Fuss zu setzen, plaida il document dils 24 da zercladur 1913. 

In di avon veva la dertgira retschiert il suandont scriver giu da Tujetsch: 
Wir nehmen uns die Freiheit Sie hiermit anzufragen, ob die Untersuchung im 
Falle Monn J.B. etwas ergeben hat oder ob dieser wieder bald heimkommt. 
Falls letzteres in Aussicht steht, wollen Sie uns berichten. Die Gemeindever-
sammlung vom 22. d.M. hat nämlich beschlossen den J.B.Monn für einige Zeit 
in Realta unterzubringen oder (wenn es ihn gelüstet) ihn samt Frau und Kind 
nach Amerika zu spedieren.

La radunonza da vischnaunca dils 22 da zercaldur 1913 decida sut tractan-
da 4: Conzernent G.B.Monn ei concludiu de meter quel en igl institut de 
Realta ni eventual schar emigrar el en l’America, surschont alla Suprastonza 
d’intermediar quella caussa tenor meglier saver.

La dertgira retegn il Gion Battesta vinavon el Sennhof ed igl Uffeci tutelar 
dalla Cadi ordeina el a Realta! Il scriver digl uffeci a Mustér noda suandon-
tamein: Sin damonda della ludeivla suprastonza de Tujetsch de metter a Re-
alta igl inquisist Joh. Bat. Monn de Sedrun, depresent aunc retenius a Cuera 
el Sennhof, ha la comissiun tutelara della Cadi, suenter che siu presidi ha giu 
plidentau e tedlau giu il sura persunalmein a Cuera, priu en consideraziun 
. . .che Gion Battesta ei in um da caracter sanguinic e da vendetga ed ha sez 
dau tier d’haver fatg smanatschas da dar fiug e sponder saung. . . .ch’el cun 
siu beiber eiver e siu regl da far allianza e sedar giu cun elements italians 
vegness a caschunar en Tujetsch duront il baghegiar la viafier gronds scan-
dels . . .e che G.B., malgrad sias forzas fisicas, vegness tras l’attracziun dallas  
ustrias italianas mo a negligir sia famiglia . . .ei vegn decretau a Gion Battesta 
1 onn correcziun a Relata …

Da Realta eis el fugius duas gadas, l’emprema gada dils 9 entochen ils 12 
da settember 1913. La secunda scappada tras il tetg dalla stalla ha cuzzau 
naven dils 7 da november entochen ils 21 da december 1913. Suenter il temps 
da correcziun a Realta eis el untgius dalla val e serendius ell’Italia. La dunna 
Cresenzia ei suandada culla famiglia. L’emprema uiara mundiala ha lu, suen-
ter ina cuorta dimora parziala enta Medel, sfurzau els da returnar puspei en 
Tujetsch. El fa puspei sablun, surpren da tuttas pusseivlas lavurs, mo la veta 
cuntinuescha ella miseria. La Cresenzia ei segidada sur sias forzas. Quater 
buobas ein naschidas da 1915 tochen 1923. La Maria Johanna miera da treis 
onns 1918 e la Luisia ei impedida. La famiglia semudregia pir che mai e la 
miseria crescha e senza agid social va ei buc. 

Igl engaschi pils basignus e paupers dependeva denton pulitamein dalla 
bunaveglia dils suprastonts dalla cumissiun pauperila e dils vischins. Plinavon 
decideva pulitamein era la situaziun finanziala dalla vischnaunca ed il diember 
dils basignus en ed ord la val. La cumissiun pauperila intervegn e sustegn a 
suandonta moda: 1918 a Cresenzia Monn 15.– frs. per meins; 1922: Patratga 
la cumissiun da metter ils affons da Cresenzia Monn en buns mauns. – Sgr. 
Giachen Giusep Cavegn ei dalla cumissiun ordinaus da ad interim haver qui-
tau che Cresenzia Monn hagi sufficient nutriment. – Concediu 20.– frs. a Gion 
Battesta Monn.  – Davart affon malsaun da Cresenzia Monn ei concludiu da 
pagar ils cuosts da laschar ira tier plevon Künzli, dapli endriescher nua metter 
tier lavur il fegl Franz da sura, sco era mirar resalvont cunvegnientscha de 
metter giu da maun ils dus affons pigns.

Ils dus frars pli giuvens dil Gion Battesta, il Placi (1899) ed igl Albert (1893), 
han, sco biars auters quels onns leu, buca anflau lavur ed occupaziun avunda 
ella val ed els ein sesenti d’anvonz e perquei han els fatg il fagot definitiv e 
serendi ell’America. Igl Albert ha fatg quei igl onn 1910 ed il Placi ei suandaus 
il fevrer 1923.

Igl Albert ha sco emprem dils fargliuns Monn priu la decisiun d’emigrar e 
quei schegie che la situaziun finaziala era schliata, ni matei malgrad quei. El 
sto empristar daners e la mumma sto star buna pil credit. L’obligaziun dils 27 
da december 1909 secloma: 

Il suttascret Albert Monn, fegl da Sigisbert, attesta d’haver retschiert da Giachen 
Martin Berther daners d’emprest frs. 400.– per far il viadi en l’America. Per 
cuntentientscha e segirezia da tal emprest, suttascrivan sia mumma ed igl ugau 
dalla famiglia cun il retschevider sez. Duess il retschevider buca haver turnau 
anavos quei emprest el termin d’in onn cun il tscheins da 4 ½ vitier, sche ei la 
casa nova sisum il vitg Sedrun, messa per hipoteca, en secunda lingia suenter la 
banca cantunala grischuna talis e qualis sco ella ei scretta el Cudisch da hipote-
cas.
Per verdad e cuntentientscha da tal emprest e cundiziuns suttascrivan
Vieua Maria Ludivina Monn
Albert Monn
Monn Gion Antoni, ugau
Il sura deivet ei vegnius pagaus giu e cassaus ils 5 da december 1913.

Il Placi veva fatg igl emprendissadi giu la Bassa, a Möhlin, ed empriu d’electricist. 
A Sedrun metta el si fatschenta ed il pupi da fatschenta porta il tgau: Plazidus 
Monn SEDRUN Elektr. Installationen und Anlagen. Era ad el eisi buca reussiu 
da far tschespet e ragisch ella val e far prosperar sia fatschenta. Ils onns eran 
buca buns ed ils Sepers vevan lur miserias enteifer la val. El pren la decisiun 
per l’emigraziun ed avon che serender vi sur mar pren el cumiau da siu amitg 
Ambrosi Cavegn (1898–1977) da Sedrun. El scriva ils 10 da fevrer 1923, il di 
avon che semetter sin viadi. Igl ei ina brev da cumiau. La brev confirma en bia 
graus l’atmosfera entuorn ils Sepers. 

Mein lieber Freund!
Ich will zum voraus entschuldigen wegen die nicht 
Mitreise nach Chur. Ich hatte Pech wegen Geld. 
Wirst wohl begreifen, dass man ohne Geld nicht 
reisen kann. Nicht wahr, Du wirst verzeihen.

Morgen fahre ab von hier. Es tuht mir sehr leid, 
so auf diese Art zu scheiden von einen lieben Freund 
wie Du es warst. Nun ist es geschehen.

Die schöne Zeiten in Cavradi sind nun für uns 
zwei vorbei, aber ich hoffe noch auf einen Wiedersehen. Man muss halt nicht 
denken, dass man nicht mehr treffen sonder hoffen auf einen Wiedersehen.

Nun lieber Ambrosi, wir sind nicht geschaffen für immer daheim zu bleiben, 
wir müssen in die Welt hinaus ziehen um unseren Glück zu finden, darum muss 
man die Hoffnung hegen lassen dann geht es sicher guht auf diese Welt und 
was auf die andere kommt müssen wir freilich noch warten.

Nun mein lieber Freund, ich gebe dir in Gedanken die Hand zum Abschied. 
Möge Gott unsere Wegen guterhalten und dass wir in einigen Jahren einen 
frohen Wiedersehen erleben.

Also mein lieber Freund sage nochmals Adie. Was ich von Dir mitnehmen 
kann ist die treue Erinnerung an unsere Freundschaft, möge es immer so blei-
ben.
Es grüsst Dich herzlich
Dein treuer Freund!
P. Monn

Il Placi veva era buca ils daners da far il viadi sur mar ed el sto empristar ils 
1200.– frs per saver emigrar. Sco tier il fegl Albert stat era puspei la mumma 
Ludivina buna per igl emprest.

Brev d’obligaziun e hipoteca
Vigeli Berther-Flury a Camischolas, Giachen Martin Berther a Camischolas, 
Thumaisch Benedetg Berther e Vigeli Giusep Berther a Rueras, Gion Bistgaun 
Deragisch e Stiafen Monn a Sedrun han procurau e dau a Placi Monn da Sigis-
bert la summa da frs. 1200.– per far il viadi en l’America e quei sut sequentas 
cundiziuns:

Seoblighescha Placi Monn, respectiv sia mumma Ludivina Monn-Beer da 
tscheinsir il sura capital a norma da 5%, che croda da pagar giu il sura capital 
sin ils 31 da schaner 1924.

Duess il capital buca vegnir pagaus giu ils 31 da schaner 1924 crod’ei da 
pagar da leu naven in tscheins da 6% entochen che capital e tscheins ein pagai 
giu totalmein.

Per segirezia dil sura detg capital da 1200.– frs sco era per il tscheins e que-
stas spesas che pudessen ir si da quellas varts, eregian Placi Monn da Sigisbert 
e sia mumma Ludovina Monn-Beer en favur da sura numnai procuraders dils 
daners ina hipoteca da II. grad sin sia part casa e regress situai sisum il vitg 
Sedrun.

Ei suondan aunc entgina sindicaziuns pertuccont la casa e la hipoteca siara culs 
plaids: Per vigur da avon scretta hipoteca suttascrivan cun agen maun
Sedrun, ils 10 da fevrer 1923
Maria L. Monn
Placidus Monn de Sigisbert

En in carnet pign meina 
mistral Vigeli Berther la con-
tabilitad dil sura empristau 
capital. La vieua Ludivina 
paga onn per onn il tscheins 
e paga giu il capital. Ord 
l’America ei buca enconu-
schent ch’ella hagi retschiert 
daners, lein denton sperar 
ch’il Placi hagi susteniu la 
mumma. Igl onn 1930 ei igl 
emprest pagaus giu.

Era il Gion Battesta ei vegnius animaus da serender ell’America. Ses frars sei-
gien leu e possien bein segidar cun el e procurar per lavur e suttetg. Leu hagi 
el in avegnir segir, han ins era fatg valer davart dallas autoritads, ed ins fussi 
schizun promts da sustener el finanzialmein.

Il Gion Battesta ei vegnius per da dretg ellas stretgas ed ha fatg sias pon-
deraziuns ensemen cun sia dunna Cresenzia. Ella ei plitost stada encunter e 
plein tema e malsegirezia. Il Gion Battesta sedecida d’ughegiar l’emigraziun 
per anflar in meglier avegnir per el e sia famiglia. Per levgiar la situaziun dalla 
dunna vul el prender cun el il fegl Franz. El seresolva per agid tier la cumissiun 
pauperila e quella ch’enconuscheva memia bein la situaziun dil Gion Battesta 
noda el cudisch da protocols: 

En caussa plan d’emigraziun en America da Battesta Monn concluda la comis-
siun pauperila, suenter haver tedlau giu il pareri de reverendissim Segner Farrer 
arisguard la vista morala della planisada emigraziun de Battesta Monn, de re-
cumondar alla ludeivla Vischnaunca de sustener il détg Monn tier quei plan ed 
esser gideivels quel de menar ora quel, ed era recomondar, ch’el prendi cun el 
siu fegl Franz. 

Il sur plevon dalla val sustegn igl agir dils commembers dalla cumissiun 
pauperila. Quei susteniment ord vesta dalla baselgia pertuccont la morala, ha 
naturalmein levgiau e descargau la cunscienzia dils cumissiunai. 

La radunonza communala, ils umens dalla val, decidan lu sil plaz Cadruvi ils 
8 d’avrel 1923 en favur dil Battesta da sustener il viadi. Il protocol di:  

Arisguard pagar il viadi per l’America a Monn Gion Battesta, per el e siu buob 
Franz, sexprima il pres. dalla Comissiun pauperila en quei senn. Per l’emprema 

dues ei vegnir enzatgei subsidi dal Cantun. Plinavon duei il sura numnau G.B.M. 
mirar sez schei dess silmeins empau daners ad emprest ne ord caritat privatta 
per tal viadi. Il rest vegn concludiu de pagar ord cassa de Wischnca. 

Per possibiltar il viadi al Gion Battesta vegn davart la cumissun pauperila 
collectau ell’entira val. Egl archiv communal dattan dus fegls perdetga dalla 
collecta. Els portan las contribuziuns dils beinvulents vischins en la summa da 
150.– frs. ed en tut ei vegniu incassau 337.– frs. en favur da schar ira il Gion 
Battesta e siu fegl ell’America. Biars dalla val, ni plitost tuts, han enconuschiu 
las miserias da quella famiglia ed era il Gion Battesta sez, sco buca gest sempel 
vischin, ed han procurau ad el cun ina mudesta contribuziun la pusseivladad 
d’ina nova entschatta ed in meglier avegnir leuvi sur mar. La finala vevan aunc 
biars Tuatschins priu quella via ed ils biars vevan reussiu e fatg bien e fortuna 
ella nova patria.

Il fegl da collectar cun il text accumpignont

Per far pusseivel a Monn Gion Battesta da Sedrun de poder ira ella America, el 
cun siu fegl, s’obligheschan ils sutascrets de contribuir vid ils cuosts de quei 
viadi cun las suandontas summas. Monn Gion Battesta s’oblighescha de retur-
nar quellas summas aschi spert sco el ei en ella America ed ha podiu fadigiar 
ensemen quei. Las summas che vegnen sutascretas ein de paghar en al President 
della comissiun pauperila sin avis da tal, cura ch’ei gl’ei pinau tier tut en uorden.
A. Fetz, plevon, 10.–
Monn Vigeli Berther 5.– frs eav.

In auter fegl porta ina recumendaziun dil president communal e da Vigeli 
Berther, Camischolas: 

Cheutras volessel haver recomendau da voler sustener quella caussa de Monn 
Gion Bapt., Sedrun, per procurar a tal ils necessaris daners de viadi per dar a 
quel chischun de poder setrer via el e familia en in liug ch’ei maunca bucca la 
chischun de saver luvrar.
Rueras, 9. Avrel 1923 Vigieli J. Venzin President

El sen sco sura scret recomonda era a benevolents parents, amitgs e convischins, 
de voler sustener il plan d’emigraziun de Gion Battesta Monn-Beer cun esser 
gideivels a quel de vegnir ensemen cun ils nezessaris daners per far il viadi.
Camischolas, ils 9 d’Avrel 1923 Vig. Berther

La decisiun
Il Franz frequentava 1923 cun ses endisch onns la quarta classa. El ha giu 
d’acceptar la decisiun dil bab. Ei vegn raquintau ch’el seigi sin quei scappaus 
silla Spinatscha sur Sedrun. Leu hagi el mussau sia situaziun cun schar ruclar 
crappa giu sil vitg da Sedrun. Ils paucs han capiu il buob! El ei vegnius num-
naus in buob mo da dagrettas ed el s’audi ord ils peis e che la stiala vegni dil 
lenn!

El decuors dalla primavera e la stad 1923 han il Gion Battesta e la Cresen-
zia giu da planisar e preparar pil viadi. El sez quenta cun igl agid dils frars ed 
empermetta da luvrar ell’America e lu tarmetter ora ils daners per schar vegnir 
vi sur mar sia dunna ed ils affons.

Lein esser sincers e dir che la cumissiun pauperila seigi senza dubi stada 
cuntenza dalla decisiun dil Battesta d’emigrar e da lu aunc prender il fegl 
Franz. La caussa fuva ussa segira ed ins sperava era che la Cresenzia possi in 
di suandar cun las feglias e viver ina veta pli  emperneivla ed empermettenta. 
Ins fuva secapescha era dil meini e dalla speronza ch’ils frars vegnien a segidar 
leuen ed ei sappi mo ir meglier. Quei mument ch’in basignus fuva naven, negin 
che fageva pli quitaus e panzieris.

Tgei rolla ha la cumissiun pauperila giugau el cass Gion Battesta Monn e fa-
miglia? Ins sto conceder, il Battesta ha buca fatg lev a quella. El fuva d’in carac-
ter grev, anetg ed impulsiv, d’ideas extraordinarias, encunter ordinaziuns, reglas 
e normas usitadas e tradiziuns. Quei ha isolau el e l’entira famiglia ha pitiu.

La cumissiun ha en quella situaziun agiu endretg e ponderadamein. Era ella 
ei carteivel stada sut squetsch e controlla dalla val. Ils paupers e basignus eran 
numerus e la cassa communala pupratscha. La devisa fuva en general quella 
che mintgin dueigi en emprema lingia mirar per sesez e semudergiar tochen 
quasi alla davosa fladada avon che sevolver per agid tiel cuminesser. Ei regeva 
era in general turpetg da vegnir sut alla cumissiun pauperila. Pil pli veva quella 
ils pli biars clients ordeifer las scheinas dalla val e mo ils pli basignus ella val 
sevulvevan per agid e mo ils pli grevs cass ed oravontut quels che tuccavan 
affons vegnevan susteni senza far linlogn.

Il viadi
Da miez october 1923 ein els semess sin viadi. Igl ei stau in cumiau definitiv. 
Il Franz hagi ins stuiu trer naven dalla mumma e lezza hagi bargiu ora ils egls 
da tonta tristezia.
Ils 23 d’october ein els ad Antwerpen ed el dat cuortas novas a casa – brev 01: 

Sundel arrivaus saunamein sper la mar. Il Franz ei cheu sper mei. Ils auters 
ein aber sil tschef. Nus essan da buna luna. 

Ils emigrants ein i sin l’aua 
cun l’agentura Kaiser & Cie. 
Basel cun il bastiment da va-
pur Belgenland. 

Ils cuots han muntau da Ba-
silea a New York: per il bab 
Gion Battesta 865.– frs e per 
il fegl 825.– frs. Total 1690.– 
frs. La vischnaunca ha pagau 
igl avrel 200.– frs. e per ils 9 
d’october il rest da 1490.– 
frs. alla Societad Kaiser &. 
Cie. Forsa ei quei schabegiau 
ton tard per esser segirs ch’il 
Battesta seigi veramein sur 
mar.

La dunna e mumma Maria Cresenzia
La mumma ei stada anavos ella miseria cun in 
affon dad otg meins, la Luisia empau pupra-
tscha e la Monica da sis onns. Las autoritads 
han scochemai obligau la Cresenzia da pagar 
25.– frs. il meins, entochen ch’ils cuosts da 
viadi digl um e dil fegl seigien pagai giu. La 
paupra Cresenzia ha stuiu ir a dis e luvrar di e 
notg per saver nutrir quater persunas e pagar 
giu ils deivets. La tatta el medem casament ei 
segidada cun mirar dils affons. Ella sezza cul-
las buobas habitava la part suten dalla casa, 
ina part buca ton emperneivla e suttaposta 
alla humiditad dalla tiara. La speronza sigl 
agid ord l’America fuva naturalmein gronda e 
quei ha dau la forza necessaria alla Cresenzia. 
Mo bia ga vegn ei auter . . .

Il vapur Belgenland

La casa dils Monns a Sedrun

Ina survesta genealogica dils Monns
Vigeli Sigisbert Monn (1857–1906 e Maria Ludivina Beer (1866–1952), spindrera

Affons:  
Maria Rosalia Monn (1887–) oo 1907 Salvator Bini   

Sebastian Monn (1888–1960) oo Louise Widmer (1892–1984)
Affon:  Heinric Monn (1916– ) oo 1950 Guadalupe Cabrales (1922– )
 Affons: Maria Luisa Esmeralda Monn (1951)
  Crona Margarita Monn (1957)

Gion Battesta Monn (1890–1932) oo Maria Cresenzia Beer (1892–1972)
Affons:  
Franz, James Dunn (1912–1984) oo Anne
Maria Johanna (1915–1918)
Monica (1917– )  oo 1940 Ferdinand Waser (1909– )
  oo  Nievergelt
  Affons:  Andreas
   Heinz
   Ernst
Luisia (1919–1927)
Ludavina (1923) oo Ernst Gasser (1913– )
 Affon: Arthur

Albert Monn (1893–1963) oo Mildred Barber (1901–1968)

Maria Giuseppa Monn (1897– ) oo  1928 Eduard Ernst Trümpler (1888– )
Affon: 
Robert Monn (1916) oo 1939 Ida Ruppen (1917–1989)
 Affons: Ruth (1935)
  Robert (1940)
  Marianne (1947)

Placi Sigisbert Monn (1899–1979) oo Ida H (1904–1988)
 Affon: Maria

Ell’America
Ils dus frars, igl Albert ed il Placi, fuvan secasai el Stadi da New York, a Hor-
nell. Il Gion Battesta ed il Franz serendan tiels frars ed augs e da leu arriva 
l’emprema posta il november 

1923 – brev 02:
Cars da casa, oz vi jeu dar part co jeu ed il Franz essan vegni en. Nus vein fatg 
in bien viadi che nus vein buca da selamentar. Mo sche jeu vess saviu, vessel jeu 
buca priu il Franz. Cheu ei negina religiun e per il Franz ei quei nuot. Cheu stoi 
jeu mirar sin el sco in catschadur. Cu el va per las vias fa el il botsch. Quei va 
buc! Ils dus vestgius bials ha el gia fatg tut da miarda. Cura che jeu mondel a 
luvrar, fui el per las vias. Ins sa far nuot. Igl ei in buob plein dagrettas. Il Placi 
ei buca pli ensemen cugl Albert. El ei sin siu maun.

Jeu lavurel ella fravia tier la viafier e survegnel 42 cents per ura. Quei fa en 
ina jamna 12 dollars. Jeu stoi pagar per la maglia. Ti sas cumprender tgei che 
vonza. Jeu lavurel dallas quater suentermiezdi entochen allas dudisch dalla 
notg. Dapli laian ei buca luvrar cheu.

Sche jeu savevel, mavel jeu buca ell’America cul Franz. Cheu ei buca tut 
steilas. Mo sch’ei va bein vegnel jeu en diesch onns anavos. Quei buob cuosta!

Jeu vess mai cartiu che la mar e sia malsogna fussi aschi nauscha.

1924, il fenadur a Hornell – brev 03
Il Franz scriva: Cara mumma, jeu sun sauns e taffers. Co va ei cun la Monica 
e la Ludavina? Ein il tat ed aunc la tatta sauns? Co va ei cun il Robert ed il 
Heinric?

La scola ei schon finida ils 6 da zercladur. Co va ei cun la madretscha ed 
ils augs e las ondas? Jeu sai mulscher las vaccas duas ga a di. Jeu mon bugen 
a scola. Jeu vai bugen l’America. Jeu vai viu New York, Hornell ed il Lag 
Ontario en Canada. Il surmeister ha 40 onns e dat scola a sis classas cun vegn 
buobas e trenta buobs dalla 5 – 10avla classa. Tarmetta a mi dus cudischs da 
quen e da leger! Buna notg e dorma bein. Franz Monn

Il Franz remarca tgei adressa scriver si, per ch’il bab survegni buca la brev 
che s’auda al fegl. El giavischa era che la tatta scrivi enzacons plaids ed era il 
Robert.

1925, il schaner a Hornell – brev 04
Brev dil Gion Battesta a sia dunna e ses affons restai a casa. Cars da casa, oz 
vai jeu survegniu tia brev ed hai viu che vus essas tuts sauns e vai era speronza 
che vus resteies aschia. Jeu ed il Franz essan adina il medem, sauns e taffers e 
speronza ch’ei stetti adina aschia. Gia dus ed in miez meins hai jeu negina la-
vur. Igl ei per mei fetg grev d’esser cheu piars e d’esser da negin sin quest mund. 
Mo ei varga tut! Gie, quella America ei gronda, mo buca tut quei che tarlischa 
ei aur. Mo quei ditgel jeu: jeu vegnel a vegnir anora avon che tschun onns ein 
vargai, pertgei igl ei nuot. Jeu fetschel tuts sforzs da pagar mes deivets. Ei vegn 
a pegliar ina fin cun tut. Jeu sai buca capir, tgei uorden igl ei leu cun vus. Il 
Sebastian e la Pina, Giuseppa, scrivan adina per daners, mo ti scrivas nuota 
pertgei. Ti sas pertgei. Ei han tut quei ch’ei vulan, mo els ein mai cuntents.

Jeu tarmettel cu jeu hai puspei lavur, avon hai jeu nuot. Stoi viver sin las 
costas dil frar Albert. Quei fa a mi mal avunda ch’el sto trer vi mei. Il cor da 
luvrar vessel jeu, mo jeu survegnel negina lavur. Jeu spetgel sin lavur e sperel 
ch’ei vegni bein ina, silmeins enzatgei. Tgei gronda miseria da star sin las 
costas digl Albert. El fa bien cun mei e vegn a tener mei, el e sia dunna. Con 
ditg quei va sai jeu buc. Speronza betta el buca mei ora sin via tochen che jeu 
hai buca lavur.

Il car Franz ei in grond e va bugen a scola. El ei tier buna glieud, mo vegn 
meters naven da nus. Jeu mon enqualga tier el, buca savens, pertgei che jeu 
mondel buca en casas, nua che jeu stoi buca ir. Jeu hai avunda miardas da 
leuora ed il sentiment d’esser plitost la cuolpa da tut. Jeu stun naven. Il Franz 

tschontscha bia da leuora. Quella glieud nua 
ch’el stat, ha bugen el ed els han bugen il 
Franz. Leu nua ch’el era avon, veva el da ma-
gliar sco parlers e negina educaziun. Leu hai 
jeu stuiu pagar 90 dollars. Nua ch’el ei ussa 
stoi buca pagar, mo ei resta tuttina nuot. El 
cuosta bia pil resti. Gie, ti stuesses veser el. 
El mass cun quels da Tujetsch ell’aria. Sin il 
president ha el in fèl. Paupra el! Mo el vegn 
buca inaga anora. El vegn buc anora!

El vegn pauc giu el marcau. Igl ei memia 
freid. Sche mo el fa pulit! El ei pil tgau pli 
cuorts ch’il Seper grond e vesa ora bein. El 
tschontscha bein engles e tudestg. In auter 
tgau che leuora. En scola empren el pulit. El 
ha saviu far il Sontgaclau cun la barba e da 

lu naven eis el vegnius tut auters. Sche mo el stat aschia, lu vegn el a vegnir 
plaunsiu per la Monica e la Luisia. Quei di el traso. Cheu laschel jeu far el tgei 
ch’el vul. Sche mo el fa endretg. Quei ei il meglier da tut.

Basta, jeu hai la speronza ch’el resti adina aschia, pertgei che jeu stoi schar 
far tut. Basta, il Sebastian ha scret che ti stoppies betlegiar. El dueigi mirar per 
el e buca vuler turschar en miardas ni scandels per nuot. Igl ei avunda ch’el ed 
ella san tut il passau leuora, senza ch’el stoppi dir. Tgi ha stuiu far pli bia pils 
daners ed ussa fa el nuot? Basta, jeu vi star cun saung freid. Igl ei bia meglier 
che scaldar tut aunc inaga. Jeu ditgel nuot. Jeu patratgel il miu. Ei vegn tut 
a vegnir ora endretg. Basta, ti sas prender per bein ni mal. Jeu saiel far nuot. 
Metta tuts el casti da Schluein e lai pagar la vischnaunca e lu vegn jeu a pagar 
tut ad els.

Jeu vi nuota scriver las novitads da cheu. Il Placi ed igl Albert lavuran adina. 
Jeu vi buca che ti scrivies aschi savens, pertgei ch’ei ha negin senn. Miseria sin 
miseria! Quei ei tut. Jeu laschel ira il tgau sco el va. Basta, pren quei, quei ein 
mias lingias. Forsa per in grond temps, entochen che jeu vai lavur e daners.

Jeu augurel a vus tuts tut bien e restel tiu piars um e Franz sa buca pli bein 
il romontsch. 

Salids a tuts, specialmein als frars Cavegn. Scrivel lu era ad els. Sche la 
mumma vul scriver al Placi, sch’ei quei l’adressa: Placi Monn P.O. 530 BOX, 
Hornell N.Y.

Il Placi scriva aunc sutvi cun rispli 
Brev 05
Cars da casa, suenter liung temps vi jeu schar vegnir tier in per lingias. Orda-
von augurel a vus tuts in legreivel bien onn, ina liunga veta, ventira sin quest 
mund e sin l’auter la gloria dil parvis. Cara mumma, co passa ei cun tei? Sperel 
meglier che cheu. Lavur hai aunc adina, in pign temps. Schi gleiti sco survegnel 
ils daners dalla dertgira, sche sai jeu tarmetter. Scrivi tut e haveies negina tema. 

Spetgel ina liunga brev da leu. Tarmettel ina fotografia da mei. 
Schei ad Ambrosi da scriver ina brev, mo per tudestg. Salids ad el. Damon-

da, sch’el vul ir ell’Uniun K.K.K. quei ei Ku Klux Klain (Klan). El ha schon 
legiu ellas gasettas.

Denteren cun rispli fa il Gion Battesta la remarca: Quei fuva il plaz da 
Franz, el era tier quels parlers, nua che Placi va.

En quella notizia dil Placi ei la remarca: Schi gleiti sco survegnel ils daners 
dalla dertgira, sche sai jeu tarmetter. Il Placi veva gia a Sedrun giu inventau 
ina materia explosiva. El vegneva era numnaus il Placi Plum, damai ch’el veva 
giu schluppentau sur il stradun in crapun el Drun da Sedrun. Ell’America ha 
el schau patentar sia invenziun e quei hagi purtau ad el bia daners. Ils mussa-
ments ein buca avon maun! Sia posiziun finaziala ed ella societad dil liug ha 
possibilitau l’elecziun sco cau dalla loscha dils framassuns a Hornell. El vegn 
carteivel ad esser staus in dils sulets Tuatschins en quella aulta e tut speciala 
posiziun. La societad senumnava exactamein «Damascus Shrine of Hornell» . 
Ina instituziun  sociala che s’engaschava per l’erecziun da spitals e bia auter. 
Quella instituziun exista aunc oz.

Il text sut la foto secloma: Circus trip
Area sixth students were treated to performance of the Shrine Circus in Rochester 
Thursday. Preparing for the trip are, from left, Placi Monn . . . Monn and Miles are 
members of the Damascus Shrine of Hornell.

1925, il mars a Hornell – brev 06
Il fegl Franz scriva: Cara mumma, co va ei cun vus, cun la Monica, la Luisia, 
la Ludavina, cun la tatta ed il tat, augs ed ondas e cusrins? Jeu sun sauns e 
taffers, il bab era. Il bab ha buca lavur. Jeu mon a scola tochen il fenadur. En 
scola sun jeu dallas 09:00 dalla damaun tochen miezdi e suenter entochen las 
quater. Sco a casa! Nus vein tschun vadials, tschun vaccas e dus pors. Co va ei 
cul Robert? Va il Heinric leu a scola? Va la Monica era leu a scola? Salidei da 
mei il padrin e la madretscha! Duront la stad lavurel jeu in tec. Lu mon  jeu 
a scola entochen primavera. Veis ina fotografia da tuts? Tuts ston esser sin la 
fotografia, era la mumma. Tgei fa igl Albert dil Florentin?

Igl aug Placi ed igl aug Albert lavuran aunc tier la viafier. Co va ei cun la 
Johanna Florentin? Cheu han ins ina bandiera ed in schumber ed ins suna e 
suna. Maglia avunda! Ils stars han en l’America 10’000 ghitaras. Ell’America 
dat ei buca cuolms. Ell’America dat ei scolas da glas e da lenn. Ei dat vaccas, 
cavals, vadials, gaglinas, tgauns, gats, pors, uolps, muntanialas sco a casa. E 
cheu era scola. Lavura igl aug Sebastian in tec sco el po? Co va ei cun igl aug 
Vigeli? Eis el sauns? Jeu hai quater camischas e tschun pèra caultschas. Bab e 
fegl ein sauns e taffers.

1926, il fevrer
En quella brev dil Franz numna el puspei si ils animals. El damonda plein 
interess e carezia suenter l’entira famiglia. El communichescha ch’il bab lavuri 
el Back Shop ensemen cun igl aug Albert. Igl aug Placi lavuri tier la Atlantic 
Company. El damonda, schebein la Rosalia seigi morta.

Il bab lavuri fetg dalla damaun entochen la sera. Lu damonda el: Tgei fan il 
Placi, Casper e la Maria Derungs, la Rosa ed il signur Derungs? Co va ei cul 
padrin e cun la madretscha, cun la Johanna ed igl anteriur patrun Florentin? 
Mumma, co va ei cun vus e la Ludavina, la Monica e la Luisia?

1926, il schaner a Hornell – brev 07
Quei ei la davosa brev dil Gion Battesta. Cara 
dunna, cars affons! Jeu vai survegniu tia cara 
brev, vesend che vus essas tuts sauns e taffers 
sco nus essan era il medem. Il Franz ei gronds 
e fa pulit e va a scola e stat bein e cun mei 
eis ei era il medem. Il meglier ei prender quei 
che vegn mintga di e lu varga tut. Pazienzia 
drova ei bia en ina tiara ch’ins sa buca tschin-
tschar il lungatg. Mo quei vegn schon meglier. 
Tgei patratgas ti da far? Vul ti vegnir en cheu 
cul temps, cu jeu hai ina buna plazza, ni tgei? 
Lura sundel buca persuls sco ussa che jeu haiel 
negin che sa consolar mei ni parter mes plans. 
Sundel propi piars. Mo speronza che nus se-
vesein aunc. Cu jeu hai pli bia daners vegnel a 

Maria Cresenzia Monn-Beer 
cun sias feglias



759 

tarmetter. Ussa hai jeu nuot, 
pertgei ch’il temps ei schliats. 
Negins daners dentuorn. Cun 
quei che stoi pagar vivel jeu 
cun tei e las caras feglias. Mo 
ussa stoi jeu prender quei che 
vegn, bien e schliet. Jeu sa-
vess scriver bia dall’America, 
aber jeu vi stuppar la bucca. 
Speronza che nus seveseien 
aunc. Ussa fetschel jeu per 
temps gnanc il viver, perquei 
che jeu sundel senza lavur. 
Negin gida e stoi lura pagar 
suenter. 
Gie, il giavisch ei aschia, mo 
speronza che Dieus meini ora 
en bein.

Miu cor vess biaras gadas 
giavischau, mo jeu sai far 

nuot. Cura ch’igl ei ditg stuschau avunda, sche vegn ei bein meglier, era cheu 
e leu. Jeu sun propi vegnius cuglienaus en cheu. Gie, mumma e Pina san en-
graziar ch’ellas ein buca en cheu, pertgei ch’igl ei fetg schliet, negina cardien-
tscha, ei creian nuot, buc in plaid pli. Ei ha fatg a mi fetg mal che la cara, mia 
nunemblideivla quinada Rosalia, ha stuiu sparter en ses bials e giuvens onns. 
La Rosalia Beer (1903–1925) fuva la sora da sia dunna Cresenzia. Mo Dieus 
sa forsa, pertgei ch’el ha priu naven ella, per mo stuer star sin quest mund e 
far tribulaziuns. Igl ei meglier murir avon che stuer far atras ton sco nus stuein 
far. La vigelgia da Nadal ha ei dau sinzur. Jeu sun staus si ed ius ora sin por-
ta e dumandau, tgi che seigi cheu. Mo viu negin ed era udiu negin. Mo ussa 
saiel, la sperdita dalla cara e nunemblideivla Rosalia. Jeu vegnel mai a saver 
emblidar en mia pintga oraziun e Dieus benedeschi ella per il bien ch’ella ha 
prestau duront sia veta e per il bien ch’ella ha fatg cun tei duront che ti eras 
malsauna. Tgei fa il Gion Battesta ed ils auters leu? Tgei fa il bab? Eis el taf-
fers? Mo cruschs sto el era ver entochen la mort.

Jeu sun ella buglia, mo cheu vegn ei schon a vegnir meglier. Sche jeu fuss mo 
in’ura la dumengia leu, jeu savess raquintar fetg bia. Mo ussa eis ei aschia. Ei 
vegn meglier. Glieud jastra ei megliera ch’ils agens, quei ei adina stau.

Mia cara dunna, ti vegnas a perdunar a mi tut quei en quest niev onn. Jeu 
vai tertgau da far bien cun vus, mo jeu cumprendel per ussa. Ed jeu hai pa-
zienzia, en cheu vegn ei schon meglier.

Jeu mon fetg pauc ord casa. Sundel adina endadens dapi che Placi ei ma-
ridaus. Sundel adina persuls. Sun staus en casa, mo bia gadas mon jeu buc, 
pertgei ch’ei plai buc. Miu giavisch ei da haver vus cars entuorn mei. Lura sei 

endretg ed il car Franz giavischa tei cheu, cura ch’el vegn ord scola. El vegn 
ad emprender in mistregn. Tgei sai jeu aunc buc.

Jeu vi calar cun miu scriver. Tgei fan la mumma e Robert? Sperel che tuts 
seigien sauns e taffers.

Jeu damondel tei per perdun da quei ch’ei tut vargau ed jeu haiel nuota cu-
glienau tei per vegnir libers, mo jeu sun vegnius cuglienaus. Mo tut vegn a fin.

Jeu augurel in bien onn a tuts e vi ussa scriver pli savens. Ton che jeu saiel 
matei emblidar vi tei ed affons. La veglia fuss cheu, aber buca daners. Scrivel 
pli tard pertgei.

Jeu scrivel questas lingias cun cordials salids e mellis bunas a tuts e restel 
tiu sincer um
John Monn-Beer
Sche ti scrivas, metta buca si pli Monn, metta l’adressa aschia: John Berr!
Pertgei? Ei sa esser pervia dalla pronunzia englesa. Pervia dils frars? Ni sem-
plamein buca vuliu esser in Monn! Il motiv per propi resta misteri e caussa 
dil Gion Battesta!

Il Franz svanescha
La relaziun denter bab e fegl ei, e quei seresulta ord las brevs precedentas, buca 
la megliera. Il Franz ei era buca il pli sempel ed il bab vegn insumma buca a 
frida cun l’America. El ei pleins d’encarschadetgna. Il buca haver lavur mudre-
gia el sil peter pis. El ei dependents dils frars e quei ei per el ina sgarschur e 
zanur. Ils daners mauncan era per saver gidar sia dunna e ses affons a Sedrun. 
Quei sfracca il Gion Battesta. El sa dalla paupra situaziun a casa, el sa che 
sia dunna lavura da dar entuorn per pagar giu ses deivets da viadi enviers la 
vischnaunca. Siu desideri ei da vegnir anora ton pli gleiti. La sura brev ei ina 
cumpleina tristezia, in desaster, in disdir che para buca da ver ina buna fin.

Igl onn 1927, cun quendisch onns ei il Franz scappaus dil bab. El ei 
s’engaschaus sco schuldau tier l’armada americana. Per saver entrar ell’armada, 
cugliuna el las instanzas reponsablas e fa valer ch’el hagi 18 onns, damai 
ch’ins sto ver quella vegliadetgna. Era siu num mida el en James Dunn. Quei 
oravontut per ch’il bab ni zatgi auter anfli buca el! Con ditg il Franz ei staus 
ell’armada ei buca d’eruir. Igl onn 1950 fuva el capitani. Negin dils parents 
ell’America ni leuora saveva l’adressa. Il bab ha giu da dar plaid e fatg davart 
il svanir dil fegl. Ha el insumma visau ils da casa? Tgunsch ha el purtau quella 
crusch e quella disgrazia familiara tut persuls.

Il Gion Battesta 
Dad el ein da 1926–1932 neginas brevs avon maun. La foto dil velo sin pag. 
759 porta la remarca: Guarda come sono venuto magro – manda una a tua 
moglie e tanti salutia tuoi. John. El seigi pigiuraus e strusch d’enconuscher! La 
fotografia vegn ad esser stada integrada en ina brev da quei temps. Tgei ch’il 
Battesta ha fatg atras quei temps ell’America suenter il svanir dil fegl ei mo da 
supponer. Ins astga strusch patertgar! Carteivel eis el staus senza lavur ed en 
dependenza dils frars, quei che fuva per el ina horrur. Forsa eis el ius ora sin via 

e viviu leu. In cor plein tristezia ed encarschadetgna per la famiglia a Sedrun. 
Ina stermentusa melanconia ed il sentiment ed il credo da ver totalmein disdiu 
smasa sia forza ed energia. Quei tut vegn a ver sfraccau il cor al Battesta e 
forsa mess a dies ina malsogna. El ei morts ils 12 d’avrel 1932.

Igl attest da mort tarmess ord ils Stadis Uni agl Uffeci civil da Tujetsch dat 
sclariment davart la mort dil Gion Battesta:

Datum:  12 d’avrel 1932
Num:  John Monn
Vegliadetgna:  41 onn, 11 meins, 
 17 dis
Stan civil: maridaus
Rassa: alvs
Occupaziun: Gidonter da construi-

der da boilers
Ell’America: dapi 8 onns
Num dil bab: Albert Monn
 Svizra
Mumma: Ludovina Beer
Liug da mort: Hornell NY
Motiv da mort: Abscess el tschurvi
Auter: Abscess subchagha-

matic, abscess el lom
Temps dall’attacca: 8 d’avrel, 
 abscess dil tschurvi 
Santeri: St. Anna, Hornell

La carta da condolientscha porta in Requiescat in pace e sil secund fegl. In 
remembrance: 
 name:  John Monn
 birthplace:  Switzerland
 date:  April 25th 1890
 passed away on:  April 12th 1932
 aged:  41 years 11 months 
  17 day

1938, Hornell el meins da fevrer – brev 08
La brev ei scretta dil Placi Monn. El scriva era en num da siu frar Albert e la 

brev va al frar Sebastian a Sedrun. Gia igl onn 1934 vevan els dus desistiu da 
lur ierta e fatg si la casa ord relasch dils geniturs al frar Sebastian (1888–1960). 
Ina declaronza suttascretta entras il notar Lylew Jackson confirma quei fatg. 
Il Sebastian veva aunc certas temas e dubis da quellas varts.

Car frar e famiglia!
Cun grond legherment hai jeu survegniu tia brev ed engraziel per ella.
Dapresent essan nus tuts sauns, sco jeu sperel era da vus tuts leu. Ti has 
dumandau pervia dil notar. Quel ei advocat, notar e derschader dil stadi. Ti 
drovas haver negina tema.
Albert ed jeu havein ussa negin dretg sin la casa. Ti sas far cun ella quei che 
plai a ti. 

Ei fagess in grond plascher, sche ti savesses mirar l’America. Igl onn 1939 vegn 
l’America ad haver l’exposiziun dil mund ed jeu creiel che ti havesses schon 
plascher da quei. Jeu hai tschintschau cul frar Albert e sche tut va bein, sas 
ti vegnir cheu sin viseta. Da vegnir leu cuosta ei memia bia per nus. Sche nus 
paghein tiu viadi en cheu ed anavos, sas ti haver cheu in meglier temps che 
quei che nus savesssen far leu.
Pervia dallas stumpas vi jeu tarmetter a ti tut las novas che vegnan ora. Il Franz 
ei tier la polizia secreta dil guvernament.
Per oz stoiel calar cun miu malscriver.
Cun la speronza che ti scrivies pli bia, siarel quella brev.
Cordials salids e 1000 bunas tarmetta tiu frar e famiglia
Placi

Quella brev dil Placi confirma ch’el veva bien cuntact cul frar Sebastian a 
Sedrun e cun quei saveva el era dapli dil Franz, il fegl dil Gion Battesta. Per-
tuccont il Franz ei la situaziun veramein buca transparenta. Tenor quella brev 
lavura il Franz tier la polizia secreta dils Stadis.

1939, il meins d’avrel a Hornell – brev 09
La brev ei dil Franz ed arriva da Hornell NY. Tgunsch veva el congedi e fuva 
tiels augs sin viseta. Mia cara mumma, basta, cheu ei l’emprema brev che ti 
retscheivas da mei. Cunquei che jeu vai emblidau il romontsch eis ella per 
engles. Co va ei cun tei e cun mias soras. Jeu sperel ch’ei mondi bein. Cun 
mei va ei bein. Sco ti sas sun jeu tier l’armada. Ei plai a mi. En la proxima 
brev ditgel jeu ulteriuras novitads. Il militar ei buca tut. Ti scrivas lu a mi ina 
brev. Ti vegnas a ver plascher cun mia sora pintga. Jeu vegnel a visitar tei, 
cura ch’ei dat daners. Probablamein vegn jeu a maridar igl onn proxim. Co 
va ei cun tiu mal. Jeu sun a New York. Cura che jeu vai congedi – mon jeu 
tier la posta. Cheu sei bi ed era divertent, mo buca sco a casa. Ins fa era part 
dil divertiment. Il bab ei morts nunspitgadamein. Jeu vai buca saviu prender 
part. Basta, mumma, igl ei aschia. Igl Albert stat bugen si legher. Il Placi ei il 
sulet che jeu vai enconuschiu. Neu tier mei, cura che jeu vai ina dunna. Jeu 
concludel la brev cun cordials salids ed jeu vai bugen tei.
Tiu fegl che tegn ault tei
Franz Monn
Tarmetta a mi ina memoria dalla fossa dil bab.
Mia cara

Il Franz s’annunzia
Remarcabla ei la brev da 1939. 
Ella arriva suenter tredisch 
onns ed igl ei, sco el sez scriva, 
l’emprema! La davosa datescha 
da 1926! El ha emblidau il ro-
montsch e scriva en engles. Pigl 
auter di quella brev avunda! 

Igl ei puspei iu ditg ed in liung 
temps ei sparius, avon ch’el det-
ti danovamein sinzur a Sedrun. 
La secunda uiara ei vargada ed 
entgins onns van sperasvi senza 
ina enzenna. Il Sebastian Monn-
Widmer, aug dil Franz e sesents  
a Sedrun, veva in bien contact cun il frar Placi ed els scrivevan in a l’auter. 

Igl onn 1960 accumpogna il Sebastian siu frar Placi ch’era staus sin viseta 
ord l’America a Turitg. Leu viseta el la niaza e sora dil Franz, la Ludavina, 
e lezza fa tut il pusseivel da far discuorer il Sebastian che fuva retratgs e ser-
raus. El vegni a raquintar tut damaun, mo l’auter di fuva el morts. Quei ei 
schabegiau ils 15 da december 1960. Il plevon da Sedrun noda spel num dil 
Sebastian: Intelligents, impulsivs e malruasseivels. Ils davos onns giu da pitir 
bia – fetg survetscheivels e gests! Tratgs caracteristics ch’han era valiu per ils 
auters fargliuns.

Onns vargan e finalmein s’annunzia il Placi e dat il sclariment necessari e 
daditg desiderau davart il Franz.

El decuors dils onns 1940 e 1950 veva oravontut la sora Ludavina fatg tut 
il pusseivel d’anflar il frar spariu. Era la Crusch Cotschna ei stada gideivla, mo 
senza success. En Tujetsch eis el vegnius declaraus per sparius.

Brev dil Placi Monn
La suandonta brev ei scretta dil Placi Monn (1899), numnaus il Placi plum. 
La brev ei drizzada alla Cresenzia Monn-Beer, sia cusrina e quinada e pudess 
datar digl onn 

1964 – brev 10.
Essend in liung temps che ti has udiu nuot da nus, vi jeu cheu prender peda e 
scriver in per lingias. Nus augurein a ti ina biala fiasta da Nadal cun in bien 
niev onn. La jamna vargada vein nus visitau tiu fegl Franz. Per 25 onns havevel 
buca viu el. Jeu havevel l’adressa, mo vevel piars ella. Jeu savevel schon ch’el 
era en veta. Igl uost eis el e sia dunna stai cheu. El era sin via dad ir en ad 
Alberta, Canada, en vacanzas tier in amitg. El ei premluvrer tier ina firma che 
peina maschinas sin in bastiment da mar. Tut quei che saiel dir ei ch’el ha fatg 
bien ora ed ora. El beiba negina bubronda ferma, quei vul dir negin alcohol. 
El ha fatg bien el militar ed ei vegnius ora 1950 sco capitani.

Sebastian Monn-Widmer (1888–1960)

Ti sas ch’el era fugius naven da siu bab ed ha midau 
siu num, sinaquei che Gion Battesta sappi buca anflar 
el el militar. Da quei temps era el mo 15 onns vegls. 
Franz haveva buca il dretg da vegnir schuldau avon 18 
onns. Tut ses pupials ein ussa sut il num James Dunn 
e da midar quei ei bia miseria. Aschilunsch sco el ei 
declaraus morts a Sedrun, eis ei il meglier da schar star 
sco igl ei. El ha detg da ver scret a ti e tarmess fotografi-
as dad el e da sia dunna e dalla famiglia. Jeu vegn a tar-
metter ina fotografia da nus. El ha detg ch’el vegni tier 
nus sin viseta il december. Jeu haiel scret alla Ludavina 
ch’ei fussi bien, sch’ella savessi vegnir cheu sin viseta. 
Lura vegn el a semidar e buc esser schi fetg encunter 
vus. Sch’ella vegn per sis jamnas ussa igl unviern, eis 
ei meglier che la stad. Jeu saiel garantir, cheu cuosta nuot, tut gratis. Basta, 
ti sas mirar, tgei ch’igl ei da far. Sch’ella vegn cheu, allura vegn ella tier nus.

Jeu tegnel che quei vegni a gidar el da vegnir cheu.
Igl ei temps da calar cun miu malscriver. Sche ti scrivas, lu scriva cun tenta 
nera e grond per che jeu sappi leger. Jeu vai in tec miseria e vesel duas lingias 
el medem temps.
Cordials salids
Placi, Ida e famiglia

La mumma ei levgiada
Tenor la brev dalla mumma Cresenzia che dat risposta igl onn 1965 ha el giu 
scret silmeins ina brev, denton sa ei era esser stau pliras enteifer quels davos 
onns. 

La correspondenza cuntinuescha a moda plitost minimala e cun breigias. 
Igl ei buca sempel per la mumma Cresenzia e per il fegl Franz. El ei serraus 
e scriva en frasas ordinarias e notizias generalas. Dad el intervegn ins zun 
pauc. El ei daventaus jasters. Ils ligioms culla patria ein ruts ed irreparabels. 
Il bab scriva gia 1925 sur dil Franz: Gie, ti stuesses veser el. El mass cun 
quels da Tujetsch ell’aria. Sin il president ha el in fèl. Paupra el! Mo el vegn 
buca anora! Quella disharmonia cun Tujetsch ei restada. La finala ei quei 
tut da capir. En el ei restau en memoria igl agir dallas autoritads enviers il 
bab, viers el sez, la mumma e l’entira famiglia ch’el veva sco buob registrau 
sin sia moda!

1965, Glion el meins december – brev 11
Car fegl e famiglia, jeu hai retschiert tia brev cun grond legherment, vesend 
che Vus sesanfleis tuts sauns e ventireivels. Dapi quei di che essas passai ord 
casa ha tia paupra mumma tarmess mintgadi la benedicziun e benediu vus cun 
l’aua benedida e fatg bia oraziun per vus. Co la mumma ha giu quels onns, 
sas ti buca far in’idea. Stada anavos cun treis affons e 10.– francs en sac e 
1300.– francs deivet.

Captain James Dunn = 
Franz, Francis Monn

Pos schon cumprender, tgei crusch la mum-
ma ha giu da purtar la gronda miseria. Jeu 
stuevel prender tuts treis affons cun mei sin 
la lavur e vevel buca bia paga, 2.– francs per 
di. Jeu stuevel luvrar di e notg per far il viver 
per nus quater persunas, quei era fetg grev Jeu 
vevel la fidonza sin Diu e lez gidava mei min- 
tga di. Il bien ei stau che sundel stada sauna e 
mai temiu la lavur, mo ussa pos jeu buca pli. 
Las forzas ein svanidas; nuot tegn pli. Jeu sun-
del cuntenza, sche stundel aschia e pos levar 
mintga di ed ir giu a messa e rugar per tut e 
per tuts. Igl auter varga tut.

Il bab veva empermess da tarmetter daners, 
mo ha tarmess negins. Ed ussa eis el vi ella perpetnadad. Speronza ch’el roghi 
era per nus.

La Ludavina ha rugau bia gadas igl aug Placi ch’el scrivi e detti novas da 
tei, aber na. Quei ha fatg mal alla mumma da mai survegnir novas. Mo ussa 
ei quei giavisch vegnius.

Ils 24 da fevrer 1963 ei miu um morts, ussa sundel jeu persula. La Monica 
vegn enqualga, la Ludavina vegn savens e fa bien cun la mumma ed ha quitau. 
Ils 26 d’avrel 1966 cumpleneschel jeu 74 onns.

Jeu hai bugen sche Dieus lai aunc viver mei enzacons onns e che jeu possi 
far bia oraziun per mes cars affons. Tut denton sco Dieus vul. Sco jeu vai viu 
sin quels maletgs che ti has tarmess, vesan ins che ti eis ventireivels. Hagies 
era Jesus en vies miez; quei ei il principal dalla famiglia. Jeu sai esser cuntenza. 
Naven dalla mumma eis ti ius sco bien e car affon. En num da Jesus! Mo quei 
cumiau emblidel jeu mai. El ha custau bia larmas e patratgs.

Jeu hai speronza che ti vegnies a scriver savens e tener en memoria la paupra 
mumma e tatta.

Cons affons has giu?
Pos cumprender, co igl ei semidau a Sedrun. Ins ha baghegiau ina gronda 

casa da scola ed aunc bia casas novas ed in runal. Ti stuesses sesmarvigliar, tgei 
traffic. A Nalps ed en Curnera han ins fatg in grond lag per far forza electrica. 
A Dieni eis ei era in runal che va si Milez e sil Cuolm. Il temps da sesiun s’ei 
bia jasters. Quei dat bia per ils ustiers.

Scriva tgei che ti lavuras. Sche ti vas tier aug Placi, sche salida el e sia fa-
miglia.

Cheu mettel en quellas fotos dalla mumma e dallas soras. Aschia sas era 
seconsolar. Di mintgadi in paternies per la mumma e las soras.
Jeu hai retschiert oz tia carta ed engraziel da cor e giavischel in ventireivel 
Nadal e Daniev che Dieus pertgiri e benedeschi e che ti stetties sauns.
Cun cordials salids da vossa paupra mumma e tatta.
M. Cresenzia Gherardi-Monn
Jesus, Maria, sogn Giusep seigien cun Vus. Stei cun Diu!

Franz Monn cun sia 
dunna Anne ed affon

Brev dil Francis Monn – brev 12
Cara mumma, perduna a mi che jeu hai buca scret pli baul a ti. Per dir la 
verdad, jeu sundel buca in grond scrivabrevs.
Basta, jeu sun staus fetg cuntents e ventireivels d’udir da tei. Jeu hai la speron-
za che quella brev anfli tei en buna sanadad, sco era tut tia famiglia. Jeu hai 
era retschiert ina brev da sora Ludavina. Jeu hai scret ad ella. Dapi lu hai jeu 
buca retschiert novas dad ella. Jeu supponel ch’ella hagi bia da far.
Nus havein giu in stermentus criu unviern ed jeu sun leds che la primavera 
vegn. Probablamein vegn jeu ad ir ina sonda e dumengia a visitar igl aug 
Placi. Jeu vevel viu el la davosa ga il december en casa da sia feglia. Els stat-
tan tuts fetg bein. Sco ti sas forsa ha el endisch biadis, el ha ina fetg pulita 
famiglia.
Tenor tia brev has ti giu dad ir atras in grev temps, segiramein era quei pauc 
lev per tei. Jeu crei ch’ei seigi stau ina buna caussa da maridar puspei. Jeu hai 
la speronza che quei hagi fatg in tec pli lev a ti. Has ti atgna glieud che viva 
dasperas da tei, aschia che ti sesentas buca aschi persula. Jeu hai la speronza 
che quei seigi aschia.
Per mei drovas ti buca far quitaus, ei va fetg bein cun mei.
Cheu tarmettel jeu a ti zacons dollars. Fai cun quels tgei che ti vuls, enzatgei 
per tei persunalmein. Entochen che jeu audel da tei. Stai bein!
Cun carezia per tei e tut tia famiglia vi jeu concluder.
Pia entochen che jeu audel puspei da tei restel jeu tiu fegl 
Francis

1965 – brev 13
La brev scriva il Franz a sia sora Ludavina: Mia cara Ludavina, oravontut stoi 
jeu dir a ti che jeu sappi buca il dialect svizzer, ni leger ni scriver. Ed aschia 
sperel jeu che ti anflies enzatgi che verteschi mia brev.

Per l’entschatta. Jeu vai retschiert tia cara brev cun las fotografias ed il ca-
lender ed engraziel fetg persuenter.

Tiu fegl ei in stupent giuven, el vesa ora bein e ti sas esser loscha dad el.
Jeu sun schi leds dad udir enzatgei da tei suenter tons onns ed jeu sperel che 

vus tuts, ti, tiu um e tiu fegl, seigies sauns.
Quei che pertucca mei, cun mei va ei bein, dano che jeu sun mintgaton fetg 

staunchels, damai che jeu stoi luvrar fetg. Mo jeu sun fetg ventireivels cun mia 
pintga famiglia, nus vein ina biala ed intima veta da famiglia. Aschia stuess 
ei esser, tenor miu meini, sinaquei che la veta hagi in senn ed ei vali la peina.

E ti fas ina impressiun ventireivla, quei che legra mei fetg. Ei tiu fegl tiu 
sulet affon?

Jeu vai plascher che ti miras schi savens dalla mumma. Jeu tratgel ch’ella 
seigi persula, il mument ch’ils auters ein naven. Tgei eis ei vegniu or da tut ses 
figliasters? Han tuts bandunau ella? Jeu sperel buc! Ni ein els tuts semaridai 
ed i naven? Ni ein els tuttina schi dasperas ch’els san visitar la mumma min-
tgaton? Jeu sai ch’ins sa sesentir fetg isolaus, cura che la figlialonza marida ed 
ha in agen tenercasa. Jeu vegnel gleiti a scriver alla mumma, forsa schon questa 

sera, essend che jeu sun segirs ch’ella spetga cun malpazienzia ina brev da mei, 
da rispunder la brev ch’ella ha scret a mi avon entginas jamnas.

Dapi bi e bein in meins vai jeu udiu nuot digl aug Placi, mo igl ei da sup-
poner che jeu vesi gleiti el, cunquei ch’el vegn meinsvart a New York a visitar 
sia feglia Maria. Ei fuss puspei temps.

Bien pia, mia cara Ludavina, perstgisa che jeu hai buca scret avon a ti, da-
mai che jeu scrivel vessamein brevs.

Sche vi jeu calar cun ils pli cars salids a vus tuts, era alla mumma ed alla 
Monica, sco era a tiu um ed al fegl.
Tochen che jeu audel puspei da tei! Jeu roghel, sinaquei che vus resteies sauns.
Tiu frar che ha bugen Tei
James

1966, igl avrel a Glion – brev 14
Car fegl e cara famiglia, jeu hai retschiert cun grond legherment tia brev, era 
cun il cuntegn. Dieus detti la pagaglia per la carezia che ti has demussau a tia 
mumma. Sas patertgar che la mumma spetga schi vess tias novas. Il patratg 
dalla mumma ei adina vi sur mar e quei cuoza entochen la mort. Aschiditg sco 
jeu vivel, vegn jeu mai a schar sut in di senza rugar per la benedicziun da mes 
cars affons e vos affons. Jeu vai speronza che vus seigies sauns e mondi bein. 
Cun mei va ei ussa empau meglier. Las combas ed il dies ein fleivels. Deriva 
dils onns che jeu hai stuiu luvrar ferm, denton ver pazienzia. Ei varga tut. Il 
meglier ei da puder levar mintga di e serugalar, lu varga ei schon. Ussa vein 
nus prest Pastgas. Jeu augurel era a vus bunas Pastgas. Lein esser engrazieivels 
per tut il bien che Jesus dat a nus. Has survegniu tut quei che vevel tarmess a 
ti? Jeu sperel bein, scriva, sche has retschiert tut.
Jeu concludel questas lingias.
Cun cordials salids a vus tuts.
Tia nunemblideivla mumma e tatta e basatta.
Jesus, Maria e sogn Giusep seigien vossa cumpignia. Stei cun Diu!

Ils fargliuns s’entaupan
Sco emprema serenda la sora Monica e viseta suenter 47 onns il frar ell’America. 
Ella fa quei pliras gadas e viseta secapescha era ils augs. La sora Ludavina lai 
spitgar pli ditg avon ch’ella ughegi il grond segl sur mar. Tuts ein selegrai, era 
sch’il lungatg ha impediu, pertgei mintga plaid d’in translatur dat buca neu 
quei ch’il cor plaida.

1970, Hornell el meins zercladur – brev 15
Brev dil Placi Monn alla cusrina e quinada Cresenzia. Cara cusrina, hai re-
tschiert tia brev. Jeu engraziel. Mo igl ei buca pusseivel da leger per mei. Sche 
ti vesses scret quella brev per tudestg, vess la dunna saviu leger ella per mei.

Ils egls vesan 2 –3 lingias en inaga. Gie, sch’ei fuss stampau, lu bein. Cura 
che jeu vai scret ina lingia, sai jeu buca leger, tgei che jeu vai scret.

Nus essan sauns, sco sperein era da vus tuts.

Gie, la Monica ha giu in bien 
temps cheu cun nus ed il Franz. 
Cun il lungatg naturalmein, eis ei 
buca lev da secapir.

Mo igl ei schon iu. Ei ha fatg 
in grond plascher dad ir empau 
entuorn cun ella. Era ella ei stada 
fetg legreivla. Nus tuts essan stai 
dus dis en Canada. E nus tuts vein 
teniu ella sc’ina princessa.
Has survegniu il pac cun il caffè? 
Franz vegn per ina jamna tier nus. 
Ussa essas vus segirs ch’il Franz ei 

vivs e sauns, el ei schon en veta. Sas dir alla Ludavina. Adina ha ella detg ch’el 
seigi buca en veta – morts! Els han buca cartiu a nus.
Igl ei temps da calar per oz.
Cun cordials salids a tuts
Sin seveser. 
Placi, Ida e famiglia
Buca emblidar da scriver per tudestg!

Aunc ina brev dil Placi Monn – brev 16
Nus augurein ina buna fiasta da Nadal ed in bien niev onn era. Oz hai jeu 
retschiert tia brev. 

Vus tertgeis che Franz vegni leu. Jeu crei buc, el ei tut jasters da vus. Sche la 
Ludavina vegness sin viseta, vegness el forsa a perdunar e podà turnar inaga 
en Svizra a far ina viseta.

Nus vein visitau el il meins vargau. El ha fatg bien ed ha in appartement 
sco in milliunari a New York, Brooklyn. El paga 700.– francs 
mintga meins. El capescha in tec romontsch. Vus saveis gidar 
mei, sinaquei ch’el tuorni puspei anavos tier sias soras e tier 
la mumma.

Stueis ver negina tema, el ei fetg buns ed ha ina buna dun-
na che mira suenter. El tegn ils daners. Segir, el drova negins 
daners da vus ed era negin agid. Basta, tut per oz. Patertgei, 
schebein vus leis gidar mei.
Cordials salids
Placi

La Maria Cresenzia
Jeu repetel, la Cresenzia ha giu ina greva veta. Ella ha buca 
giu bia bi, mo semazzar dalla lavur. Ella ei stada il bia persula 
en sias miserias, era quei mument che las buobas ein idas ora 
ella veta e fundau atgnas famiglias. Beinmanegiond han ins 
1944 mess ensemen ella cul vieu Alberto Gherardi da Glion, in 

Ludavina e Monica

luvrer sil plaz da lavur en Tujetsch e vieu cun siat affons. Cun 53 onnns, 1945,  
eis ella serendida a Glion e leu ha la lavur puspei entschiet en danovamein, gest 
lu, cu ella vess atgnamein saviu prender empau meglier a Sedrun. Ils quitaus 
ein mo carschi e la Maria Cresenzia ha entschiet ad ir a mun. La vigelgia da 
Nadal digl onn 1972 ei la Cresenzia morta. Ina veta emplenida da miserias, 
tristezias e quitaus, ina veta dirigida d’auters, denton ina veta plein carezia pils 
ses, ina veta che fuss senza ina ferma cardientscha buca stada ina veta.

Per la fin da quella « historia » familiara
All’entschatta stattan il Vigeli Sigisbert (1857–1906) e la Ludivina Monn-
Beer (1866–1952). A Sedrun ein las cundiziuns pils Sepers buca prospereivlas.  
Aschia vegnan els numani per differenziar dils auters numerus Monns. La 
famiglia emprova da baghegiar si in avegnir a Blizuna el Tessin. Il Sigisbert 

Monn lavura tier la viafier federala ed ei versaus 
ella tecnica, in um cun in talent special per il me-
tal sco ses descendents. Adina puspei retuorna el 
denton en Tujetsch. Igl onn 1898/99 baghegia el 
la secunda casa alva, casa ord crap, a Sedrun. Oz 
ei quei casament il museum La Truaisch. La fa-
miglia retuorna ella val, damai ch’il bab Sigisbert, 
il caulingia, ha giu in accident el dies. Igl accident 
sto esser staus ualti grevs, pertgei ch’il Sigisbert 
miera da mo 49 onns igl onn 1906. Pils affons 
dil Seper ein ils onns da giuventetgna pulitamein 
turbulents. Els ein sedustai e la finala ha ei dau 
nuot auter che da bandunar la val. Treis dils frars 
ein i ell’America. La Giuseppina ei serendida ella 
Bassa. Il Sebastian ei staus, entochen che la sana-
dad ha buca pli lubiu, scaldader sin locomotiva 
e suenter secasaus a Sedrun ed ha ranschau en in 
luvratori plurivalent.

Igl Albert serenda sco emprem ell’America e va 
a St.Paul el liug preferiu dils Tuatschins da lezs 
onns. Gl’onn 1920 eis el a Hornell el Stadi New 
York ed il frar Placi serenda tier el l’entschatta 
digl onn 1923. Il Gion Battesta cul fegl Franz fa il 
medem. Ils dus frars giuvens vegnan stupent a fri-
da cun las novas relaziuns e vegnan tier enzatgei, 
quei ch’ei buca pusseivel al Battesta. L’America ei 
buca siu ambient. Ad el reussescha ei buca da fi-
tgar pei e lezs onns ein economicamein buca buns 
ell’America. El fa naufragi – in nausch naufra-
gi, el piarda siu fegl, sa buca gidar la famiglia a 
Sedrun e miera dalla grevadetgna e malenconia 
ella vegliadetgn da gnanc 42 onns. La tragedia  

Maria Cresenzia 
Gherardi-Monn 
26-04-1892 – 24-12-1972

Alberto Gherardi-Monn
22-12-1889 – 24-02-1963

cuntinuescha a Sedrun tier la dunna Cresenzia. Sia veta ei in luvrar e semuder-
giar e vitier vegnan ils liungs onns senza fastitgs dil fegl Franz. Il s’annunziar 
dil fegl Franz mitighescha empau la situaziun dalla Cresenzia. Las duas feglias 
dalla Cresenzia serendan sin viseta vi sur mar tiel frar. La mumma Cresenzia 
ughegia buca il sgol sur la mar. Era il Franz damongna buca il pass anavos ella 
patria – ina patria ch’ha ord sia vesta disdiu. 

Fontauna: « il tuc dil zenn grond » da Vic Hendry, cumpariu 1999: «Furdibal – ella Merica 
cuntut» , pag. 65. Cun lubientscha digl autur dils 13-6-2009.

Las brevs dils Monns, Sepers

Brev 01

Antwerpen, 23. Oktober 1923

Cars de casa
Sundel arrivaus saunamein sper la mar. Il Franz ei aunc tscheu sper mei. Ils auters ein 
aber sil tschef. Nus essan da buna luna. 
Stei bein vies semper

John

Brev 02

Hornell, ils 15 da november 1923
Cars da casa
Oz vi jeu dar part sco jeu e Franz essan vegni en. Nus vein fatg in bien viadi che nus vein 
buca da selamentar. Aber sche jeu vess saviu, vessel jeu buca priu Franz cun mei. Tscheu 
s’ei negina religiun e per Franz s’ei nuot. Cheu stoi jeu mirar sin el sco in catschadur, cura 
ch’el va per las vias fa el il botsch. Quei va buc, ils dus bials vestgius ha el schon fatg tut 
da miarda. Cura che jeu mondel a luvrar, sche fui el per las vias, ton ch’ins sa far nuot – in 
buob plein degrettas. Il Placi ei buca cun Albert pli, e sin siu maun.

Jeu lavurel sin la viafier ella Kesselschmiede e survegn 42 raps per ura, sas quintar ora, 
tgei quei fa en ina jamna – 12 dollars. Stoiel dar per migliar. Sas ussa cumprender, tgei 
ch’ei vonza. Lavurel dallas 4 suentermiezdi tochen allas 12.20 la notg, dapli lain buca 
luvrar mei tscheu.
Sche jeu savevel – mavel jeu buca ella Merica cun Franz. Igl ei buca tut steilas tscheu, aber 
sch’ei va bein, sche vegnel jeu en 10 onns anavos. Quei buob cuosta.
Jeu vess mai cartiu che la mar fuss schi nauscha e sia malsogna.

Brev 03

Hornell, NY. July, 22 1924
Cara mumma
Jeu sun sauns e taffers. Co va ei cun la Monica e la Ludavina? S’el tat ed aunc la tatta 
sauns? Co va ei cun il Robert ed il Heinric?

La scola ei schon ora ils 6 June. Co va ei cun la madretscha ed ils augs e las ondas? Jeu 
sai mulscher las vaccas duas ga a di. Jeu mon bugen a scola. Jeu vai bugen la America. 
Jeu vai viu New York, Hornell ed il lag Ontario en Canada. Il surmeister ha 40 onns e dat 
scola 6 onns a 20 buobas ed a 30 buobs dalla 5avla, 6avla, 7avla, 8avla, 9avla e 10avla. 
Dai a mi 2 cudischs da quen e da leger e fagei schi bien e scrivi l’adressa:
Mr. Frank Drumm
a Hornell New York
U.S. of America

Sche scrivis anavos ina brev, scrivi quella adressa – sche survegn il bab buca quella brev 
de tiu fegl Franz Monn.

Dei la brev alla tatta, schei da scriver enzacons, enzacons plaids. Era al Robert schei da 
scriver enzacons plaids.
Buna notg e dorma bein
Franz Monn

Brev 04

Hornell, 8/25 = Schaner, ils 7 – 1925
Cars da casa!
Oz vai jeu survegniu tia brev, vesend che vus essas tuts sauns e vai speronza era da vus 
che steies aschia.

Jeu e Franz essan adina il medem sauns e taffers e speronza ch’ei stetti adina aschia, 
mo vaiel negina lavur schon 2 ½ meins. Ei va per mei fetg grev, esser cheu piars ed esser 
da negin sin quest mund. Mo ei varga tut. Gie, quella America ei gronda, aber ei buca 
tut aur sco ei tarlischa. Mo quei ditgel, jeu vegn a vegnir anora avon 5 onns – pertgei igl 
ei nuot, fetschel sforzs da pagar tut mes deivets. Ed ei vegn a vegnir fin cun tut.

Jeu sai buca capir, tgei uorden igl ei leuora cun vus. Il Seb. e Pina scrivan adina per daners, 
mo ti scrivas nuota pertgei. Ti sas pertgei; ei han tut quei ch’ei vulan, mo ein mai cuntents.

Jeu tarmettel, cura che vai puspei lavur, avon vaiel nuota. Stoi star sin las costas digl 
Albert. Quei fa a mi mal avunda – ch’el sto trer via mei. Il cor da luvrar vessel, aber 
survegnel negina lavur. Saiel spitgar sin ella, mo speronza ch’ei vegni bein ina, silmeins 
enzatgei. Tgei massaria, avunda, da star sin las costas digl Albert. El fa bien, cun mei e 
vegn a tener mei, el e sia dunna. Con ditg ch’ei va sai jeu buca. Speronza betta el buca 
mei ora sin via – entochen che jeu vai buca lavur.

Il car Franz ei in grond e va bugen a scola. El ei tier buna glieud, mo vegn meters naven 
da tscheu. Jeu mon enqual ga tier el, buca savens, pertgei che jeu mondel buca en casas, 
nua che jeu stoi buca ir; jeu vai avunda miardas da leuora e dad esser plitost la cuolpa 
da tut. Jeu stun naven. El tschontscha bia da leuora. Quella glieud, nua ch’el stat – ha el 
bugen ed els han bugen il Franz. Leu nua ch’el era avon, veva el da magliar sco parlers e 
negina educaziun. Leu vai jeu stuiu pagar 90 dollars.

Nua ch’el ei ussa buc, mo resta tuttina nuot; el cuosta bia resti. Gie, ti stuesses veser 
el – el mass cun quels da Tujetsch el luft. Sin il president ha el in fèl, paupra els, mo el 
vegn buca ora inaga, el vegn buca anora.

El vegn pauc giu el marcau, pertgei ch’igl ei memia freid, sche mo el fa pulit. El ei pil 
tgau pli cuorts ch’il Seper grond e vesa ora bein, tschontscha engles e tudestg flot, in auter 
tgau che leuora. En scola empren el pulit. El ha saviu far il Sontgaclau cun la barba e da 
lura naven eis el vegnius tut auter. Sche mo el stat aschia, lu vegn el a vegnir plaunsiu per 
la Monica e Luisia – quei di el traso. Jeu lasch far el tscheu, tgei ch’el vul. Sche mo el fa 
endretg – ei meglier che tut.

Basta jeu vai speronza ch’el resti aschia adina, pertgei stoi schar far tut. Basta il Seb. ha 
scret che ti stoppies far il Betteln. El dueigi mirar per el e buca vuler turschar en miardas 
ni scandels tscheu per nuot. Ei avunda che el ed ella san tut il mund passau leuora, senza 
ch’el stoppi dir. Tgi ha stuiu far pli bia per ils daners ed ussa fa el nuot. Basta jeu vi star 
cun saung freid; ei bia meglier che da stuer scaldar ei aunc inaga. Jeu ditgel nuot. Jeu 
patratgel mias caussas, ei vegn tut a vegnir ora endretg. Basta – ti sas prender per bein ni 
per mal. Saiel far nuot. Metta tuts el casti da Schluein e lai pagar la vischnaunca e lura 
vegn jeu a pagar tut ad els.

Jeu vi nuota scriver las novitads da cheu, pertgei ch’ei disgescha buca speronza che 
ti vegnas a saver ellas senza miu saver. Il Placi lavura adina, Albert era. Jeu vi buca che 

ti scrivies aschi savens, pertgei ch’ei ha negin zuec. Miseria sin miseria, quei ei tut. Jeu 
lasch ira il tgau sco el va.

Basta pren quei ei mias lingias. Forsa per in grond temps – entochen che vai lavur e 
daners.
Jeu augureschel a vus tut bien e restel tiu piars um e Franz sa buca pli bein romontsch.
Salids a tuts, specialmein als frars Cavegn, scrivel lura ad els. Sche la mumma vul scriver 
a Placi – sche ei l’adressa:
Placi Monn P.O. 530 BOX, Hornell N. Y.

Ed il Placi sez metta aunc cun rispli sutvi:
Brev 05

Hornell, 8/25 = Schaner, ils 7 – 1925
Cars da casa
Suenter liung temps vi jeu schar vegnir tier in per lingias. Ordavon augureschel a vus 
tuts in legreivel bien onn, ina liunga veta, ventira sin quest mund e sin l’auter la gloria dil 
parvis. Cara mumma, co passa ei cun tei? Sperel meglier che cheu. Lavur hai aunc adina, 
in pign temps. Schi gleiti sco survegnel ils daners dalla dertgira, sche sai jeu tarmetter. 

Scrivi tut e haveies negina tema. Spetgel ina liunga brev da leu. Tarmettel ina fotografia 
da mei.

Schei ad Ambrosi da scriver ina brev, mo per tudestg. Salids ad el. Damonda – sch’el 
vul ir ell’uniun K.K.K. quei ei KU KLUX KLAIN (KLAN). El ha schon legiu ellas gasettas.

Denteren cun rispli fa il Gion Battesta la remarca: Quei fuva il plaz da Franz, era tier 
quels parlers, nua che Placi va.

Brev 06

Hornell, N.Y. march 29/1925
Cara mams
Co vai cun vus, cun la Monica, la Luisia, la Ludavina, cun la tatta ed il tat, augs ed ondas 
e cusrins? Jeu sun sauns e taffers, il bab too. Il bab ha buca lavur. Jeu mon a scola tocca 
il fenadur. Jeu sun en scola dallas 09 00 dalla damaun a miezdi, suenter tocca las 4 – sco 
a casa. Nus vein 5 vadials, 5 vaccas e 2 pors. Co va ei cun Robert? Ed il Heinric va leu a 
scola? E la Monica va era leu a scola? Salidei il padrin e la madretscha da mei. Duront 
la stad lavurel jeu in tec. Lu mon jeu a scola entochen primavera. Veis ina fotografia da 
tuts, tuts ston esser sin la fotografia, era la mumma. Tgei fa il Albert dil Florentin? Igl 
aug Placi ed igl aug Albert lavuran sin la viafier aunc. Co va ei cun la Johanna Florentin? 
Cheu han ins ina fana ed in schumber ed ins suna e suna. Maglia avunda. Ils stars han 
ell’America 10’000 ghitaras. Ell’America s’ei buca cuolms. Ed ell’America eis ei scolas da 
glas e da lenn – vaccas, cavals, vadials, gaglinas, tgauns, gats, pors, uolps, muntanialas 
sco a casa. E cheu era scola. Lavura igl aug Sebastian in tec sco el po? Co va ei cun igl aug 
Vigeli, eis el sauns. Jeu hai 4 camischas e 5 pèra caultschas. Bab e fegl ein sauns e taffers.
Buna notg e dorma bein
fegl Francis Monn
tier
Frank Drumm
Hornell New York
U.S.A. America

Brev 07

Hornell, N.Y 18/1/26 
Cara dunna, cars affons!

Jeu vai survegniu tia cara brev, vesend che vus essas tuts sauns e taffers sco nus essan 
era il medem.

Il Franz ei gronds e fa pulit e va a scola e stat bein e cun mei era il medem. Tgei vulan 
ins prender, tgei che vegn mintga di e lura varga tut. Pazienzia vul ei bia en ina tiara che 
sa buca tschintschar il lungatg, mo quei vegn schon meglier. Tgei patratgas ti da far, vul 
ti vegnir en tscheu cul temps ni tgei – cura che jeu vai ina buna plazza. Lura stundel buca 
persuls sco ussa che jeu haiel negin che sa consolar ni parter mes plans. Sundel propi 
piars, mo speronza che nus seveseien aunc, cura che jeu fetschel pli biars daners, sche 
tarmettel jeu. Ussa vai jeu nuot, pertgei il temps ei schliats, buca daners d’entuorn. Cun 
quei che stoi pagar, vivel jeu cun tei e las caras feglias. Mo ussa stoi jeu prender quei 
che vegn, bien e schliet. Jeu savess scriver bia dall’America, aber jeu vi stuppar la bucca. 
Speronza che nus seveseien aunc. Ussa fetschel jeu per temps gnanc il viver, pertgei sundel 
senza lavur. Negin gida e stoi lura pagar suenter. Gie il giavisch ei aschia, mo speronza 
che Dieus meini ora en bein.

Miu cor vess giavischau biaras gadas, mo jeu sai far nuot. Cura ch’igl ei ditg stuschau 
avunda, sche vegn ei bein meglier – era tscheu e leu. Jeu sun propi vegnius cuglienaus 
en tscheu. Gie – mumma e Pina san engraziar ch’ellas ein buca en tscheu, pertgei ch’igl 
ei fetg schliet, negina cardientscha, crein nuot, buc in plaid pli. Ei ha fatg a mi fetg mal 
che la cara, mia nunemblideivla quinada Rosalia, ha stuiu sparter da ses bials e giuvens 
onns. Mo Dieus sa forsa, pertgei el, el ha priu ella naven per stuer star sin quest mund 
e far tribulaziuns. Igl ei meglier murir avon che stuer far atras ton sco nus stuein far. La 
vigelgia da Nadal ha ei dau sinzur. Jeu sun staus si ed ius ora sin porta e dumandau, tgei 
ch’ei seigi cheu. Mo viu negin ed era udiu negin. Mo ussa saiel la sperdita dalla cara e 
nunemblideivla. Jeu vegn mai a saver emblidar en mia pintga oraziun e Dieus benedeschi 
ella per il bien ch’ella ha prestau duront sia veta e per il bien ch’ella ha fatg cun tei duront 
che ti eras malsauna. Tgei fa il Gion Baptista e tschels leu? Tgei fa il bab, s’el taffers, mo 
cruschs sto el era ver tocca la mort.

Jeu sun ella buglia, mo ei vegn schon a vegnir meglier tscheu. Sche jeu fuss mo in’ura 
la dumengia leu, jeu savess raquintar fetg bia. Mo ussa s’ei aschia, ei vegn meglier. Glieud 
jastra ei megliera ch’ils agens, quei ei adina stau.

Mia cara dunna, ti vegnas a perdunar a mi tut quei en quest niev onn. Jeu vai tertgau 
da far bien cun vus, mo jeu cumprendel pér ussa. Ed jeu pren pazienza; ei vegn schon 
meglier en tscheu.

Jeu mon fetg pauc ord casa. Sundel adina en, suenter che Placi ei maridaus. Sundel 
adina persuls. Sun staus en casa, mo bia gadas mon jeu buc, pertgei ch’ei plai buc. Miu 
giavisch ei da haver vus cars entuorn mei. Lura s’ei endretg ed il car Franz giavischa tei 
tscheu, cura ch’el vegn ord scola. El vegn ad emprender in mistregn, tgei sai jeu buc aunc.

Jeu vi calar cun miu scriver tscheu. Tgei fa la mumma e Robert? Sperel tuts sauns e 
taffers.

Jeu damondel tei per perdun da quei ch’ei tut vargau ed jeu haiel nuota cuglienau tei 
per vegnir libers, mo jeu sun vegnius cuglienaus. Mo vegn tut fin.

Jeu augureschel in bien onn a tuts e vi scriver pli savens ussa. Ton che jeu saiel matei 
emblidar vi tei ed affons. La veglia fuss cheu, aber buca daners. Scrivel pli tard pertgei.
Jeu scrivel questas lingias cun cordials salids e mellis bunas a tuts e restel tiu sincer um
John Monn-Beer
Sche ti scrivas metta buca si pli Monn, metta l’adressa aschia:
John Berr
13 Elmstr.
Hornell N.Y.
U.S.A

Brev 08

Hornell, NY, 28/2/38
Car Frar et familia!
Haiel survegniu tia bref cun grond legerment, engraciel per ella. Dapresent essan nus 
tuts seuns sco sperel era de vus tuts leu. Ti has domendau pervia de il Notar. Quell ei in 
Advocat, Notar et Richter dil state, drovas haver negina tema. Albert et jeu havein negin 
dretg en la casa ussa et ti sas far cun ella quei che plei a ti. 

Ei fages in grond legerment sche ti savesas mirar la Amerika. 1939 vegl la America 
haver la Exposiziun dil mund et jeu creiel ti vegnesas schon a plascher quei. Sche tut va 
bein, haiel tgintgau cun Albert, sas ti vegnir per ina veseta cheu. Ei quosta memia bia de 
vegnir leu per nus. Sche nus pagein il tiu viadi en cheu et navos, sas ti haver in meglier 
tiamp cheu, che nus savesan far leu.

Pervia de stumpas vi jeu termeter tut las novas che vegnan ora. Il Franz ei cun il Gover-
nament Policia secreta.
Stoiel calar cun miu mal scriver per oz.
En speronza che ti scrivas pli bia siarel quella bref.
Cordials salits et 1000 bunas termetta tiu Frar et Familia
Plazi
La Adressa ei adina la medema

Brev 09

Hornell, N.Y.  ils 5 d’avrel 1939 
Mia cara mumma
Basta – cheu ei l’emprema brev che ti retscheivas da mei. Cunquei che jeu vai emblidau 
il romontsch s’ella per engles. Co va ei cun tei e cun mias soras. Jeu sperel ch’ei mondi 
bein. Cun mei va ei bein. Sco ti sas sun jeu tier l’armada. Ei plai a mi. En la proxima brev 
ditgel jeu ulteriuras novitads. Il militer ei buca tut. Ti scrivas lu a mi ina brev. Ti vegnas a 
ver plascher cun mia sora pintga. Jeu vegn visitar tei, cura ch’ei dat daners. Probablamein 
vegn jeu a maridar igl onn proxim. Co va ei cun tiu mal? Jeu sun a New York. Cura che jeu 
vai congedi – mon jeu tier la posta. Cheu s’ei bi ed era divertent, mo buca sco a casa. Ins 
fa era part dil divertiment. Il bab ei morts nunspitgadamein. Jeu vai buca saviu prender 
part. Basta – mumma igl ei aschia. Igl Albert stat bugen si legher. Il Placi ei il sulet che 
jeu vai enconuschiu. Neu tier mei, cura che jeu vai ina dunna. Jeu concludel la brev cun 
cordials salids ed jeu vai bugen tei.
Tiu fegl che tegn ault tei
Franz Monn
Tarmetta a mi ina memoria dalla fossa dil bab.
Mia cara

Brev 10

1964
Essend in liung temps che ti has udiu nuot da nus, vi jeu cheu prender peda e scriver in 
per lingias. Nus augurein a ti ina biala fiasta da Nadal cun in bien niev onn. 

La jamna vargada vein nus visitau tiu fegl Franz. Per 25 onns havevel buca viu el – 15 
onns vargai – havevel l’adressa, mo vai piars ella. Jeu savevel schon ch’el era en veta. Igl 
uost eis el e sia dunna stai cheu; el era sin via dad ir en Alberta, Canada, en vacanzas, 
tier in amitg. 

El ei premluvrer tier ina Compagnia che peina maschinas sin in tschef da mar. Tut quei 
che saiel dir, el ha fatg bien ora ed ora. El beiba negina bubronda ferma, quei ei nuot – 
alcohol. El ha fatg bien en il militer ed ei vegnius ora 1950 capitani.

Ti sas ch’el era fugius naven da siu bab ed ha midau siu num, sinaquei che Johann 
sappi buca anflar el en il militer. Da quei temps era el mo 15 onns vegls. Franz haveva 
buca il dretg da star schuldau avon 18 onns. Tut ses pupials ein James Dunn e da midar 
quei ei bia miseria. Aschilunsch sco el ei declaraus morts a Sedrun s’ei il meglier da schar 
star sco igl ei. 

El ha detg da ver scret a ti e tarmess fotografias dad el e da sia dunna e da la famiglia. 
Jeu vegn a tarmetter ina fotografia da nus. El ha detg ch’el vegni tier nus il december – sin 
viseta. Jeu haiel scret a Ludavina ch’ei fussi bien, sch’ella savessi vegnir cheu sin viseta. 
Lura vegn el a semidar e buca esser schi fetg encunter vus. Sch’ella vegn per 6 jamnas ussa 
igl unviern – s’ei pli pauc che la stad. Jeu saiel garantir, cheu cuosta nuot, tut gratis. Basta 
ti sas mirar, tgei ch’igl ei da far. Sch’ella vegn cheu, allura vegn ella tier nus.

Jeu tegn che quei vegn a gidar el da vegnir tscheu.

Igl ei temps da calar cun miu mal scriver. Sche ti scrivas, lu scriva cun tenta nera e grond 
per che jeu sappi leger. Jeu vai in tec miseria e vesel duas lingias el medem temps.

Cordials salids
Placi, Ida e famiglia.

 
Brev 11

Glion, ils ... december 1965 
Car fegl e famiglia
Jeu hai retschiert tia brev cun grond legherment, vesend che Vus sesanfleis tuts sauns e 
ventireivels. Dapi quei di che essas passai ord casa ha tia paupra mumma tarmess min-
tgadi la benedicziun e benediu Vus cun l’aua benedida e fatg bia oraziun per Vus. Sco 
la mumma ha giu quels onns – sas ti buca far in’idea. Stada anavos cun treis affons e 10 
francs en sac e 1300 francs deivet.

Pos schon cumprender, tgei crusch la mumma ha giu da purtar la gronda miseria. Jeu 
stuevel prender tuts treis affons cun mei sin la lavur e vevel buca bia paga – 2 francs per 
di. Jeu stuevel luvrar di e notg per far il viver per nus 4 persunas, quei era fetg grev. Jeu 
vevel la fidonza sin Diu e lez gidava mei mintga di. Il bien ei stau che sundel stada sauna 
e mai temiu la lavur, mo ussa pos jeu buca pli. Las forzas ein svanidas; nuot tegn pli. Jeu 
sundel cuntenza, sche stundel aschia e pos levar mintga di ed ir giu a messa e rugar per 
tut e per tuts. Igl auter varga tut.

Il bab veva empermess da tarmetter daners – mo ha tarmess negins. Ed ussa eis el vi 
ella perpetnadad. Speronza ch’el roghi era per nus.

La Ludavina ha rugau bia gadas igl aug Placi ch’el scrivi e detti novas da tei, aber na. 
Quei ha fatg mal alla mumma da mai survegnir novas. Mo ussa ei quei giavisch vegnius.

Ils 24 da fevrer ei miu um morts, ussa sundel jeu persula. La Monica vegn enqualga, 
la Ludavina vegn savens e fa bien cun la mumma ed ha quitau. Ils 26 d’avrel 1966 cum-
pleneschel jeu 74 onns.

Jeu hai bugen, sche Dieus lai aunc viver mei enzacons onns e che jeu possi far bia 
oraziun per mes cars affons. Tut denton sco Dieus vul. Sco jeu vai viu sin quels maletgs 
che ti has tarmess, vesan ins che ti eis ventireivels. Hagies era Jesus en vies miez; quei ei 
il principal dalla famiglia. Jeu sai esser cuntenta. Naven dalla mumma eis ti ius sco bien 
e car affon. En num da Jesus – mo quei cumiau emblidel jeu mai. El ha custau bia larmas 
e patratgs.

Jeu hai speronza che ti vegnies a scriver savens e tener en memoria la paupra mumma 
e tatta.

Cons affons has giu?
Pos cumprender, co igl ei semidau a Sedrun. Ins ha baghegiau ina gronda casa da scola 

ed aunc bia casas novas. Ed in Skilift. Ti stuesses sesmarvigliar, tgei traffic. A Nalps ed en 
Curnera han ins fatg in grond lag per far forza electrica. Ed en Dieni eis ei era in Skilift 
che va sil cuolm Milez. Il temps da sesiun s’ei bia jasters. Quei dat bia per ils ustiers.

Scriva, tgei che ti lavuras. Sche vas tier aug Placi, sche salida el e sia famiglia.
Cheu mettel en quellas fotos dalla mumma e dallas soras. Aschia sas era seconsolar. 

Di mintgadi in paternies per la mumma e las soras.
Jeu hai retschiert oz tia carta ed engraziel da cor e giavischel in ventireivel Nadal e Daniev 
che Dieus pertgiri e benedeschi e che ti stetties sauns.

Con cordials salids da vossa paupra mumma e tatta.
M. Cresenzia Gherardi-Monn
Jesus, Maria, sogn Giusep seigien cun Vus. Stei cun Diu.

Brev 12

Sonda, ils 5 da mars 
Cara mumma
Perduni a mi che jeu hai buca scret pli baul a ti, per dir la verdad, jeu sundel buca in 
grond scriva brevs.

Basta – jeu sun staus fetg cuntents e ventireivels dad udir da tei. Jeu hai la speronza 
che quella brev anfli tei en buna sanadad, sco era tut tia famiglia. Jeu hai era retschiert 
ina brev da sora Ludavina; jeu hai scret ad ella. Dapi lu hai jeu buca retschiert novas dad 
ella. Jeu supponel ch’ella hagi bia da far.

Nus havein giu in stermentus criu unviern ed jeu sun leds che la primavera vegn. Pro-
bablamein vegn jeu ad ir ina sonda e dumengia a visitar igl aug Placi. Jeu vevel viu el la 
davosa ga il december, en casa da sia feglia. Els stattan tuts fetg bein. – Sco ti sas forsa ha 
el 11 biadis; el ha ina fetg pulita famiglia.

Tenor tia brev has ti giu dad ir atras in grev temps, segiramein era quei pauc lev per 
tei. Jeu crei ch’ei seigi stau ina buna caussa da maridar puspei. Jeu hai la speronza che 
quei hagi fatg in tec pli lev a ti. Has ti atgna glieud che viva dasperas da tei. Aschia che ti 
sesentas buca aschi persula. Jeu hai la speronza che quei seigi aschia.

Per mei drovas ti buca far quitaus; ei va fetg bein cun mei.
Cheu tarmettel jeu a ti zacons dollars. Fai cun quels, tgei che ti vul, enzatgei per tei 

persunalmein. Entochen che jeu audel da tei – stai bein.

Cun carezia per tei e tut tia famiglia vi jeu concluder.
Pia entochen che jeu audel puspei da tei – restel jeu tiu fegl 
Francis

Brev 13

Gievgia, ils 20 da schaner 
Mia cara Ludavina
Oravontut stoi jeu dir a Ti che jeu sappi buca il dialect svizzer, ni leger ni scriver. Ed aschia 
sperel jeu che Ti anflies enzatgi che verteschi mia brev.

Per l’entschatta. Jeu vai retschiert Tia cara brev cun las fotografias ed il calender ed 
engraziel fetg persuenter.

Tiu fegl ei in stupent giuven; el vesa ora bein e Ti sas esser loscha dad el.
Jeu sun schi leds dad udir enzatgei da Tei, suenter tons onns – ed jeu sperel che Vus 

tuts, Ti, Tiu um e Tiu fegl, seigies sauns.

Quei che pertucca mei, cun mei va ei bein, deno che jeu sun mintgaton fetg staunchels, 
damai che jeu stoi luvrar fetg. Mo jeu sun fetg ventireivels cun mia pintga famiglia; nus 
vein ina biala ed intima veta da famiglia. Aschia stuess ei esser, tenor miu meini, sinaquei 
che la veta hagi in senn ed ei vali la peina.

E – Ti fas ina impressiun ventireivla quei che legra mei fetg. Ei Tiu fegl Tiu sulet affon?
Jeu vai plascher che Ti miras dalla mumma schi savens. Jeu tratgel ch’ella seigi persula, 

il mument ch’ils auters ein naven. Tgei eis ei vegniu or da tut ses figliasters? Han tuts 
bandunau ella? Jeu sperel buc! Ni ein els tuts semaridai ed i naven? Ni ein els tuttina schi 
dasperas ch’els san visitar la mumma mintgaton? Jeu sai ch’ins sa sesentir fetg isolaus, 
cura che la figlialonza marida ed ha in agen tenercasa. Jeu vegn gleiti a scriver alla mum-
ma, forsa schon questa sera, essend che jeu sun segirs ch’ella spetga cun malpazienzia ina 
brev da mei, da rispunder la brev ch’ella ha scret a mi avon entginas jamnas.

Dapi bi e bein in meins vai jeu udiu nuot digl aug Placi, mo igl ei da supponer che jeu 
vesi gleiti el, cunquei ch’el vegn meinsvart a New York a visitar sia feglia Maria. Ei fuss 
puspei temps.

Bien pia, mia cara Ludavina, perstgisa che jeu hai buca scret avon a Ti, damai che jeu 
scrivel vessamein brevs.
Sche vi jeu calar – cun ils pli cars salids a Vus tuts, era alla mumma ed alla Monica, sco 
era a Tiu um ed al fegl.
Tocca che jeu audel puspei da Tei! Jeu roghel, sinaquei che Vus resteies sauns

Tiu frar che ha bugen Tei
James

Brev 14

Glion, ils 3 d’avrel 1966 
Car fegl e cara famiglia
Jeu hai retschiert cun grond legherment tia brev era cun il cuntegn. Dieus detti la pagaglia 
per la carezia che ti has demussau a tia mumma. Sas patertgar che la mumma spetga schi 
vess tias novas. Il patratg dalla mumma ei adina vi sur mar – e quei cuoza entochen la 
mort. Aschiditg sco jeu vivel, vegn jeu mai a schar sut in di senza rugar per la benedicziun 
da mes cars affons e vos affons. 

Jeu vai speronza che vus seigies sauns e mondi bein. Cun mei va ei ussa empau meglier; 
las combas ed il dies ein fleivels. Deriva dils onns che jeu hai stuiu luvrar ferm, denton ver 
pazienzia. Ei varga tut. Igl meglier ei da puder levar mintga di e serugalar, lu varga ei schon. 
Ussa vein nus prest Pastgas. Jeu augureschel era a vus bunas Pastgas. Lein esser engra-
zieivels per tut il bien che Jesus dat a nus. Has survegniu tut quei che vevel tarmess a ti? 
Jeu sperel bein, scriva, sche has retschiert tut.
Jeu concludel questas lingias.
Cun cordials salids a vus tuts
tia nunemblideivla mumma e tatta e basatta.
Jesus, Maria e sogn Giusep seigien vossa cumpignia. Stei cun Diu.

Brev 15

Hornell, N.Y., ils dus da zercladur 1970 
Cara cusrina
Hai retschiert tia brev. Jeu engraziel. Mo igl ei buca pusseivel da leger per mei. Sche ti 
vesses scret quella brev per tudestg, vess la dunna saviu leger ella per mei.

Ils egls vesan 2–3 lingias en inaga. Gie, sch’ei fuss stampau, lu bein. Cura che jeu vai 
scret ina lingia, sai jeu buca leger, tgei che jeu vai scret.

Nus essan sauns sco sperein era da vus tuts.
Gie, la Monica ha giu in bien temps cheu cun nus ed il Franz. Cun il lungatg natural-

mein – igl ei buca lev da secapir.
Mo igl ei schon iu. Ei ha fatg in grond plascher dad ir empau entuorn cun ella. Era 

ella ei stada fetg legreivla. Tuts nus essan stai dus dis en Canada. E nus tuts vein teniu 
ella sc’ina princessa.

Has survegniu il pac cun il caffè? Franz vegn per ina jamna tier nus. Ussa essas vus 
segirs ch’il Franz ei vivs e sauns; el ei schon en veta. Sas dir alla Ludavina. Adina ha ella 
detg ch’el seigi buca en veta — morts! Els han buca cartiu a nus.
Igl ei temps da calar per oz.
Cun cordials salids a tuts
Sin seveser. 
Placi, Ida e famiglia
Buca emblidar da scriver per tudestg.

Brev 16

Nus augurein ina buna fiasta da Nadal. Ed in bien niev onn era. Oz hai jeu retschiert tia 
brev. 

Vus tertgeis che Franz vegni leu. Jeu crei buc; el ei tut jasters da vus. Sche la Ludavina 
vegness sin viseta, vegness el forsa a perdunar e poda a turnar inaga en Svizra a far ina 
viseta.

Nus vein visitau el il meins vargau. El ha fetg bien ed ha in appartement sco in mil-
liunari a New York, Brooklyn. El paga 700 francs mintga meins. El capescha in tec 
romontsch. Vus saveis gidar mei, sinaquei ch’el tuorni puspei anavos tier sias soras e tier 
la mumma.

Stueis ver negina tema; el ei fetg buns ed ha ina buna dunna che mira suenter. El tegn 
ils daners. Segir – el drova negins daners da vus ed è negin agid. Basta – tut per oz. 
Patertgei, schebein vus leis gidar mei.
Cordials salids
Placi

Ils Tiuters – ina famiglia d’emigrants emigrai denter 1906 e 1923

Ils Tiuters habitavan la casa 
vi Surrein/Tujetsch egl uclaun 
da Foppas, la part sura da Sur-
rein. La mesa casa cun la part 
enviers Nalps s’udeva a Gion 
Antoni Monn (1849–1912) 
e sia dunna Rosa Martina 
Monn (1855–1920). Dils Tua- 
tschins ein els vegni numnai 
ils Tiuters, els, e ses affons. 
Danunder quei plitost fasierli 
num ni surnum? Carteivel en-
tras in sbagl da tschintschar derasaus en famiglia, auter eis el buca da declarar.

Schotg affons ha la Rosa Martina parturiu a 
Surrein ed in schizun el mises da Pardatsch 
en Val Nalps. Quater affons ein morts da 
baret ni sco affonets, dus buobs e las duas 
schumellinas. Il vegl ei naschius anno 1876 
ed il benjamin igl onn 1902. Cun 21 onn ha 
la Rosa Martina parturiu igl emprem e cun 
47 onns il davos affon. Ins po cumprender 
las stretgas relaziuns da viver en quella fa-
miglia cun quella roschada d’affons en quel-
la pintga casa ed in pign menaschi puril. Ton 
eis ei da capir ch’ils affons han mintgin giu 
in special destin da lur veta e buca tuts han 
anflau in avegnir ella patria. Aschia ein sis 
affons emigrai ell’America:
Giusep Antoni Monn  emigraus 1906
Vigeli Giusep Monn emigraus 1907
Maria Margreta Monn emigrada 1909
Aluis Monn  emigraus 1920
Florentin Monn  emigraus 1920
Sep Flurin Monn  emigraus 1923

In ei emigraus en Frontscha ed in en Tia-
ratudestga. In auter ei secasaus giu la Bas-
sa. Duas dalla feglias han bandunau la val 

e duas ein maridadas en Tujetsch. In sulet fegl ei restaus en Tujetsch, il Gion 
Antoni ch’ha giu dus fegls.

Gion Antoni Monn (1849–1912)

Rosa Martina Monn (1855–1920)



782

Ils affons dil Gion Antoni e la Rosa Martina e lur destins:

Vigeli Giusep (30-5-1876-1879)

Sep Antoni (1877–1962), emigraus ils 20 da november 
1906. Leuen ha el maridau igl onn 1908 la Maria Ju-
lita Caviezel (1885–1968) da Laus/Sumvitg. La Maria 
Julita, feglia da Jacob  Lurenz Caviezel (1831–1890) e 
Rosa Martina Decurtins (1855–1920) da Tujetsch, ei 
emigrada ils 21 da mars 1908 naven da Cuxhaven sil 
bastiment Pretoria ed arrivada a New York ils 8 d’avrel 
1908. Da professiun fuva ella cusunza. Ella ei serendida 
a St.Paul. Els Stadis Uni fuvan era dus augs dalla Maria 
Julia emigrai, il Cristian ed il Gion Benedetg Caviezel 

Ils geniturs Tiuters cun nov dils 14 affons survivents.
Da senister a dretg: 
davostier: Gion Antoni, Onna Maria, Rosa Martina, Barla, Maria Margreta
enamiez: Flurin
davontier: Genoveva, Luis, mumma, Florentin, bab

(1838–1864). Il Cristian (1823–1886) veva 
maridau l’Onna Maria Schmed (1830– ) emi-
grada 1854, oriunda da Tujetsch.

Per in onn vivan il Sep Antoni e la Julia en 
la East Fifth Street, St. Paul e 1909 setilan els 
ella White Bear Township. Leu cumpran els 
dalla famiglia Charles Rogalla ina atgna far-
ma ella Centerville Rd. ad Egerton. Il num da 
quella fuva J.A. Monn Dairy. Quella farma, 
cun la vendita da latg, meinan els entochen 
igl onn 1935. Il num vegn lu midaus en The 
Lake Vadnais Dairy. Da gliez temps menava 
il fegl Henry la vendita da latg ed il bab Tony 
la farma. Igl onn 1939 venda il fegl Henry la 
ruta da latg alla Firma Summit Farm Dairy ed 
el lavura per quella firma. Igl onn 1959 vendan ils Monns la farma e serendan 
ella 1779 Ames Ave a St. Paul. Il Sep Antoni miera igl onn 1962 ella vegliade-
tgna d’otgontatschun onns. Sia dunna Julia miera cun 83 onns  igl onn 1968.

Ils affons dil Sep Antoni e dalla Maria Julia ein stai: 
–  Marcus (1911–1989)
–  Lawrence (1913– ) 
–  Julia Martina (1914–1999)
–  Louis (1915–1917)
–  Henry Joseph (1917–1997) 
–  Anna (1923– )

Annunzia da mort da Sep Antoni Monn
Il survetsch divin per Joseph A. (Tony) Monn, 85 onns da 1779 Ames Ave, ha 
liug sonda allas 10 uras en la baselgia catolica «Blessed Sacrament» , 1801 La 
Cropssa Ave e vegn satraus sil santeri da St. John « Little Canada ».
Sep Antoni ei morts la mesjamna dils reps. El fuva naschius en Svizra ed ei vi-
vius 55 onns ella vischinonza da St. Paul. El ei staus in passiunau farmer e 
producent da products da latg. El fuva commember dallas societads St.John 
Holy e St.Leo, uniuns da sustegn per la cuminonza.
Surviviu el ha sia dunna Julia e ses treis fegls Marcus A., Lawrence J. e Henry 
J., sias duas feglias dunna H.W. Richter e dunna Lee Daas, ses treis frars, il 
Flurin, il Louis ed il Florentin che habiteschan a St.Paul e lu aunc duas soras ed 
in frar en Svizra. El ha 18 biadis e 5 sutbiadis.

Giachen Martin (27-08-1878 – 19-10-1955). El ei emigraus 
igl onn 1894 en Tiaratudestga ed ha maridau igl onn 1900 
l’Anna Maria Stock (26-06-1877– ) da Leubusch en Tiaratu-
destga/Preussa/Gross Tintz, oz Tyniec Legnicki en Pologna. 
Da professiun eis el Oberschweizer, quei vul dir mulscheder. 
Els han nov affons, quater buobas e tschun buobs: 

– Max Monn (1904) 
– Friederich Carl Monn (1907–1974) 
– Alfred Monn (1910)
– Gertrud Monn (1912) 
– Kurt Willi Monn (1914–1940) 
– Emma Hedwig Monn (1915) 
– Ernst Hermann Monn (1918–1970) 
– . . . Monn
– . . . Monn

Il zercladur 1946 vegn el visaus ord Schlesia. In rapport remarca: « In Schle-
sien unter polnischer Besatzung keinen Verdienst. Von den Polen vom Grund-
stück vertrieben. Hausrat und Bekleidung von den Russen geplündert. Ehefrau 
mit Ersparnissen von den Russen verschleppt. » Igl october 1946 ei Giachen 
Martin a Minca tier sia feglia Emma. Treis affons vegnan annunzia per spari. 
Las duas feglias Gertrud ed Emma fuvan fugidas cul bab. Il december dil me-
dem onn arriva el a Kreuzlingen tier siu fegl Ernst. En sia miseria sevolva el tier 
la cumissiun pauperila da Tujetsch. En ina brev dil december 1946 remarca il 
responsabel: « Quei pauper schani ha schon fatg atras il siu e quei buca per sia 
cuolpa. » Ils quater fegls fuvan gia 1945 fugi en Svizra, il Max, da professiun 
mulscheder cun treis affons a Walliselen, il Fritz, era mulscheder cun endisch 
affons a Bülach, igl Alfred, medemamein mulscheder cun treis affons a Neu-
kirch-Egnach e lu aunc igl Ernst, da professiun muliner, senza affons a Glion. 
Las quater feglias eran tuttas maridadas e restadas la finala en Germania.

Igl onn 1947, ils 23 da fevrer, ei il Giachen Martin tier in fegl a Bischofszell 
e da leu scriva el persunalmein alla vischnaunca: « Wehrter Herr Gemeinde-
Vorstand! Bitte Sie höflich, um eine Beglaubigung, das ich seit 1939 Schweizer-
Bürger bin. Benötige die selbe, für das Polnische Konsolat in Bern. Zwecks 
meines Grundstückes in Deutschland. Bitte Sie höflich, die Beglaubigung nach 
Bern auf die Polnische Kanzelei zusenden. Vielen dank für die Unterstüzung 
von 200 Fr., worüber ich mich sehr gefreut habe, über meine liebe Heimats-
Gemeinde. Bitte Sie nochmals um baldige Erledigung meiner Angelegenheit. 
Für Ihre Bemühung im voraus meinen besten dank. Mit freundlichen Gruss 
Jakob Monn. » 

Igl uost 1947 viseta el Tujetsch cun siu frar Leci. Gest quei temps annunzia 
il Departement federal da polizia che la dunna dil Giachen Martin seigi aunc 
enzanua en Russia. Ella seigi ussa denton sin viadi encunter la Svizra e seigi 
grev malsauna e stoppi ir el spital. Ins dueigi tarmetter in auto da malsauns 
a Buchs/SG. La dunna dil Giachen Martin arriva buc e resta sparida. Quei 
ei stau ils 24 d’uost 1947 e dapi lu ha ei dau neginas enzennas da veta dalla 
sparida. Ils 2 d’uost 1973 declara la Dertgira districtuala Rein Anteriur l’Anna 
Maria Monn-Stock per sparida.

Il Giachen Martin va da fegl tier fegl en dunsena. 1951 preveda el schizun 
da vegnir a Sedrun tier la sora Barla Schmidt-Monn. Ernst e Max vegnan en 
dispeta pervia dil susteniment dil bab! Igl onn 1954 eis el a Glion tiel fegl Ernst 
ed igl onn sissu miera el ils 19 d’october 1955 el spital da Glion.

Vigeli Giusep (3-01-1880 – 1936), calger. Emigraus 
l’emprema gada ell’America igl onn 1907 cun 27 onns 
sil bastiment La Bretagne ed arrivaus naven da Le Ha-
vre a New York ils 5 da mars 1907. El ei serendius tiel 
frar Sep Antoni a St. Paul. 

El ei returnaus e puspei emigraus cun sia dunna ch’el 
ha maridau 1905 e dus affons naven da Le Havre ils 
18 da december 1909 cun il bastiment La Touraine. 
Sia dunna, Maria Josefa Schmidt (1881–1934) da Ca-

vorgia, ei la feglia da Gion Antoni Schmidt (1846–1933) e Barbara Catrina 
Benedicta Berther (1844– ). Da ses tschun affons, dus buobs e treis buobas, 
ein duas feglias serendidas ell’America. La Maria Giuseppa e la Barla Catrina 
(1885–1972) che veva maridau il Sep Antoni Gamboni (1875–1949). Mira 
pagina 729.

Ils affons culs dus emigrants ein:
– Maria Rosa Monn (1905–1985) e
– Vigeli Antoni Monn (1906) ch’ei morts da 

buob ell’America. 
Cun el sin viadi era la sora Margreta ed il 
quinau Plazi Hendry. 
1910 luvrava el a St.Paul, Ramsey, Minnesota 
sco manischunz el sectur da latg e viveva ella 
vischinonza dil frar Sep Antoni (1877–1962).
El ei turnaus la secunda gada ord l’America igl 
onn 1922 e secasaus a Cavorgia. Pli tard eis 
el serendius ad Uors la Foppa e lu a Schluein. 
Omisdus, il Vigeli e la Giuseppa ein morts, el 
da 56 onns ed ella da mo 53 onns, el spital a 
Glion dil temps ch’els fuvan sesents a Schluein. 
Sia feglia Rosa ha maridau 1928 igl Josef Beccarelli (1899–1937) da Trun.

Il Vigeli e la Giuseppa cun la 
feglia Rosa ell’America, ca. 1918

Maria Margreta (22-4-1881–1955). Ella ha maridau igl onn 
1903 il Plazi Hendry (1879–1943) ed els dus ein emigrai 1909 
en l’America. Dapli mira pagina 479.

Pieder Paul (29-6-1882–1882); naschius el mises da Pardatsch/Val Nalps

Leci Antoni (14-6-1883–1973) ha maridau ils 22 da november 
1909 l’ Anna Maria Josefa Baggenstos (8-2-1880–1956) da 
Gersau ed ei secasaus a Lucerna. Il cudisch civil remarca: Ils 
13 da matg 1925 ha il cussegl grond dil marcau da Lucerna 
entras conclus dau il dretg da burgheis dil cantun Lucerna 
all’entira famiglia Monn-Baggenstos. 
Tenor brevs avon maun ei il Leci s’engaschaus fetg pils far-

gliuns en miserias, oravontut pil frar Giachen Martin ch’ei buca staus schane-
giaus da quitaus entras la secunda uiara mundiala en Tiaratudestga.
Affons: 
– Anton Monn (1910– ) 
– Klara Josefa Monn (1911–1996) 
– Alice Monn (1913–1996)

Maria Barla (29-1-1885 – 6-11-1955) ha maridau igl onn 
1906 il Giachen Antoni Schmidt (1878–1948) da Cavorgia, 
calger, tgetler e cavacristallas a Sedrun, fegl da Gion Antoni 
(1846–1933) e Barla Catrina Benedicta Berther (1844– ).

Ils quitordisch affons: 
– Rosina Schmidt (1906)
– Cathrina Schmidt (1907)
– Anna Schmidt (1909)
– Johann Schmidt (1910)
– Jacob Schmidt (1911–1911)
– Jacob Schmidt (1913–1919)
– Maria Antonia Schmidt (1914)
– Carl Schmidt (1915)
– Ambrosi Schmidt (1917)
– Giusep Schmidt (1918–2003) 
– Maria Barbla Schmidt (1920) 
– Anton Schmidt (1921) 
– Gaudenz Schmidt (1922–1927) 
– Tumaisch Schmidt (1923–1993)

Giachen Antoni e sia dunna  
Barla avon casa a Sedrun

Gion Antoni (24-6-1886–7-12-1955). El ha maridau igl onn 
1919 la Maria Catrina Elisabeth Venzin (3-2-1890–1947) da 
Sedrun. Els han habitau la casa odem il vitg, la casa dils Ca-
viezels. 
Els han giu dus fegls: 
– Vigeli (1921–2007) 
– Isidor (1922–2002)

Tumaisch Giusep (21-12-1887– ) ei seren-
dius a Paris en Frontscha. Leu ha el mari-
dau igl onn 1911 Marie Thérèse Gatignol  
(19-12-1885– ). Els han giu in affon: 
– Marcelle Marguerite Monn (26-2-1905– )

Onna Maria (26-9-1889–26-3-1963), mari-
dau 1919 igl Aluis Caminada (1885–1959) 
da Mustér/Mumpé Medel. 
Affons: 
– Emanuel Anton Caminada (1921– )
– Rosa Martina Caminada (1922–1950)
– Maria Ursula Caminada (1923– )
– Joseph Fidel Caminada (1924– )

Rosa Martina (16-5-1891–1964) ha maridau 1915 il Gion 
Flurin Riedi (1885–1971) da Rueras. Els han giu diesch affons 
ed ein setratgs gl’emprem a Surcuolm, lu a Ruschein e pli tard 
a Ladir. Affons: 
– Maria Riedi (1916)
– Joseph Antoni Riedi (1917)
– Maurus Riedi (1918–1930)
– Juliana Riedi (1919)
– Vigeli Riedi (1920)
– Rosa Riedi (1922)
– las schumellinas Agnes (1924) 
– e Margreta Riedi (1924)
– Christgina Riedi (1927)
– Martina Riedi (1931)

Donatella, (9-12-1892 – 1893) 
Maria Juliana, (9-12-1892 – 1893), schumellinas

Genoveva (22-9-1894–1954). Ella ha maridau il Giachen Antoni 
Hendry (1881–1955) da Cavorgia, vieu cun quater affons pigns.
– Fidel Hendry (1912–2001)
– Giusep Hendry (1914–2009) 
– Gion Battesta Hendry (1916) 
– Maria Anna Hendry, sora Sigisberta (1917–2001),
Cun il Giachen Antoni ha ella giu quater affons: 
– Eduard Hendry (1922–1996)
– Aluisia Hendry (1923–2004)
– Florentin Hendry (1925–) 
– Mudest Hendry (1931–1992)
Giachen Antoni Hendry ha habitau la casa paterna baghe-
giada 1837 el Plaun Sogn Leci. Ad el han ins semplamein 
detg il Giachen dil Plaun, in um discurreivel ch’ha adina fatg 
peda pils auters, pils agens e pils vischins. El hagi acceptau tut 
quei ch’ei vegniu senza piarder il humor, ni en casa ni orda-
viert. Sia emprema dunna ei stada la Maria Cristgina Caduff 
(1880–1918). Ella ei morta dalla grippa. Culs affons pigns ha 
ei restau ad el nuot auter che da maridar. La Genoveva ei sta-
da per el ina buna consorta e mumma. Suenter la mort dalla 
Genoveva ei il Giachen ius a Sedrun a star ella casa pintga 
dalla Luisia sur la Cruna. 

Flurin (14-10-1896–1988). Emigraus cun l’entira famiglia igl 
onn 1922 ed arrivaus a New York ils 2 da schaner 1923. El ei 
partius da Rotterdam cul bastiment Noordam. Sia dunna la Ma-
ria Cresenzia Riedi (28-12-1894 – 22-8-1970), numnada: Maria 
biala ni la Bellezia da Tschamut. Igl emprem affon, igl Ignazi 
(1921–1989), ei ius ell’America culs geniturs. Il secund affon na-
schius en Tujetsch ei il Flurin Anton ch’ei morts da quater meins.  
Affons: 
– Ignazi Monn (1921–1989)
– Flurin Anton Monn (1922–1922)
– Leo Martin Monn (1923– )
– Frank Joseph Monn (1924– )
– Otto Florin Monn (1926– ) 
– Bernard Joseph Monn (1928–2006)
– Mary Monn (1929– ) 
– Betty Ann Monn (1931– )

Il Tumaisch Beer (1877–1966) scriva igl atun 1923: Il Flurin stat en casa cun 
ils Aligs e lavura a «South»  St. Paul en il «Schlachthaus» , nua era jeu hai lu-
vrau igl emprem. La Maria, sia dunna, ei grossa e cotschna sco ina regina e 
ha parturiu in taffer buob el spital dil marcau.
Il Flurin ha visitau pliras gadas la Val Tujetsch, aschia 1954, 1962 e 1979.

Aluis (27-10-1898 – 18-9-1983). El ei emigraus cun la fami-
glia igl onn 1920, sia dunna Barbara Maria Cresenzia Deflorin 
(19-1-1900 – 02-08-1982) da Tschamut, feglia da Vigeli Giusep 
(1857–1903) e Maria Giuseppa Peder (1859–1931) e la buo- 
ba dad otg meins, la Maria Rosa (1920). Els ein s’embarcai 
ad Antwerpen sin il Kroonland ed ein arrivai ils 26 da novem-
ber 1920 a New York e da leu serendi tiel frar Sep Antoni a 
St.Paul.
1930 habitavan els a New Canada, Ramsey, Minnesota e la 
famiglia consisteva dils affons: 
– Rossie Monn (1920– )
– Josephine Monn(1922– )
– Julius Monn(1924– )
– Louis Monn (1927– )

Florentin (25-4-1902 – 5-2-1997). El ei arrivaus cun 18 onns 
ils 26 da november 1920 a New York. El fuva partius dad Ant-
werpen ils 11 da november 1920 cun il bastiment Kroonland. 
El ha maridau la Svedesa Ellen Grace Erickson (2-4-1909–17-
10-1998). 
Affons: 
– Carl Edward Monn (1928– )
– Richard Lee Monn (1932– )
– Andrey Jane Martinsen Monn (1934– )
– Roger Joseph Monn (1935– )

Ils affons dil Gion Antoni e la Rosa Martina han in suenter l’auter bandunau 
l’ucliva da Foppas. La casa ha Sigisbert Huonder cumprau e suenter cuort 
temps vendiu ella a Gion Antoni Monn-Curschellas (1887–1967). L’autra 
part, quella encunter Sedrun, s’udeva als Curschellas ed ei entras lètg era ida 
vi al Gion Antoni.

La famiglia dils Tiuters ei ina tipica famiglia d’emigrants, 14 affons, cheu 
sto quels onns leu quasi vegnir emigrau. Ils schliats e maghers onns avon e 
suenter l’emprema uiara mundiala han era promoviu il bandunar vitg e val e 
pils affons emigrai il davos, havevan ils vegls ed emprems emigrai quitau ella 
nova patria.

Entginas brevs dils Tiuters

1923, il schaner – brev 01
Il scribent ei il Flurin Monn-Riedi (1896–1988) che scriva alla sora, al quinau 
ed affons. Ier hai jeu survegniu vossa brev e vi buca retardar da dar ina cuorta 
risposta. Sch’ins entscheiva a refierer d’in di sin l’auter, sche vegn ei mai dretg e 
quella stoda malsogna dils Mericans da buca scriver, fuss gleiti a dies. Dapi che 
jeu sundel cheu hai jeu scret nuot auter che ina brev al frar Leci (1883–1973).

Nus essan vegni saunamein e senza miserias a St.Paul tier nos fargliuns. 
Quels ein tuts sauns e da bien humor. Il Plazi Hendry (1879–1943) e la Mar-

1911, ils emprems Tiuters ell’America
Retscha davos da seniester: Vigeli Giusep (1880–1936), dunna Maria Giuseppa Schmidt 
(1881–1934), Maria Margreta (1881–1955) culs dus affons giuvens, 
la Carmelia ed Anna Maria, siu um Plazi Hendry (1879–1943); 
davontier da seniester: Rosa Monn (1905–1985), Sep Antoni Monn (1877–1962) cun 
Vigeli Antoni Monn (1906– ); Giusep Hendry (1905–1978) Maria Julia Monn-Caviezel 
(1885–1968) cun fegl Marcus (1911–1989), Rosa Hendry (1904–1976)

greta Hendry-Monn eran per nus sin la staziun cun la maschina. Jeu havevel 
telegrafau il di avon naven da Chicago. Quater dis essan nus stai tier els. Els 
ein gest sper il marcau, mo han negins tiers e fatg leu. Els han cumprau la 
casa ch’il frar Sep Antoni (1877–1962) veva baghegiau ils emprems onns. Els 
han lu aunc in auter plaz sin in auter maun dil marcau e gliez han ils dus frars 
giuvens per tscheins, igl Aluis (1898–1983) ed il Florentin (1902–1997). Els 
han 23 vaccas, 4 cavals e da 100 gaglinas e fan siu bien viver senza semuder-
giar. Il frar Sep AnToni ha in bien fatg, mo empau lunsch ord il marcau. El ha 
ina maschina d’ir cul latg. Lu ha el aunc ina per ir a spass. Quei fuss era leu 
cumadeivel, tuttavia igl unviern.

La tastga dalla 
brev da 1923

Cheu havein nus pauca neiv, mo fetg freid. Tut unviern van ei cun maschinas. 
Schletras e cavals vesan ins strusch pli, num quei ch’ei drovan per luvrar la 
tiara. Gliez vegn tut luvrau cun maschinas e cavals: tratg ora la grascha e mess 
ora ella, arau, semnau e zerclau, basta tuttas lavurs entochen ch’il fretg ei sut 
tetg. Sin las plauncas da Sum e Saxs mass quei aber buca bein. Na, igl ei schon 
empau pli biala tiara. Cuolms ed uauls vesan ins buca in sulet, mo empau ca- 
glias ed enqual crest in tec pli ault. A mi plai la tiara stupent ed jeu creiel strusch 
che jeu retuorni per star en Tujetsch. Forsa fetschel ina viseta cul temps, sche 
nus stein sauns ed ei va pulit. Cun luvrar e spargnar leu, fetschel schon en in 
onn, quei che fagevel leu en diesch onns. Jeu saiel buca capir co il frar Vigeli 
(1880–1936) ha saviu ir a Cavorgia. El fuva returnaus dall’America cun dunna 
e la feglia Rosa igl onn 1922. Denton, cu ins ha daners ch’ins sa sez buca cons, 
san ins far empau tgei ch’ins vul. Lu tonscha ei schon. Jeu sundel fumegl cul 
frar e vai 50 dollars il meins. La dunna ei dapresent tier ils frars giuvens. La 
Barla, la dunna dil frar Aluis, ei empau malsauna. Ella ha giu tussegau in det 
ed ei stada quendisch dis el spital. Ussa eis ella anavos, mo ei vul nuota calar 
da mudergiar. Ella ha stuiu schar prender naven ina buccada d’in det. Luvrar 
sa ella aunc buc, gnanc far si cavels.

Ils miedis ein cheu fetg cars ed igl ei nuota spass per tgi che sto ver els. Lein 
aber ver speronza che Dieus laschi star pulit sauns. Igl auter va ussa schon. 
Lavura, Dieus tei gida lura!

Sur digl auter che ti scrivas, sai jeu oz pauc tgei dir. Il pli bugen vessel jeu 
legiu nuot da quei. Igl ei macortas figuras. Il pli sgarscheivel ein las tschon-
tschas ch’ein matei sedadas ordlunder. Jeu vess pli bugen, sche vesses schau 
nua ch’ei era, cu vus savevas co ei era. Ti vesses forsa era fatg. Els seregulavan 
schon cun mei. Per gliez hai jeu nuota tema. Ussa ein els matei taffer per las 
buccas. Jeu stundel mal. Quels dus onns han els gidau mei pli bia che tuts 
tredisch fargliuns ed ein perquei buca merets da vegnir sgarditai da tuts. A mi 
han els dau bia daners e tiers e gidau bein cu jeu vevel basegns. Fuss ei buca 
vendiu, savevan els era ver quels battegls. Pli bugen dar per nuot che tedlar 
da quellas caussas.

Sco la Maria,  mia dunna,  ha telefonau ier sera, ha ella retschiert ina brev da 
Tschamut. Cu jeu hai legiu, sai jeu puspei pli bia. Jeu hai grondas marve- 
glias. Il caput madrazza e scafrel havevel buca vendiu ad el. Bein vevel jeu 
detg ad els da prender enasi miu resti e quel dalla Maria ch’era aunc leu. Buca 

denton il resti da letg, per- 
tgei da vender era quei tuttina 
pauc. Enqual caussa savevan 
els duvrar silmeins en nuegl. 

Pervia dil Pardatsch tschon- 
tscha cun el avon che far in-
gant cun igl auter. Igl ei schon 
vendiu e fatg brevs denter 
nus. Vul el denton buc, sche 
vendi el sco vus pudeis en 
pasch. Jeu sundel buca per 
dispetas, mai staus.

Sco vus haveis forsa schon 
novas dil frar Leci, saveis vus 
vender leu tut schi gleiti sco 
vus saveis. Il tener leu renda 
nuota. Meglier vegn ei plaun 
e vegn ei buca si pli bia, sche 
laschei ir la casa ed acla per 
ils 5000.– frs., 4200.– frs. 
vala igl auter. Basta, fagei sco 
anfleis per bien. Pli lunsch 
vegn il frar Leci a ver quitau. 
Procurescha ch’il Muggli vegl 
survegni quella carga lenna. 
Quei havevel tut emblidau. 

Per oz vi jeu calar ed ha-
gies nuota per mal. La Maria 

Il Furin Monn, sia dunna Maria ed affons suenter 
biabein otg onns ell’America

astgel schar saver nuot da quellas brevs. Scrivi pauc da quei e pli bugen sin 
auters pupials. Ussa cordials salids a tuts ensemen, sco era als auters fargliuns.
Flurin

1923, St.Paul
Il fatg dils fargliuns Monn Tiuters ha secapescha era dau sias difficultads da 
metter en uorden avon che serender ell’America. Bein savens era la decisiun 
prida spert ed il liquidar il possess pudeva buca pli en. Bia ga stueva vegnir 
liquidau tut entras in gidonter ni assistent ella val. Aschia ein bia scartiras en 
quei grau vegnidas neu dall’America e vi e neu tochen tut ei stau en uorden. 
Tut gartegiava buc adina. Ils beinstonts eran buca aschi pretensius sco quels 
che vevan era leuvi sias miserias. Era la partiziun dil fatg en ierta caschunava 
beinduras malperinadads, magari da quellas che interrumpevan per onns ora 
il contact anen ed anora. 

Strusch staus ell’America sto il Flurin confirmar sia vendita dil mises Par-
datsch e schar attestar in notar.

« Jeu cheu alla fin suttascret Flurin Monn-Riedi declarel cheutras ch’jeu hagi 
vendiu miu mises a Pardatsch da vaccas, consistents ord in toc prau che dat 
circa 5 blahs fein cun il baghetg sper quei prau vitier a miu sir Sep Martin Rie-
di a Tschamut-Tujetsch per la summa da 1000.– frs. l :melli francs: l. Quei mises 
cunfina sin tuts mauns cun pastira da vischnaunca.
Plinavon declarel che hagi suttascret cun agen maun la brev da marcau dil mises 
Pardatsch, fatga denter mei Flurin Monn-Riedi e miu sir Sep Martin Riedi a 
Surrein-Tujetsch, ils 9 da december 1922 e che seigi cuntents dil cuntegn sco 
quella plaida talis e qualis sco ei scretta.
Quei attesta: St. Paul, ils 13 d’avrel 1923
Flurin Monn »

State Minnesota
County of Ramsey
Subscribed and sworn to before me this 14th. day of April 1923
V.A Hedman
Notary Public, Ramsey county, Minn.

1931, il december – brev 02
La brev ei scretta digl Aluis Monn-Deflorin en num da sia dunna Maria Cre-
senzia Deflorin (1900–1983) al 
Car quinau e famiglia, 
en possess da tia brev vi jeu buca s’entardar e dar risposta. Suenter ch’ei ha 
plaschiu al bien Diu da clamar nossa cara mumma Maria Giuseppa Deflorin-
Peder (1858–1931) naven da nus, sperel jeu che nus saveien aunc adina man-
tener nossa carezia paterna sco fargliuns. Il vegl proverbi di: Cun la rauba vegn 
ei partiu la carezia.

Lein buca schar vegnir tier tut quei a nus. La veta sin quest mund ei me-
mia cuorta e nuot ei meglier che pasch e carezia denter fargliuns. Sundel fetg 

cuntents da far si ina messa perpetna e quei cun expensas da bara sto vegnir 
pagau igl emprem.

Cun la proposta da quinau Anton Mehel Loretz-Deflorin (1883–1953) sun-
del buca diltut cuntents. Buca che lessel esser maltschecs, pervia da mei sundel 
cuntents cun quei che tucca. Mo la mumma haveva garegiau gia avon che nus 
mondien naven da leu, che la casa resti a quella che stetti cun ella entochen 
il davos. Jeu giavischel che la casa resti alla Cristgina Pally-Deflorin (1901–
1959), sch’ella giavischa. Sch’ella stat a Tschamut, sche sto ella igl emprem ver 
ina casa. Enzatgei prau ha ella ed jeu creiel che la casa fussi il pli cunvegnent 
per ella ch’ils praus. Quei fuss era stau il giavisch dalla mumma. Da quei 
vegnan ton la Margreta Schmed-Deflorin (1896–1968) sco la Cristgina schon 
aunc a seregurdar. 

Miu giavisch ei da schar alla Cristgina la casa cun nuegl e clavau sco era ils 
tiers e parter ils praus.

Sche vus essas cuntents vegnin nus da seregular aschia denter nus senza 
malaveglia. Denton, fagei sco vus anfleis per bien. Mo la Cristgina ha sco en- 
tschatta meritau enzatgei per quels onns ch’ella ei stada cun la paupra mumma.

Miu fatg sa lu vegnir vendius, pertgei che jeu saiel schon era duvrar ils 
daners. Sur dils daners dalla Viafier Furca Alpsu vevan nus era giu endamen 
da lezzas uras cun la mumma ed eran secunvegni da schar quels daners alla 
mumma per cass ch’ella drovi. Mo ussa vi jeu mia part.

Il Mehel sa schon a tgi ch’ei s’audan. Jeu havess bugen sche vus tarmettesses 
tals anen. Jeu hai empristau bia daners per tscheins e paghel 6% ed ei paga 
buca ora da schar quels leu per 4%.

Aunc enzatgei lessel jeu dumandar. Igl onn che jeu sundel staus a Tscha-
mut, hai jeu giu per tscheins la faria da Selva. Jeu hai giu pagau 110.– frs. 
cun daners che jeu havevel da Surrein. Nus havevan giu luvrau ensemen, sco 
ti Margreta sas schon. Il bein haiel lu vendiu al Mehel per 50.– frs. la tschun-
cheisma e quel ha giu la mesira da duas tschuncheismas e 26 bratschs. Quei ei 
in bratsch meins che treis tschuncheismas, total 148.– frs.

Damonda il Mehel per quels cun il tscheins da 4%. Jeu hai grad aschi ba-
segns sco el. Pliras gadas hai jeu giu dumandau per quels, mo mai survegniu 
risposta. Per quella gada prendel aunc els mo cun il tscheins, mo sch’el paga 
buca ussa els, sche stoi jeu quintar il tscheins dil tscheins per quels dus onns. Il 
capital da 148.– frs. e tscheins per dus onns dattan 65.– frs e fa total 213.– frs.

Speronza ch’el hagi buca per mal che damondas quels. Mo jeu paghel 6% 
per tut ils daners che jeu hai fatg empristar e pagassel bugen giu empau da 
quels deivets.

1937, il schaner a St.Paul – brev 03
La brev ei dil Louis Monn a quinau e quinada. Ditg schar spitgar ei buc em-
blidau! Aschia vi jeu prender peda e scriver in per lingias sur da nies sesanflar 
cheu lunsch da vus, nos cars e nunemblidai. En emprema lingia sai jeu dar 
part che nus haveien adina giu fetg buna sanadad, tut quels onns che nus essan 
naven da vus e quei havein d’engraziar a quel leusi.

Nus essan era adina stai fetg diligents cun la lavur. Sco vus saveis, sundel 
dapi che sundel en quella tiara, sin ina farma. Jeu haiel giu ulati bia da turschar. 
Avon onns hai jeu giu tochen 28 vaccas. Mo ils davos onns havein giu schliats 
onns, fetg pauc fretg e ualti scart da daners. Aschia hai jeu anflau per bien da 
reducir las fatschentas e salvar mo ton che pudeien manischar persuls senza 
tener fumegl. Ussa hai jeu mo 11 vaccas e 2 cavals. Sche jeu survegnel ussa lu 
gleiti agid da mes buobs, sche saiel adina puspei metter en pli bia vaccas.

Sco ti quinau scrivas, ei l’onda Maria CaTrina (1867–1935) era passada ord 
la miseria da quest mund. Quei ei il davos pass per nus tuts. Lein esser pinai 
mintga di per quei viadi. Ella ha aunc schau enzatgei d’artar. Quei savein nus 
tuts duvrar fetg bein. Lein prender quei tec ch’ella ha ed esser cuntents e fagei 
aschi bien e tarmettei a mi quei ch’auda alla dunna.
Tgei ei aunc leu ch’auda a nus? Quei saveis vus e buc jeu. Jeu haiel mai du-
mandau per dapli che quei che veis detg ch’audi a mi e vegnel mai a duman-
dar. Ils daners dalla mumma hai jeu retschiert dil quinau Paul Giusep Schmed 
(1880–1939) gleiti suenter che la mumma ei stada morta. Jeu hai giu dau ri-
sposta e sche vus giavischeis ina retschevida, sche tarmettel tala. Era ils daners 
dil quinau Mehel Loretz haiel giu retschiert. Laschel pia tut sura a ti. Sundel 
segirs che survegnel quei ch’auda a mi. E per ils daners digl Albin stueis far 
sco vus anfleis per bien. Jeu sundel memia lunsch naven per tgisar. Mo nus tuts 
havessen aschi basegns da quels sco el.
Vi calar per quella ga. Culs pli cordials salids
vies quinau Louis Monn

1947, il settember a Lucerna– brev 04
La brev scriva il Leci Monn a ses fargliuns a St.Paul, Minnesota. 
Jeu engraziel per ils salids e quei che vus haveis tarmess cun il Tumaisch Beer 
(1877–1966) da Gonda che fuva staus ora sin viseta. Els vegnan bein schon ad 
esser in liung temps anavos a St.Paul. Il quen ei dapersei sin l’auter fegl. Las 
tablas da mort dil Plazi Hendry-Monn (1879–1943) hai jeu partiu ora, vegn 
tocs al Leci Hendry-Monn a Surrein per las famiglias Hendry, vegn tocs a nos 
fargliuns ed il rest tarmettel cheu a vus.

Nus essan per grazia da Diu tuts sauns e taffers ed havein adina bia lavur. 
Naven dils 28 da fenadur entochen ils 18 d’uost essan nus stai a Sedrun en 
vacanzas. Nus havein era priu cun nus sin nies quen il frar Giachen Mar-
tin (1878–1955). Suenter ha el stuiu turnar a Häggenschwil tiel fegl Alfred 
(1910–), pertgei il Max (1904– ) haveva aunc negina habitaziun.

En quei interval havein nus survegniu dil Departement da giustia e polizia 
da Berna che la dunna da Giachen Martin seigi aunc enzanua en Russia. Ella 
seigi sin viadi encunter la Svizra e seigi grev malsauna e stoppi ir el spital. Quei 
ei stau ils 24 d’uost e dapi lu havein neginas novas pli.

La jamna vargada hai jeu survegniu ina brev dil Max a Walisellen, Turitg. 
El lavura leu. Els havessien ina habitaziun sin ils 15 da settember, mo els surve-
gnien neginas mobilias. Entochen il fenadur 1947 ha la Confederaziun giu qui-
tau e pagau talas per quels che han piars tut en tiaras jastras. Naven da lu ha 

ei midau e la Confederaziun surpren mo duas tiarzas e las vischnauncas ston 
surprender ina tiarza. La vischnaunca da Tujetsch ha survegniu la damonda 
da surprender 1400.– frs. Ils da Tujetsch han refusau quella damonda cun la 
raschun ch’els sappien buca surprender ton. La vischnaunca ha era mo deivets 
ed ina gronda part da lur habitonts ch’han stuiu anavos ord Tiaratudestga. 
Aschia retscheivan els mintga di da tuttas varts damondas da susteniment.

Per procurar al Max ed a sia famiglia las pli necessarias mobilias hai jeu 
stuiu surprender in emprest da 1400.– frs. Els ein sis persunas, treis mattauns 
carschidas che lavuran cun il bab en la fabrica ed in buob da quitordisch onns. 
Lu aunc il bab Giachen Martin e forsa che la mumma vegn aunc. Cheu deva ei 
negina autra pusseivladad che da gidar els tier mobilias, ch’els sappien menar 
in agen tenercasa. Els lavuran leu, quei vul dir il Max e las feglias, naven da 
miez fevrer. La dunna cun il buob fuvan a Neuhausen en ina casa da repa-
triaziun ed el stueva pagar in ton per meins. Las mattas havevan ina combra 
ensemen e la spisa tuts ella cantina ed aschia mava tut si en spesas. Ussa ha 
la fabrica baghegiau per els ina baracca da habitar cun tschun combras. Il 
tscheins ei 100.– frs. per meins.

Ussa vegn aunc in quart che ha buca tetg per sia famiglia, il Fritz cun en-
disch affons. El e duas feglias lavuran a Bülach, Turitg, dapi l’entschatta da 
fenadur. La dunna cun nov affons ei a Neuhausen. Ils da Tujetsch han zuar 
aunc buca surpriu da pagar tut. Els ein s’offeri da pagar ina tiarza ed il rest han 
ei dumandau il cantun. Quels vegnan denton era in di cun la damonda per las 
mobilias. La vischnaunca da Tujetsch sa buca surprender tut quei.

Da seniester a dretg: Gion Antoni Monn-Venzin (1886–1955), Giachen Martin Monn-
Stock, (1878–1955), Leci Monn-Baggenstos (1883–1973) a Lucerna, 
Anna Maria Josefa Monn (1880–1956), dunna da Leci Monn, Anna Maria Schmidt 
(1909– ), feglia da Maria Barla Schmidt-Monn (1885–1955)

Era jeu surprendel buca tut quei sin mei, pertgei cheu ei buca da spitgar 
ch’els sappien pagar anavos enzatgei. Haveis leu la carezia da vegnir ensemen 
cun circa 200 dollars. Lu vegnel jeu a procurar che la vischnaunca sustegni. 
Quei agid vegn aunc ad esser intrasglauter pli gronds ch’il vies, cass che la 
vischnaunca sneghi buca sia tiarza part. Nus essan tenor lescha buca obligai. 
Mo tgei duei ei daventar cun quels endisch affons?

Il Fritz era mulscheder ed haveva ina fetg buna existenza. El rugalava tut 
persuls, vegn vaccas ed in rosch pors d’engarschar. La famiglia haveva tut 
quei ch’ei duvravan. En Svizra eis ei aber buca pusseivel d’anflar occupaziun 
en stalla cun ina famiglia d’endisch affons. Aschia resta ei nuot auter che tut 
quels che astgan, dueien luvrar en fabrica. Ils gronds dalla famiglia ein buobas 
e lu vegnan sis buobs che van denton aunc tuts a scola.
Dai ton pli gleiti risposta, sche vus vuleis gidar el ni buc. Nus havein ina sgar-
scheivla calira e steppadad. Ina gronda part dalla raccolta ei barschada.
Cun cordials salids a tuts,
Vies frar Leci e famiglia
Jeu hai schon gidau cun varga 2000.– frs.

1955, il december a St.Paul – brev 05
La brev ei suttascretta dil Flurin e dalla Maria Monn-Riedi e scretta alla: 
Cara madretscha ed enconuschents, 
S’entardau ei buc emblidau. Nus essan tuts sauns, sco sperein era leu il medem. 
En nossas oraziuns rughein nus che Niessegner mantegni nus e vus aunc biars 
onns. Il Flurin lavura adina, scriva mai, mo legia bugen. Nos patratgs sgolan 
adina tier vus. Igl ei stau in bi viadi e viseta. Nus essan engrazieivels per tut. 
Co va ei leu cun vus? Sco nus havein udiu, veis vus giu ina freida stad. Cheu 
havein nus giu caliras. Igl atun ei stau in bi temps. Grad ussa ei empau freid.

Ils Romontschs cheu ein era pulit sauns. Avon dus dis havein nus retschiert 
las trestas novas da Sedrun dalla mort dalla Maria Barla Schmidt-Monn 
(1885–1955), sora dil Flurin e dunna dil Giachen Antoni Schmidt (1878–
1948) e dalla mort dil Giachen Antoni Hendry-Monn (1881–1955), um dalla 
sora Genoveva Monn (1894–1954). Els ruaussien en pasch. Nus havein era 
udiu dil Gion Antoni Monn-Venzin (1886–1955), frar dil Flurin, el ei ualti 
mal. Il Leci scriva adina, tut quels onns.
Il Tumaisch Beer (1877–1966) ei era pulit. El emblida denton tut. L’Onna Ma-
ria Caduff-Jacomet (1889–1970) ha visitau nus e setschintschein per telefon. 
Salidei la figliola Ludivina Berther-Valier (1914–1991), igl um Giusep Berther 
(1913–1999) e la pintga. In special salid alla pintga Maria Marta (1948). Jeu 
sundel leda ch’ella ha siu num sco nus. Ella ei la pli biala pintga che nus ha-
vein viu leu. Cu vus legis quella brev eis ei maneivel da Nadal e Daniev. Nus 
augurein a vus bialas fiastas da Nadal ed in ventireivel onn 1956 cun buna 
sanadad e sin seveser enta parvis. – Amen.
Cordials salids
vies figliel e dunna Maria e Florin Monn
Cumprei enzatgei per la pintga, igl auter ei per la tatta!

1959, il november a St.Paul – brev 06
Cara figliola e famiglia, scrivan il Flurin e la Maria, 
nus havein giu in grond plascher da tia brev, Dieus paghi. Perduna nies liung 
silenzi! Tiu padrin scriva nuot, denton legia fetg bugen. Speronza che quellas 
lingias anflien vus tuts en buna sanadad. Era nus e nossas famiglias essan pulit. 
Ussa havein nus 27 biadis e biadias. Nus havein tschun mats e duas feglias ed 
els ein tuts maridai.

Unviern havein aunc buca. Co va ei leu cun vus? Lavur haveis grad ussa 
avunda e vossa feglia ei era gleiti carschida. Il bia cusel per nos pigns e fetschel 
era vons. Grad hai jeu cheu vegn brevs da rispunder.

Best of wishes
for a
MERRY CHRISTMAS
and a
HAPPY NEW YEAR

Cura che vus legis quei, eis ei damaneivel da 
quellas fiastas. 
Nus giavischein buna sanadad, ventira e benedic-
ziun egl onn niev. Ventireivlas fiastas da Nadal. 
Forsa che sevesein, sche Niessegner vul. Per oz 
cordials salids e buns giavischs a vus tuts.

Tiu enconuschent padrin e Maria e Flurin

1962 viseta il Flurin cun sia dunna Maria la patria tuatschina e ses parents

1962, la Maria «Biala» , dunna da Flurin 
Monn, a Tschamut cun la tatta Tina, sia 
mumma, la Barla Catrina Riedi-Geronimi 
(1868–1966)

Il Flurin Monn e sia dunna Maria cun 
caschun dalla viseta da 1962 a Tschamut 

1971, il december a St.Paul, Minnesota – brev 07
Car cusrin e famiglia, 
deplorablamein havein nus buca saviu scriver pli baul. Nus havein giu in fetg 
bi temps che nus vegnin mai ad emblidar. Jeu patratgel savens vid vus. Las 
fotos ein vegnidas bialas.

Nus havein giu in bi viadi suenter haver bandunau vus – a Lucerna e suen-
ter a Stuttgart. Nus vein habitau el collegium. Suenter essan nus serendi per 
entgins dis a Salzburg ell’Austria. 

Ei ha fatg a mi plascher da veser igl aug Leci Monn (1883–1973) e las feglias 
Clara (1911–1996) ed Alice (1913–1996) a Lucerna. La dunna dil fegl Anton 
(1910– ) ei morta. Ella fuva ina emperneivla persuna. Onda Maria Monn-
Riedi ei era morta, 1970. Ella maunca fetg a mi. Aug Flurin Monn sesenta 
fetg persuls.

Ei ha fatg a nus fetg bein da veser vossa emperneivla famiglia. La carta 
vegn cun retard, pertgei che jeu hai spitgau ditg sin las fotos. Las cigaras ein 
arrivadas fetg bein tier nus. Aug Flurin ha propi gudiu ellas.

Jeu lavurel mintga di e sundel fetg stauncla. Nus essan fetg fatschentai avon 
las fiastas. Jeu sperel che Ti anflies enzatgi che translatescha.

Cars salids a tuts. Jeu vegnel gleiti a scriver a tuts. Aunc inaga engraziament. 
Ei ha fatg a mi grond plascher d’emprender d’enconuscher vus tuts. Scrivi!
Nena Richter 
Nena Richter ei Giulia Martina Monn (1914–1999), feglia da Sep Antoni 
Monn (1877–1962) e Julia Martina Caviezel (1885–1969).

Secunda da seniester ei 
la Julia Richter-Monn a 
Sedrun

1972 
Adina puspei han Tuatschins americans fatg ina viseta ell’Europa ed en Tu-
jetsch. Quellas visetas ein gia succedidas el 19avel tschentaner. Ina viseta ei 
adina stada in eveniment per ils visitaders sco era per l’entira parentella. Na-
turalmein ein biaga era ils vischins e l’entira val stai interessai dalla viseta. Bia 
marveglias ein secapescha stadas davontier, magari era scuidonza dil reussiu 
ella nova patria. En scadin cass ein las visetas stadas in eveniment da tonta 
impurtonza ch’igl ei il pli savens vegniu rapportau ella gasetta. 1972 han il 
Florentin Monn e sia dunna fatg viseta. Ils correspondenzs « gn » e « Norbert 
Berther » han fatg paleis quella viseta als lecturs dalla Gasetta Romontscha.

Ina viseta ord l’America
Avon 5 onns ein ils Tuatschins dall’annada 1902 seradunai per l’emprema ga 
e lura carrai en auto el Ranft tier Fra Clau de Flia. Tier nies retuorn havein 
nus giu ina tscheina el Hotel Cresta. Cun quella caschun essan nus vegni tier 
l’adressa da nies camerat da scola Florentin Monn da Surrein.

Quel fuva ius ell’America gia igl onn 1920 cun siu frar Luis. 1967 haveva el 
buca saviu prender part da nossa sentupada. Persuenter havein nus  mintg’onn 
scret ad el, aschia ch’el ha puspei survegniu contact cun nus. Uonn, ils 9 da 
matg ha Florentin scret da St.Paul, Minnesota, ch’el vegni a far ina viseta en 
Tujetsch en sia patria nativa e visitar leu ses parents, conscolaras e conscolars. 
Quei ha fatg plascher a nus tuts. Nossa annada ha giu ina biala sera en cum-
pignia cun el e sia dunna.

Nus essan stai 23 da quell’annada; 12 ein aunc en veta; 11 han gia priu 
comiau da quest mund. Da quels 12 han 9 dau suatientscha agl invit a nossa 
secunda sentupada; treis han ord motivs da sanadad buca saviu prender part.

Cun grond plascher ei nies camerat ord l’America cun sia dunna vegnius 
quella sera ed ha puspei empriu d’enconuscher ses conscolars suenter 50 onns. 
Secapescha che negins fuvan pli bials che da giuven. Havein lu fatg raquintar 
el, co ei seigi iu d’ir ell’America. Da gliez temps fuva el ius sin la mar. Il viadi els 
Stadis Uni haveva cuzzau treis jamnas, da vegnir anora mo 8½ ura. Ina gronda 
differenza. Arrivaus ell’America havev’el giu duvrau si ses raps. El ha entschiet 
a far il pur cun siu frar sin ina farma. Il pli grev seigi stau all’entschatta tochen 
ch’ins hagi saviu il lungatg. Suenter treis onns han ei vendiu quella farma e 
baghegiau cun quels daners ina casa. Allura eis el maridaus. Suenter ha el 
luvrau 40 onns en ina fabrica. Ussa eis el pensiunaus e retila circa 1100.– frs. 
il meins. Quei  fuss ina megliera renta che tier nus. Sia letg ei stada benedida 
cun 4 affons: ina buoba e treis buobs. Quels ein gia carschi e maridai, aschia 
ch’il Florentin ha 15 biadias e biadis.

Suenter havein nus era giu interess d’intervegnir, tgei ch’el manegi dalla mi-
dada en Tujetsch duront quels 50 onns. El saveva strusch capir in semegliont 
svilup: tons hotels novs, tontas casas novas e runals sin tuts mauns, gie perfin 
in bogn. Quei tut plascheva ad el. Mo ina suletta caussa ha buca plaschiu: la 
midada da nies santeri. El era ius sin santeri per ir silla fossa da ses cars ge-
niturs, mo buca anflau ella, essend il santeri veder ussa svanius. Quei ha fatg 
mal ad el da buc anflar la fossa dils ses. Sia dunna fuva tut incantada dalla val 
tuatschina. Ils 17 d.q. banduna el sia patria nativa per serender enzacons dis a 
Lucerna tier siu frar Leci (1883–1973). Allura sgola el ell’America tier ils ses. 
Aunc ina sentupada sin quest mund cun nossa annada vegn ei strusch a dar. 
Stai bein Florentin e bien viadi!

Giavischel a tuts dall’annada 1902 in’emperneivla sera dalla veta e sperein 
da seveser in di leusi el sogn parvis.
gn. En Gasetta Romontscha, nr. 58, 1972

Viseta dall’America
Ella 58avla numera dalla GR ha, « gn » gia publicau in interessant artechel sur 
da Florentin Monn ch’ei turnaus dall’America a Tujetsch suenter 52 onns. A 
quella caschun ha el saviu separticipar dalla sentupada d’annada da ses came-
rats e cameratas che san festivar uonn lur 70avel onn. Cordiala gratulaziun a 
tuts giubilars! Jeu sperel ch’il correspondent « gn » hagi nuot encunter, sch’jeu 
scrivel era aunc zacontas lingias sur digl « Americaner ».

Per 70 onns vesa Florentin Monn ora fetg bein. Quei che croda era si ei siu 
vestgiu: Tschiep stgir-tgietschen cun ina cravatta corrispundenta, caultschas e 
calzers alvs! In ver American! Era la fisionomia semeglia empau americanisa-

da. Denton il romontsch ha el buc emblidau. 
El tschontscha aunc detg pulit siu lungatg ma-
tern – denton buca il dialect da Tujetsch, mo-
bein sco « quels da leuo ». A St. Paul, Minneso-
ta, vivan differents cumpatriots dall’ulteriura 
Surselva e cun quels sediscuora il Florentin en 
lur lungatg. Il num « Monn » ei buca vegnius 
americanisaus sco autras schlatteinas romon-
tschas (p. ex.: Barther = Berther, Dekurdins = 

Decurtins), denton la pronunzia secloma « Mann ».
Florentin ei il giuven dad ina famiglia da 18 affons. Da quels ein quater 

morts da giuven, siat han fundau lur existenza en lur patria e siat ein emigrai: 
Giachen Martin en Tiaratudestga, in en Frontscha, Sep Antoni, Flurin, Aluis, 
Margreta e Florentin ell’America. Il Florentin ha stuiu dar adia a sia cara val 
gia cun 18 onns. Da gliez temps era ei buca schi lev da saver ir ell’America. 
Ins leva gia lu restrenscher l’immigraziun. Perquei savevan mo tals ir en quella 
tiara che havevan parents leuen, che havevan envidau en els. Per ch’ei tuornien 
puspei anora stuevan ei prender in bigliet da retuorn. Quei ha era nies Floren-
tin stuiu far. Suenter jamnas viadi cul bastiment eis el arrivaus a St.Paul tier 
siu frar – ed el ei restaus leu! Negin ha reclamau ch’el ei buca turnaus anora. 
El ha entschiet a luvrar, gl’emprem silla farma da siu frar e suenter en farbrica, 
ha fundau famiglia ed ei oz burgheis dall’America.

Sia patria ha el denton mai emblidau. El ha manteniu bien contact cun ses 
parents ed ei staus in fideivel abonnent dalla Gasetta Romontscha. Siu giavisch 
da puspei veser inaga sia patria ei ius uonn en vigur. Tgei egls ch’el ha fatg, 
vesend puspei siu Tujetsch! Ina da quellas midadas vess el buca sminau! El era 
schi surprius, ch’el saveva strusch tschintschar romontsch. Per suenter ch’el ei 
ius giu Surrein per mirar sia casa paterna, ha el entschiet ad anflar il plaid. Il 
progress en Tujetsch ha fatg plascher ed impressiun sin el. Denton deplorescha 
el, ch’igl ambient puril ei svanius grondamein. Era vess el mirau aunc bugen 
inaga la posta da cavals.

Medemamein ei la dunna da Florentin vegnida a Tujetsch. La pli gronda 
impressiun han ils cuolms fatg sin ella. Ella ei dall’America e sa secapescha 
buca romontsch. Denton enconuscha ella zacons plaids da spisas grischunas: 

capuns, peschs maghers, veschlas, bugliarsa, gnocs etc. Ella sa buca mo ils 
plaids, ella capescha era da cuschinar quellas tratgas! Quei ha ella empriu da 
sia quinada Margreta Hendry-Monn. Cura che ses affons e ses biadis vegnan 
tier ella, sto ella adina far capuns! Quei vala per ina specialitad nundetga! 
Quellas tratgas romontschas enconuscha era sia niaza, Julia Martina Monn, 
feglia da Sep Antoni Monn e Giulia Caviezel da Laus/Sumvitg, che ha me-
demamein visitau Tujetsch avon dus onns. Malgrad ch’ella era mai stada el 
Grischun, tschintschava ella pulit romontsch. Mo donn ch’ella sa buca leger 
nies lungatg.

Avon circa duas jamnas ei Florentin Monn puspei partius per l’America. 
Igl ei buca iu lev. Capeivel! Dalla patria tarmettein ad el ed a sia famiglia ils 
megliers salids e giavischs. Era als ulteriurs cumpatriots da St. Paul cordials 
salids! Ei fuss interessant d’intervegnir zatgei dad els ella Gasetta Romontscha!
Norbert Berther, en GR dils 11 d’uost 1972

Impressiuns dalla viseta a Sedrun

 

Quels 
dall’annada 
1902 la sera 
da tscheina

Enamiez la dunna ed il Florentin Monn; senie-
ster il Vigeli Valier e Giachen Fidel Cavegn; dretg 
l’Anna Valier-Berther ed Onna Maria Cavegn-
Peder

Il Florentin e sia dunna avon la 
casa dil frar Gion Antoni Monn 
a Sedrun

1974, il december
Cara niaza, Luisia, e famiglia! 
Ils pli cordials salids ed auguris sin las fiastas da Nadal e 
Daniev. Nus essan aunc en buna sanadad e speronza era vus tuts.
Florentine
God Bless 
Your Ellen

1975
Cordials salids ed auguris sin 
las fiastas da Nadal e Daniev 
e buna sanadad tras gl’entir 
onn. Nus essan tuts sauns e 
da buna veglia. Il Segner be-
nedeschi vus tuts
Vies nunemblidont amitg
Florentin Monn

1976, il december, St. Paul – brev 08
Cara niaza e famiglia! 
Augurel a vus tuts bialas fiastas da Nadal e Daniev ed era in sanadeivel bien 
niev onn. Mia dunna ei stada treis jamnas el spital. Ella ha giu ina gronda 
operaziun. Ussa eis ella denton puspei da buna sanadad e da buna veglia. Nus 

havein giu ina fetg schliata stad ed ussa pauca neiv, mo fetg 
freid. Speronza anflan quellas lingias vus e vossa famiglia 
en buna sanadad sco ellas bandunan nus. Ils pli cordials 
salids ed auguris a vus tuts.
Vies aug
Florentin ed Ellen

1977 – brev 09
Giavischel a Vus tuts ina ventireivla fiasta da Nadal ed in 
bien niev onn 1978. Nus essan dapresent en buna sanadad 
e speronza era vus tuts il medem. 
Florentin ed Ellen

1978 – brev 10
Cars amitgs, scriva la dunna Ellen dil Florentin, 
jeu stun mal che jeu scrivel aschi tard, denton sundel  

ruclada, hai rut mia giugadira dil maun ed hai buca saviu scriver. Florentin ei 
staus el spital ed ei vegnius operaus dalla scufla e prostata. L’operaziun ei buca 
vegnida finida, ei han anflau reps ed ins ha entschiet a tractar, suenter ch’il toc 
attaccau ei vegnius operaus naven. El ha plirs tractaments ed igl avrel sto el 
serender el spital, per ch’el sappi vegnir intercuretgs e per mirar schebein tut 
seigi en uorden. Forsa sto el per in onn buca ira sin ina controlla.

Jeu sundel vegnida operada dalla crusch dil dies ed ei ha duvrau pulit temps 
per serevegnir. Igl avrel hai jeu stuiu tener avon ina cazzola da traffic ed igl 
auto davos mei ei cupitgaus en mei e demoliu el. Dapi lu hai jeu mal il tgau ed 
il miedi manegia che jeu vegni adina puspei ad haver mal. Schiglioc sesentel 
jeu bein.

Nus patertgein savens vid vus e vein la sepronza ch’ei mondi bein cun vus. 
Nus havein giu bialaura, vein giu zatgei neiv ed entginas jamnas aura freida.
Nus giavischein a vus tuts in bellezia, sanadeivel e ventireivel onn. Dieus be-
nedeschi vus
Vossa Ellen
Las novitads ha la dunna schon scret, pia mo zacontas lingias per annunziar a 
vus che nus seigien en ualti buna sanadad per nossa vegliadetgna. Havein giu 
entochen ussa in fetg migeivel unviern, savein aber il mars schon aunc surve-
gnir bia neiv. Speronza che quellas lingias anflien vus tuts en buna sanadad e 
da bien spert sco ellas bandunan nus.
Vies nunemblidont aug e famiglia
Florentin Monn

1981 da seniester a dretg: 1. fegl giuven Roger Joseph 46, 2. fegl vegl Eduard Carl 53
3. feglia Andri Jane Martinsen 47, 4. la mumma Ellen Monn 71, 5. il bab Florentin 78
6. il secund fegl Ricardo Lee 49 onns

1979, il december a St.Paul – brev 11
Cara niaza e famiglia, scriva igl aug Flurin Monn, 
jeu vi dar a vus novas sur da nies sesanflar. Dapresent essan nus en buna sa-
nadad, sco sperein era da vus tuts il medem. Nus vein giu ina stupenta viseta 
leu il zercladur, mo memia pauc temps per discuorer. Ils fegls e las feglias han 
giu in grond plascher da veser bia cusrins e cusrinas en nossa tiara paterna. 
Nus essan vegni anavos cun circa 200 fotografias. Jeu hai mess en albums ed 
aschia vegnan els mai ad emblidar vus, aschiditg sco els vivan.

Leu tiel Vigeli Monn-
Schmid (1921–2007), havein 
passentau ina gloriusa sera 
che savein buca emblidar. Da 
leu essan nus stai a Mustér e 
leu sur notg tier la Francisca 
Deragisch-Petschen (1924). 
Quei ei ina niaza da mia dun-
na. Leu vein viu la Mariusch-
la (1923), feglia dalla Onna 
Maria Caminada-Monn e siu 
um, mo las feglias e fegls eran 
buca leu. Lu vein nus aunc vi-
sitau a Dardin la famiglia da 
Gada Schlosser, ina niaza.

Il mund ei gronds, mo cun las maschinas modernas vegnan ins lunsch en-
tuorn en diesch dis. La gievgia essan i cun autos dalla societad encunter Basel. 
Lu essan i viers nord tras la Tiaratudestga e lu anavos a Turitg.

Il venderdis tras il cantun S.Gagl, Appenzell e Liechtenstein. La sonda essan 
i sil plaz aviatic e leu passentau il di. A St.Paul essan nus vegni la dumengia 
endamaun.
Perduna mes sbagls e mes punachels, ins vegn sils onns.
Sin la scumiada digl onn niev vi jeu augurar a vus leu tuts bialas fiastas da 
Nadal e Daniev.
Buna sanadad, ventira e bien cletg sin quest mund e lu il sogn parvis.
Vies aug Flurin.

1980, il december a St.Paul – brev 12
Cara niaza e famiglia,
Puspei ei in onn vargaus ed jeu vi dar part da nies sesanflar. Engraziel per tia 
brev che ha fatg a mi in grond plascher. Jeu creiel che quei seigi l’emprema 
gada che ti has scret sur mar. Nus eran leu igl onn 1954. Nus eran arrivai 
cul frar Leci, il di che vus veis satrau la sora, tia mumma, Genoveva Hendry-
Monn (1894 – 5.6.1954), dunna da Giachen Antoni Hendry (1881–1955). 
Nus essan lu puspei stai leu igl onn 1962. Jeu seregordel da tes frars. Els eran 
leu sin viseta. Da tei seregordel jeu zun nuot ni pauc. Vus vevas la casa sin 
Cadruvi, ina pasternaria. In di sundel jeu ius cun tiu um sil cuolm Nalps. 

Jeu e nossa gronda famiglia essan dapresent en buna sanadad e sperein da 
vus tuts leu il medem. Jeu hai negina idea tgei famiglia che ti has. Cun tes ge-
niturs vevan nus per biars onns negina correspondenza pervia dalla partiziun 
a Surrein. Quei hai jeu tut perdunau ed emblidau. 

La correspondenza sur mar va gleiti alla fin. La giuventetgna sa ni scriver 
ni leger romontsch. Mes dus frars giuvens han scret pauc per biars onns ed 
jeu sun 84 onns giuvens.

Jeu augurel a vus tuts bialas fiastas da Nadal e Daniev, in bien niev onn cun 
bien cletg, buna sanadad e ventira sin quest mund e lu il sogn parvis.
Fineschel cun cordials salids da nus tut a vus tuts,
vies aug Florin

Quei ein enzacons hotels e 
gronds baghetgs ed il grond 
« crusser » sil Mississippi e
memoria dil marcau.
Salids Florin

1981, il november a St.Paul – brev 13
L’entschatta cuntegn ils usitai plaids ed il Flurin cuntinuescha: Il temps varga e 
nus tuts vegnin sils onns – la roda dil mund! Nies fegl Jahni (1921) ei sissonta 
e la feglia giuvna vegn tschunconta en miez onn. Jeu sesentel aunc stupent. Ils 
davos 20 onns fetschel jeu pauca lavur. Jeu passentel il temps cun leger, fimar 
e da bialaura ir in tec entuorn. Jeu hai era aunc il vegl carr, auto, ed aschia 
saiel visitar las famiglias.

Dapresent vein nus circa diesch centimeters neiv ed ualti freid. Dil Vigeli hai 
jeu udiu nuot dapi ch’eran stai leu 1979. Jeu hai scret duas gadas ad el. Sche 
ti vesas el, sche salida el per mei e di che jeu seigi aunc d’entuorn. Nus vein 
cheu immensas carischias. Sco ei para eis ei il medem sigl entir mund. Daners 
avunda, mo han pauca valeta.

Giavischel a vus leu tuts bialas fiastas ed in bien niev onn, buna sanadad e 
bien cletg sin quest e lu il sogn parvis.
Fineschel cun cordials salids a tuts
Aug Florin e famiglias

1982, igl uost – brev 14
Sundel in tec en retard cun las novas dalunsch. Engraziel per tia brev dil mars 
vargau. Jeu sai buca, con che mia sora ha raschunau sur da miu frar Luis e sia 

famiglia. Els han stuiu maridar ualti spert e tras quei era bandunau en cuort 
Tujetsch. Jeu sai era buca, sch’els han enzacu scret a vus ni buc. Els han mai giu 
igl intent da vegnir leu sin viseta. La Barla ei morta ils 2 d’uost 1982 suenter 
pliras operaziuns e liunga malsogna. Era il frar ei in pupratsch. El sa buca ir, 
damai che las combas ein schiradas. El ei en casa da glieud veglia ed ei ston me-
nar el en carr. El ei memia « crebis », aschia che las feglias san buca manischar. 
El ha tratg si duas feglias e dus fegls. La secunda ei 61 onn ed ei era gia vieua. 
Quei ei la roda da quest mund. Nus stuein prender quei che Dieus tarmetta.

Quella carta sas dar al Mehel 
odem Sedrun. Sia mumma era 
sora da Barla, Deflorin Barbara 
Maria Cresenzia (19-1-1900 – 02-
08-1982), dunna d’Aluis Monn, il 
frar dil Flurin. Ella ha era zatgei 
niazas a Tschamut.

Jeu sesentel aunc stupent per mes onns. Era mia gronda famiglia ei dapresent 
en buna sanadad e tuts lavuran stedi.
Salida leu tut quels che seregordan aunc da nus, era il Vigeli che ha mai temps 
da scriver.
Florin e famiglia

1983, il november a St.Paul – brev 15
Finalmein viel dar novas sur da nies sesanflar. Stueis perdunar, jeu vegnel vegls 
ed emblidel bia. Jeu passentel il temps cun leger e fimar. Mondel aunc in tec 
entuorn, sche l’aura ei pulit e per buca vegnir schiraus.

Vein giu ina fetg caulda e schetga stad, aber in stupent atun. Aunc ussa 
denter 50–60 Fahrenheit (10–15 grads Celsius) mintgadi. Il frar Luis e sia 
dunna ein morts la stad vargada. Jeu sai buc, sche vus veis enconuschiu els ni 
buc. Els ein vegni sur mar igl onn 1920 e mai giu il temps da vegnir a far ina 
viseta. Il frar Florentin ch’ei ussa 82 onns ei staus leu avon enzacons onns. Els 
eran aber pli bia en las ustrias a Sedrun che visitar la parentella.

Il Vigeli ha mai scret dapi che nus essan stai leu e suenter duas brevs e ne-
ginas rispostas haiel era calau.

Mes fegls e feglias laian salidar vus tuts. Nus discurrin savens sur la davosa 
viseta leu ch’ei stada memia cuorta.
Fineschel cun cordials salids a vus tuts
Grenpa Flurin Monn

1984, il fenadur a St.Paul – brev 16
Cara niaza e famiglia, 
viel dar part da mei e famiglia sur da nies sesanflar. Jeu vegnel vegls, emblidel 
gleiti miu agen num. Mia gronda famiglia, ussa la tschunavla generaziun, ei 
en buna sanadad e lai salidar leu tuts. Bia ei midau dapi ch’essan sin l’autra 
vart dalla mar. Il frar Luis e sia dunna ein morts. Il frar Florentin e dunna ein 
era sils onns, entuorn 80.

Jeu hai giu bien cletg en quella nova patria. Luvrau e spargnau ed aschia 
laschel fegls e feglias en in bien stan. Ussa per varga 25 onns sundel vivius sco 
pensiunari.
Spetgel ussa mo sin ina buna fin. Quei vegn ad esser la davosa ga che sundel 
aunc el stan da scriver. Ussa stai cun Diu e salidei nos vegls amitgs che sere-
gordan aunc da 
Florin e Maria Biala.
Cun cordials salids a tuts.

Per conclusiun
La sura e davosa brev dalla famiglia dils Tiuters, dil Flurin Monn, vegn ad es-
ser la davosa brev romontscha d’in emigrant tuatschin dall’epoca 1850–1930. 
« Jeu hai giu bien cletg en quella nova patria. Luvrau e spargnau ed aschia 
laschel fegls e feglias en in bien stan. », scriva il Flurin, e quei vala pils pli biars 
emigrants e las biaras emigrantas. Quei ha l’emigraziun possibilitau ed era dau 
als vegnetsuenter in bien avegnir.

Brev dil Flurin Monn da 1984, secunda pagina dalla davosa brev romontscha ord « la 
Merica ».

Il Sep Antoni Monn-Caviezel

Il frar Vigeli ed il Sep Antoni Maria Julia e Sep Antoni 
cugl emprem affon Marcus 1911

Famiglia dil Sep Antoni Ils affons dil Sep Antoni anno 1924

Il farmer Sep Antoni

Tiuters ell’America: Sep Antoni, Maria Julia, Aluis, Margreta, Florentin e sia dunna

Maria Julia e Sep Antoni

La genealogia dils Tiuters
Gion Antoni Monn (1849–1912) e Rosa Martina Monn (1855–1920):

Vigeli Giusep Monn (1876–1879)

Sep Antoni Monn (1877–1962) oo Maria Julita Caviezel (1885–1968):
– Marcus Monn (1911–1989), staus ledis
– Lawrence Monn (1913– ) oo Mary Kapaun ( –1955), tschun affons
  oo Katherine Slayton; treis affons
– Julia Martina Monn (1914–1999) oo Herbert Richter
– Louis Monn (1915–1917)
– Henry Joseph Monn (1917–1997) oo Ruth H. Fletcher (1923– ), dus affons 
– Anna Monn (1923– ), marida Wilfred Baierl ( –1956), quater affons;
  oo Lee Daas, dus affons.

Giachen Martin Monn (1878 – 1955) oo 1900 l’Anna Maria Stock (1877– ):
– Max Monn (1904) oo Nicklas
– Friederich Carl Monn (1907–1974) oo Raupach
– Alfred Monn (1910) oo Niederdorfer
– Gertrud Monn (1912) oo Kunze
– Kurt Willi Monn (1914–1940) 
– Emma Hedwig Monn (1915) oo Matzke 
– Ernst Hermann Monn (1918–1970) oo Kiwak
– … Monn
– … Monn

Vigeli Giusep Monn (1880 – 1936), oo  1905 Maria Josefa Schmidt (1881–1934):
– Maria Rosa Monn (1905–1985)
– Vigeli Antoni Monn (1906), morts da buob ell’America. 

Maria Margreta Monn (1881–1955) oo 1903 Plazi Hendry (1879–1943):
– Rosa Hendry (1904–1976) oo John Frank Geronime (1901–1965)
– Josef Anton (Tony) Hendry (1905–1978 oo Julia Gervais (1906–1979)
– Anna Maria Hendry (1907–1915)
– Carmelia (Milie) Hendry (1908–1988) oo Bronislaus Kustelski (1904–1975)

Pieder Paul Monn (1882 – 1882), naschius el mises da Pardatsch/Val Nalps

Leci Antoni Monn (1883–1973) oo 1909 Anna Maria Josefa Baggenstos (1880–1956):
– Anton Monn (1910– ) 
– Klara Josefa Monn (1911–1996) 
– Alice Monn (1913–1996)

Maria Barla Monn (1885 – 1955) oo 1906 Giachen Antoni Schmidt (1878 – 1948):
– Rosina Schmidt (1906) oo 1930 Gion Giusep Spescha, Andiast 
– Cathrina Schmidt (1907) oo  1931 Moritz Antoni Spescha, Andiast
– Anna Schmidt (1909)  oo 1939 Baseli Antoni Derungs, Camuns 
– Johann Schmidt (1910)
– Jacob Schmidt (1911–1911)
– Jacob Schmidt (1913–1919)
– Maria Antonia Schmidt (1914) oo 1941 Gion Giusep Sac, Mumpé Tujetsch
– Carl Schmidt (1915)
– Ambrosi Schmidt (1917) 
– Giusep Schmidt (1918–2003)

– Maria Barbla Schmidt (1920), oo 1946 Franz Steger, Perdomat
– Anton Schmidt (1921)
– Gaudenz Schmidt (1922–1927) 
– Tumaisch Schmidt (1923–1993), oo Helena Decrusch, Sedrun

Gion Antoni Monn (1886 – 1955) oo 1919 Maria Catr. Elisabeth Venzin (1890 – 1947):
– Vigeli (1921–2007) oo Paulina Schmid (1929–2009)
– Isidor (1922–2002) oo Maria Giuseppa Berther (1929) da Rueras

Tumaisch Giusep Monn (1887– ) oo 1911 Marie Thérèse Gatignol (1885– ):
– Marcelle Marguerite Monn (1905– )

Onna Maria Monn (1889– 1963), oo 1919 Aluis Caminada (1885–1959) 
da Mumpé Medel:
– Emanuel Anton Caminada (1921– )
– Rosa Martina Caminada (1922–1950)
– Maria Ursula Caminada (1923– )
– Joseph Fidel Caminada (1924– )

Rosa Martina Monn (1891–1964) oo 1915 il Gion Flurin Riedi (1885–1971) 
da Rueras:
– Maria Riedi (1916) oo 1946 Christian Krättli, Untervaz, 
– Joseph Antoni Riedi (1917) 
– Maurus Riedi (1918–1930) 
– Juliana Riedi (1919) 
– Vigeli Riedi (1920)
– Rosa Riedi (1922) oo 1946 Georg Anton Derungs, Ladir, 
– las schumellinas Agnes (1924) oo 1950 Johann Florin Derungs, Ladir
– e Margreta Riedi (1924)
– Christgina Riedi (1927) oo 1951 Domenic Caderas
– Martina Riedi (1931) oo 1953 Robert Tschupp.

Donatella (1892 – 1893) e Maria Juliana Monn (1892 – 1893), schumellinas

Genoveva Monn (1894–1954 ) oo Giachen Antoni Hendry (1881–1955) da Cavorgia:
– Eduard Hendry (1922–1996) oo Elena Pierina Luminati (1928)
– Aluisia Hendry (1923–2004) oo Vigeli Giusep Monn (1915–1996)
– Florentin Hendry (1925–)  oo Rosina Coray (1924)
– Mudest Hendry (1931–1992) oo Maria Aluisia Casanova (1952)

Flurin Monn (1896–1988) oo Maria Cresenzia Riedi (1894 – 1970):
– Ignazi Monn (1921–1989)
– Flurin Anton Monn (1922–1922), morts da quater meins
– Leo Martin Monn (1923– ), maridaus, dus buobs e duas buobas
– Frank Joseph Monn (1924– ), maridaus, treis buobs ed ina buoba
– Otto Florin Monn (1926– ) oo 1948 Rita (1924–2009); tschun buobs
– Bernard Joseph Monn (1928–2006), maridaus, dus buobs ed ina buoba
– Mary Monn (1929– ) oo 1948 Mike Tschida, duas buobas ed in buob
– Betty Ann Monn (1931– ), maridada, treis buobs e duas buobas

Aluis Monn (1898 – 1983) oo Barbara Maria Cresenzia Deflorin (1900 – 1982):
– Rossie Monn (1920– )
– Josephine Monn(1922– )
– Julius Monn(1924– )
– Louis Monn (1927– )

Florentin Monn (1902 – 1997) oo Ellen Grace Erickson (1909 – 1998):
– Carl Edward Monn (1928– )
– Richard Lee Monn (1932– )
– Andrey Jane Martinsen Monn (1934– )
– Roger Joseph Monn (1935– )

Las brevs  dils Monns, Tiuters

Brev 01

S. Paul, ils 9. 1. 1923
Cara sora quinau ed affons!
Hai jer survigniu Vosa bref e viel buca reterdar de dar ina quorta risposta. Enscheiven ins 
a refierer in di sin lauter, sche vegn ei mai dretg e quela stroda malsogna de tuts mericans 
de buca scriver fus lu gleiti a dies. Depi che sundel cheu haiel scret nuot auter che 1 bref 
a frar Lezi. 

Nus essen vigni saunamein e senza trubel a S. Paul tier Nos fargliuns, ils quals ein 
tuts sauns e de bien humor. Il Plazi e la Margreta eren vil banhof per nus cun la maschi-
na, havevel telegrafau il di avon de Cigago. 4 dis essen lu stai tier lez. Els ein grat spel 
marcau, han nigins tiers e fatg leu. Han cumprau la casa ch’il frar S. An. haveva bagiau 
ils emprems ons. Els han lu aunc in platz sin in auter maun dil marcau, gliez han ils dus 
frars giuven per tscheins, han en 23 vaccas, 4 cavals e de 100 giglinas e fan siu bien viver 
senza semudergiar. 

Il frar Toni ha in bien fatg, aber empau luntsch ort il marcau, ha 1 maschina de ira 
cul latg. Lu hal aunc ina per ira a spas, quei fus era leu cumadeivel, tutavia igl unviern. 
Tscheu havein pauca neiv, aber fetg freit, van tut unviern cun maschinas, schletas e cavals 
vesen ins strusch pli, num quei che droven per luvrar la tiara. Gliez vegn tut luvrau cun 
maschinas e cavals. Tratg ora la grascha e bez ora ela, arau semnau zerclau, basta tutas 
lavurs entocen il fretg ei sut tetg, sin las Plauncas de Sum e Sacs mas quei aber buca bein, 
na, igl ei schon empau pli biala tiara, cuolms et uauls vesen ins buc in sulet, empau ca-
glias et enqual crest in tec pli ault. A mi plaia la tiara stupen e creiel strusch che retuorni 
en Tujetsch per star, forsa ina viseta qul tems, sche stein sauns e va pulit. Cun luvrar e 
spergnar sco leu, fetschel schon en in on quei che figevel leu en 10 ons, saiel buca capir 
co il frar Vigieli ha saviu ira a Cavorgia, denton cu ins ha daner ch’ins sa sez buca cons, 
san ins far enpau tgei ch’in vul, lu tonscha ei schon. Jeu sundel fumegl cul frar Toni, vai 
50 talers il meins, la dunna ei depresent tier ils frars pigns, la Barla ei empau malsauna. 
Ha giu tusegau in det, stada 15 dis el spital, usa ei anavos, mo vul nuota aunc calar de 
mudergiar. Ella ha stoviu schar prender naven in bucada din det, luvrar sala aunc nuot, 
gnianc far si ses cavegls.

Ils Docters ein tscheu fetg cars et ei nuota spas tgi che sto ve els. Lain aber ve speronza 
che Dieus laschi star pulit sauns, igl auter va schon usa e lavura Dieus Tei gida alura. 

Sur digl auter fatg che scrivas saiel oz pauc tgei scriver, pli bugien vesel de quei legiu 
nuot, ei macortas figuras, il pli scascheivel ein las tschontschas che ein matai dadas ort 
lunder. Jeu ves viu pli bugien che veses schau nua ch’ei era, cu vus savevas co ei fuva, sco 
Ti veses forsa era fatg, els seregulaven schon cun mei, hai per gliez nuota tema. Usa ein 
matei tafer per las bucas, stundel mal. Els han gidau mei quels 2 ons pli bia che tuts 13 
mes fargliuns et ein perquei buca marets de vignir sgarditai de tals. Els han dau a mi bia 
danes e tiers e gidau bein cu vevel basegns, fus ei buca vendiu sche savesen era ve quels 
pategls, pli bugien dar per nuot quei, che tetlar quelas causas. 

Sco la Maria ha telefonau jer sera, han ellas bref de Tschamutt. Cu haiel legiu gliez saiel 
puspei pli bia, hai grondas marveglias. Il caput madraza e scafrel havevel nuota vendiu 
at el, bein aber havevel detg at els de prender anena si quei resti miu e della Maria, che 
era aunc leu, buc il resti de letg, de vender era quei tutina pauc, els saveven duvrar enqual 
causa silmeins en nuegl. Pervia dil Pardatsch, schontscha cun el avon che far fercantel 

cun igl auter. Igl ei schon vendiu e fatg brefs denter nus, vul el aber buc, sche vendi el sco 
pudeis e trei la peisch, jeu sundel buca per dispetas, mai staus.

Sco haveis forsa schon novas dil frar Lezi, saveis vender leu tut aschi gleiti sco saveis, 
il tener leu renda nuot, meglier vegn ei plaun. Vegn ei buca si pli bia, sche laschai la finala 
ira casa et acla leu per ils 5000 fr, 4200 ha igl auter si, fus sila casa buca bia. Basta, figiei 
sco enfleis per bien, pli luntsch vegn il frar Lezi a ve quitau. Quela carga lenna dil vegl 
Mucli, procurescha ch’el survegni, quei havevel tut emblidau. Viel per oz calar e hagies 
nuota per mal, la Maria astgel scha save nuot de quellas brefs, scrivi pauc de quei e pli 
bugien sin auters pupials.
Usa cordials salits a tuts ensemen, era dils auters fargliuns

Flurin

J.A.M
Dajtons Bluff Sta;
St.Paul Min
N. Am

Brev 02

St. Paul, Dec. 15/1931
Car Quinau e familia,
En poses de Tia Bref viel buca senterdar de dar risposta.
Suenter che ha plaschiu al bien Diu de clamar nossa cara Mumma naven da nus, speronza 
che nus savein ang adina mantener nosa carezia paterna sco fargliuns (Il vegl proverbi 
di! Cun la rauba vegn ei partiu la carezia.)

Mo lein buca schar quei vegnir tier a nus. La veta sin quest mundt ei memia cuort e 
nuot ei sco pasch e carezia denter fargliuns. Sundel fetg cuntens de far si ina messa per-
petna e quei cun expensas de bara sto vegnir pagau igl enprem.

Sin la proposiziun de quinau Michel sundel buca dil tut cuntens. Buca che lesel lu esser 
malschegs, pervia de mei sundel cuntens cun quei che tuca. Mo sco la Mumma haveva 
garitgau, schon avon che nus meien naven d’ leu, che la casa resti a quella che steti cun 
ella entochen il davos.

Giavischasel che la casa resti alla Sora Cristgina, sche Ella giavischj. Pertgei sche Ella 
stat a Tschamutt, sche sto ella haver casa igl enprem, enzaghei prau ha ella e greiel che la 
casa vusi pli cunvegnenta per ella chils praus.

Sco fuss era stau il giavisch della Mumma, quei vegn ton la Margreta sco la Cristgina 
schon aung a serugurdar.

Miu giavisch ei de schar alla Cristgina la casa cun nuegl e clavau, casa sco era ils tiers 
e parter il praus.

Sche vus fusas cuntens e vegnesa aschia de seruglar giu dentder Vus sensa malavegla, 
tenton vetgei sco enfleis per bien, mo la Cristgina ha lenschata meritau enzigei per quels 
ohns che ella ei stada cun la paupra Mumma.

Miu fatg sa lu vegnir vendius, per tgei saiel schon era duvrar ils daners. Sur ils daners 
della via fier della Furka haveven era giu endamen da lezaz uras cun la Mumma et eran 
secungladi de schar tals alla Mumma per cas che ella duvrasi, mo ussa viel mia part.

Il Michel sa schon a gi ei audien. E havesel bugien sche fatgesas aschi bien e termetesas 
tals anen, pertgei haiel bia daners per tscheins e pagel 6% inters e paga buca o de schar 
quels leu per 4 %. 

Aung enzatei volesel dumendar. Igl ohn che sun staus a Tschamut haiel giu per tscheins 
la faria de Selva, hail giu pagau 110 fr. cun daners che havevel giu da Surrhein. Haveven 
giu luvrau ensemen sco ti Margret sas schon; il bein haiel lu vendiu al Michel per 50 fr la 
tschu. et ha mesirau 2 tschu. e 26 br. In bratsch meins che 3 tschunceismas, total 148 Fr.

Dovesas tumandar il Michel per tals cun il tscheins a 4 %. Pertgei haiel grat aschi 
basegns sco el. Jeu havevel giu domentau per tals schon pliras ga, mo mai risposta. Ussa 
per quella ga prendel aung els mo cun igl tscheins, mo sche paga buca els ussa, sche stoiel 
quintar tscheins (interes) digl tscheins per quels 11 ohns. Il kapital 148 fr. interes per 11 
ohns 65.12, total 213 fr.

Speroza che haigi nuota per mal che damondel tals, mo pagel schon 6 % per tut il daners 
che hay vatg enpristar e pagasel bugien giu enpau de quels deivets.

Aluis Monn

Brev 03

St. Paul, ils 20 de Jan. 1937
Car Quinau e Quinada!
Ditg schar spitgar ei buc enblidau!
Aschia vial prender peda e scrifer in per lingias sur nies sesenflar scheu lunsch de Vus, 
nos cars ed unenblidei.

En lenprema lingia saiel dar part, che havevien adina giu fetg buna sanadat, tut quels 
ohns che essen sperei da Vus e quei havein d’encraciar a quel Leusi.

Era essen adina stai vetg bessis cun lavur. Sco vegnis schon a saver sundel sin farma 
depli che sundel en quella tiara, haiel giu ualti bia de turschar, avon ohns haiel giu tochen 
28 vaccas, mo ils davos ohns havein giu schliats ohns, vetg pauc fretg e taners ualti scart, 
aschia che haiel anflau per bien de teglar giu enpau dellas bessines e salfar mo avunda 
che saveien e poteien manischar nus e sensa tener fumegl. Et ussa haiel mo 11 vaccas e 
2 cavals, mo sche survegnel gleiti atgid de mes buots, sche saiel lu adina puspei meter en 
pli bia vacas.

Sco ti Quinau scrives ei l’onta Tina era pasada ort la miseria de quest mun e quei e il 
davos pass per nus tuts, lein esser pinei per quei viadi di e mintga di.

Era ha Ella aung schau enzitgei d’artar. E quei savein nus tuts duvrar fetg bein, mo lein 
prender quei tec che tuca et esser cuntents. E sche fetgesas aschi bien e termetessas a mi 
quei che aud alla Duna, sche savein schon era duvrar.

Tgei ei aung leu che auda a nus, saveis Wus (bug jeu), mo haiel mai tumendau per pli 
che quei che haveis detg che audi a mi e vegnel mai a dumandar. Ils daners della Mumma 
haiel giu retschiert dil quinau Paul gleiti suenter la cara Mumma ei stada morta e haiel 
giu dau risposta, mo sche tgavischeis per ina reschavida, sche termetel talla.
Era ils daners dil Quinau Loretz haiel giu rischiert!

Laschel pia tut sura a Ti, sundel setgirs che survegnel quei che auda a mi. E per ils da-
ners dil Giusep Albin stoveis far sco anfleis per bien, ieu sundel memi d’ lunsch de tgisar, 
mo nus tuts havesen schi basegns de tals sco el.
Viel calar per quela ga cun ils pli cordials salids
Vies Quinau Louis Monn

Fai aschi bien e dai quellas reschavidas alls quinei. Cun in salit de Nus tuts.

Brev 04

Luzern, den 14. September 1947
L.Monn

Sempacherstr. 14
Cars fargliuns a St. Paul Minn.,
Jeu engraziel per ils salids e quei che haveis termess cun Tumaisch Behr. Els vegnen bein 
schon ad esser in liung temps a St. Paul. Il cuen depersei sin l’auter fegl. 

Las tablas hai partiu ora, 20 tocs a Lezi Hendry per familia Hendry, 20 a nos fargliuns 
ed il rest termetel cheu a Vus. Nus essan per grazia de Diu tuts seuns e tafers e havein adina 
bia lavur. Dals 28 de Fenadur entochen ils 18 d’Uost essan stai a Sedrun en vacanzas. 
Havein era priu frar Giachen Martin cun nus sin miu cuen. Suenter ha el stoviu turnar a 
Häggenschwil tier fegl Alfred, pertgei Max haveva eunc nigina habitaziun. 

En quei interval havein survigniu novas entras il Justiz e Polizeidepartement de Bern, 
che la dunna de Giachen Martin segi aunc enzanua en Russia. Pli tard che ella segi sin 
viadi encunter Swizera, segi aber gref malseuna e stopi en in Spital. Quei ei stau ils 24 
d’Uost. Suenter havein neginas novas pli. 

L’jamna vargada hai survigniu bref de Max da Walliselle (Turitg) nua che el lavura, 
che els havesien habitaziun sils 15 de September, aber survegnen buca las mobilias. En-
tochen il Fenadur 1947 ha la Confederaziun giu cuitau e pagau talas per quels che han 
piars tut en tiaras jastras. Da lu ei midau giu e la confederaziun paga mo duas tiarzas e 
las vischnauncas ston surprender ina tiarza. La vischnaunca de Tujetsch ha survigniu la 
damonda de surprender Fr, 1400. Ils de Tujetsch han refusau quella damonda cun la ra-
schun, che els sapien buca surprender ton. La vischnaunca ha era mo deivets ed in gronda 
part de lurs habitons che han stoviu anavos ord tiara Tudestga ed aschia damondas da 
susteniment mintgadi da tutas varts. 

Per procurar a Max e sia familia las pli nezesarias mobilias, haiel stoviu surprender in 
emprest de Fr. 1400. Els ein 6 persunas, treis mateuns carschidas che lavuren cun il bab 
en la Fabrika ed in buob de 14 onns. Lu eunc il bab e forza che la mumma vegn eunc. 
Cheu fuva negina autra puseivladat che gidar els tier mobilias che els sapien menar in 
agien tenercasa. Els lavuren leu, quei vul dir il Max e las feglias naven de miez Fevrer. La 
dunna cun il buob fuven a Neuhausen en in Rückwandererheim ed el stoveva pagar in 
ton per meins. Las mateuns havevan ina combra ensemen e la spisa tuts en la Kantina, 
aschia che mava si tut en spesas. Uss ha la Fabrika baghegiau per els ina Wohnbarake 
cun tschun combras, tscheins 100 Fr. per meins. 

Ussa vegn aber eunc in quart che ha buca tetg per sia familia, il Fritz cun 11 affons. 
El e duas feglas lavuren a Bülach (Turitg) dapi lentschatta de Fenadur. La dunna cun 
nof affons ei a Neuhausen. Ils de Tujetsch han zwar eunc buca surpriu de pagar tut. Els 
ein seoferi de pagar ina tiarza ed il rest domondau dal Cantun. Quels vegnen aber era 
in di tier la damonda per las mobilias. La vischnaunca de Tujetsch sa buca surprender 
quei tut. 

Era jeu surprendel buca quei tut sin mei, pertgei cheu ei buca de spitgar che els sapien 
pagar anavos ensatgei. Haveies leu denter Vus la carezia de vignir ensemen cun ca. 200 
Dollars, sche vegnel a procurar che la vischnaunca cun miu agid, che vegn eunc ad esser 
pli gronds chil Vies intraslauter, survegni ton che la vischnaunca schneghi buca sia tiarza. 
Oblighai tenor lescha essen nus buca. Aber tgei duei daventar cun quels 11 affons. 

Il Fritz era mulscheder e haveva ina fetg buna existenza. El rugalava tut persuls 20 
vacas ed in rosch pors dengarschar. La familia haveva tut quei che dovravan. En Svizera 
ei aber buca pusseivel denflar ocupaziun en stalla cun ina familia de 11 affons. Aschia 

resta nuotauter che luvrar en fabrika tuts quels che aschtgan luvrar, suenter 16 onns. Las 
grondas ei feglas e lu vegnan 6 buobs che van aber eunc tuts a scola. 
Dai ton pli gleiti risposta sche voleis gidar els ni buc. Nus havein tschau ina schgarschei-
vla calira e stepadat. Ina gronda part de la ragolta ei barschada.
Cun cordials salids a tuts.
Vies frar
Lezi e familia

Jeu hai schon gidau cun  varga Fr. 2000.–

Brev 05

St. Paul, 24.12.1955
Cara madretscha e enconuschens,
Senterdau ei denton buca emblidau. In per lingias sur nies sesenflar, essen tuts sauns, sco 
sperein era leu il medem.

En nossas oraziuns rogein che Niessegner mantegni aung biars onns. Il Florin lavura 
adina, scriva mei, legia aber bugien.

Nos pertratgs sgolan adina leu, ei stau in bi viadi e viseta e nus essen engrazieivels per 
tut. Co va ei leu cun Vus? Sco havein udiu haveis giu freida stat. Cheu havein giu caliras, 
igl atun ei stau in bi tems. Grad ussa ei empau freid.

Ils romontsch cheu ein era pulit sauns. Avon 2 dis havein giu trestas novas sur la mort 
de Barla e Giachen M., ruaussien en peisch, havein era udiu de G. Antoni, era ualti mal. Il 
Lezi scriva adina tut quels onns. Il Tumaisch ei era pulit, emblida denton tut, la O. Maria 
han visitau nus e setschintschein sin il telefon. Salidei la figliola Ludavina e um e pintga. 
In spezial salid alla pintga Maria Martha, sundel leda che ha siu num sco nus. Ella ei la 
pli bialla pintga che havein viu leu.
Cura che legis quella brev ei maneivel de Nadal e Daniev.
Nus agurein a Vus biallas fiastas de Nadal e in ventireivel onn 1956 cun buna sanadat e 
sin seveser en Parvis, Amen.
Cordials salids 
Vies figliol e dunna
Maria e Florin Monn

Cumprei ensatgei per la pintga, igl auter ei per Tatta.

Brev 06

St. Paul, 8.11.1959
Cara figliola e fam.
Havein giu in gron plischer de Tia brev, Dieus paghi. Perduna nies liung silenzi. Tiu pa-
drin scriva nuot, denton legia fetg bugen. Speronza che quellas lingias anflien Vus tuts 
en buna sanadat. Era nus essen pulit, era nossas fam. Ussa havein 27 beadis e beadias. 
Havein 5 mats e 2 feglias, tuts ein maridei. Havein buca unviern aunc. Co va ei leu cun 
Vus, lavur haveis avunda grad ussa. Vossa feglia ei era gleiti carschida. Il bia cusel per 
nos pigns, fetschel era vons. Grad haiel cheu 20 brevs de rispunder.
Best of wishes
for a
MERRY CHRISTMAS
and a HAPPY NEW YEAR



821 

Cura che legis quei ei maneivel de quellas fiastas. Giavischein buna sanadat, ventira e 
benedicziun sin niev onn. Ventireivlas fiastas de Nadal. Forsa che sevesein sche Niesse-
gner vul. Per oz cordials salids e buns giavischs a Vus tuts. 

Tiu enconuschens padrin e Maria e Florin

Mr&Mrs 
F. Monn
665 Cherry Street
Saint Paul. Minn.
55106

Brev 07

St. Paul, Minnesota, December 16. 1971
Car cusrin e familia,
Deplorablamein havein nus buca saviu scriver pli baul. Nus havein giu in fetg bi temps 
che nus vegnin mai ad emblidar. Jeu patratgel savens vid Vus. Las fotos ein vegnidas 
bialas. Nus havein giu in bi viadi suenter haver bandunau Vus – a Lucerna e suenter a 
Stuttgart. Nus vein habitau el collegium. Suenter essan nus serendi a Salzburg ella Austria 
per entgins dis. 

Ei ha fatg a mi plascher da veser igl aug, Clara ed Alice a Lucerna. La dunna dil fegl ei 
morta. Ella fuva ina emperneivla persuna. Onda Maria ei era morta. Ella maunca fetg a 
mi. Aug Flurin sesenta fetg persuls.

Ei ha fatg a nus fetg bein da veser Vossa emperneivla famiglia. La carta vegn cun retard, 
pertgei che jeu hai spitgau ditg sin las fotos. Las cigaras ein arrivadas fetg bein tier nus. 
Aug Flurin ha propi gudiu ellas.

Jeu lavurel mintga di e sundel fetg stauncla. Nus essan fetg fatschentai avon las fiastas. 
Jeu sperel che Ti anflies enzatgi che translatescha.

Cars salids a tuts. Jeu vegnel gleiti a scriver a tuts. Aunc inaga engraziament. Ei ha fatg 
a mi grond plascher d’emprender d’enconuscher Vus tuts. Scrivi!
Nena Richter 
Nena Richter ei Giulia Martina Monn Richter, feglia da Sep Antoni Monn e Julia Martina 
Caviezel

Have a Wonderful happy and healthy year
Ellen and Florentin

Brev 08

St. Paul, ils 15-12-1976
Cara niaza e famillia!
Augura a Vus tuts bialas fiastas de Nadal e Daniev e era in bien e sanadaivel niev onn. 
Mia duna ei stada el spital per 3 jamnas, ha giu ina gronda operaziun, ei aber puspai en 
uali buna sanadat e de buna veglia. Havain giu ina fetg schetga stad e usa pauca naiv, 
aber fetg fraid. Speronza che quelas lingias anfan Wus e vosa familia en buna sanadat 
sco ella nus banduna.
Ils pli cordials salids ed auguris a Wus tuts vies aug
Florentin e Ellen

Brev 09

1977
Giavischel a Vus tuts ina ventiraivla fiast de Nadal ed in bien niev onn 78. Nus essen da 
present en buna sanadat e speronza era Vus tuts il madem. 
Florentin Ellen
Dear Folcks
We hope you have a Blessed Christmas and a Healthy and Happy New Year
Love
Ellen Florentin

Brev 10

1978
Cars amitgs,
Jeu stun mal, che jeu scrivel aschi tard, denton sundel ruclada, hai rut mia giugadira dil 
maun ed hai buca saviu scriver. Florentin ei staus el spital ed ei vegnius operaus dalla 
scufla e prostata. L’operaziun ei buca vegnida finida, ei han anflau reps ed ins ha entschiet 
a tractar, suenter ch’il toc attaccau ei vegnius operaus naven. El ha plirs tractaments ed 
igl avrel sto el serender el spital, per ch’el sappi vegnir intercuretgs e per mirar scheibein 
tut seigi en uorden. Forsa sto el per in onn buca ira sin ina controlla.

Jeu sundel vegnida operada dalla crusch dil dies ed ei ha duvrau pulit temps per se-
revegnir. Igl avrel hai jeu stuiu tener avon ina cazzola da traffic ed igl auto davos mei ei 
cupitgaus en mei e demoliu el. Dapi lu hai jeu mal il tgau ed il miedi manegia, che jeu 
vegni adina puspei ad haver mal. Schiglioc sesentel jeu bein.

Nus patertgein savens vid Vus e vein la sepronza ch’ei mondi bein cun Vus. Nus havein 
giu bialaura, vein giu zatgei neiv ed aura freida entginas jamnas.

Nus giavischein a Vus tuts in bellezia, sanadeivel e ventireivel onn. Dieus benedeschi Vus
Vossa Ellen

Las novitads ha la dunna schon scret, pia mo zacontas lingias de nunziar a Vus che Nus 
segen en ualti buna sanadat per Nossa vegliadetgna. Havein giu in fetg migiaivel unviern 
entochen ussa, savein aber schon aung survegnir bia naiv il Mars. Speronza che quellas 
lingias anflen Vus tuts en buna sanada e de bien spert sco ellas Nus bandunan.

Vies nun emvlidont Aug e Familia
Florentin Monn

Brev 11

St. Paul, 6.12.1979
Cara Niaza e familja,
Viel dar novas a vus sur nies sesenflar. Esen da present en buna sanadat sco sperein era da 
vus tuts il maden. Nus vein giu ina stupenta viseta leu il Zercladur vargau, aber memia 
pauc tems de discuorer. Fegls e feglias han giu grond plische de vaser bia cusarins e cu-
sarinas e nossa tiara paterna. Esen vigni anavos cun zirca 200 petscher, mes en Albums, 
aschia vegnen els mai ad enblidar vus, aschi ditg sco els vivan. 

Leu tier Vigieli vein pasentau ina gloriusa sera, che savein buca enblida. Da leu essen 
stai a Mustér sur notg tier Franzisca, ina niaza de mia duna, leu viu la Mariuschla e 



823 

siu um, aber las feglias e frars era buc leu. Lu aunc vesitau a Dardin la familia de Gada 
Schlosser, niaza.

Il mund ei grons, aber cun las maschinas modernas vegnen ins luntschentuorn en 10 
dis. La gievia esse ira cun autos della conpania encunter Basel, lu nort tras part de tiara 
tudestga, lu anavos a Turitg.

Il venderdis tras St. Gallen, Apenzel e Ligtenstein. La sonda ira sin igl Erport, nua vein 
pasentau il di. Essen vigni a St Paul dumengia entuorn 1 de la damaun. Stos pardunar 
mes felers e punacels, ins vegn sils ons.

Sin la scumiada dil nief on viel agurar a wus leu tuts bialas fiastas de Nadal e Nujer, buna 
sanadat ventira e bien cletg sin cuest Mund e lu il S.Parvis
vies auc Florin

Brev 12

St. Paul, 12-12-1980
Cara Niaza e famiglia,
Puspei in on vargau, viel dar part sur nies sesenflar.
Engraziel per tia bref, ha fatg ami in gront plische. Jeu crei che cuei ei la emprema ga che 
has scret sur mar. Nus eren leu 54, arivei a Sedrun cun frar Lezi il di che veis satrau la 
sora, tia muma. Esen lu puspei stai leu 62. Jeu seregordel de tes frars, eren leu sin viseta. 
Da ti seregoldel zun nuot ni pauc. Wus vevas la casa sin Cadruvi e becaria. In di sundel 
ius cun tiu um sil cuolm Nalps.

Jeu e nosa gronda familia essen da present en buna sanada e sparein da vus leu tuts il 
madem. Jeu hai nigina aidea tgei familia ti has.

Nus vevan negina corespondeza cun tes jeniturs per biars ons acaunt della partiziun 
a Surhrein. Jeu hai cuei tut pardunau et enblidau, la corespondenza sur mar vegn gleiti 
alla fin. La giuvetetgna sa ni scriver ni legier romontsch.

 Mes dus frars giuven han scret pauc per biars ons ed jeu 84 ons giuvens.
Jeu agureschel a vus tuts bialas fiastas de Nadal e Danief, in bien nief on cun bien cletg 

buna sanadat e ventira sin cuest mund e lu il S.Parvis,

fineschel cun cordials salit da nus tut a vus tut
vies Auc Florin

Brev 13

St. Paul, 23 -11-1981
Cara Niaza e familia,
Puspei in per lingias sur nies sesenflar. Da present essen tuts en buna sanadat e sperein da 
vus il madem. Il tems varga e nus tuts vignin sils ons, la roda dil mund. Nies fegl Jahni ei 
60 e la feglia giufna ven 50 en in meinz. Jeu sentel aunc stupen, fetschel pauca lavur per 
ils davos 20 ons. Pessel il tems cun legier, fimar, in tec ira entuorn, cu ei biala aura. Haiel 
era aunc il vegl car, aschia saiel visitar las familias.
Da present vein zirca 10 cm Neiv e ualti freit da 10–25 fr.

Da Vigieli haiel udiu not dapi eren leu 79. Haiel scret at el 2 ga. Sche veses el, salida 
per mei e di che segiel anc entorn. 

Nus vein ceu imensas caraschias per tut, sco para il madem sin igl entir mund. Daners 
avunda, han aber pauca valeta.
Giavischel a vus leu tut biallas fiastas ed in bien niev on, buna sanadat e bien cletg sin 

cust e lu il S.Parvis.
Fineschel cun cordials salits a tuts
Auc Florin e familias

Brev 14

St. Paul, 31-8-1982
Cara Niaza e familja,
Sundel in tec anavon cun las novas de luntsch. Engraziel per tia bref dil mars vargau.
Jeu sai buc con mia sora hai raschunau sur frar Luis e sia familia. Els han stoviu maridar 
ualti spert e tras quei er bandunau Tuietsch en quort. Jeu sai era buc sche els han zacu 
scret leu a wus ni buc. Els han mai giu igl intend de vignir leu sin viseta. La Barla ei morta 
ils dus de Uost suenter pliras operaziuns e liunga malsogna. Era il Frar ei in pupratsch, 
sa buca ira, las combas tschiradas. El ei en cassa de gliet veglia, ston manar en Wultscher. 
El ei memia crebis, aschia che las feglias san buca manischa.

Els han tratg si duas feglias e 2 fegls. La secunda 61 ons veglia ei era schon vieua. Quei 
ei la roda de quest mund, stovein prender quei che Dieus termeta.

Cuela carta sas dar at in Mehel odem Sedrun, sia muma era sora de Barla. Ela ha era 
zitgei niazas a Tschamut.
Jeu sentel aunc stupen pe mes ons, er mia gronda familia ein da present en buna sanada 
e lavuren stedi.

Salida leu tuts che seragorden aunc da nus, era il Vigieli che ha mai giu tems de scriver.
Fineschel cun cordials salits
Florin e familia

Brev 15

St. Paul, 3 -11-1983
Cara Niaza e familia,
Finalmein viel dar novas sur nies sesenfla. Stoveis pardunar, jeu vegnel vegls, enblidel 
bia, pesel il tems cun legier e fimar. Vondel aung intec entuorn, sche la aura ei pulit per 
buca vignir tschiraus.

Vein giu ina fetg caulda e schetga stat, aber in stupend atun. Aung ussa denter 50 – 60 
Fr – mintgadi. Il frar Luis e sia duna ein mords la stat vargada. Jeu sai buc sche vus veis 
enconaschiu els ni buc, els ein vigni sur mar ils 1921 e mai giu il tems de vignir anavos 
ina viseta. Il frar Florentin che ei usa 82 ons, ei staus leu avon sacons ons. Els eran aber 
pli bia en las ustrias a Sedrun che visitar la parentela.
Il Vigieli ha mai scret dapi eren leu, suenter 2 brefs a niginas rispostas haiel era calau.

Mes fegls e feglas laien salidar vus tuts, nus discurin savens sur la davosa viseta leu ce ei 
stada memia cuorta.

Fineschel cun cordials salits a vus tuts
Grenpa Flurin Monn

Brev 16

St. Paul, 31-7-1984
Cara Niaza e Familia,
Viel dar part de mai e familia sur nies sesenflar. Jeu vegnel vegls, enblidel gleiti miu agien 
Num. Mia gronda familia, usa la 5 gieneraziun ein en buna senadat e laien salidar leu 
tuts. Bia ei midau dapi essen sin lautra vart de la mar. Il frar Luis e sia duna ein morts 
avon 2 meins. Il frar Florentin e Duna ein er sils ons, enturn 80.

Jeu hai giu bien cletg en cuela nova patria. Luvrau e spargnau ed aschia laschel Fegls 
e Feglias en bien stan. Ussa per varga 25 ons sundel vivius sco pensioner.

Spetgel usa mo sin ina buna fin. Cuai vegn ad esser la davosa ga che sundel aunc en 
stan de scriver. Ussa stai cun Diaus e salidei nos vegls amitgs che seragoen aunc de Florin 
e Maria Biala.

Cun cordials Salits a tuts.

Paul Giusep Valier (1903–1951) emigraus 1927

El ei naschius ils 7 d’october 1903 a Camischolas ed ei staus il fegl d’Aluis Va-
lier (1864–1928) e Maria Nescha Schmed-Curtins (1877–1941). Ils 11 d’avrel 
1927 eis el arrivaus a New York e quei naven da Boulogne-Sur-Mer, ils 30 da 
mars 1927, cul bastiment Nieuw Amsterdam. Sia finamira ei stada il marcau 
da Sacramento en California tiel quinau Karl Wipfli, um da Berta Schmed, 
mesa sora dil Paul Giusep.

1930 habitava el a Stockton, San Joaquin, California e luvrava sco mazler 
en ina mazlaria ed igl onn 1944 egl Almeda County.
El ei morts ils 19 da november 1951 a Sacramento.

1928 – brev 01
La brev ei scretta a Leci Antoni Deflorin (1898–1983) da Camischolas. 
Stimau amitg, 
perduna a mi Leci che jeu hai schau spitgar aschi ditg sin ina risposta. Tia brev 
ha era giu dus meins da vegnir en e perquei perduna. In’autra ga vi jeu esser 
pli sperts cun scriver. Jeu vi gl’emprem dar risposta sin tias damondas. Mira 
Leci, jeu sun ussa in onn e miez ell’America e vegnessel buca ano, aunc ussa. 
En Svizra stos ti luvrar giu il tgau in onn, sche ti vul metter ensemen 600.–, 
700.– frs. En cheu, sch’in vul, sa el far quei en in meins e miez. Jeu sun ussa 
cheu en in’autra plazza e mulschel 35 vaccas. Ei lai schon mulscher, mo jeu sun 
endisaus. Ussa hai jeu el senn d’aunc prender tschun, quei fagess lu 40 ni 80 
vaccas per di. Jeu stoi buca, sche jeu vi buc. Aber jeu survegnel in ton la vacca 
per mulscher, pli biaras che jeu mulschel e pli bein che jeu fadigel. Jeu level la 
damaun allas duas ed hai da mulscher entochen las sis. Suenter stoi jeu aunc 
lavar la stalla e lu hai jeu liber entochen puspei ir a mulscher. Aschia ch’ins ha 
ruaus avunda. Buns mulscheders ein tschercai en cheu e vegnan era pagai bein. 
Cheu nua che jeu sun, han ei 100 vaccas e 70 – 80 vegnan mulschidas sur tut 
onn. Las vaccas ston vegnir lavadas avon che mulscher, pertgei quei latg va el 
marcau tier glieud pli reha. 

Quei plaz cheu auda era ad in milliunari, aber flotta glieud. Quella stalla ei 
sco nossa casa da purs. Ella ei aschi schubra e dada colur e quei ei bi luvrar. 
Nus essan cheu dus mulscheders. Sche mo ti Leci fusses cheu, sche savesses 
grad luvrar cheu cun mei. Havessen flot ensemen. L’auter mulscheder ha il 
patrun grad schau ira. El era in mulscheder tschuf. El ha grad detg a mi da 
scriver per in mulscheder svizzer. Quei ei in che jeu enconuschel. Ils Svizzers 
plaian als Americaners, sch’igl ei in bien mulscheder. Cheu astgan ins buca ver 
detta tschuffa e buca fimar ni slignar tubac duront mulscher e mulscher schetg. 
Aber jeu mulschel il bia bletsch, cu negin vesa. Cul patrun ni gl’inspectur vegn, 
ston ins schon mirar da mulscher schetg e ver detta schubra. Quei ein las pli 
bein pagadas plazzas en cheu. Il lungatg sai jeu ussa pulit, audel cheu nuot 
auter che engles. Igl emprem eis ei grev cu ins capescha nuot.

Jeu sundel ius naven da Sacramento. Sundel a S. Franzisco, 85 miglias naven 
dil marcau. A Sacramento era per mei memia cauld. Cheu nua che jeu sun ei 

mai cauld e mai freid. Schia  Leci, ussa hai jeu scret sin tias damondas. Jeu 
ditgel buca neu e ditgel buca stai, fai quei che tiu cor giavischa. Aber pli lunsch 
vegn ins en cheu che leu da spargnar in per onns, sch’ins stat sauns. Pia, sche ti 
Leci has da vegnir, sche hai jeu quitau per tei e garanteschel lavur e mirel che 
ti sappies luvrar cun mei en quei plaz nua che jeu sun. Jeu mondel buca naven 
aschi spert. Sche ti vul vegnir, sche mo tschontscha cul Vigeli Duri, lez sa schon 
tgei ti stos far, da scriver a mi va ei memia ditg. En l’emprema plazza sun jeu 
staus endisch meins e giu 90 dollars il meins. Cheu fadigel in bien ton dapli, 
mo ussa sai jeu il lungatg e stoiel sefutrar da negin. Hai gidau dus meins a far 
fein il quinau Karl Wipfli. Jeu havess saviu star tier el, mo fadigiavel buca ton 
e stuevel luvrar pli fetg. Schia, ussa sas ti! Jeu hai scret lad e bein.

Schia, co va ei leu cun vus? Essas tuts sauns? Haveis matei brav lavur ed ha-
veis finiu cun las casas? Al Baseli Deflorin-Riedi (1900–1990), maridau 1928 
la Maria Ursula Riedi (1906–1986), vi jeu haver gratulau buna ventira en siu 
stan niev. Matei ch’il Benedetg Deflorin (1901–1994) sepeina tier ed il Giusep 
Michel Deflorin (1896–1938) matei era. Ti Leci stos spitgar entochen che jeu 
vegnel, che jeu sappi ir si Rodunda a sittar murtès cu ti vas da Mira ora cun 
la biala. Tier mei ei quei buca il cass d’haver bialas. Jeu hai buca peda d’ir a 
spass cun ellas. En cheu cuostan ellas daners, sch’ins vul ver dunna. Survegni 
survegn ins avunda, denton spetgel entochen che ti Leci vegnas en sco cambrer. 
Seregordel savens da vus. Contas ga che nus vein dau jass en vossa stiva e fatg 
barlot e fimavan sco Tercs, ch’igl aug stueva fugir e la Barla stueva ver pazien-
zia culs ménders. Schia, gl’ei tut vargau e forsa dat ei aunc in legher seveser.

Hai era survegniu las novas da casa che miu car bab seigi morts, igl Aluis 
Valier (1864–1928). Gl’ei stau grev a mi da stuer leger quellas lingias e tertgar 
da mai veser el pli. Tgei vul ins far, murir stuein nus tuts. Sche mo ins ha ina 
buna mort.

Matei ch’il Placi ei a casa. Ei vegn ad ir vess ad el gl’emprem. Gidei el e dei 
enqual bien cussegl ad el, sch’ei fa basegns.

Schia, jeu vi trer alla fin cun miu malscriver, in’autra ga vi jeu scriver meglier. 
Jeu hai scret bia e mal.

Schei saver negin che jeu scrivi a vus! Jeu munglass scriver a biars, mo tgei 
pos jeu scriver. Quei ha negin senn. Schia, a vus sco buns amitgs e vischins 
scrivel jeu. Schia, scrivi liunga e lada brev, enqual daniev dat ei bein e co ei va 
tier en Tujetsch.
Schia, salidel tei e vus tuts
cordialmein Paul Valier
vies amitg

Ina survesta dils Valiers

Aluis Valier (1864–1928) e Maria Nescha Schmid–Curtins (1877–1941)

Affons: 
Paul Giusep Valier (1903–1951), igl emigrant american

Margreta Cresenzia Valier (1904– ) oo Viktor Isenschmid

Maria Valier (1906– ) oo 1932 Franz Xaver Gotting 

Placi Valier (1907– ) oo Alma Gunti (1920– )

Gion Aluis Valier (1909–1991 oo  1944 Rosina Schmid (1915–1982)

Josefa Valier (1912– ) oo 1944 Albert Zuber 

Gaudenz Valier (1918–1994) oo 1956 Luise Theresia Schranz (1913–1967)

Document d’emigraziun da Paul Giusep Valier

La brev dil Paul Valier

Brev 01

1928
Stimau Amitg,
Perduna a mi Lezi, che jeu hai schau spigiar schi ditg sin risposta. Tia brev ha era giu 2 
meins de vegnir en, perquei perduna. In autraga vi jeu esser pli sperts cun scriver. Nun, 
jeu vi scriver gl’emprem sin tias damondas. Mira Lezi jeu sun en 1 ½, vegnesel buca ano 
eung ussa, pergei en Swizera stos ti luvrar giu il tgau in onn, sche ti vul meter ensemen 
600 – 700 fr. En cheu, shin vul, sa el fa quei 1 ½ meins. Jeu sun ussa cheu en in autra 
plazza, mulschel 35 vaccas. Ei lai schon mulscher, aber jeu sun endisaus. Ussa hai glenzen 
eung de prender 5, quei fages leu 40 ni 80 vacas per di. Jeu stoi buca, sche jeu vi buc. Aber 
jeu survegnel in ton la vacca per munscher, pli biaras jeu mulschel e pli bein jeu fetshel. 
Jeu level la damaun las 2 uras, hai de munscher entoken las 6 ur. Suenter lavar la stalla e 
suenter hai liber entoken puspei ira a munscher. Et aschia che ins ha ruaus avunda. Buns 
munscheders ein en cheu tscherkai e vegnan era bein pagai. Cheu nua jeu sun, han ei 100 
vaccas, 70 – 80 vegnan munschidas sur tut onn. Las vaccas ston vegnidas lavadas avon 
che munscher, pergei quei latg va el marcau tier glieut pli reha. 

Quei plazz cheu auda era ad in Milioner, aber flota glieut. Quella stalla ei sco nossa 
casa de purs, leu schi schober a dau colur. E quei ei bi luvrar. Nus essen cheu 2 munsche-
ders. Sche mo ti Lezi fussas cheu, sche savesas grad luvrar cheu cun mei. Havesan flot 
ensemen. A tshei mulscheder ha il Boss grat dau il Cesk e schau ira, era in tschof mun-
scheder. El ha grad detg a mi de scriver per in Swizer milker, gl’ei in che jeu engonuschel. 
In Swizer plaien ils Amerikaners, sch’ei glei in bien mulscheder. Cheu astga in buca ve 
detta tshofa e buca fima ni schligna tubac entoken muscher e muscher shey. Aber jeu 
munschel il bia bletsch cu negin vesa. Cul patrun ni Gl’inspecter vegn, sto ins schon mirar 
de munscher schetg e ve detta schobra. E quei ei las pli bein pagadas plazzas en cheu. Il 
lungatg sai pulit ussa, audel cheu nuot auter che Englisch. Igl emprem eis ei gref entoken 
ch’ins capescha nuot.

Jeu sundel jus naven da Sacramento. Sundel a S. Franzisca, 85 M. naven dil marcau. 
A Sacramento era per mei memia caul. Cheu nua jeu sun ei mai caul e mai freit. Nun, 
Lezi ussa hai scret sin tias damondas. Jeu digel buca neu e digel buca stai, fai quei che tiu 
cor gavischa. Aber pli lunsch vegn ins en cheu che leu de spargnar in per onns, sh’ins stat 
seuns. Well, sche ti Lezi has de vegnir, sche hai quitau per tei e granteshel lavur e mirel 
che ti sas luvrar cun mei Sin quei plaz nua jeu sun, mondel buca naven schi spert. Sche ti 
vul vegnir, she mo tshontsha cun Vegeli Duri, lez sa schon gei ti stos far, de scriver va a mi 
memia ditg. En l’emprema plazza sun staus 11 meins, giu 90 dl. il meins. Cheu fadigel in 
bien ton da pli aber ussa, sai mez il lungatg e stosel  sefudrar sin negin. Hai gidau 2 meins 
e far fein il Quinau, haves saviu star tier el, aber fadigavel buca ton e luvrar pli fetg. Nun, 
ussa sas, hai scret lat e bein.

Nun, co va ei leu cun vus, essas tuts seuns, haveis matei brav lavur, haveis finiu cun las 
casas. Al Basili vi haver gratulau buna ventira e siu stan niev. Matei Benedetg sepeina tier 
e Giusep. Ti Lezi stos spigar entoken jeu vegnel, che jeu sapi ir si Rodunda e sitar murtes 
cu ti vas de Mira ora cun la biala. Tier mei ei quei buca il cass de haver biallas, hai buca 
peda de ir a spas cun ellas, en cheu quostan ellas daners, sch’ins vul ver duna. Survegni 
survegn ins avunda, aber la buorsa sto esser gronda. Tenton spegel entoken Lezi vegn 
en sco spusafirer. Seregordel savens da vus, las ga che nus vein dau jas en vossa stiva e 

fatg barlot e fimaven sco tergs, ch’igl aug stueva fugir e la Barla stueva ver pazienzia culs 
menders, nun, e glei tut vargau forsa eung in legher seveser.

Hai era survegniu las novas de casa che miu car bab ei morts, glei stau grev a mi de 
stuer leger quellas lingias e tergar de mai veser el pli. Tgei vul ins far, morir stuein tuts. 
Sche mo ins ha ina buna mort.

Matei, il Plazi ei a casa, ei vegn ad ira ves ad el glemprem. Tgidei el, e dai enqual bien 
cusegl ad el, sch’ei fa basegns.

Nun, jeu vi trer alla fin cun miu mal scriver, in autra vi scriver megler, hai scret bia e 
mal.

Vus schei save negin, che jeu scrivi a vus, jeu munglas scriver a biars, aber tgei pos jeu 
scriver, quei ha nigin senn, nun, vus sco buns amitgs e vischins scrivel jeu. Nun, scrivi 
liunga e lada brev, enqual daniev dat ei bein e co ei va tier en Tujetsch.

Nun, salidel tei e vus tuts
Cordialmein Paul 
vies Amitg

Adres. Mr. Paul J. Valier
Mangels Dairy Ranch
Aptos California
Fagei si sco jeu hai fatg, lu survegnel schon ella.

Dai als mes de casa quella adressa nova ch’ei termetien tier cheu las brevs, neve. Il Be-
nedetg dei scriver nua ei han giu ils Viderholungs onn ed uonn.
Lebet wohl

Mo va ord patria, sur la mar
en prighels nunspitgai.

Ti vul aunc franc in di turnar
e tuornas forsa mai.

« Agl emigrant » d’Alfons Tuor

Ils emigrants tuatschins ell’America

Albin Gion Battesta (1805–1890). Ils geniturs ein stai Gion Liberati Albin 
(1773– ) ed Anna Maria Riedi (1769– ). Suenter ils onns dils Franzos ein pli-
ras persunas e famiglias secasadas en Tujetsch. Aschia eis ei da supponer ch’il 
Liberati seigi arrivaus en da Mustér ni neu da Medel. Las miserias purtadas 
entras quels eveniments guerrils en la Cadi, cun l’occupaziun e las truppas 
ch’han traversau  nossa tiara duront entgins onns, ein stadas grondas e da con-
sequenzas per Sursassiala. La famiglia Albin ei secasada a Cavorgia. Il Gion 
Battesta ei naschius 1805. Cun 29 onns marida el igl onn 1834 l’Onna Maria 
Decurtins (1812–1895). Ensemen cun aunc treis autras famiglias da Cavorgia 
sedecida el 1850 d’emigrar ell’America. Ils 10 da mars semetta el sin via cun 
la famiglia, sia dunna Onna Maria Decurtins e ses siat affons: 
– Maria Margreta Albin (1835– ) 
– Maria Brida Albin (1837– )
– Gion Antoni Albin (1838– ) 
– Giachen Antoni Albin (1840– ) 
– Onna Maria Albin (1842– ) 
– Barbla Catrina Albin (1843– ) 
– Beda Albin (1845– )
Els Stadis Uni ein aunc naschi:
– Kate Albin (1848–)
– Mary Bridget Albin (1854–)
– Josephine Albin (1855–)
Il plevon noda el register da famiglias: Quella famiglia ei emigrada el Stadi 
Ohio igl onn 1850 ils 10 da mars, entras promoziun dil pader missiunari Sa-
lesi. Sco era las sut nudadas famiglias e quella ella Cuort da Sadrun, sisum il 
vitg Sedrun. Il Segner cumpogni els. 

Ils 13 d’avrel 1850 ein els arrivai a New York. La partenza ei stada a Le 
Havre sil bastiment St.Nicolas cun aunc 296 auters passagiers. All’entschatta 
ein els secollocai el stadi american dil nord en Ohio a New Marienstein tiel 
pader missiunari Salesi. Tenor ina brev d’in emigrant ein els  denton d’anflar 
igl onn 1863 el Stadi Indiana. Cun el ensemen fuva era la famiglia dil Pieder 
Giger da Bugnei ch’ei emigrada 1854. La davosa notizia ord ina brev davart 
ils Albins ei da 1864 e quella relata che la feglia Onna Maria (1842) hagi ma-
ridau in Tudestg ed els stettien bein ed hagien « buns dis ». En la vegliadetgna 
da 75 viva el cun sia dunna igl onn 1880 a Seymour, Jackson el Stadi Indiana, 
ensemen cun la feglia Josephine da 25 onns.

Bearth Giachen Martin Fidel (1817), fegl dil vischler Giachen Martin 
Bearth (1788–1862) e dalla Rosa Maria Turtè Curschellas (1786– ). Quella fa-
miglia ei secasada entuorn 1820 a Cavorgia ed ei derivonta d’ina vischnaunca 
vischinonta ed ella fuva tenor dumbraziun da 1835 ils sulets Bearths en Tu-
jetsch. Dunna dil Giachen Martin daventa igl onn 1847 Maria Barla Catrina 
Beer (1822). Lur emprem affon ei la Maria Barbla Catrina naschida 1848. Igl 

onn 1850 sesanflan els denter ils emprems emigrants tuatschins ell’America. 
A New York ein els arrivai ils 13 d’avrel 1850 cul bastiment St. Nicolas cun 
la partenza en Frontscha a Le Havre. Ils Bearths ein, tenor remarca dil plevon 
el cudisch da dumbraziun da famiglias digl onn 1848, serendi ad Ohio a New 
Marienstein tiel pader missiunari Salesi.

La registraziun dils Bearths
Bearth Sep Antoni (1861–1935), Sedrun, emigraus 1888 ed arrivaus ils 26 
da mars 1888 a New York cun la partenza da Le Havre sil bastiment La 
Bretagne. El ei in fegl da Vigeli Bearth (1825–1893) e Margarita Cristgina 
Schmed (1820–1887). Els Stadis Uni ha el maridau la Sarah Beer (1875–1942), 
feglia dil Giachen Antoni Beer (1843–1921), ch’era emigraus 1872 e secasaus 
a St.Henry en  Minnesota. Els han giu siat affons: 
– Margaret Bearth (1895– )
– Paul Anton Bearth (1897– )
– Rose Bearth (1898– )
– Leo Bearth (1900– )
– Joseph Bearth (1903– )
– Mary Louise Bearth (1904–1978) oo Louis Geronime (1900–1996)
– Anna Bearth (1909– )
La dumbraziun da 1910 relata ch’ils dus emigrants tuatschins da 1908, il 
Bruno Soliva (1887–1957) ed igl Eduard Deragisch (1866–1974) habitavien 
tier il Sep Antoni Bearth. Il Sep Antoni ei staus in bien sustegn per fetg biars 
emigrants suenter 1900.  

Tenor la dumbraziun da 1920 vivevan cun els il bab da Sarah, il Giachen 
Antoni Beer (1843–1921). Il Tumaisch Beer (1877–1966) ch’era medemamein 
ius tier l’arrivada ils anno 1921 tiel Bearth scriva 1923: Il Sep Antoni Bearth e 
sia fatschenta flurescha adina vinavon, aber cun la famiglia ha el bia « trubel » 
cunzun cun il mat vegl ch’ei la crusch da quella famiglia. 

Bearth Aluis (1863–1926) da Sedrun ei emigraus 1888 ed arrivaus ils 26 da 
mars 1888 a New York. El ei partius da Le Havre sil bastiment La Bretag-
ne. Ses geniturs ein stai il Vigeli Bearth (1825–1893) e la Margarita Cristgi-
na Schmed (1820–1887). Il Tumaisch Beer (1877–1966) scriva 1923: Il Luis 
Bearth ha schau baghegiar ina gronda e biala casa grad sper la baselgia e lai 
vi per tscheins, en mintga cass buca bienmarcau.

Igl Aluis ha maridau la Margreta Cristgina Schmed (1869–1959), feglia dil 
Stiafen Schmed (1820–1876) ed Anna Maria Loretz (1836–1919). Ella fuva 
emigrada igl onn 1894. Lur affons, tenor la dumbraziun da 1910 a St.Paul 
Ward 9, Ramsey, Minnesota, ein:
– Dora Bearth (1897– )
– Louisa Bearth (1900– )
– Salina Bearth (1901– )
– Christina Bearth (1910– )

Bearth Maria Barla (1892– ) da Gonda. Ella ei emigrada 1908 ed ei la feglia da 
Vigeli Giusep Bearth (1859) e Barla Catrina Valier (1858). Ella ei s’embarcada 
a Le Havre ils 18 d’avrel 1908 ed arrivada a New York ils 25 d’avrel 1908 sil 
bastiment La Savoie.

Balzart Gion Antoni (1816– ) da Cavorgia, fegl da Gion Battesta (1768–1847) 
e Maria Lucia Jacomet (1787– ). Ils 10 da mars 1851 emigrescha el cun sia 
dunna Maria Giuliana Decurtins (1803–1872) e la feglia Maria Ludivina 
(1845– ). Els arrivan ils 2 da matg 1851 a New York cul bastiment Orlando 
naven da Le Havre. Lur finamira fuva, tenor la controlla da passagiers, il Stadi 
Illinois. Tenor la dumbraziun da 1870 ei la famiglia Bearth sesenta ad Urbana, 
Champaign, Ohio, cun la feglia Mary. Il register porta il num Bealcort per Bal-
zart ed il Gion Antoni ei da mistregn scrinari cun ina facultad da 3500 dollars!

Balzart Gion Battesta (1825– ) da Cavorgia, fegl da Gion Battesta (1768–
1847) e Maria Lucia Jacomet (1787– ), emigraus ils 6 d’avrel 1854 cun dunna 
Onna Maria Ursula Jacomet (1824) ed ils dus affons: 
– Maria Barbara Balzart (1852) e 
– Rosa Martina Balzart (1853). 
Arrivai a New York igl 1. da zercladur 1854 da Le Havre, Frontscha, cul ba-
stiment St.Paul. Tenor la dumbraziun da 1900 ei il Gion Battesta vieu. Ense-
men cun il fegl Harry e las duas feglias Anna e Julia sesanflan els el Stadi Ohio, 
a Piqua Ward2, Miami.

Balzart Sep Antoni (1850– ), calger, da Sedrun, fegl d’Anna Maria Emerita 
Balzart (1809–1884) a Gonda. El ei emigraus il fevrer 1893 cun la secunda 
dunna Maria Cresenzia Peder (1860–1947) ed ils affons dalla emprema dunna 
Maria Margritha Schmed (1849–1884): 
– Maria Catrina Balzart (1877), 
– Sep Antoni Balzart (1880) e ed ils dus affons dalla secunda dunna: 
– Sep Fidel (Fred) Guillaume Balzart  (1888–1966) e 
– Clementina Balzart (1892). 
Il Fred (Fidel) ei in affon dalla secunda dunna Maria Cresenzia Peder avon la lètg. 
La famiglia ei arrivada ils 23 da fevrer 1893 ell’America da Le Havre cul ba-
stiment La Normandie. 
Il Fred Balzart ei staus anno 1912 a Sedrun per visitar siu bab natural Loretz. 
El ei era staus schuldau american ell’Europa duront l’emprema uiara mun-
diala. El ei staus maridaus cun Barbara Cristina Caminada (1897–1991) da 
Vrin/Lumnezia, emigrada il schaner 1922. La letg ei vegnida serrada ils 7 da 
november 1922 a St. Paul. Els han giu quater affons: 
– Joseph Balzart (1923– )
– William Balzart (1924– )
– Emily Balzart (1925– )
– Robert Balzart (1929– )
Tuts ein stai da casa ella vischinonza da St.Paul.

Beer Gion Antoni (1822–1855) da Surrein, fegl da Martin Liberat (1770) ed 
Onna Maria Nescha Decurtins (1783), emigraus ils 8 da november 1852. Il 
register digl Uffeci civil Tujetsch porta l’indicaziun ch’el seigi gia morts 1855.

Beer Giusep Ludivic (1830) da Gonda, fegl da Vigeli  Beer (1796–1869) e Ma-
ria Barla Schmed (1803–1867), emigraus ils 8 da november 1852. Il register 
digl Uffeci civil Tujetsch remarca sulettamein ch’el seigi maridaus ell’America.

Beer Giusep Maria (1830) fegl da Vigeli Giusep Beer, fravi (1777–1862) e 
Baba Tina, Barbara Catrina Zanetti (1785–1847). Emigraus 1854. Frar da sur 
Gion Bistgaun Beer (1820–1899).

Beer Aluis Fidel (9-11-1804– ), Camischolas, fegl da mistral Cristian Valentin 
Beer (1762–1814) ed Anna Maria Monn. Emigraus 1854.

Beer Giachen Martin (1814–1891) da Surrein, fegl da Martin Liberat (1770–)
ed Onna Maria Nescha Decurtins (1783– ), emigraus ils 3 da november 
1853. Els Stadis Uni, a New York eis el arrivaus ils 27 da fevrer 1854. El ei 
s’embarcaus a Le Havre sil bastiment Le Havre. Da New York eis el serendius 
a Highland el Contadi Madison el Stadi Illinois. Igl onn 1856, ils 5 da fevrer, 
marida el l’Anna Maria Josepha Amman (1837–1900) da Küssnacht, cantun 
Sviz ed els han giu nov affons. Giachen Martin e sia dunna ein morts a High-
land, Madison County, Illinois.

Beer Vigeli Giusep (26-1-1808– ) da Sedrun, fegl da Vigeli Giusep Liberati Beer 
(1789– ) e Maria Catarina Soliva, emigraus ils onns dils biars, ils 5 d’avrel 1854 
da Sedrun ed arrivaus a New York igl 1. da zercladur 1854 da Le Havre, Fron-
tscha, cul bastiment St.Paul. El ei emigraus ensemen cun Leci Antoni Muggli 
(1819) e famiglia, siu quinau che veva maridau la sora Cristgina Beer (1817).

Beer Giachen Antoni (1821– ) da Gonda emigraus ils 10 da fenadur 1854, fegl 
da fravi Vigeli Giusep Beer (1777–1862) e Baba Tina, Barbara Catrina Zanetti 
(1785–1847). Tenor dumbraziun da 1835 fuva el en Frontscha e luvrava sco 
«Glaser» .

Beer Vigeli Giusep (1827–1912) da Gonda, fegl da Vigeli Beer (1796–1869 
e Maria Barla Schmed (1803–1867), emigraus ils 5 d’avrel 1872 cun dunna 
Maria Barla Margreta Cristgina  Schmed (1836–1908) ed ils sis affons: 
– Maria Josepha (1857–1936), maridau Joseph Tuor; 
– Giachen Aluis (1859–1919)
– Barbara Catrina (1861–1944), maridau Sigmund Traxler (1854–1939); 
– Maria (1865– )
– Fridolin (1868–1913), maridau Onna Maria Catrina Muggli (1869–1950) e 
– Vigeli Giusep (1871–1929), marida Katherina Blaschko (1870–1912) oriun-

da dalla Bohemia. Els han giu otg affons. 

La famiglia Beer ei arrivada ils 29 d’avrel 1872 a New York sin il bastiment 
Minnesota da Le Havre e Liverpool. El ei serendius a St. Henry e fatg leu il 
pur. Mira brevs pagina 359.

Beer Giachen Martin (1832– ) da Gonda, fegl da Vigeli Beer (1796–1869) 
e Maria Barla Schmed (1803–1867), emigraus ils 5 d’avrel 1872 cun dunna 
Margreta Cristgina Venzin (1837–1908) ed ils affons: 
– Vigeli Giusep (1863)
– Giachen Antoni (1865)
– Margreta Nesa (1866) 
– Maria Barla Turtè (1869)
Els ein arrivai ils 29 d’avrel 1872 a New York sin il bastiment Minnesota da 
Le Havre e Liverpool. 
La gliesta da passagiers dil bastiment noda suandontamein: igl Jacob 35 onns, 
la Margareta 29 onns, la Barla 10 onns, la Maria 7 onns ed igl Antoni 24 
meins. Las gliestas ein il pli savens grevas da leger, pertgei d’ina vart ei la scrip-
ziun americanisada e bia ga tut autra che la realitad ed era las indicaziuns dils 
onns ed affons ein il pli savens munglusas. Quei vegn era ad esser stau il cass 
tier ils numerus Beer’s da quei onn ed era tier quella famiglia. Autras gadas ein 
ils emigrants era vegni registrai sco derivonts d’ina autra naziun. Aschia ein 
Tuatschins tuttenina Tudestgs, Svedes, Norveges ni Hollandes.

Beer Giachen Antoni (1843–1921) da Gonda, fegl da Vigeli Beer (1796–1869 
e Maria Barla Schmed (1803–1867). El ei emigraus ils 5 d’avrel 1872 ed ei 
arrivaus a New York ils 29 d’avrel 1872 sin il bastiment Minnesota da Le 
Havre e Liverpool. Maridau ils 17 da fevrer 1874 a St.Henry, Minnesota, la 
Filomena Venzin (1853–1908) da Medel, emigrada 1872 cun siu frar Gion 
Venzin (1851– ). 

La famiglia dil Giachen Antoni e dalla Filomena culs siat affons

Ses affons ein stai: 
– Sarah (1875–1942) ha maridau Joseph (Sep Antoni) Bearth (1861–1935) 

emigraus 1888
– Louisia (1876), maridau John Flipp
– Philomene (1877) ha maridau Leci Antoni Muggli (1870– ), 
 fegl da Gion Fidel Muggli emigraus 1872
– Mary Louise (1879–1959) ha maridau Eduard Deragisch (1866–1974)
– Felix (1882–1889)
– Rose (1883, morta cun 18 onns)
– Henry (1885), maridau 1917 Theresa Grebowski
– Marion (1887–1969), maridau Matt J. Michels

Beer Barla Turtè (1835–1914). Feglia da Vigeli Beer (1796–1869) e Maria 
Barla Schmed (1803–1867). Ella ha maridau il Giachen Fidel Livers (1834–
1865) da Segnas. Cun il Giachen Fidel Livers ha ella giu treis buobas: Maria 
Barla Cresenzia Livers (1861–), Maria Dorothea (1862–) e Maria Rosina Be-
nedicta Livers (1864–1867). Suenter la mort prematura digl um marida ella il 
Gion Battesta Huonder (1832–1881) da Segnas. Cun el ha ella quater affons: 
Maria Lucia Cresenzia (1870–1974), Maria Clementina (1872–1872), Maria 
Clementina (1873–) e Johann Baptista Fidel (1877–). La feglia Maria Barla 
Cresenzia Livers (1861– ) emigrescha ils 8 d’avrel 1872 ell’America. La feglia 
Dora Maria Livers (1862–1919) emigrescha ils 23 d’avrel 1879 e marida il 
Giachen Antoni Degonda (1858–1927). 

La Barla veva duas feglias e quater frars ell’America. Quei ha possibilitau 
ad ella da far sco vieua tgunschamein il viadi els Stadis Uni. Leuen ha ella ma-
ridau igl onn 1884 il vieu Gion Benedetg Deragisch (1811–1901) a St.Henry. 
Mira pagina 145. Ell’America eis ella emigrada sco Barba Livers ils 19 d’avrel 
1882 culs affons ord la secunda letg, la Maria Lucia Huonder da 10 onns, la 
Clementina Huonder dad 8 onns  ed il Gion Battesta Huonder da sis onns.

Beer Barla Catrina (1886) feglia da Gion Antoni Beer (1853–1911) da Rueras 
e Monica Margarita Monn (1858–1888). Ella ei emigrada 1909 cun 23 onns 
ed arrivada a New York ils 27 da december 1909 cun la Touraine naven da 
Le Havre. Ella ei maridada igl onn 1910 ell’America cun Nicolaus Bass, emi-
graus 1908 cun 35 onns e serendius tier Anton Solèr (1859–1948) a St.Paul, 
Minnesota. Ina remarca en ina gliesta d’emigrants noda il suandont: Ida anen 
e returnada e puspei emigrada e lu maridada!

Beer Tumaisch (1877–1966) da Gonda, fegl da Stiafen Fidel 
Beer (1835–1912) e Maria Librata Jacomet (1844–1918). El 
valeva per in prima teatrist e cantadur. Emigraus il davos digl 
onn 1920 ed arrivaus ils 15 da schaner 1921 a New York. El 
ei partius dil port da mar da Cherbourg en Frontscha cul ba-
stiment Adriatic. Cun el ei l’entira famiglia emigrada, sia dun-
na Berta, naschida Wiesendanger (1882–1950) ed ils affons: 

– Maria Berta (1913)
– Tumaisch Giusep (1914)
– Paul Giusep (1915)
– Giusep Aluis (1916)
– Stiafen (1917) 
– Onna Maria (1919)
Tenor indicaziuns silla gliesta da passagiers eis el serendius sco emprem tier siu 
amitg Giusep Bearth a Cordland, St.Paul. Mira brevs pagina 701.

Beer Tumaisch Giusep (1887–1970). Il Tumaisch ei in fegl da 
Gion Bistgaun (1847–1894) ed Onna Maria Venzin (1848–
1926). Il Tumaisch ha aunc giu ina sora, la Maria (1884–
1970) che ha maridau Benedetg Pally da Mutschnengia  ed il 
frar Gion Antoni Beer (1889–1968) numnaus il « Bestgaun » 
che veva maridau l’Onna Maria Gieriet (1891–1952). 

Il Tumaisch Giusep ei vegnius prius si ed educaus da siu aug, sur Tumaisch 
Beer (1851–1925) a Sumvitg e Zignau. Quel vess giu plascher, sch’il Tumaisch 
fuss daventaus spiritual e perquei ha el tarmess il fetg talentau giuven Tu-
maisch a Cuera el seminari S.Leci. Suenter in temps eis el pertscharts che quei 
seigi buca la dretga via. Mo co far paleis quei al bien aug sur Tumaisch. En sia 
miseria e pitgira, co communicar quei, semetta el el tren a Cuera e va tochen 
a Basilea. Damai ch’el purtava gia la sutana, ha negin dumandau suenter il 
bigliet. A Basel semetta el en in tren viers Paris ed arriva era leu senza pagar. 
A Paris, essend ella miseria, va el tier in plevon dil marcau. Leu raquenta el 
sia entira situaziun. Il plevon franzos telefonescha a sur Tumaisch a Zignau 
e raquenta da siu nevs. Quel ha capientscha per la situaziun e communiche-
scha al Tumaisch ch’el sappi far tgei studi che plagi ad el. Il Tumaisch mida 
direcziun da studi e fa igl onn 1919 il doctorat en chemia cun « summa cum 
laude ». Ses plazs da lavur ein en Svizra e Tiaratudestga. Igl onn 1924 marida 
el la Marga Küschall (1906–1971) da Trier. Suenter 1925 serenda la famiglia 
a Mexico. Il Tumaisch ei incumbensaus d’ina firma d’ereger leu ina fabrica 
da muniziun e quei liug daventa in center industrial cul num Dinamita tenor 
il product dalla fabrica « Du Pont ». Il Tumaisch daventa il capo da quei me-
naschi e cun pliras invenziuns ed ina nova lavur da doctorat eis el la persuna 
centrala dil menaschi. Igl onn 1960 retuorna el en Svizra ed ils davos siat onns 
da sia veta ha el viviu a Zezras ed ei satraus a Flem, el liug da domicil da sia 
feglia Ursula. La feglia Ursula Anna Maria (1925–2001) ha fatg ina tut spe-
ciala carriera. Ella ha maridau in prenci russ, numadamein prenci Alexander 
Yourievski (1900–1988).

Berther Giachen Francestg (1840–1881) da Rueras, fegl da Maria Lucia Berther 
(1807–1872) ei partius da Rueras, ils 20 da fevrer 1880. Cun el la dunna Bar-
bla Cresenzia Beer (1839–1927), feglia da Martin Felici Beer (1788–1874) ed 
Anna Maria Catarina Beer (1812–1874) ed ils tschun buobs: 

– Casper Antoni (1867–1943)
– Martin Felici (1870–1971)
– Duri Battesta (1872–1959)
– Gion Fidel (1874–1930) 
– Leci Antoni (1876–1933)
Dapli da quella famiglia mira pagina 389.

Berther Aluis (21-03-1865 – 26-08-1918) da Rueras, fegl da 
Gion Antoni Berther (1820–1882) e Maria Ursula Venzin 
(1829–1892).
Igl onn 1893 eis el emigraus ed arrivaus ils 23 da fevrer 1893 
a New York da Le Havre cul bastiment La Normandie. La 
registraziun a New York noda: 28 onns e marcadont.  Dapli 
mira pagina 429.

Caveng Florentin (1897–1935), fegl da Florentin Caveng 
(1865–1936) e Carolina Schmid (1872–1951). Emigraus da 
Cherbourg ils 2 da november 1920 sil bastiment New York ed 
arrivaus a New York ils 13 da november 1920. Emploiau da 
hotels, adressa da sia destinaziun ei l’Union Helvetia 44 Ave-
nue Street, New York. El ha giu maridau ina Blättler e giu dus 
affons: Erwin R., naschius 1923 e Florentia, naschida 1934. Ei 
vegn raquintau ch’el seigi morts suenter ver fatg buna fortuna!

Caveng, pader Lucas (1805–1862), fegl da scarvon Rest Lurenz Caveng 
(1769–1840) e Maria Margreta Beer (1766–1842). Ses studis ha el fatg a Brig 
e Friburg. Ils 5 d’october 1830 entra el egl Uorden dils gesuits. El daventa 
sacerdot ils 21 d’avrel 1840 ed ha fatg ses davos vuts ils 2 da fevrer 1844.

Igl onn 1847 ei pader Lucas serendius ell’America, ella missiun da Canada 
dil nord. Pader Lucas ei morts da 57 onns a Buffalo en fama da sontgadad ils 
27 da schaner 1862. Mira vinavon sin pagina 47.

Curschellas Maria (1902– ), feglia da Giachen Martin Curschellas (1867–
1949) e Maria Ludivina Beer (1870–1904). Emigrada 1924, maridau a Cleve-
land, Ohia, USA,  ils 8 da november 1924 igl Josef Hafner (1895– ). Habitavan 
1930 a Miami Beach, Florida cun il fegl Frederic da 3 onns. 

Curschellas Lucas (1900– ), emigraus els Stadis Uni naven da Le Havre cul 
bastiment Paris ed arrivaus a New York igl 1. da fevrer 1928. Sparius! Fegl da 
Giachen Martin Curschellas (1867–1949) e Maria Ludivina Beer (1870–1904).

Curschellas Placi Giusep (1906–1996), emigraus els Stadis Uni naven da Le 
Havre cul bastiment Paris ed arrivaus a New York igl 1. da fevrer 1928. Fegl 
da Giachen Martin Curschellas (1867–1949) e Genoveva Bearth (1874–1947).

Decurtins Rest Antoni (1795–1865) da Cavorgia, fegl da Gion Antoni Decur-
tins (1772– ) ed Anna Maria Jacomet ( ). El s’auda tiels piuniers dall’emigraziun 
tuatschina americana. La famiglia ei emigrada da Cavorgia ils 10 da mars 
1850 ed ei arrivada ils 13 d’avrel 1850 a New York cul bastiment St. Nicolas 
da Le Havre en Frontscha. La famiglia consisteva ord la dunna Maria Mar-
greta Nesa Giossi (1806–1864) ed ils affons: 
–  Sep Antoni (1829–1892)
–  Gion Antoni (1830–1895), maridau Anne Catherine Mittner (1854–1912)
  e giu quater affons 
–  Maria Margreta Nesa (1832)
–  Maria Barbla Cathrina (1834)
–  Onna Maria (1837)
–  Aluis (1842) 
–  Genoveva (1846) 
Il plevon noda el register da famiglias: Questa famiglia ei emigrada el Stadi 
Ohio igl onn 1850 ils 10 da mars entras promoziun dil pader missiunari Salesi. 
Il Segner cumpogni els! 

Davart ils Decurtins e lur descendents ha Augustin Maissen nudau il suan-
dont en sia lavur «Prominents umens della Cadi»  cumpariu ella Gasetta Ro-
montscha da 1959.

Frederick A. De Curtins (1830–1895) ei emigraus dalla Svizra ella veglia-
detgna da 19 onns. Igl onn e liug da naschientscha ein buca indicai. El vala per 
« Swiss arhitect » e lavura igl emprem el marcau da Cincinnati, Ohio, e suenter 
a Wapakoneta e finalmein a Cartaghena. El duei haver baghegiau diversas ba-
selgias per ils emprems piuniers. « En sia patria, la Svizra, haveva el fatg buna 
pratica en siu art ». 

Ses fegls, John R. (1861) ed Andrew (1871) ein medemamein sespecialisai 
en architectura ecclesiastica, igl emprem numnau el contadi da Mercer, Ohio, 
ed il secund ha erigiu la secunda baselgia da Wapakoneta. John R. De Cur-
tins ei morts a Celina, Ohio, tras accident da viafier, 1898. El era maridaus 
cun Elizabeth Mestemaker. Lur fegl, Frederick A. De Curtins Jr, ha giu la 
caschun d’acquistar la savida da siu bab cun frequentar scolas d’architectura 
tenor las pretensiuns d’in temps pli modern. Treis onns el St. Joseph’s College 
a Renselaar, Indiana, e dus all’universitad da Cornell, Ithaca, Stadi da New 
York. Quei architect diplomau ha tenor paucas indicaziuns dessignau diffe-
rents plans per casas e residenzas el contuorn da Dayton e Lima, Ohio. Igl onn 
1914 ha el maridau Margreth Will da Celina. 

La quarta generaziun dils De Curtins en Ohio porta ils suandonts nums: 
Albert ed Arthur, schumellins, Ralph, Frederick III. ed Annabel. Lur religiun 
ei la catolica.

El marcau da Toledo, Ohio, dueigi sesanflar in grond maletg ella baselgia 
da s. Patrizi signaus dad in pictur De Curtins. Qual dils suranumnai po haver 
luvrau cun pennellin e palutta ei aunc in legn.   

Lit.: « History of Auglaize County, Ohio », vol. 2, 1923 e notizias da Miss Emma Rensch, Toledo.

Rest Antoni Decurtins (1795–1865) oo Maria Margerta Nesa Giossi (1806–1864),
morta a Stillwater
Affons: 
Sep Antoni (1829–1892)
Gion Antoni (1830–1895) oo Mary Tuor oo Anne Catherine Mittner (1854–1912)  
Maria Margreta Nesa (1832) oo Charles Lacombe
Maria Barbla Cathrina (1834–1922) oo 1857 Anton Zoller (1827–1866)
 oo Hermann Steinhorst (1843–1923)
Maria Ottilia (1835–1869) oo Frank Bertosit
Onna Maria (1837) oo George Rubinger
Juliana (1839– ) oo Frank Leister
Aluis (1842–1875) oo Anna Earley
Genoveva (1844)
Maria Genoveva (1846)

Deragisch Giachen Antoni (1843–1896) da Cavorgia, fegl da sechelmeister 
Gion Benedetg Deragisch (1811–1901) ed Onna Maria Monn (1814–1880), 
emigraus ils 6 d’avrel 1854. El veva 11 onns ed ei serendius ell’America cugl 
aug Leci Antoni Muggli (1823) e staus in cuort temps cugl aug a Toledo, Ohio 
e silsuenter serendius a Stillwater. Entras in accident igl onn 1857 piarda el 
treis dets dil maun dretg. Dapli da sia biografia mira pagina 148.

Deragisch Maria Barla Lucia (1844– ) da Cavorgia, feglia da sechelmeister 
Gion Benedetg Deragisch (1811–1901) ed Onna Maria Monn (1814–1880), 
emigrada ils 6 d’avrel 1854. Igl onn 1865, ils 23 da fenadur marida ella il 
Giachen Martin Hendry (1832–1871) ch’era emigraus 1852. Sesents fuvan 
els a Stillwater ed han giu ina suletta feglia cul num Mary F. (Flerence, Flora) 
naschida ils 22 da zercladur 1871. Dapli mira pagina 55.

Deragisch Gion Benedetg (1811–1901), lennari e sechelmeister, da Sedrun, 
fegl da Giachen Mudest Deragisch (1781–1860) e Maria Lucia Berther (1787–
1851). Emigraus ils 27 da fevrer 1860 cun l’entira famiglia ed arrivaus neu da 
Le Havre el port da New Orleans sil bastiment Danube, ils 23 da matg 1860. 
Da leu eis el serendius dil Mississippi siado tochen a Stillwater. Pli tard setila 
el a Le Sueur/St.Henry, Minnesota. 
Dunna: Onna Maria Monn (1814–1880), ils affons: 
– Maria Giuseppa (1845)
– Placi Sigisbert (1847)
– Genoveva (1850)
– Leci Antoni (1852–1919)
– Vigeli Giusep (1853)
In fegl ed ina feglia eran gia emigrai ils 6 d’avrel 1854, il Giachen Antoni 
(1843–1896) e la Maria Barla Lucia Deragisch (1844– ). 

Igl onn 1884 marida il Gion Benedetg la vieua Barla Turtè Livers-Beer 
(1835–1914). Ella veva maridau igl Giachen Fidel Livers (1834–1865) da 
Segnas e fuva la feglia da Vigeli Giusep Beer (1796–1869) e Maria Barbara 

Schmed (1803–1867) da Tujetsch. Cun il Giachen Fidel Livers ha ella giu treis 
buobas. Suenter la mort prematura digl um marida ella il Gion Battesta Huon- 
der (1832–1881) da Segnas. Cun el ha ella quater affons. Pli bia dil Gion Be-
nedetg mira pagina 145.

Deragisch Vigeli Giusep (1819–1892) lennari, fegl da Giachen Mudest De-
ragisch (1781–1860) e Maria Lucia Berther (1787–1851), da Zarcuns, emi-
graus ils 24 da mars 1867 cun l’entira famiglia, dunna Maria Catrina Monn 
(1819–1898) ed ils affons: 
–  Giachen Antoni Deragisch (1850–1934). El s’auda tiels piuniers dalla funda-

ziun dalla colonia Badus el Dacota dil Sid e serenda leu igl onn 1880. 
–  Leci Antoni Deragisch (1851–1901), ei serendius a Mount Angel, Stadi Ore-

gon ella vischinonza da Porland.
–  Barbla Catrina Deragisch (1853–1871) 
–  Maria Barbla Deragisch (1855–1879)
–  Maria Giuseppa Deragisch (1857–1915)
–  Maria Benedicta Deragisch (1859–1881)  
–  Maria Lucia Deragisch (1861– )

En connex culs emigrants digl onn 1867 scriva la Gasetta Romontscha nr. 
18/1867:

Silla caravana tuatschinera da 18 persunas, ch’ein il davos mars s’embarcadas 
pell’America, ha ils 28 d’avrel ina tut pli gronda caravana d’emigrants bandu-
nau Cuera. Ei era 115 persunas, las biaras ord Portenza e Scanvetg, ch’enqueran 
lur fortuna da tschei maun dalla mar. Bien viadi!

Ina survesta dils descendents dil Vigeli Giusep:
Vigeli Giusep Deragisch (1819–1892) oo Maria Catrina Monn (1819–1898)
Affons: 
Giachen Antoni Deragisch (1850–1934) oo Maria Barla Bass (1857–1897)
 Affons: 
 Mathias Anthony Deragisch (1879–1958) oo Rose Cornelia Fazendin (1880–1969)
  oo Mary C. Cajacob ( –1927)
 Mary Catherine Deragisch (1881–1963) oo Felix Janett (1877–1965)
 Julius Jacob Deragisch (1883–1959) oo Mary Catherine Schnell (1890–1966)
 Caroline Philo. Deragisch (1885–1966) oo Clemens William Manthey (1879–1961)
 Josephina Margaret Deragisch (1887–1991) oo Emmanuel George Schnell (1883–1924)
  oo Casper Rensch (1888–1981)
 Jacob Anthony Deragisch (1890–1953) oo Cora Alberta Jacobson ()
 John Florine Deragisch (1892–1979) oo Frances Pauley (1892–1976)

Leci Antoni Deragisch (1851–1901) oo Hermina Barbara Rupp, da Vienna, Austria
 Affons:
 Mary Elizabeth Deragisch (1878–1879)
 Ida Barbara Deragisch (1879–1881)
 Frederick Deragisch (1880–1965) oo Genieve Constance Schomus ( –1955)



848

 Magdalen Deragisch (1882–1923)
 Leo Joseph Deragisch (1884–1959) oo Ellen Bridget Collins (1887–1967)
 Martin Joseph Deragisch (1885–1979) oo Mary Ann (–1961)
    oo Eva T. Deragisch (1887–1903)
 Mary Benedicta Deragisch (1889– ) oo Augusta Hohn ()
 Hermann Joseph Deragisch (1891–1958) oo Agatha K. Kelly (1890–1955)
 
Barbla Catrina Deragisch (1853–1871)
Maria Barbla Deragisch (1855–1879)
Maria Giuseppa Deragisch (1857–1915) oo Martin Pally (Pauley) (1831–1915)
 Affons: 
 Julius Pauley (1879–1954)
 Leo Joseph (1882–1962)
 Edward Anthony Pauley (1884–1975)
 Alphonse Joseph Pauley (1886–1932)
 Martin Antone Pauley (1890–1981)
Maria Benedicta Deragisch (1859–1881)
Maria Lucia Deragisch (1861)

Deragisch Eduard (1866–1974) da Bugnei, fegl d’Emanuel 
Deragisch (1846–1924) e Maria Aluisia Valier (1849–1934). 
Emigraus ils 14 d’avrel 1908 ed arrivaus ils 25 d’avrel 1908 a 
New York cul bastiment La Savoie. Tenor la dumbraziun da 
1910 habitava igl Eduard tier il Sep Antoni Bearth a St.Paul. 
Igl onn 1914 marida igl Eduard la Mary Louise Beer (1879–
1959), feglia da Giachen Antoni Beer (1843–1921) e Philome-
ne Venzin (1853–1908), emigraus 1872. Igl Eduard e la Mary 

Louise han giu quater affons: 
–  Male (1915–1915)
–  Mary Louise (1916– ) oo Virgil V. Gaither (1915–1985), 
 in affon: Sandra Lee Gaither (1942)
–  Anton Emanuel (1917– ) 
–  Rosella Irene (1918) oo Thomas Peter
Tumaisch Beer (1877–1966) scriva 1923: Agl Eduard Deragisch eisi da cuort 
barschau giu in baghetg ni dus, ton sco jeu sai, eisi barschau il « Chikenhouse » 
(gagliner) e las gaglinas e la remisa digl automobil cun igl automobil.

Deragisch Vigeli Giusep (1870–1948) da Bugnei, fegl da Vigeli Giusep De-
ragisch (1847–1931) ed Anna Maria Decrusch (1833– ). Emigraus ils 14 
d’avrel 1908 ed arrivaus ils 25 d’avrel 1908 a New York cul bastiment La 
Savoie. Returnaus!

Deragisch Gion Fidel (1900–1982), fegl da Giachen Giusep Deragisch (1856–
1910) da Segnas e Maria Genovevea Monn (1865–1906) da Sedrun. Emi-
graus 1925 ed arrivaus a New York ils 20 da november 1925. El ei partius 
da Rotterdam ils 10 da november 1925 cul bastiment Rotterdam. Finamira: 

St. Paul, Minnesota, tier cusrin Sep Antoni Monn (1877–1962) a Dayton. 
Fredrick Jacob, buca pli Gion Fidel, marida igl onn 1932 la Mary Ursula 
Cadalbert  (1899–1958). Sia secunda dunna daventa Mary Alma Wesolowski 
(1893–1984). Cun l’emprema dunna ha el ina buoba, la Mary Ann naschida 
1933 e cun la secunda dunna dus affons.

Deragisch Vigeli Giusep (1901–1980), fegl da Giachen Giusep 
Deragisch (1856–1910) da Segnas e Maria Genovevea Monn 
(1865–1906) da Sedrun. Emigraus 1925 ed arrivaus a New 
York ils 20 da november 1925. Da Rotterdam ils 10 da no-
vember 1925 cul bastiment Rotterdam. Finamira: St. Paul, 
Minnesota, tier cusrin Sep Antoni Monn (1877–1962) a Day-
ton. Il Vigeli Giusep marida la Helen Marei Cassett (1909–
1979). Els han treis affons: 
– Marie Lucille Deragisch (1928)
– Frederick Joseph Deragisch (1930) 
– Gladys Anne Deragisch (1935)

Degonda-Muggli Onna Maria (11-1-1828–1890) da Surrein/
Sedrun, feglia da Leci Antoni Muggli (1794–1857) e Rosa 
Martina Monn (1796–1875), emigrada sco vieua ils 14 d’uost 
1866 cun ses affons: 
–  Rosa Martina (1853–1924), maridau Aloisius « Louis » Si-

monet (1845–1913) ed han giu diesch affons
–  Anna Maria Turtè (1854–1922), marida 1875 Daniel Jacob 

Friberg (1851–1918)
– Maria Luisia (1855– ), marida Henry Joerg
– Leci Antoni (1857–1866)
– Giachen Antoni (1858–1927)
 marida Dora Maria Livers (1862–1919)
– Gion Cristian (1860– ), marida Mary E. Haubrich (1865– )
– Anna Maria Fausta (1866–1866)

Ella vegliadetgna da 25 onns, igl 1. da fevrer 1853, marida l’Onna Maria il 
scrinari Gion Antoni Degonda da Rueras, naschius ils 18 da november 1828. 
El ei il fegl da Giachen Antoni (1803– ) e Maria Turtè Schmed (1803–1853) 
da Rueras. Els  secasan a Rueras. Ord letg neschan endisch affons e da quels 
mieran quater ella vegliadetgna denter treis meins e dus onns.

Cuort suenter la naschientscha digl emprem affon serendan els a Surrein/Tu-
jetsch. Nunspetgadamein miera il bab Gion Antoni ils 3 d’avrel 1866 ella 
vegliadetgna da mo 37 onns. Onna Maria daventa ina vieua cun sis affons 
ed in aunc buca naschius. Il frar Leci Antoni Muggli (1819– ) fuva serendius 
gia 1854 ell’America e viveva a Stillwater cun sia famiglia. El cusseglia e dat 
ad ella la curascha da vegnir els Stadis Uni. Quater meins suenter la mort dil 
mariu banduna ella la val e serenda ell’America cun siat affons, il pign mo dus 

meins vegls e tschintschond mo romontsch e matei empau tudestg. L’entschatta 
digl atun arriva ella e serenda immediat a St.Paul e vegn beneventada cordial-
mein. Dils siat affons han tschun dumignau il viadi, dus han piars la veta sil 
stentus viadi ni en consequenza da quel. 

Cuort suenter l’arrivada marida la vieua Onna Maria il Joseph Trisonie 
(Trusonni) naschius 1822 a Chiavenna/Italia. Da St.Paul serendan els cun ils 
affons igl atun 1868 sin ina farma a St.Henry el circuit da Le Sueur, Minneso-
ta. Joe ed Onna Maria han giu negins affons e Joe ei staus in bien mariu e bien 
padraster pils affons dall’Onna Maria. L’Onna Maria Degonda ei  morta ils 2 
d’uost 1890 ella vegliadetgna da 62 onns. Suenter la mort ei il Joseph Trisonie 
returnaus ell’Italia e morts tschun onns pli tard, 1895.

Dus dils giuvens han acquistau ina certa prominenza ella biografia regiunala 
e cheu suonda ina cuorta survesta.

J. A. (Giachen Antoni) Degonda ei naschius ils 26 da fenadur 
1858 ed ei vegnius cun otg onns ell’America. El ei ius a scola 
a St. Henry en ina dallas colonias da Sursilvans e Tuatschins 
ella val dil flum Minnesota. Leu ha el fatg enconuschientscha 
cun ils usits e las tradiziuns dalla nova patria adoptada. To-
chen igl onn 1885 eis el staus silla farma dil padraster ense-

men cun la mumma. Ils 9 da zercladur 1885 ha el maridau ina cumpatriota, 
la Dora Maria Livers (1862–1919), emigrada 1879, feglia da Giachen Fidel 
Livers (1834–1865) da Segnas e Maria Barla Turtè Beer (1835–1914), secunda 
dunna da Gion Benedetg Deragisch (1811–1901). Els han cumprau ina atgna 
farma da 175 acres tiara selvadia ella vischinonza da St.Henry, damaneivel dil  

Davostier da seniester: John C. (Gion Cristian) Degonda (1860) e Jacob A. (Giachen 
Antoni) Degonda (1858). Davontier da seniester: Maria Dora Freiberg (1852–1922), 
Rosa Martina Simonet (1853) e Louisa Maria Joerg (1855)



851 

marcau Sharon el circuit da Le Sueur. El entscheiva culla urbarisaziun e cultiva-
ziun dalla nova tiara e daventa in farmer fetg renconuschiu egl entir contuorn. 
Igl onn 1907 venda el la farma e serenda cun la famiglia a Le Sueur Center e 
cumpra il hotel « Minnesota House », in hotel cun ina excellent renum. Entras 
sias restructuraziuns e midadas daventa il hotel enconuschents e moderns per 
l’entira regiun.

Gia a Sharon era Giachen Antoni s’engaschaus pils fatgs publics ed ha surviu 
leu sis onns per la cuminonza sco president dalla autoritad dil marcau (« chair-
man of Town »). Grond engaschi ha el per la scola  e funcziunescha  duront 
nov onns sco president dil Cussegl dalla scola districtuala (« school board di-
rector of district »). Duront tschun onns ha el era menau la posta da St. Henry 
(« postmaster »).

Ils Degonda-Livers han giu diesch affons: Anthony (1886), Mary (1887), Geor-
ge (1888), John (1890), Faustine (1891), Clementine (1893), Lewis (1894), 
Joseph (1897), Rose (1899) e Leo (1901), tuts parochians dalla pleiv catolica 
da St. Henry.

John C. (Gion Cristian) Degonda, siu frar, era naschius 1860. 
Da sis onns eis el arrivaus ell’ America ed ha passentau sia 
giuventetgna silla farma a St. Henry. Pli tard ha el aviert in en-
conuschent restaurant a St. James el contadi da Watonwan, el 
sidvest da St. Paul. Dasperas steva era ina confisaria e pasterna-
ria. Sia famiglia consisteva da: Anna M., maridada cun in Swe-
des, Hilmer J. Olson; Mamie (Margretta); Anthony P. e Louise.

Davontier da seniester: Joseph, bab Jacob Antoni, Leo, mumma Dora M. e Rose. Da-
vostier da seniester: John B., Clementina F., Anthony J., Mary B., George A., Faustina 
L. e Louis T.

Il fegl Anthony ha giu fatg las scolas el 
collegi « St. Mary’s Seminary » da Winona, 
Minnesota, e lu eis ei entraus el menaschi dil 
restaurant da siu bab. Da 1914 naven ha el 
menau quella fatschenta cun siu quinau sut il 
num « Olson & De Gonda ».

Il mistregn da conditer ha dau renum als 
Grischuns egl entir mund, a Vaniescha, en 
Russia, a Paris e nua ch’ins va. Ils Degondas 
han contribuiu lur part ella Minnesota, « la 
tiara dils 10’000 lags sereins. »

Derungs Gion Mihel (1857–1917) sesents a Rueras e burgheis da Surcasti/
Lumnezia, emigraus ils 5 d’avrel 1879, fegl da Toni Cundrau Derungs (1821–
1896) e Deplaz Maria Giuseppa (1824–1903) da Rueras. El ei partius da Le 
Havre sil bastiment France ed arrivaus a New York ils 23 d’avrel 1879.
El ei returnaus 1908. Dapli mira pagina 369.

Derungs Emilia (1858–1943) sesenta a Rueras e burgheisa da Surcasti/Lumne-
zia, emigrada ils 5 d’avrel 1879, feglia da Toni Cundrau Derungs (1821–1896) 
e Maria Giuseppa Deplaz (1824–1903) da Rueras. Ella ei partida da Le Havre 
sil bastiment France ed arrivada a New York ils 23 d’avrel 1879. 

Da 1866 entochen 1880 oblighescha il cantun da communicar l’intenziun dad 
ir ell’America en il fegl Ufficial dil Cantun Grischun. Quei fan era ils dus far-
gliuns Derungs ils 14 da mars 1879:

Clom d’emigraziun
Per vegnir suenter ordinaziun dil Cussegl gron, vegn ei cheutras fatg de saver 
che Gion Michel Derungs e sia sora Emilia Derungs de Tujetsch seigien intentio-
nai d’emigrar ell’America. Signur Gerau Lucas Cavegn ei retschavider de quens 
dils numai emigrants.
Truns, ils 10 da mars 1879 Igl Uffeci cirquital della Cadi.

Dapli dils Derungs mira pagina 369.

Derungs Gion Plaisch (1855–1933) sesents a Rueras e burgheis da Surcasti/
Lumnezia, emigraus ils 20 da fevrer 1880, fegl da Toni Cundrau Derungs 
(1821–1896) e Deplaz Maria Giuseppa (1824–1903) da Rueras. Staus anora 
sin viseta e returnaus ils 5 da fevrer 1910 da le Havre cul bastiment La Savoie. 
Dapli mira pagina 369.

Derungs Anton Cundrau (1821–1896), fegl da Gion Michel Derungs ed Anna 
Catrina Derungs, burgheis da Surcasti/Lumnezia, sesents a Rueras ed emigraus 
culla famiglia ils 31 da mars 1882 da Tujetsch ed arrivaus a New York ils 19 
d’avrel 1882, da Le Havre sur Plymouth, Engheltiara sil bastiment Amerique. 
Dunna: Maria Giuseppa Deplaz (1824–1903); il fegl 

Il bastiment France dils dus 
suandonts emigrants, il Gion 
Mihel e l’Emilia Derungs

– Gion Giusep (1854–1930) ch’ei returnaus 1908, la feglia 
– Onna Catrina (1859– 1892) ed il fegl 
– Caspar (1863– 1922). Treis auters affons, il Gion Mihel, l’Emilia ed il Plaisch 
(Plasch), fuvan gia ell’America. Dapli mira pagina 369.

Deflorin Filomena (1872– ) da Rueras/Italia, feglia da Giochen Deflorin 
(1836–) da Mustér e  Genoveva Caduff (1838– ). Emigrada ils 21 da settember 
1903 ed arrivada a New York cul bastiment La Bretagne naven da Le Havre.

Deplaz Margreta (1897–1979) da Rueras. 
Feglia da Giachen Giusep Deplaz (1867–1923) 
e Maria Elisabeth Berther (1868–1932). Emi-
grada dil port da mar Boulogne-Sur-Mer, ils 
6 da fenadur 1912, sil bastiment Noordam ed 
arrivada a New York ils 16 da fenadur 1912 
ensemen cun Casper Derungs e sia dunna 
Christina Derungs-Burkler  (1879–1971) ed 
ei ida a Ramona. Ils Derungs fuvan da re- 
tuorn d’ina viseta a Sedrun ed eran sin via a 
casa a Ramona, Dacota dil Sid. Casper De-
rungs, emigraus 1882, fuva aug da cusrins da 
Margreta ch’ei plitard ida en claustra e priu 
il num Maria Ursula.
Dapli mira pagina 511.

Deplaz Marta (1896–1956) da Rueras. Feglia 
da Giachen Giusep Deplaz (1867–1923) e Ma-
ria Elisabeth Berther (1868–1932). Emigrada 
ils 9 da november 1914 ed arrivada a New 
York sil bastiment Rochambeau da Le Ha- 
vre e serendida a Ramona tiegl aug da cusrins 
Casper Derungs. Ella va en claustra e daventa 
muniessa cul num sora Maria Francisca Xa-
vier. Ella ei sora da Margreta emigrada 1912.
Dapli mira pagina 511.

Giger Pieder (1814– ) da Bugnei, fegl da Martin Giger, emigraus cun l’entira 
famiglia igl onn dils biars, 1854 ils 6 d’avrel, ed arrivaus a New York igl 1. 
da zercladur 1854 da Le Havre Frontscha cul bastiment St.Paul. Sia dunna: 
Barbla Catrina Giossi (1810–1862) ed ils treis affons: 
– Sep Maria (1841)
– Maria Giuseppa (1842) 
– Giusep Antoni Aluis (1848)
Igl onn 1863 eis el el Stadi Indiana ensemen cun la famiglia dil Gion Battesta 
Albin ch’era emigrada 1850.

Marta e Margreta Deplaz, 
sco giuvnas ell’America



854

Giossi Giusep Antoni (1831– ) da Bugnei, fegl da Sep Antoni Giossi (1804–
1882) ed Onna Maria Valier (1803– ). Arrivaus a New York igl 1. da zercladur 
1854 da Le Havre en Frontscha cul bastiment St.Paul. 

Giossi Vigeli Giusep (1836–1920) da Bugnei, fegl da Sep Antoni Giossi (1804–
1882) ed Onna Maria Valier (1803– ). Arrivaus a New York igl 1. da zercladur 
1854 da Le Havre en Frontscha cul bastiment St.Paul. Igl onn 1870 viveva el a 
Stillwater. El daventa commember dalla Ligia Grischa e serenda 1879 a Badus. 
Igl onn 1866 marida el la Mary Elizabeth (1847–1929). El ei suenter entgins 
onns puspei returnaus a Stillwater ed ei morts leu igl onn 1920. Ils affons ein:
– William Edward Giossi (1867– ) oo Frances J. Krakowski (1880–1914)
– Julia Giossi (1869– )
– Charles J. Giossi (1872– )
– Mary Giossi (1874– ) oo George A. Moore (1860–1930)
– Anna C. Giossi (1879– )

Giossi Gion Giusep (1851– ) da Bugnei, fegl ord secunda lètg da Sep Antoni 
Giossi (1804–1882) e Barbla Cresenzia Beer (1816–1860), emigraus ils 20 da 
fevrer 1880.

Gamboni Gion Benedetg (1833– ) da Sedrun, fegl da Fidel Antoni Mudest 
Gamboni (1802–1871) e Maria Catrina Schmed (1798–1857). Arrivaus a 
New York ils 4 da matg 1866 da Le Havre cun il bastiment William Penn. 
Menava igl onn 1870 in’ustria a Chicago.

Gamboni Sep Antoni (1875–1949) da Sedrun, burgheis dalla 
Calanca, fegl da Giusep Antoni Gamboni (1829–1896) e Ma-
ria Ursula Jacomet (1838–1879). Emigraus ils 28 da novem-
ber 1903 cul bastiment La Touraine naven da Le Havre. Igl 
onn 1904, ils 6 d’october ei sia dunna suandada.

Gamboni-Solèr Mengia (1874–1906), feglia da Luregn Giusep Antoni Solèr 
(1831–1914) ed Onna Maria Ursula Pelican (1841–1914). Maridada a Sedrun 
igl onn 1901. Igl onn 1904 ei ella ida en tiegl um Sep Antoni. Tenor dumbra-
ziun digl 1. da zercladur 1905 habitavan els a Ramsey, St.Paul, Ward2. Ella ei 
morta ils 12 d’avrel 1906.

Il Sep Antoni ei returnaus e maridau 1913 la Barla Catrina Schmidt (1885–
1972). Igl onn 1923 ein els serendi ell’America ed arrivai a New York ils 2 da 
settember 1923 cul bastiment Belgenland naven da Cherbourg en Frontscha, 
la dunna 
Gamboni-Schmidt Barla Catrina (1885–1972) ed ils affons: 
– Anton Fidel (1916)
– Benedicta (1918)
– Barla Catrina (1919)

– Giusep (1920)
– Emanuel (1921)
– Gion Felici (1921) 
– Theodosi (1922)
Mira pagina 729.

Gieriet Gion Antoni (1829– ) da Rueras, fegl da mistral Hans Giachen Gieriet 
(1795–1853) e Maria Barla Catrina Berther (1809–1851), emigraus 1859. 
Maridau 1859 Maria Ursula Genelin, morta ils 21-10-1876 da 35 onns e 9 
meins; affon: Gion Andriu 17-11-1859

Gieriet Gion Andriu (1832–1906) da Rueras, fegl da mistral Hans Giachen 
Gieriet (1795–1853) e Maria Barla Catrina Berther (1809–1851), emigraus 
1859.

Gieriet Giachen Antoni (1848–1922) da Rueras, fegl da mistral Hans Giachen 
Gieriet (1795–1853) e Maria Barla Catrina Berther (1809–1851), emigraus 
1865. Maridau ils 03.11.1877 Rosa Cathrina Pauley, Pally, naschida 1856 a 
Chicago e morta 1939. 1876: Il Giachen Antoni Gieriet ha priu si per tscheins 
la casa da miu sir Anton Wolf e paga 80 dollars il meins. Els ein plitard seca-
sai a Madelia. Il bab dalla  Rosa fuva emigraus 1853, numnadamein il Vigeli 
Barclamiu Pally (1828–1918) che ha igl onn 1855 maridau la Rosa Martina 
Muggli (1834–1878). Il Giachen Antoni menava a Madelia in luvratori da 
seller. El sa vegnir numnaus in piunier dalla colonisaziun e dil svilup economic 
a Madelia. 1876 ha el priu part dalla persecuziun digl enconuschent  bandit 
Jesse James. 
Ses affons ein stai: 
– Leo Anthony (1880–1946)
– Zeno Joseph (1881–1888)
– Cecilia Rose (1883–1888)
– Andrew Alois (1885–1951); satraus sil santeri militar en California
– Cyrilla Rose (1890–1983) 
– Blanche (1894– ) 
– Hellen (1895–1980)

Jacob Gieriet e Rosa Pauley 
il di da lur nozzas, ils 3 da november 1877

Ord las gasettas americanas Madelia Times 1899 e Times Messenger 1922:
Giachen Antoni Gieriet ei naschius ils 9 da schaner 1848 a Rueras en Svizra. 
Leu ha el passentau sia affonza denter cuolms gigantics, cuvretgs cun neiv ed en 
ina vallada fritgeivla. Ses geniturs ein morts dil temps d’affonza e gia da buob 
ha el stuiu ir alla lavur. Ella vegliadetgna da 12 onns eis el vegnius tarmess a 
Cuera per far igl emprendissadi da seller. Da gliez temps, (1859) ein ses dus frars 
Gion ed Andriu serendi ell’America. Suenter igl emprendissadi, (1865) serenda 
el medemamein ell’America e ses dus frars han organisau il viadi sur mar. A 
Hastings en Minnesota banduna el il bastiment e serenda a St.Paul. Quater onns 
lavura el a Mankato ella sellaria Schmitt. Ils 21 d’avrel 1872 serenda el a Ma-
deila ed arva ina atgna fatschenta da sellaria ella Main Street. Ils 7 da november 
1877 marida el la Rosa Catrina Pauley (Pally) (1856–1939). Els han giu siat 
affons, dils quals dus ein morts d’affonza. El carezava la cuntrada aviarta, siu 
tgaun, la buis da catscha e las flurs. El fuva fetg amicabels ed in veramein bien 
burgheis e cristian cartent. El ei morts ils 9 da fevrer 1922. Aschia ha el deplo-
rablamein buca saviu festivar il giubileum da 50 onns da sia fatschenta. A Ma-
delia ed ella vischinonza fuva el fetg enconuschents sco gentelmen e cun bunas 
qualitads d’um da fatschenta. El fuva il pli vegl e renconuschiu seller dil circuit.

Gieriet Barbla Catrina (1860–1903) da Rueras, feglia da Sep Antoni Gieriet 
(1832–1913) calger e pot ed Anna Maria Peder (1822–1869). Emigrada ils 20 
da fevrer 1880. Maridada cun Plasch, Placi Derungs a Ramona, Dacota dil Sid 
e giu tredisch affons. Mira pagina 375.

Gieriet Barla Cristgina (1835–1907), Rueras, feglia da mistral Hans Giachen 
Gieriet (1795–1853) e Maria Barla Catrina Berther (1809–1851). Vegnida neu 
dalla Italia igl onn 1884 e serendida tier ses dus frars ell’America.

Geronimi Gion Battesta (1870–1928) da Selva, burgheis dall’Italia, Val 
S.Giacomo, fegl da Barclamiu Geronimi ( –1887) ed Onna Maria Peder 
(1837–). Emigraus il fevrer 1893. 1898 marida el Anna Wenzel (1878–1903). 
1900 adopteschan el igl affon Louis (1900–1996) che marida Mary Bearth 
(1904–1978). 
Il fegl John Franck (1901–1965) ei maridaus cun Rosa Martina Hendry 
(1904–1976), feglia da Plazi Hendry emigraus 1909. 
Il tierz affon da Gion Battesta ei Anne (1903–1961). Ella ei vegnida adoptada 
d’ina famiglia romontscha, Louis M. (1866–1943) e Maria Lucia (1870–1974) 
Tambornino-Huonder a St.Henry. Ella marida 1929 igl Joseph Francis Tato-
sky (1903–1997).
Suenter la mort dall’emprema dunna 1903 marida il Gion Battesta la Mary 
Capeder (1875– ). La letg vegn spartida senza affons 1906. 

1908 viseta Gion Battesta la patria tuatschina. Siu cumpogn da viadi ei Joseph 
Schmidt. El serenda a Danis e pren cun el anen siu nevs Joseph Capaul (1890–) 
da 17 onns. El ei il fegl digl Johann Mathias Anton Capaul (1848–1934) 
e dall’Anna Maria Geronimi (1859– ), sesents a Danis, denton burgheis da 

Sevgein. Anen accumognan els plirs Tuatschins americans digl onn 1908 che 
arrivan a New York ils 26 d’avrel 1908.

Geronimi Barclamiu (1877–1912) a Selva, burgheis dall’Italia, Val S.Giacomo, 
fegl da Barclamiu Geronimi ( –1887) ed Onna Maria Peder (1837– ). Emigraus 
igl onn 1894 ed arrivaus a New York ils 21 da matg 1894 cun la Touraine 
naven da Le Havre. El marida 1901 Frances Deutsch (1869–1908) ed ha giu 
treis affons. Tenor la dumbraziun da 1905 habitava el el medem liug sco auters 
biars Tuatschins a Ramsey, St.Paul, Ward2.

Hendry Giachen Martin (1832–1871) da Surrein, fegl da Duri Vigeli Hendry 
(1796–1860) e Maria Ursula Curschellas (1803–1873), emigraus ils 8 da no-
vember 1852. Dapli mira pagina 55.

Hendry Gion Antoni (1834– ), da Cavorgia, fegl da Vigeli Giusep Hendry 
(1784–1866) ed Onna Maria Schmed (1804–1879), emigraus ils 5 d’avrel 
1872. El ei arrivaus a New York ils 29 d’avrel 1872 sin il bastiment Minnesota 
da Le Havre e Liverpool. 

Brev da marcau. Sut il datum (3 d’avrel 1872) dat e venda Gion Antoni Hendry 
da Cavorgia a siu frar Vigeli Giusep Hendry tut sia facultad schischend e mo-
vend ch’el ha dapresent a Cavorgia, sco el ha artau da bab e mumma e cumprau, 
quei fuss part casa, funs, baghetgs, muvel, part davers, insumma cun in plaid 
tut.
Perencunter tut quei sto Vigeli Jos. Hendry prender giu tuts deivets che Gion 
Antoni Hendry ha dapresent …… sco era dar il reisgeld d’ir en la Merica frs. 
500.–, bein aber ha Gion Antoni Hendry resalvau en cass ch’el turnass ord la 
America, sche sto Vigeli turnar anavos tut siu schischend e movend, tut talis e 
qualis sco el ha retschiert cun ils deivets tenor gliesta da partiziun.
Vess aber Vigeli Hendry da murir avon che siu frar Gion Antoni turnass ord la 
Merica, sche ha Gion Antoni adina resalvau da retrer anavos siu fatg cun pagar 
ils deivets ch’el ha dau ed il reisgeld.

Beinenqual brev ord l’America fa paleis davart il Gion Antoni, el ch’ei sestele-
giaus buca mal ed ha fatg pulitas fatschentas. 
Aschia 1872: Tiu cusrin Gion Antoni Hendry lavura ella medema resgia nua 
ch’il bab Gion Benedetg Deragisch ed il Vigeli lavuran ed ei van a spisa tier 
mes geniturs.
1873: Il Hendry da Cavorgia lai salidar. El ei en la brassaria a Stillwater.
1873: Il Gion Antoni Hendry ei ius 2000 miglias naven da cheu ed ha priu si 
ina bieraria cun in Tudestg. Jeu sundel era staus en quei liug ed jeu augurel ad 
el ch’ei mondi bein. 
1877: Sche il frar dil Gion Antoni Hendry vul far dar enzatgei, lu ei quei en 
uorden. El ei staus tier mei e vegn a far bien quei cun mei.
1877: Il Gion Antoni Hendry, il pign, ei sauns e lai salidar tei ed ei buca 
s’enriclaus ch’el ei vegnius en l’America. Jeu sai sincerar ch’ei dat buc in  

Romontsch che ha fatg tons daners sco el. El ei in bien « brauer » ed ha ina 
buna pagaglia.
1878: Jeu lessel raquintar a ti dil Hendry da Cavorgia. Quel ei vegnius 
ell’America cun nus. El ha giu cletg da star adina sauns ed ha giu stedi lavur. 
Quel ha ussa ses 2000 dollars, schegie ch’el veva stuiu far deivets pil viadi.
1878: Davart ils anials dil Hendry laschel jeu semegliar che quels seigien fetg 
bienmarcau. Trei pèra rintgas e quater anials mo per quei pagament. Ils anials 
ein da pli bia valeta ch’il miu, num ch’ei vessen sbagliau da dar il dretg.
1879: Jeu ed il Gion Antoni Hendry vessen bugen, sche ti prendesses in per 
mesiras vinars d’ansauna.
1880: Jeu lavurel ella brassaria sut il Gion Antoni Hendry e quei gleiti in onn.
1881: Il Hendry pign seigi daventaus bab dad in fegl.

Hendry Plazi (1879–1943) da Surrein. Fegl digl Aluis Hendry (1839–1899) 
ed Anna Maria Schmed (1844–1903). Ei partius cun la famiglia naven da Le 
Havre ils 18 da december 1909 ed arrivaus ils 27 da december 1909 a New 
York sil bastiment la Touraine.
Dunna: Margreta Monn (1881–1955), Tiutra da Surrein ed ils affons: 
– Rosa Martina (1904–1976)
– Giusep Aluis (1905–1978)
– Anna Maria (1907–1915) 
– Carmelia (1908–1988)
Dapli mira pagina 479.

Huonder Duri Battesta (1859–1895), da Sedrun e burgheis da Mustér, fegl da 
Clau Giusep Huonder (1827– ) ed Onna Maria Cresenzia Monn (1832– ). Igl 
onn 1891 marida el a Sedrun l’Onna Maria Poltera (1864–1894), burgheisa da 
Surmir. Emigraus il 23 fevrer 1893. Remarca da pader Baseli Berther: « Cuort 
temps stai ell’America han ei survegniu in affon ch’ei morts; era la dunna ei 
morta en buca liung temps, ils 25 da fevrer 1894; il giuven Duri Battesta ei 
puspei turnaus en Tujetsch la primavera 1894 e morts a Cuera ils 22 d’uost 
1895 ».

Jacomet Giachen Martin (1817–1853) da Surrein/Sedrun, fegl da Barclamiu 
Jacomet (1771– ) ed Onna Maria Decurtins ( ). Emigraus ils 8 da november 
1852 cun sia famiglia: dunna Maculin Maria Culastia (1820) ed ils fegls Gion 
Antoni (1849) e Giachen Martin (1851–1853), quei fegl ei buca registraus.

Jacomet Giachen Antoni (1818–1893) da Sedrun, fegl da Sep 
Mattias (1783–1871) e Maria Agatha Beer (1782– ). Emigraus 
igl onn dils biars cun sia famiglia ed arrivaus a New York igl 
1. da zercladur 1854 naven da Le Havre en Frontscha cul ba-
stiment St.Paul. Dunna: Maria Gada Manetsch (1826–1905) 
da Mustér, affons: 
– Jacob Antoni (18-2-1848)

– Maria Gada Brida (1850) 
– Giusep Antoni (1853)
Avon che serender ell’America fuva la famiglia dil Giachen Antoni sesenta a 
Mustér, quei ord motiv che la dunna fuva oriunda da leu. 

Ils Jacomets els Stadis Uni
Suenter l’arrivada els Stadis Uni ein els secasai a Piqua, Contadi Miami el 
Stadi Ohio. Entochen 1872 ei la famiglia aunc carschida per otg affons. Tenor 
dumbraziun da 1860 fuva Giachen Antoni schurnalier da mistregn e sia facul-
tad valeva 3 dollars. Vegn onns pli tard, 1880, ei la famiglia sesenta el medem 
liug. Il Giachen Antoni cun 61 onn lavura sco mulader da marmor. Gia avon 
l’uiara da secessiun deva ei bia da quellas cavas entuorn il marcau da Piqua. 
Il custeivel crap fuva cuvretgs mo cun pauc tratsch, levs cuntonschibels ed ha 
aschia carmalau neutier massada d’impressaris. Giachen Antoni ha luvrau en 
ina da quellas cavas.

Igl onn 1893 miera el ils 9 da settember ella vegliadetgna da 74 onns. Sia 
dunna Maria ei morta igl onn 1905. Ensemen culs affons morts avon, han els 
anflau il davos ruaus sil santeri da St. Joseph a Piqua.

Il Giachen Antoni ei era staus schuldau dall’armada americana dil nord e 
priu part all’uiara da secessiun. El ei schuldau tiel 1st Regiment Ohio Light 
Artillery. Ellas Gasettas Romontschas nr. 29,30,31 da 1863 s’annunzia el cun 
in pli liung rapport sur dil sid, la sclavaria e presenta la situaziun ell’America. 
Suenter quella descripziun vegn el aunc anavos sin l’atgna situaziun e quella 
dils Romontschs.

Jeu enconuschel 23 Romontschs en survetsch dall’uniun, tuts denter Tujetsch e 
Glion, tuts entochen quest mument – sappi Dieus tgei novas jeu survegnel da 
gleiti – ein stai schurmiai da ballas e bajonettas, da bumbas e canuns, priu ora 
Tumaisch Venzin da Tujetsch, il qual ei vegnius ella battaglia da Murfreesbooro 
(31.12.1862 – 03.01.1863) plagaus levamein en ina comba. Jeu tratgel ch’el seigi 
ussa sauns. Tuts sedeportan fetg bein; in sulet ei fugius sin ina moda empau dis-
honorifica. Sur miu viadi da pressapauc 480 uras, vias puleinas buca quintau en 
e sur enqual autra remarcabla caussa, vi jeu scriver in’autra gada. Jeu sun, mes 
cars d’in grond temps enneu staus el spital, ussa sun jeu cumpleinamein restabili-
us e hai speronza da gleiti saver ira tier miu regiment, schegie che jeu sai buca 
spitgar bia bien, mondel jeu tuttina cun plascher. Miu regiment ei dapresent a 
Murfreeesbooro, nua dacuort sto dar ina sanguinusa battaglia. La veglia da Diu 
daventi! Pia mes cars, seigies per quellaga fetg salidai e schei vegnir endamen 
enqualga la schuldada dall’Uniun Nordamericana, salidei era tuts parents ed en-
conuschents, ah ! – gie salidei gl’entir Grischun, il qual va mai ord il tgau. Jeu 
restel Vies sincer ed enconuschent: J.A.J. Gallepolis, Ohio, ils 22 da matg 1863.

Il fegl Giachen Antoni (1848–1911) ha sco emprem maridau la Rosa Schwa-
ble. Igl onn 1870 vivan els a Piqua, il Giachen Antoni fuva marcadont da 
stivals e calzers e sia facultad muntava 600 dollars. 1880 vevan els treis affons 
ed ei habitavan a Covington. Leu menava il Giachen Antoni il Hotel Central 
e sia d’unna Rosa fageva l’ustiera. 

Ils onns 1883 e 1884 ein stai fetg crius e dirs. Il garnezi ha 
muncau, muort il saver semnar bia memia tard, ed ina purgi-
na dil settember ha disfatg tut. Igl onn 1884 ha ina purgina 
destruiu gia il matg l’entira raccolta. Da quei temps vivevan 
els aunc a Covington. Carteivel muort quels schliats onns, ei 
il Giachen d’anflar 1885 a Greenville e leu ha el luvrau per la 
viafier. Igl ei nunenconuschent scheiben la famiglia ei era ida 
cun el, ni sch’el ei mintgamai turnaus anavos a Covington tiels 

ses. En tutta cass habitava el el Wagner House, in hotel da siu quinau John H. 
Schwable, frar dalla dunna Rosa.

Zacu enteifer ils onns 1885 e 1888 banduna la famiglia Greenville. El ban-
duna il dacasa e marida 1888 la Mena Frances White el Contadi Fulton, 
Georgia.
La Rosa Jacomet e sia feglia Anna vivan 1898 el Turpon House a Greenville 
che s’udeva al frar John Schwable. Il fegl Jack ha maridau 1893 la Ida Caba-
naw e viveva a South Bend, Indiana. La feglia Mary ha maridau il William 
Blottman e vivevan a Greenville.
Igl onn 1900 vegn la Rosa registrada sco vieua e viva a Greenville cun sias 
duas feglias maridadas. 
Rosa Jacomet-Schwable miera ils 20 da matg 1933 d’arteriosclerosa ella ve-
gliadetgna dad 85 onns. La feglia Anna ei vegnida 107 onns veglia.

Suenter la maridaglia cun sia secunda dunna ei il Giachen Antoni setratgs a 
Chattanooga, Tennessee. Leu neschan lur treis feglias. Ils proxims 23 onns ha-
bitescha la famiglia a Chattanooga. Duront quei temps ha el giu pliras plazzas 
el marcau:
1888–1889  manager da Fowler Manufacturing Company, madrazzas
1891–1894  emploiau mercantil tier Melanchton Cary Furniture
1894–1908  emploiau tier Neese and Strong Furniture, emploiau, 
  manischunz e cassier
1909  pedel dalla Secunda baselgia dils Baptists 
1910  cavafossa dalla baselgia dils Baptists

Jacob fuva falla famiglia neu catolics, mo entras la maridaglia cun sia se-
cunda dunna eis el daventaus Baptist. Sia dunna fuva ina ferventa Baptista e 
commembra dil moviment dalla dunnas cristianas encunter igl alcohol. Jacob 
Antoni miera ils 10 da december 1911 a Chattanooga.

Ils descendents
Jacob Anthony Jacomet 10-12-1818 a Cavorgia – 09-09-1893 a Piqua, 
Miami County, Ohio oo Maria Agatha Manetsch 25-04-1826 a Mustér 
– 18-07-1905 a Piqua, Miami County, Ohio

Affons: 
Jacob Anthony Jacomet, 18-2-1848 a Mustér – 10-12-1911 a Chattanooga, 
Tennessee oo Rosa Schwable 31-10-1847 a New Riegel, Seneca County Ohio 
– 20-05-1933 a Greenville, Ohio
secunda dunna da Jacob Jacomet: oo Mena Frances White 19-05-1864 a Georgia
– 07-12-1956 a Chattanoga, Tennessee

Mary Jacomet, 24-06-1850 a Cavorgia oo Benjamin Schlanzer

Joseph Anthony Jacomet 19-03-1853 a Cavorgia – avon 1900
oo Rebecca Harter  04-11-1854 ad Ohio – 04-03-1939 ad Allen, Bath, Ohio

Catherine Jacomet  29-06-1855 ad Ohio – 15-09-1865

Jane Jacomet  1857–1858 ad Ohio

Aloys A. Jacomet  17-06-1860 a Piqua, Ohio – 15-12-1950 a Piqua, 
Miami County, Ohio oo Theresia F. Gehrig  1868 ad Indiana – 30-12-1917
a Miami County, Ohio

Josephine Jacomet  1862–1863 ad Ohio

August B. Jacomet  12-03-1865 a Piqua, Ohio – 29-08-1957 
a Miami County, Ohio oo Caroline Gorick  1871 ad Indiana

John Leo Jacomet  02-09-1867 ad Ohio – 22-02-1953 a Piqua, 
Miami County, Ohio oo Emily Frantz 02-08-1869 a Mapakoneta, Ohio 
– 12-07-1943 a Piqua, Miami County, Ohio

William Jacomet 21-09-1869 ad Ohio – 14-07-1889 a Miami County, Ohio

Anna M. Jacomet 28-06-1872 ad Ohio – 28-05-1874 a Miami County, Ohio

Jacomet Leci (1814– ) da Surrein, emigraus il settember 1865 e maridaus 
ell’America. El fuva fegl da Barclamiu Jacomet (1771– ) ed Onna Maria De-
curtins (). Fuva 1835 en survetsch militar a Lyon.

Jacomet Maria Giulitta (1853–1931) da Cavorgia, feglia da Gion Antoni, 
numnaus Tgavrè (1808–1874) e Turtè Calivers (1816–1881). Emigrada 1872, 
marida Jacob Wolf (1823–1920) e daventada pli tard la secunda dunna da 
Placi Derungs (1855–1933) a Ramona Dacota dil Sid.

Jacomet Sep Antoni (1858– ) da Cavorgia,  fegl da Gion Antoni, numnaus 
Tgavrè (1808–1874) e Turtè Calivers (1816–1881). Emigraus ils 14 d’avrel 
1877. 

Giusep Antoni Jacomet (1858– ) oo Josephine M. ni T (1863– )

Affons: 
Joseph Thomas Jacomet (1888–1954)
Lew John Jacomet (1891– ) 
Jeronimus Jacomet (1893–1898)
Marie Irene Jacomet (1896–1898)
Henry Jerome Jacomet (1898–1986)
Maria Agnes Jacomet (1900– ) 
Jacob Anthony Jake Jacomet (1902–1990) oo Blanche Josephine Barkell (1909– )  

 Affons: Joan Marie Jacomet (1928– ) 
  Darrel Lewis Jacomet (1929–1986)
  Robert Bartholomew Jacomet (1931–1997)
  Blanche Josephine Jacomet (1933– )
  Kenneth Joseph Jacomet (1937– ) 
  William Jacob Jacomet (1938– ) 
  Lily Ann Jacomet (1940)
  Kathleen Rose Jacomet (1946)

Annunzia d’emigraziun
Ils fargliuns Josef Anton e Rosa Martina Jacomet de Sedrun van ell’America, il 
qual vegn cheutras publicau conform alla resp. Ordinaziun dil cussegl gron cun 
fa de saver, che tut tgi che hagi reclamaziuns vid quellas duas persunas, degi dar 
en a Sgr. assisten Jac. A. Schmed de Tujetsch e quei enteifer treis jamnas.
Mustér, ils 30 d’Avrel 1877  Igl Uffeci cirquital della Cadi.

Jacomet Rosa Martina (1861–1930) da Cavorgia, feglia da Gion Antoni, 
numnaus Tgavrè (1808–1874) e Turtè Calivers (1816–1881). Emigrada ils 14 
d’avrel 1877. La Rosa Martina marida il Henry Joseph Wolf (1862–1937), 
naschius a St.Henry, Le Sueur, Minnesota.

Rosa Martina Jacomet (1861–1930) oo Henry Joseph Wolf (1862–1937)
Affons: 
Anthony Joseph Wolf (1882 a Ramona –1948) oo Grace Ellen Simmons (1882–1954)
August Francis Wolf (1883–1966) oo Maria Josephina Rensch (1887–1980)
Mary Irene Wolf (1885–1934) oo Lewis William Smith (1883–1961)
Henry L. Wolf (1887–1918)
Thomas Clarence Wolf (1889–1963) oo Anna Rose DeRungs (1892–1982)
John Lawrence Wolf (1892–1954) oo Marguretta Rensch (1892–1980) 
William Raymond Wolf (1896–1972) oo Evelyn Agnes Rensch (1907–1951)
Dorothy Elizabeth Wolf (1897–1989) oo Joseph Thomas Rensch III (1893–1985)
Martin Sylvester Wolf (1900–1944) oo Lillian Jane Strang (1902–1980)

Jacomet Giachen Giusep (1856–1911) da Sedrun, fegl da Gion Antoni Ja-
comet, Tgavrè, (1808–1874) e Turtè Calivers (1816–1881). Emigraus cun la 
famiglia ils 18 da fevrer 1891, dunna: Maria Onna Catrina Schmed (1846–
1891), affons: 

– Theresia Giuseppa (1878)
– Barla Turtè (1880–1956) oo Frederick Franz Dukatz  (1878–1949)
– Maria Augustina (1881) 
– Giachen Antoni (1883)  
– Gion Battesta (1885–1886)

Jacomet Onna Maria (1880–1954) da Sedrun, feglia da Pla-
ci Sigisbert Jacomet (1846–1928) e Maria Catarina Mirer 
(1848–1914). Ella ei emigrada 1903 ed arrivada ils 28 da no-
vember 1903 a New York cul bastiment La Touraine naven 
da Le Havre ils 21 da november 1903. Returnada ils 26 da 
settember 1908 e maridau Gion Mihel Derungs. Dapli mira 
pagina 379.

Jacomet Rosa Martina (1882–1964) da Sedrun, feglia da Pla-
ci Sigisbert Jacomet (1846–1928) e Maria Catarina Mirer 
(1848–1914). Emigrada 1903 ed arrivada ils 28 da november 
1903 a New York cul bastiment La Touraine naven da Le 
Havre ils 2 da november 1903. Returnada ils 26 da settember 
1908 e maridau 1913 Sep Monn, Pepi Madleiner, da Surrein. 
Il medem onn ein els dus turnai anen. Sur dil Pepi e dalla Rosa 
mira pagina 457.

Jacomet Anton (1894– ) da Sedrun, fegl da Luis Jacomet (1851–1919) ed 
Onna Maria Peder (1863–1932). Emigraus 1912, ils 7 da november naven da 
Bremen cul bastiment Bremen e morts denter 1933–37.

Jacomet Anna Maria (1889–1970), feglia dad Alfons Maria 
Jacomet (1851–1899) e Barla Turtè Bearth (1857–1918). Par-
tida sin il bastiment Kroonland dad Antwerpen ed arrivada 
ils 26 da november 1920 a New York. Ella serenda tier aug 
Giusep Antoni Bearth a St.Paul. Tumaisch Beer (1877–1966) 
scriva sur dad ella igl atun 1923: Onna Maria Jacomet vegn 
ualti darar tier nus, lezza ei lu anzi pli de fin e fa rauba.

La Anna Maria ha maridau il farmer Jacob Caduff (1896–
1972), oriunds da Lumbrein ed emigraus 1920. 1930 fuvan els sesents a Ram-
sey, New Canada en Minnesota. Mira brevs pagina 647.

Jacomet Benedicta, (1884–1936) da Sedrun, feglia da Pla-
ci Sigisbert Jacomet (1846–1928) e Maria Catarina Mirer 
(1848–1914) da Sursaissa. Ella ei emigrada da Sedrun 1920 
ed arrivada a New York ils 15 da schaner 1921. Ella ei partida 
da Cherbourg, Frontscha, sil bastiment Adriatic.
Tumaisch Beer (1877–1966) scriva sur dad ella igl atun 1923: 
La Benedicta ei aunc adina tier il Bruno, lezza vegn mintgaton 

e viseta nus e lu dein nus ina brava paterlada. 1928 fuva ella aunc a St.Paul. 
Ella ei pli tard returnada, stada ledia e morta ils 14 da mars 1936 a Sedrun.

Jacomet, maridada Hohler, Maria Benedicta (1892–1973), 
feglia da Luis Jacomet (1851–1919) ed Onna Maria Peder 
(1863–1932). Maridau il Robert Hohler (1893–1975) sesents 
a Sursaissa. Ella ei emigrada ils 18 da settember 1923 ensemen 
cun siu um cul bastiment Orca naven da Cherbourg Frontscha 
ed arrivada igl 1. d’october 1923 a New York. Els ein serendi 
a St. Paul, Minnesota. Pli tard, tier la dumbraziun da 1930, 
lavuran els sco farmers sil sectur da latgiras a Clear Lake, 

Polk, Wisconsin. Els han giu in fegl cun num Henry A., naschius ils 18 da 
december 1925 e morts 1996. La Maria Benedicta ed il Robert ein morts el 
stadi american Wisconsin.

Loretz Giusep (1877–1970) da Selva, fegl da Sep Antoni (1845–1924) e Teresa 
Fischer (1852–1901), emigraus 1903 ed arrivaus ils 28 da november 1903 a 
New York cul bastiment La Touraine naven da Le Havre ils 21 da november 
1903.

Loretz Johann (1881–1937) 
da Selva, fegl da Sep Antoni 
(1845–1924) e Teresa Fischer 
(1852–1901), emigraus 1903 
ed arrivaus ils 28 da novem-
ber 1903 a New York cul ba-
stiment La Touraine naven da 
Le Havre ils 21 da november 
1903. Igl Johann ha maridau 
Anna Scharfbillig (1884–
1959). Els han giu quater af-
fons: Clarence (1909–1959), 
Leonhard Francis (1912–
1953), Dorothy Marcella 
Ann (1920) e Ralph Robert 
(1924–1995)

Loretz Sep Antoni (1845–
1924) da Selva, fegl da Giu- 
sep Maria Loretz (1814–
1853) ed Anna Maria Elisa-
beth Berther (1811–1897). 
Emigraus 1904, ils 15 d’oc-
tober cun sia feglia Elisabeth 
e fegl Mehel naven da Le Loretz Johann e sia dunna Anna Scharfbillig

Havre en Frontscha sil bastiment La Lorraine. Els ein serendi 
a St. Paul tier ils fegls ed ils frars Joseph e Johann. El ei retur-
naus cun siu fegl Mehel da s.Pieder e s.Paul, ils 29 da zercla-
dur, anno 1907. Loretz Sep Antoni ei lu puspei turnaus anen 
1912, ils 7 da november, naven da Bremen cul bastiment Bre-
men, serendius a St.Paul  e cuort suenter sto el esser returnaus.

Ils Loretz en Tujetsch
En Tujetsch ein els secasai all’entschatta dil 19avel tschentaner e quei neu digl 
Uri. Per propi ein els derivonts dalla Val S.Pieder, da leu ein els serendi egl Uri 
e digl Uri en Tujetsch/Selva.

«Il Toni tudestg, numnaus aschia a raschun che sia dunna, Tresa Fischer 
(1852–1901), fuva della Baviera, ei in original, in cumpogn malruasseivel, che 
ha plaz negliu sco il gediu perpeten. En siu malruaus ha el fatg treis gadas viadi 
ell’America e giul Schuob quater gadas. Ina damaun fuva el tuttenina svanius, 
sco las schualmas igl atun. Gnanc sia dunna saveva cura ni nua ch’ il consort era 
pigliaus vi. Suenter in per onns fuva el in di tuttenina puspei a Selva. Da sia gron-
da famiglia ein ils biars emigrai en Minnesota ed auters giul Schuob. Avon in per 
onns eis el vegnius dall’ America cun siu fegl giuven, il Mehel, e staus lu a Selva. 
La casa nova odem Selva s’auda a Mehel Loretz. El fa il pur, mo lavura aunc de 
lennari, miradur, va a catscha e cava cristallas. De ses dudisch fegls ed ina feglia 
vivan aunc oz la gronda part, mo negin enta Selva pli.» ord: Regurdientschas de 
Selva avon 50 onns, da scolast Tumaisch Venzin, Pelegrin 56/1955 nr. 12

Il Toni tudestg ei Sep Antoni Loretz naschius ils 6 da mars 1845 a Tschamut 
e morts 1924. El ei carschius si a Selva ni Tschamut sco affon da Giusep Maria 
Loretz ed Elisabeth Berther ensemen cun aunc sis fargliuns. La veta affonila da 
lezs onns fuva era quella digl ir giul Schuob, oravontut tier ina aschi numerusa 
famiglia. Naven da Selva a pei giu el Schuob, leu luvrar ina entira stad ora per 
vestgiu e calzers e lu turnar anavos a casa. Sto esser che quei ir e vegnir sco ils 
utschals emigronts ha influenzau la veta da Sep Antoni. Sco giuven da biabein 
trenta onns serenda el on Baviera e sepladescha a Maxelrain sco fumegl sin 
in bein signeril. El ei buca sulet Tuatschin, aunc plirs da sia possa partan quei 
destin e sepladeschan lezs ed ils suandonts onns sco fumegls on Baviera.
Ils 3 da fenadur 1876 noda Gion Antoni Soliva digl Uffeci civil Tujetsch il 
suandont en siu register da maridaglias: 

Den 3. Juni 1876 wurden in Beyharting, Königr. Bayern mit Zustimmung des 
Z.B. von Tavetsch getraut:  Joseph Anton Lorez, Schweizer, von Tavetsch in 
Maxlrain, Königr. Bayern, Sohn des Joseph Maria Lorez und der Anna Maria 
Lisabeth, geb. Berther, ledig, geboren den 6. März 1845 zu Tschamut, und The-
reisa Fischer, Söldnerstochter, von Tragenschwand, Königr. Bayern, wohnhaft 
zu Wilpasing, Tochter des vormaligen Söldners Joseph Fischer und dessen Ehe-
frau Theresia geb. Sax, ledig, geboren 24. Oktober 1852, zu Tragenschwand. 
Verkündet in Tavetsch 12. April 1876. 

Denter 1883 e 1886 tuorna el anavos en sia patria a Selva. La famiglia fuva 
carschida sin sis affons. Pli tard neschan aunc dus affons a Selva.

Loretz Elisabeth (1891–1981) da Selva, feglia 
dil Sep Antoni (1845–1924) e Teresa Fischer 
(1852–1901), arrivada a New York ensemen 
cun siu bab e frar Mehel ils 15 d’october 1904 
da Le Havre sil bastiment La Lorraine. 
La Elisabeth ha maridau il Victor Gangl 
(1890–1983) e giu diesch affons: Franck 
(1914–1963), William J. (1915), Teresa 
(1917), Margareth (1918), Anthony (1919), 
Victor (1921–1983), Bernard (1923), Ro-
bert (1929), Elisabeth Mary (1929) e Dennis 
(1934)

Loretz Anton Mehel (1883–1953) da Selva, fegl da Sep Antoni 
(1845–1924) e Teresa Fischer (1852–1901), emigraus ense-
men cun siu bab e sia sora Elisabeth ils 15 d’october 1904 da 
Le Havre sil bastiment La Lorraine e puspei returnaus ense-
men cul bab da s.Pieder e s.Paul anno 1907. El ha maridau 
la Maria Deflorin (1890–1944) e giu dudisch affons. El ei il 
bab dils Loretzs, numnai ils « Mehels », aschia il Gaudenz, il 
Giachen, il Leonard, igl Augustin, il Teofil ed il Toni. 

Genealogia dils Loretz:
Sep Antoni (1845–1924) oo Teresa Fischer (1852–1901)

Affons:
Maria Loretz (1875– ) oo Giachen Giusep Berther (1867–1926) 
 oo Senn Joseph (1871– )
Franz Xaver Loretz (1878–1879)
Anton Loretz (1879– ) oo Katharina Urban (1882– )
Anton Mehel Loretz (1883–1953) oo Maria Deflorin (1890–1944)
Gabriel Loretz (1886–1892)

Ils affons ch’ein secasai ell’America
Giusep Loretz (1877–1970) oo Rose (1882–1917)
Affons: Joseph Loretz (1910– )
  Rose Loretz (1912– ) oo Henry Lawrence (1905–1973)
  Julia Loretz (1913– ) oo Frank B. Relling (1916– )

Johann Loretz (1881–1937) oo Anna Scharfbillig (1884–1959)
Affons: Clarence Joseph Loretz (1909–1959) oo Joan Nally
   Leonard Francis Loretz (1912–1953) oo Leah Margaret Ward (1916– )   

 Dorothy Marcella Ann Loretz (1920– ) oo William George Columbus 
 Freiermuth (1918– )
   Ralph Robert Loretz (1924–1995)  oo Helen Tetsel 
 oo Melvina K. Lichtenberg (1926–1997)

Ils Loretzs ell’America. 
Da seniester: Johann, il bab Sep 
Antoni, Giusep ed Elisabeth

Elisabeth Loretz (1891–1981) oo Victor Gangl (1914–1963)
Affons:
Frank Gangl (1914–1963) oo Alice
William J. Gangl (1915– ) oo  Doris L. (1917– )
Teresa Gangl (1917– ) oo Ted Diesslin (1919– )
Margaret Gangl (1918– ) oo Steve Kroiss Sr. (1919– ) oo Steve Kroiss II (1919– )
Anthony Gangl (1919–1953)
Victor Gangl (1921–1983) oo Loretta Kroiss
Bernard Gangl (1923– ) oo Marie W. (1925– )
Robert Gangl (1929– ) oo Carmen (1931– )
Elizabeth Gangl (1929– ) oo Robert Donahue (1921– )
Denis Gangl (1934– ) oo Jan
  

Monn Vigeli (1827– ) da Zarcuns, emigraus ils 5 da settember 1853. Fegl da 
Leci Antoni Monn (1765–1861) e Maria Barla Deflorin ( –1848).

Monn Leci Antoni (1821– ) da Zarcuns, fegl da Leci Antoni Monn (1765–
1861) e Maria Barla Deflorin ( –1848), emigraus cun l’entira famiglia igl onn 
1867, ils 24 da mars. Sia dunna: Turtè Monn (1822), ses affons: 
– Barla Catrina (1853)
– Giachen Antoni (1854)
– Giusep Maria (1856)
– Aluis (1860)
– Leci Antoni (1863) 
– Maria Gada (1865)

Cadi. Ils quens digl emigrant Lezi Ant. Monn de Tujetsch ein enteifer 3 jamnas 
de dar en a statalter Gion Andriu Berther de leu. (GR 1867/nr.11)

Monn Duri Vigeli (1859–1932) da Sedrun. Fegl da Vigeli 
Giusep Monn (1817–1907) e Maria Barbara Muggli (1824–
1865). Emigraus 1903 e puspei returnaus 1907. El ha maridau 
la Maria Agatha Flepp (1856–1928). Sedisgraziaus ils 2 da 
december 1932 da derscher in chischner giu Nislas e morts 
dallas consequenzas.

Monn Duri Giusep (Ulrich Joseph) (1883–1972) da Sedrun, «Pepi Madleiner» , 
la tatta veva num Madleina Bearth e l’entira descendenza ha survegniu il sur-
num «Madleiners» . El ei il fegl da Giusep Anton Monn, Madleiner, (1848– ) e 
Glänzinger Ursula (1854–1885). Emigraus 1906, returnaus 1912, maridau ils 
16 da mars 1913 Rosa Martina Jacomet (1882–1964) e turnaus anen ensemen 
culla dunna igl onn 1913 ed arrivaus leu ils 11 d’avrel 1913, partenza da Le 
Havre cul bastiment France. El ei segiramein aunc staus duas gadas sin viseta 
en Tujetsch, quei igl onn 1920 e lu 1954. Dapli mira pagina 457.

Monn Sep Antoni (1877–1962), da Surrein, dalla famiglia 
dils Tiuters. Fegl da Gion Antoni Monn (1849–1912) e Rosa 
Martina Monn (1855–1920). Emigraus ils 20 da november 
1906. Leuen ha el maridau 1908 la Maria Julita Caviezel 
(1885–1968) da Laus/Sumvitg. La Maria Julita, feglia da Ja-
cob Lurenz Caviezel (1831–1890) e Rosa Martina Decurtins 
(1850–1896) da Tujetsch, ei emigrada ils 21 da mars 1908 
naven da Cuxhaven sil bastiment Pretoria ed arrivada a New 

York ils 8 d’avrel 1908. Da professiun fuva ella cusunza. Ella ei serendida a 
St.Paul. Ella America fuvan aunc dus augs dalla Maria Julia emigrai: il Cri-
stian Caviezel (1823–1886) che veva maridau l’Onna Maria Schmed (1830– ) 
da Tujetsch ed il Gion Benedetg Caviezel (1838–1864). Cun ella fuvan aunc 
dalla vischnaunca da Sumvitg il Gion Battesta Bass, 20 onns, che ha pli tard 
maridau la Margreta Werth (1886– ), dapli mira pagina 655, ed il Nicolaus 
Bass, 35 onns, che ha maridau la Barla Catrina Beer (1886– ) feglia da Gion 
Antoni Beer da Rueras, ch’ei emigrada 1909 cun 23 onns.  
1910 habitavan els a St.Paul Ward 2, Ramsey, Minnesota e Sep Antoni luvrava 
sil sectur da latg, Dairyman. 1930 figurescha el sco « farmer » a White Baer, 
Ramsey, Minnesota.
Ils affons dil Sep Antoni e Maria Julia ein stai: 
– Marcus (1911–1989)
– Laurence (1913– ) 
– Julia Martina (1914–1999) 
– Louis (1915–1917) 
– Henry Joseph (1917–1997)  
– Anna (1923– )
Dapli mira pagina 781.

Monn Vigeli Giusep (1880–1936) da Surrein, calger e Tiuter, fegl da Gion 
Antoni Monn (1849–1912) e Rosa Martina Monn (1855–1920). Emigraus 
l’emprema gada 1907 cun 27 onns sil bastimnet La Bretagne ed arrivaus naven 
da Le Havre a New York ils 5 da mars 1907. Ei serendius tiel frar Josef a St. 
Paul. Returnaus e puspei emigraus cun dunna e dus affons naven da Le Havre 
ils 18 da december 1909 cun il bastiment La Touraine. Sia dunna: Maria Josefa 
Schmidt (1881–1934), ils affons 
– Maria Rosa (1905–1985) e 
– Vigeli Antoni (1906) ch’ei morts ell’America. 
1910 luvrava el a St.Paul, Ramsey, Minnesota sco manischunz el sectur da latg 
e viveva ella vischinonza dil frar Sep Antoni (1877–1962).
El ei turnaus anora per la secunda gada igl onn 1922 e gl’emprem secasaus 
a Cavorgia. Pli tard eis el serendius a Schluein. La Giuseppa ei morta igl onn 
1934 ella vegliadetgna da mo 53 onns ed il Vigeli dus onns pli tard el spital 
da Glion cun mo 56 onns. Dapli mira pagina 781.

Monn Gion Antoni (1886–1967) da Rueras. Fegl da Hans Gia-
chen Monn (1855–1942) e Celestina Deflorin (1863–1927). 
Partius naven da Le Havre ils 18 d’avrel 1908 ed arrivaus a 
New York ils 25 d’avrel 1908 sil bastiment  La Savoie. El ei 
serendius tiel Sep Antoni Bearth a S.Paul. Igl onn 1910 fuva 
el en cuost tier il Luis Bearth a St.Paul, Minnesota, e luvrava 
sco luvrer sin ina farma. El ei denton era staus a S.Francisco. 
El ha stuiu ir atras ualti ruh. Gl’emprem eis el staus fumegl, lu 

farmer da gaglinas e quei tut persuls. Ha denton fadigiau e spargnau e fatg bien 
cun ils ses da casa. Returnaus 1919 e maridau 1922 la Ludivina Beer (1888–
1970). A Rueras eis el staus enconuschents sut il num: « Igl Americaner ». Lur 
sulet fegl ei staus sur Christian Monn (1923–2007). Francestg Berther (1906–
2000) scriva en «Rueras, ses avdonts e sias casas denter 1750 ed oz»  cumpariu 
1992: Meinsvart vegneva el era numnaus «il Mericaner»  perquei ch’el era staus 
emigraus ell’America. El era serendius sco fumegl a San Paul tier in Bearth da 
Sedrun. Pli tard ha el luvrau sur sesez sper San Francisco. Leu ha el mess si 
ina farma da gaglinas. El ha perfin cumprau in auto e sez vendiu ses products. 
Igl onn 1919 eis el lu turnaus anavos a Rueras. Ils ses gnanc sminavan ch’el 
turnassi. Ils biars eran dil meini ch’el seigi vegnius milliunari e vegni a luvrar 
pauc. Ils meinis ein denton beinspert semidai. El veva bein spargnau, mo ei 
tuttina sefatgs nizeivels tier sia famiglia. Igl onn 1922 ha el maridau la Ludi-
vina. Ins veseva ch’il Gion Antoni era staus ora el mund e veva viu enzatgei.

Monn Albert (1893–1963), fegl da Vigeli Sigisbert Monn (1857–1906 e Maria 
Ludivina Beer (1866–1952). Emigraus il schaner 1910 naven da Le Havre sil 
bastiment La Savoie cun la finamira d’ir sco farmer a St.Paul, Minnesota. Da 
1917 dat ei dad el ina registraziun sco schuldau american. Tenor la dumbra-
ziun dil pievel da 1920, habitescha el a Hornell City, Hornell Ward 3, Steuben, 
New York ed haveva maridau la Mildred Barber (1901–1968). Da mistregn 
fuva el «Firemann» , scaldader tier la viafier. Mira pagina 745.

Monn Aluis (1898–1983) da Surrein, Tiuter. Fegl da Gion Antoni Monn 
(1849–1912) e Rosa Martina Monn (1855–1920). Emigraus cun l’entira fa-
miglia igl onn 1920 cun dunna ed in affon dad otg meins. Dunna: Maria 
Cresenzia Deflorin (1900–) e la buoba Maria Rosa (1920). Els ein s’embarcai 
ad Antwerpen sin il Kroonland ed ein arrivai ils 26 da november 1920 a New 
York ed ein serendi da leu tiel frar Sep Antoni a St.Paul. Mira pagina 781.

Monn Florentin (1902–1997) da Surrein, ord la famiglia dils Tiuters. Fegl da 
Gion Antoni Monn (1849–1912) e Rosa Martina Monn (1855–1920). El ei 
arrivaus  a New York ils 26 da november 1920 e fuva partius naven dad Ant-
werpen ils 11 da november 1920 cun il Kroonland. Dapli mira pagina 781.

Monn Flurin (1896–) da Surrein e Tiuter. Fegl da Gion Antoni Monn (1849–
1912) e Rosa Martina Monn (1855–1920). Emigraus cun l’entira famiglia 

1922 ed arrivaus a New York ils 2 da schaner 1923, partius naven da Rot-
terdam cul bastiment Noordam. Sia dunna, la Maria Cresenzia Riedi (1894–
1970), numnada la Bellezia da Tschamut ed igl affon Ignazi (1921–1989). 
Tumaisch Beer (1877–1966) scriva igl atun 1923: Il Flurin stat en casa cun ils 
Aligs e lavura a South St. Paul en il Schlachthaus, nua era jeu hai luvrau igl 
emprem. La Maria, sia dunna, ei grossa e cotschna sco ina regina e ha parturiu 
in taffer buob el spital dil marcau. Mira dapli pagina 781.

Monn Placi (1899–1979) da Sedrun e numnaus il « Placi Plum », fegl da Vigeli 
Sigisbert Monn (1857–1906 e Maria Ludivina Beer (1866–1952). Arrivaus ils 
26 da fevrer 1923 a New York. Partenza naven da Cherbourg Frontscha sil 
bastiment Pittsburgh. Serendius a Hornell. Tenor la dumbraziun dil pievel da 
1930 eis el maridaus cun ina Tudestga, Ida H. (1904–1988) e siu mistregn vegn 
indicaus ella dumbraziun sco electricist. Mira pagina 745.

Monn Gion Battesta (1890–1932) da Sedrun, 
um da Maria Cresenzia Beer (1892–1972), 
fegl da Vigeli Sigisbert Monn (1857–1906) e 
Maria Ludivina Beer (1866–1952). Arrivaus 
ils 3 da november 1923 a New York, parten-
za naven dad Antwerpen cul Belgenland, 33 
onns. Cun el ei era il fegl Franz (1912–1984) 
dad endisch onns emigraus. Mira pagina 745.

Placi Monn, meister 
dalla loscha a Hornell

Gion Battesta Monn cul fegl Franz

Lubientscha da purtar arma 1932 per Placidus Monn



871 

Muggli Giachen Martin (1818–1901) da Rueras, fegl da statalter Martin An-
toni Muggli (1777–1853) e Maria Cristina Degonda (1788–1848). Emigraus 
ils 26 da fevrer 1851 cun l’entira famiglia, dunna Margreta Cristgina Schmed 
(1825–1904) ed il fegl Giachen Martin (1849). Ell’America vegn el numnaus il 
Ner. Tschun affons ein aunc naschi els Stadis Uni. Dapli dil Ner mira pag. 95.

Muggli Leci Antoni (1819–1876) scarvon, da 
Sedrun, fegl da Leci Antoni Muggli (1794–
1857) e Rosa Martina Monn (1796–1875). 
Emigraus ils 6 d’avrel 1854 cun l’entira fami-
glia ed ein s’embarcai a Le Havre, Frontscha, 
sil bastiment St.Paul cun 348 passagiers ed 
arrivai a New York igl 1. da zercladur 1854. 
Dunna Cristgina Beer (1817– ) ed ils affons: 

– Barbla Catrina (1846)
– Rosa Martina (1847)
– Josephus Antonius (1848) 
– Lucius Antoni (1850–1855) 
– Genoveva (1853–1854)

Muggli Anselm (1827–1901). Fegl da Cristian Antoni Muggli (1795–1856) e 
Maria Catrina Elisabeth Caviezel (1805–1854). Arrivaus a New York igl 1. da 
zercladur 1854 neu dil port da mar da Le Havre en Frontscha cul bastiment 
St.Paul. Anselm ei returnaus 1868 e morts igl onn 1901. Davart sia tresta 
aventura ell’America mira pagina 99.

Muggli Giachen Antoni (1808–1856) da Rueras, fegl da statalter Martin An-
toni Muggli (1777–1853) e Maria Cristina Degonda (1788–1848). El ei emi-
graus culla famiglia naven da Le Havre cul bastiment St.Paul ed arrivaus a New 
York igl 1. da zercladur 1854. La dunna Onna Maria Schmed (1819–1900), 
ils affons Giachen Martin (1848–1922), la Margreta Cristgina (1850–1854) e 
la Maria Josepha (1852–1916). Mira pagina 104.

Muggli Maria Barbla (1811–1855) da Rueras, feglia da statalter Martin An-
toni Muggli (1777–1853) e Maria Cristina Degonda (1788–1848). Arriva-
da a New York igl 1. da zercladur 1854 naven da Le Havre, Frontscha, cul 
bastiment St.Paul.

Muggli Leci Antoni (1823– 1888) da Cavorgia, fegl da Giusep Maria Liberat 
(1791–1867) e Maria Margareta Jacomet (1793–). Maridaus 1848 cun Maria  
Barbla Monn (1824–1900) ed ils affons ein stai: 
– Giusep Antoni (1849–1907), 
– Leci Antoni, numnaus il Reh, (1852–1924), mira pagina 100.
– Susanna ( ) 
– Vigeli Giusep (1853–1944) 

Els ein arrivai a New York igl 1. da zercladur 1854 naven da Le Havre cul 
bastiment St.Paul.
Il Vigeli Giusep da 1853 ha maridau il zercladur 1892 la Maria Bertha Fischer 
(1872–1907), il Vigeli ei staus farmer ed ha giu tschun affons. 

Muggli Rosa Martina (1834–1878), feglia da Leci Antoni Muggli (1794–1857) 
e Rosa Martina Monn (1796–1875). Arrivada a New York igl 1. da zercladur 
1854 naven da Le Havre cul bastiment St.Paul. A Chicago marida ella (1855) 
il Vigeli Barclamiu Pally da Camischolas, emigraus 1853. 1856 serenda la 
famiglia a Stillwater. Els han giu siat affons. La Rosa Martina miera igl onn 
1878 cun mo 44 onns. Mira pagina 157.

Muggli Gion Fidel (1839–1916) da Sedrun. Fegl da Leci Antoni Muggli, roder, 
(1805–1893) ed Onna Maria Maculin (1805–1890). El ei emigraus da Sedrun 
ils 5 d’avrel 1872 cun sia dunna Onna Maria Muggli (1838–1920), ils affons 
Maria Scolastica (1867–1959), Anna Maria Catrina (1869–1950) e Leci An-
toni (1870– ). A New York ein els arrivai ils 29 d’avrel 1872 sin il bastiment 
cul num Minnesota naven da Le Havre e Liverpool. Dapli da quella famiglia 
mira pagina 223.

Muggli Onna Maria Urschla (1841–1913) da Sedrun. Feglia da Cristian An-
toni Muggli (1795–1856) e Maria Catrina Elisabeth Caviezel (1805–1854). 
Ella ei emigrada communablamein cun la famiglia dil quinau Gion Fidel Mug- 
gli ed ei arrivada ils 29 d’avrel 1872 sin il bastiment cul num Minnesota naven 
da Le Havre e Liverpool a New York. Dapli dalla Onna Maria mira pag. 223.

Muggli Sep Antoni (1841–1923) da Sedrun, fegl da statalter 
Giusep Antoni Muggli (1791–1867) e Maria Agatha Riedi 
(1811–1862). Emigraus ils 5 d’avrel 1872 cun l’entira fami-
glia, sia dunna Anna Maria Caduff (1843–1933), ils affons 
–  Giachen Martin (1869–1937), maridau Frances Lawless e  

giu quater affons, e la feglia 
–  Maria Turtè (1871–1932)
Els Stadis Uni ein aunc naschi: 
– Joseph (1876–1876)
– Hieronimus, Jerome (1877–1887) 
– Anthony Edward (1881–1950) 
– Thresa Agata (1884–1887)  
– Anna Maria (1886–1968)

El ei staus il grond piunier dalla colonia Badus el Dacota dil Sid. Mira pagina 
103.

Maculin Giusep Antoni (1821– ) da Sedrun, fegl da Gion Antoni Maculin 
(1787–1858) e Maria Ursula Muggli (1792). Arrivaus a New York igl 1. da 
zercladur 1854 naven da Le Havre cul bastiment St.Paul.

Pally Vigeli Barclamiu (1828–1918) da Camischolas, scri-
nari. Fegl da Martin Pally (1788–1844) e Maria Catrina 
Beer (1800–1869). Emigraus ils 5 da settember 1853 da Tu-
jetsch. El ei arrivaus ils 15 da november 1853 a New York. 
Partius eis el naven dad Antwerpen en Belgia sil bastiment 
New York. Maridau a Chicago (1855) Rosa Martina Mug-
gli (04.12.1834–1878), feglia da Leci Antoni Muggli (1794–

1857) e Rosa Martina Monn (1796–1875), emigrada 1854. Suenter 1856 ein 
las famiglias Pally e Muggli serendidas da Chicago a Stillwater. Els han giu 
siat affons. 1879 marida el Louisa Berther (1837–1916). La Louisa Berther, 
feglia da Giusep Maria Berther ( –1840) e Maria Anna Cargiet (1794–1872), 
ei oriunda da Danis/Tavanasa. Tenor register civil veva ella maridau in Valier 
da Sursaissa. Cun siu frar Jacob e sia sora Maria Francisca (1833–1885), che 
veva maridau il Josef Anton Rensch (1821–1905) da Zignau, serenda ella igl 
onn 1872 ell’America. Dapli dil Vigeli mira pagina 157.

Pally Martin (1831–1915) da Camischolas. Fegl da Martin 
Pally (1788–1844) e Maria Catrina Beer (1800–1869). Emi-
graus ils 5 da settember 1853. El ha fatg il viadi ensemen cun 
siu frar Vigeli Barclamiu (1828–1918) ils 5 da settember 1853 
naven da Tujetsch. El ei arrivaus ils 15 da november 1853 a 
New York. Partius eis el naven dad Antwerpen sil bastiment 
New York. Leuen ha el maridau igl onn 1878 la Maria Jose-

fina Deragisch (1857–1915), emigrada 1867 culs geniturs. Els han giu tschun 
affons. Dapli pagina 160.

Pally Giachen Antoni (1838–1888) da Camischolas. Fegl da Martin Pally 
(1788–1844) e Maria Catrina Beer (1800–1869). El ha bandunau Tujetsch el 
meins avrel 1870 ed ei arrivaus ils 19 da matg 1870 a New York, ensemen cun 
Flurin Casanova da 17 onns, naven da Le Havre cul bastiment Borussia ch’era 
vegnius neu da Hamburg. Dapli digl emigrant Giachen Antoni sin pagina 164.

Peder-Riedi Barbla Catrina (1808– ), feglia da Cristian Giusep Riedi (1767– ) 
e Maria Agatha Beer ( ), vieua, da Selva cun sia feglia Maria Agatha Peder 
(1841). Il plevon remarca el register da famiglias: Questa vieua cun sia feglia 
ei emigrada ell’America els Stadis Uni ad Ohio; ils 27 da fevrer 1851. 
Igl um da Barbla Catrina ei staus Giusep Maria Peder (1790–1843) ch’ei ve-
gnius ella lavina en Val Giuv. La cronica remarca: 1843, ils 23 da matg ei 
Giusep Martin Peder vegnius per la veta en in squatsch lavina en la Val Giuv 
sut il Draus cun far nitschuns. El veva 53 onns.

Peder Margareta (1866– ) da Selva, feglia da Gion Martin Peder (1820–1885) 
ed Anna Maria Riedi (1833–1925) ei emigrada il fevrer 1893 ed arrivada a 
New York ils 20 da mars 1893 sil bastiment La Champagne naven da Le Ha-
vre. Sia finamira ei stada Philadelphia.

Peder Giachen Martin (1885– ) da Cavorgia, fegl da Maria Genoveva Peder 
(1863). El ei emigraus 1907 sil bastiment La Bretagne ed arrivaus naven da Le 
Havre a New York ils 5 da mars 1907.

Poltera Giusep (1895–1973) da Surmir. Emigraus da Southampton ils 15 da 
zercladur 1921 sigl Olympic ed arrivaus a New York ils 22 da zercladur 1921. 
A Sedrun fuva el tier Thomas Curschellas e sia finamira els Stadis Uni ei stada 
St. Paul tier siu amitg Eduard Deragisch. Tumaisch Beer scriva 1923: Il Giusep 
Poltera lavura sco « Koch » el hotel St.Paul, vegn forsa aunc chef cul temps. 
Quei ei il meglier Romontsch che nus enconuschein.
La schlatteina Poltera ei oriunda da Surmir. La famiglia ei secasada en Tu-
jetsch, essend ch’il bab fuva stradin dalla via sul Pass Alpsu.

Quinter Giusep Antoni (1815–1887) dalla Cuort a Sedrun. Fegl da Gion An-
toni Quinter (1784– ) e Maria Brida Jacomet ( ). El e sia famiglia ein, sper 
treis autras famiglias da Cavorgia, emigrai sco emprems Tuatschins els Stadis 
Uni e secasai el Stadi Ohio, a New Marienstein tier il pader missiunari Salesi. 
Sia dunna ei stada la Cresenzia Monn (1813–1888), feglia da Vinzens Monn e 
Barla Beer ed ils treis affons fuvan Winzens Antoni Condrau (1841–1916), in 
affon d’avon letg da Giachen Antoni Condrau (1814–1855) da Mustér, lu ils 
affons ord la letg Quinter: la Maria Barbla Catrina (1847) e Benedetg Antoni 
(1849–1925). Ils 13 d’avrel 1850 ein els arrivai a New York neu da Le Havre 
sil bastiment St.Nicolas cun aunc 296 auters passagiers.
El Stadi Ohio ein aunc naschi ils affons :
– Maria F. Quinter (1852–1852)
– Maria F. Quinter (1854)
– Joseph Anthony Quinter (1855–1928)
– Mary Quinter (1856– )
– Joseph Quinter (1858– )

Riedi Toni (1773–1855) da Sedrun, fegl da Giusep Andriu Riedi () e Maria 
Cristina Caplazi ( ). Bandunau Tujetsch ils 6 d’avrel 1854. Arrivaus a New 
York igl 1. da zercladur 1854 da Le Havre cul bastiment St.Paul.

Riedi Maria Clara (1899–1973) da Tschamut, feglia da Giu-
sep Martin Riedi, «pader da Tschamut»  (1866–1937) e Bar-
la Catrina , «tatta Tina» , Geromini (1868–1966), emigrada 
1923 sco « housegirl », arrivada a New York ils 2 da schaner 
1923; partida naven da Rotterdam cul bastiment Noordam. 
Ella ei serendida a St. Paul, Minnesota, tier Julia Maria Monn-
Caviezel (1885–1968), Central Rd. Puspei returnada, entuorn 
1949, eis ella vivida ledia a Tschamut.
Tumaisch Beer, emigraus 1921, scriva en sia brev dils 30 da 
settember 1923: La Clara stat cun els (Flurin Monn) e lavura 
era a South St. Paul nua ch’il Flurin lavura, ei spargnusa e 

fadigia fetg bein, respect dalla Clara. La Clara lavura en ina malzaria, il Tu-
maisch numna « Schlachthaus ».

Schmed Onna Maria Turtè (1830– ) da Sedrun, feglia da Cristian Schmed 
(1779–1845) ed Anna Maria Curschellas (1790–1873). Emigrada ils 6 d’avrel 
1854. Els Stadis Uni marida ella il Cristian Caviezel (1823–1886). Mira brev 
pagina 147.

Schmed Barbara Cresenzia (1832– ) da Sedrun, feglia da Cristian Schmed 
(1779–1845) ed Anna Maria Curschellas (1790–1873). Emigrada ils 6 d’avrel 
1854. 

Schmed Maria Dumenia (1820–1855) da Gonda, feglia da Vigeli Schmed 
(1777) e Maria Cristina Riedi ( ). Partida da Sedrun ils 6 d’avrel 1854 ed 
arrivada a New York igl 1. da zercladur 1854 da Le Havre cul bastiment 
St.Paul.

Schmed Giachen Andriu (1793–1854) da Rueras, fegl da Giachen Andriu e 
Maria Catrina Venzin. Naven da Tujetsch ils 6 d’avrel 1854 ed arrivaus a 
New York igl 1. da zercladur 1854 naven da Le Havre cul bastiment St.Paul. 
Il Giachen Andriu veva gia 61 onn ed ei emigraus ensemen cun sia feglia Onna 
Maria (1819–1900) che veva maridau il Giachen Antoni Muggli (1808–1856). 
La feglia Margreta Cristgina (1825–1904) fuva gia emigrada 1851 cun siu um 
Giachen Martin Muggli (1818–1901) e siu fegl Giachen Martin (1849). 

Ils geniturs stuevan bia ga era emigrar, pertgei lur affons che vessen giu 
quitau per els, fuvan naven ed ei deva nuot auter che suandar e prender sin 
sesez il strapaz dil viadi. Il Giachen Andriu ei morts cuort suenter l’arrivada 
ella nova patria.

Schmed Barbara Catarina (1822–1861), maridada cun Jacob Friberg (1821–
1885) da Mustér, emigrada cun siu um e dus affons, Placi (1850–1930) e 
Daniel Jacob (1851–1918) ed arrrivai igl 1. da zercladur 1854 a New York. 
Ell’America ein aunc dus affons naschi: Charles L. (1855/57– ) e Mary Jose-
phine Freiberg (1858–),

Schmed Giusep Antoni (1831– ) da Cavorgia, fegl da Giachen Antoni Schmed 
(1804–1873) e Maria Catrina Elisabeth Venzin (1803–1876). Partius da Tu-
jetsch ils 6 d’avrel 1854 ed arrivaus a New York igl 1. da zercladur 1854 naven 
da Le Havre cul bastiment St.Paul.

Schmed Gion Bistgaun Antoni (1839– ) da Cavorgia, fegl da Giachen Antoni 
Schmed (1804–1873) e Maria Catrina Elisabeth Venzin (1803–1876). Naven 
da Tujetsch ils 6 d’avrel 1854 ed arrivaus a New York igl 1. da zercladur 1854 
da Le Havre cul bastiment St.Paul.

Schmed Giachen Martin (1802–1890) da Gonda. El, il sir da Vigeli Giusep 
Beer (1827–1912), ei emigraus ensemen cun la famiglia Beer igl onn 1872. Els 
ein arrivai a New York ils 29 d’avrel 1872 sin il bastiment Minnesota da Le 
Havre e Liverpool. El ei serendius a St. Henry, Minnesota, ed ha fatg il pur 
ensemen cun sia feglia e siu schiender Vigeli Giusep.

Schmed Vigeli Giusep (1863– ) da Gonda, fegl dalla Madalena Schmed 
(1839– ), emigraus 1888 ed arrivaus ils 26 da mars 1888 a New York naven 
da Le Havre sil bastiment La Bretagne.

Schmed Madalena (1839– ) da Gonda, feglia da Cristian Antoni Schmed 
(1803–1867) e Magdalena Deragisch (1807–1876) emigrada ils 16 da fevrer 
1892.

Schmed Rest Antoni (1868–1900) da Gonda, fegl da Madalena Schmed 
(1839), emigraus cun sia mumma ils 16 da fevrer 1892. Davart la tresta mort 
dil Rest Antoni scriva Gion Fidel Muggli en la brev digl onn 1900:  «Ch’il 
Toni Schmed, il fegl dalla Madalena, ei morts, tratgel che seigi a vus enco-
nuschent. El ei morts en nuegl denter las vaccas giu duront ch’el mulscheva. 
Per cletg veva el segirau sia veta per melli dollars e quei ei ussa surviu per la 
Madalena. »

Schmed Stiafen Fidel (1858–1902), scolast, era numnaus « Tguinter », fegl 
da Culastia Schmed (1835–1883), da Gonda/Salins. Cun dunna Barla Turtè 
Schmed (1858) e fegl Leonart (1890) eis el semess sin viadi il fevrer 1893 ed 
arrivaus ils 20 da mars 1893 a New York. El ei s’embarcaus a Le Havre sil 
bastiment La Champagne. 

Schmed-Degonda Margreta Cristgina (1833– ), vieua, stada maridada cun Giu-
sep Lurens Schmed, muliner, (1815–1881). Ella ei emigrada igl onn 1893 cun 
las duas feglias Margreta Cristgina (1856–1939) e Maria Laurenzia (1874). 

Schmed Sep Maria (1868– ) da Tschamut, fegl da Stiafen Schmed (1820–1876) 
ed Anna Maria Loretz (1836–1919). El ei semess sin viadi il fevrer 1893 ed 
arrivaus ils 20 da mars 1893 a New York naven dil port da mar da Le Havre 
cun La Champagne. Tenor dumbraziun da calonda zercladur 1905 habitava 
el a Ramsey, St.Paul, Ward2. Ils affons: Louis 6 onns, Rose 3 onns e Leo J. 1 
onn. Igl onn 1908 ha el visitau la patria ensemen cun Gion Battesta Geronimi 
(1870–1928) e returnaus a New York ils 26 d’avrel 1908 cun aunc auters 
emigrants tuatschins da quei onn.

Schmed Margarita Cristgina (1869–1959) da Tschamut, feglia da Stiafen 
Schmed (1820–1876) ed Anna Maria Loretz (1836–1919). Ella ei emigrada 
igl onn 1894 ed arrivada a New York ils 21 da matg 1894 cun la Touraine 
naven da Le Havre. La Margarita ei serendida a Stillwater. Ella ha maridau igl 

Aluis Bearth (1863–1926) da Sedrun che fuva emigraus igl onn 1888.

Schmed Vigeli Giusep (1872– ) da Tschamut, fegl da Stiafen Schmed (1820–
1876) ed Anna Maria Loretz (1836–1919). El ei emigraus igl onn 1894 ed 
arrivaus a New York ils 21 da matg 1894 cun la Touraine naven da Le Havre. 
Il bastiment fuva emplenius cun 463 passagiers, 129 ella 1. classa, 47 ella se-
cunda e 287 ella tiarza classa. El ei serendius a Stillwater.

Schmed Gion Fidel (1885– ), emigraus ils 9 da matg 1903, da Tschamut, fegl 
da Gion Antoni Schmed (1858–1898) e Maria Cristina Maculin (1841–1894).

Schmed Stiafen (1883– ) da Tschamut, fegl da Gion Antoni 
Schmed (1858–1898) e Maria Cristina Maculin (1841–1894). 
Emigraus ils 17 da november 1903, arrivaus a New York ils 
28 da november 1903 da Le Havre sin la Touraine per seren-
der a St. Paul, Minnesota.

Schmed Berta (1900– ). Feglia da Duri Carl Schmed (1873–1900) e Maria 
Agnes Curtins, spindrera, (1877–1941) da Siat. Ella ei emigrada 1925. A 
Sacramento, California, ha ella maridau ils 8 d’uost 1925 il Karl Wipfli da 
Caschinutta.

Soliva Paul Giusep (1855–1922) da Gonda, fegl da Giachen Antoni Soliva, fra-
vi, (1823–1864) e Maria Dumenia Valier (1824–1902). El ei emigraus 1893 ed 
arrivaus ils 23 da fevrer 1893 a New York naven da Le Havre cun il bastiment 
La Normandie. Returnaus e morts igl onn 1922 el spital a Glion.

Soliva Bruno (1887–1957) da Gonda, fegl da Giusep Bruno Soliva (1844–
1913) e Margreta Cristgina Schmed «Stena»  (1856–1931). Partius naven da 
Le Havre ils 18 d’avrel 1908 ed arrivaus a New York ils 25 d’avrel 1908 sil 
bastiment La Savoie. El ei serendius a St.Paul tier il Sep Antoni Bearth. El ei 
staus ledis e morts a Roseville, Contadi Ramsey, Minnesota, ils 8 d’avrel 1957.

Valier Paul Giusep (1903–1951). Naschius ils 7 d’october 1903 a Camischo-
las, fegl dad Aluis Valier (1864–1928) e Maria Nescha Schmed-Curtins 
(1877–1941), Camischolas. Arrivaus ils 11 d’avrel 1927 a New York naven 
da Boulogne-Sur-Mer ils 30 da mars 1927 cul bastiment Nieuw Amsterdam. 
Sia finamira ei stada il marcau da Sacramento en California tiel quinau Karl 
Wipfli, um da Berta Schmed (1900–), mesa sora dil Paul Giusep. Mira brev 
pagina 827.

Venzin Thomas (1827– ) da Rueras, scarvon, fegl da mistral Cristian Venzin 
(1793–1848) ed Onna Maria Riedi (1799–1866), emigraus 1859. El ei staus 
il davos scarvon en Tujetsch. Ina notizia da pader Baseli Berther secolma: In 
pign mitgiert, ius ell’America, bandischau! Saveva buca far da haver enzitgei; 

bueva; frar dalla Fausta. Il Tumaisch ei era staus schuldau ell’armada dil Nord. 
Giachen Antoni Jacomet (1818–1893) scriva: Il Tumaisch Venzin da Tujetsch, 
ei vegnius plagaus levamein en ina comba ella battaglia da Murfreesbooro 
(31.12.1862 – 03.01.1863). El ei staus schuldau dil 15th Regiment Missouri 
Infantry e 20th Regiment Illinois Infantry.

Werth Aluis (1862– ) da Selva, fegl da Vigeli Giusep Werth (1815–1886) e 
Maria Barbla Cresenzia Schmed (1817–1855), emigraus igl avrel 1888.

Werth Martin Felici (1893–1973) da Gonda, fegl da Vige-
li Giusep Werth (1860–1917) e Margreta Cristgina Schmed 
(1850–1904). Arrivaus ils 15 da schaner 1921, partenza naven 
da Cherbourg cul bastiment Adriatic. El ei serendius tier frars 
Capeder. Mira pagina 655.

Werth Maria Margreta (1886–1965) da Gonda, feglia da Vigeli Giusep Werth 
(1860–1917) e Margreta Cristgina Schmed (1850–1904). Arrivada ils 15 da 
schaner 1921, partenza naven da Cherbourg cul bastiment Adriatic ed ida tier 
frars Capeder. Ella ha maridau il Gion Battesta Bass (1888–1964) da Clavadi/
Sumvitg ch’era emigraus cun 20 onns, ils 8 d’avrel 1908 e serendius tier Anton 
Solèr (1859–1948) a St.Paul. Gion Bass e Margreta han giu siat affons: Mary, 
Louis, Agnes Rosemary, John, Bernard ed Anthony. Mira pagina 655.

Suenter l’epoca principala d’emigraziun ein aunc emigrai ell’America:

Curschellas Ernst Pius (1914–2001) maridau Blanca Umares (1921–1990), 
arrivaus a New York ils 17 d’october 1953 da Brüssel anora. Fegl da Giachen 
Martin Curschellas (1867–1949) e Genoveva Bearth (1874–1947). 

Beer Placi (1925–1988) da Gonda, fegl da Vigeli Giusep Beer 
(1892–1952) ed Onna Maria Monn (1896–1983) emigraus 
1954 en Canada, returnaus. Maridau 1957 a Vancouver 
Violette Edith Kull (1927– ). Ils treis affons ein tuts naschi a 
Vancouver. 

Monn Pia (1931), da Bugnei, feglia da Vigeli Giusep Monn (1895–1972) e 
Benedicta Decurtins (1894–1974), emigrada 1955 en California da Liverpool 
cun la Britannic ed arrivada a New York ils 27 da november 1955. Maridada 
a San Francisco cun Schnelli Willi (1928– ).

Monn Vigeli (1934) da Bugnei, fegl da Vigeli Giusep Monn 
(1895–1972) e Benedicta Luzia Decurtins (1894–1974), emi-
graus 1957 en Canada. Returnaus igl onn 1969.

Cavegn Alfons (1931–1993), fegl d’Albert Cavegn (1899–1973) ed Augusta 
Bearth (1907–1991), emigraus 1954 ell’America dil Sid a Sao Paulo. Maridau 
1955 Irene Ribas (1932– ), feglia Simone (1957). Igl onn 1974 ha el visitau 
sia patria, sia mumma, fargliuns e parents en Svizra.

Patratgs finals
Ils emprems emigrants han secapescha giu il pli grev. Sulettamein il saver ir 
tier in pader da lungatg romontsch, deva ad els ina certa segirtad e garanzia. 
Baselgia fuva Baselgia, en Tujetsch ni ell’America e la cardientscha en quella 
enorm gronda. Ils paucs dils emprems emigrants ein denton secasai ad Ohio, 
il liug prius en mira. Els ein serendi a Chicago e da leu el Stadi da Minnesota. 
Ils emigrants da 1854, igl onn dils biars, han secapescha giu en quei grau pli 
sempel. La massada da lu ord la Surselva ha levgiau l’entira emigraziun. Els 
ein secasai en gruppas en loghens e formau colonias romontschas. 

Ussa, suenter igl onn 1854, fuva gia in pulit diember Tuatschins els Stadis, 
da quei da 97 persunas, giuven e vegl.

Ils suandonts han giu pli lev. Els eran informai entras brevs e rapports neu 
da sur mar. Ils biars vevan anflau bunas cundiziuns e fuvan sin buna via. Els 
han fatg a biars curascha da vegnir ed empermess da segidar e mirar per lavur 
e terren da cultivar. Ils novs emigrants han giu il cletg da sentir ed udir igl agen 
lungatg ella nova patria e quei deva curascha. Ei vegneva segidau cun reh e 
pauper. Ei vegneva cussegliau e temiu neginas breigias da segidar. Ei ha dau 
emigrants ch’ein s’engaschai a moda tut speciala pils novs emigrants. Els ein 
stai sco babs e buns menaders.

Ina absolut gronda rolla ha igl esser parentau giugau. Ina gronda part dils 
emigrants fuvan zanua parentai ed ins quintava cun ils parents e senezegiava 
dallas relaziuns da parentella, dallas pli pintgas. Insumma han las cuminonzas 
romontschas ni tuatschinas possibilitau il reussir als pli biars emigrants suen-
ter l’emprema fasa. Leu nua che quei ha funcziunau ei l’emigraziun pil pli 
gartegiada. 

Ad entgins ha la nova patria buca plaschiu ed els ein turnai anora. En tut 
ein sedisch Tuatschins turnai ord l’America e da quels mo ina famiglia cun 
in affon. Lur experienzas fatgas han buca stermentau auters dad emigrar e 
quei ch’els vevan viu ed empriu leuen han els forsa era saviu dar vinavon alla 
populaziun indigena.

Ils Americans ein spert daventai dacasa. All’entschatta ha il lungatg caschu-
nau las pli grondas difficultads. Igl esser denter Romontschs e Tudestgs ha 
levgiau. Ils affons i anen ed ils naschi leuen han secapescha giu bia pli lev. Els 
ein carschi si cul lungatg engles. Las colonias romontschas, ni forsa era la men-
talitad, ha era egl encurir ed anflar da maridar giu sia influenza. Ils pli biars 
dalla emprema generaziun ein maridai cun enconuschents ni enconuschentas. 
Entginas amicezias ein era sedadas sil viadi anen. Biars Tuatschins han mari-
dau Tuatschinas. Cun la proxima generaziun ha ei lu dau ina midada radicala 
en quei grau. Igl ei vegniu maridau ord la populaziun englesa-americana. Els 
eran ussa sezs daventai Americans cun ragischs romontschas – mo tgi veva en 
quels territoris buca ragischs europeicas?

Treitschien persunas han bandunau la val denter 1850 e 1930 per ir 
ell’America. Quei ei bia e tuttina ha quella svidada dalla populaziun caschu-
nau negina digren, ni mo parzialmein ina leva ella val. Anzi, igl ei stau in 
levgiament che quels han bandunau la val. Els han fatg lartg e possibilitau 

als auters in meglier futur. La paupradad e la miseria fuss stada per tuts pli 
gronda. Zanua vessen il biars stuiu untgir. Disavantatgs ni consequenzas ha 
l’emigraziun buca giu per la val. Sch’ins vul denton tuttina veser ina ni l’autra, 
sche eisi forsa da far attents, ch’ina buna part d’era glieud fetg svegliada e 
curaschusa ha bandunau il tschespet tuatschin. Tgei vessen quels prestau ella 
val e per la val? 

Sper il diember d’emigrants americans dat ei aunc l’emigraziun en tiaras 
europeicas e quella d’ir giu la Bassa. Las suandontas cefras dattan in maletg 
dalla emigraziun en quels loghens denter 1850 e 1930. El territori dalla Svizra 
ein 135 persunas secasadas. Da quellas 12 famiglias e 123 singulas persunas e 
da quellas 89 femnas. Ina cuntrada preferida ei la Baviera stada. Leu ein 119 
persunas emigradas. 78 umens e 7 femnas e las ulteriuras 34 persunas forma-
van famiglias. Era il Württemberg vegneva preferius da Tuatschins e leu ein 
numnadamein 26 persunas emigradas, da quellas 22 umens. En Frontscha ein 
25 persunas serendidas, 13 ell’Italia e 22 en autras tiaras dall’Europa. Da 1850 
entochen 1930 han 641 persuna bandunau la Val Tujetsch, 47% els Stadis Uni, 
31% en tiaras europeicas e 22% en l’ulteriura Svizra.

1850–1930 Diember  
America 301 
Svizra 135 
Baviera 119 
Württemberg 26 
Frontscha 25 
Italia 13 
Autras tiaras europeicas 22 
Total 641 da quei: 47 % ell’America

Ina cumparegliaziun seigi en quei liug giustificada. Quella metta l’emigraziun 
tuatschina ell’America in tec en in’autra vesta e dimensiun. La Val Schons ei 
forsa ina dallas pli tipicas valladas d’emigraziun. Ell’America ein 735 persunas 
da quella regiun emigradas e 113 han aunc fatg in bia pli grond viadi ed ein 
secasadas ell’Australia. Da 1846–1930 han 843 persunas bandunau quella val-
lada grischuna! La populaziun ei sesminuida da 2074 persunas igl onn 1850 
giu sin 1519 persunas igl onn 1930.

Dalla Cadi ha Tujetsch giu senza dubi ils biars emigrants! Ils motivs scha-
ian per part en las consequenzas dall’invasiun franzosa. Il pievel ei buca se-
revegnius aschi spert. Vitier vegnan ils eveniments e las disgrazias da natira 
all’entschatta dil 19avel tschentaner. La populaziun ha priu tier sin 1116 per-
sunas igl onn 1835. Quei ei era d’attribuir ch’entginas famiglias, oravontut en 
da Mustér ein secasadas suenter 1800 en Tujetsch. Tujetsch veva biaras alps e 
pastiras e gia quei purscheva ina certa calamita da secasar. Quei diember era 
memia aults. La val pudeva nutrir sias 800–900 persunas e buca dapli. Ina 
paupradad sefa valer. Per cletg s’engascha la Baselgia. Il stadi surschava quella 
funcziun sociala a quella e per 1848 ei quei semidau. Ils affons stuevan vegnir 
tarmess alla lavur. Ils biars fan quella giul Schuob. Giuvens van en survetschs 

jasters. Auters serendan en plazzas en las tiaras vischinontas. Els tuornan ed 
anflan negin avegnir ella val. Udend ils onns 40 dil 19avel tschentaner dallas 
pusseivladads d’emigrar, pren quella varianta d’anflar novas existenzas il sur-
maun. L’emigraziun daventa en quella situaziun nuot auter ch’ina consequenza 
naturala. 

Ils pli biars emigrants americans han anflau lavur ell’agricultura. Oravontut 
ellas colonias da St.Henry e Badus ei quei reussiu a moda fetg exemplarica. Il 
marcau da Stillwater, ina destinaziun preferida dils onns 1860/70, ha purschiu 
lavur el sectur dalla elavuraziun dil lenn. Biars han era luvrau sco farmers ella 
vischinonza da St.Paul. Leu han els giu la preferenza el hanletg cun latg e la-
tgiras. Ils marcaus da Minneapolis e St.Paul han purschiu ina buna vendita. La 
secunda generaziun, che veva empriu in mistregn, ei per gronda part secasada 
els marcaus da Minneapolis e St.Paul, la capitala da Minnesota. Il medem ei 
era succediu a Badus. Ils vegnentsuenter ein serendi els marcaus da Ramona 
e Madison e leu anflau lavur e fadigia. Quels marcaus carschevan e flurevan 
ed han purschiu bia pusseivladads multifaras e quasi senza cunfins. Lur nova 
veta han els fatg cun luvrar ed ein aschia vegni tier enzatgei, tier ina existenza 
cun atgna casa ed auters cun atgnas fatschentas. Entgins han era fatg carriera. 
Las biografias d’enqualin plaidan da prestaziuns oreifras.

Auters han era ughegiau da memia e spiars ed entgins ein stai memia aven-
turus e curdai ella miseria. 

Entgins dils emigrants suenter 1900 ein era secasai els marcaus ed han 
luvrau els divers secturs d’industria. Era ell’America ha ei giu num luvrar e 
barhar. Senza quei fuss ei buca reussiu als biars da fitgar pei e da dar ina buna 
partenza als affons cun in meglier avegnir.

La Baselgia ha buca adina beneventau l’emigraziun. Ils motivs fuvan la tema 
da buca saver praticar la religiun ell’America. Quei ei denton buca stau il cass. 
Ils Romontschs ein stai fetg engaschai per la Baselgia ed han promoviu la con-
strucziun d’edifecis sacrals. Els han manteniu la religiun dalla patria e praticau 
ella a moda artada dils antenats. La religiun ei stada sustegn en muments da 
quitaus e miserias ed ha danovamein dau forza e curascha da surmontar ils 
fastedis. Dils emigrants e descendents han beinenqualin eligiu la clamada da 
frater, pader, spiritual ed ei ha dau numerusas muniessas. 

Resumond san ins dir: 
Paucs han fatg naufragi. Ils biars han giu meglier ed entgins han fatg carriera. 
Beinenqualin descendent american ha visitau la patria da lur antenats. Els 
tschontschan dalla biografia da lur tats e basats ed ein loschs da lur antenats. 
Els admiran la curascha demussada ed han grond respect digl ughetg che quels 
han giu cun emigrar.

Epilog ed engraziament
Ell’America ein ils biars arrivai cun pauca rauba. Quei ch’els vevan fuva den-
ton la curascha, la voluntad ed il grond desideri da possibilitar ad els ed als 
affons in bien avegnir. Als pli biars ei l’emigraziun reussida e l’America ha dau 
quei ch’els han giu sco finamira.

L’historia dall’emigraziun tuatschina ell’America ei unica e fetg interessanta, 
sche buca aventurusa. Gia beinenqualin ha quella historia fascinau ed animau 
da scriver. Davos mintga emigrant schai ina historia, ina historia fetg persu-
nala. Las numerusas brevs schaian el center da quei aspect dall’emigraziun. 
Brevs ein documents fetg persunals. Savens hai jeu giu da sbatter cul cuntegn 
fetg persunal e la damonda ei setschentada: Astgel jeu insumma far diever dad 
ellas cun lur tratgs ton persunals? Jeu hai fatg ed jeu sundel satisfatgs. Ellas 
raquentan d’interessants aspects dall’historia dall’emigraziun dalla val e dils 
singuls emigrants. Ellas cuntentan. Quellas treitschien persunas, che han stuiu 
bandunar lur patria, han fatg plaz als restonts. Ins sa gie mo selegrar, sch’ellas 
han anflau in buna patria cun in oravontut bien avegnir pils vegnentsuenter. 
La veta ei la finala veta cun tut sias fassettas ton ell’America sco en Tujetsch.

La miseria e pupira da lezs onns ei svanida en nossa val. Negin ei sfurzaus 
pli dad emigrar sur mar e pli lunsch. Sin gl’entir mund ein bia carstgauns, sco 
forsa aunc mai sin viadi. Els ston scappar ord lur patria, ein persequitai ni te-
mentai da catastrofas dalla natira, d’ina economia catastrofala e d’uiaras. Era 
els vulan per els e lur affons in meglier avegnir. Era tier nus enqueran fugitivs 
ina nova existenza, sco nos emigrants tuatschins han encuretg ed anflau els 
Stadis Uni.

Per la  presenta lavur hai jeu retschiert igl impuls gia avon tredisch onns. Dapi 
lu hai jeu rimnau e formulau il project en miu intern. Dapi ussa varga quater 
onns hai jeu scret ed elavurau las brevs ed actas rimnadas. La lavur ei stada 
fascinonta. Mintga document e mintga brev han sco mosaics possibilitau in 
pli vast maletg dall’emigraziun tuatschina. E tuttina ei quei mo ina brustga 
dalla historia dall’emigraziun. Bia, fetg bia ei svaniu culs carstgauns che han 
bandunau il terrester. Biaras brevs ein spert svanidas en pegna. Aschia dat ei 
ruosnas en la presentaziun e sbagls vulents e nunvulents ein speronza rars, 
denton buca exclaus. Ina massada da datas formeschan e cumpleteschan las 
indicaziuns da mintga emigrant, da lur geniturs ed affons. Era cheu ein sbagls 
quasi nunevitabels.

Jeu hai d’engraziar a Norbert Berther ch’ha fatg la gronda lavur da lectorat 
e correctura. Jeu engraziel a Rita e Bruno Cavegn, Sedrun, pigl agid da transla-
ziun neu digl engles. Als collegas Augustin Candinas, Surrein/Sumvitg per cor-
recturas a Vigeli Jacomet, Sedrun, ed a Nadia Caduff, Sedrun, per translaziuns 
neu digl engles. Ad Ursus Brunold, Archiv cantunal Cuera, ed a Vic Hendry, 
Schaffusa/Tujetsch, engraziel jeu pils buns cussegls. Agl Uffeci civil a Trun e 
Glion per l’investa els cudisch civils. A pader Vigeli Monn, dalla Biblioteca 
romontscha en claustra da Mustér, per saver luvrar e rimnar informaziuns en 

la biblioteca. A Carli Tomaschett, dil Dicziunari Rumantsch Grischun, engra-
ziel jeu pigl agid en fatgs d’expressiuns e plaids ellas brevs dils emigrants ed 
emigrantas. Sco archivar da vischnaunca hai jeu giu access a tuttas actas egl 
archiv communal e persuenter sundel ordvart engrazieivels.

Jeu engraziel a quels che han surdau a mi las brevs e las numerusas foto-
grafias. 

En successiun alfabetica ein quei: Archiv cantunal Grischun, Cuera; Ar-
chiv communal Tujetsch, Sedrun; Archiv dalla claustra da muniessas a Du-
buque, USA, archivara sora Veronica Bagenstos; Norbert Bass, Sumvitg; Gion  
Bearth, Sedrun; Armin Beccarelli, Schluein; Patrick Beer, Turitg; Bruno Berther, 
Rueras; Elisabeth Berther-Valier, Rueras; Emanuel Berther, Sedrun; Biblioteca 
Romontscha, Mustér; Marta Bircher-Berther, Gonda; Leci Brugger, Sedrun; 
Bernardetta Demund-Berther, Camischolas; Lucas Cavegn-Curschellas, Rue-
ras; Bruno Cavegn, Sedrun; James Gamboni, USA; Meinrad Gamboni-Soliva, 
Sedrun; Renee Harnetty, USA; Meinrad Hendry, Sedrun; Vic Hendry, Schaf-
fusa; Fernando Jacomet, Sedrun; Maria Job-Beer, Sins; Joan Koesterherm, 
USA; Vrena Kuriger-Monn, Sedrun; Mary Lou Mohn, USA; Blandina Monn-
Berther, Rueras; Gion Giachen Monn, Rueras; sur Cristian Monn, ord siu 
relasch, Rueras; Pius Monn, Danis; Marianna Monn-Jacomet, Sedrun; pader 
Vigeli Monn, Mustér; Giusep Peder, Rueras; Jim Richter, USA; Hanny Riedi, 
Sedrun; Rita Schmid-Hendry, Rueras; Robert Schmidt-Bass, Sedrun; Giuseppa 
Schmet-Pally, Sedrun; Lucia Soliva, Sedrun e Lisa Vinup, USA. 

Senza ils numerus donaturs/ras fuss il stampat buca staus realisabels. Jeu 
engraziel per la beinvulientscha dils sponsurs, jeu engraziel ad els per la ren-
conuschientscha da mia lavur. Els ein tuts enumerai all’entschatta dil cudisch!

Jeu engraziel als scribents dallas brevs. Els ch’ein gia daditg buca denter nus 
han contribuiu il pli bia, il pli persunal per quella ovra. Las brevs ein il saung 
e la veta, quei che viventa quella historia dall’emigraziun americana.

Jeu engraziel da cor a mes plidatier, per lur pazienzia e capientscha, oravon-
tut a mia partenaria Rita Caduff e sia famiglia.

Jeu engraziel era a tuts che han legiu e legian il cudisch – senza il lectur e la 
lectura fuss tutta lavur stada vana. 

Tujetsch, el meins da mars 2011
Tarcisi Hendry

Annexas

Survestas
Survesta dils emigrants

Diember d’emigrants tenor ils onns (1850–1930)
Diember d’emigrants tenor las schlatteinas

Diember d’emigrants tenor las persunas
Diember d’emigrants tenor umens, dunnas ed affons

Diember dils emigrants tenor ils vitgs ed uclauns
Survesta dallas brevs

Gliesta davart il furniu ed engulau igl onn 1799

Fontaunas
Litteratura e fontaunas

Brevs e fotografias
Derivonza dallas brevs

Derivonza dallas fotografias, documents, cartas e tabellas

Mesiras
Mesiras americanas

Registers
Register da nums geografics

Register da nums da persunas

Survesta dils emigrants ell’America da 1850–1930

Onn  Num Prenum Liug Nasch. Mort
     
1847     
1847 Caveng pader Lucas Rueras 1805 1862
     
1850     
11.03.1850 Decurtins Rest Antoni Cavorgia 25.12.1795 1865 
 Decurtins-Giossi Maria Marg. Nesa Cavorgia 04.08.1806 02.09.1864
 Decurtins Sep Antoni Cavorgia 29.03.1829 1892
 Decurtins Gion Antoni Cavorgia 31.10.1830 1895
 Decurtins Maria Margr. Nesa Cavorgia 07.09.1832 
 Decurtins Maria Barbla Cat. Cavorgia 13.05.1834 1922
 Decurtins Onna Maria Cavorgia 22.18.1837 
 Decurtins Aluis Cavorgia 14.03.1842 
 Decurtins Gienoveva Cavorgia 02.08.1846 
11.03.1850 Albin Gion Battesta Cavorgia 02.09.1805  
 Albin-Decurtins  Onna Maria Cavorgia 25.02.1812 
 Albin Maria Margreta Cavorgia 18.08.1835 
 Albin Maria Brida Cavorgia 01.02.1837 
 Albin Gion Antoni Cavorgia 07.11.1838 
 Albin Giachen Antoni Cavorgia 29.04.1840 
 Albin Onna Maria Cavorgia 02.03.1842 
 Albin Barbla Cathrina Cavorgia 01.08.1843 
 Albin Beda Cavorgia 18.03.1845 
11.03.1850 Bearth  Giachen M. Fidel Cavorgia 30.08.1817 
 Bearth-Beer Maria Barbla Cat. Cavorgia 30.08.1822 
 Bearth Maria Barbla Cat. Cavorgia 24.05.1848 
11.03.1850 Quinter Giusep Antoni Sedrun 29.04.1815  
 Quinter-Monn Cresenzia Sedrun 02.08.1813 
 Quinter Winzens Cundrau Sedrun 23.05.1841 
 Quinter Maria Barbla Cat. Sedrun 18.05.1847 
 Quinter Benedetg Antoni Sedrun 20.03.1849 
     
1851     
26.02.1851 Peder-Riedi Barbla Catrina Selva 1808  
26.02.1851 Peder Maria Agatha Selva 1841 
26.02.1851 Muggli Giachen Martin Rueras 03.07.1818 1901
 Muggli-Schmed Margreta Cristgina Rueras 06.09.1825 12.08.1904
 Muggli Giachen Martin Rueras 08.12.1849 
10.03.1851 Balzart Gion Antoni Cavorgia 18.02.1816  
 Balzart-Decurtins Maria Giuliana Cavorgia 01.10.1803 05.10.1872
 Balzart Maria Ludivina Cavorgia 23.04.1845 

Onn  Num Prenum Liug Nasch. Mort

1852     
08.11.1852 Jacomet   Giachen Martin Surrein 01.04.1817 1853
08.11.1852 Jacomet-Maculin Maria Culastia Surrein 25.01.1820 
08.11.1852 Jacomet  Gion Antoni Surrein 09.08.1849 
08.11.1852 Jacomet  Giachen Martin Surrein 13.10.1851 1853
08.11.1852 Beer Gion Antoni Surrein 02.10.1822 1855
08.11.1852 Hendry Giachen Martin Surrein 03.01.1832 1871
08.11.1852 Beer Giusep Ludivic Gonda 18.03.1830  
     
1853     
05.09.1853 Pally Vigeli Barclamiu Camischolas 15.04.1828 24.01.1918
05.09.1853 Pally Giachen Martin Camischolas 08.12.1832 14.10.1915
05.09.1853 Monn Vigeli Zarcuns 24.05.1827  
     
1854     
07.02.1854 Beer Giachen Martin Surrein 18.03.1814 19.03.1891
06.04.1854 Muggli Leci Ant., scarvon Sedrun 01.10.1819 1876 
 Muggli-Beer Cristgina Sedrun 1817 
 Muggli Barbla Catrina Sedrun 1846 
 Muggli Rosa Martina Sedrun 1847 
 Muggli Josephus Antonius Sedrun 1848 
 Muggli Lucius Antoni Sedrun 1850  1855
 Muggli Maria Fausta Sedrun 1851  1854
 Muggli Gienoveva Sedrun 1853  1854
06.04.1854 Beer Vigeli Giusep Sedrun 26.01.1808  
 Beer Aluis Fidel Camischolas 09.11.1804 
06.04.1854 Riedi Toni Sedrun 29.03.1773 1855
06.04.1854 Schmed Onna Maria Sedrun 15.04.1830  
06.04.1854 Schmed Barbara Cresenzia Sedrun 08.07.1832  
06.04.1854 Maculin Giusep Antoni Sedrun 26.11.1821  
06.04.1854 Muggli Anselm Gonda 28.10.1827 29.09.1901
06.04.1854 Schmed Maria Dumenia Gonda 10.03.1820 1855
06.04.1854 Muggli Giachen Antoni Rueras 04.01.1808 1856
 Muggli-Schmed Onna Maria Rueras 1819  04.08.1900
 Muggli Giachen Martin Rueras 1848  1922
 Muggli Margreta Cristgina Rueras  1850  1854
 Muggli Maria Josepha  1852  1916
06.04.1854 Schmed Giachen Andriu Rueras 04.01.1793 1854
06.04.1854 Muggli Maria Barbla Rueras 1811  1855
06.04.1854 Schmed Giusep Antoni Cavorgia 26.10.1831  
 Schmed Gion Bistgaun Cavorgia 20.01.1839  
06.04.1854 Deragisch Giachen Antoni Cavorgia 04.02.1843 1896
06.04.1854 Deragisch Maria Barla Lucia Cavorgia 16.09.1844   

Onn  Num Prenum Liug Nasch. Mort
     
06.04.1854 Jacomet   Giachen Antoni Sedrun 10.12.1818 1893
 Jacomet-Manetsch Maria Gada Sedrun 25.04.1826 1919
 Jacomet Jacob Anton Sedrun 18.02.1848 1911
 Jacomet  Maria Gada Brida Sedrun 24.06.1850 
 Jacomet Giusep Antoni Sedrun 19.03.1853 
06.04.1854 Balzart Gion Battesta Cavorgia 27.09.1825  
 Balzart-Jacomet Onna Maria Ursula Cavorgia 06.01.1824 
 Balzart Maria Barbara Cavorgia 05.02.1852 
 Balzart Rosa Martina Cavorgia 12.02.1853 
06.04.1854 Muggli Leci Antoni Cavorgia 21.05.1823 15.08.1888
 Muggli-Monn  Maria Barbla Cavorgia 28.03.1824 13.01.1900
 Muggli Giusep Antoni Cavorgia 07.11.1849 07.06.1907
 Muggli Barla Cavorgia  
 Muggli Leci Antoni Cavorgia 06.04.1852 18.11.1924
 Muggli Susanna Cavorgia  
 Muggli Vigeli Giusep Cavorgia 10.12.1853 21.01.1944 
    
06.04.1854 Giger Pieder Bugnei 11.04.1814  
 Giger-Giossi Barbla Cathrina Bugnei 21.09.1810 1862
 Giger Sep Maria Bugnei 15.08.1841 
 Giger Maria Giuseppa Bugnei 19.03.1842 
 Giger Jos. Ant. Aluis Bugnei 26.11.1848 
06.04.1854 Giossi Giusep Antoni Bugnei 09.10.1831  
 Giossi Vigeli Giusep Bugnei 18.08.1836 1920
06.04.1854 Muggli Rosa Martina Surrein 04.12.1834 1878
08.06.1854 Friberg-Schmed Barbara Catarina Rueras 31.07.1822 21.03.1861
10.07.1854 Beer Giachen Antoni Gonda 08.10.1821  
     
1859     
1859 Venzin Thomas, scarvon Rueras 02.10.1827  
1859 Gieriet Gion Antoni Rueras 07.02.1829 
1859 Gieriet Gion Andriu Rueras 15.08.1832 1906
     
1860     
27.02.1860 Deragisch Gion Benedetg Sedrun 27.10.1811 1901
 Deragisch-Monn Onna Maria Sedrun 02.09.1814 1880
 Deragisch Maria Giuseppa Sedrun 27.11.1845 
 Deragisch Placi Sigisbert Sedrun 11.07.1847 1906
 Deragisch Gienoveva Sedrun 30.05.1850 
 Deragisch Leci Anton Sedrun 16.01.1852 1919
 Deragisch Vigeli Giusep Sedrun 17.11.1853 

Onn  Num Prenum Liug Nasch. Mort
     
1865     
09.1865 Jacomet Leci  Surrein 03.12.1814  
09.1865 Gieriet Giachen Antoni Rueras 09.01.1848 1922 
     
1866     
04.05.1866 Gamboni Gion Benedetg Sedrun 06.11.1833  
14.08.1866 Degonda-Muggli Onna Maria Surrein 11.01.1828 02.08.1890
 Degonda Rosa Martina Surrein 24.07.1853 01.05.1924
 Degonda Anna Maria Turtè Surrein 26.08.1854 23.10.1922
 Degonda Maria Luisia Surrein 14.12.1855 
 Degonda Leci Antoni Surrein 03.06.1857 1866
 Degonda Giachen Antoni Surrein 26.07.1858 20.12.1927
 Degonda Gion Cristian Surrein 04.11.1860 
 Degonda Anna Maria Fausta Surrein 01.06.1866 1866
     
1867     
24.03.1867 Monn Leci Antoni Zarcuns 09.10.1821  
 Monn-Deflorin Turté Zarcuns 30.09.1822 1895
 Monn Barla Catrina Zarcuns 13.04.1853 
 Monn Giachen Antoni Zarcuns 27.03.1854 
 Monn Hans Giachen Zarcuns 30.05.1855 
 Monn Giusep Maria Zarcuns 13.09.1856 
 Monn Aluis Zarcuns 09.09.1860 
 Monn Placi Sigisbert Zarcuns 10.07.1862 
24.03.1867 Deragisch Vigeli Giusep Zarcuns 04.06.1819 22.11.1892
 Deragisch-Monn Maria Catrina Zarcuns 16.07.1819 19.04.1898
 Deragisch Giachen Antoni Zarcuns 28.03.1850 1934
 Deragisch Leci Antoni Zarcuns 11.09.1851 1901
 Deragisch Barbla Catrina Zarcuns 12.11.1853 1871
 Deragisch Maria Zarcuns 04.09.1855 1879
 Deragisch Maria Giuseppa Zarcuns 22.12.1857 1915
 Deragisch Maria Benedicta Zarcuns 10.11.1859 1881
 Deragisch Maria Lucia Zarcuns 29.12.1861 
     
1870     
04.1870 Pally Giachen Antoni Camischolas 23.09.1838 1888
     
1872     
05.04.1872 Beer Vigeli Giusep Gonda 03.11.1827 1912 
 Beer-Schmed M. B. Marg. Cristg. Gonda 21.12.1836 22.11.1908
 Beer Maria Josepha Gonda 21.10.1857 1936
 Beer Giachen Aluis Gonda 18.07.1859 1919
 Beer Barbara Catrina Gonda 05.04.1861 1944

Onn  Num Prenum Liug Nasch. Mort

 Beer Maria Gonda 02.07.1865 
 Beer Fridolin Gonda 28.02.1868 1913
 Beer Vigeli Giusep Gonda 24.02.1871 13.04.1929
05.04.1872 Schmed Giachen Martin Gonda 02.11.1802 1890
05.04.1872 Beer Giachen Martin Gonda 05.11.1832  
 Beer-Venzin Margreta Cristgina Gonda 28.03.1837 1908
 Beer Vigeli Giusep Gonda 01.06.1863 
 Beer Giachen Antoni Gonda 12.02.1865 
 Beer Margreta Nesa Gonda 22.11.1866 
 Beer Maria Barla Turtè Gonda 21.03.1869 
05.04.1872 Muggli Gion Fidel Sedrun 16.01.1839 29.12.1916
 Muggli-Muggli Onna Maria Sedrun 20.11.1838 1920
 Muggli Maria Scolastica Sedrun 1867  12.06.1959
 Muggli Anna Maria Cat. Sedrun 1869  1950
 Muggli Leci Antoni Sedrun 1870 
05.04.1872 Muggli Onna Maria Ursula Sedrun 11.07.1841 05.12.1913
05.04.1872 Jacomet   Maria Giulitta Cavorgia 23.10.1853 1931
05.04.1872 Muggli Sep Antoni Cavorgia 14.04.1841 1923
 Muggli-Caduff  Anna Maria Cavorgia 1843  1933
 Muggli Giachen Martin Cavorgia 1869  1937
 Muggli Maria Turtè Cavorgia 1871  1932
05.04.1872 Beer Giachen Antoni Gonda 14.02.1843 1921
05.04.1872 Hendry Gion Antoni Cavorgia 08.11.1834  
     
1877     
24.04.1877 Jacomet   Sep Antoni Cavorgia 13.05.1858  
24.04.1877 Jacomet   Rosa Martina Cavorgia 24.05.1861  1930
     
1879     
05.04.1879 Derungs Gion Mihel Rueras 04.04.1857 1917
05.04.1879 Derungs Emilia Rueras 22.02.1858 1943
     
1880     
20.02.1880 Berther Giachen Francestg Rueras 29.03.1840 16.08.1881
20.02.1880 Berther-Beer Barbla Cresenzia Rueras 24.09.1839 04.01.1927
20.02.1880 Berther Casper Antoni Rueras 10.06.1867 09.08.1943
20.02.1880 Berther Martin Felici Rueras 08.08.1870 24.02.1971
20.02.1880 Berther Duri Battesta Rueras 12.02.1872 10.05.1959
20.02.1880 Berther Gion Fidel Rueras 21.09.1874 10.04.1930
20.02.1880 Berther Leci Antoni Rueras 31.12.1876 07.05.1933
20.02.1880 Gieriet Barbla Catrina Rueras 02.10.1860 1903
20.02.1880 Giossi Gion Giusep Bugnei 25.11.1851  
20.02.1880 Derungs Gion Plaisch Rueras 1855  1933

Onn  Num Prenum Liug Nasch. Mort

1882     
 Livers- Beer Barla Turté Gonda 1835  1914
31.03.1882 Derungs Anton Cundrau Rueras 1821   1896
 Derungs-Deplaz Maria Giuseppa Rueras 21.12.1824 1903
 Derungs Gion Giusep Rueras 01.02.1854 1930
 Derungs Onna Catrina Rueras 22.03.1859 1892
 Derungs Caspar Giusep Rueras 09.04.1863  24.12.1922
     
1884     
1884 Gieriet  Barla Catrina Rueras 25.06.1835 1907
     
1888     
14.03.1888 Bearth   Sep Antoni Sedrun 11.05.1861 1935
14.03.1888 Bearth   Aluis Sedrun 12.05.1863 1926
14.03.1888 Schmed Vigeli Giusep Gonda 02.05.1863  
04.1888 Werth Aluis Selva 04.04.1862  
     
1891     
18.02.1891 Jacomet   Giachen Giusep Sedrun 06.06.1856 1911
 Jacomet-Schmed Maria Onna Catr.  Sedrun 07.05.1846 1891
 Jacomet Theresia Giuseppa Sedrun 09.10.1878 
 Jacomet  Barla Turté Sedrun 12.01.1880 
 Jacomet Maria Augustina Sedrun 19.06.1881 
 Jacomet Giachen Antoni Sedrun 22.06.1883 
 Jacomet Gion Battesta Sedrun 29.08.1885 
     
1892     
16.02.1892 Schmed Madalena Gonda 23.03.1839  
16.02.1892 Schmed Rest Antoni Gonda 13.11.1868 1900
     
1893     
02.1893 Huonder Duri Battesta Sedrun 19.07.1859 1895
02.1893 Huonder-Poltera Onna Maria Sedrun 24.07.1864 1894
02.1893 Balzart Sep Antoni Sedrun 23.04.1850  
 Balzart-Peder Maria Cresenzia Sedrun 20.03.1860 12.04.1947
 Balzart Maria Catrina Sedrun 21.03.1877  
 Balzart Sep Antoni Sedrun 29.04.1880  
 Balzart Sep Fidel, Fred Sedrun 20.11.1888 04.07.1966
 Balzart Clementina Sedrun 24.08.1892  
02.1893 Berther Aluis Rueras 24.03.1865 26.08.1918

Onn  Num Prenum Liug Nasch. Mort

02.1893 Schmed Stiafen Gonda/Salins 25.04.1858 1902
 Schmed-Schmed Barla Turtè Gonda 24.05.1858  
 Schmed Leonart Gonda 06.11.1890  
02.1893 Schmed Sep Maria Tschamut 17.03.1868  
02.1893 Geronimi Gion Battesta Selva 1870  1928
02.1893 Peder Margretta Selva 29.04.1866  
1893 Schmed-Degonda Margreta Cristgina Gonda 13.06.1833  
1893 Schmed Margreta Cristina Gonda 20.03.1856  
     
1893 Schmed Maria Laurenzia Gonda 12.10.1874  
1893 Soliva Paul Giusep Sedrun 07.04.1855 12.06.1922
     
1894     
21.05.1894 Geromini  Barclamiu  Selva 1877  1912
21.05.1894 Schmed Margarita Cristgina Tschamut 07.12.1869 
21.05.1894 Schmed Vigeli Giusep Tschamut 06.02.1872 
     
1903     
20.09.1903 Deflorin Filomena Rueras/Italia 08.03.1872 
17.11.1903 Monn Duri Vigeli Sedrun 27.05.1859 13.12.1932
28.11.1903 Jacomet   Onna Maria Sedrun 21.10.1880 29.07.1954
 Jacomet   Rosa Martina Sedrun 31.12.1882 1964
28.11.1903 Gamboni Sep Antoni Sedrun 28.06.1875 1949
17.11.1903 Schmed Stiafen Tschamut 27.04.1883 
09.05.1903 Schmed Gion Fidel Tschamut 17.01.1885 
28.11.1903 Loretz Giusep  Selva 09.03.1877 1970
15.05.1903 Loretz  Johann Selva 02.05.1881 1937
     
1904     
06.10.1904 Loretz Sep Antoni Selva 06.03.1845 1924
06.10.1904 Loretz Elisabeth Selva 17.08.1891 1981
06.10.1904 Loretz Mehel Selva 19.09.1883 20.06.1953
06.10.1904 Gamboni-Solèr Mengia Sedrun 11.02.1874 12.04.1906
     
1906     
20.11.1906 Monn Duri Giusep, Pepi Sedrun 07.03.1883 1972 
20.11.1906 Monn Sep Antoni Surrein 24.05.1877 17.10.1962
     
1907     
1907 Monn   Vigeli Sedrun 03.01.1880 1936
1907 Peder Giachen Martin Cavorgia 25.07.1885  

1908     
14.04.1908 Soliva Bruno Gonda 03.02.1887 1957
14.04.1908 Bearth   Barla  Gonda 28.03.1892  
14.04.1908 Deragisch Eduard Bugnei 03.07.1886 22.07.1974
14.04.1908 Deragisch Vigeli Bugnei 14.06.1870 1948
14.04.1908 Monn Gion Antoni Rueras 20.08.1886  1967
     
1909     
27.12.1909 Beer Barbara Catrina Rueras 09.11.1886 
27.12.1909 Monn Vigeli Giusep Sedrun 03.01.1880 1936
 Monn-Schmidt Maria Josefa Sedrun 22.01.1881  1934
 Monn Maria Rosa Sedrun 31.12.1905  1985
 Monn Vigeli Antoni Sedrun 29.12.1906  
27.12.1909 Hendry Plazi Surrein 03.07.1879 05.12.1943
 Hendry-Monn Margreta Surrein 22.04.1881 30.05.1955
 Hendry Rosa Martina Surrein 28.09.1904 1976
 Hendry  Giusep Antoni Surrein 13.09.1905 1978
 Hendry   Anna Maria Surrein 11.04.1907 1915
 Hendry  Carmelia Surrein 18.07.1908  1988
     
1910     
1910 Monn Albert Sedrun 17.06.1893 1963
    
1912     
1912 Deplaz Margreta  Rueras 24.12.1897 1979 
07.11.1912 Jacomet   Gion Anton  Sedrun 18.10.1894
     
1914     
1914 Deplaz Marta  Rueras 09.09.1896 26.11.1956
     
1920     
13.11.1920 Caveng Florentin Sedrun 19.11.1897 1935
26.11.1920 Monn Aluis Surrein 27.10.1898 1983
 Monn-Deflorin Maria Cresenzia Surrein 20.01.1900 1982 
 Monn Maria Rosa Surrein 12.04.1920  
26.11.1920 Monn Florentin Surrein 25.04.1902 05.02.1997
26.11.1920 Jacomet Anna Maria Sedrun 01.05.1889 1970
     
1921     
15.01.1921 Beer Tumaisch Gonda 06.08.1877 1966
 Beer-Wiesendanger Berta Gonda 03.01.1882 01.07.1950
 Beer Maria Berta Gonda 22.01.1913 17.03.2009
 Beer Tumaisch Giusep Gonda 15.02.1914 2000

Onn  Num Prenum Liug Nasch. Mort

 Beer Paul Giusep Gonda 06.04.1915 2001
 Beer Giusep Aluis Gonda 18.06.1916 1995
 Beer Stiafen Gonda 06.09.1917 1989
 Beer Onna Maria Gonda 30.05.1919  
15.01.1921 Jacomet Benedicta Sedrun 30.07.1884 14.03.1936
15.01.1921 Werth Martin Felix Gonda 25.10.1893 1973
 Werth Maria Margreta Gonda 15.10.1886  1965
22.06.1921 Poltera Giusep Sedrun 1895  1973
     
1923     
02.09.1923 Gamboni-Schmed Barla Catrina Sedrun 01.12.1885 18.09.1972
 Gamboni Anton Fidel Sedrun 29.02.1916  
 Gamboni Benedicta Sedrun 04.05.1918  
 Gamboni Barla Caterina Sedrun 05.08.1919  
 Gamboni Giusep Sedrun 24.09.1920  
 Gamboni Emanuel Sedrun 24.09.1921  
 Gamboni Gion Felici Sedrun 10.11.1921  
 Gamboni Theodosi Sedrun 17.11.1922  
02.01.1923 Riedi Maria Clara Tschamut 16.01.1899 1973
03.11.1923 Monn Gion Battesta Sedrun 24.04.1890 1932
 Monn Franz Sedrun 03.10.1912 1984
02.01.1923 Monn Flurin Surrein 14.10.1896 1988
 Monn-Riedi Maria Cresenzia Surrein 28.12.1894 1970
 Monn Ignazi Surrein 20.07.1921 1989
26.02.1923 Monn Placi Sedrun 26.11.1899 1979
18.09.1923 Hohler-Jacomet Maria Benedicta  Sedrun 21.03.1892 1973
     
1924 
1924 Curschellas Maria  1902 
     
1925     
20.11.1925 Deragisch Gion Fidel Sedrun 19.05.1900 1982
20.11.1925 Deragisch Vigeli Joseph Sedrun 28.10.1901 1980
1925 Schmed Berta   25.02.1900 
1925 Beer Thomas Gonda 29.06.1887 31.01.1970
       

1927     
11.04.1927 Valier Paul Camischolas 07.10.1903 1951
     
1928     
01.02.1928 Curschellas Lucas  1900 
01.02.1928 Curschellas Placi  1906  1996

Num Prenum Emigraus/ada Di da naschientscha Morts/a Remarca

Curschellas Ernst Pius 1953 14.10.1914 2001 

Beer Placi 1954 14.05.1925 1988 Returnaus

Monn Pia 1955 24.10.1931  

Monn Vigeli 1957 04.10.1934   Returnaus

Cavegn Alfons  1931 1993 

Suenter l’epoca principala d’emigraziun ein aunc emigrai ell’America:

Diember d’emigrants tenor ils onns (1850 – 1930)

Onn Diember Famiglias

1850  26 4 famiglias
1851  8 2 famiglias
1852  7 1 famiglia
1853  3 
1854  54 6 famiglias
1859  3 
1860  7 1 famiglia
1865  2 
1866  9 1 famiglia
1867  17 2 famiglias
1870  1 
1872  28 4 famiglias
1877  2 
1879  2 
1880  10 1 famiglia
1882  6 1 famiglia
1884  1 
1888  4 
1891  7 1 famiglia
1892  2 

Onn Diember Famiglias

1893  19  4 famiglias
1894  3 
1903  9 
1904  4 1 famiglia
1906  2 
1907  2 
1908  5 
1909  11 2 famiglia
1910  1 
1912  2 
1914  1 
1920  6 1 famiglia
1921  12 1 famiglia
1923  16 2 famiglia
1924  1 
1925  4 
1927  1 
1928  2 

Total  300 35 famiglias

Muggli 36
Beer 32
Monn 29
Jacomet 26
Schmed 23
Deragisch 22
Balzart 13
Gamboni 11
Decurtins 9
Albin 9
Hendry 8
Degonda 8
Derungs 8
Berther 8
Bearth 6
Loretz 5
Quinter 5
Giger 5

Gieriet 5
Peder 4
Pally 3
Giossi 3
Werth 3
Curschellas 3
Riedi 2
Huonder 2
Geronimi 2
Soliva 2
Deplaz 2
Cavegn 1
Maculin 1
Venzin 1
Deflorin 1
Poltera 1
Valier 1

Diember d’emigrants tenor las schlatteinas (1850 – 1930)

Diember d’emigrants tenor umens, dunnas ed affons (1850 – 1930)

Diember d’emigrants tenor las persunas (1850 – 1930)

partenaris 64
affons sut 15 onns 117
affons sut 30 emigrai culs geniturs 10
umens persuls 72
dunnas persulas 32
vieuas 3
mummas ledias 2
returnai 15

en tut  301
umens  174
dunnas  127
affons sut 15 117

Liug Diember
Cavorgia 48
Surrein 31
Bugnei 10
Sedrun 86
Gonda 43
Camischolas 5
Zarcuns 18
Rueras 38
Selva 11
Tschamut 6

Diember d’emigrants tenor ils uclauns e vitgs (1850 – 1930)

Survesta dallas brevs
Pader Lucas Caveng (1805–1862), emigraus 1847
01 Buffalo 8 settember 1856 Pader Lucas Caveng

Giachen Martin Hendry (1832–1871), emigraus 1852
01 Chemp Ston 13 fevrer 1862 Giachen Martin Hendry
02 Virginia Chemp 17 mars 1863 Giachen Martin Hendry
03 Gettisburg 19 fenadur 1863 Giachen Martin Hendry
04 Fort Sneling 14 mars 1864 Giachen Martin Hendry
05 Stilwater 7 mars 1865 Giachen Martin Hendry
06 Stilvater 5 avrel 1868 Giachen Martin Hendry
07 Stilvater 16 uost 1872 Da sia dunna Maria Lucia Deragisch
     
Giachen Martin Muggli (1848–1922) e Maria Giuseppa Muggli (1852–1916), emigrai 1854
01 Sharon, Minn 9 december 1866 Giachen Martin Muggli
02 Sharon, Minn 16 uost 1869 Giachen Martin Muggli
03 Sharon, Minn 16 uost 1869 Giachen Martin Muggli
04 St. Henry 15 october 1871 Giachen Martin Muggli
05 St. Henry 21 schaner 1872 Giachen Martin Muggli
06 St. Henry 21 schaner 1872 Giachen Martin Muggli
07 St. Henry 16 matg 1872 Giachen Martin Muggli
08 St. Henry Minn. 6th schaner 1877 Giachen Martin Muggli
09 St. Henry Minn. 6th schaner 1877 Giuseppa Muggli
10 St. Henry Minn. 5th usot 1879 Giuseppa Muggli
11 St. Henry Minn. 8 mars 1881 Giuseppa Muggli
12 St. Henry Minn.   1881 Giuseppa Muggli
13 St. Henry Minn. 1 schaner 1882 Giuseppa Muggli
14 St. Henry Minn. 26 settember 1884 Giuseppa Muggli
15    ca 1906 Giuseppa Muggli
16 Minneapolis MN 22 fevrer 1909 Giuseppa Muggli
17 Minneapolis MN 8 matg 1911 Giachen Martin Muggli
18 Merriam Park  3 december 1912 Giachen Martin Muggli
19 St. Paul  25 fenadur   1916 Giachen Martin Muggli
     
Gion Benedetg Deragisch (1811–1901), emigraus 1860
01 St.Henry 10 schaner 1887 Scretta da sia dunna Maria Barla Turtè
     
Giachen Antoni Pally (1838 –1888), emigraus 1870
01 Stilvater 28 matg 1870 Giachen Antoni Pally
02 Stillvater 7 november 1870 Giachen Antoni Pally
03 Stillvater 14 november 1870 Giachen Antoni Pally
04 Tujetsch 7 schaner 1871 Giachen Martin Berther, Camischolas
05    1871 Giachen Antoni Pally
06 Stilvater 30 schaner 1872 Giachen Antoni Pally
07 Stilvater 22 november 1872 Giachen Antoni Pally

08 Stilvater 17 fevrer 1873 Giachen Antoni Pally
09 Stilvater 11 zercladur 1873 Giachen Antoni Pally
10 Stilvater 27 november 1873 Giachen Antoni Pally
11 Stilvater 3 fevrer 1874 Giachen Antoni Pally
12 Stilvater 27 fevrer 1876 Giachen Antoni Pally
13 Stilvater 7 matg 1876 Giachen Antoni Pally
14 Stilvater 7 fevrer 1877 Giachen Antoni Pally
15 Stilvater 16 settember 1877 Giachen Antoni Pally
16 Stilvater 30 schaner 1878 Giachen Antoni Pally
17 Camischolas 31 october 1908 Thomas Berther, Camischolas
     
Flurin Casanova (1853– ), emigraus 1870
01 Stillvater   1871  Flurin Casanova
02 Stillvater 12 uost 1872  Flurin Casanova
     
Gion Fidel Muggli (1839 – 1916), emigraus 1872
01 Sedrun  fevrer 1872 Scretta a sora sin l’insla Sicilia
02 St.Henry 16 matg 1872 Gion Fidel Muggli
03    1873 Gion Fidel Muggli
04 Stillvater 24 november 1873 Gion Fidel Muggli
05 Stillvater 5 avrel 1874 Gion Fidel Muggli
06 Stilvater   1875 Entschatta maunca
07 Stilvater  fevrer 1876 Entschatta maunca
08 Stillvater 27 uost 1876 Gion Fidel Muggli
09 St.Henry 6 schaner 1877 Gion Fidel Muggli
10 Stillvater 6 schaner 1877 Gion Fidel Muggli
11 Stilvatter 26 uost 1877 Gion Fidel Muggli
12 Stilvatter 6 uost 1878 Gion Fidel Muggli
13    1878 Gion Fidel Muggli
14 Stillvater 25 december 1878 Gion Fidel Muggli
15 Stillvater 25 december 1878 Gion Fidel Muggli
16 Stillvater 2 mars 1879 Gion Fidel Muggli
17 Stillvater 18 zercladur 1879 Gion Fidel Muggli
18 Stillvater 19 settember 1879 Gion Fidel Muggli
19 Stillvater 30 november 1879 Gion Fidel Muggli
20 Stillvater 13 schaner 1880 Gion Fidel Muggli
21 Stillvater 27  1880 Gion Fidel Muggli
22 Stillvater 10 october 1880 Gion Fidel Muggli
23 St.Henri 8 mars 1881 Gion Fidel Muggli
24 St.Henri 12 schaner 1882 Gion Fidel Muggli
25 St.Henri 4 juni 1882 Gion Fidel Muggli
26 St.Henri 18 december 1882 Gion Fidel Muggli
27 St.Henri 27 matg 1883 Gion Fidel Muggli
28 St.Henri 19 mars 1884 Gion Fidel Muggli
29 St.Henri 9 november 1884 Gion Fidel Muggli



905 

30 St.Henri 20 mars 1884 Maria Scolastica Muggli
31 St.Henri 5 avrel 1885 Gion Fidel Muggli
32 St.Henri 7 settember 1886 Gion Fidel Muggli
33 St.Henri 12 zercladur 1887 Gion Fidel Muggli
34 St.Henri 8 avrel 1888 maunca per part
35 St.Henri 13   1889 Gion Fidel Muggli
36 St.Henri 2 fevrer 1890 Gion Fidel Muggli
37 St.Henri 4 fevrer 1891 Finiziun maunca
38 St.Henri   1891 Entschatta maunca 
39 St.Henri   1892 Gion Fidel Muggli
40 St.Henri 20 mars 1892 Gion Fidel Muggli
41 St.Henri 10 zercladur 1892 Gion Fidel Muggli
42 St.Henri   1892 Gion Fidel Muggli
43 St.Henri 17 schaner 1893 Finiziun maunca
44 St.Henri 14 matg 1893 Gion Fidel Muggli
45 St.Henri 10 december  1893 Gion Fidel e fegl Leci Antoni Muggli
46 St.Henri 13 fenadur 1895 Finiziun maunca
47 St.Henri 6 fevrer 1896 Gion Fidel Muggli
48 St.Henri 4 fevrer 1897 Gion Fidel Muggli
49 St.Henri 31 mars 1898 Gion Fidel Muggli
50 St.Henri   1899 Finiziun maunca
51 St.Henri 4 fevrer 1900 Gion Fidel Muggli
52 St.Henri 11 uost 1900 Gion Fidel Muggli
53 St.Henri 30 zercladur 1901 Gion Fidel Muggli
54 St.Henri 19 schaner 1902 Leci Ant. Muggli, fegl
55 St.Henri   1903/04 Finiziun maunca
56 St.Henri   1904 Finiziun maunca
57    1905 Gion Fidel Muggli
58 San Henri 6 fevrer 1906 Finiziun maunca
59 St.Henri 9 december 1906 Finiziun maunca
60 St.Henri 12 fevrer 1907 Gion Fidel Muggli
61 St.Henri 8 december 1907 Gion Fidel Muggli
62 St.Henri 12 december 1908 Gion Fidel Muggli
63 Sant Henri 6 december 1909 Finiziun maunca
64 S.Henri 12 december 1910 Gion Fidel Muggli
65 St.Henri 2 december 1911 Gion Fidel Muggli
66 San Henri 10 december 1912 Finiziun maunca
67 St.Henri 11 december 1913 Finiziun maunca
68 St.Henri 12 december 1914 Gion Fidel Muggli
     
Catrina Baer-Muggli (1869–1950), feglia da Gion Fidel Muggli, emigrada 1872
01    1908 l’entschatta maunca
02 St. Paul  22 december 1910 Catrina Baer-Muggli
03    1912 Catrina Baer-Muggli
04 St. Paul 12 schaner 1917 Catrina Baer-Muggli



906

05 St. Paul 12 fevrer 1919 Catrina Baer-Muggli
     
Vigeli Giusep Beer (1827–1912), emigraus 1872
01   uost 1872 Vigieli Jos. Beer
02 St. Heinrich 20 schaner 1873 Vigieli Jos. Beer
03 St. Heinrich 23 mars 1902 Vigieli Jos. Beer
     
Ils Derungs, emigrai 1879–1882
01 Badus 10 december 1890 Catarina Fetz-Derungs
02 Badus 10 december 1890 Condrau Antoni Derungs
     
Giachen Francestg Berther (1840–1881), emigraus 1880
01 Badus  9 fenadur 1887 Barla Cresenzia Berther
02 Badus 1 october 1892 Gion Fidel Berther
03 Sedrun 15 settember 1923 Barla Catrina Deragisch
04 Lindenberg 7 october 1924 Christian Deragisch
05 Lindenberg 9 december 1925 Christian Deragisch
06 Sedrun 15 zercladur 1926 Gion Bistgaun Deragisch
07 Lindenberg 18 zercladur 1926 Christian Deragisch
08 Sedrun 3  fevrer 1927 Gion Bistgaun Deragisch
09 Gossholz 27 fevrer 1931 Christian Deragisch
10 Gossholz 20 matg 1931 Christian Deragisch
11 Madison, SD 27 november 1934 Martin F. Berther
12 Gossholz 16 mars 1947 Christian Deragisch
13 Madison 13 matg 1947 Martin Felici Berther
14 Gossholz 10 zercladur 1947 Christian Deragisch
15 Gossholz 9 settember 1947 Christian Deragisch
16 Gossholz 16 december 1947 Christian Deragisch
17 Gossholz  avrel 1948 Christian Deragisch
18 Gossholz 22 uost 1948 Christian Deragisch
19 Gossholz 3 schaner 1949 Christian Deragisch
20 Gossholz  matg 1949 Christian Deragisch
21 Gossholz 20 avrel 1950 Christian Deragisch
22 Gossholz 8 schaner 1952 Christian Deragisch
     
Aluis Berther (1865 – 1918), emigraus 1893
01 Schlans 11 avrel 1887 Aluis Berther
02 Davos Platz 26 fevrer 1889 Aluis Berther
03 Davos Platz 19 matg 1889 Aluis Berther
04 Zürich 3 matg 1891 Aluis Berther
05 Luzern 18 fenadur 1891 Aluis Berther
06 Basel 5 uost 1891 Aluis Berther
07 Chaux de Fonds 18 uost 1891 Aluis Berther
08 Chaux de Fonds 6 settember 1891 Aluis Berther
09 Chaux de Fonds 22 settember 1891 Aluis Berther

10 Bern 3 october 1891 Aluis Berther
11 Cansas City 26  1894 Aluis Berther
12 Cansas City 9 october 18?? Aluis Berther
13 Bern 15 november 1899 Flurin Berther
14 Kansas City 9 settember 1902 Aluis Berther
15 Kansas City 19 fenadur 1903 Aluis Berther
16 Kansas City 3 uost 1904 Aluis Berther
17 Kansas City 3 avrel 1904 Aluis Berther
18 Kansas City 23  1907 Aluis Berther
19 Kansas City 5 mars 1907 dunna ed Aluis Berther
20 Kansas City 19 fenadur 1908 Aluis Berther
21     Aluis Berther
22 Kansas City 16 mars 1909 Aluis Berther
23 Kansas City  settember 1909 Aluis Berther
24 D.  8 mars 1910 Aluis Berther
25 Kansas City 10 schaner 1918 Aluis Berther
26 Kansas City    Mo finiziun!
27 Bern 7 fevrer 1920 Flurin Berther
28 Bern 23 mars 1920 Flurin Berther
29 Bern 23 mars 1920 Flurin Berther
30 Bern 24 mars 1920 Flurin Berther
31 Bern 25 matg 1920 Flurin Berther
32 Bern 25 matg 1920 Flurin Berther
33 Bern 26 matg 1920 Flurin Berther
34 Bern 1 zercladur 1920 Flurin Berther
     
Rosa Martina Monn (1882–1964), emigrada 1903 
e Duri Giusep Monn (1886–1972), emigraus 1906
01 St. Paul 30 november 1939 Rosa Martina Monn
02 St. Paul 4 settember 1940 Rosa Martina Monn
03 St. Paul 26 schaner 1941 Rosa Martina Monn
04 St. Paul 18 november 1941 Rosa Martina Monn
     
Plazi Hendry (1879 – 1943), emigraus 1909
01 St. Paul 28 fenadur 1920 Plazi Hendry
02 St. Paul 27 settember 1920 Plazi Hendry
03 St. Paul 4 november 1920 Plazi Hendry
04 St. Paul 9 fevrer 1927 buca cumplet
05 St. Paul 9 settember 1931 buca cumplet
06 St. Paul 2 fevrer 1936 text maunca d’enter ora
07 Surrein 8 december 1936 Leci Hendry
08 Surrein 24 december 1938 Leci Hendry
09 St. Paul 29 december 1938 Plazi Hendry
10 Mustér 4 avrel 1939 Pader Vigeli Berther
11 Cavorgia 24 avrel 1939 Giachen Hendry

12 Surrein 30 avrel 1939 Leci Hendry
13 St. Paul 28 december 1939 Plazi Hendry
14 St. Paul 4 december 1940 Plazi Hendry
15 Surrein 4 fevrer 1945 Leci Hendry
16 St. Paul 9 matg 1945 Flurin Monn per sora Margreta Hendry
17 Surrein 24 zercladur 1946 Leci Hendry
18 Mompe-Medel 26 october 1947 Anna Maria Caminada-Monn
     
Las soras Deplaz; Margreta (1897–1979), emigrada 1912 
e Marta (1896–1956), emigrada 1914
01 Lake Preston 9 matg 1915 Marta Deplaz
02 Rueras 2 schaner 1919 Lisabeth Deplaz
03 Mustér 25 zercladur 1920 Pader Maurus Carnot
04 Rueras 27 zercladur 1920 Lisabeth Deplaz
05 Rueras 22 fenadur 1923 Lisabeth Deplaz
06 Rueras 23 fenadur 1923 Lisabeth Deplaz
07 Rueras  november 1923 Lisabeth Deplaz
08 Rueras 15 avrel 1924 Lisabeth Deplaz
09 Rueras 17 december 1930 Lisabeth Deplaz
10 Rueras 25 schaner 1931 Lisabeth Deplaz
11 St. Francis Hall 12 settember 1932 Sora Mr. Ursula Deplaz
12 Marble Rock 10 december 1933 Sora Mr. Ursula Deplaz
13 Marble Rock 5 matg 1935 Sora Mr. Ursula Deplaz
14 Rueras   1935 Gion Battesta Berther e feglia Catrina
15 Dubuque, Iowa 22 november 1937 Sora Francis Xavier Deplaz
16 Le Mars, Iowa 15 matg 1947 Sora Francis Xavier Deplaz
17 Le Mars, Iowa 14 december 1947 Sora Francis Xavier Deplaz
18  14 december 1947 Sora Mr. Ursula Deplaz
19 Le Mars 29 schaner 1949 Sora Francis Xavier Deplaz
20 Le Mars 1 fevrer 1949 Sora Mr. Ursula Deplaz
21 Le Mars 21 schaner 1951 Sora Francis Xavier Deplaz
22  25 schaner 1951 Sora Mr. Ursula Deplaz
23 Sioux City 25 november 1952 Sora Francis Xavier Deplaz
24 Sioux City 15 fevrer 1953 Sora Francis Xavier Deplaz
25 Sioux City 22 november 1953 Sora Francis Xavier Deplaz
26    1954 Sora Francis Xavier Deplaz
27 Sioux City 28 fenadur 1954 Sora Francis Xavier Deplaz
28    1954 Sora Mr. Ursula Deplaz
29    1954 Sora Francis Xavier Deplaz
30 Dubuque, Iowa 22 avrel 1955 Sora Francis Xavier Deplaz
31 Sioux City 4 schaner 1956 Sora Francis Xavier Deplaz
32    1956 Sora Francis Xavier Deplaz
33 Le Mars 8 december 1956 Sora Mr. Ursula Deplaz
34 Sacred Heart H 15 december 1957 Sora Mr. Ursula Deplaz
35  13 avrel 1958 Sora Mr. Ursula Deplaz

36  14 december 1958 Sora Mr. Ursula Deplaz
37  12 avrel 1959 Sora Mr. Ursula Deplaz
38 Sacred Heart H 23 fevrer 1960 Sora Mr. Ursula Deplaz
39  13 december 1960 Sora Mr. Ursula Deplaz
40  15 december 1961 Sora Mr. Ursula Deplaz
41 Le Mars Iowa 10 december 1963 Sora Mr. Ursula Deplaz
42 Kansas 13 settember 1964 Sora Mr. Ursula Deplaz
43 Emporia Kansas 31 schaner 1965 Sora Mr. Ursula Deplaz
44 Emporia Kansas   1966 Sora Mr. Ursula Deplaz
45    1966 Sora Mr. Ursula Deplaz
46  7 mars 1967 Sora Mr. Ursula Deplaz
47  8 december 1967 Sora Mr. Margreta Deplaz
48  11 december 1967 Sora Mr. Margreta Deplaz
49  23 avrel 1968 Sora Mr. Margreta Deplaz
50  30 avrel 1968 Sora Mr. Margreta Deplaz
51  18 december 1968 Sora Mr. Margreta Deplaz
52  16 schaner 1969 Sora Mr. Margreta Deplaz
53 Xavier Hospital 9 avrel 1969 Sora Mr. Margreta Deplaz
54 New York 1 fenadur 1969 Sora Mr. Margreta Deplaz
55  7 fenadur 1969 Sora Mr. Margreta Deplaz
56  25 uost 1969 Sora Mr. Margreta Deplaz
57   december 1969 Sora Mr. Margreta Deplaz
58  16 december 1969 Sora Mr. Margreta Deplaz
59  10 mars 1970 Sora Mr. Margreta Deplaz
60  1 avrel 1971 Sora Mr. Margreta Deplaz
61  14 december 1972 Sora Mr. Margreta Deplaz
62  17 matg 1973 Sora Mr. Margreta Deplaz
63  1 uost 1973 Sora Mr. Margreta Deplaz
64  14 october 1973 Sora Mr. Margreta Deplaz
65  8 december 1973 Sora Mr. Margreta Deplaz
66  15 avrel  1974 Sora Mr. Margreta Deplaz
67   mars 1975 Sora Mr. Margreta Deplaz
     
Anna Maria Jacomet (1889–1970), emigrada 1920
01 St. Paul 4 schaner 1928 Marie e Jack Caduff
02 Shakopee  21 mars 1939 Marie e Jack Caduff
     
Martin (1893–1973) e Margreta (1887–1965) Werth, emigrai 1921
01 St. Paul 15 zercladur 1924 Martin Werth
02 Anoka 26 december 1933 Martin Werth
03 Anoka, Minn 11 mars 1939 Martin Werth
04 Anoka 20 fevrer 1947 Martin Werth
05 Anoka 11 schaner 1948 Martin Werth
06 Anoka  schaner 1949 Martin Werth
07 Anoka 30 december 1949 Martin Werth

08 Anoka 9 fevrer 1950 Martin Werth
09 Anoka  december 1950 Martin Werth
10 Anoka 26 december 1951 Martin Werth
11 Anoka 1 matg 1953 Martin Werth
12 Anoka 13 schaner 1954 Martin Werth
13 Anoka 23 mars 1954 Martin Werth
14 Anoka 2 schaner 1955 Martin Werth
15 Anoka 7 schaner 1957 Martin Werth
16 Anoka 30 december 1957 Martin Werth
17 Anoka 2 december 1959 Martin Werth
18 Anoka   december 1962 Martin Werth
19 Anoka 12 december 1963 Martin Werth
20 Anoka 5 avrel 1968 Martin Werth
21 Anoka  schaner 1969 Martin Werth
22 Anoka 9 schaner 1970 Martin Werth
23 Anoka 23 december 1970 Martin Werth
24 Anoka  december 1971 Martin Werth
     
Tumaisch Beer (1877–1966), emigraus 1921
01 St. Paul 18 mars 1923 Thomas Behr
02 St. Paul 30 settember 1923 Thomas Behr
03 St. Paul 2 december 1947 Thomas Behr
04 St. Paul 9 fenadur 1948 Thomas Behr
05 St. Paul 29 schaner 1951 Thomas Behr
06 St. Paul 14 october 1951 Thomas Behr
07 St. Paul 7 december 1951 Thomas Behr
08 St. Paul 4 december 1952 Thomas Behr
09 St. Paul 24 december 1952 Thomas Behr
10 St. Paul 17 december 1953 Thomas Behr
11 St. Paul 27 uost 1954 Tumaisch Behr
12 St. Paul 4 december 1954 Tumaisch Behr
     
Sep Antoni Gamboni (1875–1949), emigarus 1923
01    1934 Joseph Ant. Gamboni
02 White Bear Lake  1 avrel 1934 Joseph Ant. Gamboni
03 Withrow Minn 9 november 1934 Joseph Ant. Gamboni
04 Hugo Minnesota  december 1936 Joseph Ant. Gamboni
05 Hugo Minnesota 20  1937 Joseph Ant. Gamboni
     
Gion Battesta Monn (1890–1932) e siu fegl Franz (1912–1984), emigrai 1923
01 Antwerpen 23 october 1923 John Monn
02 Hornell 15 november 1923 John Monn
03 Hornell 22 fenadur 1924 Franz Monn
04 Hornell 29 mars 1925 Franz Monn
05 Hornell 7 schaner 1925 Gion Battesta Monn

06 Hornell 7 schaner 1925 Placi Monn
07 Hornell 18 schaner 1926 Gion Battesta Monn
08 Hornell 28 fevrer 1938 Placi Monn
09 Hornell 5 avrel 1939 Franz Monn
10 Hornell   1964 Placi Monn
11 Glion  december 1965 Maria Cresenzia Gherardi-Monn
12  5 mars  Franz Monn
13  20 schaner  Franz Monn
14 Glion 3  avrel 1966 Maria Cresenzia Gherardi-Monn
15 Hornell 2 zercladur 1970 Placi Monn
16 Hornell    Placi Monn
     
Ils Tiuters da Surrein/Foppas, emigrai 1907–1923
01 St. Paul  9 schaner 1923 Flurin Monn
02 St. Paul 15 december 1931 Aluis Monn
03 St. Paul 1 schaner 1937 Aluis Monn
04 Lucerna 14 settember 1947 Leci Monn
05 St. Paul 24 december 1955 Flurin Monn
06 St. Paul 8 november 1959 Flurin Monn
07 St. Paul 16 december 1971 Giulia Martina Monn Richter
     Ellen e Florentin Monn
08 St. Paul 15 december 1976 Florentin ed Ellen Monn
09    1977 Ellen e Florentin Monn
10 St. Paul   1978 Ellen e Florentin Monn
11 St. Paul 6 december 1979 Flurin Monn
12 St. Paul 12 december 1980 Flurin Monn
13 St. Paul 29 november 1981 Flurin Monn
14 St. Paul 31 uost 1982 Flurin Monn
15 St. Paul 3 november 1983 Flurin Monn
16 St. Paul 29 november 1984 Flurin e Maria Biala Monn
      
Paul Valier (1903–1951), emigraus 1927
01 San Francisco   1928 Paul Valier

Gliesta davart il furniu ed engulau igl onn 1799

Furniu
 1’160 centners fein flurins* e kr. 2’320.04
 258 vaccas  23’220.00
 66 tgaus tiers manedels  396.00
 139’323 quatiers  6956.05
 15’000 pauns  3’000.00
 660 crenas pischada  330.00
 13’023 crenas caschiel  2’472.48
 940 crenas carn  470.04
 5’326 stèra truffels  5’681.00
 142 stèra graun  568.00
  vin e vinars   623.00
  autras expensas ch’il cumin ha giu per speias, 
  landsturm, Kriegsrath, express etc. 17’000.00
   
Total     63’037.01
   
Igl engulau
 184 vaccas  16’560.00
 2’297 Tgaus tiers manedels  13’782.00
 15’000 pauns  3’000.00
 80’400 Crenas pischada  40’050.00
 20’000 Crenas chischiel  1’333.20
 28’000 Crenas carn  14’000.00
 12’000 Stèra truffels  12’080.00
 10’000 Centners fein  23’000.00
 12’068 Stèra graun  18’272.00
  Mobilias per  10’800.00
  Barschau per  668’243.00
  Donns generals  6’000.00
  Per muniziun als Franzos 5’780.00
  Purtau sur quolm 12’000 buordis 8’000.00
  Manau fuor 5’000 vaultas 5’000.00
  Daner blut cumpigliau vin e vinars 3’000.00
  Dau contribuziun als Franzos 23’000.00
 32  cavals per  6’000.00
   
 Summa totala  962’936.11
   
Tujetsch, ils 14 da fevrer 1800  

* 1 flurin = 60 rizzers = 70 bluzchers

Derivonza dallas brevs

Archiv communal Tujetsch Rosa e Duri Giusep Monn; nr. 01, 02, 03, 04
 Martin Werth; nr. 01
 Vigeli Giusep Beer; nr. 01, 02
 Anna Maria Jacomet; nr. 01, 02
 Tumaisch Beer; nr. 01, 02, 03
 Paul Valier; nr. 01
 Derungs; nr. 01, 02
 Gion Benedetg Deragisch; nr. 01
 Plazi Hendry; nr. 02, 03
 Giachen Francestg Berther; nr. 01, 02, 11
 Gion Battesta Monn; nr. 08

Bearth-Gamboni Gion, Sedrun Sep Antoni Gamboni; nr. 01–02

Berther Bruno, Rueras Aluis Berther; nr 11, 13, 14, 15, 16, 18, 19,
 20, 22, 24, 25, 27 – 34
 Marta e Margreta Deplaz; nr. 01

Berther-Valier Elisabeth, Rueras Marta e Margreta Deplaz; nr. 57
 
Biblioteca Romontscha Gion Fidel Muggli; nr. 01–05, 07–12, 14, 
dalla claustra da Mustér  16–19, 21–22, 24–26, 28–43, 47–54, 56–62,   
 64, 65, 67, 68, 70
 Catrina Baer-Muggli; nr. 01, 02, 03, 04, 05
 Aluis Berther; nr. 01–12, 17, 21, 23, 26
 Josefina e Giachen Martin Muggli ; nr. 01–19
 Pader Lucas Caveng; nr. 01
 Giachen Francestg Berther; nr. 03–10, 12–22

Bircher-Berther Marta, Gonda Monn, Tiuters; nr. 05, 06

Brugger Leci, Sedrun Gion Fidel Muggli; nr. 06, 13, 15, 20, 23, 27, 
 44, 45, 46, 55, 63, 66, 69

Cavegn Lucas, Rueras Vigeli Giusep Beer; nr. 03

Cavegn Bruno, Sedrun Giachen Antoni Pally; nr. 01–15
 Flurin Casanova; nr. 01, 02
 Gion Battesta Monn; pagina 749

Gamboni Meinrad, Sedrun Sep Antoni Gamboni; nr. 02,04,05

Hendry Meinrad, Sedrun Giachen Martin Hendry; nr. 01–07

Hendry Vic, Schaffusa/Sedrun Gion Battesta Monn; nr. 01–07, 09–16

Job-Beer Maria, Sins/Sedrun Martin e Margreta Werth ; nr. 02–24
 Tumaisch Beer; nr. 05, 09

Kuriger-Monn Frena, Sedrun Monn Tiuters; nr. 07–16 

Monn Blandina, Rueras Marta e Margreta Deplaz; nr. 02–56, 58–67
 
Monn sur Cristian, Rueras Tumaisch Beer; nr. 04, 06, 07, 08, 10, 11, 12

Schmid-Hendry Rita, Rueras Plazi Hendry; nr. 01, 04, 05, 06, 09, 13, 14

Schmet-Pally Giuseppa, Sedrun Monn Tiuters; nr. 02, 03

Vinup Lisa, USA Plazi Hendry; nr. 07, 08, 10, 11, 12, 15, 16,
 17, 18
 Monn, Tiuters; nr. 04



917 

Derivonza dallas fotografias, documents, cartas e tabellas

Derivonza pagina
Ancestry.com  100, 146, 163, 226, 479, 518, 520, 753, 829, 838, 852, 

871, 877

Archiv cantunal Grischun,Cuera 121, 851

Archiv dalla claustra da Dubuque, USA 520

Archiv communal Tujetsch 22, 45, 58, 79, 93, 127, 153, 155, 185, 260, 289, 365, 
381, 385, 393, 394, 395, 396, 397, 398, 404, 413, 429, 
439, 441, 461, 464, 471, 481, 486, 492, 497, 514, 516, 
550, 561, 579, 647, 651, 681, 705, 709, 714, 717, 739, 
750, 751, 753, 757, 761, 763, 769, 771, 781, 786, 787, 
791, 803, 809, 815, 831, 844, 864, 865, 866, 867, 870, 
874, 879

Archiv dalla pleiv Tujetsch 517

Baselgias e capluttas, da pader Baseli Berther  47

Bass Norbert, Sumvitg  680

Beccarelli Armin, Schluein  785

Beer Patrick, Zarcuns/Turitg  710

Berther Emanuel, Sedrun 753

Berther-Valier Elisabeth, Rueras 566, 571, 802

Biblioteca romontscha, Mustér  208, 215, 216, 235

Calender Romontsch 1910 26

Cavegn Bruno, Sedrun  47, 48, 49, 749

Cavegn Lucas, Rueras  362

Centennial of St.Ann’s Church of Badus 84-1984 219

Demund Bernardetta, Camischolas  848

Gamboni James, USA 729, 730, 731, 737, 738, 854

Gasetta Romontscha 569,801

Harnetty Rennee, USA 849

Hendry Vic, Sedrun/Schaffusa 45, 756, 758, 759, 764, 765, 768, 870

Hendry Tarcisi, Sedrun 8, 469, 494, 701, 729, tuttas graficas

Historia dils Pally’s, 1983, R.Pauley 29, 75, 77, 158, 159, 160, 161, 162, 163, 172, 180, 855, 
873

Historical Sketch of Lake County SD 103, 212

Jacomet Fernando, Sedrun 864

Job-Beer Maria, Sins/Sedrun  657, 658, 661, 662, 663, 667, 668, 669, 670, 677, 678, 
708, 843

Koesterherm Joan, USA 858,860

Kuriger-Monn Vrena, Sedrun 788, 789, 792, 804, 806, 807

Memories Le Center 1890-1990  248, 270, 273, 841, 849, 850, 851

Monn Gion Giachen, Rueras 869

Monn-Berther Blandina, Rueras  511, 525, 528, 533, 536, 543, 545, 548, 549, 557, 562, 
563, 564, 568, 571, 572, 853

Monn-Jacomet Marianna, Sedrun 371, 372, 374, 375, 376, 377, 378, 379, 380, 382, 457, 
458, 460, 462, 463, 468, 527, 546, 647, 701, 706, 842, 
863

Monn Vigeli, pader, Mustér  782

Monn Pius, Danis 732

Cudischet Muniessas…, sur T. Berther  518, 519

Peder Giusep, Rueras 551, 554, 555

Radioscola nr. XI, 1966  101, 850

Ramona South Dakota 1886-1986  103, 168, 169, 214, 220, 221, 392

Richter Jim, USA 799

Riedi Hanny, Sedrun 798

Schmid-Hendry Rita, Rueras 482, 786

Schmidt-Bass Robert, Sedrun 381, 459, 486, 782,783, 785, 786, 787, 789, 790, 810, 
811, 868, 879

Soliva Lucia, Sedrun  674, 878

St.Michael’s At 150, 2001 51

Til festiv Ligia Grischa 1924 a Trun 19

Vinup Lisa, USA  479, 480, 483, 484, 487, 489, 490, 491, 796, 805

Wikipedia, Antietam.jpg 62

Wikipedia, Battle of Gettysburg.jpg 66

Wikipedia, Building pontoons.jpg 63

Wikipedia, Bullrun.jpg 59

Wikipedia, Lake County, South Dakota 211

Wikipedia, Surselva 7

www.1stminnesota.net 64   

www.collectionscanada.gc.ca 432

www.de.academic.ru 171

www.geology.com/state-map/minnesota.shtml 37

www.hagelstadt.de 517

www.history.army.mil 69

www.lakecountysd.com 220

www.nickmessinger.co.uk/islander.html 431

www.usgwarchives.org/sd 872

www.zunal.com/myaccount/uploads/118016pv.jpg 34

Cuviarta:
«Na, na, anora mass’iu per da biè bétga plé!» 
ei in citat ord la brev 22, pagina 242, da Gion Fidel Muggli.

Foto:
Il farmer Sep Antoni Monn ( 1877–1962 ) a Minnesota. 
Foto da siu biadi Jim Richter.

Mesiras americanas
1 pei  =  30.48 cm
1 buschel (bushel)  =  curtauna 35.26 l
1 acre  =  4047 m2, in quadrat da 63.61 x 63.61 m 
1 acre =  0.4 hectaras; 1 hectara ei 2.5 acres
1 inch  =  2.54 cm
1 clim  =  160 acres
1 miglia  = 1.6 km

Aargau  244
Afton  150
Alasca  430, 431, 433, 434, 437,448
Albany  35
Alberta, Canada  763, 777
Allach  457
Allgäu  399, 402, 417
Allis, Alis  223, 701
Almeda County  827
Alpsu, Pass  7, 8, 9, 514, 730, 794, 874
America  11, 18, 48, 50 …
Andiast  104, 812
Anoka  37, 459, 656, 657, 665
Antantiem  62
Antwerpen  28, 156, 647, 752
Appenzell  805
Appleton  409
Augio  730
Augsburg  20
Australia  882
Austria  93, 710, 722, 821, 847

Bad Aibling  94, 405
Baden  28
Badus  35, 38, 39, 41, 103, 116, 203
Badus, Lag, Lake 211, 219, 393, 399, 407
Baldegg  532, 562, 586, 624
Baltimore  23, 68
Basilea, Basel  28, 29, 146, 429, 480, 753
Baviera  20, 21, 22, 49, 93, 94, 110, 394, 457
Berna  429, 430, 521, 675, 729, 795
Beyharting  865
Bigliel  702
Bischofszell  784
Black Hills  235, 558, 617
Blizuna  769
Bohemia  364, 840
Bonanza Creek  430
Boulogne Sur Mer 28, 518, 827, 853, 877
Breil  
 29, 42, 55, 59, 64, 67, 73, 104, 146, 407, 677
Bremen  863, 865
Brig  47, 844
Brooklyn  768
Brüssel  879
Buchloe  405
Buchs  784
Buffalo  35, 47, 48, 49, 50, 51, 844
Bugnei  7, 68, 106, 161, 163, 237, 238, 370, 488

Bülach  784, 796
Bull Run  58, 59, 60, 61
Burnside  61, 81

Cadi  
 8, 11, 13, 16, 41, 93, 227, 240, 247, 407, 712
Cadruvi  164, 750, 805
Calanca  11, 729, 730, 854
California  
 11, 23, 96, 99, 111, 430, 547, 672, 827
Camischolas  7, 14, 155, 156, 164, 488
Camuns  812
Canadal  14
Canal digl Erie  35
Carolina, Nord, Stadi 11, 59, 61, 66, 282, 712
Cartaghena 845
Cascharolas  511
Caschinutta  576, 730, 877
Cavorgia  
 7, 25, 55, 57, 72, 93, 100, 145, 212, 238
Cavradi  749
Cazis  228, 245, 375, 532
Cedar Rapido  567
Celina  845
Charleston  66
Chattanooga  860, 861
Cherbourg   655, 703, 730, 842, 844, 863
Chiavenna  850
Chicago  
 35, 156, 157, 160, 171, 241, 265, 390, 409, 567
Chischliun/Mustér  228, 247
Cincinnati  110, 437, 438, 439, 845
Cirele  430
Clavadi  655, 878
Clavaniev  483, 706
Clear Lake  864
Cleveland  246, 844
Cold Spring  100, 101
Colorado   671
Contadi Lake County 
 103, 166, 211, 219, 220, 393
Cordland  703, 843
Corea  459, 656, 657, 671, 673
Cornell, Ithaca  845
Cortin, de  223
Covington  859, 860
Craps  514, 573, 577
Crestas 105, 223, 234, 262
Crookston  96

Registers

Register da nums geografics

Cuera  7, 28, 29, 33, 36, 63, 146, 170, 229
Culmatsch  264, 398
Cumpadials  270
Cungieri  702
Cuolm  488, 765
Cuolm Cavorgia  55
Cuom d’Ursera  396
Curnera, Val  533, 575, 576, 765

Dacota dil Nord  100, 161, 575
Dacota dil Sid  35, 36, 38, 39, 103, 169, 203
Danis  159, 179, 211, 519, 547, 856, 873
Dardin  47, 160, 805
Davos-Platz  442, 443
Dawson City  431
Dayton, MN  849
Dayton, Ohio  845
Delsberg  521
Dieni  7, 8, 361, 372, 532, 541, 709
Dinamita  843
Domat  537, 575, 707
Douglas  431
Drun, Run  14, 665, 746, 757
Dubuque  20, 522, 543, 547, 552, 562

Eau Claire  96, 111
Egerton  783
Ekalaka  406, 407
Elks Lodge  410
Emporia  519, 562, 564, 566
Engheltiara  852
Engiadina  13, 23, 434
Europa  11, 14, 23, 24, 28, 48, 64, 237

Falera  29, 146, 265, 336, 560, 
Falmouth  62
Fidelstein  438
Filipinas  265, 493, 733
Flem  444, 843
Flurin  396
Foppa, la  11, 223, 785
Foppas  781, 789
Forty Mile  430
Frankfurt  567, 575
Fredericksburg  59, 63
Friburg  47, 396, 446, 844
Frontscha  
 22, 33, 93, 94, 189, 401, 516, 573, 655, 781, 

787, 801
Fulton, Contadi  860

Genevra  99, 638
Georgia  11, 860, 861

Germania 24, 157, 406, 631, 634, 784
Gersau  786
Gettysburg  56, 60, 65, 66, 67, 78, 84
Giuv  
 14, 361, 406, 408, 514, 551, 552, 573, 577, 702
Giuv, Val  47, 873
Glaruna  94
Glion, Ilanz  
 7, 27, 59, 64, 80, 83, 480, 487, 518, 532, 535, 

538, 568, 586, 707, 764, 769, 784, 785, 859
Gonda  
 7, 55, 57, 93, 113, 175, 223, 248, 359, 361, 396, 

398
Granville  522
Greenville  860, 861
Grischun, Cantun  
 7, 9, 11, 12, 13, 18, 23, 36, 40, 41, 42, 240, 370, 

407
Gronds, Lags  35
Gross Tintz  783
Grossholz 399, 400, 402, 405

Hagelstadt  516, 518
Hamburg  28, 171, 873
Hennepin  37, 231
Henry, Fort  60
Highland  71, 840
Hof, Tiaratudestga 567, 572, 631
Hof, sil  380
Hollandia, Niederland 21, 28
Hornell  
 754, 755, 756, 757, 758, 761, 762, 767, 769, 869
Hudson  35

Illinois  71, 157, 839, 840, 878
Indiana, Stadi  68, 837, 845, 853, 860, 861
Indonesia  14
Iowa  519, 523, 543, 545, 549, 557, 568
Italia  21, 318, 683, 710,  850, 853, 856, 882

Jackson  434, 837
Jakoneuharting  405
Japan  493, 664, 687, 733
Jonschwil  397
Juneau  431

Kansas City  429, 431, 433, 435,  437, 439, 565
Kentucky, Stadi  60
Kiclcoauku  401, 423
Klondaik  430
Köfering  516
Kreuzlingen  784
Küssnacht  71, 840

La Chaux de Fonds 429
Ladir  536, 589, 787, 813
Lake, Contadi  211, 219, 393, 410
Lantsch  538
Laus  782, 802, 868
Le Center  913
Le Havre  
 28, 29, 31, 106, 145, 146, 171, 225, 227, 359, 

376, 429
Le Mars  
 519, 523, 545, 547, 549, 552, 553, 556, 568
Le Sueur  
 36, 37, 109, 148, 149, 228, 248, 252, 258, 850
Lennox  558, 616
Leubusch  783
Liechtenstein  805
Liez  361, 362, 398
Lima  845
Lindau  403, 425
Lindenberg  393, 394, 402, 403, 405
Liverpool  225, 228, 291, 359, 841, 857, 872, 876
Loreno  231
Lucerna  
 64, 429, 485, 519, 536, 566, 786, 795, 796, 799
Lucmagn, Pass  7, 40, 42
Lumbrein  647, 649, 863
Lumnezia, Val  11, 369, 659, 683, 839,  852
Luverne  166, 211, 212, 219
Luxemburg  567, 632
Lyon  861

Madelia  181, 251, 260, 855, 856
Madison  
 166, 213, 215, 373, 378, 387, 392, 393, 399, 

400, 402, 409, 410, 411
Madison County  71
Madrid  22
Marble Rock  543, 595
Marseille  28
Maryland  57, 60, 62, 66
Maxelrain  865
Medel  
 7, 26, 41, 42, 61, 65, 81, 83, 104, 107, 121, 155, 

231, 232, 247, 265, 293, 407, 747, 837
Memmingen  20
Mercer, Contadi  845
Merica  
 76, 87, 94, 145, 156, 176, 195, 205, 240, 857
Merriam Park 124, 142
Mesauc  11
Messina  224, 225, 229, 290
Mexico  32, 33, 665, 689, 714, 843
Mila  277

Milez  397, 418, 458, 765
Minca, München  22, 405, 457, 516, 784
Minneapolis  
 96, 97, 98, 107, 120, 122, 124, 246, 248, 250, 

253, 267, 461, 662, 883
Minnesota  
 26, 27, 33, 35, 36, 37, 39, 41, 42, 56, 59, 64, 67, 

70, 77, 83, 100, 111, 121, 125, 156, 160, 203, 
228, 466, 736, 881

Mississippi  30, 32, 33, 35, 66, 145, 806, 846
Missouri  35, 429
Missouri, Stadi  429, 434, 438, 439
Möhlin  748
Mumpe Tujetsch  94, 812
Mumpe Medel  65, 495, 787, 813
Montana, Stadi  161, 406
Mulinatsch  277, 348, 361, 533, 573, 577, 586
Mustér  
 7, 8, 16, 26, 41, 42, 43, 61, 81, 104, 111, 228, 

231, 235, 266, 267, 280, 376, 406, 479, 486, 
516, 525, 531, 567, 72, 710, 805, 858

Mutschnengia  843

Nacla  14, 483, 499
Nalps  712, 765, 781, 786, 805, 812
Napoli/Neapel  21, 22
Neuhausen  796, 819
Neukirch-Egnach  784
New Canada  458, 647, 655, 789, 863
New Marienstein  25, 35, 838, 874
New Orleans  30, 31, 33, 66, 145, 146, 846
New Ulm  231
New York  
 23, 24, 27, 28, 29, 30, 33, 34, 35, 41, 47, 74, 99, 

106, 156, 165, 225, 228, 429, 458,  479, 518, 
567, 768

Niriel, Niregl  702
Nislas  14, 867
Nossadunnaun  516, 532, 586

Oak Park  149, 150
Ocean Atlantic  30, 32, 122, 141, 518, 545, 758
Ocean Pacific  32
Ohio  
 25, 26, 35, 39, 55, 56, 59, 95, 106, 149, 156, 

437, 837, 838, 845, 859, 861, 881
Ontario,  Lag  755
Ossian, Iowa  545

Pardatsch  483, 712, 725, 781, 786, 792, 793
Pardé  265
Pardomat Dado  729

Paris  
 22, 28, 29, 125, 146, 170, 516, 517, 521, 787, 

843, 852
Pennsilvania  11
Perdé  155, 
Philadelphia  68, 873
Piqua 839, 859, 861
Pithsmunt  66
Pittsburg  551, 608
Plaun, Il  479
Plaz  702
Polk  864
Pologna  548, 783
Portenza  11, 24, 847
Potomac  60, 62
Preston, Lake  523
Pulanera  14
Putnengia  7, 8

Ramona  
 38, 103, 104, 162, 167, 169, 219, 220, 221, 277, 

349, 378, 391, 393, 399, 409, 429, 522, 524, 
853, 856, 861, 883

Ramsey, Contadi  
 37, 458, 647, 655, 785, 789, 793, 838, 854
Ranft  800
Ravensburg  405
Realta  540, 592, 747
Rehanau  229, 442
Rein Anteriur  7, 11, 784
Renselaar, Indiana 845
Richardton  100, 101
Rodunda  828, 832
Roscoe  100, 101
Roseville  519, 877
Rotterdam  788, 848, 849, 870, 874
Rueras  
 7, 8, 14, 21, 47, 48, 61, 76, 91, 93, 108, 123, 

145, 174, 210, 223, 228, 229, 242, 369, 389, 
406, 408, 429, 488, 511, 520, 567, 709, 712, 
877

Ruma  21, 487, 567
Ruschein  787
Russia  94, 660, 711, 733, 784, 795, 852
Russwil  64

S.Gagl  396, 397, 420, 541, 594, 805
S.Gions  531
S.Roc/Medel  107, 121
S.Walburg  231
Sacramento  827, 877
Salins  
 14, 173, 174, 175, 177, 181, 359, 398, 702, 876, 

Salzburg  799
San Francisco  869, 879
San Joaquin  827
Sao Paulo  879
Scanvetg  11, 847
Schlans  104, 407, 429, 442, 443
Schlesia, Schlesien 784
Schluein  35, 175, 180, 526, 533, 756, 785, 868
Schons, Val  11, 882
Schuob  18, 19, 20, 22, 164, 229, 457, 865, 882
Schuobaland  110
Schwaben  20, 417
Scozia  432
Sedrun  
 7, 14, 15, 25, 27, 70, 72, 93, 99, 123, 145, 164, 

223, 228, 238, 376, 429, 457, 485, 511, 528, 
540, 701, 712, 730, 751, 762, 799, 807, 837, 
885

Segnas  
 145, 147, 238, 245, 248, 842, 846, 847, 848, 

849, 850
Selva  
 7, 14, 26, 174, 267, 286, 488, 491, 512, 530, 

532, 540, 667, 677, 689, 709, 710, 794, 856, 
857, 864, 865, 866, 873, 878

Sevgein  512, 857
Seymour, Jackson  837
Shakopee  231, 648
Sharon  108, 109, 110, 148, 283, 851
Sharpsburg  62
Sicilia  224, 229
Sioux City  519, 523, 529, 549, 552, 583
Sioux Falls  
 166, 213, 215, 377, 399, 409, 410, 747
Sitka  430
Skagway  431, 433
Snelling, Fort  69, 161
South Bend  860
South Dakota  386, 558, 600
Spligia  229
St.Cloud  100, 102, 111
St.Croix  35, 36, 149, 150, 162, 235, 254
St.Francis Hall  542
St.Henry  
 35, 36, 96, 97, 107, 111, 121, 145, 147, 166, 

180, 203, 228, 233, 247, 359, 518, 838, 850, 
856, 883

St.James  851
St.John  100, 264, 266, 267, 487
St.John-Collegeville 100, 101
St.Louis  179, 438, 439, 440
St.Paul  
 27, 35, 36, 64, 69, 72, 99, 100, 120, 121, 124, 

147, 157, 161, 179, 228, 232, 262, 270, 362, 
369, 459, 463, 479, 480, 481, 494, 524, 548, 
647, 655, 665, 676, 703, 706, 713, 729, 769, 
790, 801, 838, 850, 865, 871, 874, 883

St.Petersburg  94
Stadis Uni  
 5, 11, 24, 29, 32, 33, 35, 55, 58, 65, 67, 93, 98, 

103, 109, 122, 162, 164, 167, 231, 233, 265, 
375, 407, 411, 430, 523, 548, 656, 657, 706, 
729, 734, 745, 782, 800, 859, 882, 885

Stagias  7
Stanning  438
Stearns  37, 100
Steuben  869
Stillwater  
 30, 33, 35, 36, 38, 41, 42, 56, 57, 58, 59, 61, 67, 

71, 77, 96, 103, 107, 116, 145, 147, 156, 158, 
160, 165, 171, 176, 204, 205, 209, 211, 228, 
229, 238, 267, 369, 409, 846, 873, 883

Straubing  438
Stuttgart  799
Suezia  57, 713
Suloms  223
Sumbawa  14
Sumster  58
Sumvitg  
 41, 59, 64, 67, 83, 104, 111, 160, 168, 211, 234, 

378, 407, 676, 706, 730, 782, 802, 843, 868, 
878, 885

Surcasti  369, 512, 852
Surcuolm  539, 787
Surmir  11, 706, 858, 874
Surrein/Tujetsch  
 7, 55, 56, 70, 93, 105, 174, 181, 223, 247, 380, 

479, 481, 494, 540, 706, 729, 781, 793, 795, 
801, 840, 849, 869, 885

Surrein/Sumvitg  42, 59, 64, 67, 211, 225, 378
Sursaissa  55, 175, 462, 463, 490, 863, 864, 873
Sursassiala  837
Surselva 
 7, 31, 26, 41, 93, 103, 104, 123, 231, 407, 480, 

730, 801, 881
Sutcrestas 512
Sviz, Cantun  71, 840
Svizra  
 11, 13, 16, 21, 22, 99, 119, 121, 149, 159, 162, 

163, 168, 376, 377, 399, 404, 406, 409, 437, 
438, 515, 519, 522, 536, 547, 550, 558, 560, 
572, 656, 657, 675, 710, 712, 729, 761, 768, 
783, 784, 795, 827, 843, 882

Svizra Centrala  7

Tavanasa  442, 665, 873
Tavau  11, 429
Tavetsch, Tujetsch 
 27, 28, 54, 419, 426, 430, 438, 439, 440, 865
Tennessee, Stadi  60, 860, 861
Tessin  7, 769
Tgions, Tgioms  223
Tgom  671, 712, 713, 725
Tiaratudestga  
 13, 16, 20, 22, 24, 28, 100, 112, 160, 393, 399, 

401, 404, 405, 408, 438, 493, 515, 536, 567, 
664, 781, 783, 786, 796, 801, 805, 843

Timber  399
Toledo  35, 56, 78, 149, 845, 846
Toulouse  22
Tragenschwand  865
Trier  843
Trimmis  93
Trun  
 19, 42, 93, 104, 107, 166, 177, 178, 180, 192, 

200, 203, 204, 205, 225, 228, 232, 240, 273, 
278, 374, 407, 576, 785

Tschamut  
 7, 286, 408, 460, 488, 511, 512, 539, 675, 706, 

788, 789, 794, 865, 874, 876, 877
Tujetsch 
 6, 8, 9, 10, 13, 14, 16, 17, 18, 19, 20, 24, 25, 26, 

28, 29, 41, 42, 43, 47, 55, 56, 59, 61, 71, 72, 73, 
74, 76, 93, 96, 99, 104, 112, 124, 145, 155, 164, 
171, 177, 180, 211, 224, 238, 369, 379, 391, 
396, 463, 485, 511, 560, 569, 881, 882, 885

Tumliasca  11 
Turitg  28, 429, 488, 763, 795, 796, 805
Tyniec Legnicki  783

Uaul Flurin  537
Unalakleet  431
Untervaz  813
Uors la Foppa  785
Urbana, Champaign  839
Uri  7, 865
Ursera  7

Val Mila  14, 326
Val S.Giacomo  856, 857
Val s.Pieder  55, 655, 865, 866
Val Schons  11, 882
Valrein  11
Vals, Las  223
Valtgeva  459, 657, 658, 672, 702
Vancouver  879
Vaniescha Venezia, Venedig  93, 852
Verdun  125

Vicksburg  66, 67, 84
Vienna, Wien  13, 22, 638, 847
Virginia, Stadi  58, 60, 62, 63, 66
Volga  167, 211, 215
Vuorz  511, 512
Vrin  570, 839

Remarca: Plirs nums geografics ein fetg numerus; 
tier tals hai jeu fatg ina elecziun dallas paginas!



925 

Albin, Barbla Catrina (1843) 837
Albin, Beda (1845)  837
Albin, Giachen Antoni (1840)  837
Albin, Gion Antoni (1838)  837
Albin, Gion Battesta (1805) 
 61, 68, 69, 71, 73, 837
Albin, Gion Battesta (1815)  94
Albin, Gion Liberati (1773)  837
Albin, Josephine (1855)  837
Albin, Kate (1848)  837
Albin, Maria Brida (1837)  837
Albin, Maria Margareta (1835)  837
Albin, Mary Bridget (1854)  837
Albin, Michael Anton 21
Albin, Onna Maria (1842)  837
Alig, Anna Margareta (1864) 110,126, 240, 265
Alig, Anna Maria (1862) 110, 126, 240, 265
Alig, Allick, Gion Valentin (1826) 
 36, 107, 110, 117, 121, 126, 228, 233, 241, 242, 

248, 257, 274, 275
Amman, Anna Maria Josepha (1837) 71, 840
Aneook 431
Anricus de Sursaissa 55
Artmann, Walburga (1826) 513, 515
Ash, Vincent 364
Auge, Robert Francis (1921) 496
Aumer, Catharina (1854) 94

Baggenstos, Anna Maria Josefa (1880) 
  786, 796, 812
Bahnemann, Paul Gustave (1877) 151
Baierl, Wilfred (–1956) 812
Baker, William (–1950) 363
Ballet, Gion Crisost 64
Balzart, Anna Maria Emerita (1809)  839
Balzart, Clementina (1892) 839
Balzart, Emily (1925) 839
Balzart, Gion Antoni (1816) 26, 839
Balzart, Gion Battesta (1768) 839
Balzart, Gion Battesta (1825) 106, 839
Balzart, Joseph (1923) 839
Balzart, Joseph Antoni 20
Balzart, Leci, vischlè (1820) 238
Balzart, Maria Barbara (1852) 106, 839
Balzart, Maria Catrina (1877) 839
Balzart, Maria Cecilia 20
Balzart, Maria Ludivina (1845) 839
Balzart, Robert (1929) 839
Balzart, Rosa Martina (1853) 106, 839
Balzart, Sep Antoni (1850) 265, 839
Balzart, Sep Antoni (1880) 839

Balzart, Sep Fidel Guilaume, Fred (1888) 839
Balzart, William (1924) 839
Barber, Mildred (1901) 754, 869
Barkell, Blanche Josephine (1909) 862
Barnett, John (1906) 287
Barett, Marvella Joan (1927) 738
Bass, Agnes 680
Bass, Anthony (–1954) 669
Bass, Bernard 669
Bass, Gion Battesta (1888) 
 467, 655, 656, 657, 658, 680, 706, 713, 868, 

878
Bass, John (–1989) 680 
Bass, Jose 212
Bass, Louis 217
Bass, Louis (–1990) 680
Bass, Maria Barla (1857) 391, 847
Bass, Mary 218
Bass, Nicolaus 842, 868
Bass, Placi 112, 177, 217, 225
Bass, Rosemary 689
Bastin, Norma Maria (1927) 716
Bearth, Aluis (1863) 250, 706, 838, 869, 877
Bearth, Anna (1909) 838
Bearth, Anna Maria Madleina (1817) 457
Bearth, Augusta (1907) 879
Bearth, Barla Turtè (1857) 647, 863, 867
Bearth, Castgina (1902) 532
Bearth, Christina (1910) 838
Bearth, Dora (1897) 838
Bearth, Genoveva (1874) 844, 879
Bearth, Giachen Martin (1788) 837
Bearth, Giachen Martin Fidel (1817)  25, 837
Berath, Joseph (1903) 838
Bearth, Leo (1900) 838
Bearth, Louisa (1900) 838
Bearth, Margaret (1895) 838
Bearth, Maria Barla (1892) 839
Bearth, Mary Louise (1904) 838, 856
Bearth, Paul Anton (1897) 838
Bearth, Rose (1898) 838
Bearth, Salina (1901) 838
Bearth, Sep Antoni (1861) 
  250, 258, 647, 706, 707, 838, 842, 869, 877
Bearth, Vigeli (1825) 838
Bearth, Vigeli Giusep (1859) 467, 839
Beccarelli, Josef (1899) 785
Bechtold, Anna (1895) 102
Beer, Albina (1906) 364
Beer, Alfons (1875) 703, 704, 716
Beer, Alfons (1915) 716

Register da nums da persunas
en parentesa igl onn da naschientscha

Beer, Alfred (1907) 364
Beer, Aluis Fidel (1804) 106, 840
Beer, Anna Maria (1868) 716
Beer, Anna Maria (1925) 843
Beer, Anna Maria Catarina (1812) 843
Beer, Barla, Barbara Catrina (1861) 
  286, 359, 363, 840
Beer, Barbla Cresenzia (1816) 854
Beer, Barla  874
Beer, Barla Catrina (1879) 716
Beer, Barla Catrina (1884) 716
Beer, Barla Catrina (1886) 480, 842, 868
Beer, Barla Cresenzia (1839) 
  373, 389, 390, 399, 406, 408, 409, 411, 843
Beer, Barla Cresenzia (1886) 709
Beer, Barla Turtè (1835) 
  145, 147, 150, 245, 248, 842, 846, 850
Beer, Baseli (1921) 716
Beer, Bernard (1898) 359, 364
Beer, Carlina  148
Beer, Caspar 21
Beer, Caspar Antoni 21
Beer, Catherine Mary (1894) 363
Beer, Clara (1903) 363
Beer, Cristgina (1817) 70, 94, 105, 156, 840, 871
Beer, Cristian Valentin, mistral (1762) 712, 840
Beer, Duri Battesta 712
Beer, Edward W. (1892) 363
Beer, Emil Alphons (1921) 716
Beer, Felix (1882) 842
Beer, Filomena (1877) 269, 287, 842
Beer, Francis (1911) 364
Beer, Fridolin (1868) 259, 283, 287, 359, 363, 840
Beer, Giachen Aluis (1859) 286, 359, 363, 840
Beer, Giachen Antoni (1821) 106, 840
Beer, Giachen Antoni (1843) 
 226, 231, 247, 262, 269, 284, 286, 360, 461, 

838, 841, 848
Beer, Giachen Antoni (1865) 841
Beer, Giachen Martin (1814) 70, 106, 840
Beer, Giachen Martin (1832) 226, 275, 841
Beer, Gion Aluis (1915) 716
Beer, Gion Antoni (1822) 56, 840
Beer, Gion Antoni (1853) 842
Beer, Gion Antoni (1868) 488
Beer, Gion Antoni (1889) 
 656, 658, 671, 678, 679, 703, 708, 710, 711, 

843
Beer, Gion Battesta (1922) 679
Beer, Gion Bistgaun (1847) 713, 843
Beer, Gion Nicolaus (1895) 363
Beer, Giusep (1927) 671
Beer, Giusep Aluis (1916) 655, 703, 716, 843

Beer, Giusep Ludivic (1830) 56, 840
Beer, Giusep Maria (1830) 840
Beer, Giusep Martin (1881) 261
Beer, Hans Giachen (1870) 716
Beer, Hans Giachen (1881) 716
Beer, Hans Gieri 712
Beer, Henrietta (1875) 359, 364
Beer, Henry (1885) 842
Beer, Henry (1896) 364
Beer, Hermann (1926) 716
Beer, Jakob Antoni 20
Beer, Jakob Martin 20
Beer, Johan Baptista 21
Beer, Joseph Anton 21
Beer, Julia (1904) 363
Beer, Leon (1898) 363
Beer, Louis 36
Beer, Louis Joseph (1888) 363
Beer, Louisia (1876) 842
Beer, Lucas (1830) 488
Beer, Lucas (1901) 
  514, 541, 550, 562, 564, 567, 572, 575
Beer, Ludivic, (1911) 716
Beer, Ludivina (1888) 869
Beer, Luisa (1879) 465
Beer, Luzi Anton 21
Beer, Margaret (1903) 364
Beer, Margareta Cresenzia (1871) 716
Beer, Margreta Cristgina (1846) 284, 285, 392
Beer, Margreta Nesa (1866) 841
Beer, Maria (1865) 359, 363
Beer, Maria (1884) 679, 843
Beer, Maria (1925) 678
Beer, Maria Agatha  873
Beer, Maria Agatha (1782) 858
Beer, Maria Agatha (1834) 515
Beer, Maria Barla Catrina (1822) 837
Beer, Maria Barla Turtè (1869) 841
Beer, Maria Berta (1913) 655, 660, 703, 716, 843
Beer, Maria Catrina (1800) 155, 164, 173, 873
Beer, Maria Cresenzia (1892) 746, 754, 870
Beer, Maria Cristgina (1906) 716
Beer, Maria Josepha (1857) 359, 363, 840
Beer, Maria Ludivina (1866) 
  746, 754, 769, 869, 870
Beer, Maria Ludivina (1870) 844
Beer, Maria Ludivina (1888) 709
Beer, Maria Ursula 514
Beer, Maria Margreta (1766) 47, 844
Beer, Marie (1901) 363
Beer, Marie Leonora (1877) 364
Beer, Marion (1887) 842
Beer, Martin Edward (1908) 363

Beer, Martin Felici (1788) 843
Beer, Martin Liberat (1770) 840
Beer, Mary (1910) 364
Beer, Mary Louise (1879) 842, 848
Beer, Onna Maria (1834) 391, 392, 393, 396
Beer, Onna Maria (1919) 655, 703, 716, 843
Beer, Paul Giusep, frater Gotfrey (1915) 
  655, 703, 716, 843
Beer, Placi (1925) 879
Beer, Rosalia (1903) 759
Beer, Rose (1883) 842
Beer, Rose (1900) 364
Beer, Sarah (1875) 258, 461, 463, 465, 838, 842
Beer, Sep Antoni (1907) 716
Beer, Sigisbert 20 
Beer, Stiafen (1910) 716
Beer, Stiafen (1917) 655, 662, 703, 716, 843
Beer, Stiafen Fidel (1835) 701, 712, 716, 842
Beer, sur Gion Bistgaun (1820) 840
Beer, sur Giachen Giusep (1872) 709
Beer, sur Giusep Tumaisch (1861) 249, 709
Beer, sur Tumaisch (1851) 843
Beer, Tumaisch (1877) 
 460, 461, 465, 467, 484, 545, 546, 547, 548, 

549, 570, 647, 655, 657, 660, 661, 662, 670, 
675, 701, 703, 707, 716, 730, 788, 795, 797, 
838, 842, 848, 863, 870, 874

Beer, Tumaisch Giusep (1887) 714, 843
Beer, Tumaisch Giusep (1914) 655, 703, 716, 843
Beer, Tumaisch Giusep Antoni (1735)  47
Beer, Vigeli (1796) 145, 840, 841, 842, 846
Beer, Vigeli (1857) 430
Beer, Vigeli Giusep (1777) 840
Beer, Vigeli Giusep (1808) 105, 156, 840
Beer, Vigeli Giusep (1827) 
 113, 117, 121, 124, 226, 260, 269, 280, 281, 

283, 359, 363, 840, 876
Beer, Vigeli Giusep (1863) 841
Beer, Vigeli Giusep (1871) 359, 364, 840
Beer, Vigeli Giusep (1873) 716
Beer, Vigeli Giusep (1892) 879
Beer, Vigeli Giusep Liberati (1789) 840
Beer, Vigil Barclamiu 21
Bennett, Carrie (–1966) 104
Berther, Agnes Frances (1906) 411
Berther, Aluis (1865) 429, 439, 440, 844
Berther, B. 217
Berther, Barla (1898) 542
Berther, Barla, Barbara Catrina Benedicta (1844)  
  729, 785, 786
Berther, Barla Catrina (1857) 440
Berther, Baseli, pader (1858) 
  9, 14, 177, 517, 858, 877

Berther, Blancarda (1933) 559, 573, 576
Berther, Blandina (1937) 560, 573, 574, 576
Berther, Casper Antoni (1867) 372, 409, 411
Berther, Custanzia, sora Mr Teodosia (1901) 532
Berther, Duri Battesta (1816) 177
Berther, Duri Battesta (1872) 409, 410, 411
Berther, Duri Vigeli 408
Berther, Elisabeth (1930) 559
Berther, Francestg (1906) 406, 408, 514, 542, 869
Berther, Frances 411
Berther, Francisca 161
Berther, Giachen Adalgott (1863) 440
Berther, Giachen Antoni (1812) 174
Berther, Giachen Antoni (1942) 575, 576
Berther, Giachen Francestg (1840) 
  214, 241, 255, 370, 389, 406, 411, 843
Berther, Giachen Giusep (1867) 866
Berther, Giachen Giusep (1914) 544
Berther, Giachen Martin 170
Berther, Giachen Martin (1809) 173, 175
Berther, Gion Andriu (1868) 708
Berther, Gion Antoni (1820) 429, 440, 844
Berther, Gion Antoni (1855) 440
Berther, Gion Antoni, (1897) 514, 540, 558
Berther, Gion Battesta (1874)  
  515, 523, 528, 543, 551
Berther, Gion Fidel (1836) 281
Berther, Gion Fidel (1859) 390, 440, 486
Berther, Gion Fidel (1874) 391, 409, 410, 411
Berther, Gion Paul (1833) 515
Berther, Gion Paul (1906) 551
Berther, Giusep (1913) 797
Berther, Giusep Fidel (1929) 540, 576
Berther, Giusep Flurin (1934) 573
Berther, Giusep Flurin (1852) 439, 440
Berther, Giusep Maria (–1840) 873
Berther, Grace 411
Berther, Hans Giachen (1867) 515, 533, 551
Berther, Hasper (1815) 408
Berther, Jakob Anton 20
Berther, Joseph Venantius, pader Patrick (1902)  
  406, 411
Berther, Leci Antoni (1812) 408
Berther, Leci Antoni (1877) 409, 410, 411
Berther, Louisa (1837) 159, 873
Berther, Luis (1894) 542
Berther, Luisia (1909) 546
Berther, Maria (1894) 524
Berther, Maria Barla Catrina (1809)  
  180, 247, 855, 856
Berther, Maria Catrina (1911) 544
Berther, Maria Elisabeth (1868) 514, 515, 853
Berther, Maria Elisabeth (1811) 864

Berther, Maria Francisca (1833) 873
Berther, Maria Giuseppa, sora Blancarda (1901)   
  532, 542, 575
Berther, Maria Giuseppa (1910) 544
Berther, Maria Giuseppa (1929) 813
Berther, Maria Josefa Filomena (1856)  440
Berther, Maria Lucia (1807) 389, 408, 843
Berther, Maria Lucia (1787) 145, 846, 847
Berther, Maria Marta (1870) 515, 524, 528, 546
Berther, Maria Marta (1948) 797
Berther, Maria Paula Umberta (1880)  515
Berther, Maria Ursula (1904) 536
Berther, Maria Ursula (1932) 559
Berther, Marta (1903) 536, 563
Berther, Martin Felici (1870) 
 255, 378, 392, 393, 394, 400, 406, 409, 410, 

411
Berther, Mary Catherine (1904) 411
Berther, Mary Irma 411
Berther, Norbert 799, 802
Berther, Onna Maria (1896) 539, 542
Berther, Paul Giusep (1861) 435, 440
Berther, Pia (1908) 551
Berther, Placi (1893) 663
Berther, Sep Flurin (1934) 560, 573, 576
Berther, Sep Lurenz (1853) 438, 440
Berther, Sigisbert (1872) 515, 530
Berther, Sigisbert (1889) 711
Berther, Stiafen, miedi (1869) 538
Berther, sur Tumaisch (1853) 177, 249
Berther, sur Tumaisch (1927) 559, 560, 570
Berther, Thomas 169, 170
Berther, Thomas Giusep (1868) 440
Berther, Thumaisch Benedetg 749
Berther, Tumaisch (1857) 532
Berther, Tumaisch (1891) 648
Berther, Tumaisch Benedetg (1888) 535
Berther, Ursulina (1910) 716
Berther, Victor (1915) 544
Berther, Vigeli (1938) 554
Berther, Vigeli Giusep 176, 749
Berther, Vigeli Giusep (1850) 165, 175
Berther, Vigeli Giusep (1851) 524
Berther, Vigeli, mistral (1878) 
  483, 649, 701, 708, 712, 749
Berther, Vigeli, pader (1911) 
  43, 376, 406, 486, 567, 572, 574, 577
Bertosit, Frank 846
Bertossa, Brida 111
Bianki 462
Biart, Vigeli Giusep ( ) 173
Bilger, Hugo (1910) 393, 402
Bini, Salvator 754

Blaschko, Katherina (1870) 359, 364, 840
Blättler, 844
Blottman, William 860
Bousquet, Lorraine Virginia (1925) 738
Bolke, Dorothy 363
Britz, Math (1873) 101, 102
Brogan, pader 213
Brown, Catherine (–1988) 363
Brugger, Giusep Aluis (1839) 
  110, 111, 123, 224, 278
Brugger, Anastasia 573
Brugger, Leci Antoni (1868) 111, 224
Brugger, sur Giusep Aluis (1871) 
 111, 123, 224, 229, 253, 260, 261, 268, 280, 

286
Brugger, sur Maurus (1901) 540
Bürckli, Sebastian 211
Burfiend, George Herman (1878) 150, 151
Burkler, Bürckli, Cristina (1879) 
 211, 217, 370, 377, 378, 384, 394, 468, 518, 

519, 526, 528, 529, 574, 703, 704, 853
Burkler, Dora 217
Burkler, Giusep Mudest (1842) 208, 211, 212, 217
Burkler, Joseph 217
Burkler, Josephina 217
Butler, Mary Ellen (1899) 363

Cabalzar, Maria Onna 512, 513
Cabanaw, Ida 860
Cabrales, Guadalupe (1922) 754
Cadalbert, Mary Ursula (1899) 849
Caderas, Domenic 813
Caduff, Anna Maria (1843) 
  94, 95, 103, 104, 169, 226, 241, 872
Caduff, Anna Maria (1876) 515
Caduff, Dorothy (1928) 649
Caduff, Gaudenz (1898) 648
Caduff, Genoveva (1838) 853
Caduff, Giachen Fidel (1811) 262
Caduff, Jacob, Jack (1896) 647, 649, 863
Caduff, Maria Cristgina (1880) 788
Cahannes, Martin (1884) 160, 677
Cajacob, Alex 217
Cajacob, Anna 217
Cajacob, Franck 217
Cajacob, J.A. 212
Cajacob, John 217
Cajacob, Joseph 216, 217
Cajacob, Julia 217
Cajacob, Maggie 217
Cajacob, Maria Paula 270
Cajacob, Mary Anna (1835) 36
Cajacob, Mary C. 847

Cajacob, Mary 217
Cajacob, Stephan 217
Cajacob, Theresa 217
Calivers, Turtè (1816) 861, 862
Caminada, Aluis (1885) 495, 787
Caminada, Barbara Cristina (1897) 839
Caminada, Emanuel Anton (1921) 787
Caminada, Joseph Fidel (1924) 787
Caminada, Maria Ursula (1923) 787
Caminada, Rosa Martina (1922) 787
Capaul, Johann Mathias Anton (1848) 856
Capaul, Joseph (1890) 856
Capaul, Mattias Anton (1886) 
  519, 547, 548, 549, 553, 557, 570
Capeder, Mary (1875) 856
Caplazi, Albert (1830) 60, 64, 67
Caplazi, Jos. 208
Caplazi, Maria Cristina 874
Caplazi, Paul 162
Cargiet, Maria Anna (1794) 873
Cargiet, Carigiet Bartolomeus Fidel (1829) 
  29, 33, 60, 64, 67, 146
Carmacks, George 430
Carnot, Maurus, pader (1865) 523, 525, 530
Casanova Barbara 36
Casanova, Flurin (1853) 
  165, 175, 176, 179, 180, 873
Casanova, Gion Battesta (1895) 539
Casanova, Joseph 36
Casanova, Maria Aluisia (1952) 813
Casanova, Peter Anton (1828) 155, 175
Cassett, Helen Marei (1909) 849
Casutt 29, 38, 146
Casutt, Aloysius  218
Casutt, Casper  218
Casutt, Christina  218
Casutt, Cornelia  218
Casutt, George  218
Casutt, J.C. 213, 217, 218
Casutt, John A.  218
Casutt, Mathias  218
Casutt, Thomas  218
Casutt, Veronica 218
Cathomen, Ludivic, Louis (1826) 
  29, 30, 32, 59, 146, 913
Cavegn, Albert (1899) 457, 879
Cavegn, Alfons (1931) 879, 898
Cavegn, Ambrosi (1898) 748
Cavegn, gerau Lucas 852
Cavegn, Giachen Fidel 802
Cavegn, Giachen Fidel Maria (1811) 47, 48
Cavegn, Giachen Giusep 748
Cavegn, Gion Antoni (1790) 47

Cavegn, Gion Valentin (1882) 405
Cavegn, Lucas (1883) 361
Cavegn, Margreta Cristgina (1871) 485
Cavegn, Maria Margareta (1852) 440
Cavegn, Rest Luenz (1769) 47
Cavegn, Simone (1957) 879
Caveng, Erwin R. (1923) 844
Caveng, Florentia (1934) 844
Caveng, Florentin (1865) 844
Caveng, Florentin (1897) 844
Caveng, pader Lucas (1805) 47
Caviezel, Cristian (1823) 147, 868, 875
Caviezel, Culastia (1818)  223, 234, 254, 256
Caviezel, Gion Antoni 223
Caviezel, Jacob Lurenz (1831) 782, 868
Caviezel, Maria Catrina Elisabeth (1805) 
  99, 223, 871, 872
Caviezel, Maria Julitta (1885) 
  713, 782, 790, 799, 802, 812, 868, 874
Caviezel, Gion Benedetg (1838) 782, 868
Caviezel, stataler Giachen Antoni (1757) 223
Caviezel, sur Anton 382
Claver, Petrus 51
Collier, Agnes 409, 411
Collins, Ellen Bridget (1887) 848
Condrau, Gaudios 21
Condrau, Giachen Antoni (1814) 874
Condrau, Martin 21
Condrau, Onna Cresenzia (1812) 116
Condrau, Winzens Antoni (1841) 874
Cox, John C. 433
Curschellas, Anna Maria (1790) 875
Curschellas, Ernst Pius (1914) 879
Curschellas, Giachen Martin (1867) 844
Curschellas, Gion Antoni (1861) 528
Curschellas, Lucas (1900) 844
Curschellas, Maria (1902) 844
Curschellas, Maria Ursula (1803) 857
Curschellas, Placi Giusep (1906) 844
Curschellas, Rosa Maria Turtè (1786) 837
Curschellas, Thomas 874
Curtins, Maria Agnes, spindrera (1877) 
  827, 829, 877

Daas, Lee 783, 812
Darms, John Martin (1817) 59, 64
Darms, John Nicolaus (1842) 60, 64
Darms, Maria Monika 22
De Curtins, Albert 845
De Curtins, Andrew (1871) 845
De Curtins, Annabel 845
De Curtins, Arthur 845
De Curtins, Frederick (1830) 845

De Curtins, Frederick A. jr. 845
De Curtins, Frederick III 845
De Curtins, John R. (1861) 845
De Curtins, Ralph 845
Decrusch, Anna Maria (1833) 848
Decrusch, Helena 813
Decurtins, Aluis (1842) 845, 846
Decurtins, Aloysius 218
Decurtins, Anna 215
Decurtins, Anton 214
Decurtins, Barbara (1809) 36
Decurtins, Barbla (1834) 59
Decurtins, Benedicta (1894) 879
Decurtins, Bonifazi (1819) 396
Decurtins, David J. 215
Decurtins, David 218
Decurtins, Genoveva (1844) 846
Decurtins, Gion Antoni (1772) 845
Decurtins, Gion Antoni (1830) 845, 846
Decurtins, Giusep (1829) 165
Decurtins, Guido 745
Decurtins, Hans Giachen 494
Decurtins, Hans Jacob 20
Decurtins, John 218
Decurtins, Joseph A. 208, 212
Decurtins, Juliana (1839) 846
Decurtins, Maria Barbla Cathrina (1834)  845,46
Decurtins, Maria Giuliana (1803) 839
Decurtins, Maria Genoveva (1846) 845, 846
Decurtins, Maria Margareta 730
Decurtins, Maria Margreta Nesa (1832) 845, 846
Decurtins, Maria Ottilia (1835) 846
Decurtins, Mary 218
Decurtins, Onna Maria 858, 861
Decurtins, Onna Maria (1812) 837
Decurtins, Onna Maria (1837) 845, 846
Decurtins, Onna Maria Nescha (1783)  840
Decurtins, Rest Antoni (1795) 845, 846
Decurtins, Rest Antoni (1827) 25
Decurtins, Rosa Martina (1850) 868
Decurtins, Rosa Martina (1855) 782
Decurtins, Sep Antoni (1829) 845, 846
Deflorin, Barbara (1895)  523, 708
Deflorin, Baseli (1900) 828
Deflorin, Benedetg (1901) 828
Deflorin, Celestina (1863) 869
Deflorin, Cristgina (1901) 794
Deflorin, Cristian Joseph 20
Deflorin, Filomena (1872) 853
Deflorin, Giochen (1836) 853
Deflorin, Giusep Michael (1896) 828
Deflorin, Leci Antoni (1898) 708, 827
Deflorin, Margreta (1896) 794

Deflorin, Maria (1890) 866
Deflorin, Maria Barla (–1848) 867
Deflorin, Maria Catrina (1783) 369, 512, 513
Deflorin, Maria Cresenzia (1900) 
  789, 793, 807, 813, 869
Deflorin, Turtè (1822) 232
Deflorin, Vigeli Giusep (1857) 789
Degonda, Anna M. 851
Degonda, Anna Maria Fausta (1866)  849
Degonda, Anna Maria Turtè (1854) 849
Degonda, Anthony P. 851
Degonda, Anthony (1886) 851
Degonda, Clementine (1893) 851
Degonda, Faustina (1891) 851
Degonda, George (1888) 851
Degonda, Giachen Antoni (1803) 849
Degonda, Giachen Antoni (1858)
  148, 276, 842, 849, 850, 851
Degonda, Giachen Martin 22
Degonda, Gion Antoni (1828) 849
Degonda, Gion Cristian (1860) 849, 850, 851
Degonda, Jakob Antoni 21
Degonda, John (1890) 851
Degonda, Joseph (1897) 851
Degonda, Leo (1901) 851
Degonda, Lewis (1894) 851
Degonda, Leci Antoni (1857) 849
Degonda, Louise 851
Degonda, Margreta Crsitgina (1833) 876
Degonda, Margretta 851
Degonda, Maria Cristina (1788) 95, 871
Degonda, Maria Luisia (1855) 252, 849
Degonda, Mary (1887) 851
Degonda, Rosa Martina (1853) 849
Degonda, Rose (1899) 851
Degonda, Rose 36
Degonda, Vigil 21
Degonda–Muggli, Onna Maria (1828)
  29, 36, 109, 111, 247, 250, 276, 849, 850
DeMars, Rita 364
Deplaz, Alois (1860) 515
Deplaz, Anastasia (1899) 514
Deplaz, Anastasia, sora Maria Elisa (1909) 514
Deplaz, Anna (1853) 515
Deplaz, Anna Catrina (1781) 513
Deplaz, Anna Catrina (1905) 514
Deplaz, Anna Maria (1797) 513
Deplaz, Anton (1856) 513, 515
Deplaz, Anton (1847) 515
Deplaz, Babette 513,515
Deplaz, Cresenzia (1862) 515
Deplaz, Elisabet (1900) 514

Deplaz, Giachen Giusep (1867) 
  378, 512, 514, 515, 745, 853
Deplaz, Giachen Giusep (1943) 575, 576
Deplaz, Gion 513
Deplaz, Gion (1752) 513
Deplaz, Gion Antoni (1865) 512
Deplaz, Gion Casper (1780) 512
Deplaz, Gion Casper (1787) 511, 513, 515
Deplaz, Gion Clau (1814) 511, 513, 515
Deplaz, Gion Giusep (1788) 513
Deplaz, Gion Giusep (1793) 513, 515
Deplaz, Gion Giusep (1815) 512, 513
Deplaz, Gion Giusep (1854) 513, 515, 516, 517
Deplaz, Gion Hasper (1786) 369, 513, 514
Deplaz, Gion Hasper (1788) 513
Deplaz, Gion Paul (1954) 515, 576
Deplaz, Giusep 513
Deplaz, Giusep Antoni (1743) 513
Deplaz, Giusep Antoni (1791) 513
Deplaz, Giusep Antoni (1818) 512, 513
Deplaz, Helena 513, 515
Deplaz, Jacob (1866) 515
Deplaz, Joanem (1670) 511
Deplaz, Johan Baptista (1848) 515
Deplaz, Josef Paul (1883) 516
Deplaz, Joseph (1850) 515
Deplaz, Franz Xaver (1856) 515
Deplaz, Ludwig (1851) 515
Deplaz, Lisabet 575
Deplaz, Laurenzia 575
Deplaz, Maria Barbara (1811) 513
Deplaz, Maria Barbara (1813) 513
Deplaz, Maria Catarina (1810) 513
Deplaz, Maria Cristina (1820) 513
Deplaz, Maria Giuseppa (1824) 
  369, 370, 383, 512, 513, 852
Deplaz, Maria Helena (1783) 513
Deplaz, Maria Helena (1815) 511, 513
Deplaz, Maria Margareta (1777) 513
Deplaz, Maria Margareta (1784) 513
Deplaz, Maria Margarita Cristina (1820) 513
Deplaz, Marie Johanna 513, 515
Deplaz, Margreta (1897) 
  282, 376, 378, 511, 514, 518, 568, 853
Deplaz, Marta (1896) 
  282, 466, 511, 514, 519, 853
Deplaz, Nicolaus (1858) 515
Deplaz, Onna Maria (1901) 514
Deplaz, Paul Giusep (1903) 514, 575
Deplaz, Sebastian (1855) 515
Deplaz, sur Gion Giusep  512
Deplaz, Victoria (1812) 511, 513
Deplaz, Vigeli Giusep (1828) 511, 513, 515

Deplazes, Maria Madleina 488
Deplazes, Nesa (1863) 488
Deragisch, Alexander  150
Deragisch, Anton Emanuel (1917) 848
Deragisch, Barbla Catrina (1853) 847, 848
Deragisch, Barla Catarina (1874) 393
Deragisch, Bessie May (1881) 151
Deragisch, Caroline Philomenia (1885)  847
Deragisch, Charles Milton (1876) 151
Deragisch, Cristian (1877) 
  393, 394, 395, 404, 405
Deragisch, Edith Clara (1879) 151
Deragisch, Eduard (1866) 
  286, 463, 465, 706, 838, 842, 848, 874
Deragisch, Edward (1875) 151
Deragisch, Emanuel (1846) 540, 848
Deragisch, Emanuel (1882) 664
Deragisch, Emily (1877) 151
Deragisch, Eva T. (1887) 848
Deragisch–Petschen, Francisca (1924)  805
Deragisch, Frederick (1880) 847
Deragisch, Frederick Joseph (1930) 849
Deragisch, Genoveva (1850) 73, 151, 846
Deragisch, Genovieve  150
Deragisch, Giachen Antoni (1843) 
  105, 148, 150, 262, 846
Deragisch, Giachen Antoni (1850) 391, 847
Deragisch, Giachen Antoni (1868) 393
Deragisch, Giachen Giusep (1856) 848, 849
Deragisch, Giachen Mudest (1781) 145, 846, 847
Deragisch, Gion Antoni (1823) 391, 393
Deragisch, Gion Antoni (1872) 393, 649
Deragisch, Gion Battesta 20
Deragisch, Gion Benedetg (1811) 
 29, 42, 56, 73, 145, 147, 150, 165, 234, 245, 

369, 745, 842, 846, 850
Deragisch, Gion Bistgaun (1864)  
  393, 396, 398, 400
Deragisch, Gion Fidel (1900) 848
Deragisch, Gladys Anne (1935) 849
Deragisch, Grace Jennie (1883) 151
Deragisch, Harry P. (1885) 151
Deragisch, Hermann Joseph (1891) 848
Deragisch, Ida Barbara (1879) 847
Deragisch, Jacob 163
Deragisch, Jacob Anthony (1890) 847
Deragisch, Jerome Bennet (1876) 151
Deragisch, Johanna Maria (1915) 393
Deragisch, John Florine (1892) 847
Deragisch, Josephina Margaret (1887) 847
Deragisch, Julius Jacob (1883) 847
Deragisch, Leci Antoni (1849) 151
Deragisch, Leo Joseph (1884) 848

Deragisch, Leci Antoni (1851) 847
Deragisch, Leci Antoni (1852) 149, 151, 176, 846
Deragisch, Linus (1959) 575
Deragisch, Magdalen (1882) 848
Deragisch, Magdalena (1807) 876
Deragisch, Maria (1873) 704 ,716
Deragisch, Maria Barbla (1855) 847, 848
Deragisch, Maria Barla Lucia (1844) 
  56, 57, 73, 76, 77, 105, 145, 150, 846
Deragisch, Maria Benedicta (1859) 847, 848
Deragisch, Maria Cresenzia (1821) 396
Deragisch, Maria Giuseppa (1845) 77, 151, 846
Deragisch, Maria Giuseppa (1857) 
  155, 161, 164, 169, 847, 848, 873
Deragisch, Maria Lucia (1861) 847, 848
Deragisch, Maria Lucia (1870) 393, 394
Deragisch, Marie Lucille (1928) 849
Deragisch, Martin Joseph (1885) 848
Deragisch, Mary Ann (1933) 849
Deragisch, Mary Benedicta (1889) 848
Deragisch, Mary Catherina (1881) 847
Deragisch, Mary Elizabeth (1878) 847
Deragisch, Mary Elizabeth (1883) 151
Deragisch, Mary Louise (1916) 848
Deragisch, Mathias Anthony (1879) 847
Deragisch, Onna Maria (1865) 393
Deragisch, Placi (1913) 656
Deragisch, Placi Sigisbert (1847) 
  149, 151, 165, 846
Deragisch, Rosella Irene (1918) 848
Deragisch, Sep Antoni, pader Placi (1875)  540
Deragisch, Thomas (1857) 151
Deragisch, Tumaisch Baseli, pader Teodosi (1888)  
  540
Deragisch, Valentin (1914) 574, 649
Deragisch, Vigeli Giusep (1870) 706, 848
Deragisch, Vigeli Giusep (1819) 
  76, 116, 161, 175, 257, 391, 847
Deragisch, Vigeli Giusep (1847) 848
Deragisch, Vigeli Giusep (1853) 151, 846
Deragisch, Vigeli Giusep (1901) 849
Derungs, Anna Rose (1892) 383, 862
Derungs, Barbara G. 215
Derungs, Barla Catherine (1894) 383
Derungs, Bartolomeus, plevon 13
Derungs, Baseli Antoni 812
Derungs, C.A. 217
Derungs, Casper (1911) 382, 383, 464, 758
Derungs, Casper Giusep (1863) 
 211, 217, 370, 383, 394, 401, 518, 526, 527, 

568, 853
Derungs, Conrad 214

Derungs, Cundrau Antoni (1821) 
 116, 214, 369, 370, 372, 376, 383, 512, 513, 

852
Derungs, Elizabeth (1900) 383
Derungs, Elizabeth A. (1903) 383, 574
Derungs, Emilia (1858) 
 116, 118, 119, 147, 218, 238, 370, 374, 383, 

468, 529, 531, 539, 546, 575, 852
Derungs, Frances Margaret (1901) 383
Derungs, Georg Anton 813
Derungs, Gion Battesta (1894) 64
Derungs, Gion Giusep (1854) 
 213, 218, 370, 379, 381, 383, 396, 397, 526, 

853
Derungs, Gion Michel 852
Derungs, Gion Michel (1857) 
 116, 147, 213, 217, 218, 238, 241, 370, 376, 

379, 380, 383, 397, 526, 852
Derungs, Johann Florin 813
Derungs, John Michael (1886) 383, 564
Derungs, Joseph Anthony (1884) 383
Derungs, Lawrence Thomas (1898) 383
Derungs, Lewis Conrad (1889) 383
Derungs, Maria (1913) 
  382, 383, 464, 573, 574, 575, 649, 758
Derungs, Martha 215
Derungs, Mary 217
Derungs, Mary Josephine (1883) 383
Derungs, Mary Martina (1887) 383
Derungs, Onna Catrina (1859) 
  218, 245, 286, 370, 372, 383, 853
Derungs, Placi (1855) 
 213, 217, 218, 240, 241, 370, 376, 383, 394, 

401, 529, 563, 852, 856, 861
Derungs, Placi (1915) 382, 383, 758
Derungs, Placi Sigisbert (1891) 383 
Derungs, Plash J. 214
Derungs, Rosa (1910) 382, 383, 464, 541
Derungs, Teresa Dominica (1896) 383
Deutsch, Frances (1869) 857
Diesslin, Ted (1919) 867
Dobmaier, Helena (1859) 94
Donahue, Robert (1921) 867
Dukatz, Frederick Franz (1878) 863
Dunn, Franz (1912) 754, 760, 764
Durschei, Maria Margetha 408

Earley, Anna 846
Egger, John (1862) 168, 169, 184
Egger, Joseph (1892) 184
Egger, Katherine (1896) 184
Ehegartner, Theresia 513
Ely, Veleta (1905) 364

Engler, sur Gudegn 528
Erickson, Ellen Grace (1909) 713, 789, 814

Fazendin, Anne 218
Fazendin, Antony  218
Fazendin, C. 217
Fazendin, Chris (1840) 208, 211
Fazendin, Christopher  218
Fazendin, Eduard  218
Fazendin, Ernest  218
Fazendin, Ervin 218
Fazendin, Flora 218
Fazendin, Florin 214 
Fazendin, Frances  218
Fazendin, Francis 218
Fazendin, Ignazi 208
Fazendin, J.F. 230
Fazendin, John 208, 218
Fazendin, Lorenz 214
Fazendin, Maggie 213
Fazendin, Mand 218
Fazendin, Matt (1849) 208, 213
Fazendin, Matthias 217, 218
Fazendin, Rosa  218
Fazendin, Rose Cornelia (1880) 847
Fazendin, Theodor 218
Fazendin, Thomas  218
Fazendin, Veronica (1843) 211, 212, 378
Fazendin, Walter  218
Feistle, Theresia (1858) 457
Fetz, Amelia (1885) 384
Fetz, Annie 208
Fetz, Anna C. 208
Fetz, Josephine (1884) 384
Fetz, Joseph (1876) 208, 384
Fetz, Laurentia (1889) 384
Fetz, Lorenzo (1831) 
  208, 215, 217, 218, 245, 370, 375
Fetz, Maggie (1888) 384
Fetz, Mary D. (1881) 384
Fetz, sur Giachen Antoni 537, 707, 751
Fetz, Theresa 208
Fetz, Victoria (1887) 384
Fichtl, Albert (1918) 714
Fichtl–Beer, Barla Cresenzia (1886) 709
Fischer, Joseph 865
Fischer, Maria Bertha (1872) 102, 872
Fischer, Teresa (1852) 677, 864, 865, 866
Fitzgerald, Ellen Marie (1930) 738
Fitzgerald, Marie (–1977) 363
Flipp, John 842
Fleming, William 364
Flepp, Barla (1918) 649

Flepp, Maria Agatha (1856) 867
Flepp, Maria Urschla (1915) 540
Fletcher, Ruth H. (1923) 812
Flury, Carli 429, 430
Flynn, Fuller Carl 496
Flynn, pader Thomas A. 213, 392
Frantz, Emily (1869) 861
Freiermuth, William George Columbus (1918) 866
Friberg, Charles L. (1855) 875
Friberg, Daniel Jacob (1851) 849
Friberg, Freiberg, Mary Josephine (1858) 875
Friberg, Jacob (1821) 36, 228, 247, 875
Friberg, Placi (1850) 875
Fry, Carli 514
Fry, Giusep (1966) 488

Gaither, Sandra Lee (1942) 848
Gaither, Virgil V. (1915) 848
Gallagher, Lucille Katherine (1909) 104
Gamboni, Anton Fidel (1916) 738, 854
Gamboni, Barla Catrina (1919) 738, 854
Gamboni, Benedicta (1918) 738, 854
Gamboni, Cristian Giusep 730
Gamboni, Emanuel (1920) 738, 854
Gamboni, Fidel Antoni Mudest (1802) 730, 854
Gamboni, Giachen Giusep (1904) 734, 738
Gamboni, Gion Benedetg (1833) 171, 854
Gamboni, Gion Felici (1921) 738, 854
Gamboni, Giusep (1898) 738
Gamboni, Giusep (1920) 738, 854
Gamboni, Giusep Antoni (1829)  730, 738, 854
Gamboni, Giusep Antoni (1871) 738
Gamboni, Giusep Antoni (1875) 
 270, 465, 485, 486, 570, 666, 705, 707, 729, 

731, 732, 738, 785, 854 
Gamboni, Giusep Fidel (1866) 730, 731, 738
Gamboni, Margareta (1902) 738
Gamboni, Maria Catrina, sora Zaccaria (1864)  
  738
Gamboni, Maria Genoveva (1873) 738
Gamboni, Martin (1925) 738
Gamboni, Maurus Giusep (1869) 738
Gamboni, Onna Maria (1899) 730, 738
Gamboni, Rose Monica (1924) 738
Gamboni, Theodosi L. (1922) 738, 854
Gamboni, Zacharia (1900) 738
Gangl, Anthony (1919) 867
Gangl, Bernard (1923) 867
Gangl, Dennis (1934) 867
Gangl, Elisabeth Mary (1929) 867
Gangl, Franck (1914) 867
Gangl, Margaret (1918) 867
Gangl, Robert (1929) 867

Gangl, Teresa (1917) 867
Gangl, Victor (1890) 866, 867
Gangl, Victor (1921) 867
Gangl, William J. (1915) 867
Garceau, Francis Eugen 496
Gasser, Arthur 754
Gasser, Ernst (1913) 754
Gatignol, Marie Thérèse (1885) 787, 813
Gaudin, Jas. 433
Gehrig, Theresia F. (1868) 861
Genelin, Maria Ursula (–1876) 234, 855
Genelin, Veronica 36
Germscheid, Anna Mary (1883) 270, 287
Geronime, Georg Peter 496
Geronime, John Frank (1901) 496, 812, 856
Geronime, John Frank Jr (1925) 496
Geronime, Leonard Joseph 496
Geronime, Louis (1900) 838
Geronime, Lucille Frances (1922) 496
Geronime, Margaret Ann (1924) 496
Geronime, Richard Henry (1928) 490, 496
Geronime, Rose Marie (1926) 496
Geronimi, Anna Maria (1859) 856
Geronimi, Anne (1903) 856
Geronimi, Barclamiu (1877) 857
Geronimi, Barclamiu (–1877) 856, 857
Geronimi, Barla Catrina (1868) 798
Geronimi, Gion Battesta (1870) 856, 876
Gervais, Julia (1906) 496, 812
Gherardi, Alberto (1889) 768, 769
Gieriet, Agnes 20
Gieriet, Andrew Alois (1885) 855
Gieriet, Barbla Catrina (1860) 
  218, 370, 375, 383, 856
Gieriet, Barla Cristgina (1835) 247, 250, 274, 856
Gieriet, Blanche (1894) 855
Gieriet, Cecilia Rose (1883) 855
Gieriet, Cristian (1893) 530
Gieriet, Cyrilla Rose (1890) 855
Gieriet, Giachen Antoni (1848) 
  158, 160, 180, 260, 855, 856
Gieriet, Gion Andriu (1832) 855
Gieriet, Gion Antoni (1829) 233, 855
Gieriet, Gion Antoni, mistral (1750)  712
Gieriet, Hans Giachen, mistral (1795) 
  180, 247, 712, 855
Gieriet, Hellen (1895) 855
Gieriet, Jakob Andreas 20
Gieriet, Joseph Antoni 20
Gieriet, Leo Anthony (1880) 160, 855
Gieriet, Maria (1895) 711
Gieriet, Maria Barbara (1886) 711
Gieriet, Onna Maria (1891) 710, 711, 843

Gieriet, Rest Antoni (1862) 530, 712
Gieriet, Sep Antoni (1832) 856
Gieriet, Sofia (1899) 711
Gieriet, Vigeli Giusep 20
Gieriet, Zeno Joseph (1881) 855
Giger, Filomena (1888) 529, 535
Giger, Giusep Antoni Aluis (1848) 106
Giger, Maria Giuseppa (1842) 106
Giger, Martin 853
Giger, Pieder (1814) 68, 106, 746, 837, 853
Giger, Sep Maria (1841) 106
Giossi, Anna C. (1879) 854
Giossi, Annie,  218
Giossi, Athelia  218
Giossi, Barbla Catrina (1810) 68, 106, 853
Giossi, Charles 218
Giossi, Charles J. (1872) 854
Giossi, Clara  218
Giossi, Frank  218
Giossi, Gion Antoni (1912) 543
Giossi, Gion Giusep (1851) 242, 370, 854
Giossi, Giusep Antoni (1831) 68, 106, 161, 854
Giossi, Johan Anton 19, 20
Giossi, Joseph  218
Giossi, Joseph Anton 21
Giossi, Julia (1869) 854
Giossi, Julia Agnes 213
Giossi, Maria Margreta Nesa (1806)  845, 846
Giossi, Mary (1874) 854
Giossi, Sep Antoni (1804) 854
Giossi, Vigeli Giusep, William (1836)
 68, 106, 161, 163, 166, 208, 212, 217, 218, 238, 

373, 854
Giossi, William Edward (1867) 854
Giossi, William Frederic 213
Gisler, Anna Maria (1887) 680
Glänzinger, Ursula (1854) 457, 867
Gorick, Caroline (1871) 861
Gotting, Franz Xaver 829
Grebowski, Theresa 842
Gritzmacher, George 364
Gunti, Alma (1920) 829

Hable, Louis (1904) 716
Hafner, Frederic (1927) 844
Hafner, Josef (1895) 844
Häring, Rosa (1857) 513, 516
Harter, Rebecca (1854) 861
Haubrich, Mary E. (1865) 849
Hayden, A.J. 364
Heauser, Emma Katherine (1901) 102
Hendry, Aluis (1839) 55, 76, 479, 858
Hendry, Aluisia (1923) 788, 813

Hendry, Anna Maria (1907) 480, 496, 812, 858
Hendry, Anna Maria, sora Sigisberta (1917) 
  487, 788
Hendry, Anna Maria Ursula (1869) 440, 486
Hendry, Barbara (1927) 496
Hendry, Carmelia (1908) 440, 496, 812, 858
Hendry, Charles P. (1942) 496
Hendry, Corrine Frances 496
Hendry, Duri Vigeli (1796) 55, 68, 76, 857
Hendry, Eduard (1922) 788, 813
Hendry, Fidel (1912) 488, 788
Hendry, Florentin (1925) 788, 813
Hendry, Franciscus (1694) 55
Hendry, Giachen (1660) 55
Hendry, Giachen Antoni (1881) 
  487, 788, 797, 805, 813
Hendry, Giachen Martin (1832) 
 5, 55, 56, 76, 77, 78, 146, 150, 479, 484, 846, 

857
Hendry, Gion Antoni (1834) 
 74, 76, 117, 179, 180, 181, 182, 226, 227, 237, 

241, 857, 858
Hendry, Gion Battesta (1916) 788
Hendry, Giusep (1914) 488, 788
Hendry, Giusep Antoni (1905) 
  480, 496, 790, 812, 858
Hendry, Henry, Mary F., Flora (1871)  76, 150
Hendry, Joan Lois (1927) 496
Hendry, Leci (1884) 485, 795
Hendry, Luis (1877) 469
Hendry, Luis (1925) 494
Hendry, Maria Cristgina (1876) 716
Hendry, Maria Margreta (1871) 515
Hendry, Maria Ottilia (1839) 55
Hendry, Margret 496
Hendry, Mudest (1931) 788, 813
Hendry, Onna Maria (1888) 487
Hendry, Plazi Sigisbert (1879) 
 5, 27, 57, 479, 480, 492, 496, 649, 713, 731, 

785, 786, 790, 795, 812, 856, 858 
Hendry, Rosa Martina (1904)
  480, 490, 496, 790, 812, 856, 858
Hendry, Sep Antoni (1835) 55, 76
Hendry, Vigeli Giusep (1784) 857
Hendry, Vic (1920) 9, 770, 885, 886
Hitz, Alexius 15
Hitz, Alfons Maria (1897) 716
Hitz, Anna Maria (1899) 716
Hitz, Gion Antoni 528
Hitz, Gion Fidel (1865) 716
Hitz, Gion Fidel (1901) 716
Hitz, Lucia 540
Hitz, Maria Giuseppa (1902) 716

Hitz, Maria Margarita 513
Hitz, Maria Margarita (1825) 512, 513
Hitz, plevon Giusep 15
Hitz, Sep Antoni (1896) 716
Hitz, Stiafen Fidel (1894) 716
Hitz, Stiafen Fidel (1903) 716
Hobday, Caroline (–1988) 363
Hoerner, Angelica Rose (1898) 102
Hohler, Robert (1893) 864
Hohn, Augusta 848
Holzer, Anna Maria (1855) 438, 440
Hoover, Herbert 659
Howe, Evelyne 364
Hughes, Monica 364
Hunt, Loretta 364
Huonder, Barla Crsenzia (1896) 647
Huonder, Benedicta (1889) 647
Huonder, Christian (1821) 36
Huonder, Clau Giusep (1827) 858
Huonder, Duri Battesta (1859) 30, 430, 858
Huonder, Flurin (1857) 532, 647
Huonder, Giachen Antoni 701
Huonder, Gion Battesta (1832) 145, 148, 842, 847
Huonder, Johann Baptista Fidel (1877)  348, 842
Huonder, Joseph (1831) 36
Huonder, Maria Cementina (1872) 842
Huonder, Maria Clementina (1873) 842
Huonder, Maria Lucia Cresenzia (1870) 842, 856
Huonder, Nicolaus Giusep (1890) 647
Huonder, Onna Maria (1892) 647
Huonder, Sigisbert 789
Huonder, Sigisbert (1868) 430
Huonder, sur Placi (1910) 382
Huonder, Tumaisch 145

Isenschmid, Viktor 829

Jacobson, Cora Alberta 847
Jacomet, Alfons Maria (1851) 558, 647, 657, 863
Jacomet, Aloys A. (1860) 861
Jacomet, Aloysius  218
Jacomet, Aluis (1899) 541
Jacomet, Anna M. (1872) 861
Jacomet, Anna Maria  845
Jacomet, Anna Maria (1889) 
  461, 558, 647, 649, 706, 713, 797, 863
Jacomet, Anton (1894) 863
Jacomet, August B. (1865) 861
Jacomet, Barclamiu (1771) 858, 861
Jacomet, Barla Catrina (1856) 647
Jacomet, Barla Turtè (1880) 863
Jacomet, Benedicta (1884) 655, 703, 706, 863
Jacomet, Blanche Josephine (1933) 862

Jacomet, Catherine (1855) 861
Jacomet, Darrel Lewis (1929) 862
Jacomet, Giachen Antoni (1818) 
  105, 858, 861, 878
Jacomet, Giachen Antoni (1848) 
  105, 858, 859, 861
Jacomet, Giachen Antoni (1883) 863
Jacomet, Giachen Giusep (1856) 862
Jacomet, Giachen Martin (1817) 56, 858
Jacomet, Giachen Martin (1851) 56
Jacomet, Gion Antoni (1807) 65
Jacomet, Gion Antoni (1849) 56
Jacomet, Gion Antoni, Tgavrè (1808) 
  180, 181, 861, 862
Jacomet, Gion Battesta (1885) 863
Jacomet, Giusep Antoni (1853) 105, 859
Jacomet, Henry Jerome (1898) 862
Jacomet, Jacob Anthony, Jake, (1902)  862
Jacomet, Jane (1857) 861
Jacomet, Jeronimus (1893) 862
Jacomet, Joan Marie (1928) 862
Jacomet, Joe 213
Jacomet, John Leo (1867) 861
Jacomet, Joseph  217, 218
Jacomet, Joseph A. (1853) 861
Jacomet, Joseph A. (1858) 167
Jacomet, Joseph Thomas (1888) 862
Jacomet, Josephine (1862) 861
Jacomet, Kathleen Rose (1946) 862
Jacomet, Kenneth Joseph (1937) 862
Jacomet, Leci (1814) 861
Jacomet, Leci (1864) 482, 491
Jacomet, Lew John (1891) 862
Jacomet, Lily Ann (1940) 862
Jacomet, Luis (1851) 863, 864
Jacomet, Margareta Cristina (1886) 558
Jacomet, Maria Agnes (1900) 862
Jacomet, Maria Augustina (1881) 863
Jacomet, Maria Benedicta (1892) 864
Jacomet, Maria Brida 874
Jacomet, Maria Gada (1850) 105, 859
Jacomet, Maria Giulitta (1853) 
  226, 370, 375, 383, 861
Jacomet, Maria Giuseppa (1895) 648
Jacomet, Maria Librata (1844) 701, 716, 842
Jacomet, Maria Lucia (1787) 839
Jacomet, Maria Margareta (1793) 93, 871
Jacomet, Maria Margaritta (1792) 511, 513, 515
Jacomet, Maria Ursula (1838) 738, 854
Jacomet, Marie Irene (1896) 862
Jacomet, Mary (1850) 861
Jacomet, Mary Irma 218

Jacomet, Onna Maria (1880) 
  271, 370, 379, 381, 383, 397, 458, 703, 863
Jacomet, Onna Maria Ursula (1824) 106, 839
Jacomet, Placi (1896) 738
Jacomet, Placi Sigisbert (1846) 379, 458, 524, 863
Jacomet, Robert Bartholomew (1931)  862
Jacomet, Rosa Martina (1861) 862
Jacomet, Rosa Martina (1882) 
  271, 457, 458, 524, 526, 664, 705, 863, 867
Jacomet, Sep Antoni (1858) 182, 861, 862
Jacomet, Sep Mathias (1783) 858
Jacomet, Theresia Giuseppa (1878) 863
Jacomet, Thomas 20
Jacomet, Vigeli Giusep (1814) 712
Jacomet, William (1869 861
Jacomet, William Jacob (1938) 862
Jagmet, Giusep Antoni 22
Jagmet, Tumaisch Giusep 22
Janett, Alfred Henry (1917) 184
Janett, Earl Sylvester (1912) 184
Janett, Elaine Grace (1927) 184
Janett, Elaire Ann (1927) 184
Janett, Felix (1877) 847
Janett, John Anthony (1913) 184
Janett, Joseph Martin (1915) 184
Janett, Julius 212, 217
Janett, Mary Agnes (1924) 184
Janett, Matthew Jos. (1881) 184
Janett, Raymond James (1920) 184
Johnson, Edwin Herman (1879) 150, 151
Joerg, Henry 252, 849

Kaisersatt, Janet (–1946) 363
Kalin, Anthony William (1917) 716
Kane, Mary 364
Kapaun, Mary (–1955) 812
Karels, Sandra Louise 496
Kehoe, Michael (–1944) 363
Kelly, Agatha K. (1890) 48
King, John (–1926) 102
Klostermann, Kasper (–1890) 102
Kohler, Aurel 405
Krakowski, Frances J. (1880) 854
Krättli, Christian 813
Kroiss II Steve, (1919) 867
Kroiss, Loretta 867
Kroiss, Steve (1919) 867
Krueger, Margaret E. (1919) 716
Kull, Violette Edith (1927)
Küschall, Marga (1906) 843
Kustelski, Bernhard William 496
Kustelski, Bronislaus (1904) 496, 812
Kustelski, Geraldine Clara 496

Kustelski, Patricia Margaret 496
Kutnok 431

Lacombe, Charles 846
Lawless, Frances (1877) 104, 872
Lawless, Richard 167
Lawrence, Henry (1905) 866
Lee, Joyce Beverly (1927) 716
Lehnen, Catherine Rose (1865) 160
Lehner, Maria 155
Leister, Frank 846
Lena (1875) 467
Letourneau, Rosalie Stella (1916) 738
Levi, Mary (1834) 36
Lichtenberg, Melvina K. (1926) 866
Livers, Giachen Fidel (1834)
  145, 248, 842, 846, 847, 850
Livers, Maria Barla Cresenzia (1861)  842
Livers, Maria Dorothea (1862) 
  147, 148, 238, 248, 842, 849, 850
Livers, Maria Rosina Benedicta (1864)  842
Lockhardt, Mary Jacobson (1875)  151
Lohr, Norma Jean 496
Loretz, Anna Maria (1836) 838, 876, 877
Loretz, Anton (1879) 866
Loretz, Anton Mehel (1883) 
  271, 794, 795, 865, 866
Loretz, Clarence Joseph (1909) 866
Loretz, Dorothy Marcella Ann (1920) 866
Loretz, Elisabeth (1891) 866, 867
Loretz, Franz Giusep (1850) 394
Loretz, Franz Xaver (1878) 866
Loretz, Gabriel (1886) 866
Loretz, Giusep (1877) 677, 864, 866
Loretz, Giusep Maria (1814) 864, 865
Loretz, Johann (1881) 864, 866
Loretz, Joseph (1910) 866
Loretz, Julia (1913) 866
Loretz, Leonhard Francis (1912) 866
Loretz, Maria (1875) 866
Loretz, Ralph Robert (1924) 866
Loretz, Rose (1912) 866
Loretz, Sep Antoni (1845) 
  271, 280, 864, 865, 866
Loretz, Itta Seppa (1812) 267
Lutz, Maria Lucia Elisabeth (1912)  680

Maculin, Johan Anton 21
Maculin, Maria Culastia (1820) 56, 858
Maculin, Ulrich 21
Maculin, Gion Antoni (1787) 872
Maculin, Giusep Antoni (1821) 105, 872
Maculin, Jakob 21

Maculin, Maria Cristina (1841) 877
Maculin, Onna Maria (1805)  105, 223, 872
Maggi, Moriz 27, 28, 480
Maissen, Aluis (1895) 738
Maissen, Augustin 845
Manetsch, Maria Agatha (1826) 105, 858, 861
Manetsch, Louis (1866) 710
Manthey, Anthony (1893) 184
Manthey, Caroline (1926) 184
Manthey, Clemens William (1879) 847
Manthey, Genovieve (1921) 184
Manthey, Mary Jane (1923) 184
Manthey, Patricia Ann (1938) 184
Manthey, Pauline Rose (1924) 184
Manthey, Robert Anthony (1922) 184
Manthey, Rosina Elizabeth (1891)  184
Marrier, Melvin Joseph (1921) 738
Martin, Patricia June (1927)  738
Mayer, Adolph (1893) 160
Mayer, Engelbert 405
McCue, Agnes 364
McClellan, general 62
McLean, Elizabeth Jeanette (1856) 151
McLean, Josephine C. (1852) 149, 150
Meier, Walburga (1851) 94
Mestemaker, Elizabeth 845
Michels, Matt J. 842
Miller, Cecilia (1876) 151
Miller, Louis (1835) 59, 60, 64, 65, 67
Miller, Mary 409, 411
Mirer, Maria Catarina (1848) 458, 863
Mirer, sur Hilary (1875)  462, 463, 466, 490
Mittner, Anne Catherine (1854) 845, 846
Monn, Albert (1893) 748, 754, 869
Monn, Alfred (1910) 784, 812
Monn, Alice (1913) 786, 812
Monn, Aluis (1860) 867
Monn, Aluis (1898) 482, 713, 788, 813, 869
Monn, Andrey Jane Martinsen (1934) 789, 814
Monn, Anton (1910) 786, 812
Monn, Antoni Aluis (1853) 94
Monn, Anna (1923) 783, 812, 868
Monn, Anna Maria 840
Monn, Barbara (1824) 513, 515
Monn, Barbla Catrina (1857) 712
Monn, Barla Catrina (1852) 248
Monn, Barla Catrina (1853) 867
Monn, Bernard (1928) 788, 813
Monn, Bertha (1881) 457
Monn, Betty (1931) 788, 813
Monn, Carl Edward (1928)  789, 814
Monn, Cresenzia (1813)  874
Monn, Crona Margarita (1957) 754

Monn, Donatella (1892) 787, 813
Monn, Duri Battesta (1803) 457
Monn, Duri Battesta, gerau 13
Monn, Duri Stiaffen (1893) 457
Monn, Duri Vigeli (1859) 271, 274, 867
Monn, Duri Giusep, Pepi (1883) 
 286, 379, 457, 526, 527, 557, 558, 655, 661, 

664, 705, 713, 730, 867
Monn, Emma Hedwig (1915) 784, 812
Monn, Ernst Hermann (1918) 784, 812
Monn, Florentin (1902) 
  5, 713, 789, 801, 804, 814, 869
Monn, Flurin (1896) 
 461, 465, 492, 706, 713, 788, 790, 793, 809, 

813, 869
Monn, Flurin Anton (1922) 788, 813
Monn, Frank Joseph (1924) 788, 813
Monn, Franz, James Dunn (1912) 754, 755
Monn, Friederich Carl (1907) 784, 812
Monn, Genoveva (1894) 788, 797, 805, 813
Monn, Gertrud (1912) 784, 812
Monn, Giachen Antoni (1854) 867
Monn, Giachen Antoni (1889) 539
Monn, Giachen Martin (1878) 783, 796, 812
Monn, Gion Antoni (1845) 457
Monn, Gion Antoni (1849) 
  479, 781, 812, 868, 869
Monn, Gion Antoni (1886)  
  491, 495, 709, 787, 796, 797, 869
Monn, Gion Antoni (1887) 789
Monn, Gion Battesta (1890) 26, 745, 754, 870
Monn, Gion Felici (1876) 708
Monn, Gion Mihel (1885) 677
Monn, Gion Vigeli (1934) 714, 879
Monn, Giusep (1914) 649
Monn, Giusep Antoni (1848) 457, 867
Monn, Giusep Maria (1856) 867
Monn, Hans Giachen (1855) 869
Monn, Heinric (1916) 754
Monn, Henry Joseph (1917) 783, 812, 868
Monn, Ignazi (1921)  788, 813
Monn, Isidor (1922) 787, 813
Monn, Joseph Anton (1879) 457
Monn, Josephine (1922) 789, 813
Monn, Julia Martina (1914)  783, 799, 812, 868
Monn, Julius (1924) 789, 813
Monn, Julius Johann Josef (1893) 457
Monn, Klara Josefa (1911) 786, 812
Monn, Kurt Willi (1914) 784, 812
Monn, Lawrence (1913) 783, 812, 868
Monn, Leci Antoni (1765) 867, 867
Monn, Leci Antoni (1821) 232, 867
Monn, Leci Antoni (1863) 867

Monn, Leci Antoni (1883) 491, 796, 799, 812
Monn, Leo Martin (1923) 788, 813
Monn, Louis (1915) 783, 812, 868
Monn, Louis (1927) 789, 813
Monn, Ludavina (1923) 754
Monn, Luisia (1919) 754
Monn, Magdalena (1897) 457
Monn, Marcelle Marguerite (1905) 787, 813
Monn, Marcus (1911) 783, 812, 868
Monn, Maria Barbla (1824) 
  94, 95, 100, 102, 106, 146, 871
Monn, Maria Barla (1885) 786, 796, 797, 813
Monn, Maria Brida (1896) 716
Monn, Maria Castgina (1798) 515
Monn, Maria Catarina (1819) 161, 847
Monn, Maria Culastia (1864) 536
Monn, Maria Gada (1865) 867
Monn, Maria Genoveva (1865) 848, 849
Monn, Maria Giuseppa (1897) 754
Monn, Maria Johanna (1915) 754
Monn, Maria Juliana (1892) 787, 813
Monn, Maria Luisa Esmeralda (1951)  754
Monn, Maria Margreta (1881) 
  27, 479, 480, 496, 786, 812, 858
Monn, Maria Marghetta (1864) 738
Monn, Maria Rosa (1905) 480, 785, 790, 812
Monn, Maria Rosalia (1887) 754
Monn, Maria Ursula (1891) 481
Monn, Maria Ursula (1912) 716
Monn, Marianne (1947) 754
Monn, Mary (1929) 788, 813
Monn, Max (1904) 784, 812
Monn, Monica (1917) 754
Monn, Monica Margarita (1858) 842
Monn, Onna Maria (1814) 73, 145, 150, 846
Monn, Onna Maria (1823) 110
Monn, Onna Maria (1889) 495, 787, 813
Monn, Onna Maria (1896) 879
Monn, Onna Maria Cresenzia (1832) 858
Monn, Onna Maria Magdalena (1886) 457
Monn, Otto Florin (1926) 788, 813
Monn, Paula (1897) 540
Monn, Pia (1931) 879
Monn, Pieder Paul (1882) 786, 812
Monn, Placi (1899) 748, 749,  754, 757, 763, 870
Monn, Richard Lee (1932) 789, 814
Monn, Rest Flurin (1859) 737
Monn, Robert (1916) 754
Monn, Robert (1940) 754
Monn, Roger Joseph (1935) 789, 814
Monn, Rosa Martina (1796) 
   156, 849, 871, 872, 873

Monn, Rosa Martina (1855) 
  479, 781, 812, 868, 869
Monn, Rosa Martina (1891)  787, 813
Monn, Rossie (1920) 789, 813
Monn, Ruth (1935) 754
Monn, Sebastian (1888) 754, 763
Monn, Sep Antoni (1877) 
 460, 479, 490, 675, 713, 782, 790, 799, 810, 

812, 849, 868
Monn, Sigisbert (1857) 379
Monn, Sigisbert, pader (1820) 
  231, 232, 238, 239, 244, 250, 264
Monn, Stephan Fidel 20
Monn, sur Callist 382
Monn, sur Cristian (1923) 703, 708, 711, 869
Monn, Tumaisch Giusep (1887) 787, 813
Monn, Ursula Maria (1880) 457
Monn, Vigeli (1827) 72, 155, 867
Monn, Vigeli (1921) 787, 805, 813
Monn, Vigeli Anton (1906) 480, 785, 790, 812
Monn, Vigeli Giusep (1817) 867
Monn, Vigeli Giusep (1880) 
  379, 479, 480, 729, 785, 812, 868
Monn, Vigeli Giusep (1876) 782, 812
Monn, Vigeli Giusep (1895) 879
Monn, Vigeli Giusep (1915) 813
Monn, Vigeli Joseph 20
Monn, Vigeli Joseph 20
Monn, Vigeli Sigisbert (1857) 
  746, 754, 769, 869, 870
Monn, Vigeli, statalter (1793) 515
Monn, Vincent (1926) 459, 460, 461, 547, 664
Monn, Vinzens  874
Moriarty, Ruth 364
Moore, George A. (1860) 854
Muckenhausen, Leah 164
Muench, Anna Josephine (1902) 102
Muggli, Agnes (1887) 102
Muggli, Alfons Maria Legori (1882) 
  121, 265, 269, 270, 273, 285, 287
Muggli, Alfred Anton (1898) 102
Muggli, Alma (1902) 102
Muggli, Alois (1846) 94
Muggli, Amanda Margaret (1906) 287
Muggli, Anna Maria (1886) 104, 872
Muggli, Anna Maria Catrina (1869) 
  95, 283, 287, 363, 840
Muggli, Anselm (1827) 
  95, 99, 105, 223, 254, 268, 871
Muggli, Anthony Edward (1881) 
  104, 169, 184, 872
Muggli, Anton Lucius (1878) 102
Muggli, Barbara (1885) 102

Muggli, Barbara Catrina (1846) 94, 105, 871
Muggli, Barla Cristgina (1833) 278
Muggli, Catherine (1922) 287
Muggli, Celestine (1914) 104
Muggli, Christ (1861) 98
Muggli, Christian Martin (1851) 
  109, 110, 120, 269, 285, 392
Muggli, Clara Albina (1893) 102
Muggli, Clara Anna (1902) 102
Muggli, Cristian Antoni (1795)
Muggli, Duri Battesta (1849) 248, 281, 529
Muggli, Edward (1894) 102
Muggli, Elisabeth Maria (1888) 126
Muggli, Elizabeth (1860) 102
Muggli, Engelbert 405
Muggli, Ernest Bernard (1900) 102
Muggli, Faustina (1859) 98
Muggli, Franz Edward (1855) 102
Muggli, Franzisca (1876) 287
Muggli, Genoveva (1853) 95, 105, 871
Muggli, Gerald Joseph (1910) 104
Muggli, Gerhard Lucius (1898) 102
Muggli, Giachen Antoni (1808) 
  95, 104, 105, 125, 126, 224, 228, 871, 875
Muggli, Giachen Antoni (1863) 98
Muggli, Giachen Martin (1818)
 61, 94, 95, 97, 98, 106, 117, 229, 263, 267, 390, 

871, 875
Muggli, Giachen Martin (1842) 94
Muggli, Giachen Martin (1848) 
 93, 95, 96, 105, 125, 126, 230, 250, 262, 265, 

273
Muggli, Giachen Martin (1849) 94, 98
Muggli, Giachen Martin (1869) 95, 103, 104, 872
Muggli, Gion (1879) 287
Muggli, Gion Anton (1823) 110, 112
Muggli, Gion Battesta (1874) 287
Muggli, Gion Cristian, assistent (1821)  110
Muggli, Gion Fidel (1839) 
 76, 95, 108, 111, 175, 223, 226, 285, 287, 390, 

872, 876
Muggli, Gion Rest (1853) 94
Muggli, Giusep Antoni (1829) 94
Muggli, Giusep Antoni (1791) 872
Muggli, Giusep Antoni (1849) 102, 871
Muggli, Giusep Maria Liberat (1791) 871
Muggli, Henry (1866) 98
Muggli, Hieronimus, Jerome (1877) 104, 872
Muggli, Ida (1893) 102
Muggli, Isidor Joseph (1896) 102
Muggli, Jacob Martin (1916) 104
Muggli, John (1879) 102
Muggli, John Edward (1910) 287

Muggli, Joseph (1876) 104, 872
Muggli, Joseph (1890) 102
Muggli, Joseph Anthony (1909) 104, 184
Muggli, Joseph Fidel (1880) 287
Muggli, Joseph Maria 20
Muggli, Joseph Antoni (1849) 95, 106
Muggli, Josephus Antonius (1848) 94, 105, 871
Muggli, Julius (1857) 98
Muggli, Lawrence (1900) 102
Muggli, Leci Antoni (1794) 
  156, 849, 871, 872, 873
Muggli, Leci Antoni (1805) 
  97, 109, 223, 257, 872
Muggli, Leci Antoni (1823)  

94, 95, 100, 101, 102, 106, 146, 150, 846, 871
Muggli, Leci Anoni (1819) 
  70, 94, 105, 156, 228, 233, 840, 849, 871
Muggli, Leci Antoni (1852) 95, 100, 102, 106, 871
Muggli, Leci Antoni (1870)  95, 287, 842
Muggli, Leci Antoni, statalter 276
Muggli, Louise Elizabeth (1886) 102
Muggli, Lucas (1882) 102
Muggli, Lucius Antoni (1850) 95, 105, 871
Muggli, Luis (1847) 94
Muggli, Marcella (1907) 104
Muggli, Margaret, sora Renilda (1883) 102
Muggli, Margreta Cristgina (1850) 95, 105, 126
Muggli, Margaretha (1865) 102
Muggli, Margaret Mary (1917) 287
Muggli, Maria Anna (1862) 102
Muggli, Maria Anna Louise (1858) 102
Muggli, Maria Augustina (1883) 126
Muggli, Maria Bardle Louise (1869) 102
Muggli, Maria Barbara (1824) 867
Muggli, Maria Barbla (1811) 95, 105, 871
Muggli, Maria Barla (1825) 94
Muggli, Maria Benedicta (1857) 102, 160
Muggli, Maria Culastia (1836) 224, 260, 278
Muggli, Maria Culastia (1886) 281
Muggli, Maria Fausta (1851) 95, 105
Muggli, Maria Gada (1844) 94
Muggli, Maria Genoveva (1857) 94
Muggli, Maria Josepha (1852) 
  93, 95, 96, 105, 126, 240
Muggli, Maria Margareta (1827) 93
Muggli, Maria Margareta (1892) 126
Muggli, Maria Scolastica, sora Amanda (1867)
  95, 287
Muggli, Maria Turtè (1871) 95, 104, 872
Muggli, Maria Ursula (1792) 872
Muggli, Maria Ursula Eirina (1912) 287
Muggli, Martin Antoni (1777) 95, 105, 871
Muggli, Martina (1896) 102

Muggli, Mary Dorothy 213
Muggli, Onna Maria (1828) 109, 111, 276, 849
Muggli, Onna Maria (1838) 95, 99, 226, 287, 872
Muggli, Onna Maria (1843) 278
Muggli, Onna Maria (1848) 94
Muggli, Onna Maria Ursula (1841) 
  95, 99, 226, 872
Muggli, Reginald Franklin, sora (1918) 104
Muggli, Rest Antoni (1795) 99, 223, 871, 872
Muggli, Rosa Maria (1884) 126
Muggli, Rosa Martina (1834) 
  95, 106, 155, 156, 160, 855, 872, 873
Muggli, Rosa Martina (1847) 94, 105, 871
Muggli, Rosa Martina (1848) 110, 116
Muggli, Rosella (1907) 287
Muggli, Sep Antoni (1841) 
 38, 74, 94, 95, 103, 104, 123, 169, 170, 204, 

212, 216, 225, 226, 238, 277, 373, 872
Muggli, Sep Antoni Liberat (1791) 93, 103
Muggli, Sep Antoni, capitani (1821) 116
Muggli, Sep Mathias (1840) 94
Muggli, Stephen John (1905) 102
Muggli, Stiafen 93
Muggli, Susan (1881) 102
Muggli, Susanna 95, 106, 871
Muggli, Theresa Agata (1884) 104, 872
Muggli, Vigeli (1849) 94
Muggli, Vigeli Giusep (1853) 95, 102, 106, 871
Muggli, Vincent (1889) 102
Muggli, Zeno (1894) 94
Muggli, Zitta, sora Alexine (1892) 102
Müller, dr. Joseph 64

Nally, Joan 866
Nolan, May Kelly (1886) 409, 411

O’Connel, Louisa 574
Oakes, Mary (1866) 160
Olson, Hilmer J. 851

Pallansch, Elinor (1888) 102
Palli, Anne Genovieve (1881) 104, 169, 184, 218
Palli, Bernard Anthony (1919) 184
Palli, Eileen Grace (1925) 184
Palli, Eugene Jacob (1922) 184
Palli, Gerald Joseph (1932) 184
Palli, Giachen Antoni (1889) 184, 218
Palli, Grace Josephine (1885) 184
Palli, Marilyn Mae (1927) 184
Palli, Mary B.C. (1880) 184, 214
Palli, Mary Elizabeth (1878) 184, 218
Palli, Maxine Marie (1920) 184
Palli, Pauline Lucy (1883) 164, 184, 218

Palli, Rosemary Ann (1929) 184
Palli, Teresa Elisabeth (1887) 184, 218
Pally, Anselm (1824) 155, 174
Pally, Benedetg 843
Pally, Carl Anton 20
Pally, Gada 530
Pally, Giachen Martin (1826) 20
Pally, Gion Ludivic (1825) 155, 170, 174, 176
Pally, Gion Antoni (1832) 170
Pally, Joseph Maria 20
Pally, Luzius 20
Pally, Maria Barbara Catrina (1829) 155, 175, 180
Pally, Maria Turtè (1778) 173
Pally, Martin (1788) 173, 873
Pally, Palli, Giachen Antoni (1838) 

5, 26, 160, 164, 169, 175, 184, 208, 210, 212, 
214, 217, 232, 238, 359, 360, 391, 873

Pally, Pauley, Martin (1831) 
  155, 160, 162, 164, 156, 360, 873
Pally, Pauley, Vigeli Barclamiu (1828)
 155, 157, 158, 159, 160, 170, 360, 855, 872, 

873
Pally, Sebastian 20
Pauley, Alphonse Joseph (1886) 164
Pauley, Edward Anthony (1884) 164
Pauley, Frances (1892) 847
Pauley, Genevieve, Jenny (1864) 160
Pauley, Geraldine Theresa (1921) 184
Pauley, James Leo (1930) 184
Pauley, Joseph Bernard (1860) 160
Pauley, Joseph Martin (1919) 184
Pauley, Julius (1879) 164
Pauley, Leo Joseph (1882) 164, 169, 184
Pauley, Louisa, (1868) 160
Pauley, Lucius Anthony (1862) 160
Pauley, Martin Anthony (1858) 102, 160
Pauley, Martin Antone (1890) 164
Pauley, Mary Josephine (1918) 184
Pauley, Mary L. (1857) 160
Pauley, Pally, Rosa Cathrina (1856) 
  160, 181, 855, 856, 260
Peder, Anna Maria (1822) 856
Peder, Antonia (1935) 562
Peder, Francisca (1937) 562
Peder, Giachen Martin (1885) 874
Peder, Gion Antoni (1902) 514, 546, 549, 562
Peder, Gion Battesta 391
Peder, Gion Martin  (1820) 873
Peder, Giusep (1937) 562
Peder, Giusep Maria (1790) 873
Peder, Josef Antoni 20
Peder, Josef Maria 20
Peder, Leci Antoni (1866) 488

Peder, Margareta (1866) 873
Peder, Maria Agatha (1841) 873
Peder, Maria Cresenzia (1860) 839
Peder, Maria Genoveva (1863) 874
Peder, Maria Giuseppa (1859) 789
Peder, Maria Giuseppa (1858) 793
Peder, Martin (1823) 488
Peder, Mathias 20
Peder, Onna Maria (1837) 856, 857
Peder, Onna Maria (1863) 863, 864
Peder, Rosa 20
Pelican, Onna Maria (1841) 854
Peltier, Bernardetta Aurora (1932) 496
Pepin, Bernard Alexander (1923) 738
Peter, Thomas 848
Petschen, Francisca (1924) 805
Pfister, Alexander 407
Phelps, Edward 364
Pine, Robert 496
Plut, Alois 77
Poltera, Andreas 430
Poltera, Giusep (1895) 655, 703, 706, 874
Poltera, Onna Maria (1864) 429, 858
Pope, Byron Edward (1916) 738
Pratt, Bernard 496

Quinter, Benedetg Antoni (1849) 874
Quinter, Giusep Antoni (1815) 25, 874
Quinter, Giusep Antoni (1784) 874
Quinter, Joseph (1858) 874
Quinter, Joseph Anthony (1855) 874
Quinter, Maria Barbla Catrina (1847) 874
Quinter, Maria F. (1852) 874
Quinter, Maria F. (1854) 874
Quinter, Mary (1856) 874

Rain, Anna (1881) 102
Rapp, Ruth 363
Reaney, Daisy Ethel (1879) 411
Reardon, Michael 363
Regenscheid, Anna Margaret (1868) 363
Relling, Frank B. (1916) 866
Renner, Emma (1915) 680
Rensch, Anna (1868) 160
Rensch, Anna (1898) 383
Rensch, Anna Frances Margaret 213
Rensch, Anthony Placi (1885) 383
Rensch, Caspar Martin (1890) 383
Rensch, Casper (1888) 847
Rensch, Chris 213
Rensch, Christ 167, 217
Rensch, Christina Antonia (1904) 383
Rensch, Conrad (1889) 383

Rensch, Donald 575
Rensch, Emanuel Sylvester (1899) 383
Rensch, Evelyn Agnes (1907) 862
Rensch, Frank Battesta (1905) 383
Rensch, George (1886) 383
Rensch, J.A. 42
Rensch, Joe 213
Rensch, John Lewis, Alois (1896) 383
Rensch, Josef Anton (1821) 
  161, 208, 212, 215, 873
Rensch, Joseph (1856) 374, 383
Rensch, Joseph (1893) 383
Rensch, Joseph Thomas III (1893) 862
Rensch, Lawrence (1901) 383
Rensch, Maggie, Marguretta (1892) 383, 862
Rensch, Maria Josephina (1887) 383, 862
Rensch, Mary France (1884) 383
Rensch, Matt. 213, 217
Rensch, sur Christian Mathias (1845)  258
Rensch, Theressa Louise (1902) 383
Ribas, Irene (1932) 879
Richter, Herbert 812
Riedi, Agnes (1924) 787, 813
Riedi, Anna Maria (1833) 873
Riedi, Anna Maria (1769) 837
Riedi, Barbla Catrina (1808) 873
Riedi, Christgina (1927) 787, 813
Riedi, Gion Flurin (1885) 787, 813
Riedi, Gion Giusep (1883) 249, 281
Riedi, Gion Paul 26, 745
Riedi, Giusep Andriu 874
Riedi, Giusep Cristian (1767) 873
Riedi, Giusep Martin (1866) 874
Riedi, Giusep Mudest 21
Riedi, Johann Baptista 20
Riedi, Johann Cristian 20
Riedi, Johann Fidel 20
Riedi, Joseph Anton 21
Riedi, Joseph Anton (1917) 787, 813
Riedi, Joseph Maria 21
Riedi, Juliana (1919) 787, 813
Riedi, Margreta (1924) 787, 813
Riedi, Maria (1916) 787, 813
Riedi, Maria Agatha (1811) 94, 103, 872
Riedi, Maria Catarina 513
Riedi, Maria Clara (1899) 706, 874
Riedi, Maria Cresenzia, Maria biala (1894) 
  465, 706, 788, 797, 813, 870
Riedi, Maria Cristina 875
Riedi, Maria Helena 511, 513
Riedi, Maria Marta (1897) 525
Riedi, Maria Ursula (1906) 828
Riedi, Martina (1931) 787, 813

Riedi, Maurus (1918) 787, 813
Riedi, Onna Maria (1799) 877
Riedi, Rosa (1922) 787, 813
Riedi, Sep Martin 793
Riedi, Stoffel 370
Riedi, Toni (1773) 105, 874
Riedi, Vigeli (1920) 787, 813
Riedi, Vigeli Giusep 21
Riedi, Wigilius 21
Riedi, Zia (1849) 394
Rochs, Catharina (1841) 94
Roeder, Peter (1865) 102
Roosevelt, Franklin D. 659, 734
Rosche, Rosena 151
Rubinger, George 846
Rupp, Hermina Barbara 847
Ruppen, Ida (1917) 754
Ruppert, Theodora 519

Sac, Gion Giusep 812
Salesius, Salesi, pader missiunari 25, 35, 50, 53
Sanford della, Blanche (1895) 164
Sapp, Wealthy 364
Sax, Theresia 865
Scharfbillig, Anna (1884) 864, 866
Scheffer, C., banchier 65
Schlanzer, Benjamin 861
Schlosser, Gada 805
Schlosser, Stefania (1889) 160
Schmed, Anna Maria (1844) 55, 479, 858
Schmed, Barbara Catrina (1822) 247
Schmed, Barbara Cresenzia (1832) 105, 875
Schmed, Barla Catarina (1822) 106, 228, 875
Schmed, Barla Turtè (1858) 876
Schmed, Berta (1900) 827, 877
Schmed, Carl Duri (1873) 877
Schmed, Cristian (1779) 875
Schmed, Cristian Antoni (1803) 876
Schmed, Culastia (1835) 876
Schmed, Favorita 483
Schmed, Filomena (1865) 488
Schmed, Giachen Andriu 875
Schmed, Giachen Andriu (1793) 105, 360, 875
Schmed, Giachen Antoni (1804) 875
Schmed, Giachen Antoni, Sten alv (1815) 
  57, 75, 76, 145, 174, 175, 240, 713, 862
Schmed, Giachen Antoni (1858) 483, 488
Schmed, Giachen Martin (1802) 
  226, 243, 244, 245, 247, 360, 876
Schmed, Gion Antoni (1831) 105, 875
Schmed, Gion Antoni (1858) 877
Schmed, Gion Bistgaun Antoni (1839)  105, 875
Schmed, Gion Fidel (1885) 877

Schmed, Giusep Antoni (1831) 875
Schmed, Giusep Lurens (1815) 462, 876
Schmed, Jacob 429
Schmed, Johann Anton 21
Schmed, Leonart (1890) 876
Schmed, Madalena (1839) 250, 254, 256, 876
Schmed, Margarita Cristgina (1820) 838
Schmed, Margheta Cristgina (1837) 155
Schmed, Margreta Cristgina (1825) 
  94, 95, 98, 871, 875
Schmed, Margreta Cristgina (1850) 680, 655, 878
Schmed, Margreta Cristgina (1869) 838, 876
Schmed, Margreta Cristgina (1856) 461, 876
Schmed, Margreta Cristgina, Stena (1856) 
  713, 877
Schmed, Maria Barbla Cresenzia (1817) 878
Schmed, Maria Barla (1803) 
  145, 359, 840, 841, 842, 847, 849
Schmed, Maria Barla Margreta Cristgina (1836)  
  121, 363, 226, 260, 281, 283, 359, 840
Schmed, Maria Catrina (1798) 730, 854
Schmed, Maria Dumenia (1820) 105, 875
Schmed, Maria Laurenzia (1874) 462, 876
Schmed, Maria Margritha (1849) 839
Schmed, Maria Onna Catrina (1846) 862
Schmed, Onna Maria (1804) 857
Schmed, Onna Maria (1819) 
  95, 126, 96, 105, 126, 228, 360, 871, 875
Schmed, Onna Maria Turtè (1830) 
  72, 105, 147, 783, 868, 875
Schmed, Paul Giusep (1812) 176
Schmed, Paul Giusep (1880) 795
Schmed, Placi (1879) 488
Schmed, Rest Antoni (1868) 266, 876
Schmed, Sep Maria (1868) 876
Schmed, Stiafen (1820) 838, 876, 877
Schmed, Stiafen (1883) 271, 460, 675, 877
Schmed, Stiafen Fidel, scolast (1858)  876
Schmed, Vigeli (1777) 875
Schmed, Vigeli Giusep (1863) 250, 254, 876
Schmed, Vigeli Giusep (1872) 877
Schmid de Grüneck, Giusep, uestg 36
Schmid, Carolina (1803) 64
Schmid, Carolina (1872)
Schmid, Duri Vigeli (1851) 440
Schmid, Gion Antoni, mistral (1768) 64
Schmid, Paulina (1929) 813
Schmid, Rosina (1915) 829
Schmidt, Ambrosi (1917) 786, 812
Schmidt, Anna (1909)    786, 796, 812
Schmidt, Anton (1921) 786, 812
Schmidt, Barbara (1893) 102

Schmidt, Barla Catrina (1885) 
  554, 666, 678, 729, 732, 737, 738, 785, 854
Schmidt, Carl (1915) 786, 812
Schmidt, Cathrina (1907) 786, 812
Schmidt, Elva 364
Schmidt, Gaudenz (1922) 786, 812
Schmidt, Giachen Antoni (1878) 786, 797, 812
Schmidt, Gion Antoni (1846) 729, 785, 786
Schmidt, Giusep (1870) 393
Schmidt, Giusep (1918) 786, 812
Schmidt, Jacob (1911) 786, 812
Schmidt, Jacob (1913) 786, 812
Schmidt, Johann (1910) 786, 812
Schmidt, Maria Antonia (1914) 786, 812
Schmidt, Maria Barbla (1920) 786, 812
Schmidt, Maria Josefa (1881) 
  480, 785, 790, 812, 868
Schmidt, Rosina (1906) 786, 812
Schmidt, Tumaisch (1923) 786, 812
Schmidt, Vigeli Giusep 20
Schnell, Emmanuel George (1883) 847
Schnell, Mary Catherine (1890) 847
Schnell, Nicholas 213
Schnell, Joe 213
Schnelli, Willi (1928) 879
Schomus, Genieve Constance 847 
Schöpfer Catharina (1854) 94
Schranz, Luise Theresia (1913) 829
Schumacher, Henrietta (–1933) 363
Schwable, Rosa (1847) 859
Schwable, John H. 860
Secrest, Jennie (1854) 151
Seeli, Joseph Fidel (1835) 270
Seglias, Loretta 19, 914
Senn, Joseph (1871) 866
Sheridan, Laura E. (1874) 434, 440
Sibley, Charles Edward (1923) 738
Siewi, Joseph Antoni 20
Siewi, Maria Catrina 20
Siewi, Scholastika 20
Simeon, sur Calist  538
Simmons, Grace Ellen (1882) 862
Simonet, Aloisius (1845) 36, 111, 849
Simonet, Anthony 36
Simonet, John B. (1836) 36
Simonet, Joseph Michael (1809) 36
Skelly, Frank 364
Skorczewski, Helen J. 496
Skorczewski, Ursulene Frances (1920) 496
Slayton, Katherine 812
Smith, Lewis William (1883) 862
Solèr, Anton (1859) 462, 464, 467, 842, 878
Solèr, Luregn Giusep Antoni (1831) 854

Solèr, Maria Monica, Mengia (1874) 
  271, 729, 738, 854
Soliva, Augustin (1875) 658
Soliva, Battesta (1882) 458, 674
Soliva, Bruno (1887) 459, 661, 672, 706, 838, 877
Soliva, Duri Vigeli (1879) 457
Soliva, Giachen Antoni, fravi (1823) 877
Soliva, Giachen Antoni (1848) 457
Soliva, Giachen Antoni, muliner 674
Soliva, Gion Antoni (1832) 
  224, 231, 251, 256, 261, 266
Soliva, Giusep Bruno (1844) 877
Soliva, Johann Jacob 20
Soliva, Lucas (1896) 701
Soliva, Lucas (1942) 701
Soliva, Maria Catarina 840
Soliva, Maria Lucia (1890) 469
Soliva, Paul Giusep (1855) 285, 429, 877
Soring, Elizabeth Mary (1897) 102
Spescha, Gion Giusep 812
Spescha, Moritz Antoni 812
Spescha, pader Placi 9
Spescha, Rosalia (1912) 514, 515, 575
St.Cyr, Sophie (1877) 410, 411
Steger, Franz 813
Stein, Fred Vincent (1876) 101, 102
Steinhorst, Hermann (1843) 846
Steven 458
Stites, Marilyn Martha (1926) 738
Stock, Anna Maria (1877) 783, 784, 812
Strang, Lillian Jane (1902) 862
Sullivan, John Leo (1911) 287
Sullivan, Leo Eugene (1917) 287
Svoboda, Aluis 396, 403
Svoboda, Benedict (1863) 393, 397

Tambornino, Frances Mary (1889) 363
Tambornino, Frank, Franz (1828) 36, 107
Tambornino, Louis M. (1866) 856
Tatosky, Joseph Francis (1903) 856
Tenner, Alfons 151
Tenner, Edward 151
Tenner, Iraneis 151
Tenner, Joseph 212
Tenner, Joseph A. 208
Tenner, Joseph A. (1839) 
  29, 60, 64, 67, 73, 77, 146, 149, 151, 212
Tenner, Joseph A. (1868) 151
Tenner, Leory W. 151
Tenner, Mary A. 151
Tenner, Matt B. 51
Tenner, Roman E. 151
Theisen, Susie (1882) 102

Thomson, J.A. 433
Thrisen, Mary (1883) 102
Timon, uestg 48, 51
Traxler, Alphons Anthony (1892) 363
Traxler, Andrew Robert (1905) 364
Traxler, Anna (1881) 363
Traxler, Anthony Leo (1915) 364
Traxler, Barbara (1886) 363
Traxler, Catherine (1885) 363
Traxler, Cornelius (1900) 363
Traxler, Elmer 364
Traxler, Ethel 364
Traxler, Felix (1890) 363
Traxler, Felix (1869) 364
Traxler, Florentine A. (1900) 363
Traxler, Frances (1894) 364
Traxler, Francis (1904) 363
Traxler, Henry (1892) 363
Traxler, Irene 364
Traxler, John E. (1912) 364
Traxler, Joseph A. (1896) 364
Traxler, Lawrence Peter (1902) 364
Traxler, Leo H. (1898) 363
Traxler, Leonard (1903) 363
Traxler, Lewis (1862) 363
Traxler, Lucy (1893) 364
Traxler, Marcella 364
Traxler, Margarte (1899) 364
Traxler, Marie (1905) 364
Traxler, Martin (1888) 363
Traxler, Monica (1896) 363
Traxler, Nicholas (1883) 363
Traxler, Phillip A. (1910) 364
Traxler, Raymond (1898) 363
Traxler, Sigmund (1854) 117, 363, 840
Traxler, Theodore B. (1894) 363
Traxler, Veronica (1901) 364
Tresmer, Edward 287
Trisonie, Trussoni, Joseph, Joe (1822) 36, 850
Trümpler, Eduard Ernst (1888) 754
Tschida, Mike 813
Tschida, Theresa Pauline (1920) 716
Tschupp, Robert 813
Tuidsche, Tujetsch 29, 146
Tuor, Albert (1871) 151
Tuor, Albert Joseph 213
Tuor, Andrey 218
Tuor, Annie (1887) 151
Tuor, Anthony 208, 212
Tuor, Anthony (1873) 151
Tuor, Anthony Joseph (1830) 214
Tuor, Anthony 218
Tuor, Antony  217

Tuor, Cora Genevieve (1899) 184
Tuor, Francis 213
Tuor, Franck 218
Tuor, Frank Anthony (1902) 184
Tuor, Grace Mariam (1902) 184
Tuor, Jacob 208, 213, 214, 217
Tuor, Jacob A. (1833) 151
Tuor, Jos Anthony 218
Tuor, Joseph 840
Tuor, Joseph Frank (1868) 168, 184
Tuor, Josephina 149, 217
Tuor, Lawrence James (1910) 184
Tuor, Lena (1869) 151
Tuor, Magdalena Elisabeth 213
Tuor, Margaret (1903) 184
Tuor, Mary 846
Tuor, Mathias (1883) 151
Tuor, Olivia (1879) 151
Tuor, Onna Maria 208
Tuor, Rosena (1887) 151
Tuor, Rosina 191, 218
Tuor, William 212, 218

Ulrich, Maria Theresia Franzisca (1925) 680
Umares, Blanca (1921) 879
Urban, Katharina (1882) 866

Valier, Aluis (1864) 827, 828, 829, 877
Valier, Barbara Catrina (1906) 734, 738
Valier, Barla Catrina (1858) 839
Valier, Gaudenz (1918) 829
Valier, Gion Aluis (1909) 829
Valier, Josefa (1912) 829
Valier, Librata (1833) 225
Valier, Ludivina (1914) 797
Valier, Margreta Cresenzia (1904) 829
Valier, Maria (1906) 829
Valier, Maria Aluisia (1849) 848
Valier, Maria Dumenia (1824) 877
Valier, Martin 408
Valier, Onna Maria (1803) 854
Valier, Paul Giusep (1903) 827, 829, 877
Valier, Placi (1907) 829
Valier, Vigeli 802
Valier, Vigeli Giusep (1834) 174
Varnay, Julien (1840) 94
Venzin–Gamboni, Onna Maria (1899)  730
Venzin, Anna Maria ( ) 223
Venzin, Cristgina (1837) 275
Venzin, Gion (1851)
  107, 121, 227, 247, 250, 265, 266, 841
Venzin, Gion Cristian, mistral (1793) 
  110, 712, 877

Venzin, Giusep Flurin (1792) 174
Venzin, Cristina, sora Placida (1897) 532
Venzin, Filomena (1853) 231, 247, 461, 841, 848
Venzin, Gion Ludvic (1894) 530
Venzin, Lisabet (1822) 174
Venzin, Magdalena 513
Venzin, Margreta Cristgina (1837) 226, 841
Venzin, Maria Benedicta (1879) 393, 394, 649
Venzin, Maria Catarina ( ) 875
Venzin, Maria Catrina Elisabeth (1803)  875
Venzin, Maria Catrina Elisabeth (1890) 787, 813
Venzin, Maria Margarita Fausta (1829 110

